
Ri kibꞌiꞌ ri ojer teq ratit-rumamaꞌ ri Jesucristo(Lc. 3:23-38)11 Chupan re wuj reꞌ tzꞌibꞌan kan kibꞌiꞌ ri ojer teq ratit-rumamaꞌ ri Jesucristo. Ri
         Jesucristo riy-rumam ri rey David, y jun riy-rumam ri Abraham chuqaꞌ.2 Ri Abraham xralkꞌualaj ri Isaac; ri Isaac xralkꞌualaj ri Jacob; ri Jacob xralkꞌualaj
         ri Judá+ y xeralkꞌualaj chuqaꞌ ri chꞌaqa chik ruchaqꞌ-runimal ri Judá. 3 Ri Judá chuqꞌaꞌ ri Tamar xeralkꞌualaj ri Fares+ y ri Zérah; ri Fares xralkꞌualaj ri Hesrón; ri Hesrón xralkꞌualaj ri Aram. 4 Ri Aram xralkꞌualaj ri Aminadab; ri Aminadab xralkꞌualaj ri Nahasón; ri Nahasón xralkꞌualaj
         ri Salmón. 5 Ri Salmón chuqꞌaꞌ ri Rahab xralkꞌualaj ri Booz;+ ri Booz chuqꞌaꞌ ri Rut xralkꞌualaj ri Obed; ri Obed xralkꞌualaj ri Jesé. 6 Ri Jesé xralkꞌualaj ri David ri xok rey.Ri rey David xralkꞌualaj ri Salomón chuqꞌaꞌ ri Betsabé, rixjayil kan ri Urías.+7 Ri Salomón xralkꞌualaj ri Roboam;+ ri Roboam xralkꞌualaj ri Abías; ri Abías xralkꞌualaj ri Asá. 8 Ri Asá xralkꞌualaj ri Josafat;+ ri Josafat xralkꞌualaj ri Joram; ri Joram xralkꞌualaj ri Ozías. 9 Ri Ozías xralkꞌualaj ri Jotam; ri Jotam xralkꞌualaj ri Acaz;+ ri Acaz xralkꞌualaj ri Ezequías. 10 Ri Ezequías xralkꞌualaj ri Manasés; ri Manasés xralkꞌualaj ri Amón; ri Amón xralkꞌualaj
         ri Josías.+11 Ri Josías xralkꞌualaj ri Jeconías y xeralkꞌualaj chuqaꞌ ri chꞌaqa chik ruchaqꞌ-runimal
         ri Jeconías, y riꞌ xbꞌanatej chupan teq ri qꞌij atoq ri israelitas xetzꞌan e koma
         ri aj Babilonia y xeꞌukꞌuꞌex pa rochꞌulew Babilonia.12 Y atoq xeꞌukꞌuꞌex yan pa rochꞌulew Babilonia, ri Jeconías xralkꞌualaj ri Salatiel;
         ri Salatiel xralkꞌualaj ri Zorobabel.+13 Ri Zorobabel xralkꞌualaj ri Abihud; ri Abihud xralkꞌualaj ri Eliaquim; ri Eliaquim
         xralkꞌualaj ri Azor. 14 Ri Azor xralkꞌualaj ri Sadoc; ri Sadoc xralkꞌualaj ri Aquim; ri Aquim xralkꞌualaj
         ri Eliud. 15 Ri Eliud xralkꞌualaj ri Eleazar; ri Eleazar xralkꞌualaj ri Matán; ri Matán xralkꞌualaj
         ri Jacob. 16 Ri Jacob xralkꞌualaj ri José ri xok rachijil ri María, ri achoq chuqꞌaꞌ xalex ri Jesús.
         Y ri Jesús jariꞌ ri Jun taqon pe roma ri Dios chukolik ri rutinamit.17 Y keriꞌ kꞌa, kajlajuj tzaq wineq xeꞌeqꞌax chochꞌulew ri xtzꞌukutej pe rikꞌin ri Abraham
         hasta kꞌa rikꞌin ri rey David. Kajlajuj chik tzaq wineq xeꞌeqꞌax chochꞌulew ri xtzꞌukutej
         pe rikꞌin ri rey David hasta kꞌa chupan teq ri qꞌij atoq ri israelitas xeꞌukꞌuꞌex
         pa rochꞌulew Babilonia. Y kajlajuj chik tzaq wineq xeꞌeqꞌax chochꞌulew, ri xtzꞌukutej
         pe chupan teq ri qꞌij atoq xeꞌukꞌuꞌex ri israelitas pa rochꞌulew Babilonia hasta pa
         ru-tiempo ri Jesús ri taqon pe roma ri Dios chukolik ri rutinamit.Ri ralaxik ri Jesucristo(Lc. 2:1-7)18 Atoq xalex ri Jesucristo, kereꞌ xbꞌanatej: Ri María ruteꞌ ri Jesús, kꞌutun chik roma
         ri José+ chin ndok rixjayil; pero atoq kꞌajani tikikꞌuaj kiꞌ, xqꞌalajin chi ri María royobꞌen
         akꞌual, y riꞌ rusamaj ri Espíritu Santo. 19 Ri José ri ndok rachijil ri María, kin chojmilej achi wi y ma xrajoꞌ ta xuyaꞌ chi
         kꞌix ri María chikiwech ri wineq. Romariꞌ chilaqꞌel xrajoꞌ xuyaꞌ kan chin ma ndikꞌuleꞌ
         chi ta rikꞌin.+20 Pero atoq kꞌaja ndunojilaꞌ nojel reꞌ, jun ángel chin ri Ajaw xuqꞌalajrisaj riꞌ chuwech
         pa rachikꞌ y xubꞌij chare: José, rukꞌajol ri David, ma taxibꞌij awiꞌ ndakꞌen ri María
         chin ndok awixjayil, porque ri akꞌual royobꞌen, riꞌ rusamaj ri Espíritu Santo. 21 Y jun chꞌuti ral alaꞌ xtalex, y Jesús ndabꞌen chare ri rubꞌiꞌ, porque rijaꞌ ngerukal
         ri aj rutinamit chuwech ri kimak.22 Y nojel reꞌ xbꞌanatej, chin xbꞌanatej ri rubꞌiꞌin pe ri Ajaw pa ruchiꞌ ri ru-profeta
         ojer kan, atoq kereꞌ xubꞌij:23 Tiyaꞌ kꞌa cuenta chare chi ri xten ndiroyobꞌej qa akꞌual, maske kꞌajani tikꞌojeꞌ rikꞌin
         achiY jun chꞌuti ral alaꞌ ndikꞌojeꞌ.Ri akꞌual riꞌ ndubꞌiniꞌaj Emanuel,+y riꞌ ndubꞌij tzij: Dios kꞌo chiqakajal.24 Ri José xkꞌastej pe pa rachikꞌ, y xubꞌen achel xubꞌen mandar ri ru-ángel ri Ajaw chare,
         xukꞌen ri María chin xok rixjayil. 25 Pero ma xwer yan ta rikꞌin ri María, hasta kꞌa xalex na ri ral. Y ri José, Jesús xubꞌen
         chare rubꞌiꞌ ri chꞌuti alaꞌ.

Ri achiꞌaꞌ nimalej teq kinojibꞌal xbꞌekitzꞌetaꞌ ri akꞌual Jesús21 Atoq xalex yan ri Jesús pa tinamit Belén chin ri rochꞌulew Judea, chupan teq ri qꞌij
         atoq ri Herodes okuneq rey chiriꞌ pa Judea xebꞌeqaqa pa tinamit Jerusalén jujun teq
         achiꞌaꞌ nimalej kinojibꞌal ri epataneq apeꞌ ndel pe ri qꞌij. 2 Rejeꞌ kereꞌ xkikꞌutulaꞌ razón: ¿Apeꞌ kꞌo wi ri ki-Rey+ ri israelitas ri xalex? Porque roj kelaꞌ apeꞌ ndel pe ri qꞌij qatzꞌeton pe chikaj
         ri chꞌumil+ ri ndiqꞌalajrisan chi xalex, y roj pataneq chin nduqayaꞌ ruqꞌij.3 Atoq xrakꞌaxaj ri rey Herodes ri ndikibꞌilaꞌ ri achiꞌaꞌ riꞌ, itzel xunaꞌ chare, y
         konojel ri aj Jerusalén xkixibꞌij kiꞌ rikꞌin ri xtubꞌen ri Herodes. 4 Ri rey Herodes xerumal konojel ri sacerdotes israelitas más kꞌo ruchuqꞌaꞌ kitzij,
         y chuqaꞌ ri tijonelaꞌ chin ri ley xyoꞌox chare ri Moisés, y xukꞌutuj razón chake apeꞌ
         ndalex wi ri Jun ri nditaq pe roma ri Dios chukolik ri rutinamit. 5 Rejeꞌ xkibꞌij chare: Ndalex pa tinamit Belén+ chin ri rochꞌulew Judea, porque keriꞌ tzꞌibꞌan kan roma ri ru-profeta ri Dios:6 Rat tinamit Belén, ri ratkꞌo pa rochꞌulew chin ri Judá,Maske rat wíta okChikikajal ri chꞌaqa chik tinamit chin ri Judá, kin nimalej aqꞌij,Porque chikikajal ri awinaq ndalex jun Ukꞌuey Bꞌey,+Ri ndiyuqꞌun richin ri nutinamit Israel.Keriꞌ tzꞌibꞌan kan.7 Atoq ruyon kꞌo ri rey Herodes, xeroyoj chilaqꞌel ri achiꞌaꞌ nimalej teq kinojibꞌal,
         chin xretamaj utz-utz ri qꞌij atoq ri chꞌumil xukꞌut riꞌ chikiwech. 8 Kꞌateriꞌ xeruteq pa tinamit Belén y xubꞌij e chake: Kixbꞌiyin, tiwetamaj ri janipeꞌ
         ngixtiker ndiwetamaj pa ruwiꞌ ri akꞌual, y atoq xtiwil, tuꞌibꞌij chuwa, chin keriꞌ
         riyin ngibꞌa chuqaꞌ chin neyaꞌ ruqꞌij. 9 Atoq ri achiꞌaꞌ riꞌ xkakꞌaxaj yan ri xubꞌij ri rey, xkitzꞌen chik bꞌey, y kꞌateꞌ ruwech
         xkitzꞌet chi bꞌaneq chik chikiwech ri chꞌumil kitzꞌeton pe apeꞌ ndel pe ri qꞌij, y
         xbꞌepeꞌeꞌ chikaj pa ruwiꞌ ri lugar apeꞌ kꞌo ri akꞌual. 10 Atoq xkitzꞌet chi xbꞌepeꞌeꞌ ri chꞌumil, santienta xkikot ri kánima. 11 Y atoq xebꞌeqaqa apeꞌ kꞌo ri akꞌual, xeꞌok apu pa achoch, y xkitzꞌet ri chꞌuti akꞌual
         rikꞌin ri María ri ruteꞌ. Xexukeꞌ qa y xkiqasaj kijolon pa ulew chin xkiyaꞌ ruqꞌij
         ri akꞌual. Xekijeq ri yakbꞌel apeꞌ ekikꞌuan apu kibꞌeyomal, y xkisipaj kan qꞌanapueq,
         pon y mirra chare. 12 Y atoq xbꞌanatej yan reꞌ, xqꞌalajrisex pa achikꞌ chake chi ma ketzolij apeꞌ kꞌo ri
         Herodes, y romariꞌ xkitzꞌen e jun chik bꞌey, xetzolij pa kirochꞌulew.Ri José, ri María y ri Jesús ngeꞌanimej y ngebꞌa pa rochꞌulew Egipto13 Atoq xebꞌa yan ri achiꞌaꞌ nimalej kinojibꞌal, jun ru-ángel ri Ajaw xuqꞌalajrisaj riꞌ
         pa rachikꞌ ri José, y kereꞌ xubꞌij chare: Kayakatej, takꞌuaj ri chꞌuti akꞌual y ri
         ruteꞌ y kixanimej. Kixbꞌiyin pa rochꞌulew Egipto, y kixkꞌojeꞌ chiriꞌ hasta kꞌa xtinbꞌij
         na chawa, porque ri rey Herodes yaméra nduteq rukanoxik ri akꞌual chin ndukamisaj.14 Ja atoq riꞌ ri José xyakatej paqiꞌ, y keriꞌ chaqꞌaꞌ, xerukꞌuaj ri chꞌuti akꞌual y
         ri teꞌej, y xebꞌa pa rochꞌulew Egipto. 15 Y chiriꞌ xekꞌojeꞌ, kꞌa xken na ri Herodes. Kꞌajariꞌ xeꞌel pe pa Egipto, chin keriꞌ
         xbꞌanatej ri ruqꞌalajrisan ri Ajaw ojer kan chuwech ri profeta ri xubꞌij: Pa rochꞌulew
         Egipto xinwoyoj pe ri Nukꞌajol.+ Keriꞌ tzꞌibꞌan kan.Ri Herodes xubꞌen mandar chi kekamisex ri chꞌuteq akꞌolaꞌ16 Atoq ri Herodes xuyaꞌ cuenta chare chi xchꞌakatix kan koma ri achiꞌaꞌ nimalej kinojibꞌal,
         santienta royowal xyakatej. Romariꞌ, xubꞌen mandar chi kekamisex konojel ri chꞌuteq
         kꞌajolaꞌ nditzꞌukutej e kikꞌin ri kꞌaja ok xeꞌalex hasta ri kꞌo chik kaꞌiꞌ kijunaꞌ
         pa tinamit Belén, y ri pa chꞌaqa chik tinamit ri ekꞌo chunaqaj. Keriꞌ xubꞌen mandar
         ri Herodes, porque xretamaj kan pa kichiꞌ ri achiꞌaꞌ nimalej teq kinojibꞌal ri janipeꞌ
         tiempo kitzꞌeton pe ri chꞌumil. 17 Y keriꞌ xbꞌanatej ri ruqꞌalajrisan kan ri profeta Jeremías ojer, atoq kereꞌ xubꞌij:18 Xakꞌaxex pa tinamit Ramá jun nimalej sikꞌinik,Oqꞌej y nimalej bꞌis.Ja ri Raquel ngeroqꞌej ri chꞌuteq ral,Y ma ndirajoꞌ ta ndibꞌochiꞌix ránima.Porque ma ekꞌes chi ta ri chꞌuteq ral.+Ri José, ri María y ri Jesús ngebꞌekꞌojeꞌ pa tinamit Nazaret19 Atoq xken yan ri Herodes, jun ángel chin ri Ajaw xuqꞌalajrisaj riꞌ pa rachikꞌ ri José
         chiriꞌ pa rochꞌulew Egipto. 20 Y xubꞌij chare: Kayakatej, takꞌuaj ri akꞌual y ri ruteꞌ y katzolij pa rochꞌulew Israel,
         roma xeken yan ri xekanon rukamik ri chꞌuti alaꞌ.21 Y keriꞌ kꞌa, xyakatej ri José, xerukꞌuaj ri akꞌual y ri teꞌej, y xetzolij pa rochꞌulew
         Israel. 22 Pero atoq ri José xrakꞌaxaj chi pa rukꞌexel ri Herodes, ja ri rukꞌajol rubꞌiniꞌan
         Arquelao ndibꞌanun reinar pa kiwiꞌ ri aj rochꞌulew Judea, ri José xuxibꞌij riꞌ chin
         ndibꞌa chiriꞌ, y pa jun achikꞌ xbꞌix chare roma ri Dios chi tibꞌa pa rochꞌulew Galilea.
         23 Y atoq xebꞌeqaqa chiriꞌ, xebꞌekꞌojeꞌ pa jun tinamit rubꞌiniꞌan Nazaret, chin keriꞌ
         xbꞌanatej ri bꞌiꞌin kan koma ri ru-profetas ri Dios, atoq xkibꞌij: Ri akꞌual ndibꞌix
         aj Nazaret+ chare.

Ri Juan ri Bautista ndutzijoj rutzij ri Dios(Mr. 1:1-8; Lc. 3:1-9, 15-17; Jn. 1:19-28)31 Atoq xeꞌeqꞌax ri junaꞌ, xril tiempo chi ri Juan ri Bautista xutzꞌen rutzijoxik rutzij
         ri Dios pa chaqiꞌj y tzꞌiran ulew ri kꞌo pa rochꞌulew Judea. 2 Y kereꞌ ndubꞌij chake ri wineq: ¡Tiyaꞌ kan ri mak, y titzolij pe iwánima rikꞌin ri
         Dios, porque naqaj chik kꞌo ri qꞌij atoq ri aj chikaj Dios ndutzꞌuk ndubꞌen reinar
         pa kikꞌaslen ri wineq!3 Keriꞌ ndubꞌilaꞌ ri Juan, porque ja rijaꞌ ri achoq pa ruwiꞌ xchꞌaꞌa kan ri profeta
         Isaías ri kereꞌ xubꞌij:Pa chaqiꞌj y tzꞌiran ulew ndakꞌaxex ruchꞌabꞌel jun ri ndisikꞌin chubꞌixik:Tibꞌanaꞌ rukꞌojlen rubꞌey ri Ajaw,Tichojmirisaj ri bꞌey apeꞌ ndeqꞌax.+Keriꞌ rubꞌiꞌin kan ri Isaías.4 Ri rutziaq rukusan ri Juan, bꞌanun chare rusmal camello, y ri ximibꞌel rupan bꞌanun
         chare rutzꞌumal awej.+ Y ri ndukꞌux ja ri tzilaw y kabꞌ kichin wanan. 5 Y ri aj tinamit Jerusalén, ri aj rochꞌulew Judea, y konojel ri ekꞌo chunaqaj ri raqen
         yaꞌ Jordán, ngebꞌeqaqa apeꞌ kꞌo ri Juan chin ndikakꞌaxaj ri ndubꞌij. 6 Ri wineq riꞌ ndikiyaꞌ chikij ri mak kibꞌanun, y ngebꞌan e bautizar roma ri Juan pa
         raqen yaꞌ Jordán.7 Pero atoq xerutzꞌet chi ekꞌiy fariseos y saduceos ngebꞌeqaqa chin ngerubꞌen bautizar,
         rijaꞌ kereꞌ xubꞌij chake: ¡Rix xa rix achel kal itzel teq kumetz! ¿Achike xbꞌiꞌin
         chiwa chi kixanimej chuwech ri castigo pataneq? 8 Romariꞌ, chin ngixkolotej, ndikꞌatzin ndiqꞌalajin pa ikꞌaslen chi iyoꞌon kan ri mak+ y tzolijneq pe iwánima rikꞌin ri Dios. 9 Y ma tibꞌij pa iwánima: Roj kin kuqul qakꞌuꞌx chi ngojkolotej, porque ri ojer qamamaꞌ,
         ja ri Abraham. Porque riyin nibꞌij chiwa chi ri Dios nditiker ndubꞌen riy-rumam ri
         Abraham hasta chake re abꞌej re ekꞌo chireꞌ. 10 Ri castigo ri nduyaꞌ ri Dios nduqaqa yan. Rijaꞌ kin achel ruyoꞌon chik ikej chikixeꞌ
         ri cheꞌ, romariꞌ ri cheꞌ ri ma utz ta kiwech ndikiyaꞌ, ngechoy y ngetorix pa qꞌaqꞌ.
         11 Qetzij wi chi riyin chare yaꞌ ngixinbꞌen bautizar, retal chi iyoꞌon kan ri mak y tzolijneq
         pe iwánima rikꞌin ri Dios. Pero chuwij riyin nduqaqa Jun ri más kꞌo uchuqꞌaꞌ pa ruqꞌaꞌ
         ke chinuwech riyin y nixta rukꞌulun chi ja ok riyin nginelesan e ri ruxajabꞌ chiraqen.
         Rijaꞌ kin xkixrubꞌen bautizar chare ri Espíritu Santo+ y chare qꞌaqꞌ. 12 Y kin xtubꞌen achel ndubꞌen jun achi ri rukꞌuan chik pa ruqꞌaꞌ jun cheꞌ kaꞌi-oxiꞌ
         rutzaꞌ y ndujech rij ri trigo rikꞌin ri ruwech. Ndumal ri trigo chin nderuyaꞌ pa rukꞌujay,
         pero nduporoj rij ri trigo pa qꞌaqꞌ. Keriꞌ chuqaꞌ ri Jun ri nduqaqa, kin xkerukal
         ri xketaqin richin y ngeruyaꞌ ri ma ngetaqin ta chupan ri qꞌaqꞌ ri ma jumbꞌey ndichuputej,+ xchajeꞌ.Ri Jesús ndibꞌan bautizar(Mr. 1:9-11; Lc. 3:21, 22)13 Chupan teq ri qꞌij riꞌ, ri Jesús xel pe pa rochꞌulew Galilea, xbꞌeqaqa pa raqen yaꞌ
         Jordán chin ndibꞌan bautizar roma ri Juan. 14 Pero ri Juan xrajoꞌ ta xuqꞌet chuwech ri ndukꞌutuj ri Jesús, romariꞌ xubꞌij: Ja riyin
         ri ndikꞌatzin chi ngibꞌan bautizar awoma rat, y ¿rat ngapuꞌun wikꞌin chin ngatinbꞌen
         bautizar?15 Pero ri Jesús xubꞌij chare ri Juan: Tayaꞌ qꞌij chi ngibꞌan bautizar wokami, porque
         pa ruwech ri Dios kin pa ruchojmil chi keriꞌ ndiqabꞌen.Ja atoq riꞌ ri Juan xuyaꞌ qꞌij. 16 Y atoq ri Jesús xbꞌan bautizar, xe xbꞌeꞌel pe pa yaꞌ, kꞌateꞌ ruwech xjaqatej ri kaj,
         y xutzꞌet ri Espíritu+ chin ri Dios pataneq chikaj y ndiqaqa pe pariꞌ achel jun paloma. 17 Y xakꞌaxex jun chꞌabꞌel pataneq chikaj+ ri kereꞌ xubꞌij: Jareꞌ ri Nukꞌajol,+ y tzꞌan niwojoꞌ. Riyin santienta ngikikot roma rijaꞌ, xchajeꞌ.

Ri Jesús nditaqchiꞌix roma ri itzel chin ta nditzaq pa mak(Mr. 1:12, 13; Lc. 4:1-13)41 Ja atoq riꞌ ri Jesús xukꞌuꞌex roma ri Espíritu Santo+ pa chaqiꞌj y tzꞌiran ulew, chin nditaqchiꞌix roma ri itzel ri ndirajoꞌ ndutzeq pa
         mak.+2 Y atoq ri Jesús xubꞌen yan ayunar 40 qꞌij y 40 aqꞌaꞌ,+ xchꞌumu pe rupan. 3 Y ri itzel ri nditaqchiꞌin richin xbꞌeqaqa apeꞌ kꞌo ri Jesús y xubꞌij chare: Rat ri
         rat Rukꞌajol ri Dios, tabꞌij chi re abꞌej reꞌ keꞌok qa kaxlan wey.4 Pero ri Jesús xubꞌij chare: Chupan ri rutzij ri Dios kereꞌ tzꞌibꞌan kan: Ma xe ta
         rikꞌin kaxlan wey ngekꞌaseꞌ ri wineq, xa kin rikꞌin nojel ri tzij ndel pe pa ruchiꞌ
         ri Dios.+5 Ja atoq riꞌ ri itzel xukꞌuaj ri Jesús pa loqꞌolej tinamit Jerusalén,+ y pariꞌ ri lugar más nej jatal chin ri rachoch ri Dios xbꞌeruyaꞌ e, 6 y kereꞌ xubꞌij chare: Rat ri rat Rukꞌajol ri Dios, taroqij qa awiꞌ pa xulan y ma jun
         achike xtakꞌulwachij, porque chupan ri rutzij ri Dios kereꞌ tzꞌibꞌan kan:Ri Dios ndubꞌen mandar chake ri ru-ángeles chi ngatikichajij.Ngatikikꞌuaj pa kiqꞌaꞌ,Chin ma ndapajkꞌij awaqen chuwech abꞌej.+7 Y ri Jesús xubꞌij chare: Tzꞌibꞌan kan chuqaꞌ chupan ri rutzij ri Dios: Ma tatojtobꞌej
         ri Awajaw Dios, chin ta ndubꞌen ri ndawojoꞌ rat.+8 Jumbꞌey chik ri itzel chin ndutaqchiꞌij ri Jesús, xukꞌuaj pariꞌ jun nimajuyuꞌ, y xukꞌut
         chuwech nojel ri reinos ekꞌo chochꞌulew y ri kibꞌeyomal. 9 Y ri itzel xubꞌij chare: Nojel reꞌ niyaꞌ chawa, si chixukulen ndayaꞌ nuqꞌij.10 Pero ri Jesús xubꞌij chare: ¡Katel e chinuwech, Satanás! Porque chupan ri rutzij ri
         Dios kereꞌ tzꞌibꞌan kan: Ja ri Awajaw Dios tayaꞌ ruqꞌij, y kin xe wi ri ndirajoꞌ rijaꞌ
         tabꞌanaꞌ.+11 Ja atoq riꞌ ri itzel xuyaꞌ kan ri Jesús, y xebꞌeqaqa ángeles apeꞌ kꞌo ri Jesús, y
         ndikilij.+Ri Jesús ndutzꞌen rusamaj ri Dios pa rochꞌulew Galilea(Mr. 1:14, 15; Lc. 4:14, 15)12 Atoq ri Jesús xrakꞌaxaj chi ri Juan ri Bautista xtzꞌapix pa cheꞌ,+ xtzolij pa rochꞌulew Galilea. 13 Pero ma xkꞌojeꞌ ta pa tinamit Nazaret, xa xbꞌekꞌojeꞌ pa Cafarnaúm,+ jun tinamit kꞌo chuchiꞌ ri lago apeꞌ kꞌo kulew ri kiy-kimam kan ri Zabulón y ri Neftalí.
         14 Keriꞌ xubꞌen chin ndibꞌanatej ri rubꞌiꞌin kan ri profeta Isaías, atoq xubꞌij:15 Ulew kichin ri kiy-kimam kan ri Zabulón y ri Neftalí,Apeꞌ ndeqꞌax ri bꞌey ndeqaqa pa mar.Ulew ri kꞌo apu jukꞌan raqen yaꞌ Jordán,Chupan ri rochꞌulew rubꞌiniꞌan Galilea apeꞌ ekꞌo wineq ma israelitas ta.16 Ri tinamit ekꞌo pa qꞌequꞌ,Xkitzꞌet jun nimalej luz,Y ri wineq ekꞌo pa rumochꞌochꞌil ri kamikXyikꞌan jun nimalej luz pa kiwiꞌ.+17 Y xe jampeꞌ atoq riꞌ, ri Jesús xutzꞌen rutzijoxik re tzij reꞌ: Tiyaꞌ kan ri mak y
         titzolij pe iwánima rikꞌin ri Dios, porque naqaj chik kꞌo ri qꞌij chi ri aj chikaj
         Dios ndutzꞌuk ndubꞌen reinar.+Ri Jesús ngeroyoj kajiꞌ karunelaꞌ chin ngeꞌok ru-discípulos(Mr. 1:16-20; Lc. 5:1-11)18 Atoq ri Jesús ndibꞌiyin chuchiꞌ ri lago chin ri rochꞌulew Galilea, xerutzꞌet kaꞌiꞌ
         achiꞌaꞌ kichaqꞌ-kinimal kiꞌ, jun rubꞌiniꞌan Simón ri xbꞌix chuqaꞌ Pedro chare, y ri
         jun chik rubꞌiniꞌan Andrés. Rejeꞌ ndikiyalaꞌ qa yaꞌl pa yaꞌ porque ekarunelaꞌ. 19 Y ri Jesús xubꞌij chake: Kiniwoqaj, y riyin nikꞌut chiwech achike rubꞌeyal ndibꞌen
         chin ngeꞌikaruj wineq chin nginikoqaj.20 Y kin ja paqiꞌ xekiyaꞌ kan+ ri yaꞌl, y xkoqaj ri Jesús.21 Atoq ri Jesús xbꞌiyin chi apu jubꞌaꞌ más, xerutzꞌet ekaꞌiꞌ chik kichaqꞌ-kinimal kiꞌ,
         jun rubꞌiniꞌan Santiago y ri jun chik Juan. Rejeꞌ ekꞌo apu pa barco rikꞌin ri kitataꞌ
         rubꞌiniꞌan Zebedeo, ndikikꞌojoj ri kiyaꞌl tzꞌambꞌel ker. Y ri Jesús xeroyoj apu. 22 Y kin ja paqiꞌ xkiyaꞌ kan ri kitataꞌ,+ xeꞌel pe pa barco, y chi ekaꞌiꞌ xkoqaj ri Jesús.Ri Jesús ngerutijoj santienta wineq(Lc. 6:17-19)23 Ri Jesús xbꞌa nojel teq apeꞌ chuwech ri rochꞌulew Galilea,+ ngerutijoj ri israelitas pa teq ki-sinagoga y ndutzijolaꞌ ri utzulej teq tzij ri
         ndubꞌij ri achike rubꞌeyal+ chin ngeꞌok ri wineq pa ru-reino ri Dios y ngerukꞌachojrisaj ri wineq chuwech nojel
         yabꞌil y qꞌaxomal. 24 Pa nojel rochꞌulew Siria bꞌaneq utzulej rutzijol ri Jesús,+ y chuwech rijaꞌ ngeꞌukꞌuꞌex ri kꞌo jalajaj teq kiyabꞌil,+ ri santienta qꞌaxomal ndikinaꞌ, ri kꞌo itzel teq espíritu pa kikꞌaslen, ri nduyaꞌ
         ataque chake, y ri kamineq kiqꞌa-kaqen. Y ri Jesús xerukꞌachojrisaj.25 Y ekꞌiy koqan+ ri Jesús. Ekꞌo wineq chin ri rochꞌulew Galilea, chin ri rochꞌulew Decápolis, chin
         ri tinamit Jerusalén, chin ri rochꞌulew Judea, y ekꞌo chuqaꞌ wineq ri kꞌo kachoch
         jukꞌan chik apu ruchiꞌ ri raqen yaꞌ Jordán.

Ri Jesús nduyaꞌ tijonik cho juyuꞌ(Lc. 6:20-23)51 Atoq ri Jesús xerutzꞌet chi santienta ri wineq, xjoteꞌ e jubꞌaꞌ chuwech jun juyuꞌ
         y xbꞌetzꞌuyeꞌ e chiriꞌ, y ri ru-discípulos xebꞌekꞌojeꞌ e chunaqaj. 2 Y ri Jesús xchꞌaꞌa chake y chin ngerutijoj kereꞌ xubꞌij:Ri jabꞌel rokiqꞌij chuwech ri Dios3 Kin jabꞌel rokiqꞌij ri ndikinaꞌ chi eꞌaj mak y ndikꞌatzin ri kolotajik nduyaꞌ ri Dios
         chake,+Porque pa kikꞌaslen rejeꞌ ndubꞌen reinar ri aj chikaj Dios.4 Kin jabꞌel rokiqꞌij ri ngeꞌoqꞌ chuwech ri Dios,Porque kin xtibꞌochiꞌix ri kánima.+5 Kin jabꞌel rokiqꞌij ri ndikiqasaj kiꞌ,Porque chake rejeꞌ xtiyoꞌox ri ulew+ rusujun ri Dios chi nduyaꞌ.6 Kin jabꞌel rokiqꞌij ri bꞌaneq kánima chirij rukꞌuaxik jun chojmilej kꞌaslen chuwech
         ri Dios,Porque kin xtibꞌanatej wi ri ndikajoꞌ.7 Kin jabꞌel rokiqꞌij ri ngepoqonan,+Porque rejeꞌ kin xtijoyowex kiwech roma ri Dios.8 Kin jabꞌel rokiqꞌij ri chꞌajchꞌaj+ kánima,Porque kin xtikitzꞌet ruwech ri Dios.9 Kin jabꞌel rokiqꞌij ri ndikitij kiqꞌij ndikitik uxlanen chikikajal ri wineq,Porque ri Dios kin xtubꞌij ralkꞌuaꞌl+ chake.10 Kin jabꞌel rokiqꞌij ri ngetzeqlebꞌex chin ndibꞌan itzel chake+ roma ri chojmilej kꞌaslen kikꞌuan,Porque pa kikꞌaslen rejeꞌ ndubꞌen reinar ri aj chikaj Dios.11 Kin jabꞌel roꞌiqꞌij rix, atoq ri wineq ngixkichapalaꞌ, ngixkitzeqlebꞌej chin ndikibꞌen
         itzel chiwa, y ndikitzꞌukulaꞌ xa achike na chi aqꞌ chiwij roma rix oqey wichin. 12 Santienta kixkikot porque kin nim rajel-rukꞌexel ndiyoꞌox chiwa chikaj, porque keriꞌ
         chuqaꞌ xetzeqlebꞌex+ ri ru-profetas ri Dios ri xekꞌojeꞌ nabꞌey chiwech rix, y xyoꞌox nim rajel-rukꞌexel
         chake.Rix ngixkꞌatzin achel atzꞌan y achel luz chikiwech ri wineq(Mr. 9:50; Lc. 14:34, 35)13 Rix ngixkꞌatzin achel atzꞌan chin kikꞌaslen ri wineq, pero si ri atzꞌan ndikꞌis retzꞌamil,
         ¿achike kꞌa jun ta ndibꞌan chare chin nditzolij chi pe ri retzꞌamil? Xa ma jun chik
         ndikꞌatzin, xaxe chik ndiroqix e saqil chin ndiyeqꞌeloꞌox koma wineq.14 Ri ikꞌaslen rix achel chuqaꞌ luz ri nduyikꞌaj kikꞌaslen ri wineq.+ Jun tinamit ri kꞌo pariꞌ jun juyuꞌ, maneq cheꞌel man ta nditzꞌetetej. 15 Nixta nditzijeꞌ jun lámpara, chin ta ndiyoꞌox chuxeꞌ jun cajón. Xa kin pariꞌ rukꞌojlibꞌel
         ndiyoꞌox ri lámpara chin ngeruyikꞌaj konojel ri ekꞌo pa jay.+16 Keriꞌ kꞌa tiyikꞌan ri ikꞌaslen rix chikiwech ri wineq, chin tikitzꞌetaꞌ ri utz ngeꞌibꞌanalaꞌ,
         y keriꞌ ndikiyaꞌ ruqꞌij ri Tataꞌaj Dios kꞌo chikaj.+Ri Jesús kin nduyaꞌ keqalen ri ley y ri kitzꞌibꞌan kan ri profetas17 Ma tinojij rix chi riyin xinuqaqa chin nukꞌisaꞌ ruqꞌij ri ley xyoꞌox chare ri Moisés,
         nixta chin nukꞌisaꞌ ruqꞌij ri kiqꞌalajrisan kan ri profetas ojer. Riyin ma chin ta
         riꞌ xinuqaqa, yin xinuqaqa chin nibꞌen pa nukꞌaslen nojel ri kibꞌiꞌin kan rejeꞌ. 18 Y kin qetzij nibꞌij chiwa, nabꞌey chi ndikꞌis ri kaj y ri rochꞌulew, nojel ri tzꞌibꞌan
         kan chupan ri ley xyoꞌox chare ri Moisés, hasta ri juchꞌ y ri letra más wíta, kin
         xtibꞌanatej wi.+19 Roma kꞌa riꞌ, achike na jun wineq ri nduqꞌej jun chikiwech ri mandamientos chin ri
         ley, maske ja ri mandamiento ri más maneq ok reqalen ndiqꞌalajin, y keriꞌ ndukꞌut
         chi tikibꞌanaꞌ chꞌaqa chik, ndibꞌan chare chi más maneq ok reqalen chupan ri ru-reino
         ri aj chikaj Dios. Pero ri ndibꞌanun ri ndikibꞌij ri mandamientos, y keriꞌ ndukꞌut
         chi tikibꞌanaꞌ chꞌaqa chik, ndibꞌan chare chi nim reqalen chupan ri ru-reino ri aj
         chikaj Dios.Ri Jesús ndukꞌut ruchojmil ri kꞌaslen ndirajoꞌ chi ndiqakꞌuaj20 Porque riyin nibꞌij chiwa chi ndikꞌatzin chi más chaj+ ri ngixtajin pa ikꞌaslen ke chuwech ri ngetajin ri fariseos y ri tijonelaꞌ chin ri
         ley xyoꞌox chare ri Moisés, porque si ma ke ta riꞌ, ma ngixok ta chupan ru-reino ri
         aj chikaj Dios.Ri Jesús ndukꞌut chi ndikꞌatzin ndibꞌan rukꞌojlen ri oyowal(Lc. 12:57-59)21 Y rix iwakꞌaxan chuqaꞌ ri xbꞌix chake ri ojer teq iwatit-imamaꞌ: Ma kakamisan,+ porque ri ndikamisan, kin ndiyoꞌox wi castigo chare. Keriꞌ bꞌiꞌin kan. 22 Pero riyin nibꞌij: Xa achike na ri ndikꞌuxkꞌut royowal chare jun chik, kin ndiqꞌat
         tzij pa ruwiꞌ chin ndiyoꞌox castigo chare, y xa achike na ri xtibꞌiꞌin nakanik chare
         jun chik, utz ndijach pa kiqꞌaꞌ ri bꞌotzaj achiꞌaꞌ israelitas kꞌo uchuqꞌaꞌ pa kiqꞌaꞌ,
         y xa achike na ri xtibꞌiꞌin tzꞌeteꞌy chi jolon chare jun wineq, kin rukꞌulun chi pa
         qꞌaqꞌ nderilaꞌ castigo.23 Y roma kꞌa riꞌ, si rat akꞌuan apu jun ofrenda chin ndasuj chare ri Dios cho altar,
         y chiriꞌ ndakꞌuxlaꞌaj chi kꞌo jun ndunaꞌ itzel pa ránima chawij, 24 tayaꞌ kan ri ofrenda cho altar, kabꞌiyin y tabꞌanaꞌ rukꞌojlen nabꞌey ri oyowal kꞌo
         chiꞌikajal rikꞌin ri jun riꞌ, kꞌajariꞌ katzolij y tasujuꞌ ri ofrenda.25 Takamelaj awiꞌ chuwech ri ngabꞌerusujuj+ chuwech ri qꞌatoy tzij y tabꞌanaꞌ paqiꞌ rukꞌojlen ri oyowal kꞌo chiwech, utz kꞌaja
         rix bꞌaneq pa bꞌey rikꞌin. Porque si ma ndabꞌen ta keriꞌ, kꞌo cheꞌel xkarujech pa
         ruqꞌaꞌ ri qꞌatoy tzij, y ri qꞌatoy tzij riꞌ xkarujech pa ruqꞌaꞌ ri justísa, y xkabꞌetzꞌapix
         pa cheꞌ. 26 Kin qetzij nibꞌij chawa chi ma ngatel ta pe chiriꞌ, kꞌa tatojoꞌ na kan nojel ri méra
         ndiqꞌat chawij.Ri Jesús ndukꞌut chi ma utz ta ndarayij jun ixaq ma awixjayil ta27 Rix iwakꞌaxan ri xbꞌix kan ojer: Ma takanoj rukꞌexel ri achoq ikꞌin rat kꞌulan.+28 Pero riyin nibꞌij chiwa: Xa achike na jun ri ndutzꞌet jun ixaq chin ndurayij, kin
         xubꞌen yan mak pa ránima roma xurayij ri ixaq.+29 Romariꞌ, si ri rikiqꞌaꞌ awech ndubꞌen chawa chi ngatzaq pa mak, tawelesaj y tatorij
         e. Porque más utz chi ndikꞌis ruqꞌij jun awech, ke xtitorix nojel ri a-cuerpo pa qꞌaqꞌ.
         30 Y si ri rikiqꞌaꞌ aqꞌaꞌ ndubꞌen chawa chi ngatzaq pa mak, taqꞌataꞌ y tatorij e. Porque
         más utz chi ndikꞌis ruqꞌij jun aqꞌaꞌ, ke xtitorix nojel ri a-cuerpo pa qꞌaqꞌ.+Ri Jesús ndukꞌut si ri achi kꞌo cheꞌel ndujech riꞌ rikꞌin ri rixjayil o naq(Mt. 19:9; Mr. 10:11, 12; Lc. 16:18)31 Xbꞌix kan chuqaꞌ ojer: Xa achike na jun ri ndirajoꞌ ndujech riꞌ rikꞌin ri rixjayil,
         tuyaꞌ kꞌa e jun wuj pa ruqꞌaꞌ apeꞌ ndubꞌij chi xkijech kiꞌ rikꞌin.+ Keriꞌ bꞌiꞌin kan. 32 Pero riyin nibꞌij chiwa chi xaxe roma ri ixaq rukanon rukꞌexel ri rachijil, ri achi
         kꞌo cheꞌel ndujech riꞌ rikꞌin ri rixjayil. Si ma roma ta riꞌ ndikijech kiꞌ, ri achi
         ndubꞌen chare ri rixjayil chi ndubꞌen mak atoq ndikꞌan roma jun chik achi,+ y ri achi ri xtukꞌen jun ixaq jachon kan, mak chuqaꞌ ndubꞌen.Ri Jesús ndukꞌut chi ma utz ta ndabꞌen jurar33 Rix iwakꞌaxan chuqaꞌ ri xbꞌix chake ri iwatit-imamaꞌ ojer: Ma tatzolij atzij atoq
         xayaꞌ yan atzij+ chare ri Dios, xa kin tabꞌanaꞌ ri xabꞌij chuwech ri Dios chi ndabꞌen.+ Keriꞌ bꞌiꞌin kan. 34 Pero riyin nibꞌij chiwa: Ma jun tibꞌen jurar,+ ma tikusaj ri kaj chin ndibꞌen jurar, porque jariꞌ ru-trono ri Dios, 35 nixta ri rochꞌulew,+ porque jariꞌ apeꞌ nduyaꞌ raqen ri Dios, nixta rubꞌiꞌ ri tinamit Jerusalén, porque
         jariꞌ rutinamit ri Nimalej Rey.+36 Ma ndabꞌen chuqaꞌ jurar pa awiꞌ rat, porque ma ngatiker ta ndabꞌen chi jun rusmal
         awiꞌ ndubꞌen qa xaq o seq. 37 Atoq rix ndibꞌij jaꞌn, kin ta qetzij+ chi keriꞌ, y atoq ndibꞌij naq, kin ta qetzij chi keriꞌ, porque si ndibꞌen jurar chin
         keriꞌ ngixtaqix, riꞌ xa rikꞌin ri itzel pataneq wi.Ri Jesús ndukꞌut chi ma utz ta ndabꞌen rukꞌexel chare ri ndibꞌanun itzel chawa(Lc. 6:29, 30)38 Rix iwakꞌaxan ri xbꞌix kan ojer: Ri ndisoko jun runaqꞌ-ruwech+ jun wineq, tisok chuqaꞌ jun runaqꞌ-ruwech rijaꞌ, y ri ndiqꞌajo e jun reyaj jun wineq,
         tiqꞌajox e chuqaꞌ jun reyaj rijaꞌ. Keriꞌ bꞌiꞌin kan. 39 Pero riyin nibꞌij chiwa: Si kꞌo jun ndubꞌen jun itzel chawa, ma ndabꞌen rukꞌexel chare.
         Pa rukꞌexel chi keriꞌ ndabꞌen, si kꞌo jun ndutzꞌej ri rikiqꞌaꞌ aqꞌoꞌtz, tayaꞌ chi
         apu ri jun aqꞌoꞌtz+ chuwech. 40 Y si kꞌo jun ndirajoꞌ ndumej e jun atziaq, y romariꞌ ndesujun chawij, tayaꞌ chare
         ri tzieq riꞌ y chuqaꞌ ri kꞌul aqꞌuꞌun más kꞌo reqalen. 41 Si kꞌo jun ndubꞌen chawa chi tajoꞌ mani ndakꞌuaj jun eqaꞌ+ jun kilómetro, rat takꞌuaj kaꞌiꞌ kilómetro ri eqaꞌ riꞌ. 42 Si kꞌo jun ndukꞌutuj rutoꞌik chawa, tatoꞌ,+ y si kꞌo jun ndirajoꞌ nduqej jun achike chawa, ma takꞌekꞌej chare.Ri Jesús ndukꞌut chi kaꞌawojoꞌ ri ngebꞌanun oyowal chawa(Lc. 6:27, 28, 32-36)43 Rix iwakꞌaxan ri xbꞌix kan ojer: Kaꞌawojoꞌ ri wineq, pero ri itzel ngarutzꞌet, itzel
         tatzꞌetaꞌ. Keriꞌ bꞌiꞌin kan. 44 Pero riyin nibꞌij chiwa: Keꞌiwojoꞌ ri ngebꞌanun oyowal chiwa, y tibꞌanaꞌ orar koma
         ri ngixkitzeqlebꞌej chin ndikibꞌen itzel chiwa,+45 chin keriꞌ nditzꞌetetej chi rix ralkꞌuaꞌl ri Itataꞌ Dios kꞌo chikaj. Rijaꞌ ndubꞌen
         chi ndel pe ri qꞌij+ pa kiwiꞌ konojel wineq, utz o ma utz ta kikꞌaslen. Y ndubꞌen chuqaꞌ chi ndiqaqa qatataꞌ
         chochꞌulew apeꞌ ekꞌo ri chojmilej kikꞌaslen y ri ma chojmilej ta kikꞌaslen. 46 Porque si xaxe ngeꞌiwojoꞌ ri ngeꞌojowan iwichin, ¿la kꞌo kꞌa rajel-rukꞌexel xtiyoꞌox
         chiwa romariꞌ? Porque hasta ri ngemolo méra pa rubꞌiꞌ ri rey, ngekajoꞌ ri ngeꞌojowan
         kichin. 47 Y si rix xaxe ri iwetaman kiwech utz inoꞌoj ndibꞌen chake, ¿la kꞌo kꞌa rukajal ndibꞌen
         rix ke chuwech ri ndikibꞌen ri ma erutinamit ta ri Dios? Porque hasta jajun rejeꞌ,
         keriꞌ ndikibꞌen. 48 Romariꞌ, tibꞌanaꞌ nojel pa ruchojmil+ achel ri aj chikaj Itataꞌ Dios ndubꞌen nojel pa ruchojmil.

Ma tabꞌananej atoq ngaꞌatoꞌ ri wineq(Lc. 11:2-4)61 Atoq rix ndibꞌen utz chare jun, ma tibꞌananej chikiwech ri wineq, porque si keriꞌ
         ndibꞌen, ri aj chikaj Itataꞌ nixta jun rajel-rukꞌexel xtuyaꞌ pe chiwa.2 Romariꞌ, atoq ngaꞌatoꞌ ri wineq ri nixta jun ok kichajin, ma tawelesaj rutzijol, achel
         ndikibꞌen ri wineq kaꞌiꞌ kipalej. Rejeꞌ pa teq sinagogas, y pa teq bꞌey ndikelesaj
         rutzijol ri utz ngetajin rikꞌin, xe chin ndiyoꞌox kiqꞌij. Kin qetzij nibꞌij chiwa,
         chi ri kiqꞌij ndiyoꞌox, xa kin xe ok riꞌ ri rajel-rukꞌexel ndiyoꞌox chake. 3 Pero rat atoq ngaꞌatoꞌ ri maneq ok kichajin, nixta chare ri awachibꞌil ri kin utz-utz
         retaman anoꞌoj tatzijoj. 4 Chin keriꞌ ri toꞌonik ndabꞌen, kin xe wi rat etamayon richin, y keriꞌ, ri Atataꞌ Dios
         ri kin ndutzꞌet ri ma ndikitzꞌet ta ri wineq, nduyaꞌ rajel-rukꞌexel+ chawa.Ri Jesús ndukꞌut achike modo ndikꞌatzin ndibꞌan orar5 Rix atoq ndibꞌen orar, ma tibꞌen achel ndikibꞌen ri wineq kaꞌiꞌ kipalej, porque rejeꞌ
         tzꞌan ndikirayij ndikibꞌen orar epeꞌel pa teq sinagogas, pa teq bꞌey, y pa teq kꞌayibꞌel
         xe chin ngetzꞌat koma ri wineq. Kin qetzij nibꞌij chiwa chi xa kin xe ok riꞌ ri rajel-rukꞌexel
         ndiyoꞌox chake. 6 Pero rat atoq ndabꞌen orar, katok apu pa jay y tatzꞌapij pe ruchiꞌ ri jay, y tabꞌanaꞌ
         orar ayon ok rat chare ri Atataꞌ Dios. Y rijaꞌ ri kin ndutzꞌet wi ri ma ndikitzꞌet
         ta ri wineq, nduyaꞌ rajel-rukꞌexel chawa.7 Y rix atoq ndibꞌen orar, ma xetal keꞌikamuluj+ tzij achel ndikibꞌen ri ma erutinamit ta ri Dios ri ndikinojij chi ngeꞌakꞌaxex pe
         roma ri tzꞌan tzij ndikibꞌilaꞌ. 8 Ma tibꞌen achel ndikibꞌen rejeꞌ, porque ri Itataꞌ Dios retaman+ chik ri achike ndikꞌatzin chiwa, atoq kꞌajani tikꞌutuj chare. 9 Rix atoq ndibꞌen orar,+ kereꞌ tibꞌij:Qatataꞌ Dios ri ratkꞌo chikaj,Kin jumul tinimrisex ri loqꞌolej abꞌiꞌ.10 Kin ta nduqaqa yan ri qꞌij atoq ndabꞌen reinar pa ruwiꞌ nojel.Kin ta ja ri utzulej arayibꞌel tibꞌan chochꞌulew,Achel ndibꞌan chikaj.11 Tasipaj kꞌa ok ri rikil qaway ri ndikꞌatzin chaqe qꞌij-qꞌij.12 Takuyuꞌ ok ri mak qabꞌanun,Achel roj chuqaꞌ eqakuyunRi kꞌo itzel kibꞌanun chaqe.13 Y ma ndayaꞌ qꞌij chi ngojtaqchiꞌix chin ngojtzaq+ pa mak,Xa kin qojatoꞌ chin ma ngojqaqa pa ruqꞌaꞌ ri itzel.14 Xubꞌij chuqaꞌ ri Jesús: Si rix ngeꞌikuy ri wineq rikꞌin ri itzel teq achike ngekibꞌen
         chiwa, keriꞌ chuqaꞌ ri Itataꞌ Dios kꞌo chikaj ndukuy+ ri imak rix. 15 Pero si rix ma ngeꞌikuy ta ri wineq ri ngebꞌanun itzel teq achike chiwa, keriꞌ chuqaꞌ
         ri Itataꞌ Dios ma ngixrukuy+ ta rikꞌin ri itzel teq achike ngeꞌibꞌen rix.Ri Jesús ndukꞌut achike modo ndikꞌatzin ndibꞌan ayunar16 Atoq ndibꞌen ayunar,+ ma tibꞌen chare ri iwech chi achel ta ngixbꞌison, achel ndikibꞌen ri wineq kaꞌiꞌ
         kipalej. Rejeꞌ ndikibꞌen chi ndibꞌison kiwech, xe chin ngetzꞌat koma ri wineq chi
         ndikibꞌen ayuno. Kin qetzij nibꞌij chiwa chi xa kin xe ok riꞌ ri rajel-rukꞌexel ndiyoꞌox
         chake. 17 Pero rat, atoq ndabꞌen ayunar, tayaꞌ jubꞌaꞌ jubꞌulej aqꞌon pa ajolon, y tachꞌajaꞌ
         utz-utz ri awech, 18 chin keriꞌ ri wineq ma ndikiyaꞌ ta cuenta chare chi ndabꞌen ayuno, xa kin xe wi ri
         Tataꞌaj Dios ri ma nditzꞌetetej ta ri ngarutzꞌet pe. Rijaꞌ ndutzꞌet ri ma ndikitzꞌet
         ta ri wineq, y kin nduyaꞌ wi rajel-rukꞌexel chawa ri ngatajin rikꞌin.Tibꞌanaꞌ bꞌeyomal chikaj apeꞌ kꞌo ri Dios(Lc. 12:33, 34)19 Ma tibꞌa iwánima chirij ndibꞌen bꞌeyomal+ chochꞌulew apeꞌ xa ndichikopir y ndipusir, apeꞌ chuqaꞌ ri eleqꞌomaꞌ ndikijaqꞌ ruchiꞌ
         teq jay chin ngeꞌeleqꞌan. 20 Más utz tibꞌa iwánima chirij ndibꞌen bꞌeyomal chikaj, apeꞌ nixta jun achike ndichikopir
         y ndipusir, apeꞌ chuqaꞌ nixta jun eleqꞌon ndujaqꞌ ruchiꞌ teq jay chin ta ndeleqꞌan.
         21 Porque apeꞌ kꞌo ri ibꞌeyomal, chiriꞌ chuqaꞌ kꞌo ri iwánima.Ri runaqꞌ teq qawech achel jun lámpara(Lc. 11:34-36)22 Ri lámpara chin ri ru-cuerpo jun wineq ja ri runaqꞌ teq ruwech. Si rikꞌin utzulej
         ránima jun wineq ndutzꞌet nojel, nojel ri ru-cuerpo nojneq rikꞌin luz, 23 pero si rikꞌin ma utzulej ta ránima ndutzꞌet nojel, nojel ri ru-cuerpo kꞌo pa qꞌequꞌ.+ Romariꞌ, si ri luz kꞌo pa akꞌaslen xa ndichup qa,+ kin qꞌequꞌ ndubꞌen qa ri akꞌaslen.Tijonik pa ruwiꞌ ri bꞌeyomal(Lc. 16:13)24 Nixta jun samajel nditiker ndikꞌojeꞌ chuxeꞌ kitzij ekaꞌiꞌ ajaw+ pa jumbꞌey. Porque ri samajel riꞌ xtirajoꞌ jun y xa itzel xtutzꞌet ri jun chik, o
         xtunimaj rutzij jun, y ma xtirajoꞌ chi ta xtunimaj rutzij ri jun chik. Keriꞌ chuqaꞌ
         rix, maneq cheꞌel ndibꞌen ri ndirajoꞌ ri Dios si kꞌa bꞌaneq iwánima chirij ri bꞌeyomal
         chin ri rochꞌulew.Ri Dios ngerubꞌen cuenta ri eralkꞌuaꞌl(Lc. 12:22-31)25 Romariꞌ nibꞌij chiwa: Ma kixel chꞌuꞌj+ chukanoxik ri ndikꞌatzin chiwa pa ikꞌaslen, ri achike xtikꞌux o xtitij, nixta kixel
         chꞌuꞌj chukanoxik tzieq chin ndikusaj. ¿La ma más ta kꞌa reqalen ri kꞌaslen ke chuwech
         ri achike ndikꞌuxeꞌ, y ri cuerpo ke chuwech ri tzieq ndikusex? 26 Tiyaꞌ cuenta chake ri aj xikꞌ teq chikap ngerapap chikaj, rejeꞌ ma ngetikon ta, nixta
         ndikimal ruwech tikoꞌ, y nixta ndikiyek ruwech tikoꞌ pa teq yakbꞌel, pero ri aj chikaj
         Itataꞌ Dios ngerutzuq.+ ¡Y rix más iweqalen ke chikiwech ri chikap riꞌ! 27 Y nibꞌij chuqaꞌ chiwa: Maske jun wineq ndel chꞌuꞌj, ma nditiker ta ndubꞌen chi ndikꞌojeꞌ
         jun hora más rukꞌaslen ke chuwech ri kꞌaslen rubꞌanun ruwech ri Dios chi nduyaꞌ chare.28 Y, ¿achike roma ngixel chꞌuꞌj roma ndiwojoꞌ itziaq chin ndikusaj? Tiyaꞌ cuenta chare
         achike modo ngekꞌiy ri kontzꞌiꞌj pa qꞌas. Rejeꞌ ma ndikikosisaj ta kiꞌ chi samaj,
         nixta ngekemon chin ta ndikibꞌen kitziaq. 29 Pero nibꞌij chiwa chi nixta ri rey Salomón rikꞌin nojel ri bꞌeyomal+ ruchajin, ma xuweq ta riꞌ achel eweqon ri kontzꞌiꞌj roma ri Dios. 30 Y si ri Dios rikꞌin kikontzꞌijal ngeruweq ri qꞌayis ri ngeꞌel pe pa qꞌas, y ri qꞌayis
         riꞌ ekꞌo kami y chuwaꞌq-kabꞌij xa ngeporox pa qꞌaqꞌ, ¿la ma xkixruweq ta kꞌa rix?
         Tiyaꞌ cuenta chare chi rix ma kin ta kuqul ikꞌuꞌx+ rikꞌin ri Dios. 31 Romariꞌ, ma kixel chꞌuꞌj y ma tibꞌij kereꞌ: ¿Achike kꞌa ndiqakꞌux? ¿Achike kꞌa ndiqatij?
         o ¿Achoq chare ndiqaweq qiꞌ? 32 Keriꞌ nibꞌij chiwa, porque ri jalajaj kiwech wineq ri ma kitaqin ta ri Dios, ngeꞌel
         chꞌuꞌj chukanoxik nojel reꞌ. Pero rix kꞌo ri aj chikaj Itataꞌ Dios ri kin retaman
         chi ngekꞌatzin nojel reꞌ chiwa.+33 Romariꞌ, nabꞌey tibꞌa iwánima chirij ri ndubꞌen reinar ri Dios pa ikꞌaslen, y chuqaꞌ
         tibꞌa iwánima chirij ri ndikꞌuaj jun chojmilej kꞌaslen+ achel rukꞌaslen rijaꞌ. Si keriꞌ ndibꞌen, rijaꞌ kin nduyaꞌ wi pe nojel ri ndikꞌatzin
         chiwa. 34 Roma kꞌa riꞌ, ma kixel chꞌuꞌj chunojixik ri achike ndukꞌen pe ri chuwaꞌq-kabꞌij,+ porque nojel teq qꞌij kꞌo kꞌayew ndikikꞌen pe, y ma ndikꞌatzin ta ndimal más kꞌayew
         chiwij ke chuwech ri ndiqꞌasaj chupan jun qꞌij.

Ma utz ta ngojwalal chirij ri achike rubꞌanun kikꞌaslen ri wineq(Lc. 6:37, 38, 41, 42)71 Ma kixwalal chirij rukꞌaslen jun wineq,+ chin ma xtibꞌan ta keriꞌ chiwij rix. 2 Porque achel ri castigo xtirayij rix chi ndiqaqa pa kiwiꞌ chꞌaqa chik, keriꞌ xtirayix
         chi ndiqaqa pa iwiꞌ rix. Y achel runikꞌoxik kikꞌaslen ri wineq xtibꞌen rix, keriꞌ
         chuqaꞌ xtibꞌan chiwa. 3 ¿Achike roma ndatzꞌet ri chꞌuti kꞌin qꞌatel pa ruwech ri a-hermano, y ma ndayaꞌ ta
         cuenta chare ri ten qꞌatel pa awech rat? 4 Si rat qꞌatel jun ten pa awech, ¿achike roma kaw awech ndabꞌij kereꞌ chare ri a-hermano:
         Tayaꞌ qꞌij chuwa chi niwelesaj la chꞌuti kꞌin qꞌatel pa awech? 5 Rat xa kaꞌiꞌ apalej. Nabꞌey tawelesaj e ri ten qꞌatel pa awech, y keriꞌ chaj ngatzuꞌun
         chin ndawelesaj e ri chꞌuti kꞌin qꞌatel pa ruwech ri a-hermano.6 Rix ma ndiyaꞌ ta chikiwech tzꞌiꞌ jun achike ri kin loqꞌolej wi, porque ma ketaman
         ta ri reqalen y kꞌo cheꞌel xkepuꞌun chiwij y xkixkixil chi eyaj.+ Keriꞌ chuqaꞌ, ma ndiyaꞌ ta perlas chikiwech aq, porque ma ndikiyaꞌ ta cuenta chare
         ri keqalen, xa ngekiyeqꞌ chi aqen. Keriꞌ chuqaꞌ ma tiyaꞌ ri qetzij chin ri Dios chikiwech
         wineq ri iwetaman chi ma xtikiyaꞌ ta cuenta chare ri nimalej reqalen, y xa xkeyakatej
         chiwij.Tikꞌutuj, tikanoj y kixkꞌujkꞌut apu chi puerta(Lc. 11:9-13; 6:31)7 Ma tiyaꞌ kan rukꞌutuxik ri ndikꞌutuj, y kin xtiyoꞌox chiwa,+ tikanoj ri ndiwojoꞌ, y kin xtiwil,+ kixkꞌujkꞌut apu chi puerta, y kin xtijaq pe chiwech. 8 Porque konojel ri ma ndikiyaꞌ ta kan rukꞌutuxik ri ndikikꞌutuj, kin ndiyoꞌox wi chake.
         Keriꞌ chuqaꞌ ri ndikikanoj ri ndikajoꞌ, kin ndikil wi, y ri ngekꞌujkꞌut apu chi puerta,
         kin ndijaq wi pe chikiwech.9 ¿La kꞌo kami jun achi chiꞌikajal ri xa jun abꞌej nduyaꞌ chare ri ralkꞌuaꞌl, atoq ri
         ralkꞌuaꞌl ndukꞌutuj jun kaxlan wey chare? 10 O xa ta ndukꞌutuj jun ker chare, ¿la nduyaꞌ kami jun kumetz chare? 11 Y si rix ri ma utz ta inoꞌoj iwetaman ndiyaꞌ utzulej teq achike chake ri iwalkꞌuaꞌl,
         ¡kin más wi retaman nduyaꞌ utzulej teq achike ri aj chikaj Itataꞌ+ Dios chake ri ngekꞌutun chare!12 Romariꞌ, tibꞌanaꞌ chake ri wineq achel ndirayij rix chi ndikibꞌen rejeꞌ+ chiwa. Porque jareꞌ rukꞌuꞌx ri ndubꞌij ri ley+ y rukꞌuꞌx ri kitzꞌibꞌan kan ri profetas.Kixok chupan ri puerta kaꞌal ruwech(Lc. 13:24)13 Kixok apu chupan ri puerta kaꞌal ruwech.+ Porque nim ruwech ri puerta y nim ruwech ri bꞌey ri ndukꞌuan pa kamik, y ekꞌiy wineq
         ngeꞌok apu chupan. 14 Pero ri puerta y ri bꞌey ri ndukꞌuan chin ndawil ri kꞌaslen ma ndikꞌis ta, kaꞌal ok
         kiwech, y ma ekꞌiy ta ndikil ri bꞌey riꞌ, porque kꞌayew ngabꞌiyin chupan.Rix ndiwetamaj kinoꞌoj ri wineq roma ri ngekibꞌanalaꞌ(Lc. 6:43, 44)15 Rix tichajij iwiꞌ chikiwech ri ndikiqꞌabꞌaj kiꞌ chi e-profetas chin ri Dios,+ porque atoq ngebꞌeqaqa chiꞌikajal, eꞌachel teq karneꞌl ri nixta jun kimak ndikibꞌen,
         pero pa kánima ri itzel teq wineq riꞌ eꞌachel kꞌuxunel teq utiwaꞌ,+ porque ndikajoꞌ ngixkikꞌis. 16 Rix ngixtiker ndiyaꞌ cuenta chare si utz o ma utz ta kinoꞌoj ri wineq ri ngebꞌeqaqa
         chiꞌikajal roma ri ngekibꞌanalaꞌ. Rix iwetaman chi ri kꞌixlej teq qꞌayis ma ndikiyaꞌ
         ta uvas, nixta higos. 17 Y keriꞌ chuqaꞌ nojel utzulej cheꞌ, utz kiwech ndikiyaꞌ, jakꞌa ri ma eꞌutzulej ta chi
         cheꞌ, ma utz ta kiwech ndikiyaꞌ. 18 Jun utzulej cheꞌ ma nduyaꞌ ta ma utz ta ruwech, y jun ma utzulej ta cheꞌ ma nduyaꞌ
         ta utz ruwech. 19 Y nojel cheꞌ ri ma ndikiyaꞌ ta utzulej kiwech, ngechoy y ngetorix pa qꞌaqꞌ.+20 Romariꞌ nibꞌij chiwa chi rix kin xtiyaꞌ cuenta chare si utz o ma utz ta kinoꞌoj ri
         wineq ri ngebꞌeqaqa chiꞌikajal roma ri ngekibꞌanalaꞌ.Ri ngebꞌanun rurayibꞌel ri Dios ngeꞌok pa aj chikaj reino(Lc. 13:25-27)21 Ma konojel ta ri ngebꞌiꞌin Ajaw, Ajaw+ chuwa, xkeꞌok chupan ri aj chikaj reino, xa kin xe wi ri ngebꞌanun ri rurayibꞌel
         ri Nataꞌ Dios+ kꞌo chikaj. 22 Atoq xterilaꞌ ri qꞌij riꞌ, ekꞌiy ndikibꞌilaꞌ chuwa: Ajaw, Ajaw, roj pa abꞌiꞌ xqaqꞌalajrisaj
         ri xayaꞌ pa qánima, pa abꞌiꞌ xeqelesaj+ e itzel teq espíritu pa kikꞌaslen ri wineq y pa abꞌiꞌ xqabꞌen kꞌiy milagros.+23 Pero riyin nibꞌij chake: Ma jumbꞌey xinbꞌij chi wetaman iwech, ¡kixel e+ chinuwech, rix bꞌanuy itzel teq achike!Ri jay tikil pa xeq ulew y ri jay pabꞌan pariꞌ sanayiꞌ(Mr. 1:22; Lc. 6:47-49)24 Romariꞌ, ri ndirakꞌaxaj ri tzij ngitajin chubꞌixik y ndubꞌen pa rukꞌaslen, nijunumaj
         rikꞌin jun achi ri kin ndikaney runoꞌoj. Ri achi riꞌ nej xukꞌat qa ri ulew chin xubꞌen
         qa ruxeꞌ ri rachoch pa xeq ulew. 25 Y xqaqa qatataꞌ, xenimer pe raqen teq yaꞌ y xepuꞌun kaqiqꞌ rikꞌin nojel kuchuqꞌaꞌ
         chirij ri achoch, pero ma xwuluwuꞌ ta, porque kin tikil qa pa xeq ulew. 26 Pero ri ndakꞌaxan ri tzij ngitajin chubꞌixik y ma ndubꞌen ta ri nibꞌij chare, nijunumaj
         rikꞌin jun achi ri ma ndikaney ta runoꞌoj, ri pariꞌ sanayiꞌ xupabꞌaꞌ ri rachoch. 27 Xqaqa qatataꞌ, xenimer pe raqen teq yaꞌ y xpuꞌun kaqiqꞌ rikꞌin nojel ruchuqꞌaꞌ chirij
         ri achoch, y ri achoch xwuluwuꞌ y xkꞌis ruqꞌij.28 Atoq ri Jesús xukꞌis rubꞌixik re tzij reꞌ, ri santienta wineq ri kimolon apu kiꞌ chiriꞌ,
         xsach kikꞌuꞌx+ roma ri tijonik nduyalaꞌ chikiwech. 29 Porque ngerutijoj achel jun ri santienta uchuqꞌaꞌ rukꞌuan ri tzij+ ngerubꞌilaꞌ, y ma achel ta ri tijonik ndikiyaꞌ ri kitijonelaꞌ chin ri ley xyoꞌox
         chare ri Moisés.

Ri Jesús ndukꞌachojrisaj jun achi kꞌo lepra chirij(Mr. 1:40-45; Lc. 5:12-16)81 Atoq ri Jesús xxuleꞌ yan pe chuwech ri juyuꞌ, santienta wineq xeꞌoqan richin. 2 Kꞌateꞌ ruwech, xjel apu jun achi kꞌo lepra+ chirij, xxukeꞌ qa, xuqasaj rujolon pa ulew chuwech ri Jesús y kereꞌ xubꞌij chare:
         Ajaw, si rat ndawojoꞌ, kin ngatiker nganachꞌajchꞌojrisaj chuwech ri nuyabꞌil.3 Y ri Jesús xuyuq apu ruqꞌaꞌ chin xutzꞌen+ ri achi y xubꞌij chare: Niwojoꞌ, ¡kachꞌajchꞌojir! Y pa jumel ruwech xel e ri lepra
         chirij ri achi. 4 Y ri Jesús xubꞌij chare: Ma jun achoq chare tabꞌij+ ri xbꞌanatej awikꞌin. Kabꞌiyin, taꞌakꞌutuꞌ awiꞌ chuwech ri sacerdote, y tasujuꞌ ri
         ofrenda chare ri Dios ri ndubꞌij chupan ri ley xyoꞌox chare ri Moisés, chin tiketamaj
         chi xachꞌajchꞌojir+ chuwech ri ayabꞌil.Ri Jesús ndukꞌachojrisaj rusamajel jun ki-jefe soldados(Lc. 7:1-10; Jn. 4:43-54)5 Atoq ri Jesús xbꞌeqaqa pa tinamit Cafarnaúm, kꞌo jun ki-jefe 100 soldados xjel apu
         apeꞌ kꞌo ri Jesús y kereꞌ rukamelal xukꞌutuj chare: 6 Ajaw, tabꞌanaꞌ kamelal chuwa chi ndakꞌachojrisaj ta ok jun nusamajel ri kamineq ruqꞌa-raqen
         katzꞌal chochꞌat chiwachoch, y santienta qꞌaxomal ndunaꞌ.7 Ri Jesús xubꞌij chare: Riyin ngibꞌa chin nekꞌachojrisaj.8 Pero ri ki-jefe ri soldados xubꞌij chare ri Jesús: Ajaw, ma yin rukꞌulun ta ok chi
         rat ri kin nimalej aqꞌij ngatok pa wachoch, pero rikꞌin ri xtabꞌij chi ri nusamajel
         ndikꞌachaj, kin ndikꞌachaj wi.+9 Riyin wetaman chi ndibꞌanatej ri ndabꞌij, porque riyin chuqaꞌ, yin jun achi ri yinkꞌo
         chuxeꞌ kitzij chꞌaqa chik más nim kiqꞌij chinuwech, y ekꞌo chuqaꞌ soldados chuxeꞌ
         nutzij. Y si nibꞌij chare jun soldado chi tibꞌa jun apeꞌ, kin ndibꞌa wi, y si nibꞌij
         chare chik jun chi tipuꞌun, kin ndipuꞌun wi, y si nibꞌij chare ri nusamajel: Tabꞌanaꞌ
         reꞌ, kin ndubꞌen wi.10 Atoq ri Jesús xrakꞌaxaj keriꞌ, xsach rukꞌuꞌx, y xubꞌij chake ri wineq eꞌoqayon richin:
         Kin qetzij nibꞌij chiwa chi pa rochꞌulew Israel ma wilon ta jun wineq ri santienta
         kuqul rukꞌuꞌx wikꞌin achel re jun achi reꞌ. 11 Y nibꞌij chiwa chi pa ru-reino ri aj chikaj Dios, ngebꞌeqaqa santienta wineq epataneq
         pa teq rochꞌulew kelaꞌ apeꞌ ndel pe ri qꞌij y wineq epataneq kelaꞌ apeꞌ ndiqaqa wi+ y ngebꞌetzꞌuyeꞌ chuchiꞌ mesa junan kikꞌin ri Abraham, ri Isaac, y ri Jacob. 12 Pero ri israelitas achoq chake sujun ri reino riꞌ, ekꞌiy ma xkeꞌok ta, xa ngebꞌeyoꞌox
         pa qꞌarachꞌaraj qꞌequꞌ+ apeꞌ ndikil oqꞌej y qachꞌachꞌen eyaj.+13 Y ri Jesús xubꞌij chare ri ki-jefe ri soldados: Katzolij chiꞌawachoch, y tibꞌanatej
         kꞌa achel xataqij+ pa awánima, xchajeꞌ.Ja hora riꞌ ri rusamajel ri achi riꞌ xkꞌachaj pe chuwech ri ruyabꞌil.Ri Jesús ndukꞌachojrisaj rujiteꞌ ri Pedro(Mr. 1:29-31; Lc. 4:38-39)14 Atoq ri Jesús xbꞌeqaqa pa rachoch ri Pedro, xutzꞌet chi ri rujiteꞌ ri Pedro katzꞌal
         chochꞌat roma kꞌo kꞌaten chirij. 15 Ri Jesús xutzꞌen chiruqꞌaꞌ ri rujiteꞌ ri Pedro, y ri kꞌaten xel e chirij ri ixaq riꞌ.
         Ja atoq riꞌ ri ixaq xyakatej pe y ndirilij yan chik ri Jesús.Ekꞌiy ngeyawej ngekꞌachojrisex roma ri Jesús(Mr. 1:32-34; Lc. 4:40, 41)16 Atoq ja ndokoqꞌaꞌ qa, ri wineq xekikꞌuaj apu chuwech ri Jesús ekꞌiy ri kꞌo itzel espíritu
         pa kikꞌaslen, y ri Jesús rikꞌin ri rutzij xerelesaj e ri itzel teq espíritu riꞌ y
         xerukꞌachojrisaj konojel ri ngeyawej. 17 Nojel reꞌ xubꞌen, chin xbꞌanatej ri rubꞌiꞌin kan ri profeta Isaías atoq xubꞌij: Ja
         rijaꞌ xelesan e ri qayabꞌil y ja rijaꞌ xukꞌuan ri qaqꞌaxomal.+Kꞌo kꞌayew ndawil atoq ndawoqaj ri Jesús(Lc. 9:57-62)18 Atoq ri Jesús xutzꞌet chi kimolon apu kiꞌ santienta wineq chiriꞌ, kereꞌ xubꞌij chake
         ri discípulos: Qojeqꞌax apu jukꞌan ruchiꞌ re lago. 19 Xjel apu apeꞌ kꞌo ri Jesús jun tijonel chin ri ley xyoꞌox chare ri Moisés y kereꞌ
         xubꞌij chare: Tijonel, ngatinwoqaj apejeꞌ na ngabꞌa wi.20 Pero ri Jesús xubꞌij chare: Ri xiwan kꞌo kijul y ri aj xikꞌ teq chikap kꞌo kisok,
         pero riyin ri aj chikaj ri xinuꞌalex chiꞌikajal, maneq jun lugar chin ta nginuxlan.21 Y jun chik chikikajal ri discípulos kereꞌ xubꞌij chare: Ajaw, tayaꞌ qꞌij chuwa chi
         kꞌa tiken na ri nataꞌ y nimuq kan, kꞌajariꞌ ngatinwoqaj.22 Pero ri Jesús xubꞌij chare: Rat kanawoqaj, y tayaꞌ kan pa kiqꞌaꞌ ri ekamineq pa mak
         chin ngekimuq ri ngeken e chikikajal.Ri Jesús ndubꞌen chi ri kaqiqꞌ y ri jabꞌ ngesisoꞌ qa(Mr. 4:35-41; Lc. 8:22-25)23 Xok kꞌa e ri Jesús pa jun barco y ri ru-discípulos chuqaꞌ. 24 Y atoq ebꞌaneq apu pariꞌ ri yaꞌ, kꞌateꞌ ruwech xtiker pe jun mama kaqiqꞌ y jabꞌ pa
         ruwiꞌ ri yaꞌ, y roma ruchuqꞌaꞌ ri kaqiqꞌ, kin nimaꞌq teq bꞌoloj yaꞌ ngejoteꞌ chikaj,
         y ri barco jubꞌama ndimuq roma ri yaꞌ, pero ri Jesús ndiwer atoq riꞌ. 25 Y ri ru-discípulos xejel apu apeꞌ ndiwer ri Jesús, xkikꞌasoj y xkibꞌij chare: ¡Ajaw,
         qojakoloꞌ chuwech ri yaꞌ, porque wokami ngojjiqꞌ!26 Ri Jesús xubꞌij chake: Rix kin qꞌalej chi ma ikuqubꞌan ta ikꞌuꞌx rikꞌin ri Dios.+ ¿Achike roma ixibꞌin iwiꞌ?Ja atoq riꞌ xyakatej pe ri Jesús, kaw pa ruchiꞌ xchꞌaꞌa chare ri kaqiqꞌ y chare ri
         yaꞌ ndibꞌolqotilan, y nojel xsisoꞌ qa.+27 Ri discípulos xsach kikꞌuꞌx y ndikibꞌilaꞌ: ¿Achike kꞌa chi achi reꞌ, chi hasta ri
         kaqiqꞌ y ri yaꞌ ndikitaqij rutzij?Ri Jesús ngerelesaj e itzel teq espíritu pa kikꞌaslen ekaꞌiꞌ achiꞌaꞌ(Mr. 5:1-20; Lc. 8:26-39)28 Atoq ri Jesús xbꞌeqaqa jukꞌan chik apu ruchiꞌ ri lago, pa kirochꞌulew ri aj Gadara,
         chikikajal ri kikꞌojlibꞌel ri animaꞌiꞌ, xebꞌeꞌel pe ekaꞌiꞌ achiꞌaꞌ kꞌo itzel teq espíritu
         pa kikꞌaslen, xukikꞌuluꞌ ri Jesús. Ri ekaꞌiꞌ riꞌ kin eꞌachel yawaꞌ teq tzꞌiꞌ keriꞌ,
         y romariꞌ nixta jun wineq ndeqꞌax chupan ri bꞌey riꞌ. 29 Ja atoq riꞌ xesikꞌin chubꞌixik: Rat Rukꞌajol ri Dios, ¿achike ndawojoꞌ chaqe? ¿Xatuqaqa
         chireꞌ chin ngojabꞌen castigar, atoq kꞌajani tuqaqa ri qꞌij+ chin riꞌ?30 Chiriꞌ nej apu jubꞌaꞌ chikiwech, santienta aq ngewaꞌ.+31 Y ri itzel teq espíritu xkibꞌij chare ri Jesús: Si ngojawelesaj e pa kikꞌaslen re
         ekaꞌiꞌ reꞌ, tayaꞌ qꞌij chaqe chi ngojok pa ki-cuerpo la aq ekꞌo apu kelaꞌ.32 Ri Jesús xubꞌij chake: Kixbꞌiyin kꞌa. Romariꞌ ri itzel teq espíritu xeꞌel e pa kikꞌaslen
         ri kaꞌiꞌ achiꞌaꞌ y xebꞌeꞌok pa ki-cuerpo ri aq. Ri aq xkitelelaꞌ kiꞌ xexuleꞌ qa chuwech
         jun raqꞌarik juyuꞌ, xetzaq qa pa lago, y chiriꞌ xejiqꞌ.33 Ja atoq riꞌ ri ngechajin ri aq xeꞌanimej y atoq xebꞌeqaqa pa tinamit, xkiyaꞌ rutzijol
         ri xbꞌanatej kikꞌin ri aq, y ri xbꞌanatej chuqaꞌ kikꞌin ri ekaꞌiꞌ xkꞌojeꞌ itzel teq
         espíritu pa kikꞌaslen. 34 Y konojel ri wineq chin ri tinamit xebꞌa apeꞌ kꞌo ri Jesús, y atoq xkitzꞌet, xkikꞌutuj
         kamelal chare chi tel e pa kirochꞌulew.

Ri Jesús ndukꞌachojrisaj jun achi kamineq ruqꞌa-raqen(Mr. 2:1-12; Lc. 5:17-26)91 Ri Jesús xok e chupan jun barco, xqꞌax apu jukꞌan ruchiꞌ ri lago y xbꞌeqaqa pa tinamit+ ri apeꞌ ndikꞌojeꞌ wi. 2 Y kꞌateꞌ ruwech xkꞌan pe chuwech ri Jesús jun achi kamineq ruqꞌa-raqen libꞌan chuwech
         jun warabꞌel, y atoq xutzꞌet chi ri eꞌukꞌuayon ri achi kin rikꞌin nojel kánima kikꞌamon
         pe, ri Jesús xubꞌij chare ri kamineq ruqꞌa-raqen: Walkꞌuaꞌl, tikikot awánima, ri amak
         xekuyutej.+3 Pero jujun tijonelaꞌ chin ri ley xyoꞌox chare ri Moisés, kereꞌ ndikibꞌilaꞌ pa kánima:
         Re achi reꞌ, xa nduyaqꞌ ri Dios. 4 Pero ri Jesús kin retaman ri ndikibꞌilaꞌ+ pa kánima, romariꞌ xubꞌij chake: ¿Achike roma ngeꞌinojilaꞌ itzel teq achike pa iwánima?
         5 Tibꞌij chuwa: ¿Achike ri más ma cuesta ta chin ndetamex si qetzij ndibꞌanatej? ¿Ja
         ri xtinbꞌij chare re achi reꞌ chi ri rumak xekuyutej, o ja ri xtinbꞌij: Kayakatej
         y kabꞌiyaj? 6 Pero chin ndiwetamaj chi riyin ri aj chikaj ri xinuꞌalex chiꞌikajal kꞌo uchuqꞌaꞌ pa
         nuqꞌaꞌ chin nikuy kimak+ ri wineq chochꞌulew, wokami nibꞌij chare re achi reꞌ: Kayakatej, tatzꞌamaꞌ la awarabꞌel
         y kabꞌiyin chiꞌawachoch. Keriꞌ xubꞌij ri Jesús chare ri achi kamineq ruqꞌa-raqen.7 Ja atoq riꞌ ri achi xyakatej y xbꞌa chirachoch. 8 Ri santienta wineq kimolon kiꞌ chiriꞌ, atoq xkitzꞌet nojel reꞌ, xkixibꞌij kiꞌ y xkiyaꞌ
         ruqꞌij ri Dios porque ruyoꞌon re uchuqꞌaꞌ reꞌ chikikajal ri wineq.Ri Jesús ndubꞌij chare ri Mateo chi tiroqaj(Mr. 2:13-17; Lc. 5:27-32)9 Atoq ri Jesús xel pe chiriꞌ, xutzꞌet jun achi rubꞌiniꞌan Mateo tzꞌuyul apeꞌ nditoj
         ri méra ri ndimol pa rubꞌiꞌ ri rey, y ri Jesús xubꞌij chare: Kanawoqaj.+ Y ri Mateo ja paqiꞌ xyakatej y xroqaj.10 Y xbꞌanatej chi atoq ri Jesús tzꞌuyul chuchiꞌ mesa pa rachoch ri Mateo, kꞌateꞌ ruwech
         xebꞌeqaqa ekꞌiy moloy teq méra pa rubꞌiꞌ ri rey, chuqaꞌ ekꞌiy aj mak teq wineq, y
         xebꞌetzꞌuyeꞌ rikꞌin ri Jesús y ri ru-discípulos. 11 Atoq ri fariseos xkitzꞌet ri ndajin chiriꞌ, kereꞌ xkibꞌij chake ri ru-discípulos ri
         Jesús: ¿Achike roma ri Itijonel ndiwaꞌ kikꞌin moloy teq méra pa rubꞌiꞌ ri rey y kikꞌin
         aj mak+ teq wineq?12 Atoq ri Jesús xrakꞌaxaj ri ndikibꞌilaꞌ ri fariseos, xubꞌij chake: Ri ma ngeyawej ta
         ma ndikꞌatzin ta aqꞌomanel chake; xa ja ri ngeyawej. 13 Titijaꞌ iqꞌij tiwetamaj ri achike ndirajoꞌ ndubꞌij ri rutzij ri Dios, ri kereꞌ ndubꞌij:
         Riyin más niwojoꞌ chi ndipoqonaj+ kiwech ri wineq, ke chuwech ngeꞌisujlaꞌ chikap pariꞌ ri altar. Keriꞌ nibꞌij chiwa,
         porque riyin ma xinuqaqa ta chikikanoxik wineq ri pa kiwech rejeꞌ kikꞌuan jun chojmilej
         kꞌaslen. Riyin xinuqaqa chikikanoxik aj mak+ teq wineq.Ri Jesús kꞌo ndikꞌutux razón chare pa ruwiꞌ ri ayuno(Mr. 2:18-22; Lc. 5:33-39)14 Xejel kꞌa apu ri ru-discípulos ri Juan ri Bautista apeꞌ kꞌo ri Jesús, y xkibꞌij chare:
         Roj y ri fariseos, jutaqil ndiqabꞌen ayunar. ¿Achike roma ri a-discípulos rat ma ndikibꞌen
         ta ayunar?15 Y ri Jesús xubꞌij chake: Atoq jun kꞌajol ngerupeyoj ri rachibꞌil chin ngetoꞌon pa
         rukꞌulubꞌik, ¿la utz kami chi ngebꞌison atoq kꞌa kꞌo ri kꞌajol ri ndikꞌuleꞌ chikikajal?
         Pero nduqaqa qꞌij atoq ri kꞌajol ndukꞌuꞌex e chikiwech,+ ja atoq riꞌ ndikibꞌen ayunar.16 Ma jun wineq ndutꞌis jun kꞌakꞌakꞌ kꞌojobꞌel chirij jun tzieq tziaꞌq chik, porque ri
         kꞌakꞌakꞌ kꞌojobꞌel nduyuch ri tzieq riꞌ, y ri tzieq ndiraqꞌachꞌitej qa más. 17 Nixta ndiyoꞌox kꞌakꞌakꞌ vino chupan tziaꞌq teq tzꞌun yakbꞌel vino, porque xa ta keriꞌ
         ndibꞌan, ri yakbꞌel riꞌ ngeraqꞌachꞌitej, y ri vino nditix e. Xa kin ndiyoꞌox ri kꞌakꞌakꞌ
         vino pa kꞌakꞌakꞌ teq tzꞌun yakbꞌel vino, y keriꞌ, nixta ri tzꞌun ndiraqꞌachꞌitej,
         nixta ri vino nditix e. Ri Jesús ndukꞌachojrisaj jun ixaq ndiyawej y ndukꞌastajbꞌaꞌ jun xten(Mr. 5:21-43; Lc. 8:40-56)18 Atoq ri Jesús kꞌaja ndichꞌaꞌa pa ruwiꞌ reꞌ, kꞌateꞌ ruwech xbꞌeqaqa jun achi nim ruqꞌij,
         xbꞌexukeꞌ chuwech y xubꞌij chare: Ri numiꞌal kꞌaja ok xken qa. Pero si rat ndaꞌayaꞌ
         aqꞌaꞌ pariꞌ, rijaꞌ ndikꞌojeꞌ chi pe rukꞌaslen.19 Ri Jesús xyakatej pe y achibꞌilan koma ri ru-discípulos xkoqaj ri achi riꞌ. 20 Y atoq kitzꞌamon bꞌey, kꞌateꞌ ruwech jun ixaq ri ja kabꞌlajuj junaꞌ ndipelaꞌ pe kikꞌ
         chuxeꞌ,+ xjel apu chirij ri Jesús. Ri ixaq riꞌ xutzꞌen apu jubꞌaꞌ ruchiꞌ ri kꞌul ruqꞌuꞌun
         ri Jesús. 21 Porque rubꞌiꞌin pe pa ránima: Xa ta nitzꞌen apu jubꞌaꞌ ri kꞌul ruqꞌuꞌun, ngikꞌachaj
         chuwech re yabꞌil reꞌ. 22 Ri Jesús xuyaꞌ vuelta, xutzꞌet pe ri ixaq y xubꞌij chare: Numiꞌal, tikꞌojeꞌ ruchuqꞌaꞌ
         ri awánima. Porque rikꞌin nojel awánima xapuꞌun chinukanoxik, romariꞌ xakolotej chuwech
         ri ayabꞌil, xchajeꞌ.Ja atoq riꞌ ri ixaq xkꞌachaj chi jumul.23 Atoq ri Jesús xbꞌeqaqa chirachoch ri achi nim ruqꞌij, xerutzꞌet ri ngexulan aj, y
         chuqaꞌ ekꞌiy ri ngesikꞌiyaj chi oqꞌej. 24 Y ri Jesús xubꞌij chake ri ekꞌo chiriꞌ: Kixel e jubꞌaꞌ,+ porque ri xten ma kamineq ta, xa ndiwer.+Y ri wineq xetzeꞌen chirij ri Jesús. 25 Pero atoq xeꞌelesex e ri wineq, ri Jesús xok apu apeꞌ libꞌan ri xten kamineq, xutzꞌen
         apu chiruqꞌaꞌ, y ri xten xyakatej pe. 26 Y ri xbꞌanatej rikꞌin ri xten riꞌ, xbꞌa rutzijol+ chupan nojel ri jun rochꞌulew riꞌ.Ri Jesús ngerukꞌachojrisaj ekaꞌiꞌ soqꞌ27 Atoq ri Jesús xel pe chiriꞌ, ekaꞌiꞌ soqꞌ xkoqaj y ngesikꞌin chubꞌixik: ¡Rat ri riy-rumam
         kan ri rey David,+ tajoyowaj ok qawech!28 Y atoq ri Jesús xok apu pa achoch apeꞌ ndikꞌojeꞌ wi, ri ekaꞌiꞌ soqꞌ koqan e xeꞌok
         apu chuqaꞌ y ri Jesús xubꞌij chake: ¿Nditaqij rix chi riyin ngitiker ngixinkꞌachojrisaj?
         Rejeꞌ xkibꞌij chare: ¡Jaꞌn, Ajaw!29 Ri Jesús xuyaꞌ apu ruqꞌaꞌ chirij ri kiwech y xubꞌij chake: Achel nditaqij, keriꞌ tibꞌanatej
         iwikꞌin.30 Ja atoq riꞌ xetzuꞌun,+ y ri Jesús kereꞌ xubꞌen e mandar chake: Ma jun achoq chare tibꞌij ri xbꞌanatej iwikꞌin.31 Pero rejeꞌ, xe atoq xeꞌel pe chiriꞌ, nojel apeꞌ chin ri jun rochꞌulew riꞌ xkitzꞌen
         utzulej rutzijoxik+ ri Jesús.Ri Jesús ndukꞌachojrisaj jun mem32 Y atoq xebꞌa yan ri ekaꞌiꞌ soqꞌ riꞌ, kꞌateꞌ ruwech xukꞌuꞌex apu chuwech ri Jesús jun
         achi mem roma kꞌo jun itzel espíritu+ pa rukꞌaslen. 33 Atoq ri Jesús xrelesaj e ri itzel espíritu pa rukꞌaslen ri achi, ri achi mem xtiker
         xchꞌaꞌa. Y ri santienta wineq sachineq kikꞌuꞌx ndikibꞌilaꞌ: ¡Ma jumbꞌey tzꞌeton chi
         kereꞌ ndibꞌanatej pa rochꞌulew Israel!34 Pero ri fariseos ndikibꞌilaꞌ: La jun achi laꞌ ngerelesaj itzel teq espíritu pa kikꞌaslen
         ri wineq, porque ukꞌuan roma ri kajawal ri itzel teq espíritu.+Santienta ruwech ri tikoꞌ ri ndikꞌatzin ndichꞌupeꞌ35 Chupan teq ri qꞌij riꞌ ri Jesús ndibꞌiyaj pa teq tinamit y pa teq aldeas,+ ngerutijoj ri wineq rikꞌin ri rutzij ri Dios pa teq ki-sinagogas, ndutzijoj ri utzulej
         teq tzij chin kolotajik ri ndubꞌij ri achike rubꞌeyal chin ngeꞌok ri wineq pa ru-reino
         ri Dios, y ngerukꞌachojrisaj nojel ruwech yabꞌil y qꞌaxomal. 36 Y atoq rijaꞌ xerutzꞌet ri santienta wineq, xujoyowaj kiwech, porque ngerutzꞌet chi
         poyineq kikꞌuꞌx roma ri ndikiqꞌasaj y ma jun ndibꞌochiꞌin kánima, xa eꞌachel karneꞌl+ ri ma jun ndiyuqꞌun kichin. 37 Ja atoq riꞌ ri Jesús xubꞌij chake ri ru-discípulos: Kin qetzij nibꞌij chiwa chi santienta
         ruwech ri tikoꞌ ri ndikꞌatzin ndichꞌupeꞌ, pero ri samajelaꞌ xa ejubꞌaꞌ ok.+38 Romariꞌ, tikꞌutuj chare Rajaw ri tikoꞌ chi kerutaqaꞌ más samajelaꞌ chin ndikichꞌup
         ruwech ri rutikoꞌ.

Ri Jesús ngeruchaꞌ y nduyaꞌ uchuqꞌaꞌ pa kiqꞌaꞌ ri kabꞌlajuj apóstoles(Mr. 3:13-19; Lc. 6:12-16)101 Ri Jesús xeroyoj ri kabꞌlajuj ru-discípulos y xuyaꞌ uchuqꞌaꞌ chake chin ngekelesaj
         e ri seqꞌ teq espíritu pa kikꞌaslen ri wineq, y chin chuqaꞌ ngekikꞌachojrisaj nojel
         ruwech yabꞌil y qꞌaxomal.2 Jareꞌ ri kibꞌiꞌ ri kabꞌlajuj apóstoles: Nabꞌey, ri Simón ri ndibꞌix Pedro chare y
         ri Andrés ri kichaqꞌ-kinimal kiꞌ rikꞌin, keriꞌ chuqaꞌ ri Santiago rukꞌajol ri Zebedeo
         y ri Juan ri kichaqꞌ-kinimal kiꞌ rikꞌin ri Santiago. 3 Xeruchaꞌ chuqaꞌ ri Felipe y ri Bartolomé, ri Tomás y ri Mateo+ ri xok moloy méra pa rubꞌiꞌ ri rey jumbꞌey kan, ri Santiago rukꞌajol ri Alfeo, y
         ri Tadeo. 4 Xuchaꞌ chuqaꞌ ri Simón ri ndibꞌix cananeo chare, y ri Judas Iscariote ri ndijacho
         e ri Jesús pa kiqꞌaꞌ ri wineq.Ri Jesús ngerutijoj ri apóstoles y ngeruteq(Mr. 6:7-13; Lc. 9:1-6)5 Ja kabꞌlajuj apóstoles reꞌ xeruteq ri Jesús y kereꞌ xuchilabꞌej e chake: Ma kixbꞌa
         pa teq kitinamit ri ma israelitas ta, nixta kixok pa teq kitinamit ri aj rochꞌulew
         Samaria.+6 Pa rukꞌexel riꞌ, kixbꞌiyin pa teq kitinamit ri israelitas ri kin eꞌachel karneꞌl esachineq,
         porque kiyoꞌon kan rubꞌey ri Dios.+7 Y atoq rix bꞌaneq, kereꞌ tibꞌilaꞌ chake: Ja xuqaqa ri qꞌij atoq ri aj chikaj Dios
         ndubꞌen reinar pa kikꞌaslen ri wineq,+ kixchajeꞌ. 8 Keꞌikꞌachojrisaj ri ngeyawej, keꞌikꞌastajbꞌaꞌ ri ekamineq, keꞌichꞌajchꞌojrisaj ri
         kꞌo lepra chikij, y keꞌiwelesaj e ri itzel teq espíritu pa kikꞌaslen ri wineq. Nojel
         re uchuqꞌaꞌ reꞌ xa kin sipan chiwa, romariꞌ nixta jun rajel tikꞌutuj atoq ndikusaj
         chin ndibꞌen utz chake ri wineq.9 Nixta jun ruwech méra tikꞌuaj. Ma tikꞌuaj méra bꞌanun chare qꞌanapueq, saqipueq, o
         cobre pa teq ruximibꞌel ipan. 10 Ma tikꞌuaj koxtar, nixta jutzaq chik tzieq, nixta jun par chik xajabꞌ, y nixta chꞌamiꞌy,
         porque jun samajel kin rukꞌulun chi nditzuq roma ri samaj ndubꞌen.+11 Achike na tinamit o aldea ri xkixbꞌeqaqa, tikꞌutuj razón achike chi wineq utz runoꞌoj
         chin ndukꞌen apu iwech pa rachoch, y chiriꞌ kixkꞌojeꞌ hasta kꞌa kixel na pe chupan
         ri tinamit riꞌ. 12 Y atoq xkixok apu chupan ri achoch, tikꞌutuj pa kiwiꞌ ri ekꞌo chupan, ri uxlanen nduyaꞌ
         ri Dios.+13 Si ri ekꞌo chupan ri achoch ndikikꞌen apu utz iwech, ri uxlanen ri xikꞌutuj, kin ndikꞌojeꞌ
         pa kiwiꞌ. Pero si ma ndikikꞌen ta apu utz iwech, ri uxlanen ri xikꞌutuj ma ndikꞌojeꞌ
         ta kan pa kiwiꞌ. 14 Y achike na jun ri ma xtukꞌen ta apu iwech, y ma xtirajoꞌ ta xtirakꞌaxaj ri tzij ndibꞌij,
         rix kixel pe chirachoch o ri pa rutinamit, y titotaꞌ+ kan ri poqolaj chi teq iwaqen, chin tiretamaj chi ma utz ta rubꞌanun chuwech ri Dios.
         15 Kin qetzij nibꞌij chiwa, chi chupan ri qꞌij atoq ndiqꞌat tzij pa kiwiꞌ ri wineq, más
         nim ri castigo ndiyoꞌox chake ri aj tinamit riꞌ, ke chuwech ri castigo ndiyoꞌox chake
         ri aj Sodoma y ri aj Gomorra.Ri Jesús ndubꞌij chi ri apóstoles ngetzeqlebꞌex chin ndibꞌan itzel chake16 Wokami ngixinteq achel karneꞌl+ chikikajal wineq ri eꞌachel salilej teq utiwaꞌ, ri kin xtiyakatej koyowal chiwij.
         Romariꞌ kꞌes inoꞌoj tibꞌanaꞌ, achel kumetz ri ndikijekꞌ kiꞌ atoq ndikinabꞌej chi ndibꞌan
         jun achike chake, y achel palomas ri maneq itzel+ ndikibꞌen. 17 Rix tibꞌanaꞌ cuenta iwiꞌ+ chikiwech ri wineq, porque ngixbꞌekijachaꞌ pa kiqꞌaꞌ ri bꞌotzaj achiꞌaꞌ israelitas
         kꞌo uchuqꞌaꞌ pa kiqꞌaꞌ, y pa teq ki-sinagogas ngixkiraq.+18 Y roma yin itaqin, ngixukꞌuꞌex hasta chikiwech gobernadores y reyes chin ndiyaꞌ utzulej
         nutzijol chikiwech rejeꞌ, y chikiwech chuqaꞌ ri ma israelitas ta. 19 Pero atoq xkixjach pa kiqꞌaꞌ, ma tichꞌujrisaj iwiꞌ chunojixik achike ndibꞌij, nixta
         achike chi tzij ndikusaj chin ngixchꞌaꞌa apu, porque ja hora riꞌ, ndiyoꞌox pa iwánima
         ri ndikꞌatzin chi ndibꞌij.+20 Porque ma ja ta rix ri ngixchꞌaꞌa apu, xa kin ja ri Espíritu+ chin ri Itataꞌ Dios ri ndiyoꞌon tzij pa ichiꞌ chin ndibꞌij.21 Y ekꞌo kichaqꞌ-kinimal kiꞌ ri kin xtikijech kichaqꞌ o kinimal chin ngekamisex, ekꞌo
         chuqaꞌ teꞌej-tataꞌatz ngekijech ri kalkꞌuaꞌl y ekꞌo alkꞌualaxelaꞌ ngeyakatej chikij
         kite-kitataꞌ chin ngekijech pa kamik.+22 Y roma yin itaqin, kin itzel xkixtzꞌat koma konojel wineq, pero ri jumul ndukachꞌ
         ruwech+ hasta pa rukꞌisibꞌel, kin ndikolotej. 23 Atoq xkixtzeqlebꞌex chin ndibꞌan itzel chiwa, kixanimej+ y kixbꞌiyin pa jun chik tinamit. Porque qetzij nibꞌij chiwa, chi rix kꞌajani kixqꞌax
         pa nojel teq tinamit chin ri rochꞌulew Israel, atoq riyin ri aj chikaj ri xinuꞌalex
         chiꞌikajal ngitzolij chik jumbꞌey.24 Ma jun discípulo más ta kꞌo retaman ke chuwech ri rutijonel, y ma jun samajel más
         ta kꞌo ruqꞌij ke chuwech ri rajaw.+25 Jun discípulo tikikot si ndel achel ri rutijonel, y jun samajel tikikot si ndel achel
         ri rajaw. Si kibꞌiꞌin Beelzebú+ chuwa riyin ri Ajaw pa kiwiꞌ ri aj pa wachoch, ¡pior kꞌa xtibꞌix chikij ri aj pa
         wachoch!Ri Jesús ndubꞌij chake ri discípulos ri achoq chuwech tikixibꞌij kiꞌ(Lc. 12:2-7)26 Rix ma tixibꞌij iwiꞌ chikiwech ri wineq, porque nixta jun achike bꞌanun chilaqꞌel+ ri man ta xtiqꞌalajin, y nixta jun achike ri ma nditzꞌetetej ta ri man ta xtetamex.
         27 Ri nibꞌij chiwa chilaqꞌel, tiwelesaj rutzijol rix, y ri ndiwakꞌaxaj wikꞌin chilaqꞌel,
         kixsikꞌin chutzijoxik pariꞌ teq jay. 28 Ma tixibꞌij iwiꞌ chikiwech ri xaxe ok ri i-cuerpo ngetiker ndikikamisaj, pero ri iwánima
         ma ngetiker ta ndikikamisaj. Rix más utz tixibꞌij iwiꞌ chuwech ri Dios ri nditiker
         nduteq ri iwánima y ri i-cuerpo pa qꞌaqꞌ.29 Rix iwetaman chi kaꞌiꞌ chꞌuteq aj xikꞌ teq chikap, xa jubꞌaꞌ ok kajel ndiyoꞌox atoq
         ngeloqꞌ, pero nixta jun chikiwech ri chikap riꞌ ri xtitzaq pa ulew si ri Tataꞌaj Dios
         ma nduyaꞌ ta qꞌij chi keriꞌ ndibꞌanatej. 30 Jakꞌa rix, hasta nojel ri rusmal teq iwiꞌ+ eꞌajilan roma rijaꞌ. 31 Romariꞌ, ma tixibꞌij iwiꞌ, porque rix más iweqalen ke chikiwech ekꞌiy chꞌuteq aj xikꞌ
         teq chikap.Titzijoj chikiwech ri wineq chi yin itaqin(Lc. 12:8, 9)32 Romariꞌ, xa achike na jun ri ma xtuxibꞌij ta riꞌ xtubꞌij+ chikiwech wineq chi yin rutaqin, riyin chuqaꞌ nibꞌij chuwech ri Nataꞌ kꞌo chikaj,+ chi ri jun riꞌ yin rutaqin. 33 Pero achike na jun ri xtibꞌiꞌin chikiwech wineq chi maneq ru-cuenta chuwa, keriꞌ chuqaꞌ
         riyin, nibꞌij chuwech ri Nataꞌ kꞌo chikaj, chi ri jun riꞌ ma jun nu-cuenta+ chare.Ri wineq ma junan ta ruwech kitzij ndikibꞌen roma ri Jesús(Lc. 12:51-53; 14:26, 27)34 Ma tinojij chi xinuqaqa chin nuyaꞌ uxlanen chochꞌulew. Riyin ma xinuqaqa ta chin nuyaꞌ
         uxlanen, xinuqaqa chin woma yin ndiyakatej oyowal chikikajal ri wineq. 35 Xinuqaqa chin woma riyin, ri kꞌajol ndiyakatej chirij ri rutataꞌ,+ ri xten ndiyakatej chirij ri ruteꞌ, y ri alibꞌetz ndiyakatej chirij ri raliteꞌ. 36 Ri ngebꞌanun oyowal chare jun oqey wichin, ja ri ekꞌo rikꞌin pa rachoch.37 Ri más ngerajoꞌ rute-rutataꞌ ke chuwech ngirajoꞌ riyin, ma rukꞌulun ta chi ndok wichin
         yin. Keriꞌ chuqaꞌ ri teꞌej-tataꞌatz ri más ngekajoꞌ ri kalkꞌuaꞌl ke chuwech nginikajoꞌ
         riyin, ma rukꞌulun ta chi ngeꞌok wichin yin.+38 Y jun wineq ri ndirajoꞌ ndok wichin yin, ndikꞌatzin chi ma ndupoqonaj ta nduqꞌasaj
         kꞌayew roma ngiroqaj, achel xa ta kin bꞌaneq chuxeꞌ ru-cruz chin ndekamisex.+ Jakꞌa ri wineq ri xa ndupoqonaj nduqꞌasaj kꞌayew roma ngiroqaj, ri jun riꞌ ma rukꞌulun
         ta chi ndok wichin yin. 39 Ri ja ri aj rochꞌulew rukꞌaslen ndupoqonaj, ma ndiril ta ri kꞌaslen ma ndikꞌis ta.+ Jakꞌa ri ma ndupoqonaj ta rukꞌaslen chin nduqꞌasaj kꞌayew roma ngiroqaj, kin ndiril
         ri kꞌaslen ma ndikꞌis ta.Ri rajel-rukꞌexel ri nduyaꞌ ri Dios(Mr. 9:41)40 Xa achike na jun ri xtikꞌamo apu iwech pa rachoch, kin achel ja ta riyin ri ndukꞌen
         apu nuwech keriꞌ, y ri xtikꞌamo apu nuwech riyin, kin achel ja ta ri taqayon pe wichin
         ri ndukꞌen apu ruwech.+41 Ri xtikꞌamo apu ruwech jun profeta pa rachoch, roma ri profeta riꞌ kin qꞌalajrisanel
         richin rutzij ri Dios, junajaꞌ rajel-rukꞌexel ndiyoꞌox chare achel ndiyoꞌox chare
         ri profeta.+ Y ri xtikꞌamo apu ruwech jun wineq chojmilej rukꞌaslen pa rachoch, roma ri wineq
         riꞌ kin chojmilej rukꞌaslen, junajaꞌ rajel-rukꞌexel ndiyoꞌox chare achel ndiyoꞌox
         chare ri chojmilej rukꞌaslen. 42 Y xa achike na jun xtisipan jubꞌaꞌ raxyaꞌ chare jun chikiwech re nu-discípulos reꞌ
         ri maneq ok kiqꞌij, kin qetzij nibꞌij chiwa, chi roma xuyaꞌ jubꞌaꞌ ruyaꞌ jun nu-discípulo,
         kin kꞌo rajel-rukꞌexel ndiyoꞌox chare.+

111 Atoq ri Jesús xukꞌis rubꞌixik rubꞌeyal ri samaj ndekibꞌanaꞌ ri kabꞌlajuj ru-discípulos,
         rijaꞌ xel e chiriꞌ y xbꞌa pa kitinamit ri wineq chin ngerutijoj y ndutzijoj rutzij
         ri Dios chake.Ri Juan ri Bautista ngeruteq jujun ru-discípulos apeꞌ kꞌo ri Jesús(Lc. 7:18-35)2 Chupan teq ri qꞌij riꞌ, ri Juan ri Bautista tzꞌapel pa cheꞌ,+ y xrakꞌaxaj ri utzulej teq achike ngerubꞌanalaꞌ ri Cristo, romariꞌ xeruteq jujun
         ru-discípulos 3 chin xbꞌekikꞌutuj razón chare: ¿Ja rat ri Jun bꞌiꞌin kan chi nduqaqa,+ o ndiqoyobꞌej chik jun?4 Ri Jesús xubꞌij chake: Kixtzolij y teꞌitzijoj chare ri Juan ri ngixtajin chutzꞌetik
         y ndiwakꞌaxaj e waweꞌ: 5 Ri soqꞌ ngetzuꞌun yan chik,+ ri ngejetzꞌmaꞌy chaj yan chik ngebꞌiyin, ri kꞌo lepra chikij ngechꞌajchꞌojrisex,
         ri ewok ngeꞌakꞌaxan yan chik, ri ngeken ngekꞌastajbꞌex, y ri maneq ok kichajin nditzijox
         ri utzulej teq tzij chin kolotajik+ chake. 6 Y kin jabꞌel roruqꞌij ri ma ndipoꞌ ta qa chare y ma ngiruyaꞌ ta kan roma ri ngenbꞌanalaꞌ.7 Y atoq ri etaqon e roma ri Juan ri Bautista xkitzꞌen e bꞌey chin xebꞌa, ri Jesús xchꞌaꞌa
         pa ruwiꞌ ri Juan chake ri santienta wineq y xubꞌij: ¿Achike xbꞌeꞌitzꞌetaꞌ pa chaqiꞌj
         y tzꞌiran ulew? ¿Jun kami achi ri ma kaw ta peꞌel rikꞌin ri ngerubꞌij, ri xa achel
         jun aj nduxqꞌutilan pa ruqꞌaꞌ kaqiqꞌ? 8 O ¿achike ri xbꞌeꞌitzꞌetaꞌ? ¿Jun kami achi rukusan utzulej teq tzieq ri xbꞌeꞌitzꞌetaꞌ?
         Ma ke ta riꞌ, porque ri ngeꞌukusan utzulej teq tzieq, pa kachoch reyes ekꞌo. 9 Pero, ¿achike ri xbꞌeꞌitzꞌetaꞌ? ¿Xbꞌeꞌitzꞌetaꞌ jun profeta?+ Jaꞌn, kin keriꞌ wi. Y riyin nibꞌij chiwa chi rijaꞌ más nim ruqꞌij ke chuwech jun
         profeta. 10 Ja pa ruwiꞌ ri Juan, tzꞌibꞌan kan kereꞌ chupan ri rutzij ri Dios:Riyin nibꞌen chi nabꞌey tibꞌa ri nusamajel,Chin nderunabꞌaꞌ kánima ri wineq chin ngabꞌeqaqa rat.+Keriꞌ tzꞌibꞌan kan.11 Kin qetzij nibꞌij chiwa, chi chikikajal ri wineq eꞌalaxneq chochꞌulew, nixta jun más
         nim ruqꞌij ke chuwech ri Juan ri Bautista, pero ri más jubꞌaꞌ ok ruqꞌij chupan ri
         ru-reino ri aj chikaj Dios, más nim ruqꞌij ke chuwech ri Juan.12 Y xe jampeꞌ xutzꞌuk pe rusamaj ri Juan ri Bautista, hasta re qꞌij reꞌ, ri ru-reino
         ri aj chikaj Dios bꞌaneq pa rukꞌiyilen,+ maske ekꞌo wineq yakatajneq koyowal chirij, y ri rikꞌin nojel kánima ndikitij kiqꞌij
         chin ngeꞌok chupan, kin ngeꞌok wi. 13 Porque chupan ri kibꞌiꞌin kan konojel ri profetas y chupan chuqaꞌ ri ley, qꞌalajrisan
         chi ri ru-reino ri aj chikaj Dios nduqaqa, pero ri Juan ri Bautista xukꞌen pe rubꞌixik
         chi ja xuqaqa ri qꞌij atoq ri aj chikaj Dios ndubꞌen reinar pa kikꞌaslen ri wineq.
         14 Y si rix nditaqij o naq, riyin nibꞌij chiwa chi ja rijaꞌ ri Elías ri bꞌiꞌin kan chi
         nduqaqa.+15 ¡Ri nditiker ndukꞌoxomaj reꞌ, tukꞌoxomaj kꞌa!16 ¿Achoq ikꞌin ngenjunumaj ri wineq chin re tiempo reꞌ? Re wineq reꞌ, eꞌachel akꞌolaꞌ
         etzꞌuyul chi teq kꞌayibꞌel, ri kereꞌ ngesikꞌiyaj chubꞌixik chake chꞌaqa chik: 17 Xqaxulaj xul y rix ma xixxaja ta, xqabꞌixaj bꞌix chin bꞌis y ma xixoqꞌ ta. 18 Keriꞌ nibꞌij chiwa, porque atoq ri Juan ri Bautista xubꞌen ri rusamaj ri Ajaw, rijaꞌ
         ma xukꞌux ta utzulej teq rikil wey, nixta xutij vino, y ri wineq xkibꞌij chirij chi
         xa kꞌo itzel espíritu pa rukꞌaslen. 19 Xinuqaqa riyin ri aj chikaj ri xinuꞌalex chiꞌikajal, ri nikꞌux rikil wey y nitij vino,
         y ri wineq kereꞌ ndikibꞌilaꞌ chuwij: Titzꞌetaꞌ la jun achi laꞌ, xe waꞌin roma y xe
         tijoj vino nduyal, xa kachibꞌil moloy teq méra pa rubꞌiꞌ ri rey y kachibꞌil aj mak+ teq wineq, ngechajeꞌ. Pero ri rusamaj ri Dios ri xubꞌen ri Juan y ri ngenbꞌanalaꞌ
         riyin, jariꞌ ngeqꞌalajrisan chi kꞌo ri runojibꞌal ri Dios qikꞌin.Ri Jesús ndubꞌij chi juyo kiwech ri aj Corazín y ri aj Betsaida(Lc. 10:13-15)20 Ja atoq riꞌ ri Jesús xutzꞌuk rubꞌixik chi juyo kiwech ri tinamit apeꞌ xerubꞌen más
         kꞌiy milagros, porque ri aj chiriꞌ ma xkiyaꞌ ta kan kimak y ma xtzolij ta pe kánima
         rikꞌin ri Dios. Y xubꞌij: 21 ¡Juyo iwech rix aj Corazín! ¡Juyo iwech rix aj Betsaida! Porque ri milagros ri xebꞌanatej
         chiꞌikajal rix, xa ta pa kitinamit ri aj Tiro y ri aj Sidón xebꞌanatej, kꞌiyal chi
         ta qꞌij rubꞌanun pe chi rejeꞌ kikusan tzieq chin bꞌis+ y kiyaloꞌon ta chaj chikij, retal chi ngebꞌison roma ri mak kibꞌanun y xkiyaꞌ yan
         ta kánima rikꞌin ri Dios. 22 Romariꞌ, nibꞌij chiwa chi chupan ri qꞌij+ atoq ri Dios nduqꞌet tzij pa kiwiꞌ ri wineq, xa menos jubꞌaꞌ castigo ndiqaqa pa kiwiꞌ
         ri aj Tiro y ri aj Sidón, ke chuwech ri castigo ndiqaqa pa iwiꞌ rix aj Corazín y rix
         aj Betsaida. 23 Y rix aj Cafarnaúm, ¿pa itzij rix chi ngixukꞌuꞌex e chilaꞌ chikaj?+ Ma ke ta riꞌ. ¡Rix xa hasta pa qꞌaqꞌ ngixbꞌeyoꞌox! Porque ri milagros ri xebꞌanatej
         chiꞌikajal rix, xa ta chikikajal ri aj Sodoma xebꞌanatej, ri wineq riꞌ xkiyaꞌ ta kánima
         rikꞌin ri Dios, y kꞌa kꞌo ta ri kitinamit wokami. 24 Roma kꞌa riꞌ, nibꞌij chiwa chi chupan ri qꞌij atoq ri Dios nduqꞌet tzij pa kiwiꞌ ri
         wineq, xa más jubꞌaꞌ ok castigo ndiqaqa pa kiwiꞌ ri aj Sodoma, ke chuwech ri ndiqaqa
         pa iwiꞌ rix.Kin xe ri Jesús retaman achike ri Tataꞌaj Dios(Lc. 10:21, 22)25 Chupan ri qꞌij riꞌ, ri Jesús xubꞌij: Ninimrisaj aqꞌij, Nataꞌ Dios, Rajaw ri kaj y
         ri rochꞌulew, porque xaqꞌalajrisaj ri qetzij chikiwech ri kibꞌanun chare ri kánima
         achel kánima chꞌuteq akꞌolaꞌ y xawewaj chikiwech ri ndikinaꞌ chi tzꞌan ketaman+ y tzꞌan ngekꞌoxoman. 26 Kin keriꞌ wi, Nataꞌ Dios, porque jariꞌ ri xqaꞌ chawech chi xabꞌen, xchajeꞌ ri Jesús.27 Y xubꞌij chuqaꞌ: Nojel rujachon ri Nataꞌ Dios pa nuqꞌaꞌ,+ y nixta jun etamayon achike qitz méra riyin ri Kꞌajolaxel, xa kin xe ri Tataꞌaj Dios,
         y nixta jun chuqaꞌ etamayon achike qitz méra ri Tataꞌaj Dios, xa kin xe riyin ri Kꞌajolaxel
         y ri achoq chake niwojoꞌ niqꞌalajrisaj.+28 Kixámpe wikꞌin iwonojel ri rix kosneq y ya mani chik chuxeꞌ ri eqaꞌ chiwij, y riyin
         nibꞌen chiwa chi ngixuxlan. 29 Tiyaꞌ ri nu-yugo chirij iwiꞌ, y tiwetamaj ri nibꞌen riyin,+ porque riyin ma ninimrisaj ta wiꞌ+ y loqꞌ ok wánima, y keriꞌ rix ndiwil uxlanen+ chin ri iwánima. 30 Porque ri nu-yugo maneq kosik ndukꞌen pe y ri eqaꞌ+ niyaꞌ, ma al ta.

Ri discípulos ndikichꞌup jujun rutun trigo pa jun uxlanibꞌel qꞌij(Mr. 2:23-28; Lc. 6:1-5)121 Y chupan teq ri qꞌij riꞌ, pa jun uxlanibꞌel qꞌij,+ ri Jesús ndeqꞌax chuchiꞌ teq ulew apeꞌ tikon trigo, y ri ru-discípulos xchꞌumu pe
         kipan, romariꞌ ndikichꞌupulaꞌ jujun rutun trigo y ndikikꞌux ri ruwech. 2 Atoq ri fariseos xkitzꞌet ri ndikibꞌen ri discípulos, kereꞌ xkibꞌij chare ri Jesús:
         Kaꞌatzꞌetaꞌ la a-discípulos, ndikibꞌen+ ri xajan chi ndibꞌan chuwech ri Dios pa uxlanibꞌel qꞌij.3 Y ri Jesús xubꞌij chake: ¿Ma ibꞌanun ta leer rix chupan ri rutzij ri Dios ri xubꞌen
         ri David ojer, atoq rijaꞌ y ri erachibꞌil xchꞌumu pe kipan?+4 Ri David xok apu pa rachoch ri Dios, y rijaꞌ y ri erachibꞌil xkikꞌux ri kaxlan wey+ esujun chuwech ri Dios, maske ri ley ndubꞌij chi xe chake ri sacerdotes israelitas
         yoꞌon qꞌij chi ndikikꞌux ri kaxlan wey riꞌ. 5 ¿Ma ibꞌanun ta kami leer chuqaꞌ chupan ri ley ri xyoꞌox chare ri Moisés pa ruwiꞌ ri
         uxlanibꞌel qꞌij? Chiriꞌ ndubꞌij chi ri sacerdotes ngesamej pa rachoch ri Dios pa teq
         uxlanibꞌel qꞌij y ma xajan ta chuwech ri Dios ri keriꞌ ndikibꞌen. 6 Pero nibꞌij chiwa: Chiwech rix kꞌo jun ri más kꞌo ruqꞌij ke chuwech ri rachoch ri
         Dios.+7 Y xa ta qetzij ikꞌoxoman ri rutzij ri Dios, man ta ndibꞌij chi xajan ngetajin rikꞌin
         la nu-discípulos. Porque ri Dios kereꞌ ndubꞌij: Riyin más niwojoꞌ chi ndipoqonaj+ kiwech ri wineq, ke chuwech ngeꞌisujlaꞌ chikap chuwech ri altar. 8 Tiwetamaj kꞌa chi riyin ri aj chikaj ri xinuꞌalex chiꞌikajal, yin Ajaw pa ruwiꞌ ri
         uxlanibꞌel qꞌij.Ri Jesús ndukꞌachojrisaj jun achi chaqiꞌj jun ruqꞌaꞌ(Mr. 3:1-6; Lc. 6:6-11)9 Atoq ri Jesús xeqꞌax yan chiriꞌ, xbꞌa pa sinagoga kichin ri aj tinamit riꞌ. 10 Y chiriꞌ pa sinagoga kꞌo apu jun achi chaqiꞌj jun ruqꞌaꞌ, y ri fariseos chin kꞌo cheꞌel
         ndekisujuj ri Jesús, kereꞌ xkibꞌij chare: ¿Nduyaꞌ kami qꞌij ri ley xuyaꞌ ri Dios chare
         ri Moisés chi ndikꞌachojrisex jun wineq pa uxlanibꞌel qꞌij?11 Ri Jesús xubꞌij chake: Si jun chiꞌikajal rix kꞌo jun rukarneꞌl ri nditzaq qa pa jul
         pa jun uxlanibꞌel qꞌij, ¿ma ndutij ta kami ruqꞌij nderukꞌamaꞌ qa y ndirelesaj pe?+12 Riyin nibꞌij chiwa: ¡Jun wineq más reqalen ke chuwech jun karneꞌl! Romariꞌ ma xajan
         ta chi ndibꞌan ri utz pa jun uxlanibꞌel qꞌij.13 Ja atoq riꞌ ri Jesús xubꞌij chare ri achi: Tayuquꞌ pe la aqꞌaꞌ.Ri achi xuyuq apu ri ruqꞌaꞌ, y ri ruqꞌaꞌ xkꞌachaj, xubꞌen pe achel ri jun chik ruqꞌaꞌ.
         14 Pero atoq ri fariseos xeꞌel pe chiriꞌ, xkimal kiꞌ chin ndikibꞌen ruwech ri achike
         xtikibꞌen+ chin ndikikamisaj ri Jesús.Rikꞌin ri Jesús xbꞌanatej ri ruqꞌalajrisan kan ri profeta Isaías15 Pero ri Jesús retaman+ ri ndikibꞌen ruwech ri fariseos chirij, romariꞌ xel e chiriꞌ. Y ekꞌiy wineq xkoqaj,
         y rijaꞌ xerukꞌachojrisaj konojel ri ngeyawej. 16 Y ri Jesús xubꞌen mandar chake ri wineq chi ma tikelesaj rutzijol ri ndubꞌen. 17 Ri Jesús keriꞌ xubꞌij chin ndibꞌanatej ri rubꞌiꞌin kan ri Dios+ pa ruchiꞌ ri profeta Isaías atoq xubꞌij:18 Chireꞌ kꞌo ri nusamajel nuchaꞌon,Ri santienta niwojoꞌ, y santienta ngikikot roma,Riyin niyaꞌ ri nu-Espíritu pa ruwiꞌ,+Y Rijaꞌ nduyaꞌ rutzijol ri chojmilej kꞌaslen niwojoꞌ yin chake ri ma israelitas ta.19 Rijaꞌ ma ndutzꞌen ta chaponik, nixta ndureq ruchiꞌ chi oyowal,Ma jun ndakꞌaxex chirij chi ndunimrisalaꞌ ta riꞌ pa teq bꞌey.20 Rijaꞌ ma ndukꞌis ta kiqꞌij ri wineq ri achel aj eqꞌajneq rubꞌanun ri kikꞌaslen,Y maske ri rukꞌaslen jun wineq kin achel jun mecha ri xe chik sibꞌ ndirelesaj, rijaꞌ
         ma nduchup ta.Y kin jumul keriꞌ ri utzulej runoꞌoj chake ri wineq, hasta kꞌa tuqaqa na ri qꞌij atoq
         ndubꞌen chi pa ruchojmil ndibꞌan nojel.21 Y konojel wineq chochꞌulew rikꞌin rijaꞌ ndikiyaꞌ ri kánima chin ndikoyobꞌej ri kolotajik
         nduyaꞌ.Keriꞌ rubꞌiꞌin kan ri Dios pa ruchiꞌ ri profeta Isaías.Ri wineq ndikibꞌij chi ja ri Beelzebú yoyon ruchuqꞌaꞌ ri Jesús chin ngerelesaj itzel
         teq espíritu(Mr. 3:20-30; Lc. 11:14-23; 12:10)22 Ja atoq riꞌ xukꞌuꞌex apu chuwech ri Jesús jun achi soqꞌ y mem, roma kꞌo jun itzel
         espíritu pa rukꞌaslen. Ri Jesús xrelesaj e ri itzel espíritu pa rukꞌaslen ri achi
         y ri achi xchꞌaꞌa y xtzuꞌun. 23 Konojel ri wineq xsach kikꞌuꞌx chirij ri Jesús y ndikibꞌilaꞌ: ¿Ma ja ta kami laꞌ ri
         jun riy-rumam kan ri David ri bꞌiꞌin chi nduqaqa?24 Pero atoq ri fariseos xkakꞌaxaj ri ndikibꞌilaꞌ ri wineq, kereꞌ xkibꞌij: La jun achi
         laꞌ ngerelesaj itzel teq espíritu pa kikꞌaslen ri wineq, porque ukꞌuan roma ri Beelzebú+ ri kajawal ri itzel teq espíritu.25 Pero ri Jesús retaman ri ndikinojij,+ romariꞌ xubꞌij chake: Si pa jun reino ma junan ta ruwech kitzij ndikibꞌen ri ruwinaq,
         ri reino riꞌ ndikꞌis ruqꞌij. Keriꞌ chuqaꞌ si pa jun tinamit o pa jun achoch, ma junan
         ta ruwech kitzij ndikibꞌen ri ekꞌo chupan, ma ngelayaj ta chi junan ngekꞌojeꞌ. 26 Si ri Satanás ngerelesaj ri itzel teq espíritu ri ekꞌo chuxeꞌ rutzij, xa ma junan
         ta ruwech ri rutzij rubꞌanun kikꞌin. ¿Achike modo xtilayaj ri ru-reino si keriꞌ xtubꞌen?
         27 Y si riyin ngenwelesaj itzel teq espíritu porque yin ukꞌuan roma ri Beelzebú, ¿achike
         ukꞌuayon kichin ri oqey iwichin rix atoq ngekelesaj itzel teq espíritu? Romariꞌ, ja
         ri oqey iwichin ngeqꞌalajrisan chi ri ndibꞌij rix, xa ma qetzij ta. 28 Pero si riyin, yin ukꞌuan roma ri Espíritu chin ri Dios ngenwelesaj itzel teq espíritu,
         riꞌ ndubꞌij tzij chi ja xuqaqa ri ru-reino ri Dios pa iwiꞌ.+29 Jun eleqꞌon chin ndeleqꞌan e pa rachoch jun achi kꞌo ruchuqꞌaꞌ,+ nabꞌey ndikꞌatzin nduxim, y xe atoq ruximon chik, kꞌo cheꞌel ndireleqꞌaj e ri achike
         ekꞌo pa rachoch.30 Ri ma junan ta ruwech rutzij ndubꞌen wikꞌin, xa yakatajneq chuwij, y ri ma junan ta
         ndimolon wikꞌin, xa ndukiraj e+ ri numolon ruwech.31 Romariꞌ nibꞌij chiwa: Ri Dios kin ndukuy nojel mak y itzel teq tzij ndikibꞌilaꞌ ri
         wineq chirij, pero ri itzel teq tzij ndibꞌix chirij ri ndubꞌen ri Espíritu Santo,+ ma ndikuyutej ta. 32 Y xa achike na jun ri ndichꞌaꞌa itzel teq tzij chuwij+ yin ri aj chikaj ri xinuꞌalex chiꞌikajal, ndikuyutej, pero ri ndichꞌaꞌa itzel teq
         tzij chirij ri ndubꞌen ri Espíritu Santo, ma ndikuyutej ta wokami, nixta chupan ri
         tiempo más chiqawech apu.Jun cheꞌ ndetamex si utz o ma utz ta roma ri ruwech nduyaꞌ(Lc. 6:43-45)33 Ri Jesús xubꞌij chuqaꞌ: Si jun cheꞌ utz, utz ruwech nduyaꞌ. Si jun cheꞌ ma utz ta,
         ma utz ta ruwech nduyaꞌ. Porque roma ri ruwech nduyaꞌ ndetamex si utz o ma utz ta
         ri cheꞌ.+34 ¡Rix xa rix achel kal itzel teq kumetz!+ ¿Achike modo xtitzijoj utzulej teq achike, xu xa rix itzel teq wineq? Porque jun
         wineq, ja ri santienta achike kꞌo pa ránima, jariꞌ ri ndubꞌilaꞌ. 35 Jun wineq utz ránima, ja ri utz kꞌo pa ránima ndubꞌilaꞌ, pero jun wineq itzel ránima,
         ja ri ma utz ta kꞌo pa ránima ndubꞌilaꞌ. 36 Pero nibꞌij chiwa chi chupan ri qꞌij atoq ri Ajaw nduqꞌet tzij, konojel wineq ndekibꞌij+ chuwech achike roma xkibꞌij xa achike na chi tzij ri ma jun utz xukꞌen pe. 37 Porque chupan ri qꞌij riꞌ, ja ri tzij xkibꞌilaꞌ ri wineq ri ndikusex chikij+ chin ndetamex si kꞌo o maneq kimak roma ri xkibꞌilaꞌ.Ri wineq eꞌitzel chikibꞌanik ndikikꞌutuj jun retal ruchuqꞌaꞌ ri Dios(Mr. 8:12; Lc. 11:29-32)38 Ja atoq riꞌ jujun tijonelaꞌ chin ri ley xyoꞌox chare ri Moisés y jujun fariseos, kereꞌ
         xkibꞌij chare ri Jesús: Tijonel, roj ndiqajoꞌ ndabꞌen jun retal ruchuqꞌaꞌ ri Dios
         chiqawech,+ ri ndikꞌutu chi rat taqon pe roma rijaꞌ.39 Pero ri Jesús xubꞌij chake: Re wineq aj wokami kin eꞌitzel chikibꞌanik y ma ndikinimaj
         ta ri Dios rikꞌin nojel kánima, ndikikꞌutuj chi ndibꞌan jun retal ruchuqꞌaꞌ rijaꞌ
         chikiwech, pero xaxe ri achel xbꞌanatej rikꞌin ri profeta Jonás, jariꞌ ri xtikitzꞌet.
         40 Porque achel xbꞌanatej rikꞌin ri profeta Jonás+ ri xkꞌojeꞌ oxiꞌ qꞌij y oxiꞌ aqꞌaꞌ chupan ri nimalej ker, keriꞌ chuqaꞌ riyin ri aj
         chikaj ri xinuꞌalex chiꞌikajal, ngikꞌojeꞌ pa rukꞌuꞌx ri rochꞌulew oxiꞌ qꞌij y oxiꞌ
         aqꞌaꞌ. 41 Chupan ri qꞌij atoq ri Dios nduqꞌet tzij, ri aj Nínive ngeyakatej y ndikibꞌij chi
         ma utz ta xkibꞌen ri wineq aj wokami. Keriꞌ nibꞌij porque ri aj Nínive xkiyaꞌ kan
         ri mak y xkiyaꞌ kánima+ rikꞌin ri Dios, atoq xkakꞌaxaj ri xuqꞌalajrisaj ri Jonás. Y wokami chiwech rix kꞌo
         Jun más nim ruqꞌij ke chuwech ri Jonás. 42 Y keriꞌ chuqaꞌ ri ki-reina+ ri aj rochꞌulew Sabá ri kꞌo pa sur, ndikꞌastajbꞌex pe chikikajal ri animaꞌiꞌ atoq
         ri Dios nduqꞌet tzij pa kiwiꞌ ri wineq, y ri reina riꞌ kin xtubꞌij chi ma utz ta xkibꞌen
         ri wineq aj wokami, porque rijaꞌ chi nej xpuꞌun chin xurakꞌaxaj ri nojibꞌel xyoꞌox
         chare ri rey Salomón.+ Y wokami chiwech rix kꞌo Jun ri más kꞌo runojibꞌal+ ke chuwech ri Salomón.Ri ndubꞌen jun seqꞌ espíritu atoq nditzolij pe pa rukꞌaslen jun wineq(Lc. 11:24-26)43 Atoq jun seqꞌ espíritu ndel e pa rukꞌaslen jun wineq, ri espíritu riꞌ ndibꞌa pa teq
         chaqiꞌj y tzꞌiran ulew, ndukanolaꞌ apeꞌ nduxlan y ma ndiril ta. Romariꞌ ndubꞌij: 44 Ngitzolij na pa rukꞌaslen ri jun wineq apeꞌ yin eleneq pe, ndichajeꞌ. Y atoq nditzolij,
         ndutzꞌet chi ri rukꞌaslen ri wineq riꞌ kin achel jun jay jabꞌel meson y bꞌanun rukꞌojlen,
         pero ma jun ajaw kꞌo chupan. 45 Ja atoq riꞌ ndibꞌa, ngebꞌerukꞌamaꞌ wuquꞌ teq espíritu más eꞌitzel chuwech rijaꞌ y
         konojel ngeꞌok pa rukꞌaslen ri jun wineq riꞌ chin ndikibꞌen kachoch chare. Y ri rukꞌaslen
         ri jun wineq riꞌ más pior ndubꞌen qa ke chuwech ri rubꞌanun pa nabꞌey. Kin keriꞌ xtibꞌanatej
         kikꞌin ri wineq aj wokami ri kin eꞌitzel chikibꞌanik.Ri ruteꞌ y ri eruchaqꞌ ri Jesús(Mr. 3:31-35; Lc. 8:19-21)46 Atoq ri Jesús kꞌaja ndichꞌaꞌa chake ri santienta wineq, ri ruteꞌ y ri eruchaqꞌ+ ekꞌo e saqil y ndikitij kiqꞌij ngechꞌaꞌa chare. 47 Y jun chikikajal ri ekꞌo apu chiriꞌ kereꞌ xubꞌij chare ri Jesús: Ri ateꞌ y ri eꞌachaqꞌ
         ekꞌo e saqil y ndikajoꞌ ngechꞌaꞌa awikꞌin.48 Ri Jesús xubꞌij chare ri jun riꞌ: ¿Achike ri eꞌokuneq nteꞌ y nchaqꞌ ndanojij rat?49 Y ri Jesús xuyuq apu ruqꞌaꞌ y xerukꞌut ri ru-discípulos, y xubꞌij: Ja rejeꞌ ri eꞌokuneq
         nteꞌ y nchaqꞌ. 50 Porque ri ndibꞌanun rurayibꞌel ri Nataꞌ kꞌo chikaj, jariꞌ nchaqꞌ, wanaꞌ y nteꞌ.

Ri parábola pa ruwiꞌ ri tikonel(Mr. 4:1-9; Lc. 8:4-8)131 Chupan ri qꞌij riꞌ, ri Jesús xel e chupan ri achoch apeꞌ kꞌo y xbꞌetzꞌuyeꞌ chuchiꞌ
         lago. 2 Y chiriꞌ xkimal apu kiꞌ santienta wineq, romariꞌ xkꞌatzin chi rijaꞌ xok pa jun barco
         y xtzꞌuyeꞌ qa.+ Y konojel ri wineq epeꞌel apu chuchiꞌ ri lago. 3 Ri Jesús kꞌiy achike xubꞌij chake rikꞌin parábolas.Rijaꞌ kereꞌ xubꞌij: Jun tikonel xbꞌetikon. 4 Y atoq ndukiraj ri semilla, ekꞌo xeqaqa chuchiꞌ bꞌey y xebꞌeqaqa aj xikꞌ teq chikap,
         y xkikꞌux. 5 Jujun chik semilla xeqaqa pa ulew abꞌej ruxeꞌ, apeꞌ ma kꞌiy ta ulew kꞌo, y kin ja
         paqiꞌ xebꞌos pe, roma ma nej ta qa rupan ri ulew. 6 Y atoq xel pe ri qꞌij y xuyaꞌ pe ruchuqꞌaꞌ, xebꞌarabꞌo qa, y roma ma nej ta bꞌaneq
         qa kixeꞌ,+ xechaqiꞌj qa. 7 Jujun chik semilla xeqaqa pa kꞌixlej teq qꞌayis. Ri semillas xebꞌos pe y junan kikꞌin
         ri kꞌix xekꞌiy pe, pero ri kꞌix xkibꞌen chake chi xeqꞌaner qa y xeken. 8 Pero jujun chik semilla xeqaqa pa utzulej ulew, y xewachin utz-utz. Ekꞌo xkiyaꞌ a
         100,+ ekꞌo xkiyaꞌ a 60 y ekꞌo xkiyaꞌ a 30 kiwech. 9 Ri nditiker ndukꞌoxomaj reꞌ, tukꞌoxomaj kꞌa. Ri achike roma ri Jesús ngerukusaj parábolas(Mr. 4:10-12; Lc. 8:9, 10)10 Ri discípulos xejel apu apeꞌ kꞌo ri Jesús y xkibꞌij chare: ¿Achike roma ndakusaj parábolas
         chin ngachꞌaꞌa chake ri wineq? 11 Ri Jesús xubꞌij: Chiwa rix yoꞌon qꞌij chin ndiwetamaj ri ewan pe rubꞌeyal xe ojer
         kan pa ruwiꞌ ri ru-reino ri aj chikaj Dios, pero chake rejeꞌ ma yoꞌon ta qꞌij. 12 Porque ri kꞌo chik kikꞌoxoman, ndikikꞌoxomaj más, y ndikꞌiyer más ri ketaman, pero
         ri maneq ok kikꞌoxoman, hasta ri jubꞌaꞌ ok kikꞌoxoman, ndikꞌan e chikiwech.+13 Romariꞌ rikꞌin parábolas ngichꞌaꞌa chake ri wineq, porque maske ngetzuꞌun, ma ndikiyaꞌ
         ta cuenta chare ri ndibꞌanatej chikiwech, y maske ndikakꞌaxaj ri nibꞌij, ma ndikikꞌoxomaj
         ta. 14 Kikꞌin ri wineq riꞌ ndibꞌanatej ri xubꞌij ri Dios, ri ruqꞌalajrisan kan ri profeta
         Isaías:Rix maske ndiwakꞌaxaj ri ndibꞌix, ma ndikꞌoxomaj ta,+Y maske nditzꞌet ri ndajin chiwech, ma ndeqꞌax ta rubꞌeyal chiwech ri nditzꞌet,15 Porque ri kánima re tinamit reꞌ abꞌej rubꞌanun,Ma ndok ta pa kixikin ri ndibꞌix chake, kiyupun kiwech chin ma ngetzuꞌun ta,+Keriꞌ rubꞌanun kánima chin ma ndeqꞌax ta rubꞌeyal chikiwech ri ndikitzꞌet, chin ma
         ndikikꞌoxomaj ta ri ndikakꞌaxaj, y chin ma ketaqin pa kánima.Ma kꞌateꞌ xtikiyaꞌ kan ri mak y xtitzolij pe kánima wikꞌin,Y riyin xtinchojmirisaj ri kikꞌaslen.Keriꞌ xubꞌij ri Dios, ri ruqꞌalajrisan kan ri Isaías.16 Pero rix kin jabꞌel roꞌiqꞌij, porque rikꞌin iwech+ ngixtzuꞌun y ndeqꞌax rubꞌeyal chiwech ri nditzꞌet, y rikꞌin ixikin ndiwakꞌaxaj y
         ndikꞌoxomaj ri nibꞌij. 17 Porque kin qetzij nibꞌij chiwa chi ekꞌiy profetas y ekꞌiy wineq chojmilej kikꞌaslen,
         tzꞌan xkajoꞌ xkitzꞌet ri nditzꞌet rix wokami, y ma xkitzꞌet ta, y tzꞌan xkajoꞌ xkakꞌaxaj
         ri ndiwakꞌaxaj rix wokami, y ma xkakꞌaxaj ta.+Ri Jesús nduqꞌalajrisaj ri ndubꞌij tzij ri parábola pa ruwiꞌ ri tikonel(Mr. 4:13-20; Lc. 8:11-15)18 Tiwakꞌaxaj rix ri ndubꞌij tzij ri parábola pa ruwiꞌ ri tikonel: 19 Ri wineq ri ndikakꞌaxaj ri utzulej rutzijoxik ri ru-reino ri Dios y ma ndeqꞌax ta
         rubꞌeyal chikiwech, eꞌachel ri ulew chuchiꞌ bꞌey apeꞌ xeqaqa jujun semilla. Nduqaqa
         ri itzel y ndukꞌen e ri xtik pa kánima. 20 Ekꞌo wineq eꞌachel ri ulew abꞌej ruxeꞌ apeꞌ xeqaqa jujun chik semilla. Rejeꞌ kin xe
         ndikakꞌaxaj ri utzulej rutzijoxik ri ru-reino ri Dios,+ ja paqiꞌ ngekikot+ ndikikꞌen pa kánima. 21 Pero ri rutzij ri Dios ma ndibꞌa ta qa ruxeꞌ pa kánima, porque ri kánima achel abꞌej,
         y romariꞌ xa jubꞌaꞌ teq qꞌij ngekikot y atoq nduqaqa jun kꞌayew pa kikꞌaslen, o ngetzeqlebꞌex
         chin ndibꞌan itzel chake roma koqan rutzij ri Dios, kin ja paqiꞌ ndikiyaꞌ kan ri Dios.
         22 Ekꞌo wineq eꞌachel ri ulew kꞌo kꞌixlej teq qꞌayis chuwech apeꞌ xeqaqa jujun chik semilla.
         Rejeꞌ ndikakꞌaxaj rutzij ri Dios, pero roma ndibꞌa kánima chirij ri ndikꞌatzin chake
         qꞌij-qꞌij y chirij aj rochꞌulew bꞌeyomal,+ riꞌ ndubꞌen chi ndikꞌis qa ri rutzij ri Dios ri xtik pa kánima, y ri tzij riꞌ ma
         ndiwachin ta pa kikꞌaslen. 23 Pero ekꞌo wineq eꞌachel ri utzulej ulew apeꞌ xeqaqa jujun chik semilla. Rejeꞌ ndikakꞌaxaj
         rutzij ri Dios y ndikikꞌoxomaj, y ri kikꞌaslen kin ndiwachin achel ngewachin ri tikoꞌ,
         roma ekꞌo ndikiyaꞌ a 100, ekꞌo ndikiyaꞌ a 60 y ekꞌo ndikiyaꞌ a 30 kiwech.Ri parábola pa ruwiꞌ ri itzel qꞌayis xel pe chukajal ri tikoꞌ24 Ri Jesús xutzijoj chik jun parábola chake y xubꞌij: Ri ndibꞌanatej pa ru-reino ri
         aj chikaj Dios ndiqajunumaj rikꞌin ri xbꞌanatej pa rulew jun achi ri xutik utzulej
         semilla+ chupan. 25 Atoq xril hora, xewer qa ri erusamajelaꞌ ri rajaw ri ulew, y ja atoq riꞌ xbꞌeqaqa
         jun ri yakatajneq royowal chare ri rajaw ri ulew, xutik itzel qꞌayis chukajal ri trigo,
         y xbꞌa. 26 Atoq xbꞌeꞌel pe ri trigo y xsisan pe ri rutzaꞌ, keriꞌ chuqaꞌ xqꞌalajin pe ri itzel
         qꞌayis ri jubꞌama junan ruwech rikꞌin ri trigo. 27 Ri samajelaꞌ xebꞌa apeꞌ kꞌo ri rajaw ri ulew y xkibꞌij chare: Ajaw, rat utzulej semilla
         xatik pa awulew. ¿Achike modo xbꞌeꞌel pe itzel qꞌayis chukajal? 28 Y rijaꞌ xubꞌij chake: Reꞌ rusamaj jun yakatajneq royowal chuwa. Y ri rusamajelaꞌ xkibꞌij
         chare: ¿Ndawojoꞌ chi ndeqakꞌuquꞌ ri itzel qꞌayis xel pe chukajal ri atikoꞌ? 29 Ri rajaw ri tikoꞌ xubꞌij chake: Ma niwojoꞌ ta, ma kꞌateꞌ roma xtikꞌuq ri itzel qꞌayis,
         jajun ri trigo xkekꞌuqutej pe chuqaꞌ. 30 Xa tiyaꞌ qꞌij chi ngekꞌiy junan, kꞌa terilaꞌ na qꞌij chin ri qꞌatoj, y riyin xtinbꞌij
         chake ri ngeqꞌaton ruwech ri tikoꞌ chi nabꞌey tikelesaj e ri itzel qꞌayis chukajal,
         tikibꞌanaꞌ bꞌotzaj chake y tikiximaꞌ chin ngekꞌatisex, y kꞌateriꞌ tikimoloꞌ ri trigo,
         y tikiyakaꞌ+ pa teq yakbꞌel ri nubꞌanun riyin.Ri parábola pa ruwiꞌ jun semilla mostaza(Mr. 4:30-32; Lc. 13:18, 19)31 Ri Jesús xutzijoj chik jun parábola chake, y xubꞌij: Ri ndibꞌanatej rikꞌin ru-reino
         ri aj chikaj Dios ndiqajunumaj rikꞌin ri ndibꞌanatej rikꞌin jun semilla mostaza ri
         xutik jun achi pa ruqejoj. 32 Ri semilla riꞌ ja ri más kaꞌal chikiwech nojel ruwech semilla, pero atoq ndikꞌiy pe,
         más nim ndel ke chikiwech ri chꞌaqa chik tikoꞌ, ndok pe nim cheꞌ, y hasta ri aj xikꞌ
         teq chikap ngetuqaqa chin ndikibꞌen kisok chi teq ruqꞌaꞌ.Ri parábola pa ruwiꞌ ri levadura(Lc. 13:20, 21)33 Ri Jesús xutzijoj jun chik parábola chake, y xubꞌij: Ri ndibꞌanatej rikꞌin ru-reino
         ri aj chikaj Dios ndiqajunumaj rikꞌin ri xbꞌanatej atoq jun ixaq xutzꞌen levadura
         y xuyaꞌ chukajal oxiꞌ medida harina chin xubꞌen keꞌen. Ri levadura xukiraj riꞌ chupan
         nojel ri keꞌen.Ri parábolas ndikiqꞌalajrisaj ri ewan kan(Mr. 4:33, 34)34 Y nojel ri xutzijoj ri Jesús chake ri santienta wineq, ruyon parábolas xerukusaj chin
         xutzijoj, y ma jun achike xubꞌij ri man ta xerukusaj parábolas.+35 Y reꞌ xbꞌanatej, chin xbꞌanatej ri rubꞌiꞌin kan ri Dios pa ruchiꞌ ri profeta ojer
         atoq xubꞌij:Rikꞌin parábolas ngichꞌaꞌa chake ri wineq.Y kꞌo ngenqꞌalajrisaj ri ma eqꞌalajrisan taXe jampeꞌ tzꞌukutajneq pe ri rochꞌulew.+Ri Jesús nduqꞌalajrisaj ri ndubꞌij tzij ri parábola pa ruwiꞌ ri itzel qꞌayis36 Atoq ri Jesús xeruteq ri wineq chikachoch, xok chi apu chupan ri achoch apeꞌ kꞌo,
         y ri ru-discípulos xejel apu chunaqaj y xkibꞌij chare: Tabꞌij chaqe ri ndubꞌij tzij
         ri parábola pa ruwiꞌ ri itzel qꞌayis xtik kan pa ulew. 37 Y ri Jesús xubꞌij chake: Ri xtikon ri utzulej semilla, ja riyin ri aj chikaj ri xinuꞌalex
         chiꞌikajal. 38 Ri ulew apeꞌ xbꞌan ri tikoꞌ ja ri rochꞌulew, ri utzulej semilla ja ri ekꞌo chuxeꞌ
         rutzij ri Dios ri Nimalej Rey, y ri itzel qꞌayis ja ri wineq ekꞌo chuxeꞌ rutzij ri
         itzel,+39 y ri yakatajneq royowal chare rajaw ri ulew ja ri itzel. Ri qꞌatoj trigo ndichꞌaꞌa
         pa ruwiꞌ ri ndibꞌanatej atoq ndikꞌis re tiempo rojkꞌo, y ri ngeqꞌaton+ ja ri ángeles. 40 Romariꞌ, achel ndibꞌan chare ri itzel qꞌayis, ndimol ruchiꞌ chin ndikꞌatisex pa qꞌaqꞌ,
         keriꞌ chuqaꞌ ndibꞌan atoq ndikꞌis re tiempo rojkꞌo. 41 Riyin ri aj chikaj ri xinuꞌalex chiꞌikajal, ngenteq pe ri nu-ángeles chin ndukelesaj
         pa nu-reino nojel ri ndibꞌanun chake ri wineq chi ndikil jun roma ndikiyaꞌ kan ri
         Dios y chuqaꞌ konojel ri ngebꞌanun ri ma utz ta. 42 Y ngekitorij chupan ri nimalej qꞌaqꞌ,+ y chiriꞌ ri wineq ndikijitzꞌitzꞌelaꞌ kiꞌ chi oqꞌej y ndikiqachꞌachꞌelaꞌ keyaj.+43 Y ri chojmilej kikꞌaslen, kin xkeyikꞌilan achel ri qꞌij+ pa ru-reino ri Kitataꞌ Dios. Ri nditiker ndukꞌoxomaj reꞌ, tukꞌoxomaj kꞌa.Ri parábola pa ruwiꞌ ri bꞌeyomal ewan44 Ri ru-reino ri aj chikaj Dios ndiqajunumaj rikꞌin jun bꞌeyomal ewan pa jun ulew, chi
         atoq jun achi xril, xrewaj chi kan, y santienta ndikikot, xbꞌerukꞌayij nojel ri ruchajin
         y xulaqꞌ ri ulew riꞌ.Ri parábola pa ruwiꞌ ri perla santienta rajel45 Keriꞌ chuqaꞌ ri ndirajoꞌ ndok pa ru-reino ri aj chikaj Dios, ndikꞌatzin chi ndubꞌen
         achel xubꞌen jun kꞌayinel ri xukanolaꞌ jabꞌel teq abꞌej ri ndibꞌix perlas chake. 46 Rijaꞌ atoq xril jun perla santienta rajel, xbꞌerukꞌayij nojel ri ruchajin chin xulaqꞌ
         ri perla riꞌ.+Ri parábola pa ruwiꞌ ri yaꞌl chin ngekarux ker47 Keriꞌ chuqaꞌ ri aj chikaj reino ndiqajunumaj rikꞌin jun mama yaꞌl ri ndiyoꞌox qa pa
         yaꞌ, y jalajaj kiwech ker ndikiyaꞌ kiꞌ chupan. 48 Atoq nojneq chik ri yaꞌl rikꞌin ker, ri karunelaꞌ ndikelesaj pe chuchiꞌ yaꞌ, ngetzꞌuyeꞌ,
         y ngekiyaꞌ pa teq chakech ri utz chin ngekꞌuxeꞌ, pero ri ma eꞌutz ta ngekitorij e.
         49 Keriꞌ ndibꞌanatej atoq ndikꞌis re tiempo rojkꞌo, ngepuꞌun ri ángeles ngekelesaj e
         ri wineq itzel kikꞌaslen chikikajal ri chojmilej kikꞌaslen. 50 Y ngebꞌekitorij chupan ri nimalej qꞌaqꞌ,+ y chiriꞌ ri wineq ndikijitzꞌitzꞌelaꞌ kiꞌ chi oqꞌej y ndikiqachꞌachꞌelaꞌ keyaj.+Ri ojer teq tijonik y ri kꞌakꞌakꞌ teq tijonik51 Y ri Jesús xubꞌij: ¿Xikꞌoxomaj ri xinbꞌij chiwa? Y rejeꞌ xkibꞌij: Jaꞌn.52 Y ri Jesús xubꞌij chake: Roma rix ndibꞌij chi ndikꞌoxomaj, romariꞌ nibꞌij chiwa: Nojel
         tijonel chin ri ley ri xyoꞌox chare ri Moisés ri rutijon pe riꞌ chirij ri ru-reino
         ri aj chikaj Dios, ri tijonel riꞌ achel jun rajaw achoch ri kꞌo kꞌakꞌakꞌ y ojer teq
         bꞌeyomal ruyakon y atoq ndikꞌatzin, ngerelesaj pe chin ngerukusaj.Ri Jesús ndeqaqa pa tinamit Nazaret(Mr. 6:1-6; Lc. 4:16-30)53 Atoq ri Jesús xukꞌis rutzijoxik re parábolas reꞌ, xel pe chiriꞌ y xutzꞌen e bꞌey.
         54 Atoq xbꞌeqaqa pa rutinamit,+ ngerutijoj ri wineq pa ki-sinagoga, y ri wineq ndisach kikꞌuꞌx chirij y ndikibꞌilaꞌ:
         ¿Apeꞌ xretamaj re achi reꞌ ri retaman? ¿Achike yoyon uchuqꞌaꞌ chare chin ngerubꞌen
         milagros? 55 ¿Ma ja ta kami reꞌ rukꞌajol ri carpintero?+ ¿Ma ja ta kami ri María ri ruteꞌ? ¿Ma ja ta kami ri Santiago, ri José, ri Simón y
         ri Judas+ ri eruchaqꞌ? 56 ¿Ma ekꞌo ta kami chireꞌ pa qatinamit konojel ri ranaꞌ? ¿Apeꞌ kꞌa xretamaj re achi
         reꞌ nojel ri retaman y ngerubꞌanalaꞌ? ngechajeꞌ.57 Y ri wineq ma jun reqalen xkibꞌen chare ri Jesús, romariꞌ rijaꞌ xubꞌij chake: Ma jun
         chik apeꞌ ndiqasex ruqꞌij jun profeta, xa kin xe wi pa rutinamit y pa rachoch.+58 Y ma kꞌiy ta milagros xubꞌen ri Jesús chiriꞌ, porque ri aj chiriꞌ ma xkitaqij ta.+

Rukamik ri Juan ri Bautista(Mr. 6:14-29; Lc. 9:7-9)141 Chupan ri tiempo riꞌ, ri tetrarca* Herodes xrakꞌaxaj ri utzulej rutzijol ri Jesús ndikibꞌen ri wineq. 2 Y xubꞌij chake ri rusamajelaꞌ: Ri jun achi riꞌ xa ja ri Juan ri Bautista xkꞌastej
         pe chikikajal ri animaꞌiꞌ, romariꞌ kꞌo uchuqꞌaꞌ rikꞌin chin ngerubꞌen milagros.3 Keriꞌ xubꞌij, porque atoq ri Juan ri Bautista kꞌa kꞌes, ri Herodes xubꞌen mandar chi
         xtzꞌan, xxim rikꞌin cadenas y xyoꞌox pa cheꞌ, porque ri Juan xuchꞌolij ri Herodes,
         roma ri Herodes rubꞌanun qa rixjayil chare ri Herodías.+ Ri ixaq riꞌ xok yan rixjayil ri Filipo ri kichaqꞌ-kinimal kiꞌ rikꞌin ri Herodes.
         4 Romariꞌ ri Juan kereꞌ xubꞌilaꞌ chare ri Herodes: Rat xajan abꞌanun chuwech ri Dios,
         porque abꞌanun qa awixjayil chare ri Herodías.5 Y ri Herodes xrajoꞌ xukamisaj ri Juan, pero xuxibꞌij riꞌ chikiwech ri wineq, porque
         pa kiwech ri wineq, ri Juan ri Bautista profeta wi. 6 Pero atoq xril qꞌij chin xbꞌan nimaqꞌij roma ri Herodes xukꞌis chik jun rujunaꞌ, ri
         xten ral ri Herodías xxaja chikiwech konojel chiriꞌ y xqaꞌ chuwech ri Herodes. 7 Romariꞌ xubꞌen jurar chare ri xten chi nduyaꞌ chare xa achike na ri xtukꞌutuj. 8 Y ri xten, atoq yoꞌon chik tzij pa ruxikin roma ri ruteꞌ, kereꞌ xubꞌij chare ri Herodes:
         Pa jun bꞌambꞌel tayaꞌ rujolon ri Juan ri Bautista chuwa.9 Ri rey Herodes xbꞌison qa roma ri xukꞌutuj ri xten chare, pero roma chikiwech ri ekꞌo
         chuchiꞌ ri mesa xubꞌen jurar chare ri xten, rijaꞌ xubꞌij chi keriꞌ tibꞌanatej. 10 Romariꞌ xubꞌen mandar chi xqupix ruqul ri Juan ri Bautista pa cheꞌ. 11 Xkꞌan kꞌa pe rujolon ri Juan pa jun bꞌambꞌel y xyoꞌox chare ri xten, y ri xten xbꞌeruyaꞌ
         chare ri ruteꞌ.12 Y ri ru-discípulos+ ri Juan xbꞌekikꞌamaꞌ ri ru-cuerpo y xbꞌekimuquꞌ. Y xebꞌa apeꞌ kꞌo ri Jesús, y xkibꞌij
         chare ri xbꞌanatej.Ri Jesús ngerutzuq más e 5,000 wineq(Mr. 6:30-44; Lc. 9:10-17; Jn. 6:1-14)13 Atoq ri Jesús xrakꞌaxaj ri xkibꞌij ri ru-discípulos ri Juan, xok e pa jun barco chin
         xbꞌa pa jun lugar apeꞌ maneq wineq chin ndikꞌojeꞌ ruyon. Santienta wineq xkakꞌaxaj
         chi xbꞌa, romariꞌ xebꞌeꞌel pe pa teq tinamit y chikaqen xkoqaj.+14 Atoq ri Jesús xel pe pa barco, xerutzꞌet santienta wineq, xujoyowaj+ kiwech y xerukꞌachojrisaj ri ngeyawej chikikajal. 15 Y atoq xqaqꞌij qa, xejel apu ri ru-discípulos rikꞌin y xkibꞌij chare: Re lugar apeꞌ
         rojkꞌo tzꞌiran-tzꞌiran y ja xqaqꞌij qa. Romariꞌ kaꞌataqaꞌ la wineq pa teq aldeas chin
         ndikilaqꞌ ri ndikikꞌux.16 Pero ri Jesús xubꞌij chake: Ma ndikꞌatzin ta ngebꞌa, ja rix kixtzuqu+ kichin.17 Pero rejeꞌ xkibꞌij chare: Roj xaxe ok woꞌoꞌ kaxlan wey y kaꞌiꞌ ker kꞌo qikꞌin.18 Ri Jesús xubꞌij chake: Keꞌikꞌamaꞌ pe chireꞌ ri kaxlan wey y ri ker.19 Y xubꞌen mandar chi ketzꞌuyeꞌ ri wineq cho kꞌin. Xeruliꞌej pa ruqꞌaꞌ ri woꞌoꞌ kaxlan
         wey y ri kaꞌiꞌ ker, xtzuꞌun e chikaj y xumatioxij+ chare ri Dios. Xeruper ri kaxlan wey, xuyaꞌ chake ri discípulos y rejeꞌ xkijachalaꞌ
         chake ri wineq. 20 Konojel xewaꞌ y jabꞌel xenanoꞌ, y kꞌa xekinojisaj kabꞌlajuj chakech rikꞌin ruchiꞌ
         ri kaxlan teq wey+ y ruchiꞌ ri ker ri ma xekꞌuxeꞌ ta. 21 Ri xewaꞌ chiriꞌ, jun laꞌeq 5,000 achiꞌaꞌ y ma xeꞌajilex ta ri ixoqiꞌ nixta ri akꞌolaꞌ.Ri Jesús ndibꞌiyin pariꞌ ri lago(Mr. 6:45-52; Jn. 6:16-21)22 Atoq xewaꞌ yan konojel, ri Jesús xubꞌen chake ri ru-discípulos chi xeꞌok e pa jun
         barco chin ngeꞌeqꞌax apu jukꞌan ruchiꞌ ri lago, chin ngenabꞌeyaj chuwech, mientras
         rijaꞌ ndichꞌaꞌa kan chake ri wineq y ngeruteq chikachoch. 23 Atoq ri Jesús xeruteq yan ri wineq chikachoch, xbꞌa e chuwech jun juyuꞌ+ chin xbꞌerubꞌanaꞌ orar ruyon. Y atoq xchaqꞌaꞌ qa, kꞌo ruyon chiriꞌ. 24 Pero ri barco apeꞌ ebꞌaneq ri discípulos, nej chik bꞌaneq apu pariꞌ ri yaꞌ, y ri bꞌoloj
         teq yaꞌ ndikiseloj ri barco, porque ri kaqiqꞌ ndubꞌajilaꞌ riꞌ chuwech ri barco. 25 Y atoq jun laꞌeq oxiꞌ chik hora ndirajoꞌ chin ndisaqer pe, ri Jesús ndibꞌiyin xbꞌa
         apu pariꞌ ri yaꞌ chin ngebꞌerilaꞌ ri ru-discípulos. 26 Atoq ri discípulos xkitzꞌet chi kꞌo jun ndibꞌiyin pariꞌ ri yaꞌ, santienta xkixibꞌij
         kiꞌ y roma kixibꞌriꞌil xesikꞌin y xkibꞌij: ¡Jun xibꞌinel! xechajeꞌ.27 Pero ri Jesús ja paqiꞌ kereꞌ xubꞌij chake: ¡Tikꞌojeꞌ ruchuqꞌaꞌ iwánima! ¡Ja riyin
         ri Jesús, ma tixibꞌij iwiꞌ!+28 Y ri Pedro xubꞌij chare: Ajaw, si ja rat, tabꞌanaꞌ mandar chi ngibꞌiyin pariꞌ ri yaꞌ
         chin ngibꞌa apu apeꞌ ratkꞌo.29 Ri Jesús xubꞌij chare: Katámpe.Y ri Pedro xel pe pa barco, y xbꞌiyin pariꞌ ri yaꞌ chin ndibꞌa apu apeꞌ kꞌo ri Jesús.
         30 Pero atoq xunaꞌ ruchuqꞌaꞌ ri kaqiqꞌ, xuxibꞌij riꞌ, y roma ja ndibꞌa qa pa yaꞌ, xsikꞌin
         pe y xubꞌij: ¡Ajaw, kanakoloꞌ! xchajeꞌ.31 Y ri Jesús ja paqiꞌ xuyuq apu ruqꞌaꞌ chin xutzꞌen ri Pedro, y xubꞌij chare: ¿Achike
         roma kakaꞌ akꞌuꞌx xabꞌen? ¡Rat jun achi ri ma kin ta kuqul akꞌuꞌx wikꞌin!+32 Y atoq xejoteꞌ apu pa barco, xsisoꞌ qa ri kaqiqꞌ.+33 Y ri ekꞌo pa barco xkiyaꞌ ruqꞌij ri Jesús y xkibꞌij chare: ¡Kin qetzij wi chi ja rat
         ri Rukꞌajol+ ri Dios!Ri Jesús ngerukꞌachojrisaj ri ngeyawej pa rochꞌulew Genesaret(Mr. 6:53-56)34 Atoq xeꞌeqꞌax yan pariꞌ ri lago, xebꞌeqaqa pa jun lugar chin ri rochꞌulew Genesaret.
         35 Atoq ri achiꞌaꞌ aj chiriꞌ xkiyaꞌ cuenta chare chi ri Jesús kꞌo apu chiriꞌ, xkiyaꞌ
         rutzijol nojel teq apeꞌ chin ri rochꞌulew riꞌ, y ri wineq xekikꞌuaj apu chuwech ri
         Jesús konojel ri ngeyawej. 36 Y ndikikꞌutuj kamelal chare ri Jesús chi tuyaꞌ qꞌij chake chi ndikitzꞌen+ jubꞌaꞌ ruchiꞌ ri rukꞌul ruqꞌuꞌun. Y konojel ri xetzꞌamo ri rukꞌul, xekꞌachaj.+

Ri ndichꞌabꞌaqrisan rukꞌaslen jun wineq(Mr. 7:1-23)151 Ja atoq riꞌ xejel apu rikꞌin ri Jesús jujun fariseos y jujun tijonelaꞌ chin ri ley
         xyoꞌox chare ri Moisés. Ri wineq riꞌ eꞌeleneq pe pa tinamit Jerusalén y kereꞌ xkikꞌutuj
         razón chare ri Jesús: 2 ¿Achike roma la a-discípulos ndikiqꞌej ri costumbre kikꞌutun kan ri ojer teq qatit-qamamaꞌ?+ Porque ma ndikichꞌajchꞌojrisaj ta kiqꞌaꞌ pa rubꞌeyal nabꞌey chi ngewaꞌ, achel ri
         costumbre kikꞌutun kan ri qatit-qamamaꞌ.3 Pero ri Jesús xubꞌij: Jakꞌa rix, ¿achike roma ndiqꞌej ri mandamiento ruyoꞌon kan ri
         Dios, chin ngeꞌibꞌen ri costumbres kikꞌutun kan ri ojer teq iwatit-imamaꞌ? 4 Porque ri Dios kereꞌ rubꞌiꞌin kan: Tanimrisaj kibꞌiꞌ ri ate-atataꞌ.+ Y rubꞌiꞌin kan chuqaꞌ: Ri xtibꞌiꞌin mal teq tzij chirij ri rutataꞌ o chirij ri ruteꞌ,
         kin tikamisex.+5 Pero rix ndibꞌij chi utz ndikibꞌen konojel ri ndikibꞌij kereꞌ chare kitataꞌ o kiteꞌ:
         Nojel ri nuchajin ri achoq ikꞌin kꞌo cheꞌel ngatintoꞌ, nusujun chik chare ri Dios.
         6 Y rikꞌin ri keriꞌ ndiyaꞌ pa ruxikin jun alkꞌualaxel, ndikusaj ri costumbre chin ndiqꞌej
         ri mandamiento ruyoꞌon kan ri Dios. Y ma ndiyaꞌ ta qꞌij chare chi ngerutoꞌ ri rute-rutataꞌ
         rikꞌin ri ndikꞌatzin chake, roma ndubꞌen cumplir ri costumbre. 7 ¡Rix, xa kaꞌiꞌ ipalej! Kin qetzij chi pa iwiꞌ rix ruqꞌalajrisan kan ri profeta Isaías
         atoq xubꞌij:8 Kereꞌ ndubꞌij ri Dios: Re tinamit reꞌ, xe rikꞌin kichiꞌ ndikiyaꞌ nuqꞌij,Pero ri kánima xa nej kꞌo chin ta qetzij ndikiyaꞌ nuqꞌij.9 Xa ma jun reqalen chi ndikiyaꞌ nuqꞌij,Porque kibꞌanun chare ri costumbres kikꞌutun kan ri ojer teq katit-kimamaꞌ,+ chi achel ta mandamiento enuyoꞌon yin.Keriꞌ ruqꞌalajrisan ri Isaías, xchajeꞌ ri Jesús.10 Y xeroyoj apu ri santienta wineq apeꞌ kꞌo rijaꞌ, y kereꞌ xubꞌij chake: Tiwakꞌaxaj
         y tikꞌoxomaj: 11 Ri ndichꞌabꞌaqrisan rukꞌaslen+ jun wineq, ma ja ta ri achike ndukꞌux, xa ja ri itzel teq tzij ri ngeꞌel pe pa ruchiꞌ
         jun wineq, jariꞌ ri ndichꞌabꞌaqrisan rukꞌaslen, xchajeꞌ.12 Xejel kꞌa apu ri discípulos apeꞌ kꞌo ri Jesús y xkibꞌij chare: ¿Awetaman chi ri fariseos
         itzel xkinaꞌ chare roma ri xabꞌij pa ruwiꞌ ri ndichꞌabꞌaqrisan ri kikꞌaslen ri wineq?13 Pero ri Jesús xubꞌij: Nojel tikoꞌ ri ma tikon ta roma ri Nataꞌ kꞌo chikaj, kin xtikꞌuq
         wi. 14 Rix ma jun achike tibꞌij chake. Rejeꞌ xa eꞌachel soqꞌ ukꞌuey bꞌey chikiwech chꞌaqa
         chik soqꞌ.+ Si jun soqꞌ ndukꞌuaj bꞌey chuwech jun chik soqꞌ, chi ekaꞌiꞌ ngebꞌetzaq pa jul.+15 Ri Pedro xubꞌij chare ri Jesús: Taqꞌalajrisaj chiqawech ri ndubꞌij tzij ri parábola
         kꞌaja ok xabꞌij.16 Ri Jesús xubꞌij: ¿Jajun chuqaꞌ rix kꞌajani tikꞌoxomaj ri xinbꞌij?+17 ¿Ma ndikꞌoxomaj ta kꞌa chi nojel ri ndukꞌux jun wineq, chirupan ndibꞌa qa y xa ndel
         chi e? 18 Pero ri itzel teq achike ndubꞌij jun wineq rikꞌin ruchiꞌ, pa ránima ndel pe y jariꞌ
         ri ndichꞌabꞌaqrisan+ rukꞌaslen. 19 Porque pa ránima+ jun wineq kꞌo itzel teq achike ngeꞌel pe achel reꞌ: Itzel ngerunojilaꞌ, ndikamisan,
         ndukanoj rukꞌexel ri achoq ikꞌin kꞌulan, ndukꞌamalaꞌ qa riꞌ xa achoq na ikꞌin chin
         ndubꞌen mak, ndeleqꞌan, ndutzꞌuk tzij chikij wineq y ndubꞌilaꞌ itzel teq tzij chikij
         chꞌaqa chik. 20 Y ja re itzel teq achike reꞌ, ri ndichꞌabꞌaqrisan rukꞌaslen jun wineq. Pero si jun
         wineq ma nduchꞌajchꞌojrisaj ta ruqꞌaꞌ pa rubꞌeyal nabꞌey chi ndiwaꞌ, achel ri costumbre
         kikꞌutun kan ri iwatit-imamaꞌ, riꞌ ma nduchꞌabꞌaqrisaj ta rukꞌaslen ri wineq riꞌ.Jun ixaq ma israelita ta kuqul rukꞌuꞌx rikꞌin ri Dios(Mr. 7:24-30)21 Atoq ri Jesús xel pe chiriꞌ, xbꞌa pa rochꞌulew apeꞌ ekꞌo ri kaꞌiꞌ tinamit Tiro y Sidón.+22 Y kꞌateꞌ ruwech, jun ixaq aj Canaán, xel pe chukꞌulik ri Jesús y kereꞌ ndisikꞌiyaj
         chubꞌixik: ¡Tajoyowaj nuwech, Ajaw, rat ri rat riy-rumam kan ri rey David!+ ¡Porque ri wal xten kꞌo itzel espíritu pa rukꞌaslen ri tok ndubꞌen chare!23 Pero ri Jesús nixta jun achike xubꞌij chare ri ixaq. Xejel kꞌa apu ri discípulos apeꞌ
         kꞌo ri Jesús y xkikꞌutuj kamelal chare chi tutzꞌetaꞌ achike ndirajoꞌ ri ixaq chin
         nditzolij chirachoch, porque ndisikꞌin bꞌaneq apu chikij.24 Ri Jesús xubꞌij chake: Riyin yin taqon pe xe chikikanoxik ri israelitas+ ri kin eꞌachel karneꞌl esachineq, porque kiyoꞌon kan rubꞌey ri Dios.25 Pero ri ixaq xjel apu chuwech ri Jesús, xxukeꞌ y xubꞌij: ¡Ajaw, kanatoꞌ!26 Jakꞌa ri Jesús kereꞌ xubꞌij chare: Ma utz ta ndikꞌan e ri kaxlan wey kichin ri alkꞌualaxelaꞌ
         y ndiyoꞌox chake ri chꞌuteq tzꞌiꞌ.+27 Pero ri ixaq xubꞌij chare: Ajaw, ja keriꞌ, pero hasta jajun ri chꞌuteq tzꞌiꞌ ngekikꞌux
         rupexkꞌal ri kaxlan wey ngetzaq e chuwech ri mesa apeꞌ ngewaꞌ ri kajaw.28 Ri Jesús xubꞌij chare: Ixaq, ¡santienta kuqul akꞌuꞌx+ rikꞌin ri Dios! Tibꞌanatej awikꞌin achel ri ndawojoꞌ. Y ja atoq riꞌ ri ral xten xkꞌachaj.Ri Jesús ngerukꞌachojrisaj ekꞌiy ngeyawej29 Ri Jesús xel pe chiriꞌ, xbꞌeqaqa chuchiꞌ ri lago ri ndibꞌix Galilea chare, xbꞌa e
         cho juyuꞌ y xbꞌetzꞌuyeꞌ e chiriꞌ. 30 Y santienta wineq xebꞌeqaqa e apeꞌ kꞌo rijaꞌ, ekikꞌuan e ri yutuyeq kiqꞌa-kaqen, ri
         esoqꞌ, ri kalaxibꞌen pe kamineq kaqen, ri emem,+ y ekꞌiy chꞌaqa chik ri ngeyawej. Konojel xeyoꞌox apu chiraqen ri Jesús y rijaꞌ xerukꞌachojrisaj.
         31 Y ri wineq ndisach kikꞌuꞌx atoq ndikitzꞌet chi ri emem ngechꞌaꞌa, ri kalaxibꞌen pe
         kamineq kaqen xekꞌachaj, ri yutuyeq kiqꞌa-kaqen chaj yan chik ngebꞌiyin, y ri esoqꞌ
         ngetzuꞌun yan chik. Y ri wineq ndikiyalaꞌ ruqꞌij ri Dios, ri ki-Dios ri israelitas.Ri Jesús ngerutzuq más e 4,000 wineq(Mr. 8:1-10)32 Ri Jesús xeroyoj ri ru-discípulos, y xubꞌij chake: Nijoyowaj+ kiwech re wineq reꞌ, porque ja oxiꞌ qꞌij kekꞌojeꞌ chireꞌ, y maneq achike kꞌo kikꞌin
         chin ndikikꞌux. Y ma niwojoꞌ ta nibꞌij chake chi ketzolij chikachoch, xu maneq achike
         kikꞌuxun, ma kꞌateꞌ xtikꞌis kuchuqꞌaꞌ pa bꞌey.33 Ri discípulos xkibꞌij chare: ¿Apeꞌ xteqilaꞌ pe kꞌiy kaxlan wey chin ngeqatzuq+ re santienta wineq reꞌ, xu chireꞌ xa tzꞌiran-tzꞌiran?34 Y ri Jesús xubꞌij chake: ¿Jarupeꞌ kaxlan wey kꞌo iwikꞌin? Rejeꞌ xkibꞌij: Xe ok wuquꞌ
         y kaꞌi-oxiꞌ chꞌuteq ker.35 Ja atoq riꞌ ri Jesús xubꞌen mandar chake ri wineq chi ketzꞌuyeꞌ qa pa ulew, 36 xutzꞌen ri wuquꞌ kaxlan wey y ri ker, y atoq rumatioxin chik chare ri Dios,+ xeruper, xuyaꞌ e chake ri discípulos y rejeꞌ xkijech chake ri santienta wineq. 37 Konojel ri wineq xewaꞌ y jabꞌel xenanoꞌ. Atoq xekolaj, kꞌa xenojisex wuquꞌ chakech+ rikꞌin ruchiꞌ ri kaxlan teq wey y ri ker ri ma xekꞌuxeꞌ ta. 38 Konojel ri xewaꞌ chiriꞌ, e 4,000 achiꞌaꞌ,+ y ri ixoqiꞌ y ri akꞌolaꞌ ma xeꞌajilex ta. 39 Y atoq erutaqon chik ri wineq chi ketzolij chi teq kachoch, ri Jesús xok e pa jun
         barco, xbꞌa pariꞌ yaꞌ y xbꞌeqaqa pa jun lugar rubꞌiniꞌan Magadán.

Ri xbꞌanatej rikꞌin ri Jonás, jun retal ri ndukꞌulwachij ri Jesús(Mr. 8:11-13; Lc. 12:54-56)161 Ri fariseos y ri saduceos xebꞌeqaqa apeꞌ kꞌo ri Jesús, y xkikꞌutuj chare chi tubꞌanaꞌ
         jun retal ruchuqꞌaꞌ ri Dios chikiwech,+ ri ndikꞌutu chi ja rijaꞌ taqayon pe richin.2 Pero rijaꞌ kereꞌ xubꞌij chake: Atoq ndiqaqꞌij qa, rix ndibꞌij chi jabꞌel utz qꞌij
         nderubꞌanaꞌ chuwaꞌq roma keq-keq rubꞌanun ri kaj. 3 Y atoq ndiseqresan pe, si keq-keq rubꞌanun ri kaj y muqul, rix ndibꞌij: Wokami ndipuꞌun
         qatataꞌ, ngixchajeꞌ. Rix iwetaman nditzꞌet ri rubꞌanun ri kaj, pero, ¿la ma ngixtiker
         ta ndikꞌoxomaj achike ndubꞌij tzij ri ndibꞌanatej chiwech wokami? 4 Re wineq aj wokami kin eꞌitzel chikibꞌanik y ma ndikinimaj ta ri Dios rikꞌin nojel
         kánima.+ Ndikikꞌutuj chi ndibꞌan jun retal ruchuqꞌaꞌ ri Dios chikiwech, pero xaxe ri achel
         xbꞌanatej rikꞌin ri profeta Jonás, jariꞌ ri xtikitzꞌet, xchajeꞌ ri Jesús.Y ja atoq riꞌ xeruyaꞌ kan y xbꞌa.Ri kitijonik ri fariseos y ri saduceos ndijunumex rikꞌin ri levadura(Mr. 8:14-21)5 Atoq xeꞌeqꞌax yan apu jukꞌan chik ruchiꞌ ri lago, ri discípulos xkimestaj xkikꞌuaj
         kaxlan wey. 6 Y ri Jesús xubꞌij chake: Tiwakꞌaxaj utz-utz ri nibꞌij chiwa: Tichajij iwiꞌ+ chuwech ri levadura kichin ri fariseos+ y ri saduceos.7 Y ri discípulos ndikibꞌilaꞌ chikiwech: ¡Rijaꞌ keriꞌ ndubꞌij chaqe, porque ma xqakꞌen
         ta pe kaxlan wey!8 Atoq ri Jesús xuyaꞌ cuenta chare ri ndikibꞌilaꞌ chikiwech,+ xubꞌij chake: ¡Kin qꞌalej chi ma kin ta kuqul ikꞌuꞌx wikꞌin! Porque ichajin pena
         chi ma ikꞌamon ta pe kaxlan wey. 9 ¿Kꞌajani tikꞌoxomaj ri xbꞌanatej chiwech? ¿Ma ndikꞌuxlaꞌaj ta kꞌa chi rikꞌin woꞌoꞌ
         kaxlan wey xentzuq 5,000 wineq, y ri janipeꞌ chakech xeꞌinojisaj rikꞌin ri ruchiꞌ
         xekolotej? 10 ¿Ma ndikꞌuxlaꞌaj ta chuqaꞌ chi rikꞌin wuquꞌ kaxlan wey xentzuq 4,000 wineq, y ri janipeꞌ
         chakech xeꞌinojisaj rikꞌin ri ruchiꞌ xekolotej? 11 ¿Achike roma ma ndikꞌoxomaj ta chi ma pa ruwiꞌ ta kaxlan wey xichꞌaꞌa atoq xinbꞌij
         chi tichajij iwiꞌ chuwech ri levadura kichin ri fariseos y ri saduceos?12 Ja atoq riꞌ ri discípulos xkikꞌoxomaj chi ma pa ruwiꞌ ta ri levadura ri ndikusex chin
         ndibꞌan kaxlan wey xchꞌaꞌa wi, xa kin pa ruwiꞌ ri tijonik ndikiyaꞌ ri fariseos y ri
         saduceos.Ri Pedro ndubꞌij chi ja ri Jesús ri taqon pe roma ri Dios chukolik ri rutinamit(Mr. 8:27-30; Lc. 9:18-21)13 Atoq ri Jesús xbꞌeqaqa pa jun lugar chunaqaj ri tinamit Cesarea, ri tinamit ri ndibꞌix
         chin ri Filipo chare, ri Jesús kereꞌ xukꞌutuj razón chake ri ru-discípulos: Riyin
         ri aj chikaj ri xinuꞌalex chiꞌikajal, ¿achike riyin ndikibꞌij ri wineq?14 Y rejeꞌ xkibꞌij chare: Ekꞌo ngebꞌiꞌin chi ja rat ri Juan ri Bautista,+ ekꞌo chuqaꞌ ngebꞌiꞌin chi ja rat ri Elías,+ y ekꞌo ngebꞌiꞌin chi ja rat ri Jeremías, o jun chikiwech ri profetas.+15 Ri Jesús xubꞌij chake: Jakꞌa pa iwech rix, ¿achike riyin?16 Y ri Simón Pedro xubꞌij: Ja rat ri Rukꞌajol ri Kꞌaslik Dios,+ ri Jun taqon pe roma ri Dios chukolik ri rutinamit.17 Y ri Jesús xubꞌij chare: Kin jabꞌel roꞌaqꞌij, rat Simón rukꞌajol ri Jonás, porque
         ma jun ta wineq xqꞌalajrisan chawa+ ri xabꞌij, xa kin ja ri Nataꞌ kꞌo chikaj ri xqꞌalajrisan pe chawa. 18 Y riyin nibꞌij chawa, chi rat, rat Pedro,+ y pariꞌ re abꞌej+ reꞌ nipabꞌaꞌ ri nu-iglesia,* y ri rajawal ri kamik ma nditiker ta chirij. 19 Riyin kin xkenyaꞌ chawa ri lawiꞌil chin ri ru-reino ri aj chikaj Dios, y nojel ri
         xtaxim o xtakir chochꞌulew,+ kin ja ri Dios xtukꞌuan awichin chubꞌanik.20 Ja atoq riꞌ ri Jesús xubꞌij chake ri discípulos chi ma jun achoq chare tikibꞌij chi
         ja rijaꞌ ri taqon pe roma ri Dios chukolik ri rutinamit.Ri Jesús nduqꞌalajrisaj chi ndikamisex(Mr. 8:31–9:1; Lc. 9:22-27)21 Y xe jampeꞌ ri qꞌij riꞌ, ri Jesús xutzꞌuk rubꞌixik chake ri ru-discípulos, chi ndikꞌatzin
         ndibꞌa pa tinamit Jerusalén apeꞌ nduqꞌasaj santienta kꞌayew pa kiqꞌaꞌ ri intéra teq
         achiꞌaꞌ kꞌo kiqꞌij, pa kiqꞌaꞌ ri sacerdotes israelitas más kꞌo ruchuqꞌaꞌ kitzij, y
         pa kiqꞌaꞌ ri tijonelaꞌ chin ri ley xyoꞌox chare ri Moisés, y ndikamisex,+ pero pa rox qꞌij ndikꞌastajbꞌex pe+ chikikajal ri animaꞌiꞌ. 22 Ja atoq riꞌ ri Pedro xukꞌuaj apu jubꞌaꞌ más kelaꞌ, y kereꞌ ruchꞌolixik xubꞌen: Ajaw,
         ¡man ta tirajoꞌ ri Dios chi keriꞌ xtakꞌulwachij! ¡Ma jumbꞌey tibꞌanatej keriꞌ awikꞌin!23 Pero ri Jesús xtzuꞌun apu rikꞌin ri Pedro y xubꞌij chare: ¡Katel e chinuwech, rat
         Satanás!+ Xa rat jun qꞌatoy nubꞌey, porque ma bꞌaneq ta awánima rikꞌin ri ndirajoꞌ ri Dios,
         xa rikꞌin ri ndikajoꞌ ri wineq.24 Ja atoq riꞌ ri Jesús xubꞌij chake ri ru-discípulos: Si kꞌo jun ndirajoꞌ ngiroqaj,
         ma tuyaꞌ pa nabꞌey ri ndurayij rijaꞌ,+ xa tubꞌanaꞌ achel rutelen ru-cruz chin ndekamisex y kiroqaj. 25 Porque si jun wineq ja ri aj rochꞌulew rukꞌaslen ndupoqonaj, ma ndiril ta ri kꞌaslen
         ma ndikꞌis ta. Jakꞌa ri ma ndupoqonaj ta ri rukꞌaslen chin nduqꞌasaj kꞌayew roma ngiroqaj,
         kin ndiril ri kꞌaslen ma ndikꞌis ta.+26 Porque, ¿achike ndikꞌatzin chare jun wineq xa ta nduchꞌek nojel ri bꞌeyomal chin ri
         rochꞌulew, y ma ndikolotej ta ri ránima? O, ¿achike nditiker nduyaꞌ jun wineq chin
         ndukal ri ránima?+27 Porque riyin ri aj chikaj ri xinuꞌalex chiꞌikajal, nginuqaqa chik jumbꞌey rikꞌin nimalej
         ruqꞌij ri Nataꞌ, y kikꞌin ri nu-ángeles+ chuqaꞌ. Y ja atoq riꞌ niyaꞌ rajel-rukꞌexel chake ri wineq ri xkibꞌen ri utz pa kikꞌaslen,
         y niyaꞌ castigo chake ri xkibꞌen ri ma utz ta.+28 Kin qetzij nibꞌij chiwa chi ekꞌo jujun ri ekꞌo chireꞌ ri ma ngeken yan ta e, hasta
         kꞌa nginikitzꞌet na riyin ri aj chikaj ri xinuꞌalex chiꞌikajal chi ngitzolij chin
         nibꞌen reinar.

Ri nimalej ruqꞌij ri Jesús nditzꞌetetej(Mr. 9:2-13; Lc. 9:28-36)171 Atoq qꞌaxneq chik waqiꞌ qꞌij, ri Jesús xerukꞌuaj ri Pedro, y ri kaꞌiꞌ kichaqꞌ-kinimal
         kiꞌ Santiago y Juan chuwech jun nim juyuꞌ. 2 Chiriꞌ ri Jesús xjalatej qa ruwech chikiwech. Ri ruwech nditzꞌintzꞌot achel ri qꞌij,
         y ri rutziaq xubꞌen qa puchupuj y ndiyikꞌilan achel luz. 3 Kꞌateꞌ ruwech xkiqꞌalajrisaj kiꞌ ri Moisés y ri Elías ngetzijon rikꞌin ri Jesús. 4 Ja atoq riꞌ ri Pedro xchꞌaꞌa apu y kereꞌ xubꞌij chare ri Jesús: Ajaw, ¡utz chi rojkꞌo
         chireꞌ! Si ndawojoꞌ, nibꞌen oxiꞌ chꞌuteq achoch chare ruqꞌaꞌ teq cheꞌ, jun awichin
         rat, jun chin Moisés, y jun chin Elías.5 Y atoq ri Pedro kꞌaja ndajin chubꞌixik reꞌ, kꞌateꞌ ruwech xekꞌis chupan jun nube santienta
         ndiyikꞌan, y pa nube xakꞌaxex jun chꞌabꞌel ri kereꞌ xubꞌij: Jareꞌ ri Nukꞌajol. Riyin
         tzꞌan niwojoꞌ, y santienta ngikikot roma+ rijaꞌ. Ja rijaꞌ ri tinimaj rutzij,+ xchajeꞌ.6 Atoq xkakꞌaxaj re chꞌabꞌel reꞌ,+ ri discípulos santienta xkixibꞌij kiꞌ, xexukeꞌ qa y xkiqasaj kijolon pa ulew. 7 Pero ri Jesús xjel apu apeꞌ ekꞌo, xerutzꞌen apu, y xubꞌij chake: Kixyakatej y ma tixibꞌij
         iwiꞌ.8 Atoq xkiyek pe kiwech, xaxe chik ri Jesús xkitzꞌet chiriꞌ.9 Y atoq exulan pe chuwech ri juyuꞌ, ri Jesús kereꞌ xubꞌij chake ri discípulos: Ma jun
         achoq chare titzijoj+ ri xitzꞌet, hasta kꞌa tuqaqa na ri qꞌij atoq riyin ri aj chikaj ri xinuꞌalex chiꞌikajal
         ngikꞌastajbꞌex pe chikikajal ri animaꞌiꞌ.10 Y rejeꞌ xkibꞌij chare ri Jesús: ¿Achike roma ri tijonelaꞌ chin ri ley xyoꞌox chare
         ri Moisés ndikibꞌij chi ja ri Elías+ ndikꞌatzin nduqaqa nabꞌey?11 Rijaꞌ xubꞌij: Qetzij wi chi ri Elías+ nduqaqa nabꞌey y ndurubꞌanaꞌ rukꞌojlen nojel. 12 Pero nibꞌij chuqaꞌ chiwa chi ri Elías xuqaqa yan, y ri wineq ma xketamaj ta chi ja
         rijaꞌ ri xuqaqa, xa xkibꞌen ri janipeꞌ itzel xkajoꞌ+ xkibꞌen chare. Keriꞌ chuqaꞌ riyin ri aj chikaj ri xinuꞌalex chiꞌikajal, kin xtinqꞌasaj
         kꞌayew pa kiqꞌaꞌ ri wineq.13 Ja atoq riꞌ ri discípulos xkikꞌoxomaj chi pa ruwiꞌ ri Juan ri Bautista ndichꞌaꞌa wi.Ri Jesús ndukꞌachojrisaj jun kꞌajol kꞌo itzel espíritu pa rukꞌaslen(Mr. 9:14-29; Lc. 9:37-43)14 Atoq ri Jesús y ri oxiꞌ discípulos xebꞌeqaqa apeꞌ ekꞌo ri santienta wineq, jun achi
         xjel apu apeꞌ kꞌo ri Jesús, xbꞌexukeꞌ chuwech y kereꞌ xubꞌij chare: 15 Ajaw, tajoyowaj ruwech ri nukꞌajol, roma nduyaꞌ ataque chare y santienta qꞌaxomal+ ndunaꞌ. Porque kꞌiy mul tzaqineq pa qꞌaqꞌ y kꞌiy mul tzaqineq pa yaꞌ. 16 Y xinkꞌen pe chikiwech la a-discípulos, pero ma xetiker ta xkikꞌachojrisaj.17 Ri Jesús xubꞌij chake ri discípulos: ¡Rix wineq aj wokami, xa ma kuqul ta ikꞌuꞌx rikꞌin
         ri Dios y xa ndijel ruwech rubꞌeyal ri ndibꞌix chiwa! ¿Rix ndinojij chi jumul ngikꞌojeꞌ
         chiꞌikajal? ¿Jarupeꞌ chik tiempo ngixinkachꞌ ndibꞌij rix? Tikꞌamaꞌ pe ri kꞌajol chinuwech.18 Xkꞌan kꞌa pe ri kꞌajol, y ri Jesús chi chꞌolinik xrelesaj e ri itzel espíritu pa rukꞌaslen
         ri kꞌajol, y xe jampeꞌ ri hora riꞌ xkꞌachaj.19 Atoq xbꞌanatej yan reꞌ, ri discípulos xejel apu apeꞌ kꞌo ri Jesús, y atoq kiyon ekꞌo,
         xkikꞌutuj razón chare: ¿Achike roma roj ma xojtiker ta xqelesaj e ri itzel espíritu?20 Ri Jesús xubꞌij chake: Ma xixtiker ta porque ma kin ta kuqul ikꞌuꞌx rikꞌin ri Dios.+ Kin qetzij nibꞌij chiwa chi xa ta kuqul ikꞌuꞌx rikꞌin ri Dios, maske juninikꞌ ta
         ok achel jun chꞌuti wíta semilla mostaza, ngixtiker ta ndibꞌij chare re jun juyuꞌ
         reꞌ: Katel e chireꞌ y kateqꞌax kelaꞌ, y kin keriꞌ wi ndibꞌanatej, y ma jun achike
         ri man ta ngixtiker ndibꞌen. 21 Ri juley itzel espíritu riꞌ, xaxe rikꞌin oración y ayuno ndel e.*Ri Jesús ja rukan mul ndubꞌij chi ndikamisex(Mr. 9:30-32; Lc. 9:43-45)22 Atoq ri Jesús y ri discípulos ekꞌo pa rochꞌulew Galilea, rijaꞌ xubꞌij chake: Riyin
         ri aj chikaj ri xinuꞌalex chiꞌikajal,+ jubꞌaꞌ chik ndirajoꞌ chin ngijach pa kiqꞌaꞌ wineq. 23 Y rejeꞌ nginikikamisaj,+ pero pa rox qꞌij ngikꞌastajbꞌex pe+ chikikajal ri animaꞌiꞌ, xchajeꞌ.Atoq xkakꞌaxaj keriꞌ, ri discípulos santienta xebꞌison qa.Ri Jesús ndutaj ri méra ri ndikꞌutux chin ndikꞌatzin pa rachoch ri Dios24 Atoq ri Jesús y ri ru-discípulos xebꞌeqaqa pa tinamit Cafarnaúm, ri ngemolo ri méra
         ri ndikꞌutux chin ndikꞌatzin pa rachoch ri Dios xejel apu rikꞌin ri Pedro y xkibꞌij
         chare: Ri itijonel, ¿ndutaj kami ri méra ri ndikꞌutux chin ndikꞌatzin pa rachoch ri
         Dios?+25 Y ri Pedro xubꞌij chake: Jaꞌn, ndutaj wi.Ja atoq riꞌ ri Pedro xok apu pa jay, pero ri Jesús nabꞌey chi xchꞌaꞌa apu ri Pedro,
         xubꞌij chare: Rat Simón Pedro, ¿achike ndabꞌij? Ri reyes ekꞌo chochꞌulew, ¿achoq chake
         ndikikꞌutuj impuestos? ¿Chake ri ekiwinaq, o chake ri fueranos ri ekiyoꞌon chuxeꞌ
         kitzij?26 Ri Pedro xubꞌij: Chake ri fueranos.Ri Jesús xubꞌij: Riꞌ ndubꞌij tzij chi ri ekiwinaq ma ndikꞌatzin ta chi ndikitaj ri
         impuesto riꞌ. 27 Pero chin ma itzel tikinaꞌ qoma roj, kabꞌiyin qa chuchiꞌ ri lago chutzꞌamik ker, y
         ri nabꞌey ker xtuyaꞌ riꞌ, tawelesaj pe pa yaꞌ y tajaqaꞌ pa ruchiꞌ. Chiriꞌ ndawil jun
         moneda, takꞌuaj y tajachaꞌ chake ri ngemolo ri méra ri ndikꞌatzin chin pa rachoch
         ri Dios, y keriꞌ ndataj kan ri ndikꞌatzin chi ndataj rat y ri wichin chuqaꞌ yin.

Ri más nim ruqꞌij chupan ri ru-reino ri aj chikaj Dios(Mr. 9:33-37; Lc. 9:46-48)181 Chupan ri qꞌij riꞌ, ri discípulos xejel apu rikꞌin ri Jesús, y xkikꞌutuj razón chare:
         ¿Achike wineq ri más xtikꞌojeꞌ ruqꞌij chupan ri ru-reino ri aj chikaj Dios?2 Y ri Jesús xroyoj apu jun chꞌuti akꞌual y xuyaꞌ pa kinikꞌajal rejeꞌ, 3 y kereꞌ xubꞌij chake: Kin qetzij nibꞌij chiwa, si rix ma ndijel ta inoꞌoj, y ndibꞌen
         qa achel kinoꞌoj chꞌuteq akꞌolaꞌ,+ ma ngixok ta chupan ri ru-reino ri aj chikaj Dios. 4 Romariꞌ, ri xtuqasaj riꞌ y ndubꞌen qa achel re jun akꞌual reꞌ, jariꞌ ri más nim ruqꞌij
         chupan ri ru-reino+ ri aj chikaj Dios. 5 Y ri xtikꞌamo apu ruwech jun akꞌual achel reꞌ pa nubꞌiꞌ, kin achel ja ta riyin ri
         ndukꞌen apu nuwech.Ri ndibꞌanun chare jun wineq chi nduyaꞌ kan ri Dios(Mr. 9:42-48; Lc. 17:1, 2)6 Pero juyo ruwech ri ndibꞌanun chare jun chikiwech re chꞌuteq wíta reꞌ ri yin kitaqin,
         chi ndiril jun roma ngiruyaꞌ kan. Xa más ta utz chare chi nditzeqebꞌex chuqul jun
         nim abꞌej jokꞌbꞌel trigo, y ndetorix pa mar chin ndibꞌa qa hasta chuxeꞌ yaꞌ. 7 ¡Juyo ok kiwech ri ekꞌo chochꞌulew, porque jumul kꞌo nditaqchiꞌin kichin chin ndikil
         jun roma nginkiyaꞌ kan! Pero, ¡juyo ruwech xa achike na jun ri nditaqchiꞌin+ kichin ri yin kitaqin chi ndikil jun roma nginkiyaꞌ kan!8 Romariꞌ, si jun aqꞌaꞌ o jun awaqen ndubꞌen chawa chi ngatzaq pa mak, taqꞌataꞌ y tatorij
         e. Más utz chi xe jun aqꞌaꞌ o jun awaqen kꞌo y ngatok chupan ri kꞌaslen ma ndikꞌis
         ta, ke chuwech tzꞌaqet aqꞌa-awaqen y xkatorix chupan ri qꞌaqꞌ ma ndichup ta.+9 Y si jun awech+ ndubꞌen chawa chi ngatzaq pa mak, tawelesaj y tatorij e. Porque más utz chi xe jun
         awech kꞌo y ngatok chupan ri kꞌaslen ma ndikꞌis ta, ke chuwech ekꞌo chi kaꞌiꞌ awech
         y xkatorix pa infierno chupan ri qꞌaqꞌ ma ndichup ta.Ri parábola pa ruwiꞌ ri karneꞌl sachineq(Lc. 15:3-7)10 Titijaꞌ iqꞌij chi ma tibꞌen chake re chꞌuteq wíta re yin kitaqin chi nixta jun keqalen.
         Porque nibꞌij chiwa chi ri ki-ángeles+ rejeꞌ jumul ekꞌo apu chuwech ri Nataꞌ chikaj. 11 Porque riyin ri aj chikaj ri xinuꞌalex chiꞌikajal xipuꞌun chin ngenkal ri esachineq
         pa mak.*12 ¿Achike ndibꞌij rix pa ruwiꞌ re nibꞌij chiwa? Si jun achi ekꞌo 100 rukarneꞌl y ndisach
         e jun, ¿la ma ngeruyaꞌ ta kꞌa kan jubꞌaꞌ ri 99 pa qꞌas y nderukanoj ri sachineq? 13 Y si nderilaꞌ pe ri karneꞌl sachineq, qetzij nibꞌij chiwa chi más ndikikot roma ri
         jun karneꞌl riꞌ, ke koma ri 99 ma esachineq ta. 14 Keriꞌ chuqaꞌ ri Itataꞌ Dios chikaj ma ndirajoꞌ ta chi ndisach jun chikikajal re chꞌuteq
         wíta reꞌ ri yin kitaqin.Ri ndikꞌatzin ndabꞌen atoq jun hermano ndubꞌen itzel chawa(Lc. 17:3)15 Si jun a-hermano xubꞌen itzel chawa, kabꞌiyin ayon rikꞌin, y tabꞌij chare ri ma utz
         ta xubꞌen chawa. Si xtuyaꞌ chirij chi ma utz ta ri xubꞌen, ndabꞌen chi ndikꞌojeꞌ chik
         uxlanen chiꞌikajal. 16 Pero si ma xtuyaꞌ ta chirij chi ma utz ta ri xubꞌen chawa, kaꞌakꞌuaj jun o kaꞌiꞌ ri
         xkeꞌakꞌaxan iwichin, chin keriꞌ nojel ri achike xtibꞌij, kin ndetamex koma ekaꞌiꞌ
         o eꞌoxiꞌ testigos. 17 Si ri hermano riꞌ ma ndirajoꞌ ta ndirakꞌaxaj itzij rix kaꞌi-oxiꞌ, taꞌabꞌij chake ri
         ndikimal kiꞌ pa rubꞌiꞌ ri Ajaw, y si kꞌa keriꞌ na ma ndirajoꞌ ta ngerakꞌaxaj+ ri hermanos riꞌ, tabꞌanaꞌ tratar achel jun ma israelita ta o achel jun moloy méra
         pa rubꞌiꞌ ri rey.*18 Kin qetzij nibꞌij chiwa, chi nojel ri xtixim o xtikir+ chochꞌulew, rikꞌin ri Dios pataneq wi chi keriꞌ ndibꞌen.19 Keriꞌ chuqaꞌ nibꞌij chiwa: Si ekaꞌiꞌ chiꞌikajal jun kánima ndikibꞌen pa ruwiꞌ jun
         achike ndikikꞌutuj chare ri Dios, ri ndikikꞌutuj kin ndiyoꞌox wi pe chake roma ri
         Nataꞌ kꞌo chikaj. 20 Porque apeꞌ ekaꞌi-oxiꞌ ndikimal kiꞌ+ pa nubꞌiꞌ, chiriꞌ yinkꞌo riyin chikikajal.21 Ri Simón Pedro xjel apu apeꞌ kꞌo ri Jesús y xubꞌij chare: Ajaw, ¿jarupeꞌ mul+ nikuy jun hermano ri ndubꞌen jun itzel chuwa? ¿La wuquꞌ kami mul?22 Ri Jesús xubꞌij chare: Ma xe ta wuquꞌ mul takuyuꞌ ri itzel xtubꞌen jun chawa, xa kin
         70 mul wuquꞌ.Ri parábola pa ruwiꞌ ri samajel ri ma ndirajoꞌ ta ndikuyun23 Romariꞌ, ri ru-reino ri aj chikaj Dios pa kiwiꞌ ri wineq, ndiqajunumaj rikꞌin ri xubꞌen
         jun rey ri xrajoꞌ xutzꞌet jarupeꞌ méra kikꞌas ri rusamajelaꞌ chin ndikitaj chare.
         24 Atoq xutzꞌuk chin ndutzꞌet ri kikꞌas, xukꞌuꞌex apu chuwech rijaꞌ jun rusamajel ri
         santienta millón méra rukꞌas. 25 Y roma ri samajel riꞌ maneq achoq chare ndutaj ri rukꞌas, ri rajaw xubꞌij chi tikꞌayix
         ri jun samajel riꞌ, tikꞌayix chuqaꞌ ri rixjayil, ri eralkꞌuaꞌl y nojel ri ruchajin,
         chin keriꞌ nditojtej ri kꞌas. 26 Ja atoq riꞌ ri jun samajel riꞌ xxukeꞌ chuwech ri rajaw, y xukꞌutuj rukamelal chare
         y xubꞌij: Takochꞌoꞌ chi na jubꞌaꞌ nuwech y nitaj nojel ri nukꞌas chawa. 27 Ri rajaw kin xupoqonaj ruwech ri rusamajel, xuyaꞌ qꞌij chare chi xbꞌa, y xukuy ri
         kꞌas rubꞌanun.28 Jakꞌa ri samajel riꞌ atoq xel pe chiriꞌ, xukꞌul jun chik samajel ri junan kajaw rikꞌin.
         Re jun chik samajel reꞌ kꞌo jubꞌaꞌ rukꞌas chare ri jun ri xkuy rukꞌas, rajel jun laꞌeq
         100 qꞌij samaj. Ri samajel ri xkuy rukꞌas xupitzꞌ chiruqul ri rachibꞌil y xubꞌij chare:
         Tan, tatojoꞌ ri méra aqajon chuwa. 29 Ja atoq riꞌ ri rachibꞌil xxukeꞌ chuwech ri jun ri xkuy rukꞌas, y kereꞌ rukamelal xukꞌutuj
         chare: Takochꞌoꞌ chi na jubꞌaꞌ nuwech y nitaj nojel ri nukꞌas chawa. 30 Pero ri xkuy rukꞌas, ma xrajoꞌ ta xupoqonaj ruwech ri rachibꞌil, xa xubꞌen chare chi
         teyoꞌox pa cheꞌ, kꞌa tutojoꞌ na ri kꞌas rubꞌanun chare. 31 Atoq ri chꞌaqa chik samajelaꞌ xkitzꞌet ri xbꞌanatej, santienta xebꞌison qa y xbꞌekibꞌij
         chare ri kajaw nojel ri xbꞌanatej. 32 Ri kajaw ri samajelaꞌ xubꞌij chi teꞌoyox ri samajel ri xkuy rukꞌas, y atoq kꞌo chi
         apu chuwech, xubꞌij chare: ¡Rat, xa rat jun itzel samajel! Riyin xinkuy nojel ri akꞌas,
         roma xakꞌutuj akamelal chuwa. 33 Rat kin rukꞌulun ta wi chi xapoqonaj+ ruwech ri awachibꞌil, achel xinbꞌen riyin chawa. 34 Y ri rajaw tzꞌan royowal chare, xujech pa kiqꞌaꞌ ri ngeyoꞌon castigo, kꞌa tutojoꞌ
         na nojel ri rukꞌas.35 Y achel xubꞌen ri ajaw riꞌ chare ri rusamajel, keriꞌ chuqaꞌ xtubꞌen ri Nataꞌ kꞌo chikaj
         chiwa rix, si chiꞌijununal ma xtikuy ta jun hermano rikꞌin nojel iwánima.+ Keriꞌ xubꞌij ri Jesús.
         
            
               	18:3 Sal. 131:1, 2

               	18:4 Mr. 10:14, 15; Lc. 18:16, 17

               	18:7 Dt. 13:6

               	18:8 Mt. 5:30

               	18:9 Mt. 5:29

               	18:10 Sal. 34:7; He. 1:14

               	Ri tzij ngeqil chupan re versículo reꞌ, ma chupan ta konojel ri ojer teq manuscritos
                     más kꞌo keqalen ekꞌo wi.

               	18:17 1Co. 6:1, 5

               	Pa kiwech ri israelitas, konojel ri ma israelitas ta y ri moloy teq méra pa rubꞌiꞌ
                     ri rey, xa eꞌaj mak teq wineq y ma jun keqalen.

               	18:18 Mt. 16:19; Jn. 20:23

               	18:20 1Co. 6:4

               	18:21 Lc. 17:4

               	18:33 Ef. 4:32

               	18:35 Pr. 21:13; Mt. 6:12; Mr. 11:26

            

         
      

   
      
         19
Ma rurayibꞌel ta ri Dios chi ri achi ndujech riꞌ rikꞌin ri rixjayil(Mr. 10:1-12; Lc. 16:18)191 Atoq ri Jesús xukꞌis rubꞌixik nojel reꞌ, xel pe pa rochꞌulew Galilea, y xbꞌa pa teq
         lugares chin ri rochꞌulew Judea ri ekꞌo apu jukꞌan+ ruchiꞌ ri raqen yaꞌ Jordán. 2 Santienta wineq xeꞌoqan richin y chiriꞌ xerukꞌachojrisaj ri ngeyawej.3 Xejel apu jujun fariseos rikꞌin ri Jesús, y chin ta nditzaq pa kiqꞌaꞌ ndikajoꞌ, kereꞌ
         xkikꞌutuj razón chare: ¿Xajan kami chuwech ri Dios chi jun achi xa achike na roma
         ndujech riꞌ rikꞌin ri rixjayil?4 Ri Jesús xubꞌij chake: ¿Ma ibꞌanun ta kꞌa leer chupan ri rutzij ri Dios chi xe jampeꞌ
         pa nabꞌey, rijaꞌ chi achi chi ixaq xerubꞌen?+5 Y ri Dios kereꞌ rubꞌiꞌin kan: Romariꞌ, ri kꞌajol ngeruyaꞌ kan rute-rutataꞌ chin ndukꞌuaj
         qa riꞌ rikꞌin ri rixjayil, y chi ekaꞌiꞌ xe jun ndikibꞌen.+6 Y romariꞌ, rejeꞌ ma ekaꞌiꞌ chi ta, xa jun bꞌanun chake roma ri Dios. Romariꞌ, ri ekaꞌiꞌ
         ri xe jun bꞌanun chake, ma tijach kiwech koma ri wineq.7 Y rejeꞌ xkibꞌij: Si keriꞌ achel ndabꞌij, ¿achike roma ri Moisés xubꞌen mandar chi
         jun achi ri ndirajoꞌ ndujech riꞌ rikꞌin ri rixjayil, tuyaꞌ wuj+ chare apeꞌ ndubꞌij chi xkijech kiꞌ y tirelesaj e?8 Ri Jesús xubꞌij chake: Roma rukowil+ iwánima ri Moisés xuyaꞌ qꞌij chi ri achi kꞌo cheꞌel ndujech riꞌ rikꞌin ri rixjayil.
         Pero xe jampeꞌ pa nabꞌey, ma ja ta riꞌ rurayibꞌel ri Dios. 9 Y nibꞌij chiwa chi xaxe roma ri ixaq rukanon rukꞌexel+ ri rachijil, ri achi kꞌo cheꞌel ndujech riꞌ rikꞌin. Pero si ma roma ta riꞌ ndikijech
         kiꞌ, y ri achi ndukꞌen chik jun ixaq, mak ndubꞌen.10 Y ri discípulos xkibꞌij chare ri Jesús: Si keriꞌ rubꞌeyal rukꞌaslen ri achi rikꞌin
         ri rixjayil, xa más utz man ta ndikꞌuleꞌ.+11 Ri Jesús xubꞌij chake: Ma konojel ta ngetiker ngekꞌojeꞌ kiyon achel ndibꞌij rix, xa
         kin xe ri yoꞌon pe chake chi ngekꞌojeꞌ kiyon. 12 Porque ekꞌo jujun kin kalaxibꞌen wi chi ma ngekꞌojeꞌ ta rikꞌin ixaq, ekꞌo chuqaꞌ jujun
         bꞌanun chake chi maneq modo ngekꞌojeꞌ rikꞌin ixaq, ekꞌo chuqaꞌ jujun kiyoꞌon pa kánima
         chi ma ngekꞌojeꞌ ta rikꞌin ixaq chin ndikibꞌen ri samaj chin ri ru-reino+ ri aj chikaj Dios. Ri nditiker ndikꞌojeꞌ ruyon, tubꞌanaꞌ kꞌa.Ri Jesús nduyaꞌ ruqꞌaꞌ pa kiwiꞌ akꞌolaꞌ(Mr. 10:13-16; Lc. 18:15-17)13 Ja atoq riꞌ xeꞌukꞌuꞌex apu jujun akꞌolaꞌ chuwech ri Jesús chin nduyaꞌ ruqꞌaꞌ pa kiwiꞌ
         y ndubꞌen orar koma, pero ri discípulos xekichꞌolij ri eꞌukꞌuayon apu ri akꞌolaꞌ.
         14 Pero ri Jesús xubꞌij chake ri discípulos: Tiyaꞌ qꞌij chake ri akꞌolaꞌ chi ngepuꞌun
         wikꞌin, y ma tiqꞌet kiwech, porque ri ngeꞌok chupan ri ru-reino ri aj chikaj Dios,
         ja ri kibꞌanun chare ri kánima achel kánima re akꞌolaꞌ+ reꞌ.15 Y atoq xuyaꞌ yan ruqꞌaꞌ pa kiwiꞌ ri akꞌolaꞌ, xel pe chiriꞌ y xbꞌa chik jun apeꞌ.Jun kꞌajol bꞌeyon kꞌo achike ndukꞌutuj razón chare ri Jesús(Mr. 10:17-31; Lc. 18:18-30)16 Kꞌateꞌ ruwech xbꞌeqaqa jun kꞌajol apeꞌ kꞌo ri Jesús y kereꞌ xukꞌutuj razón chare:
         Tijonel, ¿achike utz ndikꞌatzin nibꞌen chin ndikꞌojeꞌ ri kꞌaslen ma ndikꞌis ta wikꞌin?+17 Ri Jesús xubꞌij chare: ¿Achike roma ndakꞌutuj razón chuwa pa ruwiꞌ ri utz? Xa kin
         xe wi Jun ri utz. Pero si ndawojoꞌ ngatok chupan ri kꞌaslen ma ndikꞌis ta, tanimaj
         ri mandamientos+ eruyoꞌon ri Dios.18 Y ri kꞌajol kereꞌ xukꞌutuj razón chare: ¿Achike chi mandamientos riꞌ?Y ri Jesús xubꞌij chare: Ma kakamisan,+ ma takanoj rukꞌexel ri achoq ikꞌin rat kꞌulan, ma kateleqꞌan, ma taqꞌabꞌaj tzij chikij
         wineq, 19 tanimrisaj kibꞌiꞌ ri ate-atataꞌ,+ y kaꞌawojoꞌ ri wineq+ achel ndawojoꞌ awiꞌ rat.20 Y ri kꞌajol kereꞌ xubꞌij chare: Nojel ri mandamientos riꞌ enuniman pe. ¿Achike más
         ndikꞌatzin nibꞌen?21 Ri Jesús xubꞌij chare: Si ndawojoꞌ ngatok nojel ri ndirajoꞌ ri Dios chi ngatok, kabꞌiyin,
         taꞌakꞌayij ri achajin+ y ri rajel tayaꞌ chake ri maneq ok kichajin, y keriꞌ ndikꞌojeꞌ abꞌeyomal chikaj,+ y kꞌateriꞌ katzolij pe chin nganawoqaj.22 Atoq ri kꞌajol xrakꞌaxaj ri xubꞌij ri Jesús chare, ndibꞌison xbꞌa, porque kꞌiy bꞌeyomal
         ruchajin.23 Y ri Jesús kereꞌ xubꞌij chake ri ru-discípulos: Kin qetzij nibꞌij chiwa chi cuesta
         chare jun bꞌeyon+ chi ndok chupan ri ru-reino ri aj chikaj Dios. 24 Y nibꞌij chuqaꞌ chiwa, chi más ma cuesta ta ndeqꞌax jun camello chi racheq jun bꞌaq
         chin tꞌisoꞌ, ke chuwech xtok jun bꞌeyon pa ru-reino ri Dios.25 Atoq xkakꞌaxaj keriꞌ ri discípulos, santienta xsach kikꞌuꞌx y kereꞌ ndikibꞌilaꞌ: Si
         keriꞌ, ¿achike kꞌa jun xtikolotej?26 Ri Jesús xerutzutzaꞌ y xubꞌij chake: Kiyon chikiwech, ri wineq ma ngetiker ta ndikikal
         kiꞌ, pero chare ri Dios ma jun achike cuesta rubꞌanik.+27 Ja atoq riꞌ ri Pedro kereꞌ xubꞌij chare ri Jesús: Rat ayoꞌon cuenta chare chi roj
         qayoꞌon kan nojel+ y rat qoqan.+ ¿Achike kꞌa rajel-rukꞌexel ndiyoꞌox chaqe?28 Ri Jesús xubꞌij chake: Kin qetzij nibꞌij chiwa chi chupan ri qꞌij atoq ndibꞌan kꞌakꞌakꞌ
         chare nojel,+ atoq riyin ri aj chikaj ri xinuꞌalex chiꞌikajal ngitzꞌuyeꞌ pa nu-trono rikꞌin nimalej
         nuqꞌij, rix ri yin iwoqan ngixbꞌetzꞌuyeꞌ pa kabꞌlajuj tronos, chin ndiqꞌet tzij+ pa kiwiꞌ ri kiy-kimam kan ri kabꞌlajuj rukꞌajol ri Israel.+29 Y xa achike na jun ri ruyoꞌon kan rachoch, ruchaqꞌ-runimal, eranaꞌ, rute-rutataꞌ,
         ralkꞌuaꞌl, o ruxolal woma riyin, kin ndiyoꞌox 100 mul más chare, y ndiyoꞌox chuqaꞌ
         ri kꞌaslen ma ndikꞌis ta chare. 30 Pero ekꞌiy ri nim kiqꞌij chupan re tiempo rojkꞌo, maneq ok kiqꞌij ndekꞌojeꞌ chupan
         ri tiempo más chiqawech apu, y ekꞌiy ri maneq ok kiqꞌij chupan re tiempo rojkꞌo, kin
         nim kiqꞌij xtikꞌojeꞌ.+
            
               	19:1 Jn. 10:40

               	19:4 Gn. 1:27; 5:2

               	19:5 Gn. 2:24; 1Co. 6:16; Ef. 5:29-32

               	19:7 Dt. 24:1-4; Mt. 5:31

               	19:8 Jer. 6:16; He. 3:15

               	19:9 Mt. 5:32

               	19:10 Gn. 2:18; Pr. 5:15-19; 1Co. 7:1, 2, 7-9

               	19:12 1Co. 7:32, 34; 9:5, 15

               	19:14 Mt. 18:3, 4; 1P. 2:2

               	19:16 Mt. 7:14; Lc. 10:25

               	19:17 Lv. 18:5

               	19:18 Ex. 20:13; Dt. 5:17

               	19:19 Ex. 20:12; Mt. 15:4; Ef. 6:1, 2

               	19:19 Lv. 19:18; Ro. 13:9; Gá. 5:14; Stg. 2:8

               	19:21 Lc. 12:33; 16:9

               	19:21 Mt. 6:20

               	19:23 1Ti. 6:9

               	19:26 Gn. 18:14; Job 42:2; Jer. 32:17

               	19:27 Lc. 14:33

               	19:27 Mt. 4:20; 9:9; Mr. 1:17-20; 10:28; Lc. 5:11

               	19:28 Ap. 21:5

               	19:28 1Co. 6:2; Ap. 2:26

               	19:28 Lc. 22:30

               	19:30 Mt. 20:16

            

         
      

   
      
         20
Ri parábola pa kiwiꞌ ri samajelaꞌ xetaq pa jun ulew apeꞌ etikon uvas201 Keriꞌ nibꞌij chiwa, porque ri ru-reino ri aj chikaj Dios pa kiwiꞌ ri wineq ndiqajunumaj
         rikꞌin ri xubꞌen jun rajaw ulew, ri xel e kumaj saqer chukanoxik samajelaꞌ chin ndekisamajij
         ri uvas tikon pa rulew. 2 Y atoq xeril ri samajelaꞌ y xuyaꞌ yan rutzij chake chi ndutaj rajel jun qꞌij samaj
         y rejeꞌ xkajoꞌ chi keriꞌ, xeruteq pa rulew. 3 Pa bꞌelejeꞌ laꞌeq hora chin tisaqer, ri rajaw ri ulew xel chi e jumbꞌey y xerutzꞌet
         jujun chik epeꞌel chi kꞌayibꞌel ri ma kilon ta kisamaj. 4 Y xubꞌij chake: Kixbꞌesamej chuqaꞌ rix pa wulew, y riyin xtintaj chiwa ri rukꞌulun
         chi nitaj roma ri samaj ndibꞌen, xchajeꞌ. Y keriꞌ, ri samajelaꞌ riꞌ xebꞌesamej chuqaꞌ.
         5 Jumbꞌey chik ri rajaw ri ulew xel chi e paqꞌij, keriꞌ chuqaꞌ xubꞌen pa rox hora chin
         tiqaqꞌij y xusuj kisamaj chꞌaqa chik samajelaꞌ, y xeruteq pa rulew. 6 Pa woꞌoꞌ laꞌeq hora chin tiqaqꞌij, xel chi e jumbꞌey, y xeril chik chꞌaqa ri maneq
         kisamaj kilon y xubꞌij chake: ¿Achike roma chi jun qꞌij rixkꞌo chireꞌ y ma jun samaj
         ibꞌanun? 7 Y rejeꞌ xkibꞌij chare: Ma jun sujuyun qasamaj, romariꞌ rojkꞌo chireꞌ. Ja atoq riꞌ
         ri rajaw ri ulew xubꞌij chake: Kixbꞌesamej chuqaꞌ rix pa wulew apeꞌ tikon uvas.8 Atoq xokoqꞌaꞌ qa, ri rajaw ri ulew xubꞌij chare ri kꞌo pa kiwiꞌ ri samajelaꞌ: Kaꞌawoyoj
         ri samajelaꞌ y tatojoꞌ e+ ri samaj xkibꞌen, tatzꞌukuꞌ e kikꞌin ri kꞌa pa rukꞌisibꞌel xetuqaqa, y kꞌa pa rukꞌisibꞌel
         kaꞌatojoꞌ ri xetuqaqa nabꞌey. 9 Atoq ri samajelaꞌ ri xeꞌok pa samaj pa woꞌoꞌ hora chin tiqaqꞌij xebꞌa apu apeꞌ ngetoj,
         xtoj e rajel jun qꞌij samaj chake chikijununal. 10 Y atoq xebꞌa apu ri xetaq nabꞌey pa samaj, xkinojij chi más kꞌiy rajel kisamaj ndiyoꞌox
         pe chake, pero jajun rejeꞌ chikijununal xyoꞌox rajel jun qꞌij samaj chake. 11 Atoq xkikꞌen apu kajel, xkitzꞌen chꞌojinik chare rajaw ri ulew. 12 Y xkibꞌij chare: Ri samajelaꞌ ri kꞌa pa rukꞌisibꞌel xaꞌateq pe chin xetusamej pa awulew,
         xe ok jun hora xesamej, y rat junan rajel qasamaj xayaꞌ chaqe roj qonojel, y roj kin
         jun qꞌij xojsamej chuxeꞌ ruchuqꞌaꞌ ri qꞌij. 13 Pero ri rajaw ri ulew xubꞌij chare jun chikikajal rejeꞌ: Ale, riyin ma jun itzel nubꞌanun
         chawa. ¿Ma ndakꞌuxlaꞌaj ta kami chi xojkanej awikꞌin chi nitaj rajel jun qꞌij asamaj?
         14 Tatzꞌamaꞌ rajel ri asamaj y kabꞌiyin. Pero si pa wánima riyin xalex chi nitaj jun
         qꞌij samaj chare re jun xok pa samaj kꞌa pa rukꞌisibꞌel, riꞌ kin riyin wi. 15 ¿Ma pa nuqꞌaꞌ ta kami riyin kꞌo chin nibꞌen+ rikꞌin ri numéra ri niwojoꞌ riyin? ¿O xa ndiququt awánima rat roma riyin nibꞌen utz
         chare jun chik?+ Keriꞌ xubꞌij ri rajaw samaj chare ri samajel.16 Rikꞌin re parábola reꞌ ndiqetamaj chi más chiqawech apu, ekꞌiy ri nim kiqꞌij ngetzꞌetetej
         wokami, maneq kiqꞌij xtikꞌojeꞌ,+ y ekꞌiy ri maneq ok kiqꞌij ngetzꞌetetej wokami, kin nim kiqꞌij xtikꞌojeꞌ, xchajeꞌ
         ri Jesús.Ri Jesús ndubꞌij chik jumbꞌey chi ndikamisex(Mr. 10:32-34; Lc. 18:31-34)17 Atoq ri Jesús rutzꞌamon bꞌey bꞌaneq e pa tinamit Jerusalén, chiriꞌ pa bꞌey xerukꞌuaj
         apu jubꞌaꞌ jukꞌan ri kabꞌlajuj discípulos, y kereꞌ xubꞌij chake: 18 Tiyaꞌ cuenta chare chi qatzꞌamon bꞌey roj bꞌaneq e pa tinamit Jerusalén, y riyin ri
         aj chikaj ri xinuꞌalex chiꞌikajal, ngijach pa kiqꞌaꞌ ri sacerdotes israelitas más
         kꞌo ruchuqꞌaꞌ kitzij, y pa kiqꞌaꞌ ri tijonelaꞌ chin ri ley xyoꞌox chare ri Moisés.
         Rejeꞌ ndikiqꞌet tzij pa nuwiꞌ chin ngikamisex,+19 y nginikijech pa kiqꞌaꞌ ri ma israelitas ta+ chin nditzeꞌex nuwech, ngiroq y ngibꞌajix cho cruz, pero pa rox qꞌij ngikꞌastajbꞌex
         pe chikikajal ri animaꞌiꞌ.Ri ndukꞌutuj ri kiteꞌ ri Santiago y ri Juan chare ri Jesús(Mr. 10:35-45)20 Chupan teq ri qꞌij riꞌ, ri kiteꞌ ri erukꞌajol ri Zebedeo+ junan kikꞌin ri ral xejel apu apeꞌ kꞌo ri Jesús, y ri ixaq xxukeꞌ qa chuwech chin
         ndukꞌutuj jun achike chare. 21 Y ri Jesús xubꞌij chare: ¿Achike ndawojoꞌ?Y ri ixaq xubꞌij: Atoq ndabꞌen chik reinar, tabꞌij chi jun chikiwech re ekaꞌiꞌ wal
         reꞌ titzꞌuyeꞌ+ pa awikiqꞌaꞌ y ri jun chik pa axakan.22 Ri Jesús xubꞌij chake: Rix ma iwetaman ta ri ndikꞌutuj. Porque, ¿la ndikachꞌ kami
         rix ndiqꞌasaj ri kꞌayew+ ri niqꞌasaj yin?Rejeꞌ xkibꞌij chare: Niqakachꞌ.23 Ri Jesús xubꞌij chake: Qetzij wi chi ri kꞌayew niqꞌasaj yin, kin xtiqꞌasaj chuqaꞌ
         rix.+ Pero chin ngixbꞌetzꞌuyeꞌ pa wikiqꞌaꞌ o pa nuxakan, ma pa nuqꞌaꞌ ta riyin kꞌo chin
         niyaꞌ. Ri kꞌojlibꞌel riꞌ kichin ri achoq chake+ nabꞌan chik roma ri Nataꞌ.24 Atoq ri lajuj discípulos xkakꞌaxaj keriꞌ, xyakatej koyowal chake ri kaꞌiꞌ discípulos
         kichaqꞌ-kinimal kiꞌ. 25 Pero ri Jesús xeroyoj konojel ri discípulos y kereꞌ xubꞌij chake: Rix iwetaman chi
         ri ndikibꞌen gobernar chochꞌulew,+ kin ekajaw ri wineq ndikinaꞌ chare. Y ri kꞌo uchuqꞌaꞌ pa kiqꞌaꞌ, kin xe ri ndikibꞌij
         rejeꞌ ndikajoꞌ chi ndibꞌan. 26 Pero chiꞌikajal rix, ma tibꞌanatej keriꞌ, porque ri ndirajoꞌ ndikꞌojeꞌ ruqꞌij chiꞌikajal,
         ndikꞌatzin ndok isamajel.+27 Y ri ndirajoꞌ ndikꞌojeꞌ más nim ruqꞌij chiꞌikajal, tok achel jun loqꞌon isamajel.
         28 Achel riyin ri aj chikaj ri xinuꞌalex chiꞌikajal, ma chin ta nginilix xinuqaqa. Riyin
         xinuqaqa chin ngenwilij+ ri wineq, y niyaꞌ nukꞌaslen pa kikꞌexel ekꞌiy chin ngekolotej.+Ri Jesús ngerukꞌachojrisaj ekaꞌiꞌ soqꞌ(Mr. 10:46-52; Lc. 18:35-43)29 Atoq ri Jesús y ri discípulos kitzꞌamon bꞌey ngeꞌel e pa tinamit Jericó, ekꞌiy wineq
         eꞌoqayon kichin. 30 Y chuchiꞌ bꞌey etzꞌuyul ekaꞌiꞌ soqꞌ,+ y atoq xkakꞌaxaj chi ri Jesús ja ndeqꞌax chiriꞌ, xesikꞌin chubꞌixik: ¡Ajaw, rat ri
         riy-rumam kan ri rey David, tajoyowaj+ ok qawech!31 Pero ri wineq ngekichꞌolilaꞌ ri ekaꞌiꞌ soqꞌ chin kechꞌojochiꞌ qa, pero rejeꞌ más ngesikꞌin
         chubꞌixik: ¡Ajaw, rat ri riy-rumam kan ri rey David, tajoyowaj ok qawech!32 Ri Jesús xpeꞌeꞌ qa, xeroyoj ri ekaꞌiꞌ soqꞌ, y xubꞌij chake: ¿Achike ndiwojoꞌ nibꞌen
         iwoma?33 Rejeꞌ xkibꞌij chare: Ajaw, roj ndiqajoꞌ ngojtzuꞌun.34 Ri Jesús xujoyowaj kiwech, y xuyaꞌ apu ruqꞌaꞌ chirij ri kiwech. Y ja paqiꞌ xetzuꞌun
         chik jumbꞌey, y xkoqaj ri Jesús.

Ri Jesús ndok apu pa tinamit Jerusalén(Mr. 11:1-11; Lc. 19:28-40; Jn. 12:12-19)211 Atoq ri Jesús y ri kachibꞌilan jubꞌaꞌ chik ndirajoꞌ chin ngebꞌeqaqa pa tinamit Jerusalén,
         xebꞌeqaqa chunaqaj ri aldea rubꞌiniꞌan Betfagé ri kꞌo chunaqaj ri juyuꞌ rubꞌiniꞌan
         Olivos. Ja atoq riꞌ ri Jesús xeruteq kaꞌiꞌ discípulos, 2 y kereꞌ xubꞌij e chake: Kixbꞌiyin apu chupan la jun aldea kꞌo chiqawech, y xe xkixok
         apu, ja ndiwil jun burra ximil y jun ral rikꞌin. Keꞌikiraꞌ y keꞌikꞌamaꞌ pe chuwa.
         3 Y si kꞌo jun xtibꞌiꞌin jun achike chiwa, rix kereꞌ tibꞌij chare: Ngekꞌatzin re awej
         reꞌ chare ri Ajaw,+ pero ngetuyoꞌox yan paqiꞌ, kixchajeꞌ.4 Nojel reꞌ xbꞌanatej, chin ndibꞌanatej ri xqꞌalajrisex kan roma ri Dios pa ruchiꞌ ri
         profeta atoq xubꞌij:5 Tibꞌij chake ri israelitas ekꞌo pa tinamit Sión:+Titzꞌetaꞌ chi ri i-Rey, ja pataneq,Y loqꞌ ránima tzꞌuyul pe chirij jun burro,+Ral jun awej chin eqaꞌ,xchajeꞌ.6 Y ri kaꞌiꞌ discípulos xebꞌa y xkibꞌen achel xbꞌan e mandar chake roma ri Jesús. 7 Xkikꞌen kꞌa pe ri burra y ri ral, xekirikꞌ ri kikꞌul kiqꞌuꞌun chokacheq ri awej, apeꞌ
         xtzꞌuyeꞌ e ri Jesús. 8 Y ekꞌiy wineq ngekirikꞌ qa pa bꞌey ri kikꞌul kiqꞌuꞌun,+ y chꞌaqa chik ngekichay chꞌuteq ruqꞌaꞌ rex teq cheꞌ+ y ngekiyaꞌ qa pa bꞌey chin ndikiweq ri bꞌey apeꞌ ndeqꞌax ri Jesús. 9 Ri santienta wineq ebꞌaneq chuwech y chirij kan ri Jesús ngesikꞌiyaj chubꞌixik: ¡Nim
         ruqꞌij re Kolonel reꞌ ri riy-rumam kan ri rey David!+ ¡Kin nimalej favor kꞌo pa ruwiꞌ re pataneq pa rubꞌiꞌ ri Ajaw Dios!+ ¡Nim ruqꞌij ri Dios chikaj!10 Atoq ri Jesús xok apu pa tinamit Jerusalén, konojel ri ekꞌo chiriꞌ ma ndikil ta achike
         ndikibꞌen roma ri ndajin chikiwech y kereꞌ ndikibꞌilaꞌ: ¿Achike kꞌa chi achi reꞌ?11 Y ri santienta wineq ri ebꞌaneq e chirij ri Jesús ndikibꞌilaꞌ: Re jun reꞌ ja ri profeta+ Jesús, ri aj tinamit Nazaret chin ri rochꞌulew Galilea.Ri Jesús ngeroqotaj pe ri ngekꞌayin y ri ngeloqꞌon pa rachoch ri Dios(Mr. 11:15-19; Lc. 19:45-48; Jn. 2:13-22)12 Ri Jesús xok apu pa rachoch ri Dios+ y xeroqotaj pe konojel ri ngekꞌayin y ri ngeloqꞌon chiriꞌ, xutikmayilaꞌ ri ki-mesas
         ri ejaloy ruwech méra, y ri kichꞌakat ri ngekꞌayin palomas. 13 Y kereꞌ xubꞌij chake: Chupan ri rutzij ri Dios tzꞌibꞌan kan ndubꞌij: Ri wachoch kin
         xtibꞌix chare achoch chin ndibꞌan orar.+ Keriꞌ tzꞌibꞌan kan. Pero rix xa kikꞌojlibꞌel eleqꞌomaꞌ+ ibꞌanun chare, xchajeꞌ.14 Y chiriꞌ pa rachoch ri Dios apeꞌ kꞌo ri Jesús, xejel apu ri esoqꞌ y ri ngejetzꞌmaꞌy
         ngebꞌiyin+ y xerukꞌachojrisaj.+15 Pero ri sacerdotes israelitas más kꞌo ruchuqꞌaꞌ kitzij, y ri tijonelaꞌ chin ri ley
         ri xyoꞌox chare ri Moisés santienta xyakatej koyowal atoq xkitzꞌet chi ri Jesús ndubꞌanalaꞌ
         nimalej teq achike ri ndisach kikꞌuꞌx chirij, y chi ri akꞌolaꞌ ngesikꞌin pa rachoch
         ri Dios chubꞌixik: ¡Nim ruqꞌij re riy-rumam kan ri rey David!+16 Y xkibꞌij chare ri Jesús: ¿La ma ndawakꞌaxaj ta kꞌa ri ndikibꞌij re akꞌolaꞌ reꞌ?Ri Jesús xubꞌij chake: Jaꞌn, niwakꞌaxaj. Y riyin nibꞌij chi ibꞌanun leer ri tzꞌibꞌan
         kan pa Salmos ri kereꞌ ndubꞌij:Rat xayaꞌ tzij pa kichiꞌ ri akꞌolaꞌY ri kꞌa ngetzꞌumanChin ndikiyaꞌ aqꞌij.+17 Y ri Jesús xeruyaꞌ kan ri wineq riꞌ, xel e pa tinamit Jerusalén y xbꞌeruqꞌasaj ri
         aqꞌaꞌ pa aldea Betania.Ri Jesús ndubꞌij chare jun higuera chi ma jumbꞌey chik xtiwachin(Mr. 11:12-14, 20-25)18 Chukan qꞌij kumaj saqer, atoq ri Jesús xbꞌa chi e pa tinamit Jerusalén, xchꞌumu pe
         rupan. 19 Xutzꞌet apu jun higuera chuchiꞌ ri bꞌey, xjel apu rikꞌin, pero xaxe ruxaq xril, y
         kereꞌ xubꞌij chare: ¡Ma jumbꞌey chik kawachin!Ja atoq riꞌ xchaqiꞌj qa ri higuera. 20 Y atoq ri discípulos xkitzꞌet chi keriꞌ xbꞌanatej, xsach kikꞌuꞌx y kereꞌ ndikibꞌilaꞌ:
         ¿Achike modo chi xchaqiꞌj qa paqiꞌ la higuera?21 Y ri Jesús xubꞌij chake: Kin qetzij nibꞌij chiwa si rix kuqul ikꞌuꞌx+ rikꞌin ri Dios, y ma kakaꞌ ta ikꞌuꞌx ndibꞌen pa ruwiꞌ jun achike ndiwojoꞌ, ma xe
         ta ri achel xinbꞌen yin rikꞌin la higuera ngixtiker ndibꞌen, ngixtiker chuqaꞌ ndibꞌij
         chare re juyuꞌ reꞌ: Katel e chireꞌ y taꞌatorij awiꞌ pa mar. Y kin ndibꞌanatej wi.
         22 Nojel ri ndikꞌutuj pa oración, si rix ndikuqubꞌaꞌ ikꞌuꞌx chi ndiyoꞌox chiwa,+ kin ndiyoꞌox wi chiwa.Ri uchuqꞌaꞌ ri kꞌo pa ruqꞌaꞌ ri Jesús(Mr. 11:27-33; Lc. 20:1-8)23 Atoq ri Jesús kꞌo apu pa rachoch ri Dios y ngerutijoj ri wineq, ri sacerdotes israelitas
         más kꞌo ruchuqꞌaꞌ kitzij, y ri intéra teq achiꞌaꞌ kꞌo kiqꞌij chin ri tinamit xejel
         apu rikꞌin y kereꞌ xkibꞌij chare: ¿Achike yoyon qꞌij chawa chi ndabꞌen la ngatajin
         rikꞌin?+ ¿Achike yoyon re uchuqꞌaꞌ reꞌ pa aqꞌaꞌ?24 Y ri Jesús xubꞌij chake: Riyin chuqaꞌ kꞌo jun achike nikꞌutuj razón chiwa. Si ndibꞌij
         chuwa ri nikꞌutuj razón chiwa, riyin nibꞌij chiwa achike yoyon uchuqꞌaꞌ pa nuqꞌaꞌ
         chin ngenbꞌen re ngitajin rikꞌin. 25 Atoq ri Juan ri Bautista xerubꞌen bautizar wineq, ¿achike xyoꞌon uchuqꞌaꞌ pa ruqꞌaꞌ?
         ¿Ja ri Dios o xa ruyon chuwech xunojij qa?Y rejeꞌ kereꞌ ndikibꞌilaꞌ chikiwech: Si xtiqabꞌij chi ja ri Dios, rijaꞌ ndubꞌij pe
         chaqe: ¿Achike kꞌa roma ma xitaqij ta? 26 Pero si xtiqabꞌij chi xa ruyon chuwech xunojij qa, kꞌayew xtukꞌen pe chaqe roma ndiqayek
         koyowal ri wineq, porque pa kiwech ri wineq ri Juan ri Bautista kin profeta+ chin ri Dios. 27 Y kereꞌ xkibꞌij chare ri Jesús: Ma qetaman ta, xechajeꞌ.Ri Jesús xubꞌij chake: Keriꞌ chuqaꞌ riyin ma nibꞌij ta chiwa achike yoyon uchuqꞌaꞌ
         pa nuqꞌaꞌ chin ngenbꞌen re ngitajin rikꞌin.Ri parábola pa kiwiꞌ kaꞌiꞌ kꞌajolaꞌ28 Y ri Jesús xubꞌij chuqaꞌ: ¿Achike ndibꞌij rix pa ruwiꞌ re nibꞌij apu chiwa? Kꞌo jun
         achi ekaꞌiꞌ rukꞌajol. Ri achi riꞌ xjel apu rikꞌin ri nabꞌey rukꞌajol y kereꞌ xubꞌij
         chare: Nukꞌajol, kabꞌesamej re qꞌij reꞌ pa wulew apeꞌ etikon uvas. 29 Pero ri kꞌajol riꞌ xubꞌij chare ri rutataꞌ: Ma niwojoꞌ ta. Pero atoq xqꞌax yan jubꞌaꞌ
         tiempo, xunaꞌ qa riꞌ chi ma utz ta ri xubꞌen, y xbꞌesamej pa rulew ri rutataꞌ apeꞌ
         etikon uvas. 30 Xjel kꞌa apu ri tataꞌatz rikꞌin ri jun chik rukꞌajol y xubꞌij chare achel xubꞌij chare
         ri nabꞌey. Y ri rukꞌajol xubꞌij chare ri rutataꞌ: ¡Utz kꞌa! Pero xa ma xbꞌesamej ta.
         31 Ri Jesús xubꞌij: ¿Achike kꞌa chikiwech re ekaꞌiꞌ kꞌajolaꞌ reꞌ, ri xbꞌanun ri xrajoꞌ
         ri kitataꞌ? Rejeꞌ xkibꞌij: Ja ri nabꞌey.Y ri Jesús xubꞌij chake: Kin qetzij nibꞌij chiwa, chi ri moloy teq méra pa rubꞌiꞌ
         ri rey y ri ixoqiꞌ+ ri ndikikꞌayilaꞌ kiꞌ chake achiꞌaꞌ, ngenabꞌeyaj chiwech chin ngeꞌok pa ru-reino ri
         Dios. 32 Porque ri Juan ri Bautista xtaq pe chiꞌikajal chin xurukꞌutuꞌ chiwech rubꞌeyal ri
         chojmilej kꞌaslen ri ndirajoꞌ ri Dios, y rix ma xitaqij ta, pero ri moloy teq méra+ pa rubꞌiꞌ ri rey y ri ixoqiꞌ ri ndikikꞌayilaꞌ kiꞌ chake achiꞌaꞌ, kin xkitaqij ri
         xubꞌij. Y rix maske xitzꞌet ri xbꞌanatej, nixta keriꞌ ma xtzolij ta pe iwánima chin
         ta xitaqij.Ri parábola pa kiwiꞌ ri samajelaꞌ itzel kinoꞌoj(Mr. 12:1-12; Lc. 20:9-19)33 Ri Jesús xubꞌij: Tiwakꞌaxaj chik jun parábola: Kꞌo jun achi rajaw ulew xebꞌerutikaꞌ
         uvas pa rulew,+ xubꞌen qejoj chirij ri ulew, xukꞌat jun jul chin ndipitzꞌ ruwech ri uva, y xutzukꞌubꞌaꞌ
         e chikaj jun chꞌuti achoch chin ndikꞌojeꞌ chajinel chupan. Ri achi riꞌ xuyaꞌ kan ri
         rulew pa qajik chake jujun samajiy ulew y xutzꞌen bꞌey xbꞌa nej.+34 Atoq xril tiempo chin ndichꞌupeꞌ ruwech ri uva, xeruteq jujun rusamajelaꞌ apeꞌ ekꞌo
         ri eqajayon ri ulew chukꞌutuxik ri ruwech uva rajel ruqajik ri ulew.+35 Pero ri eqajayon ri ulew xekitzꞌen, jun xkichꞌey, jun xkikamisaj y jun xkikꞌeq chi
         abꞌej.+36 Ri rajaw ri ulew xeruteq chꞌaqa chik samajelaꞌ, más ekꞌiy chikiwech ri xeruteq pa
         nabꞌey, pero ri eqajayon ri ulew xkibꞌen chake achel xkibꞌen chake ri xetaq pa nabꞌey.37 Pa rukꞌisibꞌel, ri rajaw ri ulew xuteq ri rukꞌajol,+ porque xubꞌij pa ránima: Kin xtikinimaj wi rutzij ri nukꞌajol. 38 Pero atoq ri rukꞌajol xbꞌeqaqa chikikajal, y ri eqajayon ri ulew xkitzꞌet, kereꞌ xkibꞌilaꞌ
         chikiwech: Jareꞌ ri ndok kan rajaw re ulew, tiqakamisaj+ chin ndiqabꞌen qichin chare re ulew ndiyoꞌox kan chare. 39 Y xkitzꞌen, xkelesaj e chupan ri ulew tikon uva chuwech y xkikamisaj.+40 Atoq xtuqaqa rajaw ri ulew, ¿achike xtubꞌen chake ri eqajayon ri ulew, ndibꞌij rix?41 Y rejeꞌ xkibꞌij: Kin xtukꞌis kiqꞌij+ ri itzel teq samajelaꞌ riꞌ, y nduyaꞌ pa qajik ri ulew chake chꞌaqa, ri qetzij xkeyoꞌon
         ri ruwech uva rajel ruqajik ri ulew atoq ndiril ri tiempo chin ndichꞌupeꞌ.42 Ri Jesús xubꞌij chake: Riyin nibꞌij chi ibꞌanun leer ri tzꞌibꞌan kan chupan ri rutzij
         ri Dios, ri kereꞌ ndubꞌij:Ri abꞌej ri pa kiwech ri bꞌanuy teq jay ma jun rikꞌaꞌtz chin ta xkikusaj,Ja abꞌej riꞌ, ri xkꞌatzin chin xok ruchuqꞌaꞌ ruxeꞌ ri jay.Re samaj reꞌ, ja ri Ajaw bꞌanayon,Y pa qawech roj, kin jabꞌel wi.+Keriꞌ tzꞌibꞌan kan.43 Romariꞌ, nibꞌij chiwa chi ma ndiyoꞌox chi ta qꞌij chin ngixok pa ru-reino+ ri Dios. Xa chake chꞌaqa chik wineq ri kin ndikibꞌen ri ndubꞌij ri Dios, ndiyoꞌox
         qꞌij chin ngeꞌok pa ru-reino ri Dios. 44 Konojel ri xketzaq pariꞌ re abꞌej reꞌ,+ kin ngekiran y konojel ri xtitzaq re abꞌej reꞌ chikij, kin ngemulumuꞌ,+ xchajeꞌ ri Jesús.*45 Atoq ri sacerdotes israelitas más kꞌo ruchuqꞌaꞌ kitzij y ri fariseos xkakꞌaxaj ri
         parábolas xerubꞌij ri Jesús, xkinaꞌ qa kiꞌ chi xa koma rejeꞌ xubꞌij. 46 Y kin xkajoꞌ xkitzꞌen e ri Jesús, pero xa ndikixibꞌij kiꞌ chikiwech ri santienta wineq,
         porque pa kiwech ri wineq ri Jesús kin profeta wi.+

Ri parábola pa ruwiꞌ ri nimalej waꞌin chin kꞌulubꞌik(Lc. 14:15-24)221 Ri Jesús jumbꞌey chik xerukusaj parábolas chin xchꞌaꞌa chake ri wineq y xubꞌij:2 Ri ru-reino ri aj chikaj Dios pa kiwiꞌ ri wineq, ndiqajunumaj rikꞌin ri xubꞌen jun
         rey, atoq xubꞌen rukꞌojlen jun nimalej waꞌin roma rukꞌulubꞌik+ ri rukꞌajol. 3 Xeruteq ri rusamajelaꞌ chin xebꞌekoyoj ri xtaq yan rubꞌixik chake chi kepuꞌun pa rukꞌulubꞌik
         ri rukꞌajol, pero ri xebꞌeꞌoyox ma xkajoꞌ ta xepuꞌun. 4 Xeruteq chik kꞌa chꞌaqa chik rusamajelaꞌ, y xubꞌij e chake: Tibꞌij chake ri nuyoꞌon
         rutzijol chake: Kixpuꞌun chupan re nimaqꞌij, porque nubꞌanun chik rukꞌojlen ri rikil+ chin ngojwaꞌ. Ri nuwakx y ri chꞌaqa chik wawej enutiojrisan ekamisan chik. Nojel
         chik kꞌo, romariꞌ kixpuꞌun chupan ri waꞌin chin rukꞌulubꞌik ri nukꞌajol, kixchajeꞌ
         chake. 5 Pero ri xeꞌoyox pa kꞌulubꞌik ma xkiyaꞌ ta pa cuenta ri taqon e rubꞌixik chake.+ Ekꞌo jujun xebꞌa pa kulew, jujun chik xebꞌekꞌayin, 6 y ri chꞌaqa chik xekitzꞌen ri rusamajelaꞌ ri rey, juyo kiwech xkibꞌen chake, y xekikamisaj.
         7 Romariꞌ, ri rey xyakatej santienta royowal,+ xeruteq ri ru-soldados chin xebꞌekikamisaj+ ri xekamisan ri rusamajelaꞌ, y xbꞌekiporoj ri kitinamit. 8 Ri rey xubꞌij chake ri rusamajelaꞌ: Ri nimalej waꞌin chin rukꞌulubꞌik ri nukꞌajol
         bꞌanun chik rukꞌojlen, pero ri xenwoyoj chin ngetuwaꞌ wikꞌin, ma rukꞌulun ta+ chi ngepuꞌun. 9 Kixbꞌiyin kꞌa pa raqen teq bꞌey, y keꞌiwoyoj pe ri janipeꞌ ngeꞌiwil, chin ngetuwaꞌ
         pa rukꞌulubꞌik ri nukꞌajol. 10 Y ri samajelaꞌ xebꞌa pa teq bꞌey, xekimal pe jalajaj teq kiwech wineq ri xekil, utz
         y ma utz ta kinoꞌoj, y xnoj ri jay apeꞌ ndibꞌan ri kꞌulubꞌik.11 Atoq ri rey xok apu chupan ri jay chikitzꞌetik ri xeꞌoyox pa nimaqꞌij, xutzꞌet jun
         achi ri ma ruweqon ta riꞌ rikꞌin ri tzieq+ ndiyoꞌox chake ri ngekꞌojeꞌ pa kꞌulubꞌik. 12 Y ri rey xubꞌij chare: Ale, ¿achike modo xatok pe waweꞌ y ma aweqon ta pe awiꞌ rikꞌin
         ri tzieq+ chin ngakꞌojeꞌ pa kꞌulubꞌik? Y ri achi ma jun achike xtiker xubꞌij.+13 Ja atoq riꞌ ri rey xubꞌij chake ri ngejachon pa kꞌulubꞌik: Tiximaꞌ e ruqꞌa-raqen,
         tiwelesaj e+ y teꞌiyaꞌ pa qꞌarachꞌaraj qꞌequꞌ apeꞌ ndiril oqꞌej y qachꞌachꞌen eyaj. 14 Ri niwojoꞌ nibꞌij chiwa rikꞌin reꞌ, jareꞌ: Kin ekꞌiy ri ngeꞌoyox, pero ma konojel
         ta echaꞌon roma ri Dios.Ri Jesús ndikꞌutux razón chare si utz ndiyoꞌox ri méra ndikꞌutux pa rubꞌiꞌ ri rey(Mr. 12:13-17; Lc. 20:20-26)15 Ja atoq riꞌ xebꞌa ri fariseos chin ndikibꞌen ruwech achike ndikibꞌen chin ta nditzaq
         ri Jesús pa kiqꞌaꞌ rikꞌin ri tzij ngerubꞌilaꞌ. 16 Y xekiteq jujun ki-discípulos junan kikꞌin jujun ruwinaq ri rey Herodes+ chin kereꞌ xkibꞌij chare ri Jesús: Tijonel, qetaman chi rat ja ri qetzij ndabꞌij,
         y atoq ngatijon, ja ri qetzij bꞌey ri ndukꞌuan rikꞌin ri Dios ri ndakꞌut. Y nixta
         jun achoq chuwech ndaxibꞌij awiꞌ, porque junan kiwech ngaꞌatzꞌet konojel ri wineq.
         17 Tabꞌij chaqe: ¿La xajan kami chuwech ri Dios chi ndiqayaꞌ ri méra ndikꞌutux pa rubꞌiꞌ
         ri rey César?18 Pero ri Jesús roma retaman ri itzel teq achike kꞌo pa kánima, kereꞌ xubꞌij chake:
         Rix xa kaꞌiꞌ ipalej. ¿Achike roma ndiwojoꞌ ngitzaq pa iqꞌaꞌ? 19 Tikꞌutuꞌ pe jun moneda chinuwech ri achel ndikꞌutux pa rubꞌiꞌ ri rey César.Xkikꞌut apu jun moneda rajel jun qꞌij samaj chuwech, 20 y ri Jesús xubꞌij chake: ¿Achoq achibꞌel y achoq bꞌiꞌaj kꞌo chuwech re méra reꞌ?21 Y rejeꞌ xkibꞌij: Rachibꞌel ri rey César.Ri Jesús xubꞌij chake: Tiyaꞌ chare ri César+ ri richin ri César, y tiyaꞌ chare ri Dios ri richin ri Dios, xchajeꞌ.22 Atoq xkakꞌaxaj ri xubꞌij ri Jesús, xsach kikꞌuꞌx chirij, y xkiyaꞌ kan, xebꞌa.Ri Jesús ndubꞌij chi ri animaꞌiꞌ ngekꞌastajbꞌex pe(Mr. 12:18-27; Lc. 20:27-40)23 Chupan ri qꞌij riꞌ, xejel apu apeꞌ kꞌo ri Jesús jujun saduceos. Ri saduceos+ ma ndikitaqij ta chi ri animaꞌiꞌ ngekꞌastajbꞌex pe,+ romariꞌ kereꞌ xkibꞌij chare: 24 Tijonel, chupan ri ley ri xyoꞌox chare ri Moisés ndubꞌij: Si jun achi ndiken e, y
         maneq ralkꞌuaꞌl xkꞌojeꞌ kan chuqꞌaꞌ ri rixjayil, ndikꞌatzin chi jun ruchaqꞌ-runimal
         ri xken e ndok rachijil ri malkaꞌ ixaq, chin keriꞌ ndikꞌojeꞌ ral ri ixaq pa rubꞌiꞌ
         ri xken e.+25 Chiqakajal roj xekꞌojeꞌ wuquꞌ achiꞌaꞌ kichaqꞌ-kinimal kiꞌ. Ri nimalaꞌtz xkꞌuleꞌ, pero
         xken e, y roma maneq ralkꞌuaꞌl xekꞌojeꞌ kan chuqꞌaꞌ ri ixaq, ri ixaq riꞌ xok kan rixjayil
         ri ruchaqꞌ. 26 Y achel xbꞌanatej rikꞌin ri nimalaꞌtz, keriꞌ chuqaꞌ xbꞌanatej rikꞌin ri rukan, rikꞌin
         ri rox, y keriꞌ xbꞌanatej kikꞌin chi ewuquꞌ kichaqꞌ-kinimal kiꞌ, y nixta jun xkꞌojeꞌ
         kan ralkꞌuaꞌl chuqꞌaꞌ ri ixaq. 27 Y pa rukꞌisibꞌel xken chuqaꞌ ri ixaq. 28 Atoq ngekꞌastajbꞌex pe ri animaꞌiꞌ, ¿achoq ixjayil ndok ri ixaq riꞌ? Porque xok kixjayil
         konojel ri achiꞌaꞌ kichaqꞌ-kinimal kiꞌ.29 Y ri Jesús xubꞌij chake: Rix xa rix sachineq rikꞌin ri ndinojilaꞌ, porque ma ndikꞌoxomaj
         ta rubꞌeyal ri rutzij ri Dios,+ nixta ndikꞌoxomaj ri nditiker ndubꞌen ri ruchuqꞌaꞌ ri Dios. 30 Porque atoq ndiril ri tiempo chin ngekꞌastajbꞌex pe ri animaꞌiꞌ, ma ngekꞌuleꞌ chi
         ta, nixta ngeyoꞌox pa kꞌulubꞌik, xa kin ngeꞌok achel ri ángeles ekꞌo chikaj. 31 Pero pa ruwiꞌ ri kikꞌastajibꞌel ri animaꞌiꞌ, ¿ma ibꞌanun ta leer ri rubꞌiꞌin kan ri
         Dios chiwa chupan ri rutzij? Rijaꞌ kereꞌ rubꞌiꞌin kan: 32 Ja riyin ri ru-Dios ri Abraham, ru-Dios ri Isaac y ru-Dios ri Jacob,+ xchajeꞌ. Rijaꞌ ki-Dios ri kꞌo kikꞌaslen, y ma ki-Dios ta ri maneq kikꞌaslen, xchajeꞌ
         ri Jesús.33 Ri santienta wineq atoq xkakꞌaxaj ri xubꞌij ri Jesús, xsach kikꞌuꞌx chirij ri tijonik
         nduyaꞌ.+Ri mandamiento ri más kꞌo reqalen(Mr. 12:28-34)34 Atoq ri fariseos xkakꞌaxaj chi ri Jesús xubꞌen chake ri saduceos chi ma xetiker ta
         xkitzolij ruwech rutzij, xkimal kiꞌ chin xkibꞌen xe jun ruwech kitzij. 35 Y jun chikikajal rejeꞌ ri santienta retaman pa ruwiꞌ ri ley xyoꞌox chare ri Moisés,
         chin ta xrajoꞌ xtzaq ri Jesús pa ruqꞌaꞌ,+ kereꞌ xukꞌutuj razón chare: 36 Tijonel, ¿achike chi mandamiento ri más kꞌo reqalen chupan ri ley xyoꞌox chare ri
         Moisés?37 Y ri Jesús xubꞌij chare: Rikꞌin nojel awánima,+ nojel akꞌuꞌx, y nojel anojibꞌal, tawojoꞌ ri Awajaw Dios. 38 Jareꞌ ri nabꞌey mandamiento ri más kꞌo reqalen. 39 Y ri rukan mandamiento más kꞌo reqalen, jubꞌama junan rikꞌin ri nabꞌey y kereꞌ ndubꞌij:
         Kaꞌawojoꞌ ri wineq+ achel ndawojoꞌ awiꞌ rat. 40 Re kaꞌiꞌ mandamientos reꞌ, jariꞌ rukꞌuꞌx nojel ri tzꞌibꞌan kan+ chupan ri ley xyoꞌox chare ri Moisés y rukꞌuꞌx chuqaꞌ ri xkitzꞌibꞌaj kan ri profetas.¿Achoq riy-rumam kan ri Jun taqon pe roma ri Dios chukolik ri rutinamit?(Mr. 12:35-37; Lc. 20:41-44)41 Y atoq kimolon kiꞌ ri fariseos chiriꞌ, ri Jesús kereꞌ xukꞌutuj razón chake: 42 ¿Achike ndinojij rix pa ruwiꞌ ri Jun nditaq pe roma ri Dios chukolik ri rutinamit?
         ¿Achoq riy-rumam+ kan, ndibꞌij rix?Y rejeꞌ xkibꞌij: Riy-rumam kan ri rey David,+ xechajeꞌ.43 Ri Jesús xubꞌij: Si keriꞌ achel ri ndibꞌij rix, ¿achike roma ri David chuxeꞌ ruchuqꞌaꞌ
         ri Espíritu Santo+ xubꞌij Ajaw chare? Porque ri David kereꞌ xubꞌij kan:44 Ri Ajaw xubꞌij chare ri Wajaw:Katzꞌuyeꞌ pa wikiqꞌaꞌ,+ y chireꞌ kakꞌojeꞌKꞌa kenyaꞌ na chuxeꞌ awaqen konojel ri itzel ngetzꞌeto awichin.+Keriꞌ xubꞌij.45 Xu ri David xubꞌij Ajaw chare ri Jun nditaq pe roma ri Dios chukolik ri rutinamit,
         y riy-rumam kan chuqaꞌ, ¿achike rubꞌeyal riꞌ?46 Y nixta jun chikikajal ri fariseos xtiker xutzolij ruwech rutzij,+ y xe jampeꞌ ri qꞌij riꞌ nixta jun chik xukowij riꞌ chin ta xukꞌutuj razón jun achike
         chare ri Jesús.

Ri Jesús ndubꞌij chi ri tijonelaꞌ chin ri ley y ri fariseos ma ja ta ri ngetajin rikꞌin(Mr. 12:38-40; Lc. 11:37-54; 20:45-47)231 Atoq xbꞌanatej yan reꞌ, ri Jesús kereꞌ xubꞌij chake ri wineq y chake ri ru-discípulos:
         2 Pa kiqꞌaꞌ ri tijonelaꞌ chin ri ley xyoꞌox chare ri Moisés y pa kiqꞌaꞌ ri fariseos
         yoꞌon kan chin ngixkitijoj pa ruwiꞌ ri ley riꞌ. 3 Roma kꞌa riꞌ, rix tibꞌanaꞌ nojel ri ndikikꞌut chiwech y tinimaj kitzij, pero ma tibꞌen
         achel ndikibꞌen rejeꞌ. Porque ma ndikibꞌen ta ri ndikikꞌut. 4 Xa ngekiyalaꞌ tijonik ri kin achel al teq eqaꞌ+ chikij ri wineq, jakꞌa rejeꞌ nixta jun ruwiꞌ kiqꞌaꞌ ndikajoꞌ ndikiseloj chin ngekikꞌuaj
         ri eqaꞌ riꞌ. 5 Nojel ri ndikibꞌen, xaxe chin ngetzꞌat+ koma ri wineq. Ndikiyalaꞌ nimaꞌq teq retzꞌabꞌal ruchiꞌ ri kikꞌul ndikiqꞌuꞌuj,+ y pa runikꞌajal teq kiwech y chikiqꞌaꞌ ndikiyalaꞌ chꞌuteq yakbꞌel kibꞌiniꞌan filacterias
         apeꞌ kitzꞌibꞌan jubꞌaꞌ rutzij ri Dios, xe chin ngetzꞌat. 6 Atoq ngeꞌoyox pa teq yalan chi waꞌin, ndiqaꞌ chikiwech ngetzꞌuyeꞌ pa jabꞌel teq chꞌaket
         apeꞌ ngetzꞌuyeꞌ ri kin kꞌo kiqꞌij, y keriꞌ chuqaꞌ ndikibꞌen pa teq sinagoga. 7 Ndiqaꞌ chuqaꞌ chikiwech chi ndiyoꞌox ruxunaqil kiwech chi teq kꞌayibꞌel apeꞌ ndikimal
         kiꞌ ri wineq, y chi ndibꞌix tijonel chake koma ri wineq. 8 Pero rix ma tirayij ndibꞌix tijonel+ chiwa, roma xa kin xe wi jun ri Itijonel, y rix iwonojel i-hermanos iwiꞌ. 9 Y ma jun achoq chare tibꞌij qatataꞌ chochꞌulew, porque xa kin xe wi jun ri Itataꞌ,+ y rijaꞌ chikaj kꞌo wi. 10 Nixta tirayij chi ndibꞌix ukꞌuey bꞌey chiwa, porque xaxe jun ri Ukꞌuey Ibꞌey kꞌo,
         y riꞌ ja ri Jun taqon pe roma ri Dios chukolik ri rutinamit. 11 Ri más nimalej ruqꞌij chiꞌikajal, ndikꞌatzin chi ndok isamajel rix iwonojel.+12 Porque si jun ruyon chuwech ndunimrisaj riꞌ, kin xtiqasex ruqꞌij,+ pero ri nduqasaj riꞌ chin ndok isamajel, kin xtinimrisex ruqꞌij.+13 ¡Juyo iwech rix tijonelaꞌ chin ri ley xyoꞌox chare ri Moisés y chuqaꞌ rix fariseos,
         ri xa kaꞌiꞌ ipalej! Roma ndiqꞌet chikiwech ri wineq ri bꞌey chin ngeꞌok chupan ru-reino
         ri aj chikaj Dios, porque ma ngixok ta rix, nixta ndiyaꞌ qꞌij chake chi ngeꞌok ri
         ndikajoꞌ ngeꞌok.14 ¡Juyo iwech rix tijonelaꞌ chin ri ley y rix fariseos, ri xa kaꞌiꞌ ipalej! Porque chikiqꞌaꞌ
         ri malkaꞌ teq ixoqiꞌ+ ndiwelesaj nojel ri kichajin, y chin ma kixnabꞌex chi rix machꞌikilik, layaj ndibꞌen
         orar. Y roma ri keriꞌ ndibꞌen, más nim castigo ndiyoꞌox chiwa.*15 ¡Juyo iwech rix tijonelaꞌ chin ri ley y rix fariseos, ri xa kaꞌiꞌ ipalej! Porque ngeꞌiqꞌasalaꞌ
         mar y rochꞌulew chin ndiqasaj kijolon ri wineq chin ngixkitaqij y ngixkoqaj, y atoq
         iqasan chik rujolon jun, ndibꞌen chare chi kaꞌiꞌ mul más itzel rukꞌaslen ke chiwech
         rix, y romariꞌ rukꞌulun chi ndibꞌa pa qꞌaqꞌ.16 ¡Juyo iwech rix ri achel soqꞌ teq ukꞌuey kibꞌey+ wineq! Porque kereꞌ ndibꞌij: Si jun wineq ja ri rachoch ri Dios ndukusaj chupan ri
         rutzij chin ndubꞌen jurar, ma por fuerza ta ndubꞌen ri xubꞌen jurar. Pero si ja ri
         qꞌanapueq ri kꞌo pa rachoch ri Dios ri ndukusaj chupan ri rutzij chin ndubꞌen jurar,
         kin ndikꞌatzin chi ndubꞌen ri xubꞌen jurar, ngixchajeꞌ. 17 ¡Xa rix nakaneq y soqꞌ teq wineq! ¿Achike más kꞌo reqalen? ¿Ja ri qꞌanapueq ri kꞌo
         pa rachoch ri Dios, o ja ri rachoch ri Dios ri ndubꞌen loqꞌolej chare ri qꞌanapueq?
         18 Rix chuqaꞌ ndibꞌij: Si jun wineq ja ri altar ndukusaj chupan ri rutzij chin ndubꞌen
         jurar, ma por fuerza ta ndubꞌen ri xubꞌen jurar. Pero si ja ri ofrenda sujun pariꞌ
         ri altar ri ndukusaj chupan ri rutzij atoq ndubꞌen jurar, kin ndikꞌatzin chi ndubꞌen
         ri xubꞌen jurar, ngixchajeꞌ. 19 ¡Soqꞌ teq wineq! ¿Achike ri más kꞌo reqalen? ¿Ja ri ofrenda kꞌo cho altar o ri altar
         ri ndubꞌen loqꞌolej chare ri ofrenda?+20 Romariꞌ achike na wineq ri rukusan ri altar chupan ri rutzij chin xubꞌen jurar, pa
         ruwech ri Dios rukusan chuqaꞌ ri kꞌo pariꞌ ri altar chin xubꞌen jurar. 21 Keriꞌ chuqaꞌ, ri rukusan ri rachoch ri Dios chupan ri rutzij chin xubꞌen jurar, pa
         ruwech ri Dios rukusan chuqaꞌ rubꞌiꞌ ri Jun ri ndiyoꞌox ruqꞌij chupan ri achoch riꞌ
         chin xubꞌen jurar. 22 Y ri rukusan ri kaj chupan ri rutzij chin xubꞌen jurar, pa ruwech ri Dios rukusan
         chuqaꞌ ri trono+ y ri rubꞌiꞌ ri Dios tzꞌuyul pa ru-trono chin xubꞌen jurar.23 ¡Juyo iwech rix tijonelaꞌ chin ri ley y rix fariseos, ri xa kaꞌiꞌ ipalej! Porque hasta
         ri raqen ri menta, ri anís y ri comino ngeꞌiwajilaj chin ndikꞌen e ri diezmo kikꞌin
         y ndiyaꞌ chare ri Dios. Pero xa imestan ri más reqalen ri ndubꞌij ri ley, achel ri
         ndikꞌuaj jun chojmilej kꞌaslen, ri ngixpoqonan+ y xe rikꞌin ri Dios ndiyaꞌ ri iwánima. Ja ta riꞌ ri más utz ibꞌanun pe, y ma ndiyaꞌ
         kan chi ndibꞌen diezmar. 24 Pero ri achel ngixtajin rikꞌin, xa kin achel ndilatzꞌuj ta e jun us tzaqineq chupan
         ri iyaꞌ chin ma ndibꞌiqꞌ ta qa, pero nixta ndiyaꞌ cuenta chare atoq ndibꞌiqꞌ qa jun
         camello. ¡Xa rix soqꞌ teq ukꞌuey kibꞌey wineq!25 ¡Juyo iwech rix tijonelaꞌ chin ri ley y rix fariseos, ri xa kaꞌiꞌ ipalej! Porque ri
         ikꞌaslen xa achel jun leq o jun vaso chꞌajon rij, pero xa tzꞌil rupan. Kin achel ta
         rix chojmilej teq wineq ngixqꞌalajin, pero ri iwánima xa nojneq rikꞌin eleqꞌ y rikꞌin
         ngixjakꞌekꞌ pa ruwiꞌ nojel. 26 ¡Rix fariseos, xa achel rix soqꞌ! Nabꞌey tichꞌajaꞌ rupan ri vaso chin chꞌajchꞌaj ndubꞌen
         nojel. Tichꞌajchꞌojrisaj ri iwánima,+ chin keriꞌ qetzij chꞌajchꞌaj ndubꞌen nojel pa ikꞌaslen.+27 ¡Juyo iwech rix tijonelaꞌ chin ri ley y rix fariseos, ri xa kaꞌiꞌ ipalej! Porque rix
         achel kikꞌojlibꞌel animaꞌiꞌ, kꞌojlibꞌel ri jabꞌel oqꞌoman kij, chin seq-seq ngetzꞌetetej,
         pero chupan xa ruyon kibꞌaqil animaꞌiꞌ y chuwilej teq achike ekꞌo. 28 Ndibꞌananej chikiwech ri wineq chi chojmilej kꞌaslen ikꞌuan, pero ri iwánima xa nojneq
         rikꞌin itzel teq achike, y xa kaꞌiꞌ ipalej.29 ¡Juyo iwech rix tijonelaꞌ chin ri ley y rix fariseos, ri xa kaꞌiꞌ ipalej! Porque ngeꞌibꞌen
         rukꞌojlen ri kꞌojlibꞌel apeꞌ emuqul ri profetas y ngeꞌiweq ri monumentos ebꞌanun chake
         ri xkikꞌuaj jun chojmilej kꞌaslen, 30 y ndibꞌilaꞌ: Xa ta roj xojkꞌaseꞌ pa ki-tiempo ri ojer teq qatit-qamamaꞌ, man ta junan
         qatzij xqabꞌen kikꞌin chikikamisaxik ri profetas. 31 Y atoq keriꞌ ndibꞌij, ndiyaꞌ chiwij chi rix kiy-kimam kan ri xekamisan+ ri profetas ojer. 32 ¡Titzꞌaqatisaj kꞌa jumul ri kitzꞌukun kan ri ojer teq iwatit-imamaꞌ!+33 ¡Rix kin machꞌikilik inoꞌoj, kin rix achel kumetz+ keriꞌ! ¿Pa itzij rix ndikal iwiꞌ chuwech ri qꞌaqꞌ, ri castigo ri nduyaꞌ ri Dios?
         34 Romariꞌ, riyin chiꞌikajal rix, ngenteq profetas,+ tijonelaꞌ y wineq kꞌo kinojibꞌal, y jujun chikiwech rejeꞌ ngeꞌibꞌajij cho cruz y
         ngeꞌikamisaj, jujun chik ngeꞌiraq pa i-sinagogas, y jujun chik achike na chi tinamit
         apeꞌ ngeꞌanimej,+ rix ngeꞌitzeqlebꞌej chin ndibꞌen itzel chake. 35 Y keriꞌ, ndiqaqa pa iwiꞌ ralal kikamik konojel ri xkikꞌuaj chojmilej kꞌaslen, kamik
         ri tzꞌukutajneq pe xe rikꞌin rukamik ri chojmilej rukꞌaslen Abel,+ hasta rukamik ri Zacarías ralkꞌuaꞌl ri Berequías ri xkamisex koma ri ojer teq iwatit-imamaꞌ
         chikikajal ri altar+ apeꞌ ngekamisex ri chikap y ri rachoch ri Dios. 36 Kin qetzij nibꞌij chiwa, chi nojel ralal ri kikamik rejeꞌ, ndiqaqa pa kiwiꞌ ri wineq
         aj wokami.Ri Jesús ngeroqꞌej ri aj Jerusalén(Lc. 13:34, 35)37 Ri Jesús xubꞌij chuqaꞌ: ¡Aj Jerusalén, aj Jerusalén,+ rix ri ngeꞌikamisaj ri profetas, y ngeꞌikꞌeq chi abꞌej ri etaqon pe roma ri Dios
         chiꞌikajal! ¡Kꞌiy mul xinwojoꞌ xinmal iwech achel ri ati ekꞌ ngerumal ri chꞌuteq ral
         chuxeꞌ ruxikꞌ,+ pero ma xiwojoꞌ ta! 38 Titzꞌetaꞌ na pe peꞌ, ri itinamit ndimalix kan roma ri Dios, y nditzꞌireꞌ kan. 39 Y kin qetzij nibꞌij chiwa chi rix ma nginitzꞌet chi ta jumbꞌey, hasta kꞌa nduqaqa
         na ri qꞌij atoq ndibꞌij: ¡Kin nimalej favor kꞌo pa ruwiꞌ+ re pataneq pa rubꞌiꞌ ri Ajaw Dios!

Ri Jesús nduqꞌalajrisaj chi ri rachoch ri Dios ndiwulix(Mr. 13:1, 2; Lc. 21:5, 6)241 Atoq ri Jesús xel pe pa rachoch ri Dios chin ndutzꞌen bꞌey, ri ru-discípulos xejel
         apu chunaqaj chin xkikꞌut chuwech ri jalajaj teq jay chin ri rachoch ri Dios. 2 Y ri Jesús xubꞌij chake: ¿Ngeꞌitzꞌet nojel re kꞌo waweꞌ?+ Kin qetzij nibꞌij chiwa, chi ngetuqaqa qꞌij atoq nixta jun abꞌej ndikanej kan pariꞌ
         jun chik abꞌej, xa kin nojel xtiwulix.+Ri ngebꞌanatej nabꞌey chi nduqaqa ri rukꞌisibꞌel qꞌij chin ri rochꞌulew(Mr. 13:3-23; Lc. 17:22-24; 21:7-24)3 Y atoq ri Jesús tzꞌuyul chuwech ri raqꞌarik chin ri juyuꞌ rubꞌiniꞌan Olivos, ri discípulos
         xejel apu chunaqaj, y atoq kiyon ekꞌo rikꞌin, kereꞌ xkibꞌij chare: Roj ndiqajoꞌ chi
         ndabꞌij chaqe jampeꞌ ngebꞌanatej re xabꞌij. ¿Achike etal nditzꞌetetej chi jubꞌaꞌ chik
         ndirajoꞌ chin ngatuqaqa chik jumbꞌey y chi jubꞌaꞌ chik ndirajoꞌ chin ngekꞌis ri qꞌij
         chin re tiempo rojkꞌo?4 Y ri Jesús kereꞌ xubꞌij chake: Tichajij iwiꞌ chi nixta jun tichꞌakatin+ iwichin. 5 Porque ekꞌiy ngetuqaqa ri ndikiqꞌabꞌaj kiꞌ chi ja yin xinuqaqa porque kereꞌ ndikibꞌilaꞌ:
         Ja riyin ri taqon pe roma ri Dios chukolik ri rutinamit, ngechajeꞌ. Y ekꞌiy wineq
         ngechꞌakatix+ koma rejeꞌ. 6 Chupan teq ri qꞌij riꞌ, ndiwakꞌaxaj chi ngetajin guerras y chi ngetzꞌukutej qa guerras.
         Rix ma tixibꞌij iwiꞌ, porque ndikꞌatzin chi keriꞌ ndibꞌanatej. Pero ma ja yan ta nduqaqa
         ri rukꞌisibꞌel chin nojel. 7 Porque chupan teq ri qꞌij riꞌ, ri wineq chin jun rochꞌulew ngeyakatej chikij ri wineq
         chin jun chik rochꞌulew, y keriꞌ chuqaꞌ reyes kikꞌin ri ki-soldados ndekibꞌanaꞌ guerra
         chake chꞌaqa chik reyes.+ Jalajaj teq apeꞌ ndipuꞌun wayijal y ngebꞌanatej nimaꞌq teq kobꞌraqen. 8 Pero nojel re kꞌayew reꞌ xa kꞌaja ri nabꞌey teq qꞌaxomal, achel ri nabꞌey teq qꞌaxomal
         chin alanik ri ndunaꞌ jun ixaq.9 Chupan teq ri qꞌij riꞌ, ri wineq ngixkijech chin ndibꞌan itzel chiwa, ngixkikamisaj,+ y roma yin itaqin, itzel ngixtzꞌat koma konojel wineq. 10 Ekꞌiy ri ndikiyaꞌ kan rokacheq chuwech ri Ajaw roma ri kꞌayew riꞌ, y chikachibꞌil
         kiꞌ itzel ndikitzꞌet kiꞌ, y chꞌaqa ndikijachalaꞌ ri kachibꞌil pa kiqꞌaꞌ ri kꞌo uchuqꞌaꞌ
         pa kiqꞌaꞌ pa ruwiꞌ ri tinamit. 11 Ekꞌiy ngebꞌeyakatej pe y ndikiqꞌabꞌaj kiꞌ chi e-profetas+ chin ri Dios, y ngekichꞌakatij+ santienta wineq. 12 Y chupan teq ri qꞌij riꞌ, roma kꞌiyineq ri itzel teq noꞌoj, santienta wineq ndikꞌis
         qa pa kánima chi ngeꞌojowan. 13 Pero ri ma xtitzolij ta chirij y jumul xtukachꞌ ruwech hasta pa rukꞌisibꞌel, kin xtikolotej.
         14 Y re utzulej teq tzij chin kolotajik reꞌ, ri ndichꞌaꞌa pa ruwiꞌ ru-reino ri Dios,
         ndeyoꞌox rutzijol nojel teq apeꞌ chochꞌulew,+ chin ndakꞌaxex koma konojel kiwech wineq, y kꞌajariꞌ nduqaqa ri rukꞌisibꞌel chin
         ri tiempo rojkꞌo.15 Romariꞌ, atoq xtitzꞌet ri bꞌiꞌin kan roma ri profeta Daniel, chi chupan ri lugar más
         loqꞌolej chin ri rachoch ri Dios ndajin ri santienta ndimulu rukꞌuꞌx+ ri Dios rikꞌin, y romariꞌ ri Dios nduyaꞌ kan ri lugar riꞌ, 16 ri ekꞌo pa rochꞌulew Judea, keꞌanimej pa teq juyuꞌ. Ri ndibꞌanun leer reꞌ, tukꞌoxomaj
         kꞌa. 17 Ri nduxlan pa terraza, ma tiqaqa chin ndok apu pa jay chukꞌamik+ jun achike, xa kin tanimej paqiꞌ. 18 Y ri kꞌo pa qꞌas, ma titzolij chukꞌamik rukꞌul chin nduqꞌuꞌuj. 19 Y chupan teq ri qꞌij riꞌ, ¡juyo ok kiwech ri ixoqiꞌ ri pataneq alanik chikij y ri
         kꞌa nditzꞌuman na akꞌual chikiqꞌaꞌ! 20 Romariꞌ tibꞌanaꞌ orar, tikꞌutuj chi atoq ndikꞌatzin ngixanimej, man ta pa ru-tiempo
         tew, nixta pa jun uxlanibꞌel qꞌij. 21 Porque chupan teq ri qꞌij riꞌ, nduqaqa jun nimalej kꞌayew,+ ri ma jumbꞌey bꞌanatajneq xe jampeꞌ tzꞌukutajneq pe ri rochꞌulew hasta wokami, y
         nixta ndibꞌanatej chik jumbꞌey. 22 Si man ta ngekꞌan e qꞌij chare ri tiempo riꞌ, konojel ta ri wineq ngeken, pero roma
         rujoyowaxik kiwech ri eruchaꞌon+ ri Dios, ngekꞌan e qꞌij chare ri tiempo riꞌ.23 Romariꞌ chupan ri tiempo riꞌ, si jun wineq kereꞌ xtubꞌij chiwa: Titzꞌetaꞌ, chireꞌ
         kꞌo ri jun taqon pe roma ri Dios chukolik ri rutinamit, o xtubꞌij: Ja chiriꞌ kꞌo,
         xtichajeꞌ, rix ma titaqij. 24 Porque ngebꞌeqꞌalajin pe wineq ri ndikiqꞌabꞌaj kiꞌ chi etaqon pe roma ri Dios chukolik
         ri rutinamit, y chuqaꞌ wineq ri ndikiqꞌabꞌaj kiꞌ chi e-profetas, y ngekibꞌanalaꞌ nimalej
         teq achike ri nixta jumbꞌey etzꞌeton y milagros, chin ngekichꞌakatij wineq, y xa ta
         ngetiker, hasta ngekichꞌakatij ri echaꞌon roma ri Dios. 25 Tikꞌoxomaj reꞌ, porque nabꞌey chi ndibꞌanatej, riyin ja yan xinbꞌij chiwa. 26 Roma kꞌa riꞌ, si ekꞌo xkebꞌiꞌin chiwa: ¡Titzꞌetaꞌ! Ja pa chaqiꞌj y tzꞌiran ulew kꞌo
         ri jun taqon pe roma ri Dios chukolik ri rutinamit, xkechajeꞌ, rix ma kixbꞌa chutzꞌetik,
         o si xtikibꞌij: Ja chupan apu ri jun achoch riꞌ kꞌo, ma titaqij ri ndibꞌix chiwa.
         27 Porque kin achel ri koyopaꞌ nditiker pe ruyikꞌinik chikaj apeꞌ ndalex pe ri qꞌij y
         ndeqaqa hasta apeꞌ ndiqaqa ri qꞌij, keriꞌ chuqaꞌ ngitzꞌetetej riyin ri aj chikaj ri
         xinuꞌalex chiꞌikajal koma konojel atoq nginuqaqa chik jumbꞌey. 28 Achel ndubꞌij ri tzij ndibꞌix: Apeꞌ pakꞌal jun cuerpo kamineq,+ chiriꞌ ndekimoloꞌ kiꞌ ri kꞌuch.Ri ndibꞌanatej atoq ja nduqaqa chik jumbꞌey ri Jun aj chikaj(Mr. 13:24-37; Lc. 17:26-30, 34, 35; 21:25-33)29 Atoq xqꞌax yan ri kꞌayew richin teq ri qꞌij riꞌ, ja ndiqꞌeqꞌumer qa ruwech ri qꞌij
         y ri raqen ikꞌ ma ndiyikꞌan chi ta,+ ri chꞌumilaꞌ ngetzaq e chuwech ri kaj, y ri nimalej teq uchuqꞌaꞌ ri erichin chikaj
         ngeꞌelesex pa teq kikꞌojlibꞌel. 30 Ja atoq riꞌ chikaj nditzꞌetetej ri etal wichin riyin ri aj chikaj ri xinuꞌalex chiꞌikajal,
         y ri jalajaj kiwech wineq santienta kixibꞌin kiꞌ ngeꞌoqꞌ roma ri xtibꞌanatej kikꞌin,
         y nginikitzꞌet riyin ri aj chikaj ri xinuꞌalex chiꞌikajal, chi yin pataneq pa kiwiꞌ
         teq nube+ cho kaj, rikꞌin nimalej uchuqꞌaꞌ y nimalej nuqꞌij. 31 Rikꞌin nimalej ruxulik trompeta,+ ngenteq ri nu-ángeles chuwech nojel ri rochꞌulew, chin ngebꞌekimoloꞌ ri enuchaꞌon.
         Y ma jun apeꞌ chuxeꞌ ri kaj ri man ta xkeꞌeqꞌax wi.32 Tiwetamaj ri ndubꞌij tzij ri parábola pa ruwiꞌ ri higuera: Atoq ja ndijotayin pe y
         ngeꞌel pe kꞌakꞌakꞌ ruxaq, rix iwetaman chi ja nduqaqa ri tiempo chin qatataꞌ. 33 Keriꞌ chuqaꞌ rix, atoq nditzꞌet chi ja ndajin nojel reꞌ, tiwetamaj chi ri qꞌij naqaj
         chik kꞌo, kin achel ta chuwaꞌq-kabꞌij keriꞌ. 34 Y kin qetzij nibꞌij chiwa chi nojel ri nubꞌiꞌin pe ngebꞌanatej nabꞌey chi ngekꞌis
         e chochꞌulew ri wineq+ aj wokami. 35 Ri kaj y ri rochꞌulew ngekꞌis,+ pero ri tzij enubꞌiꞌin, ma xe ta keriꞌ ngekꞌis, xa kin xkebꞌanatej wi nojel.+36 Pero ri qꞌij y ri hora riꞌ, ma jun etamayon,+ nixta ri ángeles chin chikaj, nixta riyin ri Rukꞌajol ri Dios, xa kin xe ri Tataꞌaj
         Dios etamayon.+37 Keriꞌ nibꞌij chiwa, porque achel xkibꞌen ri wineq pa ru-tiempo ri Noé,+ keriꞌ chuqaꞌ ndikibꞌen ri wineq atoq nginuqaqa chik jumbꞌey riyin ri aj chikaj ri
         xinuꞌalex chiꞌikajal. 38 Porque chupan ri tiempo atoq kꞌajani tiqaqa ri kamik chi jabꞌ, ri wineq xewaꞌ, xkitij
         kiyaꞌ, xekikꞌulubꞌaꞌ ri kalkꞌuaꞌl y xekiyaꞌ ri kimiꞌal pa kꞌulubꞌik, y keriꞌ ngetajin
         rikꞌin hasta kꞌa xuqaqa na ri qꞌij atoq ri Noé xok pa arca.+39 Y ri wineq nixta xkinabꞌej chi pataneq jun kamik chi jabꞌ pa kiwiꞌ, hasta ke konojel
         xerukꞌuaj ri yaꞌ, keriꞌ chuqaꞌ ri wineq ma ndikinabꞌej ta chi nginuqaqa chik jumbꞌey
         riyin ri aj chikaj ri xinuꞌalex chiꞌikajal, hasta atoq xtikitzꞌet chi xinuqaqa yan.
         40 Chupan teq ri qꞌij riꞌ, kaꞌiꞌ achiꞌaꞌ ekꞌo pa qꞌas, jun ndukꞌuꞌex y jun ndiyoꞌox kan.
         41 Ekaꞌiꞌ ixoqiꞌ ngejokꞌon, jun ndukꞌuꞌex y jun ndiyoꞌox kan.42 Romariꞌ ma kixwer,+ tichajij utz-utz ri ikꞌaslen, porque ma iwetaman ta ri qꞌij atoq nduqaqa ri Iwajaw.+43 Pero ndikꞌatzin chuqaꞌ chi ndiwetamaj reꞌ: Xa ta jun rajaw jay retaman achike hora
         ndeqaqa jun eleqꞌon chaqꞌaꞌ, ma ndiwer ta+ qa chin ma nduyaꞌ ta qꞌij chare ri eleqꞌon chi nduchobꞌij apu ri jay. 44 Romariꞌ, rix tinabꞌaꞌ apu iwiꞌ, porque riyin ri aj chikaj ri xinuꞌalex chiꞌikajal,
         nginuqaqa chik jumbꞌey atoq rix ma jun inabꞌen.Ri utzulej samajel y ri ma utzulej ta samajel(Lc. 12:41-48)45 Y xubꞌij chuqaꞌ: Jun loqꞌon samajel ri ndubꞌen ri ndubꞌij ri rajaw chare y ndunojij
         utz-utz ri ngerubꞌanalaꞌ, ja samajel riꞌ ri ndichaꞌox roma ri rajaw+ chin nduyaꞌ pa kiwiꞌ chꞌaqa chik samajelaꞌ, chin keriꞌ atoq ndiril hora chin rujachik
         ri ndikꞌatzin chake chin ndikikꞌux, runabꞌan chi apu nojel chin ndujech chake. 46 Kin jabꞌel roruqꞌij jun loqꞌon samajel ri nduꞌilox roma ri rajaw chi ndajin rikꞌin
         ri samaj bꞌiꞌin kan chare. 47 Kin qetzij nibꞌij chiwa chi ri rajaw kin nduyaꞌ ri samajel riꞌ+ pa ruwiꞌ nojel ri rubꞌeyomal. 48 Pero si ri samajel riꞌ xa itzel runoꞌoj y ndubꞌij qa pa ránima chi ri rajaw ma nduqaqa
         yan ta, 49 y xa ndutzꞌen kichꞌeyik ri chꞌaqa chik samajelaꞌ, xe waꞌin nduyal y ndutij yaꞌ kikꞌin
         qꞌabꞌarelaꞌ, 50 nduqaqa ri rajaw chupan jun qꞌij y jun hora ri ma runabꞌen ta ri samajel riꞌ, 51 y jubꞌama ndukamisaj chi chꞌeyekil, y nderuyaꞌ chikikajal ri wineq kaꞌiꞌ kipalej,
         apeꞌ kꞌo oqꞌej y qachꞌachꞌen eyaj.+

Ri parábola ri ndichꞌaꞌa pa kiwiꞌ lajuj qꞌopojiꞌ251 Ri Jesús xubꞌij: Atoq riyin ngitzolij chi pe, ndibꞌanatej pa aj chikaj reino achel
         xbꞌanatej pa jun kꞌulubꞌik, atoq lajuj qꞌopojiꞌ xkitzꞌen ki-lámparas y xeꞌel e chukꞌulik
         ri kꞌajol ndikꞌuleꞌ. 2 Ewoꞌoꞌ chikikajal ri qꞌopojiꞌ ndikinojij utz-utz ri ndikibꞌen+ y ewoꞌoꞌ ri ma ndikinojij ta utz-utz ri ndikibꞌen. 3 Ri qꞌopojiꞌ ri ma ngenojin ta utz-utz+ xkikꞌuaj ki-lámparas, pero ma xkikꞌuaj ta más aceite chin ndikinojisaj chik ri ki-lámparas.
         4 Pero ri qꞌopojiꞌ ri utz-utz ngenojin, xkikꞌuaj ki-lámparas y xkikꞌuaj chuqaꞌ más aceite
         pa kibꞌambꞌal. 5 Y roma ma nduqaqa yan ta ri kꞌajol, konojel ri qꞌopojiꞌ xewixkur qa y xkitzꞌen qa
         waran.+6 Y pa nikꞌaj aqꞌaꞌ xakꞌaxex jun ri ndisikꞌin chubꞌixik: ¡Ja pataneq ri kꞌajol ri ndikꞌuleꞌ!
         ¡Kixel e chukꞌulik! 7 Ja atoq riꞌ xekꞌastej pe konojel ri qꞌopojiꞌ y xkibꞌanalaꞌ rukꞌojlen ri ki-lámparas.+8 Ri ewoꞌoꞌ qꞌopojiꞌ ri ma ngenojin ta utz-utz, xkibꞌij chake ri chꞌaqa chik qꞌopojiꞌ:
         Tiyaꞌ jubꞌaꞌ iwaceite chaqe porque ri qa-lámparas ja ngechupeꞌ qa. 9 Pero ri woꞌoꞌ qꞌopojiꞌ ri ngenojin utz-utz xkibꞌij chake: Más utz kixbꞌiyin apeꞌ ndikꞌayix
         aceite y teꞌiloqꞌoꞌ iwichin rix, ma kꞌateꞌ roma ndiqayaꞌ ri qaceite chiwa, ma xqojrubꞌen
         ta roj y nixta rix. 10 Y atoq ri ewoꞌoꞌ qꞌopojiꞌ ebꞌaneq chuloqꞌik ri aceite, xuqaqa ri kꞌajol ndikꞌuleꞌ,
         y ri woꞌoꞌ qꞌopojiꞌ ri kinabꞌan kiꞌ xeꞌok apu junan rikꞌin ri kꞌajol pa nimaqꞌij chin
         ri kꞌulubꞌik, y xtzꞌapix pe ri puerta chin ri jay.+11 Jubꞌaꞌ teqꞌax atoq riꞌ, xebꞌeqaqa ri chꞌaqa chik qꞌopojiꞌ y xechꞌaꞌa apu chare ri
         kꞌajol ri ndikꞌuleꞌ y xkibꞌij: ¡Ajaw, ajaw, tajaqaꞌ re puerta chiqawech! 12 Pero ri kꞌajol ndikꞌuleꞌ xubꞌij pe chake: Kin qetzij nibꞌij chiwa chi ma wetaman ta
         iwech, xchajeꞌ.13 Roma kꞌa riꞌ, ma kixwer,+ porque ma iwetaman ta ri qꞌij, nixta ri hora atoq ngitzolij chi pe, xchajeꞌ ri Jesús.Ri parábola pa kiwiꞌ ri samajelaꞌ ri xyoꞌox kan méra pa kiqꞌaꞌ chin ndikisamajij(Lc. 19:11-27)14 Porque chupan ri aj chikaj reino ndibꞌanatej achel xbꞌanatej rikꞌin ri xubꞌen jun
         achi ri ndutzꞌen bꞌey chin ndibꞌa pa jun chik rochꞌulew.+ Ri achi riꞌ xeroyoj ri loqꞌon teq rusamajelaꞌ y xujech kan méra pa kiqꞌaꞌ chin ndikisamajij.
         15 Pa ruqꞌaꞌ jun xujech kan woꞌoꞌ talentos, pa ruqꞌaꞌ jun chik xujech kan kaꞌiꞌ, y pa
         ruqꞌaꞌ chik jun xujech kan jun talento.* Xujech kan pa kiqꞌaꞌ ri janipeꞌ ngetiker ndikisamajij+ chikijununal y rijaꞌ xbꞌa nej. 16 Ri samajel ri xjach woꞌoꞌ talentos pa ruqꞌaꞌ, xloqꞌon y xkꞌayin rikꞌin ri méra, y
         xuchꞌek chik woꞌoꞌ talentos pa ruwiꞌ ri méra jachon kan pa ruqꞌaꞌ. 17 Keriꞌ chuqaꞌ xubꞌen ri samajel ri xjach kan kaꞌiꞌ talentos pa ruqꞌaꞌ, kin xuchꞌek
         chik kaꞌiꞌ talentos pa ruwiꞌ. 18 Jakꞌa ri samajel ri xe ok jun talento xjach kan pa ruqꞌaꞌ, xa xukꞌat jun jul chin
         xrewaj ri méra jachon kan pa ruqꞌaꞌ roma ri rajaw.19 Y atoq qꞌaxneq chik kꞌiy tiempo, xtzolij pe ri kajaw ri loqꞌon teq samajelaꞌ riꞌ,
         xeroyoj chin ndiretamaj jarupeꞌ+ kichꞌakon pa ruwiꞌ ri méra rujachon kan pa kiqꞌaꞌ. 20 Xbꞌeqaqa kꞌa ri samajel jachon kan woꞌoꞌ talentos pa ruqꞌaꞌ, y rukꞌuan apu woꞌoꞌ talentos
         más, y kereꞌ xubꞌij: Ajaw, woꞌoꞌ talentos ajachon pa nuqꞌaꞌ. Tatzꞌetaꞌ, yin xinchꞌek
         woꞌoꞌ más pa ruwiꞌ. 21 Ri rajaw xubꞌij chare: Utz xabꞌen, utzulej samajel, ri kin ndabꞌen ri ndibꞌix chawa.+ Rat utz xasamajij ri jubꞌaꞌ méra nujachon pa aqꞌaꞌ, romariꞌ nijech más kꞌiy pa aqꞌaꞌ.+ Katámpe y kakikot junan wikꞌin riyin ri awajaw.+22 Y xbꞌeqaqa chuqaꞌ ri samajel yoꞌon kaꞌiꞌ talentos pa ruqꞌaꞌ, y xubꞌij: Ajaw, kaꞌiꞌ
         talentos ajachon pa nuqꞌaꞌ. Tatzꞌetaꞌ, yin xinchꞌek kaꞌiꞌ más pa ruwiꞌ. 23 Ri rajaw xubꞌij chare: Utz xabꞌen, utzulej samajel, ri kin ndabꞌen ri ndibꞌix chawa.
         Rat utz xasamajij ri jubꞌaꞌ méra nujachon pa aqꞌaꞌ, romariꞌ nijech más kꞌiy pa aqꞌaꞌ.
         Katámpe y kakikot junan wikꞌin riyin ri awajaw.24 Xbꞌeqaqa chuqaꞌ ri samajel jachon jun talento pa ruqꞌaꞌ y kereꞌ xubꞌij: Ajaw, riyin
         wetaman chi rat altíra anoꞌoj, ndawojoꞌ ndachꞌup ruwech tikoꞌ ri ma ja ta rat xasamajin
         y ndawojoꞌ chuqaꞌ ndamal ruwech tikoꞌ apeꞌ ma jun tikoꞌ abꞌanun. 25 Y roma keriꞌ anoꞌoj, xinxibꞌij qa wiꞌ y xinwewaj ri améra pa ulew, pero tatzꞌetaꞌ,
         ja méra reꞌ ri ajachon pa nuqꞌaꞌ. 26 Ri rajaw xubꞌij chare: Ma rat ta utzulej samajel, xa rat qꞌoroy. Xu awetaman chi yin
         nichꞌup ruwech tikoꞌ ri ma yin ta xisamajin y nimal ruwech tikoꞌ apeꞌ ma jun tikoꞌ
         nubꞌanun, 27 ri xkꞌatzin ta chi xabꞌen, ja ta ri xayaꞌ ri numéra pa banco, chin keriꞌ atoq yin
         xinuqaqa, xyoꞌox ta chuwa ri numéra y ri ral ri xuchꞌek ta. 28 Ri kajaw xubꞌij chake ri ekꞌo apu chiriꞌ: Tikꞌamaꞌ kan ri talento pa ruqꞌaꞌ y tijachaꞌ
         chare ri kꞌo lajuj talentos pa ruqꞌaꞌ. 29 Porque ri rubꞌanun jun utz samaj rikꞌin ri jarupeꞌ jachon pa ruqꞌaꞌ, ndiyoꞌox más
         chare y más ndinimer chuwech, pero ri ma jun samaj rubꞌanun rikꞌin ri jachon pa ruqꞌaꞌ,
         hasta ri jubꞌaꞌ jachon pa ruqꞌaꞌ,+ ndikꞌan e chuwech. 30 Romariꞌ ri samajel ri ma jun xubꞌen chin ta xusamajij ri méra xjach pa ruqꞌaꞌ, tiwelesaj
         e saqil pa qꞌarachꞌaraj qꞌequꞌ, apeꞌ ndiril oqꞌej y qachꞌachꞌen eyaj.+Ri Ajaw ngerukꞌen e ri utz kikꞌaslen chikikajal ri ma utz ta kikꞌaslen31 Atoq riyin ri aj chikaj ri xinuꞌalex chiꞌikajal ngitzolij chi pe jumbꞌey,+ kin Rey wi nginuqaqa,+ y konojel ri nu-ángeles epataneq wikꞌin. Ja atoq riꞌ ngitzꞌuyeꞌ pa nu-trono ri kin
         kꞌo ruqꞌij. 32 Y ngeꞌukꞌuꞌex apu chinuwech konojel kiwech wineq chin ri rochꞌulew, y riyin nijech
         kiwech,+ achel jun yuqꞌunel ndujech kiwech ri karneꞌl kikꞌin ri cabras. 33 Pa wikiqꞌaꞌ ngenyaꞌ ri karneꞌl y ri cabras pa nuxakan. 34 Y ja atoq riꞌ riyin ri Rey nibꞌij chake ri ekꞌo pa wikiqꞌaꞌ: Kixámpe rix ri kꞌo ru-favor
         ri Nataꞌ Dios pa iwiꞌ, kixok chupan ri reino bꞌanun ruwech chi ndok iwichin+ xe jampeꞌ xbꞌan pe ri rochꞌulew roma ri Dios. 35 Porque atoq xchꞌumu nupan,+ xinitzuq. Atoq xchaqiꞌj nuchiꞌ, xiyaꞌ nuyaꞌ. Atoq achel fuerano xibꞌeqaqa pa itinamit,
         xikꞌen apu nuwech pa iwachoch+ chin xinuxlan. 36 Atoq maneq chi ok nutziaq nikusaj, xisipaj nutziaq. Atoq xiyawej, xinibꞌen cuenta.
         Atoq xikꞌojeꞌ pa cheꞌ,+ xinbꞌeꞌitzꞌetaꞌ. 37 Y ja atoq riꞌ ri wineq chojmilej kikꞌaslen ri ekꞌo pa wikiqꞌaꞌ, ndikibꞌij chuwa: Ajaw,
         ¿jampeꞌ xatiqatzꞌet chi ndaqꞌasaj wayijal y xatiqatzuq? ¿Jampeꞌ xatiqatzꞌet chi ndichaqiꞌj
         achiꞌ y xqayaꞌ ayaꞌ? 38 ¿Jampeꞌ xabꞌeqaqa achel fuerano pa qatinamit y xqakꞌen apu awech pa qachoch chin xatuxlan?
         ¿Jampeꞌ xatiqatzꞌet chi maneq chi ok atziaq ndakusaj y xqasipaj atziaq? 39 ¿Jampeꞌ xatiqatzꞌet chi ngayawej, o xakꞌojeꞌ pa cheꞌ y xateqatzꞌetaꞌ? 40 Y riyin ri Rey nibꞌij chake ri ekꞌo pa wikiqꞌaꞌ: Kin qetzij nibꞌij chiwa, chi roma
         xitoꞌ+ jun chikikajal re yin kitaqin re maneq ok kiqꞌij, riꞌ kin chuwa riyin xibꞌen wi.41 Jakꞌa chake ri ekꞌo pa nuxakan nibꞌij: Kixel e chinuwech+ rix ri bꞌiꞌin chik pa iwiꞌ chi ngixbꞌeqaqa chupan ri qꞌaqꞌ+ ri ma ndichup ta, ri bꞌanun chin ndeyoꞌox ri itzel y ri ru-ángeles.+42 Porque atoq xchꞌumu nupan, ma jun rutzaꞌ nuway xisipaj. Atoq xchaqiꞌj nuchiꞌ, ma xiyaꞌ
         ta nuyaꞌ. 43 Atoq yin fuerano xibꞌeqaqa pa itinamit, ma xikꞌen ta nuwech chiꞌiwachoch. Atoq maneq
         chi ok nutziaq nikusaj, ma jun nutziaq xisipaj. Atoq xiyawej, y atoq xiyoꞌox pa cheꞌ,
         rix ma xinbꞌeꞌitzꞌetaꞌ ta. 44 Rejeꞌ ndikibꞌij chuwa: Ajaw, ¿jampeꞌ xatiqatzꞌet chi ndichꞌumu apan o ndichaqiꞌj achiꞌ?
         ¿Jampeꞌ rat achel fuerano xabꞌeqaqa pa qatinamit y ma xqakꞌen ta awech? ¿Jampeꞌ xatiqatzꞌet
         chi maneq chi ok atziaq ndakusaj o xayawej o xayoꞌox pa cheꞌ y ma xatiqatoꞌ ta? 45 Ja atoq riꞌ riyin ri Rey nibꞌij chake ri ekꞌo pa nuxakan: Kin qetzij nibꞌij chiwa,
         chi roma ma xitoꞌ ta jun chikikajal re yin kitaqin re maneq ok kiqꞌij, kin chuwa riyin+ ma xibꞌen ta. 46 Y nibꞌij chuqaꞌ chi re ekꞌo pa nuxakan ngebꞌa chupan ri castigo+ chin jumul, jakꞌa ri wineq chojmilej kikꞌaslen, ngeꞌok chupan ri kꞌaslen ma ndikꞌis
         ta.+
            
               	25:2 Mt. 7:24

               	25:3 Mt. 7:26

               	25:5 1Ts. 5:6

               	25:7 Lc. 12:35

               	25:10 Lc. 13:25

               	25:13 Mt. 24:42

               	25:14 Mt. 21:33; Mr. 13:34

               	Jun talento 6,000 denarios reqalen, y jun denario rajel jun qꞌij samaj.

               	25:15 Ro. 12:6-8; 1Co. 12:7-10; Ef. 4:11

               	25:19 2Co. 5:10

               	25:21 Mt. 24:46

               	25:21 Mt. 24:47; Lc. 12:44

               	25:21 Ap. 3:21; 21:7

               	25:29 Lc. 8:18

               	25:30 Mt. 8:12

               	25:31 Hch. 1:11

               	25:31 Sal. 96:13

               	25:32 Ez. 20:38; Mt. 13:49

               	25:34 Ro. 8:17; 1Co. 2:9

               	25:35 Stg. 2:15, 16

               	25:35 Is. 58:7; He. 13:2; 3Jn. 5

               	25:36 2Ti. 1:16

               	25:40 Pr. 19:17; He. 6:10

               	25:41 Sal. 6:8

               	25:41 Mt. 13:40-42

               	25:41 2P. 2:4; Jud. 6

               	25:45 Pr. 14:31; 17:5

               	25:46 Ap. 20:10, 15

               	25:46 Ro. 2:7

            

         
      

   
      
         26
Ri wineq ri itzel ngetzꞌeto ri Jesús ndikinojilaꞌ achike ndikibꞌen chin ndiqaqa pa
         kiqꞌaꞌ(Mr. 14:1, 2; Lc. 22:1, 2; Jn. 11:45-53)261 Atoq ri Jesús xukꞌis rubꞌixik nojel ri tzij riꞌ, kereꞌ xubꞌij chake ri ru-discípulos:
         2 Rix iwetaman chi xe chik kaꞌiꞌ qꞌij ndirajoꞌ chin nduqaqa ri nimaqꞌij rubꞌiniꞌan Pascua.+ Y riyin ri aj chikaj ri xinuꞌalex chiꞌikajal ngijach pa kiqꞌaꞌ ri wineq chin ngibꞌan
         crucificar, xchajeꞌ.3 Ja chuqaꞌ atoq riꞌ, ri sacerdotes israelitas más kꞌo ruchuqꞌaꞌ kitzij y ri intéra
         teq achiꞌaꞌ kꞌo kiqꞌij chikiwech ri tinamit xkimal kiꞌ+ chojay chin ri rachoch ri Caifás, ri más nimalej ruqꞌij sacerdote. 4 Y junan ndikikanolaꞌ achike ndikibꞌen chin rikꞌin chꞌakatinik ndikitzꞌen e ri Jesús,
         y ndikikamisaj. 5 Y ndikibꞌilaꞌ chikiwech: Tiqatzꞌamaꞌ, pero ma chupan ta ri nimaqꞌij, ma kꞌateꞌ keyakatej
         ri wineq chiqij.Jun ixaq nduqꞌij jubꞌulej aqꞌon pa rujolon ri Jesús(Mr. 14:3-9; Jn. 12:1-8)6 Chupan teq ri qꞌij riꞌ, ri Jesús kꞌo pa aldea Betania,+ pa rachoch jun achi rubꞌiniꞌan Simón ri xkꞌojeꞌ lepra chirij. 7 Atoq ri Jesús tzꞌuyul chuchiꞌ mesa, xjel apu jun ixaq rukꞌuan jun frasco bꞌanun chare
         abꞌej ndibꞌix alabastro chare. Ri frasco riꞌ nojneq rikꞌin jun jubꞌulej aqꞌon santienta
         rajel, y ri ixaq xuqꞌij ri jubꞌulej aqꞌon pa rujolon ri Jesús. 8 Atoq ri discípulos xkitzꞌet ri xubꞌen ri ixaq, xyakatej koyowal y xkibꞌij: ¿Achike
         roma xetal keriꞌ xkꞌis la aqꞌon laꞌ? 9 Porque kꞌo ta cheꞌel xkꞌayix, xyoꞌox ta kꞌiy méra chuwech, y ri méra riꞌ xjach ta
         chake ri wineq maneq ok kichajin.10 Ri Jesús xuyaꞌ cuenta chare ri ndikibꞌilaꞌ, romariꞌ xubꞌij chake: ¿Achike roma ngixwalal
         chirij re ixaq? Rijaꞌ utz ri xubꞌen chuwa. 11 Keriꞌ nibꞌij chiwa, porque ri wineq maneq ok kichajin+ kin jumul ekꞌo chiꞌikajal. Pero riyin ma jumul ta ngikꞌojeꞌ chiꞌikajal.+12 Ja romariꞌ rijaꞌ xuqꞌij ri jubꞌulej aqꞌon chirij ri nu-cuerpo, chin xirunabꞌaꞌ yan
         apu chin ri qꞌij atoq ngimuq.+13 Kin qetzij nibꞌij chiwa: Xa apeꞌ na pariꞌ ri rochꞌulew ri xtitzijox+ re utzulej teq tzij chin kolotajik reꞌ, nditzijox chuqaꞌ ri utz xubꞌen re ixaq reꞌ
         chuwa, chin ndikꞌuxlaꞌex.Ri Judas ndusuj riꞌ chin ndujech ri Jesús(Mr. 14:10, 11; Lc. 22:3-6)14 Jun chikikajal ri kabꞌlajuj discípulos, ri rubꞌiniꞌan Judas Iscariote,+ xbꞌa apeꞌ ekꞌo ri sacerdotes israelitas más kꞌo ruchuqꞌaꞌ kitzij, 15 y xubꞌij chake: ¿Jarupeꞌ méra ndiyaꞌ chuwa si nijech ri Jesús pa iqꞌaꞌ?Y rejeꞌ xketaj 30 monedas+ bꞌanun chare saqipueq,* chin xkiyaꞌ e chare. 16 Y ri Judas ja xutzꞌen rukanoxik jampeꞌ ma cuesta ta chin ndujech e ri Jesús.Ri waꞌin kꞌuxlabꞌel rukamik ri Ajaw(Mr. 14:12-25; Lc. 22:7-23; Jn. 13:21-30; 1Co. 11:23-26)17 Chupan ri nabꞌey qꞌij chin ri nimaqꞌij atoq ri israelitas ndikikꞌux ri kaxlan wey
         maneq levadura rikꞌin, ri discípulos xejel apu apeꞌ kꞌo ri Jesús y kereꞌ xkibꞌij chare:
         ¿Apeꞌ ndawojoꞌ ndiqabꞌen rukꞌojlen nojel ri ndikꞌatzin chawa chin ri waꞌin chin ri
         nimaqꞌij Pascua?+18 Ri Jesús xubꞌij chake: Kixbꞌiyin pa tinamit Jerusalén, apeꞌ kꞌo ri jun achi iwetaman
         ruwech, y kereꞌ tibꞌij chare: Ri Tijonel kereꞌ rutaqon pe rubꞌixik chawa: Ri tiempo
         ri bꞌiꞌin pa nuwiꞌ ja nduqaqa, y niwojoꞌ chi pa awachoch ngiwaꞌ kikꞌin ri nu-discípulos
         chupan ri nimaqꞌij Pascua, kixchajeꞌ chare.19 Y ri discípulos xkibꞌen achel xubꞌij ri Jesús chake, y xkibꞌen rukꞌojlen ri waꞌin
         chin ri nimaqꞌij Pascua.20 Y atoq ja ndokoqꞌaꞌ qa, ri Jesús y ri kabꞌlajuj discípulos etzꞌuyul chuchiꞌ mesa.
         21 Y atoq ngewaꞌ, ri Jesús xubꞌij: Kin qetzij nibꞌij chiwa chi jun chiꞌikajal rix ngijacho
         e pa kiqꞌaꞌ ri itzel ngetzꞌeto wichin.22 Ri discípulos tzꞌan xebꞌison qa y chi jujun chi jujun kereꞌ xkibꞌij chare ri Jesús:
         Ajaw, ¿ja yin ri xkijacho e awichin?23 Ri Jesús xubꞌij chake: Ri ndumubꞌaꞌ ri kaxlan wey chupan re leq wikꞌin,+ jariꞌ ri ngijacho e. 24 Kin qetzij chi riyin ri aj chikaj ri xinuꞌalex chiꞌikajal ngiken wi e, achel tzꞌibꞌan
         kan chupan ri rutzij ri Dios pa nuwiꞌ,+ pero ¡juyo ruwech ri achi ri ndijacho e wichin! Xa más ta utz chare ri jun achi riꞌ
         man ta xalex.25 Ja atoq riꞌ ri Judas ri ndijacho e richin xubꞌij: Tijonel, ¿ja yin ri xkijacho e awichin?
         Ri Jesús xubꞌij chare: Ja keriꞌ, achel ri xabꞌij.26 Y atoq ngewaꞌ, ri Jesús xutzꞌen ri kaxlan wey y atoq rumatioxin+ chik chare ri Dios, xuper,+ xuyaꞌ chake ri ru-discípulos, y xubꞌij: Titzꞌamaꞌ, tikꞌuxuꞌ, jareꞌ ri nu-cuerpo.27 Y xutzꞌen chuqaꞌ ri copa chin ri Pascua, y atoq rumatioxin chik chare ri Dios, xuyaꞌ
         chake, y xubꞌij: Titijaꞌ rix iwonojel ri kꞌo chupan re copa reꞌ. 28 Jareꞌ ri nukikꞌel ri ndibꞌiyin koma santienta wineq chin ndikuyutej kimak.+ Y ri nukikꞌel, jariꞌ rajel+ ri nitaj riyin chin nditzꞌukutej e ri kꞌakꞌakꞌ pacto+ ri ndubꞌen ri Dios kikꞌin ri wineq. 29 Y nibꞌij chiwa chi ma nitij chi ta ruyiꞌal ri uva, hasta terilaꞌ na ri qꞌij atoq junan
         iwikꞌin ndiqatij jun kꞌakꞌakꞌ ruyiꞌal uva pa ru-reino ri Nataꞌ Dios.Ri Jesús nduqꞌalajrisaj chi ri Pedro xtubꞌij chi ma retaman ta ruwech(Mr. 14:26-31; Lc. 22:31-34; Jn. 13:36-38)30 Y atoq xkibꞌixaj yan jun himno,* xebꞌa pa juyuꞌ rubꞌiniꞌan Olivos. 31 Ja atoq riꞌ ri Jesús xubꞌij chake: Chupan re jun aqꞌaꞌ reꞌ, rix iwonojel kin xtiwil
         jun roma chin nginiyaꞌ kan,+ porque ri Dios kereꞌ rubꞌiꞌin kan chupan ri rutzij tzꞌibꞌan kan: Niyaꞌ qꞌij chi ndikamisex
         ri Yuqꞌunel, y ri bꞌotzaj karneꞌl nditalux e kiwech.+ Keriꞌ tzꞌibꞌan kan. 32 Pero atoq ngikꞌastajbꞌex pe chikikajal ri animaꞌiꞌ, nginabꞌeyaj chiwech pa rochꞌulew
         Galilea.+33 Pero ri Pedro xubꞌij chare ri Jesús: Maske konojel xtikil jun roma chin xkatikiyaꞌ
         kan, riyin kin ma jubꞌaꞌ xkatinyaꞌ kan.34 Ri Jesús xubꞌij chare: Kin qetzij nibꞌij chawa chi re jun tokoqꞌaꞌ reꞌ, atoq kꞌajani
         titziritzin pe jun ekꞌ mamaꞌ, rat oxmul yan tabꞌij chi ma awetaman ta nuwech.35 Ri Pedro xubꞌij chare: Maske xtikꞌatzin chi ngiken junan awikꞌin, pero ma jubꞌaꞌ xtinbꞌij
         chi ma wetaman ta awech, xchajeꞌ. Y keriꞌ chuqaꞌ xkibꞌij konojel ri discípulos.Ri Jesús ndubꞌen orar pa jun lugar rubꞌiniꞌan Getsemaní(Mr. 14:32-42; Lc. 22:39-46)36 Ja atoq riꞌ ri Jesús y ri ru-discípulos xebꞌeqaqa pa jun lugar rubꞌiniꞌan Getsemaní,
         y kereꞌ xubꞌij chake: Kixtzꞌuyeꞌ kan chireꞌ, mientras ngibꞌa apu jubꞌaꞌ más kelaꞌ
         chin nebꞌanaꞌ orar.37 Y xaxe ri Pedro y ri ekaꞌiꞌ rukꞌajol ri Zebedeo+ xerukꞌuaj apu jubꞌaꞌ más kelaꞌ, y ja atoq riꞌ tzꞌan kꞌayew xunaꞌ y xpuꞌun bꞌis pa
         ránima. 38 Y xubꞌij chake: Achel ngiken ninaꞌ roma ri bꞌis+ kꞌo pa wánima. Kixkanej kan chireꞌ, y kixkꞌaseꞌ junan wikꞌin, xchajeꞌ.39 Ja atoq riꞌ xbꞌa apu jubꞌaꞌ más kelaꞌ, xxukeꞌ qa y xuqasaj rujolon pa ulew, y kereꞌ
         ndubꞌen orar: Nataꞌ Dios, si kꞌo ta cheꞌel chi man ta niqꞌasaj ri kꞌayew pataneq pa
         nuwiꞌ, kanakoloꞌ.+ Pero ma tibꞌanatej ri niwojoꞌ yin, xa kin ja ri ndawojoꞌ rat, xchajeꞌ.40 Y atoq ri Jesús xtzolij apeꞌ ekꞌo kan ri oxiꞌ discípulos, xa ngewer xeril, y kereꞌ
         xubꞌij chare ri Pedro: ¿Nixta jun hora xixtiker xikachꞌ iwaran chin xibꞌen orar wikꞌin?
         41 Ma kixwer qa y tibꞌanaꞌ orar,+ tikꞌutuj chare ri Dios chi atoq ngixtaqchiꞌix chin ndibꞌen itzel teq achike, rix
         ma ngixtzaq. Kin qetzij chi ri iwánima ndirajoꞌ ndubꞌen orar, pero ri i-cuerpo xa
         nduqꞌoraj.42 Y ri Jesús xbꞌa chi apu pa rukan mul apeꞌ ndubꞌen orar, y kereꞌ xubꞌij: Nataꞌ Dios,
         si maneq cheꞌel man ta niqꞌasaj ri kꞌayew pataneq pa nuwiꞌ, tibꞌanatej kꞌa ri ndawojoꞌ
         rat.43 Atoq ri Jesús xtzolij chik apeꞌ ekꞌo kan ri oxiꞌ discípulos, jumbꞌey chik ngewer xeril,
         porque al kiwech roma kiwaran. 44 Y xbꞌa chi apu chin xbꞌerubꞌanaꞌ orar pa rox mul, y xukamuluj chik rubꞌixik ri ndukꞌutuj
         chare ri Dios. 45 Atoq xtzolij chik apeꞌ ekꞌo kan ri oxiꞌ discípulos, kereꞌ xubꞌij chake: ¿Kꞌa chin
         ngixwer y ngixuxlan? ¡Titzꞌetaꞌ! Ja xuqaqa ri hora atoq riyin ri aj chikaj ri xinuꞌalex
         chiꞌikajal ngijach e pa kiqꞌaꞌ aj mak teq wineq. 46 Kixyakatej, joꞌ chukꞌulik ri ndijacho e wichin, porque naqaj chik pataneq.Ri Jesús ndijach pa kiqꞌaꞌ ri wineq(Mr. 14:43-50; Lc. 22:47-53; Jn. 18:2-11)47 Atoq kꞌaja keriꞌ ndajin chubꞌixik ri Jesús, xbꞌeqaqa ri Judas, jun chikikajal ri kabꞌlajuj
         discípulos. Chirij rijaꞌ ebꞌaneq kꞌiy wineq ri kikꞌualoꞌon cheꞌ y espadas. Ri wineq
         riꞌ etaqon e koma ri sacerdotes israelitas más kꞌo ruchuqꞌaꞌ kitzij, y koma chuqaꞌ
         ri intéra teq achiꞌaꞌ kꞌo kiqꞌij chikiwech ri tinamit. 48 Ri Judas ri ndijacho e ri Jesús, rubꞌiꞌin pe chake ri wineq ri etal nduyaꞌ chin ndukꞌut
         ri Jesús chikiwech. Y kereꞌ rubꞌiꞌin pe chake: Ri xtintzꞌubꞌaj ruqꞌoꞌtz, jariꞌ, tiyutuꞌ
         kꞌa e.49 Y ja atoq riꞌ ri Judas xjel apu chunaqaj ri Jesús y kereꞌ xubꞌij chare: ¡Xokoqꞌaꞌ,
         Tijonel! Y ri Judas xutzꞌubꞌaj ruqꞌoꞌtz ri Jesús.50 Ri Jesús xubꞌij chare: Wachibꞌil,+ tabꞌanaꞌ ri abꞌanun ruwech chi ndabꞌen, xchajeꞌ.Ja atoq riꞌ ri wineq xejel apu chunaqaj ri Jesús, xkitzꞌen y xkiyut.51 Pero jun chikikajal ri ekꞌo apu rikꞌin ri Jesús, kꞌateꞌ ruwech xrelesaj e ri respáda
         y rikꞌin jun bꞌik espada xusetuj e ruxikin rusamajel ri más nimalej ruqꞌij sacerdote.
         52 Ja atoq riꞌ ri Jesús xubꞌij chare ri xsokon rikꞌin espada: Tayakaꞌ qa la awespáda
         pa rukꞌojlibꞌel, porque konojel ri ngekamisan rikꞌin espada, rikꞌin espada ngekamisex.+53 ¿Pa atzij rat, maneq nditoꞌon wichin? Riyin kꞌo cheꞌel nikꞌutuj e chare ri Nataꞌ chi
         kerutaqaꞌ pe 72 mil ángeles,+ y rijaꞌ kin chaꞌanin ngeruteq pe chin nginikitoꞌ. 54 Pero si keriꞌ xtinbꞌen, ma ndibꞌanatej ta ri ndubꞌij rutzij ri Dios+ chi ndikꞌatzin niqꞌasaj kereꞌ.55 Y ja atoq riꞌ ri Jesús xubꞌij chake ri wineq: ¿Achike roma ikꞌamon pe cheꞌ y espadas
         chuwij chin nginitzꞌen e, achel xa ta chutzꞌamik jun eleqꞌon rix pataneq? Qꞌij-qꞌij
         xitzꞌuyeꞌ pa rachoch ri Dios chin xixintijoj rikꞌin ri rutzij ri Dios, y rix ma xinitzꞌen
         ta. 56 Pero nojel reꞌ xbꞌanatej, chin ndibꞌanatej ri kitzꞌibꞌan kan ri profetas chupan ri
         rutzij ri Dios, xchajeꞌ ri Jesús.Ja atoq riꞌ konojel ri discípulos xeꞌanimej, y xkiyaꞌ kan ruyon ri Jesús.Ri Jesús xukꞌuꞌex chikiwech ri israelitas kꞌo uchuqꞌaꞌ pa kiqꞌaꞌ pa ruwiꞌ ri tinamit(Mr. 14:53-65; Lc. 22:54, 55, 63-71; Jn. 18:12-14, 19-24)57 Ri xetzꞌamo e ri Jesús, xkikꞌuaj chuwech ri Caifás, ri más nimalej ruqꞌij sacerdote,
         apeꞌ kimolon kiꞌ ri tijonelaꞌ chin ri ley xyoꞌox chare ri Moisés y ri intéra teq achiꞌaꞌ
         kꞌo kiqꞌij. 58 Y ri Pedro xambꞌey kan jubꞌaꞌ+ roqan pe ri Jesús, xok apu chojay chin ri rachoch ri más nimalej ruqꞌij sacerdote,
         y xtzꞌuyeꞌ qa kikꞌin ri samajelaꞌ, chin ndutzꞌet achike ri ndibꞌanatej rikꞌin ri Jesús.59 Ri sacerdotes israelitas más kꞌo ruchuqꞌaꞌ kitzij, y konojel ri achiꞌaꞌ israelitas
         kꞌo uchuqꞌaꞌ pa kiqꞌaꞌ, ndikikanolaꞌ jun aqꞌ chirij ri Jesús chin ndikiteq pa kamik.
         60 Pero maske ekꞌiy xebꞌeqaqa y xekitzꞌuk aqꞌ+ chirij ri Jesús, nixta jun achike xkil chirij, pero pa rukꞌisibꞌel xebꞌeqaqa ekaꞌiꞌ,+61 y kereꞌ xkibꞌij: Re jun achi reꞌ xubꞌij: Riyin ngitiker niwulij ri rachoch ri Dios,
         y pa oxiꞌ qꞌij nipabꞌaꞌ chik.+62 Y xyakatej ri más nimalej ruqꞌij sacerdote, y kereꞌ xukꞌutuj razón chare ri Jesús:
         ¿Ma jun achike ndabꞌij chin ndatoꞌ awiꞌ chuwech ri ndikibꞌij re wineq reꞌ chawij?63 Pero ri Jesús nixta jun achike xubꞌij.+ Y ri más nimalej ruqꞌij sacerdote xubꞌij chare: Pa rubꞌiꞌ ri Kꞌaslik Dios nibꞌen
         mandar chawa chi tabꞌij chaqe si ja rat ri Rukꞌajol ri Dios, ri nditaq pe chukolik
         ri rutinamit, o naq.64 Ri Jesús xubꞌij chare: Ja rat ngabꞌiꞌin keriꞌ, y nibꞌij chiwa chi nginitzꞌet riyin
         ri aj chikaj ri xinuꞌalex chiꞌikajal chi yin tzꞌuyul pa rikiqꞌaꞌ+ ri Dios ri kꞌo nojel uchuqꞌaꞌ pa ruqꞌaꞌ, y nginitzꞌet chuqaꞌ chi yin pataneq pa kiwiꞌ
         teq nube cho kaj.65 Ja atoq riꞌ ri más nimalej ruqꞌij sacerdote, roma royowal xureqij qa ri rutziaq,+ y xubꞌij: ¡Re achi reꞌ xuyaqꞌ ri Dios roma ri xubꞌij! ¿Achike más testigo ndikꞌatzin
         chaqe? Rix xiwakꞌaxaj ri yoqꞌonik teq tzij xubꞌij chirij ri Dios. 66 ¿Achike ndibꞌij rix chi ndiqabꞌen chare?Y rejeꞌ xkibꞌij: Kin rukꞌulun chi ndikamisex.+67 Ja atoq riꞌ ekꞌo jujun xkichubꞌaj ruwech ri Jesús,+ xkitzebꞌelaꞌ chiqꞌaꞌ, jujun chik xkitzꞌajilaꞌ ruwech, 68 y kereꞌ ndikibꞌilaꞌ chare: Rat ri ndabꞌij chi rat taqon pe roma ri Dios chukolik ri
         rutinamit, ¡tawilaꞌ kꞌa achike ri xchꞌeyo awichin!Ri Pedro ndubꞌij chi ma retaman ta ruwech ri Jesús(Mr. 14:66-72; Lc. 22:56-62; Jn. 18:15-18, 25-27)69 Ri Pedro tzꞌuyul chojay chin ri rachoch ri más nimalej ruqꞌij sacerdote, y xjel apu
         jun aj ikꞌ chunaqaj, y kereꞌ xubꞌij chare: Jajun rat, xatintzꞌet chi ratkꞌo rikꞌin
         ri Jesús aj Galilea.70 Pero ri Pedro chikiwech konojel ma xuyaꞌ ta chirij, xa kereꞌ xubꞌij: Riyin ma wetaman
         ta ri achike ngatajin chubꞌixik.71 Y atoq ri Pedro xel e chi puerta, xtzꞌat roma jun chik aj ikꞌ y kereꞌ xubꞌij chake
         ri ekꞌo chiriꞌ: Riyin xintzꞌet chi la achi laꞌ, kꞌo rikꞌin ri Jesús aj Nazaret.72 Y ri Pedro jumbꞌey chik ma xuyaꞌ ta chirij, y kereꞌ xubꞌen jurar: ¡Riyin ma wetaman
         ta ruwech ri achi riꞌ!73 Mier yan chik jubꞌaꞌ chiriꞌ, ri ekꞌo apu chiriꞌ xejel apu apeꞌ kꞌo ri Pedro, y kereꞌ
         xkibꞌij chare: Kin qetzij chi rat chuqaꞌ, rat jun kachibꞌil ri erachibꞌil ri achi
         riꞌ, porque achel ngechꞌaꞌa ri aj rochꞌulew Galilea, keriꞌ ngachꞌaꞌa.74 Pero ri Pedro xutzꞌuk xubꞌen jurar, y kereꞌ xubꞌij: Tiqaqa castigo pa nuwiꞌ si ngireqꞌon.
         ¡Riyin ma wetaman ta ruwech ri jun achi riꞌ! xchajeꞌ.Ja atoq riꞌ xtziritzin pe jun ekꞌ mamaꞌ. 75 Y ri Pedro xukꞌuxlaꞌaj chi ri Jesús kereꞌ rubꞌiꞌin kan chare: Atoq kꞌajani titziritzin
         pe jun ekꞌ mamaꞌ, rat oxmul yan tabꞌij chi ma awetaman ta nuwech.+ Y ri Pedro xel e pa bꞌey y xujitzꞌitzꞌelaꞌ riꞌ chi oqꞌej.

Ri Jesús ndukꞌuꞌex chuwech ri Pilato(Mr. 15:1; Lc. 23:1, 2; Jn. 18:28-32)271 Atoq xseqresan pe, xkimal kiꞌ+ konojel ri sacerdotes israelitas más kꞌo ruchuqꞌaꞌ kitzij y ri intéra teq achiꞌaꞌ
         kꞌo kiqꞌij chikiwech ri tinamit, chin xkibꞌij chikiwech achike ri ndikibꞌen chin ndikiteq
         ri Jesús pa kamik. 2 Xkiyut, xkikꞌuaj y xbꞌekijachaꞌ+ pa ruqꞌaꞌ ri Pilato,+ ri ndubꞌen gobernar pa rubꞌiꞌ ri rey aj Roma.Ri Judas ndutzeqebꞌaꞌ riꞌ3 Ri Judas ri xjacho ri Jesús,+ atoq xutzꞌet chi ri Jesús nditaq pa kamik, xunaꞌ chi ma utz ta xubꞌen, xbꞌerutzolij
         ri 30 monedas bꞌanun chare saqipueq+ chake ri sacerdotes israelitas más kꞌo ruchuqꞌaꞌ kitzij y chake ri intéra teq achiꞌaꞌ
         kꞌo kiqꞌij. 4 Ri Judas xubꞌij chake: Mak xinbꞌen riyin chi xinjech pa iqꞌaꞌ jun achi ri nixta jun
         mak rubꞌanun.Y rejeꞌ xkibꞌij chare: ¿Achike kꞌa qa-cuenta roj? ¡Riꞌ, chawech wi rat!5 Ri Judas xukiraj kan ri méra pa rachoch ri Dios, xel pe chiriꞌ y xbꞌerutzeqebꞌaꞌ riꞌ.+6 Pero ri sacerdotes israelitas más kꞌo ruchuqꞌaꞌ kitzij xkimal ri méra, y xkibꞌij:
         Ri ley xyoꞌox chare ri Moisés ndubꞌij chi xajan ndiqayaꞌ qa re méra reꞌ rikꞌin ri
         méra chin ri rachoch ri Dios, porque rajel rukikꞌel jun ri ndekamisex, xechajeꞌ.7 Atoq xe jun ruwech kitzij xkibꞌen pa ruwiꞌ ri méra, xkilaqꞌ ri rulew ri bꞌanuy bꞌojoꞌy,
         chin kꞌo apeꞌ ngemuq ri fueranos ri ngeken chikikajal. 8 Romariꞌ, ri jun ulew riꞌ, ndibꞌix ulew rajel kikꞌ+ chare. Y kꞌa keriꞌ ndibꞌix chare wokami. 9 Y rikꞌin ri keriꞌ xbꞌanatej, kin xbꞌanatej ri rubꞌiꞌin kan ri profeta Jeremías, atoq
         xubꞌij: Xkimal ri 30 monedas ebꞌanun chare saqipueq,+ ri jubꞌaꞌ rajel xketaj jujun israelitas chin xjach pa kiqꞌaꞌ ri Jun ri ndojowex roma
         ri Dios. 10 Y rikꞌin ri méra riꞌ, xkilaqꞌ rulew ri bꞌanuy bꞌojoꞌy, achel rubꞌiꞌin kan ri Ajaw
         chuwa. Keriꞌ rubꞌiꞌin kan ri Jeremías.Ri Pilato ndukꞌat ruchiꞌ ri Jesús(Mr. 15:2-5; Lc. 23:3-5; Jn. 18:33-38)11 Ri Jesús xukꞌuꞌex chuwech ri gobernador Pilato,+ y ri Pilato kereꞌ xukꞌutuj razón chare: ¿Ja rat ri ki-Rey ri israelitas?Y ri Jesús xubꞌij: Ja rat ri ngabꞌiꞌin keriꞌ.12 Y atoq ri sacerdotes israelitas más kꞌo ruchuqꞌaꞌ kitzij y ri intéra teq achiꞌaꞌ kꞌo
         kiqꞌij ndikisujuj apu ri Jesús, rijaꞌ nixta jun achike xubꞌij.+13 Ri Pilato xubꞌij chare: ¿La ma ndawakꞌaxaj ta janipeꞌ chi sujunik ndikibꞌij chawij?+14 Pero ri Jesús ma jun achike xubꞌij, romariꞌ ri Pilato tzꞌan xsach rukꞌuꞌx chirij.Ri Pilato ndujech e ri Jesús chin ndikamisex(Mr. 15:6-20; Lc. 23:13-25; Jn. 18:38–19:16)15 Y juna-junaꞌ pa nimaqꞌij Pascua, rukꞌamon chare ri Pilato ndusoqꞌopij e jun ri tzꞌapin
         pa cheꞌ, jun ri ndichaꞌox koma ri wineq. 16 Chupan ri tiempo riꞌ, tzꞌapel pa cheꞌ jun achi rubꞌiniꞌan Barrabás, ri etaman ruwech
         chi machꞌikilik chubꞌanik. 17 Y atoq ri wineq kimolon apu kiꞌ, ri Pilato xubꞌij chake: ¿Achike ndiwojoꞌ rix chi
         nisoqꞌopij e, ja ri Barrabás o ja ri Jesús ri ndibꞌix chi taqon pe roma ri Dios chukolik
         ri rutinamit? 18 Keriꞌ xubꞌij ri Pilato chake, porque retaman chi ri xejacho ri Jesús pa ruqꞌaꞌ, xkijech
         roma ndiququt kánima chirij.19 Y atoq ri Pilato tzꞌuyul apeꞌ ndubꞌen gobernar, ri rixjayil kereꞌ rubꞌixik xuteq chare:
         Ma tatzeq apu awiꞌ rikꞌin ri jun chojmilej achi riꞌ, porque riyin, mier santienta
         kꞌayew xinnaꞌ pa wachikꞌ roma rijaꞌ. Keriꞌ rubꞌixik xuteq chare.20 Pero ri sacerdotes israelitas más kꞌo ruchuqꞌaꞌ kitzij y ri intéra teq achiꞌaꞌ kꞌo
         kiqꞌij, xkiyaꞌ tzij pa kixikin ri santienta wineq chin tikikꞌutuj chare ri Pilato
         chi ja ri Barrabás tusoqꞌopij e+ y tubꞌanaꞌ mandar chi tikamisex ri Jesús. 21 Y ri Pilato xukꞌutuj chik razón chake: ¿Achike chikiwech re ekaꞌiꞌ reꞌ ndiwojoꞌ chi
         nisoqꞌopij e? Y ri wineq xkibꞌij: ¡Ja ri Barrabás!22 Ri Pilato xubꞌij: ¿Y achike kꞌa nibꞌen chare ri Jesús, ri ndibꞌix chi taqon pe roma
         ri Dios chukolik ri rutinamit? Y konojel xkibꞌij apu: ¡Tibꞌajix cho cruz!23 Y ri Pilato xubꞌij chake: ¿Achike mak rubꞌanun? Pero rejeꞌ más kaw ngesikꞌin apu chubꞌixik:
         ¡Tibꞌajix cho cruz!24 Atoq ri Pilato xutzꞌet chi xa ma jun utz ndukꞌen pe ri ndubꞌij chake ri wineq, y xa
         más ndiyakatej koyowal konojel, xukꞌutuj chi tukꞌuꞌex apu yaꞌ chare chin xuchꞌej ruqꞌaꞌ
         chikiwech, y xubꞌij chake: Riyin nichꞌej nuqꞌaꞌ chiwech chin ndiqꞌalajin chiwech chi
         nixta jun numak niweqalej pa ruwiꞌ rukamik re achi reꞌ. Riꞌ kin rix wi.25 Y konojel ri wineq xkibꞌij: ¡Pa qawiꞌ roj y pa kiwiꞌ ri qamiꞌal y ri qalkꞌuaꞌl tiqaqa
         ralal rukamik re achi reꞌ!26 Ja atoq riꞌ ri Pilato xusoqꞌopij e ri Barrabás, y xubꞌij chi tiroq ri Jesús, y xujech
         e chin ndebꞌajix cho cruz.27 Ri soldados ri ekꞌo chuxeꞌ rutzij ri Pilato xkikꞌuaj apu ri Jesús chojay chin ri palacio,
         y xekoyoj konojel ri chꞌaqa chik soldados chin xkimal apu kiꞌ chirij ri Jesús. 28 Xkichꞌil e rutziaq, y xkiyaꞌ jun kꞌul keq+ chirij, 29 xkipachꞌuj raqen teq kꞌix chin xkibꞌen jun corona y xkiyaꞌ pa rujolon. Pa rikiqꞌaꞌ
         ruqꞌaꞌ xkiyaꞌ jun aj, y ngexukuyaj chuwech, ngetzeꞌen chirij,+ y ndikibꞌilaꞌ chare: ¡Nim aqꞌij rat ri ki-Rey ri israelitas! ngechajeꞌ. 30 Y ndikichubꞌalaꞌ ri Jesús, xkimej ri aj pa ruqꞌaꞌ, y ndikijichꞌalaꞌ rujolon chare.
         31 Atoq xetzeꞌen yan chirij, xkelesaj e ri kꞌul keq chirij, xkiyaꞌ chi e ri rutziaq,
         y xkikꞌuaj chin ndikibꞌajij cho cruz.Ri Jesús ndibꞌajix cho cruz(Mr. 15:21-32; Lc. 23:26-43; Jn. 19:17-27)32 Atoq xeꞌel e chiriꞌ, xkikꞌul jun achi aj Cirene rubꞌiniꞌan Simón, y ri soldados xkibꞌen
         chare chi xukꞌuaj ri cruz rukꞌuan ri Jesús.33 Y xebꞌeqaqa pa jun lugar ri pa chꞌabꞌel hebreo rubꞌiniꞌan Gólgota, y Gólgota ndubꞌij
         tzij: Juyuꞌ ri achel rubꞌaqil jolomaj nditzuꞌun. Atoq ekꞌo chik chiriꞌ, 34 xkiyaꞌ vino xolon rikꞌin kꞌayilej aqꞌon chare ri Jesús, pero atoq xutojtobꞌej, ma
         xrajoꞌ ta xutij.35 Atoq xkibꞌajij yan ri Jesús cho cruz, ri soldados xkiyaꞌ pa etzꞌanin+ ri rutziaq chin xkijech chikiwech, 36 y xetzꞌuyeꞌ kꞌa qa chiriꞌ chin ndikichajij ri Jesús. 37 Y pariꞌ e ri rujolon, chutzaꞌ e ri cruz xkibꞌajij jun tzꞌalen apeꞌ tzꞌibꞌan ri achike
         roma ndikamisex, y kereꞌ ndubꞌij: Jareꞌ ri Jesús, ki-Rey ri israelitas.38 Junan rikꞌin ri Jesús xebꞌan crucificar chuqaꞌ ekaꞌiꞌ eleqꞌomaꞌ, jun xyoꞌox pa rikiqꞌaꞌ
         y jun pa ruxakan.+39 Y ri ngeꞌeqꞌax chiriꞌ, ndikiyoqꞌolaꞌ ri Jesús, ndikiselolaꞌ kijolon,+40 y kereꞌ ndikibꞌilaꞌ kan chare: ¡Rat ri ndabꞌij chi ndawulij ri rachoch ri Dios y pa
         oxiꞌ qꞌij ndapabꞌaꞌ chik jumbꞌey,+ takoloꞌ awiꞌ ayon chawech si qetzij rat Rukꞌajol ri Dios, y kaqaqa pe chuwech la
         cruz!41 Keriꞌ chuqaꞌ ri sacerdotes israelitas más kꞌo ruchuqꞌaꞌ kitzij, ngetzeꞌen chirij,
         junan kikꞌin ri tijonelaꞌ chin ri ley xyoꞌox chare ri Moisés y ri intéra teq achiꞌaꞌ
         kꞌo kiqꞌij, y kereꞌ ndikibꞌilaꞌ: 42 Rijaꞌ ekꞌo wineq xerukal, pero ma nditiker ta ndukal riꞌ ruyon chuwech. ¡Si ja rijaꞌ
         ri ki-rey ri israelitas, tiqaqa kꞌa pe chuwech la cruz y ndiqataqij! 43 Rijaꞌ xubꞌij chi kin kuqul rukꞌuꞌx rikꞌin ri Dios. ¡Si qetzij ndojowex roma ri Dios,+ ri Dios tikolon kꞌa richin! Porque rijaꞌ xubꞌij: Riyin Rukꞌajol ri Dios.44 Y jajun ri ekaꞌiꞌ eleqꞌomaꞌ ri ebꞌajin cho cruz chunaqaj, ndikibꞌilaꞌ apu tzij chupalej
         ri Jesús.Ri rukamik ri Jesús(Mr. 15:33-41; Lc. 23:44-49; Jn. 19:28-30)45 Atoq xnikꞌajer ri qꞌij, qꞌequꞌ xubꞌen qa nojel ri rochꞌulew, y ri qꞌequꞌ+ xkꞌis e hasta pa rox hora chin tiqaqꞌij. 46 Y pa rox laꞌeq hora chin tiqaqꞌij, ri Jesús xsikꞌin chubꞌixik: Elí, Elí, ¿lemá sabactani?
         xchajeꞌ. Y riꞌ ndubꞌij tzij: ¡Nu-Dios, nu-Dios! ¿Achike roma xanayaꞌ kan nuyon?+47 Y jujun chikikajal ri ekꞌo apu chiriꞌ, atoq xkakꞌaxaj ri xubꞌij ri Jesús, ndikibꞌilaꞌ:
         Rijaꞌ ja ri profeta Elías ndiroyoj, ngechajeꞌ. 48 Ja atoq riꞌ jun chikikajal ri wineq xbꞌa paqiꞌ y xbꞌerumubꞌaꞌ pe jun esponja pa vinagre,
         xuyaꞌ chutzaꞌ jun aj y xuyaꞌ e chare ri Jesús chin ndutzꞌuꞌ.+49 Pero ri chꞌaqa ndikibꞌilaꞌ: Tawoyobꞌej na, qꞌalej wi riꞌ si xtuqaqa ri Elías chutoꞌik,
         ngechajeꞌ.50 Y ri Jesús jumbꞌey chik rikꞌin nojel ruchuqꞌaꞌ xsikꞌin, xujech ri ru-espíritu pa ruqꞌaꞌ
         ri Dios y ja xken. 51 Y kꞌateꞌ ruwech ri kꞌul+ jachayon rupan rachoch ri Dios, xel pa kaꞌiꞌ, xretzetej pe pariꞌ y xukꞌis qa hasta
         pa xulan, xbꞌanatej jun kobꞌraqen y ri nimaꞌq teq abꞌej xepax. 52 Ri kikꞌojlibꞌel ri animaꞌiꞌ xejaqatej, y santienta wineq ekamineq ri xkikꞌuaj chojmilej
         kꞌaslen chuwech ri Dios xekꞌastajbꞌex pe.+53 Xebꞌeꞌel pe chupan teq ri kꞌojlibꞌel riꞌ, y atoq xbꞌanatej yan ri rukꞌastajibꞌel ri
         Jesús chikikajal ri animaꞌiꞌ, ri wineq chojmilej kikꞌaslen riꞌ xeꞌok apu pa loqꞌolej
         tinamit Jerusalén, y xkikꞌut kiꞌ chikiwech santienta wineq. 54 Ri ki-jefe 100 soldados y ri soldados ri ekꞌo apu chiriꞌ chin ndikichajij ri Jesús,
         atoq xkinaꞌ ri kobꞌraqen y xkitzꞌet nojel ri ndajin, santienta xkixibꞌij qa kiꞌ y
         ndikibꞌilaꞌ: ¡Kin qetzij chi re achi reꞌ Rukꞌajol ri Dios!55 Chiriꞌ ekꞌo apu ekꞌiy ixoqiꞌ, ngetzuꞌun apu chi nej. Ri ixoqiꞌ riꞌ koqan pe ri Jesús
         xe jampeꞌ eleneq pe pa rochꞌulew Galilea chin ndikilij. 56 Chikikajal ri ixoqiꞌ riꞌ, kꞌo ri María Magdalena, ri María ruteꞌ ri José y ruteꞌ chuqaꞌ
         ri Santiago, y kꞌo apu chuqaꞌ kiteꞌ ri erukꞌajol ri Zebedeo.Ri Jesús ndimuq(Mr. 15:42-47; Lc. 23:50-56; Jn. 19:38-42)57 Atoq xqaqꞌij qa, xbꞌeqaqa jun achi bꞌeyon rubꞌiniꞌan José aj tinamit Arimatea, ri
         okuneq jun discípulo chin ri Jesús. 58 Ri achi riꞌ xok apu chuwech ri Pilato, xukꞌutuj ru-cuerpo ri Jesús chin ndumuq, y
         ri Pilato xubꞌen mandar chi tiyoꞌox chare. 59 Ri José xuqasaj ru-cuerpo ri Jesús cho cruz, xupis pa jun loꞌx kꞌul, 60 xbꞌerumuquꞌ+ pa jun kꞌakꞌakꞌ jul rukꞌoton apu chuwech jun xeq juyuꞌ, xusirirej jun nim abꞌej chuchiꞌ
         ri jul chin xutzꞌapij kan, y xbꞌa. 61 Saqil pe apeꞌ xmuq ri Jesús, xetzꞌuyeꞌ kan ri María Magdalena y ri jun chik ixaq rubꞌiniꞌan
         María.Jujun teq soldados ngetaq chin ndikichajij apeꞌ muqun ri Jesús62 Chukan qꞌij, atoq qꞌaxneq chik ri qꞌij chin xkibꞌen ri israelitas rukꞌojlen ri ndikꞌatzin
         chake chupan ri nimaqꞌij Pascua, ri sacerdotes israelitas más kꞌo ruchuqꞌaꞌ kitzij
         y ri fariseos xbꞌekimoloꞌ kiꞌ chuwech ri Pilato, 63 y xkibꞌij chare: Nimalej gobernador, roj ndiqakꞌuxlaꞌaj chi ri jun chꞌakatinel+ achi riꞌ atoq kꞌa kꞌes, xubꞌij kan chi atoq ndiken, pa rox qꞌij ndikꞌastajbꞌex pe+ chikikajal ri animaꞌiꞌ. 64 Roma kꞌa riꞌ, tataqaꞌ chi tichajix oxiꞌ qꞌij ri jul apeꞌ muqul ri Jesús, ma kꞌateꞌ
         kebꞌeqaqa ri ru-discípulos, xtikeleqꞌaj e ri ru-cuerpo, y xtikibꞌij yan chik chake
         ri wineq chi xkꞌastajbꞌex pe chikikajal ri animaꞌiꞌ. Xa ta keriꞌ ndibꞌanatej, ri chꞌakatinik
         riꞌ más nim nderubꞌanaꞌ chuwech ri nabꞌey chꞌakatinik rubꞌiꞌin kan. 65 Y ri Pilato xubꞌij chake: Keꞌikꞌuaj jun bꞌotzaj soldados+ chuchajixik ri jul. Rix iwetaman achike ruchajixik ndikꞌatzin chi ndibꞌen.66 Xebꞌa kꞌa, xbꞌekiyaꞌ retal+ ri abꞌej achoq chare tzꞌapin kan ruchiꞌ ri jul chin ma tiselox y xekiyaꞌ kan chuqaꞌ
         soldados chin ndikichajij.

Ri rukꞌastajibꞌel ri Jesús(Mr. 16:1-8; Lc. 24:1-12; Jn. 20:1-10)281 Atoq xqꞌax yan ri uxlanibꞌel qꞌij, kumaj saqer chin ri nabꞌey qꞌij chin ri semana,
         ri María Magdalena y ri jun chik María, xebꞌeqaqa chin ndikitzꞌet apeꞌ muqun kan ri
         Jesús. 2 Y kꞌateꞌ ruwech xbꞌanatej jun nim kobꞌraqen, porque jun ángel chin ri Ajaw xqaqa pe
         chikaj y xjel apu chuchiꞌ ri jul, xusirirej ri abꞌej chin xrelesaj e, y xtzꞌuyeꞌ pariꞌ.
         3 Ri ángel riꞌ ndiyikꞌan achel koyopaꞌ, y ri rutziaq kin seq achel ri chun tew. 4 Y ri soldados+ ri ngechajin ruchiꞌ ri jul, xkixibꞌij kiꞌ chuwech ri ángel, ngebꞌarbꞌot y achel ekamineq
         xkibꞌen qa. 5 Pero ri ángel kereꞌ xubꞌij chake ri ixoqiꞌ: Ma tixibꞌij iwiꞌ, yin wetaman chi ndikanoj
         ri Jesús ri xbꞌajix cho cruz. 6 Rijaꞌ ma kꞌo chi ta waweꞌ, porque xkꞌastej yan e chikikajal ri animaꞌiꞌ,+ achel xubꞌij kan.+ Kixámpe, titzꞌetaꞌ ri kꞌojlibꞌel apeꞌ xlibꞌex wi. 7 Kixbꞌiyin paqiꞌ, tibꞌij chake ri ru-discípulos chi rijaꞌ xkꞌastej yan e chikikajal
         ri animaꞌiꞌ, y wokami ndinabꞌeyaj chiwech pa rochꞌulew Galilea,+ apeꞌ nditzꞌet ruwech, y kin xtibꞌanatej wi achel ri ngitajin chubꞌixik chiwa, xchajeꞌ
         ri ángel.Ri Jesús nduqꞌalajrisaj riꞌ chikiwech ri kaꞌiꞌ ixoqiꞌ8 Chaꞌanin xeꞌel pe ri ixoqiꞌ ri pa jul, y kixibꞌin kiꞌ y santienta ngekikot, xebꞌa
         juꞌanin chin xbꞌekitzijoj nojel ri xkitzꞌet chake ri discípulos. 9 Pero atoq ebꞌaneq pa bꞌey, kꞌateꞌ ruwech xuqꞌalajrisaj riꞌ ri Jesús chikiwech, y xuyaꞌ
         ruxunaqil kiwech. Ri ixoqiꞌ xejel apu chunaqaj, xexukeꞌ chuwech chin xkiyaꞌ ruqꞌij,
         y xkiqꞌetej raqen. 10 Ri Jesús xubꞌij chake: Ma tixibꞌij iwiꞌ, kixbꞌiyin y teꞌibꞌij chake ri nu-hermanos+ chi tikitzꞌamaꞌ bꞌey y kebꞌiyin pa rochꞌulew Galilea y chiriꞌ ndekitzꞌetaꞌ nuwech.Ri soldados ndiyoꞌox méra chake chin tikibꞌij chi xeleqꞌex ru-cuerpo ri Jesús11 Atoq ebꞌaneq ri ixoqiꞌ, xebꞌa chuqaꞌ pa tinamit Jerusalén jujun soldados+ ri xechajin apeꞌ xmuqeꞌ ri Jesús y xbꞌekibꞌij nojel ri xbꞌanatej chake ri sacerdotes
         israelitas más kꞌo ruchuqꞌaꞌ kitzij. 12 Ri sacerdotes riꞌ xkimal kiꞌ kikꞌin ri intéra teq achiꞌaꞌ kꞌo kiqꞌij, y atoq jun ruwech
         kitzij xkibꞌen, xkiyaꞌ santienta méra chake ri soldados riꞌ. 13 Y xkibꞌij e chake: Tiwelesaj rix rutzijol chi ri ru-discípulos ri Jesús xebꞌeqaqa
         chaqꞌaꞌ atoq ngixwer, y xkeleqꞌaj e ri ru-cuerpo, kixchajeꞌ. 14 Y si xteqaqa pa ruxikin ri gobernador chi rix xixwer qa, roj ndeqaqasaj rujolon chin
         ngixqakal chuwech ri castigo xtirajoꞌ xtuyaꞌ chiwa.15 Ri soldados xkikꞌuaj ri méra, y xkibꞌen achel xbꞌix chake koma ri sacerdotes israelitas.
         Y re jun aqꞌ reꞌ, kꞌa keriꞌ kꞌo rutzijol chikikajal ri israelitas wokami.Ri xubꞌen kan mandar ri Jesús chake ri ru-discípulos(Mr. 16:14-18; Lc. 24:36-49; Jn. 20:19-23)16 Y keriꞌ kꞌa ri julajuj+ discípulos xebꞌa pa rochꞌulew Galilea pa jun juyuꞌ apeꞌ rubꞌiꞌin kan ri Jesús chake.
         17 Y atoq xkitzꞌet ri Jesús, xkiyaꞌ ruqꞌij, pero jujun chikikajal rejeꞌ ma kin ta ndikitaqij
         chi ja ri Jesús ri ndikitzꞌet chiriꞌ. 18 Ri Jesús xjel apu chikinaqaj y xubꞌij chake: Pa nuqꞌaꞌ riyin xjach+ nojel uchuqꞌaꞌ pa ruwiꞌ ri kaj y pa ruwiꞌ ri rochꞌulew.+19 Romariꞌ kixbꞌiyin, y keꞌitijoj nojel kiwech wineq+ chochꞌulew chin ngeꞌok nu-discípulos. Keꞌibꞌanaꞌ bautizar pa rubꞌiꞌ ri Tataꞌaj Dios,
         pa nubꞌiꞌ riyin ri Rukꞌajol, y pa rubꞌiꞌ ri Espíritu Santo. 20 Keꞌitijoj chin ndikinimaj nojel ri nu-mandamientos, y kin qetzij nibꞌij chiwa, chi
         riyin qꞌij-qꞌij+ yinkꞌo iwikꞌin, hasta pa rukꞌisibꞌel qꞌij chin re tiempo rojkꞌo.- Cakchiquel Santo Domingo Xenacoj NT [cakX] -Guatemala 2015 (DBL 2016)MarcosRi rukꞌaslen ri Jesucristo tzꞌibꞌan kan roma ri MarcosMarcosMr.Ri rukꞌaslen ri Jesucristo tzꞌibꞌan kan roma ri Marcos

Ri Juan ri Bautista ndutzijoj rutzij ri Dios pa chaqiꞌj y tzꞌiran ulew(Mt. 3:1-12; Lc. 3:1-9, 15-17; Jn. 1:19-28)11 Chupan re wuj reꞌ ndilitej achike modo xtzꞌukutej pe rutzijoxik ri utzulej teq tzij
         chin kolotajik, ri ndichꞌaꞌa pa ruwiꞌ ri Jesús Rukꞌajol ri Dios,+ ri taqon pe roma ri Dios chukolik ri rutinamit.2 Achel tzꞌibꞌan kan roma ri profeta Isaías chupan ri rutzij ri Dios ri kereꞌ ndubꞌij:Riyin ri Dios nibꞌen chi nabꞌey tibꞌa ri nusamajel,Chin nderunabꞌaꞌ kánima ri wineq chin ngabꞌeqaqa rat.*3 Pa chaqiꞌj y tzꞌiran ulew ndakꞌaxex ruchꞌabꞌel jun ri ndisikꞌin chubꞌixik:Tibꞌanaꞌ rukꞌojlen rubꞌey ri Ajaw,Tichojmirisaj ri bꞌey+ apeꞌ ndeqꞌax.Keriꞌ rubꞌiꞌin kan ri Isaías.4 Ri Juan ri Bautista xutzꞌen rutzijoxik rutzij ri Dios pa chaqiꞌj y tzꞌiran ulew, y
         ndubꞌij chake ri wineq chi tikiyaꞌ kan ri mak, titzolij pe kánima rikꞌin ri Dios,
         y tikibꞌanaꞌ bautizar kiꞌ, chin keriꞌ ri Dios ndukuy kimak. 5 Y konojel ri aj tinamit Jerusalén y konojel ri aj rochꞌulew Judea, ngebꞌeqaqa apeꞌ
         kꞌo ri Juan chin ndikakꞌaxaj ri ndubꞌij. Ri wineq riꞌ ndikiyaꞌ chikij ri mak kibꞌanun,
         y ngebꞌan e bautizar roma ri Juan pa raqen yaꞌ Jordán. 6 Ri rutziaq rukusan ri Juan, bꞌanun chare rusmal camello, y ri ximibꞌel rupan bꞌanun
         chare rutzꞌumal awej. Ri ndukꞌux ja ri tzilaw y kabꞌ kichin wanan. 7 Y ri Juan ndisikꞌin chubꞌixik: Chuwij riyin nduqaqa Jun ri más kꞌo uchuqꞌaꞌ pa ruqꞌaꞌ
         ke chinuwech, y riyin nixta rukꞌulun ok chi ngilukeꞌ qa chin nikir rukꞌamal ri ruxajabꞌ.+8 Riyin chare yaꞌ xixinbꞌen bautizar, pero ri Jun riꞌ, kin xkixrubꞌen bautizar+ chare ri Espíritu Santo, xchajeꞌ ri Juan.Ri Jesús ndibꞌan bautizar pa yaꞌ(Mt. 3:13-17; Lc. 3:21, 22)9 Chupan teq ri qꞌij riꞌ, ri Jesús xel pe pa tinamit Nazaret ri kꞌo pa rochꞌulew Galilea,
         xbꞌeqaqa apeꞌ kꞌo ri Juan y xbꞌan bautizar roma ri Juan pa raqen yaꞌ Jordán. 10 Y xe xbꞌeꞌel pe ri Jesús pa yaꞌ, xutzꞌet chi xjaqatej ri kaj, y chi ri Espíritu Santo
         ndiqaqa pe pariꞌ achel jun paloma.+11 Y xakꞌaxex jun chꞌabꞌel pataneq chikaj ri kereꞌ xubꞌij: Ja rat ri Nukꞌajol,+ y tzꞌan ngatinwojoꞌ. Riyin santienta ngikikot awoma, xchajeꞌ. Ri Jesús nditaqchiꞌix roma ri itzel chin ta nditzaq pa mak(Mt. 4:1-11; Lc. 4:1-13)12 Ja atoq riꞌ ri Espíritu Santo xuyaꞌ pa ránima ri Jesús chin xbꞌa pa chaqiꞌj y tzꞌiran
         ulew. 13 Y xkꞌojeꞌ chiriꞌ 40 qꞌij, y nditaqchiꞌix roma ri itzel chin ta nditzaq pa mak. Ri
         Jesús xkꞌojeꞌ apeꞌ ekꞌo ri kꞌuxunel teq chikap, y ri ángeles ndikilij.+Ri Jesús ndutzꞌen rusamaj ri Dios pa rochꞌulew Galilea(Mt. 4:12-17; Lc. 4:14, 15)14 Atoq ri Juan ri Bautista xtzꞌapix yan pa cheꞌ, ri Jesús xbꞌa pa rochꞌulew Galilea
         y xutzꞌen rutzijoxik ri utzulej teq tzij chin kolotajik ri pataneq rikꞌin ri Dios,
         15 y ndubꞌilaꞌ: Ja xuqaqa ri tiempo rubꞌanun pe ruwech ri Dios, y ja qꞌij chik chi ri
         Dios ndutzꞌuk ndubꞌen reinar. Romariꞌ tiyaꞌ kan ri mak, titzolij pe iwánima rikꞌin
         ri Dios, y titaqij ri utzulej teq tzij chin kolotajik.Ri Jesús ngeroyoj kajiꞌ karunelaꞌ chin ngeꞌok ru-discípulos(Mt. 4:18-22; Lc. 5:1-11)16 Atoq ri Jesús ndibꞌiyin chuchiꞌ ri lago chin ri rochꞌulew Galilea, xerutzꞌet kaꞌiꞌ
         achiꞌaꞌ kichaqꞌ-kinimal kiꞌ, jun rubꞌiniꞌan Simón y ri jun chik rubꞌiniꞌan Andrés.
         Rejeꞌ ndikiyalaꞌ qa yaꞌl pa yaꞌ porque ekarunelaꞌ. 17 Y ri Jesús xubꞌij chake: Kiniwoqaj, y riyin nikꞌut chiwech achike rubꞌeyal ndibꞌen
         chin ngeꞌikaruj wineq chin nginikoqaj.18 Y kin ja paqiꞌ xekiyaꞌ kan ri yaꞌl y xkoqaj ri Jesús.+19 Atoq ri Jesús xbꞌiyin chi apu jubꞌaꞌ más, xerutzꞌet ekaꞌiꞌ chik kichaqꞌ-kinimal kiꞌ,
         jun rubꞌiniꞌan Santiago y ri jun chik Juan, erukꞌajol jun achi rubꞌiniꞌan Zebedeo.
         Rejeꞌ ekꞌo apu pa barco ndikikꞌojoj ri kiyaꞌl tzꞌambꞌel ker. 20 Ri Jesús kin ja paqiꞌ xeroyoj apu, rejeꞌ xeꞌel pe pa barco, xkiyaꞌ kan ri kitataꞌ
         Zebedeo y ri erusamajelaꞌ chiriꞌ, y chi ekaꞌiꞌ xkoqaj ri Jesús.Ri Jesús ndirelesaj e jun seqꞌ espíritu pa rukꞌaslen jun achi(Lc. 4:31-37)21 Ri Jesús y ri eꞌoqayon richin xebꞌeqaqa pa tinamit Cafarnaúm,+ y xe xuqaqa ri uxlanibꞌel qꞌij, xok apu pa sinagoga y ngerutijoj ri wineq rikꞌin
         ri rutzij ri Dios. 22 Y ri wineq ndisach kikꞌuꞌx+ roma ri tijonik nduyalaꞌ chikiwech, porque ngerutijoj achel jun ri santienta uchuqꞌaꞌ
         rukꞌuan ri tzij ngerubꞌilaꞌ, y ma achel ta ri tijonik ndikiyaꞌ ri tijonelaꞌ chin ri
         ley xyoꞌox chare ri Moisés. 23 Y pa ki-sinagoga ri aj chiriꞌ, kꞌo apu jun achi ri kꞌo jun seqꞌ espíritu pa rukꞌaslen.
         Ri achi riꞌ xsikꞌin chubꞌixik: 24 ¿Achike a-cuenta chaqe, rat Jesús aj Nazaret? ¿Xatuqaqa chin ndakꞌis qaqꞌij? ¡Riyin
         wetaman achike rat, ja rat ri Loqꞌolej Rukꞌajol ri Dios!25 Y ri Jesús xubꞌij chare: ¡Kachꞌojochiꞌ y katel e pa rukꞌaslen re achi reꞌ!26 Ri seqꞌ espíritu xuyaꞌ ataque chare ri achi, y santienta ndisikꞌin xel e pa rukꞌaslen.
         27 Y konojel ri wineq xsach kikꞌuꞌx, y hasta ndikibꞌilaꞌ chikiwech: ¿Achike ndubꞌij tzij
         reꞌ? ¡Jun kꞌakꞌakꞌ tijonik ri santienta uchuqꞌaꞌ rukꞌuan! Porque ndubꞌen mandar chake
         ri seqꞌ teq espíritu, ¡y kin ndikinimaj rutzij!28 Y xbꞌa paqiꞌ utzulej rutzijol ri Jesús nojel teq apeꞌ pa rochꞌulew Galilea.Ri Jesús ndukꞌachojrisaj rujiteꞌ ri Simón(Mt. 8:14, 15; Lc. 4:38, 39)29 Atoq xeꞌel pe pa sinagoga, ri Jesús achibꞌilan koma ri Santiago y ri Juan xebꞌa chirachoch
         ri Simón y ri Andrés. 30 Ri rujiteꞌ ri Simón katzꞌal chochꞌat roma kꞌo kꞌaten chirij, y ja paqiꞌ xkibꞌij chare
         ri Jesús chi ri ixaq riꞌ ndiyawej. 31 Ri Jesús xjel apu chunaqaj ri ixaq, xutzꞌen chiruqꞌaꞌ y xuyek. Ja atoq riꞌ ri kꞌaten
         xel e chirij,+ y ri ixaq ngerilij yan chik.Ekꞌiy ngeyawej ngekꞌachojrisex roma ri Jesús(Mt. 8:16, 17; Lc. 4:40, 41)32 Y atoq xqaqa ri qꞌij, y ja ndokoqꞌaꞌ qa, ri wineq xekikꞌuaj apu chuwech ri Jesús konojel
         ri ngeyawej, y xekikꞌuaj apu chuqaꞌ ri kꞌo itzel teq espíritu pa kikꞌaslen. 33 Konojel ri wineq chin ri tinamit, xkimal apu kiꞌ chuchiꞌ ri ruchiꞌ jay. 34 Y ri Jesús xerukꞌachojrisaj santienta wineq ri jalajaj teq kiyabꞌil, y xerelesaj kꞌiy
         itzel teq espíritu pa kikꞌaslen ri wineq, y ma nduyaꞌ ta qꞌij chin ngechꞌaꞌa ri itzel
         teq espíritu, porque ketaman ruwech.Ri Jesús ndutzijoj rutzij ri Dios pa teq sinagoga(Lc. 4:42-44)35 Ri Jesús kumaj saqer xyakatej, kꞌa qꞌequꞌ xel e, y xbꞌa pa jun lugar tzꞌiran chin
         xbꞌerubꞌanaꞌ orar. 36 Ri Simón y ri chꞌaqa chik ekꞌo kan pa jay rikꞌin, xeꞌel e chukanoxik ri Jesús. 37 Atoq xbꞌekilaꞌ, kereꞌ xkibꞌij chare: ¡Tijonel, konojel ri wineq ngatikikanoj!38 Y ri Jesús xubꞌij chake: Joꞌ chin netzijoj chuqaꞌ ri utzulej teq tzij chin kolotajik+ pa teq aldea ri ekꞌo chunaqaj re tinamit reꞌ, porque kin chin wi riꞌ xinuqaqa chochꞌulew.39 Y ri Jesús xbꞌa nojel teq apeꞌ chuwech ri rochꞌulew Galilea, y pa teq ki-sinagoga
         ri israelitas, ndutzijolaꞌ ri utzulej teq tzij chin kolotajik+ y ngerelesaj itzel teq espíritu pa kikꞌaslen ri wineq.Ri Jesús ndukꞌachojrisaj jun achi kꞌo lepra chirij(Mt. 8:1-4; Lc. 5:12-16)40 Kꞌo kꞌa jun achi ri kꞌo lepra chirij xbꞌeqaqa apeꞌ kꞌo ri Jesús. Ri achi riꞌ xbꞌexukeꞌ
         chuwech y kereꞌ rukamelal xukꞌutuj chare: Si rat ndawojoꞌ, kin ngatiker nganachꞌajchꞌojrisaj
         chuwech ri nuyabꞌil.41 Y ri Jesús tzꞌan xujoyowaj ruwech ri achi, xuyuq apu ruqꞌaꞌ chin xutzꞌen ri achi riꞌ,
         y xubꞌij chare: Niwojoꞌ, ¡kachꞌajchꞌojir!42 Y pa jumel ruwech xel e ri lepra chirij ri achi, y chꞌajchꞌaj xubꞌen kan ri ruchꞌakul.
         43 Ja atoq riꞌ ri Jesús xubꞌij chare ri achi chi tibꞌiyin, pero kin xuchilabꞌej e chare
         ri achike ndikꞌatzin ndubꞌen, y kereꞌ xubꞌij e chare: 44 Ma jun achoq chare tabꞌij ri xbꞌanatej awikꞌin. Kabꞌiyin, taꞌakꞌutuꞌ awiꞌ chuwech
         ri sacerdote, y roma chꞌajchꞌaj xubꞌen ri achꞌakul, tasujuꞌ ri ofrenda chare ri Dios
         ri ndubꞌij chupan ri ley xyoꞌox chare ri Moisés,+ chin tiketamaj chi xachꞌajchꞌojir chuwech ri ayabꞌil.45 Pero ri achi xkꞌachojrisex xel pe apeꞌ kꞌo ri Jesús, y xutzꞌen rutzijoxik chake ri
         wineq ri achike xbꞌanatej. Romariꞌ ri Jesús hasta ma nditiker chi ta ndok apu pa teq
         tinamit, porque santienta wineq ndikimal kiꞌ chirij, xa ndikꞌojeꞌ pa teq lugar tzꞌiran,
         y ri wineq chin jalajaj teq tinamit ngebꞌeqaqa apeꞌ kꞌo rijaꞌ.

Ri Jesús ndukuy rumak jun achi y ndukꞌachojrisaj(Mt. 9:1-8; Lc. 5:17-26)21 Atoq xeqꞌax jujun teq qꞌij, ri Jesús xbꞌeqaqa chik jumbꞌey pa tinamit Cafarnaúm, y
         atoq xakꞌaxex chi kꞌo pa jay, 2 santienta wineq xbꞌekimoloꞌ kiꞌ apeꞌ kꞌo, hasta ma ngerubꞌen chi ta chuchiꞌ ri ruchiꞌ
         jay. Y ri Jesús ndutzijoj ri rutzij ri Dios+ chake. 3 Ja atoq riꞌ xebꞌeqaqa chiriꞌ ekajiꞌ achiꞌaꞌ kikꞌuan apu jun achi kamineq ruqꞌa-raqen.
         4 Pero ma ngetiker ta ndikikꞌusaj apu apeꞌ kꞌo ri Jesús, porque santienta wineq kimolon
         apu kiꞌ chiriꞌ. Romariꞌ xejoteꞌ e pariꞌ ri jay, xkijeq qa jubꞌaꞌ ruwiꞌ ri jay, y xkiqasaj
         qa pa jay ri achi kamineq ruqꞌa-raqen libꞌan chuwech ri ruwarabꞌel. 5 Y atoq ri Jesús xutzꞌet chi ri achiꞌaꞌ riꞌ kin rikꞌin nojel kánima kikꞌuan apu, rijaꞌ
         xubꞌij chare ri achi kamineq ruqꞌa-raqen: Walkꞌuaꞌl, ri amak xekuyutej.6 Pero ekꞌo jujun tijonelaꞌ chin ri ley xyoꞌox chare ri Moisés etzꞌuyul apu chiriꞌ.
         Atoq xkakꞌaxaj ri xubꞌij ri Jesús, kereꞌ ndikibꞌilaꞌ pa kánima: 7 ¿Achike roma keriꞌ ndubꞌij la jun achi laꞌ? Xa nduyaqꞌ ri Dios. Porque, ¿achike jun
         nditiker ndikuyun kimak+ ri wineq? Xa kin xe ri Dios.+8 Y ri Jesús kin ja paqiꞌ xunaꞌ pa ránima chi keriꞌ ndikibꞌilaꞌ pa kánima,+ romariꞌ xubꞌij chake: ¿Achike roma keriꞌ ndinojilaꞌ pa iwánima? 9 Tibꞌij chuwa: ¿Achike ri más ma cuesta ta chin ndetamex si qetzij ndibꞌanatej? ¿Ja
         ri xtinbꞌij chare re achi kamineq ruqꞌa-raqen chi ri rumak xekuyutej, o ja ri xtinbꞌij
         chare: Kayakatej, tatzꞌamaꞌ ri awarabꞌel y kabꞌiyaj? 10 Pero chin ndiwetamaj chi riyin ri aj chikaj ri xinuꞌalex chiꞌikajal kꞌo uchuqꞌaꞌ pa
         nuqꞌaꞌ chireꞌ chochꞌulew chin nikuy kimak ri wineq,+ titzꞌetaꞌ ri nibꞌen chiwech wokami.Ja atoq riꞌ xubꞌij chare ri achi kamineq ruqꞌa-raqen: 11 Chawa rat nibꞌij: Kayakatej, tatzꞌamaꞌ la awarabꞌel y kabꞌiyin chiꞌawachoch.12 Y ja paqiꞌ xyakatej ri achi kamineq ruqꞌa-raqen, xutzeqej ri ruwarabꞌel y chikiwech
         konojel ri wineq xel pe chiriꞌ. Y konojel ri kimolon apu kiꞌ, xsach kikꞌuꞌx, y kereꞌ
         ndikibꞌilaꞌ chin ndikiyaꞌ ruqꞌij ri Dios: ¡Ma jumbꞌey qatzꞌeton chi kereꞌ ndibꞌanatej!Ri Jesús ndubꞌij chare ri Leví chi tiroqaj(Mt. 9:9-13; Lc. 5:27-32)13 Ri Jesús xbꞌa chik jumbꞌey chuchiꞌ ri lago, y santienta wineq ngebꞌeqaqa apeꞌ kꞌo
         rijaꞌ, y ngerutijoj rikꞌin ri rutzij ri Dios. 14 Y atoq ndeqꞌax pa bꞌey, xutzꞌet jun achi rubꞌiniꞌan Leví, rukꞌajol jun achi rubꞌiniꞌan
         Alfeo. Ri Leví tzꞌuyul apeꞌ nditoj ri méra ri ndimol pa rubꞌiꞌ ri rey. Y ri Jesús
         xubꞌij chare: Kanawoqaj. Y ri Leví ja paqiꞌ xyakatej y xroqaj.15 Y xbꞌanatej chi atoq ri Jesús y ri ru-discípulos etzꞌuyul chuchiꞌ mesa pa rachoch
         ri Leví, ekꞌiy moloy teq méra pa rubꞌiꞌ ri rey y aj mak teq wineq etzꞌuyul apu chuqaꞌ
         chuchiꞌ mesa. Keriꞌ xbꞌanatej porque ekꞌiy wineq achel riꞌ koqan ri Jesús. 16 Jujun teq fariseos tijonelaꞌ chin ri ley xyoꞌox chare ri Moisés, atoq xkitzꞌet chi
         ri Jesús ndiwaꞌ kikꞌin moloy teq méra y kikꞌin aj mak teq wineq, kereꞌ xkibꞌij chake
         ri ru-discípulos: ¿Achike roma rijaꞌ ndiwaꞌ kikꞌin aj mak teq wineq y kikꞌin moloy
         teq méra pa rubꞌiꞌ ri rey?17 Atoq ri Jesús xrakꞌaxaj ri ndikibꞌilaꞌ ri fariseos, xubꞌij chake: Ri ma ngeyawej ta,
         ma ndikꞌatzin ta aqꞌomanel chake, xa ja ri ngeyawej. Riyin ma xinuqaqa ta chikikanoxik
         ri pa kiwech rejeꞌ kikꞌuan jun chojmilej kꞌaslen, riyin xinuqaqa chikikanoxik aj mak
         teq wineq.+Ri Jesús kꞌo ndikꞌutux razón chare pa ruwiꞌ ri ayuno(Mt. 9:14-17; Lc. 5:33-39)18 Jun chik qꞌij, ri ru-discípulos ri Juan ri Bautista y ri ki-discípulos ri fariseos
         ndikibꞌen ayunar, y ja atoq riꞌ ekꞌo ri kereꞌ xbꞌekibꞌij chare ri Jesús: Ri ru-discípulos
         ri Juan, y ri ki-discípulos ri fariseos, ndikibꞌen ayunar. Jakꞌa ri a-discípulos rat,
         ¿achike roma ma ndikibꞌen ta ayunar?19 Ri Jesús xubꞌij chake: ¿La utz kami ndikibꞌen ayunar ri eꞌoyon pa jun kꞌulubꞌik atoq
         kꞌa kꞌo ri kꞌajol ri ndikꞌuleꞌ chikikajal? Riyin nibꞌij chiwa chi ma rukꞌulun ta chi
         ndikibꞌen ayunar, porque kꞌa kꞌo ri kꞌajol ri ndikꞌuleꞌ chikikajal. 20 Pero nduqaqa qꞌij atoq ri kꞌajol ndukꞌuꞌex e chikiwech, ja atoq riꞌ ndikibꞌen ayunar.21 Ma jun wineq ndutꞌis jun kꞌakꞌakꞌ kꞌojobꞌel chirij jun tzieq tziaꞌq chik, porque ri
         kꞌakꞌakꞌ kꞌojobꞌel nduyuch ri tzieq riꞌ, y ri tzieq ndiraqꞌachꞌitej qa más. 22 Nixta jun chuqaꞌ wineq nduyaꞌ kꞌakꞌakꞌ vino chupan tziaꞌq teq tzꞌun yakbꞌel vino,
         porque xa ta keriꞌ xtubꞌen, ri kꞌakꞌakꞌ vino ngeruraqꞌachꞌij ri tziaꞌq teq tzꞌun,
         ri vino nditix e, y ri tzꞌun ndikꞌis kiqꞌij. Xa kin ndiyoꞌox ri kꞌakꞌakꞌ vino chupan
         kꞌakꞌakꞌ teq tzꞌun yakbꞌel vino.Ri discípulos ndikichꞌup jujun rutun trigo pa jun uxlanibꞌel qꞌij(Mt. 12:1-8; Lc. 6:1-5)23 Xbꞌanatej pa jun uxlanibꞌel qꞌij chi ri Jesús ndeqꞌax chuchiꞌ teq ulew apeꞌ tikon
         trigo, y ri ru-discípulos ndikichꞌupulaꞌ jujun rutun ri trigo ebꞌaneq.+24 Y ri fariseos xkibꞌij chare: Kaꞌatzꞌetaꞌ la a-discípulos. ¿Achike roma ndikibꞌen ri
         xajan chi ndibꞌan chuwech ri Dios pa uxlanibꞌel qꞌij?25 Y ri Jesús xubꞌij chake: ¿Ma ibꞌanun ta leer rix chupan ri rutzij ri Dios ri xubꞌen
         ri David ojer,+ atoq rijaꞌ y ri erachibꞌil xchꞌumu pe kipan y maneq achike ndikikꞌux? 26 Chupan ri tiempo atoq ja ri Abiatar ri más nimalej ruqꞌij sacerdote, ri David xok
         apu pa rachoch ri Dios y xukꞌux ri kaxlan wey esujun chuwech ri Dios,+ maske ri ley ndubꞌij chi xe chake ri sacerdotes israelitas yoꞌon qꞌij chi ndikikꞌux
         ri kaxlan wey riꞌ. Ri David xukꞌux y xuyaꞌ chuqaꞌ chake ri erachibꞌil.27 Y ri Jesús ndubꞌilaꞌ chuqaꞌ chake: Ri Dios koma ri wineq xubꞌen ri uxlanibꞌel qꞌij+ y ma roma ta ri uxlanibꞌel qꞌij xerubꞌen ri wineq. 28 Tiwetamaj kꞌa chi riyin ri aj chikaj ri xinuꞌalex chiꞌikajal, yin Ajaw chuqaꞌ pa ruwiꞌ
         ri uxlanibꞌel qꞌij.

Ri Jesús pa jun uxlanibꞌel qꞌij ndukꞌachojrisaj jun achi chaqiꞌj jun ruqꞌaꞌ(Mt. 12:9-14; Lc. 6:6-11)31 Ri Jesús xok chi apu jumbꞌey pa sinagoga, y chiriꞌ kꞌo apu jun achi chaqiꞌj jun ruqꞌaꞌ.
         2 Y ri ekꞌo apu chiriꞌ xe ndikitzutzaꞌ ri Jesús, roma ndikajoꞌ ndikitzꞌet si ndukꞌachojrisaj
         ri achi pa uxlanibꞌel qꞌij chin keriꞌ kꞌo cheꞌel ndekisujuj. 3 Ja atoq riꞌ ri Jesús xubꞌij chare ri achi chaqiꞌj ruqꞌaꞌ: Kateqꞌax pe pa nikꞌaj.4 Ri Jesús kereꞌ xubꞌij chake ri ekꞌo apu chiriꞌ: ¿Achike ri yoꞌon qꞌij chi ndibꞌan
         pa jun uxlanibꞌel qꞌij? ¿Ja ri utz o ja ri ma utz ta? ¿Ja ri ndakal jun wineq chuwech
         ri kamik o ja ri ndakamisaj? xchajeꞌ ri Jesús.Pero rejeꞌ nixta jun achike xkibꞌij chare. 5 Y ri Jesús yakatajneq royowal xerutzutzaꞌ, y santienta bꞌis xunaꞌ roma rukowil kánima.
         Rijaꞌ kereꞌ xubꞌij chare ri achi: Tayuquꞌ pe la aqꞌaꞌ. Y ri achi xuyuq apu ri ruqꞌaꞌ,
         y ja xkꞌachaj.6 Y atoq ri fariseos xeꞌel pe chiriꞌ, kin ja paqiꞌ xkimal kiꞌ kikꞌin ri ruwinaq ri rey
         Herodes, chin ndikibꞌen ruwech ri achike xtikibꞌen chin ndikikamisaj ri Jesús.Santienta wineq xkimal kiꞌ chuchiꞌ lago7 Ri Jesús xel e chuqaꞌ chiriꞌ, xbꞌa chuchiꞌ ri lago junan kikꞌin ri ru-discípulos y
         santienta wineq aj rochꞌulew Galilea koqan. 8 Xebꞌeqaqa chuqaꞌ aj rochꞌulew Judea, aj tinamit Jerusalén, aj rochꞌulew Idumea, wineq
         ri kꞌo kachoch jukꞌan chik apu ruchiꞌ ri raqen yaꞌ Jordán, aj tinamit Tiro y aj tinamit
         Sidón,+ porque xkakꞌaxaj ri nimalej teq achike ngerubꞌanalaꞌ. 9 Y chin ma tipitzꞌitej ri Jesús koma ri wineq, xubꞌij chake ri ru-discípulos chi tikinabꞌaꞌ
         apu jun chꞌuti barco chin ndok e chupan. 10 Porque ekꞌiy wineq erukꞌachojrisan, romariꞌ ri ngeyawej ndikichokmayilaꞌ kiꞌ chirij
         chin ta ndikitzꞌen apu jubꞌaꞌ.11 Y atoq ri seqꞌ teq espíritu ndikitzꞌet ri Jesús, ngexukeꞌ chuwech y ngesikꞌin chubꞌixik:
         ¡Ja rat ri Rukꞌajol ri Dios!+12 Pero ri Jesús santienta ngeruchꞌolilaꞌ chin ma tikibꞌij achike rijaꞌ.+Ri Jesús ngeruchaꞌ kabꞌlajuj apóstoles(Mt. 10:1-4; Lc. 6:12-16)13 Ri Jesús xbꞌa e chuwech jun juyuꞌ y xeroyoj ri xrajoꞌ xeroyoj, y ri xeꞌoyox, xebꞌa
         e apeꞌ kꞌo rijaꞌ. 14 Chikikajal ri xeroyoj, xeruchaꞌ kabꞌlajuj apóstoles chin ndikachibꞌilaj, y chin chuqaꞌ
         ngeruteq chutzijoxik rutzij ri Dios. 15 Y xuyaꞌ uchuqꞌaꞌ pa kiqꞌaꞌ chin ngekelesaj itzel teq espíritu pa kikꞌaslen ri wineq.
         16 Jareꞌ ri kibꞌiꞌ ri kabꞌlajuj apóstoles ri xeruchaꞌ: Ri Simón ri xbꞌix Pedro chare
         roma ri Jesús, 17 keriꞌ chuqaꞌ ri Santiago rukꞌajol ri Zebedeo y ri Juan ri kichaqꞌ-kinimal kiꞌ rikꞌin
         ri Santiago. Ri ekaꞌiꞌ riꞌ xbꞌix Boanerges chake, y Boanerges ndubꞌij tzij, ralkꞌuaꞌl
         rayo. 18 Xeruchaꞌ chuqaꞌ ri Andrés, ri Felipe, ri Bartolomé, ri Mateo, ri Tomás, ri Santiago
         rukꞌajol ri Alfeo, ri Tadeo, ri Simón ri ndibꞌix cananeo chare, 19 y ri Judas Iscariote ri ndijacho e ri Jesús pa kiqꞌaꞌ ri wineq.Ri wineq ndikibꞌij chi ri Jesús kꞌo seqꞌ espíritu pa rukꞌaslen(Mt. 12:22-32; Lc. 11:14-23; 12:10)20 Atoq xbꞌanatej yan riꞌ, ri Jesús xbꞌeqaqa pa jun achoch, y santienta wineq xkimal
         chi apu kiꞌ jumbꞌey, y romariꞌ ri Jesús y ri xeruchaꞌ nixta nduyaꞌ tiempo chin ndikikꞌux
         jun rutzaꞌ kiway.+21 Atoq ri roxpochel ri Jesús xkakꞌaxaj chi keriꞌ ndibꞌanatej, xeꞌel pe chikachoch chin
         ndekikꞌamaꞌ, porque ndikibꞌilaꞌ: Xa xchꞌujir+ ri Jesús, ngechajeꞌ.22 Y ri tijonelaꞌ chin ri ley xyoꞌox chare ri Moisés ri epataneq pa tinamit Jerusalén,
         kereꞌ ndikibꞌilaꞌ: La jun achi laꞌ ngerelesaj itzel teq espíritu pa kikꞌaslen ri wineq,
         porque ukꞌuan roma ri Beelzebú ri kajawal ri itzel teq espíritu.+23 Ri Jesús xeroyoj ri tijonelaꞌ riꞌ chin kejel apu más chunaqaj, y rikꞌin parábolas
         kereꞌ xubꞌij chake: ¿Achike modo chi ri itzel ndiroqotaj e riꞌ ruyon chuwech? 24 Si pa jun reino ma junan ta ruwech kitzij ndikibꞌen ri ruwinaq, ri reino riꞌ ndikꞌis
         ruqꞌij. 25 Keriꞌ chuqaꞌ si pa jun achoch, ma junan ta ruwech kitzij ndikibꞌen ri ekꞌo chupan,
         ma ngelayaj ta chi junan ngekꞌojeꞌ. 26 Si ri Satanás ndiyakatej chikij ri itzel teq espíritu ri ekꞌo chuxeꞌ rutzij y ndubꞌen
         oyowal chake, ma ndilayaj ta ri ru-reino, xa ndikꞌis ruqꞌij.27 Y jun eleqꞌon chin ndeleqꞌan e pa rachoch jun achi kꞌo ruchuqꞌaꞌ, nabꞌey ndikꞌatzin
         nduxim, y xe atoq ruximon chik, kꞌo cheꞌel ndireleqꞌaj e ri achike ekꞌo pa rachoch.28 Kin qetzij nibꞌij chiwa, chi nojel mak ri ndikibꞌanalaꞌ ri wineq ngekuyutej. Y ri
         itzel teq tzij ri ndikibꞌilaꞌ ri wineq chirij ri Dios ngekuyutej chuqaꞌ. 29 Pero xa achike na jun ri ndibꞌiꞌin itzel teq tzij chirij ri ndubꞌen ri Espíritu Santo,
         ma la chuwaꞌq ma la kabꞌij ndikuyutej, xa kin chin jumul ndireqalej ri mak riꞌ.+30 Keriꞌ xubꞌij ri Jesús chake, roma ndikibꞌilaꞌ chirij chi xa kꞌo seqꞌ espíritu pa rukꞌaslen.Ri ruteꞌ y ri eruchaqꞌ ri Jesús(Mt. 12:46-50; Lc. 8:19-21)31 Ri ruteꞌ y ri eruchaqꞌ ri Jesús xebꞌeqaqa apeꞌ kꞌo rijaꞌ, pero xa saqil xekꞌojeꞌ y
         xkiteq apu royoxik ri Jesús. 32 Y kꞌiy wineq etzꞌuyul apu chiriꞌ, kisiriren apu kiꞌ chirij ri Jesús, y kereꞌ xkibꞌij
         chare: Ri ateꞌ, ri eꞌachaqꞌ y ri eꞌawanaꞌ ekꞌo saqil, ngatikikanoj.33 Ri Jesús xubꞌij chake: ¿Achike ri eꞌokuneq nteꞌ y nchaqꞌ ndinojij rix?34 Y ri Jesús xerutzutzaꞌ ri etzꞌuyul apu chiriꞌ, y xubꞌij: Jareꞌ ri eꞌokuneq nteꞌ y
         nchaqꞌ. 35 Porque achike na ri ndibꞌanun ri rurayibꞌel ri Dios, jariꞌ nchaqꞌ,+ wanaꞌ y nteꞌ, xchajeꞌ ri Jesús.

Ri parábola pa ruwiꞌ ri tikonel(Mt. 13:1-9; Lc. 8:4-8)41 Jumbꞌey chik ri Jesús xutzꞌen kitijoxik ri wineq chuchiꞌ ri lago, y santienta wineq
         xbꞌekimoloꞌ kiꞌ chiriꞌ,+ romariꞌ xkꞌatzin chi xok pa jun barco y xtzꞌuyeꞌ qa. Y konojel ri wineq kimolon apu
         kiꞌ chuchiꞌ ri lago. 2 Y rikꞌin parábolas, kꞌiy tijonik xuyaꞌ chake ri wineq.Y atoq ngerutijoj, kereꞌ ri tijonik nduyaꞌ: 3 Tiwakꞌaxaj reꞌ: Jun tikonel xbꞌetikon. 4 Atoq ndukiraj ri semilla, ekꞌo xeqaqa chuchiꞌ bꞌey y xebꞌeqaqa aj xikꞌ teq chikap,
         y xkikꞌux. 5 Jujun chik semilla xeqaqa pa ulew abꞌej ruxeꞌ, apeꞌ ma kꞌiy ta ulew kꞌo, y kin ja
         paqiꞌ xebꞌos pe, roma ma nej ta qa rupan ri ulew. 6 Y atoq xel pe ri qꞌij y xuyaꞌ pe ruchuqꞌaꞌ, xebꞌarabꞌo qa, y roma ma nej ta bꞌaneq
         qa kixeꞌ, xechaqiꞌj qa. 7 Jujun chik semilla xeqaqa pa kꞌixlej teq qꞌayis. Ri semillas xebꞌos pe y junan kikꞌin
         ri kꞌix xekꞌiy pe, pero ri kꞌix xkibꞌen chake chi xeqꞌaner qa, y ma xewachin ta. 8 Pero jujun chik semilla xeqaqa pa utzulej ulew, jabꞌel xekꞌiy y xewachin utz-utz.
         Ekꞌo xkiyaꞌ a 30, ekꞌo xkiyaꞌ a 60 y ekꞌo xkiyaꞌ a 100 kiwech. 9 Y ri Jesús xubꞌij: Ri nditiker ndukꞌoxomaj reꞌ, tukꞌoxomaj kꞌa.+Ri achike roma ri Jesús ngerukusaj parábolas(Mt. 13:10-17; Lc. 8:9, 10)10 Atoq ri Jesús xkanej kan ruyon, ri kabꞌlajuj discípulos y jujun chik más ri kimolon
         apu kiꞌ chirij, xkikꞌutuj razón chare achike ndubꞌij tzij ri parábola xubꞌij chake
         ri wineq. 11 Y rijaꞌ xubꞌij: Chiwa rix yoꞌon qꞌij chi ndiwetamaj ri ewan pe rubꞌeyal xe ojer kan
         pa ruwiꞌ ru-reino ri Dios, pero chake ri wineq ri ma kiyoꞌon ta kánima wikꞌin, nikusaj
         parábolas chin ngichꞌaꞌa chake, 12 chin keriꞌ maske ngetzuꞌun, ma ndikiyaꞌ ta cuenta chare ri ndibꞌanatej chikiwech,
         y maske ndikakꞌaxaj ri nibꞌij, ma ndikikꞌoxomaj ta, ma kꞌateꞌ xtikiyaꞌ kan ri itzel
         kꞌaslen, xtikiyaꞌ kánima rikꞌin ri Dios, y xtikuyutej kimak.+Ri Jesús nduqꞌalajrisaj ri ndubꞌij tzij ri parábola pa ruwiꞌ ri tikonel(Mt. 13:18-23; Lc. 8:11-15)13 Ri Jesús xubꞌij chake: ¿La ma ndikꞌoxomaj ta rubꞌeyal ri parábola pa ruwiꞌ ri tikonel?
         Si keriꞌ, ¿achike modo xtikꞌoxomaj nojel ri chꞌaqa chik parábolas? 14 Ri tikonel ja ri tzijoy rutzij ri Dios. 15 Ri ulew chuchiꞌ bꞌey apeꞌ xeqaqa jujun semilla, ja ri wineq ri ndikakꞌaxaj ri utzulej
         rutzijoxik rutzij ri Dios, pero atoq kakꞌaxan chik, ja paqiꞌ nduqaqa ri Satanás+ y ndukꞌen e ri xtik pa kánima. 16 Ekꞌo wineq eꞌachel ri ulew abꞌej ruxeꞌ apeꞌ xeqaqa jujun chik semilla. Rejeꞌ kin xe
         ndikakꞌaxaj ri utzulej rutzijoxik ri rutzij ri Dios, ja paqiꞌ ngekikot ndikikꞌen pa
         kánima. 17 Pero ri rutzij ri Dios ma ndibꞌa ta qa ruxeꞌ pa kánima, porque ri kánima kin achel
         abꞌej, y romariꞌ xa jubꞌaꞌ teq qꞌij ngekikot, y atoq nduqaqa jun kꞌayew pa kikꞌaslen,
         o ngetzeqlebꞌex chin ndibꞌan itzel chake roma koqan rutzij ri Dios, kin ja paqiꞌ ndikiyaꞌ
         kan ri Dios. 18 Ekꞌo wineq eꞌachel ri ulew kꞌo kꞌixlej teq qꞌayis chuwech apeꞌ xeqaqa jujun chik semilla.
         Rejeꞌ ndikakꞌaxaj rutzij ri Dios, 19 pero roma ndibꞌa kánima chirij ri ndikꞌatzin chake qꞌij-qꞌij, y chirij aj rochꞌulew
         bꞌeyomal,+ y chirij chuqaꞌ jalajaj teq achike ri ndikirayij, riꞌ ndubꞌen chi ndikꞌis qa ri rutzij
         ri Dios ri xtik pa kánima, y ri tzij riꞌ ma ndiwachin ta pa kikꞌaslen. 20 Pero ekꞌo wineq eꞌachel ri utzulej ulew apeꞌ xeqaqa jujun chik semilla. Rejeꞌ ndikakꞌaxaj
         rutzij ri Dios y ndikiyaꞌ qꞌij chare chi ndubꞌen qa ruxeꞌ pa kánima y ndiwachin ri
         kikꞌaslen,+ achel ri tikoꞌ, ekꞌo ndikiyaꞌ a 30, ekꞌo ndikiyaꞌ a 60 y ekꞌo ndikiyaꞌ a 100 kiwech.Ri parábola pa ruwiꞌ jun lámpara(Lc. 8:16-18)21 Ri Jesús xubꞌij chuqaꞌ chake: Atoq ndikꞌan pe jun lámpara+ chin ndiyikꞌan, ¿la ndiyoꞌox kami chuxeꞌ jun cajón o chuxeꞌ jun chꞌat? Ma ke ta riꞌ.
         Ri lámpara xa kin pariꞌ rukꞌojlibꞌel ndiyoꞌox wi. 22 Porque ma jun achike ri ma ndiqꞌalajin ta wokami ri man ta xtiqꞌalajin, y nixta jun
         ri ewan ri man ta xtel cho luz.+23 ¡Ri nditiker ndukꞌoxomaj reꞌ, tukꞌoxomaj kꞌa!24 Y ri Jesús xubꞌij chuqaꞌ: Tiyaꞌ ixikin utz-utz rikꞌin rutzij ri Dios ri nitzijoj chiwa,
         porque ri janipeꞌ ndikꞌoxomaj chare ri ndiwakꞌaxaj, jariꞌ ri ndiwetamaj, y kꞌa ndiwetamaj
         más pa ruwiꞌ ri xikꞌoxomaj. 25 Porque ri kꞌo chik kikꞌoxoman, ndikikꞌoxomaj más, pero ri maneq ok kikꞌoxoman, hasta
         ri jubꞌaꞌ ok kikꞌoxoman, ndikꞌan e chikiwech.+Ri parábola pa ruwiꞌ rukꞌiyilen ri tikoꞌ26 Ri Jesús xubꞌij chuqaꞌ: Ri ru-reino ri Dios ndiqajunumaj rikꞌin ri ndubꞌen jun achi
         ri ndutik kan semilla pa rulew.+27 Rijaꞌ ndiwer qa chaqꞌaꞌ y ndiyakatej atoq ndiseqresan pe, y qꞌij-qꞌij keriꞌ ndubꞌen.
         Ri semilla ruyon ndibꞌos y ndikꞌiy pe, pero rijaꞌ ma retaman ta achike modo ndibꞌanatej
         riꞌ. 28 Porque ri ru-semilla trigo, nabꞌey ndibꞌos pe, kꞌateriꞌ ndikꞌiy pe rutun y pa rukꞌisibꞌel
         ndinoj pe rupan ri rutun. Nojel reꞌ ndibꞌanatej roma ruchuqꞌaꞌ ri ulew. 29 Y atoq utz chik chin ndiqꞌat ruwech ri tikoꞌ, ja ndiqꞌat chare jos, porque qꞌij chik
         chin ndimol ruwech.+Ri parábola pa ruwiꞌ jun semilla mostaza(Mt. 13:31, 32; Lc. 13:18, 19)30 Ri Jesús xubꞌij chuqaꞌ: ¿Achoq ikꞌin kami ndiqajunumaj ri ru-reino ri Dios, o achike
         jun parábola ndiqakusaj chin ndetamex rubꞌeyal? 31 Ndiqajunumaj rikꞌin jun semilla mostaza ri xtik qa pa ulew. Ri semilla riꞌ ja ri más
         kaꞌal chikiwech ri semillas ekꞌo chochꞌulew, 32 pero atoq tikon chik, ndikꞌiy pe y más nim ndel ke chikiwech konojel ri tikoꞌ, ndikꞌojeꞌ
         nimaꞌq teq ruqꞌaꞌ y hasta ri aj xikꞌ teq chikap pa rumujal ndikibꞌen kisok chi teq
         ruqꞌaꞌ.Ri rukusaxik ri parábolas ndubꞌen ri Jesús(Mt. 13:34, 35)33 Ri Jesús chin ndutzijoj rutzij ri Dios, ngerukusaj kꞌiy parábolas achel riꞌ, chin
         keriꞌ ekꞌo wineq ndikikꞌoxomaj y ekꞌo ma ndikikꞌoxomaj ta. 34 Y ma jun achike xubꞌij ri man ta xerukusaj parábolas, pero atoq ruyon kꞌo kikꞌin ri
         ru-discípulos, rijaꞌ ndubꞌij rubꞌeyal ri parábolas chake.Ri Jesús ndubꞌen chi ri kaqiqꞌ y ri jabꞌ ngesisoꞌ qa(Mt. 8:23-27; Lc. 8:22-25)35 Atoq xokoqꞌaꞌ qa ri qꞌij riꞌ, ri Jesús xubꞌij chake ri discípulos: Qojeqꞌax apu jukꞌan
         ruchiꞌ re lago.+36 Atoq xubꞌij yan chake ri wineq chi ketzolij chi teq kachoch, ri discípulos xkikꞌuaj
         ri Jesús chupan ri barco ri achoq chupan xtzꞌuyeꞌ chin xerutijoj ri wineq, y ekꞌo
         chuqaꞌ jujun chik barcos ri xeꞌoqan e kichin pa yaꞌ. 37 Atoq ebꞌaneq apu pariꞌ ri yaꞌ, xtiker pe jun mama kaqiqꞌ y jabꞌ pa ruwiꞌ ri yaꞌ, y
         ri bꞌoloj teq yaꞌ ngeꞌok chupan ri barco, y ndinoj ri barco rikꞌin yaꞌ y ndubꞌen chi
         jubꞌama ndibꞌa qa chuxeꞌ yaꞌ. 38 Ri Jesús chirij kan chupan ri barco ndiwer, y ruyoꞌon rujolon pariꞌ jun ruchꞌakat
         ruwiꞌ. Y ri discípulos xkikꞌasoj y xkibꞌij chare: ¡Tijonel! ¿Ma nduyaꞌ ta pena chawa
         chi ngojjiqꞌ pa yaꞌ? 39 Xyakatej kꞌa pe ri Jesús, kaw pa ruchiꞌ xchꞌaꞌa chake ri yaꞌ y ri kaqiqꞌ, y xubꞌij:
         Tiqꞌileꞌ qa ri iwuchuqꞌaꞌ y kixtaneꞌ.Ja atoq riꞌ xtaneꞌ qa ri kaqiqꞌ, y nojel jabꞌel xsisoꞌ qa.+40 Y ri Jesús xubꞌij chake ri discípulos: ¿Achike roma ixibꞌin iwiꞌ? ¿Kꞌajani tikuqubꞌaꞌ
         ikꞌuꞌx rikꞌin ri Dios?41 Y ri discípulos santienta kixibꞌin kiꞌ ndikibꞌilaꞌ chikiwech: ¿Achike chi achi reꞌ,
         chi hasta ri kaqiqꞌ y ri yaꞌ ndikitaqij rutzij?

Ri Jesús ndirelesaj e jun seqꞌ espíritu pa rukꞌaslen jun achi pa rochꞌulew Gerasa(Mt. 8:28-34; Lc. 8:26-39)51 Ri Jesús y ri discípulos xebꞌeqaqa jukꞌan chik apu ruchiꞌ ri lago pa kirochꞌulew ri
         aj Gerasa. 2 Y atoq ri Jesús xel pe chupan ri barco, kin ja paqiꞌ jun achi kꞌo seqꞌ espíritu pa
         rukꞌaslen xel pe chikikajal ri kikꞌojlibꞌel ri animaꞌiꞌ, y xurukꞌuluꞌ ri Jesús. 3 Ri achi riꞌ kin jumul kꞌo pa kikꞌojlibꞌel ri animaꞌiꞌ, y nixta jun wineq nditiker
         chik pa ruqꞌaꞌ chin ta nduyut rikꞌin cadenas. 4 Porque kꞌiy mul yutun ruqꞌa-raqen rikꞌin cadenas, y eruqupiloꞌon ri cadenas y nixta
         jun ri santienta ta ruchuqꞌaꞌ chin nditiker pa ruqꞌaꞌ. 5 Chi chaqꞌaꞌ chi paqꞌij ndisikꞌiyaj chikikajal ri kikꞌojlibꞌel ri animaꞌiꞌ y pa teq
         juyuꞌ, y ndusokolaꞌ riꞌ chare abꞌej. 6 Y atoq ri achi xutzꞌet chi ri Jesús kꞌa nej pataneq, juꞌanin xbꞌexukeꞌ chuwech.+7 Y xsikꞌin chubꞌixik: Rat Jesús, Rukꞌajol ri nimalej ruqꞌij Dios, ¿achike a-cuenta
         chuwa? ¡Nikꞌutuj chawa chi chuwech Dios tayaꞌ atzij chi ma nganabꞌen castigar!8 Keriꞌ xubꞌij ri seqꞌ espíritu, porque ri Jesús rubꞌiꞌin chik chare: ¡Katel e pa rukꞌaslen
         re achi reꞌ!9 Ri Jesús xukꞌutuj razón chare ri seqꞌ espíritu: ¿Achike abꞌiꞌ? Y ri seqꞌ espíritu
         xubꞌij: Legión+ nubꞌiꞌ, porque roj santienta, xchajeꞌ.10 Ri seqꞌ espíritu kin ndukꞌutulaꞌ kamelal chare ri Jesús chi ma keroqotaj e nej chin
         ri rochꞌulew riꞌ. 11 Y chunaqaj ri juyuꞌ apeꞌ ekꞌo, santienta aq ngewaꞌ. 12 Y ri seqꞌ teq espíritu kereꞌ xkikꞌutuj chare ri Jesús: Qojataqaꞌ chin ngojok pa ki-cuerpo
         la aq ekꞌo apu kelaꞌ.13 Ri Jesús xuyaꞌ qꞌij chake, y atoq ri seqꞌ teq espíritu xeꞌel e pa rukꞌaslen ri achi,
         xebꞌeꞌok pa ki-cuerpo ri aq. Ri aq ekꞌo chiriꞌ, jun laꞌeq 2,000. Y atoq keriꞌ xbꞌanatej,
         ri aq xkitelelaꞌ kiꞌ xexuleꞌ qa chuwech jun raqꞌarik juyuꞌ, xetzaq qa pa lago, y chiriꞌ
         xejiqꞌ.14 Y ri ngechajin ri aq xeꞌanimej y xbꞌekiyaꞌ rutzijol ri xbꞌanatej chake ri wineq ekꞌo
         pa tinamit y ri ekꞌo pa qꞌas, y ri wineq xbꞌekitzꞌetaꞌ ri xbꞌanatej. 15 Ri wineq riꞌ xebꞌeqaqa chuwech ri Jesús, y ndikitzutzaꞌ ri achi xekꞌojeꞌ seqꞌ teq
         espíritu pa rukꞌaslen, chi tzꞌuyul, rukusan yan chik rutziaq, y kin pa ruxnaqil yan
         chik kꞌo. Y ri wineq xkixibꞌij kiꞌ. 16 Y ri xetzꞌeto ri xbꞌanatej rikꞌin ri achi ri xekꞌojeꞌ seqꞌ teq espíritu pa rukꞌaslen,
         y ri xbꞌanatej chuqaꞌ kikꞌin ri aq, xkitzijoj nojel chake ri xebꞌeqaqa chiriꞌ.+17 Y atoq keriꞌ xkakꞌaxaj ri wineq, xkikꞌutuj kamelal chare ri Jesús chi tel e pa kirochꞌulew.+18 Atoq ri Jesús ndok chi e pa barco, ri achi ri xekꞌojeꞌ seqꞌ teq espíritu pa rukꞌaslen
         xukꞌutuj kamelal chare chi tuyaꞌ qꞌij chare chi ndiroqaj. 19 Pero ri Jesús ma xuyaꞌ ta qꞌij y xubꞌij chare: Kabꞌiyin chiꞌawachoch y kikꞌin ri awoxpochel,
         y taꞌatzijoj nojel ri nimalej teq favores xubꞌen ri Ajaw pa akꞌaslen y chi xujoyowaj
         awech.+20 Ri achi riꞌ, xbꞌa y xutzꞌen rutzijoxik pa teq tinamit chin ri rochꞌulew Decápolis
         nojel ri nimalej teq favores xubꞌen ri Jesús pa rukꞌaslen. Y konojel ri wineq xsach
         kikꞌuꞌx.Ri Jesús ndukꞌachojrisaj jun ixaq ndiyawej y ndukꞌastajbꞌaꞌ jun xten(Mt. 9:18-26; Lc. 8:40-56)21 Atoq tzolijneq chi pe ri Jesús jukꞌan ruchiꞌ ri lago,+ santienta wineq xbꞌekimoloꞌ kiꞌ chiriꞌ, y rijaꞌ xkꞌojeꞌ chuchiꞌ ri lago.+22 Ja atoq riꞌ xbꞌeqaqa chuqaꞌ chiriꞌ jun achi rubꞌiniꞌan Jairo. Ri achi riꞌ jun ukꞌuey
         bꞌey chikiwech ri ndikimal kiꞌ pa sinagoga, y atoq xutzꞌet ri Jesús, xbꞌexukeꞌ chiraqen,
         23 ndukꞌutulaꞌ rukamelal chare y ndubꞌij: Ri numiꞌal yaméra ndiken, tabꞌanaꞌ kamelal,
         taꞌayaꞌ aqꞌaꞌ pariꞌ,+ chin keriꞌ ndikꞌachaj y ma ndiken ta.24 Ri Jesús xbꞌa chirij ri Jairo, y santienta wineq ndikitelelaꞌ apu kiꞌ chirij, y romariꞌ
         ndikipitzꞌ ebꞌaneq. 25 Pero chikikajal ri wineq bꞌaneq chuqaꞌ jun ixaq ri ja kabꞌlajuj junaꞌ ndipelaꞌ pe
         kikꞌ chuxeꞌ.+26 Ri ixaq riꞌ santienta qꞌaxon ruqꞌasan pe roma ri jalajaj teq achike kibꞌiꞌin pe ekꞌiy
         aqꞌomanelaꞌ chin ta ndikoqꞌomaj, rukꞌison chik nojel ri ruchajin y nixta jun aqꞌon
         kꞌachojrisayon richin, xa qꞌij-qꞌij más kꞌayew rubꞌanun qa pa ruqꞌaꞌ ri ruyabꞌil.
         27 Atoq ri ixaq xrakꞌaxaj nojel ri nimalej teq achike ndibꞌix chirij ri Jesús, xbꞌeqaqa
         chirij, chikikajal ri wineq, y xutzꞌen+ apu jubꞌaꞌ ruchiꞌ ri kꞌul ruqꞌuꞌun ri Jesús. 28 Porque rubꞌiꞌin pe pa ránima: Xa ta nitzꞌen apu jubꞌaꞌ ri kꞌul ruqꞌuꞌun, ngikꞌachaj
         chuwech re yabꞌil reꞌ. 29 Y atoq xutzꞌen apu jubꞌaꞌ ri kꞌul, kin ja paqiꞌ xtaneꞌ ri kikꞌ ndipelaꞌ pe chuxeꞌ,
         y xunaꞌ pa ru-cuerpo chi xkꞌachojrisex chuwech ri yabꞌil riꞌ. 30 Y ja atoq riꞌ ri Jesús xunaꞌ chi kꞌo uchuqꞌaꞌ xel e rikꞌin.+ Xuyaꞌ vuelta, xerutzutzaꞌ ri wineq y xubꞌij chake: ¿Achike xtzꞌamo pe re kꞌul nuqꞌuꞌun?31 Ri discípulos xkibꞌij chare: Rat ndayaꞌ cuenta chare chi santienta wineq ngatikipitzꞌilaꞌ,
         y ¿ndakꞌutuj razón achike ri xtzꞌamo pe awichin?32 Pero ri Jesús kꞌulan nditzuyaj chin ndutzꞌet achike xtzꞌamo ri kꞌul ruqꞌuꞌun. 33 Ja atoq riꞌ ri ixaq riꞌ ndibꞌarbꞌot roma ruxibꞌriꞌil, porque kin retaman wi chi xkꞌachaj
         chuwech ri ruyabꞌil, romariꞌ xpuꞌun, xbꞌexukeꞌ chuwech ri Jesús y xubꞌij chare chi
         ja rijaꞌ xtzꞌamo apu ruchiꞌ ri kꞌul ruqꞌuꞌun. 34 Ri Jesús xubꞌij chare: Numiꞌal, tikꞌojeꞌ ruchuqꞌaꞌ ri awánima, porque rikꞌin nojel
         awánima xapuꞌun chinukanoxik, romariꞌ xakolotej chuwech ri ayabꞌil.+ Rikꞌin uxlanen pa awánima kabꞌiyin porque xakꞌachaj chi jumul chuwech ri ayabꞌil.35 Kꞌaja keriꞌ ndajin chubꞌixik ri Jesús, atoq xebꞌeqaqa jujun ri etaqon pe koma ri aj
         pa rachoch ri Jairo ri achi ukꞌuey bꞌey chikiwech ri ndikimal kiꞌ pa sinagoga, y xkibꞌij
         chare: Jairo, ri amiꞌal xken qa. ¿Achike roma kꞌa ndayaꞌ eqaꞌ chirij la Tijonel?36 Pero ri Jesús xrakꞌaxaj ri xbꞌix, romariꞌ kereꞌ xubꞌij chare ri Jairo: Ma kabꞌison
         qa, xa kin jumul tikuqeꞌ akꞌuꞌx.37 Ri Jesús xaxe chake ri Pedro y ri ekaꞌiꞌ kichaqꞌ-kinimal kiꞌ kibꞌiniꞌan Santiago y
         Juan+ xuyaꞌ qꞌij chi xebꞌa chirij. 38 Y atoq xbꞌeqaqa chirachoch ri achi ukꞌuey bꞌey chikiwech ri ndikimal kiꞌ pa sinagoga,
         ri Jesús xerutzꞌet ri wineq chi ngeꞌel chꞌuꞌj, xerutzꞌet chuqaꞌ ri ngeꞌoqꞌ y ngesikꞌiyaj.
         39 Y atoq ri Jesús xok apu pa jay, xubꞌij: ¿Achike roma ngixel chꞌuꞌj y ngixoqꞌ? Ri xten
         ma kamineq ta, xa ndiwer.40 Ri wineq xa xetzeꞌen chirij ri Jesús, pero rijaꞌ xerelesaj e konojel ri wineq chiriꞌ.
         Ja atoq riꞌ junan kikꞌin ri rute-rutataꞌ ri xten y ri discípulos, xok apu apeꞌ libꞌan
         ri xten kamineq. 41 Ri Jesús xutzꞌen chiruqꞌaꞌ y xubꞌij chare: ¡Talitá kum! Reꞌ ndubꞌij tzij: Chꞌuti xten,
         chawa rat nibꞌij chi kayakatej.+42 Ja atoq riꞌ ri xten xyakatej pe y xbꞌiyin, porque kabꞌlajuj chik rujunaꞌ, y ri ekꞌo
         apu chiriꞌ, xsach kikꞌuꞌx rikꞌin ri xbꞌanatej. 43 Ri Jesús xubꞌen mandar chi ma jun achoq chare tikitzijoj ri xbꞌanatej,+ y xubꞌij chuqaꞌ chi tikitzuquꞌ ri xten.

Ri xbꞌanatej atoq ri Jesús xbꞌeqaqa pa tinamit Nazaret(Mt. 13:53-58; Lc. 4:16-30)61 Ri Jesús xel pe chiriꞌ y xbꞌa pa rutinamit Nazaret, y ri ru-discípulos xkoqaj. 2 Y atoq xuqaqa ri uxlanibꞌel qꞌij, xutzꞌen kitijoxik ri wineq pa sinagoga, y ekꞌiy
         chikikajal ri ngeꞌakꞌaxan richin, ndisach kikꞌuꞌx chirij+ y ndikibꞌilaꞌ: ¿Apeꞌ xretamaj re achi reꞌ nojel ri retaman? ¿Achike chi nojibꞌel
         re yoꞌon chare y achike yoyon uchuqꞌaꞌ chare chin ngerubꞌen milagros achel ri ngebꞌanatej
         chiruqꞌaꞌ? 3 ¿Ma ja ta kami reꞌ ri carpintero, ral ri María,+ kinimal ri Santiago, ri José, ri Judas y ri Simón? ¿Ma ekꞌo ta kꞌa chireꞌ pa qatinamit
         ri eranaꞌ? ngechajeꞌ. Y ri wineq itzel ndikinaꞌ chare roma ri ngerubꞌanalaꞌ ri Jesús.
         4 Y ri Jesús xubꞌij chake: Ma jun chik apeꞌ ndiqasex ruqꞌij jun profeta, xa kin xe wi
         pa rutinamit, chikikajal ri roxpochel y pa rachoch.+5 Y ma kꞌiy ta milagros xubꞌen ri Jesús chiriꞌ, xaxe ok pa kiwiꞌ jujun ri ngeyawej xuyaꞌ
         ruqꞌaꞌ chin xerukꞌachojrisaj, 6 y kin ndisach rukꞌuꞌx chikij ri wineq porque ma ndikitaqij ta.Ri Jesús ngeruteq ri apóstoles chutzijoxik ri utzulej teq tzij chin kolotajik(Mt. 10:5-15; Lc. 9:1-6)Ri Jesús xbꞌa pa teq aldeas ri ekꞌo chunaqaj ri tinamit y ngerutijoj ri wineq rikꞌin
         ri rutzij ri Dios.+7 Xeroyoj chuqaꞌ ri kabꞌlajuj apóstoles, chin ngeruteq chi kakaꞌ chi kakaꞌ, y xuyaꞌ
         uchuqꞌaꞌ chake chin ngekelesaj e seqꞌ teq espíritu+ pa kikꞌaslen ri wineq. 8 Y xubꞌen mandar chake chi xaxe jun chꞌamiꞌy tikikꞌuaj chin ri kibꞌey, y ma tikikꞌuaj
         kaxlan wey, ma tikikꞌuaj koxtar, nixta méra pa teq ruximibꞌel kipan. 9 Xubꞌij chuqaꞌ chake chi tikikusaj e kixajabꞌ, y ma tikikꞌuaj jutzaq chik tzieq. 10 Ri Jesús xubꞌij chuqaꞌ chake: Achike na achoch apeꞌ xtikꞌan apu iwech, chiriꞌ kixkꞌojeꞌ
         hasta kꞌa kixel na pe chiriꞌ. 11 Y achike na chi lugar apeꞌ ma xtikꞌan ta apu iwech koma ri wineq, y ma xtikajoꞌ ta
         xtikakꞌaxaj ri tzij ndibꞌij, rix kixel pe chiriꞌ, y titotaꞌ kan ri poqolaj chi teq
         iwaqen,+ chin tiketamaj chi ma utz ta kibꞌanun chuwech ri Dios, xchajeꞌ ri Jesús.12 Ri discípulos xebꞌa, xbꞌekitzijolaꞌ chake ri wineq chi tikiyaꞌ kan ri mak y titzolij
         pe kánima rikꞌin ri Dios. 13 Y santienta itzel teq espíritu xekelesalaꞌ e pa kikꞌaslen ri wineq, y chuqaꞌ santienta
         ngeyawej xekimel chare aceite+ y xekikꞌachojrisaj kan.Rukamik ri Juan ri Bautista(Mt. 14:1-12; Lc. 9:7-9)14 Ri rey Herodes xrakꞌaxaj chi keriꞌ ndajin, porque nojel apeꞌ bꞌaneq utzulej rutzijol
         ri Jesús. Ekꞌo ngebꞌiꞌin chi ri Jesús ja ri Juan ri Bautista xkꞌastej pe chikikajal
         ri animaꞌiꞌ, romariꞌ kꞌo uchuqꞌaꞌ rikꞌin chin ngerubꞌen milagros.15 Pero chꞌaqa chik ndikibꞌilaꞌ chi ri Jesús ja ri profeta Elías,+ y chꞌaqa chik ndikibꞌilaꞌ chi jun profeta, achel ri profetas ri xekꞌojeꞌ ojer kan.16 Atoq ri Herodes xrakꞌaxaj ri ndikibꞌilaꞌ ri wineq, xubꞌij: Ri achi riꞌ, xa ja ri Juan
         ri Bautista ri xinteq chi xqupix ruqul, y kami xkꞌastej pe chikikajal ri animaꞌiꞌ,
         xchajeꞌ.17 Keriꞌ xubꞌij ri Herodes porque atoq ri Juan ri Bautista kꞌa kꞌes, ri Herodes xubꞌen
         mandar chi xtzꞌan ri Juan, xxim rikꞌin cadenas y xyoꞌox pa cheꞌ, porque ri Juan xuchꞌolij
         ri Herodes, roma ri Herodes rubꞌanun qa rixjayil chare ri Herodías.+ Ri ixaq riꞌ xok yan rixjayil ri Filipo ri kichaqꞌ-kinimal kiꞌ rikꞌin ri Herodes.
         18 Porque ri Juan kereꞌ xubꞌilaꞌ chare ri Herodes: Rat xajan abꞌanun chuwech ri Dios,
         porque abꞌanun qa awixjayil+ chare ri Herodías rixjayil ri Filipo, xchajeꞌ.19 Romariꞌ ri Herodías itzel ndutzꞌet ruwech ri Juan, kin bꞌaláta ndukamisaj ndirajoꞌ,
         pero maneq ruqꞌaꞌ chare. 20 Porque ri Herodes rubꞌanun mandar chi tichajix utz-utz ri Juan ri Bautista chin ma
         jun achike tibꞌan chare, roma retaman chi ri Juan jun loqꞌolej y chojmilej achi. Ri
         Herodes nduxibꞌij riꞌ chuwech ri Juan, y atoq ndirakꞌaxaj ri ndubꞌij, ma ndiril ta
         achike ndubꞌen, pero kin ndiqaꞌ chuwech ndirakꞌaxaj. 21 Y xuqaqa jun qꞌij atoq ri Herodías kꞌo cheꞌel ndukamisaj ri Juan, y riꞌ ja ri qꞌij
         atoq ri Herodes xukꞌis chik jun rujunaꞌ. Ri Herodes xeroyoj pa jun waꞌin ri nimaꞌq
         teq kiqꞌij wineq, ri nimaꞌq teq kiqꞌij ukꞌuey kibꞌey soldados, y ri nimaꞌq teq kiqꞌij
         aj rochꞌulew Galilea. 22 Ri apeꞌ kimolon kiꞌ, xok apu ri xten ral ri Herodías, xxaja chikiwech y xqaꞌ chuwech
         ri Herodes y xqaꞌ chuqaꞌ chikiwech ri ngewaꞌ rikꞌin. Y ri Herodes xubꞌij chare ri
         xten: Takꞌutuj xa achike na ri ndawojoꞌ y riyin niyaꞌ chawa.23 Ri Herodes kereꞌ xubꞌen jurar chare ri xten: Niyaꞌ chawa xa achike na ri xtakꞌutuj,
         hasta nikꞌaj chare nojel ri nibꞌen reinar pa ruwiꞌ niyaꞌ chawa, xchajeꞌ. 24 Y ri xten xel e y kereꞌ xbꞌerubꞌij chare ri ruteꞌ: ¿Achike kami nikꞌutuj? Y ri teꞌej
         xubꞌij chare: Takꞌutuj chi tiyoꞌox rujolon ri Juan ri Bautista chawa.25 Ri xten kin juꞌanin paqiꞌ xtzolij apu apeꞌ kꞌo ri rey Herodes, y xubꞌij chare: Niwojoꞌ
         chi wokami yan pa jun bꞌambꞌel ndayaꞌ rujolon ri Juan ri Bautista chuwa.26 Ri rey Herodes xbꞌison qa roma ri xukꞌutuj ri xten chare, pero roma xubꞌen jurar chare
         ri xten chikiwech ri ekꞌo chuchiꞌ ri mesa, romariꞌ ma xrajoꞌ ta xutzolij rutzij. 27 Y ri rey ja paqiꞌ xuteq jun soldado chin tikꞌan pe rujolon ri Juan ri Bautista. Ri
         soldado xbꞌa pa cheꞌ chin xbꞌeruqupij ruqul ri Juan, 28 y xukꞌen pe pa jun bꞌambꞌel rujolon ri Juan y xuyaꞌ chare ri xten, y ri xten xbꞌeruyaꞌ
         chare ri ruteꞌ.29 Atoq ri ru-discípulos ri Juan xkakꞌaxaj ri xbꞌanatej, xbꞌekikꞌamaꞌ ri ru-cuerpo y
         xbꞌekimuquꞌ.Ri Jesús ngerutzuq más e 5,000 wineq(Mt. 14:13-21; Lc. 9:10-17; Jn. 6:1-14)30 Atoq ri apóstoles xetzolij pe, xbꞌekimoloꞌ kiꞌ apeꞌ kꞌo ri Jesús, y xkitzijoj chare
         nojel ri xbꞌekibꞌanalaꞌ y ri achike tijonik xkiyaꞌ chake ri wineq. 31 Y ri Jesús xubꞌij chake: Joꞌ jun apeꞌ maneq wineq chin ngixuxlan jubꞌaꞌ. Keriꞌ xubꞌij
         chake roma santienta wineq ri ngeꞌel-ngeꞌok apeꞌ ekꞌo, y romariꞌ ri Jesús y ri apóstoles
         nixta nduyaꞌ tiempo chin ndikikꞌux jun rutzaꞌ kiway.32 Ri Jesús y ri ru-apóstoles xeꞌok e pa jun barco, xebꞌa pa jun lugar apeꞌ maneq wineq
         chin ngekꞌojeꞌ kiyon. 33 Pero ekꞌiy wineq xetzꞌeto kichin atoq xeꞌok e ri pa barco, y xketamaj e kiwech. Y
         pa nojel teq tinamit xebꞌeꞌel pe wineq, juꞌanin xebꞌa chikaqen chuchiꞌ ri yaꞌ apeꞌ
         ebꞌaneq apu ri Jesús y ri apóstoles, y xa ja yan chik ri wineq xebꞌeqaqa nabꞌey. 34 Y atoq ri Jesús xel pe pa barco, xerutzꞌet santienta wineq, y xujoyowaj kiwech,+ porque eꞌachel karneꞌl ri ma jun ndiyuqꞌun kichin. Y ri Jesús xutzꞌen kitijoxik pa
         ruwiꞌ jalajaj teq achike.+35 Atoq xqaqꞌij qa, xejel apu ri ru-discípulos rikꞌin ri Jesús y xkibꞌij chare: Re lugar
         apeꞌ rojkꞌo tzꞌiran-tzꞌiran, y ja xqaqꞌij qa. 36 Romariꞌ kaꞌataqaꞌ la wineq pa teq aldeas y apeꞌ ekꞌo achoch pa teq qꞌayis chin ndikilaqꞌ
         ri ndikikꞌux.37 Pero ri Jesús xubꞌij chake: Ja rix kixtzuqu kichin. Y rejeꞌ xkibꞌij chare: ¿Ndawojoꞌ
         chi rikꞌin rajel 200 qꞌij samaj ndeqaloqꞌoꞌ kaxlan wey chin ngeqatzuq re wineq reꞌ?38 Ri Jesús xubꞌij chake: Teꞌitzꞌetaꞌ jarupeꞌ kaxlan wey kꞌo iwikꞌin. Y atoq ri discípulos
         kitzꞌeton chik, xkibꞌij chare: Woꞌoꞌ kaxlan wey y kaꞌiꞌ ker.39 Ri Jesús xubꞌen mandar chi ketzꞌuyeꞌ konojel pa rex kꞌin chi teq bꞌotzaj. 40 Y ri wineq chi a 100 y chi a 50 xetzꞌuyeꞌ cho kꞌin. 41 Ri Jesús xeruliꞌej pa ruqꞌaꞌ ri kaxlan wey y ri kaꞌiꞌ ker, xtzuꞌun e chikaj y xumatioxij
         chare ri Dios. Xeruper ri kaxlan wey, y xuyaꞌ chake ri discípulos chin xkijachalaꞌ
         chake ri wineq. Xerujachalaꞌ chuqaꞌ ri kaꞌiꞌ ker chake konojel. 42 Y konojel xewaꞌ y jabꞌel xenanoꞌ. 43 Y kꞌa xekinojisaj kabꞌlajuj chakech rikꞌin ruchiꞌ ri kaxlan teq wey y ruchiꞌ ri ker
         ri ma xekꞌuxeꞌ ta. 44 Y e 5,000 achiꞌaꞌ ri xekꞌuxu ri kaxlan teq wey riꞌ.Ri Jesús ndibꞌiyin pariꞌ ri lago(Mt. 14:22-27; Jn. 6:16-21)45 Atoq xbꞌanatej yan reꞌ, ri Jesús xubꞌen chake ri ru-discípulos chi xeꞌok e pa barco
         chin ngeꞌeqꞌax apu jukꞌan chik ruchiꞌ ri lago, apeꞌ kꞌo ri lugar rubꞌiniꞌan Betsaida
         chin ngenabꞌeyaj chuwech, mientras rijaꞌ ndichꞌaꞌa kan chake ri wineq y ngeruteq chikachoch.
         46 Atoq ri Jesús xeruteq yan ri wineq chikachoch, xbꞌa e chuwech jun juyuꞌ chin xbꞌerubꞌanaꞌ
         orar.+47 Y atoq xchaqꞌaꞌ qa, ri barco apeꞌ ebꞌaneq ri discípulos kꞌo chi apu pa runikꞌajal
         ri lago, y ri Jesús kꞌo ruyon cho juyuꞌ. 48 Y xerutzꞌet ri discípulos ekosneq ndikitij kiqꞌij ndikibꞌen remar ebꞌaneq apu pariꞌ
         ri yaꞌ, porque ri kaqiqꞌ ndubꞌajilaꞌ riꞌ chuwech ri barco. Y atoq jun laꞌeq oxiꞌ chik
         hora ndirajoꞌ chin ndisaqer pe, ri Jesús ndibꞌiyin xbꞌa apu pariꞌ ri yaꞌ y xubꞌen
         achel xe keriꞌ ngeruqꞌasaj kan. 49 Atoq ri discípulos xkitzꞌet chi kꞌo jun ndibꞌiyin pariꞌ ri yaꞌ, xkinojij chi ngetajin
         chutzꞌetik jun xibꞌinel, y xesikꞌin. 50 Porque konojel xetzꞌeto richin y xkixibꞌij kiꞌ, pero ri Jesús ja paqiꞌ kereꞌ xubꞌij
         chake: ¡Tikꞌojeꞌ ruchuqꞌaꞌ iwánima! ¡Ja riyin ri Jesús, ma tixibꞌij iwiꞌ!+51 Y ri Jesús xjoteꞌ apu pa barco ri achoq chupan ebꞌaneq ri discípulos. Ja atoq riꞌ
         xsisoꞌ qa ri kaqiqꞌ y ri discípulos santienta xsach kikꞌuꞌx. 52 Porque ma kikꞌoxoman ta achike chi uchuqꞌaꞌ kꞌo rikꞌin ri Jesús, maske xkitzꞌet chi
         xkꞌiyer ri kaxlan wey chikiwech. Xa kaw rubꞌanun ri kánima.+Ri Jesús ngerukꞌachojrisaj ri ngeyawej pa rochꞌulew Genesaret(Mt. 14:34-36)53 Atoq xeꞌeqꞌax yan pariꞌ ri lago, xebꞌeqaqa pa jun lugar chin ri rochꞌulew Genesaret,
         y chiriꞌ xkixim kan ri barco chuchiꞌ ri yaꞌ. 54 Y atoq eꞌeleneq chi pe pa barco, ri wineq kin ja paqiꞌ xkiyaꞌ cuenta chare chi ri
         Jesús kꞌo apu chiriꞌ. 55 Ri wineq xebꞌa paqiꞌ chin xkiyaꞌ utzulej rutzijol ri Jesús nojel teq apeꞌ chin ri
         rochꞌulew riꞌ, y ri wineq chuwech warabꞌel xekikꞌuaj ri ngeyawej apeꞌ ndikakꞌaxaj
         chi kꞌo ri Jesús. 56 Y xa achike na chi tinamit, aldea o lugar apeꞌ ekꞌo achoch pa teq qꞌayis, ri wineq
         ngekiyaꞌ ri ngeyawej chuchiꞌ teq bꞌey apeꞌ ndeqꞌax ri Jesús, y ndikikꞌutuj kamelal
         chare chi tuyaꞌ qꞌij chake chi ndikitzꞌen jubꞌaꞌ ruchiꞌ ri rukꞌul ruqꞌuꞌun.+ Y konojel ri xetzꞌamo ri rukꞌul, xekꞌachaj.

Ri ndichꞌabꞌaqrisan rukꞌaslen jun wineq(Mt. 15:1-20)71 Y xbꞌekimoloꞌ kiꞌ chuwech ri Jesús jujun fariseos y jujun tijonelaꞌ chin ri ley xyoꞌox
         chare ri Moisés. Ri wineq riꞌ eꞌeleneq pe pa tinamit Jerusalén. 2 Rejeꞌ xekitzꞌet chi ekꞌo jujun ru-discípulos ri Jesús ma kichꞌajchꞌojrisan ta kiqꞌaꞌ
         ndikikꞌux kaxlan wey, y pa kiwech rejeꞌ, riꞌ ndubꞌij tzij chi ri discípulos ma xkibꞌen
         ta achel ri costumbre kichin ri ojer teq katit-kimamaꞌ. 3 Porque ri fariseos y konojel ri israelitas, kin ndikibꞌen wi ri kikꞌutun kan ri ojer
         teq katit-kimamaꞌ. Romariꞌ si ma pa rubꞌeyal ta ndikichꞌej kiqꞌaꞌ achel kꞌutun kan
         chikiwech, ma ngewaꞌ ta. 4 Y atoq ngetzolij pe pa kꞌayibꞌel, ma ngewaꞌ ta si ma ndikichꞌajchꞌojrisaj ta kiꞌ achel
         kꞌutun kan chikiwech koma ri ojer teq katit-kimamaꞌ. Y kꞌiy chuqaꞌ achike kꞌutun kan
         chikiwech chin ndikibꞌanalaꞌ, achel ri ngekichꞌajchꞌojrisaj ri bꞌambꞌel chin ndikitij
         kiyaꞌ,+ ri xáras, ri bꞌambꞌel bꞌanun chare bronce, y ri chꞌaket ngekikusaj atoq ngewaꞌ. 5 Romariꞌ ri fariseos y ri tijonelaꞌ chin ri ley kereꞌ xkikꞌutuj razón chare ri Jesús:
         ¿Achike roma la a-discípulos ma ndikibꞌen ta cumplir ri costumbre kikꞌutun kan ri
         ojer teq qatit-qamamaꞌ? Porque nabꞌey chi ngewaꞌ, ma ndikichꞌajchꞌojrisaj ta kiqꞌaꞌ
         achel kikꞌutun kan ri qatit-qamamaꞌ.6 Ri Jesús xubꞌij chake: Kin qetzij ri ruqꞌalajrisan kan ri profeta Isaías pa iwiꞌ rix
         ri kaꞌiꞌ ipalej. Rijaꞌ kereꞌ rutzꞌibꞌan kan:Ri Dios ndubꞌij: Re tinamit reꞌ, xe rikꞌin kichiꞌ ndikiyaꞌ nuqꞌij,Pero ri kánima xa nej kꞌo chin ta qetzij ndikiyaꞌ nuqꞌij.+7 Xa ma jun reqalen chi ndikiyaꞌ nuqꞌij,Porque kibꞌanun chare ri costumbres kikꞌutun kan ri ojer teq katit-kimamaꞌ, chi kin
         achel ta mandamiento enuyoꞌon yin.Keriꞌ ri tzꞌibꞌan kan. 8 Rix ma ndinimaj ta y ma jun reqalen ndibꞌen chare ri mandamiento ruyoꞌon kan ri Dios,
         porque xa bꞌaneq iwánima chirij ri costumbres kikꞌutun kan ri ojer teq iwatit-imamaꞌ.9 Y ri Jesús xubꞌij chuqaꞌ chake: Rix ma jun reqalen ndibꞌen chare ri mandamiento ruyoꞌon
         kan ri Dios, chin ngeꞌibꞌen ri costumbres kikꞌutun kan ri ojer teq iwatit-imamaꞌ.
         10 Porque chupan ri ley xyoꞌox chare ri Moisés kereꞌ ndubꞌij: Tanimrisaj kibꞌiꞌ ri ate-atataꞌ.+ Y ndubꞌij chuqaꞌ: Ri xtibꞌiꞌin mal teq tzij chirij ri rutataꞌ o chirij ri ruteꞌ,
         kin tikamisex.+11 Pero rix ndibꞌij chi utz ndikibꞌen konojel ri kereꞌ ngebꞌiꞌin chare ri kiteꞌ o kitataꞌ:
         Nojel ri nuchajin ri achoq ikꞌin kꞌo cheꞌel ngatintoꞌ, nusujun chik chare ri Dios.+12 Y rikꞌin ri keriꞌ ndiyaꞌ pa ruxikin jun alkꞌualaxel, ma ndiyaꞌ ta qꞌij chare chi ngerutoꞌ
         ri rute-rutataꞌ rikꞌin ri ndikꞌatzin chake. 13 Rikꞌin ri keriꞌ ngeꞌibꞌen, ndikusaj ri costumbre chin ndiqꞌej ri mandamiento ruyoꞌon
         kan ri Dios. Y kꞌiy teq achike achel riꞌ ri ngeꞌibꞌanalaꞌ, xchajeꞌ.14 Y ri Jesús xeroyoj chi apu jumbꞌey ri santienta wineq apeꞌ kꞌo rijaꞌ y kereꞌ xubꞌij
         chake: Kiniwakꞌaxaj rix iwonojel y tikꞌoxomaj: 15 Nixta jun achike ri ndukꞌux jun wineq ri nduchꞌabꞌaqrisaj ta rukꞌaslen,+ xa ja ri itzel teq achike ngeꞌel pe pa ránima jun wineq, jariꞌ ri ndichꞌabꞌaqrisan
         rukꞌaslen. 16 Ri nditiker ndukꞌoxomaj reꞌ, tukꞌoxomaj kꞌa.*17 Y atoq ri Jesús xel e chikikajal ri wineq chin xok apu pa achoch, ri discípulos xkikꞌutuj
         razón chare pa ruwiꞌ ri parábola ri xubꞌij. 18 Y ri Jesús xubꞌij chake: ¿Jajun chuqaꞌ rix kꞌajani tikꞌoxomaj ri xinbꞌij? ¿Ma ndikꞌoxomaj
         ta kꞌa chi nojel ri achike ndukꞌux jun wineq, ma nduchꞌabꞌaqrisaj ta rukꞌaslen, 19 porque ma pa ránima ta ndikꞌojeꞌ qa, xa chirupan ndibꞌa qa y xa ndel chi e? xchajeꞌ
         ri Jesús.Keriꞌ xubꞌij chin xukꞌut chi nojel teq achike ri ngekꞌuxeꞌ, ma nduchꞌabꞌaqrisaj ta
         rukꞌaslen jun wineq.+20 Y xubꞌij chuqaꞌ: Ja ri itzel teq achike ndel pe pa ránima jun wineq, jariꞌ ri ndichꞌabꞌaqrisan
         rukꞌaslen. 21 Porque pa ránima jun wineq kꞌo itzel teq achike ngeꞌel pe achel reꞌ: Itzel ngerunojilaꞌ,+ ndukꞌamalaꞌ qa riꞌ xa achoq na ikꞌin chin ndubꞌen mak, ndeleqꞌan, ndikamisan, 22 ndukanoj rukꞌexel ri achoq ikꞌin kꞌulan, ndijamem, ndubꞌen itzel teq achike chake
         chꞌaqa, ndichꞌakatin, ndurayij ndubꞌen ri itzel teq rayinik chin ri ru-cuerpo, itzel
         ndunaꞌ chare roma utz kibꞌanun chꞌaqa chik, ndubꞌilaꞌ itzel teq tzij chikij wineq,
         ndunimrisalaꞌ riꞌ, xetal nditajiyaj y ma jubꞌaꞌ ndunojij ri ndajin rikꞌin. 23 Nojel re itzel teq achike reꞌ, pa ránima jun wineq ngeꞌel pe, y jariꞌ ri ngechꞌabꞌaqrisan
         rukꞌaslen.Jun ixaq ma israelita ta kuqul rukꞌuꞌx rikꞌin ri Jesús(Mt. 15:21-28)24 Atoq ri Jesús xel pe chiriꞌ, xbꞌa pa rochꞌulew apeꞌ kꞌo ri tinamit Tiro,+ y chiriꞌ xok apu pa jun achoch, xrajoꞌ chi nixta jun ndiyoꞌon cuenta chare chi rijaꞌ
         kꞌo apu chiriꞌ, pero xyoꞌox cuenta chare. 25 Porque ja paqiꞌ xbꞌeqaqa jun ixaq chuwech ri Jesús y xbꞌexukeꞌ chiraqen roma xrakꞌaxaj
         chi chiriꞌ kꞌo. Ri ixaq riꞌ kꞌo jun chꞌuti ral xten ri kꞌo jun seqꞌ espíritu pa rukꞌaslen.
         26 Ri ixaq riꞌ ma israelita ta, alaxneq pa rochꞌulew Fenicia ri kꞌo pa Siria. Rijaꞌ ndukꞌutulaꞌ
         rukamelal chare ri Jesús chi tirelesaj e ri seqꞌ espíritu pa rukꞌaslen ri chꞌuti ral.
         27 Pero ri Jesús kereꞌ xubꞌij chare: Nabꞌey ndikꞌatzin chi ngetzuq utz-utz ri alkꞌualaxelaꞌ,
         porque ma utz ta ndikꞌan e ri kaxlan wey kichin ri alkꞌualaxelaꞌ, y ndiyoꞌox chake
         ri chꞌuteq tzꞌiꞌ.28 Pero ri ixaq xubꞌij chare: Ajaw, hasta jajun ri chꞌuteq tzꞌiꞌ ngekikꞌux rupexkꞌal
         ri kaxlan wey ri ngekitzeq qa ri alkꞌualaxelaꞌ chuxeꞌ ri mesa.29 Y ri Jesús xubꞌij chare ri ixaq: Roma keriꞌ xabꞌij, wokami katzolij, porque ri itzel
         espíritu xel yan e pa rukꞌaslen ri awal.30 Atoq ri ixaq xbꞌeqaqa chirachoch, xbꞌerilaꞌ ri chꞌuti xten katzꞌal chochꞌat, y ri
         itzel espíritu eleneq chi e pa rukꞌaslen.Ri Jesús ndukꞌachojrisaj jun achi wok y ndiqꞌatqꞌoꞌ ndichꞌaꞌa31 Ri Jesús xel e pa rochꞌulew apeꞌ kꞌo ri tinamit Tiro, y pa rubꞌey xeqꞌax pa tinamit
         Sidón, y xeqꞌax chuqaꞌ pa rochꞌulew Decápolis, chin xbꞌeqaqa chuchiꞌ ri lago ri ndibꞌix
         Galilea chare. 32 Y chiriꞌ chuwech rijaꞌ xkꞌan pe jun achi wok y ndiqꞌatqꞌoꞌ ndichꞌaꞌa. Ri ekꞌamayon
         pe ndikikꞌutuj kamelal chare chi tuyaꞌ ruqꞌaꞌ pariꞌ. 33 Ri Jesús xrelesaj e ri wok chikikajal ri wineq, y xukꞌuaj apu jubꞌaꞌ kelaꞌ. Xujuꞌ
         ruwiꞌ ruqꞌaꞌ pa teq ruxikin ri wok, xuyaꞌ jubꞌaꞌ ruchubꞌ chirij ruwiꞌ ruqꞌaꞌ, y xutzꞌen
         apu raqꞌ ri wok. 34 Ri Jesús xtzuꞌun e chikaj, xjiqꞌjoꞌ y kereꞌ xubꞌij chare: ¡Efatá! Y riꞌ ndubꞌij tzij:
         ¡Kajaqatej!35 Ja atoq riꞌ ri achi riꞌ xtiker xakꞌaxan, y xsoqꞌopitej ri raqꞌ, y ma ndiqꞌatqꞌoꞌ yan
         chi ta ndichꞌaꞌa. 36 Y ri Jesús xubꞌij chake ri ekꞌo apu chiriꞌ chi ma tikelesaj rutzijol ri xbꞌanatej.+ Pero maske keriꞌ ndubꞌilaꞌ chake, rejeꞌ xa más ndikelesalaꞌ rutzijol ri xubꞌen ri
         Jesús. 37 Y ri wineq riꞌ santienta xsach kikꞌuꞌx y ndikibꞌilaꞌ: Kin jabꞌel nojel ri xubꞌen.
         Porque ndubꞌen chake ri ewok chi ngeꞌakꞌaxan utz-utz, y chake ri emem, ndubꞌen chi
         ngechꞌaꞌa yan chik.

Ri Jesús ngerutzuq más e 4,000 wineq(Mt. 15:32-39)81 Chupan teq ri qꞌij riꞌ, santienta wineq kimolon chi apu kiꞌ rikꞌin ri Jesús y maneq
         achike kikꞌuxun, romariꞌ ri Jesús xeroyoj ri ru-discípulos y xubꞌij chake: 2 Riyin nijoyowaj kiwech re wineq reꞌ,+ porque ja oxiꞌ qꞌij kekꞌojeꞌ chireꞌ, y maneq achike kꞌo kikꞌin chin ndikikꞌux. 3 Si nibꞌij ta e chake chi ketzolij chikachoch y maneq achike kikꞌuxun, ndikꞌis kuchuqꞌaꞌ
         pa bꞌey, porque ekꞌo jujun ri kꞌa nej epataneq.4 Y ri ru-discípulos xkibꞌij chare: ¿Apeꞌ xteqaloqꞌoꞌ kaxlan teq wey chin ngeqatzuq
         re santienta wineq reꞌ, xu chireꞌ xa tzꞌiran-tzꞌiran?5 Ri Jesús xukꞌutuj razón chake: ¿Jarupeꞌ kaxlan wey kꞌo iwikꞌin?+ Rejeꞌ xkibꞌij: Xe ok wuquꞌ.+6 Ja atoq riꞌ ri Jesús xubꞌen mandar chake ri wineq chi ketzꞌuyeꞌ qa pa ulew, xutzꞌen
         ri wuquꞌ kaxlan wey y atoq rumatioxin chik chare ri Dios, xeruper, xuyaꞌ e chake ri
         discípulos chin ndikijech y rejeꞌ xkijech chake ri santienta wineq. 7 Kikꞌuan chuqaꞌ jujun chꞌuteq ker, y atoq ri Jesús rumatioxin chik chare ri Dios, xubꞌij
         chuqaꞌ chi kejach chake ri wineq.+8 Ri wineq xewaꞌ y jabꞌel xenanoꞌ. Atoq xekolaj, kꞌa xkimal wuquꞌ chakech rikꞌin ruchiꞌ
         ri kaxlan teq wey y ri ker ri ma xekꞌuxeꞌ ta. 9 Jun laꞌeq 4,000 wineq xewaꞌ chiriꞌ, y kꞌajariꞌ ri Jesús xeruteq chi teq kachoch. 10 Atoq xbꞌanatej yan riꞌ, ri Jesús xok e pa jun barco junan kikꞌin ri ru-discípulos,
         chin xebꞌa pa jun lugar rubꞌiniꞌan Dalmanuta.Ri fariseos ndikikꞌutuj jun retal ruchuqꞌaꞌ ri Dios(Mt. 16:1-4; Lc. 12:54-56)11 Y atoq ekꞌo chik chiriꞌ, xebꞌeqaqa jujun fariseos, xkitzꞌamalaꞌ chi tzij ri Jesús
         y ndikibꞌilaꞌ chare chi tubꞌanaꞌ jun retal ruchuqꞌaꞌ ri Dios.+ Keriꞌ ndikibꞌij chare chin ndikitojtobꞌej, qꞌalej na riꞌ si ja ri Dios taqayon pe
         richin. 12 Y ri Jesús xjiqꞌjoꞌ ránima roma ri itzel kinoꞌoj ri fariseos, y kereꞌ xubꞌij: ¿Achike
         roma re wineq aj wokami ndikikꞌutuj chi ndibꞌan jun retal ruchuqꞌaꞌ ri Dios chikiwech?
         Kin qetzij nibꞌij chiwa chi nixta jun retal ruchuqꞌaꞌ ri Dios ndibꞌanatej chikiwech,
         xchajeꞌ ri Jesús.13 Y ja atoq riꞌ xeruyaꞌ kan, xok chi e pa barco y xqꞌax apu jukꞌan ruchiꞌ ri lago.Ri kitijonik ri fariseos ndijunumex rikꞌin ri levadura(Mt. 16:5-12)14 Y ri discípulos xkimestaj xkikꞌuaj kaxlan wey, y atoq ebꞌaneq pa barco xaxe ok jun
         kaxlan wey kikꞌuan. 15 Y ri Jesús kereꞌ xuchilabꞌej chake: Tiwakꞌaxaj utz-utz ri nibꞌij chiwa: Tichajij iwiꞌ
         chuwech ri levadura+ kichin ri fariseos y ri levadura richin ri Herodes.16 Y ri discípulos ndikibꞌilaꞌ chikiwech chi maneq kaxlan wey kikꞌin.17 Atoq ri Jesús xuyaꞌ cuenta chare ri ndikibꞌilaꞌ, xubꞌij chake: ¿Achike roma ndibꞌilaꞌ
         chiwech chi maneq kaxlan wey iwikꞌin? ¿Kꞌajani tikꞌoxomaj y tiwetamaj ri xbꞌanatej
         chiwech? Rix xa kaw rubꞌanun ri iwánima.+18 Rix kꞌo iwech pero xa achel ma ngixtzuꞌun ta, kꞌo ixikin pero xa achel ma ngixakꞌaxan
         ta. ¿Ma ndikꞌuxlaꞌaj ta kꞌa, 19 atoq xinper ri woꞌoꞌ kaxlan wey chin xentzuq 5,000 achiꞌaꞌ? ¿Janipeꞌ chakech xeꞌinojisaj
         rikꞌin ri ruchiꞌ xekolotej? Y ri discípulos xkibꞌij: Kabꞌlajuj chakech.+20 Y atoq xinper ri wuquꞌ kaxlan wey chin xentzuq 4,000 wineq, ¿janipeꞌ chakech xeꞌinojisaj
         rikꞌin ri ruchiꞌ xekolotej? Y rejeꞌ xkibꞌij: Wuquꞌ chakech.21 Y ri Jesús xubꞌij chake: ¿Kꞌajani tikꞌoxomaj ri nibꞌij chiwa?Ri Jesús ndukꞌachojrisaj jun soqꞌ chunaqaj ri aldea Betsaida22 Ri Jesús y ri discípulos xebꞌeqaqa pa aldea Betsaida, y xukꞌuꞌex apu jun soqꞌ chuwech,
         y ri eꞌukꞌuayon apu richin ndikikꞌutulaꞌ kamelal chare ri Jesús chi tuyaꞌ ruqꞌaꞌ pariꞌ
         ri soqꞌ chin ndukꞌachojrisaj. 23 Ri Jesús xutzꞌen chiruqꞌaꞌ ri soqꞌ, xrelesaj e chuchiꞌ ri aldea, y atoq ruyoꞌon chik
         apu jubꞌaꞌ ruchubꞌ chi teq ruwech, xuyaꞌ ruqꞌaꞌ pariꞌ, y xukꞌutuj razón chare: ¿Kꞌo
         achike ndatzꞌet? 24 Atoq ri soqꞌ xuyek pe rujolon chin xtzuꞌun, xubꞌij: Ngentzꞌet wineq, pero xa eꞌachel
         cheꞌ ngebꞌiyin keriꞌ.25 Ri Jesús xuyaꞌ chi apu jumbꞌey ri ruqꞌaꞌ chi teq ruwech ri soqꞌ. Ri soqꞌ riꞌ xuchꞌik
         ruwech chirij ri xrajoꞌ xutzꞌet, y xkꞌachaj. Y kin qꞌalej yan chik ndutzꞌet nojel.
         26 Y ri Jesús xubꞌij e chare: Nixta pa aldea katok apu, xa katzolij chiꞌawachoch.Ri Pedro ndubꞌij achike ri Jesús(Mt. 16:13-20; Lc. 9:18-21)27 Ri Jesús y ri ru-discípulos xebꞌa pa teq aldeas chin ri tinamit Cesarea, ri tinamit
         ri ndibꞌix chin ri Filipo chare. Y atoq kitzꞌamon bꞌey, ri Jesús kereꞌ xukꞌutuj razón
         chake ri ru-discípulos: ¿Achike riyin ndikibꞌij ri wineq?28 Y rejeꞌ xkibꞌij chare: Ekꞌo ngebꞌiꞌin chi ja rat ri Juan ri Bautista,+ ekꞌo chuqaꞌ ngebꞌiꞌin chi ja rat ri Elías, y ekꞌo ngebꞌiꞌin chi rat jun chikiwech
         ri profetas.29 Ri Jesús xubꞌij: Jakꞌa pa iwech rix, ¿achike riyin? Y ri Pedro xubꞌij chare: Ja rat
         ri Jun taqon pe roma ri Dios chukolik ri rutinamit.+30 Y ri Jesús xubꞌij chake chi ma jun achoq chare tikibꞌij achike rijaꞌ.Ri Jesús nduqꞌalajrisaj chi ndikamisex(Mt. 16:21-28; Lc. 9:22-27)31 Ri Jesús xutzꞌuk kitijoxik ri discípulos, y kereꞌ xubꞌij chake: Riyin ri aj chikaj
         ri xinuꞌalex chiꞌikajal, ndikꞌatzin niqꞌasaj santienta kꞌayew, itzel ngitzꞌat koma
         ri intéra teq achiꞌaꞌ kꞌo kiqꞌij, koma ri sacerdotes israelitas más kꞌo ruchuqꞌaꞌ
         kitzij, y koma ri tijonelaꞌ chin ri ley xyoꞌox chare ri Moisés, y ngikamisex, pero
         pa rox qꞌij ngikꞌastej pe chikikajal ri animaꞌiꞌ. 32 Nojel re xubꞌij ri Jesús chake ri ru-discípulos, kin qꞌalej wi ri xrajoꞌ xubꞌij. Ja
         atoq riꞌ ri Pedro xukꞌuaj apu jubꞌaꞌ más kelaꞌ y xuchꞌolij. 33 Pero ri Jesús xuyaꞌ vuelta y xerutzutzaꞌ ri chꞌaqa chik discípulos, y chi chꞌolinik
         xubꞌij chare ri Pedro: ¡Katel e chinuwech, rat Satanás! Porque ma bꞌaneq ta awánima
         rikꞌin ri ndirajoꞌ ri Dios, xa rikꞌin ri ndikajoꞌ ri wineq.34 Y ri Jesús xeroyoj ri wineq y ri ru-discípulos chuqaꞌ, y kereꞌ xubꞌij chake: Si kꞌo
         jun ndirajoꞌ ngiroqaj, ma tuyaꞌ pa nabꞌey ri ndurayij rijaꞌ, xa tubꞌanaꞌ achel rutelen
         ru-cruz chin ndekamisex+ y kiroqaj. 35 Porque si jun wineq ja ri aj rochꞌulew rukꞌaslen ndupoqonaj, ma ndiril ta ri kꞌaslen
         ma ndikꞌis ta. Jakꞌa ri ma ndupoqonaj ta ri rukꞌaslen chin nduqꞌasaj kꞌayew roma ngiroqaj,+ y roma ri utzulej teq tzij chin kolotajik, kin ndiril ri kꞌaslen ma ndikꞌis ta. 36 Porque, ¿achike ndikꞌatzin chare jun wineq, xa ta nduchꞌek nojel ri bꞌeyomal chin
         ri rochꞌulew, y ma ndikolotej ta ri ránima? 37 O, ¿achike kꞌa nditiker nduyaꞌ jun wineq chin ndukal ri ránima? 38 Porque achike na jun xtikꞌix xtubꞌij chi oqey wichin, y chi rutaqin ri nutzij, y kin
         chikiwech ri aj mak teq wineq chin wokami xtikꞌix wi, keriꞌ chuqaꞌ riyin ri aj chikaj
         ri xinuꞌalex chiꞌikajal, atoq nginuqaqa chik jumbꞌey rikꞌin ri nimalej ruqꞌij ri Nataꞌ
         y yin koqan pe ri loqꞌolej teq ángeles, ngikꞌix nibꞌij chi ri jun riꞌ oqey wichin.+
            
               	8:2 Sal. 145:9; Mt. 9:36

               	8:5 Nm. 11:21, 22; 2R. 4:42, 43; 7:1, 2

               	8:5 Mr. 6:38

               	8:7 Mr. 6:41

               	8:11 Mt. 12:38; Jn. 6:30

               	8:15 Lc. 12:1; 1Co. 5:6-8

               	8:17 Mr. 6:52; 16:14

               	8:19 Mt. 14:20; Mr. 6:43; Lc. 9:17; Jn. 6:13

               	8:28 Mt. 14:1, 2

               	8:29 Jn. 1:41; 11:27; Hch. 9:20

               	8:34 Mt. 10:38; Lc. 14:27; Gá. 5:24; 6:14

               	8:35 Jn. 12:25; Ap. 12:11

               	8:38 Mt. 10:33; Lc. 12:9; 2Ti. 2:12

91 Y ri Jesús xubꞌij chuqaꞌ chake: Kin qetzij nibꞌij chiwa chi ekꞌo jujun ri ekꞌo chireꞌ
         ri ma ngeken yan ta e, hasta kꞌa ndikitzꞌet na kan ri ru-reino ri Dios+ nduqaqa rikꞌin nimalej ruchuqꞌaꞌ.Nditzꞌetetej ri nimalej ruqꞌij ri Jesús(Mt. 17:1-13; Lc. 9:28-36)2 Atoq qꞌaxneq chik waqiꞌ qꞌij, ri Jesús xerukꞌuaj ri Pedro, ri Santiago y ri Juan,
         xbꞌa e chuwech jun nim juyuꞌ. Chiriꞌ ri Jesús xjalatej qa ruwech chikiwech. 3 Ri rutziaq ngeyikꞌilan, y kin puchupuj+ xkibꞌen qa ke nixta jun chꞌajoy tzieq chochꞌulew nditiker ndubꞌen keriꞌ chare jun
         tzieq. 4 Y ja atoq riꞌ xkiqꞌalajrisaj kiꞌ chikiwech ri discípulos ri Elías y ri Moisés, ngetzijon
         rikꞌin ri Jesús. 5 Ri Pedro xchꞌaꞌa apu y kereꞌ xubꞌij chare ri Jesús: Tijonel, ¡utz chi rojkꞌo chireꞌ!
         Tiqabꞌanaꞌ oxiꞌ chꞌuteq achoch chare ruqꞌaꞌ teq cheꞌ, jun awichin rat, jun chin Moisés
         y jun chin Elías.6 Keriꞌ xubꞌij ri Pedro, porque ma ndiril ta achike ndubꞌij, roma xa chi eꞌoxiꞌ discípulos
         kixibꞌin kiꞌ. 7 Ja atoq riꞌ xqꞌalajin pe jun nube+ y xekꞌis chupan, y pa nube xakꞌaxex jun chꞌabꞌel ri kereꞌ xubꞌij: Jareꞌ ri Nukꞌajol,
         y riyin tzꞌan niwojoꞌ.+ Ja rijaꞌ ri tinimaj rutzij, xchajeꞌ. 8 Ri discípulos kꞌulan ngetzuyaj, pero kꞌateꞌ ruwech ma jun chik xekitzꞌet, xaxe chik
         ri Jesús xkitzꞌet chiriꞌ.9 Y atoq exulan pe chuwech ri juyuꞌ, ri Jesús xubꞌen mandar chake chi ma jun achoq chare
         tikitzijoj ri xkitzꞌet, hasta kꞌa tuqaqa na ri qꞌij atoq rijaꞌ ri aj chikaj ri xuꞌalex
         chikikajal ri wineq ndikꞌastajbꞌex e chikikajal ri animaꞌiꞌ. 10 Y ri oxiꞌ discípulos riꞌ, xkiyek nojel reꞌ pa kánima, y ndikikꞌutulaꞌ razón chikiwech
         achike ndubꞌij tzij ri xubꞌij chi ndikꞌastajbꞌex chikikajal ri animaꞌiꞌ. 11 Y xkibꞌij chare ri Jesús: ¿Achike roma ri tijonelaꞌ chin ri ley xyoꞌox chare ri Moisés
         ndikibꞌij chi ja ri Elías+ ndikꞌatzin nduqaqa nabꞌey?12 Rijaꞌ xubꞌij chake: Qetzij wi chi ri Elías nduqaqa nabꞌey y ndurubꞌanaꞌ rukꞌojlen
         nojel. Si keriꞌ, ¿achike kꞌa roma ri rutzij ri Dios tzꞌibꞌan kan, ndubꞌij chuqaꞌ chi
         ri Jun aj chikaj ri nduꞌalex chikikajal ri wineq kin nduqꞌasaj wi kꞌayew y itzel nditzꞌat
         koma ri wineq?+13 Pero nibꞌij chuqaꞌ chiwa chi ri Elías+ xuqaqa yan, y ri wineq xkibꞌen ri janipeꞌ itzel xkajoꞌ xkibꞌen chare, achel ndubꞌij
         ri rutzij ri Dios tzꞌibꞌan kan.Ri Jesús ndukꞌachojrisaj jun kꞌajol kꞌo jun seqꞌ espíritu pa rukꞌaslen(Mt. 17:14-21; Lc. 9:37-43)14 Atoq ri Jesús y ri oxiꞌ discípulos xebꞌeqaqa apeꞌ ekꞌo kan ri chꞌaqa chik discípulos,
         xkitzꞌet chi santienta wineq kimolon apu kiꞌ chikij, y xekitzꞌet chuqaꞌ jujun tijonelaꞌ
         chin ri ley xyoꞌox chare ri Moisés chi ndikichuquchaꞌ kiꞌ chi tzij kikꞌin ri discípulos
         ri ekꞌo kan chiriꞌ. 15 Y ri wineq xe xkitzꞌet ri Jesús, konojel santienta xsach kikꞌuꞌx, juꞌanin paqiꞌ xbꞌekikꞌuluꞌ
         y xkiyaꞌ ruxunaqil ruwech. 16 Ri Jesús xukꞌutuj razón chake: ¿Achike tzij ri ndichuquchaꞌ iwiꞌ pa ruwiꞌ?17 Y jun chikikajal ri santienta wineq ekꞌo apu chiriꞌ kereꞌ xubꞌij chare ri Jesús: Tijonel,
         riyin nukꞌamon pe ri nukꞌajol chawech, roma kꞌo jun seqꞌ espíritu pa rukꞌaslen ri
         rubꞌanun mem chare. 18 Y achike na lugar kꞌo ri nukꞌajol, nditzꞌan y ndiroqix pa ulew roma ri seqꞌ espíritu,
         ndubꞌen chare chi ndiwaqa pe ruchiꞌ, nduqachꞌachꞌej reyaj y chi ndichukꞌuchuꞌ qa ruqꞌa-raqen.
         Xinkꞌutuj kamelal chake la a-discípulos chi tikelesaj e, pero ma xetiker ta.19 Ri Jesús xubꞌij chake ri discípulos: ¡Rix wineq aj wokami, xa ma kuqul ta ikꞌuꞌx rikꞌin
         ri Dios! ¿Rix ndinojij chi jumul ngikꞌojeꞌ chiꞌikajal? ¿Jarupeꞌ chik tiempo ngixinkachꞌ
         ndibꞌij rix? Tikꞌamaꞌ pe ri kꞌajol chinuwech.20 Xkꞌan kꞌa pe chuwech ri Jesús, y atoq ri seqꞌ espíritu xutzꞌet ri Jesús, ja xuyaꞌ
         ataque+ chare ri kꞌajol, xuroqij qa pa ulew, y xubꞌen chare chi xubꞌolqotilaꞌ riꞌ y chi xwaqa
         pe ruchiꞌ. 21 Y ri Jesús xubꞌij chare rutataꞌ ri kꞌajol: ¿Janipeꞌ tiempo rubꞌanun pe chi kereꞌ ndibꞌanatej
         rikꞌin la akꞌajol? Y ri tataꞌatz xubꞌij: Xe kꞌa akꞌual kereꞌ rukꞌulwachin pe. 22 Kꞌiy mul ri seqꞌ espíritu ruroqin pa qꞌaqꞌ y kꞌiy mul ruroqin pa yaꞌ chin ta ndukamisaj,
         pero si rat ngatiker ndakꞌachojrisaj, tajoyowaj ok qawech y qojatoꞌ.23 Y ri Jesús xubꞌij chare: ¿Si ngitiker nikꞌachojrisaj ndabꞌij rat? Xa achike na jun
         ri ndukuqubꞌaꞌ rukꞌuꞌx rikꞌin ri Dios,+ retaman chi ri Dios nojel nditiker ndubꞌen.24 Ri rutataꞌ ri kꞌajol rikꞌin kaw ruchꞌabꞌel kereꞌ xubꞌij chare ri Jesús: Riyin nukuqubꞌan
         nukꞌuꞌx. ¡Kanatoꞌ chin más keriꞌ nibꞌen!+25 Atoq ri Jesús xutzꞌet chi santienta wineq ndikimal qa kiꞌ chiriꞌ, xuchꞌolij ri seqꞌ
         espíritu y xubꞌij chare: Rat ri abꞌanun mem y wok chare re kꞌajol reꞌ, katel e pa
         rukꞌaslen y ma katzolij chi pe.26 Y ri seqꞌ espíritu xsikꞌin y rikꞌin ruchuqꞌaꞌ xuyaꞌ ataque chare ri kꞌajol, xel e
         pa rukꞌaslen. Y ri kꞌajol achel kamineq xpokꞌeꞌ kan pa ulew, y romariꞌ ekꞌiy ndikibꞌilaꞌ
         chi xa xken. 27 Pero ri Jesús xutzꞌen chiruqꞌaꞌ ri kꞌajol y xuyek, y ri kꞌajol xpeꞌeꞌ pe.28 Atoq ri Jesús kꞌo chi apu pa jay apeꞌ ndikimal kiꞌ kikꞌin ri ru-discípulos, y atoq
         kiyon ekꞌo, xkikꞌutuj razón chare: ¿Achike roma roj ma xojtiker ta xqelesaj e ri seqꞌ
         espíritu?29 Y ri Jesús xubꞌij chake: Re juley seqꞌ espíritu reꞌ xaxe rikꞌin oración ndel e.Ri Jesús ndukamuluj rubꞌixik chi ndikamisex(Mt. 17:22, 23; Lc. 9:43-45)30 Atoq xeꞌel pe chiriꞌ, xeꞌeqꞌax pa teq tinamit ri ekꞌo pa rochꞌulew Galilea, pero ri
         Jesús ma xrajoꞌ ta chi kꞌo ta jun ndinabꞌen chi kꞌo chiriꞌ. 31 Porque rijaꞌ ngerutijoj ri ru-discípulos, y kereꞌ ndubꞌij chake: Riyin ri aj chikaj
         ri xinuꞌalex chiꞌikajal, ngijach pa kiqꞌaꞌ wineq y rejeꞌ nginikikamisaj, y atoq yin
         kamineq chik, pa rox qꞌij ngikꞌastej pe+ chikikajal ri animaꞌiꞌ.+32 Pero ri discípulos ma xkikꞌoxomaj ta ri xubꞌij ri Jesús, y ndikixibꞌij kiꞌ ndikikꞌutuj
         razón chare achike ri xrajoꞌ xubꞌij.Ri más nim ruqꞌij chupan ri ru-reino ri Dios(Mt. 18:1-5; Lc. 9:46-48)33 Ri Jesús y ri ru-discípulos xebꞌeqaqa pa tinamit Cafarnaúm, y atoq ekꞌo chik pa jay,
         ri Jesús xubꞌij chake: ¿Achike chi tzij ri ndichuquchaꞌ iwiꞌ pa ruwiꞌ atoq roj pataneq
         pa bꞌey?34 Pero rejeꞌ nixta jun achike xkibꞌij apu, porque pa bꞌey ndikichuquchaꞌ kiꞌ pa ruwiꞌ
         ri achike chikiwech rejeꞌ ri más nim ruqꞌij. 35 Y atoq ri Jesús xtzꞌuyeꞌ qa, xeroyoj ri kabꞌlajuj discípulos y xubꞌij chake: Si jun
         ndirajoꞌ chi ja rijaꞌ ri más nim ruqꞌij, ndikꞌatzin nduqasaj riꞌ chin ndok jun samajel
         kichin konojel.+36 Y ri Jesús xbꞌerukꞌamaꞌ pe jun chꞌuti akꞌual, xuyaꞌ pa kinikꞌajal rejeꞌ, xuchꞌelej
         y xubꞌij chake: 37 Xa achike na jun ri xtikꞌamo apu ruwech jun akꞌual achel reꞌ pa nubꞌiꞌ, kin achel
         ja ta riyin ndukꞌen apu nuwech keriꞌ. Y ri xtikꞌamo apu nuwech riyin, kin achel ja
         ta ri taqayon pe wichin ri ndukꞌen apu ruwech.+Ri ma kꞌo ta contra chiqij, xa kin toꞌoy qichin(Mt. 10:42; Lc. 9:49, 50)38 Ri Juan kereꞌ xubꞌij chare ri Jesús: Tijonel, roj xqatzꞌet jun ri ngerelesaj itzel
         teq espíritu pa abꞌiꞌ, pero roma ma roj rachibꞌilan ta, xqabꞌij chare chi ma tubꞌen
         chik keriꞌ.+39 Pero ri Jesús xubꞌij: Ma tiqꞌet chuwech, porque ri ngerubꞌanalaꞌ milagros pa nubꞌiꞌ
         riyin, ma chaꞌanin ta ndijalatej runoꞌoj chin ta ndichꞌaꞌa yan chik chuwij. 40 Porque ri ma kꞌo ta contra chiqij, xa kin toꞌoy qichin. 41 Y xa achike na jun xtisipan jubꞌaꞌ iyaꞌ chin nditij roma rix wichin yin ri taqon pe
         roma ri Dios chukolik ri rutinamit, kin qetzij nibꞌij chiwa chi ri jun riꞌ kin ndiyoꞌox
         rajel-rukꞌexel chare.+Ri ndibꞌanun chare jun wineq chi nduyaꞌ kan ri Dios(Mt. 18:6-9; Lc. 17:1, 2)42 Juyo ruwech ri ndibꞌanun chare jun chikiwech re chꞌuteq wíta reꞌ ri yin kitaqin, chi
         ndiril jun roma ngiruyaꞌ kan. Xa más ta utz chare chi nditzeqebꞌex chuqul jun nim
         abꞌej jokꞌbꞌel trigo y ndetorix pa mar. 43 Romariꞌ, si jun aqꞌaꞌ ndubꞌen chawa chi ngatzaq pa mak, taqꞌataꞌ e.+ Porque más utz chi xe jun aqꞌaꞌ kꞌo y ngatok chupan ri kꞌaslen ma ndikꞌis ta, ke
         chuwech tzꞌaqet ri kaꞌiꞌ aqꞌaꞌ y xkabꞌa pa infierno chupan ri qꞌaqꞌ ma ndichup ta,
         44 apeꞌ ri wineq ma ngeken ta y xaxe ndijutir ri ki-cuerpo,+ y ri qꞌaqꞌ ma ndichup ta.*45 Y si jun awaqen ndubꞌen chawa chi ngatzaq pa mak, taqꞌataꞌ e. Porque más utz chi xe
         jun awaqen kꞌo y ngatok chupan ri kꞌaslen ma ndikꞌis ta, ke chuwech tzꞌaqet ri kaꞌiꞌ
         awaqen y xkatorix pa infierno, 46 apeꞌ ri wineq ma ngeken ta y xaxe ndijutir ri ki-cuerpo, y ri qꞌaqꞌ ma ndichup ta.
         47 Y si jun awech ndubꞌen chawa chi ngatzaq pa mak, tawelesaj e.+ Porque más utz chi xe jun awech kꞌo y ngatok pa ru-reino ri Dios, ke chuwech tzꞌaqet
         ri kaꞌiꞌ awech y xkatorix pa infierno, 48 apeꞌ ri wineq ma ngeken ta y xaxe ndijutir ri ki-cuerpo, y ri qꞌaqꞌ ma ndichup ta.49 Y achel ndetzꞌamix ri tiꞌij chin ma ndichuwir qa, ri Dios ja ri qꞌaqꞌ ndukusaj chin
         ngeretzꞌamij ri ekꞌo chupan ri lugar riꞌ, chin ngekꞌojeꞌ chiriꞌ chin jumul. 50 Ri atzꞌan kin ndikꞌatzin wi, pero si ri atzꞌan ndikꞌis e ri retzꞌamil, ¿achike kꞌa
         jun ta ndibꞌen rix chare chin nditzolij chi pe ri retzꞌamil? Roma kꞌa riꞌ, rix kin
         tikꞌojeꞌ retzꞌamil ri ikꞌaslen, y tikꞌojeꞌ chuqaꞌ uxlanen chiwech.+

Ma rurayibꞌel ta ri Dios chi ri achi ndujech riꞌ rikꞌin ri rixjayil(Mt. 19:1-12; Lc. 16:18)101 Ri Jesús xel pe pa tinamit Cafarnaúm, y xbꞌa pa teq lugares+ chin ri rochꞌulew Judea ri ekꞌo apu jukꞌan ruchiꞌ ri raqen yaꞌ Jordán. Y xbꞌekimoloꞌ
         chik kiꞌ santienta wineq rikꞌin, y ri Jesús kin achel wi ndubꞌen, xutzꞌen kitijoxik
         rikꞌin rutzij ri Dios. 2 Xejel apu jujun fariseos apeꞌ kꞌo ri Jesús, y chin ta nditzaq pa kiqꞌaꞌ ndikajoꞌ,
         xkikꞌutuj razón chare si ma xajan ta chuwech ri Dios chi jun achi ndujech riꞌ rikꞌin
         ri rixjayil. 3 Ri Jesús xubꞌij chake: ¿Achike rubꞌanun kan mandar ri Moisés chiwa pa ruwiꞌ riꞌ?4 Y rejeꞌ xkibꞌij: Ri Moisés xuyaꞌ qꞌij chin nditzꞌibꞌex wuj apeꞌ ndubꞌij chi ri achi
         ndujech riꞌ rikꞌin ri rixjayil y ndirelesaj e.+5 Pero ri Jesús xubꞌij chake: Roma rukowil iwánima,+ ri Moisés xuyaꞌ kan ri mandamiento riꞌ chiwa. 6 Pero xe jampeꞌ pa nabꞌey atoq ri Dios xerubꞌen nojel, rijaꞌ chi achi chi ixaq xerubꞌen.+7 Y romariꞌ, ri kꞌajol ngeruyaꞌ kan rute-rutataꞌ, chin ndukꞌuaj qa riꞌ rikꞌin ri rixjayil,
         8 y chi ekaꞌiꞌ xe jun ndikibꞌen.+ Y romariꞌ, rejeꞌ ma ekaꞌiꞌ chi ta, xa jun bꞌanun chake roma ri Dios. 9 Romariꞌ, ri ekaꞌiꞌ ri xe jun bꞌanun chake, ma tijach kiwech koma ri wineq, xchajeꞌ.10 Y atoq ri Jesús y ri discípulos ekꞌo pa jay, rejeꞌ xkikꞌutuj razón más pa ruwiꞌ ri
         xubꞌij. 11 Y ri Jesús xubꞌij chake: Xa achike na achi ri ndujech riꞌ rikꞌin ri rixjayil y ndukꞌen
         chik jun ixaq, mak ndubꞌen contra ri rixjayil.+12 Y si jun ixaq ndujech riꞌ rikꞌin ri rachijil y ndukꞌen chik jun achi, mak chuqaꞌ ndubꞌen.+Ri Jesús nduyaꞌ ruqꞌaꞌ pa kiwiꞌ akꞌolaꞌ(Mt. 19:13-15; Lc. 18:15-17)13 Y xeꞌukꞌuꞌex apu jujun akꞌolaꞌ chuwech ri Jesús chin nduyaꞌ ruqꞌaꞌ pa kiwiꞌ, pero
         ri discípulos xekichꞌolij ri eꞌukꞌuayon apu ri akꞌolaꞌ. 14 Pero atoq ri Jesús xutzꞌet chi keriꞌ ndikibꞌen ri discípulos, xyakatej royowal, y
         xubꞌij chake: Tiyaꞌ qꞌij chake ri akꞌolaꞌ chi ngepuꞌun wikꞌin, y ma tiqꞌet kiwech,
         porque ri ngeꞌok pa ru-reino ri Dios, ja ri kibꞌanun chare ri kánima achel kánima
         re akꞌolaꞌ reꞌ. 15 Kin qetzij nibꞌij chiwa: Xa achike na jun ri ma ndubꞌen ta achel ránima jun akꞌual
         chin ndukꞌen qa ri ru-reino ri Dios pa ránima, ma jubꞌaꞌ xtok pa ru-reino ri Dios,+ xchajeꞌ ri Jesús.16 Y ri Jesús ngeruchꞌelej ri akꞌolaꞌ y nduyaꞌ ruqꞌaꞌ pa kiwiꞌ chin ngerubꞌen bendecir.Jun achi bꞌeyon kꞌo achike ndukꞌutuj razón chare ri Jesús(Mt. 19:16-30; Lc. 18:18-30)17 Atoq ri Jesús xel pe chiriꞌ, juꞌanin xbꞌeqaqa jun achi apeꞌ kꞌo rijaꞌ, xxukeꞌ qa chuwech
         y kereꞌ xukꞌutuj razón chare: Utzulej tijonel, ¿achike ndikꞌatzin nibꞌen chin ndok
         wichin ri kꞌaslen ma ndikꞌis ta?18 Ri Jesús xubꞌij: ¿Achike roma ndabꞌij chi yin utz? Nixta jun utz, xa kin xe wi Jun
         ri utz, y riꞌ ja ri Dios. 19 Rat awetaman ri mandamientos:+ Ma kakamisan, ma takanoj rukꞌexel ri achoq ikꞌin rat kꞌulan, ma kateleqꞌan, ma taqꞌabꞌaj
         tzij chikij wineq, ma tawelesaj jun achike chiruqꞌaꞌ jun wineq chi chꞌakatinik, tanimrisaj
         kibꞌiꞌ ri ate-atataꞌ.20 Y ri achi kereꞌ xubꞌij chare: Tijonel, nojel ri mandamientos riꞌ, xe jampeꞌ kꞌa yin
         kꞌajol, jumul enuniman pe.21 Ri Jesús rikꞌin ajowabꞌel pa ránima xutzutzaꞌ ruwech ri achi y kereꞌ xubꞌij chare:
         Kꞌo jun achike ri ma abꞌanun ta. Kabꞌiyin, takꞌayij nojel ri achajin y ri rajel tayaꞌ
         chake ri maneq ok kichajin,+ y keriꞌ ndikꞌojeꞌ abꞌeyomal chikaj, y kꞌateriꞌ katzolij pe chin nganawoqaj.22 Pero atoq ri achi xrakꞌaxaj ri xubꞌij ri Jesús chare, xbꞌison qa y poyineq ruwech
         xbꞌa, porque kꞌiy bꞌeyomal ruchajin.23 Y ri Jesús kꞌulan xtzuyaj y kereꞌ xubꞌij chake ri ru-discípulos: ¡Ri kꞌo kibꞌeyomal,
         cuesta chake chi ngeꞌok pa ru-reino ri Dios!24 Ri discípulos xsach kikꞌuꞌx roma ri xubꞌij ri Jesús. Romariꞌ rijaꞌ xchꞌaꞌa chik chake
         y xubꞌij: Rix walkꞌuaꞌl, ¡kin qetzij nibꞌij chiwa chi ri bꞌaneq kánima chirij bꞌeyomal,+ cuesta chake chi ngeꞌok pa ru-reino ri Dios! 25 Xa más ma cuesta ta ndeqꞌax jun camello chi racheq jun bꞌaq chin tꞌisoꞌ, ke chuwech
         xtok jun bꞌeyon pa ru-reino ri Dios. 26 Pero ri discípulos más xsach kikꞌuꞌx, y kereꞌ ndikibꞌilaꞌ chikiwech: Si keriꞌ, ¿achike
         kꞌa jun xtikolotej?27 Ri Jesús xerutzutzaꞌ y xubꞌij chake: Kiyon chikiwech, ri wineq ma ngetiker ta ndikikal
         kiꞌ, pero chare ri Dios ma ke ta riꞌ, porque chare rijaꞌ ma jun achike cuesta+ rubꞌanik.28 Ja atoq riꞌ ri Pedro kereꞌ xubꞌij chare ri Jesús: Rat ayoꞌon cuenta chare chi roj
         qayoꞌon kan nojel y rat qoqan.29 Ri Jesús xubꞌij: Kin qetzij nibꞌij chiwa, chi nixta jun wineq ri ruyoꞌon kan rachoch,
         ruchaqꞌ-runimal, eranaꞌ, rute-rutataꞌ, ralkꞌuaꞌl, o ruxolal woma riyin y roma ri utzulej
         teq tzij chin kolotajik, 30 ri man ta xtiyoꞌox 100 mul más chare chupan re tiempo rojkꞌo. Kin ndiyoꞌox rachoch,
         ruchaqꞌ-runimal, eranaꞌ, ruteꞌ, ralkꞌuaꞌl y ruxolal, pero nditzeqlebꞌex chuqaꞌ chin
         ndibꞌan itzel chare,+ y chupan ri tiempo más chiqawech apu, kin ndiyoꞌox ri kꞌaslen ma ndikꞌis ta chare.
         31 Pero ekꞌiy ri nim kiqꞌij chupan re tiempo rojkꞌo, maneq kiqꞌij ndekꞌojeꞌ chupan ri
         tiempo más chiqawech apu, y ekꞌiy ri maneq ok kiqꞌij chupan re tiempo rojkꞌo, kin
         nim kiqꞌij xtikꞌojeꞌ.+Ri Jesús ndubꞌij chik jumbꞌey chi ndikamisex(Mt. 20:17-19; Lc. 18:31-34)32 Ri Jesús y ri eꞌoqayon richin kitzꞌamon bꞌey ebꞌaneq e pa tinamit Jerusalén, y ja
         rijaꞌ ri nabꞌey bꞌaneq chikiwech, y konojel ri eꞌoqayon e richin sachineq kikꞌuꞌx
         chirij y kixibꞌin kiꞌ koqan e. Ja atoq riꞌ ri Jesús xerukꞌuaj apu jubꞌaꞌ jukꞌan ri
         kabꞌlajuj discípulos y xutzꞌuk rubꞌixik chake ri achike nderukꞌulwachij.+ Y kereꞌ xubꞌij chake: 33 Tiyaꞌ cuenta chare chi qatzꞌamon bꞌey roj bꞌaneq e pa tinamit Jerusalén, y riyin ri
         aj chikaj ri xinuꞌalex chiꞌikajal, ngijach pa kiqꞌaꞌ ri sacerdotes israelitas más
         kꞌo ruchuqꞌaꞌ kitzij y pa kiqꞌaꞌ ri tijonelaꞌ chin ri ley xyoꞌox chare ri Moisés.
         Rejeꞌ ndikiqꞌet tzij pa nuwiꞌ, y nginikijech pa kiqꞌaꞌ ri ma israelitas ta chin ngikamisex.
         34 Y ri wineq riꞌ nginkitzeꞌej,+ nginkichubꞌaj, nginkiraq y nginikikamisaj. Pero pa rox qꞌij, ngikꞌastej pe chikikajal
         ri animaꞌiꞌ.Ri ndikikꞌutuj ri Santiago y ri Juan chare ri Jesús(Mt. 20:20-28)35 Ri Santiago y ri Juan, ri erukꞌajol ri Zebedeo, xejel apu apeꞌ kꞌo ri Jesús y kereꞌ
         xkibꞌij chare: Tijonel, roj ndiqajoꞌ chi ndabꞌen ri kamelal ndiqakꞌutuj chawa.36 Ri Jesús xubꞌij chake: ¿Achike ndiwojoꞌ chi nibꞌen iwoma?37 Rejeꞌ xkibꞌij: Roj ndiqajoꞌ chi atoq ratkꞌo chupan ri nimalej aqꞌij, ndabꞌen chi jun
         chiqawech roj nditzꞌuyeꞌ pa awikiqꞌaꞌ y ri jun chik pa axakan.38 Pero ri Jesús xubꞌij chake: Rix ma iwetaman ta ri ndikꞌutuj. Porque, ¿la ndikachꞌ
         kami rix ndiqꞌasaj ri kꞌayew ri niqꞌasaj yin? ¿La ndikachꞌ kami rix ri kꞌayew ri achoq
         chupan ngibꞌan bautizar?39 Rejeꞌ xkibꞌij chare: Ndiqakachꞌ. Ri Jesús xubꞌij chake: Ri kꞌayew niqꞌasaj yin, kin
         xtiqꞌasaj chuqaꞌ rix, y ri kꞌayew ri achoq chupan ngiqꞌasex yin, chin ngibꞌan bautizar,+ chupan ri kꞌayew riꞌ ngixqꞌasex chuqaꞌ rix. 40 Pero chin ngixbꞌetzꞌuyeꞌ pa wikiqꞌaꞌ o pa nuxakan, ma pa nuqꞌaꞌ ta riyin kꞌo chin
         niyaꞌ. Ri kꞌojlibꞌel riꞌ kichin ri achoq chake nabꞌan chin ndiyoꞌox.41 Atoq ri lajuj discípulos xkakꞌaxaj keriꞌ, xyakatej koyowal chake ri Santiago y ri
         Juan. 42 Pero ri Jesús xeroyoj konojel ri discípulos y kereꞌ xubꞌij chake: Rix iwetaman chi
         ri ndibꞌix chi ndikibꞌen gobernar pa kiwiꞌ ri wineq chochꞌulew, kin ekajaw ri wineq
         ndikinaꞌ chare,+ y ri kꞌo uchuqꞌaꞌ pa kiqꞌaꞌ, kin xe ri ndikibꞌij rejeꞌ ndikajoꞌ chi ndibꞌan. 43 Pero chiꞌikajal rix, ma tibꞌanatej keriꞌ, porque ri ndirajoꞌ ndikꞌojeꞌ ruqꞌij chiꞌikajal,
         ndikꞌatzin ndok isamajel.+44 Y ri ndirajoꞌ ndikꞌojeꞌ más nim ruqꞌij chiꞌikajal, tok achel jun loqꞌon samajel kichin
         konojel. 45 Porque riyin ri aj chikaj ri xinuꞌalex chiꞌikajal, ma chin ta nginilix xinuqaqa. Riyin
         xinuqaqa chin ngenwilij+ ri wineq, y niyaꞌ nukꞌaslen pa kikꞌexel ekꞌiy chin ngekolotej.Ri Jesús ndukꞌachojrisaj jun soqꞌ rubꞌiniꞌan Bartimeo(Mt. 20:29-34; Lc. 18:35-43)46 Ri Jesús y ri ru-discípulos xebꞌeqaqa pa tinamit Jericó. Y atoq kitzꞌamon bꞌey ngeꞌel
         e pa tinamit, ekꞌiy wineq eꞌoqayon kichin, y chuchiꞌ bꞌey tzꞌuyul jun achi soqꞌ rubꞌiniꞌan
         Bartimeo, ndukꞌutulaꞌ ru-limosna. Ri Bartimeo rukꞌajol jun achi rubꞌiniꞌan Timeo.
         47 Atoq xrakꞌaxaj chi ja ri Jesús aj Nazaret ri ndeqꞌax chiriꞌ, xsikꞌin chubꞌixik: ¡Jesús,
         rat ri riy-rumam kan ri rey David,+ tajoyowaj ok nuwech!48 Y ekꞌiy wineq ndikichꞌolilaꞌ chin tichꞌojochiꞌ qa, pero rijaꞌ más ndisikꞌin chubꞌixik:
         ¡Rat ri riy-rumam kan ri rey David, tajoyowaj ok nuwech!49 Ja atoq riꞌ ri Jesús xpeꞌeꞌ qa y xubꞌij: Tiwoyoj pe, xchajeꞌ. Xbꞌekoyoj kꞌa pe ri
         soqꞌ y kereꞌ xkibꞌij chare: Ma taxibꞌij awiꞌ, kayakatej, porque ngaroyoj ri Ajaw.50 Kin xe xrakꞌaxaj keriꞌ ri soqꞌ, xuroqij kan ri kꞌul ruqꞌuꞌun y rikꞌin jun tzokꞌ, xyakatej
         pe y xbꞌa apu apeꞌ kꞌo ri Jesús. 51 Y ri Jesús kereꞌ xubꞌij chare: ¿Achike ndawojoꞌ nibꞌen awoma? Ri soqꞌ xubꞌij: Tijonel,
         riyin niwojoꞌ ngitzuꞌun chik jumbꞌey.52 Ri Jesús xubꞌij chare: Katzolij. Rat roma akuqubꞌan akꞌuꞌx wikꞌin xakꞌachaj, xchajeꞌ.
         Y ja paqiꞌ xtzuꞌun chik jumbꞌey ri soqꞌ,+ y xroqaj ri Jesús.

Ri Jesús ndok apu pa tinamit Jerusalén(Mt. 21:1-11; Lc. 19:28-40; Jn. 12:12-19)111 Atoq ri Jesús y ri kachibꞌilan jubꞌaꞌ chik ndirajoꞌ chin ngebꞌeqaqa pa tinamit Jerusalén,
         xebꞌeqaqa chikinaqaj ri aldeas kibꞌiniꞌan Betfagé y Betania ri ekꞌo chunaqaj ri juyuꞌ
         rubꞌiniꞌan Olivos. Ja atoq riꞌ ri Jesús xeruteq kaꞌiꞌ ru-discípulos, 2 y kereꞌ xubꞌij e chake: Kixbꞌiyin apu chupan la jun aldea kꞌo chiqawech, y xe xkixok
         apu, ja ndiwil jun ral burra ximil, ri kꞌa ma jun wineq tzꞌuyubꞌeyon richin. Tikiraꞌ
         y tikꞌamaꞌ pe. 3 Y si kꞌo jun xtikꞌutun razón chiwa achike roma ndikir, rix kereꞌ tibꞌij chare: Ndikꞌatzin
         re awej reꞌ chare ri Ajaw, pero nduyoꞌox yan paqiꞌ, kixchajeꞌ.4 Y ri kaꞌiꞌ discípulos xebꞌa y xbꞌekilaꞌ ri ral burra ximil pa bꞌey chunaqaj jun puerta,
         y xkikir.5 Pero jujun wineq ri epeꞌel chiriꞌ kereꞌ xkibꞌij chake: ¿Achike roma ndikir la awej
         laꞌ?6 Y rejeꞌ xkibꞌij achel bꞌiꞌin e chake roma ri Jesús. Y ri wineq xkiyaꞌ qꞌij chake 7 chi xkikꞌen pe ri ral burra chare ri Jesús, y xekirikꞌ ri kikꞌul kiqꞌuꞌun choracheq
         ri awej, y ri Jesús xtzꞌuyeꞌ e chirij.+8 Y ekꞌiy wineq ngekirikꞌ qa pa bꞌey ri kikꞌul kiqꞌuꞌun, y chꞌaqa chik ngekiyaꞌ qa chꞌuteq
         ruqꞌaꞌ rex teq cheꞌ ri kichoyon pe pa qꞌas chin ndikiweq ri bꞌey apeꞌ ndeqꞌax ri Jesús.
         9 Y ri wineq ebꞌaneq chuwech y chirij kan ri Jesús ngesikꞌiyaj chubꞌixik: ¡Nim ruqꞌij
         re Kolonel reꞌ! ¡Kin nimalej favor kꞌo pa ruwiꞌ re pataneq pa rubꞌiꞌ ri Ajaw Dios!+10 ¡Kin nimalej favor kꞌo pa ruwiꞌ ru-reino re jun riy-rumam kan ri rey David ri ndurubꞌanaꞌ
         reinar pa qawiꞌ! ¡Nim ruqꞌij ri Dios chikaj!+11 Y ri Jesús xok apu pa tinamit Jerusalén y xbꞌa e pa rachoch ri Dios. Y atoq rutzꞌeton
         chik nojel chiriꞌ, xbꞌa pa aldea Betania junan kikꞌin ri kabꞌlajuj ru-discípulos,
         porque ja ndokoqꞌaꞌ qa.Ri Jesús ndubꞌij chare jun higuera chi ma jumbꞌey chik xtiwachin(Mt. 21:18, 19)12 Chukan qꞌij, atoq xeꞌel pe pa tinamit Betania, ri Jesús xchꞌumu pe rupan. 13 Y xutzꞌet apu chi nej jun higuera ri jabꞌel ruxaq, xbꞌa apu chuxeꞌ chin ta xril jun
         ruwech xrajoꞌ, pero xaxe ruxaq xril, porque ma tiempo ta chin ndiwachin. 14 Y kereꞌ xubꞌij chare: ¡Ma jumbꞌey chik xtikꞌuxeꞌ jun awech! Y ri discípulos xkakꞌaxaj
         ri xubꞌij.Ri Jesús ngeroqotaj pe ri ngekꞌayin y ri ngeloqꞌon pa rachoch ri Dios(Mt. 21:12-17; Lc. 19:45-48; Jn. 2:13-22)15 Ri Jesús y ri discípulos xebꞌeqaqa chik pa tinamit Jerusalén, y atoq ri Jesús xok
         apu pa rachoch ri Dios, xutzꞌuk pe koqotaxik ri ngekꞌayin y ri ngeloqꞌon chiriꞌ, xutikmayilaꞌ
         ri ki-mesas ri ejaloy ruwech méra, y ri kichꞌakat ri ngekꞌayin palomas. 16 Y ma xuyaꞌ ta qꞌij chake ri wineq ri kikꞌualoꞌon kikꞌay chin ngeꞌeqꞌax pa rachoch
         ri Dios. 17 Ngerutijoj ri wineq y kereꞌ ndubꞌij chake: Chupan ri rutzij ri Dios tzꞌibꞌan kan ndubꞌij:
         Ri wachoch kin xtibꞌix chare achoch chin ndikibꞌen orar jalajaj kiwech wineq chin
         ri rochꞌulew.+ Keriꞌ tzꞌibꞌan kan. Pero rix xa kikꞌojlibꞌel eleqꞌomaꞌ ibꞌanun chare,+ xchajeꞌ.18 Ri sacerdotes israelitas más kꞌo ruchuqꞌaꞌ kitzij y ri tijonelaꞌ chin ri ley xyoꞌox
         chare ri Moisés, atoq xkakꞌaxaj ri xubꞌij ri Jesús, ndikikanoj achike ta ndikibꞌen
         chin ndikikamisaj, roma ndikixibꞌij kiꞌ chuwech, porque nojel ri tinamit ndisach kikꞌuꞌx
         chirij ri tijonik nduyaꞌ.+19 Y atoq xqaqꞌij qa, ri Jesús y ri ru-discípulos xkiyaꞌ kan ri tinamit Jerusalén.+Ri nditiker ndubꞌen jun ri kuqul rukꞌuꞌx rikꞌin ri Dios(Mt. 21:20-22)20 Chukan qꞌij, kumaj saqer, ri Jesús y ri discípulos xeꞌeqꞌax apeꞌ kꞌo ri higuera ri
         xchꞌaꞌa ri Jesús chare, y xkitzꞌet chi xchaqiꞌj qa hasta ri ruxeꞌ. 21 Ri Pedro xukꞌuxlaꞌaj ri xubꞌij ri Jesús chare ri higuera, y kereꞌ xubꞌij: Tijonel,
         tatzꞌetaꞌ, la higuera ri xabꞌij chare chi ma jumbꞌey chik tiwachin, kin xchaqiꞌj qa.22 Pero ri Jesús xubꞌij chake: Tikuqubꞌaꞌ ikꞌuꞌx rikꞌin ri Dios. 23 Kin qetzij nibꞌij chiwa chi xa achike na jun ri ndibꞌiꞌin kereꞌ chare re juyuꞌ reꞌ:
         Katel e chireꞌ+ y taꞌatorij awiꞌ pa mar, si ma kakaꞌ ta rukꞌuꞌx ndubꞌij keriꞌ, y xa kin kuqul rukꞌuꞌx
         chi ndibꞌanatej ri ndubꞌij, kin ndibꞌanatej wi. 24 Romariꞌ, nibꞌij chiwa: Nojel ri ndikꞌutuj pa oración,+ tikuqubꞌaꞌ ikꞌuꞌx chi kin achel xyoꞌox yan ta pe chiwa, y kin ndiyoꞌox wi pe chiwa.
         25 Y atoq rix ndibꞌen orar, tikuyuꞌ si kꞌo jun achike pa iwánima chirij jun chik,+ chin keriꞌ ri Itataꞌ Dios kꞌo chikaj ndukuy ri imak rix. 26 Pero si rix, ma ngixkuyun ta, keriꞌ chuqaꞌ ri Itataꞌ Dios kꞌo chikaj ma ngixrukuy
         ta+ rikꞌin ri itzel teq achike ngeꞌibꞌen rix.*Ri uchuqꞌaꞌ ri kꞌo pa ruqꞌaꞌ ri Jesús(Mt. 21:23-27; Lc. 20:1-8)27 Ri Jesús y ri discípulos xebꞌeqaqa chik jumbꞌey pa tinamit Jerusalén. Y atoq rijaꞌ
         ndibꞌiyaj pa rachoch ri Dios, xebꞌeqaqa ri sacerdotes israelitas más kꞌo ruchuqꞌaꞌ
         kitzij, ri tijonelaꞌ chin ri ley xyoꞌox chare ri Moisés y ri intéra teq achiꞌaꞌ kꞌo
         kiqꞌij. 28 Y kereꞌ xkibꞌij chare: ¿Achike yoyon qꞌij chawa chi ngaꞌabꞌanalaꞌ ri ngaꞌabꞌen? Y,
         ¿achike yoyon ri uchuqꞌaꞌ pa aqꞌaꞌ chin ndabꞌen?29 Y ri Jesús xubꞌij chake: Riyin chuqaꞌ kꞌo jun achike nikꞌutuj razón chiwa. Si ndibꞌij
         chuwa ri nikꞌutuj razón chiwa, riyin nibꞌij chiwa achike yoyon uchuqꞌaꞌ pa nuqꞌaꞌ
         chin ngenbꞌen ri ngitajin rikꞌin. 30 Atoq ri Juan ri Bautista xerubꞌen bautizar wineq, ¿ja ri Dios xbꞌiꞌin pe chare o xa
         ruyon chuwech xunojij qa? Titzolij kꞌa pe ruwech nutzij.31 Y rejeꞌ kereꞌ ndikibꞌilaꞌ chikiwech: Si xtiqabꞌij chi ja ri Dios xbꞌiꞌin pe chare,
         rijaꞌ kereꞌ xtubꞌij pe chaqe: ¿Achike kꞌa roma ma xitaqij ta? 32 Pero si xtiqabꞌij chi xa ruyon chuwech xunojij qa, ndiqayek koyowal ri wineq, ngechajeꞌ.
         Keriꞌ ndikibꞌij roma kixibꞌin kiꞌ chikiwech ri wineq, porque pa kiwech konojel ri
         wineq ri Juan ri Bautista kin profeta chin ri Dios.+33 Y kereꞌ xkibꞌij chare ri Jesús: Ma qetaman ta, xechajeꞌ. Ri Jesús xubꞌij chake: Keriꞌ
         chuqaꞌ riyin ma nibꞌij ta chiwa achike yoyon uchuqꞌaꞌ pa nuqꞌaꞌ chin ngenbꞌen ri ngitajin
         rikꞌin.

Ri parábola pa kiwiꞌ ri samajelaꞌ itzel kinoꞌoj(Mt. 21:33-46; Lc. 20:9-19)121 Ri Jesús xchꞌaꞌa chik rikꞌin parábolas y xubꞌij: Jun achi xbꞌerutikaꞌ uvas pa rulew,
         xubꞌen qejoj chirij ri ulew, xukꞌat jun jul chin ndipitzꞌ ruwech ri uva, y xutzukꞌubꞌaꞌ
         e chikaj jun chꞌuti achoch chin ndikꞌojeꞌ chajinel chupan.+ Ri achi riꞌ xuyaꞌ kan ri rulew pa qajik chake jujun samajiy ulew y xutzꞌen bꞌey,
         xbꞌa nej. 2 Atoq xril tiempo chin ndichꞌupeꞌ ruwech ri uva, xuteq jun rusamajel apeꞌ ekꞌo ri eqajayon
         ri ulew chukꞌutuxik ri ruwech uva rajel ruqajik ri ulew. 3 Pero ri eqajayon ri ulew xkitzꞌen, xkichꞌey, y ma jun achike xkiyaꞌ pe chare. 4 Ri rajaw ri ulew xuteq chik jun samajel, pero ri eqajayon ri ulew xkichꞌey chuqaꞌ
         ri jun samajel riꞌ, xkisak rujolon y juyo ruwech xkibꞌanalaꞌ pe chare. 5 Ri rajaw ri ulew xuteq chik jun rusamajel, pero ri eqajayon ri ulew xkikamisaj. Y
         ekꞌiy más samajelaꞌ xeruteq, y ri eqajayon ri ulew xekichꞌey pe jujun y chꞌaqa xekikamisaj.6 Ri rajaw ri ulew kꞌa kꞌo jun rikꞌin chin nduteq, y riꞌ ja ri rukꞌajol ri tzꞌan ndirajoꞌ,
         y xuteq+ pa rukꞌisibꞌel, porque xubꞌij pa ránima: Kin xtikinimaj wi rutzij ri nukꞌajol. 7 Pero atoq ri rukꞌajol xbꞌeqaqa chikikajal, y ri eqajayon ri ulew xkitzꞌet, kereꞌ xkibꞌilaꞌ
         chikiwech: Jareꞌ ri ndok kan rajaw re ulew, tiqakamisaj chin keriꞌ re ulew ndok kan
         qichin. 8 Y xkitzꞌen, xkikamisaj+ y xkelesaj e chupan ri ulew tikon uva chuwech.9 ¿Achike xtubꞌen ri rajaw ri ulew riꞌ, ndibꞌij rix? Rijaꞌ kin ndeqaqa apeꞌ ekꞌo ri
         eqajayon ri rulew, ndukꞌis kiqꞌij y nduyaꞌ pa qajik ri ulew tikon uva chuwech chake
         chꞌaqa chik.+10 Riyin nibꞌij chi ibꞌanun leer ri tzꞌibꞌan kan chupan ri rutzij ri Dios, ri kereꞌ ndubꞌij:Ri abꞌej ri pa kiwech ri bꞌanuy teq jay ma jun rikꞌaꞌtz chin ta xkikusaj,Ja abꞌej riꞌ, ri xkꞌatzin chin xok ruchuqꞌaꞌ ruxeꞌ ri jay.11 Re samaj reꞌ, ja ri Ajaw bꞌanayon,Y pa qawech roj, kin jabꞌel wi.+Keriꞌ tzꞌibꞌan kan, xchajeꞌ ri Jesús.12 Ri achoq chake xutzijoj ri parábola xkajoꞌ xkitzꞌen e ri Jesús, porque xkinaꞌ kiꞌ
         chi xa koma rejeꞌ xubꞌij.+ Pero roma ndikixibꞌij kiꞌ chikiwech ri santienta wineq, xkiyaꞌ kan ri Jesús y xebꞌa.Ri Jesús ndikꞌutux razón chare si utz ndiyoꞌox ri méra ndikꞌutux pa rubꞌiꞌ ri rey(Mt. 22:15-22; Lc. 20:20-26)13 Y xekiteq jujun fariseos y jujun ruwinaq ri rey Herodes apeꞌ kꞌo ri Jesús, chin kꞌateꞌ
         ta ndel pe jun tzij pa ruchiꞌ chin nditzaq pa kiqꞌaꞌ. 14 Atoq xebꞌeqaqa, kereꞌ xkibꞌij chare: Tijonel, qetaman chi rat kin ja ri qetzij ndabꞌij
         y nixta jun achoq chuwech ndaxibꞌij awiꞌ, porque junan kiwech ngaꞌatzꞌet konojel ri
         wineq, y atoq ngatijon, ja ri qetzij bꞌey ri ndukꞌuan rikꞌin ri Dios ri ndakꞌut. Tabꞌij
         chaqe: ¿La xajan kami chuwech ri Dios chi ndiqayaꞌ ri méra ndikꞌutux pa rubꞌiꞌ ri
         rey César? ¿Utz ndiqayaꞌ o naq?15 Pero ri Jesús kin retaman wi chi xa rikꞌin kaꞌiꞌ kipalej ndikikꞌutuj razón chare,
         romariꞌ kereꞌ xubꞌij chake: ¿Achike roma ndiwojoꞌ ngitzaq pa iqꞌaꞌ? Tikꞌamaꞌ pe jun
         moneda rajel jun qꞌij samaj chuwa chin nitzꞌet.16 Y rejeꞌ xkikꞌuaj apu ri moneda chare. Y ri Jesús xubꞌij chake: ¿Achoq achibꞌel y achoq
         bꞌiꞌaj kꞌo chuwech re méra reꞌ? Y rejeꞌ xkibꞌij: Rachibꞌel ri rey César.17 Y ri Jesús xubꞌij chake: Tiyaꞌ chare ri César ri richin ri César, y tiyaꞌ chare ri
         Dios ri richin ri Dios, xchajeꞌ. Y xsach kikꞌuꞌx chirij.Ri Jesús ndubꞌij chi ri animaꞌiꞌ ngekꞌastajbꞌex pe(Mt. 22:23-33; Lc. 20:27-40)18 Xebꞌeqaqa apeꞌ kꞌo ri Jesús jujun saduceos. Ri saduceos ma ndikitaqij ta chi ri animaꞌiꞌ
         ngekꞌastajbꞌex pe,+ romariꞌ kereꞌ xkibꞌij chare: 19 Tijonel, ri Moisés kereꞌ rutzꞌibꞌan kan chaqe: Si jun achi ndiken e, y maneq ralkꞌuaꞌl
         xkꞌojeꞌ kan chuqꞌaꞌ ri rixjayil, ndikꞌatzin chi jun ruchaqꞌ-runimal ri xken e ndok
         rachijil ri malkaꞌ ixaq, chin keriꞌ ndikꞌojeꞌ ral ri ixaq pa rubꞌiꞌ ri xken e.+20 Jumbꞌey kan xekꞌojeꞌ wuquꞌ achiꞌaꞌ kichaqꞌ-kinimal kiꞌ. Ri nimalaꞌtz xkꞌojeꞌ rixjayil,
         pero xken e, y maneq ralkꞌuaꞌl xkꞌojeꞌ kan chuqꞌaꞌ ri ixaq. 21 Ri ruchaqꞌ ri nimalaꞌtz, xok rachijil ri ixaq riꞌ, pero xken e chuqaꞌ y maneq ralkꞌuaꞌl
         xkꞌojeꞌ kan chuqꞌaꞌ ri ixaq. Keriꞌ chuqaꞌ xbꞌanatej rikꞌin ri rox chaqꞌilaꞌtz. 22 Y chi ewuquꞌ kichaqꞌ-kinimal kiꞌ xeꞌok rachijil ri ixaq, y nixta jun xkꞌojeꞌ kan ralkꞌuaꞌl
         chuqꞌaꞌ. Y pa rukꞌisibꞌel xken chuqaꞌ ri ixaq. 23 Atoq ngekꞌastajbꞌex pe ri animaꞌiꞌ, ¿achoq ixjayil ndok ri ixaq riꞌ? Porque xok kixjayil
         chi ewuquꞌ kichaqꞌ-kinimal kiꞌ.24 Y ri Jesús xubꞌij chake: Rix xa rix sachineq rikꞌin ri ndinojilaꞌ, porque ma ndikꞌoxomaj
         ta rubꞌeyal ri rutzij ri Dios, nixta ndikꞌoxomaj ri nditiker ndubꞌen ri ruchuqꞌaꞌ
         ri Dios.+25 Porque atoq ndiril ri tiempo chin ngekꞌastajbꞌex pe ri animaꞌiꞌ, ma ngekꞌuleꞌ chi
         ta, nixta ngeyoꞌox pa kꞌulubꞌik, xa kin ngeꞌok achel ri ángeles ekꞌo chikaj. 26 Pero pa ruwiꞌ ri kikꞌastajibꞌel ri animaꞌiꞌ, ¿ma ibꞌanun ta leer chupan ri wuj ri
         rutzꞌibꞌan kan ri Moisés, atoq ri Dios xchꞌaꞌa pe chare chupan ri zarza ndijina pa
         qꞌaqꞌ? Rijaꞌ kereꞌ xubꞌij chare ri Moisés: Ja riyin ri ru-Dios ri Abraham, ru-Dios
         ri Isaac y ru-Dios ri Jacob,+ xchajeꞌ. 27 Rijaꞌ ki-Dios ri kꞌo kikꞌaslen, y ma ki-Dios ta ri maneq kikꞌaslen. Romariꞌ, nibꞌij
         chiwa chi santienta rix sachineq.Ri mandamiento más kꞌo reqalen(Mt. 22:34-40)28 Jun tijonel chin ri ley xyoꞌox chare ri Moisés, xjel apu apeꞌ kꞌo ri Jesús, porque
         xuyaꞌ cuenta chare chi ri Jesús pa rubꞌeyal xutzolij ruwech kitzij ri saduceos. Romariꞌ
         ri tijonel riꞌ kereꞌ xukꞌutuj razón chare: ¿Achike chi mandamiento ri más kꞌo reqalen
         chikiwech konojel ri mandamientos?29 Ri Jesús xubꞌij chare: Ri mandamiento más kꞌo reqalen, jareꞌ: Tiwakꞌaxaj rix aj Israel,
         ri Ajaw kin xe wi Jun, y riꞌ ja ri Qajaw Dios.+30 Y rikꞌin nojel awánima, nojel akꞌuꞌx, nojel anojibꞌal y nojel awuchuqꞌaꞌ tawojoꞌ ri
         Awajaw Dios.+31 Ri rukan mandamiento, jareꞌ: Kaꞌawojoꞌ ri wineq+ achel ndawojoꞌ awiꞌ rat. Y pa kiwiꞌ re mandamientos reꞌ maneq chik jun ri más kꞌo
         reqalen.32 Y ri tijonel chin ri ley kereꞌ xubꞌij chare ri Jesús: Tijonel, kin qetzij ri xabꞌij
         chi xe jun Dios kꞌo, y maneq chik jun.+33 Y ri ndawojoꞌ ri Dios rikꞌin nojel awánima, nojel anojibꞌal y nojel awuchuqꞌaꞌ y ri
         ngaꞌawojoꞌ ri wineq achel ndawojoꞌ awiꞌ rat, kin más kꞌo reqalen ke chikiwech nojel
         ri chikap ngekꞌatisex pariꞌ ri altar y ri chꞌaqa chik sipanik ngesuj chuwech ri Dios.+34 Atoq ri Jesús xutzꞌet chi ri tijonel chin ri ley xnoꞌ chutzolixik tzij, kereꞌ xubꞌij
         chare: Rat ma nej ta ratkꞌo chin ngatok pa ru-reino ri Dios, xchajeꞌ.Y nixta jun chik xukowij riꞌ chin ta xukꞌutuj razón jun achike chare ri Jesús.+¿Achoq riy-rumam kan ri Jun taqon pe roma ri Dios chukolik ri rutinamit?(Mt. 22:41-46; Lc. 20:41-44)35 Atoq ri Jesús ngerutijoj ri wineq kimolon kiꞌ pa rachoch ri Dios, kereꞌ xukꞌutuj razón
         chake: ¿Achike roma ri tijonelaꞌ chin ri ley xyoꞌox chare ri Moisés ndikibꞌij chi
         ri jun nditaq pe roma ri Dios chukolik ri rutinamit, riy-rumam kan ri rey David? 36 Xu ja mismo ri David chuxeꞌ ruchuqꞌaꞌ ri Espíritu Santo kereꞌ xubꞌij:Ri Ajaw xubꞌij chare ri Wajaw:Katzꞌuyeꞌ pa wikiqꞌaꞌ, y chireꞌ kakꞌojeꞌKꞌa kenyaꞌ na chuxeꞌ awaqen konojel ri itzel ngetzꞌeto awichin.+Keriꞌ xubꞌij.37 Xu ri David xubꞌij Ajaw chare ri Jun nditaq pe roma ri Dios chukolik ri rutinamit,
         y riy-rumam kan chuqaꞌ, ¿achike rubꞌeyal riꞌ?+ xchajeꞌ ri Jesús.Y ri santienta wineq kimolon kiꞌ chiriꞌ rikꞌin nojel kánima ndikakꞌaxaj ri ngerubꞌilaꞌ.Ri Jesús ndubꞌij chi ri tijonelaꞌ chin ri ley ma ja ta ri ngetajin rikꞌin(Mt. 23:1-36; Lc. 11:37-54; 20:45-47)38 Atoq ri Jesús ngerutijoj ri wineq, xubꞌij chuqaꞌ: Tichajij iwiꞌ chuwech ri ndikibꞌen
         ri tijonelaꞌ chin ri ley xyoꞌox chare ri Moisés. Porque rejeꞌ ndiqaꞌ chikiwech ndikiweq
         kiꞌ rikꞌin yalan y tuquteq teq tzieq, y ndiqaꞌ chikiwech chi ndiyoꞌox ruxunaqil kiwech
         chi teq kꞌayibꞌel apeꞌ ndikimal kiꞌ ri wineq, 39 y ndiqaꞌ chuqaꞌ chikiwech chi pa teq sinagoga ngetzꞌuyeꞌ pa jabꞌel teq chꞌaket apeꞌ
         ngetzꞌuyeꞌ ri kin kꞌo kiqꞌij, y keriꞌ chuqaꞌ ndikibꞌen atoq ngeꞌoyox pa teq yalan
         chi waꞌin. 40 Chikiqꞌaꞌ malkaꞌ teq ixoqiꞌ ndikelesaj nojel ri kichajin, y chin ma kenabꞌex chi emachꞌikilik,
         layaj ndikibꞌen orar. Pero más nim castigo ndiyoꞌox chake.Ri ofrenda ri xuyaꞌ jun malkaꞌ ixaq(Lc. 21:1-4)41 Atoq ri Jesús tzꞌuyul yan chik chuwech ri apeꞌ ndiyoꞌox kan ri ofrenda pa rachoch
         ri Dios, ngerutzutzaꞌ ri wineq ndikiyaꞌ kan méra chupan ri káxa. Y ekꞌiy bꞌeyomaꞌ
         ndikiyalaꞌ kan kꞌiy méra pa káxa. 42 Y xbꞌeqaqa jun malkaꞌ ixaq ri maneq ok ruchajin ri xuyaꞌ kan pa káxa kaꞌiꞌ monedas
         jubꞌaꞌ ok keqalen. 43 Ri Jesús xeroyoj ri discípulos y xubꞌij chake: Kin qetzij nibꞌij chiwa chi chuwech
         ri Dios, la jun malkaꞌ ixaq laꞌ ri maneq ok ruchajin, xuyaꞌ kan ri ofrenda más kꞌo
         reqalen ke chikiwech ri chꞌaqa chik ri ngeyoꞌon kan méra pa káxa.+44 Porque konojel xaxe ok ruwiꞌ ri kibꞌeyomal xkiyaꞌ kan, pero la ixaq laꞌ, maske kꞌiy
         achike ndikꞌatzin chare, ja ri jubꞌaꞌ kꞌo rikꞌin chin nduqꞌasaj rukꞌaslen ri xuyaꞌ
         kan.

Ri Jesús nduqꞌalajrisaj chi ri rachoch ri Dios ndiwulix(Mt. 24:1, 2; Lc. 21:5, 6)131 Atoq ri Jesús xel pe pa rachoch ri Dios, jun ru-discípulo kereꞌ xubꞌij chare: ¡Tijonel,
         tatzꞌetaꞌ re jabꞌel teq abꞌej ukusan waweꞌ, y ri jabꞌel rubꞌanik bꞌanun chare ri jalajaj
         teq jay chin re rachoch ri Dios!2 Y ri Jesús xubꞌij chare: ¿Ngaꞌatzꞌet re nimaꞌq teq jay reꞌ? Ngetuqaqa qꞌij atoq nixta
         jun abꞌej ndikanej kan pariꞌ jun chik abꞌej, xa kin nojel xtiwulix.+Ri ngebꞌanatej nabꞌey chi nduqaqa ri rukꞌisibꞌel qꞌij chin ri rochꞌulew(Mt. 24:3-28; Lc. 21:7-24; 17:22-24)3 Y atoq ri Jesús tzꞌuyul chuwech ri raqꞌarik chin ri juyuꞌ rubꞌiniꞌan Olivos, juyuꞌ
         ri kꞌo apu chuwech ri rachoch ri Dios, ri Pedro, ri Santiago, ri Juan y ri Andrés
         atoq kiyon ekꞌo rikꞌin, kereꞌ xkikꞌutuj razón chare: 4 ¿Jampeꞌ ngebꞌanatej ri xabꞌij? y, ¿achike etal nditzꞌetetej atoq jubꞌaꞌ chik ndirajoꞌ
         chi ngebꞌanatej nojel ri xabꞌij?5 Y ri Jesús kereꞌ xubꞌij chake: Tichajij iwiꞌ chi nixta jun tichꞌakatin iwichin.+6 Porque ekꞌiy ngetuqaqa ri ndikiqꞌabꞌaj kiꞌ chi ja yin xinuqaqa porque kereꞌ ndikibꞌilaꞌ:
         Ja riyin ri taqon pe roma ri Dios chukolik ri rutinamit, ngechajeꞌ. Y ekꞌiy wineq
         ngechꞌakatix koma rejeꞌ.7 Atoq ndiwakꞌaxaj chi ngetajin guerras y chi ngetzꞌukutej qa guerras, rix ma tixibꞌij
         iwiꞌ, porque ndikꞌatzin chi keriꞌ ndibꞌanatej. Pero ma ja yan ta nduqaqa ri rukꞌisibꞌel
         chin nojel. 8 Porque chupan teq ri qꞌij riꞌ, ri wineq chin jun rochꞌulew ngeyakatej chikij wineq
         chin jun chik rochꞌulew, y keriꞌ chuqaꞌ reyes kikꞌin ri ki-soldados ndekibꞌanaꞌ guerra
         chake chꞌaqa chik reyes. Jalajaj teq apeꞌ ngebꞌanatej nimaꞌq teq kobꞌraqen y ndipuꞌun
         wayijal. Nojel ri kꞌayew riꞌ xa kꞌaja ri nabꞌey teq qꞌaxomal, achel ri nabꞌey teq
         qꞌaxomal chin alanik ri ndunaꞌ jun ixaq.9 Pero rix tibꞌanaꞌ cuenta iwiꞌ, porque ri wineq ngixbꞌekijachaꞌ pa kiqꞌaꞌ ri bꞌotzaj
         achiꞌaꞌ israelitas kꞌo uchuqꞌaꞌ pa kiqꞌaꞌ, y pa teq sinagogas ngixkiraq,+ y roma yin itaqin ngixukꞌuꞌex chikiwech gobernadores y reyes chin ndiyaꞌ utzulej
         nutzijol chikiwech rejeꞌ. 10 Y ri utzulej teq tzij chin kolotajik ndikꞌatzin chi nditzijox nabꞌey chake konojel
         kiwech wineq.+11 Y atoq ngixukꞌuꞌex chin ngixbꞌejach pa kiqꞌaꞌ ri kꞌo uchuqꞌaꞌ pa kiqꞌaꞌ, ma tichꞌujrisaj
         iwiꞌ chunojixik achike ndibꞌij apu. Rix ja ri tzij ndiyoꞌox pa iwánima ri hora riꞌ,
         jariꞌ tibꞌij, porque ma ja ta rix ri ngixchꞌaꞌa apu, xa kin ja ri Espíritu Santo ri
         ndiyoꞌon tzij pa ichiꞌ chin ndibꞌij.+12 Chupan teq ri qꞌij riꞌ, ekꞌo kichaqꞌ-kinimal kiꞌ ri ndikijech kichaqꞌ o kinimal chin
         ngekamisex, ekꞌo chuqaꞌ teꞌej-tataꞌatz ngekijech ri kalkꞌuaꞌl y ekꞌo alkꞌualaxelaꞌ
         ngeyakatej chikij kite-kitataꞌ+ chin ngekijech pa kamik. 13 Y roma yin itaqin, itzel ngixtzꞌat koma konojel wineq, pero ri ma xtitzolij ta chirij
         y jumul xtukachꞌ ruwech hasta pa rukꞌisibꞌel, kin xtikolotej.+14 Atoq nditzꞌet chi ndajin ri santienta ndimulu rukꞌuꞌx ri Dios rikꞌin chupan ri lugar
         apeꞌ ma rukꞌulun ta chi keriꞌ ndibꞌanatej,+ y romariꞌ ri Dios nduyaꞌ kan ri lugar riꞌ, ri ekꞌo pa rochꞌulew Judea keꞌanimej pa
         teq juyuꞌ. Ri ndibꞌanun leer reꞌ, tukꞌoxomaj kꞌa. 15 Ri nduxlan pa terraza, ma tiqaqa chin ndok apu pa jay chukꞌamik jun achike, xa kin
         tanimej paqiꞌ. 16 Y ri kꞌo pa qꞌas, ma titzolij chukꞌamik rukꞌul chin nduqꞌuꞌuj. 17 Y chupan teq ri qꞌij riꞌ, ¡juyo ok kiwech ri ixoqiꞌ ri pataneq alanik chikij y ri
         kꞌa nditzꞌuman na akꞌual chikiqꞌaꞌ!+18 Romariꞌ tibꞌanaꞌ orar, tikꞌutuj chi man ta ndibꞌanatej reꞌ pa ru-tiempo tew. 19 Porque chupan teq ri qꞌij riꞌ, nduqaqa jun nimalej kꞌayew ri ma jumbꞌey bꞌanatajneq
         xe jampeꞌ ebꞌanun pe nojel ri kꞌo roma ri Dios hasta wokami, y nixta ndibꞌanatej chik
         jumbꞌey. 20 Y si ri Ajaw man ta ngerukꞌen e qꞌij chare ri tiempo riꞌ, konojel ta ri wineq ngeken,
         pero ri Dios roma rujoyowaxik kiwech ri eruchaꞌon, ngerukꞌen e qꞌij chare ri tiempo
         riꞌ.21 Romariꞌ, si jun wineq kereꞌ xtubꞌij chiwa: Titzꞌetaꞌ, chireꞌ kꞌo ri Jun taqon pe roma
         ri Dios chukolik ri rutinamit, o xtubꞌij: Ja chiriꞌ kꞌo, xtichajeꞌ, rix ma titaqij.
         22 Porque ngebꞌeqꞌalajin pe wineq ri ndikiqꞌabꞌaj kiꞌ chi etaqon pe roma ri Dios chukolik
         ri rutinamit, y chuqaꞌ wineq ri ndikiqꞌabꞌaj kiꞌ chi e-profetas, y ngekibꞌanalaꞌ nimalej
         teq achike ri nixta jumbꞌey etzꞌeton y milagros, chin ngekichꞌakatij wineq, y xa ta
         ngetiker, hasta jajun ri echaꞌon roma ri Dios, ngekichꞌakatij.+23 Pero rix tichajij iwiꞌ, porque nabꞌey chi ndibꞌanatej nojel reꞌ, riyin ja yan xinbꞌij
         chiwa.Ri ndibꞌanatej atoq ja nduqaqa chik jumbꞌey ri Jun aj chikaj(Mt. 24:29-35, 42, 44; Lc. 21:25-36)24 Atoq xqꞌax yan ri kꞌayew richin teq ri qꞌij riꞌ, ndiqꞌeqꞌumer qa ruwech ri qꞌij y
         ri raqen ikꞌ ma ndiyikꞌan chi ta.+25 Ri chꞌumilaꞌ ngetzaq e chuwech ri kaj, y ri nimalej teq uchuqꞌaꞌ ekꞌo chikaj ngeꞌelesex
         pa teq kikꞌojlibꞌel. 26 Ja atoq riꞌ nginitzꞌet riyin ri aj chikaj ri xinuꞌalex chiꞌikajal, chi yin pataneq
         pa teq nube rikꞌin nimalej uchuqꞌaꞌ y nimalej nuqꞌij.+27 Y ja atoq riꞌ ngenteq ri ángeles chuwech nojel ri rochꞌulew, chin ngebꞌekimoloꞌ ri
         enuchaꞌon. Y ma jun apeꞌ chuxeꞌ ri kaj ri man ta xkeꞌeqꞌax wi.28 Tiwetamaj ri ndubꞌij tzij ri parábola pa ruwiꞌ ri higuera: Atoq ja ndijotayin pe y
         ngeꞌel pe kꞌakꞌakꞌ ruxaq, rix iwetaman chi ja nduqaqa ri tiempo chin qatataꞌ. 29 Keriꞌ chuqaꞌ rix, atoq nditzꞌet chi ja ndajin reꞌ, tiwetamaj chi ri qꞌij naqaj chik
         kꞌo, kin achel ta chuwaꞌq-kabꞌij keriꞌ. 30 Y kin qetzij nibꞌij chiwa chi nojel ri nubꞌiꞌin pe ngebꞌanatej nabꞌey chi ngekꞌis
         e chochꞌulew ri wineq aj wokami. 31 Ri kaj y ri rochꞌulew ngekꞌis,+ pero ri tzij enubꞌiꞌin, ma xe ta keriꞌ ngekꞌis, xa kin xkebꞌanatej wi nojel.+32 Pero ri qꞌij o ri hora riꞌ, ma jun etamayon, nixta ri ángeles ekꞌo chikaj, nixta riyin
         ri Rukꞌajol ri Dios, xa kin xe ri Tataꞌaj Dios etamayon.+33 Rix tichajij iwiꞌ y ma kixwer chiwoyobꞌexik, porque ma iwetaman ta jampeꞌ nduqaqa
         ri qꞌij riꞌ.+34 Porque riyin nibꞌen achel jun rajaw jay ri xbꞌa nej, xujech ri rachoch pa kiqꞌaꞌ ri
         loqꞌon teq rusamajelaꞌ chin ndikibꞌen cuenta y chikijununal xuyaꞌ kan kisamaj, y xubꞌij
         kan chare ri ndichajin ri puerta, chi ma tiwer pa ruwiꞌ ri rusamaj. 35 Romariꞌ, tibꞌanaꞌ achel ndikꞌatzin ndubꞌen ri chajinel chin ri achoch. Ma kixwer,
         tichajij utz-utz ri ikꞌaslen, porque ma iwetaman ta atoq nduqaqa ri rajaw jay,+ ma kꞌateꞌ tuqaqa atoq ndokoqꞌaꞌ qa, o pa nikꞌaj aqꞌaꞌ, o atoq ngetziritzin pe ri
         ekꞌ kumaj saqer, o atoq ja ndiseqresan pe. 36 Ma kꞌateꞌ ngixwer, y pa jumel ruwech nduqaqa ri rajaw ri achoch y xa ngixwer ngixurilaꞌ.
         37 Ri nibꞌij chiwa rix, nibꞌij chuqaꞌ chake konojel. Ma kixwer qa chiwoyobꞌexik. Keriꞌ
         xubꞌij ri Jesús chake ri discípulos.

Ri wineq ri itzel ngetzꞌeto ri Jesús ndikinojilaꞌ achike ndikibꞌen chin ndiqaqa pa
         kiqꞌaꞌ(Mt. 26:1-5; Lc. 22:1, 2; Jn. 11:45-53)141 Atoq kaꞌiꞌ chik qꞌij ndirajoꞌ chin nduqaqa ri nimaqꞌij rubꞌiniꞌan Pascua, y chuqaꞌ
         ri nimaqꞌij atoq ri israelitas ndikikꞌux ri kaxlan teq wey maneq levadura rikꞌin,
         ri sacerdotes israelitas más kꞌo ruchuqꞌaꞌ kitzij y ri tijonelaꞌ chin ri ley xyoꞌox
         chare ri Moisés, ndikikanolaꞌ achike ndikibꞌen chin rikꞌin chꞌakatinik ndikitzꞌen
         e ri Jesús, y ndikikamisaj. 2 Y ndikibꞌilaꞌ chikiwech: Tiqatzꞌamaꞌ, pero ma chupan ta ri nimaqꞌij, ma kꞌateꞌ keyakatej
         ri wineq chiqij. Jun ixaq nduqꞌij jubꞌulej aqꞌon pa rujolon ri Jesús(Mt. 26:6-13; Jn. 12:1-8)3 Ri Jesús kꞌo pa aldea Betania pa rachoch jun achi rubꞌiniꞌan Simón ri xkꞌojeꞌ ri yabꞌil
         lepra chirij. Y atoq ri Jesús tzꞌuyul chuchiꞌ mesa, xbꞌeqaqa jun ixaq rukꞌuan apu
         jun frasco bꞌanun chare abꞌej ndibꞌix alabastro chare. Ri frasco riꞌ nojneq rikꞌin
         jun jubꞌulej aqꞌon santienta rajel rubꞌiniꞌan nardo ri nixta jun achike xolon rikꞌin.
         Ri ixaq xuqꞌupij ruwiꞌ ri frasco y xuqꞌij ri jubꞌulej aqꞌon pa rujolon ri Jesús.+4 Jujun ri ekꞌo apu chiriꞌ xyakatej koyowal y xkibꞌilaꞌ chikiwech: ¿Achike roma xetal
         keriꞌ xkꞌis la aqꞌon laꞌ? 5 Porque kꞌo ta cheꞌel xkꞌayix chin xyoꞌox ta más rajel 300 qꞌij rusamaj jun achi chuwech,
         y ri méra xjach ta chake ri wineq maneq ok kichajin, ngechajeꞌ.Y kꞌiy tzij ndikibꞌilaꞌ apu chirij ri ixaq.6 Pero ri Jesús xubꞌij chake: Ma jun achike tibꞌij chare. ¿Achike roma ngixwalal chirij?
         Rijaꞌ kin jun utz ri xubꞌen chuwa. 7 Keriꞌ nibꞌij chiwa, porque ri wineq maneq ok kichajin, kin jumul ekꞌo chiꞌikajal,+ y atoq ndiwojoꞌ, rix kꞌo cheꞌel ndibꞌen jun utz chake. Pero riyin ma jumul ta ngikꞌojeꞌ
         chiꞌikajal. 8 Re ixaq reꞌ, xubꞌen ri xtiker xubꞌen, porque xuqꞌij ri jubꞌulej aqꞌon chuwij chin
         xunabꞌaꞌ yan apu ri nu-cuerpo chin ri qꞌij atoq ndimuq. 9 Kin qetzij nibꞌij chiwa: Xa apeꞌ na pariꞌ ri rochꞌulew ri xtitzijox ri utzulej teq
         tzij chin kolotajik, nditzijox chuqaꞌ ri utz xubꞌen re ixaq reꞌ chuwa, chin ndikꞌuxlaꞌex.Ri Judas ndusuj riꞌ chin ndujech ri Jesús(Mt. 26:14-16; Lc. 22:3-6)10 Ri Judas Iscariote, jun chikikajal ri kabꞌlajuj discípulos, xbꞌa apeꞌ ekꞌo ri sacerdotes
         israelitas más kꞌo ruchuqꞌaꞌ kitzij chin xbꞌerusujuꞌ riꞌ chin ndujech ri Jesús pa
         kiqꞌaꞌ.+11 Atoq ri sacerdotes riꞌ xkakꞌaxaj ri xubꞌij, tzꞌan xekikot y xkisuj ndikiyaꞌ saqipueq
         chare, y ri Judas ja xutzꞌen rukanoxik jampeꞌ ma cuesta ta chin ndujech e ri Jesús.Ri waꞌin kꞌuxlabꞌel rukamik ri Ajaw(Mt. 26:17-29; Lc. 22:7-23; Jn. 13:21-30; 1Co. 11:23-26)12 Chupan ri nabꞌey qꞌij chin ri nimaqꞌij atoq ri israelitas ndikikꞌux ri kaxlan teq
         wey maneq levadura rikꞌin, ja chuqaꞌ qꞌij riꞌ ngekamisex y ngekꞌuxeꞌ ri alaj teq karneꞌl
         chin ri jun chik kinimaqꞌij rubꞌiniꞌan Pascua,+ y ri discípulos kereꞌ xkibꞌij chare ri Jesús: ¿Apeꞌ ndawojoꞌ ndeqabꞌanaꞌ rukꞌojlen
         nojel ri ndikꞌatzin chawa chin ri waꞌin chin ri nimaqꞌij Pascua?13 Ri Jesús xeruteq kaꞌiꞌ ru-discípulos y kereꞌ xubꞌij e chake: Kixbꞌiyin pa tinamit
         Jerusalén, y pa bꞌey ndikꞌul jun achi rukꞌuan jun kukuꞌ nojneq rikꞌin yaꞌ. Rix tiwoqaj,
         14 y ri apeꞌ xtok apu, tibꞌij chare ri rajaw jay: Ri Tijonel kereꞌ rutaqon pe rubꞌixik
         chawa: ¿Achike cuarto ndayaꞌ chuwa, chin ngiwaꞌ kikꞌin ri nu-discípulos chupan ri
         nimaqꞌij Pascua? 15 Y ri rajaw ri jay ndukꞌut jun nim cuarto pa rukan nivel chiwech ri jabꞌel bꞌanun rukꞌojlen,
         y nojel achike ri ndikꞌatzin kꞌo chupan. Chiriꞌ tibꞌanaꞌ rukꞌojlen ri ndiqakꞌux chupan
         re nimaqꞌij Pascua reꞌ, xchajeꞌ ri Jesús.16 Y ri kaꞌiꞌ discípulos xeꞌel e, xebꞌa pa tinamit Jerusalén, y xbꞌekilaꞌ achel rubꞌiꞌin
         e ri Jesús chake, y xkibꞌen rukꞌojlen ri waꞌin chin ri nimaqꞌij Pascua.17 Y atoq ja ndokoqꞌaꞌ qa, ri Jesús y ri kabꞌlajuj discípulos xebꞌeqaqa chupan ri jay.
         18 Y atoq etzꞌuyul chuchiꞌ mesa y ngewaꞌ, ri Jesús xubꞌij: Kin qetzij nibꞌij chiwa chi
         jun chiꞌikajal rix ri ndiwaꞌ wikꞌin, ngijacho e pa kiqꞌaꞌ ri itzel ngetzꞌeto wichin.19 Ri discípulos xebꞌison qa y chi jujun chi jujun kereꞌ xkibꞌij chare ri Jesús: ¿Ja
         yin ri xkijacho e awichin?20 Y ri Jesús xubꞌij chake: Jun chiꞌikajal rix kabꞌlajuj ri ngijacho e, y ri jun riꞌ,
         ja ri ndumubꞌaꞌ ri kaxlan wey chupan re leq wikꞌin. 21 Porque riyin ri aj chikaj ri xinuꞌalex chiꞌikajal, ngiken wi e achel tzꞌibꞌan kan
         chupan ri rutzij ri Dios pa nuwiꞌ, pero ¡juyo ruwech ri achi ri ndijacho e wichin!
         Xa más ta utz chare ri jun achi riꞌ man ta xalex.22 Y atoq ngewaꞌ, ri Jesús xutzꞌen ri kaxlan wey y atoq rumatioxin chik chare ri Dios,
         xuper, xuyaꞌ chake ri ru-discípulos, y xubꞌij: Titzꞌamaꞌ, tikꞌuxuꞌ, jareꞌ ri nu-cuerpo.23 Y xutzꞌen chuqaꞌ ri copa chin ri Pascua, y atoq rumatioxin chik chare ri Dios, xuyaꞌ
         chake, y konojel xkitij ri vino kꞌo chupan ri copa.+24 Y xubꞌij chake: Jareꞌ ri nukikꞌel ri ndibꞌiyin koma santienta wineq.+ Y ri nukikꞌel, jariꞌ rajel ri nitaj riyin chin nditzꞌukutej e ri kꞌakꞌakꞌ pacto ri
         ndubꞌen ri Dios kikꞌin ri wineq. 25 Kin qetzij nibꞌij chiwa chi ma nitij chi ta ruyiꞌal ri uva, hasta terilaꞌ na ri qꞌij,
         atoq nitij jun kꞌakꞌakꞌ ruyiꞌal uva pa ru-reino ri Dios.Ri Jesús nduqꞌalajrisaj chi ri Pedro xtubꞌij chi ma retaman ta ruwech(Mt. 26:30-35; Lc. 22:31-34; Jn. 13:36-38)26 Y atoq xkibꞌixaj yan jun himno, xebꞌa pa juyuꞌ rubꞌiniꞌan Olivos. 27 Ri Jesús xubꞌij chake: Rix iwonojel kin xtiwil jun roma chin nginiyaꞌ kan.+ Kin keriꞌ xtibꞌanatej porque ri Dios kereꞌ rubꞌiꞌin kan chupan ri rutzij tzꞌibꞌan
         kan: Niyaꞌ qꞌij chi ndikamisex ri Yuqꞌunel y ri karneꞌl nditalux e kiwech.+ Keriꞌ tzꞌibꞌan kan. 28 Pero atoq ngikꞌastajbꞌex pe chikikajal ri animaꞌiꞌ, nginabꞌeyaj chiwech pa rochꞌulew
         Galilea.+29 Pero ri Pedro xubꞌij chare ri Jesús: Maske konojel xtikil jun roma chin xkatikiyaꞌ
         kan, riyin kin ma xkatinyaꞌ ta kan.30 Ri Jesús xubꞌij chare: Kin qetzij nibꞌij chawa chi re jun tokoqꞌaꞌ reꞌ, atoq kꞌajani
         titziritzin pe rukan mul jun ekꞌ mamaꞌ, rat oxmul yan tabꞌij chi ma awetaman ta nuwech.31 Pero maske keriꞌ xrakꞌaxaj, ri Pedro más nduyal apu riꞌ chubꞌixik kereꞌ chare ri Jesús:
         Maske xtikꞌatzin chi ngiken junan awikꞌin, pero ma jubꞌaꞌ xtinbꞌij chi ma wetaman
         ta awech, xchajeꞌ. Y keriꞌ chuqaꞌ xkibꞌij konojel.Ri Jesús ndubꞌen orar pa jun lugar rubꞌiniꞌan Getsemaní(Mt. 26:36-46; Lc. 22:39-46)32 Y ri Jesús y ri ru-discípulos xebꞌeqaqa pa jun lugar rubꞌiniꞌan Getsemaní,+ y kereꞌ xubꞌij chake: Kixtzꞌuyeꞌ kan chireꞌ, mientras nebꞌanaꞌ orar. 33 Y xaxe ri Pedro, ri Santiago y ri Juan xerukꞌuaj apu jubꞌaꞌ más kelaꞌ, y tzꞌan kꞌayew
         xunaꞌ y xpuꞌun bꞌis pa ránima. 34 Y xubꞌij chake: Achel ngiken ninaꞌ roma ri bꞌis kꞌo pa wánima.+ Kixkanej kan chireꞌ, y ma kixwer qa, xchajeꞌ.35 Y rijaꞌ xbꞌa apu jubꞌaꞌ más kelaꞌ, xxukeꞌ qa y xuqasaj rujolon pa ulew, y atoq ndubꞌen
         orar ndukꞌutuj si kꞌo cheꞌel ndikol chuwech ri kꞌayew pataneq pa ruwiꞌ.+36 Y kereꞌ ndubꞌen orar: Nataꞌ Dios, rat nojel ngatiker ndabꞌen, kanakoloꞌ chuwech ri
         kꞌayew pataneq pa nuwiꞌ, pero ma tibꞌanatej ri niwojoꞌ yin, xa kin ja ri ndawojoꞌ
         rat,+ xchajeꞌ.37 Y atoq ri Jesús xtzolij apeꞌ ekꞌo kan ri oxiꞌ discípulos, xa ngewer xeril, y kereꞌ
         xubꞌij chare ri Pedro: Rat Simón, xa xawer qa. ¿Nixta jun hora xatiker xabꞌen orar?
         38 Ma kixwer qa y tibꞌanaꞌ orar, tikꞌutuj chare ri Dios chi atoq ngixtaqchiꞌix chin ndibꞌen
         itzel teq achike, rix ma ngixtzaq. Kin qetzij chi ri iwánima ndirajoꞌ ndubꞌen orar,
         pero ri i-cuerpo xa nduqꞌoraj.+39 Y ri Jesús xbꞌa chi apu jumbꞌey apeꞌ ndubꞌen orar, y xukamuluj rubꞌixik ri ndukꞌutuj
         chare ri Dios. 40 Atoq xtzolij chik apeꞌ ekꞌo kan ri oxiꞌ discípulos, jumbꞌey chik ngewer xeril, porque
         al kiwech roma kiwaran. Y roma keriꞌ, ma ndikil ta achike ndikibꞌij chare ri Jesús.
         41 Atoq xtzolij chi rox mul apeꞌ ekꞌo kan ri oxiꞌ discípulos, kereꞌ xubꞌij chake: ¿Kꞌa
         chin ngixwer y ngixuxlan? ¡Ma kixwer chik! ¡Titzꞌetaꞌ! Ja xuqaqa ri hora atoq riyin
         ri aj chikaj ri xinuꞌalex chiꞌikajal ngijach e pa kiqꞌaꞌ aj mak teq wineq. 42 Kixyakatej, joꞌ chukꞌulik ri ndijacho e wichin, porque naqaj chik pataneq.Ri Jesús ndijach pa kiqꞌaꞌ ri wineq(Mt. 26:47-56; Lc. 22:47-53; Jn. 18:2-11)43 Atoq kꞌaja keriꞌ ndajin chubꞌixik ri Jesús, xbꞌeqaqa ri Judas, jun chikikajal ri kabꞌlajuj
         discípulos. Chirij rijaꞌ ebꞌaneq kꞌiy wineq ri kikꞌualoꞌon cheꞌ y espadas. Ri wineq
         riꞌ etaqon e koma ri sacerdotes israelitas más kꞌo ruchuqꞌaꞌ kitzij, koma ri tijonelaꞌ
         chin ri ley xyoꞌox chare ri Moisés y koma chuqaꞌ ri intéra teq achiꞌaꞌ kꞌo kiqꞌij.
         44 Ri Judas ri ndijacho e ri Jesús, rubꞌiꞌin pe chake ri wineq ri etal nduyaꞌ chin ndukꞌut
         ri Jesús chikiwech. Y kereꞌ rubꞌiꞌin pe chake: Ri xtintzꞌubꞌaj ruqꞌoꞌtz jariꞌ, tiyutuꞌ
         e utz-utz y tikꞌuaj. 45 Xjel kꞌa apu chunaqaj ri Jesús, y kereꞌ xubꞌij chare: ¡Tijonel! Y ri Judas xutzꞌubꞌaj
         ruqꞌoꞌtz ri Jesús. 46 Ja atoq riꞌ ri wineq xkitzꞌen ri Jesús y xkiyut.47 Pero jun chikikajal ri ekꞌo apu rikꞌin ri Jesús xrelesaj e ri respáda y rikꞌin jun
         bꞌik espada xusetuj e ruxikin rusamajel ri más nimalej ruqꞌij sacerdote. 48 Atoq keriꞌ xbꞌanatej, ri Jesús xubꞌij chake ri wineq: ¿Achike roma ikꞌamon pe cheꞌ
         y espadas chuwij chin nginitzꞌen e, achel xa ta chutzꞌamik jun eleqꞌon rix pataneq?
         49 Qꞌij-qꞌij xikꞌojeꞌ chiꞌikajal pa rachoch ri Dios chin xixintijoj rikꞌin ri rutzij,
         y rix ma xinitzꞌen ta. Pero chin ndibꞌanatej ri tzꞌibꞌan kan chupan ri rutzij ri Dios
         yin itzꞌamon wokami, xchajeꞌ ri Jesús.50 Ja atoq riꞌ konojel ri discípulos xeꞌanimej, y xkiyaꞌ kan ruyon ri Jesús.+51 Pero jun kꞌajol ri maneq tzieq rukusan, xaxe jun nim kꞌul rubꞌolqotin chirij roqan
         ri Jesús, xtzꞌan koma ri wineq. 52 Pero ri kꞌajol riꞌ, xusotij kan ri nim kꞌul ruqꞌuꞌun y keriꞌ chꞌanel xanimej.+Ri Jesús xukꞌuꞌex chikiwech ri bꞌotzaj achiꞌaꞌ israelitas kꞌo uchuqꞌaꞌ pa kiqꞌaꞌ(Mt. 26:57-68; Lc. 22:54, 55, 63-71; Jn. 18:12-14, 19-24)53 Ri wineq xkikꞌuaj ri Jesús chuwech ri más nimalej ruqꞌij sacerdote, y chiriꞌ xkimal
         kiꞌ konojel ri sacerdotes israelitas más kꞌo ruchuqꞌaꞌ kitzij, ri intéra teq achiꞌaꞌ
         kꞌo kiqꞌij y ri tijonelaꞌ chin ri ley xyoꞌox chare ri Moisés. 54 Y ri Pedro xambꞌey kan jubꞌaꞌ roqan pe ri Jesús, xok apu chojay chin ri rachoch ri
         más nimalej ruqꞌij sacerdote, xtzꞌuyeꞌ qa kikꞌin ri samajelaꞌ, y ndumeqꞌ riꞌ chuchiꞌ
         qꞌaqꞌ.55 Ri sacerdotes israelitas más kꞌo ruchuqꞌaꞌ kitzij, y konojel ri achiꞌaꞌ israelitas
         kꞌo uchuqꞌaꞌ pa kiqꞌaꞌ, ndikikanolaꞌ jun roma ndikiteq pa kamik ri Jesús, pero nixta
         jun achike xkil chirij. 56 Porque maske ekꞌiy ngetzꞌuku apu aqꞌ chirij ri Jesús, ma junan ta ruwech kitzij, xa
         jun wi ndubꞌij jun y jun chi wi ndubꞌij jun. 57 Hasta ke xeyakatej jujun ri xkitzꞌuk aqꞌ chirij ri Jesús, y kereꞌ xkibꞌij: 58 Roj kereꞌ qakꞌaxan pa ruchiꞌ re jun achi reꞌ: Riyin niwulij ri rachoch ri Dios, achoch
         ri wineq ebꞌanayon richin, y pa oxiꞌ qꞌij nipabꞌaꞌ chik jun+ ri ma wineq ta ngebꞌanun richin. Keriꞌ rubꞌiꞌin, xechajeꞌ.59 Pero maske keriꞌ ndikibꞌilaꞌ, ma junan ta ruwech kitzij ri ndikibꞌilaꞌ apu chirij
         ri Jesús.60 Y xyakatej ri más nimalej ruqꞌij sacerdote, xbꞌepeꞌeꞌ pe pa kinikꞌajal ri ekꞌo chiriꞌ
         y kereꞌ xukꞌutuj razón chare ri Jesús: ¿Ma jun achike ndabꞌij chin ndatoꞌ awiꞌ chuwech
         ri ndikibꞌij re wineq reꞌ chawij?61 Pero ri Jesús nixta jun achike xubꞌij chin ta xutzolij ruwech rutzij.+ Y ri más nimalej ruqꞌij sacerdote xukꞌutuj chik razón chare: ¿Ja rat ri Jun ri nditaq
         pe roma ri Dios chukolik ri rutinamit? ¿Ja rat ri Rukꞌajol ri nimalej ruqꞌij Dios?62 Ri Jesús xubꞌij: ¡Ja riyin! Y rix nginitzꞌet riyin ri aj chikaj ri xinuꞌalex chiꞌikajal
         chi yin tzꞌuyul pa rikiqꞌaꞌ ri Dios ri kꞌo nojel uchuqꞌaꞌ pa ruqꞌaꞌ, y nginitzꞌet
         chuqaꞌ chi yin pataneq pa teq nube cho kaj,+ xchajeꞌ.63 Ja atoq riꞌ ri más nimalej ruqꞌij sacerdote, roma royowal xureqij qa ri rutziaq, y
         xubꞌij: ¿Achike más testigo ndikꞌatzin chaqe? 64 Rix xiwakꞌaxaj ri yoqꞌonik teq tzij xubꞌij chirij ri Dios. ¿Achike ndibꞌij rix chi
         ndiqabꞌen chare?Y konojel rejeꞌ jun ruwech kitzij xkibꞌen chin xkibꞌij apu chi rukꞌulun ndikamisex.65 Y ekꞌo jujun xkitzꞌen ruchubꞌaxik ri Jesús, xkitzꞌapij ruwech rikꞌin jun kꞌul, ndikitzebꞌelaꞌ
         chiqꞌaꞌ, y kereꞌ ndikibꞌilaꞌ chare: ¡Tawilaꞌ kꞌa achike ri xchꞌeyo awichin! Y ri chajinelaꞌ
         ekꞌo apu chiriꞌ, ndikitzꞌajilaꞌ ruwech ri Jesús.+Ri Pedro ndubꞌij chi ma retaman ta ruwech ri Jesús(Mt. 26:69-75; Lc. 22:56-62; Jn. 18:15-18, 25-29)66 Atoq ri Pedro kꞌo qa chojay chin ri rachoch ri más nimalej ruqꞌij sacerdote, xbꞌeqaqa
         chiriꞌ jun chikiwech ri raj ikꞌ ri sacerdote riꞌ. 67 Atoq xutzꞌet chi ri Pedro ndumeqꞌ apu riꞌ chuchiꞌ qꞌaqꞌ, ri aj ikꞌ xutzutzaꞌ ruwech
         y kereꞌ xubꞌij chare: Jajun rat xatintzꞌet chi ratkꞌo rikꞌin ri Jesús aj Nazaret.68 Pero ri Pedro ma xuyaꞌ ta chirij, xa kereꞌ xubꞌij: Riyin ma wetaman ta ruwech ri achi
         riꞌ, nixta wetaman ri achike ngatajin chubꞌixik, xchajeꞌ. Y ri Pedro xel e pa bꞌey.
         Ja atoq riꞌ xtziritzin pe jun ekꞌ mamaꞌ. 69 Y ri aj ikꞌ xutzꞌet chik ri Pedro, y kereꞌ xubꞌij chake ri ekꞌo chiriꞌ: La achi laꞌ,
         jun chikiwech ri achiꞌaꞌ erachibꞌil ri Jesús.70 Pero ri Pedro jumbꞌey chik ma xuyaꞌ ta chirij. Y mier yan chik jubꞌaꞌ chiriꞌ, ri ekꞌo
         apu chiriꞌ kereꞌ xkibꞌij chare: Kin qetzij chi rat chuqaꞌ rat jun kachibꞌil ri erachibꞌil
         ri achi riꞌ, porque rat aj Galilea chuqaꞌ.71 Y ri Pedro xutzꞌuk xubꞌen jurar y kereꞌ xubꞌij: Tiqaqa castigo pa nuwiꞌ, si ngireqꞌon.
         ¡Riyin ma wetaman ta ruwech ri jun achi ndibꞌij rix!72 Ja atoq riꞌ ri ekꞌ mamaꞌ xtziritzin chi pe jumbꞌey. Y ri Pedro xukꞌuxlaꞌaj chi ri
         Jesús kereꞌ rubꞌiꞌin kan chare: Atoq kꞌajani titziritzin rukan mul ri ekꞌ mamaꞌ, rat
         oxmul yan tabꞌij chi ma awetaman ta nuwech. Y ri Pedro xutzꞌen oqꞌej.+

Ri Jesús ndukꞌuꞌex chuwech ri Pilato(Mt. 27:1, 2, 11-14; Lc. 23:1-5; Jn. 18:28-38)151 Y xe xseqresan pe, xkimal kiꞌ ri sacerdotes israelitas más kꞌo ruchuqꞌaꞌ kitzij, ri
         intéra teq achiꞌaꞌ kꞌo kiqꞌij, ri tijonelaꞌ chin ri ley xyoꞌox chare ri Moisés, y
         konojel ri chꞌaqa chik achiꞌaꞌ israelitas kꞌo uchuqꞌaꞌ pa kiqꞌaꞌ.+ Atoq xkibꞌij yan chikiwech achike ri ndikibꞌen chare ri Jesús, xkiyut, xkikꞌuaj y
         xbꞌekijachaꞌ pa ruqꞌaꞌ ri Pilato.+2 Ri Pilato kereꞌ xukꞌutuj razón chare: ¿Ja rat ri ki-Rey ri israelitas? Y ri Jesús
         xubꞌij: Ja rat ri ngabꞌiꞌin keriꞌ.3 Y ri sacerdotes israelitas más kꞌo ruchuqꞌaꞌ kitzij, kꞌiy achike ndikibꞌilaꞌ apu chirij
         ri Jesús chin ndikisujuj. 4 Ri Pilato xukꞌutuj chik razón chare: ¿Ma jun achike ndabꞌij chin ndatoꞌ awiꞌ? Tayaꞌ
         cuenta chare ri janipeꞌ chi sujunik ndikibꞌij chawij.5 Pero ri Jesús ma jun achike xubꞌij,+ romariꞌ ri Pilato xsach rukꞌuꞌx chirij.Ri Pilato ndujech e ri Jesús chin ndikamisex(Mt. 27:15-31; Lc. 23:13-25; Jn. 18:38–19:16)6 Y juna-junaꞌ pa nimaqꞌij Pascua, ri Pilato ndusoqꞌopij e jun ri tzꞌapel pa cheꞌ, jun
         ri ndichaꞌox koma ri wineq. 7 Chupan ri tiempo riꞌ, tzꞌapel pa cheꞌ jun achi rubꞌiniꞌan Barrabás, junan kikꞌin chꞌaqa
         chik rachibꞌil, porque xkibꞌen jun kamik atoq xeyakatej chirij ri rey. 8 Y atoq xebꞌeqaqa ri wineq chuwech ri Pilato, xkitzꞌen rukꞌutuxik chare chi ndusoqꞌopij
         e jun ri tzꞌapel pa cheꞌ, achel rukꞌamon chare chi ndubꞌen. 9 Y ri Pilato xubꞌij chake: ¿La ndiwojoꞌ rix chi nisoqꞌopij e ri ndibꞌix chare: Rey
         kichin ri israelitas?10 Keriꞌ xubꞌij ri Pilato chake, porque retaman chi ri sacerdotes israelitas ri más kꞌo
         ruchuqꞌaꞌ kitzij, xkijech ri Jesús pa ruqꞌaꞌ roma ndiququt kánima chirij. 11 Pero ri sacerdotes israelitas más kꞌo ruchuqꞌaꞌ kitzij, xkiyaꞌ tzij pa kixikin ri
         santienta wineq chi tikikꞌutuj chare ri Pilato chi ja ri Barrabás tusoqꞌopij e.+12 Y ri Pilato xubꞌij chik jumbꞌey chake ri israelitas: Y, ¿achike ndiwojoꞌ chi nibꞌen
         chare ri ndibꞌix chare Rey kichin ri israelitas?13 Y rejeꞌ xesikꞌin chi apu y kereꞌ xkibꞌij: ¡Tabꞌajij cho cruz!14 Jakꞌa ri Pilato xubꞌij chake: ¿Achike mak rubꞌanun? Pero rejeꞌ más kaw ngesikꞌin apu
         chubꞌixik: ¡Tabꞌajij cho cruz!15 Y ri Pilato roma ndirajoꞌ chi utz nditzꞌat koma ri wineq,+ xusoqꞌopij e ri Barrabás, y atoq xubꞌij yan chi tiroq ri Jesús, xujech e chin ndebꞌajix
         cho cruz.16 Ri soldados xkikꞌuaj apu ri Jesús chojay chin ri palacio, ri ndibꞌix pretorio chare,
         y xekoyoj konojel ri chꞌaqa chik soldados. 17 Xkiyaꞌ jun kꞌul morado chirij ri Jesús, xkipachꞌuj raqen teq kꞌix chin xkibꞌen jun
         corona ri xkiyaꞌ pa rujolon, 18 ngetzeꞌen chirij, y ndikibꞌilaꞌ chare: ¡Nim aqꞌij rat ri ki-Rey ri israelitas! ngechajeꞌ.19 Y ndikijichꞌalaꞌ rujolon rikꞌin jun aj, ndikichubꞌalaꞌ, ngexukuyaj chuwech, y ndikibꞌanalaꞌ
         kiqꞌaꞌ achel kin ta ndikiyaꞌ ruqꞌij keriꞌ. 20 Atoq xetzeꞌen yan chirij, xkelesaj e ri kꞌul morado chirij, xkiyaꞌ chi e ri rutziaq,
         y xkikꞌuaj chin ndikibꞌajij cho cruz.Ri Jesús ndibꞌajix cho cruz(Mt. 27:32-44; Lc. 23:26-43; Jn. 19:17-27)21 Atoq kikꞌuan ri Jesús, xkikꞌul jun achi aj Cirene rubꞌiniꞌan Simón, ri tzolijneq pe
         pa qꞌas. Ri achi riꞌ, kitataꞌ ri Alejandro y ri Rufo, y ri soldados xkibꞌen chare
         chi xukꞌuaj ri cruz rukꞌuan ri Jesús.22 Y xkikꞌuaj ri Jesús pa jun lugar ri pa chꞌabꞌel hebreo rubꞌiniꞌan Gólgota, y Gólgota
         ndubꞌij tzij: Juyuꞌ ri achel rubꞌaqil jolomaj nditzuꞌun. 23 Y ri soldados xkiyaꞌ vino xolon rikꞌin ruyiꞌal jun qꞌayis rubꞌiniꞌan mirra chare ri
         Jesús, pero rijaꞌ ma xutij ta. 24 Xkibꞌajij ri Jesús cho cruz, y xkiyaꞌ pa etzꞌanin ri rutziaq, chin ndikitzꞌet achike
         ndikichꞌek e chikijununal.+25 Y pa bꞌelejeꞌ hora chin tisaqer xkibꞌajij ri Jesús cho cruz. 26 Y chutzaꞌ e ri cruz xkibꞌajij jun tzꞌalen apeꞌ tzꞌibꞌan ri achike roma ndikamisex,
         y kereꞌ ndubꞌij: Ki-Rey ri israelitas. 27 Junan rikꞌin ri Jesús xebꞌan crucificar chuqaꞌ ekaꞌiꞌ eleqꞌomaꞌ, jun xyoꞌox pa rikiqꞌaꞌ
         y jun pa ruxakan. 28 Y keriꞌ xbꞌanatej ri tzꞌibꞌan kan chupan ri rutzij ri Dios ri ndubꞌij: Jajun rijaꞌ
         xbꞌan chare chi achel machꞌikilik,+ chikikajal ri emachꞌikilik.*29 Y ri ngeꞌeqꞌax chiriꞌ, ndikiyoqꞌolaꞌ ri Jesús, ndikiselolaꞌ kijolon+ y kereꞌ ndikibꞌilaꞌ kan chare: ¡Rat ri ndabꞌij chi ndawulij ri rachoch ri Dios y
         pa oxiꞌ qꞌij ndapabꞌaꞌ chik jumbꞌey,+30 takoloꞌ awiꞌ ayon chawech y kaqaqa pe chuwech la cruz!31 Keriꞌ chuqaꞌ ri sacerdotes israelitas más kꞌo ruchuqꞌaꞌ kitzij ngetzeꞌen chirij, junan
         kikꞌin ri tijonelaꞌ chin ri ley xyoꞌox chare ri Moisés y kereꞌ ndikibꞌilaꞌ: Rijaꞌ
         ekꞌo wineq xerukal, pero ma nditiker ta ndukal riꞌ ruyon chuwech. 32 ¡Si ja rijaꞌ ki-rey ri israelitas ri taqon pe roma ri Dios chukolik ri rutinamit,
         tiqaqa kꞌa pe chuwech la cruz chin ndiqatzꞌet y ndiqataqij! ngechajeꞌ.Y jajun ri ekaꞌiꞌ eleqꞌomaꞌ ri ebꞌajin cho cruz chunaqaj, ndikibꞌilaꞌ apu tzij chupalej
         ri Jesús.+Ri rukamik ri Jesús(Mt. 27:45-56; Lc. 23:44-49; Jn. 19:28-30)33 Y atoq xnikꞌajer ri qꞌij, qꞌequꞌ xubꞌen qa nojel ri rochꞌulew, y ri qꞌequꞌ xkꞌis e
         hasta pa rox hora chin tiqaqꞌij. 34 Y pa rox hora chin tiqaqꞌij, ri Jesús xsikꞌin chubꞌixik: Eloí, Eloí, ¿lemá sabactani?
         xchajeꞌ. Y riꞌ ndubꞌij tzij: ¡Nu-Dios, nu-Dios! ¿Achike roma xanayaꞌ kan nuyon?+35 Y jujun chikikajal ri ekꞌo apu chiriꞌ, atoq xkakꞌaxaj ri xubꞌij ri Jesús, ndikibꞌilaꞌ:
         Tiyaꞌ cuenta chare ri ndubꞌij. Ja ri profeta Elías ndiroyoj, ngechajeꞌ.36 Ja atoq riꞌ jun chikikajal ri wineq xbꞌa paqiꞌ y xbꞌerumubꞌaꞌ pe jun esponja pa vinagre,
         xuyaꞌ chutzaꞌ jun aj y xuyaꞌ e chare ri Jesús chin ndutzꞌuꞌ,+ y kereꞌ xubꞌij: Tiqoyobꞌej na kꞌa, qꞌalej wi riꞌ si xtuqaqa ri Elías chin xturuqasaj,
         xchajeꞌ.37 Pero ri Jesús rikꞌin nojel ruchuqꞌaꞌ xsikꞌin y ja xken. 38 Ri kꞌul jachayon rupan rachoch ri Dios,+ xel pa kaꞌiꞌ, xretzetej pe pariꞌ y xukꞌis qa hasta pa xulan. 39 Y ri ki-jefe 100 soldados ri peꞌel apu chuwech ri cruz, atoq xutzꞌet chi ri Jesús
         xken, kereꞌ xubꞌij: Kin qetzij chi re achi reꞌ Rukꞌajol ri Dios.40 Chiriꞌ ekꞌo apu chuqaꞌ jujun ixoqiꞌ ngetzuꞌun apu chi nej. Chikikajal ri ixoqiꞌ riꞌ,
         kꞌo ri María Magdalena, ri María ruteꞌ ri José y ruteꞌ chuqaꞌ ri Santiago ri más kꞌa
         akꞌual na, y kꞌo chuqaꞌ ri Salomé. 41 Ri ixoqiꞌ riꞌ koqan pe ri Jesús, y xe jampeꞌ xkꞌojeꞌ rijaꞌ pa rochꞌulew Galilea, ndikilij.
         Ekꞌo chuqaꞌ ekꞌiy ixoqiꞌ ri koqan pe ri Jesús atoq xbꞌeqaqa e pa tinamit Jerusalén.Ri Jesús ndimuq(Mt. 27:57-61; Lc. 23:50-56; Jn. 19:38-42)42 Atoq xqaqꞌij qa ri qꞌij riꞌ, roma ja nduqaqa ri uxlanibꞌel qꞌij, y ri israelitas ndikibꞌanalaꞌ
         rukꞌojlen nojel ri ndikꞌatzin chake chin ri nimaqꞌij Pascua, 43 xbꞌeqaqa jun achi rubꞌiniꞌan José aj tinamit Arimatea. Ri achi riꞌ kꞌo ruchuqꞌaꞌ rutzij
         chikikajal ri achiꞌaꞌ israelitas kꞌo uchuqꞌaꞌ pa kiqꞌaꞌ, y royobꞌen chuqaꞌ chi nduqaqa
         ru-reino ri Dios. Rijaꞌ xukowij riꞌ xok apu chuwech ri Pilato, y xukꞌutuj chare ri
         ru-cuerpo ri Jesús chin ndumuq. 44 Pero ri Pilato ma ndutaqij ta chi ri Jesús xken yan, romariꞌ xroyoj ri ki-jefe 100
         soldados y xukꞌutuj razón chare si qetzij chi ri Jesús xken yan. 45 Ri ki-jefe ri soldados xubꞌij chare chi ri Jesús xken yan, y ja atoq riꞌ ri Pilato
         xuyaꞌ qꞌij chare ri José chi nderumuquꞌ ru-cuerpo ri Jesús. 46 Ri José xulaqꞌ jun kꞌul nim ruwech, xuqasaj ru-cuerpo ri Jesús cho cruz, xupis chupan
         ri kꞌul, xbꞌerumuquꞌ pa jun jul kꞌoton apu chuwech jun xeq juyuꞌ,+ y xusirirej jun abꞌej chuchiꞌ ri jul chin xutzꞌapij kan. 47 Ri María Magdalena y ri María ri ruteꞌ ri José, ndikitzutzaꞌ apeꞌ xmuq kan ri Jesús.

Ri rukꞌastajibꞌel ri Jesús(Mt. 28:1-10; Lc. 24:1-12; Jn. 20:1-10)161 Atoq xqꞌax yan ri uxlanibꞌel qꞌij, ri María Magdalena, ri María ruteꞌ ri Santiago,
         y chuqaꞌ ri Salomé, xbꞌekiloqꞌoꞌ jubꞌulej teq aqꞌon chin ndekiyaꞌ chirij ru-cuerpo
         ri Jesús. 2 Kumaj saqer, chin ri nabꞌey qꞌij chin ri semana, xebꞌa apeꞌ muqun kan ri Jesús, y
         xebꞌeqaqa chiriꞌ atoq kꞌa jubꞌaꞌ tel pe ri qꞌij. 3 Y kereꞌ ndikibꞌilaꞌ chikiwech: ¿Achike ta kꞌa jun ndelesan e ri abꞌej achoq chare
         tzꞌapin kan ruchiꞌ ri jul?4 Keriꞌ ndikibꞌilaꞌ, porque ri abꞌej riꞌ kin nim. Pero atoq xetzuꞌun apu, xkitzꞌet chi
         ri abꞌej elesan chi e. 5 Y atoq xeꞌok apu chupan ri jul, xkitzꞌet jun kꞌajol tzꞌuyul pa rikiqꞌaꞌ apeꞌ xliꞌeꞌ
         ri Jesús. Ri kꞌajol riꞌ rukusan tzieq seq ri ndiqaqa kꞌa chiruqul raqen. Y ri ixoqiꞌ
         tur xkibꞌen qa roma kixibꞌriꞌil. 6 Pero rijaꞌ xubꞌij chake: Ma tixibꞌij iwiꞌ, yin wetaman chi ndikanoj ri Jesús aj Nazaret
         ri xbꞌajix cho cruz. Rijaꞌ xkꞌastej yan e chikikajal ri animaꞌiꞌ,+ y ma kꞌo chi ta waweꞌ. Titzꞌetaꞌ ri kꞌojlibꞌel apeꞌ xlibꞌex. 7 Pero kixbꞌiyin, tibꞌij chare ri Pedro y chake ri chꞌaqa chik discípulos chi ri Jesús
         ndinabꞌeyaj chikiwech pa rochꞌulew Galilea,+ apeꞌ ndikitzꞌet ruwech, achel ri rubꞌiꞌin kan chake.8 Y ri ixoqiꞌ xeꞌel pe ri pa jul, xeꞌanimej roma ngebꞌarbꞌot y sachineq kikꞌuꞌx, y ma
         jun achike xkibꞌij chare jun chik pa ruwiꞌ nojel ri xkitzꞌet, porque kixibꞌin kiꞌ.Ri Jesús nduqꞌalajrisaj riꞌ chuwech ri María Magdalena(Jn. 20:11-18)9 Atoq ri Jesús kꞌastajneq chi pe chikikajal ri animaꞌiꞌ, kumaj saqer chin ri nabꞌey
         qꞌij chin ri semana, xuqꞌalajrisaj riꞌ nabꞌey chuwech ri María Magdalena, ri achoq
         pa rukꞌaslen jumbꞌey kan xerelesaj wuquꞌ itzel teq espíritu.+10 Ri María Magdalena xbꞌa, y xbꞌerutzijoj chake ri xeꞌoqan ri Jesús, porque santienta
         ngebꞌison y ngeꞌoqꞌ. 11 Atoq rejeꞌ xkakꞌaxaj chi ri Jesús kꞌes, y chi ri María Magdalena xutzꞌet, ma xkitaqij
         ta.+Ri Jesús nduqꞌalajrisaj riꞌ chikiwech ekaꞌiꞌ discípulos(Lc. 24:13-35)12 Atoq xbꞌanatej yan reꞌ, ri Jesús jun chi wi nditzuꞌun ruwech, xukꞌut riꞌ chikiwech
         ekaꞌiꞌ discípulos atoq kitzꞌamon bꞌey pa qꞌas. 13 Ri ekaꞌiꞌ discípulos riꞌ xbꞌekiyaꞌ rutzijol chake ri chꞌaqa chik discípulos, pero
         rejeꞌ chuqaꞌ ma xekitaqij ta.Ri xubꞌen kan mandar ri Jesús chake ri ru-discípulos(Mt. 28:16-20; Lc. 24:36-49; Jn. 20:19-23)14 Atoq xbꞌanatej yan reꞌ, ri Jesús xuqꞌalajrisaj riꞌ chikiwech ri julajuj discípulos+ atoq rejeꞌ etzꞌuyul chuchiꞌ mesa. Ri Jesús xeruchꞌolij, roma ma kuqul ta kikꞌuꞌx
         rikꞌin y kaw kánima kibꞌanun, porque ma xekitaqij ta ri xetzꞌeto chi rijaꞌ xkꞌastajbꞌex
         pe chikikajal ri animaꞌiꞌ. 15 Y ri Jesús xubꞌij chake: Kixbꞌiyin chuwech nojel ri rochꞌulew, y teꞌitzijoj ri utzulej
         teq tzij chin kolotajik chake konojel wineq. 16 Ri xtitaqin ri utzulej teq tzij chin kolotajik y xtubꞌen bautizar riꞌ, kin ndikolotej
         wi. Pero ri castigo ri nduyaꞌ ri Dios ndiqaqa pa ruwiꞌ ri ma xtitaqin ta.+17 Y ri retal chin ngeqꞌalajin ri achike yin kitaqin, jareꞌ: Pa nubꞌiꞌ riyin ngekelesaj
         e itzel teq espíritu pa kikꞌaslen ri wineq, y ngechꞌaꞌa pa chꞌaqa chik chꞌabꞌel ri
         ma kitijon ta kiꞌ rikꞌin.+18 Si ngekitzꞌen kumetz pa kiqꞌaꞌ+ o ndikitij veneno, ma jun achike xtikikꞌulwachij, y atoq ndikiyalaꞌ kiqꞌaꞌ pa kiwiꞌ
         ri ngeyawej, ri ngeyawej ngekꞌachaj,+ xchajeꞌ.Ri Jesús nditzolij e chikaj(Lc. 24:50-53)19 Y atoq ri Ajaw Jesús xukꞌis rubꞌixik nojel ri xrajoꞌ xubꞌij chake ri discípulos,+ xukꞌuꞌex e chikaj y xbꞌetzꞌuyeꞌ pa rikiqꞌaꞌ ri Dios.+20 Y ri discípulos chi nej chi naqaj xebꞌa chutzijoxik ri utzulej teq tzij chin kolotajik,
         y ri Ajaw ngerutoꞌ y ndubꞌen chi ndiqꞌalajin chi qetzij ri ndikibꞌij, rikꞌin ri nimalej
         teq retal ruchuqꞌaꞌ ngerubꞌen.*- Cakchiquel Santo Domingo Xenacoj NT [cakX] -Guatemala 2015 (DBL 2016)LucasRi rukꞌaslen ri Jesucristo tzꞌibꞌan kan roma ri LucasLucasLc.Ri rukꞌaslen ri Jesucristo tzꞌibꞌan kan roma ri Lucas

         1
Nabꞌey teq tzij11 Rat nimalej aqꞌij Teófilo, ekꞌo ekꞌiy xkitij yan kiqꞌij chin ndikinukꞌ ruchiꞌ nojel
         ri kin qetzij wi xerubꞌen ri Dios chiqakajal, chin xkitzꞌibꞌaj kan,+2 kin achel xkitzijoj chaqe ri rikꞌin kiwech kitzꞌeton+ xe atoq xtzꞌukutej pe, y xeꞌok rusamajelaꞌ ri Dios chin xkitzijoj ri xebꞌanatej.
         3 Romariꞌ, jajun riyin xintij nuqꞌij xinwetamaj utz-utz nojel rubꞌeyal ri erubꞌanun
         pe ri Dios, y xinnaꞌ chi utz ninukꞌ e rutzꞌibꞌaxik chawa, 4 chin keriꞌ ndawetamaj utz-utz ri qetzij ri rat tijon pe pa ruwiꞌ.Jun ángel ndubꞌij chi ndalex ri Juan ri Bautista5 Chupan ri tiempo atoq ja ri Herodes okuneq rey pa rochꞌulew Judea, kꞌo chuqaꞌ jun
         sacerdote israelita rubꞌiniꞌan Zacarías, jun chikikajal ri jun bꞌotzaj sacerdotes
         ri erichin ri Abías ndibꞌix chake. Ri rixjayil ri Zacarías rubꞌiniꞌan Elisabet, y
         ri ixaq riꞌ riy-rumam kan ri sacerdote Aarón. 6 Ri Zacarías y ri Elisabet kikꞌuan jun chojmilej kꞌaslen chuwech ri Dios, y kin kitijon
         kiqꞌij chi man ta kiqꞌajon ruwiꞌ ri mandamientos y ri pixabꞌanik ruyoꞌon kan ri Ajaw.
         7 Rejeꞌ maneq kalkꞌuaꞌl, porque ri Elisabet ma ndalan ta. Y pa ruwiꞌ riꞌ, chi ekaꞌiꞌ
         erijilej chik.8 Atoq xril qꞌij chi ru-toca ri Zacarías junan kikꞌin ri erachibꞌil chin ndikibꞌen ri
         samaj kichin sacerdotes chuwech ri Dios,+ kereꞌ xbꞌanatej: 9 Kin achel wi ndikibꞌen ri sacerdotes, xkiyaꞌ pa suerte achike chikikajal rejeꞌ ndok
         apu pa rachoch ri Dios chin nduporoj pon chuwech ri Dios. Y ri qꞌij riꞌ pa ruwiꞌ ri
         Zacarías xqaqa chin nderuporoj kan ri pon. 10 Y chupan ri hora atoq ndajin ruporoxik ri pon, konojel ri santienta wineq ri kimolon
         kiꞌ chojay chin ri rachoch ri Dios ndikibꞌen orar. 11 Y ja atoq riꞌ jun ángel chin ri Ajaw xukꞌut riꞌ chuwech. Ri ángel peꞌel pa rikiqꞌaꞌ
         ri altar apeꞌ ndiporox ri pon. 12 Y ri Zacarías atoq xutzꞌet ri ángel, kin achel xel e ránima xunaꞌ y santienta xuxibꞌij
         qa riꞌ. 13 Pero ri ángel xubꞌij chare: Zacarías, ma taxibꞌij awiꞌ, ri a-oración xakꞌaxex roma
         ri Dios, y ndikꞌojeꞌ jun akꞌajol chuqꞌaꞌ ri awixjayil Elisabet, y atoq xtalex, Juan
         rubꞌiꞌ ndayaꞌ. 14 Rat kin santienta xtikikot awánima y ekꞌiy wineq xtikikot chuqaꞌ kánima roma ralaxik
         ri akꞌual riꞌ. 15 Porque ri akꞌual riꞌ nim ruqꞌij chuwech ri Dios.+ Ma jumbꞌey xtutij vino y nixta jun ruwech yaꞌ ri ndiqꞌabꞌarisan,+ y kꞌajani talex, ja nojneq chik ránima rikꞌin ri Espíritu Santo. 16 Atoq ndok pe intéra, ndubꞌen chi santienta israelitas nditzolij pe kánima rikꞌin ri
         Dios, ri kin Kajaw rejeꞌ. 17 Y ja rijaꞌ ndinabꞌan apu kánima ri wineq nabꞌey chi ri Ajaw ndutzꞌen samaj,+ y ri Espíritu y ri uchuqꞌaꞌ ri xkꞌojeꞌ pa ruwiꞌ ri profeta Elías, jariꞌ chuqaꞌ ndikꞌojeꞌ
         pa ruwiꞌ rijaꞌ, chin keriꞌ roma ri ndutzijoj, ri teꞌej-tataꞌatz utz chik ndikikꞌuaj
         kiꞌ kikꞌin ri kalkꞌuaꞌl,+ y ri ma ngeniman ta nditzolij pe kánima chupan ri bꞌey kikꞌuan ri chojmilej kikꞌaslen.
         Jareꞌ ri samaj nderubꞌanaꞌ, chin ndubꞌen apu rukꞌojlen kikꞌaslen ri wineq nabꞌey chi
         ndutzꞌuk rusamaj ri Ajaw.18 Ri Zacarías xubꞌij chare ri ángel: ¿Achike modo niwetamaj si qetzij ri ndabꞌij? Porque
         yin, xa yin riꞌj chik y keriꞌ chuqaꞌ ri wixjayil.19 Ri ángel xubꞌij chare: Ja riyin ri Gabriel ri yinkꞌo chuwech ri Dios chin ngiruteq
         apejeꞌ na, y wokami yin taqon pe chin nuyaꞌ qa re utzulej tzij reꞌ chawa chi ndikꞌojeꞌ
         jun awalkꞌuaꞌl. 20 Pero wokami roma ma xataqij ta ri xinbꞌij, ngamemur qa y ma ngachꞌaꞌa ta, hasta terilaꞌ
         na ri qꞌij chin ndibꞌanatej ri xinbꞌij chawa, xchajeꞌ ri ángel.21 Y saqil e ri wineq ri koyobꞌen ri Zacarías, ndikibꞌilaꞌ chikiwech: ¿Achike kꞌa roma
         kin ndilayaj qa pa rachoch ri Dios? 22 Atoq ri Zacarías xbꞌeꞌel pe, ma nditiker ta ndichꞌaꞌa, y ri wineq xkiyaꞌ cuenta chare
         chi kꞌo achike xukꞌut riꞌ chuwech pa rachoch ri Dios. Ri Zacarías xaxe chik ruqꞌaꞌ
         ndubꞌen chin ndikꞌoxomex y ma xtzolij yan ta pe ruchꞌabꞌel.23 Atoq xkꞌis ri janipeꞌ qꞌij ndisamej pa rachoch ri Dios, ri Zacarías xel e pa tinamit
         Jerusalén y xtzolij chirachoch. 24 Y atoq xqꞌax jubꞌaꞌ teq qꞌij, ri Elisabet rixjayil ri Zacarías xuyaꞌ cuenta chare
         chi royobꞌen akꞌual, y woꞌoꞌ ikꞌ xutzꞌapij riꞌ pa rachoch y ndubꞌilaꞌ: 25 Ri Ajaw xuyaꞌ ru-favor pa nuwiꞌ chupan teq re qꞌij reꞌ, porque xrajoꞌ xrelesaj ri
         nukꞌix chikiwech ri wineq+ roma maneq wal.Jun ángel ndubꞌij chi ndalex ri Jesús26 Atoq ri Elisabet oxiꞌ chik ikꞌ pariꞌ chin ndalex ri ral, ri ángel Gabriel xtaq pe
         roma ri Dios pa jun tinamit rubꞌiniꞌan Nazaret ri kꞌo pa rochꞌulew Galilea, 27 apeꞌ kꞌo jun xten rubꞌiniꞌan María.+ Ri xten riꞌ kꞌajani tikꞌojeꞌ rachijil, pero kꞌutun chik roma jun riy-rumam kan ri
         rey David, rubꞌiniꞌan José. 28 Ri ángel xok apu apeꞌ kꞌo ri xten y xubꞌij chare: ¡Tikikot awánima rat ri kꞌo ru-favor
         ri Ajaw pa awiꞌ! Ri Ajaw kin kꞌo awikꞌin.29 Ri María santienta xuxibꞌij qa riꞌ roma ri tzij xbꞌix chare, y xubꞌij pa ránima: ¿Achike
         ndubꞌij tzij re ruxunaqil nuwech xyoꞌox? 30 Ja atoq riꞌ ri ángel xubꞌij chare: María, ma taxibꞌij awiꞌ, porque kꞌo ri ru-favor
         ri Dios pa awiꞌ. 31 Nubꞌij chawa chi ndalex jun awal alaꞌ+ y Jesús ndabꞌen chare ri rubꞌiꞌ. 32 Ri akꞌual riꞌ nim ruqꞌij ndekꞌojeꞌ, y Rukꞌajol ri nimalej Dios ndebꞌix chare.+ Ri Ajaw Dios ndubꞌen chare chi ndok Rey achel xubꞌen chare ri David ri ojer rumamaꞌ.
         33 Y rijaꞌ kin xtubꞌen reinar jumul pa kiwiꞌ ri israelitas ri eriy-rumam kan ri Jacob,
         y ri ru-reino ma jumbꞌey xtikꞌis,+ xchajeꞌ ri ángel.34 Ja atoq riꞌ ri María xubꞌij chare ri ángel: ¿Achike modo xtibꞌanatej ri ndabꞌij, si
         riyin kꞌajani kikꞌojeꞌ rikꞌin achi?35 Y ri ángel xubꞌij chare: Ri Espíritu Santo rikꞌin ruchuqꞌaꞌ ri nimalej Dios kin xtuqaqa
         pa awiꞌ, romariꞌ ri chꞌuti alaꞌ ri ndikꞌojeꞌ chiꞌaqꞌaꞌ, kin xtubꞌiniꞌaj Loqꞌolej+ y Rukꞌajol ri Dios.+36 Ri awoxpochel Elisabet, ndalex chuqaꞌ jun ral, y maske intéra ixaq chik y xbꞌix chirij
         chi ma ndalan ta, oxiꞌ chik ikꞌ pariꞌ chin ndalex ral. 37 Porque chuwech ri Dios, ma jun achike ri cuesta ta chare chi ndubꞌen.38 Ja atoq riꞌ ri María xubꞌij: Pa ruqꞌaꞌ ri Ajaw yinkꞌo chin nibꞌen ri rusamaj. Tibꞌanatej
         kꞌa wikꞌin achel ri xabꞌij, xchajeꞌ. Y ri ángel xel e apeꞌ kꞌo ri María y xbꞌa.Ri María nderutzꞌetaꞌ ri Elisabet39 Chupan teq ri qꞌij riꞌ, ri María xubꞌen e rukꞌojlen, xutzꞌen bꞌey, y xbꞌa paqiꞌ pa
         jun tinamit kꞌo chukajal teq juyuꞌ chin ri rochꞌulew Judea. 40 Y atoq xbꞌeqaqa pa tinamit, ri María xok apu pa rachoch ri Zacarías y xuyaꞌ ruxunaqil
         ruwech ri Elisabet. 41 Atoq ri Elisabet xrakꞌaxaj ri ruxunaqil ruwech xuyaꞌ ri María, xunaꞌ chi ri chꞌuti
         akꞌual ri kꞌo chupan xropin. Y ri Elisabet xnoj ránima rikꞌin ri Espíritu Santo. 42 Ja atoq riꞌ ri Elisabet kaw xchꞌaꞌa y kereꞌ xubꞌij chare ri María: ¡Kin jabꞌel roꞌaqꞌij
         chikikajal ri ixoqiꞌ y kin jabꞌel roruqꞌij ri awal ri ndalex! 43 ¿Achike kꞌa ok weqalen yin, chi xuqaqa ruteꞌ ri Wajaw chinutzꞌetik? 44 Porque xe xinwakꞌaxaj ri ruxunaqil nuwech xayaꞌ, ja xropin chinupan ri wal woyobꞌen
         roma ndikikot. 45 ¡Kin jabꞌel roꞌaqꞌij rat, ri xataqij chi ndibꞌanatej awikꞌin achel taqon pe rubꞌixik
         chawa roma ri Ajaw! xchajeꞌ ri Elisabet.46 Ja atoq riꞌ ri María xubꞌij:Ri wánima ndunimrisaj ruqꞌij ri Ajaw.+47 Y ri nu-espíritu santienta ndikikot rikꞌin ri Dios Nukolonel.48 Porque rijaꞌ kin xuyaꞌ ru-favor pa nuwiꞌ riyin ri jun rusamajel ri maneq ok weqalen,Y chi nojel tiempo ekꞌo wineq xtikibꞌij chi jabꞌel ronuqꞌij.49 Porque ri Dios ri kꞌo nimalej uchuqꞌaꞌ pa ruqꞌaꞌ, xubꞌen nimalej teq favores chuwa,¡Rijaꞌ kin loqꞌolej ri rubꞌiꞌ!50 Y ndujoyowaj kiwech+ konojel tzaq wineq ri ngekꞌojeꞌ chochꞌulewRi kin kꞌo ruqꞌij rijaꞌ pa kiwech.51 Rijaꞌ rikꞌin ruchuqꞌaꞌ xerubꞌanalaꞌ nimaꞌq teq achike,Y xuqasaj kiqꞌij y xutaluj kiwech ri ngekinaꞌ chi kin kꞌo kiqꞌij.52 Xrelesaj e ri uchuqꞌaꞌ pa kiqꞌaꞌ ri reyes,Y xunimrisaj kiqꞌij ri maneq ok kiqꞌij.+53 Ri ndichꞌumuyaj kipan, xuyaꞌ nojel ri ndikꞌatzin chake,Pero ri bꞌeyomaꞌ nixta jun achike xuyaꞌ e chake.54 Rijaꞌ xuqaqa chutoꞌik ri tinamit Israel ri rusamajel,Porque ma rumestan ta chi ruyoꞌon rutzij chi jumul ndujoyowaj ruwech ri tinamit riꞌ,+55 Achel rusujun kan chare ri ojer qamamaꞌ Abraham, y chaqe roj ri riy-rumam kan,+xchajeꞌ ri María.56 Ri María xkꞌojeꞌ e chirachoch ri Elisabet jun laꞌeq oxiꞌ ikꞌ y kꞌateriꞌ xtzolij chirachoch.Ri ralaxik ri Juan ri Bautista57 Atoq xuqaqa ri qꞌij chin ndalex ral ri Elisabet, jun chꞌuti alaꞌ xalex. 58 Y atoq ri ruwinaqul y ri eroxpochel xkakꞌaxaj chi ri Ajaw xunimrisaj ru-favor pa ruwiꞌ
         ri Elisabet roma xuyaꞌ qꞌij chin xkꞌojeꞌ ral, tzꞌan xekikot junan rikꞌin ri Elisabet.
         59 Y rejeꞌ xebꞌeqaqa rikꞌin, atoq ja waqxaqiꞌ qꞌij talex ri chꞌuti alaꞌ, ri qꞌij atoq
         ndibꞌan circuncidar+ ri akꞌual, y xkibꞌij chi Zacarías tibꞌan chare ri rubꞌiꞌ, achel ri rutataꞌ. 60 Pero ri ruteꞌ ri chꞌuti alaꞌ xubꞌij chake ri wineq: Ma ja ta riꞌ rubꞌiꞌ ndiyoꞌox.
         Ri wal, Juan ndubꞌiniꞌaj.61 Y ri wineq ndikibꞌilaꞌ chare: Nixta jun chikikajal ri awoxpochel ri keriꞌ ta rubꞌiꞌ.62 Ja atoq riꞌ xkibꞌen kiqꞌaꞌ chare ri rutataꞌ ri chꞌuti alaꞌ chin tubꞌij achike rubꞌiꞌ
         ndubꞌen chare ri rukꞌajol. 63 Ri Zacarías xukꞌutuj jun chꞌuti tzꞌalen apeꞌ kereꞌ xutzꞌibꞌaj: Juan ndibꞌan chare
         ri rubꞌiꞌ. Y konojel ri ekꞌo chiriꞌ xsach kikꞌuꞌx. 64 Pa jumel ruwech xsoqꞌopitej ri raqꞌ, xtiker chik xchꞌaꞌa y kin xutzꞌuk nduyaꞌ ruqꞌij
         ri Dios. 65 Y konojel ri kiwinaqul santienta xkixibꞌij kiꞌ rikꞌin ri xbꞌanatej, y xbꞌa rutzijol
         nojel reꞌ pa teq juyuꞌ chin ri rochꞌulew Judea. 66 Y konojel ri xkakꞌaxaj, xkiyek pa kánima ri xbꞌanatej kikꞌin ri Elisabet y ri Zacarías,
         y ndikibꞌilaꞌ: ¿Achike kꞌa chi akꞌual riꞌ? Porque ri ruchuqꞌaꞌ ri Ajaw kin kꞌo wi
         pa ruwiꞌ.Ri xuqꞌalajrisaj ri Zacarías67 Ri Zacarías, ri rutataꞌ ri akꞌual, kin xnoj ránima rikꞌin ri Espíritu Santo,+ y xuqꞌalajrisaj ri xubꞌij pe ri Dios pa ránima y xubꞌij:68 ¡Kin nim wi ruqꞌij ri Ajaw, ri qa-Dios roj israelitas,Roma xojurutzꞌetaꞌ y xojrelesaj chik roj ri rutinamit pa ruqꞌaꞌ ri tzꞌamayon qichin!69 Y xuteq pe chiqakajal jun Kolonel nimalej ruchuqꞌaꞌ,Jun riy-rumam kan ri rey David.+70 Kin achel rubꞌiꞌin pe ri Dios xe jampeꞌ ojer kanChin xkiqꞌalajrisaj ri loqꞌolej ru-profetas ri kereꞌ kibꞌiꞌin:71 Ri Dios kin xqojrukal pa kiqꞌaꞌ ri itzel ngojkitzꞌetY konojel ri ngebꞌanun oyowal chaqe,72 Chin ndukꞌut chi rujoyowan kiwech ri ojer teq qatit-qamamaꞌ,Y chi ma rumestan ta ri loqꞌolej pacto+ rubꞌanun.73 Ri pacto riꞌ, ja ri xubꞌen jurar+Chare ri qamamaꞌ Abraham ojer,Atoq xuyaꞌ rutzij chare chi nduyaꞌ qꞌij chaqe74 Chi ma pa kiqꞌaꞌ chi ta ri itzel ngetzꞌeto qichin ndiqakꞌuaj ri qakꞌaslen,Y keriꞌ maneq xibꞌriꞌil pa qánima ndiqabꞌen ri rusamaj75 Rikꞌin jun loqꞌolej y chojmilej kꞌaslen chuwech rijaꞌ.Keriꞌ ndiqabꞌen ri janipeꞌ junaꞌ xqojkꞌojeꞌ chochꞌulew.76 Y rat chꞌuti nukꞌajol,Kin xtibꞌix pa awiꞌ chi rat profeta chin ri nimalej ruqꞌij Dios,Roma ndanabꞌaꞌ apu kánima ri wineq nabꞌey chi ri Ajaw ndutzꞌen samaj.+77 Y ndaꞌatzijoj chake ri rutinamitChi ri Dios ndukuy ri kimak,Chin nduyaꞌ kolotajik chake.78 Y keriꞌ ndubꞌen ri qa-Dios, roma santienta ngojrajoꞌ y ndujoyowaj qawech.Roma kꞌa riꞌ, rijaꞌ chikaj nduteq pe ri Jun+ ri kin nduruyikꞌaj kikꞌaslen ri rutinamit achel ndiyikꞌan ri qꞌij atoq ndeꞌel pe.79 Ri Jun riꞌ nduqaqa chin nduruyikꞌaj kikꞌaslenRi ekꞌo pa qꞌequꞌ+ y chuxeꞌ ruchuqꞌaꞌ ri kamik,Y nduqaqa chuqaꞌ chin ndukꞌuaj bꞌey chiqawechChin ndiqil uxlanen pa qánima,xchajeꞌ ri Zacarías.80 Y ri chꞌuti alaꞌ rubꞌiniꞌan Juan, xkꞌiy y xkꞌojeꞌ pe ruchuqꞌaꞌ ri ránima rikꞌin ri
         Dios, y pa teq chaqiꞌj y tzꞌiran ulew xkꞌojeꞌ, hasta kꞌa xril na ri qꞌij atoq xutzꞌuk
         e ri samaj yoꞌon chare roma ri Dios chikikajal ri israelitas.

Ri ralaxik ri Jesús(Mt. 1:18-25)21 Chupan ri tiempo atoq xalex ri Juan, ri rey Augusto César xuteq rubꞌixik chake konojel
         wineq ri achoq pa kiwiꞌ ndubꞌen reinar chi tekitzꞌibꞌaj kibꞌiꞌ pa teq kitinamit chin
         ngeꞌajilex. 2 Ri nabꞌey tzꞌibꞌaxik bꞌiꞌaj riꞌ, xbꞌan atoq ri Quirinio ndubꞌen gobernar pa rochꞌulew
         Siria. 3 Y konojel wineq xebꞌa pa teq kitinamit chin xbꞌekitzꞌibꞌaj kibꞌiꞌ.4 Y keriꞌ chuqaꞌ xubꞌen jun achi rubꞌiniꞌan José, xel pe pa tinamit Nazaret chin ri
         rochꞌulew Galilea, y xbꞌa e pa tinamit Belén chin ri rochꞌulew Judea ri rutinamit
         ri rey David, porque ri José jun riy-rumam kan ri David. 5 Ri José xbꞌa e pa tinamit Belén chin xbꞌerutzꞌibꞌaj rubꞌiꞌ junan rikꞌin ri María.
         Ri María ruyoꞌon chik rutzij chare chi ndikꞌuleꞌ rikꞌin, y pataneq chik alanik chirij.
         6 Y atoq ekꞌo pa tinamit Belén, xuqaqa ri qꞌij chi ri María ndalan. 7 Y roma maneq chik apeꞌ ngekꞌojeꞌ chupan ri posada, ri José y ri María xekꞌojeꞌ pa
         jun jay bꞌanun chin ngekꞌojeꞌ awej chupan, y chiriꞌ xalex ri nabꞌey ral ri María,
         jun chꞌuti alaꞌ,+ y xubꞌatz pa ruchiꞌ teq kꞌul y xulibꞌaꞌ pa jun kiwayibꞌal awej. Ekꞌo ángeles ndikikꞌut kiꞌ chikiwech jujun yuqꞌunelaꞌ kichin karneꞌl8 Chupan teq ri qꞌij riꞌ chunaqaj ri tinamit Belén, ekꞌo yuqꞌunelaꞌ pa qꞌas, ngekichajij
         ri bꞌotzaj teq kikarneꞌl chaqꞌaꞌ. 9 Y xukꞌut kꞌa riꞌ jun ángel chikiwech, y ri nimalej ruqꞌij ri Ajaw xyikꞌan pa ruwiꞌ
         ri apeꞌ ekꞌo, y ri yuqꞌunelaꞌ santienta xkixibꞌij kiꞌ. 10 Pero ri ángel xubꞌij chake: Ma tixibꞌij iwiꞌ, porque riyin nukꞌamon pe utzulej teq
         tzij ri kꞌo utz ndukꞌen pe chiwa, ri ndubꞌen chi santienta ndikikot kánima konojel
         wineq. 11 Porque chupan re qꞌij reꞌ, pa rutinamit ri rey David, xalex+ jun Kolonel, y riꞌ ja ri Ajaw ri taqon pe roma ri Dios chukolik ri rutinamit. 12 Y jareꞌ ri etal chin ndiwetamaj chi ja xiwil ri akꞌual: Ndeꞌiwilaꞌ chi bꞌotzon pa
         kꞌul y libꞌan pa jun kiwayibꞌal awej.13 Y kꞌateꞌ ruwech rikꞌin ri ángel xeqꞌalajin pe santienta ángeles ri ndikiyaꞌ ruqꞌij
         ri Dios y ndikibꞌilaꞌ:+14 ¡Kin tiyoꞌox ruqꞌij ri nimalej Dios chikaj!¡Y chochꞌulew tikꞌojeꞌ uxlanen pa kánima ri wineq ri kꞌo ri favor nduyaꞌ ri Dios pa
         kiwiꞌ!15 Atoq ri ángeles xetzolij e chikaj, ri yuqꞌunelaꞌ xkibꞌilaꞌ chikiwech: Joꞌ pa tinamit
         Belén chin ndeqatzꞌetaꞌ ri xbꞌanatej, ri xuyoꞌox rutzijol chaqe roma ri ángel taqon
         pe roma ri Ajaw.16 Y chimanchiꞌ xebꞌa, y xebꞌekilaꞌ ri María y ri José, y chuqaꞌ ri chꞌuti akꞌual libꞌan
         pa jun kiwayibꞌal awej. 17 Y atoq xkitzꞌet ri akꞌual, ja xkitzꞌen apu rubꞌixik ri xbꞌix kan chake roma ri ángel
         pa ruwiꞌ ri chꞌuti akꞌual. 18 Y konojel ri xeꞌakꞌaxan ri ndikibꞌilaꞌ ri yuqꞌunelaꞌ, xsach kikꞌuꞌx. 19 Pero ri María xuyek pa ránima nojel ri xkibꞌij, y ndunojilaꞌ achike ndubꞌij tzij.
         20 Y ri yuqꞌunelaꞌ xetzolij e pa qꞌas, ndikiyalaꞌ ruqꞌij ri Dios y ndikinimrisalaꞌ ri
         rubꞌiꞌ roma nojel ri xkakꞌaxaj y xkitzꞌet, porque kin ja wi achel xbꞌix chake, keriꞌ
         xbꞌanatej.Ri rukꞌaslen ri akꞌual Jesús ndijach pa ruqꞌaꞌ ri Dios21 Atoq xtzꞌaqet waqxaqiꞌ ruqꞌij ri chꞌuti alaꞌ, xkꞌatzin xbꞌan circuncidar,+ y Jesús xkibꞌen chare ri rubꞌiꞌ, kin achel xbꞌix chare ri María roma ri ángel, atoq
         ri María kꞌajani tiroyobꞌej qa akꞌual.22 Atoq xtzꞌaqet ri janipeꞌ qꞌij ndubꞌij ri ley xyoꞌox chare ri Moisés chi tikoyobꞌej
         ri teꞌej-tataꞌatz ri ndalex jun kalkꞌuaꞌl chin ndekichꞌajchꞌojrisaj kiꞌ chuwech ri
         Dios,+ ri José y ri María xkikꞌuaj chuqaꞌ ri chꞌuti alaꞌ pa tinamit Jerusalén chin ndikijech
         rukꞌaslen pa ruqꞌaꞌ ri Ajaw. 23 Keriꞌ xkibꞌen porque chupan ri ley xyoꞌox roma ri Ajaw, ndubꞌij: Ri nabꞌey ral jun
         ixaq ndalex, si chꞌuti alaꞌ, kin richin ri Ajaw.+ Keriꞌ tzꞌibꞌan kan. 24 Y xbꞌekiyaꞌ pa ruqꞌaꞌ ri sacerdote israelita ri chikap ngekamisex chuwech ri Ajaw,
         achel ndubꞌij ri ley: Kaꞌiꞌ chꞌuteq muxkuraꞌ o kaꞌiꞌ palomas ndasuj chuwech ri Dios
         chin ndachꞌajchꞌojrisaj awiꞌ.+ Keriꞌ tzꞌibꞌan kan.25 Chupan ri tiempo riꞌ pa tinamit Jerusalén kꞌo jun achi rubꞌiniꞌan Simeón. Rijaꞌ kin
         kꞌo ri Espíritu Santo pa ruwiꞌ, chojmilej rukꞌaslen y kin nduyaꞌ wi ruqꞌij ri Dios.
         Rijaꞌ royobꞌen ri qꞌij chin nduqaqa ri Jun nditaq pe roma ri Dios chukolik ri rutinamit.
         26 Y ri Espíritu Santo ruqꞌalajrisan chare chi ma ndiken yan ta e, hasta kꞌa xtutzꞌet
         na kan ri Jun nditaq pe roma ri Ajaw chukolik ri rutinamit. 27 Atoq ri José y ri María xkikꞌuaj apu ri chꞌuti alaꞌ Jesús pa rachoch ri Dios, chin
         ndikibꞌen achel ndubꞌij ri ley, ri Simeón xyoꞌox pa ránima roma ri Espíritu Santo
         chi xbꞌa pa rachoch ri Dios. 28 Y ri Simeón xuchꞌelej ri chꞌuti alaꞌ, y kereꞌ xubꞌij chin xuyaꞌ ruqꞌij ri Dios:29 Rat Ajaw ri ratkꞌo pa ruwiꞌ nojel,Xayaꞌ uxlanen pa wánima riyin ri asamajel, y utz chin nganawelesaj e chochꞌulew,Porque ri asujun chuwa, kin xbꞌanatej wokami.30 Porque rikꞌin nuwech xintzꞌet ri Jun ri nduyaꞌ ri kolotajik chake ri atinamit,31 Kolotajik ri nduyaꞌ chuqaꞌ chake nojel kiwech wineq.32 Rijaꞌ kin xtuyikꞌaj kikꞌaslen ri ma israelitas ta,+Y roma rijaꞌ ndikꞌojeꞌ qaqꞌij roj israelitas,xchajeꞌ ri Simeón.33 Y roma keriꞌ ngerubꞌilaꞌ ri Simeón pa ruwiꞌ ri chꞌuti alaꞌ, ri José y ri María sachineq
         kikꞌuꞌx. 34 Ri Simeón xerubꞌen bendecir y kereꞌ chuqaꞌ xubꞌij chare ri María ri ruteꞌ ri akꞌual:
         Tawakꞌaxaj re nibꞌij chawa: Re jun akꞌual reꞌ xtubꞌen chi ekꞌo israelitas ndikiyaꞌ
         kan ri Dios+ y xtubꞌen chuqaꞌ chi ekꞌo ri nditzolij pe kánima rikꞌin ri Dios. Rijaꞌ ndok jun etal
         chikiwech, pero ekꞌiy ngeyakatej chirij, 35 chin keriꞌ ekꞌiy chuqaꞌ ndeqꞌalajin pe ri kꞌo pa kánima. Y nojel reꞌ santienta bꞌis
         ndukꞌen pe chawa, xchajeꞌ ri Simeón.36 Chiriꞌ pa rachoch ri Dios kꞌo apu chuqaꞌ jun rijilej ixaq rubꞌiniꞌan Ana, rumiꞌal
         kan jun achi xubꞌiniꞌaj Penuel. Ri Penuel riꞌ riy-rumam kan ri Aser, jun chikiwech
         ri kabꞌlajuj tataꞌatz pa ruwiꞌ ri tinamit Israel ojer kan. Re Ana reꞌ jun ixaq ri
         nduqꞌalajrisaj ri ndubꞌij pe ri Dios pa ránima. Rijaꞌ xkꞌuleꞌ, pero xe ok wuquꞌ junaꞌ
         xkikꞌuaj kiꞌ rikꞌin ri rachijil, 37 y ja 84 junaꞌ tok kan malkaꞌ, y jumul kꞌo apu pa rachoch ri Dios. Chi chaqꞌaꞌ chi
         paqꞌij ndubꞌen orar y ndubꞌen ayunar chin nduyaꞌ ruqꞌij ri Dios.+38 Re ixaq reꞌ xbꞌeqaqa chuqaꞌ apeꞌ kꞌo ri akꞌual Jesús, y ndumatioxilaꞌ chare ri Dios
         roma ri akꞌual Jesús y ndichꞌaꞌa pa ruwiꞌ chake ri wineq ri koyobꞌen ri qꞌij chi ri
         aj Jerusalén ngeꞌelesex pa kiqꞌaꞌ ri etzꞌamayon kichin.Ri José y ri María ngetzolij pa tinamit Nazaret39 Atoq ri José y ri María xkichꞌajchꞌojrisaj yan kiꞌ achel ndubꞌij ri ley chin ri Ajaw,
         xetzolij chikachoch pa tinamit Nazaret ri kꞌo pa rochꞌulew Galilea. 40 Ri akꞌual bꞌaneq rukꞌiyik rupalen, y ruchuqꞌaꞌ chuqaꞌ, y ndikꞌojeꞌ pe más nojibꞌel
         pa ránima, y ri ru-favor ri Dios kꞌo pa ruwiꞌ.Ri akꞌual Jesús ndilitej pa rachoch ri Dios41 Juna-junaꞌ ri rute-rutataꞌ ri Jesús ngebꞌa pa tinamit Jerusalén roma ri nimaqꞌij rubꞌiniꞌan
         Pascua.+42 Y atoq ri Jesús kabꞌlajuj rujunaꞌ, xebꞌa e pa tinamit Jerusalén achel ndikibꞌen juna-junaꞌ
         roma ri nimaqꞌij. 43 Atoq xqꞌax yan ri nimaqꞌij y ja ngetzolij chikachoch, ri Jesús xkꞌojeꞌ kan pa tinamit
         Jerusalén, pero ri rute-rutataꞌ ma xkiyaꞌ ta cuenta chare chi xkanej kan. 44 Pa kitzij rejeꞌ, ri Jesús bꞌaneq chikikajal ri wineq, y keriꞌ xebꞌiyin jun qꞌij. Pero
         atoq xkikanoj chikikajal ri koxpochel y ri kiwinaqul, 45 ma xkil ta, romariꞌ xetzolij pa Jerusalén chukanoxik.46 Y ja rox qꞌij tikikanoj atoq xbꞌekilaꞌ pe ri Jesús pa rachoch ri Dios, tzꞌuyul chikikajal
         ri tijonelaꞌ chin ri ley. Ri Jesús ma xe ta ngerakꞌaxaj apu, xa kin kꞌo achike ndukꞌutuj
         razón chake. 47 Y konojel ri ngeꞌakꞌaxan richin, ndisach kikꞌuꞌx chirij, roma kin kꞌes rujolon, y
         pa rubꞌeyal ndutzolij kitzij ri kꞌo achike ndikikꞌutuj razón chare. 48 Atoq ri rute-rutataꞌ xkitzꞌet, xsach kikꞌuꞌx, y ri ruteꞌ xubꞌij chare: ¡Alaꞌ! ¿Achike
         roma kereꞌ xabꞌen chaqe? Ri atataꞌ y riyin santienta ngojbꞌison ngatiqakanolaꞌ.49 Ri Jesús xubꞌij chake: ¿Achike roma ngixel chꞌuꞌj chinukanoxik? ¿Ma iwetaman ta kꞌa
         chi ja ri ndirajoꞌ ri Nataꞌ Dios, ri ndikꞌatzin chi nibꞌen?50 Pero ri rute-rutataꞌ ma xkikꞌoxomaj ta ri xubꞌij ri Jesús chake.51 Ja atoq riꞌ ri Jesús xeroqaj pe ri rute-rutataꞌ y xetzolij qa pa tinamit Nazaret.
         Y ri Jesús kin ngerunimaj ri rute-rutataꞌ. Y ri María nojel ri ndibꞌanatej rikꞌin
         ri Jesús, kin nduyek pa ránima. 52 Y ri Jesús bꞌaneq rukꞌiyik rupalen, keriꞌ chuqaꞌ ri runojibꞌal, y ri favor nduyaꞌ
         ri Dios kꞌo pa ruwiꞌ y ri wineq kin utz runoꞌoj ndikitzꞌet.

Ri Juan ri Bautista ndutzꞌen rutzijoxik ri rutzij ri Dios(Mt. 3:1-12; Mr. 1:1-8; Jn. 1:19-28)31 Atoq ja wolajuj junaꞌ tubꞌen reinar ri Tiberio César, ri tiempo riꞌ, rijaꞌ ruyoꞌon
         ri Poncio Pilato chin ndubꞌen gobernar pa ruwiꞌ ri rochꞌulew Judea, ruyoꞌon chuqaꞌ
         ri Herodes chin ndubꞌen gobernar pa ruwiꞌ ri rochꞌulew Galilea, ruyoꞌon chuqaꞌ ri
         Filipo ri kichaqꞌ-kinimal kiꞌ rikꞌin ri Herodes chin ndubꞌen gobernar pa kiwiꞌ ri
         kaꞌiꞌ rochꞌulew Iturea y Traconítide, y ruyoꞌon chuqaꞌ ri Lisanias chin ndubꞌen gobernar
         pa ruwiꞌ ri rochꞌulew Abilene. 2 Chupan ri tiempo riꞌ ja ri Anás y ri Caifás+ ri más nimalej kiqꞌij sacerdotes pa rochꞌulew Israel. Y chupan chuqaꞌ ri tiempo riꞌ,
         ri Dios pa jun chaqiꞌj y tzꞌiran ulew xuyaꞌ tzij chare ri Juan ri rukꞌajol ri Zacarías
         chin ndubꞌij chake ri wineq. 3 Romariꞌ ri Juan xbꞌa pa teq lugares ri ekꞌo chuchiꞌ ri raqen yaꞌ Jordán, y ndubꞌij
         chake ri wineq chi tikiyaꞌ kan ri mak, titzolij pe kánima rikꞌin ri Dios, y tikibꞌanaꞌ
         bautizar kiꞌ, chin keriꞌ ri Dios ndukuy kimak.+4 Y rikꞌin ri keriꞌ ndubꞌen ri Juan, xbꞌanatej ri rubꞌiꞌin kan ri profeta Isaías ojer,
         chupan ri wuj ri rutzꞌibꞌan kan ri apeꞌ ndubꞌij:Pa chaqiꞌj y tzꞌiran ulew ndakꞌaxex ruchꞌabꞌel jun ri ndisikꞌin chubꞌixik:Tibꞌanaꞌ rukꞌojlen rubꞌey ri Ajaw,Tichojmirisaj ri bꞌey apeꞌ ndeqꞌax.+5 Nojel teq siwan kenojisex.Y nojel nimaꞌq y chꞌuteq teq juyuꞌ keqasex.Nojel kotokeq teq bꞌey kechojmirisex,Y ri tochꞌoteq teq bꞌey, liꞌan tibꞌan chake.6 Y konojel wineq kin xtikitzꞌet ri Jun ri kꞌamayon pe ri kolotajik ri nduyaꞌ ri Dios.+Keriꞌ tzꞌibꞌan kan.7 Ri Juan ri Bautista kereꞌ ndubꞌij chake ri santienta wineq ri ngebꞌeqaqa chin ngerubꞌen
         bautizar: ¡Rix xa rix achel kal itzel teq kumetz! ¿Achike xbꞌiꞌin chiwa chi kixanimej
         chuwech ri castigo pataneq? 8 Romariꞌ, chin ngixkolotej, ndikꞌatzin ndiqꞌalajin pa ikꞌaslen chi iyoꞌon kan ri mak
         y tzolijneq pe iwánima rikꞌin ri Ajaw. Y ma tibꞌij pa iwánima: Roj kin kuqul qakꞌuꞌx
         chi ngojkolotej, porque ri ojer qamamaꞌ, ja ri Abraham. Porque riyin nibꞌij chiwa
         chi ri Dios nditiker ndubꞌen riy-rumam ri Abraham hasta chake re abꞌej re ekꞌo chireꞌ.
         9 Ri castigo ri nduyaꞌ ri Dios nduqaqa yan. Rijaꞌ kin achel ruyoꞌon chik ikej chikixeꞌ
         ri cheꞌ, romariꞌ ri cheꞌ ri ma utz ta kiwech ndikiyaꞌ, ngechoy y ngetorix pa qꞌaqꞌ.+10 Y ri santienta wineq ri ngeꞌakꞌaxan richin ri Juan, xkikꞌutuj razón chare: Roma ri
         keriꞌ ndabꞌij, ¿achike ri utz chi ndiqabꞌen?11 Ri Juan xubꞌij: Ri kꞌo kaꞌiꞌ rutziaq, tuyaꞌ jun chare ri maneq ok rutziaq ndukusaj.
         Ri kꞌo achike ndukꞌux, tusipaj jubꞌaꞌ chare ri maneq ok achike rikꞌin chin ndukꞌux.+12 Xebꞌeqaqa chuqaꞌ jujun moloy teq méra pa rubꞌiꞌ ri rey apeꞌ kꞌo ri Juan chin ngebꞌan
         bautizar.+ Rejeꞌ xkibꞌij chare: Tijonel, y roj, ¿achike ri utz chi ndiqabꞌen?13 Ri Juan xubꞌij: Ma tikꞌutuj más ruwiꞌ ri méra bꞌiꞌin chiwa chi ndimal pa rubꞌiꞌ ri
         rey.14 Jujun soldados xkibꞌij chuqaꞌ chare ri Juan: Jakꞌa roj, ¿achike ri utz chi ndiqabꞌen?Ri Juan xubꞌij chake: Ma jun achike tiwelesaj chikiqꞌaꞌ ri wineq xe roma kꞌo uchuqꞌaꞌ
         pa iqꞌaꞌ, nixta tiqꞌabꞌaj tzij chikij,+ xa kin kixkikot rikꞌin ri rajel ri isamaj.15 Y konojel ri wineq bꞌaláta ndikajoꞌ ndiketamaj achike chi achi ri Juan porque kereꞌ
         ndikibꞌilaꞌ pa kánima: ¿La ma ja ta reꞌ ri Jun ri nditaq pe roma ri Dios chukolik
         ri rutinamit? 16 Romariꞌ ri Juan kereꞌ xubꞌij chake konojel: Qetzij wi chi riyin chare yaꞌ ngixinbꞌen
         bautizar, pero nduqaqa Jun ri más kꞌo uchuqꞌaꞌ pa ruqꞌaꞌ ke chinuwech riyin, y nixta
         rukꞌulun chi ja ok riyin ngikiro rukꞌamal ri ruxajabꞌ. Rijaꞌ kin xkixrubꞌen bautizar
         chare ri Espíritu Santo y chare qꞌaqꞌ. 17 Y kin xtubꞌen achel ndubꞌen jun achi ri rukꞌuan chik pa ruqꞌaꞌ jun cheꞌ kaꞌi-oxiꞌ
         rutzaꞌ chin ndujech rij ri trigo rikꞌin ri ruwech. Ndumal ri trigo chin nduyaꞌ pa
         rukꞌujay, pero nduporoj rij ri trigo pa qꞌaqꞌ. Keriꞌ chuqaꞌ ri Jun ri nduqaqa, kin
         xkerukal ri ngetaqin ri Dios y ri ma ngetaqin ta ngeruyaꞌ chupan ri qꞌaqꞌ ri ma jumbꞌey
         ndichuputej, xchajeꞌ. 18 Ri Juan ri Bautista rikꞌin pixabꞌanik achel reꞌ y chꞌaqa chik pixabꞌanik, ndutzijoj
         chake ri wineq ri utzulej teq tzij chin kolotajik. 19 Pero ri tetrarca* Herodes, xutzꞌapij ri Juan pa cheꞌ, porque ri Juan+ ruchꞌolin pe roma nojel ri itzel teq achike erubꞌanaloꞌon pe ri Herodes, y roma chuqaꞌ
         rubꞌanun qa rixjayil chare ri Herodías rixjayil ri Felipe, ri kichaqꞌ-kinimal kiꞌ
         rikꞌin ri Herodes. 20 Y pa ruwiꞌ ri itzel teq achike erubꞌanaloꞌon pe, xuyaꞌ qa más ruwiꞌ porque xutzꞌapij
         ri Juan pa cheꞌ.Ri Jesús ndibꞌan bautizar(Mt. 3:13-17; Mr. 1:9-11)21 Chupan teq ri qꞌij atoq konojel ri wineq ngebꞌan e bautizar roma ri Juan, xbꞌan chuqaꞌ
         bautizar ri Jesús, y atoq ndubꞌen orar, xjaqatej ri kaj. 22 Y ri Espíritu Santo xqaqa pe pariꞌ achel jun paloma, y xakꞌaxex jun chꞌabꞌel chikaj
         ri kereꞌ xubꞌij: Ja rat ri Nukꞌajol, y tzꞌan ngatinwojoꞌ. Riyin santienta ngikikot
         awoma,+ xchajeꞌ.Ri kibꞌiꞌ ri ojer teq ratit-rumamaꞌ ri Jesús(Mt. 1:1-17)23 Atoq ri Jesús xutzꞌen rutzijoxik ri rutzij ri Dios, jun laꞌeq 30 rujunaꞌ.+ Pa kiwech ri wineq ri Jesús rukꞌajol ri José.+ Y ri José rukꞌajol kan ri Elí. 24 Ri Elí rukꞌajol kan ri Matat, ri Matat rukꞌajol kan ri Leví, ri Leví rukꞌajol kan
         ri Melquí, ri Melquí rukꞌajol kan ri Janai, ri Janai rukꞌajol jun chik achi xubꞌiniꞌaj
         José. 25 Ri José riꞌ, rukꞌajol kan ri Matatías, ri Matatías rukꞌajol kan ri Amós, ri Amós rukꞌajol
         kan ri Nahúm, ri Nahúm rukꞌajol kan ri Eslí, ri Eslí rukꞌajol kan ri Nagai. 26 Ri Nagai rukꞌajol kan ri Máhat, ri Máhat rukꞌajol kan jun chik achi xubꞌiniꞌaj Matatías,
         ri Matatías riꞌ, rukꞌajol kan ri Semeí, ri Semeí rukꞌajol kan ri Josec, ri Josec riꞌ,
         rukꞌajol kan ri Joiadá. 27 Ri Joiadá rukꞌajol kan ri Johanán, ri Johanán rukꞌajol kan ri Resá, ri Resá rukꞌajol
         kan ri Zorobabel, ri Zorobabel rukꞌajol kan ri Salatiel, ri Salatiel rukꞌajol kan
         ri Nerí. 28 Ri Nerí rukꞌajol kan jun chik achi xubꞌiniꞌaj Melquí, ri Melquí riꞌ, rukꞌajol kan
         ri Adí, ri Adí rukꞌajol kan ri Cosam, ri Cosam rukꞌajol kan ri Elmadam, ri Elmadam
         rukꞌajol kan ri Er. 29 Ri Er rukꞌajol kan ri Jesús, ri Jesús rukꞌajol kan ri Eliézer, ri Eliézer rukꞌajol
         kan ri Jorim, ri Jorim rukꞌajol kan jun chik achi xubꞌiniꞌaj Matat. 30 Ri Matat riꞌ, rukꞌajol kan jun chik achi xubꞌiniꞌaj Leví, ri Leví riꞌ, rukꞌajol kan
         ri Simeón, ri Simeón rukꞌajol kan ri Judá, ri Judá riꞌ, rukꞌajol kan jun chik achi
         xubꞌiniꞌaj José, ri José riꞌ, rukꞌajol kan ri Jonam, ri Jonam rukꞌajol kan ri Eliaquim.
         31 Ri Eliaquim rukꞌajol kan ri Meleá, ri Meleá rukꞌajol kan ri Mená, ri Mená rukꞌajol
         kan ri Matatá, ri Matatá rukꞌajol kan ri Natán. 32 Ri Natán rukꞌajol kan ri David, ri David rukꞌajol kan ri Jesé, ri Jesé rukꞌajol kan
         ri Obed, ri Obed rukꞌajol kan ri Booz, ri Booz rukꞌajol kan ri Sélah, ri Sélah rukꞌajol
         kan ri Nahasón. 33 Ri Nahasón rukꞌajol kan ri Aminadab, ri Aminadab rukꞌajol kan ri Admín, ri Admín rukꞌajol
         kan ri Arní, ri Arní rukꞌajol kan ri Hesrón, ri Hesrón rukꞌajol kan ri Fares, ri Fares
         rukꞌajol kan jun chik achi xubꞌiniꞌaj Judá. 34 Ri Judá riꞌ, rukꞌajol kan ri Jacob, ri Jacob rukꞌajol kan ri Isaac, ri Isaac rukꞌajol
         kan ri Abraham, ri Abraham rukꞌajol kan ri Térah, ri Térah rukꞌajol kan ri Nahor.
         35 Ri Nahor rukꞌajol kan ri Serug, ri Serug rukꞌajol kan ri Ragau, ri Ragau rukꞌajol
         kan ri Peleg, ri Peleg rukꞌajol kan ri Éber, ri Éber rukꞌajol kan ri Sélah. 36 Ri Sélah rukꞌajol kan ri Cainán, ri Cainán rukꞌajol kan ri Arfaxad, ri Arfaxad rukꞌajol
         kan ri Sem, ri Sem rukꞌajol kan ri Noé, ri Noé rukꞌajol kan ri Lamec. 37 Ri Lamec rukꞌajol kan ri Matusalén, ri Matusalén rukꞌajol kan ri Henoc, ri Henoc rukꞌajol
         kan ri Jéred, ri Jéred rukꞌajol kan ri Mahalaleel, ri Mahalaleel rukꞌajol kan jun
         chik achi xubꞌiniꞌaj Cainán. 38 Ri Cainán riꞌ, rukꞌajol kan ri Enós, ri Enós rukꞌajol kan ri Set, ri Set rukꞌajol
         kan ri Adán, y ri Adán, ja ri Dios yoyon rukꞌaslen.+

Ri Jesús nditaqchiꞌix roma ri itzel chin ta nditzaq pa mak(Mt. 4:1-11; Mr. 1:12, 13)41 Ri Jesús nojneq ránima rikꞌin ri Espíritu Santo,+ xuyaꞌ kan ri raqen yaꞌ Jordán, y ukꞌuan roma ri Espíritu pa chaqiꞌj y tzꞌiran ulew.
         2 Y xkꞌojeꞌ chiriꞌ 40 qꞌij, y nditaqchiꞌix roma ri itzel ri ndirajoꞌ ndutzeq pa mak.
         Ri 40 qꞌij xkꞌojeꞌ ri Jesús chiriꞌ, ma jun achike xukꞌux y atoq xeꞌeqꞌax ri qꞌij riꞌ,
         xchꞌumu pe rupan. 3 Ja atoq riꞌ ri itzel xubꞌij chare: Rat ri rat Rukꞌajol ri Dios, tabꞌij chare re abꞌej
         reꞌ chi tok qa kaxlan wey.4 Y ri Jesús xubꞌij chare: Chupan ri rutzij ri Dios kereꞌ tzꞌibꞌan kan: Ma xe ta rikꞌin
         kaxlan wey ngekꞌaseꞌ ri wineq.+5 Y ja atoq riꞌ ri itzel xukꞌuaj pa jun lugar más jatal, y pa jun chꞌuti rato xukꞌut
         chuwech nojel ri reinos ekꞌo chochꞌulew. 6 Y ri itzel xubꞌij chare: Riyin ngatinyaꞌ chi ajaw pa kiwiꞌ re reinos reꞌ y niyaꞌ ri
         kibꞌeyomal chawa, porque chuwa riyin yoꞌon chi yin ajaw pa kiwiꞌ, y achoq chare niwojoꞌ
         niyaꞌ, kin niyaꞌ wi. 7 Y nojel reꞌ niyaꞌ chawa, si chixukulen ndayaꞌ nuqꞌij.8 Pero ri Jesús xubꞌij chare: Chupan ri rutzij ri Dios kereꞌ tzꞌibꞌan kan: Ja ri Awajaw
         Dios tayaꞌ ruqꞌij,+ y kin xe wi ri ndirajoꞌ rijaꞌ tabꞌanaꞌ.9 Ja atoq riꞌ ri itzel xukꞌuaj ri Jesús pa tinamit Jerusalén, y pariꞌ ri lugar más nej
         jatal chin ri rachoch ri Dios xbꞌeruyaꞌ e, y kereꞌ xubꞌij chare: Rat ri rat Rukꞌajol
         ri Dios, taroqij qa awiꞌ pa xulan y ma jun achike xtakꞌulwachij, 10 porque chupan ri rutzij ri Dios kereꞌ tzꞌibꞌan kan:Ri Dios ndubꞌen mandar chake ri ru-ángeles chi ngatikichajij.11 Ngatikikꞌuaj pa kiqꞌaꞌ,Chin ma ndapajkꞌij awaqen chuwech abꞌej.+12 Y ri Jesús xubꞌij chare: Tzꞌibꞌan kan chuqaꞌ chupan ri rutzij ri Dios: Ma tatojtobꞌej
         ri Awajaw Dios chin ta ndubꞌen ri ndawojoꞌ rat.+13 Atoq ri itzel ma xril chi ta jun achike chin ndutaqchiꞌij ri Jesús chin ta nditzaq
         pa mak,+ xuyaꞌ kan jun tiempo.Ri Jesús ndutzꞌen rusamaj ri Dios pa rochꞌulew Galilea(Mt. 4:12-17; Mr. 1:14, 15)14 Ri Jesús xtzolij pa rochꞌulew Galilea nojneq ránima rikꞌin ri ruchuqꞌaꞌ ri Espíritu
         Santo. Y pa nojel teq tinamit ekꞌo chunaqaj ri rochꞌulew riꞌ, xbꞌa utzulej rutzijol.
         15 Y pa teq ki-sinagogas ngerutijoj ri aj chiriꞌ rikꞌin ri rutzij ri Dios, y konojel
         kin utz ngechꞌaꞌa chirij.Ri Jesús ndeqaqa pa tinamit Nazaret(Mt. 13:53-58; Mr. 6:1-6)16 Ri Jesús xbꞌa pa tinamit Nazaret, ri tinamit apeꞌ xkꞌiytisex.+ Y pa jun uxlanibꞌel qꞌij xok apu pa sinagoga achel rukꞌamon chare chi ndubꞌen. Y
         chiriꞌ xyakatej chin ndubꞌen leer ri rutzij ri Dios. 17 Xyoꞌox pa ruqꞌaꞌ rijaꞌ ri bꞌoton wuj ri achoq chuwech tzꞌibꞌan ri tzij qꞌalajrisan
         kan ojer roma ri profeta Isaías. Y atoq xurikꞌ ri bꞌoton wuj, xril ri apeꞌ ndubꞌij:18 Ri Espíritu chin ri Ajaw kꞌo pa nuwiꞌ,Roma yin ruchaꞌonChin niqꞌalajrisaj ri utzulej teq tzij chin kolotajik chake ri maneq ok kichajin,Yin rutaqon pe chuqaꞌ chin ngenwelesaj ri wineq pa ruqꞌaꞌ ri itzel,Yin taqon chuqaꞌ chin nibꞌen chake ri wineq esoqꞌ chi ngetzuꞌunY yin taqon chin ngeꞌel libre ri etzꞌamon,+19 Yin taqon chuqaꞌ chin nubꞌij chi ja tiempo reꞌ atoq ri Ajaw nduyaꞌ ri favor chin kolotajik
         chake ri wineq.+20 Y ja atoq riꞌ ri Jesús xubꞌat chik ri wuj y xutzolij apu pa ruqꞌaꞌ ri xyoꞌon pe chare
         y xtzꞌuyeꞌ qa chin ngerutijoj, y konojel ri ekꞌo chiriꞌ pa sinagoga kichꞌikon kiwech
         chirij. 21 Y kereꞌ xubꞌij chake: Ri tzꞌibꞌan kan chupan ri rutzij ri Dios re xiwakꞌaxaj, ja ndibꞌanatej
         chiwech wokami.22 Konojel ri wineq ekꞌo apu chiriꞌ, utzulej rutzijol ndikibꞌen ri Jesús, y ndisach kikꞌuꞌx
         chirij roma ri utzulej teq tzij ndubꞌilaꞌ. Y ndikibꞌilaꞌ: ¿Ma ja ta kami reꞌ rukꞌajol
         ri José?+23 Y ri Jesús xubꞌij chake: Kin qetzij wi chi rix ndiwojoꞌ ndibꞌij re jun tzij reꞌ chuwa:
         Aqꞌomanel, tawoqꞌomaj qa awiꞌ ayon chawech. Nojel ri qakꞌaxan chi abꞌanun pa tinamit
         Cafarnaúm, tabꞌanaꞌ chuqaꞌ chireꞌ pa atinamit.24 Y xubꞌij chuqaꞌ: Kin qetzij nibꞌij chiwa chi nixta jun profeta ndikꞌan apu utz ruwech
         pa rutinamit.+25 Kin qetzij nibꞌij chiwa chi chupan ri ru-tiempo ri profeta Elías, ekꞌiy malkaꞌ ixoqiꞌ
         ekꞌo pa rochꞌulew Israel, y oxiꞌ junaꞌ rikꞌin nikꞌaj, ma xqaqa ta qatataꞌ, y xpuꞌun
         jun nimalej wayijal.+26 Pero ri Dios ma xuteq ta ri Elías chin xutoꞌ jun malkaꞌ ixaq israelita, xa xuteq chin
         xutoꞌ jun malkaꞌ ixaq ma israelita ta. Ri ixaq riꞌ aj tinamit Sarepta,+ jun tinamit kꞌo chunaqaj ri tinamit Sidón, y ma chin ta ri rochꞌulew Israel. 27 Y keriꞌ chuqaꞌ pa ru-tiempo ri profeta Eliseo, pa rochꞌulew Israel ekꞌiy wineq kꞌo
         lepra chikij, pero nixta jun xchꞌajchꞌojrisex chuwech ri ruyabꞌil, xa kin xe ri jun
         achi aj rochꞌulew Siria xubꞌiniꞌaj Naamán.+28 Atoq xkakꞌaxaj ri xubꞌij ri Jesús, konojel ri ekꞌo apu pa sinagoga, tzꞌan koyowal
         xyakatej. 29 Xeyakatej kꞌa chirij ri Jesús, xkelesaj e pa tinamit y xkikꞌuaj pa ruwiꞌ ri juyuꞌ
         apeꞌ kꞌo ri kitinamit, chin ta ndikichokmayij qa pa siwan. 30 Pero ri Jesús xqꞌax chikikajal ri wineq y xutzꞌen bꞌey xbꞌa.+Ri Jesús ndirelesaj e jun seqꞌ espíritu pa rukꞌaslen jun achi(Mr. 1:21-28)31 Ri Jesús xbꞌa qa pa tinamit Cafarnaúm, jun tinamit ri kꞌo pa rochꞌulew Galilea, y
         pa teq uxlanibꞌel qꞌij ngerutijoj ri wineq rikꞌin ri rutzij ri Dios. 32 Y ri wineq ndisach kikꞌuꞌx roma ri tijonik nduyalaꞌ chikiwech, porque santienta uchuqꞌaꞌ
         rukꞌuan ri tzij ngerubꞌilaꞌ.+33 Y pa sinagoga kꞌo apu jun achi ri kꞌo jun seqꞌ espíritu pa rukꞌaslen y rikꞌin santienta
         ruchuqꞌaꞌ xsikꞌin chubꞌixik: 34 ¿Achike a-cuenta chaqe, rat Jesús aj Nazaret? ¿Xatuqaqa chin ndakꞌis qaqꞌij? ¡Riyin
         wetaman achike rat. Ja rat ri Loqꞌolej Rukꞌajol ri Dios!35 Y ri Jesús xubꞌij chare: ¡Kachꞌojochiꞌ y katel e pa rukꞌaslen ri achi! xchajeꞌ. Ja
         atoq riꞌ ri seqꞌ espíritu xuroqij ri achi pa kinikꞌajal ri wineq, xel e pa rukꞌaslen
         y nixta jun chik itzel xubꞌen kan chare. 36 Y konojel ri wineq xsach kikꞌuꞌx y ndikibꞌilaꞌ chikiwech: ¿Achike kꞌa chi tijonik
         reꞌ? Porque rikꞌin ruchuqꞌaꞌ ri rutzij ndubꞌen mandar chake ri seqꞌ teq espíritu.
         ¡Y kin ja paqiꞌ ngeꞌel e!37 Y xbꞌa utzulej rutzijol ri Jesús nojel teq lugares ekꞌo chunaqaj ri tinamit Cafarnaúm.Ri Jesús ndukꞌachojrisaj rujiteꞌ ri Simón(Mt. 8:14, 15; Mr. 1:29-31)38 Ri Jesús xyakatej y xel pe pa sinagoga, y xbꞌa chirachoch ri Simón, y ri rujiteꞌ ri
         Simón ndijina pa kꞌaten, y xkꞌutux kamelal chare ri Jesús chi ndukꞌachojrisaj. 39 Ri Jesús xlukeꞌ qa apeꞌ katzꞌal ri ixaq y xubꞌij chare ri kꞌaten chi tel e chirij,
         y ri kꞌaten xel e chirij, y ri ixaq ja paqiꞌ xyakatej y ngerilij yan chik.+Ekꞌiy ngeyawej ngekꞌachojrisex roma ri Jesús(Mt. 8:16, 17; Mr. 1:32-34)40 Y atoq xqaqa ri qꞌij, konojel ri wineq ri ekꞌo ngeyawej kikꞌin, xekikꞌuaj apu chuwech
         ri Jesús. Ri ngeyawej riꞌ jalajaj teq yabꞌil etzꞌamayon kichin, y ri Jesús chikijununal
         xuyaꞌ ruqꞌaꞌ pa kiwiꞌ y xerukꞌachojrisaj. 41 Y pa kikꞌaslen ekꞌiy ngeyawej, ngeꞌel e itzel teq espíritu, y atoq ngeꞌel e ri espíritus
         riꞌ, ngesikꞌin chubꞌixik: ¡Ja rat ri Rukꞌajol ri Dios!+Pero ri Jesús kaw xchꞌaꞌa chake y ma nduyaꞌ ta qꞌij chin ngechꞌaꞌa, roma ketaman chi
         ja rijaꞌ ri Jun taqon pe roma ri Dios chukolik ri rutinamit.Ri Jesús ndutzijoj rutzij ri Dios pa teq sinagoga(Mr. 1:35-39)42 Y atoq xsaqer pe, xbꞌa pa jun lugar tzꞌiran, pero santienta wineq ndikikanolaꞌ y atoq
         xebꞌeqaqa apeꞌ kꞌo rijaꞌ, ma ndikiyaꞌ ta qꞌij chare chi ndel e chikikajal. 43 Pero ri Jesús xubꞌij chake: Ndikꞌatzin chuqaꞌ netzijoj pa chꞌaqa chik tinamit ri utzulej
         teq tzij chin kolotajik ri ndubꞌij ri achike rubꞌeyal chin ngeꞌok ri wineq pa ru-reino
         ri Dios, porque kin chin wi riꞌ yin taqon pe chochꞌulew, xchajeꞌ.44 Y ri Jesús ndutzijolaꞌ ri utzulej teq tzij chin kolotajik pa teq sinagoga ri ekꞌo
         pa rochꞌulew Judea.

Kꞌiy ker ngekarux(Mt. 4:18-22; Mr. 1:16-20)51 Y xbꞌanatej chi atoq ri Jesús peꞌel apu chuchiꞌ ri lago ri ndibꞌix Genesaret chare,
         santienta wineq ndikitelelaꞌ apu kiꞌ chirij, roma ndikajoꞌ ndikakꞌaxaj rutzij ri Dios
         ri ndutzijoj rijaꞌ. 2 Chiriꞌ ri Jesús xerutzꞌet chi eximil kaꞌiꞌ barcos chuchiꞌ ri yaꞌ, y ri karunelaꞌ eꞌeleneq
         pe chupan chin ngekichꞌej ri yaꞌl achoq chare ngekarun. 3 Jun chikiwech ri barcos riꞌ chin ri Simón, y chupan riꞌ xok apu ri Jesús, y xubꞌij
         chare chi tukꞌuaj apu jubꞌaꞌ más ri barco pariꞌ ri yaꞌ. Y xtzꞌuyeꞌ qa ri Jesús chupan
         ri barco y ngerutijoj pe ri wineq. 4 Atoq xtaneꞌ chi ndichꞌaꞌa chikiwech, xubꞌij chare ri Simón: Takꞌuaj apu re barco apeꞌ
         más nim qa rupan ri yaꞌ, y keꞌiroqij qa la iyaꞌl chin ngeꞌitzꞌen pe ker chupan.5 Ri Simón Pedro xubꞌij chare ri Jesús: Tijonel, roj junaqꞌaꞌ entéra xqatij qaqꞌij xojkarun,
         y nixta jun ker xqatzꞌen, pero roma ja rat ngabꞌiꞌin, niyaꞌ chik qa ri yaꞌl pa yaꞌ.6 Y atoq kiyoꞌon chik qa ri yaꞌl pa yaꞌ, santienta ker xkiyaꞌ pe kiꞌ chupan, hasta ndiraqꞌachꞌitej
         ri kiyaꞌl roma kalal ri ker. 7 Ja atoq riꞌ xkibꞌen pe kiqꞌaꞌ chake ri kachibꞌil ri ekꞌo chupan ri jun chik barco,
         chin ngebꞌa apu chikitoꞌik. Y ri kachibꞌil xebꞌa apu y xekinojisaj chi ekaꞌiꞌ barcos
         rikꞌin ker, y ri barcos jubꞌaꞌ ma ngebꞌa qa chuxeꞌ yaꞌ. 8 Y atoq ri Simón Pedro xutzꞌet chi keriꞌ xbꞌanatej, xxukeꞌ qa chiraqen ri Jesús y xubꞌij:
         ¡Ajaw, riyin xa yin aj mak, y ma yin rukꞌulun ta ok chi ratkꞌo chinuchiꞌ!9 Keriꞌ xubꞌij ri Simón Pedro, roma santienta sachineq rukꞌuꞌx junan kikꞌin ri rachibꞌil,
         porque kꞌiy ker xekitzꞌen. 10 Chikikajal ri sachineq kikꞌuꞌx, ekꞌo ekaꞌiꞌ achiꞌaꞌ, jun rubꞌiniꞌan Santiago y jun
         chik rubꞌiniꞌan Juan. Re ekaꞌiꞌ reꞌ erukꞌajol jun achi rubꞌiniꞌan Zebedeo. Rejeꞌ kachibꞌil
         kiꞌ rikꞌin ri Simón pa samaj. Y ri Jesús xubꞌij chare ri Simón: Ma taxibꞌij awiꞌ,
         wokami ndatzꞌuk e chi ngaꞌakaruj wineq chin nginikoqaj.11 Y atoq xekelesaj yan pe ri barcos chuchiꞌ yaꞌ, xkiyaꞌ kan nojel, y xkoqaj+ ri Jesús.Ri Jesús ndukꞌachojrisaj jun achi kꞌisneq rij pa lepra(Mt. 8:1-4; Mr. 1:40-45)12 Atoq ri Jesús kꞌo pa jun tinamit, chiriꞌ kꞌo jun achi kꞌisneq rij pa lepra. Ri achi
         riꞌ atoq xutzꞌet ri Jesús, xxukeꞌ qa chuwech, xuqasaj rujolon pa ulew chin xukꞌutuj
         rukamelal chare y kereꞌ xubꞌij: Ajaw, si rat ndawojoꞌ, kin ngatiker nganachꞌajchꞌojrisaj+ chuwech ri nuyabꞌil.13 Y ri Jesús xuyuq apu ruqꞌaꞌ chin xutzꞌen ri achi y xubꞌij chare: ¡Niwojoꞌ, kachꞌajchꞌojir!Pa jumel ruwech xel e ri lepra chirij ri achi, 14 y ri Jesús xubꞌen e mandar chare chi ma jun achoq chare tutzijoj ri xbꞌanatej rikꞌin.
         Y xubꞌij chuqaꞌ chare: Kabꞌiyin, taꞌakꞌutuꞌ awiꞌ chuwech ri sacerdote, y roma chꞌajchꞌaj
         xubꞌen ri achꞌakul, tasujuꞌ ri ofrenda chare ri Dios ri ndubꞌij chupan ri ley xyoꞌox
         chare ri Moisés, chin tiketamaj chi xachꞌajchꞌojir chuwech ri ayabꞌil.+15 Pero ri Jesús qꞌij-qꞌij más bꞌaneq utzulej rutzijol pa teq tinamit, y santienta wineq
         ngebꞌeqaqa rikꞌin chin ndikakꞌaxaj ri tijonik nduyaꞌ y chin ngerukꞌachojrisaj chuwech
         ri kiyabꞌil. 16 Y chin ndubꞌen orar, ri Jesús nduyonij e riꞌ kin achel wi ndubꞌen, ndibꞌa pa teq tzꞌiran-tzꞌiran
         ulew.+Ri Jesús ndukꞌachojrisaj jun achi kamineq ruqꞌa-raqen(Mt. 9:1-8; Mr. 2:1-12)17 Chupan jun qꞌij atoq ri Jesús ngerutijoj ri wineq rikꞌin rutzij ri Dios, etzꞌuyul
         apu chiriꞌ jujun fariseos y jujun tijonelaꞌ chin ri ley ri xyoꞌox chare ri Moisés.
         Ri fariseos y tijonelaꞌ riꞌ epataneq pa teq aldeas chin ri rochꞌulew Galilea, pa rochꞌulew
         Judea y pa tinamit Jerusalén. Y ri ruchuqꞌaꞌ ri Ajaw kꞌo pa ruwiꞌ ri Jesús chin ngerukꞌachojrisaj
         ri ngeyawej. 18 Ja atoq riꞌ xebꞌeqaqa chuqaꞌ kaꞌi-oxiꞌ achiꞌaꞌ kikꞌuan apu jun achi kamineq ruqꞌa-raqen,
         libꞌan chuwech jun warabꞌel, y ndikitij kiqꞌij ndikikꞌusaj apu pa jay chin ndikiyaꞌ
         chuwech ri Jesús. 19 Pero ma ndikil ta apeꞌ ndikikꞌusaj apu porque santienta wineq kimolon apu kiꞌ chiriꞌ.
         Romariꞌ xejoteꞌ e pariꞌ ri jay, xkelesaj e jujun tejas, y kilibꞌan ri achi kamineq
         ruqꞌa-raqen chuwech ri ruwarabꞌel, xkiqasaj qa chuwech ri Jesús pa kinikꞌajal ri ekꞌo
         pa jay. 20 Y atoq ri Jesús xutzꞌet chi ri achiꞌaꞌ rikꞌin nojel kánima kikꞌuan apu ri achi kamineq
         ruqꞌa-raqen, xubꞌij chare ri achi: Ale, ri amak xekuyutej.+21 Ja atoq riꞌ ri fariseos y ri tijonelaꞌ chin ri ley, kereꞌ ndikibꞌilaꞌ pa kánima: ¡Nixta
         jun wineq nditiker ndukuy mak! Xa kin xe ri Dios. ¿Achike ngerunaꞌ chare re achi reꞌ?
         Xa nduyaqꞌ ri Dios rikꞌin ri keriꞌ ndubꞌij.22 Pero ri Jesús kin retaman ri ndikibꞌilaꞌ pa kánima, romariꞌ xubꞌij chake: ¿Achike
         roma keriꞌ ndinojilaꞌ pa iwánima? 23 ¿Achike ri más ma cuesta ta chin ndetamex si qetzij ndibꞌanatej? ¿Ja ri xtinbꞌij chare
         re achi reꞌ chi ri rumak xekuyutej, o ja ri xtinbꞌij: Kayakatej y kabꞌiyaj? 24 Pero chin ndiwetamaj chi riyin ri aj chikaj ri xinuꞌalex chiꞌikajal kꞌo uchuqꞌaꞌ pa
         nuqꞌaꞌ chin nikuy kimak ri wineq chochꞌulew,+ wokami nibꞌij chare re achi reꞌ: Kayakatej, tatzꞌamaꞌ la awarabꞌel y kabꞌiyin chiꞌawachoch.25 Y ri achi kamineq ruqꞌa-raqen ja paqiꞌ xyakatej chikiwech konojel ri wineq, xutzeqej
         ri warabꞌel ri achoq chuwech libꞌan e y nduyalaꞌ ruqꞌij ri Dios xbꞌa chirachoch. 26 Y konojel ri wineq sachineq kikꞌuꞌx xkiyaꞌ ruqꞌij ri Dios, y santienta kixibꞌin kiꞌ
         ndikibꞌilaꞌ: Re qꞌij reꞌ xqatzꞌet nimalej teq achike ri ma jumbꞌey ebꞌanatajneq.Ri Jesús ndubꞌij chare ri Leví chi tiroqaj(Mt. 9:9-13; Mr. 2:13-17)27 Atoq xbꞌanatej yan nojel reꞌ, ri Jesús xel pe chiriꞌ, y xuchꞌik ruwech chirij jun
         achi rubꞌiniꞌan Leví, tzꞌuyul apeꞌ nditoj ri méra ri ndimol pa rubꞌiꞌ ri rey. Y ri
         Jesús xubꞌij chare: Kanawoqaj.28 Ri Leví ja paqiꞌ xyakatej, xuyaꞌ kan nojel chiriꞌ y xroqaj ri Jesús.29 Y ri Leví xubꞌen rukꞌojlen jun nimalej waꞌin chirachoch chin xbꞌewaꞌ ri Jesús rikꞌin,
         y keriꞌ chuqaꞌ ekꞌiy moloy teq méra pa rubꞌiꞌ ri rey y chꞌaqa chik wineq ekꞌo apu
         chuchiꞌ mesa junan kikꞌin. 30 Y ri fariseos y ri tijonelaꞌ chin ri ley xyoꞌox chare ri Moisés ngechꞌaꞌa chikij ri
         ru-discípulos ri Jesús y kereꞌ ndikibꞌilaꞌ chake: ¿Achike roma ngixwaꞌ y nditij iyaꞌ
         kikꞌin moloy teq méra pa rubꞌiꞌ ri rey y kikꞌin aj mak teq wineq?31 Ri Jesús xubꞌij chake: Ri ma ngeyawej ta ma ndikꞌatzin ta aqꞌomanel chake; xa ja ri
         ngeyawej. 32 Riyin ma xinuqaqa ta chikikanoxik wineq ri pa kiwech rejeꞌ kikꞌuan jun chojmilej kꞌaslen,
         riyin xinuqaqa chikikanoxik aj mak teq wineq chin ndikiyaꞌ kan ri mak y nditzolij
         pe kánima rikꞌin ri Dios.+Ri Jesús ndichꞌaꞌa pa ruwiꞌ ri ayuno(Mt. 9:14-17; Mr. 2:18-22)33 Y xbꞌix kꞌa chare ri Jesús: Ri ru-discípulos ri Juan ri Bautista, y ri ki-discípulos
         ri fariseos jutaqil ndikibꞌen ayunar y ndikibꞌen orar. Jakꞌa ri a-discípulos rat ma
         ke ta riꞌ ndikibꞌen, xa ngewaꞌ y ndikitij kiyaꞌ.34 Ri Jesús xubꞌij chake: Atoq jun kꞌajol ngerupeyoj ri rachibꞌil chin ngetoꞌon pa rukꞌulubꞌik,
         ¿la utz kami chi rix ndibꞌen chake chi ndikibꞌen ayunar atoq kꞌa kꞌo ri kꞌajol ri
         ndikꞌuleꞌ chikikajal? 35 Pero nduqaqa qꞌij atoq ri kꞌajol ndukꞌuꞌex e chikiwech,+ ja atoq riꞌ ndikibꞌen ayunar.36 Ri Jesús xubꞌij chuqaꞌ re parábola reꞌ chake: Ma jun wineq nduqꞌet qa jun kꞌakꞌakꞌ
         tzieq chin ndirelesaj e jun kꞌojobꞌel y ndukꞌojoj apu rikꞌin jun tzieq tziaꞌq chik.
         Porque si keriꞌ xtubꞌen, xa kin ndukꞌis ruqꞌij ri kꞌakꞌakꞌ tzieq xuqꞌet, y chuqaꞌ
         ri kꞌojobꞌel relesan rikꞌin, ma ndukꞌulumaj ta ri tzieq tziaꞌq. 37 Nixta jun chuqaꞌ wineq nduyaꞌ kꞌakꞌakꞌ vino chupan tziaꞌq teq tzꞌun yakbꞌel vino,
         porque xa ta keriꞌ xtubꞌen, ri kꞌakꞌakꞌ vino ngeruraqꞌachꞌij ri tziaꞌq teq tzꞌun,
         ri vino nditix e y ri tzꞌun ndikꞌis kiqꞌij. 38 Romariꞌ, ri kꞌakꞌakꞌ vino ndikꞌatzin ndiyak chupan kꞌakꞌakꞌ teq tzꞌun yakbꞌel vino.
         39 Y nixta jun wineq ri rutijon jun vino xe ojer yakel ri xturayij ta xtutij jun vino
         más kꞌakꞌakꞌ. Porque ndubꞌij chi ri ojer vino más yalan.

Ri discípulos ndikichꞌup jujun rutun trigo pa jun uxlanibꞌel qꞌij(Mt. 12:1-8; Mr. 2:23-28)61 Xbꞌanatej pa jun uxlanibꞌel qꞌij chi ri Jesús ndeqꞌax chuchiꞌ teq ulew apeꞌ tikon
         trigo, y ri ru-discípulos ndikichꞌupulaꞌ jujun rutun ri trigo, ndikiqibꞌilaꞌ pa kiqꞌaꞌ
         y ndikikꞌux ri ruwech. 2 Romariꞌ jujun fariseos kereꞌ xkibꞌij chake: ¿Achike roma ndibꞌen ri xajan chi ndibꞌan
         chuwech ri Dios pa uxlanibꞌel qꞌij?+3 Y ri Jesús xubꞌij chake: ¿Ma ibꞌanun ta leer chupan ri rutzij ri Dios, ri xubꞌen ri
         David ojer atoq rijaꞌ y ri erachibꞌil xchꞌumu pe kipan? 4 Ri David xok apu pa rachoch ri Dios y xerukꞌen apu ri kaxlan wey esujun chuwech ri
         Dios, xukꞌux rijaꞌ y xuyaꞌ chuqaꞌ chake ri erachibꞌil,+ maske ri ley ndubꞌij chi xe chake ri sacerdotes israelitas yoꞌon qꞌij chi ndikikꞌux
         ri kaxlan wey riꞌ.5 Ri Jesús xubꞌij chuqaꞌ: Riyin ri aj chikaj ri xinuꞌalex chiꞌikajal, yin Ajaw pa ruwiꞌ
         ri uxlanibꞌel qꞌij.Ri Jesús pa jun uxlanibꞌel qꞌij ndukꞌachojrisaj jun achi chaqiꞌj jun ruqꞌaꞌ(Mt. 12:9-14; Mr. 3:1-6)6 Pa jun chik uxlanibꞌel qꞌij, ri Jesús xok apu pa sinagoga, y ngerutijoj ri wineq.
         Chiriꞌ kꞌo apu jun achi chaqiꞌj ri rikiqꞌaꞌ ruqꞌaꞌ. 7 Y ri tijonelaꞌ chin ri ley xyoꞌox chare ri Moisés y ri fariseos xe ndikitzutzaꞌ ri
         Jesús, roma ndikajoꞌ ndikitzꞌet si ndukꞌachojrisaj ri achi pa uxlanibꞌel qꞌij chin
         keriꞌ kꞌo cheꞌel ndekisujuj. 8 Pero ri Jesús retaman ri kinojin rejeꞌ,+ romariꞌ kereꞌ xubꞌij chare ri achi chaqiꞌj ruqꞌaꞌ: Kayakatej, katupeꞌeꞌ pa qanikꞌajal,
         xchajeꞌ. Y ja xbꞌeyakatej pe ri achi. 9 Y ri Jesús xubꞌij chake ri ekꞌo apu chiriꞌ: Nikꞌutuj razón chiwa: Pa jun uxlanibꞌel
         qꞌij, ¿achike ri yoꞌon qꞌij chi ndibꞌan,+ ja ri utz o ja ri ma utz ta? ¿Ja ri ndakal jun wineq chuwech ri kamik o ja ri ndakamisaj?10 Y xerutzutzaꞌ konojel ri kimolon apu kiꞌ chiriꞌ y xubꞌij chare ri achi: Tayuquꞌ pe
         la aqꞌaꞌ, xchajeꞌ. Y ri achi xuyuq apu ri ruqꞌaꞌ, y ri ruqꞌaꞌ xkꞌachaj. 11 Pero ri fariseos y ri tijonelaꞌ chin ri ley, santienta koyowal xyakatej, y ndikibꞌen
         ruwech chikiwech ri achike ndikibꞌen chin ndikikamisaj ri Jesús.Ri Jesús ngeruchaꞌ kabꞌlajuj discípulos chin ngeꞌok apóstoles(Mt. 10:1-4; Mr. 3:13-19)12 Y chupan teq ri qꞌij riꞌ, ri Jesús xbꞌa e chuwech jun juyuꞌ chin xbꞌerubꞌanaꞌ orar,
         y junaqꞌaꞌ entéra xchꞌaꞌa rikꞌin ri Dios. 13 Y atoq xsaqer pe, xeroyoj konojel ri discípulos, y xeruchaꞌ kabꞌlajuj achiꞌaꞌ chikikajal
         ri achoq chake xubꞌij apóstoles. 14 Y jareꞌ ri kibꞌiꞌ ri kabꞌlajuj apóstoles: Ri Simón ri xbꞌix Pedro chare roma ri Jesús,+ ri Andrés ri kichaqꞌ-kinimal kiꞌ rikꞌin ri Simón, keriꞌ chuqaꞌ ri Santiago, ri Juan,
         ri Felipe, ri Bartolomé, 15 ri Mateo, ri Tomás, ri Santiago rukꞌajol ri Alfeo, ri Simón ri ndibꞌix Celote chare,
         16 ri Judas+ rukꞌajol jun achi rubꞌiniꞌan Santiago, y ri Judas Iscariote, ri ndijacho e ri Jesús
         pa kiqꞌaꞌ ri wineq.Ri Jesús ngerukꞌachojrisaj santienta wineq(Mt. 4:23-25)17 Ri Jesús xxuleꞌ pe chuwech ri juyuꞌ junan kikꞌin ri apóstoles, y xupeꞌeꞌ qa pa jun
         liꞌan, y chiriꞌ ekꞌo santienta ru-discípulos y santienta wineq, aj rochꞌulew Judea,
         aj tinamit Jerusalén, y wineq chin ri kaꞌiꞌ tinamit Tiro y Sidón ri ekꞌo chunaqaj
         ri mar.+18 Re wineq reꞌ, ekꞌo apu chiriꞌ chin ndikakꞌaxaj ri Jesús y chin ngekꞌachojrisex chuwech
         ri kiyabꞌil. Y jajun ri kꞌo itzel teq espíritu pa kikꞌaslen ngekꞌachojrisex. 19 Konojel ri wineq ndikitij kiqꞌij chi ndikitzꞌen apu jubꞌaꞌ, porque ri Jesús kꞌo uchuqꞌaꞌ
         ndel pe rikꞌin y ngerukꞌachojrisaj konojel.+Ri jabꞌel rokiqꞌij chuwech ri Dios(Mt. 5:1-12)20 Ri Jesús xerutzutzaꞌ apu ri ru-discípulos y kereꞌ xubꞌij:Kin jabꞌel roꞌiqꞌij rix ri maneq ok ichajin, porque kin xkixok pa ru-reino ri Dios.+21 Kin jabꞌel roꞌiqꞌij rix ri ndichꞌumuyaj ipan, porque kin xkixtzuq yan chik hasta janipeꞌ
         xkixnanoꞌ.+Kin jabꞌel roꞌiqꞌij rix ri ngixoqꞌ wokami, porque kin xkixkikot yan chik.22 Kin jabꞌel roꞌiqꞌij rix, atoq ri wineq itzel ndikitzꞌet iwech, y ngixkoqotaj pe chikikajal,
         ngixkichapalaꞌ y ndikibꞌilaꞌ chi xa rix itzel teq wineq, roma rix oqey wichin riyin
         ri aj chikaj ri xinuꞌalex chiꞌikajal.+23 Chupan teq ri qꞌij atoq keriꞌ ndiqꞌasaj, kixkikot y hasta kixropiyaj roma ngixkikot,+ porque kin nim rajel-rukꞌexel xtiyoꞌox chiwa chikaj, porque jajun rix xkixyoꞌox pa
         kꞌayew, achel xeyoꞌox pa kꞌayew ri eru-profetas ri Dios koma ri ojer teq katit-kimamaꞌ
         ri wineq ri xkeyoꞌon iwichin rix pa kꞌayew.24 Pero, ¡juyo iwech rix ri rix bꞌeyomaꞌ,+ porque xaxe chupan re kꞌaslen chochꞌulew ngixkikot wi!25 ¡Juyo iwech rix ri kꞌo kꞌiy achike ndikꞌux wokami, porque kin xtichꞌumu ipan!¡Juyo iwech rix ri ngixtzeyaj wokami, porque kin xkixoqꞌ y xkixbꞌison yan chik!+26 ¡Juyo iwech rix atoq konojel wineq utz ngechꞌaꞌa chiwij,+ porque ri ojer teq iwatit-imamaꞌ utz chuqaꞌ xechꞌaꞌa chikij ri xkiqꞌabꞌaj kiꞌ chi
         e-profetas chin ri Dios!Keꞌiwojoꞌ ri itzel ngixkitzꞌet(Mt. 5:38-48; 7:12)27 Pero chiwa rix ri nginiwakꞌaxaj nibꞌij: Keꞌiwojoꞌ ri ngebꞌanun oyowal chiwa y tibꞌanaꞌ
         utz chake ri itzel ngixkitzꞌet.+28 Tikꞌutuj ru-favor ri Dios pa kiwiꞌ ri itzel ngechꞌaꞌa chiwij, y tibꞌanaꞌ orar koma
         ri ndikibꞌen itzel chiwa.+29 Si kꞌo jun ndutzꞌej ri aqꞌoꞌtz, tayaꞌ chi apu ri jun aqꞌoꞌtz chuwech, y si kꞌo jun
         ndumej e ri kꞌul aqꞌuꞌun, tayaꞌ qꞌij chare chi ndukꞌuaj chuqaꞌ ri atziaq más kꞌo reqalen.
         30 Xa achike na jun ri ndukꞌutuj rutoꞌik chawa, tatoꞌ,+ y si kꞌo jun ndumej e chiꞌaqꞌaꞌ jun achike ri awichin rat, ma tachꞌojij chare. 31 Tibꞌanaꞌ chake ri wineq achel ndirayij rix chi ndikibꞌen rejeꞌ chiwa.32 Y si xaxe ngeꞌiwojoꞌ ri ngeꞌojowan iwichin, ¿la kꞌo kꞌa rukajal ndibꞌen rix ke chuwech
         ri ndikibꞌen ri aj mak teq wineq? Porque jajun ri aj mak ngekajoꞌ ri ngeꞌojowan kichin.
         33 Y si rix xaxe chake ri utz kinoꞌoj chiwa ndibꞌen utz, ¿la kꞌo kꞌa rukajal ndibꞌen
         rix ke chuwech ri ndikibꞌen ri aj mak teq wineq? Porque hasta jajun rejeꞌ utz kinoꞌoj
         ndikibꞌen chake ri utz kinoꞌoj kikꞌin. 34 Si rix ndiyaꞌ jun achike pa qajik xaxe chake ri ndiwoyobꞌej chi ndikitzolij rajel-rukꞌexel
         chiwa, ¿achike más utz ndibꞌen rix ke chuwech ri ndikibꞌen ri aj mak teq wineq? Porque
         hasta jajun rejeꞌ ndikiyaꞌ pa qajik xa achike na ri ndikꞌutux chake, y ndikoyobꞌej
         chi nditzolix rajel-rukꞌexel chake. 35 Ri más utz chi ndibꞌen jareꞌ: Keꞌiwojoꞌ ri ngebꞌanun oyowal chiwa, tibꞌanaꞌ ri utz,
         y atoq ndiyaꞌ jun achike pa qajik, ma tiwoyobꞌej chi nditzolix rajel-rukꞌexel chiwa.
         Si keriꞌ xtibꞌen, nim rajel-rukꞌexel ndiyoꞌox chiwa chikaj y keriꞌ ndiqꞌalajin chi
         rix ralkꞌuaꞌl ri nimalej ruqꞌij Dios.+ Keriꞌ tibꞌanaꞌ, porque rijaꞌ kin utz runoꞌoj ndubꞌen chake ri wineq ri ma ngematioxin
         ta y chake ri wineq eꞌitzel chikibꞌanik. 36 Rix tipoqonaj kiwech ri wineq, achel ri Itataꞌ Dios+ rujoyowan iwech rix.Ma utz ta ngojwalal chirij ri achike rubꞌanun kikꞌaslen ri wineq(Mt. 7:1-5)37 Ma kixwalal chirij rukꞌaslen jun wineq, y ma xtibꞌan ta keriꞌ chiwij rix. Ma tirayij
         chi ndiqaqa castigo pa kiwiꞌ chꞌaqa chik, y keriꞌ ma xtirayix ta chi ndiqaqa castigo
         pa iwiꞌ rix. Kixkuyun y ngixkuyutej chuqaꞌ rix. 38 Tiyaꞌ chake ri wineq ri ndikꞌatzin chake, y keriꞌ ndiyoꞌox ri ndikꞌatzin chiwa.+ Ri pajbꞌel ndikusex chin ndiyoꞌox chiwa, kin ndibꞌiy qa rupan, nditꞌiq qa utz-utz,
         hasta ndipulin ruwiꞌ chin ndiqꞌijox qa chupan ri iyakbꞌel. Y achel ndiyaꞌ rix chake
         ri wineq, keriꞌ chuqaꞌ rukꞌexel ndiyoꞌox chiwa rix.39 Y ri Jesús xubꞌij chuqaꞌ re parábola reꞌ chake: Si jun soqꞌ ndukꞌuaj bꞌey chuwech
         jun chik soqꞌ, ¿la ma ngebꞌetzaq ta kꞌa pa jun jul chi ekaꞌiꞌ?+40 Ma jun discípulo más ta kꞌo retaman ke chuwech ri rutijonel,+ pero si jun discípulo ndiretamaj utz-utz ri tijonik ndiyoꞌox chare, kin ndel achel
         ri rutijonel.41 ¿Achike roma ndatzꞌet ri chꞌuti kꞌin qꞌatel pa ruwech ri a-hermano, y ma ndayaꞌ ta
         cuenta chare ri ten qꞌatel pa awech rat? 42 Si rat qꞌatel jun ten pa awech, ¿achike roma kaw awech ndabꞌij kereꞌ chare ri a-hermano:
         Tayaꞌ qꞌij chuwa chi niwelesaj la chꞌuti kꞌin qꞌatel pa awech? Y ma ndanaꞌ ta awiꞌ
         chi qꞌatel jun ten pa awech. ¡Rat xa kaꞌiꞌ apalej! Nabꞌey tawelesaj e ri ten qꞌatel
         pa awech, y keriꞌ chaj ngatzuꞌun chin ndawelesaj ri chꞌuti kꞌin qꞌatel pa ruwech ri
         a-hermano.Jun cheꞌ ndetamex si utz o ma utz ta roma ri ruwech nduyaꞌ(Mt. 7:17-20; 12:34, 35)43 Ri Jesús xubꞌij chuqaꞌ: Ma jun utzulej cheꞌ ri xtuyaꞌ ta ma utz ta ruwech, y ma jun
         ma utzulej ta chi cheꞌ ri xtuyaꞌ ta utz ruwech.+44 Porque chikijununal ri cheꞌ, roma ri kiwech ndikiyaꞌ, ndetamex si eꞌutz o ma eꞌutz
         ta chi cheꞌ.+ Rix iwetaman chi jun kꞌixlej qꞌayis ma nduyaꞌ ta higos, nixta ri zarza* ma nduyaꞌ ta uvas. 45 Jun wineq utz ránima, ja ri utz kꞌo pa ránima ndubꞌilaꞌ, pero jun wineq itzel ránima,
         ja ri ma utz ta kꞌo pa ránima ndubꞌilaꞌ. Porque ja ri kꞌiy achike kꞌo pa ránima jun
         wineq, jariꞌ ri ndubꞌilaꞌ.Ri jay tikil pa xeq ulew y ri jay pabꞌan pariꞌ ulew(Mt. 7:24-27)46 Ri Jesús xubꞌij chuqaꞌ: ¿Achike roma ndibꞌij Ajaw, Ajaw chuwa, y xa ma ndibꞌen ta
         ri nibꞌij riyin chiwa?+47 Riyin nibꞌij chiwa achoq ikꞌin nijunumaj ri jun ri nduyaꞌ ránima wikꞌin, ndirakꞌaxaj
         ri nutzij y ndubꞌen ri nibꞌij chare. 48 Nijunumaj rikꞌin jun achi ri xubꞌen rachoch, nej xukꞌat qa ri ulew chin xubꞌen qa
         ruxeꞌ ri rachoch pa xeq ulew. Y atoq xpuꞌun santienta yaꞌ y xnimer pe ri raqen yaꞌ,
         pa ruchuqꞌaꞌ xbꞌerukajpuj riꞌ chirij ri achoch riꞌ, pero ma xtiker ta xuseloj ri achoch,
         porque kin utz bꞌanun chare.+49 Pero ri ndakꞌaxan ri nutzij y ma ndubꞌen ta ri nibꞌij chare, nijunumaj rikꞌin jun
         achi ri ma xukꞌat ta qa ri ulew, xa pariꞌ ok xupabꞌaꞌ ri rachoch. Atoq santienta qatataꞌ
         xqaqa y xnimer pe ri raqen yaꞌ, ri yaꞌ pa ruchuqꞌaꞌ xbꞌerukajpuj riꞌ chirij ri rachoch,
         y ri achoch xwuluwuꞌ y xkꞌis ruqꞌij.

Ri Jesús ndukꞌachojrisaj rusamajel jun ki-jefe soldados(Mt. 8:5-13; Jn. 4:43-54)71 Atoq ri Jesús xukꞌis rubꞌixik ri rutzij chake ri wineq, xok apu pa tinamit Cafarnaúm.
         2 Chiriꞌ kꞌo jun ki-jefe 100 soldados, ri ndiyawej jun rusamajel ri yaméra ndiken. Y
         ri samajel riꞌ santienta ndojowex roma ri jefe riꞌ. 3 Atoq ri jefe xrakꞌaxaj chi ri Jesús kꞌo pa tinamit, xeruteq apeꞌ kꞌo ri Jesús jujun
         intéra teq achiꞌaꞌ kꞌo kiqꞌij chikikajal ri israelitas, chin xkikꞌutuj kamelal chare
         chin ta ndibꞌa y nderukꞌachojrisaj ri samajel riꞌ. 4 Y atoq ri etaqon xebꞌeqaqa chuwech ri Jesús, tzꞌan kamelal ndikikꞌutuj chare y kereꞌ
         ndikibꞌilaꞌ: Ri ki-jefe ri soldados kin rukꞌulun chi ndabꞌen re kamelal reꞌ chare.
         5 Porque rijaꞌ kin utz runoꞌoj chaqe roj israelitas, y rubꞌanun chuqaꞌ jun sinagoga
         apeꞌ ndiqakꞌaxaj rutzij ri Dios.6 Y ri Jesús xbꞌa chikij, pero atoq jubꞌaꞌ chik ndirajoꞌ chin ngebꞌeqaqa chirachoch
         ri jefe riꞌ, rijaꞌ xeruteq jujun teq rachibꞌil apeꞌ kꞌo ri Jesús chin kereꞌ xkibꞌij
         chare: Ajaw, man ta xabꞌen molestar awiꞌ, porque ma yin rukꞌulun ta ok chi rat ri
         kin nimalej aqꞌij ngatok pa wachoch. 7 Y ma yin rukꞌulun ta ok chuqaꞌ chi ja ta yin ri xibꞌekꞌutun nukamelal chawa, pero
         rikꞌin ri xtabꞌij chi ri nusamajel ndikꞌachaj, kin ndikꞌachaj wi.+8 Riyin wetaman chi ndibꞌanatej ri ndabꞌij, porque riyin chuqaꞌ, yin jun achi ri yinkꞌo
         chuxeꞌ kitzij chꞌaqa chik más nim kiqꞌij chinuwech, y ekꞌo chuqaꞌ soldados chuxeꞌ
         nutzij. Y si nibꞌij chare jun soldado chi tibꞌa jun apeꞌ, kin ndibꞌa wi, y si nibꞌij
         chare chik jun chi tipuꞌun, kin ndipuꞌun wi, y si nibꞌij chare ri nusamajel: Tabꞌanaꞌ
         reꞌ, kin ndubꞌen wi.9 Atoq ri Jesús xrakꞌaxaj re tzij reꞌ, xsach rukꞌuꞌx chirij ri ki-jefe ri soldados,
         xuyaꞌ vuelta y xubꞌij chake ri wineq eꞌoqayon richin: Kin qetzij nibꞌij chiwa chi
         nixta pa rochꞌulew Israel wilon jun wineq ri santienta kuqul rukꞌuꞌx wikꞌin achel
         re jun achi reꞌ.10 Y atoq ri etaqon xetzolij chirachoch ri ki-jefe ri soldados, xbꞌekilaꞌ chi ri samajel
         utz yan chik ndunaꞌ chare.Ri Jesús ndukꞌastajbꞌaꞌ ral jun malkaꞌ ixaq11 Xqꞌax yan jubꞌaꞌ teq qꞌij atoq riꞌ, ri Jesús xbꞌa pa jun tinamit rubꞌiniꞌan Naín,
         oqan koma ri ru-discípulos y santienta chuqaꞌ wineq. 12 Atoq xebꞌeqaqa apeꞌ ngeꞌok apu ri wineq pa tinamit, ja atoq riꞌ telen pe jun ámna
         chin ndemuq. Ri ámna riꞌ jun kꞌajol, ral jun ixaq malkaꞌ, y xe ok ri junayon ral riꞌ
         xkꞌojeꞌ, y santienta wineq chin ri tinamit ebꞌaneq chirij chin ndekimuquꞌ. 13 Atoq ri Ajaw Jesús xutzꞌet ri ixaq, xujoyowaj ruwech+ y xubꞌij chare: Ma ngatoqꞌ.14 Ri Jesús xjel apu chuchiꞌ ri warabꞌel ri achoq chuwech ukꞌuan ri ámna y xutzꞌen apu.
         Y ri eteleyon ri ámna ja xepeꞌeꞌ qa, y ri Jesús xubꞌij: Rat kꞌajol, nibꞌij chawa:
         ¡Kayakatej!15 Ja atoq riꞌ ri kꞌajol xkꞌojeꞌ chi pe rukꞌaslen, xyakatej y ja xchꞌaꞌa pe, y ri Jesús
         xujech e chare ri ruteꞌ. 16 Y konojel ri ekꞌo apu chiriꞌ, santienta xkixibꞌij kiꞌ y ndikiyalaꞌ ruqꞌij ri Dios
         y ndikibꞌij: Jun nimalej profeta+ xuqaqa chiqakajal. Y ndikibꞌilaꞌ chuqaꞌ: Ri Dios xuqaqa chin ngerutoꞌ ri rutinamit.17 Y ri xubꞌen ri Jesús chi xuyaꞌ chik rukꞌaslen ri kꞌajol, xbꞌa rutzijol nojel ri rochꞌulew
         Judea, y nojel ri lugares ekꞌo chunaqaj.Ri Juan ri Bautista ngeruteq ekaꞌiꞌ ru-discípulos apeꞌ kꞌo ri Jesús(Mt. 11:2-19)18 Y ri ru-discípulos ri Juan ri Bautista xbꞌekitzijoj chare nojel ri utzulej teq achike
         ngerubꞌanalaꞌ ri Jesús, romariꞌ ri Juan xeroyoj kaꞌiꞌ ru-discípulos chikikajal rejeꞌ,
         19 y xeruteq apeꞌ kꞌo ri Ajaw Jesús, chin ndekikꞌutuj razón kereꞌ chare: ¿Ja rat ri Jun
         bꞌiꞌin kan chi nduqaqa o ndiqoyobꞌej chik jun? 20 Xebꞌa kꞌa ri etaqon apeꞌ kꞌo ri Jesús, y xkibꞌij chare: Ri Juan ri Bautista roj rutaqon
         pe chin nduqakꞌutuj razón chawa: ¿Ja rat ri Jun bꞌiꞌin kan chi nduqaqa, o ndiqoyobꞌej
         chik jun?21 Chupan ri hora riꞌ, ri Jesús xerukꞌachojrisaj kꞌiy wineq chuwech yabꞌil y qꞌaxomal
         y xerelesaj itzel teq espíritu pa kikꞌaslen, y xubꞌen chake ekꞌiy soqꞌ chi xetzuꞌun.
         22 Y kꞌajariꞌ kereꞌ xubꞌij chake ri ru-discípulos ri Juan: Kixtzolij y teꞌitzijoj chare
         ri Juan ri xitzꞌet y xiwakꞌaxaj e waweꞌ: Ri soqꞌ ngetzuꞌun yan chik, ri ngejetzꞌmaꞌy
         chaj yan chik ngebꞌiyin, ri kꞌo lepra chikij ngechꞌajchꞌojrisex, ri ewok ngeꞌakꞌaxan
         yan chik, ri ngeken ngekꞌastajbꞌex pe, y ri maneq ok kichajin nditzijox ri utzulej
         teq tzij chin kolotajik chake.+23 Y kin jabꞌel roruqꞌij ri ma ndipoꞌ ta qa chare y ma ngiruyaꞌ ta kan roma ri ngenbꞌanalaꞌ.24 Y atoq ri etaqon e roma ri Juan xebꞌa yan, ri Jesús xchꞌaꞌa pa ruwiꞌ ri Juan ri Bautista
         chake ri santienta wineq y xubꞌij: ¿Achike xbꞌeꞌitzꞌetaꞌ pa chaqiꞌj y tzꞌiran ulew?
         ¿Jun kami achi ri ma kaw ta peꞌel rikꞌin ri ngerubꞌij, ri xa achel jun aj nduxqꞌutilan
         pa ruqꞌaꞌ kaqiqꞌ? 25 O ¿achike ri xbꞌeꞌitzꞌetaꞌ? ¿Jun kami achi rukusan utzulej teq tzieq ri xbꞌeꞌitzꞌetaꞌ?
         Ma ke ta riꞌ, porque ri ndikikusaj tzieq santienta kajel y kꞌo kikꞌin nojel ri ndikirayij,
         pa kachoch reyes ekꞌo. 26 Pero, ¿achike ri xbꞌeꞌitzꞌetaꞌ? ¿Xbꞌeꞌitzꞌetaꞌ jun profeta? Jaꞌn, kin keriꞌ wi. Y
         riyin nibꞌij chiwa chi rijaꞌ, más nim ruqꞌij ke chuwech jun profeta. 27 Ja pa ruwiꞌ ri Juan, tzꞌibꞌan kan kereꞌ chupan ri rutzij ri Dios:Riyin nibꞌen chi nabꞌey tibꞌa ri nusamajel,Chin nderunabꞌaꞌ kánima ri wineq chin ngabꞌeqaqa rat.+Keriꞌ tzꞌibꞌan kan.28 Riyin nibꞌij chiwa, chi chikikajal ri wineq eꞌalaxneq chochꞌulew, nixta jun más nim
         ruqꞌij ke chuwech ri Juan ri Bautista, pero ri más jubꞌaꞌ ok ruqꞌij chupan ri ru-reino
         ri Dios, más nim ruqꞌij ke chuwech ri Juan, xchajeꞌ ri Jesús.29 Atoq ri moloy teq méra pa rubꞌiꞌ ri rey y konojel ri wineq ri ebꞌanun pe bautizar
         rikꞌin ri bautismo rutzijon pe ri Juan, xkakꞌaxaj re xubꞌij ri Jesús, xkibꞌij chi
         ri Dios pa ruchojmil ndubꞌen nojel. 30 Pero ri fariseos y ri tijonelaꞌ chin ri ley ma xkajoꞌ ta xebꞌan bautizar roma ri Juan,
         y keriꞌ xa xkixutuj ri favor runojin ri Dios chi nduyaꞌ pa kiwiꞌ.31 Y ri Jesús xubꞌij: ¿Achoq ikꞌin ngenjunumaj ri wineq chin re tiempo reꞌ? ¿Achoq ikꞌin
         ejunan? Ri wineq riꞌ 32 eꞌachel akꞌolaꞌ etzꞌuyul chi kꞌayibꞌel ri kereꞌ ngesikꞌiyaj chubꞌixik chake chꞌaqa
         chik: Xqaxulaj xul y rix ma xixxaja ta, xqabꞌixaj bꞌix chin bꞌis y ma xixoqꞌ ta. 33 Keriꞌ nibꞌij chiwa, porque atoq ri Juan ri Bautista xubꞌen rusamaj ri Ajaw, rijaꞌ
         ma xukꞌux ta kaxlan wey, nixta xutij vino,+ y rix xibꞌij chirij chi xa kꞌo itzel espíritu pa rukꞌaslen. 34 Xinuqaqa riyin ri aj chikaj ri xinuꞌalex chiꞌikajal, ri nikꞌux rikil wey y nitij vino,
         y rix kereꞌ ndibꞌilaꞌ chuwij: Titzꞌetaꞌ la jun achi laꞌ, xe waꞌin roma y xe tijoj
         vino nduyal, xa kachibꞌil moloy teq méra pa rubꞌiꞌ ri rey y kachibꞌil aj mak teq wineq,
         ngixchajeꞌ. 35 Pero nojel ri rusamaj ri Dios ri xubꞌen ri Juan y ri ngenbꞌanalaꞌ riyin, jariꞌ ngeqꞌalajrisan
         chi kꞌo runojibꞌal ri Dios qikꞌin,+ xchajeꞌ ri Jesús.Ri xbꞌanatej atoq ri Jesús xbꞌeqaqa pa rachoch jun fariseo rubꞌiniꞌan Simón36 Jun chikikajal ri fariseos xubꞌij chare ri Jesús chi tewaꞌ rikꞌin, y atoq ri Jesús
         xok apu pa rachoch ri fariseo riꞌ, xtzꞌuyeꞌ apu chuchiꞌ mesa. 37 Y jun ixaq aj mak chiriꞌ pa tinamit, xrakꞌaxaj chi ri Jesús ndiwaꞌ pa rachoch ri Simón
         ri fariseo. Ri ixaq riꞌ, xukꞌuaj apu jun frasco bꞌanun rikꞌin abꞌej ndibꞌix alabastro
         chare. Ri frasco riꞌ nojneq rikꞌin jun jubꞌulej aqꞌon.+38 Ja atoq riꞌ xbꞌeqaqa ri ixaq y ndoqꞌ xjel apu chirij ri Jesús y xkꞌojeꞌ qa chiraqen,
         y ri ruyiꞌal ruwech ngeqaqa chikij raqen ri Jesús. Ri ixaq rikꞌin rusmal ruwiꞌ ngerusuꞌ
         raqen ri Jesús, ngerutzꞌubꞌalaꞌ y nduqꞌijlaꞌ ri jubꞌulej aqꞌon chikij. 39 Pero atoq ri fariseo ri xoyon richin ri Jesús chin tiwaꞌ pa rachoch xutzꞌet ri ndajin
         rikꞌin ri ixaq, kereꞌ xubꞌij qa pa ránima: Xa ta qetzij chi re achi reꞌ profeta, ndunabꞌej
         ta achike chi ixaq la nditzꞌamo apu richin, porque la ixaq laꞌ xa kin aj mak wi. 40 Y ri Jesús xubꞌij chare ri fariseo: Simón, riyin kꞌo jun achike niwojoꞌ nibꞌij chawa.
         Ja atoq riꞌ ri fariseo xubꞌij: Tijonel, tabꞌij kꞌa chuwa achike riꞌ.41 Y ri Jesús xubꞌij chare: Ekꞌo ekaꞌiꞌ xkibꞌen kikꞌas rikꞌin jun achi ri nduyaꞌ méra
         pa qajik. Jun ruqajon rajel 500 qꞌij samaj chare, y ri jun chik, ruqajon rajel 50
         qꞌij samaj chare. 42 Pero roma maneq kiméra chin ndikitaj ri kikꞌas, ri yoyon méra pa qajik chake xerukuy
         rikꞌin ri kikꞌas. Wokami tabꞌij chuwa: ¿Achike chikiwech ri ekaꞌiꞌ riꞌ, más xtikꞌojeꞌ
         matioxinik pa ránima chare ri achi xerukuy rikꞌin ri kikꞌas?43 Y ri Simón xubꞌij chare ri Jesús: Riyin nibꞌij chi ja ri xkuyutej rikꞌin más kꞌiy
         rukꞌas. Y ri Jesús xubꞌij chare: Ja keriꞌ, achel xabꞌij.44 Ja atoq riꞌ ri Jesús xutzutzaꞌ ri ixaq y xubꞌij chare ri Simón: ¿Ndatzꞌet re jun ixaq
         reꞌ? Riyin atoq xinok pe pa awachoch, ma xateq ta ruchꞌajik waqen. Pero re jun ixaq
         reꞌ, xuchꞌeqebꞌaꞌ ri waqen rikꞌin ruyiꞌal teq ruwech ri roqꞌej, y xerusulaꞌ rikꞌin
         ri rusmal teq ruwiꞌ. 45 Nixta xatzꞌubꞌaj nuqꞌoꞌtz chin ta xayaꞌ ruxunaqil nuwech,+ pero re ixaq reꞌ, xe xinok pe chiꞌawachoch, ma ruyoꞌon ta kan chi ndutzꞌubꞌaj waqen.
         46 Nixta xaqꞌij aceite pa nujolon,+ pero re ixaq reꞌ, xuqꞌij jubꞌulej aqꞌon chirij ri waqen. 47 Romariꞌ nibꞌij chawa: Ri santienta mak erubꞌanun re ixaq reꞌ xekuyutej, roma santienta
         ndojowan. Pero jun wineq ri jubꞌaꞌ ok rumak ndikuyutej, jubꞌaꞌ ok chuqaꞌ ndojowan.48 Y ri Jesús xubꞌij chare ri ixaq: Ri amak abꞌanun, xekuyutej.49 Y ri ekꞌo apu chuchiꞌ ri mesa rikꞌin ri Jesús, ndikibꞌilaꞌ chikiwech: Re achi reꞌ
         nim ok ndunaꞌ chare, hasta kimak wineq ndubꞌij chi ndukuy.50 Pero ri Jesús xubꞌij chare ri ixaq: Rat roma ayoꞌon awánima wikꞌin, xekuyutej nojel
         ri mak abꞌanun. Rikꞌin uxlanen pa awánima, kabꞌiyin.+

Ekꞌo ixoqiꞌ ndikitoꞌ ri Jesús rikꞌin ri kichajin81 Atoq qꞌaxneq chik kaꞌi-oxiꞌ qꞌij, ri Jesús xbꞌa pa teq tinamit y pa teq aldeas, ndutzijoj
         ri utzulej teq tzij chin kolotajik, ri ndubꞌij ri achike rubꞌeyal chin ngeꞌok ri wineq
         pa ru-reino ri Dios. Rikꞌin ri Jesús ebꞌaneq chuqaꞌ ri kabꞌlajuj apóstoles. 2 Y ebꞌaneq chuqaꞌ kaꞌi-oxiꞌ ixoqiꞌ chirij, ri xekꞌachojrisex chuwech kiyabꞌil y elesan
         itzel teq espíritu pa kikꞌaslen. Jun chikikajal ri ixoqiꞌ riꞌ, rubꞌiniꞌan María, ri
         ndibꞌix chuqaꞌ Magdalena chare, ri achoq pa rukꞌaslen xeꞌelesex e wuquꞌ itzel teq
         espíritu roma ri Jesús. 3 Ebꞌaneq chuqaꞌ ri Susana, y jun ixaq rubꞌiniꞌan Juana, rixjayil jun achi rusamajel
         ri rey Herodes. Ri samajel riꞌ rubꞌiniꞌan Cuza. Ebꞌaneq chuqaꞌ ekꞌiy chik más ixoqiꞌ,
         y konojel ri ixoqiꞌ riꞌ ndikitoꞌ ri Jesús rikꞌin ri kichajin.Ri parábola pa ruwiꞌ ri tikonel(Mt. 13:1-9; Mr. 4:1-9)4 Santienta wineq xbꞌekimoloꞌ kiꞌ apeꞌ kꞌo ri Jesús, xebꞌeqaqa chuqaꞌ ekꞌiy wineq ri
         eꞌeleneq pe pa teq tinamit, y ri Jesús xubꞌij re parábola reꞌ chake: 5 Jun tikonel xbꞌetikon, y atoq ndukiraj ri semilla, ekꞌo xeqaqa chuchiꞌ bꞌey y xeyeqꞌeloꞌox
         kan, y xekꞌux koma aj xikꞌ teq chikap. 6 Jujun chik semilla xeqaqa pa ulew abꞌej ruxeꞌ, y atoq xebꞌos pe, xechaqiꞌj qa roma
         ri ulew ma kꞌiy ta ruraxal. 7 Jujun chik semilla xeqaqa pa kꞌixlej teq qꞌayis. Ri semillas xebꞌos pe y junan kikꞌin
         ri kꞌix xekꞌiy pe, pero ri kꞌix xkibꞌen chake chi xeqꞌaner qa y xeken. 8 Pero jujun chik semilla xeqaqa pa rex ulew, jabꞌel xekꞌiy y xewachin utz-utz, hasta
         ekꞌo xkiyaꞌ a 100 kiwech. Y atoq rubꞌiꞌin chik keriꞌ, ri Jesús rikꞌin kaw ruchꞌabꞌel
         xubꞌij: ¡Ri nditiker ndukꞌoxomaj reꞌ, tukꞌoxomaj kꞌa!Ri achike roma ri Jesús ngerukusaj parábolas(Mt. 13:10-17; Mr. 4:10-12)9 Ri discípulos xkikꞌutuj razón chare ri Jesús, achike ndubꞌij tzij ri parábola xubꞌij
         chake ri wineq. 10 Y rijaꞌ xubꞌij: Chiwa rix yoꞌon qꞌij chi ndiwetamaj ri ewan pe rubꞌeyal xe ojer kan
         pa ruwiꞌ ru-reino ri Dios, pero chake ri wineq ri ma kiyoꞌon ta kánima wikꞌin, nikusaj
         parábolas chin ngichꞌaꞌa chake, chin keriꞌ maske ngetzuꞌun, ma ndikiyaꞌ ta cuenta
         chare ri ndibꞌanatej chikiwech, y maske ndikakꞌaxaj ri nibꞌij, ma ndikikꞌoxomaj ta.+Ri Jesús nduqꞌalajrisaj ri ndubꞌij tzij ri parábola pa ruwiꞌ ri tikonel(Mt. 13:18-23; Mr. 4:13-20)11 Jareꞌ ri ndubꞌij tzij ri parábola xinbꞌij: Ri semilla, ja ri rutzij ri Dios. 12 Ri ulew chuchiꞌ bꞌey apeꞌ xeqaqa jujun semilla, ja ri wineq ri ndikakꞌaxaj ri utzulej
         rutzijoxik rutzij ri Dios, pero nduqaqa paqiꞌ ri itzel y ndukꞌen e ri tzij xtik pa
         kánima, chin ma ndikitaqij ta ri Dios y ma ngekolotej ta.+13 Ri ulew abꞌej ruxeꞌ apeꞌ xeqaqa jujun chik semilla, ja ri wineq ri ndikakꞌaxaj ri
         utzulej rutzijoxik rutzij ri Dios, ngekikot ndikikꞌen pa kánima, pero ri rutzij ri
         Dios ma ndibꞌa ta qa ruxeꞌ pa kánima, porque ri kánima kin achel abꞌej, y romariꞌ
         xa jubꞌaꞌ teq qꞌij ngekikot, y atoq nduqaqa jun kꞌayew pa kikꞌaslen, ndikiyaꞌ kan
         ri Dios. 14 Ri ulew kꞌo kꞌixlej teq qꞌayis chuwech apeꞌ xeqaqa jujun chik semilla, ja ri wineq
         ri ndikakꞌaxaj rutzij ri Dios, pero eqal-eqal ndikꞌis qa ri rutzij ri Dios ri xtik
         pa kánima, roma ndibꞌa kánima chirij ri ndikꞌatzin chake qꞌij-qꞌij, chirij aj rochꞌulew
         bꞌeyomal,+ y chirij ri ndurayilaꞌ ri kikꞌaslen, y ma utz ta ndiwachin ri kikꞌaslen. 15 Pero ri utzulej ulew apeꞌ xeqaqa jujun chik semilla, ja ri wineq ri ndikakꞌaxaj rutzij
         ri Dios y rikꞌin utzulej y chꞌajchꞌaj kánima ndikiyaꞌ qꞌij chare chi ndubꞌen qa ruxeꞌ
         pa kánima. Ri wineq riꞌ jumul ndikitij kiqꞌij chi ngebꞌiyin pa rubꞌey ri Dios y romariꞌ
         ndiwachin utz-utz ri kikꞌaslen.+Ri parábola pa ruwiꞌ jun lámpara(Mr. 4:21-25)16 Nibꞌij chuqaꞌ chiwa: Nixta jun wineq ndutzij jun lámpara y ja ta ndutzꞌapij ruwiꞌ
         chare jun bꞌambꞌel, o nduyaꞌ ta apu chuxeꞌ chꞌat. Rijaꞌ pariꞌ rukꞌojlibꞌel nduyaꞌ,
         chin keriꞌ ri ngeꞌok apu pa jay ndikitzꞌet kibꞌey.+17 Porque ma jun achike ri ma ndiqꞌalajin ta wokami ri man ta xtiqꞌalajin, y nixta jun
         ri ewan ri man ta xtel cho luz,+ xa kin nojel xtiqꞌalajin pe. 18 Romariꞌ tiyaꞌ utz-utz ixikin rikꞌin ri nibꞌij chiwa, porque ri kꞌo chik kikꞌoxoman,
         ndikikꞌoxomaj más, pero ri maneq kikꞌoxoman, hasta jajun ri pa kitzij rejeꞌ kikꞌoxoman,+ ndikꞌan e chikiwech.Ri ruteꞌ y ri eruchaqꞌ ri Jesús(Mt. 12:46-50; Mr. 3:31-35)19 Ri ruteꞌ y ri eruchaqꞌ ri Jesús xebꞌeqaqa apeꞌ kꞌo rijaꞌ, pero ma xetiker ta xejel
         apu rikꞌin roma santienta wineq kimolon apu kiꞌ chiriꞌ. 20 Y kereꞌ xbꞌix apu chare ri Jesús: Ri ateꞌ y ri eꞌachaqꞌ+ ekꞌo e saqil y ndikajoꞌ ngatikitzꞌet.21 Pero ri Jesús xubꞌij chake: Ri eꞌokuneq nteꞌ y nchaqꞌ, ja ri ngeꞌakꞌaxan y ndikibꞌen
         ri ndubꞌij ri rutzij ri Dios.Ri Jesús ndubꞌen chi ri kaqiqꞌ y ri jabꞌ ngesisoꞌ qa(Mt. 8:23-27; Mr. 4:35-41)22 Chupan teq ri qꞌij riꞌ, ri Jesús junan kikꞌin ri discípulos, xeꞌok e pa jun barco,
         y rijaꞌ xubꞌij chake: Qojeqꞌax apu jukꞌan ruchiꞌ re lago, xchajeꞌ. Y ja xebꞌa.23 Pero atoq ebꞌaneq pariꞌ ri yaꞌ, ri Jesús xwer qa, y ja atoq riꞌ xtiker pe jun mama
         kaqiqꞌ y jabꞌ pa ruwiꞌ ri yaꞌ, y ri barco ja ndinoj pe rikꞌin yaꞌ y jubꞌama ndibꞌa
         qa chuxeꞌ yaꞌ. 24 Ja atoq riꞌ ri discípulos xbꞌekikꞌasoj ri Jesús y xkibꞌij chare: ¡Tijonel! ¡Tijonel!
         ¡Wokami ngojjiqꞌ pa yaꞌ!Xyakatej kꞌa pe ri Jesús, kaw pa ruchiꞌ xchꞌaꞌa chare ri kaqiqꞌ y chare ri yaꞌ ndibꞌolqotilan.
         Ja atoq riꞌ xtaneꞌ qa ri kaqiqꞌ y ri yaꞌ xtaneꞌ qa chuqaꞌ. Nojel jabꞌel xsisoꞌ qa.+25 Y ri Jesús xubꞌij chake ri discípulos: ¿Achike roma ma ikuqubꞌan ta ikꞌuꞌx rikꞌin
         ri Dios?Y rejeꞌ kixibꞌin kiꞌ, y sachineq kikꞌuꞌx ndikibꞌilaꞌ chikiwech:+ ¿Achike kꞌa chi achi reꞌ? Porque hasta chake ri yaꞌ y ri kaqiqꞌ ndichꞌaꞌa y rejeꞌ
         ndikitaqij rutzij.Ri Jesús ngerelesaj e itzel teq espíritu pa rukꞌaslen jun achi pa rochꞌulew Gerasa(Mt. 8:28-34; Mr. 5:1-20)26 Ri Jesús y ri discípulos xebꞌeqaqa pa jun lugar chin ri rochꞌulew Gerasa. Ri lugar
         riꞌ kꞌo apu jukꞌan ruchiꞌ ri lago chuwech apu ri rochꞌulew Galilea. 27 Atoq ri Jesús xqaqa pa ulew, jun achi aj chiriꞌ ri ekꞌo itzel teq espíritu pa rukꞌaslen,
         xurukꞌuluꞌ ri Jesús. Ri achi riꞌ kꞌo chik chi tiempo maneq tzieq ndukusaj y ma kꞌo
         chi ta pa rachoch, xa chikikajal ri kikꞌojlibꞌel ri animaꞌiꞌ kꞌo wi. 28 Atoq ri achi xutzꞌet ri Jesús, xsikꞌin, xxukeꞌ qa chuwech,+ y kaw pa ruchiꞌ xubꞌij: Rat Jesús, Rukꞌajol ri nimalej ruqꞌij Dios, ¿achike a-cuenta
         chuwa? ¡Nikꞌutuj chawa chi ma nganabꞌen castigar!29 Keriꞌ xubꞌij ri achi, roma ri Jesús xubꞌij chare ri seqꞌ espíritu chi tel e pa rukꞌaslen
         ri achi, porque ri seqꞌ espíritu riꞌ kꞌiy mul nduyaꞌ pa kꞌayew ri achi. Ri wineq kiyutun
         ruqꞌa-raqen rikꞌin cadenas y chꞌaqa chik chꞌichꞌ, y ndikichajij, pero ri achi ngeruqupilaꞌ
         ri cadenas y ndukꞌuꞌex roma ri seqꞌ espíritu pa teq chaqiꞌj y tzꞌiran ulew. 30 Y ri Jesús xukꞌutuj razón chare: ¿Achike abꞌiꞌ? Y ri seqꞌ espíritu xubꞌij: Legión
         nubꞌiꞌ.Keriꞌ xubꞌij, porque santienta seqꞌ teq espíritu eꞌokuneq pa rukꞌaslen ri achi. 31 Ri seqꞌ teq espíritu riꞌ ndikikꞌutuj chare ri Jesús chi ma keruteq qa pa rar siwan.
         32 Y chiriꞌ cho juyuꞌ santienta aq ngewaꞌ, y ri seqꞌ teq espíritu xkibꞌij chare ri Jesús
         chi tuyaꞌ qꞌij chake chi ngeꞌok pa ki-cuerpo ri aq riꞌ, y ri Jesús xuyaꞌ qꞌij chake.
         33 Ri seqꞌ teq espíritu xeꞌel e pa rukꞌaslen ri achi, y xebꞌeꞌok pa ki-cuerpo ri aq.
         Ri aq xkitelelaꞌ kiꞌ xexuleꞌ qa chuwech jun raqꞌarik juyuꞌ, xetzaq qa pa lago, y chiriꞌ
         xejiqꞌ.34 Ri ngechajin ri aq riꞌ, atoq xkitzꞌet nojel re xbꞌanatej, xeꞌanimej, y xbꞌekiyaꞌ rutzijol
         chake ri wineq ekꞌo pa tinamit y ri ekꞌo pa qꞌas. 35 Ja atoq riꞌ ri wineq xeꞌel e chutzꞌetik ri xbꞌanatej y atoq xebꞌeqaqa apeꞌ kꞌo ri
         Jesús, xkitzꞌet chi ri achi ri xeꞌel e ri seqꞌ teq espíritu pa rukꞌaslen, tzꞌuyul
         chiraqen ri Jesús, rukusan yan chik rutziaq y kin pa ruxnaqil yan chik kꞌo. Y ri wineq
         xkixibꞌij kiꞌ. 36 Y ri xetzꞌeto ri achike modo xkolotej ri achi pa kiqꞌaꞌ ri seqꞌ teq espíritu xkitzijoj
         chake ri wineq. 37 Y roma ri xbꞌanatej chiriꞌ pa rochꞌulew Gerasa, konojel ri aj chiriꞌ xkikꞌutuj kamelal
         chare ri Jesús chi tel e pa kirochꞌulew,+ roma santienta xibꞌriꞌil xok pa kánima. Y ri Jesús xok e chupan ri barco, xel pe
         chiriꞌ chin ndeqꞌax chi pe jukꞌan ruchiꞌ ri lago. 38 Pero nabꞌey chi xok e ri Jesús pa barco, ri achi achoq pa rukꞌaslen xeꞌel e ri seqꞌ
         teq espíritu, xukꞌutuj kamelal chare chi tuyaꞌ qꞌij chare chi ndiroqaj, pero ri Jesús
         xubꞌij kan chare: 39 Katzolij chiꞌawachoch, y taꞌatzijoj ri nimalej teq favores xubꞌen ri Dios pa akꞌaslen.Y ri achi xtzolij pa tinamit y xutzꞌen rutzijoxik ri nimalej teq favores xubꞌen ri
         Jesús pa rukꞌaslen.Ri Jesús ndukꞌachojrisaj jun ixaq ndiyawej y ndukꞌastajbꞌaꞌ jun xten(Mt. 9:18-26; Mr. 5:21-43)40 Atoq ri Jesús xtzolij pe pa rochꞌulew Galilea, santienta wineq xekikot xkikꞌen apu
         ruwech, porque kin koyobꞌen wi. 41 Ja atoq riꞌ xbꞌeqaqa chuqaꞌ chiriꞌ jun achi rubꞌiniꞌan Jairo. Ri achi riꞌ ukꞌuey bꞌey
         chikiwech ri ndikimal kiꞌ pa sinagoga. Ri Jairo xbꞌexukeꞌ chiraqen ri Jesús, y kereꞌ
         xubꞌij chare: Tabꞌanaꞌ kamelal chuwa, joꞌ chiwachoch, xchajeꞌ. 42 Keriꞌ xubꞌij, porque ri achi riꞌ junayon ok rumiꞌal kꞌo, y ri xten jun laꞌeq kabꞌlajuj
         rujunaꞌ, y yaméra ndiken.Atoq ri Jesús bꞌaneq chirachoch ri Jairo, santienta wineq ndikitelelaꞌ apu kiꞌ chirij
         ri Jesús y romariꞌ ndikipitzꞌ ebꞌaneq. 43 Y kꞌo chuqaꞌ chiriꞌ jun ixaq+ ri ja kabꞌlajuj junaꞌ ndipelaꞌ pe kikꞌ chuxeꞌ. Ri ixaq riꞌ rukꞌison chik nojel ri
         ruchajin chikitojik aqꞌomanelaꞌ, pero nixta jun kꞌachojrisayon richin. 44 Ri ixaq xjel apu chirij ri Jesús, xutzꞌen apu jubꞌaꞌ ruchiꞌ ri kꞌul ruqꞌuꞌun ri Jesús,
         y kin ja paqiꞌ xtaneꞌ ri kikꞌ ndipelaꞌ pe chuxeꞌ. 45 Ja atoq riꞌ ri Jesús xubꞌij: ¿Achike xitzꞌamo pe?Y atoq konojel xkibꞌij chi ma rejeꞌ ta, ri Pedro xubꞌij chare ri Jesús: Tijonel, pero
         kin esantienta ri wineq kiteleloꞌon pe kiꞌ chawij y ngatikipitzꞌilaꞌ.46 Pero ri Jesús xubꞌij: Kꞌo jun xitzꞌamo pe, porque yin xinnaꞌ chi kꞌo uchuqꞌaꞌ xel
         e wikꞌin.+47 Y atoq ri ixaq xunaꞌ qa riꞌ chi xyoꞌox cuenta chare ri xubꞌen, ndibꞌarbꞌot xbꞌexukeꞌ
         chuwech ri Jesús, y chikiwech konojel ri wineq xubꞌij ri achike roma xutzꞌen apu ruchiꞌ
         ri rukꞌul ri Jesús, y chi kin ja paqiꞌ xkꞌachaj chuwech ri ruyabꞌil. 48 Ri Jesús xubꞌij chare ri ixaq: Numiꞌal, tikꞌojeꞌ ruchuqꞌaꞌ ri awánima, porque rikꞌin
         nojel awánima xapuꞌun chinukanoxik, romariꞌ xakolotej chuwech ri ayabꞌil. Rikꞌin uxlanen
         pa awánima kabꞌiyin.+49 Kꞌaja keriꞌ ndajin chubꞌixik ri Jesús chare ri ixaq, atoq xbꞌeqaqa jun ri taqon pe
         koma ri aj pa rachoch ri Jairo ri achi ukꞌuey bꞌey chikiwech ri ndikimal kiꞌ pa sinagoga.
         Ri taqon pe xubꞌij: Jairo, ri amiꞌal xken qa, ma tayaꞌ chik eqaꞌ chirij la Tijonel,
         xchajeꞌ.50 Pero ri Jesús xrakꞌaxaj ri xbꞌebꞌix, romariꞌ kereꞌ xubꞌij chare ri Jairo: Ma kabꞌison,
         xa kin xe tikuqeꞌ akꞌuꞌx wikꞌin,+ y ri amiꞌal ndikolotej chuwech ri kamik.51 Y atoq ri Jesús xok apu pa rachoch ri Jairo, nixta jun achoq chare xuyaꞌ qꞌij chin
         ta xok apu pa jay, xaxe chake ri Pedro, ri Santiago, ri Juan y ri rute-rutataꞌ ri
         xten. 52 Ri wineq ngeꞌoqꞌ y ngebꞌison roma ri xten, pero ri Jesús xubꞌij chake: Ma kixoqꞌ,
         porque ri xten ma kamineq ta, xa ndiwer.53 Y ri wineq xetzeꞌen chirij ri Jesús, porque ketaman chi ri xten kamineq chik. 54 Pero ri Jesús xutzꞌen chiruqꞌaꞌ y xubꞌij: ¡Xten, kayakatej!55 Ja atoq riꞌ xtzolij pe ránima ri xten, y kin ja xyakatej, y ri Jesús xubꞌij chi tikitzuquꞌ.
         56 Y ri rute-rutataꞌ ri xten xsach kikꞌuꞌx, pero ri Jesús xubꞌij chake chi ma jun achoq
         chare tikitzijoj ri xbꞌanatej.+

Ri Jesús ngeruteq ri discípulos chutzijoxik ri utzulej teq tzij chin kolotajik(Mt. 10:5-15; Mr. 6:7-13)91 Ri Jesús xeroyoj ri kabꞌlajuj discípulos, xuyaꞌ uchuqꞌaꞌ chake y xuyaꞌ ruchuqꞌaꞌ kitzij
         chin ndikelesaj nojel ruwachinel itzel teq espíritu, y xuyaꞌ chuqaꞌ uchuqꞌaꞌ chake
         chin ngekikꞌachojrisaj ri kꞌo kiyabꞌil.+2 Xeruteq chin ndekitzijoj ri achike rubꞌeyal chin ngeꞌok ri wineq pa ru-reino ri Dios,
         y chin chuqaꞌ ngekikꞌachojrisaj ri ngeyawej.+3 Y xubꞌij e chake: Ma jun achike tikꞌuaj chin ri ibꞌey. Ma tikꞌuaj chꞌamiꞌy, nixta
         koxtar, nixta kaxlan wey, nixta méra y nixta jutzaq chik tzieq.+4 Achike na achoch apeꞌ xtikꞌan apu iwech, chiriꞌ kixkꞌojeꞌ hasta kꞌa kixel na pe chiriꞌ.
         5 Y achike na chi tinamit apeꞌ ma xtikꞌan ta apu iwech koma ri wineq, rix kixel pe chiriꞌ
         y titotaꞌ kan ri poqolaj chi teq iwaqen, chin tiketamaj chi ma utz ta kibꞌanun chuwech
         ri Dios,+ xchajeꞌ ri Jesús.6 Xebꞌa kꞌa ri discípulos, y nojel teq aldeas apeꞌ ngeꞌeqꞌax ndikitzijoj ri utzulej
         teq tzij chin kolotajik, y ngekikꞌachojrisaj kan ri ngeyawej.Ri Herodes ndisach rukꞌuꞌx roma ri ngerakꞌaxaj pa ruwiꞌ ri Jesús(Mt. 14:1-12; Mr. 6:14-29)7 Ri tetrarca* Herodes xrakꞌaxaj chi ndajin nojel reꞌ, y ma ndiril ta rubꞌeyal ri ndirakꞌaxaj, porque
         ekꞌo ngebꞌiꞌin chi ri Jesús ja ri Juan ri Bautista xkꞌastej pe chikikajal ri animaꞌiꞌ.
         8 Chꞌaqa chik ndikibꞌilaꞌ chi ri Jesús ja ri profeta Elías, ri xurukꞌutuꞌ riꞌ, y chꞌaqa
         chik ndikibꞌilaꞌ chi jun chikiwech ri profetas ri xekꞌojeꞌ ojer kan ri xbꞌekꞌastej
         pe chikikajal ri animaꞌiꞌ. 9 Y ri Herodes xubꞌij: Ja yin xitaqo chi xqupix ruqul ri Juan ri Bautista. Pero, ¿achike
         chi achi riꞌ ri keriꞌ niwakꞌaxaj chirij? xchajeꞌ. Y bꞌaláta ndutzꞌet ruwech ri Jesús
         ndirajoꞌ.Ri Jesús ngerutzuq más e 5,000 wineq(Mt. 14:13-21; Mr. 6:30-44; Jn. 6:1-14)10 Atoq ri apóstoles xetzolij pe chutzijoxik rutzij ri Dios, xkitzijoj chare ri Jesús
         nojel ri xbꞌekibꞌanalaꞌ. Y ri Jesús xerukꞌuaj kiyon pa jun tinamit rubꞌiniꞌan Betsaida.
         11 Pero santienta wineq xkiyaꞌ cuenta chare ri apeꞌ ndibꞌa ri Jesús, romariꞌ xkoqaj.
         Y ri Jesús xukꞌen apu kiwech ri wineq, y ndutzijoj chake ri achike rubꞌeyal chin ngeꞌok
         ri wineq pa ru-reino ri Dios, y ri ndikꞌatzin chi ngekꞌachojrisex, xerukꞌachojrisaj.12 Y atoq ja ndokoqꞌaꞌ qa, xejel apu ri kabꞌlajuj apóstoles rikꞌin ri Jesús y kereꞌ xkibꞌij
         chare: Re lugar apeꞌ rojkꞌo tzꞌiran-tzꞌiran. Romariꞌ kaꞌataqaꞌ la wineq pa teq aldeas,
         y apeꞌ ekꞌo achoch pa teq qꞌayis, chin ndikil apeꞌ ngekꞌojeꞌ qa chaqꞌaꞌ, y ndikil
         chuqaꞌ ri achike ndikikꞌux.13 Pero ri Jesús xubꞌij chake: Ja rix kixtzuqu kichin.+ Y rejeꞌ xkibꞌij chare: Roj xaxe ok woꞌoꞌ kaxlan wey y kaꞌiꞌ ker kꞌo qikꞌin. Roj kꞌo
         cheꞌel ngeqatzuq konojel re wineq reꞌ, pero si ngojbꞌa chuloqꞌik kiway.14 Keriꞌ xkibꞌij porque jun laꞌeq 5,000 achiꞌaꞌ kimolon apu kiꞌ chiriꞌ. Ja atoq riꞌ ri
         Jesús xubꞌij chake ri discípulos: Tibꞌij chake ri wineq chi tikibꞌanaꞌ bꞌotzaj chi
         a 50, y ketzꞌuyeꞌ, xchajeꞌ.15 Y rejeꞌ xkibꞌen achel xubꞌij ri Jesús, xkibꞌen chake ri wineq chi xetzꞌuyeꞌ konojel.
         16 Ja atoq riꞌ ri Jesús xeruliꞌej pa ruqꞌaꞌ ri woꞌoꞌ kaxlan wey y ri kaꞌiꞌ ker, xtzuꞌun
         e chikaj y xumatioxij chare ri Dios. Xeruper ri kaxlan wey y ri ker, y xuyaꞌ chake
         ri discípulos chin xkijachalaꞌ chake ri wineq. 17 Konojel xewaꞌ y jabꞌel xenanoꞌ,+ y kꞌa xekinojisaj kabꞌlajuj chakech rikꞌin ruchiꞌ ri kaxlan teq wey y ruchiꞌ ri ker
         ri ma xekꞌuxeꞌ ta.Ri Pedro ndubꞌij chi ri Jesús, jariꞌ ri Jun taqon pe roma ri Dios chukolik ri rutinamit(Mt. 16:13-19; Mr. 8:27-29)18 Y atoq ri Jesús ndubꞌen orar ruyon, y xe ri discípulos ekꞌo apu chiriꞌ, rijaꞌ kereꞌ
         xukꞌutuj razón chake: ¿Achike riyin ndikibꞌij ri wineq?19 Rejeꞌ xkibꞌij chare: Ekꞌo ngebꞌiꞌin chi ja rat ri Juan ri Bautista, ekꞌo chuqaꞌ ngebꞌiꞌin
         chi ja rat ri Elías, y ekꞌo ngebꞌiꞌin chi rat jun chikiwech ri ojer teq profetas y
         xakꞌastej pe chikikajal ri animaꞌiꞌ.20 Y ri Jesús xubꞌij chake: Jakꞌa pa iwech rix, ¿achike riyin?Y ri Pedro xubꞌij chare: Ja rat ri Jun taqon pe roma ri Dios chukolik ri rutinamit.+Ri Jesús ndubꞌij chi ndikamisex(Mt. 16:20-28; Mr. 8:30–9:1)21 Ja atoq riꞌ ri Jesús xubꞌen mandar chake ri discípulos chi ma jun achoq chare tikibꞌij
         achike rijaꞌ. 22 Y xubꞌij chake: Riyin ri aj chikaj ri xinuꞌalex chiꞌikajal, ndikꞌatzin niqꞌasaj santienta
         kꞌayew, itzel ngitzꞌat koma ri intéra teq achiꞌaꞌ kꞌo kiqꞌij, koma ri sacerdotes israelitas
         más kꞌo ruchuqꞌaꞌ kitzij, y koma ri tijonelaꞌ chin ri ley xyoꞌox chare ri Moisés,
         y ngikamisex, pero pa rox qꞌij ngikꞌastej pe chikikajal ri animaꞌiꞌ.+23 Y ri Jesús xubꞌij chake konojel: Si kꞌo jun ndirajoꞌ ngiroqaj, ma tuyaꞌ pa nabꞌey
         ri ndurayij rijaꞌ, xa tubꞌanaꞌ achel rutelen qꞌij-qꞌij ru-cruz chin ndekamisex y kiroqaj.+24 Porque si jun wineq ndupoqonaj ri aj rochꞌulew rukꞌaslen, ma ndiril ta ri kꞌaslen
         ma ndikꞌis ta. Jakꞌa ri ma ndupoqonaj ta rukꞌaslen chin nduqꞌasaj kꞌayew roma ngiroqaj,
         kin ndiril ri kꞌaslen ma ndikꞌis ta. 25 Porque, ¿achike ndikꞌatzin chare jun wineq xa ta nduchꞌek nojel ri bꞌeyomal chin ri
         rochꞌulew, y xa ruyon chuwech ndukꞌis qa ruqꞌij y ma ndukal ta ri ránima? 26 Porque achike na jun xtikꞌix xtubꞌij chi oqey wichin y chi rutaqin ri nutzij, riyin
         ri aj chikaj ri xinuꞌalex chiꞌikajal ngikꞌix+ chuqaꞌ nibꞌij chi rijaꞌ oqey wichin, atoq nginuqaqa chik jumbꞌey rikꞌin ri nimalej
         nuqꞌij, rikꞌin ri nimalej ruqꞌij ri Nataꞌ y rikꞌin ri nimalej kiqꞌij ri loqꞌolej teq
         ángeles. 27 Kin qetzij nibꞌij chiwa chi ekꞌo jujun ri ekꞌo chireꞌ ri ma ngeken yan ta e, hasta
         kꞌa ndikitzꞌet na kan ri ru-reino ri Dios.Ri nimalej ruqꞌij ri Jesús nditzꞌetetej(Mt. 17:1-8; Mr. 9:2-8)28 Qꞌaxneq laꞌeq jun waqxaqiꞌ qꞌij keriꞌ tubꞌij ri Jesús, xerukꞌuaj ri Pedro, ri Santiago
         y ri Juan, xbꞌa e chuwech jun juyuꞌ chin xbꞌerubꞌanaꞌ orar. 29 Y atoq ndubꞌen orar, xjalatej qa ruwech, ri rutziaq puchupuj y ndiyikꞌilan xubꞌen
         qa. 30 Kꞌateꞌ ruwech ekꞌo yan chik kaꞌiꞌ achiꞌaꞌ ngetzijon rikꞌin ri Jesús. Y riꞌ ja ri Moisés
         y ri Elías. 31 Rejeꞌ ndiyikꞌilan ri nimalej ruqꞌij ri Dios chikij, y ngetzijon chikiwech pa ruwiꞌ
         ri kꞌayew ngeruqꞌasaj e ri Jesús pa tinamit Jerusalén y pa ruwiꞌ ri nditzolij e chikaj.
         32 Ri Pedro y ri erachibꞌilan tzꞌan kiwaran, pero atoq xtzoropitej pe kiwech, xkitzꞌet
         ri nimalej ruqꞌij ri Jesús y ri ekaꞌiꞌ ngetzijon rikꞌin. 33 Y atoq ri Moisés y ri Elías ja ngebꞌa y ndikiyaꞌ kan ri Jesús, ri Pedro kereꞌ xubꞌij
         chare ri Jesús: Tijonel, ¡utz chi rojkꞌo chireꞌ! Tiqabꞌanaꞌ oxiꞌ chꞌuteq achoch chare
         ruqꞌaꞌ teq cheꞌ, jun awichin rat, jun chin Moisés y jun chin Elías, xchajeꞌ.Pero ri Pedro xetal ndichꞌaꞌa apu, nixta retaman si rukꞌulun o naq ri tzij ngerubꞌilaꞌ
         apu. 34 Y atoq ri Pedro kꞌaja ndajin chubꞌixik reꞌ, xqaqa jun nube y xekꞌojeꞌ chupan ri rumujal.
         Ri discípulos santienta xkixibꞌij qa kiꞌ roma xeꞌok chupan ri nube. 35 Y pa nube xakꞌaxex jun chꞌabꞌel ri kereꞌ xubꞌij: Jareꞌ ri Nukꞌajol ri nuchaꞌon. Ja
         rijaꞌ ri tinimaj rutzij,+ xchajeꞌ.36 Atoq xtaneꞌ ri chꞌabꞌel riꞌ, ri discípulos xkitzꞌet chi ri Jesús ruyon yan chik kꞌo.
         Rejeꞌ xkiyek pa kánima nojel reꞌ, y chupan teq ri qꞌij riꞌ ma jun achoq chare xkibꞌij+ ri xkitzꞌet.Ri Jesús ndukꞌachojrisaj jun kꞌajol kꞌo seqꞌ espíritu pa rukꞌaslen(Mt. 17:14-21; Mr. 9:14-29)37 Chukan qꞌij, atoq ri Jesús y ri oxiꞌ discípulos exulan pe chuwech ri juyuꞌ, santienta
         wineq xebꞌekꞌulu richin. 38 Y chikikajal ri santienta wineq, kꞌateꞌ ruwech jun achi xsikꞌin apu chubꞌixik: Tijonel,
         nikꞌutuj kamelal chawa chi tatzꞌetaꞌ jubꞌaꞌ re nukꞌajol, porque xe ok re junayon nukꞌajol
         reꞌ kꞌo. 39 Kꞌateꞌ ruwech nditzꞌan roma jun seqꞌ espíritu ri ndubꞌen chare chi santienta ndisikꞌin,
         nduyaꞌ ataque chare y ndubꞌen chare chi ndiwaqa pe ruchiꞌ, kin tok ndubꞌen chare,
         y kꞌarunaj nduyaꞌ kan. 40 Riyin xinkꞌutuj kamelal chake la a-discípulos chi tikelesaj e, pero ma xetiker ta.41 Ri Jesús xubꞌij chake ri discípulos: ¡Rix wineq aj wokami, xa ma kuqul ta ikꞌuꞌx rikꞌin
         ri Dios y xa ndijel ruwech rubꞌeyal ri ndibꞌix chiwa!+ ¿Rix ndinojij chi jumul ngikꞌojeꞌ chiꞌikajal? ¿Jarupeꞌ chik tiempo ngixinkachꞌ ndibꞌij
         rix? Y xubꞌij chare ri tataꞌatz riꞌ: Takꞌamaꞌ pe ri akꞌajol chinuwech.42 Atoq ri kꞌajol naqaj chik kꞌo chin ndeqaqa chuwech ri Jesús, ri seqꞌ espíritu xuroqij
         qa pa ulew y xubꞌen chi xuyaꞌ ataque chare. Pero ri Jesús xrelesaj e ri seqꞌ espíritu
         riꞌ, xukꞌachojrisaj ri kꞌajol y xujech e chare ri rutataꞌ. 43 Y konojel xsach kikꞌuꞌx roma ri nimalej ruchuqꞌaꞌ ri Dios.Ri Jesús ndubꞌij chik jumbꞌey chi ndikamisex(Mt. 17:22, 23; Mr. 9:30-32)Ri wineq kꞌaja sachineq kikꞌuꞌx rikꞌin nojel ri ngerubꞌen ri Jesús, atoq rijaꞌ kereꞌ
         xubꞌij chake ri ru-discípulos: 44 Tiyaꞌ pa ixikin ri nibꞌij chiwa y ma timestaj. Riyin ri aj chikaj ri xinuꞌalex chiꞌikajal,
         ngijach pa kiqꞌaꞌ wineq, xchajeꞌ.45 Pero ri discípulos ma xkikꞌoxomaj ta+ ri xubꞌij ri Jesús, porque ewan rubꞌeyal chikiwech chin ma tikikꞌoxomaj. Y rejeꞌ
         ndikixibꞌij kiꞌ ndikikꞌutuj razón chare achike ri xrajoꞌ xubꞌij.Ri más nim ruqꞌij chupan ri ru-reino ri Dios(Mt. 18:1-5; Mr. 9:33-37)46 Ja atoq riꞌ ri discípulos ndikichuquchaꞌ kiꞌ pa ruwiꞌ ri achike chikiwech rejeꞌ más
         nim ruqꞌij. 47 Pero ri Jesús kin retaman ri ndikinojilaꞌ pa kánima, romariꞌ xbꞌerukꞌamaꞌ pe jun chꞌuti
         akꞌual y xupabꞌaꞌ apu chunaqaj rijaꞌ, 48 y kereꞌ xubꞌij chake: Ri xtikꞌamo apu ruwech jun akꞌual achel reꞌ pa nubꞌiꞌ, kin achel
         ja ta riyin ri ndukꞌen apu nuwech keriꞌ, y ri ndukꞌen apu nuwech riyin, kin achel
         ja ta ri taqayon pe wichin ri ndukꞌen apu ruwech. Porque ri más maneq ok ruqꞌij chiꞌikajal,
         jariꞌ ri más nim ruqꞌij.Ri ma kꞌo ta contra chiqij, xa kin toꞌoy qichin(Mr. 9:38-40)49 Ri Juan xubꞌij chare ri Jesús: Tijonel, roj xqatzꞌet jun ri ngerelesaj itzel teq espíritu
         pa abꞌiꞌ, pero roma ma roj rachibꞌilan ta, xqabꞌilaꞌ chare chi ma tubꞌen chik keriꞌ.50 Pero ri Jesús xubꞌij chare: Ma tiqꞌet chuwech, porque ri ma kꞌo ta contra chiwij,
         xa kin toꞌoy iwichin.Ri Jesús ngeruchꞌolij ri Santiago y ri Juan51 Atoq ja ndiril qꞌij chi ri Jesús nditzolij e chikaj, xubꞌen ruwech chi ndibꞌa pa tinamit
         Jerusalén. 52 Y atoq kitzꞌamon bꞌey, xeruteq jujun discípulos pa jun aldea chin ri rochꞌulew Samaria
         chin xbꞌekibꞌanaꞌ rukꞌojlen nojel ri ndikꞌatzin chin ndekꞌojeꞌ ri Jesús chaqꞌaꞌ. 53 Pero ri wineq aj Samaria ma xkajoꞌ ta xkikꞌen apu ruwech ri Jesús,+ porque xkitzꞌet chi rutzꞌamon bꞌey chin ndibꞌa pa tinamit Jerusalén. 54 Atoq ri discípulos Santiago y Juan xkitzꞌet chi ri aj Samaria ma xkajoꞌ ta xkikꞌen
         apu ruwech ri Jesús, kereꞌ xkibꞌij chare: Ajaw, ¿ndawojoꞌ ndiqakꞌutuj chi tiqaqa pe
         qꞌaqꞌ chikaj chin ndukꞌis kiqꞌij ri wineq riꞌ?55 Pero ri Jesús xuyaꞌ vuelta y xeruchꞌolij ri kaꞌiꞌ discípulos riꞌ. 56 Y ja atoq riꞌ xebꞌa pa jun chik aldea.Ri ndikꞌatzin ndabꞌen chin ndawoqaj ri Jesús(Mt. 8:19-22)57 Atoq kitzꞌamon bꞌey, kꞌo jun kereꞌ xubꞌij chare ri Jesús: Ngatinwoqaj apejeꞌ na ngabꞌa
         wi.+58 Pero ri Jesús xubꞌij chare: Ri xiwan kꞌo kijul y ri aj xikꞌ teq chikap kꞌo kisok,
         pero riyin ri aj chikaj ri xinuꞌalex chiꞌikajal, maneq jun lugar chin ta nginuxlan.59 Y ri Jesús chare jun chik kereꞌ xubꞌij: Rat kanawoqaj. Pero ri jun riꞌ kereꞌ xubꞌij
         chare: Ajaw, tayaꞌ qꞌij chuwa chi kꞌa tiken na ri nataꞌ y nimuq kan, kꞌajariꞌ ngatinwoqaj.60 Ri Jesús xubꞌij chare: Tayaꞌ kan pa kiqꞌaꞌ ri ekamineq pa mak chin ngekimuq ri ngeken
         e chikikajal. Pero rat kabꞌiyin, tayaꞌ utzulej rutzijol ri ru-reino ri Dios chake
         ri wineq.61 Y jun chik kereꞌ xubꞌij chare ri Jesús: Ajaw, yin niwojoꞌ ngatinwoqaj, pero nabꞌey
         tayaꞌ qꞌij chuwa chin ngichꞌaꞌa kan chake ri ekꞌo pa wachoch.62 Pero ri Jesús xubꞌij chare: Jun ri ndusamajij ri arado y nditzuꞌun kan chirij, ma
         chaj ta ndel ri samaj chuwech. Keriꞌ chuqaꞌ ri bꞌanuy rusamaj ri Dios, si kꞌo chukꞌuꞌx
         ri eruyoꞌon kan, ma nditiker ta ndubꞌen utz-utz chare rutzijoxik ri ru-reino ri Dios.

Ri Jesús ngeruteq 72 chutzijoxik rutzij ri Dios101 Atoq bꞌanatajneq chik nojel reꞌ, ri Ajaw Jesús xeruchaꞌ chik chuqaꞌ 72, y xeruteq
         chi kakaꞌ chi kakaꞌ chin kenabꞌeyaj chuwech pa nojel teq tinamit y pa teq lugar apeꞌ
         rubꞌanun ruwech chi ndibꞌa.2 Rijaꞌ kereꞌ xubꞌij chake: Kin qetzij nibꞌij chiwa, chi santienta ruwech ri tikoꞌ ri
         ndikꞌatzin ndichꞌupeꞌ, pero ri samajelaꞌ xa ejubꞌaꞌ ok. Romariꞌ, tikꞌutuj chare Rajaw
         ri tikoꞌ chi kerutaqaꞌ más samajelaꞌ chin ndikichꞌup ruwech ri rutikoꞌ.+3 Wokami kixbꞌiyin kꞌa, riyin ngixinteq achel alaj teq karneꞌl chikikajal wineq ri eꞌachel
         salilej teq utiwaꞌ ri ndiyakatej koyowal chiwij.+4 Ma tikꞌuaj koxtar, nixta méra, nixta jun par chik xajabꞌ, y ma kixpeꞌeꞌ layaj pa bꞌey
         chin ndiyaꞌ ruxunaqil kiwech wineq. 5 Y xa achike na achoch apeꞌ xkixok apu, nabꞌey kereꞌ tibꞌij: Ri uxlanen ri nduyaꞌ ri
         Dios, tikꞌojeꞌ pa iwiꞌ.+6 Y si chupan ri achoch riꞌ kꞌo jun ri utz xtukꞌen apu iwech, ri uxlanen xikꞌutuj rix,
         ndikꞌojeꞌ pa ruwiꞌ, pero si nixta jun kꞌo uxlanen pa ránima, ri uxlanen xikꞌutuj,
         ma ndikꞌojeꞌ ta kan chiriꞌ. 7 Y chupan ri achoch apeꞌ ndikꞌan apu iwech, chiriꞌ kixkꞌojeꞌ y tikꞌuxuꞌ y titijaꞌ ri
         ndiyoꞌox chiwa koma rejeꞌ, porque jun samajel kin rukꞌulun chi nditoj roma ri samaj
         ndubꞌen.+ Y ma tijalalaꞌ ri apeꞌ ngixkꞌojeꞌ. 8 Y achike na chi tinamit xkixbꞌeqaqa y ndikꞌan apu iwech koma ri wineq, tikꞌuxuꞌ ri
         achike xtiyoꞌox pe chiwa. 9 Keꞌikꞌachojrisaj ri ngeyawej ekꞌo chiriꞌ, y tibꞌij chake konojel: Naqaj chik kꞌo ri
         qꞌij chi ri Dios ndutzꞌuk ndubꞌen reinar. 10 Pero achike na chi tinamit apeꞌ xkixbꞌeqaqa y ma xtikꞌan ta apu iwech, rix kixbꞌiyin
         pa raqen teq bꞌey chin ri tinamit riꞌ y kereꞌ tibꞌij: 11 Hasta ri poqolaj+ xkꞌojeꞌ pe chiqaqen pa itinamit ndiqatotaꞌ kan chiwech, chin tiwetamaj chi ma utz
         ta ibꞌanun chuwech ri Dios. Pero tiwetamaj kꞌa chi naqaj chik kꞌo ri qꞌij chi ri Dios
         ndutzꞌuk ndubꞌen reinar, kixchajeꞌ chake. 12 Y riyin nibꞌij chiwa chi chupan ri qꞌij atoq ndiqꞌat tzij pa kiwiꞌ ri wineq, más nim
         ri castigo ndiyoꞌox chake ri aj tinamit riꞌ, ke chuwech ri castigo ndiyoꞌox chake
         ri aj Sodoma.+Ri Jesús ndubꞌij chi juyo kiwech ri aj Corazín y ri aj Betsaida(Mt. 11:20-24)13 Ri Jesús xubꞌij: ¡Juyo iwech rix aj Corazín! ¡Juyo iwech rix aj Betsaida! Porque ri
         milagros ri xebꞌanatej chiꞌikajal rix, xa ta pa kitinamit ri aj Tiro y ri aj Sidón
         xebꞌanatej, kꞌiyal chi ta qꞌij rubꞌanun pe chi rejeꞌ kikusan tzieq chin bꞌis y etzꞌuyul
         ta pa chaj, retal chi ngebꞌison roma ri mak kibꞌanun, y xkiyaꞌ yan ta kánima rikꞌin
         ri Dios. 14 Romariꞌ, nibꞌij chiwa chi chupan ri qꞌij atoq ri Dios nduqꞌet tzij pa kiwiꞌ ri wineq,
         xa menos jubꞌaꞌ castigo ndiqaqa pa kiwiꞌ ri aj Tiro y ri aj Sidón, ke chuwech ri castigo
         ndiqaqa pa iwiꞌ rix aj Corazín y rix aj Betsaida. 15 Y rix aj Cafarnaúm, ¿pa itzij rix chi ngixukꞌuꞌex e chilaꞌ chikaj? Ma ke ta riꞌ. ¡Rix
         xa hasta pa qꞌaqꞌ ngixbꞌeyoꞌox!+16 Y ri Jesús xubꞌij chuqaꞌ chake ri ngeruteq: Ri xtirajoꞌ xtirakꞌaxaj ri rutzij ri Dios
         ri ndeꞌitzijoj rix, ja riyin ri ngirakꞌaxaj. Pero ri ma xtirajoꞌ ta xtirakꞌaxaj ri
         tzij riꞌ, ja riyin ri ma ndirajoꞌ ta ngirakꞌaxaj, y ri ma xtirajoꞌ ta xkirakꞌaxaj,
         ma ndirajoꞌ ta ndirakꞌaxaj rutzij ri taqayon pe wichin.+Ri 72 etaqon, santienta ngekikot ngetzolij pe17 Atoq xetzolij pe ri 72 etaqon e chutzijoxik ri ru-reino ri Dios, santienta ngekikot
         xkibꞌij chare ri Jesús: Ajaw, hasta ri itzel teq espíritu ndikinimaj qatzij atoq pa
         abꞌiꞌ ngeqelesaj e.+18 Ri Jesús xubꞌij: Jaꞌn, kin qetzij ri ndibꞌij, porque yin kin xintzꞌet chi ri Satanás
         xunaꞌ yan chi xchꞌakatej, porque kin achel ndubꞌen ri koyopaꞌ ndiqaqa pe chikaj, keriꞌ
         xubꞌen rijaꞌ atoq xtzaq pe.+19 Riyin nuyoꞌon uchuqꞌaꞌ pa iqꞌaꞌ chin ngeꞌiwelesaj itzel teq espíritu ri eꞌachel teq
         kumetz y alacrán,+ y nuyoꞌon uchuqꞌaꞌ pa iqꞌaꞌ pa ruwiꞌ nojel ruchuqꞌaꞌ ri itzel, y ma jun achike xtikꞌulwachij
         pa ruqꞌaꞌ. 20 Pero rix ma kixkikot roma ri itzel teq espíritu ndikinimaj ri itzij, rix kixkikot
         porque tzꞌibꞌan chik ri ibꞌiꞌ chikaj.Kin xe ri Rukꞌajol ri Dios retaman achike ri Tataꞌaj Dios(Mt. 11:25-27; 13:16, 17)21 Ja atoq riꞌ ri Espíritu Santo xubꞌen chare ránima ri Jesús chi santienta xkikot, y
         ri Jesús xubꞌij: Ninimrisaj aqꞌij, Nataꞌ Dios, Rajaw ri kaj y ri rochꞌulew, porque
         xaqꞌalajrisaj ri qetzij chikiwech ri kibꞌanun chare ri kánima achel kánima chꞌuteq
         akꞌolaꞌ y xawewaj chikiwech ri ndikinaꞌ chi tzꞌan ketaman y tzꞌan ngekꞌoxoman. Kin
         keriꞌ wi, Nataꞌ Dios, porque jariꞌ ri xqaꞌ chawech chi xabꞌen, xchajeꞌ ri Jesús.22 Y xubꞌij chuqaꞌ: Nojel rujachon ri Nataꞌ Dios pa nuqꞌaꞌ,+ y nixta jun etamayon achike riyin ri Kꞌajolaxel, xa kin xe ri Tataꞌaj Dios, y nixta
         jun chuqaꞌ etamayon achike ri Tataꞌaj Dios, xa kin xe riyin ri Kꞌajolaxel, y ri achoq
         chake niwojoꞌ niqꞌalajrisaj.23 Y atoq ekꞌo kiyon ri Jesús y ri discípulos, ri Jesús xuyaꞌ vuelta chin xtzuꞌun apu
         kikꞌin y kereꞌ xubꞌij chake: Kin jabꞌel rokiqꞌij ri wineq ri ndikitzꞌet ri nditzꞌet
         rix.+24 Porque nibꞌij chiwa chi ekꞌiy profetas y reyes, tzꞌan xkajoꞌ xkitzꞌet ri nditzꞌet
         rix wokami, y ma xkitzꞌet ta, y tzꞌan xkajoꞌ xkakꞌaxaj ri ndiwakꞌaxaj rix wokami,
         y ma xkakꞌaxaj ta.+Ri parábola pa ruwiꞌ ri utzulej runoꞌoj ri achi aj Samaria25 Kꞌateꞌ ruwech jun tijonel chin ri ley xyoꞌox chare ri Moisés xbꞌeqaqa chuwech ri Jesús,
         y chin ta xrajoꞌ xqaqa ri Jesús pa ruqꞌaꞌ, kereꞌ xukꞌutuj razón chare: Tijonel, ¿achike
         ri ndikꞌatzin nibꞌen chin ndok wichin ri kꞌaslen ma ndikꞌis ta?+26 Ri Jesús xubꞌij chare: ¿Achike ndubꞌij chupan ri ley pa ruwiꞌ ri ndakꞌutuj razón?
         ¿Y achike akꞌoxoman pa ruwiꞌ ri abꞌanun leer?27 Ri tijonel chin ri ley xubꞌij: Rikꞌin nojel awánima, nojel akꞌuꞌx, nojel awuchuqꞌaꞌ
         y nojel anojibꞌal tawojoꞌ ri Awajaw Dios,+ y kaꞌawojoꞌ ri wineq achel ndawojoꞌ awiꞌ rat.+28 Ri Jesús xubꞌij chare: Kin qetzij ri ndabꞌij. Tabꞌanaꞌ pa akꞌaslen ri xabꞌij pe, y
         ndawil ri kꞌaslen ma ndikꞌis ta.+29 Pero ri tijonel chin ri ley, xe chin ndubꞌananej chi utz runoꞌoj, kereꞌ xukꞌutuj apu
         razón chare ri Jesús: ¿Achike kꞌa wineq ri ndikꞌatzin chin ngenwojoꞌ?30 Ri Jesús xubꞌij re jun parábola reꞌ chare: Kꞌo jun achi rutzꞌamon bꞌey chin ndibꞌa
         qa pa tinamit Jericó, eleneq pe pa tinamit Jerusalén. Pero xebꞌeꞌel pe eleqꞌomaꞌ chirij,
         y ri eleqꞌomaꞌ xkichꞌil rutziaq chirij, xkichꞌey y jutzꞌima xkikamisaj xkiyaꞌ kan
         pa bꞌey y xebꞌa. 31 Ja atoq riꞌ xbꞌanatej chi jun sacerdote israelita bꞌaneq qa chupan ri bꞌey riꞌ, y
         atoq xutzꞌet ri achi pokꞌorneq pa bꞌey, xa xujechꞌaj e riꞌ+ chin xqꞌax. 32 Y keriꞌ chuqaꞌ jun levita xbꞌeqaqa apeꞌ pokꞌorneq kan ri achi, y atoq xutzꞌet, xa
         xujechꞌaj e chuqaꞌ riꞌ chin xqꞌax. 33 Pero jun achi aj rochꞌulew Samaria ri bꞌaneq chuqaꞌ chupan ri bꞌey riꞌ, atoq xutzꞌet
         ri achi pokꞌorneq pa bꞌey, xupoqonaj ruwech. 34 Xjel kꞌa apu rikꞌin, xeroqꞌomaj ri rusokotajik rikꞌin aceite y vino y xupis rikꞌin
         kꞌul, xujotobꞌaꞌ e chirij ri rukej, xukꞌuaj pa jun posada y chiriꞌ xubꞌen cuenta.
         35 Y chukan qꞌij atoq ndutzꞌen e bꞌey ri achi aj rochꞌulew Samaria, xrelesaj rajel kaꞌiꞌ
         qꞌij samaj y xuyaꞌ kan ri méra chare ri rajaw ri posada, y kereꞌ xubꞌij chare: Tabꞌanaꞌ
         kamelal chuwa, tabꞌanaꞌ cuenta re achi reꞌ, y si kꞌo más méra ndakꞌis chin ndawoqꞌomaj,
         riyin nutojoꞌ chawa atoq ngitzolij pe, xchajeꞌ. 36 Y ri Jesús xubꞌij chare ri tijonel chin ri ley: ¿Achike chikiwech ri oxiꞌ achiꞌaꞌ
         ri xeꞌilo ri achi pokꞌorneq pa bꞌey, ri qetzij xojowan richin, ndabꞌij rat?37 Ri tijonel chin ri ley xubꞌij: Ja ri jun ri xpoqonan ruwech. Y ri Jesús xubꞌij chare:
         Wokami rat, kabꞌiyin y tabꞌanaꞌ achel xubꞌen ri xtoꞌon.+Ri Jesús xbꞌeqaqa chikachoch ri Marta y ri María38 Ri Jesús xutzꞌen chi e bꞌey junan kikꞌin ri ru-discípulos, y xok apu pa jun aldea.
         Y jun ixaq rubꞌiniꞌan Marta xukꞌen apu ruwech pa rachoch. 39 Y ri Marta kichaqꞌ-kinimal kiꞌ rikꞌin jun ixaq rubꞌiniꞌan María, y ri María xbꞌetzꞌuyeꞌ
         chiraqen ri Jesús chin ndirakꞌaxaj ri ndubꞌij. 40 Pero ri Marta kin ndibꞌatet ngerubꞌanalaꞌ ri opísa pa jay, y xjel apu apeꞌ kꞌo ri
         Jesús y xubꞌij chare: Ajaw, ¿ma jun achike ndabꞌij chi ri María nojel opísa ruyoꞌon
         kan chinuwech? Tabꞌij chare chi kirutoꞌ jubꞌaꞌ. 41 Pero ri Jesús xubꞌij chare: Rat Marta, xe rikꞌin opísa ngabꞌatet y achꞌujrisan awiꞌ
         pa ruwiꞌ. 42 Xaxe jun achike ri ndikꞌatzin chi ndibꞌan. Y riꞌ ja ri achel xubꞌen ri María, y ri
         xubꞌen rijaꞌ, ma jun ndikꞌamo chuwech, xchajeꞌ ri Jesús.

Ri Jesús ngerutijoj ri discípulos pa ruwiꞌ ri oración(Mt. 6:9-15; 7:7-11)111 Kꞌo jumbꞌey ri Jesús ndubꞌen orar pa jun lugar, y atoq xukꞌis xubꞌen orar, jun chikikajal
         ri ru-discípulos kereꞌ xubꞌij chare: Ajaw, qojatijoj rikꞌin ri achike modo ndiqabꞌen
         orar, achel xubꞌen ri Juan ri Bautista, xerutijoj ri ru-discípulos.2 Ri Jesús xubꞌij chake: Rix atoq ndibꞌen orar, kereꞌ tibꞌij:Qatataꞌ Dios,+ kin jumul tinimrisex ri loqꞌolej abꞌiꞌ,Kin ta nduqaqa yan ri qꞌij atoq ndabꞌen reinar pa ruwiꞌ nojel.3 Ri qaway ri ndikꞌatzin qꞌij-qꞌij, tayaꞌ kꞌa ok chuqaꞌ chaqe wokami.4 Takuyuꞌ ok ri mak qabꞌanun,Porque roj chuqaꞌ eqakuyunKonojel ri kꞌo itzel kibꞌanun chaqe.+Y ma ndayaꞌ qꞌij chi ngojtaqchiꞌix chin ngojtzaq pa mak.+Keriꞌ tibꞌij.5 Ri Jesús xubꞌij chuqaꞌ: Tiqabꞌij na kꞌa chi jun chiꞌikajal rix ndibꞌa chirachoch jun
         ramígo pa nikꞌaj aqꞌaꞌ y kereꞌ ndubꞌij chare: Ale, tabꞌanaꞌ kamelal chuwa, nijel ruwech
         oxiꞌ kaxlan wey chawa, 6 porque jun wamígo nej pataneq xuqaqa chiwachoch, y riyin ma jun achike kꞌo wikꞌin
         chin ta nisuj jun rutzaꞌ ruway, ndichajeꞌ chare. 7 Y ri achoq chare ndikꞌutux apu ri kaxlan wey, kꞌa pa jay kereꞌ ndubꞌij pe: Ma kananeq,
         porque nutzꞌapin chi e ri ruchiꞌ jay, y ri walkꞌuaꞌl ekꞌo wikꞌin chochꞌat y maneq
         cheꞌel ngiyakatej e chin neyaꞌ chawa ri ndakꞌutuj, ndichajeꞌ pe. 8 Si keriꞌ ta ndibꞌanatej, riyin nibꞌij chiwa chi ri jun ri achoq chare ndikꞌutux apu
         ri kaxlan wey, ndeyakatej pe y nduyaꞌ e ri ndikꞌutux chare, pero ma roma ta chi kamígo
         kiꞌ, xa roma ri jun ma nditaneꞌ ta apu chukꞌutuxik+ ri ndirajoꞌ. 9 Y riyin nibꞌij chiwa: Ma tiyaꞌ kan rukꞌutuxik ri ndikꞌutuj y kin xtiyoꞌox chiwa, tikanoj
         ri ndiwojoꞌ y kin xtiwil, kixkꞌujkꞌut apu chi puerta y kin xtijaq pe chiwech. 10 Porque konojel ri ma ndikiyaꞌ ta kan rukꞌutuxik ri ndikikꞌutuj, kin ndiyoꞌox wi chake.
         Keriꞌ chuqaꞌ ri ndikikanoj ri ndikajoꞌ, kin ndikil wi, y ri ngekꞌujkꞌut apu chi puerta,
         kin ndijaq wi pe chikiwech.11 ¿La kꞌo kami jun tataꞌatz chiꞌikajal ri xa jun kumetz nduyaꞌ chare ri ralkꞌuaꞌl atoq
         ri ralkꞌuaꞌl ndukꞌutuj jun ker chare? 12 O xa ta ndukꞌutuj jun saqmaloꞌ chare, ¿la nduyaꞌ kꞌa jun alacrán chare? 13 Y si rix ri ma utz ta inoꞌoj iwetaman ndiyaꞌ utzulej teq achike chake ri iwalkꞌuaꞌl,
         ¡kin más wi retaman ri aj chikaj Tataꞌaj Dios. Rijaꞌ kin xtuyaꞌ pe ri Espíritu Santo+ chake ri ngekꞌutun chare!Ri wineq ndikibꞌij chi ja ri Beelzebú yoyon ruchuqꞌaꞌ ri Jesús chin ngerelesaj itzel
         teq espíritu(Mt. 12:22-30; Mr. 3:20-27)14 Jun chik qꞌij, ri Jesús ndirelesaj jun itzel espíritu pa rukꞌaslen jun achi. Ri itzel
         espíritu riꞌ, rubꞌanun mem chare ri achi, y atoq ri itzel espíritu xel e pa rukꞌaslen
         ri achi, ri achi xtiker xchꞌaꞌa. Y ri santienta wineq xsach kikꞌuꞌx. 15 Pero jujun chikikajal ri wineq ndikibꞌilaꞌ: La jun achi laꞌ ngerelesaj itzel teq espíritu
         pa kikꞌaslen ri wineq, porque ukꞌuan roma ri Beelzebú ri kajawal ri itzel teq espíritu.+16 Jakꞌa jujun chik wineq, chin ndikitojtobꞌej, qꞌalej na riꞌ si ja ri Dios taqayon pe
         richin, ndikibꞌilaꞌ chare ri Jesús chi tubꞌanaꞌ jun retal ruchuqꞌaꞌ ri Dios chikiwech.
         17 Pero ri Jesús retaman ri ndikinojij,+ romariꞌ kereꞌ xubꞌij chake: Si pa jun reino ma junan ta ruwech kitzij ndikibꞌen ri
         ruwinaq, ri reino riꞌ ndikꞌis ruqꞌij. Keriꞌ chuqaꞌ si pa jun achoch, ma junan ta ruwech
         kitzij ndikibꞌen ri ekꞌo chupan, ma ngelayaj ta chi junan ngekꞌojeꞌ. 18 Y keriꞌ chuqaꞌ, si ri Satanás ndiyakatej chikij ri itzel teq espíritu ri ekꞌo chuxeꞌ
         rutzij, ¿achike modo xtilayaj ri ru-reino? Keriꞌ nibꞌij chiwa, porque ndibꞌij chi
         yin rikꞌin ruchuqꞌaꞌ ri Beelzebú ngenwelesaj itzel teq espíritu. 19 Y si riyin ngenwelesaj itzel teq espíritu porque yin ukꞌuan roma ri Beelzebú, ¿achike
         ukꞌuayon kichin ri oqey iwichin rix atoq ngekelesaj itzel teq espíritu? Romariꞌ, ja
         ri oqey iwichin ri ngeqꞌalajrisan chi ri ndibꞌij rix, xa ma qetzij ta. 20 Pero si rikꞌin ruchuqꞌaꞌ ri Dios ngenwelesaj itzel teq espíritu, riꞌ ndubꞌij tzij
         chi ja xuqaqa ri ru-reino ri Dios pa iwiꞌ.21 Atoq jun achi kꞌo ruchuqꞌaꞌ y kꞌo jalajaj ruwech achike rikꞌin ri achoq chare nduchajij
         utz-utz ri rachoch, kuqul rukꞌuꞌx chi nojel ri achike ruchajin ma ndeleqꞌex ta chuwech.
         22 Pero si ndeqaqa jun ri más kꞌo ruchuqꞌaꞌ ke chuwech ri rajaw achoch, ri jun riꞌ ma
         xe ta nditiker pa ruqꞌaꞌ, kin ndumej e chuqaꞌ ri armas achoq kikꞌin kuqul rukꞌuꞌx
         ri rajaw ri achoch, y ndumej e nojel ri ruchajin, y ri ndumej e, ndujachalaꞌ chikiwech
         ri achoq chake ndirajoꞌ ndujech.23 Ri ma junan ta ruwech rutzij ndubꞌen wikꞌin, xa yakatajneq chuwij, y ri ma junan ta
         ndimolon wikꞌin, xa ndukiraj e ri numolon ruwech, xchajeꞌ ri Jesús.Ri ndubꞌen jun seqꞌ espíritu atoq nditzolij pe pa rukꞌaslen jun wineq(Mt. 12:43-45)24 Atoq jun seqꞌ espíritu ndel e pa rukꞌaslen jun wineq, ri espíritu riꞌ ndibꞌa pa teq
         chaqiꞌj y tzꞌiran ulew ndukanolaꞌ apeꞌ nduxlan, pero roma ma ndiril ta, ndubꞌij: Ngitzolij
         na pa rukꞌaslen ri jun wineq apeꞌ yin eleneq pe, ndichajeꞌ. 25 Y atoq nditzolij, ndutzꞌet chi ri rukꞌaslen ri wineq riꞌ achel jun jay jabꞌel meson
         y bꞌanun rukꞌojlen. 26 Ja atoq riꞌ ndibꞌa, ngebꞌerukꞌamaꞌ wuquꞌ teq espíritu más eꞌitzel chuwech rijaꞌ, y
         konojel ngeꞌok pa rukꞌaslen ri jun wineq riꞌ chin ndikibꞌen kachoch chare. Y ri rukꞌaslen
         ri jun wineq riꞌ más pior+ ndubꞌen qa ke chuwech ri rubꞌanun ri rukꞌaslen pa nabꞌey.Ri qetzij kꞌo reqalen chuwech ri Dios27 Atoq ri Jesús ndajin chubꞌixik re tijonik reꞌ chikiwech ri wineq, jun ixaq chikikajal
         ri santienta wineq kereꞌ xsikꞌin apu chubꞌixik chare: Kin jabꞌel roruqꞌij ri ixaq
         ri xalan awichin y xuyaꞌ atzꞌun.28 Pero ri Jesús xubꞌij chare ri ixaq: Más jabꞌel rokiqꞌij ri ngeꞌakꞌaxan ri rutzij ri
         Dios y ndikibꞌen ri ndubꞌij.+Ri wineq eꞌitzel chikibꞌanik ndikikꞌutuj jun retal ruchuqꞌaꞌ ri Dios(Mt. 12:38-42; Mr. 8:12)29 Y atoq ri santienta wineq ndikimal apu kiꞌ apeꞌ kꞌo ri Jesús, rijaꞌ xubꞌij: Re wineq
         aj wokami kin eꞌitzel chikibꞌanik, porque ndikikꞌutuj chi ndibꞌan jun retal ruchuqꞌaꞌ
         ri Dios chikiwech, pero xaxe ri achel xbꞌanatej rikꞌin ri profeta Jonás, jariꞌ ri
         xtikitzꞌet. 30 Porque achel xbꞌanatej rikꞌin ri profeta Jonás chi xok jun etal chikiwech ri aj Nínive,
         keriꞌ chuqaꞌ riyin ri aj chikaj ri xinuꞌalex chiꞌikajal, nginok etal chikiwech ri
         wineq aj wokami. 31 Y keriꞌ chuqaꞌ atoq ri Dios nduqꞌet tzij pa kiwiꞌ ri wineq, ri ki-reina ri aj rochꞌulew
         Sabá ri kꞌo pa sur ndiyakatej pe, y kin xtubꞌij chi ma utz ta xkibꞌen ri wineq aj
         wokami, porque rijaꞌ chi nej xpuꞌun chin xurakꞌaxaj ri nojibꞌel xyoꞌox chare ri rey
         Salomón.+ Y wokami chiwech rix kꞌo Jun ri más kꞌo runojibꞌal ke chuwech ri Salomón.+32 Chupan ri qꞌij atoq ri Dios nduqꞌet tzij, ri aj Nínive ngeyakatej y ndikibꞌij chi
         ma utz ta xkibꞌen ri wineq aj wokami. Keriꞌ nibꞌij porque ri aj Nínive xkiyaꞌ kan
         ri mak y xkiyaꞌ kánima rikꞌin ri Dios, atoq xkakꞌaxaj ri xuqꞌalajrisaj ri Jonás. Y
         wokami chiwech rix kꞌo Jun más nim ruqꞌij ke chuwech ri Jonás.Ri runaqꞌ teq qawech achel jun lámpara(Mt. 5:15; 6:22, 23)33 Ma jun wineq ndutzij jun lámpara chin nduyaꞌ apeꞌ ma ndiqꞌalajin ta pe, nixta nduyaꞌ
         chuxeꞌ jun cajón, xa kin nduyaꞌ ri lámpara pariꞌ rukꞌojlibꞌel,+ chin keriꞌ ri ngeꞌok apu pa jay ndikitzꞌet kibꞌey. 34 Ri lámpara chin ri ru-cuerpo jun wineq ja ri runaqꞌ teq ruwech. Si rikꞌin utzulej
         ránima jun wineq ndutzꞌet nojel, nojel ri ru-cuerpo nojneq rikꞌin luz, pero si rikꞌin
         ma utzulej ta ránima ndutzꞌet nojel, nojel ri ru-cuerpo kꞌo pa qꞌequꞌ. 35 Tatijaꞌ aqꞌij chi ri luz kꞌo pa akꞌaslen ma tichup qa y tubꞌen qa qꞌequꞌ ri awánima.
         36 Porque si nojel ri akꞌaslen kꞌo pa luz y ma jun qꞌequꞌ kꞌo awikꞌin, kin qꞌalej-qꞌalej
         ndatzꞌet nojel, y riꞌ kin achel ta jun lámpara ndiyikꞌan chawech keriꞌ.Ri Jesús ndubꞌij chake ri tijonelaꞌ chin ri ley y ri fariseos chi ma ja ta ri ngetajin
         rikꞌin(Mt. 23:1-36; Mr. 12:38-40; Lc. 20:45-47)37 Y atoq ri Jesús xtaneꞌ chubꞌixik reꞌ, jun fariseo xubꞌij chare chi tewaꞌ rikꞌin, y
         ri Jesús xok apu chirachoch ri fariseo riꞌ y xbꞌetzꞌuyeꞌ chuchiꞌ ri mesa. 38 Pero ri fariseo xsach rukꞌuꞌx chirij ri Jesús, roma ma xuchꞌajchꞌojrisaj ta ruqꞌaꞌ
         pa rubꞌeyal nabꞌey chi ndiwaꞌ, achel ri costumbre kikꞌutun kan ri katit-kimamaꞌ.+39 Y ri Ajaw xubꞌij: Rix fariseos, ri ikꞌaslen xa achel jun vaso o jun leq chꞌajon rij,
         pero xa tzꞌil rupan. Kin achel ta rix chojmilej teq wineq ngixqꞌalajin, pero ri iwánima
         xa nojneq rikꞌin eleqꞌ y itzel teq noꞌoj.+40 Rix fariseos xa achel maneq inoꞌoj keriꞌ. ¿Ma iwetaman ta kꞌa chi ri xbꞌanun ri cuerpo
         rubꞌanun chuqaꞌ ri iwánima? 41 Romariꞌ rikꞌin nojel iwánima, tikusaj ri ichajin chin ngeꞌitoꞌ ri maneq ok kichajin.+ Si keriꞌ ndibꞌen, kin qetzij chꞌajchꞌaj ndubꞌen nojel pa ikꞌaslen.42 Pero, ¡juyo iwech rix fariseos! Porque hasta ri raqen ri menta, ri ruda y nojel ruwech
         qꞌayis achel reꞌ, ngeꞌiwajilaj chin ndikꞌen e ri diezmo kikꞌin y ndiyaꞌ chare ri Dios,
         pero xa imestan ndikꞌuaj jun chojmilej kꞌaslen y chi ndiwojoꞌ ri Dios rikꞌin nojel
         iwánima. Ja ta riꞌ ri más utz ibꞌanun pe, y ma ndiyaꞌ kan chi ndibꞌen diezmar.43 ¡Juyo iwech rix fariseos! Porque pa teq sinagoga ndirayij ngixtzꞌuyeꞌ pa jabꞌel teq
         chꞌaket apeꞌ ngetzꞌuyeꞌ ri kin kꞌo kiqꞌij, y ndiqaꞌ chuqaꞌ chiwech chi ndiyoꞌox ruxunaqil
         iwech chi teq kꞌayibꞌel apeꞌ ndikimal kiꞌ ri wineq.44 ¡Juyo iwech! Porque rix achel kikꞌojlibꞌel animaꞌiꞌ, kꞌojlibꞌel ri ma ngetzꞌetetej
         chi ta, y ri wineq ri ngeꞌeqꞌax pariꞌ ma ndikiyaꞌ ta cuenta chare chi ndikichꞌabꞌaqrisaj
         ri kikꞌaslen chuwech ri Dios. Keriꞌ chuqaꞌ ri itzel kꞌaslen ikꞌuan rix nduchꞌabꞌaqrisaj
         kikꞌaslen ri wineq y rejeꞌ ma ndikiyaꞌ ta cuenta chare.45 Ja atoq riꞌ jun tijonel chin ri ley ri xyoꞌox chare ri Moisés kereꞌ xubꞌij chare ri
         Jesús: Tijonel, atoq keriꞌ ndabꞌij, jajun chaqe roj ndabꞌij chi ma utz ta qabꞌanun.46 Y ri Jesús xubꞌij chare: ¡Juyo iwech chuqaꞌ rix tijonelaꞌ chin ri ley! Porque ngeꞌiyalaꞌ
         tijonik ri kin achel al teq eqaꞌ chikij ri wineq, pero rix nixta jun ruwiꞌ iqꞌaꞌ ndiwojoꞌ
         ndiseloj chin ngeꞌikꞌuaj ri eqaꞌ riꞌ.47 ¡Juyo iwech! Porque ngeꞌibꞌen rukꞌojlen ri kꞌojlibꞌel apeꞌ emuqul ri profetas, y xu
         ja ri ojer teq iwatit-imamaꞌ xekamisan e kichin. 48 Rikꞌin ri keriꞌ ndibꞌen, ndikꞌut chi pa iwech rix utz ri xkibꞌen ri ojer teq iwatit-imamaꞌ
         chi xekikamisaj.+ Jakꞌa rix xaxe ndibꞌen rukꞌojlen ri kꞌojlibꞌel apeꞌ emuqul ri profetas riꞌ, pa rukꞌexel
         chi ndinimaj ri xkibꞌij kan.49 Romariꞌ, ri Dios ri kꞌo nojel nojibꞌel rikꞌin, kereꞌ xubꞌij: Ngenteq profetas y apóstoles
         chikikajal, y jujun chikiwech rejeꞌ ngetzeqlebꞌex chin ndibꞌan itzel chake y jujun
         chik ngekamisex. Keriꞌ xubꞌij ri Dios. 50 Y keriꞌ, pa kiwiꞌ ri wineq aj wokami ndiqaqa ralal kikamik konojel ri profetas ekamisan
         xe jampeꞌ xbꞌan ri rochꞌulew hasta re qꞌij reꞌ, 51 kamik ri tzꞌukutajneq pe rikꞌin rukamik ri chojmilej rukꞌaslen Abel,+ hasta rukamik ri Zacarías, ri xkamisex koma ri ojer teq iwatit-imamaꞌ chikikajal
         ri altar apeꞌ ngekamisex ri chikap y ri rachoch ri Dios. Kin qetzij nibꞌij chiwa,
         chi nojel ralal ri kikamik rejeꞌ ndiqaqa pa kiwiꞌ ri wineq aj wokami.52 ¡Juyo iwech rix tijonelaꞌ chin ri ley xyoꞌox chare ri Moisés! Porque iwewan chikiwech
         ri wineq ri achike ndikꞌatzin ndikibꞌen chin ngeꞌok chupan ru-reino ri Dios, porque
         ma ngixok ta rix, nixta ndiyaꞌ qꞌij chake chi ngeꞌok ri ndikajoꞌ ngeꞌok, xchajeꞌ ri
         Jesús.53 Atoq ri Jesús xel pe chiriꞌ, ri tijonelaꞌ chin ri ley y ri fariseos xpuꞌun koyowal
         chare roma ri xubꞌij chake, y ja atoq riꞌ xkitzꞌuk pe chi jalajaj teq achike ndikikꞌutulaꞌ
         razón chare chin ta ndikelesaj tzij pa ruchiꞌ, 54 chin kꞌo ta jun roma nditzaq pa kiqꞌaꞌ rikꞌin ri tzij ndubꞌij.

Ri Jesús ndukꞌut chikiwech ri wineq chi ma utz ta chi kaꞌiꞌ kipalej ndikibꞌen(Mt. 10:26, 27)121 Y atoq keriꞌ ndajin, miles chi wineq xkimal apu kiꞌ chirij ri Jesús, kin esantienta,
         hasta ndikiyeqꞌelaꞌ kaqen. Y ri Jesús nabꞌey chake ri ru-discípulos kereꞌ xubꞌij:
         Tichajij iwiꞌ chuwech ri levadura kichin ri fariseos.+ Y ri levadura riꞌ, ja ri kaꞌiꞌ kipalej. 2 Porque ma jun achike ri bꞌanun chilaqꞌel ri man ta xtiqꞌalajrisex, y ma jun achike
         ri ewan ri man ta xtetamex.+3 Roma kꞌa riꞌ, nojel ri ndibꞌij rix chilaqꞌel, kin xtiqꞌalajin, y ri ndijasjaꞌ pa ixikin
         pa teq jay, kin pariꞌ teq jay xtisikꞌix rubꞌixik.Ri achoq chuwech ndikꞌatzin ndiqaxibꞌij qiꞌ(Mt. 10:28-31)4 Nibꞌij chuqaꞌ chiwa rix, ri rix wachibꞌil: Ma tixibꞌij iwiꞌ+ chikiwech ri xaxe ok ri i-cuerpo ngetiker ndikikamisaj, y pa ruwiꞌ riꞌ, ma jun chik
         kiqꞌaꞌ chiwa. 5 Riyin nibꞌij chiwa achoq chuwech ndikꞌatzin ndixibꞌij iwiꞌ: Tixibꞌij iwiꞌ chuwech
         ri Dios, porque rijaꞌ atoq xukꞌen yan e ri ikꞌaslen, kꞌo chuqaꞌ uchuqꞌaꞌ pa ruqꞌaꞌ
         chin ngixruteq pa qꞌaqꞌ.+ Jaꞌn, kin chuwech rijaꞌ tixibꞌij iwiꞌ.6 Rix iwetaman chi woꞌoꞌ chꞌuteq aj xikꞌ teq chikap xa jubꞌaꞌ ok kajel ndiyoꞌox atoq
         ngeloqꞌ, pero nixta jun chikiwech ri chikap riꞌ mestan ta roma ri Dios. 7 Jakꞌa rix, hasta nojel ri rusmal teq iwiꞌ eꞌajilan roma rijaꞌ. Romariꞌ, ma tixibꞌij
         iwiꞌ, porque rix más iweqalen ke chikiwech ekꞌiy chꞌuteq aj xikꞌ teq chikap.Ma tiqewaj chi qataqin ri Jesús(Mt. 10:32, 33; 12:32; 10:19, 20)8 Y riyin nibꞌij chiwa chi xa achike na jun ri ma xtuxibꞌij ta riꞌ xtubꞌij chikiwech
         wineq chi yin rutaqin, keriꞌ chuqaꞌ riyin ri aj chikaj ri xinuꞌalex chiꞌikajal nibꞌij
         chikiwech ri ru-ángeles ri Dios, chi ri jun riꞌ yin rutaqin.+9 Pero achike na jun ri xtibꞌiꞌin chikiwech wineq chi maneq ru-cuenta chuwa, keriꞌ chuqaꞌ
         riyin nibꞌij chikiwech ri ru-ángeles ri Dios, chi ri jun riꞌ ma jun nu-cuenta chare.10 Y xa achike na jun ri ndibꞌiꞌin itzel teq tzij chuwij yin ri aj chikaj ri xinuꞌalex
         chiꞌikajal, ndikuyutej. Pero ri ndibꞌiꞌin itzel teq tzij chirij ri Espíritu Santo,
         ma ndikuyutej ta.+11 Atoq xkixukꞌuꞌex pa teq sinagogas, o chikiwech qꞌatoy teq tzij y chikiwech ri kꞌo
         uchuqꞌaꞌ pa kiqꞌaꞌ pa ruwiꞌ ri tinamit, ma tichꞌujrisaj iwiꞌ chunojixik achike ndibꞌij,
         nixta achike chi tzij ndikusaj chin ngixchꞌaꞌa apu chin nditoꞌ iwiꞌ chikiwech. 12 Porque atoq nduqaqa ri hora chin ngixchꞌaꞌa apu, ja ri Espíritu Santo ri ndiyoꞌon
         tzij pa ichiꞌ chin ndibꞌij,+ xchajeꞌ ri Jesús.Ma utz ta ndibꞌa awánima chirij ri bꞌeyomal chin ri rochꞌulew13 Jun chikikajal ri wineq ekꞌo apu chiriꞌ kereꞌ xubꞌij chare ri Jesús: Tijonel, tabꞌanaꞌ
         kamelal chuwa, tabꞌij jubꞌaꞌ chare ri nunimal chi tuyaꞌ chuwa ri herencia nu-toca,
         porque rubꞌanun qa richin chare.14 Ri Jesús xubꞌij chare: Ale, riyin ma yin ta jun qꞌatoy tzij yoꞌon pa iwiꞌ, nixta yin
         jachoy herencia chiwech.15 Ri Jesús xubꞌij chuqaꞌ: Tibꞌanaꞌ cuenta ri iwánima chin ma tijamem chirij jalajaj
         teq achike.+ Porque ma ja ta ri kꞌiy achike ruchajin jun wineq ri ndibꞌanun chi nditiker ndukꞌuaj
         utzulej kꞌaslen.16 Ja atoq riꞌ ri Jesús xubꞌij jun parábola chake: Kꞌo jun achi bꞌeyon xutik ruwech jun
         rulew, y ri rutikoꞌ santienta ruwech xuyaꞌ. 17 Roma kꞌa riꞌ, ri bꞌeyon ndubꞌilaꞌ pa ránima: ¿Achike nibꞌen wokami? Porque ma ndubꞌen
         ta apeꞌ xtinyek nojel ruwech ri nutikoꞌ. 18 Pero jareꞌ xtinbꞌen: Ngenwulij la yakbꞌel enubꞌanun y nibꞌen más chawen pa kikꞌexel,
         y chiriꞌ niyek wi nojel ruwech ri nu-trigo y ri jalajaj chik achike ri ndikꞌatzin
         ngenyek. 19 Y nibꞌij chare ri wánima: Wánima, kami santienta bꞌeyomal ayakon chin ndaqꞌasaj akꞌaslen
         kꞌiy junaꞌ. Katuxlan, kawaꞌ, tatijaꞌ ayaꞌ y kakꞌastan. 20 Pero ri Dios xubꞌij chare: ¡Xa ma jun anoꞌoj! Chupan re jun aqꞌaꞌ reꞌ ndukꞌamer ri
         akꞌaslen, y nojel ri ayakon, ¿achoq pa ruqꞌaꞌ ndikanej kan?+ xucheꞌex. 21 Keriꞌ ndukꞌulwachij achike na wineq ri ndumal apu bꞌeyomal chochꞌulew chin ndukusaj
         xe rijaꞌ, pero xa ma jun ri bꞌeyomal ri ndirajoꞌ ri Dios rikꞌin.Ri Dios ngerubꞌen cuenta ri eralkꞌuaꞌl(Mt. 6:25-34)22 Y ri Jesús xubꞌij chake ri ru-discípulos: Romariꞌ nibꞌij chiwa: Ma kixel chꞌuꞌj chukanoxik
         ri ndikꞌatzin chiwa pa ikꞌaslen, ri achike xtikꞌux, nixta kixel chꞌuꞌj chukanoxik
         tzieq chin ndikusaj. 23 Porque ri kꞌaslen más kꞌo reqalen ke chuwech ri achike ndikꞌuxeꞌ, y ri cuerpo más
         kꞌo reqalen ke chuwech ri tzieq ndikusex. 24 Tiyaꞌ cuenta chake ri aj xikꞌ teq chikap cuervos; rejeꞌ ma ngetikon ta, nixta ndikimal
         ruwech tikoꞌ, y nixta maneq kiyakbꞌal chin ndikiyek ruwech tikoꞌ, pero ri Dios ngerutzuq.+ ¡Y rix más iweqalen ke chikiwech ri chikap riꞌ! 25 Y nibꞌij chuqaꞌ chiwa: Maske jun wineq ndel chꞌuꞌj, ma nditiker ta ndubꞌen chi ndikꞌojeꞌ
         jun hora más rukꞌaslen ke chuwech ri kꞌaslen ruqꞌaton kan ri Dios pa ruwiꞌ. 26 Si rix nixta jun hora más ikꞌaslen ngixtiker ndibꞌen chi ndikꞌojeꞌ, ¿achike roma ngixel
         chꞌuꞌj chukanoxik ri chꞌaqa chik achike ngekꞌatzin chiwa?27 Tiyaꞌ cuenta chare achike modo ngekꞌiy ri kontzꞌiꞌj, rejeꞌ ma ndikikosisaj ta kiꞌ
         chi samaj, nixta ngekemon chin ta ndikibꞌen kitziaq, pero nibꞌij chiwa chi nixta ri
         rey Salomón, rikꞌin nojel ri bꞌeyomal ruchajin ma xuweq ta riꞌ achel eweqon ri kontzꞌiꞌj
         roma ri Dios. 28 Y si ri Dios rikꞌin kikontzꞌijal ngeruweq ri qꞌayis ri ngeꞌel pe pa qꞌas, y ri qꞌayis
         riꞌ ekꞌo kami y chuwaꞌq-kabꞌij xa ngeporox pa qꞌaqꞌ, ¡kin más wi xkixruweq rix! Tiyaꞌ
         cuenta chare chi rix ma kin ta kuqul ikꞌuꞌx rikꞌin ri Dios. 29 Romariꞌ rix ma kixel chꞌuꞌj chukanoxik ri achike ndikꞌux y achike nditij. 30 Porque ri jalajaj kiwech wineq ri ma kitaqin ta ri Dios, ngeꞌel chꞌuꞌj chukanoxik
         nojel reꞌ. Pero rix kꞌo ri Itataꞌ Dios ri kin retaman chi ngekꞌatzin reꞌ chiwa. 31 Pa rukꞌexel chi ngixel chꞌuꞌj, más utz tibꞌa iwánima chirij ri ndubꞌen reinar ri Dios
         pa ikꞌaslen. Si keriꞌ ndibꞌen, rijaꞌ kin nduyaꞌ wi pe ri ndikꞌatzin chiwa.Chikaj tibꞌanaꞌ ibꞌeyomal(Mt. 6:19-21)32 Rix ri rix achel jun chꞌuti bꞌotzaj karneꞌl, ma tixibꞌij iwiꞌ, porque ri Itataꞌ Dios
         kin ndiqaꞌ chuwech chi rix ndibꞌen reinar junan rikꞌin. 33 Tikꞌayilaꞌ ri ichajin y ri rajel tiyaꞌ chake ri maneq ok kichajin.+ Si keriꞌ ndibꞌen, chikaj ndikꞌojeꞌ jun iyakbꞌel ri ma nditziaqur ta, apeꞌ kꞌo cheꞌel
         ndiyek ibꞌeyomal ri ma ndikꞌis ta, nixta ndichikopir, y apeꞌ ma ngebꞌeqaqa ta eleqꞌomaꞌ.
         34 Porque apeꞌ kꞌo ri ibꞌeyomal, chiriꞌ chuqaꞌ kꞌo ri iwánima.Ndikꞌatzin chi kꞌes qawech ndiqoyobꞌej ri Jesucristo35 Utz-utz tinabꞌaꞌ apu iwiꞌ chin ndibꞌen ri ndirajoꞌ ri Dios, y tibꞌanaꞌ chake ri i-lámparas
         chi jumul ketzijeꞌ.+36 Tibꞌanaꞌ achel ndikibꞌen ri samajelaꞌ ekꞌes koyobꞌen nditzolij pe ri kajaw ri bꞌaneq
         pa jun kꞌulubꞌik. Rejeꞌ ekꞌes chin keriꞌ atoq ndeqaqa ri kajaw y ndikꞌujkꞌut apu chi
         puerta, chaꞌanin paqiꞌ ndikijeq pe chuwech. 37 Jabꞌel rokiqꞌij ri samajelaꞌ ri kin ekꞌes apu koyobꞌen ri kajaw atoq nduqaqa.+ Kin qetzij nibꞌij chiwa, chi ri kajaw ndubꞌen rukꞌojlen chin ngerilij, ngerutzꞌuyubꞌaꞌ
         chuchiꞌ ru-mesa y ngerutzuq. 38 Y maske pa nikꞌaj aqꞌaꞌ o kumaj tisaqer xtuqaqa ri kajaw, kin jabꞌel rokiqꞌij ri samajelaꞌ
         riꞌ, si ekꞌes xketurilaꞌ. 39 Pero ndikꞌatzin chuqaꞌ chi ndiwetamaj reꞌ: Xa ta jun rajaw jay retaman achike hora
         ndeqaqa jun eleqꞌon, ma nduyaꞌ ta qꞌij chare ri eleqꞌon chi nduchobꞌij apu ri jay.
         40 Romariꞌ, rix tinabꞌaꞌ apu iwiꞌ,+ porque riyin ri aj chikaj ri xinuꞌalex chiꞌikajal nginuqaqa chik jumbꞌey atoq rix
         ma jun inabꞌen.Ri samajel ri ndiniman tzij y ri samajel ri ma ndiniman ta tzij(Mt. 24:45-51)41 Ri Pedro xubꞌij chare ri Jesús: Ajaw, ¿xe qoma roj xatzijoj re parábola reꞌ, o koma
         chuqaꞌ konojel?42 Ri Ajaw xubꞌij: Jun samajel ri ndubꞌen ri ndubꞌij ri rajaw chare y ndunojij utz-utz
         ri ngerubꞌanalaꞌ, ja samajel riꞌ ri ndichaꞌox roma ri rajaw chin nduyaꞌ pa kiwiꞌ chꞌaqa
         chik samajelaꞌ, chin keriꞌ atoq ndiril hora chin rujachik ri ndikꞌatzin chake chin
         ndikikꞌux, runabꞌan chi apu nojel chin ndujech chake. 43 Kin jabꞌel roruqꞌij jun loqꞌon samajel ri nduꞌilox roma ri rajaw chi ndajin rikꞌin
         ri samaj bꞌiꞌin kan chare. 44 Kin qetzij nibꞌij chiwa, chi ri rajaw kin nduyaꞌ ri samajel riꞌ pa ruwiꞌ nojel ri
         rubꞌeyomal.+45 Pero si ri samajel riꞌ ndubꞌij qa pa ránima chi ri rajaw ma nduqaqa yan ta, y xa ndutzꞌen
         kichꞌeyik ri chꞌaqa chik samajelaꞌ chi achiꞌaꞌ chi ixoqiꞌ, y xe waꞌin nduyal, ndutij
         yaꞌ y ndiqꞌabꞌer, 46 nduqaqa ri rajaw chupan jun qꞌij y jun hora ma runabꞌen ta ri samajel riꞌ, santienta
         castigo nduyaꞌ chare, y nderuyaꞌ chikikajal ri wineq ri ma ngetaqin ta.47 Ri samajel ri retaman achike samaj ndirajoꞌ ri rajaw chi ndubꞌen, pero ma runabꞌan
         ta apu ri samaj, nixta xubꞌen achel rurayibꞌel ri rajaw, ri samajel riꞌ kin santienta
         ruchꞌeyik ndibꞌan. 48 Pero si jun samajel ma retaman ta achike samaj ndirajoꞌ ri rajaw chi ndubꞌen, y ndubꞌanalaꞌ
         itzel teq achike ri ndukꞌen pe chꞌeyekil, ri samajel riꞌ kin ndichꞌay wi, pero menos
         jubꞌaꞌ. Jakꞌa ri santienta yoꞌon chare, santienta chuqaꞌ ndikꞌutux chare, y ri kꞌiy
         achike jachon pa ruqꞌaꞌ, más kꞌiy chuqaꞌ ndikꞌutux chare ke chuwech jun samajel ri
         menos yoꞌon chare.Ri wineq ma junan ta ruwech kitzij ndikibꞌen roma ri Jesús(Mt. 10:34-36)49 Riyin xinuqaqa chochꞌulew chin nutzija qꞌaqꞌ chikikajal ri wineq, y nirayij chi kin
         ta ndijina chik ri qꞌaqꞌ riꞌ. 50 Kin ndikꞌatzin chi ngineqꞌax pa jun nimalej kꞌayew, y ¡santienta ngibꞌison hasta kꞌa
         xkinel na chuwech ri kꞌayew riꞌ! 51 ¿La ndinojij kami rix chi xinuqaqa chin nuyaꞌ uxlanen chochꞌulew? Riyin nibꞌij chiwa
         chi ma ke ta riꞌ, riyin xinuqaqa chin woma yin ndiyakatej oyowal chikikajal ri wineq.
         52 Porque ja wokami nditzꞌukutej e chi apeꞌ ekꞌo woꞌoꞌ pa jun jay, oxiꞌ ngeyakatej chikij
         ri kaꞌiꞌ chik, y ri kaꞌiꞌ ngeyakatej chikij ri oxiꞌ.+53 Ri tataꞌatz ndiyakatej chirij ri rukꞌajol, ri kꞌajol ndiyakatej chirij ri rutataꞌ.
         Ri teꞌej ndiyakatej chirij ri ral xten y ri xten ndiyakatej chirij ri ruteꞌ. Ri aliteꞌ
         ndiyakatej chirij ri raliꞌ y ri alibꞌetz ndiyakatej chirij ri raliteꞌ.Ri wineq ndikꞌatzin ndikikꞌoxomaj achike ndubꞌij tzij ri ndibꞌanatej chikiwech(Mt. 16:1-4; Mr. 8:11-13)54 Y ri Jesús kereꞌ chuqaꞌ xubꞌij chake ri santienta wineq: Atoq rix nditzꞌet chi ndimuqeꞌ
         pe ri rokaj apeꞌ ndiqaqa ri qꞌij, ja paqiꞌ ndibꞌij chi ndipuꞌun qatataꞌ, y keriꞌ ndibꞌanatej.
         55 Keriꞌ chuqaꞌ atoq ndipuꞌun kaqiqꞌ pa sur, rix ndibꞌij chi kin xtubꞌen kꞌaten, y keriꞌ
         ndibꞌanatej. 56 ¡Rix xa kaꞌiꞌ ipalej! Rix iwetaman ri ndibꞌanatej atoq ndimuqeꞌ ruwech ri kaj y atoq
         ndipuꞌun jun kaqiqꞌ chochꞌulew, pero, ¿la ma ngixtiker ta ndikꞌoxomaj achike ndubꞌij
         tzij ri ndibꞌanatej chiwech wokami?Tiqatijaꞌ qaqꞌij chi ndikꞌojeꞌ uxlanen chiqakajal kikꞌin ri kibꞌanun oyowal chaqe(Mt. 5:25, 26)57 ¿Achike roma ma iyon ta chiwech nditzꞌet qa achike ri utz chi ndibꞌen? 58 Atoq jun wineq ngabꞌerusujuj pa kawílta, tatijaꞌ aqꞌij tabꞌanaꞌ rukꞌojlen ri oyowal
         kꞌo chiwech, utz kꞌaja rat bꞌaneq pa bꞌey rikꞌin.+ Porque si ma ndabꞌen ta keriꞌ, kꞌo cheꞌel xkabꞌeruyaꞌ chuwech ri qꞌatoy tzij, y ri
         qꞌatoy tzij riꞌ xkarujech pa ruqꞌaꞌ ri justísa y rijaꞌ xkabꞌerutzꞌapij pa cheꞌ. 59 Kin qetzij nibꞌij chawa, chi ma ngatel ta pe chiriꞌ, kꞌa tatojoꞌ na kan nojel ri méra
         ndiqꞌat chawij.
         
            
               	12:1 Mt. 16:6, 12; Mr. 8:15; 1Co. 5:7, 8

               	12:2 Ec. 12:14; Mt. 10:26; 1Co. 4:5

               	12:4 Is. 51:7; Jer. 1:8

               	12:5 Mt. 10:28

               	12:8 Mt. 10:32; 2Ti. 2:12; 1Jn. 2:23

               	12:10 Mt. 12:31, 32; Mr. 3:28, 29

               	12:12 Mt. 10:19; Mr. 13:11; Lc. 21:14, 15

               	12:15 He. 13:5

               	12:20 Sal. 39:6

               	12:24 Job 38:41; Sal. 147:9

               	12:33 Mt. 19:21

               	12:35 Mt. 25:1, 8

               	12:37 2P. 3:14

               	12:40 Ro. 13:11-14; 2P. 3:14

               	12:44 Ap. 3:21

               	12:52 Mi. 7:6; Jn. 7:43; 10:19

               	12:58 Mt. 5:25

            

         
      

   
      
         13
Nim reqalen ri nditzolij awánima rikꞌin ri Dios131 Chupan ri qꞌij riꞌ, ekꞌo apu jujun wineq chiriꞌ ri xkitzijoj chare ri Jesús chi ekꞌo
         jujun aj rochꞌulew Galilea xebꞌa pa tinamit Jerusalén pa rachoch ri Dios chin xbꞌekisujuꞌ
         chikap chuwech, pero atoq ngetajin chusujik, ri Pilato xuteq kikamisaxik ri aj Galilea
         riꞌ y ri kikikꞌel xuxal rikꞌin ri kikikꞌel ri chikap.2 Pero ri Jesús xubꞌij chake: ¿Rix ndinojij chi ri achiꞌaꞌ ri keriꞌ xkikꞌulwachij más
         eꞌaj mak chikikajal konojel ri aj Galilea? 3 Ma ke ta riꞌ. Y riyin nibꞌij chiwa: Si rix ma xtiyaꞌ ta kan ri mak y nditzolij pe
         iwánima rikꞌin ri Dios, keriꞌ chuqaꞌ rix kin xtikꞌis iqꞌij. 4 Y keriꞌ chuqaꞌ ri 18 wineq ri xeken chuchiꞌ ri atinibꞌel rubꞌiniꞌan Siloé, roma xtzaq
         pe ri torre chikij, ¿la más kami kꞌo kimak rejeꞌ chikiwech konojel ri ekꞌo pa tinamit
         Jerusalén? 5 Ma ke ta riꞌ. Y riyin nibꞌij chiwa: Si rix ma xtiyaꞌ ta kan ri mak y nditzolij pe
         iwánima rikꞌin ri Dios, keriꞌ chuqaꞌ rix kin xtikꞌis iqꞌij.Ri parábola pa ruwiꞌ ri jun mata higo ri ma ndiwachin ta6 Y ri Jesús xubꞌij re parábola reꞌ chake: Jun achi rutikon jun mata higo chukajal ri
         rutikoꞌ, y ri achi riꞌ xbꞌerutzꞌetaꞌ si ri higuera kꞌo ruwech ruyoꞌon, pero nixta
         jun ruwech xril. 7 Y ri rajaw ri ulew xubꞌij chare ri ndisamajin ri rulew: Tayaꞌ cuenta chare chi ja
         rox junaꞌ rikꞌin reꞌ juna-junaꞌ nutzꞌetaꞌ si kꞌo ruwech nduyaꞌ re higuera reꞌ, pero
         nixta jun ruwech wilon. Más utz tachoyoꞌ e, porque ma ndikꞌatzin ta chi xe ndukꞌis
         ruchuqꞌaꞌ ri ulew. 8 Pero ri ndisamajin ri ulew xubꞌij chare ri rajaw: Tayaꞌ chi na kan re junaꞌ reꞌ. Nibꞌuꞌ
         na la ulew apeꞌ tikil y niyaꞌ na abono chuxeꞌ. 9 Chin keriꞌ si xtuyaꞌ ruwech, kin utz kꞌa riꞌ, pero si naq, xtachay kꞌa e riꞌ.Ri Jesús pa jun uxlanibꞌel qꞌij ndukꞌachojrisaj jun ixaq ndiyawej10 Pa jun uxlanibꞌel qꞌij, ri Jesús ndajin chikitijoxik ri wineq rikꞌin ri rutzij ri
         Dios pa jun sinagoga. 11 Y chiriꞌ kꞌo apu jun ixaq, ri ja 18 junaꞌ tiyawej pe roma jun itzel espíritu tzꞌamayon
         richin. Romariꞌ, re ixaq reꞌ, jumul wuqꞌuwik y ma nditiker ta nduchojmirisaj pe ri
         ru-cuerpo. 12 Atoq ri Jesús xutzꞌet ri ixaq riꞌ, xroyoj apu y kereꞌ xubꞌij chare: Ixaq, wokami xatel
         chi jumul+ pa ruqꞌaꞌ ri yabꞌil tzꞌamayon awichin.13 Y ri Jesús xuyaꞌ ruqꞌaꞌ pariꞌ ri ixaq. Ja paqiꞌ xyuqutej pe ri roracheq ri ixaq y
         nduyalaꞌ ruqꞌij ri Dios. 14 Pero ri achi ri más nim ruqꞌij pa sinagoga xyakatej qa royowal, porque ri Jesús pa
         jun uxlanibꞌel qꞌij xukꞌachojrisaj ri ixaq. Ri achi riꞌ kereꞌ xubꞌij chake ri wineq:
         Ekꞌo waqiꞌ qꞌij chin ngixsamej, y ja chupan teq ri qꞌij riꞌ kꞌo cheꞌel ngixpuꞌun chin
         ngixkꞌachojrisex, pero ma pa uxlanibꞌel qꞌij ta, xchajeꞌ.15 Ja atoq riꞌ ri Ajaw xubꞌij: ¡Rix xa kaꞌiꞌ ipalej! Nixta jun chiwech rix ri man ta
         ngerukir ri ruwakx y ri rukej, maske pa uxlanibꞌel qꞌij, y ngerukꞌuaj chin ndekitijaꞌ
         kiyaꞌ. 16 Y re ixaq reꞌ, jun riy-rumam kan ri Abraham ri ja 18 junaꞌ ximon chupan ri yabꞌil
         roma ri itzel. ¿Ma utz ta kami chi pa uxlanibꞌel qꞌij ndel libre?17 Atoq ri Jesús xubꞌij keriꞌ, konojel ri koyowal chare xekꞌix qa chuwech, pero ri santienta
         wineq ekꞌo apu chiriꞌ, ngekikot roma ri nimalej teq achike ngerubꞌen ri ma jumbꞌey
         ebꞌanatajneq.Ri parábola pa ruwiꞌ jun semilla mostaza(Mt. 13:31, 32; Mr. 4:30-32)18 Ri Jesús xubꞌij chuqaꞌ: ¿Achoq ikꞌin kami junan ri ru-reino ri Dios, y achoq ikꞌin
         nijunumaj? 19 Nijunumaj rikꞌin jun semilla mostaza ri xutik jun achi pa ruqejoj, xkꞌiy y xok pe
         nim cheꞌ, y ri aj xikꞌ teq chikap xkibꞌen kisok chi teq ruqꞌaꞌ.Ri parábola pa ruwiꞌ ri levadura(Mt. 13:33)20 Y ri Jesús xubꞌij chik: ¿Achoq ikꞌin kami nijunumaj ru-reino ri Dios? 21 Nijunumaj rikꞌin ri xbꞌanatej atoq jun ixaq xutzꞌen levadura y xuyaꞌ chukajal oxiꞌ
         medida harina chin xubꞌen keꞌen. Ri levadura xukiraj riꞌ chupan nojel ri keꞌen.*Kixok chupan ri puerta kaꞌal ruwech(Mt. 7:13, 14, 21-23)22 Atoq ri Jesús rutzꞌamon bꞌey chin ndibꞌa pa tinamit Jerusalén, ngerutijoj ri wineq
         rikꞌin rutzij ri Dios pa nojel teq tinamit y aldeas apeꞌ ndeqꞌax.+23 Y kꞌo jun xkꞌutun razón chare, y xubꞌij: Ajaw, ¿ejubꞌaꞌ ok ri ngekolotej?Ri Jesús xubꞌij: 24 Titijaꞌ iqꞌij chi ngixok apu chupan ri puerta kaꞌal ruwech. Porque nibꞌij chiwa chi
         ekꞌiy kin xtikitij kiqꞌij chin ngeꞌok apu y ma ngetiker ta. 25 Porque atoq ri rajaw ri jay ndiyakatej pe chin ndurutzꞌapij ri puerta, rix ri rixkꞌo
         kan saqil, kꞌateriꞌ xkixkꞌujkꞌut apu y xtibꞌij: Ajaw, tajaqaꞌ re puerta chiqawech.
         Pero ri rajaw jay kereꞌ xtubꞌij pe chiwa: Ma wetaman ta iwech rix aj apeꞌ.+26 Ja atoq riꞌ kereꞌ ndibꞌij apu rix chare ri rajaw jay: Roj awikꞌin xojwaꞌ y xqatij
         qayaꞌ, y pa raqen teq bꞌey chin ri qatinamit xojatijoj rikꞌin ri rutzij ri Dios. 27 Pero rijaꞌ kereꞌ xtubꞌij pe chiwa: Ma wetaman ta iwech rix aj apeꞌ. ¡Kixel e chinuwech
         rix iwonojel ri rix bꞌanuy itzel teq achike!+28 Ja atoq riꞌ ngixbꞌeꞌoqꞌ y ndiqachꞌachꞌej iweyaj,+ porque ngeꞌitzꞌet ri Abraham, ri Isaac, ri Jacob y konojel ri profetas chi ekꞌo pa
         ru-reino ri Dios, y rix xa ngixtorix e saqil. 29 Pa ru-reino ri Dios ngebꞌeqaqa wineq epataneq pa norte, wineq epataneq pa sur, wineq
         ri epataneq pa teq rochꞌulew kelaꞌ apeꞌ ndel pe ri qꞌij, y wineq epataneq kelaꞌ apeꞌ
         ndiqaqa wi,+ y ngebꞌetzꞌuyeꞌ chuchiꞌ mesa. 30 Pero chupan ri qꞌij riꞌ, ekꞌiy ri nim kiqꞌij ndikinaꞌ chare wokami, xa jubꞌaꞌ ok kiqꞌij
         ndekꞌojeꞌ atoq riꞌ, y ekꞌiy ri maneq kiqꞌij ndikinaꞌ chare wokami, nim kiqꞌij ndekꞌojeꞌ
         pa ru-reino ri Dios.Ri Jesús ndiroqꞌej kiwech ri aj Jerusalén(Mt. 23:37-39)31 Ja chuqaꞌ atoq riꞌ xejel apu jujun fariseos apeꞌ kꞌo ri Jesús, y kereꞌ xkibꞌij chare:
         Katel e waweꞌ y kabꞌiyin, porque ri rey Herodes ndirajoꞌ ngarukamisaj.32 Pero ri Jesús xubꞌij chake ri fariseos riꞌ: Kixbꞌiyin y kereꞌ teꞌibꞌij chare ri machꞌikilik
         chi achi riꞌ: Wokami y chuwaꞌq ngenwelesaj e itzel teq espíritu pa kikꞌaslen ri wineq
         y ngenkꞌachojrisaj ri ngeyawej, y kabꞌij nikꞌis ri bꞌiꞌin pe chuwa chi nibꞌen. 33 Pero ndikꞌatzin chi ngibꞌiyin kami, chuwaꞌq y kabꞌij hasta kibꞌeqaqa na pa tinamit
         Jerusalén, porque maneq cheꞌel chi jun profeta ma pa tinamit ta Jerusalén ndikamisex.34 Ri Jesús xubꞌij chuqaꞌ: ¡Aj Jerusalén, aj Jerusalén, rix ri ngeꞌikamisaj ri profetas,
         y ngeꞌikꞌeq chi abꞌej ri etaqon pe roma ri Dios chiꞌikajal! ¡Kꞌiy mul xinwojoꞌ xinmal
         iwech achel ri ati ekꞌ ngerumal ri chꞌuteq ral chuxeꞌ ruxikꞌ, pero ma xiwojoꞌ ta!
         35 Titzꞌetaꞌ na pe peꞌ, ri itinamit ndimalix kan roma ri Dios, y nditzꞌireꞌ kan.+ Y nibꞌij chiwa chi rix ma nginitzꞌet chi ta jumbꞌey, hasta kꞌa nduqaqa na ri qꞌij
         atoq ndibꞌij: ¡Kin nimalej favor kꞌo pa ruwiꞌ re pataneq pa rubꞌiꞌ ri Ajaw Dios!+

               	13:22 Mt. 9:35; Mr. 6:6

               	13:25 Mt. 7:23

               	13:27 Mt. 7:21; 25:41

               	13:28 Mt. 13:42; 24:51

               	13:29 Mt. 8:11

               	13:35 Lv. 26:31, 32; Mi. 3:12

               	13:35 Sal. 118:26; Mt. 21:9; Lc. 19:38; Jn. 12:13

            

         
      

   
      
         14
Ri Jesús pa jun uxlanibꞌel qꞌij ndukꞌachojrisaj jun achi sipojneq141 Pa jun uxlanibꞌel qꞌij ri Jesús xbꞌewaꞌ chirachoch jun fariseo ri nimalej ruqꞌij chikikajal
         ri chꞌaqa chik fariseos.+ Ri qꞌij riꞌ ekꞌo apu chuqaꞌ fariseos ri xe ndikitzutzaꞌ ri Jesús achike na ndubꞌen.
         2 Y chiriꞌ chuwech ri Jesús kꞌo apu jun achi sipojneq. 3 Ja atoq riꞌ kereꞌ xubꞌij ri Jesús chake ri tijonelaꞌ chin ri ley y chake ri fariseos:
         ¿Xajan kami chuwech ri Dios chi ndikꞌachojrisex jun wineq pa uxlanibꞌel qꞌij?+4 Pero ri tijonelaꞌ y ri fariseos ma xechꞌaꞌa ta apu. Ja atoq riꞌ ri Jesús xuyaꞌ apu
         ruqꞌaꞌ chirij ri ndiyawej, xukꞌachojrisaj y xuteq chirachoch. 5 Y kereꞌ xubꞌij chake ri fariseos: Si jun chiꞌikajal rix nditzaq qa jun ralkꞌuaꞌl o
         jun ruwakx pa jun jul+ pa jun uxlanibꞌel qꞌij, ¿ma chaꞌanin ta kami nderelesaj qa, maske retaman chi ma
         utz ta ndubꞌen samaj chupan ri qꞌij riꞌ?6 Y ri fariseos ma jun achike xetiker xkibꞌij chare ri Jesús.Ri eꞌoyon pa jun waꞌin7 Atoq ri Jesús xutzꞌet chi ri fariseos ri eꞌoyon pa waꞌin ngekichaꞌ ri kꞌojlibꞌel más
         eyalan chuchiꞌ mesa chin ngetzꞌuyeꞌ,+ rijaꞌ xubꞌij re jun parábola reꞌ chake: 8 Atoq ngatoyox pa jun kꞌulubꞌik, ma kabꞌetzꞌuyeꞌ pariꞌ ri chꞌaket apeꞌ ngetzꞌuyeꞌ ri
         kin kꞌo kiqꞌij. Ma kꞌateꞌ rat tzꞌuyul chik chiriꞌ atoq xteqaqa jun ri más kꞌo ruqꞌij
         ke chawech rat, 9 y ri xoyon iwichin rix kaꞌiꞌ, xtubꞌij chawa: Tayaꞌ kan re chꞌaket reꞌ chare re jun
         reꞌ. Y keriꞌ, rat ja ngakaqer qa y ngakꞌixbꞌiyaj ngabꞌetzꞌuyeꞌ kꞌa pa rukꞌisibꞌel
         chꞌaket. 10 Romariꞌ, atoq ngatoyox pa jun kꞌulubꞌik, más utz katzꞌuyeꞌ pa rukꞌisibꞌel chꞌaket,
         chin keriꞌ atoq xkarutzꞌet pe ri xoyon awichin pa kꞌulubꞌik, xtubꞌij kereꞌ chawa:
         Rat wamígo, katámpe chireꞌ. Y atoq keriꞌ xtubꞌij chawa, konojel ri etzꞌuyul awikꞌin
         cho mesa ndikitzꞌet chi pa ruwech ri xoyon awichin, kin rukꞌulun chi ngabꞌetzꞌuyeꞌ
         pariꞌ jun chꞌaket más utz.+11 Porque si jun ruyon chuwech ndunimrisaj riꞌ, kin xtiqasex ruqꞌij, pero ri nduqasaj
         riꞌ, kin xtinimrisex ruqꞌij.+12 Y ri Jesús xubꞌij chuqaꞌ chare ri xoyon richin pa waꞌin: Atoq ndabꞌen rukꞌojlen jun
         yalan chi rikil chin ndasipaj, ma kaꞌawoyoj ri awachibꞌil, nixta ri achaqꞌ-animal,
         nixta ri awoxpochel, nixta ri bꞌeyomaꞌ teq a-vecinos, ma kꞌateꞌ rejeꞌ chuqaꞌ xkatikoyoj
         pa jun nimaqꞌij xtikibꞌen chikachoch y xa ndikitzolij rajel-rukꞌexel chawa ri xayaꞌ
         rat chake. 13 Pa rukꞌexel riꞌ, atoq rat ndabꞌen jun yalan chi rikil chin ndasipaj, kaꞌawoyoj ri
         maneq ok kichajin, ri ma tzꞌaqet ta kiqꞌa-kaqen, ri ngejetzꞌmaꞌy ngebꞌiyin y ri esoqꞌ,
         14 y keriꞌ kin jabꞌel roꞌaqꞌij ndikꞌojeꞌ, porque rejeꞌ ma ngetiker ta ndikitzolij rajel-rukꞌexel
         chawa ri ndayaꞌ chake. Pero xa kin ndiyoꞌox rajel-rukꞌexel chawa chupan ri qꞌij atoq
         ri wineq ri xkikꞌuaj jun chojmilej kꞌaslen ngekꞌastajbꞌex pe chikikajal ri animaꞌiꞌ.+Ri parábola pa ruwiꞌ ri nimalej waꞌin(Mt. 22:1-10)15 Atoq xkakꞌaxaj ri xubꞌij ri Jesús, jun chikikajal ri tzꞌuyul chuchiꞌ mesa xubꞌij chare:
         ¡Kin jabꞌel rokiqꞌij konojel ri xkewaꞌ pa ru-reino ri Dios!+16 Ri Jesús xubꞌij chare: Jun achi xubꞌen rukꞌojlen jun nimalej waꞌin, y xuteq rubꞌixik
         chake santienta wineq chin kebꞌewaꞌ rikꞌin. 17 Y atoq xuqaqa ri hora chin ri waꞌin, xuteq jun rusamajel chin xbꞌerubꞌij kereꞌ chake
         ri eroyon: Kixpuꞌun, porque bꞌanun chik rukꞌojlen ri waꞌin. 18 Pero xa konojel kꞌo reqal xkiyaꞌ pe. Ri nabꞌey kereꞌ xubꞌij: Tabꞌij chare ri awajaw
         chi riyin kꞌaja ok xinlaqꞌ jun ulew, y ndikꞌatzin netzꞌetaꞌ, romariꞌ tukuyuꞌ ok numak,
         ma ngibꞌewaꞌ ta rikꞌin. 19 Jun chik xubꞌij: Kꞌaja ok xenlaqꞌ woꞌoꞌ kꞌulaj nubꞌóyix y ndikꞌatzin ngentojtobꞌej
         pa samaj, romariꞌ tukuyuꞌ ok numak, ma ngibꞌewaꞌ ta rikꞌin. 20 Y jun chik xubꞌij: Riyin kꞌaja ok xikꞌuleꞌ, romariꞌ maneq cheꞌel ngibꞌewaꞌ rikꞌin.
         21 Atoq xtzolij pe ri samajel, xubꞌij chare ri rajaw nojel ri achike xkibꞌij pe ri xebꞌeroyoj,
         y ri rajaw xyakatej royowal y kereꞌ xubꞌij chare ri rusamajel: Kabꞌiyin paqiꞌ chi
         teq kꞌayibꞌel y pa teq raqen bꞌey chin ri tinamit, kaꞌakꞌamaꞌ pe ri maneq ok kichajin,
         ri ma tzꞌaqet ta kiqꞌa-kaqen, ri ngejetzꞌmaꞌy ngebꞌiyin y ri esoqꞌ, xucheꞌex e. 22 Y atoq ri samajel rubꞌanun chik ri xbꞌix chare, xubꞌij chare ri rajaw: Ja xinbꞌen
         yan ri xabꞌij chuwa, y kꞌa kꞌiy lugar kꞌo. 23 Y ri rajaw xubꞌij chare: Kabꞌiyin pa teq bꞌey, y pa ruqꞌaꞌ teq bꞌey, y tabꞌanaꞌ chake
         ri wineq chi kepuꞌun, chin keriꞌ ndinoj ri wachoch. 24 Kin qetzij nibꞌij chiwa chi nixta jun chikiwech ri kꞌo reqal xkiyaꞌ chin ma xetuwaꞌ
         ta wikꞌin ndikikꞌux ri waꞌin nubꞌanun chik rukꞌojlen.Kꞌo kꞌayew ndukꞌen pe ri ndawoqaj ri Jesús(Mt. 10:37, 38)25 Jun chik qꞌij santienta wineq koqan ri Jesús, y rijaꞌ xuyaꞌ vuelta, xubꞌij chake:
         26 Si kꞌo jun ndirajoꞌ ngiroqaj, pero xa más ndirajoꞌ qa riꞌ rijaꞌ, o más ngerajoꞌ rute-rutataꞌ,
         rixjayil, eralkꞌuaꞌl, ruchaqꞌ-runimal, o eranaꞌ, ke chuwech ngirajoꞌ riyin, ma rukꞌulun
         ta chi ndok nu-discípulo.+27 Y jun wineq ri ndirajoꞌ ndok nu-discípulo, ndikꞌatzin chi ma ndupoqonaj ta nduqꞌasaj
         kꞌayew roma ngiroqaj, achel xa ta kin bꞌaneq chuxeꞌ ru-cruz chin ndekamisex. Jakꞌa
         ri wineq ri xa ndupoqonaj nduqꞌasaj kꞌayew roma ngiroqaj, ri jun riꞌ ma rukꞌulun ta
         chi ndok nu-discípulo.+28 Porque si jun chiꞌikajal rix ndirajoꞌ ndubꞌen jun torre, ¿la ma nabꞌey ta kami nditzꞌuyeꞌ
         y ndirajilaj si ndubꞌen o ma ndubꞌen ta ri méra kꞌo rikꞌin chin ndupabꞌaꞌ ri torre?
         29 Porque si xaxe ok ri ruxeꞌ ri torre nditiker nduyaꞌ qa y nduchꞌaqabꞌaꞌ kan rubꞌanik,
         re achi reꞌ xa ndiyoqꞌ koma konojel ri wineq ri xketzꞌeto richin. 30 Y kereꞌ xtikibꞌilaꞌ chirij: La jun achi laꞌ xutzꞌen rubꞌanik jun torre, pero xa ma
         xtiker ta xukꞌis rubꞌanik. 31 Keriꞌ chuqaꞌ, si jun rey ndibꞌa pa guerra, ¿la ma nabꞌey ta kami nditzꞌuyeꞌ chin ndunojij
         si rikꞌin ri lajuj mil soldados ekꞌo chuxeꞌ rutzij, nditiker pa ruqꞌaꞌ ri rey ri erukꞌamon
         pe 20 mil soldados? 32 Si ri rey ndunaꞌ chi ma xtitiker ta pa ruqꞌaꞌ ri jun chik rey, ngeruteq paqiꞌ jujun
         achiꞌaꞌ chin ndekikꞌutuj razón chare achike ndirajoꞌ chin ma tibꞌanatej ri guerra
         chikiwech, utz kꞌa nej pataneq wi ri jun chik rey. 33 Keriꞌ chuqaꞌ, xa achike na jun chiꞌikajal ri ma ndirajoꞌ ta nduyaꞌ kan nojel ri ruchajin
         woma riyin,+ ma rukꞌulun ta chi ndok nu-discípulo.Ri ndibꞌanatej atoq ri atzꞌan ndikꞌis retzꞌamil(Mt. 5:13; Mr. 9:50)34 Romariꞌ nibꞌij chuqaꞌ chi hasta ri atzꞌan ri kin kꞌo ndikꞌatzin wi, si ndikꞌis e ri
         retzꞌamil, ¿achike kꞌa jun ta ndibꞌan chare chin nditzolij chi pe ri retzꞌamil? 35 Nixta utz chik chin ndixol rikꞌin ulew o ndok abono, xaxe chik ndiroqix e saqil. Ri
         nditiker ndukꞌoxomaj reꞌ, tukꞌoxomaj kꞌa.

Ri parábola pa ruwiꞌ ri yuqꞌunel ri ndiril ri rukarneꞌl(Mt. 18:10-14)151 Konojel ri ngemolo méra pa rubꞌiꞌ ri rey, y keriꞌ chuqaꞌ ri wineq ri ndibꞌix chikij
         chi eꞌaj mak, xejel apu apeꞌ kꞌo ri Jesús chin ndikakꞌaxaj ri ndubꞌij.+2 Pero ri fariseos y ri tijonelaꞌ chin ri ley xyoꞌox chare ri Moisés, ngechꞌaꞌa chirij
         ri Jesús, y kereꞌ ndikibꞌilaꞌ chikiwech: La achi laꞌ ndukꞌen apu kiwech aj mak teq
         wineq y ndiwaꞌ kikꞌin.3 Romariꞌ ri Jesús xubꞌij re parábola reꞌ chake: 4 Si jun chiwech rix ekꞌo 100 rukarneꞌl y ndisach e jun, ¿la ma ngeruyaꞌ ta kꞌa kan
         jubꞌaꞌ ri 99 pa qꞌas y nderukanoj ri sachineq,+ hasta kꞌa ndiril na? 5 Y atoq nderilaꞌ pe, santienta ndikikot nduyaꞌ pe chirij ruwiꞌ.+6 Y atoq ndeqaqa chirachoch, ngeroyoj ri ramígos y ri ru-vecinos, y kereꞌ ndubꞌij chake:
         Kixkikot wikꞌin, porque ri nukarneꞌl sachineq e, ja xinwil. 7 Kin qetzij nibꞌij chiwa chi ri ekꞌo chikaj más ngekikot roma jun aj mak ri nditzolij
         pe ránima rikꞌin ri Dios, ke koma 99 wineq ri pa kiwech rejeꞌ chojmilej chik kꞌaslen
         kikꞌuan y ma ndikꞌatzin ta nditzolij pe kánima rikꞌin ri Dios.Ri parábola pa ruwiꞌ ri ixaq ri ndiril ri ruméra sachineq8 Si jun ixaq kꞌo lajuj monedas rikꞌin y ndusech qa jun, ¿ma ndutzij ta kami jun lámpara
         y ndumes rupan rachoch chukanoxik utz-utz ri moneda, hasta kꞌa tiril na? 9 Y atoq ndiril ri moneda, ngeroyoj ri ramígas y ri ru-vecinas y ndubꞌij chake: Kixkikot
         wikꞌin, porque ri méra nusachon, ja xinwil, ndichajeꞌ ri ixaq. 10 Ri Jesús xubꞌij chuqaꞌ: Riyin nibꞌij chiwa chi keriꞌ chuqaꞌ santienta ngekikot ri
         ángeles chin ri Dios, roma jun aj mak ri nditzolij pe ránima rikꞌin ri Dios.Ri parábola pa ruwiꞌ ri tataꞌatz ri ndukꞌen chi apu ruwech ri rukꞌajol11 Y ri Jesús xubꞌij chuqaꞌ: Kꞌo jun tataꞌatz ekꞌo kaꞌiꞌ rukꞌajol, 12 y ri chaqꞌilaꞌtz kereꞌ xubꞌij chare ri rutataꞌ: Táta, tayaꞌ chuwa ri verencia, xchajeꞌ.
         Y ri rutataꞌ xujech ri herencia chikiwech ri ekaꞌiꞌ rukꞌajol. 13 Xqꞌax jubꞌaꞌ teq qꞌij, ri chaqꞌilaꞌtz ja xukꞌayilaꞌ nojel ri herencia, xumal e ruchiꞌ
         ri méra y xbꞌa pa jun rochꞌulew nej. Chiriꞌ xa apux rukꞌisik xubꞌanalaꞌ chare ri méra
         roma ri itzel kꞌaslen xukꞌuaj. 14 Pero atoq rukꞌison chik nojel ri méra, xtiker pe jun nim wayijal chupan ri rochꞌulew
         apeꞌ kꞌo wi, y roma ri kꞌajol riꞌ maneq chik méra pa ruqꞌaꞌ, xutij wayijal. 15 Y chare jun achi aj chiriꞌ xbꞌerukꞌutuj rusamaj, y ri achi xuteq pa rulew chin xebꞌeruyuqꞌuj
         aq. 16 Bꞌaláta ndukꞌux kiway ri aq ndirajoꞌ, pero nixta jun ndiyoꞌon chare. 17 Re kꞌajol reꞌ xtzolij kꞌa pe runoꞌoj pa seq y xubꞌij: Chirachoch ri nataꞌ riꞌ… kꞌiy
         samajelaꞌ ekꞌo y kꞌiy achike ndikikꞌux, jakꞌa riyin ngiken chi ruchꞌumunik nupan chireꞌ.
         18 Más utz nibꞌen e nukꞌojlen y ngitzolij chirachoch ri nataꞌ y nibꞌij chare: Táta, riyin
         xinbꞌen mak+ chuwech ri Dios, y chawech rat. 19 Ma yin rukꞌulun ta chin ndibꞌix chi yin akꞌajol. Maske achel jun asamajel tabꞌanaꞌ
         chuwa, pero takꞌamaꞌ ok apu nuwech. 20 Y ri kꞌajol riꞌ ja xutzꞌen bꞌey chin xtzolij chirachoch ri rutataꞌ. Atoq kꞌa nej jubꞌaꞌ kꞌo wi, ri rutataꞌ xutzꞌet pe y santienta xupoqonaj ruwech, juꞌanin
         paqiꞌ xbꞌa chukꞌulik ri rukꞌajol, xuqꞌetej y xutzꞌubꞌaj ruqꞌoꞌtz. 21 Y ri kꞌajol kereꞌ xubꞌij chare ri rutataꞌ: Táta, riyin xinbꞌen mak chuwech ri Dios
         y chawech rat,+ romariꞌ ma rukꞌulun ta ndibꞌix chi riyin akꞌajol. 22 Pero ri tataꞌatz xubꞌij chake ri rusamajelaꞌ: ¡Chaꞌanin! Tikꞌamaꞌ pe ri tzieq más
         jabꞌel y tiweqaꞌ+ la nukꞌajol, tiyaꞌ anillo chi ruwiꞌ ruqꞌaꞌ y tiyaꞌ chuqaꞌ xajabꞌ chiraqen. 23 ¡Tikꞌamaꞌ pe ri wakx tiojrisan, tikamisaj, qojwaꞌ y tiqabꞌanaꞌ nimaqꞌij!+24 Porque re jun nukꞌajol reꞌ xa achel kamineq chik, y wokami achel xkꞌojeꞌ chik rukꞌaslen;
         sachineq y wokami xilitej,+ xchajeꞌ ri rutataꞌ. Y keriꞌ, ja xkitzꞌuk qa ri nimaqꞌij.25 Pero ri nimalaꞌtz kꞌajol bꞌaneq pa qꞌas atoq riꞌ, y atoq xtzolij y xuqaqa chunaqaj
         rachoch ri rutataꞌ, xrakꞌaxaj chi ndajin qꞌojon y ri wineq ngexaja. 26 Xroyoj kꞌa apu jun rusamajel ri rutataꞌ y xukꞌutuj razón chare achike ri ndajin chiriꞌ.
         27 Y ri samajel xubꞌij chare: Ri achaqꞌ xtzolij pe chiꞌawachoch, y ri atataꞌ xubꞌij chi
         tikamisex ri wakx tiojrisan y tibꞌan nimaqꞌij chuqaꞌ, porque ri achaqꞌ tzꞌaqet ruqꞌa-raqen
         xuqaqa, y romariꞌ ndikikot xukꞌen apu ruwech. 28 Atoq xrakꞌaxaj keriꞌ, ri kꞌajol nimalaꞌtz xyakatej royowal y ma ndirajoꞌ ta ndok apu
         chirachoch, romariꞌ xbꞌeꞌel pe ri rutataꞌ y ndubꞌochilaꞌ chin ndok apu. 29 Ri kꞌajol nimalaꞌtz xubꞌij chare ri rutataꞌ: Rat awetaman chi santienta junaꞌ nubꞌanun
         pe asamaj y nixta jumbꞌey nuqꞌajon ruwiꞌ atzij, y rat nixta jun chꞌuti cabra ayoꞌon
         chuwa chin ta nubꞌanun jun nimaqꞌij kikꞌin wachibꞌil. 30 Pero xuqaqa ri chaqꞌilaꞌtz akꞌajol xa apux rukꞌisik xubꞌen chare ri améra kikꞌin ixoqiꞌ
         ri ndikikꞌayilaꞌ kiꞌ chake achiꞌaꞌ, y rat xateq rukamisaxik ri wakx tiojrisan chin
         ndabꞌen nimaqꞌij roma rijaꞌ, xchajeꞌ.31 Pero ri rutataꞌ xubꞌij chare: Nukꞌajol, rat jumul ratkꞌo wikꞌin, y nojel ri nuchajin
         kin pa aqꞌaꞌ chuqaꞌ rat kꞌo wi. 32 Pero kin ndikꞌatzin chi wokami ndiqabꞌen nimaqꞌij, porque ri achaqꞌ xa achel kamineq
         chik y wokami achel xkꞌojeꞌ chik rukꞌaslen; sachineq y wokami xilitej,+ xchajeꞌ ri tataꞌatz.

Ri parábola pa ruwiꞌ ri samajel ri ma pa ruchojmil ta xsamej161 Ri Jesús xubꞌij chuqaꞌ chake ri discípulos re jun parábola reꞌ: Jumbꞌey xkꞌojeꞌ jun
         achi bꞌeyon. Re achi reꞌ kꞌo jun rusamajel ri ruyoꞌon pa ruwiꞌ nojel ri ruchajin chin
         ndusamajij, pero ri samajel xbꞌesujux chuwech ri rajaw chi xa apux rukꞌisik ndubꞌanalaꞌ
         chare ri méra. 2 Ri rajaw xroyoj y xubꞌij chare: ¿Achike rubꞌeyal ri niwakꞌaxaj chawij? Tan, tajachaꞌ
         cuenta chuwa+ achike abꞌanun rikꞌin ri méra nuyoꞌon pa aqꞌaꞌ, porque ma niyaꞌ ta chik pa aqꞌaꞌ
         chi ndasamajij ri nubꞌeyomal. 3 Y ri samajel xubꞌij pa ránima: ¿Achike kꞌa nibꞌen wokami? Porque ri wajaw ma ngiruyaꞌ
         chi ta pariꞌ ri ruchajin chin nisamajij. Riyin maneq wuchuqꞌaꞌ chin nisamajij ulew,
         y si nikꞌutuj ta limosna, ngikꞌix. 4 ¡Ah! Ja wetaman chik ri achike nibꞌen, chin keriꞌ atoq ri wajaw xtukꞌen ri nusamaj,
         ekꞌo xkekꞌamo apu nuwech pa teq kachoch, xchajeꞌ. 5 Chikijununal xeroyoj ri kꞌo kikꞌas rikꞌin ri rajaw, y chare ri nabꞌey xubꞌij: ¿Jarupeꞌ
         akꞌas rikꞌin ri wajaw? 6 Y ri kꞌo rukꞌas xubꞌij: 100 barril aceite nukꞌas rikꞌin ri awajaw. Y ri samajel xubꞌij
         chare: Ja awuj reꞌ ri apeꞌ ndubꞌij chi keriꞌ akꞌas, tayujuꞌ paqiꞌ ri ndubꞌij y tatzꞌibꞌaj
         chi xaxe ok 50 barril aceite akꞌas. 7 Y xubꞌij chare chik jun: Jakꞌa rat, ¿jarupeꞌ akꞌas rikꞌin ri wajaw? Ri jun riꞌ xubꞌij:
         100 quintal trigo nukꞌas rikꞌin ri awajaw. Y ri samajel xubꞌij chare: Ja awuj reꞌ
         ri apeꞌ ndubꞌij chi keriꞌ akꞌas, tayujuꞌ paqiꞌ ri ndubꞌij y tatzꞌibꞌaj chi xaxe ok
         80 quintal trigo akꞌas. 8 Ri samajel ri ma pa ruchojmil ta xsamej, kin utz xchꞌaꞌa ri rajaw chirij, roma xkaney
         runoꞌoj xubꞌen. Porque ri ma ketaman ta ruwech ri Dios, kin más ndikaney kinoꞌoj chin
         ndikitoꞌ kiꞌ kikꞌin chꞌaqa chik ri eꞌachel rejeꞌ, ke chikiwech ri yikꞌan chik kikꞌaslen
         roma ri Dios.+9 Y riyin nibꞌij chiwa chi tikusaj ri aj rochꞌulew bꞌeyomal chin ndibꞌen iwamígos chake
         ri wineq, chin keriꞌ atoq maneq chik bꞌeyomal pa iqꞌaꞌ, ekꞌo ngekꞌamo apu iwech chikaj
         chupan teq achoch ri ngekꞌojeꞌ chin jumul.10 Ri wineq ri utz rukusaxik ndubꞌen chare ri jubꞌaꞌ ok ndijach pa ruqꞌaꞌ, utz chuqaꞌ
         rukusaxik ndubꞌen chare si kꞌiy bꞌeyomal ndijach pa ruqꞌaꞌ. Y ri ma utz ta rukusaxik
         ndubꞌen chare ri jubꞌaꞌ jachon pa ruqꞌaꞌ, ma utz ta chuqaꞌ rukusaxik ndubꞌen, si ndijach
         kꞌiy pa ruqꞌaꞌ. 11 Roma kꞌa riꞌ, si rix ma utz ta rukusaxik ndibꞌen chare ri aj rochꞌulew bꞌeyomal, ri
         Dios ma nduyaꞌ ta ri qetzij bꞌeyomal chiwa.+12 Y si ma pa ruchojmil ta ndisamajij ri ma iwichin ta rix, ri Dios ma nduyaꞌ ta chiwa
         ri kin rubꞌanun ruwech chi nduyaꞌ chiwa.13 Nixta jun samajel nditiker ndikꞌojeꞌ chuxeꞌ kitzij ekaꞌiꞌ ajaw pa jumbꞌey. Porque
         ri samajel riꞌ xtirajoꞌ jun y xa itzel xtutzꞌet ri jun chik, o xtunimaj rutzij jun,
         y ma xtirajoꞌ chi ta xtunimaj rutzij ri jun chik. Keriꞌ chuqaꞌ rix, maneq cheꞌel ndibꞌen
         ri ndirajoꞌ ri Dios si kꞌa bꞌaneq iwánima chirij ri bꞌeyomal chin ri rochꞌulew, xchajeꞌ
         ri Jesús.14 Ri fariseos xkakꞌaxaj chuqaꞌ ri xubꞌij ri Jesús, y roma rejeꞌ xa kin bꞌaneq kánima
         chirij méra, romariꞌ xaxe ngetzeꞌen chirij. 15 Y ri Jesús xubꞌij chake: Rix chikiwech ri wineq kin ndibꞌananej chi rix utzulej teq
         wineq, pero ri Dios retaman ri kꞌo pa iwánima.+ Porque ri kin utz pa kiwech ri wineq, pa ruwech ri Dios ma ke ta riꞌ, xa ndimulu
         rukꞌuꞌx rikꞌin.Ri ley ri xuyaꞌ ri Dios chare ri Moisés y ri ru-reino ri Dios16 Ri ley ri xuyaꞌ ri Dios chare ri Moisés y ri xkiqꞌalajrisaj ri profetas, jariꞌ ri
         xtzijox chikiwech ri wineq hasta ke xuqaqa ri Juan ri Bautista. Y atoq xuqaqa rijaꞌ
         xtzꞌukutej rutzijoxik ri achike rubꞌeyal chin ngeꞌok ri wineq pa ru-reino ri Dios,
         y konojel ndikitij kiqꞌij chin ngeꞌok chupan ri reino riꞌ.+17 Pero xa más fácil ndikꞌis ri kaj y ri rochꞌulew, ke chuwech man ta ndibꞌanatej ri
         ndubꞌij hasta ri más wíta juchꞌ tzꞌibꞌan kan chupan ri ley xyoꞌox chare ri Moisés,+ xchajeꞌ ri Jesús.Ri Jesús ndubꞌij chi ma utz ta chi ri achi ndujech riꞌ rikꞌin ri rixjayil(Mt. 19:1-12; Mr. 10:1-12)18 Ri Jesús xubꞌij chuqaꞌ: Xa achike na achi ri ndujech riꞌ rikꞌin ri rixjayil y ndukꞌen
         chik jun ixaq, mak ndubꞌen, y ri achi ri xtukꞌen ri ixaq jachon kan, mak chuqaꞌ ndubꞌen.Ri parábola pa ruwiꞌ ri bꞌeyon y ri Lázaro19 Ri Jesús xubꞌij chuqaꞌ: Jumbꞌey xkꞌojeꞌ jun achi bꞌeyon ri ndukusalaꞌ jabꞌel teq tzieq
         color keq y chuqaꞌ tzieq bꞌanun chare jun ruwech kꞌul rubꞌiniꞌan lino, y qꞌij-qꞌij
         ngerubꞌanalaꞌ nimaqꞌij, y yalan chi rikil ngerukꞌux. 20 Y keriꞌ chuqaꞌ kꞌo jun achi ri maneq ok ruchajin rubꞌiniꞌan Lázaro. Ri achi riꞌ kꞌisneq
         pa chꞌaꞌk y jumul ndeyoꞌox chuchiꞌ rachoch ri bꞌeyon. 21 Ri Lázaro kin bꞌaláta ndukꞌux ndirajoꞌ ri rupexkꞌal kaxlan wey ngetzaq qa chuxeꞌ ru-mesa
         ri bꞌeyon. Y hasta ri tzꞌiꞌ ngebꞌeqaqa rikꞌin, ndikireqꞌelaꞌ ri chꞌaꞌk ekꞌo chirij
         ri Lázaro. 22 Kꞌo jun qꞌij xken ri Lázaro y xukꞌuꞌex koma ri ángeles apeꞌ kꞌo ri Abraham. Xken chuqaꞌ
         ri bꞌeyon y xbꞌemuq. 23 Y ri bꞌeyon chupan ri lugar apeꞌ kꞌo qꞌaxomal, xtzuꞌun pe y xutzꞌet e chi nej ri Abraham
         y chuqaꞌ ri Lázaro kꞌo chukꞌalkꞌaꞌx ri Abraham. 24 Ri bꞌeyon xsikꞌin pe chubꞌixik: ¡Nataꞌ Abraham, tapoqonaj nuwech! Tataqaꞌ pe la Lázaro,
         y tumubꞌaꞌ pe jun ruwiꞌ ruqꞌaꞌ chin turuyaꞌ chutzaꞌ waqꞌ, porque santienta qꞌaxomal
         ninaꞌ chupan re qꞌaqꞌ reꞌ,+ xchajeꞌ. 25 Pero ri Abraham xubꞌij chare: Walkꞌuaꞌl, tuqaqa chiꞌakꞌuꞌx chi rat jabꞌel abꞌeyomal
         xkꞌojeꞌ chochꞌulew,+ y re Lázaro santienta qꞌaxomal xuqꞌasaj, pero wokami rijaꞌ jabꞌel rukꞌaslen xurilaꞌ
         waweꞌ, y rat xa pa qꞌaxomal ratkꞌo wokami. 26 Y ma xe ta riꞌ, kꞌo chuqaꞌ jun rar siwan chiqakajal roj iwikꞌin, romariꞌ ri ekꞌo pe
         chireꞌ xa ta ndikajoꞌ ngeꞌeqꞌax apu apeꞌ rixkꞌo, ma ngetiker ta, y keriꞌ chuqaꞌ ri
         ekꞌo apu chiriꞌ, maske ndikajoꞌ ngeꞌeqꞌax pe chireꞌ, ma ngetiker ta, xchajeꞌ ri Abraham.27 Y ri bꞌeyon xubꞌij: Si keriꞌ, nataꞌ Abraham, tabꞌanaꞌ kamelal chuwa tataqaꞌ ri Lázaro
         chirachoch ri nataꞌ. 28 Porque woꞌoꞌ nchaqꞌ-nunimal ekꞌo kan y ndikꞌatzin chi terubꞌij chake ri achike rubꞌeyal
         ndikibꞌen, chin keriꞌ ma ketuqaqa chupan re lugar chin qꞌaxomal. 29 Pero ri Abraham xubꞌij chare: Ri ndikꞌatzin chi ndikibꞌen+ rejeꞌ, ja ri tikakꞌaxaj ri ley xyoꞌox chare ri Moisés y ri kitzꞌibꞌan kan ri profetas.
         30 Ri bꞌeyon xubꞌij: Ja keriꞌ, nataꞌ Abraham, pero ma xe ta riꞌ ndikꞌatzin. Xa ta jun
         kamineq ndikꞌastej e y ndechꞌaꞌa chake, rejeꞌ kin ndikiyaꞌ kan ri mak y nditzolij
         pe kánima rikꞌin ri Dios. 31 Pero ri Abraham xubꞌij chare: Si rejeꞌ ma ndikitaqij ta ri ndubꞌij ri ley xyoꞌox chare
         ri Moisés, nixta ri kitzꞌibꞌan kan ri profetas, keriꞌ chuqaꞌ ma nditzolij ta pe kánima
         rikꞌin ri Dios, maske xtikꞌastej e jun ámna chin ndechꞌaꞌa chake.

Ri Jesús ndubꞌij chi tiqachajij qiꞌ chin ma ngojtzaq pa mak(Mt. 18:6, 7, 21, 22; Mr. 9:42)171 Ri Jesús xubꞌij chake ri ru-discípulos: Kin jumul kꞌo nditaqchiꞌin kichin ri wineq
         chin ngetzaq pa mak, pero, ¡juyo ruwech xa achike na jun ri nditaqchiꞌin kichin ri
         wineq chin ngetzaq pa mak! 2 Xa más ta utz chare chi nditzeqebꞌex chuqul jun nim abꞌej jokꞌbꞌel trigo y ndetorix
         pa mar, ke chuwech ndubꞌen chare jun chikiwech re chꞌuteq wíta reꞌ chi ndiril jun
         roma nduyaꞌ kan ri Dios. 3 ¡Rix tichajij iwiꞌ! Si jun a-hermano xubꞌen itzel chawa, tabꞌij chare ri ma utz ta
         xubꞌen.+ Si rijaꞌ nduyaꞌ chirij ri ma utz ta xubꞌen, takuyuꞌ ri xubꞌen chawa. 4 Y si wuquꞌ mul pa jun qꞌij ndubꞌen itzel chawa, y wuquꞌ mul pa jun qꞌij ndurubꞌij
         chawa chi takuyuꞌ rumak, rat takuyuꞌ rumak.Ri nditiker ndubꞌen ri rukuqubꞌan rukꞌuꞌx rikꞌin ri Dios5 Ri apóstoles xkibꞌij chare ri Jesús: Ajaw, tabꞌanaꞌ chaqe chi más ndiqakuqubꞌaꞌ qakꞌuꞌx
         rikꞌin ri Dios.6 Ri Ajaw xubꞌij: Xa ta kuqul ikꞌuꞌx rikꞌin ri Dios, maske juninikꞌ ta ok, achel jun
         chꞌuti wíta semilla mostaza, xibꞌij ta chare re jun cheꞌ sicómoro reꞌ: Takꞌuquꞌ e
         awiꞌ y taꞌatikaꞌ awiꞌ pa mar, xixchajeꞌ ta, y kin xutaqij yan ta itzij.+Ri ndikꞌatzin ndubꞌen jun samajel7 Si kꞌo jun isamajel ndesamej pa iwulew o nduyuqꞌuj iwawej, atoq nditzolij pe, rix
         ma kereꞌ ta ndibꞌij chare: Katámpe, katzꞌuyeꞌ chuchiꞌ mesa y kawaꞌ. 8 Pa rukꞌexel riꞌ, xa kereꞌ ndibꞌij chare: Tabꞌanaꞌ akꞌojlen chin ndabꞌen ri nurikil,
         kanatzuquꞌ y hasta kꞌa kiwaꞌ na y xtintij na nuyaꞌ riyin, kꞌateriꞌ xkawaꞌ y xtatij
         ayaꞌ rat. 9 Y rix ma ndimatioxij ta chare ri isamajel, maske ri samajel riꞌ xubꞌen ri xibꞌij chare.
         10 Keriꞌ chuqaꞌ rix, atoq ibꞌanun chik nojel ri rubꞌiꞌin ri Dios chiwa chi ndibꞌen, kereꞌ
         tibꞌij: Roj xa roj relik samajelaꞌ ri ma roj rukꞌulun ta ok chi ndimatioxix chaqe
         ri samaj qabꞌanun, porque xa kin xe ri xbꞌix chaqe xqabꞌen, kixchajeꞌ.Ri Jesús ngerukꞌachojrisaj lajuj achiꞌaꞌ kꞌo lepra chikij11 Y atoq ri Jesús rutzꞌamon bꞌey chin ndeqaqa pa tinamit Jerusalén, xqꞌax pa kimonjon
         ri rochꞌulew Samaria y Galilea. 12 Y atoq ja ndok apu pa jun aldea, xebꞌeꞌel pe chukꞌulik lajuj achiꞌaꞌ kꞌo lepra chikij
         y kꞌa nej xepeꞌeꞌ wi,+13 y xesikꞌin pe chubꞌixik: ¡Jesús, Tijonel, tajoyowaj ok qawech!14 Y atoq ri Jesús xerutzꞌet, xubꞌij chake: Kixbꞌiyin, teꞌikꞌutuꞌ iwiꞌ chikiwech ri sacerdotes,+ xeꞌucheꞌex. Y atoq kꞌaja ebꞌaneq, xkꞌis e ri lepra chikij y xchꞌajchꞌojir pe kij.
         15 Jun chikikajal ri lajuj achiꞌaꞌ riꞌ, atoq xutzꞌet chi xkꞌachaj chuwech ri ruyabꞌil,
         xtzolij pe apeꞌ kꞌo ri Jesús y ndisikꞌin nduyalaꞌ ruqꞌij ri Dios. 16 Y atoq xbꞌeqaqa chuwech ri Jesús, xxukeꞌ qa chuwech y xuqasaj rujolon pa ulew chin
         xumatioxij chare. Ri achi riꞌ aj Samaria. 17 Ri Jesús xubꞌij: ¿Ma elajuj ta kꞌa ri xechꞌajchꞌojir chuwech ri lepra? Jakꞌa ri bꞌelejeꞌ
         chik, ¿apeꞌ xekanej kan? 18 ¿Nixta jun chik xtzolij pe chin xuruyaꞌ ruqꞌij ri Dios? ¿Xa kin xe re jun achi ma
         israelita ta xtzolij pe?19 Y xubꞌij chare ri achi riꞌ: Roma xakuqubꞌaꞌ akꞌuꞌx rikꞌin ri tzij xinbꞌij, kin xakolotej
         chuwech ri ayabꞌil. Kayakatej y kabꞌiyin.Ri achike modo nduqaqa ri ru-reino ri Dios(Mt. 24:23-28, 36-41)20 Jujun fariseos kereꞌ ndikikꞌutulaꞌ razón chare ri Jesús: ¿Jampeꞌ nduqaqa ri qꞌij chi
         ri Dios ndubꞌen reinar pa qawiꞌ? Y ri Jesús xubꞌij chake: Ri qꞌij atoq ri Dios ndutzꞌuk
         ndubꞌen reinar pa kiwiꞌ ri wineq, ma ndiqꞌalajin ta chikiwech ri wineq. 21 Nixta jun wineq retaman apeꞌ kꞌo, chin ta xtubꞌij: Ri ru-reino ri Dios ja kꞌo chireꞌ,
         o xtibꞌix ta: Ja kꞌo más kelaꞌ apu. Porque ri ru-reino ri Dios kꞌo chik chiꞌikajal.22 Y ri Jesús xubꞌij chake ri discípulos: Nduqaqa ri tiempo atoq rix ndiwojoꞌ chi riyin
         ri aj chikaj ri xinuꞌalex chiꞌikajal, bꞌaláta ngikꞌojeꞌ chik jubꞌaꞌ chiꞌikajal, pero
         ma ngixtiker yan ta nginitzꞌet. 23 Y ekꞌo wineq ri xkebꞌiꞌin chiwa: Ja kꞌo waweꞌ, o xtikibꞌij chuqaꞌ: Ja kꞌo apu kelaꞌ,+ pero rix ma kixbꞌa chinukanoxik, y ma keꞌiwoqaj ri ngebꞌiꞌin keriꞌ. 24 Porque atoq riyin ri aj chikaj ri xinuꞌalex chiꞌikajal nginuqaqa chik jumbꞌey, konojel
         nginikitzꞌet, kin achel nditzꞌetetej ri koyopaꞌ atoq ndiyikꞌan chikaj, kin nduyikꞌaj
         ri jun ruchiꞌ ri rokaj y ndeqaqa hasta apeꞌ kꞌo ri jun chik ruchiꞌ. 25 Pero nabꞌey chi ndibꞌanatej ri xinbꞌij, ndikꞌatzin chi niqꞌasaj santienta kꞌayew+ y ri wineq aj wokami kin ma xkinkajoꞌ ta, xa itzel xkinikitzꞌet. 26 Keriꞌ nibꞌij chiwa, porque achel xkibꞌen ri wineq pa ru-tiempo ri Noé,+ keriꞌ chuqaꞌ ndikibꞌen ri wineq atoq nginuqaqa chik jumbꞌey riyin ri aj chikaj ri
         xinuꞌalex chiꞌikajal. 27 Ri wineq chupan ri tiempo riꞌ xewaꞌ, xkitij kiyaꞌ, xekikꞌulubꞌaꞌ ri kalkꞌuaꞌl y xekiyaꞌ
         ri kimiꞌal pa kꞌulubꞌik, y keriꞌ ngetajin rikꞌin hasta kꞌa xuqaqa na ri qꞌij atoq
         ri Noé xok pa arca. Y xqaqa ri kamik chi jabꞌ y konojel ri ma xeꞌok ta pa arca xejiqꞌ
         pa yaꞌ. 28 Keriꞌ chuqaꞌ xbꞌanatej chupan ri tiempo atoq ri Lot xkꞌojeꞌ pa tinamit Sodoma. Ri
         aj chiriꞌ ma xkinabꞌej ta ri pataneq chikij, xewaꞌ, xkitij kiyaꞌ, xeloqꞌon, xekꞌayin,
         xetikon y xekibꞌanalaꞌ jay, 29 pero ri qꞌij atoq ri Lot xel pe pa tinamit Sodoma, ri Dios xubꞌen chi xqaqa pe qꞌaqꞌ
         y azufre chikaj, y konojel wineq ri xekꞌojeꞌ kan pa tinamit xekꞌis pa qꞌaqꞌ.+30 Y achel xekibꞌanalaꞌ ri wineq pa ru-tiempo ri Lot, keriꞌ chuqaꞌ xkekibꞌanalaꞌ ri wineq
         chupan ri qꞌij atoq nginuqaqa chik jumbꞌey riyin ri aj chikaj ri xinuꞌalex chiꞌikajal.+31 Chupan ri qꞌij riꞌ, ri nduxlan pa terraza y kꞌo achike ndirajoꞌ nderukꞌamaꞌ qa pa
         jay, ma tiqaqa chukꞌamik, xa kin tanimej paqiꞌ.+ Y keriꞌ chuqaꞌ ri kꞌo pa qꞌas, ma titzolij chirachoch. 32 Tikꞌuxlaꞌaj ri xukꞌulwachij ri rixjayil ri Lot.+33 Porque xa achike na jun ri ndupoqonaj ri aj rochꞌulew rukꞌaslen, ma ndiril ta ri kꞌaslen
         ma ndikꞌis ta, pero xa achike na jun ri ma ndupoqonaj ta ri aj rochꞌulew rukꞌaslen
         chin nduqꞌasaj kꞌayew roma ngiroqaj, kin ndiril ri kꞌaslen+ ma ndikꞌis ta.34 Y nibꞌij chiwa chi atoq riyin nginuqaqa chik, ri apeꞌ aqꞌaꞌ rubꞌanun, ekaꞌiꞌ ngewer
         chuwech jun chꞌat, jun ndukꞌuꞌex y jun ndiyoꞌox kan. 35 Ekaꞌiꞌ ixoqiꞌ junan ngejokꞌon, jun ndukꞌuꞌex y jun ndiyoꞌox kan. 36 Ekaꞌiꞌ ngesamej pa qꞌas, jun ndukꞌuꞌex y jun ndiyoꞌox kan.*37 Y ri discípulos xkibꞌij chare ri Jesús: Ajaw, ¿apeꞌ ndibꞌanatej ri xabꞌij? Y ri Jesús
         xubꞌij chake: Apeꞌ pakꞌal jun cuerpo kamineq, chiriꞌ ndekimoloꞌ kiꞌ ri kꞌuch.

Ri parábola pa ruwiꞌ ri malkaꞌ ixaq y ri qꞌatoy tzij itzel runoꞌoj181 Ri Jesús xutzijoj jun parábola chake ri discípulos chin ndukꞌut chi ndikꞌatzin ndikibꞌen
         orar+ jumul y ma tikꞌo kikꞌuꞌx chiroyobꞌexik ri ndikikꞌutuj. 2 Y xubꞌij: Pa jun tinamit xkꞌojeꞌ jun qꞌatoy tzij ri ma nduxibꞌij ta riꞌ chuwech ri
         Dios, y ma jun keqalen ri wineq pa ruwech. 3 Chupan ri tinamit riꞌ, kꞌo chuqaꞌ jun malkaꞌ ixaq. Ri ixaq riꞌ jumul ok ndeqaqa chuwech
         ri qꞌatoy tzij chin ta nditoꞌox ndirajoꞌ, y ndubꞌij chare ri qꞌatoy tzij chi tutoꞌ
         pa ruqꞌaꞌ jun ri rubꞌanun itzel chare. 4 Pero ri qꞌatoy tzij kꞌiy tiempo ma xrajoꞌ ta xutoꞌ ri ixaq, pero kꞌo jun qꞌij kereꞌ
         xubꞌij pa ránima: Riyin maske ma nixibꞌij ta wiꞌ chuwech ri Dios y ma jun keqalen
         ri wineq pa nuwech, 5 pero roma re malkaꞌ ixaq reꞌ jumul nduqaqa chinuwech, más utz nibꞌen rukꞌojlen ri
         itzel bꞌanun chare, chin keriꞌ ma tuqaqa chik qꞌij-qꞌij chinuwech, ma kꞌateꞌ tikꞌo
         nukꞌuꞌx pa ruqꞌaꞌ, xchajeꞌ ri qꞌatoy tzij.6 Y ri Ajaw Jesús xubꞌij: Tiwakꞌaxaj ri xubꞌij ri qꞌatoy tzij itzel runoꞌoj. 7 Achike ndibꞌij rix, ¿la ma xkerutoꞌ ta kami ri Dios ri eruchaꞌon, ri chi chaqꞌaꞌ chi
         paqꞌij ndikikꞌutuj kitoꞌik chare? ¿Kꞌarunaj kami xkerutoꞌ? 8 Nibꞌij chiwa chi chaꞌanin paqiꞌ ngerutoꞌ. Pero atoq nginuqaqa chik jumbꞌey riyin ri
         aj chikaj ri xinuꞌalex chiꞌikajal, ¿kꞌa ekꞌo kami wineq ri kikuqubꞌan kikꞌuꞌx rikꞌin
         ri Dios xketunwilaꞌ? xchajeꞌ ri Jesús.Ri parábola pa ruwiꞌ jun fariseo y jun moloy méra pa rubꞌiꞌ ri rey9 Ri Jesús xubꞌij chuqaꞌ re jun parábola reꞌ chake jujun wineq, ri pa kiwech rejeꞌ kin
         chojmilej kꞌaslen kikꞌuan, y xa ma jun keqalen ngekibꞌanalaꞌ chake chꞌaqa chik wineq:
         10 Ekaꞌiꞌ achiꞌaꞌ xebꞌa e pa rachoch ri Dios chin ndekibꞌanaꞌ orar, jun fariseo, y jun
         moloy méra pa rubꞌiꞌ ri rey. 11 Ri fariseo peꞌel apu ndunimrisalaꞌ riꞌ pa ru-oración y kereꞌ ndubꞌij: Matiox chawa
         Dios, porque ma yin ta achel chꞌaqa chik wineq ri ngeꞌeleqꞌan, ri ma kikꞌuan ta jun
         chojmilej kꞌaslen, ri ngekanon rukꞌexel ri achoq ikꞌin ekꞌulan, nixta yin achel la
         jun moloy méra la kꞌo apu chilaꞌ. 12 Riyin kamul nibꞌen ayunar pa jun semana y nojel ri nichꞌek niwelesaj diezmo rikꞌin
         chin niyaꞌ chawa, ndichajeꞌ. 13 Jakꞌa ri moloy méra, kꞌa nej jubꞌaꞌ peꞌel wi kan y nixta ndirajoꞌ nduyek ruwech chikaj,
         xa kin ndutin rorukꞌuꞌx y kereꞌ ndubꞌilaꞌ: ¡Dios, tajoyowaj ok nuwech, porque yin
         aj mak! ndichajeꞌ. 14 Y ri Jesús xubꞌij: Kin qetzij nibꞌij chiwa chi ja ri moloy méra, ma jun rumak reqalen
         chuwech ri Dios xtzolij qa chirachoch y ma ja ta ri fariseo. Porque xa achike na jun
         ri ndunimrisaj riꞌ chuwech ri Dios, kin xtiqasex ruqꞌij, pero achike na jun ri xtuqasaj
         riꞌ, kin xtinimrisex ruqꞌij, xchajeꞌ ri Jesús.+Ri Jesús nduyaꞌ ruqꞌaꞌ pa kiwiꞌ akꞌolaꞌ(Mt. 19:13-15; Mr. 10:13-16)15 Ja atoq riꞌ ngeꞌukꞌuꞌex apu chꞌuteq akꞌolaꞌ chuwech ri Jesús, chin nduyaꞌ ruqꞌaꞌ pa
         kiwiꞌ, pero ri discípulos atoq xkitzꞌet keriꞌ, xekichꞌolij ri eꞌukꞌuayon apu ri akꞌolaꞌ.
         16 Pero ri Jesús xeroyoj apu ri akꞌolaꞌ y xubꞌij chake ri discípulos: Tiyaꞌ qꞌij chake
         ri akꞌolaꞌ chi ngepuꞌun wikꞌin, y ma tiqꞌet kiwech, porque ri ngeꞌok pa ru-reino ri
         Dios, ja ri kibꞌanun chare ri kánima achel kánima re akꞌolaꞌ reꞌ. 17 Kin qetzij nibꞌij chiwa: Xa achike na jun ri ma ndubꞌen ta achel ránima jun akꞌual
         chin ndukꞌen qa ri ru-reino ri Dios pa ránima, ma jubꞌaꞌ xtok pa ru-reino ri Dios,
         xchajeꞌ ri Jesús.Jun bꞌeyon kꞌo achike ndukꞌutuj razón chare ri Jesús(Mt. 19:16-30; Mr. 10:17-31)18 Y jun achi israelita ri kꞌo uchuqꞌaꞌ pa ruqꞌaꞌ, kereꞌ xukꞌutuj razón chare ri Jesús:
         Utzulej Tijonel, ¿achike ndikꞌatzin nibꞌen chin ndok wichin ri kꞌaslen ma ndikꞌis
         ta?19 Ri Jesús xubꞌij: ¿Achike roma ndabꞌij chi yin utz? Nixta jun utz, xa kin xe jun ri
         utz, y riꞌ ja ri Dios. 20 Rat awetaman ri mandamientos: Ma takanoj rukꞌexel ri achoq ikꞌin rat kꞌulan, ma kakamisan,
         ma kateleqꞌan, ma taqꞌabꞌaj tzij chikij wineq, tanimrisaj kibꞌiꞌ ri ate-atataꞌ.+21 Ri achi xubꞌij chare: Nojel ri mandamientos riꞌ, xe jampeꞌ kꞌa yin kꞌajol, jumul enuniman
         pe.22 Atoq ri Jesús xrakꞌaxaj ri xubꞌij ri achi, rijaꞌ kereꞌ xubꞌij chare: Kꞌa kꞌo jun achike
         ri ma abꞌanun ta. Takꞌayij nojel ri achajin, y ri rajel tayaꞌ chake ri maneq ok kichajin,
         y keriꞌ ndikꞌojeꞌ abꞌeyomal chikaj,+ kꞌateriꞌ katzolij pe chin nganawoqaj.23 Pero atoq ri achi xrakꞌaxaj ri xubꞌij ri Jesús chare, tzꞌan xbꞌison qa, porque kꞌiy
         bꞌeyomal ruchajin. 24 Atoq ri Jesús xutzꞌet chi ri achi tzꞌan xbꞌison qa, kereꞌ xubꞌij: Ri kꞌo kibꞌeyomal,+ cuesta chake chi ngeꞌok pa ru-reino ri Dios. 25 Porque más ma cuesta ta ndeqꞌax jun camello chi racheq jun bꞌaq chin tꞌisoꞌ, ke chuwech
         xtok jun bꞌeyon pa ru-reino ri Dios.26 Y ri xkakꞌaxaj ri xubꞌij ri Jesús, kereꞌ xkibꞌij: Si keriꞌ, ¿achike kꞌa jun xtikolotej?27 Ri Jesús xubꞌij chake: Ri ma ngetiker ta ndikibꞌen ri wineq, chare ri Dios ma cuesta
         ta rubꞌanik.+28 Y ri Pedro kereꞌ xubꞌij chare: Rat ayoꞌon cuenta chare chi roj qayoꞌon kan nojel ri
         qachajin y rat qoqan.29 Ri Jesús xubꞌij: Kin qetzij nibꞌij chiwa, chi xa achike na wineq ri ruyoꞌon kan rachoch,
         rixjayil, ruchaqꞌ-runimal, o ralkꞌuaꞌl roma ri ru-reino ri Dios, 30 kꞌiy rajel-rukꞌexel ndiyoꞌox chare chupan re tiempo rojkꞌo, y chupan ri tiempo más
         chiqawech apu, kin ndiyoꞌox ri kꞌaslen ma ndikꞌis ta chare.Ri Jesús ndubꞌij chik jumbꞌey chi ndikamisex(Mt. 20:17-19; Mr. 10:32-34)31 Ri Jesús xerukꞌuaj apu jubꞌaꞌ jukꞌan ri kabꞌlajuj discípulos y kereꞌ xubꞌij chake:
         Tiyaꞌ cuenta chare chi qatzꞌamon bꞌey roj bꞌaneq e pa tinamit Jerusalén, y chiriꞌ
         ndibꞌanatej nojel ri tzꞌibꞌan kan koma ri profetas pa nuwiꞌ riyin ri aj chikaj ri
         xinuꞌalex chiꞌikajal. 32 Porque ngijach pa kiqꞌaꞌ ri ma israelitas ta, y nditzeꞌex nuwech, itzel ndibꞌan chuwa,
         ngichubꞌex, 33 y atoq yin kiroqon chik, nginikikamisaj, pero pa rox qꞌij ngikꞌastej pe chikikajal
         ri animaꞌiꞌ.34 Y maske keriꞌ xubꞌij ri Jesús chake ri discípulos, rejeꞌ xa ma xkikꞌoxomaj ta+ ri xubꞌij, porque ri tzij ri xubꞌij chake, xa ewan rubꞌeyal chikiwech.Ri Jesús ndukꞌachojrisaj jun soqꞌ pa tinamit Jericó(Mt. 20:29-34; Mr. 10:46-52)35 Atoq ri Jesús xbꞌeqaqa chunaqaj ri tinamit Jericó, chuchiꞌ bꞌey tzꞌuyul jun achi soqꞌ
         ndukꞌutulaꞌ ru-limosna. 36 Atoq ri soqꞌ xrakꞌaxaj chi ekꞌiy wineq ngeꞌeqꞌax chiriꞌ, rijaꞌ xukꞌutuj razón achike
         ri ndajin. 37 Ri wineq xkibꞌij chare chi ja ri Jesús aj Nazaret ri ndeqꞌax chiriꞌ. 38 Y ri soqꞌ xsikꞌin chubꞌixik: ¡Jesús, rat ri riy-rumam kan ri rey David, tajoyowaj
         ok nuwech!+39 Y ri ebꞌaneq e chuwech, ndikichꞌolilaꞌ ri soqꞌ chin tichꞌojochiꞌ qa, pero rijaꞌ más
         ndisikꞌin chubꞌixik: ¡Rat ri riy-rumam kan ri rey David, tajoyowaj ok nuwech!40 Ja atoq riꞌ ri Jesús xpeꞌeꞌ qa y xubꞌen mandar chi tikꞌan pe ri soqꞌ chuwech, y atoq
         kꞌo chi apu chuwech, kereꞌ xukꞌutuj razón chare: 41 ¿Achike ndawojoꞌ nibꞌen awoma? Ri soqꞌ xubꞌij: Ajaw, riyin niwojoꞌ ngitzuꞌun chik
         jumbꞌey.42 Y ri Jesús xubꞌij chare: ¡Katzuꞌun! Rat, roma akuqubꞌan akꞌuꞌx wikꞌin xakꞌachaj, xchajeꞌ.43 Y ja paqiꞌ xtzuꞌun chik jumbꞌey ri soqꞌ,+ y nduyaꞌ ruqꞌij ri Dios xroqaj ri Jesús. Y konojel ri wineq atoq xkitzꞌet ri xbꞌanatej,
         ndikiyalaꞌ chuqaꞌ ruqꞌij ri Dios.

Ri Jesús y ri Zaqueo191 Ri Jesús xok apu pa tinamit Jericó, y atoq bꞌaneq pa bꞌey chin ri tinamit, 2 chiriꞌ kꞌo jun achi bꞌeyon rubꞌiniꞌan Zaqueo. Ri achi riꞌ, ki-jefe ri moloy teq méra
         pa rubꞌiꞌ ri rey. 3 Ri Zaqueo ndutij ruqꞌij chin ndutzꞌet ri Jesús, pero roma santienta wineq kimolon
         kiꞌ chiriꞌ, ma nditiker ta porque ri Zaqueo xa kaꞌal ok raqen. 4 Juꞌanin xbꞌa, y xnabꞌeyaj apu jubꞌaꞌ apeꞌ ndeqꞌax ri Jesús, y xjoteꞌ e chuqꞌaꞌ jun
         cheꞌ sicómoro chin nditiker ndutzꞌet atoq ndeqꞌax ri Jesús. 5 Y atoq ri Jesús ndeqꞌax, xtzuꞌun e chuqꞌaꞌ ri cheꞌ y xutzꞌet e ri Zaqueo, y kereꞌ
         xubꞌij chare: Zaqueo, chaꞌanin kaqaqa, porque kami ndikꞌatzin chi ngibꞌekꞌojeꞌ pa
         awachoch.6 Y kin ja paqiꞌ xqaqa pe ri Zaqueo chuqꞌaꞌ ri cheꞌ, y tzꞌan ndikikot xukꞌen apu ruwech
         ri Jesús pa rachoch. 7 Y atoq ri wineq xkitzꞌet chi keriꞌ xbꞌanatej, ngechꞌaꞌa chirij ri Jesús, y ndikibꞌilaꞌ
         chi xa pa rachoch jun aj mak xok apu chin xbꞌeꞌuxlan.+8 Ri Zaqueo xpeꞌeꞌ y kereꞌ xubꞌij chare ri Jesús: Ajaw, nikꞌaj chare nojel ri nuchajin
         niyaꞌ chake ri maneq ok kichajin, y si kꞌo achike numajon chikiqꞌaꞌ ri wineq, nitzolij
         kajiꞌ mul rukꞌexel chake.+9 Ri Jesús xubꞌij chare: Wokami xuqaqa ri kolotajik chake ri ekꞌo chupan re achoch reꞌ,
         porque xakꞌut chi ataqin ri Dios achel xubꞌen ri ojer awatit-amamaꞌ Abraham. 10 Porque riyin ri aj chikaj ri xinuꞌalex chiꞌikajal xinuqaqa chikikanoxik y chikikolik
         ri esachineq pa mak,+ xchajeꞌ ri Jesús.Ri parábola pa kiwiꞌ ri samajelaꞌ ndiyoꞌox kan méra chake chin ndikisamajij11 Atoq ri wineq ndikakꞌaxaj apu ri ndubꞌij ri Jesús, xubꞌij chik jun parábola chake,
         porque rejeꞌ ndikinojij chi xe ndok apu pa tinamit Jerusalén, ja ndubꞌen chi nditzꞌukutej
         e ru-reino ri Dios pa kiwiꞌ ri wineq.12 Rijaꞌ xubꞌij chake: Jumbꞌey xkꞌojeꞌ jun achi ralaxibꞌen chi nim reqalen. Ri achi riꞌ
         xbꞌa nej pa jun chik rochꞌulew, chin ndiyoꞌox pe uchuqꞌaꞌ pa ruqꞌaꞌ chin ndok rey
         y kꞌateriꞌ nditzolij chi pe chin ndubꞌen reinar pa kiwiꞌ ri ruwinaqul. 13 Y atoq kꞌajani tibꞌa, xeroyoj lajuj loqꞌon rusamajelaꞌ, xujech kꞌiy méra pa kiqꞌaꞌ,
         y kereꞌ xubꞌij kan chake: Chupan ri tiempo ri ma ngikꞌojeꞌ ta, kixkꞌayin y kixloqꞌon
         rikꞌin re méra reꞌ. 14 Pero ri ruwinaqul xa itzel ndikitzꞌet ruwech ri achi riꞌ, romariꞌ atoq xutzꞌen bꞌey
         chin ndeqaqa ri apeꞌ ndiyoꞌox pe uchuqꞌaꞌ pa ruqꞌaꞌ chin ndok rey, ri ruwinaqul xkiteq
         jun bꞌotzaj achiꞌaꞌ chin kereꞌ xbꞌekibꞌij chare ri ndiyoꞌon pe uchuqꞌaꞌ pa ruqꞌaꞌ
         chin ndok rey: Roj ma ndiqajoꞌ ta chi ri achi riꞌ ndubꞌen reinar pa qawiꞌ.+15 Pero ri achi riꞌ xbꞌan pe rey chare, y atoq xtzolij pe pa rurochꞌulew, xubꞌij chi
         keꞌoyox ri loqꞌon samajelaꞌ ri achoq pa kiqꞌaꞌ rujachon kan méra, chin ndiretamaj
         jarupeꞌ kichꞌakon chikijununal pa ruwiꞌ ri méra. 16 Xbꞌeqaqa kꞌa ri nabꞌey samajel y kereꞌ xubꞌij: Ajaw, ri améra ajachon pa nuqꞌaꞌ, lajuj
         mul más xuchꞌek pa ruwiꞌ. 17 Y ri rey xubꞌij chare: Utz xabꞌen, utzulej samajel. Rat roma utz xasamajij ri jubꞌaꞌ
         méra nujachon pa aqꞌaꞌ, romariꞌ niyaꞌ uchuqꞌaꞌ pa aqꞌaꞌ pa kiwiꞌ lajuj tinamit.+18 Xbꞌeqaqa chuqaꞌ ri rukan samajel y xubꞌij: Ajaw, ri améra ajachon pa nuqꞌaꞌ, woꞌoꞌ
         mul más xuchꞌek pa ruwiꞌ. 19 Ri rey xubꞌij chare: Rat chuqaꞌ niyaꞌ uchuqꞌaꞌ pa aqꞌaꞌ pa kiwiꞌ woꞌoꞌ tinamit.20 Y xbꞌeqaqa chik jun samajel y kereꞌ xubꞌij: Ajaw, ja améra reꞌ ri ajachon pa nuqꞌaꞌ,
         riyin xinyek pa jun kꞌul. 21 Porque nuxibꞌin wiꞌ chawech roma wetaman chi rat altíra anoꞌoj, y ndawojoꞌ ndawelesaj
         méra apeꞌ nixta jun méra ayakon y ndawojoꞌ ndachꞌup ruwech tikoꞌ apeꞌ ma jun tikoꞌ
         abꞌanun.+22 Y ri rey xubꞌij chare: Ma rat ta utzulej samajel. Ja ri tzij xabꞌij ri nikusaj chawij+ chin niqꞌet tzij pa awiꞌ. Xu awetaman chi yin altíra nunoꞌoj, y niwojoꞌ niwelesaj
         méra apeꞌ ma jun méra nuyakon y niwojoꞌ nichꞌup ruwech tikoꞌ apeꞌ ma jun tikoꞌ nubꞌanun,
         23 ¿achike roma ma xayaꞌ ta ri numéra pa banco? Chin keriꞌ atoq xinuqaqa, xyoꞌox ta chuwa
         ri numéra junan rikꞌin ri ral ri xuchꞌek ta. 24 Y ri rey xubꞌij chake ri ekꞌo apu chiriꞌ: Tikꞌamaꞌ kan ri méra pa ruqꞌaꞌ y tijachaꞌ
         chare ri ruchꞌakon lajuj mul más pa ruwiꞌ ri méra nujachon pa ruqꞌaꞌ. 25 Y ri ekꞌo apu chiriꞌ xkibꞌij: ¡Ajaw, pero rijaꞌ kꞌo chik lajuj rikꞌin! 26 Pero ri rey xubꞌij: Ri rubꞌanun jun utz samaj rikꞌin ri jarupeꞌ jachon pa ruqꞌaꞌ,
         ndiyoꞌox más chare, pero ri ma jun samaj rubꞌanun rikꞌin ri jachon pa ruqꞌaꞌ, hasta
         ri jubꞌaꞌ jachon pa ruqꞌaꞌ, ndikꞌan e chuwech.+27 Y keriꞌ chuqaꞌ ri itzel nginikitzꞌet, ri ma xkajoꞌ ta chi xinok rey pa kiwiꞌ, keꞌikꞌamaꞌ
         pe y tiqupij kiqul chinuwech. Keriꞌ xubꞌij ri rey, xchajeꞌ ri Jesús.Ri Jesús ndok apu pa tinamit Jerusalén(Mt. 21:1-11; Mr. 11:1-11; Jn. 12:12-19)28 Atoq ri Jesús xukꞌis rubꞌixik re parábola reꞌ chake ri wineq, xutzꞌen chi e bꞌey chikiwech,
         chin ndibꞌa e pa tinamit Jerusalén. 29 Y atoq xbꞌeqaqa chikinaqaj ri aldeas kibꞌiniꞌan Betfagé y Betania ri ekꞌo chunaqaj
         ri juyuꞌ rubꞌiniꞌan Olivos, xeruteq kaꞌiꞌ discípulos, 30 y kereꞌ xubꞌij e chake: Kixbꞌiyin apu chupan la jun aldea kꞌo chiqawech, y xe xkixok
         apu, ndiwil jun ral burra ximil, ri kꞌa ma jun wineq tzꞌuyubꞌeyon richin. Tikiraꞌ
         y tikꞌamaꞌ pe. 31 Y si kꞌo jun xtikꞌutun razón chiwa achike roma ndikir, rix kereꞌ tibꞌij chare: Ndikꞌatzin
         re awej reꞌ chare ri Ajaw,+ kixchajeꞌ.32 Xebꞌa kꞌa ri kaꞌiꞌ discípulos y xbꞌekilaꞌ achel rubꞌiꞌin e ri Jesús chake. 33 Y atoq rejeꞌ ngetajin chukirik ri ral burra, ri erajaw xkikꞌutuj razón chake: ¿Achike
         roma ndikir la qawej?34 Y rejeꞌ xkibꞌij: Ndiqakir porque ndikꞌatzin chare ri Ajaw.35 Y xkikꞌuaj ri ral burra chare ri Jesús, y xekirikꞌ e ri kikꞌul kiqꞌuꞌun choracheq
         ri awej y xkitzꞌuyubꞌaꞌ e ri Jesús chirij.+36 Y atoq ri Jesús rutzꞌamon bꞌey, ri wineq ngekirikꞌ qa ri kikꞌul kiqꞌuꞌun pa bꞌey apeꞌ
         ndeqꞌax. 37 Atoq ja ndeqaqa apeꞌ nditzꞌukutej qa ri xulan chin ri juyuꞌ rubꞌiniꞌan Olivos, konojel
         ri eꞌoqayon richin, tzꞌan ngekikot xkitzꞌen ruyaꞌik ruqꞌij ri Dios rikꞌin nojel kuchuqꞌaꞌ,
         roma nojel ri milagros kitzꞌeton chi erubꞌanun ri Jesús. 38 Y kereꞌ ndikibꞌilaꞌ: ¡Kin nimalej favor kꞌo pa ruwiꞌ re rey reꞌ ri pataneq pa rubꞌiꞌ
         ri Ajaw Dios!+ ¡Kin ta jumul xtikꞌojeꞌ uxlanen chiqakajal roj wineq rikꞌin ri Dios y kin ta xtiyoꞌox
         ruqꞌij ri nimalej Dios chikaj!+39 Y jujun fariseos ri ekꞌo apu chikikajal ri santienta wineq, kereꞌ xkibꞌij chare ri
         Jesús: Tijonel, kaꞌachꞌolij la eꞌoqayon awichin.40 Pero ri Jesús xubꞌij: Xa ta rejeꞌ ngechꞌojochiꞌ qa, kin ngesikꞌin kꞌa pe ri abꞌej
         chin ndikiyaꞌ nuqꞌij, xchajeꞌ.41 Y atoq ri Jesús xbꞌeqaqa chunaqaj ri tinamit Jerusalén, xutzꞌet y xroqꞌej,+42 y xubꞌij: Rix aj Jerusalén, kin ma iwetaman ta achike ri ndikꞌamo pe uxlanen chiꞌikajal
         rix rikꞌin ri Dios. ¡Maske kꞌaja ta chupan re qꞌij reꞌ xiwetamaj y xitaqij, ri Dios
         man ta ngixrubꞌen castigar! Pero wokami xa ndewex rubꞌeyal reꞌ chiwech. 43 Porque ngetuqaqa qꞌij atoq ngeyakatej wineq chiwij ri itzel ngetzꞌeto iwichin, ngekipabꞌaꞌ
         xan chirij ri itinamit chin ndikitzꞌapij rij, y ma ndikiyaꞌ ta qꞌij chiwa chin ngixel-ngixok
         pa tinamit. 44 Ndikikꞌis ruqꞌij ri itinamit, ngixkikamisaj chuqaꞌ rix, y nixta jun abꞌej ndikanej
         kan pariꞌ jun chik abꞌej, xa kin nojel xtiwulix. Keriꞌ ndibꞌanatej iwikꞌin, porque
         ma xiwojoꞌ ta xikꞌen apu ruwech ri Ikolonel ri xuqaqa chiꞌitoꞌik, xchajeꞌ ri Jesús.Ri Jesús ngeroqotaj pe ri ngekꞌayin pa rachoch ri Dios(Mt. 21:12-17; Mr. 11:15-19; Jn. 2:13-22)45 Atoq ri Jesús xok apu pa rachoch ri Dios, xutzꞌuk pe koqotaxik ri ngekꞌayin chiriꞌ.
         46 Y kereꞌ xubꞌij chake: Chupan ri rutzij ri Dios tzꞌibꞌan kan ndubꞌij: Ri wachoch, kin
         xtikusex chin ndibꞌan orar. Keriꞌ tzꞌibꞌan kan. Pero rix xa kikꞌojlibꞌel eleqꞌomaꞌ
         ibꞌanun chare,+ xchajeꞌ.47 Y ri Jesús qꞌij-qꞌij kꞌo pa rachoch ri Dios ngerutijoj ri wineq, pero ri sacerdotes
         israelitas más kꞌo ruchuqꞌaꞌ kitzij, ri tijonelaꞌ chin ri ley xyoꞌox chare ri Moisés
         y chuqaꞌ ri achiꞌaꞌ israelitas kꞌo uchuqꞌaꞌ pa kiqꞌaꞌ, ndikikanoj achike ta ndikibꞌen
         chin ndikikamisaj.+48 Pero ma ndikil ta achike modo ndikibꞌen, porque konojel ri wineq santienta bꞌaneq
         kánima pa ruwiꞌ ri ndubꞌij ri Jesús chake.

Ri uchuqꞌaꞌ ri kꞌo pa ruqꞌaꞌ ri Jesús(Mt. 21:23-27; Mr. 11:27-33)201 Chupan teq ri qꞌij atoq ri Jesús ngerutijoj ri wineq pa rachoch ri Dios, y ndutzijoj
         ri utzulej teq tzij chin kolotajik chake, xejel apu apeꞌ kꞌo rijaꞌ ri sacerdotes israelitas
         más kꞌo ruchuqꞌaꞌ kitzij, ri tijonelaꞌ chin ri ley xyoꞌox chare ri Moisés y ri intéra
         teq achiꞌaꞌ kꞌo kiqꞌij, 2 y kereꞌ xkibꞌij chare: Tabꞌij chaqe: ¿Achike yoyon qꞌij chawa chi ndabꞌen la ngatajin
         rikꞌin? ¿Achike yoyon re uchuqꞌaꞌ reꞌ pa aqꞌaꞌ?3 Y ri Jesús xubꞌij chake: Riyin chuqaꞌ niwojoꞌ chi titzolij ruwech nutzij rikꞌin re
         nikꞌutuj razón chiwa: 4 Atoq ri Juan ri Bautista xerubꞌen bautizar wineq, ¿ja ri Dios xbꞌiꞌin pe chare o xa
         ruyon chuwech xunojij qa?5 Y rejeꞌ ndikibꞌilaꞌ chikiwech: Si xtiqabꞌij chi ja ri Dios xbꞌiꞌin pe chare, rijaꞌ
         ndubꞌij pe chaqe: ¿Achike kꞌa roma ma xitaqij ta? 6 Y si xtiqabꞌij chi xa ruyon chuwech xunojij qa, konojel wineq ngeyakatej chiqij y
         xqojkikꞌeq chi abꞌej chin ngojkikamisaj, porque ri wineq kin kꞌo pa kánima chi ri
         Juan ri Bautista profeta chin ri Dios. 7 Y xkibꞌij chare ri Jesús chi ma ketaman ta. 8 Ri Jesús xubꞌij chake: Keriꞌ chuqaꞌ riyin ma nibꞌij ta chiwa achike yoyon uchuqꞌaꞌ
         pa nuqꞌaꞌ chin ngenbꞌen re ngitajin rikꞌin.+Ri parábola pa kiwiꞌ ri samajelaꞌ itzel kinoꞌoj(Mt. 21:33-44; Mr. 12:1-11)9 Ja atoq riꞌ ri Jesús xutzꞌen rubꞌixik re parábola reꞌ chake ri wineq y xubꞌij: Jun
         achi xbꞌerutikaꞌ uvas pa rulew, xuyaꞌ kan pa qajik chake jujun samajiy ulew, y chin
         layaj tiempo xbꞌa. 10 Atoq xril tiempo chin ndichꞌupeꞌ ruwech ri uva, xuteq jun rusamajel+ apeꞌ ekꞌo ri eqajayon ri ulew chukꞌutuxik ri ruwech uva rajel ruqajik ri ulew, pero
         ri eqajayon ri ulew xkichꞌey, y ma jun achike xkiyaꞌ pe chare. 11 Ri rajaw ri ulew xuteq chik jun samajel, y ri eqajayon ri ulew xkichꞌey chuqaꞌ re
         jun samajel reꞌ, juyo ruwech xkibꞌen chare, y ma jun achike xkiyaꞌ pe chare. 12 Ri rajaw ri ulew xuteq jun rox samajel, pero ri eqajayon ri ulew xkisak chuqaꞌ re
         samajel reꞌ y xkelesaj pe.13 Y ri rajaw ri ulew xubꞌij: ¿Achike nibꞌen? Niteq na ri nukꞌajol ri tzꞌan niwojoꞌ,
         kolopeꞌ xtikinimaj rutzij. 14 Pero atoq ri rukꞌajol xbꞌeqaqa chikikajal, y ri eqajayon ri ulew xkitzꞌet, kereꞌ xkibꞌilaꞌ
         chikiwech: Jareꞌ ri ndok kan rajaw re ulew, tiqakamisaj, chin keriꞌ re ulew ndok kan
         qichin. 15 Xkelesaj e chupan ri ulew tikon uva chuwech y xkikamisaj.¿Achike xtubꞌen ri rajaw ri ulew chake ri eqajayon ri rulew, ndibꞌij rix? 16 Ndibꞌa pa rulew y ndukꞌis kiqꞌij ri eqajayon richin, y nduyaꞌ pa qajik ri ulew tikon
         uva chuwech chake chꞌaqa chik, xchajeꞌ ri Jesús.Atoq ri wineq xkakꞌaxaj ri xubꞌij ri Jesús, xkibꞌij: ¡Man ta keriꞌ xtibꞌanatej!17 Pero ri Jesús xerutzutzaꞌ y xubꞌij: ¿Achike ndubꞌij tzij ri tzꞌibꞌan chupan ri rutzij
         ri Dios, ri kereꞌ ndubꞌij?Ri abꞌej ri pa kiwech ri bꞌanuy teq jay ma jun rikꞌaꞌtz chin ta xkikusaj,Ja abꞌej riꞌ ri xkꞌatzin chin xok ruchuqꞌaꞌ ruxeꞌ ri jay.+Keriꞌ tzꞌibꞌan kan. 18 Konojel ri xketzaq pariꞌ ri abꞌej riꞌ, kin ngekiran,+ y konojel ri xtitzaq ri abꞌej riꞌ chikij, kin ngemulumuꞌ,+ xchajeꞌ ri Jesús.19 Y ri tijonelaꞌ chin ri ley xyoꞌox chare ri Moisés y ri sacerdotes israelitas más kꞌo
         ruchuqꞌaꞌ kitzij kin xkajoꞌ xkitzꞌen e ri Jesús ri hora riꞌ, porque xkinaꞌ kiꞌ chi
         xa koma rejeꞌ xubꞌij ri parábola. Pero ma xkitzꞌen ta e roma ndikixibꞌij kiꞌ chikiwech
         ri wineq.Ri Jesús ndikꞌutux razón chare si utz ndiyoꞌox ri méra ndikꞌutux pa rubꞌiꞌ ri rey(Mt. 22:15-22; Mr. 12:13-17)20 Ri tijonelaꞌ chin ri ley y ri sacerdotes israelitas más kꞌo ruchuqꞌaꞌ kitzij xe koyobꞌen
         jun roma chin ta nditzaq ri Jesús pa kiqꞌaꞌ. Romariꞌ xekiteq jujun achiꞌaꞌ ri kimána
         ndikibꞌen apu chi echojmilej teq wineq. Rejeꞌ ndikiyaꞌ apu cuenta chare ri ngerubꞌij
         ri Jesús chin kꞌateꞌ ta ndel pe jun tzij pa ruchiꞌ ri ndikikusaj chirij, chin kꞌo
         cheꞌel ndikitzꞌen e y ndekisujuj chuwech ri achi yoꞌon uchuqꞌaꞌ pa ruqꞌaꞌ pa ruwiꞌ
         ri tinamit. 21 Rejeꞌ xkibꞌij chare ri Jesús: Tijonel, qetaman chi pa rubꞌeyal ngachꞌaꞌa y ngaꞌatijoj
         ri wineq, y junan kiwech ngaꞌatzꞌet konojel ri wineq, y atoq ngatijon, ja ri qetzij
         bꞌey ri ndukꞌuan rikꞌin ri Dios ri ndakꞌut. 22 Tabꞌij chaqe: ¿La xajan kami chuwech ri Dios chi ndiqayaꞌ ri méra ndikꞌutux pa rubꞌiꞌ
         ri rey César?23 Pero ri Jesús xunaꞌ pa ránima chi xa kimána keriꞌ ngetajin apu chubꞌixik, romariꞌ
         kereꞌ xubꞌij chake: 24 Tikꞌutuꞌ pe jun moneda rajel jun qꞌij samaj chinuwech. Y rejeꞌ xkikꞌut apu jun moneda
         chuwech y rijaꞌ xubꞌij: ¿Achoq achibꞌel y achoq bꞌiꞌaj kꞌo chuwech re méra reꞌ?Y rejeꞌ xkibꞌij: Rachibꞌel ri rey César.25 Ri Jesús xubꞌij chake: Tiyaꞌ chare ri César ri richin ri César, y tiyaꞌ chare ri Dios
         ri richin ri Dios, xchajeꞌ.26 Y ri achiꞌaꞌ ri etaqon e, nixta jun tzij ri ma pa rubꞌeyal ta xkil pa ruchiꞌ ri Jesús
         atoq xtzijon chikiwech ri wineq, y roma sachineq kikꞌuꞌx chirij ri xubꞌij, nixta jun
         chik achike xkibꞌij chare.Ri Jesús ndubꞌij chi ri animaꞌiꞌ ngekꞌastajbꞌex pe(Mt. 22:23-33; Mr. 12:18-27)27 Xejel apu apeꞌ kꞌo ri Jesús jujun saduceos. Ri saduceos ma ndikitaqij ta chi ri animaꞌiꞌ
         ngekꞌastajbꞌex pe, romariꞌ kereꞌ xkibꞌij chare: 28 Tijonel, ri Moisés kereꞌ rutzꞌibꞌan kan chaqe: Si jun achi ndiken e, y maneq ralkꞌuaꞌl
         xkꞌojeꞌ kan chuqꞌaꞌ ri rixjayil, ndikꞌatzin chi jun ruchaqꞌ-runimal ri xken e ndok
         rachijil ri malkaꞌ ixaq, chin keriꞌ ndikꞌojeꞌ ral ri ixaq pa rubꞌiꞌ ri kamineq.+29 Jumbꞌey kan xekꞌojeꞌ wuquꞌ achiꞌaꞌ kichaqꞌ-kinimal kiꞌ. Ri nimalaꞌtz xkꞌojeꞌ rixjayil,
         pero xken e y maneq ralkꞌuaꞌl xkꞌojeꞌ kan chuqꞌaꞌ ri ixaq. 30 Ri ruchaqꞌ ri nimalaꞌtz, xok rachijil ri ixaq riꞌ, pero xken e chuqaꞌ, y maneq ralkꞌuaꞌl
         xkꞌojeꞌ kan chuqꞌaꞌ ri ixaq. 31 Keriꞌ chuqaꞌ xbꞌanatej rikꞌin ri rox chaqꞌilaꞌtz. Y keriꞌ xbꞌanatej kikꞌin chi ewuquꞌ
         kichaqꞌ-kinimal kiꞌ, y nixta jun xkꞌojeꞌ kan ralkꞌuaꞌl chuqꞌaꞌ ri ixaq. 32 Y pa rukꞌisibꞌel xken chuqaꞌ ri ixaq. 33 Atoq ngekꞌastajbꞌex pe ri animaꞌiꞌ, ¿achoq ixjayil ndok ri ixaq riꞌ? Porque xok kixjayil
         chi ewuquꞌ kichaqꞌ-kinimal kiꞌ.34 Y ri Jesús xubꞌij chake: Chochꞌulew ri wineq ngekikꞌulubꞌaꞌ ri kalkꞌuaꞌl y ngekiyaꞌ
         ri kimiꞌal pa kꞌulubꞌik. 35 Pero ri wineq ri erukꞌulun chi ngebꞌeqaqa chupan ri kꞌakꞌakꞌ tiempo+ ri pataneq más apu chiqawech, atoq ngekꞌastajbꞌex pe chikikajal ri animaꞌiꞌ, ri wineq
         riꞌ ma ngekꞌuleꞌ chi ta, nixta ngeyoꞌox pa kꞌulubꞌik. 36 Maneq chik ruqꞌaꞌ ri kamik chake, porque ngeꞌok achel ri ángeles, ri ma ngeken ta,
         y kin eralkꞌuaꞌl ri Dios.+ Keriꞌ ndiqꞌalajin porque ngekꞌastajbꞌex pe chikikajal ri animaꞌiꞌ. 37 Pero pa ruwiꞌ ri kikꞌastajibꞌel ri animaꞌiꞌ, ri Moisés ri itaqin rix, jajun rijaꞌ
         xuqꞌalajrisaj chi ndibꞌanatej wi, atoq xutzꞌet chi ndijina ri zarza pa qꞌaqꞌ, y xubꞌij
         chi ri Ajaw, kin ru-Dios ri Abraham, ru-Dios ri Isaac, y ru-Dios ri Jacob.+38 Y rijaꞌ ki-Dios ri kꞌo kikꞌaslen, y ma ki-Dios ta ri maneq kikꞌaslen, porque pa ruwech
         ri Dios konojel kꞌo kikꞌaslen, xchajeꞌ ri Jesús.39 Y jujun tijonelaꞌ chin ri ley xyoꞌox chare ri Moisés kereꞌ xkibꞌij chare ri Jesús:
         Tijonel, kin ja wi keriꞌ, kin qetzij ri xabꞌij.40 Y ma xkikowij chi ta kiꞌ chin ta xkikꞌutuj razón jun achike chare ri Jesús.¿Achoq riy-rumam kan ri Jun taqon pe roma ri Dios chukolik ri rutinamit?(Mt. 22:41-46; Mr. 12:35-37)41 Ri Jesús kereꞌ xubꞌij chake ri tijonelaꞌ chin ri ley xyoꞌox chare ri Moisés: ¿Achike
         roma ndibꞌij rix chi ri Jun nditaq pe roma ri Dios chukolik ri rutinamit, riy-rumam
         kan ri rey David? 42 Xu ja mismo ri David kereꞌ rubꞌiꞌin kan chupan ri Salmos:Ri Ajaw xubꞌij chare ri Wajaw:Katzꞌuyeꞌ pa wikiqꞌaꞌ, y chireꞌ kakꞌojeꞌ43 Kꞌa kenyaꞌ na chuxeꞌ awaqenKonojel ri itzel ngetzꞌeto awichin.+Keriꞌ xubꞌij.44 Xu ri David xubꞌij Ajaw chare ri Jun nditaq pe roma ri Dios chukolik ri rutinamit,
         y riy-rumam kan chuqaꞌ, ¿achike rubꞌeyal riꞌ? xchajeꞌ ri Jesús.Ri Jesús ndubꞌij chi ri tijonelaꞌ chin ri ley ma ja ta ri ngetajin rikꞌin(Mt. 23:1-36; Mr. 12:38-40; Lc. 11:37-54)45 Chikiwech konojel ri wineq ri ngeꞌakꞌaxan apu richin, ri Jesús kereꞌ xubꞌij chake
         ri ru-discípulos: 46 Tichajij iwiꞌ chuwech ri ndikibꞌen ri tijonelaꞌ chin ri ley xyoꞌox chare ri Moisés.
         Porque rejeꞌ ndiqaꞌ chikiwech ndikiweq kiꞌ rikꞌin yalan y tuquteq teq tzieq, y ndiqaꞌ
         chikiwech chi ndiyoꞌox ruxunaqil kiwech chi teq kꞌayibꞌel apeꞌ ndikimal kiꞌ ri wineq,
         y ndiqaꞌ chuqaꞌ chikiwech chi pa teq sinagoga ngetzꞌuyeꞌ pa jabꞌel teq chꞌaket apeꞌ
         ngetzꞌuyeꞌ ri kin kꞌo kiqꞌij, y keriꞌ chuqaꞌ ndikibꞌen atoq ngeꞌoyox pa teq yalan
         chi waꞌin. 47 Chikiqꞌaꞌ malkaꞌ teq ixoqiꞌ ndikelesaj nojel ri kichajin, y chin ma kenabꞌex chi emachꞌikilik,
         layaj ndikibꞌen orar. Pero más nim castigo ndiyoꞌox chake.

Ri ofrenda ri xuyaꞌ jun malkaꞌ ixaq(Mr. 12:41-44)211 Ri Jesús xuyek pe ruwech chiriꞌ pa rachoch ri Dios y xerutzꞌet ri bꞌeyomaꞌ ndikiyaꞌ
         kan ki-ofrenda chupan ri káxa apeꞌ ngeyoꞌox ri ofrendas. 2 Y xutzꞌet chuqaꞌ jun malkaꞌ ixaq ri maneq ok ruchajin ri xuyaꞌ kan pa káxa kaꞌiꞌ monedas
         jubꞌaꞌ ok keqalen. 3 Y ri Jesús xubꞌij: Kin qetzij nibꞌij chiwa chi chuwech ri Dios, la jun malkaꞌ ixaq
         laꞌ ri maneq ok ruchajin, xuyaꞌ kan ri ofrenda más kꞌo reqalen ke chikiwech konojel.
         4 Porque konojel xaxe ok ruwiꞌ ri kibꞌeyomal xkiyaꞌ kan chikikajal ri ofrendas, pero
         la ixaq laꞌ maske kꞌiy achike ndikꞌatzin chare, ja ri jubꞌaꞌ kꞌo rikꞌin chin nduqꞌasaj
         rukꞌaslen ri xuyaꞌ kan.Ri Jesús nduqꞌalajrisaj chi ri rachoch ri Dios ndiwulix(Mt. 24:1, 2; Mr. 13:1, 2)5 Y atoq jujun wineq ngekitzijoj ri jabꞌel teq abꞌej ekusan chin pabꞌan ri rachoch ri
         Dios y ri jabꞌel teq ofrendas eyoꞌon chiriꞌ chin tarayilaꞌ bꞌanun chare, ri Jesús
         xubꞌij: 6 Nojel re ngeꞌitzꞌet rix waweꞌ, ngetuqaqa qꞌij atoq nixta jun abꞌej ndikanej kan pariꞌ
         jun chik abꞌej, xa kin nojel xtiwulix.+Ri ngebꞌanatej nabꞌey chi nduqaqa ri rukꞌisibꞌel qꞌij chin ri rochꞌulew(Mt. 24:3-28; Mr. 13:3-23)7 Y kereꞌ xkikꞌutuj razón chare ri Jesús: Tijonel, ¿jampeꞌ ngebꞌanatej re xabꞌij? y,
         ¿achike etal nditzꞌetetej atoq jubꞌaꞌ chik ndirajoꞌ chin ngebꞌanatej?8 Y ri Jesús kereꞌ xubꞌij chake: Tichajij iwiꞌ chi nixta jun tichꞌakatin iwichin,+ porque ekꞌiy+ ngetuqaqa ri kereꞌ ndikibꞌilaꞌ: Ja riyin ri taqon pe roma ri Dios chukolik ri rutinamit,
         ngechajeꞌ, y ndikibꞌij chuqaꞌ chi ja xuqaqa ri qꞌij bꞌiꞌin kan. Pero rix ma titaqij
         ri ndikibꞌij. 9 Atoq ndiwakꞌaxaj chi ngetajin guerras y chi ekꞌo wineq ri ngeyakatej chikij ri ngebꞌanun
         gobernar, ma tixibꞌij iwiꞌ, porque ndikꞌatzin chi keriꞌ ndibꞌanatej nabꞌey. Pero ma
         ja yan ta nduqaqa ri rukꞌisibꞌel chin nojel.10 Y ri Jesús xubꞌij chuqaꞌ chake: Chupan teq ri qꞌij riꞌ, ri wineq chin jun rochꞌulew
         ngeyakatej chikij wineq chin jun chik rochꞌulew, y keriꞌ chuqaꞌ reyes kikꞌin ri ki-soldados
         ndekibꞌanaꞌ guerra chake chꞌaqa chik reyes. 11 Jalajaj teq apeꞌ ngebꞌanatej nimaꞌq teq kobꞌraqen, ndipuꞌun wayijal y yabꞌil. Y cho
         kaj kꞌo chuqaꞌ ngebꞌanatej ri ndaxibꞌij awiꞌ rikꞌin y kꞌo nimaꞌq teq etal xtitzꞌetetej
         ri ma jumbꞌey etzꞌeton.12 Pero nabꞌey chi ndibꞌanatej nojel reꞌ, ri wineq ngixkitzeqlebꞌej chin ndikibꞌen itzel
         chiwa, ngixkitzꞌen y ngixkijech pa kiqꞌaꞌ ri kꞌo uchuqꞌaꞌ pa kiqꞌaꞌ pa teq sinagogas+ y ngixkiyaꞌ pa cheꞌ. Y roma yin itaqin, ngixukꞌuꞌex chikiwech reyes y gobernadores.
         13 Pero atoq keriꞌ ndibꞌanatej, kin chin wi ndiyaꞌ utzulej nutzijol chikiwech. 14 Roma kꞌa riꞌ, tiyaꞌ pa iwánima chi ma tinojij apu nabꞌey achike chi tzij ndibꞌij chin
         nditoꞌ iwiꞌ chikiwech.+15 Porque riyin ngiyoꞌon tzij pa ichiꞌ y nojibꞌel chiwa, y nixta jun chikiwech ri wineq
         ri koyowal chiwa xtikaney runoꞌoj chin ta xtutzolij ruwech itzij. 16 Chupan teq ri qꞌij riꞌ, hasta ri ite-itataꞌ, ri eꞌichaqꞌ-inimal, ri eꞌiwoxpochel y
         ri eꞌiwachibꞌil, ngixkijech pa kiqꞌaꞌ ri kꞌo uchuqꞌaꞌ pa kiqꞌaꞌ, y jujun chiꞌikajal
         rix ngekamisex.+17 Y roma yin itaqin, itzel ngixtzꞌat koma konojel wineq.+18 Pero nixta jun rusmal iwiꞌ ndisach.+19 Si ma xkixtzolij ta chiwij y jumul xtikachꞌ iwech hasta pa rukꞌisibꞌel, kin xtikolotej
         ri ikꞌaslen.+20 Atoq xtitzꞌet chi ri tinamit Jerusalén kisiriren kiꞌ ejércitos chirij, tiwetamaj kꞌa
         chi ja xuqaqa ri qꞌij chin ndikꞌis ruqꞌij ri tinamit. 21 Atoq keriꞌ nditzꞌet, ri ekꞌo pa rochꞌulew Judea, keꞌanimej pa teq juyuꞌ, ri ekꞌo pa
         tinamit Jerusalén, tikitzꞌamaꞌ bꞌey chin ngebꞌa nej, y ri ekꞌo pa qꞌas, ma keꞌok pa
         tinamit Jerusalén. 22 Porque ja qꞌij teq riꞌ, ri Dios nduyaꞌ castigo pa kiwiꞌ ri aj Jerusalén chin ndibꞌanatej
         ri tzꞌibꞌan chupan ri rutzij ri Dios pa ruwiꞌ ri tinamit. 23 Y chupan teq ri qꞌij riꞌ, ¡juyo ok kiwech ri ixoqiꞌ ri pataneq alanik chikij y ri
         kꞌa nditzꞌuman na akꞌual chikiqꞌaꞌ! Porque santienta kꞌayew ndiqaqa pa ruwiꞌ ri rochꞌulew,
         y santienta castigo nduyaꞌ ri Dios pa ruwiꞌ re tinamit reꞌ. 24 Y ekꞌo wineq ngekamisex rikꞌin espadas y ekꞌo eyutun ngeꞌukꞌuꞌex pa chꞌaqa chik rochꞌulew.
         Y ri tinamit Jerusalén ndok kan pa kiqꞌaꞌ wineq ma israelitas ta, y ndikꞌojeꞌ pa kiqꞌaꞌ
         hasta tikꞌis na ri tiempo yoꞌon chake rejeꞌ chin ndikibꞌen keriꞌ.+Ri ndibꞌanatej atoq ja nduqaqa chik jumbꞌey ri Jun aj chikaj(Mt. 24:29-35, 42-44; Mr. 13:24-37)25 Y ngetzꞌetetej etal chuwech ri qꞌij, chuwech ri raqen ikꞌ y chikiwech ri chꞌumilaꞌ,
         y chochꞌulew ri jalajaj kiwech wineq kixibꞌin kiꞌ y ma ndikil ta rubꞌeyal achike ndikibꞌen
         porque ri mar santienta ndiwujuj y santienta ndibꞌolqotilan, 26 ri wineq ndel e kánima ndikinaꞌ roma kixibꞌriꞌil chunojixik achike xtukꞌulwachij ri
         rochꞌulew, porque ri nimalej teq uchuqꞌaꞌ ri erichin chikaj ngeꞌelesex pa teq kikꞌojlibꞌel.
         27 Ja atoq riꞌ nginitzꞌet riyin ri aj chikaj ri xinuꞌalex chiꞌikajal, chi yin pataneq
         pa jun nube+ rikꞌin nimalej uchuqꞌaꞌ y nimalej nuqꞌij. 28 Y atoq nojel reꞌ nditzꞌukutej rubꞌanik, kixkikot y tikꞌojeꞌ ruchuqꞌaꞌ ri iwánima,
         porque ri qꞌij chin ngixkolotej, ja nduqaqa.29 Y ri Jesús xubꞌij jun parábola chake: Tiyaꞌ cuenta chare ri ndibꞌanatej rikꞌin ri
         higuera o xa achike na jun chik cheꞌ. 30 Atoq nditzꞌet chi ja ngeꞌel pe kꞌakꞌakꞌ ruxaq, rix iwetaman chi ja nduqaqa ri tiempo
         chin qatataꞌ. 31 Keriꞌ chuqaꞌ rix, atoq nditzꞌet chi ja ndajin re nubꞌiꞌin chiwa, tiwetamaj chi ja
         nduqaqa ri qꞌij atoq ri Dios ndubꞌen reinar pa kiwiꞌ ri wineq.32 Y kin qetzij nibꞌij chiwa chi nojel ri nubꞌiꞌin pe ngebꞌanatej nabꞌey chi ngekꞌis
         e chochꞌulew ri wineq aj wokami. 33 Ri kaj y ri rochꞌulew ngekꞌis, pero ri tzij enubꞌiꞌin, ma xe ta keriꞌ ngekꞌis, xa
         kin xkebꞌanatej wi nojel.34 Pero rix tibꞌanaꞌ cuenta iwiꞌ, ma tibꞌa iwánima pa ruwiꞌ ri qꞌabꞌarik y ri apux achike
         ndukꞌen pe ri qꞌabꞌarik,+ nixta tichꞌujrisaj iwiꞌ chukanoxik ri ngekꞌatzin chiwa, ma kꞌateꞌ atoq xtinabꞌej,
         ja xuqaqa yan ri qꞌij riꞌ pa iwiꞌ.+35 Porque ri qꞌij riꞌ, nduqaqa achel ndibꞌanatej rikꞌin jun chikap ma runabꞌen ta ndiqaqa
         pa jun pataꞌy. Keriꞌ ndurubꞌanaꞌ ri qꞌij riꞌ pa kiwiꞌ ri wineq nojel teq apeꞌ. 36 Roma kꞌa riꞌ, tichajij ri ikꞌaslen, y tikꞌutuj chare ri Dios chi nduyaꞌ uchuqꞌaꞌ chiwa
         chin ngixqꞌax chupan nojel ri kꞌayew nubꞌiꞌin pe chiwa ri nduqaqa yan pa ruwiꞌ ri
         rochꞌulew. Tikꞌutuj chuqaꞌ chi ma ngixkꞌix ta ngixbꞌeqaqa chinuwech riyin ri aj chikaj
         ri xinuꞌalex chiꞌikajal,+ xchajeꞌ ri Jesús.37 Ri Jesús paqꞌij ngerutijoj ri wineq pa rachoch ri Dios, y tokoqꞌaꞌ ndibꞌa pa juyuꞌ
         rubꞌiniꞌan Olivos, y chiriꞌ nduqꞌasaj wi ri aqꞌaꞌ. 38 Y konojel ri wineq ngebꞌeqaqa kumaj saqer pa rachoch ri Dios chin ndikakꞌaxaj ri ndubꞌij
         ri Jesús.

Ri wineq ri itzel ngetzꞌeto ri Jesús ndikinojilaꞌ achike ndikibꞌen chin ndiqaqa pa
         kiqꞌaꞌ(Mt. 26:1-5, 14-16; Mr. 14:1, 2, 10, 11; Jn. 11:45-53)221 Atoq naqaj chik kꞌo ri Pascua, ri nimaqꞌij atoq ri israelitas ndikikꞌux ri kaxlan
         wey maneq levadura rikꞌin, 2 ri sacerdotes israelitas más kꞌo ruchuqꞌaꞌ kitzij y ri tijonelaꞌ chin ri ley xyoꞌox
         chare ri Moisés ndikikanolaꞌ achike rubꞌanik ndikibꞌen chin ndikikamisaj ri Jesús.+ Pero kixibꞌin kiꞌ chi ngeyakatej ri wineq chikij.3 Ja atoq riꞌ xok ri itzel pa ránima ri Judas,+ ri ndibꞌix Iscariote chare, jun chikikajal ri kabꞌlajuj discípulos. 4 Rijaꞌ xbꞌa apeꞌ ekꞌo ri sacerdotes israelitas más kꞌo ruchuqꞌaꞌ kitzij y ri ki-jefes
         ri ngechajin rachoch ri Dios, y xubꞌij chake achike rubꞌeyal ndubꞌen chin ndujech
         ri Jesús pa kiqꞌaꞌ. 5 Atoq xkakꞌaxaj keriꞌ, tzꞌan xekikot, y jun ruwech kitzij xkibꞌen chin ndikiyaꞌ saqipueq+ chare. 6 Y ri Judas xuyaꞌ kan rutzij chake, y ja xutzꞌen rukanoxik jampeꞌ maneq wineq chin
         ma cuesta ta ndujech e ri Jesús.Ri waꞌin kꞌuxlabꞌel rukamik ri Ajaw(Mt. 26:17-29; Mr. 14:12-25; Jn. 13:21-30; 1Co. 11:23-26)7 Xuqaqa kꞌa ri qꞌij chin ri nimaqꞌij atoq ri israelitas ndikikꞌux ri kaxlan teq wey
         maneq levadura rikꞌin. Ja chuqaꞌ qꞌij riꞌ ndikꞌatzin chi ngekamisex y ngekꞌuxeꞌ ri
         alaj teq karneꞌl chin ri jun chik kinimaqꞌij rubꞌiniꞌan Pascua. 8 Y ri Jesús xeruteq ri Pedro y ri Juan y xubꞌij e chake: Kixbꞌiyin y teꞌibꞌanaꞌ rukꞌojlen
         nojel ri ndikꞌatzin chaqe chin ri waꞌin chin ri nimaqꞌij Pascua.9 Y rejeꞌ xkibꞌij chare ri Jesús: ¿Apeꞌ ndawojoꞌ ndiqabꞌen rukꞌojlen?10 Ri Jesús xubꞌij chake: Atoq ngixbꞌeqaqa pa tinamit Jerusalén, pa bꞌey ndikꞌul jun
         achi rukꞌuan jun kukuꞌ nojneq rikꞌin yaꞌ. Rix tiwoqaj hasta achike jay xtok apu. 11 Tibꞌij chare ri rajaw jay: Ri Tijonel kereꞌ rutaqon pe rubꞌixik chawa: ¿Achike cuarto
         ndayaꞌ chuwa, chin ngiwaꞌ kikꞌin ri nu-discípulos chupan ri nimaqꞌij Pascua? 12 Y ri achi riꞌ ndukꞌut jun nim cuarto pa rukan nivel chiwech, ri jabꞌel bꞌanun rukꞌojlen.
         Chiriꞌ tibꞌanaꞌ rukꞌojlen ri ndiqakꞌux chupan re nimaqꞌij Pascua reꞌ, xchajeꞌ ri Jesús.13 Ri kaꞌiꞌ discípulos xebꞌa y xbꞌekilaꞌ achel rubꞌiꞌin e ri Jesús chake, y xkibꞌen rukꞌojlen
         ri waꞌin chin ri nimaqꞌij Pascua.14 Y atoq xril ri hora chin ri waꞌin, ri Jesús xbꞌetzꞌuyeꞌ chuchiꞌ mesa junan kikꞌin
         ri apóstoles. 15 Rijaꞌ kereꞌ xubꞌij chake: ¡Tzꞌan nurayin pe chi junan ngojwaꞌ chupan re jun nimaqꞌij
         Pascua reꞌ, nabꞌey chi niqꞌasaj ri kꞌayew pataneq pa nuwiꞌ! 16 Porque nibꞌij chiwa chi ma xtinkꞌux ta chik, hasta kꞌa tibꞌanatej na chupan ru-reino
         ri Dios+ nojel ri ndukꞌut re waꞌin reꞌ.17 Y ri Jesús xutzꞌen jun copa kꞌo vino chupan y atoq rumatioxin chik chare ri Dios,
         xubꞌij: Titzꞌamaꞌ re copa reꞌ, y tijachaꞌ chiwech ri vino kꞌo chupan y titijaꞌ. 18 Porque nibꞌij chiwa chi ma nitij chi ta ruyiꞌal ri uva, hasta kꞌa tuqaqa na nojel
         ruchuqꞌaꞌ ru-reino ri Dios.19 Y xutzꞌen chuqaꞌ ri kaxlan wey y atoq rumatioxin chik chare ri Dios, xuper, xuyaꞌ
         chake y xubꞌij: Jareꞌ ri nu-cuerpo ri ndijach pa kamik chin ndukꞌen pe utz chiwa.
         Tikꞌuxuꞌ y kereꞌ tibꞌanaꞌ chin ndikꞌuxlaꞌaj chi xiken iwoma.+20 Atoq xewaꞌ yan, xutzꞌen chuqaꞌ ri copa chin ri Pascua, y xubꞌij: Ri vino kꞌo chupan
         re copa reꞌ, jareꞌ ri nukikꞌel ri ndibꞌiyin cho cruz chin kꞌo utz ndukꞌen pe chiwa.
         Y ri nukikꞌel, jariꞌ rajel ri nitaj riyin chin nditzꞌukutej e ri kꞌakꞌakꞌ pacto ndubꞌen
         ri Dios kikꞌin ri wineq.+21 Pero nibꞌij chiwa chi ri ngijacho e, kꞌo chireꞌ chuchiꞌ mesa wikꞌin.+22 Kin qetzij chi riyin ri aj chikaj ri xinuꞌalex chiꞌikajal, ngiken wi e achel qꞌaton
         pe pa nuwiꞌ,+ pero, ¡juyo ruwech ri achi ri ndijacho e wichin!23 Y ri apóstoles ndikibꞌilaꞌ chikiwech: ¿Achike kꞌa chiqakajal roj ri xtijacho e richin?
         ngechajeꞌ.Ri Jesús ndubꞌij achike ri más nim ruqꞌij24 Ri discípulos ndikichuquchaꞌ kiꞌ pa ruwiꞌ ri achike chikiwech rejeꞌ más nim ruqꞌij.+25 Pero ri Jesús xubꞌij chake: Ri reyes pa kiwiꞌ ri wineq chochꞌulew kin ekajaw ri wineq
         ndikinaꞌ chare,+ y ri kꞌo uchuqꞌaꞌ pa kiqꞌaꞌ, ndibꞌix chikij chi ebꞌanuy ri utz. 26 Pero chiꞌikajal rix ma tibꞌanatej keriꞌ. Ri más nim ruqꞌij chiꞌikajal, tubꞌanaꞌ chi
         ja rijaꞌ ri más maneq ok ruqꞌij,+ y ri ukꞌuayon bꞌey chiwech, tok isamajel. 27 Porque, ¿achike kꞌa ri más nim ruqꞌij ndinojij rix, ja ri tzꞌuyul chuchiꞌ mesa chin
         ndilix o ja ri samajel ri ndilin apu? ¿Ma ja ta kami ri ndilix apu? Jakꞌa riyin ma
         ke ta riꞌ nubꞌanun chiꞌikajal, porque yin jun iliy iwichin yinkꞌo chiꞌikajal.+28 Y ja rix ri jumul rixkꞌo wikꞌin chupan ri kꞌayew nuqꞌasan pe. 29 Y riyin niyaꞌ uchuqꞌaꞌ pa iqꞌaꞌ chin ndibꞌen reinar, achel rubꞌanun pe ri Nataꞌ chuwa
         riyin, 30 chin ngixwaꞌ y nditij iyaꞌ chuchiꞌ mesa wikꞌin pa nu-reino, y niyaꞌ uchuqꞌaꞌ pa iqꞌaꞌ
         chin ngixbꞌetzꞌuyeꞌ pa tronos, chin ndiqꞌet tzij pa kiwiꞌ ri kiy-kimam kan ri kabꞌlajuj
         rukꞌajol ri Israel.+Ri Jesús nduqꞌalajrisaj chi ri Pedro xtubꞌij chi ma retaman ta ruwech(Mt. 26:31-35; Mr. 14:27-31; Jn. 13:36-38)31 Ri Ajaw xubꞌij chuqaꞌ: Simón, Simón, nibꞌij chawa chi ri itzel xixrukꞌutuj chin ngixrutakchiꞌij
         chin ngixrutzeq pa mak. 32 Pero yin xinbꞌen yan orar awoma, chin keriꞌ ma tikꞌis qa chi kuqul akꞌuꞌx wikꞌin,
         y keriꞌ atoq tzolijneq chi pe ri awánima wikꞌin,+ tayaꞌ ruchuqꞌaꞌ kánima ri chꞌaqa chik nu-discípulos.33 Pero ri Pedro xubꞌij: Ajaw, riyin nuyoꞌon pa wánima chi ngatinwoqaj maske ngiyoꞌox
         pa cheꞌ, o hasta ngikamisex junan awikꞌin.+34 Pero ri Jesús xubꞌij chare: Pedro, kin qetzij nibꞌij chawa chi re jun tokoqꞌaꞌ reꞌ,
         atoq kꞌajani titziritzin pe jun ekꞌ mamaꞌ, rat oxmul yan tabꞌij chi ma awetaman ta
         nuwech.Ri Jesús ndichꞌaꞌa pa ruwiꞌ ri kꞌayew nduqaqa35 Ri Jesús xubꞌij chake ri discípulos: Atoq xixinteq chutzijoxik ri rutzij ri Dios,
         maneq yakbꞌel méra xikꞌuaj, nixta ikoxtar, y nixta jutzaq chik ixajabꞌ. ¿Kꞌo kami
         jun achike xubꞌen falta chiwa? Y rejeꞌ xkibꞌij: Ma jun.36 Xubꞌij chuqaꞌ ri Jesús chake: Pero wokami, ri kꞌo yakbꞌel ruméra, tukꞌuaj. Ri kꞌo
         rukoxtar, tukꞌuaj. Y ri maneq espada ruchajin, tukꞌayij ri kꞌul nduqꞌuꞌuj y tuloqꞌoꞌ
         jun espada. 37 Porque riyin nibꞌij chiwa chi kin ndikꞌatzin chi ndibꞌanatej ri rutzij ri Dios ri
         tzꞌibꞌan kan pa nuwiꞌ ri kereꞌ ndubꞌij: Xbꞌan chare achel ndibꞌan chake ri wineq itzel
         kinoꞌoj.+ Keriꞌ tzꞌibꞌan kan. Y nibꞌij chiwa chi kin xtibꞌanatej wi nojel ri tzꞌibꞌan kan pa
         nuwiꞌ.38 Y ri discípulos xkibꞌij: Ajaw, tatzꞌetaꞌ, chireꞌ kꞌo kaꞌiꞌ espadas.Pero ri Jesús xubꞌij: Más utz ma ngojchꞌaꞌa chik pa ruwiꞌ reꞌ.Ri Jesús ndubꞌen orar pa juyuꞌ rubꞌiniꞌan Olivos(Mt. 26:36-46; Mr. 14:32-42)39 Y ri Jesús xel pe chiriꞌ, xbꞌa pa juyuꞌ rubꞌiniꞌan Olivos, kin achel wi jumul rubꞌanun
         pe y ri discípulos xkoqaj. 40 Atoq xebꞌeqaqa chiriꞌ, ri Jesús xubꞌij chake: Tikꞌutuj chare ri Dios chi atoq ngixtaqchiꞌix
         chin ndibꞌen itzel teq achike, rix ma ngixtzaq. 41 Y ri Jesús xeruyaꞌ kan, y xbꞌa apu achel kami apeꞌ ndeqaqa jun abꞌej atoq ndatorij
         e pa awuchuqꞌaꞌ, xxukeꞌ qa chin ndubꞌen orar, 42 y kereꞌ ndubꞌij: Nataꞌ Dios, si ndawojoꞌ, kanakoloꞌ chuwech ri kꞌayew pataneq pa nuwiꞌ,
         pero ma tibꞌanatej ri niwojoꞌ yin, xa kin ja ri ndawojoꞌ rat.+43 Y atoq ri Jesús ndubꞌen orar, xuqꞌalajrisaj riꞌ jun ángel chin ri Dios chuwech chin
         xuyaꞌ ruchuqꞌaꞌ ránima.*44 Y roma ralal ri kꞌayew ndunaꞌ ri Jesús pa ránima, rikꞌin más ruchuqꞌaꞌ ndubꞌen orar+ y ri rutzꞌajabꞌ kin achel nimaꞌq teq tzꞌuj kikꞌ ngeqaqa pa ulew.45 Atoq ri Jesús xutanabꞌaꞌ ri oración, xtzolij apeꞌ ekꞌo kan ri oxiꞌ discípulos, y xa
         ngewer xeril roma kibꞌis. 46 Y xubꞌij chake: ¿Achike roma xitzꞌen qa waran? Kixyakatej, tibꞌanaꞌ orar, y tikꞌutuj
         chare ri Dios chi atoq ngixtaqchiꞌix chin ndibꞌen itzel teq achike, rix ma ngixtzaq.Ri Jesús ndijach pa kiqꞌaꞌ ri wineq(Mt. 26:47-56; Mr. 14:43-50; Jn. 18:2-11)47 Atoq kꞌaja keriꞌ ndajin chubꞌixik ri Jesús, kꞌateꞌ ruwech xebꞌeqaqa kꞌiy wineq. Y
         ja ri Judas jun chikikajal ri kabꞌlajuj discípulos, ukꞌuayon kibꞌey. Y xjel apu apeꞌ
         kꞌo ri Jesús, chin xutzꞌubꞌaj ruqꞌoꞌtz. 48 Ri Jesús xubꞌij chare: Judas, ¿rikꞌin jun tzꞌubꞌ nganajech pa kiqꞌaꞌ ri wineq riyin
         ri aj chikaj ri xinuꞌalex chiꞌikajal? xchajeꞌ.49 Ja atoq riꞌ ri ekꞌo apu rikꞌin ri Jesús, atoq xkitzꞌet ri ndibꞌanatej qa, xkibꞌij
         chare ri Jesús: Ajaw, ¿ndawojoꞌ chi ngeqasak chi espada re wineq reꞌ?50 Pero jun chikikajal ri ekꞌo apu rikꞌin ri Jesús rikꞌin jun bꞌik espada, xusetuj e
         ri rikiqꞌaꞌ ruxikin rusamajel ri más nimalej ruqꞌij sacerdote. 51 Ri Jesús xubꞌij chake ri eꞌoqayon richin: Ma tibꞌen kelaꞌ, jun keꞌiyaꞌ re wineq.Ja atoq riꞌ xutzꞌen ri xikin setun e, y xunekꞌ apu chin xukꞌachojrisaj. 52 Y ri Jesús xubꞌij chake ri sacerdotes israelitas más kꞌo ruchuqꞌaꞌ kitzij, chake ri
         ki-jefes ri ngechajin rachoch ri Dios y chake ri intéra teq achiꞌaꞌ kꞌo kiqꞌij ri
         xebꞌeqaqa chiriꞌ: ¿Achike roma ikꞌamon pe cheꞌ y espadas chuwij, achel xa ta chutzꞌamik
         jun eleqꞌon rix pataneq? 53 Qꞌij-qꞌij xikꞌojeꞌ chiꞌikajal pa rachoch ri Dios, y ma xijelesaj ta iqꞌaꞌ chuwij chin
         xinitzꞌen, pero ja hora reꞌ ri yoꞌon qꞌij chiwa chi ndibꞌen kereꞌ, y ja chuqaꞌ hora
         reꞌ ndikꞌojeꞌ pe ruchuqꞌaꞌ rajawal ri qꞌequꞌ.+Ri Pedro ndubꞌij chi ma retaman ta ruwech ri Jesús(Mt. 26:57, 58, 69-75; Mr. 14:53, 54, 66-72; Jn. 18:12-18, 25-27)54 Atoq xkitzꞌen yan ri Jesús, xkikꞌuaj y xkikꞌusaj apu chirachoch ri más nimalej ruqꞌij
         sacerdote. Y ri Pedro xambꞌey kan jubꞌaꞌ roqan pe ri Jesús. 55 Y chojay chin ri rachoch ri más nimalej ruqꞌij sacerdote, jujun wineq xkibꞌax qꞌaqꞌ,
         xetzꞌuyeꞌ qa junan chuchiꞌ ri qꞌaqꞌ, y ri Pedro xtzꞌuyeꞌ qa kikꞌin. 56 Ja atoq riꞌ jun aj ikꞌ xutzꞌet chi ri Pedro tzꞌuyul apu chuchiꞌ qꞌaqꞌ, xutzutzaꞌ ruwech
         y kereꞌ xubꞌij: Riyin xintzꞌet chi la achi laꞌ, kꞌo rikꞌin ri jun achi tzꞌamon pe.57 Pero ri Pedro ma xuyaꞌ ta chirij, xa kereꞌ xubꞌij: Ixaq, riyin ma wetaman ta ruwech.58 Mier yan chik jubꞌaꞌ chiriꞌ, kꞌo chik jun xtzꞌeto ri Pedro, y kereꞌ xubꞌij chare:
         Rat chuqaꞌ, rat jun kachibꞌil ri erachibꞌil ri achi riꞌ.Pero ri Pedro xubꞌij: Naq ale, ma yin ta kachibꞌil.59 Y xqꞌax yan laꞌeq jun hora chiriꞌ, jun chik kereꞌ xubꞌij: Kin qetzij chi la jun achi
         laꞌ, rachibꞌil ri achi tzꞌamon pe, porque aj Galilea chuqaꞌ.60 Pero ri Pedro xubꞌij: Ale, riyin ma wetaman ta achike ndabꞌij. Atoq kꞌaja keriꞌ ndajin
         apu chubꞌixik, ja xtziritzin pe jun ekꞌ mamaꞌ. 61 Y ri Ajaw Jesús xtzuꞌun pe chirij y xutzutzaꞌ pe ri Pedro. Y ri Pedro xukꞌuxlaꞌaj
         chi ri Jesús kereꞌ rubꞌiꞌin kan chare: Chupan re qꞌij reꞌ, atoq kꞌajani titziritzin
         pe jun ekꞌ mamaꞌ, rat oxmul yan tabꞌij chi ma awetaman ta nuwech. 62 Y ri Pedro xel e pa bꞌey y xujitzꞌitzꞌelaꞌ riꞌ chi oqꞌej.Ri ngechajin ri Jesús ngetzeꞌen chirij(Mt. 26:67, 68; Mr. 14:65)63 Ri achiꞌaꞌ ri ngechajin ri Jesús, ndikichꞌeyelaꞌ y ngetzeꞌen chirij.+64 Xkitzꞌapij ruwech rikꞌin jun kꞌul, y kereꞌ ndikibꞌilaꞌ chare: ¡Tawilaꞌ kꞌa achike
         ri xchꞌeyo awichin!65 Y santienta itzel teq achike ndikibꞌilaꞌ chupalej ri Jesús chin ndikiyoqꞌolaꞌ.Ri Jesús chikiwech ri achiꞌaꞌ israelitas kꞌo uchuqꞌaꞌ pa kiqꞌaꞌ(Mt. 26:59-66; Mr. 14:55-64; Jn. 18:19-24)66 Atoq xseqresan pe, xkimal kiꞌ ri intéra teq achiꞌaꞌ kꞌo kiqꞌij chikiwech ri tinamit,
         ri sacerdotes israelitas más kꞌo ruchuqꞌaꞌ kitzij y ri tijonelaꞌ chin ri ley xyoꞌox
         chare ri Moisés.+ Xkikꞌuaj ri Jesús apeꞌ ndikimal kiꞌ kikꞌin ri chꞌaqa chik achiꞌaꞌ israelitas kꞌo
         uchuqꞌaꞌ pa kiqꞌaꞌ. 67 Y kereꞌ xkikꞌutuj razón chare: Tabꞌij chaqe si ja rat ri Jun nditaq pe roma ri Dios
         chukolik ri rutinamit, o naq.Y rijaꞌ xubꞌij chake: Si riyin xtinbꞌij chi keriꞌ, ma nginitaqij ta. 68 Y si riyin kꞌo ta jun achike nikꞌutuj razón chiwa, rix ma nditzolij ta ruwech nutzij.
         69 Pero xe jampeꞌ wokami riyin ri aj chikaj ri xinuꞌalex chiꞌikajal ngitzꞌuyeꞌ pa rikiqꞌaꞌ
         ri Dios ri kꞌo nojel uchuqꞌaꞌ pa ruqꞌaꞌ.+70 Y konojel xkibꞌij chare ri Jesús: ¿Ja rat ri Rukꞌajol ri Dios? Y rijaꞌ xubꞌij chake:
         Ja rix ngixbꞌiꞌin keriꞌ.71 Y rejeꞌ xkibꞌij: ¿Achike más testigo ndikꞌatzin chaqe? Xu pa ruchiꞌ xqakꞌaxaj chi
         junan rikꞌin ri Dios.
         
            
               	22:2 Sal. 2:2

               	22:3 Jn. 13:2, 27

               	22:5 Zac. 11:12; 1Ti. 6:10

               	22:16 Lc. 22:18, 30

               	22:19 1Co. 11:24

               	22:20 1Co. 10:16

               	22:21 Sal. 41:9

               	22:22 Hch. 2:23; 4:28

               	22:24 Mr. 9:34; Lc. 9:46

               	22:25 Mt. 20:25

               	22:26 Lc. 9:48

               	22:27 Mt. 20:28; Fil. 2:7

               	22:30 Mt. 19:28

               	22:32 Jn. 17:9, 15

               	22:33 Jn. 13:37

               	22:37 Is. 53:12; Mr. 15:28; 2Co. 5:21; Gá. 3:13

               	22:42 Jn. 6:38

               	Ri tzij ngeqil chupan re versículos reꞌ, ma chupan ta konojel ri ojer teq manuscritos
                     más kꞌo keqalen ekꞌo wi.

               	22:44 He. 5:7

               	22:53 Hch. 4:27, 28

               	22:63 Sal. 69:4; Is. 50:6

               	22:66 Mt. 27:1

               	22:69 Sal. 110:1; He. 1:3; 8:1

            

         
      

   
      
         23
Ri Jesús ndukꞌuꞌex chuwech ri Pilato(Mt. 27:1, 2, 11-14; Mr. 15:1-5; Jn. 18:28-38)231 Xeyakatej kꞌa e konojel ri israelitas kꞌo uchuqꞌaꞌ pa kiqꞌaꞌ, y xkikꞌuaj ri Jesús
         chuwech ri Pilato. 2 Ri achiꞌaꞌ riꞌ ndikisujuj ri Jesús chuwech ri Pilato y ndikibꞌilaꞌ: Re jun achi reꞌ
         qilon chi ndusuqꞌ kinoꞌoj ri wineq chin ri qatinamit, y ndubꞌij chi ma tiqataj ri
         méra ndikꞌutux pa rubꞌiꞌ ri rey César,+ y ndubꞌij chuqaꞌ chi rijaꞌ rey, taqon pe roma ri Dios chukolik ri rutinamit.3 Ja atoq riꞌ ri Pilato kereꞌ xukꞌutuj razón chare: ¿Ja rat ri ki-rey ri israelitas?
         Y ri Jesús xubꞌij: Ja rat ri ngabꞌiꞌin keriꞌ.4 Y ri Pilato kereꞌ xubꞌij chake ri sacerdotes israelitas más kꞌo ruchuqꞌaꞌ kitzij y
         chake ri santienta wineq kimolon apu kiꞌ chiriꞌ: Riyin nixta jun mak niwil chirij
         re jun achi reꞌ.5 Pero rejeꞌ kin más ndikibꞌilaꞌ apu: Re jun achi reꞌ ngeruyek wineq chirij ri rey rikꞌin
         ri tijonik ngeruyaꞌ. Keriꞌ rutzꞌukun pe pa teq tinamit chin ri rochꞌulew Galilea y
         keriꞌ rubꞌanun pe chuqaꞌ pa teq tinamit chin re rochꞌulew Judea, y wokami keriꞌ ndajin
         rikꞌin chireꞌ pa tinamit Jerusalén.Ri Jesús ndukꞌuꞌex chuwech ri rey Herodes6 Atoq ri Pilato xrakꞌaxaj ri xbꞌix chirij ri Jesús, xukꞌutuj razón si ri Jesús aj rochꞌulew
         Galilea. 7 Atoq xbꞌix chare chi ri Jesús aj rochꞌulew Galilea apeꞌ ndubꞌen reinar ri Herodes,
         ri Pilato xuteq ri Jesús chuwech ri Herodes, porque ri Herodes kꞌo apu pa tinamit
         Jerusalén chupan teq ri qꞌij riꞌ. 8 Ri Herodes atoq xutzꞌet ri Jesús, santienta xkikot, roma kꞌiy achike rakꞌaxan pa ruwiꞌ,+ y kꞌo chik chi qꞌij rurayin ndutzꞌet ruwech, y kin bꞌaláta ndubꞌen jun retal ruchuqꞌaꞌ
         ri Dios ri Jesús chuwech ndirajoꞌ. 9 Y ri Herodes kꞌiy achike xukꞌutuj razón chare, pero ri Jesús nixta jun achike xubꞌij.
         10 Y ekꞌo apu chuqaꞌ chiriꞌ ri sacerdotes israelitas más kꞌo ruchuqꞌaꞌ kitzij y ri tijonelaꞌ
         chin ri ley xyoꞌox chare ri Moisés, y ma ngetaneꞌ ta qa chusujuxik ri Jesús chuwech
         ri Herodes. 11 Y ja atoq riꞌ ri Herodes y ri ru-soldados ma jun ruqꞌij xkibꞌen chare ri Jesús, y
         chin xetzeꞌen chirij, xkiyaꞌ jun kꞌul jabꞌel chirij. Atoq kibꞌanun chik riꞌ, xkiteq
         chik chuwech ri Pilato.+12 Ri Herodes y ri Pilato kꞌo pe oyowal chikiwech jumbꞌey kan, pero xe jampeꞌ atoq riꞌ,
         utz xkikꞌuaj kiꞌ chikiwech.Ri Pilato ndujech e ri Jesús chin ndikamisex(Mt. 27:15-26; Mr. 15:6-15; Jn. 18:39–19:16)13 Ri Pilato xeroyoj ri sacerdotes israelitas más kꞌo ruchuqꞌaꞌ kitzij, ri achiꞌaꞌ israelitas
         kꞌo uchuqꞌaꞌ pa kiqꞌaꞌ, y xeroyoj chuqaꞌ ri wineq chin ri tinamit. 14 Y ri Pilato xubꞌij: Rix xikꞌen pe chinuwech re jun achi reꞌ y ndibꞌij chirij chi rijaꞌ
         jun yakoy wineq chirij ri rey, pero chiwech xinkꞌat ruchiꞌ si qetzij chi keriꞌ, y
         nixta jun mak achel ri ndibꞌij rix niwil chirij. 15 Nixta ri Herodes ma jun rumak xril re achi reꞌ, romariꞌ xuteq chi pe jumbꞌey chireꞌ.
         Y riyin nixta jun rumak niwil chin ta niteq pa kamik. 16 Roma kꞌa riꞌ, riyin nisoqꞌopij e, pero nabꞌey niteq ruroqik, xchajeꞌ.17 Ri Pilato chupan ri nimaqꞌij rubꞌiniꞌan Pascua, juna-junaꞌ ndusoqꞌopij jun ri tzꞌapin
         pa cheꞌ.*18 Pero konojel ri ekꞌo apu chiriꞌ xesikꞌin apu chubꞌixik: ¡Takamisaj la achi laꞌ! ¡Ja
         ri Barrabás tasoqꞌopij e!+19 Ri Barrabás, tzꞌapin pa cheꞌ porque junan kikꞌin jujun rachibꞌil xeyakatej chirij
         ri rey pa tinamit y xkibꞌen jun kamik. 20 Xchꞌaꞌa chik jumbꞌey ri Pilato chake ri ekꞌo apu chiriꞌ, porque ndirajoꞌ ndusoqꞌopij
         e ri Jesús. 21 Pero rejeꞌ kaw ngesikꞌin apu chubꞌixik: ¡Tabꞌajij cho cruz! ¡Tabꞌajij cho cruz!22 Y ri Pilato, ja rox mul rikꞌin reꞌ xubꞌij chake: ¿Achike mak rubꞌanun? Ma jun mak
         niwil chirij chin ta niteq pa kamik. Romariꞌ niteq ruroqik, y nisoqꞌopij e.23 Pero rejeꞌ más kaw ngesikꞌin apu chubꞌixik chi tibꞌajix ri Jesús cho cruz, y roma
         santienta ngesikꞌin apu, ja ri kitzij rejeꞌ xchꞌakon. 24 Y ri Pilato xubꞌij chi tibꞌan rikꞌin ri Jesús achel ndikikꞌutuj apu ri wineq. 25 Ja atoq riꞌ xusoqꞌopij e ri Barrabás, ri tzꞌapin pa cheꞌ porque junan kikꞌin jujun
         rachibꞌil xeyakatej chirij ri rey y xkibꞌen jun kamik. Y xujech e ri Jesús chin tibꞌan
         chare achel ndikajoꞌ ri wineq.Ri Jesús ndibꞌajix cho cruz(Mt. 27:32-44; Mr. 15:21-32; Jn. 19:17-27)26 Atoq kikꞌuan ri Jesús, ri soldados xkitzꞌen jun achi aj Cirene rubꞌiniꞌan Simón, ri
         tzolijneq pe pa qꞌas, y chirij rijaꞌ xkiyaꞌ e ri cruz, y xkibꞌen chare chi xbꞌa chirij
         ri Jesús.27 Y santienta wineq koqan e ri Jesús, y chuqaꞌ santienta ixoqiꞌ ngebꞌison y ndikoqꞌej
         ri Jesús ebꞌaneq. 28 Pero ri Jesús xerutzutzaꞌ pe y xubꞌij chake: Rix ixoqiꞌ aj Jerusalén, ma kixoqꞌ woma
         yin, kixoqꞌ iwoma rix y koma chuqaꞌ ri iwal. 29 Porque nibꞌij chiwa chi ngetuqaqa qꞌij atoq ndibꞌitej: Kin jabꞌel rokiqꞌij ri ixoqiꞌ
         ri ma ngeꞌalan ta, y ri ixoqiꞌ ri ma xkꞌojeꞌ ta kal y ri ixoqiꞌ ri ma xetzꞌuman ta
         akꞌolaꞌ chokikꞌuꞌx. 30 Chupan teq ri qꞌij riꞌ, ri wineq ndikibꞌilaꞌ chake ri nimaꞌq juyuꞌ: Qojimuquꞌ, y chake
         ri chꞌuteq juyuꞌ: Qojiwewaj. 31 Porque si kereꞌ ndibꞌan chuwa riyin ri ma jun mak nubꞌanun, pior kꞌa ma xtibꞌan ta
         chake ri kin kꞌo wi kimak,+ xchajeꞌ ri Jesús.32 Eꞌukꞌuan e chuqaꞌ kaꞌiꞌ achiꞌaꞌ eꞌitzel chikibꞌanik chin ngekamisex junan rikꞌin ri
         Jesús. 33 Y atoq xebꞌeqaqa pa jun lugar ri ndibꞌix rubꞌaqil jolomaj chare,+ chiriꞌ xkibꞌajij ri Jesús cho cruz. Xekibꞌen crucificar chuqaꞌ ekaꞌiꞌ achiꞌaꞌ ri
         eꞌitzel chikibꞌanik, jun xyoꞌox pa rikiqꞌaꞌ y jun pa ruxakan ri Jesús. 34 Y ri Jesús xubꞌij: Nataꞌ Dios, takuyuꞌ ri kimak+ porque ma ketaman ta ri ngetajin chubꞌanik.*Ri soldados xkiyaꞌ pa etzꞌanin ri rutziaq, chin xkijech chikiwech. 35 Y ri wineq chin ri tinamit ndikitzꞌet ri ndibꞌanatej. Chiriꞌ chuqaꞌ ekꞌo apu ri achiꞌaꞌ
         israelitas kꞌo uchuqꞌaꞌ pa kiqꞌaꞌ, ngetzeꞌen chirij ri Jesús y kereꞌ ndikibꞌilaꞌ:
         Rijaꞌ ekꞌo wineq xerukal, tukoloꞌ kꞌa riꞌ ruyon chuwech, si ja laꞌeq rijaꞌ ri chaꞌon
         y taqon pe roma ri Dios chukolik ri rutinamit.36 Y ri soldados chuqaꞌ ngejel apu chunaqaj, y chin ngetzeꞌen chirij ndikisujlaꞌ vinagre
         chare, 37 y kereꞌ ndikibꞌilaꞌ: ¡Si ja rat ri ki-Rey ri israelitas, takoloꞌ awiꞌ ayon chawech!38 Y pariꞌ e ri rujolon, chutzaꞌ e ri cruz xkibꞌajij jun tzꞌalen apeꞌ tzꞌibꞌan: Jareꞌ
         ri ki-Rey ri israelitas.39 Y jun chikiwech ri kaꞌiꞌ achiꞌaꞌ itzel teq chikibꞌanik ri ekꞌo cho cruz, ndubꞌilaꞌ
         apu tzij chupalej ri Jesús y kereꞌ ndubꞌij: ¡Si ja rat ri taqon pe roma ri Dios chukolik
         ri rutinamit, takoloꞌ awiꞌ ayon chawech y qojakoloꞌ chuqaꞌ roj!40 Pero ri jun chik xuchꞌolij apu ri xyoqꞌon ri Jesús y xubꞌij chare: ¿La ma ndaxibꞌij
         ta kami awiꞌ chuwech ri Dios, xu junan chi castigo ratkꞌo chupan? 41 Roj roma ri itzel teq achike eqabꞌanaloꞌon, kin rukꞌulun chi qajneq re castigo reꞌ
         pa qawiꞌ, jakꞌa re jun achi reꞌ nixta jun mak rubꞌanun.42 Y xubꞌij chuqaꞌ: Jesús, kanakꞌuxlaꞌaj yan chik atoq ndatzꞌuk ndabꞌen reinar.43 Y ri Jesús xubꞌij chare: Qetzij nibꞌij chawa, chi ja wokami ngabꞌekꞌojeꞌ chupan ri
         paraíso apeꞌ ngibꞌekꞌojeꞌ riyin.Ri rukamik ri Jesús(Mt. 27:45-56; Mr. 15:33-41; Jn. 19:28-30)44 Pa nikꞌaj laꞌeq qꞌij riꞌ, qꞌequꞌ xubꞌen qa nojel ri rochꞌulew, y ri qꞌequꞌ xkꞌis e
         hasta pa rox hora chin tiqaqꞌij. 45 Ri qꞌij qꞌequꞌ xubꞌen qa ruwech y ri kꞌul jachayon rupan rachoch ri Dios, xretzetej
         pa nikꞌaj. 46 Y ri Jesús, rikꞌin nojel ruchuqꞌaꞌ xsikꞌin chubꞌixik: Nataꞌ Dios, pa aqꞌaꞌ nijech
         ri nu-espíritu, xchajeꞌ. Y atoq xubꞌij keriꞌ, ja xken.47 Ri ki-jefe 100 soldados, atoq xutzꞌet chi ri Jesús xken, kereꞌ xuyaꞌ ruqꞌij ri Dios:
         ¡Kin qetzij chi re achi reꞌ kin chojmilej rukꞌaslen! xchajeꞌ.48 Y konojel ri wineq ri ndikikayej ri ndibꞌanatej chiriꞌ, ngebꞌison ndikitinilaꞌ rokikꞌuꞌx
         xetzolij pa tinamit. 49 Pero konojel ri ketaman ruwech ri Jesús, y ri ixoqiꞌ koqan pe ri Jesús xe jampeꞌ eleneq
         pe pa rochꞌulew Galilea, chi nej ndikitzꞌet apu ri ndajin.Ri Jesús ndimuq(Mt. 27:57-61; Mr. 15:42-47; Jn. 19:38-42)50 Y kꞌo kꞌa jun achi rubꞌiniꞌan José, ri kin utzulej runoꞌoj y chojmilej ri rukꞌaslen,
         jun chikikajal ri achiꞌaꞌ israelitas kꞌo uchuqꞌaꞌ pa kiqꞌaꞌ. 51 Ri achi riꞌ aj Arimatea, jun kitinamit ri israelitas, y kin royobꞌen wi ru-reino ri
         Dios. Rijaꞌ ma junan ta ruwech rutzij xubꞌen kikꞌin ri chꞌaqa chik achiꞌaꞌ israelitas
         kꞌo uchuqꞌaꞌ pa kiqꞌaꞌ, atoq jun ruwech kitzij xkibꞌen chi tikamisex ri Jesús, nixta
         xerutoꞌ chuqaꞌ. 52 Ri José xbꞌeqaqa chuwech ri Pilato y xukꞌutuj ru-cuerpo ri Jesús chare chin ndumuq.
         53 Y atoq xuqasaj ru-cuerpo ri Jesús cho cruz, xupis pa jun kꞌul nim ruwech, xbꞌerumuquꞌ
         pa jun jul kꞌoton apu chuwech jun xeq juyuꞌ, ri achoq chupan kꞌa nixta jun ámna yoꞌon.+54 Y ri qꞌij riꞌ, ri israelitas ndikibꞌanalaꞌ chik rukꞌojlen nojel ri ndikꞌatzin chake
         chin ri nimaqꞌij Pascua, y jubꞌaꞌ chik ndirajoꞌ chin nditzꞌukutej qa ri uxlanibꞌel
         qꞌij.55 Y ri ixoqiꞌ ri koqan pe ri Jesús xe jampeꞌ xel pe pa rochꞌulew Galilea, xkoqaj ri
         José y xkitzꞌet apeꞌ xmuq kan ri Jesús y ri achike modo xkanej kan ri ru-cuerpo. 56 Y atoq xetzolij pa tinamit, xkibꞌen rukꞌojlen jubꞌulej teq aqꞌon y mirra.Ri rukꞌastajibꞌel ri Jesús(Mt. 28:1-10; Mr. 16:1-8; Jn. 20:1-10)Y ri ixoqiꞌ xeꞌuxlan chupan ri uxlanibꞌel qꞌij, achel ndubꞌij ri ley xyoꞌox chare
         ri Moisés.

241 Kumaj saqer chin ri nabꞌey qꞌij chin ri semana, ri ixoqiꞌ xebꞌa apeꞌ muqun kan ri
         Jesús y kikꞌuan apu ri jubꞌulej teq aqꞌon kibꞌanun e rukꞌojlen. 2 Atoq xebꞌeqaqa, xbꞌekilaꞌ chi ri abꞌej achoq chare tzꞌapin kan ruchiꞌ ri jul, elesan
         e. 3 Y atoq xeꞌok apu chupan ri jul, ma xkil ta ru-cuerpo ri Ajaw Jesús. 4 Y keriꞌ sachineq kikꞌuꞌx pa ruwiꞌ ri bꞌanatajneq, kꞌateꞌ ruwech xebꞌepeꞌeꞌ kaꞌiꞌ kꞌajolaꞌ
         chikinaqaj kikusan tzieq ndiyikꞌilan. 5 Ri ixoqiꞌ tur xkibꞌen qa roma kixibꞌriꞌil y xelukeꞌ qa pa ulew. Pero ri kaꞌiꞌ kꞌajolaꞌ
         kereꞌ xkibꞌij chake: ¿Achike roma ndikanoj chikikajal animaꞌiꞌ ri jun kꞌo rukꞌaslen?
         6 Rijaꞌ xkꞌastajbꞌex yan e chikikajal ri animaꞌiꞌ, y ma kꞌo chi ta waweꞌ. Tikꞌuxlaꞌaj
         ri xubꞌij kan chiwa atoq kꞌa kꞌo na pa rochꞌulew Galilea. 7 Rijaꞌ kereꞌ rubꞌiꞌin kan: Riyin ri aj chikaj ri xinuꞌalex chiꞌikajal, ndikꞌatzin ngijach
         pa kiqꞌaꞌ aj mak teq wineq, ngibꞌajix cho cruz, y pa rox qꞌij ngikꞌastej pe+ chikikajal ri animaꞌiꞌ.8 Ri ixoqiꞌ xkikꞌuxlaꞌaj ri tzij rubꞌiꞌin kan ri Jesús chake. 9 Y xkiyaꞌ kan ri lugar apeꞌ xmuqeꞌ ri Jesús, xbꞌekibꞌij nojel ri xkitzꞌet chake ri
         julajuj apóstoles y chake ri chꞌaqa chik. 10 Ri ixoqiꞌ ri xebꞌeyoꞌon rutzijol reꞌ chake ri apóstoles, ja ri María Magdalena, ri
         Juana, ri María ri ruteꞌ ri Santiago, y ri chꞌaqa chik ixoqiꞌ ri ekachibꞌilan atoq
         riꞌ. 11 Pero pa kiwech ri apóstoles ri xkibꞌij ri ixoqiꞌ, xa achel chꞌujulej teq tzij keriꞌ,
         y romariꞌ ma xekitaqij ta.12 Pero ri Pedro xyakatej, y juꞌanin xbꞌa apeꞌ muqun kan ri Jesús, y atoq xlukeꞌ qa chin
         xtzuꞌun apu pa jul, xutzꞌet chi xe chik ri kꞌul ekꞌo kan chiriꞌ, kꞌul achoq kikꞌin
         xbꞌir ri Jesús. Y sachineq rukꞌuꞌx pa ruwiꞌ ri xbꞌanatej, xtzolij chirachoch.Ri xbꞌanatej kikꞌin ri kaꞌiꞌ discípulos ebꞌaneq pa aldea Emaús(Mr. 16:12, 13)13 Ri qꞌij chuqaꞌ riꞌ, kaꞌiꞌ discípulos kitzꞌamon bꞌey chin ngebꞌeqaqa pa jun aldea rubꞌiniꞌan
         Emaús, ri kꞌo laꞌeq julajuj kilómetros kikajal rikꞌin ri tinamit Jerusalén. 14 Ri kaꞌiꞌ riꞌ, ebꞌaneq y ngetzijoyaj pa ruwiꞌ nojel ri xbꞌan chare ri Jesús pa kaꞌi-oxiꞌ
         qꞌij kan. 15 Y atoq rejeꞌ ngetzijon y ndikibꞌilaꞌ chikiwech ri xebꞌanatej, ri Jesús xjel apu chikinaqaj
         y xutzꞌen bꞌey kikꞌin. 16 Pero ri kaꞌiꞌ discípulos riꞌ, xa achel tzꞌapin kiwech keriꞌ, romariꞌ ma ndiketamaj
         ta ruwech ri Jesús. 17 Y ri Jesús xukꞌutuj razón chake: ¿Achike ri nditzijolaꞌ chiwech mientras itzꞌamon
         bꞌey?Y rejeꞌ ndimalin kiwech xepeꞌeꞌ qa. 18 Jun chikiwech ri kaꞌiꞌ riꞌ, ri rubꞌiniꞌan Cleofás, kereꞌ xubꞌij chare: Chikikajal
         ri xebꞌeqaqa pa tinamit Jerusalén chupan teq re qꞌij xeꞌeqꞌax, xaxe laꞌeq rat ri ma
         awetaman ta ri xbꞌanatej chiriꞌ.19 Y ri Jesús xubꞌij: ¿Achike kꞌa ri xbꞌanatej? Y rejeꞌ ndikibꞌilaꞌ: Ri ndiqatzijolaꞌ
         chiqawech, ja ri xbꞌanatej rikꞌin ri Jesús aj Nazaret. Rijaꞌ xqꞌalajin chi kin profeta
         wi roma ri xerubꞌanalaꞌ y ri tijonik xuyalaꞌ. Rijaꞌ kin nim ruqꞌij chuwech ri Dios
         y chikiwech ri wineq, 20 y ndiqatzijolaꞌ chuqaꞌ chiqawech ri achike rubꞌeyal xkibꞌen ri sacerdotes israelitas
         más kꞌo ruchuqꞌaꞌ kitzij y ri achiꞌaꞌ israelitas kꞌo uchuqꞌaꞌ pa kiqꞌaꞌ, chin xkijech
         ri Jesús pa kamik, y xkibꞌajij chuwech cruz. 21 Y roj israelitas qoyobꞌen chi ngojrelesaj chuxeꞌ kitzij ri aj Roma ri achoq pa kiqꞌaꞌ
         rojkꞌo,+ pero wokami ndiqanaꞌ chi ma ke ta riꞌ, porque ja oxiꞌ qꞌij teqꞌax chi xbꞌanatej nojel
         ri ndiqatzijoj chawa. 22 Pero jujun teq ixoqiꞌ ri ekꞌo chiqakajal xebꞌa kumaj saqer chuchiꞌ ri jul apeꞌ xmuqeꞌ
         ri Jesús, y atoq xetzolij pe, xsach qakꞌuꞌx rikꞌin ri xkibꞌij chaqe. 23 Porque xkibꞌij chaqe chi ma xkil ta ri ru-cuerpo, y chi xekitzꞌet ángeles ri xkibꞌij
         chake chi ri Jesús xa kin kꞌes. 24 Ja atoq riꞌ jujun teq qachibꞌil xebꞌa chuqaꞌ apeꞌ xmuqeꞌ ri Jesús, y kin ja achel
         xkibꞌij ri ixoqiꞌ, keriꞌ chuqaꞌ xkil, pero ma xkitzꞌet ta ruwech ri Jesús.25 Ri Jesús xubꞌij chake: Rix xa achel rix yawaꞌ, porque cuesta nditaqij nojel ri kibꞌiꞌin
         kan ri profetas. 26 ¿La ma bꞌiꞌin ta kꞌa kan chi ri Jun ri nditaq pe roma ri Dios chukolik ri rutinamit,
         ndikꞌatzin nduqꞌasaj nojel re kꞌayew nditzijoj rix,+ y kꞌateriꞌ ndibꞌa chi e chikaj chin ndikꞌojeꞌ nimalej ruqꞌij?+27 Ja atoq riꞌ ri Jesús xutzꞌuk ruqꞌalajrisaxik nojel ri ndubꞌij ri rutzij ri Dios pa
         ruwiꞌ rijaꞌ. Xutzꞌuk e rubꞌixik rikꞌin ri rutzꞌibꞌan kan ri Moisés+ y xubꞌij chuqaꞌ chake ri kitzꞌibꞌan kan konojel ri profetas pa ruwiꞌ rijaꞌ.28 Atoq xebꞌeqaqa chunaqaj ri aldea apeꞌ ndikajoꞌ ngebꞌeqaqa wi, ri Jesús xubꞌen achel
         más ta kꞌa nej ndibꞌa keriꞌ. 29 Pero rejeꞌ kin xkibꞌochiꞌij y xkibꞌij chare: Kakꞌojeꞌ qa chireꞌ, porque ja xbꞌa qa
         hora y ri qꞌij ja ndiqaqa.Y ri Jesús xok apu kikꞌin chin ndikꞌojeꞌ qa chiriꞌ. 30 Y atoq ri Jesús xtzꞌuyeꞌ apu chuchiꞌ ri mesa kikꞌin, xutzꞌen ri kaxlan wey y xumatioxij
         chare ri Dios, y atoq xuper yan, xujech chake. 31 Ja atoq riꞌ xjaqatej kinoꞌoj, y xkitzꞌet chi ja ri Jesús kꞌo apu kikꞌin. Pero atoq
         xkiyaꞌ cuenta chare, maneq chik kikꞌin. 32 Y rejeꞌ ndikibꞌilaꞌ chikiwech: Atoq ndichꞌaꞌa y ndutzijoj ri rutzij ri Dios chaqe
         ri roj pataneq pa bꞌey, kin xunaꞌ wi ri qánima, ngechajeꞌ.33 Kin ja hora riꞌ xeyakatej e y xetzolij pa tinamit Jerusalén, y xebꞌekilaꞌ ri julajuj
         apóstoles kimolon kiꞌ y ri chꞌaqa chik ri ekꞌo apu kikꞌin. 34 Ri ekꞌo chiriꞌ ndikibꞌilaꞌ: Kin qetzij wi chi ri Ajaw xkꞌastajbꞌex pe chikikajal ri
         animaꞌiꞌ, y xukꞌut riꞌ chuwech ri Simón.+35 Y ri ekaꞌiꞌ xkitzijoj ri xbꞌanatej kikꞌin atoq ebꞌaneq pa bꞌey, y chi xketamaj ruwech
         ri Jesús atoq xuper ri kaxlan wey chikiwech.Ri Jesús nduqꞌalajrisaj riꞌ chikiwech ri discípulos(Mt. 28:16-20; Mr. 16:14-18; Jn. 20:19-23)36 Y atoq rejeꞌ kꞌaja ngetajin chutzijoxik ri xbꞌanatej, kꞌateꞌ ruwech xbꞌepeꞌeꞌ ri Jesús
         pa kinikꞌajal, y kereꞌ ruxunaqil kiwech xuyaꞌ: Tikꞌojeꞌ pa iwánima ri uxlanen nduyaꞌ
         ri Dios.37 Pero rejeꞌ santienta xkixibꞌij kiꞌ, y xsach kikꞌuꞌx, y ndikinojilaꞌ chi xa jun xibꞌinel
         ri xukꞌut riꞌ chikiwech. 38 Y ri Jesús xubꞌij chake: ¿Achike roma ixibꞌin iwiꞌ? Y, ¿achike roma ma nditaqij ta
         chi yin kꞌes? 39 Titzꞌetaꞌ kꞌa re nuqꞌaꞌ y re waqen, ja riyin ri Jesús. Kinitzꞌamaꞌ y titzꞌetaꞌ rix
         chi qetzij ri nibꞌij chiwa, porque jun espíritu maneq ru-cuerpo y rubꞌaqil, achel
         ri nditzꞌet rix chi nuchajin riyin.40 Atoq rubꞌiꞌin chik keriꞌ chake, xerukꞌut chikiwech ri sokotajik ekꞌo pa ruqꞌaꞌ y chiraqen.
         41 Pero rejeꞌ roma santienta ngekikot y roma sachineq kikꞌuꞌx, kin kꞌa ma ndikitaqij
         ta ri ndikitzꞌet, y romariꞌ ri Jesús xubꞌij chake: ¿Maneq jun rutzaꞌ iway chin ndisipaj
         chuwa?42 Rejeꞌ xkiyaꞌ apu jubꞌaꞌ saꞌon ker chare, 43 y ri Jesús xutzꞌen ri ker y xukꞌux qa chikiwech.+44 Y xubꞌij chake: Atoq kꞌa yinkꞌo iwikꞌin pa nabꞌey, nubꞌiꞌin wi pe chiwa, chi kin ndikꞌatzin
         chi ndibꞌanatej ri tzꞌibꞌan kan chupan ri ley xyoꞌox chare ri Moisés, ri tzꞌibꞌan
         kan koma ri profetas, y ri tzꞌibꞌan kan chupan ri Salmos pa nuwiꞌ.45 Ja atoq riꞌ xujeq kinojibꞌal chin xkikꞌoxomaj ri rutzij ri Dios tzꞌibꞌan kan.+46 Y xubꞌij chake: Chupan ri rutzij ri Dios, tzꞌibꞌan kan chi riyin ri yin taqon pe roma
         ri Dios chukolik ri rutinamit, ndikꞌatzin chi niqꞌasaj kꞌayew, ngikamisex y pa rox
         qꞌij ngikꞌastej pe chikikajal ri animaꞌiꞌ, 47 y ndubꞌij chuqaꞌ chi pa nubꞌiꞌ riyin ndetzijox chake nojel kiwech wineq chi ndikꞌatzin
         ndikiyaꞌ kan ri mak y ndikiyaꞌ kánima rikꞌin ri Dios chin ndikuyutej ri kimak.+ Y chireꞌ pa tinamit Jerusalén nditzꞌukutej e rutzijoxik. 48 Y rix ri itzꞌeton pe ri xinqꞌasaj, ndikꞌatzin chi ja rix ngixtzijon nojel reꞌ chake
         ri wineq.+49 Y riyin niteq pe pa iwiꞌ ri rusujun ri Nataꞌ Dios, y riꞌ ja ri Espíritu Santo. Pero
         kixkꞌojeꞌ pa tinamit Jerusalén, kꞌa tuqaqa na pa iwiꞌ ri Espíritu Santo+ ri nduruyaꞌ uchuqꞌaꞌ chin chikaj chiwa.Ri Jesús nditzolij e chikaj(Mr. 16:19, 20)50 Ja atoq riꞌ ri Jesús xerukꞌuaj ri discípulos kꞌa chunaqaj ri tinamit Betania. Chiriꞌ
         xerujotobꞌaꞌ ruqꞌaꞌ chikaj chin xukꞌutuj ru-favor ri Dios pa kiwiꞌ. 51 Y atoq ndajin chukꞌutuxik ru-favor ri Dios pa kiwiꞌ, xeruyaꞌ kan y xukꞌuꞌex e chikaj.+52 Ri discípulos xexukeꞌ y xkiqasaj kijolon pa ulew chin xkiyaꞌ ruqꞌij ri Jesús, y santienta

Ri Jun ri ndiqꞌalajrisan runoꞌoj ri Dios11 Atoq xtzꞌukutej pe nojel, kin xixkꞌo wi ri Jun+ ri ndiqꞌalajrisan runoꞌoj ri Dios, y ri Jun riꞌ kin kꞌo wi rikꞌin ri Dios y kin Dios
         wi chuqaꞌ.+2 Rijaꞌ kin kꞌo wi pe jumul rikꞌin ri Dios atoq kꞌajani titzꞌukutej pe nojel. 3 Y ri Dios chin xubꞌen nojel ri ebꞌanun, ja rijaꞌ ri xukusaj chin xerubꞌen, y nojel
         ri ebꞌanun, man ta ekꞌo, si rijaꞌ man ta bꞌanayon+ kichin. 4 Rikꞌin rijaꞌ kꞌo wi ri kꞌaslen+ y ri kꞌaslen riꞌ, jariꞌ ri ndiyikꞌan+ kikꞌaslen ri wineq. 5 Ri luz riꞌ, ngeruyikꞌaj ri wineq qꞌequꞌ kánima y ri qꞌequꞌ kꞌo pa kánima ri wineq
         ma xtiker ta xuchup.6 Xkꞌojeꞌ chochꞌulew jun achi taqon pe+ roma ri Dios, rubꞌiniꞌan Juan. 7 Ri Juan xpuꞌun chin xuruyaꞌ utzulej rutzijol ri Jun ri taqon pe chin nduyikꞌaj kikꞌaslen
         ri wineq, chin tikitaqij ri Jun riꞌ roma ri utzulej rutzijol riꞌ. 8 Ma ja ta ri Juan ri ndiyikꞌan+ kikꞌaslen ri wineq. Rijaꞌ xpuꞌun chin xuruyaꞌ utzulej rutzijol ri ndiyikꞌan kikꞌaslen
         ri wineq. 9 Y ri Jun ri qetzij ndiyikꞌan+ kikꞌaslen ri wineq xuqaqa chochꞌulew.10 Kin xuqaqa chochꞌulew, y ja rijaꞌ ri xkusex roma ri Dios chin xubꞌen+ ri rochꞌulew, pero ri wineq ma xketamaj ta achike rijaꞌ. 11 Chikikajal ri wineq ri erichin rijaꞌ xuqaqa wi, pero rejeꞌ ma xkikꞌen ta apu ruwech.
         12 Pero ri xekꞌamo apu ruwech y xkitaqij, xuyaꞌ chake chi kꞌo kiqꞌaꞌ chin ngeꞌok ralkꞌuaꞌl
         ri Dios.+13 Y rejeꞌ xeꞌalex chik jumbꞌey, pero ri alaxik riꞌ ma roma ta kikꞌuan kikikꞌel ri kite-kitataꞌ,
         nixta roma kirayibꞌel ri kite-kitataꞌ, nixta roma keriꞌ xunojij ri aj rochꞌulew kitataꞌ,
         xa kin rikꞌin ri Dios pataneq+ ri kꞌakꞌakꞌ alaxik.14 Ri Jun ri ndiqꞌalajrisan runoꞌoj ri Dios xuqaqa chochꞌulew, xkꞌojeꞌ jun ru-cuerpo
         achel qa-cuerpo roj+ wineq y rijaꞌ xkꞌojeꞌ chiqakajal. Roj xqatzꞌet ri nimalej ruqꞌij+ ri kin chin wi ri junayon Rukꞌajol ri Tataꞌaj Dios ri nojneq ránima rikꞌin ri qetzij
         y rikꞌin ri ru-favor ri Dios. 15 Y ri Juan xuyaꞌ utzulej rutzijol ri Jun riꞌ, y rikꞌin kaw ruchꞌabꞌel xubꞌij: Jareꞌ
         ri Jun nutzijon pe chiwa atoq xinbꞌij: Ri Jun nduqaqa chuwij más kꞌo ruqꞌij ke chinuwech
         riyin, porque rijaꞌ kin xixkꞌo wi atoq kꞌajani kinalex riyin, xchajeꞌ ri Juan.16 Y roma nojneq ránima ri Rukꞌajol ri Dios rikꞌin ri qetzij y ru-favor+ ri Dios, santienta favor roqaloꞌon riꞌ yoꞌon pe pa qawiꞌ chuqaꞌ roj. 17 Keriꞌ ndiqꞌalajin, porque ri ley pa ruqꞌaꞌ ri Moisés xjach wi chin ndukꞌut rubꞌeyal
         ri kꞌaslen chiqawech, y wokami yoꞌon chaqe ri qetzij+ y ri ru-favor+ ri Dios, y ri kꞌamayon pe richin, ja ri Jesucristo ri Jun taqon pe roma ri Dios chukolik
         ri rutinamit. 18 Ma jun wineq tzꞌeteyon richin+ ri Dios, xaxe ri junayon Rukꞌajol+ ri achoq ikꞌin jun ránima rubꞌanun tzꞌeteyon richin, y ja rijaꞌ ri qꞌalajrisayon
         chiqawech runoꞌoj ri Tataꞌaj Dios.Ri Juan ri Bautista ndichꞌaꞌa pa ruwiꞌ ri Jun taqon pe roma ri Dios(Mt. 3:11, 12; Mr. 1:7, 8; Lc. 3:15-17)19 Ri achiꞌaꞌ israelitas kꞌo uchuqꞌaꞌ pa kiqꞌaꞌ chiriꞌ pa tinamit Jerusalén, xekiteq
         jujun sacerdotes israelitas y jujun levitas apeꞌ kꞌo ri Juan, chin ndekikꞌutuj razón
         chare y xkibꞌij: ¿Achike kꞌa rat? ¿Ja rat ri Jun ri nduteq pe ri Dios chukolik ri
         rutinamit? 20 Y ri Juan xubꞌij chake: Ma riyin ta,+ xchajeꞌ. Ma xrewaj ta, xa kin chaj xubꞌij chi ma ja ta rijaꞌ ri Jun nduteq pe ri
         Dios chukolik ri rutinamit.21 Y rejeꞌ xkibꞌij chare: ¿Y achike kꞌa rat? ¿Ma rat ta kami ri profeta Elías? Y rijaꞌ
         xubꞌij chake: Ma riyin ta.Y xkibꞌij chik chare: ¿Ja rat ri jun profeta+ ri bꞌiꞌin kan chi nduqaqa? Y rijaꞌ xubꞌij chik: Ma riyin ta.22 Y ri etaqon e xkibꞌij chik chare ri Juan: ¿Achike kꞌa rat? Roj ndiqajoꞌ ndiqetamaj
         chin keriꞌ ndeqabꞌij chake ri etaqayon pe qichin. Taqꞌalajrisaj kꞌa chiqawech achike
         rat.23 Y rijaꞌ xubꞌij: Ja riyin ri jun ri achoq pa ruwiꞌ xchꞌaꞌa kan ri profeta Isaías ri
         kereꞌ xubꞌij: Pa chaqiꞌj y tzꞌiran ulew ndakꞌaxex ruchꞌabꞌel jun ri ndisikꞌin chubꞌixik:
         Tichojmirisaj ri bꞌey+ apeꞌ ndeqꞌax ri Ajaw. Keriꞌ xubꞌij ri Juan.24 Ri etaqon e chin ndekikꞌutuj razón chare ri Juan chi achike rijaꞌ, ekachibꞌil ri fariseos.
         25 Rejeꞌ xkibꞌij chare ri Juan: Si ma ja ta rat ri Jun ri nduteq pe ri Dios chukolik
         ri rutinamit, nixta rat ri profeta Elías, nixta rat ri jun profeta bꞌiꞌin kan chi
         nduqaqa, ¿achike kꞌa roma ngaꞌabꞌen bautizar wineq?26 Y ri Juan xubꞌij chake: Riyin chare yaꞌ nibꞌen bautizar. Pero chiꞌikajal rix kꞌo Jun
         ri ma iwetaman ta ruwech. 27 Rijaꞌ, chuwij riyin nduqaqa, y nixta rukꞌulun chi ja ok riyin ngikiro rukꞌamal ri
         ruxajabꞌ, xchajeꞌ ri Juan.28 Nojel reꞌ xbꞌanatej jukꞌan apu ruchiꞌ ri raqen yaꞌ Jordán, pa jun lugar rubꞌiniꞌan
         Betania, apeꞌ ndubꞌen bautizar ri Juan atoq riꞌ.Ri Alaj Karneꞌl taqon pe roma ri Dios29 Chukan qꞌij, ri Juan xutzꞌet chi ri Jesús tzalan apu apeꞌ kꞌo rijaꞌ, y xubꞌij: ¡Titzꞌetaꞌ
         kꞌa, chiwech rix kꞌo ri Alaj Karneꞌl+ taqon pe roma ri Dios chin ndirelesaj ri mak keqalen+ konojel wineq! 30 Jareꞌ ri Jun nutzijon pe chiwa atoq xinbꞌij: Chuwij riyin nduqaqa Jun más santienta
         ruqꞌij ke chinuwech riyin, porque rijaꞌ kin xixkꞌo wi atoq kꞌajani kinalex riyin.+31 Rubꞌanun kan, yin ma wetaman ta chi ja rijaꞌ ri taqon pe roma ri Dios chukolik ri
         rutinamit, pero chin ndetamex ruwech rijaꞌ koma ri israelitas xinuqaqa chin ngenbꞌen
         bautizar wineq pa yaꞌ.32 Y ri Juan ri Bautista xubꞌij chuqaꞌ: Riyin xintzꞌet chi ri Espíritu Santo xqaqa pe
         chikaj achel jun paloma, y xukꞌojeꞌ qa pariꞌ+ ri Jesús. 33 Y rubꞌanun kan yin ma wetaman ta chi ja rijaꞌ ri taqon pe roma ri Dios chukolik ri
         rutinamit, pero ri Dios ri taqayon pe wichin chin ngenbꞌen bautizar ri wineq pa yaꞌ,
         rubꞌiꞌin pe chuwa: Ri achoq pariꞌ ndatzꞌet chi ndiqaqa y ndikꞌojeꞌ ri Espíritu, ja
         rijaꞌ ri ndibꞌanun bautizar kichin ri wineq rikꞌin ri Espíritu Santo.+34 Y yin xintzꞌet chi keriꞌ xbꞌanatej. Y romariꞌ niyaꞌ rutzijol chi ja rijaꞌ ri Rukꞌajol
         ri Dios,+ xchajeꞌ ri Juan.Ri nabꞌey teq ru-discípulos ri Jesús35 Chukan qꞌij, ekꞌo chik chiriꞌ jumbꞌey ri Juan y ekaꞌiꞌ ru-discípulos. 36 Atoq ri Juan xutzꞌet chi ri Jesús ndeqꞌax chiriꞌ, xubꞌij: Titzꞌetaꞌ kꞌa, ja laꞌ ri
         Alaj Karneꞌl taqon pe roma ri Dios.37 Y ri ekaꞌiꞌ discípulos atoq xkakꞌaxaj ri xubꞌij ri Juan ri Bautista, xkoqaj ri Jesús.
         38 Ri Jesús xuyaꞌ vuelta, y atoq xerutzꞌet chi ri kaꞌiꞌ ru-discípulos ri Juan koqan e,
         kereꞌ xukꞌutuj razón chake: ¿Achike ndiwojoꞌ?Y rejeꞌ xkibꞌij: ¿Rabí, apeꞌ ngatuxlan? xechajeꞌ. Rejeꞌ rabí xkibꞌij chare porque
         keriꞌ ndikibꞌij ri israelitas chare jun tijonel.39 Y ri Jesús xubꞌij chake: Joꞌ, teꞌitzꞌetaꞌ. Rejeꞌ xkoqaj y xbꞌekitzꞌetaꞌ apeꞌ nduxlan,
         y roma ja pa kajiꞌ hora chin tiqaqꞌij atoq riꞌ, xekꞌojeꞌ qa chiriꞌ ri qꞌij riꞌ.40 Jun chikiwech ri kaꞌiꞌ ri xeꞌakꞌaxan ri xubꞌij ri Juan y xkoqaj ri Jesús, ja ri Andrés
         ri kichaqꞌ-kinimal kiꞌ rikꞌin ri Simón Pedro. 41 Ri Andrés ja paqiꞌ xbꞌerukanoj ri Simón Pedro ri kichaqꞌ-kinimal kiꞌ rikꞌin, y xubꞌij
         chare: Wokami xqil ri Mesías, xchajeꞌ. Y ri tzij Mesías ndubꞌij tzij: Jun ri taqon
         pe roma ri Dios chukolik ri rutinamit.42 Y ri Andrés xukꞌuaj ri Simón chuwech ri Jesús, y atoq ri Jesús xutzꞌet ri Simón, xubꞌij
         chare: Rat, rat Simón rukꞌajol ri Juan, pero wokami Cefas ndabꞌiniꞌaj, xchajeꞌ. Y
         ri bꞌiꞌaj Cefas ndubꞌij tzij, Pedro.Ri Jesús ndubꞌij chare ri Felipe y ri Natanael chi tikoqaj43 Chukan qꞌij, ri Jesús xubꞌen ruwech ndibꞌa pa rochꞌulew Galilea, y xukꞌul jun achi
         rubꞌiniꞌan Felipe,+ ri achoq chare xubꞌij: Kanawoqaj.44 Ri Felipe aj Betsaida, ri kitinamit ri Andrés y ri Pedro. 45 Y ri Felipe xbꞌerukanoj jun achi rubꞌiniꞌan Natanael, y atoq xril, xubꞌij chare: Ja
         xqil ri Jun ri achoq pa ruwiꞌ kꞌo rutzꞌibꞌan kan+ ri Moisés chupan ri ley y ri achoq pa ruwiꞌ kꞌo kitzꞌibꞌan kan+ ri profetas ojer, y ri jun riꞌ ja ri Jesús aj Nazaret, rukꞌajol ri José.46 Y ri Natanael xubꞌij: ¿Kꞌo kami jun achike utz xtel pa tinamit Nazaret?+ Y ri Felipe xubꞌij chare: Si ma ndataqij ta, joꞌ taꞌatzꞌetaꞌ.47 Pero atoq naqaj chik kꞌo ri Natanael chin ndeqaqa apeꞌ kꞌo ri Jesús, ri Jesús xutzꞌet
         pe y xubꞌij: Titzꞌetaꞌ re jun achi reꞌ. Rijaꞌ kin qetzij chi israelita y ma jun chꞌakatinik
         kꞌo pa ránima.48 Y ri Natanael xubꞌij chare ri Jesús: ¿Achike modo awetaman nunoꞌoj? Ri Jesús xubꞌij
         chare: Atoq kꞌajani karoyoj pe la Felipe, riyin xatintzꞌet yan chi ratkꞌo chuxeꞌ ri
         jun cheꞌ higuera.49 Ja atoq riꞌ ri Natanael xubꞌij chare ri Jesús: Tijonel, ja rat ri Rukꞌajol ri Dios
         y ja rat ri Rey+ pa qawiꞌ roj israelitas.50 Y ri Jesús xubꞌij: ¿Roma xinbꞌij chi xatintzꞌet chi ratkꞌo chuxeꞌ ri cheꞌ higuera,
         nganataqij? Kꞌa kꞌo más nimalej teq achike chuwech reꞌ ri xkaꞌatzꞌet.51 Y ri Jesús xubꞌij chuqaꞌ: Kin qetzij nibꞌij chiwa, chi ri más chiqawech apu, rix nditzꞌet
         chi ndijaqatej ri kaj, y chi ri ru-ángeles ri Dios ngejote-ngeqaqa pa nuwiꞌ riyin
         ri aj chikaj ri xinuꞌalex chiꞌikajal.
         
            
               	1:1 Ap. 19:13

               	1:1 Jn. 10:30

               	1:3 1Co. 8:6; Col. 1:15, 16; He. 1:2

               	1:4 Jn. 11:25; 1Jn. 5:11

               	1:4 Jn. 8:12

               	1:6 Mal. 3:1

               	1:8 Hch. 13:25

               	1:9 Is. 49:6

               	1:10 1Co. 8:6

               	1:12 Ro. 8:15; Gá. 3:26

               	1:13 Jn. 3:3, 5-7

               	1:14 He. 2:14

               	1:14 Is. 40:5

               	1:16 Ef. 1:6

               	1:17 Jn. 14:6

               	1:17 Ro. 5:21

               	1:18 Ex. 33:20

               	1:18 1Jn. 4:9

               	1:20 Jn. 3:28

               	1:21 Dt. 18:15, 18; Jn. 6:14

               	1:23 Is. 40:3

               	1:29 Is. 53:7; 1P. 1:19; Ap. 5:6

               	1:29 1Co. 15:3; Gá. 1:4; He. 1:3; 9:28; 1P. 2:24; 1Jn. 2:2; Ap. 1:5

               	1:30 Jn. 1:15

               	1:32 Mt. 3:16

               	1:33 Jn. 20:22; Hch. 1:5

               	1:34 Mt. 14:33; Jn. 1:49

               	1:43 Jn. 6:5-7; 12:21, 22; 14:8, 9

               	1:45 Dt. 18:18

               	1:45 Is. 9:6; 53:1-12; Mi. 5:2; Zac. 6:12; 9:9; Mal. 3:1

               	1:46 Jn. 7:41, 42, 52

               	1:49 Sal. 2:6; Is. 9:7; Os. 3:5

            

         
      

   
      
         2
Ri xbꞌanatej pa jun kꞌulubꞌik pa tinamit Caná21 Atoq qꞌaxneq chik oxiꞌ qꞌij, kꞌo jun kꞌulubꞌik xbꞌanatej pa tinamit Caná+ chiriꞌ pa rochꞌulew Galilea. Ri ruteꞌ ri Jesús kꞌo apu ri pa kꞌulubꞌik. 2 Y ri Jesús y ri ebꞌaneq chirij, eꞌoyon chuqaꞌ chin ngekꞌojeꞌ chupan ri kꞌulubꞌik riꞌ.
         3 Atoq ndajin ri nimaqꞌij chin ri kꞌulubꞌik, xkꞌis ri vino, y ja atoq riꞌ ri ruteꞌ ri
         Jesús xubꞌij chare: Maneq chik vino kikꞌin.4 Pero ri Jesús xubꞌij: Nteꞌ, ¿achike roma chuwa riyin ndabꞌij reꞌ? Riyin kꞌajani tuqaqa
         ri nu-hora,+ xchajeꞌ.5 Y ri ruteꞌ ri Jesús kereꞌ xubꞌij chake ri ngejachon pa kꞌulubꞌik: Tibꞌanaꞌ nojel ri
         xtubꞌij rijaꞌ chiwa.6 Chiriꞌ ekꞌo waqiꞌ nimaꞌq teq tenáxa ebꞌanun chare abꞌej apeꞌ ndok laꞌeq jun 50 o 70
         litros yaꞌ chikijununal. Ri israelitas ndikikusaj ri yaꞌ riꞌ chin ndikichꞌej kiqꞌaꞌ
         achel ri ki-costumbre, retal chi ndikichꞌajchꞌojrisaj kiꞌ+ chuwech ri Dios, achel ndubꞌij ri ley xyoꞌox chare ri Moisés. 7 Ja atoq riꞌ ri Jesús xubꞌij chake ri ngejachon pa kꞌulubꞌik: Keꞌinojisaj rikꞌin yaꞌ
         re tenáxa reꞌ.Rejeꞌ kin ndichenchot xkibꞌen chake ri tenáxa, 8 y ri Jesús xubꞌij chuqaꞌ chake: Wokami tipajaꞌ e jubꞌaꞌ y tikꞌuaj chare ri jun kꞌo
         pa ruwiꞌ rubꞌanik re nimaqꞌij reꞌ. Y ri ngejachon xkibꞌen ri xubꞌij ri Jesús chake.9 Atoq ri achi kꞌo pa ruwiꞌ rubꞌanik ri nimaqꞌij xutojtobꞌej ri yaꞌ ri xbꞌan vino chare,
         xroyoj ri kꞌajol aj kꞌulubꞌel, roma ma retaman ta apeꞌ kꞌamon pe ri vino, xaxe wi
         ri ngejachon eꞌetamayon. 10 Y xubꞌij chare: Atoq ndibꞌan jun nimaqꞌij, konojel wineq ja ri utzulej vino ndikipej
         nabꞌey, y atoq esikirneq chik ri wineq, kꞌateriꞌ ndikipej ri vino ma más ta utz, pero
         rat ma ke ta riꞌ xabꞌen, rat ayakon kan ri utzulej vino y kꞌaja xbꞌaꞌawelesaj pe.11 Jariꞌ ri nabꞌey retal ruchuqꞌaꞌ ri Dios xubꞌen ri Jesús, y xbꞌanatej pa tinamit Caná
         chin ri rochꞌulew Galilea. Y re jun etal ruchuqꞌaꞌ ri Dios reꞌ xukꞌut chi rijaꞌ kin
         kꞌo ruqꞌij,+ y ri ru-discípulos más xkikuqubꞌaꞌ kikꞌuꞌx rikꞌin ri Jesús.12 Atoq xqꞌax yan ri kꞌulubꞌik, ri Jesús, ri eruchaqꞌ, ri ruteꞌ, y ri ru-discípulos xebꞌa
         qa pa tinamit Cafarnaúm. Y chiriꞌ xekꞌojeꞌ kaꞌi-oxiꞌ qꞌij.Ri Jesús ngeroqotaj pe ri ngekꞌayin pa rachoch ri Dios(Mt. 21:12, 13; Mr. 11:15-18; Lc. 19:45, 46)13 Roma naqaj chik kꞌo ri qꞌij atoq nditzꞌukutej e ri kinimaqꞌij ri israelitas rubꞌiniꞌan
         Pascua,+ ri Jesús xbꞌa e pa tinamit Jerusalén. 14 Y pa rachoch ri Dios, xeril ri ngekꞌayin wakx, karneꞌl, palomas y xeril chuqaꞌ ri
         ejaloy ruwech méra etzꞌuyul. 15 Y ri Jesús xubꞌen jun chꞌaybꞌel rikꞌin chawen rupan kꞌan y xeroqotaj pe konojel. Xeroqotaj
         pe chuqaꞌ ri karneꞌl y ri wakx, y xukiraj pa ulew kiméra ri ejaloy ruwech méra y xerutikmayilaꞌ
         ri ki-mesas. 16 Y xubꞌij chake ri ngekꞌayin palomas: Keꞌiwelesaj e waweꞌ re chikap reꞌ, y ma tibꞌen
         chare rachoch ri Nataꞌ Dios, jun kꞌayibꞌel, xchajeꞌ.17 Y roma keriꞌ xbꞌanatej chirachoch ri Dios, ri ru-discípulos xkikꞌuxlaꞌaj ri tzꞌibꞌan
         kan chupan ri rutzij ri Dios: Ri ma utz ta ndikibꞌen ri wineq chiꞌawachoch, tzꞌan
         ruqꞌaxomal wánima nduyaꞌ.+ Keriꞌ tzꞌibꞌan kan.18 Pero ri achiꞌaꞌ israelitas ri kꞌo uchuqꞌaꞌ pa kiqꞌaꞌ xkibꞌij chare ri Jesús: ¿Achike
         kꞌa jun retal ruchuqꞌaꞌ ri Dios+ ndakꞌut chiqawech chin ndiqetamaj chi kꞌo uchuqꞌaꞌ pa aqꞌaꞌ chin xaꞌawoqotaj e ri
         wineq chireꞌ?19 Ri Jesús xubꞌij chake: Tiwulij re rachoch ri Dios, y yin pa oxiꞌ qꞌij nipabꞌaꞌ chik+ jumbꞌey.20 Ja atoq riꞌ ri israelitas riꞌ xkibꞌij chare ri Jesús: Re jun jay reꞌ, 46 junaꞌ xukꞌuaj
         chin xpabꞌex, ¿y rat ndabꞌij chi pa oxiꞌ qꞌij ngatiker ndapabꞌaꞌ chik jumbꞌey? xechajeꞌ.21 Pero ri rachoch ri Dios ri achoq pa ruwiꞌ ndichꞌaꞌa ri Jesús, ja ri ru-cuerpo. 22 Romariꞌ, atoq ri Jesús xkꞌastajbꞌex yan pe chikikajal ri animaꞌiꞌ, ri ru-discípulos
         xkikꞌuxlaꞌaj+ ri rubꞌiꞌin kan, y xkitaqij ri tzꞌibꞌan kan chupan ri rutzij ri Dios+ y chuqaꞌ ri rubꞌiꞌin kan ri Jesús.Ri Jesús retaman ri kꞌo pa kánima ri wineq23 Atoq ri Jesús kꞌo pa nimaqꞌij rubꞌiniꞌan Pascua, pa tinamit Jerusalén, santienta wineq
         xkitaqij achike chi achi rijaꞌ, porque xkitzꞌet ri retal ruchuqꞌaꞌ ri Dios+ ri ngerubꞌanalaꞌ chiriꞌ. 24 Pero ri Jesús ma kuqul ta rukꞌuꞌx kikꞌin, porque retaman ri kꞌo pa kánima konojel
         wineq. 25 Y ma ndikꞌatzin ta chi kꞌa kꞌo ta na jun ndibꞌiꞌin chare ri achike kꞌo pa kánima+ ri wineq, porque xa kin retaman wi.

Ri Jesús y ri Nicodemo31 Kꞌo jun achi fariseo rubꞌiniꞌan Nicodemo, y ri achi riꞌ jun chikikajal ri achiꞌaꞌ
         israelitas kꞌo uchuqꞌaꞌ pa kiqꞌaꞌ. 2 Pa jun tokoqꞌaꞌ, xbꞌeqaqa apeꞌ kꞌo ri Jesús y xubꞌij chare: Tijonel, qetaman chi rat
         jun tijonel taqon pe roma ri Dios,+ porque ri retal ruchuqꞌaꞌ ri Dios ngaꞌabꞌanalaꞌ, nixta jun wineq nditiker ndubꞌen,
         si maneq ri Dios rikꞌin.+3 Y ri Jesús xubꞌij chare: Kin qetzij nibꞌij chawa, si jun wineq ma ndalex ta chik jumbꞌey,+ maneq cheꞌel ndok pa ru-reino ri Dios.4 Ri Nicodemo xubꞌij chare ri Jesús: ¿Achike modo xtalex chik jumbꞌey jun wineq riꞌj
         chik? ¿Nditiker kami ri ruteꞌ ndiralaj chik jumbꞌey?5 Ri Jesús xubꞌij: Kin qetzij nibꞌij chawa, si jun wineq ma ndalex ta rikꞌin yaꞌ y rikꞌin
         ri alaxik nduyaꞌ ri Espíritu Santo,+ ri wineq riꞌ maneq cheꞌel ndok pa ru-reino ri Dios. 6 Ri ngeꞌalex chikiqꞌaꞌ ri kite-kitataꞌ, xaxe ri aj rochꞌulew kꞌaslen kikꞌuan, pero
         ri kikꞌuan ri alaxik ri nduyaꞌ ri Espíritu Santo, kin ja ri kꞌakꞌakꞌ kꞌaslen pataneq
         rikꞌin ri Espíritu Santo kikꞌuan. 7 Ma tisach akꞌuꞌx rikꞌin ri xinbꞌij chawa, chi ndikꞌatzin ngatalex chik jumbꞌey. 8 Ri kaqiqꞌ ndiwujuj xa apejeꞌ na, y maske ndawakꞌaxaj chi ndiwujuj, ma awetaman ta
         apeꞌ pataneq y apeꞌ ndibꞌa wi. Keriꞌ ndibꞌanatej kikꞌin ri wineq ri kikꞌuan ri kꞌakꞌakꞌ
         alaxik. Ma qꞌalej ta achike modo ndisamej ri Espíritu Santo pa kánima chin ndujel
         kikꞌaslen.9 Ja atoq riꞌ ri Nicodemo xubꞌij chare ri Jesús: ¿Achike modo ndibꞌanatej ri alaxik
         ri ndabꞌij?10 Ri Jesús xubꞌij chare: Rat, rat jun nimalej kitijonel ri israelitas, y ¿ma awetaman
         ta rubꞌeyal re nibꞌij chawa? 11 Kin qetzij nibꞌij chawa, chi ja ri qetaman y ri qatzꞌeton ri ndiqatzijoj,+ pero rix ma ndiwojoꞌ ta nditaqij ri ndiqabꞌij chiwa. 12 Riyin ja ri achike ngebꞌanatej chochꞌulew ri nutzijon pe chiwa y ma nginitaqij ta.
         ¿Achike modo xkinitaqij si nitzijoj ta chiwa ri ngebꞌanatej chikaj?13 Ma jun wineq chochꞌulew ri bꞌaneq ta e chikaj+ apeꞌ kꞌo ri Dios, chin ta ndurubꞌij achike rubꞌeyal nojel chiriꞌ, xa kin xe ri jun
         qajneq pe, y riꞌ ja riyin ri aj chikaj ri xinuꞌalex chiꞌikajal. 14 Y achel xubꞌen ri Moisés pa chaqiꞌj y tzꞌiran ulew, xujotobꞌaꞌ chikaj ri rachibꞌel
         jun kumetz+ chutzaꞌ jun cheꞌ, keriꞌ chuqaꞌ ndikꞌatzin chi riyin ri aj chikaj ri xinuꞌalex chiꞌikajal
         ngijotobꞌex chikaj.+15 Chin keriꞌ, xa achike na ri nditaqin wichin, ndiril ri kꞌaslen ma ndikꞌis ta,+ xchajeꞌ ri Jesús.Ri Dios ndirajoꞌ chi konojel wineq ngekolotej16 Porque ri Dios santienta xerajoꞌ+ ri wineq, y romariꞌ xuteq pe ri junayon Rukꞌajol chochꞌulew, chin keriꞌ xa achike
         na wineq ri xtitaqin chi ja rijaꞌ ri rukolonel, ma ndibꞌa ta chupan ri kamik, xa kin
         ndiril ri kꞌaslen+ ma ndikꞌis ta. 17 Ri Dios ma chin ta nduruyaꞌ castigo pa kiwiꞌ ri wineq xuteq pe ri Rukꞌajol chochꞌulew,
         xa kin xuteq pe chin ngekolotej+ ri wineq roma ri Rukꞌajol.18 Ri castigo ri nduyaꞌ ri Dios ma ndiqaqa ta pa ruwiꞌ+ jun wineq ri xtutaqij chi ja ri Rukꞌajol ri Dios ri rukolonel, pero ri ma xtutaqij
         ta, kin kꞌo chik ri castigo pa ruwiꞌ, porque ma rutaqin ta chi rukolonel ri junayon
         Rukꞌajol ri Dios. 19 Ri achike roma ri Dios nduyaꞌ castigo pa kiwiꞌ ri wineq, jareꞌ: Ri Jun ri ndiyikꞌan
         kikꞌaslen ri wineq xuqaqa chochꞌulew,+ pero ri wineq más xkajoꞌ xekꞌojeꞌ pa qꞌequꞌ, porque xa kin itzel wi ri ngetajin rikꞌin.
         20 Porque konojel ri ngekibꞌanalaꞌ itzel teq achike, ma ndikajoꞌ ta ndiyikꞌex kikꞌaslen
         y ma ngejel ta apu rikꞌin ri Jun ri ndiyikꞌan kikꞌaslen, chin ma tiqꞌalajin pe ri
         itzel teq achike ngekibꞌanalaꞌ. 21 Pero ri wineq ri ja ri qetzij ndubꞌen pa rukꞌaslen, ndijel apu rikꞌin ri Jun ri ndiyikꞌan
         rukꞌaslen, chin keriꞌ nditzꞌetetej chi ri ngerubꞌanalaꞌ, ja ri Dios ukꞌuayon richin
         chin ndubꞌen. Ri Juan ri Bautista kꞌo chꞌaqa chik jabꞌel teq tzij xubꞌij pa ruwiꞌ ri Jesús22 Atoq xbꞌanatej yan nojel reꞌ, ri Jesús junan kikꞌin ri ru-discípulos xebꞌa pa rochꞌulew
         Judea, y chiriꞌ xuqꞌasaj jun tiempo kikꞌin, y ngerubꞌen bautizar+ ri wineq. 23 Chupan ri tiempo riꞌ ri Juan ri Bautista ndubꞌen chuqaꞌ bautizar pa rochꞌulew Enón,
         chunaqaj ri jun lugar rubꞌiniꞌan Salim, porque chiriꞌ santienta yaꞌ kꞌo, y ri wineq
         ngebꞌeqaqa chiriꞌ y rijaꞌ ngerubꞌen e bautizar. 24 Nojel riꞌ xbꞌanatej atoq kꞌajani tiyoꞌox pa cheꞌ+ ri Juan ri Bautista.25 Pero jujun ru-discípulos ri Juan ri Bautista xkichuquchaꞌ kiꞌ chi tzij rikꞌin jun
         israelita pa ruwiꞌ ri achike chi chꞌajchꞌojrisanik ri más utz. 26 Rejeꞌ xebꞌa apeꞌ kꞌo ri Juan ri Bautista y xkibꞌij chare: Tijonel, ri jun achi ri
         xchꞌaꞌa awikꞌin ri jukꞌan chik apu ruchiꞌ ri raqen yaꞌ Jordán, ri achoq pa ruwiꞌ rat
         kin utz xachꞌaꞌa wi, wokami ndubꞌen bautizar y konojel ri wineq ngebꞌa apu apeꞌ kꞌo
         rijaꞌ.27 Ri Juan xubꞌij chake ri ru-discípulos: Ma jun achike nditiker ndubꞌen jun wineq, si
         ma ja ta ri Dios ndiyoꞌon qꞌij chare chi ndubꞌen. 28 Y rix iwakꞌaxan ri xinbꞌij chi ma ja ta riyin ri Jun ri taqon pe roma ri Dios chukolik
         ri rutinamit, xa yin taqon pe nabꞌey chin nuyaꞌ utzulej rutzijol+ rijaꞌ. 29 Pa jun kꞌulubꞌik ri kꞌajol ndikꞌuleꞌ jariꞌ ri ndok rachijil ri xten, y ri kꞌajol peyon
         chin ndikꞌojeꞌ pa ruwiꞌ ri nimaqꞌij chin ri kꞌulubꞌik, santienta ndikikot atoq ndirakꞌaxaj
         chi ri aj kꞌulubꞌel ngetzeyaj chikiwech. Keriꞌ kꞌa chuqaꞌ riyin santienta ngikikot
         roma niwakꞌaxaj chi wokami santienta wineq ngebꞌa apu apeꞌ kꞌo ri Jun taqon pe roma
         ri Dios chukolik ri rutinamit. 30 Porque ndikꞌatzin chi rijaꞌ ndinimer ruqꞌij, jakꞌa riyin ndikꞌatzin ndichꞌutiner nuqꞌij.Ri Jun ri qajneq pe chikaj31 Ri Jun ri qajneq pe chikaj más nimalej ruqꞌij ke chikiwech konojel wineq, y aj chikaj
         nojibꞌel ndurutzijoj chiqakajal. Jakꞌa ri rusamajel ri kꞌo chochꞌulew, kin aj rochꞌulew
         wi, y xaxe ok ri achike kꞌutun chuwech ndutzijoj. Ri Jun ri qajneq pe chikaj+ más nimalej ruqꞌij ke chikiwech konojel.+32 Ri Jun ri qajneq pe chikaj, ja ri rakꞌaxan y rutzꞌeton pe chikaj ri nduyaꞌ rutzijol,+ pero ri wineq ma ndikitaqij ta ri ndubꞌij.+33 Jakꞌa atoq jun wineq ndutaqij ri nojibꞌel ndutzijoj ri Jun ri qajneq pe chikaj, rikꞌin
         riꞌ ndiqꞌalajin chi ri Dios jumul ndubꞌij ri qetzij.+34 Porque ri Jun ri taqon pe roma ri Dios, ja ri tzij rakꞌaxan pe rikꞌin ri Dios ndutzijoj,+ porque ri Dios nduyaꞌ ri Espíritu Santo y ma ndukꞌekꞌej ta nduyaꞌ. 35 Ri Tataꞌaj Dios santienta ndirajoꞌ ri Rukꞌajol, y nojel rujachon pa ruqꞌaꞌ.+36 Ri nditaqin chi ja ri Rukꞌajol ri Dios ri Kolonel, kꞌo ri kꞌaslen ma ndikꞌis ta rikꞌin.
         Pero jun ri ma ndunimaj ta ri ndubꞌij ri Rukꞌajol ri Dios, ma ndikꞌojeꞌ ta ri kꞌaslen
         ma ndikꞌis ta rikꞌin, xa kꞌa keriꞌ kꞌo chuxeꞌ ri nimalej royowal ri Dios.

Ri Jesús nditzijon rikꞌin jun ixaq aj rochꞌulew Samaria41 Ri Jesús xuyaꞌ cuenta chare chi ri fariseos kakꞌaxan chi rijaꞌ más santienta wineq
         ngeꞌoqan richin+ y más santienta wineq ngerubꞌen bautizar ke chuwech ri Juan ri Bautista. 2 Aunque ma ja ta ri Jesús ndibꞌanun bautizar, xa ja ri ru-discípulos. 3 Y roma ri Jesús xuyaꞌ cuenta chare chi keriꞌ xkakꞌaxaj ri fariseos, xel pe pa rochꞌulew
         Judea y xutzꞌen bꞌey, xbꞌa chik jumbꞌey pa rochꞌulew Galilea.4 Y kin xunaꞌ pa ránima chi ndikꞌatzin ndeqꞌax pa rochꞌulew Samaria. 5 Ri Jesús y ri ru-discípulos xebꞌa, y xebꞌeqaqa pa jun tinamit rubꞌiniꞌan Sicar chin
         ri rochꞌulew Samaria, chunaqaj jun rulew ri Jacob ri xuyaꞌ chare ri rukꞌajol rubꞌiniꞌan
         José. 6 Chiriꞌ kꞌo jun pozo ri ndibꞌix richin ri Jacob chare. Chuchiꞌ ri pozo riꞌ xtzꞌuyeꞌ
         qa ri Jesús, porque santienta kosneq roma ri bꞌey kibꞌanun pe. Paqꞌij laꞌeq atoq riꞌ.
         7-8 Y atoq ri discípulos ebꞌaneq chuloqꞌik rikil kiway pa tinamit, ja hora riꞌ xbꞌeqaqa
         jun ixaq aj rochꞌulew Samaria chin nderelesaj ruyaꞌ, y ri Jesús xubꞌij chare: Tasipaj
         jubꞌaꞌ nuyaꞌ.9 Pero roma ri israelitas ma utz ta ndikitzꞌet kiꞌ kikꞌin ri aj Samaria,+ ri ixaq xubꞌij chare ri Jesús: Rat, rat israelita. ¿Achike roma ndakꞌutuj ayaꞌ chuwa
         riyin jun ixaq aj Samaria?10 Ri Jesús xubꞌij chare: Xa ta awetaman achike chi sipanik nduyaꞌ ri Dios, y xa ta awetaman
         chuqaꞌ achike ri Jun ri ndikꞌutun jubꞌaꞌ ruyaꞌ chawa, ja ta rat ri ngakꞌutun ayaꞌ
         chare rijaꞌ, y rijaꞌ nduyaꞌ chawa ri yaꞌ+ ri ndikꞌamo pe kꞌaslen.11 Ri ixaq xubꞌij chare: Re pozo nej bꞌaneq qa rupan, y rat maneq abꞌambꞌal chin ndawelesaj
         jubꞌaꞌ yaꞌ. ¿Apeꞌ kꞌa awelesan pe ri yaꞌ ri ndikꞌamo pe kꞌaslen ri ndasuj? 12 Ri ojer qamamaꞌ Jacob ruyoꞌon kan re pozo reꞌ chaqe, apeꞌ xrelesaj ruyaꞌ rijaꞌ, xkelesaj
         kiyaꞌ ri ralkꞌuaꞌl y kichin ri kawej. ¿Más kami kꞌo aqꞌij rat ke chuwech ri qamamaꞌ
         Jacob?13 Y ri Jesús xubꞌij chare ri ixaq: Konojel ri ngetijo re yaꞌ reꞌ, xa ndichaqiꞌj chi
         pe kichiꞌ. 14 Pero ri nditijo ri yaꞌ ri niyaꞌ yin chare, ma jumbꞌey chik xtichaqiꞌj ruchiꞌ, porque
         ri yaꞌ ri niyaꞌ yin kin ndubꞌen chare ri ránima achel jun alaxbꞌel yaꞌ apeꞌ ndichoxin
         pe ri yaꞌ.+ Y ri yaꞌ riꞌ ndukꞌuan chupan ri kꞌaslen ma ndikꞌis ta.+15 Y ri ixaq xubꞌij chare: Tabꞌanaꞌ kamelal, tayaꞌ ri yaꞌ riꞌ chuwa, chin keriꞌ ma jumbꞌey
         chik ndichaqiꞌj nuchiꞌ y ma xtikꞌatzin chi ta nginuqaqa chireꞌ chin nuwelesaj nuyaꞌ.16 Ri Jesús xubꞌij chare ri ixaq: Taꞌawoyoj ri awachijil, y katzolij pe chireꞌ.17 Y ri ixaq xubꞌij: Riyin maneq wachijil. Y ri Jesús xubꞌij chare: Qetzij ri ndabꞌij
         chi maneq awachijil. 18 Porque ewoꞌoꞌ awachijil kekꞌojeꞌ, y ri achi achoq ikꞌin akꞌuan awiꞌ wokami ma awachijil
         ta. Kin qetzij ri xabꞌij chi maneq awachijil.19 Ri ixaq xubꞌij chare: Riyin ninaꞌ chi rat, rat jun profeta.+20 Ri ojer teq qatit-qamamaꞌ roj, pariꞌ la jun juyuꞌ kꞌo chiqawech xkiyaꞌ ruqꞌij ri Dios.
         Pero rix israelitas ndibꞌij chi ja ri pa tinamit Jerusalén+ ndikꞌatzin ndiyoꞌox ruqꞌij ri Dios.21 Ri Jesús xubꞌij: Ixaq, tataqij ri nibꞌij chawa, chi nduqaqa ri qꞌij atoq rix ndiyaꞌ
         ruqꞌij ri Tataꞌaj Dios,+ pero ma pariꞌ ta re juyuꞌ reꞌ, nixta pa tinamit Jerusalén. 22 Rix aj rochꞌulew Samaria nixta iwetaman ri achike ndiyaꞌ ruqꞌij.+ Jakꞌa roj israelitas kin qetaman ri achike ndiqayaꞌ ruqꞌij, porque ri Jun ri ndikꞌamo
         pe kolotajik, chiqakajal roj ndel wi pe.+23 Pero ja nduqaqa ri qꞌij, y ri qꞌij riꞌ ja xuqaqa, atoq ri qetzij ngeyoꞌon ruqꞌij ri
         Tataꞌaj Dios, ndikiyaꞌ ruqꞌij rikꞌin nojel kánima y eꞌukꞌuan roma ri Espíritu Santo,+ porque ri Tataꞌaj Dios ja ri keriꞌ ngebꞌanun ri ngerukanoj chin ndikiyaꞌ ruqꞌij.
         24 Ri Dios kin Espíritu wi, romariꞌ ri ngeyoꞌon ruqꞌij, ndikꞌatzin ndikiyaꞌ ruqꞌij rikꞌin
         nojel kánima y eꞌukꞌuan roma ri Espíritu Santo.25 Ri ixaq xubꞌij chare ri Jesús: Riyin wetaman chi kꞌo jun qꞌij nduqaqa chochꞌulew ri
         Cristo,+ ri Jun nditaq pe roma ri Dios chukolik ri rutinamit, y atoq nduqaqa, rijaꞌ nojel
         achike nduruqꞌalajrisaj chiqawech.26 Ri Jesús xubꞌij chare ri ixaq: Ri jun achoq pa ruwiꞌ ngachꞌaꞌa rat, ja yin ri ngitzijon
         awikꞌin.27 Ja atoq riꞌ xebꞌeqaqa ri ru-discípulos ri Jesús y xsach kikꞌuꞌx chirij chi nditzijon
         rikꞌin jun ixaq, pero nixta jun chikiwech rejeꞌ xukꞌutuj ta razón chare chi achike
         roma nditzijon chare ri ixaq o achike ndukꞌutuj razón chare. 28 Ja atoq riꞌ ri ixaq xuyaꞌ kan ri rukukuꞌ chiriꞌ y xtzolij pa tinamit, y kereꞌ xbꞌerubꞌij
         chake ri wineq: 29 Kixámpe, teqatzꞌetaꞌ jun achi ri xubꞌij chuwa nojel ri nubꞌanaloꞌon pa nukꞌaslen.+ ¿Ma ja ta kami rijaꞌ ri Cristo ri ndibꞌix chi nditaq pe roma ri Dios chukolik ri
         rutinamit?30 Ja atoq riꞌ ri wineq ri xkakꞌaxaj ri xubꞌij ri ixaq xeꞌel pe pa tinamit, y xebꞌa apeꞌ
         kꞌo ri Jesús. 31 Atoq kꞌajani kebꞌeqaqa ri wineq, ri discípulos kereꞌ ndikibꞌilaꞌ chare ri Jesús: Tijonel,
         takꞌuxuꞌ jun rutzaꞌ away.32 Pero ri Jesús xubꞌij chake: Riyin kꞌo jun rikil nuway+ ri ma iwetaman ta rix.33 Y ri discípulos xkibꞌilaꞌ chikiwech: ¿Kꞌo kami jun xkꞌamo pe jun rutzaꞌ ruway?34 Y ri Jesús xubꞌij chake: Ri rikil nuway riyin, ja ri nibꞌen ri rurayibꞌel ri taqayon
         pe wichin,+ y nikꞌis chuqaꞌ rubꞌanik ri samaj ruyoꞌon pa nuqꞌaꞌ.+35 Rix ndibꞌij chi kꞌa ndirajoꞌ kajiꞌ ikꞌ chin nditzꞌukutej pe ruchꞌupik kiwech ri tikoꞌ,
         pero riyin nibꞌij chiwa: Tijaqaꞌ utz-utz ri iwech y keꞌitzꞌetaꞌ ri wineq, porque rejeꞌ
         eꞌachel ruwech jun tikoꞌ+ ri utz chik chin ngechꞌup. 36 Y ri ndisamej chuchꞌupik ri tikoꞌ ndiyoꞌox chare ri rajel ri rusamaj, y ri ruwech
         ri tikoꞌ ri ndumal ruchiꞌ, riꞌ ja ri wineq ri ndiyoꞌox ri kꞌaslen ma ndikꞌis ta+ chake, y keriꞌ ri xtikon ri tikoꞌ y ri xchꞌupu ruwech ri tikoꞌ, junan ngekikot. 37 Rikꞌin riꞌ ndiqꞌalajin chi qetzij wi ri ndubꞌij ri jun tzij: Jun wi ri nditikon, y
         jun wi ri ndichꞌupu ruwech ri tikoꞌ. Keriꞌ ndibꞌix. 38 Y riyin xixinteq chin ndichꞌup ruwech ri tikoꞌ ri ma rix ta samajiyon richin, xa chꞌaqa
         chik xesamajin. Rix xaxe chik ruchꞌupik ruwech ri tikoꞌ ndibꞌen chupan ri samaj kibꞌanun
         pe rejeꞌ, xchajeꞌ ri Jesús.39 Santienta aj tinamit Sicar chin ri rochꞌulew Samaria xkitaqij ri Jesús roma ri ixaq
         kereꞌ xubꞌij chake: Ri achi riꞌ xubꞌij chuwa nojel ri nubꞌanaloꞌon pa nukꞌaslen, xchajeꞌ.
         40 Atoq xebꞌeqaqa apeꞌ kꞌo ri Jesús, xkikꞌutuj kamelal chare chi tikꞌojeꞌ pa kitinamit,
         y ri Jesús xkꞌojeꞌ kaꞌiꞌ qꞌij chiriꞌ. 41 Y santienta más wineq xkitaqij ri Jesús atoq xkakꞌaxaj ri xubꞌij chake. 42 Y ndikibꞌilaꞌ chare ri ixaq: Wokami roj qetaman chi ja rijaꞌ ri Kolonel kichin ri
         wineq chochꞌulew+ y ndiqataqij roma xqakꞌaxaj ri ndubꞌij rijaꞌ, y ma xe ta roma ri xabꞌij rat chaqe,
         xechajeꞌ.Ri Jesús ndukꞌachojrisaj rukꞌajol jun rusamajel ri rey(Mt. 8:5-13; Lc. 7:1-10)43 Atoq xeqꞌax yan ri kaꞌiꞌ qꞌij riꞌ, ri Jesús xuyaꞌ kan ri rochꞌulew Samaria y xutzꞌen
         chik bꞌey chin xbꞌa pa rochꞌulew Galilea. 44 Rijaꞌ keriꞌ xubꞌen, porque ruqꞌalajrisan chi nixta jun profeta ndinimrisex rubꞌiꞌ
         pa rutinamit.+45 Y kin xqꞌalajin chi qetzij ri xubꞌij, porque atoq xbꞌeqaqa pa rochꞌulew Galilea, ri
         wineq xkikꞌen apu ruwech, pero xaxe roma kitzꞌeton ri milagros+ xerubꞌanalaꞌ pa tinamit Jerusalén pa nimaqꞌij+ rubꞌiniꞌan Pascua, porque ri aj rochꞌulew Galilea xekꞌojeꞌ chuqaꞌ chupan ri nimaqꞌij
         riꞌ.46 Y roma keriꞌ kánima ri wineq, ri Jesús xbꞌa chik jumbꞌey pa tinamit Caná chin ri rochꞌulew
         Galilea, apeꞌ xubꞌen chare ri yaꞌ chi xok qa vino. Chiriꞌ kꞌo jun rusamajel ri rey,
         y ri samajel riꞌ kꞌo jun rukꞌajol ndiyawej pa tinamit Cafarnaúm. 47 Atoq ri rusamajel ri rey xrakꞌaxaj chi ri Jesús xel pe pa rochꞌulew Judea y xbꞌeqaqa
         pa rochꞌulew Galilea, xbꞌa apeꞌ kꞌo ri Jesús y xukꞌutuj kamelal chare chin ta ndibꞌa
         qa chirachoch chin nderukꞌachojrisaj ri rukꞌajol ri yaméra ndiken. 48 Roma kꞌa riꞌ, ri Jesús xubꞌij chare: Si rix man ta nditzꞌet retal ruchuqꞌaꞌ ri Dios
         y nimalej teq achike ri nixta jumbꞌey etzꞌeton, man ta nginitaqij.+49 Pero ri rusamajel ri rey xubꞌij chare: Ajaw, tabꞌanaꞌ kamelal, ngabꞌa ta ok qa chuwij,
         ma kꞌateꞌ tiken qa ri nukꞌajol.50 Y ri Jesús xubꞌij chare: Katzolij chiꞌawachoch, ri akꞌajol ndikꞌaseꞌ.Y ri achi riꞌ xutaqij ri xubꞌij ri Jesús chare y xbꞌa. 51 Atoq ri rusamajel ri rey rutzꞌamon bꞌey chin nditzolij, ekꞌo jujun rusamajelaꞌ epataneq
         chukꞌulik y xkibꞌij chare: Ri akꞌajol utz yan chik, ma xken ta.52 Y roma keriꞌ xrakꞌaxaj, rijaꞌ xubꞌij chake ri rusamajelaꞌ: ¿Achike hora utz xunaꞌ
         pe ri nukꞌajol? Ri rusamajelaꞌ xkibꞌij: Iwir a la una tiqaqꞌij xkꞌis e ri kꞌaten chirij.53 Ri rutataꞌ ri kꞌajol chaꞌanin xuqaqa chukꞌuꞌx chi ja hora riꞌ atoq ri Jesús xubꞌij
         chare chi ri rukꞌajol ndikꞌaseꞌ. Y romariꞌ rijaꞌ y konojel ri ekꞌo pa rachoch+ xkitaqij ri Jesús.54 Y jareꞌ ri rukan retal ruchuqꞌaꞌ ri Dios+ xubꞌen ri Jesús pa rochꞌulew Galilea atoq eleneq chi pe pa rochꞌulew Judea.

Ri Jesús ndukꞌachojrisaj jun achi chuchiꞌ ri atinibꞌel Betzatá51 Jun chik qꞌij, kꞌo jun kinimaqꞌij ri israelitas pa tinamit Jerusalén, y ri Jesús xbꞌa
         e chiriꞌ. 2 Pa tinamit Jerusalén, chunaqaj ri jun puerta ri ndibꞌix Kichin Karneꞌl chare, kꞌo
         jun atinibꞌel ri pa kichꞌabꞌel ri israelitas rubꞌiniꞌan Betzatá. Ri atinibꞌel riꞌ
         ekꞌo woꞌoꞌ chijay chuchiꞌ. 3 Chuxeꞌ teq ri chijay riꞌ ekꞌo santienta ngeyawej elibꞌan, ekꞌo wineq esoqꞌ, ekꞌo chuqaꞌ
         ri ngejetzꞌmaꞌy ngebꞌiyin y ekꞌo ri yutuyeq kiqꞌa-kaqen. Konojel koyobꞌen chi ndiselox
         ri yaꞌ. 4 Porque janteq nduqaqa jun ru-ángel ri Ajaw pa atinibꞌel chin nduruseloj qa ri yaꞌ,
         y ri nabꞌey chikiwech ri ngeyawej ndok qa chupan ri yaꞌ atoq selon kan, ndikꞌachaj
         chuwech achike na chi yabꞌil.*5 Chikikajal konojel ri ngeyawej chiriꞌ kꞌo jun achi, ri ja 38 junaꞌ tiyawej. 6 Atoq ri Jesús xutzꞌet chi libꞌan chiriꞌ pa ulew y xrakꞌaxaj chi santienta chik junaꞌ
         keriꞌ rukꞌulwachin, xubꞌij chare: ¿Ndawojoꞌ ngakꞌachaj chuwech ri ayabꞌil?7 Ri achi ndiyawej kereꞌ xubꞌij chare ri Jesús: Ajaw, pero ma jun ndibꞌanun favor chuwa
         chin ta ngirujuꞌ qa chupan ri yaꞌ atoq ndiselox kan. Atoq riyin nitij nuqꞌij chin
         nginok qa chupan ri yaꞌ, jun chik ndok qa nabꞌey chinuwech.8 Y ri Jesús xubꞌij chare: Kayakatej, takꞌoloꞌ e la awarabꞌel y kabꞌiyin.9 Ri achi riꞌ kin ja paqiꞌ xkꞌachaj chuwech ri ruyabꞌil, xukꞌal e ri ruwarabꞌel, y xutzꞌen
         bꞌey xbꞌa. Y riꞌ xbꞌanatej pa jun uxlanibꞌel qꞌij.+10 Romariꞌ, ri achiꞌaꞌ israelitas kꞌo uchuqꞌaꞌ pa kiqꞌaꞌ kereꞌ xkibꞌij chare ri achi
         xkꞌachojrisex: Chupan ri ley xyoꞌox chare ri Moisés ndubꞌij chi xajan ri achel ndabꞌen
         rat chi akꞌuan awarabꞌel pa uxlanibꞌel qꞌij.+11 Pero rijaꞌ xubꞌij chake: Ri xkꞌachojrisan wichin xubꞌij chuwa: Takꞌoloꞌ e la awarabꞌel
         y kabꞌiyin.12 Y rejeꞌ xkikꞌutuj razón chare: ¿Achike achi ri xbꞌiꞌin chawa chi takꞌoloꞌ e la awarabꞌel
         y kabꞌiyin?13 Pero ri achi xkꞌachojrisex ma retaman ta achike ri xkꞌachojrisan richin, porque ri
         Jesús xel yan e chikikajal ri wineq ekꞌo apu chiriꞌ. 14 Atoq xbꞌanatej yan riꞌ, ri Jesús xril ri achi riꞌ pa rachoch ri Dios y xubꞌij chare:
         Wokami xakꞌachaj chuwech ri ayabꞌil. Ma tabꞌen chik mak,+ ma kꞌateꞌ takꞌulwachij jun kꞌayew más nim.15 Ri achi xbꞌa y xbꞌerutzijoj chake ri achiꞌaꞌ israelitas kꞌo uchuqꞌaꞌ pa kiqꞌaꞌ chi
         ja ri Jesús ri xkꞌachojrisan richin. 16 Romariꞌ ri achiꞌaꞌ riꞌ kitzeqlebꞌen ri Jesús chin ndikibꞌen itzel chare, porque jajun
         pa uxlanibꞌel qꞌij ngerubꞌanalaꞌ milagros. 17 Pero ri Jesús xubꞌij chake: Ri Nataꞌ Dios ndisamej re qꞌij reꞌ, y keriꞌ chuqaꞌ riyin
         ngisamej, xchajeꞌ.18 Roma kꞌa riꞌ, ri achiꞌaꞌ israelitas kꞌo uchuqꞌaꞌ pa kiqꞌaꞌ ndikajoꞌ ndikikamisaj ri
         Jesús, porque pa kiwech rejeꞌ xajan ri ngerubꞌanalaꞌ chupan ri uxlanibꞌel qꞌij, y
         ma xe ta riꞌ ndubꞌen, xa ndujunumaj riꞌ+ rikꞌin ri Dios roma ndubꞌij chi ja ri Dios ri Rutataꞌ.Ri uchuqꞌaꞌ yoꞌon pa ruqꞌaꞌ ri Rukꞌajol ri Dios19 Ri Jesús xubꞌij chake: Kin qetzij nibꞌij chiwa chi yin ri Rukꞌajol ri Dios maneq cheꞌel
         chi nuyon chinuwech nibꞌen jun achike, xa kin ja ri nitzꞌet chi ndubꞌen ri Tataꞌaj
         Dios nibꞌen, y kin achel ndubꞌen rijaꞌ,+ nibꞌen chuqaꞌ riyin. 20 Porque ri Tataꞌaj Dios santienta ngirajoꞌ riyin ri Rukꞌajol,+ y ndukꞌut chinuwech nojel ri ndubꞌen. Y más nimaꞌq teq achike ke chuwech re itzꞌeton
         rix ndukꞌut chinuwech ri más chiqawech apu, chin keriꞌ, rix santienta ndisach ikꞌuꞌx.
         21 Keriꞌ nibꞌij chiwa porque achel ri Tataꞌaj Dios ngerukꞌastajbꞌaꞌ ri animaꞌiꞌ y nduyaꞌ
         chik kikꞌaslen,+ keriꞌ chuqaꞌ yin ri Rukꞌajol, niyaꞌ kikꞌaslen ri achoq chake niwojoꞌ niyaꞌ. 22 Porque ri Tataꞌaj Dios pa nuqꞌaꞌ riyin ri Rukꞌajol ruyoꞌon nojel uchuqꞌaꞌ chin niyaꞌ
         o ma niyaꞌ ta kikꞌaslen ri wineq, y ma ja ta rijaꞌ ndibꞌanun, 23 chin keriꞌ, konojel wineq ndikiyaꞌ nuqꞌij riyin ri Rukꞌajol, achel ndikiyaꞌ ruqꞌij
         ri Nataꞌ. Y ri ma nduyaꞌ ta nuqꞌij riyin, ma nduyaꞌ ta chuqaꞌ ruqꞌij ri Nataꞌ+ ri taqayon pe wichin.24 Kin qetzij nibꞌij chiwa chi ri ndakꞌaxan ri tzij nibꞌij y ndutaqij ri taqayon pe wichin,
         kin kꞌo chik ri kꞌaslen ma ndikꞌis ta rikꞌin. Pa ruwiꞌ rijaꞌ ma ndiqaqa ta ri castigo
         nduyaꞌ ri Dios, xa kin kolotajneq chi pe chuwech ri kamik y qꞌaxneq chi apu chupan
         ri kꞌaslen ma ndikꞌis ta.+25 Kin qetzij nibꞌij chiwa chi nduqaqa ri qꞌij, y ri qꞌij riꞌ ja xuqaqa, chi ri ekamineq
         pa kimak pa ruwech ri Dios xtikakꞌaxaj ri nibꞌij riyin ri Rukꞌajol ri Dios chake,
         y ri ngeꞌakꞌaxan y ngetaqin ri nutzij ndikꞌojeꞌ ri kꞌaslen ma ndikꞌis ta kikꞌin. 26 Porque achel ri Tataꞌaj Dios jumul kꞌo rukꞌaslen y nduyaꞌ kꞌaslen,+ keriꞌ rubꞌanun chuwa yin ri Rukꞌajol chi jumul kꞌo nukꞌaslen y niyaꞌ kꞌaslen chuqaꞌ.
         27 Y pa nuqꞌaꞌ chuqaꞌ yin ri Rukꞌajol ruyoꞌon uchuqꞌaꞌ+ chin niqꞌet tzij pa kiwiꞌ ri wineq, porque ja riyin ri aj chikaj ri xinuꞌalex chikikajal.
         28 Ma tisach ikꞌuꞌx roma re nibꞌij chiwa, porque nduqaqa jun qꞌij atoq konojel ri animaꞌiꞌ
         nginikakꞌaxaj. 29 Ri animaꞌiꞌ ri xkibꞌanalaꞌ ri utz chuwech ri Dios atoq xekꞌaseꞌ, ngebꞌeꞌel pe apeꞌ
         emuqun chin ndiyoꞌox ri kꞌaslen+ ma ndikꞌis ta chake. Pero ri animaꞌiꞌ ri xkibꞌanalaꞌ itzel teq achike chuwech ri
         Dios atoq xekꞌaseꞌ, ngebꞌeꞌel pe chin ndiyoꞌox castigo chake,+ xchajeꞌ.Ri ngeqꞌalajrisan achike ri Jesús30 Y xubꞌij chuqaꞌ: Riyin maneq cheꞌel chi nuyon chinuwech nibꞌen jun achike. Kin achel
         ndibꞌix pe chuwa roma ri Nataꞌ jariꞌ ri nibꞌen, y pa ruchojmil niqꞌet tzij pa kiwiꞌ
         ri wineq, porque ma ja ta ri niwojoꞌ riyin nibꞌen, xa kin ja ri ndirajoꞌ ri Nataꞌ
         ri taqayon pe wichin. 31 Y xa ta riyin nuyon chinuwech nibꞌij chi kin utz ri ngitajin rikꞌin,+ kꞌo ta cheꞌel nditaqij rix chi xa ma qetzij ta ri nibꞌij. 32 Pero kꞌo chik Jun ri ndiqꞌalajrisan ri achike riyin,+ y riyin wetaman chi ri ndubꞌij rijaꞌ chuwij, kin qetzij wi. 33 Rix xeꞌiteq wineq chin xbꞌekikꞌutuj razón chare ri Juan ri Bautista achike riyin,
         y rijaꞌ ja ri qetzij xubꞌij pe. 34 Pero ma ndikꞌatzin ta chi kꞌa tipe ta na jun wineq ri ndichꞌaꞌa utz pa nuwiꞌ. Riyin
         nikꞌuxlaꞌaj chiwa ri qetzij ri xubꞌij ri Juan chin keriꞌ kolopeꞌ xkixkolotej. 35 Ri Juan xok achel jun antorcha ri ndikꞌat y ndiyikꞌan,+ y rix kin xixkikot xixbꞌiyin jubꞌaꞌ teq qꞌij+ chuxeꞌ ruyikꞌinik ri antorcha riꞌ. 36 Pero yin kꞌo achike ndiqꞌalajrisan wichin ri kꞌa más kꞌo reqalen ke chuwech ri ruqꞌalajrisan
         kan ri Juan pa nuwiꞌ, porque nojel ri achike ruyoꞌon ri Tataꞌaj Dios pa nuqꞌaꞌ chin
         nikꞌis kan rubꞌanik, nojel reꞌ ngeqꞌalajrisan chi ja ri Tataꞌaj Dios taqayon pe wichin.
         37 Keriꞌ chuqaꞌ ri Nataꞌ Dios ri taqayon pe wichin, ruqꞌalajrisan achike riyin.+ Pero rix ma jubꞌaꞌ iyoꞌon ixikin rikꞌin ri ndubꞌij y ma itzꞌeton ta ruwech,+38 nixta ri rutzij ma kꞌo ta pa iwánima, porque ma nditaqij ta ri Jun taqon pe roma rijaꞌ.
         39 Rix kin ndinikꞌoj wi ri ndubꞌij ri rutzij ri Dios tzꞌibꞌan kan,+ porque ndinojij chi keriꞌ ndiwil ri kꞌaslen ma ndikꞌis ta, y xu ja tzij riꞌ, ri ndiqꞌalajrisan
         achike riyin.+40 Pero rix xa ma ndiwojoꞌ ta+ ngixpuꞌun wikꞌin chin ndiwil ri kꞌaslen ma ndikꞌis ta.41 Rikꞌin re nibꞌij chiwa, ma tinojij chi yin nikanoj chi ri wineq ndikiyaꞌ nuqꞌij. 42 Pero riyin wetaman achike rubꞌanun ri iwánima, chi ma ndiwojoꞌ ta ri Dios. 43 Riyin xinuqaqa pa rubꞌiꞌ ri Nataꞌ Dios, y rix ma ndikꞌen ta apu nuwech, pero si jun
         chik nduqaqa ruyon chuwech, kin ndikꞌen paqiꞌ apu ruwech. 44 ¿Achike modo xkinitaqij rix? Porque xa ndiwojoꞌ chi ndinimrisex ibꞌiꞌ koma ri wineq,
         y ma ndikanoj ta chi ndinimrisex ibꞌiꞌ roma ri qetzij Dios ri kin xe wi jun. 45 Pero ma tinojij chi ja riyin ri xkisujun iwichin chuwech ri Nataꞌ Dios. Ri xtisujun
         iwichin, ja ri Moisés, maske iwoyobꞌen chi ja ri rutzꞌibꞌan rijaꞌ xtitoꞌon iwichin.
         46 Porque xa ta qetzij nditaqij ri rutzꞌibꞌan kan ri Moisés, nginitaqij ta chuqaꞌ riyin,
         porque ri rutzꞌibꞌan kan rijaꞌ, pa nuwiꞌ riyin ndichꞌaꞌa wi.+47 Pero si rix ma nditaqij ta ri rutzꞌibꞌan kan ri Moisés, ¿achike modo xtitaqij ri nibꞌij
         riyin chiwa?+ xchajeꞌ ri Jesús.
         
            
               	Ri tzij ngeqil chupan ri rukꞌisibꞌel parte chin ri versículo 3, y nojel re versículo
                     reꞌ, ma chupan ta konojel ri ojer teq manuscritos más kꞌo keqalen ekꞌo wi.

Ri Jesús ngerutzuq más e 5,000 wineq(Mt. 14:13-21; Mr. 6:30-44; Lc. 9:10-17)61 Atoq xbꞌanatej yan riꞌ, ri Jesús xbꞌa apu jukꞌan ruchiꞌ ri lago chin ri rochꞌulew
         Galilea, lago ri ndibꞌix chuqaꞌ Tiberias chare. 2 Y santienta wineq koqan ri Jesús, porque ndikitzꞌet ri nimalej teq retal ruchuqꞌaꞌ
         ri Dios ndubꞌen pa kikꞌaslen ri ngeyawej chin ngerukꞌachojrisaj. 3 Xbꞌa kꞌa e ri Jesús chuwech jun juyuꞌ y xbꞌetzꞌuyeꞌ chiriꞌ junan kikꞌin ri ru-discípulos.
         4 Ri qꞌij riꞌ, naqaj chik kꞌo ri kinimaqꞌij ri israelitas ri ndibꞌix Pascua chare. 5 Y atoq ri Jesús xtzuꞌun pe, y xerutzꞌet chi santienta wineq ebꞌaneq e apeꞌ kꞌo rijaꞌ,
         kereꞌ xubꞌij chare ri Felipe: ¿Apeꞌ ndeqaloqꞌoꞌ kaxlan wey chin ngeqatzuq re wineq
         reꞌ?6 Rijaꞌ keriꞌ xubꞌij chare ri Felipe, xe chin ndutojtobꞌej achike na kꞌa ri xtubꞌij,
         porque ri Jesús kin retaman wi ri achike ndubꞌen chin ngerutzuq ri wineq. 7 Ri Felipe xubꞌij chare: Si ndiqalaqꞌ ta kaxlan wey rikꞌin rajel 200 qꞌij samaj, nixta
         riꞌ ndubꞌen chin ndiqayaꞌ jubꞌaꞌ chake chikijununal.8 Jun chikikajal ri discípulos rubꞌiniꞌan Andrés ri kichaqꞌ-kinimal kiꞌ rikꞌin ri Simón
         Pedro, kereꞌ xubꞌij chare ri Jesús: 9 Waweꞌ kꞌo jun kꞌajol rukꞌuan woꞌoꞌ kaxlan wey bꞌanun rikꞌin cebada y kaꞌiꞌ chꞌuteq
         ker, pero riꞌ ma ndubꞌen ta chin ngeqatzuq re santienta wineq ekꞌo chireꞌ.10 Ja atoq riꞌ ri Jesús xubꞌij: Tibꞌij chake ri wineq chi ketzꞌuyeꞌ.Ri lugar riꞌ jabꞌel kꞌin kꞌo, y jun laꞌeq 5,000 achiꞌaꞌ ri xetzꞌuyeꞌ cho kꞌin. 11 Ri Jesús xeruliꞌej pa ruqꞌaꞌ ri kaxlan wey y xumatioxij+ chare ri Dios, y xubꞌij chi tijach chake ri etzꞌuyul chiriꞌ. Keriꞌ chuqaꞌ xubꞌen
         rikꞌin ri kaꞌiꞌ ker, xuyaꞌ chake ri wineq ri janipeꞌ xkajoꞌ xkikꞌux. 12 Y atoq xekolaj yan ri wineq, ri Jesús xubꞌij chake ri ru-discípulos: Timoloꞌ ruchiꞌ
         ri ma xekꞌuxeꞌ ta, chin ma xe keriꞌ kepokꞌeꞌ kan.13 Ri discípulos xkimal ruchiꞌ ri ma xekꞌuxeꞌ ta, y kꞌa xekinojisaj kabꞌlajuj chakech
         chare ri xkolotej chake ri woꞌoꞌ kaxlan wey bꞌanun rikꞌin cebada. 14 Atoq ri wineq xkitzꞌet ri retal ruchuqꞌaꞌ ri Dios xubꞌen ri Jesús, xkibꞌilaꞌ: Kin
         qetzij wi chi jareꞌ ri profeta bꞌiꞌin kan chi nduqaqa chochꞌulew,+ xechajeꞌ.15 Pero atoq ri Jesús xuyaꞌ cuenta chare chi ri wineq riꞌ kiyoꞌon pa kánima chi ndikikꞌuaj
         y ndikibꞌen rey chare, xbꞌa e ruyon más pariꞌ ri juyuꞌ.+Ri Jesús ndibꞌiyin pariꞌ ri lago(Mt. 14:22-27; Mr. 6:45-52)16 Atoq ja ndokoqꞌaꞌ qa, ri ru-discípulos ri Jesús xebꞌa qa chuchiꞌ ri lago. 17 Rejeꞌ xeꞌok e pa jun barco y xebꞌa pariꞌ ri yaꞌ chin ngeꞌeqꞌax apu pa tinamit Cafarnaúm.
         Ja xchaqꞌaꞌ qa, y ri Jesús kꞌajani kebꞌerilaꞌ apeꞌ ekꞌo apu pariꞌ ri yaꞌ. 18 Ja atoq riꞌ xtiker pe jun kaqiqꞌ tzꞌan ruchuqꞌaꞌ ri ndubꞌen chare ruwiꞌ ri yaꞌ chi
         ndibꞌolqotilan. 19 Y atoq ebꞌaneq apu jun laꞌeq woꞌoꞌ o waqiꞌ kilómetros pariꞌ ri yaꞌ, ri discípulos
         xkitzꞌet pe pa barco chi ri Jesús ndibꞌiyin bꞌaneq apu pariꞌ ri yaꞌ chin ngebꞌerilaꞌ
         kan, y rejeꞌ xkixibꞌij kiꞌ. 20 Pero ri Jesús xubꞌij chake: ¡Ja riyin ri Jesús, ma tixibꞌij iwiꞌ!21 Y ri discípulos ngekikot xkikꞌen apu ri Jesús pa barco, y ja paqiꞌ xebꞌeqaqa ri apeꞌ
         ebꞌaneq apu.Ri wineq ngebꞌa pa teq barcos chukanoxik ri Jesús22 Chukan qꞌij, ri wineq ri xekꞌojeꞌ kan jukꞌan ruchiꞌ ri lago, xkikꞌuxlaꞌaj chi chiriꞌ
         xaxe ok jun barco xkꞌojeꞌ ri jun qꞌij kan, y ri Jesús ma xok ta e kikꞌin ri ru-discípulos
         atoq xebꞌa chupan, xa kiyon ri discípulos xebꞌa. 23 Pero ekꞌo barcos eꞌeleneq pe pa tinamit Tiberias xebꞌeqaqa chiriꞌ chunaqaj ri apeꞌ
         xkꞌojeꞌ ri Jesús ri jun qꞌij kan, atoq xumatioxij chare ri Dios y xerutzuq ri wineq.
         24 Atoq xkiyaꞌ cuenta chare chi ri Jesús y ri ru-discípulos ma ekꞌo ta chik chiriꞌ, ri
         wineq xeꞌok e pa teq barcos y xebꞌa pa tinamit Cafarnaúm chukanoxik ri Jesús.Ja ri Jesús ri kaxlan wey ri ndiyoꞌon kꞌaslen ma ndikꞌis ta25 Atoq ri wineq riꞌ xbꞌekilaꞌ ri Jesús jukꞌan ruchiꞌ ri lago, xkikꞌutuj razón chare:
         Tijonel, ¿Jampeꞌ xatuqaqa waweꞌ?26 Ri Jesús xubꞌij chake: Kin qetzij nibꞌij chiwa, chi rix nginikanoj ma roma ta xitzꞌet
         ri nimalej teq retal ruchuqꞌaꞌ ri Dios ri ngeqꞌalajrisan chi ja rijaꞌ taqayon pe wichin.
         Nginikanoj xa roma xixnanoꞌ rikꞌin ri kaxlan wey xinyaꞌ chiwa. 27 Titijaꞌ iqꞌij, pero ma xe ta chin ndiwil ri rikil ri xa ndikꞌis. Titijaꞌ iqꞌij chin
         ndiwil ri rikil iway ri ndiyoꞌon chiwa ri kꞌaslen ma ndikꞌis ta.+ Y ri rikil wey riꞌ niyaꞌ chiwa riyin ri aj chikaj ri xinuꞌalex chiꞌikajal, roma ja
         yin ri chaꞌon roma ri Tataꞌaj Dios chin niyaꞌ chiwa.28 Y ri wineq xkikꞌutuj apu razón chare ri Jesús: ¿Achike kꞌa ri utz chin ndiqatij qaqꞌij
         chubꞌanik chin keriꞌ ndiqabꞌen ri ndirajoꞌ ri Dios?29 Ri Jesús xubꞌij chake: Ri ndirajoꞌ ri Dios chi rix ndibꞌen, ja ri nginitaqij+ riyin ri yin taqon pe roma rijaꞌ.30 Ri wineq xkibꞌij chare ri Jesús: ¿Achike retal ruchuqꞌaꞌ ri Dios+ ndabꞌen chin ndiqatzꞌet y ngatiqataqij? ¿Achike ngatiker ndabꞌen? 31 Ri ojer teq qatit-qamamaꞌ xkikꞌux ri maná+ xyoꞌox chake pa chaqiꞌj y tzꞌiran ulew, achel ndubꞌij ri tzꞌibꞌan kan chupan ri rutzij
         ri Dios: Kaxlan wey chin chikaj xuyaꞌ chake chin xkikꞌux.+ Keriꞌ tzꞌibꞌan kan.32 Ri Jesús xubꞌij chake: Kin qetzij nibꞌij chiwa chi ma ja ta ri Moisés ri xyoꞌon ri
         kaxlan wey chin chikaj chake ri ojer teq iwatit-imamaꞌ, xa kin ja ri Nataꞌ Dios xyoꞌon
         chake, y ja chuqaꞌ rijaꞌ ri ndiyoꞌon ri qetzij kaxlan wey chin chikaj chiwa rix. 33 Porque ri kaxlan wey ri nduyaꞌ ri Dios, ja ri jun ri qajneq pe chikaj, ri ndiyoꞌon
         kikꞌaslen ri wineq.34 Ri wineq ekꞌo apu chiriꞌ kereꞌ xkibꞌij chare ri Jesús: Ajaw, nojel ta ok qꞌij ndayaꞌ
         ri kaxlan wey riꞌ chaqe.35 Y ri Jesús xubꞌij chake: Ja riyin ri kaxlan wey ri ngiyoꞌon kꞌaslen. Ri ndipuꞌun wikꞌin
         y nduyaꞌ ránima wikꞌin, ma jumbꞌey chik xtichꞌumu rupan nixta xtichaqiꞌj chik ruchiꞌ.+36 Pero achel nubꞌiꞌin chik chiwa, rix ma nginitaqij ta maske yin itzꞌeton chik. 37 Konojel ri ngeruyaꞌ ri Nataꞌ Dios chuwa, ngepuꞌun y ndikiyaꞌ kánima wikꞌin, y riyin
         ma ngenwoqotaj ta e. 38 Porque riyin ri yin qajneq pe chikaj, ma xinuqaqa ta chin nibꞌen ri nurayibꞌel riyin,
         xinuqaqa chin nibꞌen ri rurayibꞌel ri taqayon pe wichin.+39 Y ri rurayibꞌel ri taqayon pe wichin, jareꞌ: Konojel ri eruyoꞌon chuwa, nixta jun
         chikiwech rejeꞌ nisech kan,+ xa kin xkenkꞌastajbꞌaꞌ e chikikajal ri animaꞌiꞌ pa rukꞌisibꞌel qꞌij. 40 Porque ri rurayibꞌel ri Nataꞌ ri taqayon pe wichin, jareꞌ: Konojel ri ndiketamaj achike
         riyin y nginikitaqij, ndikil ri kꞌaslen ma ndikꞌis ta,+ y riyin ngenkꞌastajbꞌaꞌ e chikikajal ri animaꞌiꞌ pa rukꞌisibꞌel qꞌij.41 Ja atoq riꞌ ri wineq israelitas ri ekꞌo apu chiriꞌ xechꞌaꞌa chirij ri Jesús roma rijaꞌ
         kereꞌ xubꞌij: Ja riyin ri kaxlan wey ri qajneq pe chikaj, xchajeꞌ. 42 Y kereꞌ ndikibꞌilaꞌ: ¿Ma ja ta laꞌ ri Jesús, rukꞌajol ri José?+ Roj xa qetaman kiwech ri rute-rutataꞌ. ¿Y xa ndubꞌij chi qajneq pe chikaj?43 Pero ri Jesús xubꞌij chake: ¡Ma kixwalal chuwij! 44 Nixta jun wineq nditiker ndipuꞌun wikꞌin chin ngirutaqij, si ri Nataꞌ Dios ri taqayon
         pe wichin ma ndubꞌen ta samaj pa ránima chin ndukꞌen pe. Y ri wineq ri ngirutaqij,
         riyin pa rukꞌisibꞌel qꞌij nikꞌastajbꞌaꞌ e chikikajal ri animaꞌiꞌ. 45 Chupan ri kitzꞌibꞌan kan ri profetas ndubꞌij: Konojel ngetijox roma ri Dios.+ Keriꞌ tzꞌibꞌan kan. Romariꞌ, konojel ri ndikakꞌaxaj y ndiketamaj ri xubꞌij ri Nataꞌ
         Dios, ngepuꞌun wikꞌin chin nginikitaqij. 46 Riꞌ ma ndubꞌij ta tzij chi kꞌo jun tzꞌeteyon ruwech ri Tataꞌaj Dios.+ Xa kin xe ri qajneq pe chikaj ri tzꞌeteyon ruwech, y riꞌ ja riyin.47 Kin qetzij nibꞌij chiwa: Ri ngirutaqij, kin kꞌo ri kꞌaslen ma ndikꞌis ta+ rikꞌin. 48 Ja riyin ri kaxlan wey ri ngiyoꞌon ri kꞌaslen+ ma ndikꞌis ta. 49 Ri ojer teq iwatit-imamaꞌ, maske xkikꞌux ri maná pa chaqiꞌj y tzꞌiran ulew, xa xeken
         e. 50 Pero ri ngekꞌuxu ri kaxlan wey qajneq pe chikaj, ndubꞌen chake chi ma ngebꞌeqaqa ta
         chupan ri kamik ri kin chin jumul. 51 Ja riyin ri kꞌaslik kaxlan wey ri qajneq pe chikaj. Ri ndikꞌuxu re kaxlan wey reꞌ,
         ndikꞌojeꞌ rukꞌaslen chin jumul. Y ri kaxlan wey ri nibꞌij chiwa, ja ri nu-cuerpo,+ ri nijech pa kamik chin ndukꞌen pe kꞌaslen ma ndikꞌis ta chake ri wineq.52 Ri israelitas atoq xkakꞌaxaj ri xubꞌij ri Jesús, xkitzꞌen kiꞌ chi tzij+ y ndikibꞌilaꞌ chikiwech: ¿Achike rubꞌeyal riꞌ chi re achi reꞌ nduyaꞌ ri ru-cuerpo
         chaqe chin ndiqakꞌux?53 Y ri Jesús xubꞌij chake: Kin qetzij nibꞌij chiwa: Si ma ndikꞌux ta ri nu-cuerpo riyin
         ri aj chikaj ri xinuꞌalex chiꞌikajal y ma nditij ta ri nukikꞌel, maneq ri kꞌaslen
         ma ndikꞌis ta iwikꞌin. 54 Ri ndikꞌuxu ri nu-cuerpo, y ndutij ri nukikꞌel, kꞌo ri kꞌaslen ma ndikꞌis ta rikꞌin,
         y riyin nikꞌastajbꞌaꞌ e chikikajal ri animaꞌiꞌ pa rukꞌisibꞌel qꞌij. 55 Porque ri nu-cuerpo, jariꞌ ri qetzij rikil wey, y ri nukikꞌel, jariꞌ ri qetzij yaꞌ.
         56 Ri ndikꞌuxu ri nu-cuerpo y ndutij ri nukikꞌel, jumul xe jun rubꞌanun wikꞌin y riyin
         jumul ngikꞌojeꞌ pa ránima.+57 Y achel yin rutaqon pe ri Kꞌaslik Tataꞌaj Dios, ri achoq roma jumul kꞌo nukꞌaslen,
         keriꞌ chuqaꞌ ri ndikꞌuxu ri nu-cuerpo, nibꞌen chare chi woma yin jumul ndikꞌojeꞌ rukꞌaslen.
         58 Ri kaxlan wey qajneq pe chikaj ri nibꞌij chiwa, ma junan ta rikꞌin ri maná xkikꞌux
         ri ojer teq iwatit-imamaꞌ, porque ri maná riꞌ ma xtiker ta xerukal chuwech ri kamik,
         pero ri ndikꞌuxu ri kaxlan wey qajneq pe chikaj, kin ndikꞌojeꞌ ri kꞌaslen ma ndikꞌis
         ta rikꞌin.59 Nojel reꞌ xubꞌij ri Jesús atoq ngerutijoj ri kimolon kiꞌ pa sinagoga pa tinamit Cafarnaúm.Ri rutzij ri Jesús kin nduyaꞌ wi ri kꞌaslen ma ndikꞌis ta60 Atoq xkakꞌaxaj ri ndubꞌij ri Jesús, ekꞌiy chikiwech ri eꞌoqayon richin kereꞌ xkibꞌij:
         ¡Cuesta chaqe ri tijonik nduyaꞌ! ¿Achike jun xtitiker ndutaqij? ngechajeꞌ.61 Pero ri Jesús kin retaman+ wi pa ránima chi ri eꞌoqayon richin ngejasjat roma ri xubꞌij, romariꞌ xubꞌij chake:
         ¿Re xinbꞌij ndubꞌen chiwa chi ndiwojoꞌ nginiyaꞌ kan? 62 ¿Achike ta kꞌa ndinaꞌ rix chare, xa ta nginitzꞌet riyin ri aj chikaj ri xinuꞌalex
         chiꞌikajal chi ngibꞌa e chikaj apeꞌ yinkꞌo pa nabꞌey?+63 Ri ndiyoꞌon ri kꞌaslen ma ndikꞌis ta ja ri Espíritu Santo. Ri cuerpo chin jun wineq
         ma nduyaꞌ ta ri kꞌaslen riꞌ. Ri tzij ri nubꞌiꞌin pe chiwa, kin rikꞌin ri Espíritu
         epataneq wi y kin ndikiyaꞌ ri kꞌaslen ma ndikꞌis ta. 64 Pero ekꞌo jujun chiꞌikajal rix ri ma nginikitaqij ta.Keriꞌ xubꞌij ri Jesús chake, porque xe jampeꞌ pa nabꞌey retaman+ achike ri ma ngetaqin ta richin y ri ndijacho e richin pa kiqꞌaꞌ ri wineq.65 Y ri Jesús xubꞌij chuqaꞌ chake: Romariꞌ nubꞌiꞌin chik chiwa chi nixta jun wineq nditiker
         ndipuꞌun wikꞌin chin ngirutaqij, si ma ja ta ri Nataꞌ Dios ndiyoꞌon qꞌij chare chi
         ndipuꞌun.66 Y roma keriꞌ xubꞌij chake, santienta ri eꞌoqayon richin ma xkoqaj chi ta+ ri Jesús. 67 Y ri Jesús xubꞌij chake ri kabꞌlajuj ru-discípulos: ¿Ndiwojoꞌ chuqaꞌ rix nginiyaꞌ
         kan?68 Ri Simón Pedro xubꞌij chare ri Jesús: Ajaw, ¿achike chik kꞌa jun utz chin ta xtiqoqaj?
         Porque awikꞌin rat pataneq ri tzij ri ndukꞌen pe kꞌaslen ma ndikꞌis ta. 69 Roj qetaman y qataqin chi ja rat ri Loqꞌolej Rukꞌajol ri Dios.+70 Y ri Jesús xubꞌij chake ri ru-discípulos: Ja riyin ri xichaꞌon iwichin rix kabꞌlajuj
         discípulos, pero nibꞌij chiwa chi jun chiꞌikajal rix kin itzel wi.71 Atoq ri Jesús xubꞌij chi kꞌo jun chikikajal ri kin itzel wi, chirij ri Judas rukꞌajol
         ri Simón Iscariote xchꞌaꞌa wi. Porque ri Judas riꞌ jariꞌ ri ndijacho e ri Jesús pa
         kiqꞌaꞌ ri wineq, y ri Judas jun chikikajal ri kabꞌlajuj discípulos.

Ri Jesús ma nditaqix ta koma ri ruchaqꞌ71 Jun chik qꞌij, ri Jesús ndibꞌiyaj pa teq tinamit chin ri rochꞌulew Galilea. Ma rojowan
         ta bꞌaneq pa teq tinamit chin ri rochꞌulew Judea, porque ri achiꞌaꞌ israelitas kꞌo
         uchuqꞌaꞌ pa kiqꞌaꞌ ndikitij kiqꞌij chin ndikikamisaj.+2 Ri qꞌij riꞌ, naqaj chik kꞌo ri jun kinimaqꞌij ri israelitas rubꞌiniꞌan Tabernáculos.*3 Romariꞌ ri eruchaqꞌ ri Jesús xkibꞌij chare: Ndikꞌatzin chi ngatel e chireꞌ y ngabꞌa
         pa rochꞌulew Judea chupan ri nimaqꞌij, chin keriꞌ ri xatikoqaj chiriꞌ ndikitzꞌet ri
         nimalej teq achike ngaꞌabꞌanalaꞌ. 4 Porque si jun ndirajoꞌ ndetamex ruwech, ma ndirewaj ta riꞌ atoq ndubꞌen ri achike
         nditiker ndubꞌen. Si rat ngaꞌabꞌen nimalej teq achike, taqꞌalajrisaj kꞌa awiꞌ chikiwech
         ri wineq.5 Keriꞌ ndikibꞌij ri eruchaqꞌ+ ri Jesús chare, porque nixta rejeꞌ ndikitaqij achike rijaꞌ. 6 Romariꞌ ri Jesús xubꞌij chake ri ruchaqꞌ: Ri qꞌij chin ngibꞌa pa rochꞌulew Judea kꞌajani
         tuqaqa, jakꞌa rix xa achike na qꞌij utz ngixbꞌa e. 7 Rix maneq roma itzel ngixtzꞌat koma ri wineq. Pero riyin itzel ngitzꞌat koma rejeꞌ,
         porque kin nibꞌij chake chi ma utz ta ri itzel teq achike ri ngekibꞌanalaꞌ. 8 Kixbꞌiyin e rix pa nimaqꞌij; riyin ma ngibꞌa yan ta e, porque kꞌajani tuqaqa ri qꞌij
         chin ngibꞌa e.9 Y atoq rubꞌiꞌin chik nojel reꞌ, xkꞌojeꞌ kan pa rochꞌulew Galilea.Ri Jesús ndibꞌa e pa nimaqꞌij rubꞌiniꞌan Tabernáculos10 Y atoq xebꞌa yan ri ruchaqꞌ pa nimaqꞌij pa tinamit Jerusalén, ri Jesús chuqaꞌ xbꞌa
         e, pero chin ma tikitzꞌet ri wineq, chilaqꞌel xbꞌa e. 11 Y ri achiꞌaꞌ israelitas kꞌo uchuqꞌaꞌ pa kiqꞌaꞌ ndikikanolaꞌ pa nimaqꞌij y ndikikꞌutulaꞌ
         razón chake ri wineq: ¿Ma rukꞌutun ta kami rupalej ri jun achi riꞌ waweꞌ? ngechajeꞌ.12 Y chupan ri nimaqꞌij riꞌ, jalajaj ndikibꞌilaꞌ ri wineq chirij ri Jesús. Ekꞌo ndikibꞌilaꞌ
         chi ri Jesús jun utzulej achi pero ekꞌo chꞌaqa ndikibꞌilaꞌ chi xa ngeruchꞌakatij ri
         wineq.13 Pero konojel xa chilaqꞌel ngechꞌaꞌa chirij ri Jesús, porque ndikixibꞌij kiꞌ chikiwech
         ri achiꞌaꞌ israelitas kꞌo uchuqꞌaꞌ pa kiqꞌaꞌ.14 Y atoq xnikꞌajer ri nimaqꞌij, ri Jesús xok apu pa rachoch ri Dios, y xutzꞌuk kitijoxik
         ri wineq. 15 Y ri israelitas ndisach kikꞌuꞌx chirij ri Jesús y ndikibꞌilaꞌ: ¿Achike modo xretamaj
         re achi reꞌ ri retaman pa ruwiꞌ rutzij ri Dios, xu ma rutijon ta riꞌ kikꞌin ri qatijonelaꞌ?+16 Romariꞌ, ri Jesús xubꞌij chake: Ri tijonik niyaꞌ riyin, ma wichin ta riyin, xa kin
         richin ri taqayon pe wichin.+17 Si kꞌo jun ndirajoꞌ ndubꞌen ri rurayibꞌel ri Dios, ndukꞌoxomaj si ri tijonik niyaꞌ
         riyin kin rikꞌin ri Dios pataneq o xa riyin tzꞌukuyun qa. 18 Ri wineq ri ruyon ndutzꞌuk qa jun tijonik, xa ndukanoj chi ndiyoꞌox ruqꞌij,+ pero ri ndirajoꞌ chi ndiyoꞌox ruqꞌij ri taqayon pe richin, kin qetzij ri ndubꞌij
         y maneq chꞌakatinik pa ránima.19 Ri Moisés chiwa rix ruyoꞌon kan ri ley,+ pero nixta jun chiꞌikajal ndubꞌen ri ndubꞌij ri ley riꞌ, porque xa niwojoꞌ nginikamisaj.+20 Ri wineq xkibꞌij chare ri Jesús: Rat xa kꞌo itzel espíritu pa akꞌaslen.+ ¿Achike kꞌa ndirajoꞌ ndikamisan awichin?21 Y ri Jesús xubꞌij chake: Riyin xaxe jun milagro xinbꞌen chiwech, y rix xa axteq xinaꞌ
         chare. 22 Ri Moisés chupan ri ley xubꞌij kan chi kebꞌan circuncidar+ ri chꞌuteq kꞌajolaꞌ. Pero ma ja ta rijaꞌ xtzꞌuku kan chi keriꞌ tibꞌan, xa ja ri ojer
         teq iwatit-imamaꞌ ri más eꞌojer ke chuwech ri Moisés. Y rix hasta pa uxlanibꞌel qꞌij
         ngeꞌibꞌen circuncidar ri chꞌuteq kꞌajolaꞌ. 23 Si keriꞌ ndibꞌen rix pa uxlanibꞌel qꞌij chin ma ndiqꞌej ta ri ndubꞌij ri ley, ¿achike
         roma xyakatej iwoyowal roma riyin xinkꞌachojrisaj jun achi pa jun uxlanibꞌel qꞌij?
         24 Ma xetal kixwalal chubꞌixik chi ma utz ta ndajin rikꞌin jun wineq xe roma ndinojij
         chi ma utz ta ri ndubꞌen. Pa rukꞌexel riꞌ, titzꞌetaꞌ utz-utz si qetzij ri achel ndinojij
         o ma ke ta riꞌ.Ri Jesús ndubꞌij chi rikꞌin ri Dios eleneq wi pe25 Jujun wineq ri kꞌo kachoch pa tinamit Jerusalén ndikibꞌilaꞌ: ¿Ma ja ta kami achi reꞌ
         ri ndikanox chin ndikamisex? 26 Pero titzꞌetaꞌ kꞌa, xa kin chikiwech konojel ndichꞌaꞌa y nixta jun ndiqꞌato chuwech.
         Naq xa ri israelitas kꞌo uchuqꞌaꞌ pa kiqꞌaꞌ xkitaqij chi ja rijaꞌ ri taqon pe roma
         ri Dios chukolik rutinamit. 27 Pero re jun achi reꞌ qetaman aj apeꞌ,+ jakꞌa atoq nduqaqa ri jun nditaq pe roma ri Dios chukolik ri rutinamit, nixta jun
         xtetaman aj apeꞌ.28 Y ri Jesús atoq ngerutijoj ri wineq pa rachoch ri Dios, rikꞌin kaw ruchꞌabꞌel xubꞌij:
         Rix ndibꞌij chi iwetaman nuwech y ndibꞌij chuqaꞌ chi iwetaman yin aj apeꞌ. Pero riyin
         ma nuyon ta chinuwech yin pataneq, xa kin pa rubꞌiꞌ ri taqayon pe wichin+ yin pataneq. Rijaꞌ kin qetzij chi Dios y rix ma iwetaman ta runoꞌoj.+29 Pero riyin kin wetaman wi runoꞌoj,+ porque yin eleneq pe apeꞌ kꞌo rijaꞌ y ja rijaꞌ ri taqayon pe wichin.30 Y roma ri Jesús keriꞌ xubꞌij, ekꞌo xkajoꞌ xkitzꞌen e, pero nixta jun xtzꞌamo e richin,+ porque kꞌajani tiril ri qꞌij+ chin nditzꞌan. 31 Pero ekꞌiy chikikajal ri wineq xkitaqij ri Jesús, y ndikibꞌilaꞌ: Atoq nduqaqa ri jun
         ri nduteq pe ri Dios chukolik rutinamit, ¿más kꞌiy kami retal ruchuqꞌaꞌ ri Dios xtibꞌanatej
         chiruqꞌaꞌ, ke chuwech ri ngebꞌanatej chiruqꞌaꞌ re jun achi reꞌ?Ri fariseos ndikajoꞌ ndikitzꞌen e ri Jesús32 Ri fariseos xkakꞌaxaj chi ri wineq keriꞌ ndikibꞌilaꞌ chikiwech pa ruwiꞌ ri Jesús.
         Romariꞌ ri sacerdotes israelitas más kꞌo ruchuqꞌaꞌ kitzij y ri fariseos xekiteq ri
         ngechajin rachoch ri Dios chin ndikitzꞌen e ri Jesús. 33 Romariꞌ, ri Jesús xubꞌij: Xe chik jubꞌaꞌ qꞌij ngikꞌojeꞌ chiꞌikajal, kꞌateriꞌ ngitzolij
         e apeꞌ kꞌo ri taqayon pe wichin. 34 Y atoq riꞌ, rix nginikanolaꞌ, pero ma nginiwil chi ta, porque ri apeꞌ ngibꞌekꞌojeꞌ
         riyin, rix ma ngixtiker ta ngixbꞌeqaqa.+35 Atoq ri achiꞌaꞌ israelitas kꞌo uchuqꞌaꞌ pa kiqꞌaꞌ xkakꞌaxaj ri xubꞌij ri Jesús, xkibꞌilaꞌ
         chikiwech: ¿Apeꞌ kꞌa ndibꞌa re achi reꞌ chin ma ndiqil chi ta roj? ¿Ndibꞌa kami apeꞌ
         ekꞌo ri qawinaqul kikiran kiꞌ chuwech ri rochꞌulew,* chin ngebꞌerutijoj ri ma israelitas ta? 36 ¿Achike ndubꞌij tzij ri xubꞌij? Nginikanolaꞌ, pero ma nginiwil chi ta, porque ri apeꞌ
         ngibꞌekꞌojeꞌ riyin, rix ma ngixtiker ta ngixbꞌeqaqa.Ri yaꞌ ri ndiyoꞌon ri kꞌaslen ma ndikꞌis ta37 Pa rukꞌisibꞌel qꞌij chin ri nimaqꞌij, ri qꞌij más nim reqalen, ri Jesús xpeꞌeꞌ y rikꞌin
         kaw ruchꞌabꞌel xubꞌij: Si kꞌo jun ndichaqiꞌj ruchiꞌ,+ turutijaꞌ ri yaꞌ ri niyaꞌ riyin chare. 38 Ri ngirutaqij, ndibꞌanatej rikꞌin achel ndubꞌij rutzij ri Dios tzꞌibꞌan kan: Ri yaꞌ
         ri ndiyoꞌon kꞌaslen ma ndikꞌis ta, kin ndibꞌiyin pa ránima achel jun raqen yaꞌ.39 Atoq ri Jesús xubꞌij keriꞌ, xchꞌaꞌa pa ruwiꞌ ri Espíritu Santo,+ ri xa jubꞌaꞌ chik qꞌij ndirajoꞌ chin ndiyoꞌox pa kánima ri kitaqin ri Jesús. Keriꞌ
         xubꞌij, porque ri Espíritu Santo kꞌajani tiqape, roma ri Jesús kꞌajani titzolij e
         chikaj chin ndiqꞌalajin chik ri nimalej ruqꞌij.Ri wineq ma junan ta ruwech kitzij ndikibꞌilaꞌ pa ruwiꞌ ri Jesús40 Atoq ri santienta wineq kimolon kiꞌ xkakꞌaxaj ri xubꞌij ri Jesús, ekꞌo chikikajal
         rejeꞌ ri kereꞌ xkibꞌilaꞌ: Kin qetzij chi re achi reꞌ, ja ri profeta+ ri bꞌiꞌin kan chi nduqaqa.41 Ekꞌo chik chꞌaqa ri kereꞌ ndikibꞌilaꞌ: Jareꞌ ri Jun taqon pe roma ri Dios chukolik
         ri rutinamit. Pero ekꞌo chꞌaqa ndikibꞌilaꞌ: ¿La aj rochꞌulew Galilea kꞌa ri Jun nditaq
         pe roma ri Dios chukolik ri rutinamit? 42 Porque chupan ri rutzij ri Dios ndubꞌij chi ri Jun nditaq pe roma ri Dios chukolik
         ri rutinamit, riy-rumam kan ri rey David+ y ndalex chupan ri aldea ri apeꞌ xalex chuqaꞌ ri rey David, y riꞌ ja ri Belén.+43 Roma kꞌa riꞌ, ri wineq riꞌ xa ma junan ta ruwech kitzij xkibꞌen pa ruwiꞌ ri Jesús.
         44 Y ekꞌo jujun chikikajal ri xkajoꞌ xkitzꞌen e ri Jesús, pero nixta jun xtzꞌamo e richin.Ri achiꞌaꞌ israelitas ri kꞌo uchuqꞌaꞌ pa kiqꞌaꞌ ma ndikitaqij ta ri Jesús45 Atoq xetzolij ri ngechajin rachoch ri Dios apeꞌ ekꞌo ri sacerdotes israelitas más
         kꞌo ruchuqꞌaꞌ kitzij y ri fariseos, kereꞌ xbꞌix chake: ¿Achike roma ma xikꞌen ta pe+ ri achi xixqateq chutzꞌamik?46 Y ri ngechajin rachoch ri Dios xkibꞌij: Ma xqatzꞌen ta pe, porque nixta jun achi qakꞌaxan
         ndichꞌaꞌa achel ri achi riꞌ.47 Romariꞌ ri fariseos xkibꞌij chake: ¿Jajun chuqaꞌ rix xixchꞌakatix pe roma ri achi
         riꞌ? 48 ¿La kꞌo kami jun chikikajal ri qawinaqul israelitas kꞌo uchuqꞌaꞌ pa kiqꞌaꞌ,+ o jun chiqakajal roj fariseos rutaqin ri achi riꞌ? 49 Pero ri santienta wineq ri ngetaqin rutzij xa ma jun keqalen y ma ketaman ta rubꞌeyal
         ri ley xyoꞌox chare ri Moisés. Y kin ndiqaqa pa kiwiꞌ ri castigo nduyaꞌ ri Dios, xechajeꞌ.50 Ja atoq riꞌ jun chikiwech ri fariseos rubꞌiniꞌan Nicodemo, ri achi ri xbꞌeqaqa chaqꞌaꞌ+ apeꞌ kꞌo ri Jesús, kereꞌ xubꞌij chake ri erachibꞌil: 51 Ri ley xyoꞌox chare ri Moisés ndubꞌij chi maneq cheꞌel chi roj israelitas ri kꞌo uchuqꞌaꞌ
         pa qaqꞌaꞌ ndiqabꞌij chi jun wineq kꞌo rumak, si nabꞌey ma ndiqayaꞌ ta qꞌij chare chi
         ndutoꞌ riꞌ chuwech ri sujunik ndiyoꞌox chirij, y ndiqetamaj utz-utz si qetzij o ma
         qetzij ta ri sujunik riꞌ.52 Y ri erachibꞌil xkibꞌij chare: ¿Rat aj Galilea kami chuqaꞌ rat chin ndatoꞌ pe ri achi
         riꞌ? Tatzꞌetaꞌ utz-utz ri ndubꞌij ri rutzij ri Dios, chi pa rochꞌulew Galilea nixta
         jun profeta ndel pe.Ri ixaq ri xilitej chi ndajin rikꞌin mak rikꞌin jun achi53 Y chi jujun chi jujun xebꞌa chikachoch.
         
            
               	7:1 Jn. 5:16-18

               	Ri Tabernáculos jun nimaqꞌij kꞌuxlabꞌel chin ri tiempo kiqꞌasan pe ri katit-kimamaꞌ
                     ri israelitas pa chaqiꞌj y tzꞌiran ulew. Chupan ri nimaqꞌij riꞌ, ri israelitas xkibꞌen
                     chꞌuteq kꞌujay ri achoq chupan xekꞌojeꞌ wuquꞌ qꞌij.

               	7:5 Mr. 3:21

               	7:15 Mt. 13:54; Mr. 6:2

               	7:16 Jn. 8:28; 12:49; 14:10, 24

               	7:18 Jn. 8:50

               	7:19 Hch. 7:38

               	7:19 Mt. 12:14; Mr. 3:6

               	7:20 Jn. 10:20

               	7:22 Lv. 12:3

               	7:27 Mt. 13:55

               	7:28 Jn. 8:26, 42

               	7:28 Jn. 8:55

               	7:29 Mt. 11:27; Jn. 10:15

               	7:30 Jn. 7:44; 10:39

               	7:30 Jn. 8:20; 13:1

               	7:34 Jn. 8:21; 13:33

               	Re israelitas reꞌ kikiran kiꞌ chuwech ri rochꞌulew, porque ri ojer teq katit-kimamaꞌ
                     xeꞌoqotex e pa kirochꞌulew.

               	7:37 Is. 55:1; Ap. 22:17

               	7:39 Jl. 2:28; Jn. 16:7; Hch. 2:17

               	7:40 Dt. 18:15

               	7:42 Sal. 132:11, 12

               	7:42 Mi. 5:2

               	7:45 Jn. 7:32

               	7:48 Jn. 12:42

               	7:50 Jn. 3:1, 2

            

         
      

   
      
         8
81 Pero ri Jesús xbꞌa e chuwech ri juyuꞌ rubꞌiniꞌan Olivos. 2 Chukan qꞌij, kumaj saqer xtzolij chik jumbꞌey pa rachoch ri Dios. Ja atoq riꞌ ri wineq
         xejel apu apeꞌ kꞌo, y rijaꞌ xtzꞌuyeꞌ qa y ngerutijoj.3 Ja atoq riꞌ ri tijonelaꞌ chin ri ley xyoꞌox chare ri Moisés y ri fariseos xebꞌeqaqa
         chiriꞌ kikꞌuan apu jun ixaq ri xilitej pe chi ndajin rikꞌin mak rikꞌin jun achi, y
         xbꞌekipabꞌaꞌ chuwech ri Jesús pa kinikꞌajal ri ekꞌo apu chiriꞌ. 4 Ri fariseos y ri tijonelaꞌ xkibꞌij chare ri Jesús: Tijonel, re jun ixaq reꞌ xilitej
         chi ndajin rikꞌin mak rikꞌin jun achi. 5 Y chupan ri ley yoꞌon kan pa qawiꞌ, ri Moisés rubꞌanun kan mandar chi kekꞌaq chi abꞌej
         chin ngekamisex+ ri ixoqiꞌ keriꞌ ndikibꞌanalaꞌ. ¿Achike ndabꞌij rat pa ruwiꞌ reꞌ?6 Rejeꞌ keriꞌ xkibꞌij chare ri Jesús, chin ta ndiqaqa pa kiqꞌaꞌ y keriꞌ kꞌo jun roma
         ndikisujuj. Pero ri Jesús xlukeꞌ qa, y xtzꞌibꞌan qa pa ulew rikꞌin ruwiꞌ ruqꞌaꞌ. 7 Y roma ndikikꞌutulaꞌ apu razón chi achike ndibꞌan chare ri ixaq, ri Jesús xpeꞌeꞌ pe
         y xubꞌij chake: Si kꞌo jun chiꞌikajal maneq rumak+ chuwech ri Dios, ja rijaꞌ nabꞌey tikꞌaqaꞌ abꞌej chirij re ixaq reꞌ.8 Y ri Jesús xlukeꞌ chi qa y xtzꞌibꞌan chik pa ulew. 9 Atoq xkakꞌaxaj ri xubꞌij ri Jesús, ri eꞌukꞌuayon apu ri ixaq chi jujun chi jujun xebꞌa.
         Y ri nabꞌey xebꞌa ja ri más erijilej chik. Atoq xaxe chik ri Jesús y ri ixaq xekanej
         kan chiriꞌ, 10 ri Jesús xpeꞌeꞌ pe y xubꞌij: Ixaq, ¿apeꞌ ekꞌo ri ekꞌamayon pe awichin? ¿Nixta jun
         chikiwech ri xebꞌiꞌin chi kakamisex ri xkꞌojeꞌ kan?11 Y ri ixaq xubꞌij: Nixta jun, Ajaw.Y ri Jesús xubꞌij chare: Nixta riyin nibꞌij chi kakamisex. Kabꞌiyin y ma tabꞌen chik
         mak, xchajeꞌ chare.*Ja ri Jesús ri ndiyikꞌan kikꞌaslen ri wineq12 Jumbꞌey chik ri Jesús xchꞌaꞌa chake ri wineq y xubꞌij: Ja riyin ri ngiyikꞌan+ kikꞌaslen ri wineq. Ri ndoqan wichin, ndikꞌojeꞌ pa ránima ri luz chin ri kꞌaslen
         ma ndikꞌis ta, y ri wineq riꞌ ma ndikꞌojeꞌ chi ta pa qꞌequꞌ.13 Y ri fariseos xkibꞌij chare ri Jesús: Roj ma ndiqataqij ta chi qetzij ri ndabꞌij pa
         ruwiꞌ ri achike rat, roma xa rat ri ngabꞌiꞌin qa.14 Pero ri Jesús xubꞌij chake: Maske ja yin ngibꞌiꞌin ri achike riyin, kin qetzij ri
         nibꞌij, porque wetaman apeꞌ yin eleneq pe+ y chiriꞌ ngitzolij e. Pero rix ma iwetaman ta apeꞌ yin eleneq pe nixta apeꞌ ngitzolij
         e. 15 Rix xaxe rikꞌin ri relik teq inojibꞌal+ ndibꞌij qa si jun wineq kꞌo rumak o naq, pero yin ma ke ta riꞌ nibꞌen. 16 Si riyin niqꞌet tzij pa ruwiꞌ jun wineq, kin pa ruchojmil nibꞌen, porque ma nuyon
         ta nibꞌen qa, xa kin junan rikꞌin ri Nataꞌ ri taqayon pe wichin nibꞌen. 17 Chupan ri ley yoꞌon kan chiwa, tzꞌibꞌan kan chi atoq ekaꞌiꞌ junan ndikibꞌij+ pa ruwiꞌ ri kitzꞌeton, kin qꞌalej chi qetzij ri ngetajin chubꞌixik. 18 Riyin niqꞌalajrisaj ri achike riyin, y ri Nataꞌ ri taqayon pe wichin, nduqꞌalajrisaj+ chuqaꞌ ri achike riyin.19 Ja atoq riꞌ ri fariseos xkibꞌij chare ri Jesús: ¿Apeꞌ kꞌo ri Atataꞌ? Y ri Jesús xubꞌij
         chake: Rix ma iwetaman ta achike riyin, nixta achike ri Nataꞌ. Xa ta iwetaman achike
         riyin, iwetaman ta chuqaꞌ achike ri Nataꞌ.+20 Ja tzij reꞌ ri xubꞌij ri Jesús, atoq ngerutijoj ri wineq pa rachoch ri Dios chiriꞌ
         apeꞌ ndiyoꞌox kan ri ofrendas. Y ma jun xtzꞌamo e richin, roma kꞌajani tiril qꞌij+ chin keriꞌ ndibꞌanatej.Ri Jesús ndubꞌij chake ri wineq chi ma ngetiker ta ngebꞌeqaqa apeꞌ ndibꞌa rijaꞌ21 Jumbꞌey chik ri Jesús xubꞌij chake ri wineq: Riyin ngibꞌa, y rix kin xkinikanolaꞌ,
         pero xa chupan ri imak ngixken wi. Apeꞌ ngibꞌa riyin, rix ma ngixtiker ta ngixbꞌeqaqa.+22 Ja atoq riꞌ ri israelitas ri ekꞌo apu chiriꞌ ndikibꞌilaꞌ chikiwech: ¿Ndukamisaj kami
         riꞌ, romariꞌ ndubꞌij chi apeꞌ ndibꞌa, roj ma ngojtiker ta ngojbꞌa?23 Ri Jesús xubꞌij chake: Rix, rix aj rochꞌulew, jakꞌa riyin, yin aj chikaj. Rix ikꞌuan
         ri aj rochꞌulew noꞌoj,+ pero yin ma ke ta riꞌ. 24 Romariꞌ xinbꞌij chiwa chi chupan ri imak ngixken wi. Si rix ma nditaqij ta ri achike
         riyin, kin ngixken wi chupan ri imak.25 Ri wineq xkibꞌij chare ri Jesús: ¿Achike rat kꞌa? Y ri Jesús xubꞌij chake: Riyin jumul
         nubꞌiꞌin pe chiwa ri achike riyin. 26 Riyin kꞌo kꞌiy achike ngitiker nibꞌij chiwij chin niqꞌet tzij pa iwiꞌ, pero waweꞌ
         chochꞌulew riyin xe nibꞌij+ ri wakꞌaxan pe pa ruchiꞌ ri taqayon pe wichin, y rijaꞌ jumul ndubꞌij ri qetzij.27 Pero rejeꞌ ma xkikꞌoxomaj ta chi ri Jesús pa ruwiꞌ ri Tataꞌaj Dios ndichꞌaꞌa wi. 28 Romariꞌ ri Jesús xubꞌij chake: Atoq rix nginijotobꞌaꞌ chuwech cruz+ riyin ri aj chikaj ri xinuꞌalex chiꞌikajal, ndikꞌoxomaj achike riyin, y ndiwetamaj
         chuqaꞌ chi nojel ri nibꞌen, ma nuyon ta chinuwech nibꞌen,+ xa kin xe ri achike ndukꞌut pe ri Tataꞌaj Dios chinuwech, jariꞌ ri nibꞌij. 29 Y rijaꞌ ri taqayon pe wichin, kꞌo wikꞌin y ma yin ruyoꞌon ta kan nuyon,+ porque jumul nibꞌen ri ndiqaꞌ chuwech+ rijaꞌ.30 Y atoq keriꞌ ndajin chubꞌixik ri Jesús, ekꞌiy ri xeꞌakꞌaxan richin xkitaqij+ achike chi achi rijaꞌ.Ri erichin ri Dios y ri ma erichin ta ri Dios31 Ja atoq riꞌ ri Jesús kereꞌ xubꞌij chake ri israelitas ri xetaqin achike chi achi rijaꞌ:
         Si rix ndibꞌen jumul ri nukꞌutun chiwech, qetzij ngixok nu-discípulos. 32 Y keriꞌ ndiwetamaj achike ri qetzij, y ri qetzij ndubꞌen chiwa chi ngixel libre.+33 Y rejeꞌ xkibꞌij: Roj, roj riy-rumam kan ri ojer qamamaꞌ Abraham,+ y ma jumbꞌey roj okuneq loqꞌon samajelaꞌ. ¿Achike roma ndabꞌij chi ngojel libre?34 Ri Jesús xubꞌij chake: Kin qetzij nibꞌij chiwa chi ri wineq ri ndubꞌanalaꞌ mak, chuxeꞌ
         ruchuqꞌaꞌ ri mak kꞌo wi.+35 Y ri kꞌo chuxeꞌ ruchuqꞌaꞌ ri mak, maneq cheꞌel ndikꞌojeꞌ apeꞌ kꞌo ri Dios, pero riyin
         ri Rukꞌajol ri Dios kin jumul yinkꞌo apeꞌ kꞌo ri Nataꞌ. 36 Roma kꞌa riꞌ, si riyin ri Rukꞌajol ri Dios ngixinwelesaj chuxeꞌ ruchuqꞌaꞌ ri mak,
         kin qetzij ngixel libre. 37 Riyin wetaman chi rix, rix riy-rumam kan ri Abraham, pero nditij iqꞌij chin nginikamisaj,+ roma ma iyoꞌon ta qꞌij chi okuneq ri nutzij pa iwánima. 38 Ri nitzijoj chiwa, ja ri rukꞌutun pe ri Nataꞌ chinuwech, y keriꞌ chuqaꞌ rix ja ri
         iwakꞌaxan pa ruchiꞌ ri okuneq itataꞌ ri ndibꞌen.39 Y rejeꞌ xkibꞌij: ¡Ri qatataꞌ roj ja ri Abraham! Y ri Jesús xubꞌij chake: Xa ta qetzij
         chi rix ralkꞌuaꞌl ri Abraham, ndibꞌen ta ri utz, achel xubꞌen rijaꞌ. 40 Pero wokami nditij iqꞌij chi nginikamisaj riyin ri nutzijon pe chiwa ri qetzij wakꞌaxan
         pe pa ruchiꞌ ri Dios. ¡Ri Abraham man ta xubꞌen achel ndiwojoꞌ ndibꞌen rix chuwa!
         41 Rix ja ri ndubꞌen ri okuneq itataꞌ ri ndibꞌanalaꞌ.Atoq xkakꞌaxaj keriꞌ, rejeꞌ xkibꞌij chare ri Jesús: Roj ma roma ta xubꞌen mak ri qateꞌ
         xojalex, kin xe wi jun qatataꞌ kꞌo, y riꞌ ja ri Dios.42 Ri Jesús xubꞌij chake: Xa ta qetzij chi ja ri Dios ri Itataꞌ, nginiwojoꞌ ta yin, porque
         riyin apeꞌ kꞌo ri Dios yin eleneq wi pe+ y yin qajneq pe chireꞌ. Riyin ma nuyon ta chinuwech yin pataneq, xa kin ja rijaꞌ
         ri taqayon pe wichin. 43 ¿Achike roma ma ndikꞌoxomaj ta ri nibꞌij chiwa? Rix ma nginikꞌoxomaj ta, porque ma
         ndiwojoꞌ ta ndiwakꞌaxaj ri nibꞌij chiwa. 44 Ri itataꞌ rix ja ri itzel. Rix, rix richin rijaꞌ, y ja ri rurayibꞌel rijaꞌ ri ndiwojoꞌ
         ndibꞌen. Rijaꞌ kamisanel xe jampeꞌ pa nabꞌey, y ma jumbꞌey roqan ri qetzij, porque
         pa ránima ma jun qetzij kꞌo. Y atoq ndireqꞌon, kin richin wi keriꞌ ndubꞌen, porque
         rijaꞌ reqꞌóta, y rikꞌin rijaꞌ nditzꞌukutej pe nojel ruwech aqꞌ. 45 Pero rix ma nginitaqij ta porque riyin ja ri qetzij nibꞌij chiwa. 46 Y nixta jun chiꞌikajal rix kꞌo cheꞌel xtukꞌut chi kꞌo mak nubꞌanun, porque ma jun
         mak nubꞌanun. Y xu ja ri qetzij nibꞌij chiwa, ¿achike roma ma nginitaqij ta? 47 Ri erichin ri Dios ndikibꞌen ri ndubꞌij, pero rix ma rix richin ta, y romariꞌ ma ndibꞌen
         ta ri ndubꞌij rijaꞌ.Ri Cristo kin kꞌo wi atoq kꞌajani talex ri Abraham48 Ri israelitas xkibꞌij chare ri Jesús: Qetzij wi ri ndiqabꞌij chi xa rat aj rochꞌulew
         Samaria y kꞌo itzel espíritu pa akꞌaslen.49 Ri Jesús xubꞌij chake: Riyin maneq itzel espíritu pa nukꞌaslen. Riyin ja ri Nataꞌ
         ninimrisaj ruqꞌij, pero rix xa ma jun nuqꞌij ndibꞌen chuwa. 50 Riyin ma nuyon ta chinuwech nikanoj chi ndiyoꞌox nuqꞌij, pero kꞌo Jun ri ndikanon
         chi ndiyoꞌox nuqꞌij y ja rijaꞌ ri ndibꞌiꞌin achike ndibꞌiꞌin ri qetzij, si ja yin
         o ja rix. 51 Kin qetzij nibꞌij chiwa: Xa achike na jun ri ndubꞌen ri nibꞌij riyin, ma ndeqaqa ta
         chupan ri kamik ri kin chin jumul.+52 Y ri israelitas xkibꞌij chare ri Jesús: Wokami qetaman chi qetzij kꞌo itzel espíritu
         pa akꞌaslen, porque ri Abraham xken, y ri profetas chuqaꞌ, y rat ndabꞌij chi ri ndikibꞌen
         ri ndabꞌij, ma ngebꞌeqaqa ta chupan ri kamik ri kin chin jumul. 53 ¡Ni modo ke rat más nim aqꞌij ke chuwech ri qatataꞌ Abraham y chikiwech ri profetas
         ri xa xeken e! ¿Achike kꞌa ok más ndanaꞌ chare rat ke chikiwech rejeꞌ?54 Ri Jesús xubꞌij chake: Si riyin nuyon ta chinuwech niyaꞌ nuqꞌij, xa maneq wi reqalen,
         pero ri ndiyoꞌon nuqꞌij riyin, ja ri Nataꞌ ri ndibꞌij i-Dios chare rix. 55 Y rix ma iwetaman ta achike rijaꞌ,+ pero riyin kin wetaman, y si riyin nibꞌij ta chi ma wetaman ta, xa riyin jun reqꞌóta
         achel rix. Pero riyin kin wetaman achike rijaꞌ y nibꞌen ri ndubꞌij. 56 Ri ojer itataꞌ Abraham tzꞌan xkikot roma xukꞌoxomaj chi xtutzꞌet re tiempo yinkꞌo
         yin chochꞌulew, y kin xutzꞌet wi y tzꞌan xkikot.57 Romariꞌ ri israelitas xkibꞌij chare ri Jesús: Rat kꞌajani 50 ajunaꞌ, ¿y ndabꞌij chi
         atzꞌeton ruwech ri Abraham?58 Ri Jesús xubꞌij chake: Kin qetzij nibꞌij chiwa chi riyin kin yinkꞌo wi+ atoq kꞌajani talex ri Abraham.59 Ja atoq riꞌ ri israelitas xbꞌekisikꞌilaꞌ pe abꞌej chin ndikikꞌeq apu chirij. Pero
         ri Jesús xewex y xel pe pa rachoch ri Dios.

Ri Jesús ndukꞌachojrisaj jun achi soqꞌ ralaxibꞌen pe91 Atoq ri Jesús ndeqꞌax pa bꞌey, xutzꞌet jun achi soqꞌ ralaxibꞌen pe. 2 Y ri ru-discípulos xkikꞌutuj razón chare: Tijonel, ¿achike xbꞌanun mak chi re jun
         achi reꞌ soqꞌ ralaxibꞌen pe, ja rijaꞌ o ja ri rute-rutataꞌ?3 Ri Jesús xubꞌij chake: Re jun achi reꞌ soqꞌ xalex, ma roma ta xubꞌen mak rijaꞌ nixta
         rute-rutataꞌ. Rijaꞌ kelaꞌ xalex, chin atoq ndikꞌachojrisex, ndiqꞌalajin ri nimalej
         samaj ndubꞌen ri Dios pa rukꞌaslen.+4 Ndikꞌatzin chi ndiqabꞌen rusamaj ri taqayon pe wichin,+ utz kꞌajani tokoqꞌaꞌ qa, porque atoq ndokoqꞌaꞌ qa, nixta jun nditiker ndisamej. 5 Ri janipeꞌ qꞌij ri kꞌa yinkꞌo na chochꞌulew, ja riyin ri ngiyikꞌan kikꞌaslen ri wineq.+6 Atoq xubꞌij yan riꞌ, ri Jesús xchubꞌan qa pa ulew, xubꞌen jubꞌaꞌ chꞌabꞌeq rikꞌin ri
         ruchubꞌ y xukil apu chi teq ruwech ri achi soqꞌ. 7 Y xubꞌij chare: Kabꞌiyin, taꞌachꞌajaꞌ awech pa atinibꞌel rubꞌiniꞌan Siloé. Siloé ndubꞌij
         tzij: Taqon.Xbꞌa kꞌa ri soqꞌ, xbꞌeruchꞌajaꞌ ruwech, y atoq xtzolij pe, nditzuꞌun yan chik. 8 Ja atoq riꞌ ri ru-vecinos y ri wineq ri kitzꞌeton pe chi ndukꞌutuj limosna, ndikibꞌilaꞌ
         chikiwech: ¿Ja kami achi reꞌ ri nditzꞌuyeꞌ ndukꞌutuj limosna?9 Jujun chikikajal ri wineq riꞌ ndikibꞌilaꞌ: Jaꞌn, ja rijaꞌ. Chꞌaqa chik ndikibꞌilaꞌ:
         Achel rijaꞌ keriꞌ, pero ma ja ta. Pero ri achi xkꞌachojrisex ndubꞌij chake: Jaꞌn,
         ja riyin.10 Ri wineq riꞌ, ndikibꞌilaꞌ chare: ¿Achike kꞌa ri xbꞌan chawa chin ngatiker yan chik
         ngatzuꞌun?11 Ri achi xubꞌij chake: Ri achi rubꞌiniꞌan Jesús xubꞌen jubꞌaꞌ chꞌabꞌeq y xukil chi
         teq nuwech y xubꞌij chuwa: Kabꞌiyin, taꞌachꞌajaꞌ awech pa atinibꞌel Siloé, xchajeꞌ.
         Y riyin xibꞌa, xinchꞌej nuwech y ja xitzuꞌun.12 Y ri wineq xkibꞌij chare: ¿Apeꞌ kꞌo ri achi riꞌ? Rijaꞌ xubꞌij: Ma wetaman ta.Ri fariseos ndikikꞌat ruchiꞌ ri achi xkꞌachojrisex13 Y xkikꞌuaj kꞌa apu ri achi ri nditzuꞌun yan chik chikiwech ri fariseos. 14 Ri qꞌij atoq ri Jesús xubꞌen chꞌabꞌeq y xukꞌachojrisaj ri achi soqꞌ, jun uxlanibꞌel
         qꞌij. 15 Romariꞌ ri fariseos xkikꞌutuj chuqaꞌ razón chare ri achi chi tubꞌij chake achike xbꞌan
         chare chin xtzuꞌun. Y rijaꞌ xubꞌij chake: Ri xkꞌachojrisan wichin, xukil chꞌabꞌeq
         chi teq nuwech, y riyin xenchꞌej y wokami ngitzuꞌun.16 Ja atoq riꞌ jujun chikikajal ri fariseos riꞌ kereꞌ ndikibꞌilaꞌ chirij ri Jesús: Ri
         achi riꞌ, ma ja ta ri Dios taqayon pe richin, porque maneq reqalen ndubꞌen chare ri
         uxlanibꞌel qꞌij.Pero chꞌaqa chik ndikibꞌilaꞌ: ¿Achike modo nditiker ndubꞌen nimalej teq retal ruchuqꞌaꞌ
         ri Dios,+ si xa ta aj mak achel ndibꞌij rix?Y ma junan ta ruwech kitzij+ xkibꞌen qa ri fariseos roma ri Jesús. 17 Romariꞌ, xkibꞌij chik chare ri achi xkꞌachojrisex: ¿Achike ndabꞌij rat pa ruwiꞌ ri
         xbꞌanun chawa chi ngatzuꞌun?Y ri achi xubꞌij chake: Rijaꞌ jun profeta,+ ngichajeꞌ riyin.18 Pero ri fariseos ma ndikitaqij ta chi ri achi riꞌ soqꞌ ralaxibꞌen pe, nixta ndikitaqij
         chuqaꞌ chi xkꞌachojrisex, romariꞌ xekoyoj ri rute-rutataꞌ, 19 y xkikꞌutuj razón chake: ¿Iwalkꞌuaꞌl re jun achi reꞌ, ri ndibꞌij chi soqꞌ ralaxibꞌen
         pe? ¿Achike modo chi wokami nditzuꞌun yan chik?20 Ja atoq riꞌ ri rute-rutataꞌ ri achi riꞌ xkibꞌij: Qetaman chi ja rijaꞌ ri qalkꞌuaꞌl
         y soqꞌ wi xalex, 21 pero ri achike xbꞌanatej chin nditzuꞌun yan chik wokami, ma qetaman ta, nixta qetaman
         ruwech ri xbꞌanun chi xtiker xtzuꞌun. Tikꞌutuj razón chare, porque kꞌo chik rujunaꞌ
         chin ndubꞌij ri xbꞌanatej rikꞌin.22 Keriꞌ xkibꞌij ri rute-rutataꞌ ri achi roma kixibꞌin kiꞌ chikiwech ri achiꞌaꞌ israelitas
         kꞌo uchuqꞌaꞌ pa kiqꞌaꞌ, porque ri achiꞌaꞌ riꞌ kibꞌiꞌin chik chi xa achike na jun ri
         xtibꞌiꞌin chi ja ri Jesús ri taqon pe roma ri Dios chukolik ri rutinamit, kin ndoqotex
         e pa sinagoga.+23 Romariꞌ ri rute-rutataꞌ xkibꞌij chi tikꞌutux razón chare, porque kꞌo chik rujunaꞌ
         chin ndubꞌij.24 Ri fariseos xkoyoj chik jumbꞌey ri achi xkꞌachojrisex y xkibꞌij chare: ¡Rat ja ri
         Dios tayaꞌ ruqꞌij rikꞌin ri ndabꞌij ri qetzij! Porque roj qetaman chi ri achi ri ndabꞌij
         rat chi xkꞌachojrisan awichin kin aj mak wi.25 Y ri achi xubꞌij chake: Si rijaꞌ aj mak, ma wetaman ta. Ri wetaman, ja ri jumbꞌey
         kan yin soqꞌ, pero wokami ngitzuꞌun yan chik.26 Romariꞌ ri fariseos xkibꞌij chare ri achi: ¿Achike xubꞌen chawa? ¿Achike xubꞌen rijaꞌ
         chin ngatzuꞌun yan chik?27 Rijaꞌ xubꞌij: Riyin xinbꞌij yan chiwa y ma xinitaqij ta. ¿Achike ndikꞌatzin ndiwojoꞌ
         ndiwakꞌaxaj chik jumbꞌey ri xinbꞌij yan chiwa? ¿Ndiwojoꞌ kami chuqaꞌ rix ngixok ru-discípulos
         ri achi riꞌ?28 Pero ri fariseos xkichap y xkibꞌij chare: Rat xa rat ru-discípulo ri achi riꞌ, pero
         roj, roj ru-discípulos ri Moisés. 29 Roj qetaman chi ri Dios xchꞌaꞌa chare ri Moisés, pero ri jun achi riꞌ ma qetaman ta
         aj apeꞌ.+30 Y ri achi riꞌ xubꞌij chake: Rikꞌin ri ndibꞌij rix, riyin ndisach nukꞌuꞌx chiwij, porque
         nixta iwetaman aj apeꞌ rijaꞌ, y xu ja rijaꞌ xbꞌanun chuwa chi ngitzuꞌun yan chik.
         31 Roj qetaman chi ri Dios ma ngerakꞌaxaj ta aj mak+ teq wineq, pero si kꞌo jun wineq ri ndiyoꞌon ruqꞌij ri Dios rikꞌin rukꞌaslen y ndubꞌen
         chuqaꞌ ri rurayibꞌel ri Dios, kin ndakꞌaxex wi+ roma rijaꞌ. 32 Xe jampeꞌ ekꞌo wineq pariꞌ ri rochꞌulew, ma jumbꞌey akꞌaxan chi kꞌo ta jun rukꞌachojrisan
         jun wineq soqꞌ ralaxibꞌen pe. 33 Si ri jun achi riꞌ, man ta taqon pe roma ri Dios, ma jun ta achike nditiker ndubꞌen.+34 Ri fariseos xkibꞌij chare: Kin qꞌalej chi awalaxibꞌen pe chi rat aj mak, ¿y ndawojoꞌ
         ngojatijoj?Y xkoqotaj pe+ chiriꞌ.Ri qetzij esoqꞌ chuwech ri Dios35 Ri Jesús xrakꞌaxaj chi ri achi ri xukꞌachojrisaj xoqotex pe koma ri fariseos, y atoq
         ri Jesús xril chik jumbꞌey, xubꞌij chare: ¿Ndataqij pa awánima rat ri Jun aj chikaj
         ri xuꞌalex chiꞌikajal?36 Y ri achi riꞌ xubꞌij chare: Ajaw, ¿achike achi riꞌ, chin keriꞌ yin nitaqij?37 Ri Jesús xubꞌij chare: Rat atzꞌeton chik ruwech, y riꞌ ja riyin ri ngichꞌaꞌa awikꞌin.38 Ri achi riꞌ xubꞌij: Ajaw, riyin ngatintaqij. Y xxukeꞌ chuwech ri Jesús chin xuyaꞌ
         ruqꞌij.39 Y ri Jesús xubꞌij: Riyin xinuqaqa chochꞌulew chin niqꞌalajrisaj ri kꞌo pa kikꞌaslen
         ri wineq, chin keriꞌ nibꞌen chake ri ma ngetzuꞌun ta chi ngetzuꞌun y chin chuqaꞌ niqꞌalajrisaj
         chikiwech ri ndikinaꞌ chi ngetzuꞌun, chi xa esoqꞌ.40 Jujun chikikajal ri fariseos ri ekꞌo apu chiriꞌ apeꞌ kꞌo ri Jesús, atoq xkakꞌaxaj
         ri xubꞌij, xkibꞌij chare: ¿La roj soqꞌ kami chuqaꞌ roj?41 Ri Jesús xubꞌij chake: Si rix, rix ta soqꞌ, man ta kꞌo imak iweqalen,+ pero wokami roma ndibꞌij chi ngixtzuꞌun, kin kꞌo mak iweqalen chuwech ri Dios.

Ri ejemplo pa kiwiꞌ ri karneꞌl y ri kiyuqꞌunel101 Kin qetzij nibꞌij chiwa: Ri ma ndok ta apeꞌ kꞌo ri tzꞌapiꞌ chin kikoral ri karneꞌl,
         y xa jukꞌan chik apeꞌ ndijoteꞌ chin ndiropin qa pa koral, xa jun eleqꞌon y tzꞌamoy
         kichin karneꞌl chin ngereleqꞌaj. 2 Pero ri ndok apu apeꞌ kꞌo ri tzꞌapiꞌ chin ri koral, ja ri yuqꞌunel kichin ri karneꞌl.
         3 Ri chajiy koral ndujeq pe ri tzꞌapiꞌ chuwech, y ri karneꞌl ndikakꞌaxaj ruchꞌabꞌel
         ri yuqꞌunel, y rijaꞌ ngeroyoj apu rikꞌin kibꞌiꞌ ri rukarneꞌl chin ngerelesaj e pa
         koral. 4 Atoq erelesan chi pe konojel ri rukarneꞌl, ndukꞌuaj bꞌey chikiwech y ri karneꞌl ndikoqaj
         porque ketaman ruchꞌabꞌel ri ndiyuqꞌun kichin. 5 Pero nixta jumbꞌey ndikoqaj jun ri ma kiyuqꞌunel ta, xa ngeꞌanimej chuwech, porque
         ri karneꞌl ma ketaman ta ruchꞌabꞌel jun ri ma kiyuqꞌunel ta. 6 Re jun ejemplo reꞌ xubꞌij ri Jesús chake ri fariseos ekꞌo apu rikꞌin, pero ma xkikꞌoxomaj
         ta rubꞌeyal ri xrajoꞌ xubꞌij chake.Ja ri Jesús ri utzulej yuqꞌunel kichin ri karneꞌl7 Ri Jesús xubꞌij chuqaꞌ: Kin qetzij nibꞌij chiwa: Ja riyin ri tzꞌapiꞌ chin ri koral
         apeꞌ ngeꞌel-ngeꞌok ri karneꞌl. 8 Konojel ri xetuqaqa nabꞌey chinuwech riyin y xkibꞌij chi etaqon pe roma ri Dios chukolik
         rutinamit, xa eꞌeleqꞌomaꞌ y etzꞌamoy kichin wineq chin ndikeleqꞌaj ri kikꞌuan, pero
         ri nukarneꞌl riyin ma xekoqaj ta. 9 Ja riyin ri tzꞌapiꞌ chin kikoral ri enukarneꞌl, y ri ndok pe chupan re tzꞌapiꞌ reꞌ,
         kin ndikolotej wi. Y achel ri karneꞌl ma ndikixibꞌij ta kiꞌ chin ngeꞌel-ngeꞌok pa
         koral y ndikil kiway,+ keriꞌ kikꞌaslen ri nginikitaqij.10 Ri eleqꞌon nduqaqa xe chin ndeleqꞌan, ndikamisan y ndukꞌis ruqꞌij nojel, jakꞌa riyin
         xinuqaqa chin niyaꞌ kikꞌaslen ri enukarneꞌl, jun kꞌaslen tzꞌaqet ri ma ndikꞌis ta.
         11 Ja riyin ri utzulej Yuqꞌunel.+ Ri utzulej Yuqꞌunel nduyaꞌ rukꞌaslen koma ri rukarneꞌl. 12 Jakꞌa ri samajel ri xaxe roma tojon ngeruyuqꞌuj ri karneꞌl, ma ja ta rijaꞌ ri yuqꞌunel
         y ma erichin ta ri karneꞌl. Romariꞌ ri samajel riꞌ atoq ndutzꞌet chi ndeqaqa jun utiw
         apeꞌ ekꞌo ri karneꞌl, ndanimej e y ngeruyaꞌ kan kiyon. Y ri utiw kꞌo karneꞌl ngeruxil,
         ngerukayej ngerukꞌuaj y ri chꞌaqa chik ndikikiraj e kiꞌ. 13 Ri samajel tojon ndanimej e porque ma erichin ta ri karneꞌl, y romariꞌ ma jun achike
         ndunaꞌ chare ri ndibꞌanatej kikꞌin ri karneꞌl.14 Ja riyin ri utzulej Yuqꞌunel, y wetaman kiwech+ ri nukarneꞌl y rejeꞌ ketaman nuwech riyin. 15 Achel ri Nataꞌ Dios retaman nuwech riyin,+ keriꞌ chuqaꞌ riyin wetaman ruwech rijaꞌ, y riyin niyaꞌ ri nukꞌaslen koma ri nukarneꞌl.
         16 Riyin kꞌo chik chꞌaqa nukarneꞌl ri ma erichin ta re koral reꞌ; ndikꞌatzin chuqaꞌ ngenkꞌen
         pe chin ngenyuqꞌuj.+ Rejeꞌ kin xtikakꞌaxaj ri nutzij y xe jun bꞌotzaj ndikibꞌen+ konojel y xe jun qetzij yuqꞌunel ndikꞌojeꞌ pa kiwiꞌ.17 Ri Nataꞌ Dios ngirajoꞌ porque nijech ri nukꞌaslen pa kamik chin ndikꞌojeꞌ chik jumbꞌey
         nukꞌaslen.+18 Ma jun nditiker ndikamisan wichin, nuyon chinuwech nijech ri nukꞌaslen pa kamik. Kin
         pa nuqꞌaꞌ yin kꞌo chin niyaꞌ ri nukꞌaslen pa kamik y pa nuqꞌaꞌ chuqaꞌ yin kꞌo chin
         ndikꞌojeꞌ chik nukꞌaslen.+ Jareꞌ ri rubꞌiꞌin pe ri Nataꞌ Dios chuwa chi nibꞌen.19 Atoq ri israelitas xkakꞌaxaj ri xubꞌij ri Jesús, ma junan ta ruwech kitzij xkibꞌen
         chik jumbꞌey pa ruwiꞌ ri xubꞌij. 20 Ekꞌiy chikikajal ri wineq riꞌ ndikibꞌilaꞌ: Xa kꞌo itzel espíritu pa rukꞌaslen y xa
         okuneq chꞌuꞌj. ¿Achike roma ndiwakꞌaxaj ri ndubꞌij?21 Pero ekꞌo chik chꞌaqa ndikibꞌilaꞌ: Nixta jun wineq ri kꞌo itzel espíritu pa rukꞌaslen
         ndichꞌaꞌa utzulej teq tzij achel rijaꞌ. ¿Nditiker kami jun itzel espíritu ndukꞌachojrisaj
         jun wineq soqꞌ?+Ri wineq ndikajoꞌ ndikikꞌeq chi abꞌej ri Jesús22 Chupan ri ru-tiempo ri tew, pa tinamit Jerusalén ndibꞌan ri nimaqꞌij kꞌuxlabꞌel chin
         ri qꞌij atoq xkꞌachaj rujosqꞌixik rupan ri rachoch ri Dios. 23 Y ja tiempo riꞌ ndibꞌiyin ri Jesús pa rachoch ri Dios pa jun chijay ri ndibꞌix Chin
         Salomón chare. 24 Ja atoq riꞌ ri achiꞌaꞌ israelitas kꞌo uchuqꞌaꞌ pa kiqꞌaꞌ xkimal apu kiꞌ chirij ri
         Jesús, y ndikibꞌilaꞌ chare: ¿Jampeꞌ kꞌa ndabꞌij chaqe achike rat? Taqꞌalajrisaj chiqawech
         si qetzij ja rat ri Jun taqon pe roma ri Dios chukolik ri rutinamit.25 Ri Jesús xubꞌij chake: Riyin xinbꞌij yan chiwa achike riyin, pero rix ma xinitaqij
         ta. Nojel ri samaj nibꞌen riyin, pa rubꞌiꞌ ri Nataꞌ nibꞌen, y ja ri samaj riꞌ ndiqꞌalajrisan
         wichin+ achike riyin. 26 Pero rix xa ma nginitaqij ta, porque ma rix ta chin ri bꞌotzaj nukarneꞌl riyin. 27 Ri nukarneꞌl, ndikakꞌaxaj ri nuchꞌabꞌel y riyin wetaman kiwech, y rejeꞌ nginikoqaj.+28 Y riyin niyaꞌ ri kꞌaslen ma ndikꞌis ta+ chake, y ma ngebꞌa ta chupan ri kamik ri kin chin jumul, y nixta jun nditiker ngerumej
         e pa nuqꞌaꞌ. 29 Ri eruyoꞌon ri Nataꞌ Dios chuwa, más nim keqalen ke chuwech nojel ri achike ekꞌo chochꞌulew,
         y nixta jun nditiker ngerumej pa ruqꞌaꞌ chuqaꞌ rijaꞌ. 30 Riyin y ri Tataꞌaj Dios, xe jun rubꞌanun ri qánima.+31 Y ja atoq riꞌ ri israelitas xebꞌekisikꞌilaꞌ chi pe abꞌej chin ndikikꞌeq apu chirij+ ri Jesús. 32 Pero ri Jesús xubꞌij chake: Rikꞌin ruchuqꞌaꞌ ri Tataꞌaj Dios, santienta utzulej y
         nimalej teq achike enubꞌanun pe chiwech. ¿Achike chikiwech ri nimalej teq achike enubꞌanun
         pe, ri ma xqaꞌ ta chiwech, y romariꞌ ndiwojoꞌ nginikꞌeq chi abꞌej?33 Y ri israelitas xkibꞌij: Roj ma ngatiqakꞌeq ta chi abꞌej roma ri utzulej teq achike
         eꞌabꞌanun pe. Roj ngatiqakꞌeq porque xa rat relik ok achi, y ndajunumaj awiꞌ rikꞌin
         ri Dios, y riꞌ ndubꞌij tzij chi itzel ngachꞌaꞌa chirij ri Dios.34 Y ri Jesús xubꞌij chake: Chupan ri ley yoꞌon kan chiwa, ri Dios ndubꞌij: Riyin nibꞌij
         chiwa chi rix dioses.+ Keriꞌ tzꞌibꞌan kan. 35 Y qetaman chi ri rutzij ri Dios maneq cheꞌel ndibꞌan chare chi ma qetzij ta. Romariꞌ
         si ri Dios xubꞌij dioses chake ri achoq chake xchꞌaꞌa wi, 36 ¿achike roma rix ndibꞌij chi niyaqꞌ rubꞌiꞌ ri Dios xe roma xinbꞌij chi yin Rukꞌajol,+ xu ja rijaꞌ yin chaꞌayon chin xiruteq pe+ chochꞌulew? 37 Si riyin ma nibꞌen ta ri samaj rubꞌiꞌin pe ri Nataꞌ Dios chuwa, ma kinitaqij. 38 Pero si nibꞌen ri samaj rubꞌiꞌin pe ri Dios chuwa, maske ma nditaqij ta achike riyin,
         kinitaqij roma ri samaj nibꞌen, chin keriꞌ ndiwetamaj y nditaqij chi ri Tataꞌaj Dios
         jun rubꞌanun wikꞌin y riyin jun nubꞌanun rikꞌin rijaꞌ.+39 Ja atoq riꞌ jumbꞌey chik, xkajoꞌ xkitzꞌen e ri Jesús, pero ri Jesús xbꞌa chikiwech.40 Ri Jesús xtzolij chi apu jukꞌan ruchiꞌ ri raqen yaꞌ Jordán y xbꞌekꞌojeꞌ chiriꞌ, apeꞌ
         ri Juan ri Bautista xerubꞌen bautizar+ wineq jumbꞌey kan. 41 Santienta wineq xbꞌekitzꞌetaꞌ ri Jesús chiriꞌ, y kereꞌ ndikibꞌilaꞌ chikiwech: Kin
         qetzij chi ri Juan ri Bautista ma jun retal ruchuqꞌaꞌ ri Dios xubꞌen, pero nojel ri
         xubꞌij kan pa ruwiꞌ re jun achi reꞌ,+ kin qetzij, ngechajeꞌ. 42 Y santienta chikikajal ri wineq ri ekꞌo apu chiriꞌ xkitaqij ri Jesús.

Ri rukamik ri Lázaro111 Pa jun aldea rubꞌiniꞌan Betania, kꞌo jun achi rubꞌiniꞌan Lázaro ndiyawej. Ri achi
         riꞌ ekꞌo kaꞌiꞌ ranaꞌ, jun rubꞌiniꞌan María y ri jun chik, Marta.+2 Ri María riꞌ, jariꞌ ri xuqꞌij jubꞌulej aqꞌon chirij raqen ri Jesús y xerusuꞌ rikꞌin
         ri rusmal ruwiꞌ,+ y ja ruxibꞌal rijaꞌ ri ndiyawej. 3 Y romariꞌ, ri ekaꞌiꞌ ranaꞌ ri Lázaro kereꞌ rubꞌixik xkiteq chare ri Jesús: Ajaw, ri
         Lázaro ri santienta ndawojoꞌ, ndiyawej.4 Atoq ri Jesús xrakꞌaxaj ri xbꞌix chare, xubꞌij: Ri yabꞌil nduqꞌasaj ri Lázaro, ma
         chin ta kamik, xa kin chin ndiqꞌalajin ri nimalej ruqꞌij ri Dios,+ y chin chuqaꞌ ndiyoꞌox ruqꞌij ri Rukꞌajol ri Dios.5 Y pa ránima ri Jesús kin ekꞌo ri Marta, ri María y ri Lázaro, 6 romariꞌ atoq xbꞌix chare chi ri Lázaro ndiyawej, xkꞌojeꞌ chik kaꞌiꞌ qꞌij más apeꞌ
         kꞌo.+7 Atoq xqꞌax yan ri kaꞌiꞌ qꞌij riꞌ, ri Jesús xubꞌij chake ri ru-discípulos: Qojtzolij
         chik pa rochꞌulew Judea.8 Ri discípulos xkibꞌij chare: Tijonel, kꞌa jubꞌaꞌ tubꞌen chi ri israelitas jutzꞌima
         ngatikikamisaj+ chi abꞌej pa rochꞌulew Judea, ¿Y ndawojoꞌ chi ngatzolij chiriꞌ?9 Ri Jesús xubꞌij chake: ¿Ma iwetaman ta kꞌa chi ri qꞌij rukꞌuan kabꞌlajuj horas? Si
         jun ndibꞌiyin paqꞌij, ma ndupajkꞌij ta raqen, porque ri ndiyikꞌan ri rochꞌulew, nduyikꞌaj
         chuqaꞌ rukꞌaslen ri jun riꞌ. 10 Pero si jun ndibꞌiyin chaqꞌaꞌ, ndupajkꞌilaꞌ raqen, porque ri ndiyikꞌan ri rochꞌulew+ ma kꞌo ta rikꞌin.11 Y atoq ri Jesús xukꞌis rubꞌixik ri tzij riꞌ, xubꞌij chuqaꞌ: Ri Lázaro ri santienta
         ndiqajoꞌ, wokami ndiwer, y riyin ngibꞌa chin nekꞌasoj.12 Ja atoq riꞌ ri ru-discípulos xkibꞌij chare: Ajaw, si ri Lázaro ndiwer, riꞌ etal chi
         ndikꞌachaj pe chuwech ri ruyabꞌil.13 Pero ri Jesús pa ruwiꞌ ri rukamik ri Lázaro ndichꞌaꞌa wi, jakꞌa ri ru-discípulos xkikꞌoxomaj
         chi ri Lázaro xa relik ndiwer. 14 Romariꞌ, ri Jesús kereꞌ xuqꞌalajrisaj chikiwech ri discípulos: Ri Lázaro xken, 15 y riyin ngikikot, porque kꞌo utz ndukꞌen pe chiwa chi ma yinkꞌo ta apu chiriꞌ atoq
         xken, porque riꞌ ndubꞌen chi rix kꞌo cheꞌel más xkinitaqij pa iwánima. Wokami, joꞌ
         teqatzꞌetaꞌ.16 Ja atoq riꞌ ri jun discípulo rubꞌiniꞌan Tomás, ri ndibꞌix gemelo chare, xubꞌij chake
         ri chꞌaqa chik discípulos: Joꞌ chuqaꞌ roj, chin ngojbꞌeken junan rikꞌin.Ja ri Jesús ri ndikꞌastajbꞌan e kichin ri animaꞌiꞌ y ndiyoꞌon ri kꞌaslen ma ndikꞌis
         ta17 Atoq xbꞌeqaqa ri Jesús pa aldea Betania, ja kajiꞌ qꞌij teqꞌax chi ri Lázaro xmuq.
         18 Ri Betania ma nej ta kikajal rikꞌin ri tinamit Jerusalén, xa jun laꞌeq oxiꞌ kilómetros.
         19 Y ekꞌiy israelitas ekꞌo apu chikachoch ri Marta y ri María chin ndikibꞌochiꞌij kánima,
         roma xken ri kixibꞌal. 20 Atoq ri Marta xrakꞌaxaj chi ri Jesús ja ndeqaqa, chaꞌanin paqiꞌ xbꞌa chukꞌulik, pero
         ri María xkanej kan pa rachoch. 21 Y ri Marta xubꞌij chare ri Jesús: Ajaw, xa ta ratkꞌo chireꞌ, ri nuxibꞌal man ta xken.
         22 Pero riyin wetaman chi maske keriꞌ bꞌanatajneq, ri Dios ngarakꞌaxaj y kin nduyaꞌ chawa
         ri ndakꞌutuj chare.23 Y ri Jesús xubꞌij: Ri axibꞌal kin xtikꞌastej pe chikikajal ri animaꞌiꞌ.24 Ri Marta xubꞌij: Riyin wetaman chi ndikꞌastej pe pa rukꞌisibꞌel qꞌij atoq ri animaꞌiꞌ
         ngekꞌastajbꞌex pe.+25 Ri Jesús xubꞌij: Ja riyin ri ngikꞌastajbꞌan e kichin ri animaꞌiꞌ, y ja riyin ri ngiyoꞌon
         ri kꞌaslen+ ma ndikꞌis ta. Ri nditaqin wichin, maske xtiken, kin ndikꞌastajbꞌex pe.+26 Konojel ri nuyoꞌon kikꞌaslen y nginikitaqij, ma ngebꞌa ta chupan ri kamik ri kin chin
         jumul.+ ¿Ndataqij rat ri nibꞌij chawa?27 Y ri Marta xubꞌij: Jaꞌn, Ajaw, riyin nitaqij chi ja rat ri Jun taqon pe roma ri Dios
         chukolik ri rutinamit, chi ja rat ri Rukꞌajol ri Dios,+ ri bꞌiꞌin kan chi nduqaqa.Ri Jesús ndoqꞌ chuchiꞌ ri jul apeꞌ muqun ri Lázaro28 Atoq xubꞌij yan kan keriꞌ chare ri Jesús, ri Marta xtzolij chiroyoxik ri María ri
         kichaqꞌ-kinimal kiꞌ rikꞌin, y chilaqꞌel xubꞌij chare: Ri Ajaw xuqaqa y ngaroyoj.29 Ri María xe xrakꞌaxaj ri xubꞌij ri Marta, chaꞌanin xyakatej y xbꞌa apeꞌ kꞌo ri Jesús.
         30 Ri Jesús kꞌajani tok apu pa aldea Betania, xa kꞌaja kꞌo apeꞌ xbꞌekꞌul roma ri Marta.
         31 Y ri israelitas ri ekꞌo pa jay chin ndikibꞌochiꞌij ránima ri María, atoq xkitzꞌet
         chi chaꞌanin xyakatej y xbꞌa, rejeꞌ chuqaꞌ xkoqaj, porque xkinojij chi ri María ndeꞌoqꞌ
         chuchiꞌ ri jul apeꞌ muqun ri ruxibꞌal.32 Ri María xbꞌeqaqa apeꞌ kꞌo ri Jesús, y atoq xutzꞌet, xxukeꞌ qa chiraqen y xubꞌij chare:
         Ajaw, xa ta ratkꞌo chireꞌ, man ta xken ri nuxibꞌal.33 Atoq ri Jesús xutzꞌet chi ri María ndoqꞌ y keriꞌ chuqaꞌ ngeꞌoqꞌ ri israelitas koqan,
         achel xa rijaꞌ ta ri kꞌo kamineq chuwech xunaꞌ chare y santienta xbꞌison qa. 34 Y ri Jesús xukꞌutuj razón chake ri ekꞌo apu chiriꞌ: ¿Apeꞌ imuqun ri Lázaro? Y rejeꞌ
         xkibꞌij: Ajaw, joꞌ teqatzꞌetaꞌ.35 Y ri Jesús xoqꞌ. 36 Ja atoq riꞌ ri israelitas ri ekꞌo apu chiriꞌ ndikibꞌilaꞌ: Titzꞌetaꞌ, kin qꞌalej chi
         tzꞌan xrajoꞌ.37 Pero jujun chikiwech ri israelitas ri ekꞌo apu chiriꞌ kereꞌ xkibꞌij chirij ri Jesús:
         Rijaꞌ xtiker xubꞌen chare ri achi soqꞌ+ chi xtzuꞌun. ¿Ma xtiker ta kami xubꞌen chare ri Lázaro chi man ta xken?Ri Lázaro ndikꞌastajbꞌex pe chikikajal ri animaꞌiꞌ38 Ja atoq riꞌ ri Jesús ndibꞌison chik jumbꞌey xjel apu chuchiꞌ ri jul apeꞌ yoꞌon ri
         Lázaro. Ri jul riꞌ tzꞌapin ruchiꞌ rikꞌin jun abꞌej. 39 Ri Jesús xubꞌij: Tiwelesaj e la abꞌej.Pero ri Marta ri ranaꞌ ri ámna xubꞌij chare ri Jesús: Ajaw, riꞌ santienta chik ruchuwil,
         porque ja kajiꞌ qꞌij tiken.40 Pero ri Jesús xubꞌij chare ri Marta: ¿Ma nubꞌiꞌin ta kꞌa chawa si ngataqin, kin ndatzꞌet
         ri nimalej ruqꞌij ri Dios?41 Y ja xkelesaj e ri abꞌej chuchiꞌ ri jul apeꞌ kꞌo ri ámna. Ri Jesús xtzuꞌun e chikaj
         y xubꞌij: Nataꞌ Dios, matiox niyaꞌ chawa roma xanawakꞌaxaj yan pe. 42 Riyin wetaman chi rat kin jumul nganawakꞌaxaj, pero chin kꞌo utz ndukꞌen pe chake
         ri wineq ekꞌo pe chireꞌ, romariꞌ ximatioxin chawa, chin ndikitaqij chi ja rat taqayon
         pe wichin.43 Atoq ri Jesús rubꞌiꞌin chik keriꞌ, rikꞌin nim pa ruchiꞌ xubꞌij: ¡Lázaro, katel pe+ saqil!44 Ja atoq riꞌ kꞌes yan chik xbꞌeꞌel pe ri Lázaro pa jul, bꞌiron ruqꞌa-raqen pa kꞌul,+ y ri ruwech bꞌiron chuqaꞌ rikꞌin jun kꞌul, y ri Jesús xubꞌij: Tikiraꞌ ri kꞌul bꞌiron
         chirij, y tiyaꞌ qꞌij chare chi tibꞌa.Ri israelitas ndikibꞌen ruwech chi ndikikamisaj ri Jesús(Mt. 26:1-5; Mr. 14:1, 2; Lc. 22:1, 2)45 Romariꞌ ekꞌiy chikikajal ri israelitas ri ekꞌo apu rikꞌin ri María xkitaqij ri Jesús,
         atoq xkitzꞌet ri xubꞌen. 46 Pero jujun chikikajal ri israelitas ri ekꞌo apu chiriꞌ, xebꞌa apeꞌ ekꞌo ri fariseos
         y xbꞌekitzijoj chake ri xubꞌen ri Jesús. 47 Romariꞌ, ri sacerdotes israelitas más kꞌo ruchuqꞌaꞌ kitzij y ri fariseos xekimal ri
         chꞌaqa chik achiꞌaꞌ israelitas kꞌo uchuqꞌaꞌ pa kiqꞌaꞌ, y kereꞌ xkibꞌij chake: ¿Achike
         kꞌa ndiqabꞌen? Porque ri jun achi riꞌ, kꞌiy nimalej teq etal ngerubꞌanalaꞌ. 48 Y si xtiqayaꞌ qꞌij chare chi kelaꞌ ngerubꞌanalaꞌ, konojel ri wineq xtikitaqij rijaꞌ,+ y xketuqaqa ri aj Roma ri kꞌo uchuqꞌaꞌ pa kiqꞌaꞌ, y ndikelesaj ri uchuqꞌaꞌ kꞌo pa
         qaqꞌaꞌ pa ruwiꞌ ri rachoch ri Dios y pa kiwiꞌ ri qawinaqul.49 Pero jun chikikajal rejeꞌ, rubꞌiniꞌan Caifás, ri más nimalej ruqꞌij sacerdote ri junaꞌ
         riꞌ, xubꞌij chake: Rix xa ma jun iwetaman. 50 Nixta ndiyaꞌ cuenta chare chi más utz chiwa rix, chi xaxe jun achi ndiken pa rukꞌexel
         ri tinamit, ke chuwech ndikꞌis kiqꞌij konojel qawinaqul.51 Pero ri Caifás ma ruyon ta chuwech xubꞌij ri tzij riꞌ. Ri tzij ri xubꞌij, ja ri Dios
         xyoꞌon pa ránima chi ndubꞌij, roma ja rijaꞌ ri más nimalej ruqꞌij sacerdote ri junaꞌ
         riꞌ, y romariꞌ xubꞌij chi ri Jesús ndiken pa rukꞌexel ri tinamit Israel. 52 Y ma xe ta pa rukꞌexel ri tinamit Israel, xa chin chuqaꞌ ndubꞌen xe jun+ chake ri eralkꞌuaꞌl ri Dios ri kikiran kiꞌ+ chochꞌulew. 53 Romariꞌ xe jampeꞌ ri qꞌij riꞌ, ri achiꞌaꞌ israelitas kꞌo uchuqꞌaꞌ pa kiqꞌaꞌ xkibꞌen
         ruwech chi ndikikamisaj ri Jesús.54 Romariꞌ, ri Jesús ma xukꞌut ta chik riꞌ chikiwech ri israelitas, xa xel e pa rochꞌulew
         Judea y xbꞌa pa jun tinamit rubꞌiniꞌan Efraín, chunaqaj jun chaqiꞌj y tzꞌiran ulew,
         y chiriꞌ xbꞌekꞌojeꞌ junan kikꞌin ri ru-discípulos.55 Jubꞌaꞌ chik qꞌij ndirajoꞌ chin nduqaqa ri kinimaqꞌij ri israelitas rubꞌiniꞌan Pascua,
         romariꞌ santienta wineq eꞌeleneq pe pa teq tinamit y ngebꞌa e pa tinamit Jerusalén
         chin ndikichꞌajchꞌojrisaj kiꞌ+ chuwech ri Dios. 56 Ri wineq riꞌ ndikikanolaꞌ ri Jesús, y atoq ekꞌo apu pa rachoch ri Dios, ndikibꞌilaꞌ
         chikiwech: ¿Achike ndibꞌij rix? ¿Nduqaqa kami chupan re nimaqꞌij reꞌ o xa maneq? ngechajeꞌ.57 Ri sacerdotes israelitas más kꞌo ruchuqꞌaꞌ kitzij y ri fariseos, kibꞌiꞌin chik chake
         ri wineq chi si jun retaman apeꞌ kꞌo ri Jesús, terubꞌij chake, chin keriꞌ rejeꞌ ndikitzꞌen
         e.

Jun ixaq nduqꞌij jubꞌulej aqꞌon chirij raqen ri Jesús121 Waqiꞌ chik qꞌij ndirajoꞌ chin nditiker ri kinimaqꞌij ri israelitas rubꞌiniꞌan Pascua,
         atoq ri Jesús xbꞌeqaqa pa aldea Betania, rutinamit ri Lázaro ri achi xken y xkꞌastajbꞌex
         pe chikikajal ri animaꞌiꞌ roma ri Jesús.+2 Y chiriꞌ xbꞌan jun waꞌin roma xbꞌeqaqa ri Jesús, y ja ri Marta ndijachon ri rikil
         y ri Lázaro jun chikikajal ri ekꞌo apu rikꞌin ri Jesús chuchiꞌ ri mesa. 3 Ja atoq riꞌ ri María+ xutzꞌen jun laꞌeq nikꞌaj litro jubꞌulej aqꞌon santienta rajel rubꞌiniꞌan nardo+ ri nixta jun achike xolon rikꞌin, y xuqꞌij chikij raqen ri Jesús y xerusuꞌ rikꞌin
         rusmal ruwiꞌ. Y ri achoch apeꞌ ekꞌo xnoj rikꞌin ruxlaꞌ ri aqꞌon riꞌ. 4 Pero jun chikikajal ri discípulos ri rubꞌiniꞌan Judas Iscariote, ri ndijacho e richin
         ri Jesús pa kiqꞌaꞌ ri wineq, xubꞌij: 5 ¿Achike roma ma xkꞌayix ta re jubꞌulej aqꞌon reꞌ? Porque xa ta xkꞌayix, xyoꞌox ta
         rajel 300 qꞌij rusamaj jun achi chuwech, y ri méra riꞌ, xjach ta chake ri wineq maneq
         ok kichajin.6 Ri Judas xubꞌij keriꞌ, ma roma ta qetzij ndupoqonaj kiwech ri wineq ri maneq ok kichajin.
         Rijaꞌ keriꞌ xubꞌij xa roma kin eleqꞌon wi y pa ruqꞌaꞌ rijaꞌ jachon ri méra ndikikusaj
         ri Jesús y ri discípulos y xa kin kꞌo ndireleqꞌaj e rikꞌin ri méra riꞌ. 7 Ri Jesús xubꞌij chare ri Judas: Ma achike tabꞌij chare. Rijaꞌ ruyakon pe re jubꞌulej
         aqꞌon, chin xirunabꞌaꞌ yan apu chin ri qꞌij atoq ngimuq,+8 porque ri wineq maneq ok kichajin kin jumul ekꞌo chiꞌikajal,+ pero riyin ma jumul ta ngikꞌojeꞌ chiꞌikajal.Ri sacerdotes israelitas ri más kꞌo ruchuqꞌaꞌ kitzij ndikibꞌen ruwech chi ndikikamisaj
         ri Lázaro9 Santienta israelitas xkiyaꞌ cuenta chare chi ri Jesús kꞌo pa Betania, y ri wineq riꞌ
         xebꞌa chutzꞌetik, pero ma xe ta roma ri Jesús, xa roma chuqaꞌ ndikajoꞌ ndikitzꞌet
         ri Lázaro ri xkꞌastajbꞌex pe+ roma ri Jesús chikikajal ri animaꞌiꞌ. 10 Romariꞌ ri sacerdotes israelitas ri más kꞌo ruchuqꞌaꞌ kitzij, jun ruwech kitzij xkibꞌen
         chin ndikikamisaj chuqaꞌ ri Lázaro. 11 Porque ndikibꞌij chi romak ri Lázaro, santienta israelitas ma ndikinimaj ta chik ri
         ndikibꞌij rejeꞌ, xa ja yan chik ri Jesús ndikitaqij.+Ri Jesús ndok apu pa tinamit Jerusalén(Mt. 21:1-11; Mr. 11:1-11; Lc. 19:28-40)12 Chukan qꞌij pa tinamit Jerusalén, santienta wineq kimolon kiꞌ roma ri nimaqꞌij. Y
         atoq xkakꞌaxaj chi ri Jesús bꞌaneq apu chiriꞌ, 13 xekitzꞌamalaꞌ ruqꞌaꞌ teq palma, y xeꞌel pe chukꞌulik ri Jesús, y ngesikꞌiyaj chubꞌixik:
         ¡Nim ruqꞌij re Kolonel reꞌ! ¡Kin nimalej favor kꞌo pa ruwiꞌ re pataneq pa rubꞌiꞌ ri
         Ajaw Dios, ja rijaꞌ ri ndok Rey pa qawiꞌ roj israelitas! 14 Y ri Jesús xril jun chꞌuti burro y xutzꞌuyubꞌej e, achel ndubꞌij rutzij ri Dios tzꞌibꞌan
         kan:15 Ma tixibꞌij iwiꞌ rix israelitas ri rixkꞌo pa tinamit Sión;Titzꞌetaꞌ chi ri i-Rey ja pataneq,Tzꞌuyul pe chirij ral jun burra.+Keriꞌ tzꞌibꞌan kan.16 Nabꞌey, nojel reꞌ ma xkikꞌoxomaj ta ri discípulos, kꞌaja na atoq ri Jesús xbꞌa chikaj
         chin xkꞌojeꞌ chik nimalej ruqꞌij,+ xkikꞌuxlaꞌaj chi re xkibꞌen ri wineq chare ri Jesús, kin tzꞌibꞌan wi kan chupan ri
         rutzij ri Dios.17 Y ri wineq ri xetzꞌeto richin ri Jesús atoq xusikꞌij apu rubꞌiꞌ ri Lázaro chin xukꞌastajbꞌaꞌ
         pe chikikajal ri animaꞌiꞌ, kiyoꞌon pe rutzijol pa tinamit chi keriꞌ xbꞌanatej. 18 Y romariꞌ, xebꞌeꞌel pe santienta wineq chukꞌulik ri Jesús, porque xkakꞌaxaj chi xubꞌen
         re jun retal ruchuqꞌaꞌ ri Dios reꞌ. 19 Romariꞌ, ri fariseos ndikibꞌilaꞌ chikiwech: Titzꞌetaꞌ kꞌa, ma jun chik achike ngojtiker
         ndiqabꞌen chin ndiqaqꞌet ri ndubꞌen re jun achi reꞌ, porque konojel wineq ebꞌaneq
         chirij.Jujun wineq ma israelitas ta ndikikanoj ri Jesús20 Y chikikajal ri ebꞌaneq e pa tinamit Jerusalén chin ndikiyaꞌ ruqꞌij ri Dios pa nimaqꞌij,
         ekꞌo jujun wineq ma israelitas ta.+21 Ri wineq riꞌ xebꞌeqaqa apeꞌ kꞌo ri Felipe, y kereꞌ kamelal xkikꞌutuj apu chare: Ale,
         roj ndiqajoꞌ ndiqatzꞌet ri Jesús, ngechajeꞌ chare. Ri Felipe aj Betsaida, jun tinamit
         chin ri rochꞌulew Galilea.22 Xbꞌa kꞌa ri Felipe y xbꞌerubꞌij chare ri Andrés ri ndikibꞌij ri ma israelitas ta,
         y chi ekaꞌiꞌ xbꞌekibꞌij chare ri Jesús. 23 Pero ri Jesús xubꞌij chake: Ja xuqaqa ri tiempo chi riyin ri aj chikaj ri xinuꞌalex
         chiꞌikajal ngitzolij e chikaj y ndikꞌojeꞌ chik nimalej nuqꞌij. 24 Kin qetzij nibꞌij chiwa: Rikꞌin ri nukꞌaslen ndibꞌanatej achel ndibꞌanatej rikꞌin
         jun chꞌuti ruwech trigo. Si ma xtimuq ta pa ulew, ma ndibꞌos ta, xa kin junajaꞌ ruwech
         ndikanej, pero si xtimuq, ndibꞌos pe y santienta ruwech nduyaꞌ. 25 Keriꞌ chuqaꞌ, xa achike na jun chiwech rix, ri ja ri aj rochꞌulew rukꞌaslen ndupoqonaj,
         ma ndiril ta ri kꞌaslen ma ndikꞌis ta, pero xa achike na jun ri ma ndupoqonaj ta ri
         aj rochꞌulew rukꞌaslen chin nduqꞌasaj kꞌayew roma ngiroqaj, kin ndiril ri kꞌaslen+ ma ndikꞌis ta. 26 Si kꞌo jun ndirajoꞌ ndubꞌen ri nusamaj, kiroqaj kꞌa, y apeꞌ yinkꞌo riyin, chiriꞌ chuqaꞌ
         ndikꞌojeꞌ ri nusamajel. Y ri ndibꞌanun ri nusamaj, ri Tataꞌaj Dios kin xtubꞌen chare
         chi ndikꞌojeꞌ ruqꞌij.Ri Jesús ndubꞌij chi ndikamisex27 Wokami santienta kꞌayew ninaꞌ pa wánima. Pero, ¿la utz kami nibꞌij chare ri Nataꞌ:
         Kanakoloꞌ chuwech re kꞌayew reꞌ, xu chin niqꞌasaj re kꞌayew reꞌ yinkꞌo chireꞌ re hora
         reꞌ?+28 Nataꞌ Dios, tabꞌanaꞌ chi ndiqꞌalajin ri nimalej aqꞌij, xchajeꞌ ri Jesús.Ja atoq riꞌ xakꞌaxex jun chꞌabꞌel chikaj ri ndubꞌij: Riyin nuqꞌalajrisan chik nuqꞌij,
         y niqꞌalajrisaj chik jumbꞌey.29 Y ri santienta wineq ekꞌo apu chiriꞌ ri xkakꞌaxaj ri chꞌabꞌel riꞌ, ndikibꞌilaꞌ: Riꞌ,
         xa jun rayo ri xqꞌajan, xechajeꞌ. Chꞌaqa chik ndikibꞌilaꞌ chi jun ángel ri xchꞌaꞌa
         pe chare.30 Y ri Jesús xubꞌij chake: Ri chꞌabꞌel ri xiwakꞌaxaj, ma woma ta riyin xchꞌaꞌa pe, xa
         iwoma rix chin kꞌo utz ndukꞌen pe chiwa. 31 Wokami ja xuqaqa ri qꞌij chin ndiqꞌat tzij pa kiwiꞌ konojel wineq, y ri itzel ri rajawal
         re rochꞌulew ndelesex e ri uchuqꞌaꞌ kꞌo pa ruqꞌaꞌ.+32 Y riyin rikꞌin ri ngijotobꞌex chikaj,+ nibꞌochiꞌij kánima konojel kiwech wineq chin ndikikuqubꞌaꞌ kikꞌuꞌx wikꞌin.33 Ri Jesús xubꞌij keriꞌ chin nduqꞌalajrisaj achike chi kamik nderuqꞌasaj.+34 Y ri wineq xkibꞌij chare: Roj qetaman chi ri qa-ley ndubꞌij chi ri Jun ri nditaq pe
         roma ri Dios chukolik ri rutinamit kin jumul kꞌo rukꞌaslen. ¿Achike roma ndabꞌij chi
         ri Jun aj chikaj ri xtuꞌalex chiqakajal ndikꞌatzin ndijotobꞌex chikaj? ¿Achike kꞌa
         chi achi riꞌ? xechajeꞌ.35 Ri Jesús xubꞌij chake: Riyin ri ngiyikꞌan+ rubꞌey ri ikꞌaslen, kꞌa ngikꞌojeꞌ jubꞌaꞌ chiꞌikajal, romariꞌ, kixbꞌiyin chupan re
         yikꞌinik niyaꞌ riyin, utz kꞌa yinkꞌo chireꞌ, ma kꞌateꞌ tiqaqa qꞌequꞌ+ pa iwiꞌ. Porque ri ndibꞌiyin pa qꞌequꞌ,+ ndisach ri bꞌey chuwech. 36 Pero utz kꞌa kꞌo re yikꞌinik reꞌ iwikꞌin, titaqij, chin keriꞌ ngixok wineq ri ngixyikꞌan
         pa ikꞌaslen+ achel riyin.Atoq rubꞌiꞌin chik keriꞌ ri Jesús, xeruyaꞌ kan ri wineq y xsacho riꞌ chikiwech.Ri israelitas ma ndikitaqij ta ri Jesús37 Maske ri Jesús xubꞌen nimalej teq retal ruchuqꞌaꞌ ri Dios chikiwech ri wineq, ma xkitaqij
         ta achike rijaꞌ, 38 chin keriꞌ xbꞌanatej ri rubꞌiꞌin kan ri profeta Isaías ojer, atoq xubꞌij:Ajaw, ¿kꞌo kami xetaqin ri qabꞌiꞌin pe pa abꞌiꞌ?+¿Kꞌo kami jun xarutaqij atoq xqꞌalajrisex ri nimalej awuchuqꞌaꞌ+ chuwech?Keriꞌ rubꞌiꞌin kan ri Isaías.39 Romariꞌ ri wineq riꞌ ma xetiker ta xkitaqij achike ri Jesús, y ma xe ta riꞌ rubꞌiꞌin
         kan ri Isaías xa kin ruqꞌalajrisan kan chuqaꞌ:40 Ri Ajaw kereꞌ rubꞌiꞌin:Yin nutzꞌapin kiwech re wineq reꞌ,Y nukowirisan ri kánima,Chin ma ndeqꞌax ta rubꞌeyal chikiwech ri ndikitzꞌet,Y ma ndikikꞌoxomaj ta ri ndikakꞌaxaj;Chin ma nditzolij ta pe kánima wikꞌin,Y riyin ma nichojmirisaj ta ri kikꞌaslen.+41 Keriꞌ rubꞌiꞌin kan ri Isaías roma xutzꞌet ri nimalej ruqꞌij+ ri Ajaw, y pa ruwiꞌ ri Ajaw chꞌoyineq wi kan.42 Maske keriꞌ bꞌiꞌin kan chikij ri israelitas, ekꞌo santienta ri xkitaqij ri Jesús,
         hasta ekꞌo jujun achiꞌaꞌ israelitas kꞌo uchuqꞌaꞌ pa kiqꞌaꞌ ri xkitaqij, pero roma
         kixibꞌin kiꞌ chi ngeꞌoqotex pe pa sinagoga koma ri fariseos, ma xkibꞌij ta chi xkitaqij.
         43 Porque más ndikirayij chi ndinimrisex kibꞌiꞌ koma ri wineq ke chuwech ndinimrisex
         kibꞌiꞌ roma ri Dios.+Ri tzij ngerubꞌij ri Jesús, jariꞌ ri ndikusex chin ndiqꞌat tzij pa kiwiꞌ ri wineq44 Ri Jesús rikꞌin kaw ruchꞌabꞌel xubꞌij: Ri ngirutaqij,+ ma xe ta riyin ngirutaqij, xa kin ndutaqij chuqaꞌ ri taqayon pe wichin. 45 Ri nditzꞌeto wichin, ndutzꞌet chuqaꞌ ri taqayon pe wichin.+46 Ja riyin ri luz ri xinuqaqa chochꞌulew, chin keriꞌ ri nditaqin wichin, ma ndikanej
         ta pa qꞌequꞌ.+47 Si jun ndirakꞌaxaj ri nutzij y ma ndubꞌen ta ri ndubꞌij, ma riyin ta ri ngiqꞌato tzij
         pa ruwiꞌ, porque riyin ma chin ta riꞌ xinuqaqa, riyin xinuqaqa chin ngenkal+ ri wineq. 48 Y ri nduyaꞌ kan roracheq chinuwech y ma ndunimaj ta+ ri tzij nibꞌij, kꞌo ndiqꞌato tzij pa ruwiꞌ, y riꞌ ja ri tzij enubꞌiꞌin ri ndikusex
         chirij chin ndiqꞌat tzij pa ruwiꞌ pa rukꞌisibꞌel qꞌij. 49 Porque riyin nixta jun tzij ri nuyon ta chinuwech nubꞌiꞌin; ri tzij nubꞌiꞌin pe chiwa,
         ja ri Nataꞌ ri taqayon pe wichin ri rubꞌanun pe mandar chin nibꞌij y ngixintijoj rikꞌin.
         50 Y riyin wetaman chi ri rubꞌanun pe mandar chin nibꞌij, kin nduyaꞌ ri kꞌaslen ma ndikꞌis
         ta. Romariꞌ, ri nibꞌij chiwa kin ja achel rubꞌiꞌin pe ri Nataꞌ chin nibꞌij.

Ri Jesús nduchꞌej kaqen ri ru-discípulos131-4 Atoq jubꞌaꞌ chik qꞌij ndirajoꞌ chin nduqaqa ri kinimaqꞌij ri israelitas rubꞌiniꞌan
         Pascua, ri itzel+ ruyoꞌon chik pa ránima ri Judas, rukꞌajol jun achi rubꞌiniꞌan Simón Iscariote, chi
         ndujech ri Jesús pa kiqꞌaꞌ ri wineq. Ri Jesús retaman chi ja nduqaqa ri qꞌij chin
         ndel e chochꞌulew y nditzolij e chikaj+ apeꞌ kꞌo ri Tataꞌaj Dios. Retaman chuqaꞌ chi nojel jachon pa ruqꞌaꞌ+ roma ri Tataꞌaj Dios, y chi eleneq pe apeꞌ kꞌo ri Dios y chiriꞌ chik nditzolij e.Ri Jesús kin jumul xerajoꞌ ri erichin ri ekꞌo chochꞌulew, y chi jun rukꞌaslen xerajoꞌ.
         Romariꞌ pa jun tokoqꞌaꞌ, atoq ndiwaꞌ kikꞌin ri ru-discípulos, xyakatej pe ri apeꞌ
         ndiwaꞌ, xuchꞌil kan ri kꞌul ruqꞌuꞌun chirij, xutzꞌen jun toalla y xuxim chirupan.
         5 Y xuyaꞌ qa yaꞌ chupan jun bꞌambꞌel y xutzꞌen ruchꞌajik kaqen ri ru-discípulos, y xerusulaꞌ
         rikꞌin ri toalla ruximon chirupan.6 Y atoq xbꞌeqaqa apeꞌ tzꞌuyul ri Simón Pedro chin nduchꞌej raqen, ri Pedro xubꞌij chare:
         Ajaw, ¿rat ndachꞌej waqen riyin?7 Y ri Jesús xubꞌij chare: Re ngitajin rikꞌin, ma ndakꞌoxomaj ta wokami, pero ndeqaqa
         jun qꞌij atoq ndakꞌoxomaj.8 Ri Pedro xubꞌij chare: Ma la chuwaꞌq ma la kabꞌij xtachꞌej waqen. Pero ri Jesús xubꞌij
         chare: Si ma nichꞌej ta awaqen, ma ngatok chi ta nu-discípulo.9 Ri Simón Pedro xubꞌij: Ajaw, si keriꞌ, ma xe ta re waqen tachꞌajaꞌ, tachꞌajaꞌ chuqaꞌ
         ri nuqꞌaꞌ y ri nujolon.10 Pero ri Jesús xubꞌij chare: Ri xatin yan, xaxe ri raqen ndikꞌatzin ngechꞌaj, y ma
         nojel ta ri ru-cuerpo porque chꞌajchꞌaj chik, y rix, rix chꞌajchꞌaj chik,+ pero ma rix iwonojel ta.11 Ri Jesús keriꞌ xubꞌij, roma retaman achike ndijacho e richin,+ romariꞌ xubꞌij chi ma echꞌajchꞌaj ta konojel.12 Y atoq ruchꞌajon chik kaqen ri ru-discípulos, xbꞌeruqꞌuꞌuj chi pe ri kꞌul ruchꞌilon
         kan chirij, y xbꞌetzꞌuyeꞌ chik apeꞌ ndiwaꞌ y xubꞌij: ¿Xikꞌoxomaj achike roma xinchꞌej
         ri iwaqen? 13 Rix ndibꞌij Tijonel y Ajaw+ chuwa, y kin utz ri ndibꞌij, porque kin ja wi keriꞌ. 14 Y si riyin ri Tijonel y ri Ajaw xinchꞌej ri iwaqen, keriꞌ chuqaꞌ rix ri iwachibꞌil
         iwiꞌ ndikꞌatzin ndichꞌej iwaqen chiwech. 15 Riyin jun ejemplo xinyaꞌ chiwech, chin keriꞌ achel xinbꞌen yin, keriꞌ chuqaꞌ tibꞌanaꞌ
         rix.+16 Kin qetzij nibꞌij chiwa chi ma jun samajel más ta kꞌo ruqꞌij ke chuwech ri rajaw,+ y ma jun ri nditaq ri más ta kꞌo ruqꞌij ke chuwech ri nditaqo e richin. 17 Si rix xikꞌoxomaj utz-utz nojel reꞌ, y si ngeꞌibꞌen,+ kin jabꞌel roꞌiqꞌij ndikꞌojeꞌ.18 Ma chiwij ta rix iwonojel nibꞌij chi jabꞌel roꞌiqꞌij, porque riyin wetaman inoꞌoj
         iwonojel ri rix nuchaꞌon. Pero ndikꞌatzin chi ndibꞌanatej ri tzꞌibꞌan kan chupan ri
         rutzij ri Dios ri ndubꞌij: Ri ndiwaꞌ wikꞌin, xa xyakatej chuwij.+19 Xinnabꞌeyaj rubꞌixik reꞌ chiwa,+ chin keriꞌ atoq ndibꞌanatej, rix nditaqij chi ja yin ri yin taqon pe roma ri Dios
         chukolik ri rutinamit. 20 Kin qetzij nibꞌij chiwa, ri xtikꞌamo apu ruwech jun ri niteq riyin, kin achel ja ta
         riyin ri ndukꞌen apu nuwech keriꞌ, y ri xtikꞌamo apu nuwech riyin, kin achel ja ta
         ri taqayon pe wichin ri ndukꞌen apu ruwech.+Ri Jesús ndubꞌij chi ja ri Judas ndijacho e richin(Mt. 26:20-25; Mr. 14:17-21; Lc. 22:21-23)21 Atoq rubꞌiꞌin chik nojel reꞌ, ri Jesús axteq xunaꞌ chare roma ri bꞌis pa ránima+ y kereꞌ xubꞌij: Kin qetzij nibꞌij chiwa chi jun chiꞌikajal rix ngijacho e pa kiqꞌaꞌ
         ri itzel ngetzꞌeto wichin.+22 Ri discípulos ndikitzulaꞌ kiwech, porque ma ketaman ta achoq chirij xchꞌaꞌa ri Jesús.
         23 Y jun chikikajal ri discípulos, ri santienta ndojowex+ roma ri Jesús, raqꞌel apu chunaqaj ri Jesús. 24 Chare ri discípulo riꞌ, ri Simón Pedro xubꞌen apu ruqꞌaꞌ chin tukꞌutuj apu razón chare
         ri Jesús achike ri ndijacho e richin. 25 Y ri discípulo ri tzꞌan ndojowex xraqꞌeꞌ apu chorukꞌuꞌx ri Jesús, y xukꞌutuj apu razón
         chare: Ajaw, ¿achike ri ndijacho e awichin?26 Ri Jesús xubꞌij: Nimubꞌaꞌ jun peraj kaxlan wey, y ri achoq chare niyaꞌ, jariꞌ ri ngijacho
         e, xchajeꞌ.Ja atoq riꞌ xumubꞌaꞌ ri kaxlan wey y xuyaꞌ chare ri Judas rukꞌajol ri Simón Iscariote.
         27 Y atoq ri Judas Iscariote rukꞌuxun chi qa ri kaxlan wey xyoꞌox chare, xok ri itzel
         pa ránima. Romariꞌ ri Jesús xubꞌij chare: Ri ndawojoꞌ ndabꞌen, tabꞌanaꞌ paqiꞌ.28 Nixta jun chikiwech ri etzꞌuyul apu rikꞌin ri Jesús chuchiꞌ ri mesa xukꞌoxomaj achike
         roma keriꞌ xubꞌij ri Jesús chare ri Judas. 29 Porque ekꞌo xkinojij chi ri Judas xtaq chin nderuloqꞌoꞌ ri ndikꞌatzin chake chupan
         ri nimaqꞌij, o chin nduyaꞌ jubꞌaꞌ méra chake ri maneq ok kichajin. Keriꞌ xkinojij,
         porque ja ri Judas ukꞌuayon ri méra+ ri ndikikusaj.30 Y keriꞌ kꞌa, atoq ri Judas xukꞌux yan ri kaxlan wey, xel e chiriꞌ, y atoq xel e, xa
         chaqꞌaꞌ chik.Ri kꞌakꞌakꞌ mandamiento31 Y atoq ri Judas eleneq chi e, ri Jesús xubꞌij: Wokami ja xuqaqa ri qꞌij chin ndiqꞌalajin
         chi kin kꞌo nuqꞌij riyin ri aj chikaj ri xinuꞌalex chiꞌikajal, y keriꞌ chuqaꞌ ri Dios
         ndiqꞌalajin chi kin kꞌo ruqꞌij woma riyin. 32 Y roma kin ndiqꞌalajin ruqꞌij ri Dios woma riyin, rijaꞌ chuqaꞌ kin nduqꞌalajrisaj
         nuqꞌij riyin. Y riꞌ ma kꞌa jampeꞌ ta na, xa kin ja yan paqiꞌ. 33 Rix ri kin achel rix walkꞌuaꞌl keriꞌ, nibꞌij chiwa chi xa jubꞌaꞌ chik qꞌij yinkꞌo
         chiꞌikajal. Atoq ngibꞌa, rix nginikanolaꞌ, pero achel nubꞌiꞌin chik chake ri israelitas,
         keriꞌ chuqaꞌ nibꞌij chiwa rix, chi apeꞌ ngibꞌa, rix ma ngixtiker ta ngixbꞌeqaqa.+34 Jun kꞌakꞌakꞌ mandamiento niyaꞌ kan chiwa: Tiwojoꞌ iwiꞌ chiwech achel ngixinwojoꞌ riyin,
         keriꞌ chuqaꞌ tiwojoꞌ iwiꞌ chiwech.+35 Y si rix ndiwojoꞌ iwiꞌ chiwech, kin ndiqꞌalajin chikiwech ri wineq chi rix nu-discípulos,
         xchajeꞌ ri Jesús.Ri Jesús nduqꞌalajrisaj chi ri Pedro xtubꞌij chi ma retaman ta ruwech(Mt. 26:31-35; Mr. 14:27-31; Lc. 22:31-34)36 Ri Simón Pedro xubꞌij chare ri Jesús: Ajaw, ¿apeꞌ kꞌa ri ngabꞌa? Ri Jesús xubꞌij chare:
         Ri apeꞌ ngibꞌa riyin, rat ma ngatiker ta nganawoqaj wokami, pero más apu chiqawech
         ngabꞌeqaqa chiriꞌ.37 Y ri Pedro xubꞌij chare: Ajaw, ¿achike roma ma ngitiker ta ngatinwoqaj wokami? ¡Riyin
         nuyoꞌon pa wánima chi niyaꞌ ri nukꞌaslen pa kamik awoma!38 Ri Jesús xubꞌij chare: ¿Ndayaꞌ ri akꞌaslen woma yin? Kin qetzij nibꞌij chawa, chi
         atoq kꞌajani titziritzin pe jun ekꞌ mamaꞌ, rat oxmul yan tabꞌij chi ma awetaman ta
         nuwech.

Ja ri Jesús ri bꞌey chin ngabꞌeqaqa apeꞌ kꞌo ri Dios141 Ri Jesús xubꞌij: Ma tichꞌujrisaj iwiꞌ, xa kin tikuqubꞌaꞌ ikꞌuꞌx rikꞌin ri Dios y tikuqubꞌaꞌ
         chuqaꞌ ikꞌuꞌx wikꞌin riyin. 2 Chikaj apeꞌ kꞌo ri Nataꞌ Dios kꞌiy achoch+ ekꞌo chin ngekꞌojeꞌ ri ngebꞌeqaqa chiriꞌ. Si ma ke ta riꞌ, man ta xinbꞌij chiwa chi
         ngibꞌa y nebꞌanaꞌ rukꞌojlen apeꞌ ngixbꞌekꞌojeꞌ rix. 3 Y atoq xibꞌa yan, y nubꞌanun chik rukꞌojlen ri apeꞌ ngixbꞌekꞌojeꞌ, nginuqaqa chik
         jumbꞌey+ y ngixunkꞌamaꞌ qa, chin keriꞌ ri apeꞌ yinkꞌo riyin, ngixbꞌekꞌojeꞌ chuqaꞌ rix.+4 Rix iwetaman ri apeꞌ ngibꞌa riyin, y iwetaman chuqaꞌ ri bꞌey.5 Ri Tomás xubꞌij chare ri Jesús: Ajaw, roj nixta qetaman apeꞌ ngabꞌa. ¿Achike modo
         xtiqetamaj ri bꞌey?6 Y ri Jesús xubꞌij: Ja riyin ri bꞌey, ja riyin ri qetzij+ y ja riyin ri kꞌaslen,+ nixta jun nditiker ndeqaqa apeꞌ kꞌo ri Tataꞌaj Dios, si ma ngirutaqij ta riyin.+7 Xa ta rix iwetaman nunoꞌoj, iwetaman ta chuqaꞌ runoꞌoj ri Nataꞌ Dios.+ Y xe jampeꞌ wokami xiwetamaj runoꞌoj y xitzꞌet ruwech.8 Ri Felipe kereꞌ xubꞌij chare ri Jesús: Ajaw, takꞌutuꞌ ri Tataꞌaj Dios chiqawech, y
         rikꞌin riꞌ ndikuqer qa qakꞌuꞌx.9 Y ri Jesús xubꞌij: Felipe, riyin santienta chik qꞌij kikꞌojeꞌ iwikꞌin, ¿y kꞌajani
         tawetamaj achike riyin? Ri yin rutzꞌeton riyin, rutzꞌeton chuqaꞌ ruwech ri Tataꞌaj
         Dios.+ ¿Achike roma ndabꞌij chi ndawojoꞌ nikꞌut ri Tataꞌaj Dios chiwech? 10 ¿Ma ndataqij ta chi riyin jun nubꞌanun rikꞌin ri Tataꞌaj Dios, y rijaꞌ jun rubꞌanun
         wikꞌin?+ Ri tzij ri nibꞌij chiwa, ma nuyon ta chinuwech enutzꞌukun qa, y keriꞌ chuqaꞌ ja ri
         Tataꞌaj Dios ri jun ránima rubꞌanun wikꞌin ri ndikusan wichin chin ngerubꞌen ri nimalej
         teq achike eꞌitzꞌeton pe. 11 Kinitaqij kꞌa chi riyin jun nubꞌanun rikꞌin ri Tataꞌaj Dios, y rijaꞌ jun rubꞌanun
         wikꞌin. Y si ma nditaqij ta re nibꞌij chiwa, kinitaqij roma ri nimalej teq achike
         ngenbꞌen chiwech.+12 Kin qetzij nibꞌij chiwa: Ri ngirutaqij, kin xkerubꞌanalaꞌ chuqaꞌ ri nimalej teq achike
         ngenbꞌen yin, y más nimalej teq achike ri xkerubꞌanalaꞌ, porque riyin ngibꞌa apeꞌ
         kꞌo ri Tataꞌaj Dios. 13 Y nojel ri ndikꞌutuj rix pa nubꞌiꞌ riyin, kin nibꞌen wi, chin keriꞌ ndiqꞌalajin ruqꞌij
         ri Tataꞌaj Dios woma riyin ri Rukꞌajol. 14 Si kꞌo jun achike ndikꞌutuj chuwa pa nubꞌiꞌ, riyin kin nibꞌen wi.Ri Jesús ndubꞌij chi nduteq pe ri Espíritu Santo15 Ri Jesús xubꞌij chuqaꞌ: Ri retal chi qetzij nginiwojoꞌ, ja ri ngeꞌinimaj ri nu-mandamientos.
         16 Y riyin kin xtinkꞌutuj chare ri Tataꞌaj Dios, y rijaꞌ nduteq pe jun chik Bꞌochinel
         chin ndikꞌojeꞌ jumul iwikꞌin. 17 Y riꞌ ja ri Espíritu Santo, ri ndiqꞌalajrisan ri qetzij. Ri Espíritu riꞌ, maneq cheꞌel
         ndikikꞌen apu pa kánima ri wineq ma nginikitaqij ta, porque ma ndikitzꞌet ta nixta
         ketaman runoꞌoj, pero rix iwetaman runoꞌoj roma kꞌo iwikꞌin wokami, y más chiwech
         apu, kin ndikꞌojeꞌ+ jumul pa iwánima.18 Riyin ma ngixinyaꞌ ta kan iyon achel ta rix mebꞌaꞌ keriꞌ, porque nginuqaqa chik jumbꞌey
         chiꞌikajal. 19 Jubꞌaꞌ chik qꞌij ndirajoꞌ chi ri wineq ri ma nginikitaqij ta ma nginikitzꞌet ta chik,
         pero rix kꞌa nginitzꞌet. Y roma kꞌo nukꞌaslen riyin, rix chuqaꞌ ndikꞌojeꞌ ikꞌaslen
         chin jumul.+20 Y chupan ri qꞌij riꞌ, kin ndiqꞌalajin chiwech chi riyin xe jun nubꞌanun rikꞌin ri
         Nataꞌ,+ y rix xe jun ibꞌanun wikꞌin, y riyin iwikꞌin rix. 21 Ri wineq ri kꞌo ri nu-mandamientos pa ránima y ndubꞌen ri ndikibꞌij ri mandamientos
         riꞌ, kin ngirajoꞌ, y ri ngirajoꞌ, ndojowex roma ri Nataꞌ. Y riyin chuqaꞌ niwojoꞌ y
         niqꞌalajrisaj wiꞌ chuwech.22 Ja atoq riꞌ ri discípulo rubꞌiniꞌan Judas,+ pero ma ja ta ri Judas Iscariote, xubꞌij chare ri Jesús: Ajaw, ¿achike roma xaxe
         chiqawech roj ndaqꞌalajrisaj awiꞌ y ma ndaqꞌalajrisaj ta awiꞌ chikiwech ri wineq ri
         ma rat kitaqin ta?23 Y ri Jesús xubꞌij chare: Si jun wineq qetzij ngirajoꞌ, ndubꞌen ri nubꞌiꞌin kan y ndojowex
         roma ri Nataꞌ. Y ri Nataꞌ y riyin ngojuqaqa chin ndiqabꞌen qachoch chare ri ránima.
         24 Pero ri ma ngirajoꞌ ta, ma ndunimaj ta ri tzij nibꞌij. Y ri tzij ri nibꞌij ri ndiwakꞌaxaj
         rix, ma wichin ta riyin, xa kin richin ri Tataꞌaj Dios ri taqayon pe wichin.25 Nojel re ngitajin chubꞌixik chiwa, nubꞌiꞌin utz kꞌa yinkꞌo iwikꞌin. 26 Y ri Espíritu Santo ri Bꞌochinel ri nditaq pe+ roma ri Tataꞌaj Dios pa nubꞌiꞌ, ngixurutijoj+ rikꞌin nojel y ndurukꞌuxlaꞌaj nojel ri nubꞌiꞌin kan chiwa.27 Riyin niyaꞌ kan uxlanen+ pa iwánima, achel ri uxlanen kꞌo pa wánima riyin, y ri uxlanen niyaꞌ kan pa iwánima,
         ma ngetiker ta ndikiyaꞌ ri wineq. Ma tichꞌujrisaj iwiꞌ, y ma tixibꞌij iwiꞌ. 28 Rix xiwakꞌaxaj chi riyin nubꞌiꞌin chiwa chi ngibꞌa, y nginuqaqa chik jumbꞌey iwikꞌin.
         Xa ta rix nginiwojoꞌ, ngixkikot ta roma xinbꞌij chiwa chi ngibꞌa rikꞌin ri Tataꞌaj
         Dios,+ porque rijaꞌ más nimalej ruqꞌij ke chinuwech riyin. 29 Ninabꞌeyaj apu rubꞌixik reꞌ chiwa, chin keriꞌ atoq ndibꞌanatej, rix más ngixtaqin
         pa iwánima.30 Ma kꞌiy chi ta tzij nibꞌij kan chiwa, porque ri itzel ri rajawal+ re rochꞌulew, jubꞌaꞌ chik ndirajoꞌ chin nduqaqa, pero xa ma jun ruqꞌaꞌ chuwa. 31 Pero ndikꞌatzin chi ri wineq ndiketamaj chi riyin niwojoꞌ ri Tataꞌaj Dios, y kin nibꞌen
         achel rubꞌiꞌin pe chuwa. ¡Kixyakatej, qojel e waweꞌ!

Ja ri Jesús ri qetzij raqen uva151 Y ri Jesús xubꞌij: Ja riyin ri qetzij raqen uva, y ja ri Nataꞌ Dios ri samajiy richin.
         2 Nojel teq ruqꞌaꞌ re raqen uva reꞌ ri ma ngewachin ta, rijaꞌ ngerelesaj e. Y nojel
         ruqꞌaꞌ ri ndiwachin, nduqꞌet rutzaꞌ chin ndujosqꞌij, chin keriꞌ más jabꞌel ndiwachin.
         3 Y rix xjosqꞌitej yan ri ikꞌaslen roma ri tzij + nutzijon chiwa. 4 Rix jumul xe jun tibꞌanaꞌ wikꞌin, y riyin jumul ngikꞌojeꞌ pa iwánima. Porque kin achel
         ruqꞌaꞌ jun raqen uva maneq cheꞌel ruyon ta chuwech ndiwachin si ma jun ta rubꞌanun
         rikꞌin ri raqen uva, keriꞌ chuqaꞌ rix, maneq cheꞌel xtiwachin ri ikꞌaslen si ma jumul
         ta xe jun ibꞌanun wikꞌin. 5 Ja riyin ri raqen ri uva, y rix ri ruqꞌaꞌ. Ri jumul xe jun rubꞌanun wikꞌin y riyin
         rikꞌin rijaꞌ, santienta ndiwachin ri rukꞌaslen. Porque si rix ma jumul ta xe jun ibꞌanun
         wikꞌin, nixta jun achike ngixtiker ndibꞌen.+6 Ri ma jumul ta xe jun rubꞌanun wikꞌin ndelesex e saqil, ndibꞌan chare achel ri ruqꞌaꞌ
         teq uva ri ma ngewachin ta, ngechoy, ngechaqiꞌj qa, y ngemol chin ngetorix pa qꞌaqꞌ
         y ngekꞌat.7 Si rix jumul xe jun ibꞌanun wikꞌin, y ri nutzij ndikꞌojeꞌ pa iwánima, tikꞌutuj ri
         ndiwojoꞌ, y kin ndibꞌanatej wi.+8 Rikꞌin ri santienta ndiwachin ikꞌaslen, ri Nataꞌ ndiyoꞌox nimalej ruqꞌij,+ y keriꞌ nditzꞌetetej chi rix nu-discípulos. 9 Achel ngirajoꞌ ri Nataꞌ, keriꞌ chuqaꞌ ngixinwojoꞌ riyin. Jumul kꞌa kixkꞌojeꞌ chupan
         ri ajowabꞌel riꞌ. 10 Si rix ndibꞌen ri ndikibꞌij ri nu-mandamientos, kin jumul ngixkꞌojeꞌ chupan ri wajowabꞌel.
         Achel riyin nibꞌen ri ndikibꞌij ri ru-mandamientos ri Nataꞌ, y romariꞌ kin jumul yinkꞌo
         chupan ri rajowabꞌel rijaꞌ.11 Nojel re nubꞌiꞌin chiwa, chin ngixkikot achel ngikikot riyin, y keriꞌ tzꞌaqet ngixkikot.+12 Jareꞌ ri nu-mandamiento: Tiwojoꞌ iwiꞌ chiwech,+ achel ngixinwojoꞌ riyin. 13 Maneq ajowabꞌel más nim ke chuwech ri ajowabꞌel kꞌo pa ránima jun ri nduyaꞌ rukꞌaslen+ pa kikꞌexel ri erachibꞌil. 14 Y rix, rix wachibꞌil si ndibꞌen ri nibꞌij chiwa. 15 Y ma nibꞌij ta chik nusamajelaꞌ chiwa, porque ri samajelaꞌ ma ketaman ta ri achike
         ndunojij ndubꞌen ri kajaw. Riyin nibꞌij wachibꞌil chiwa, porque nojel ri rubꞌiꞌin
         pe ri Nataꞌ chuwa, nuqꞌalajrisan chiwech. 16 Ma rix ta ri xixchaꞌon wichin, ja riyin ri xichaꞌon iwichin, y xixinchaꞌ chin ngixinteq
         chubꞌanik+ ri nusamaj chin más ngekꞌiyer ri ngetaqin wichin, y chin jumul ndikiyaꞌ kánima wikꞌin.
         Xixinchaꞌ chuqaꞌ, chin keriꞌ ri ndikꞌutuj chare ri Nataꞌ pa nubꞌiꞌ, rijaꞌ nduyaꞌ pe
         chiwa. 17 Y jareꞌ ri mandamiento ri niyaꞌ chiwa, chi tiwojoꞌ iwiꞌ chiwech.Ri Jesús y ri ru-discípulos itzel nditzꞌat kiwech chochꞌulew18 Si ri wineq ri ma kitaqin ta ri Dios itzel xkixkitzꞌet,+ tikꞌuxlaꞌaj chi ja riyin ri nabꞌey keriꞌ xkibꞌen chuwa. 19 Xa ta rix junan kikꞌin ri wineq ri ma kitaqin ta ri Dios, kin ngixojowex ta koma rejeꞌ.
         Pero rix ma rix achel ta ri wineq riꞌ,+ porque rix nuchaꞌon chikikajal, y romariꞌ itzel ngixkitzꞌet. 20 Tikꞌuxlaꞌaj ri tzij nubꞌiꞌin kan chiwa: Ma jun samajel más ta kꞌo ruqꞌij ke chuwech
         ri rajaw. Romariꞌ, si ri wineq yin kitzeqlebꞌen chin ndikibꞌen itzel chuwa,+ keriꞌ chuqaꞌ xtikibꞌen chiwa rix. Pero si xtikinimaj nutzij riyin, kin xtikinimaj
         chuqaꞌ itzij rix. 21 Nojel reꞌ kin xtikꞌulwachij rix pa kiqꞌaꞌ ri wineq woma riyin, porque ma ketaman ta
         runoꞌoj+ ri taqayon pe wichin.22 Y si riyin man ta xinuqaqa chochꞌulew chin xintzijoj ri nutzij chake, kꞌo ta cheꞌel
         ndikibꞌij chi ma kiyoꞌon ta kan rokacheq chuwech ri Dios. Pero wokami nixta jun reqal
         ngetiker ndikiyaꞌ chin ta ndikibꞌij chi maneq kimak.+23 Ri itzel nginikitzꞌet riyin, itzel chuqaꞌ ndikitzꞌet ri Nataꞌ. 24 Si riyin man ta xinbꞌen nimalej teq achike chikikajal ri nixta jun chik bꞌanayon,
         man ta kꞌo kimak keqalen. Pero wokami xkitzꞌet yan ri nimalej teq achike+ enubꞌanun, y maske kitzꞌeton, xa itzel nginikitzꞌet, y itzel chuqaꞌ ndikitzꞌet ri
         Nataꞌ Dios. 25 Pero rejeꞌ itzel nginikitzꞌet, chin ndibꞌanatej ri tzꞌibꞌan kan chupan ri ley yoꞌon
         kan chake, ri kereꞌ ndubꞌij: Ma jun roma+ itzel xinikitzꞌet. Keriꞌ ndubꞌij ri tzꞌibꞌan kan.26 Pero atoq nduqaqa ri Bꞌochinel ri niteq pe riyin pa rubꞌiꞌ ri Tataꞌaj Dios, nduruqꞌalajrisaj
         achike riyin. Y ri Bꞌochinel riꞌ, ja ri Espíritu Santo+ ri ndiqꞌalajrisan ri qetzij. Rijaꞌ rikꞌin ri Tataꞌaj Dios ndel wi pe. 27 Rix chuqaꞌ ndiqꞌalajrisaj achike riyin,+ porque xe jampeꞌ xintzꞌuk pe re nusamaj chochꞌulew,+ rixkꞌo pe wikꞌin.

161 Nojel reꞌ xinbꞌij chiwa chin man ta ndiwil jun roma nginiyaꞌ kan. 2 Rix kin xkixoqotex pe pa teq sinagogas, y nduqaqa ri qꞌij atoq xa achike na jun ri
         xkixkamisan, pa rutzij rijaꞌ+ rusamaj ri Dios ndajin rikꞌin. 3 Y keriꞌ ngekibꞌen ri wineq chiwa porque ma xketamaj ta runoꞌoj ri Nataꞌ y nixta nunoꞌoj
         riyin. 4 Nojel reꞌ nibꞌij chiwa, chin keriꞌ atoq xtuqaqa ri qꞌij, rix ndikꞌuxlaꞌaj chi riyin
         xinbꞌij yan chiwa.Ri samaj ndubꞌen ri Espíritu SantoY pa nabꞌey ma xinbꞌij yan ta nojel reꞌ chiwa, porque kꞌa yinkꞌo iwikꞌin. 5 Pero wokami ri ngitzolij e rikꞌin ri taqayon pe wichin,+ nixta jun chiwech rix ndikꞌutun pe razón chuwa: ¿Apeꞌ ngabꞌa? 6 Pa rukꞌexel riꞌ, xa xnoj iwánima rikꞌin bꞌis, roma xinbꞌij nojel reꞌ chiwa. 7 Pero riyin ja ri qetzij nibꞌij: Chiwa rix más kꞌo utz ndukꞌen pe ri ngibꞌa riyin,
         porque si ma xkibꞌa ta, ma nduqaqa ta ri Bꞌochinel. Pero si ngibꞌa, niteq pe iwikꞌin.
         8 Y atoq nduqaqa ri Bꞌochinel, nduruqꞌalajrisaj chikiwech ri wineq chi eꞌaj mak, chi
         riyin nibꞌen nojel pa ruchojmil chuwech ri Tataꞌaj Dios, y chi nderilaꞌ qꞌij atoq
         ndiqꞌat tzij pa kiwiꞌ ri wineq. 9 Rijaꞌ nduruqꞌalajrisaj chikiwech ri wineq chi kin eꞌaj mak, porque ma nginikitaqij
         ta. 10 Nduruqꞌalajrisaj chuqaꞌ chikiwech chi riyin nubꞌanun nojel pa ruchojmil chuwech ri
         Tataꞌaj Dios, y romariꞌ ngibꞌa apeꞌ kꞌo rijaꞌ y rix ma nginitzꞌet chi ta. 11 Y nduruqꞌalajrisaj chikiwech ri wineq chi nderilaꞌ qꞌij atoq ndiqꞌat tzij pa kiwiꞌ,
         porque wokami qꞌaton chik tzij pa ruwiꞌ ri itzel ri rajawal ri rochꞌulew.12 Riyin kꞌa kꞌiy achike ri ma nibꞌij chi ta kan chiwa, porque rix ma ndikꞌoxomaj yan
         ta y ma ndikachꞌ yan ta ndikꞌuaj. 13 Pero atoq nduqaqa ri Espíritu Santo+ ri ndiqꞌalajrisan chuqaꞌ ri qetzij, kin ja rijaꞌ ri ndukꞌuan iwichin chin ndikꞌoxomaj
         ri qetzij. Porque rijaꞌ ma ruyon ta chuwech ndurubꞌij ri ndirajoꞌ, xa kin ja ri ndirakꞌaxaj
         pe ri ndurubꞌij chiwa, y nduruqꞌalajrisaj ri ngebꞌanatej más chiwech apu. 14 Rijaꞌ kin ndirakꞌaxaj ri nibꞌij riyin, y nduqꞌalajrisaj chiwech y keriꞌ nduyaꞌ nuqꞌij.
         15 Nojel ri kꞌo rikꞌin ri Tataꞌaj Dios, wichin chuqaꞌ riyin,+ y romariꞌ xinbꞌij chiwa chi ri Espíritu Santo, ja ri ndirakꞌaxaj wikꞌin ri nduqꞌalajrisaj
         chiwech.16 Xa jubꞌaꞌ chik tiempo nginitzꞌet, y kꞌateriꞌ ma nginitzꞌet ta jubꞌaꞌ. Pero kꞌateriꞌ
         nginitzꞌet chik jumbꞌey.Ri discípulos kin xtikiqꞌasaj bꞌis pero xa kin xkekikot yan chik17 Y ja atoq riꞌ jujun ru-discípulos ndikibꞌilaꞌ chikiwech: ¿Achike xrajoꞌ xubꞌij atoq
         xubꞌij: Xa jubꞌaꞌ chik tiempo nginitzꞌet, y kꞌateriꞌ ma nginitzꞌet ta jubꞌaꞌ, pero
         kꞌateriꞌ nginitzꞌet chik jumbꞌey? y, ¿achike xrajoꞌ xubꞌij chuqaꞌ atoq xubꞌij chi
         ndibꞌa rikꞌin ri Tataꞌaj Dios? 18 Y xkibꞌij chik jumbꞌey chikiwech: ¿Achike ndubꞌij tzij xa jubꞌaꞌ chik? Roj ma ndiqakꞌoxomaj
         ta.19 Ri Jesús xuyaꞌ cuenta chare chi ri ru-discípulos ndikajoꞌ ndikikꞌutuj razón chare
         pa ruwiꞌ ri xubꞌij, romariꞌ xubꞌij chake: ¿Rix ndikꞌutulaꞌ razón chiwech ri achike
         ndubꞌij tzij ri xinbꞌij, chi xa jubꞌaꞌ chik tiempo ri nginitzꞌet, y kꞌateriꞌ ma nginitzꞌet
         ta jubꞌaꞌ. Pero kꞌateriꞌ nginitzꞌet chik jumbꞌey? 20 Kin qetzij nibꞌij chiwa, chi rix kin xkixoqꞌ y xkixbꞌison, jakꞌa ri wineq ri ma kitaqin
         ta ri Dios santienta xkekikot roma ri nikꞌulwachij. Rix kin xkixbꞌison, pero ri bꞌis
         riꞌ xa xtikꞌis y kin xkixkikot+ yan chik. 21 Ri bꞌis riꞌ ndikꞌis achel ndikꞌis ri qꞌaxomal ndunaꞌ jun ixaq atoq ndiralaj ral, pero
         atoq xalex yan ri ral, ndumestaj ri qꞌaxomal xuqꞌasaj, porque ndikikot chi xuyaꞌ jun
         chꞌuti akꞌual chochꞌulew. 22 Keriꞌ chuqaꞌ rix ngixbꞌison wokami, pero riyin ngixuntzꞌetaꞌ chik jumbꞌey, y ja atoq
         riꞌ ri iwánima kin xtikikot chik jumbꞌey,+ y nixta jun xtitiker xtubꞌen chiwa chi man ta ngixkikot.+23 Chupan ri qꞌij riꞌ, ma chuwa chi ta riyin ndikꞌutuj ri ndiwojoꞌ. Pero kin qetzij nibꞌij
         chiwa chi nojel ri achike ndikꞌutuj pa nubꞌiꞌ chare ri Tataꞌaj Dios, rijaꞌ nduyaꞌ
         pe chiwa.+24 Rix ma jumbꞌey ikꞌutun jun achike pa nubꞌiꞌ chare ri Tataꞌaj Dios; wokami tikꞌutuj
         y kin xtiyoꞌox pe chiwa, chin keriꞌ tzꞌaqet ndikikot ri iwánima.+Ri Jesús xtiker yan pa ruqꞌaꞌ nojel ruwech kꞌayew chochꞌulew25 Ri tzij nubꞌiꞌin pe chiwa, rewan jubꞌaꞌ riꞌ ri ndirajoꞌ ndubꞌij. Pero nduqaqa jun
         qꞌij atoq riyin ma niwewaj chi ta rubꞌeyal ri niwojoꞌ nibꞌij chiwa, xa kin qꞌalej
         yan chik ri nibꞌij chin niqꞌalajrisaj runoꞌoj ri Tataꞌaj Dios chiwech. 26 Chupan ri qꞌij riꞌ, ma kꞌaja ta na riyin ri ndikꞌatzin nikꞌutuj iwoma, xa kin ja rix
         mismo ndikꞌutuj chare ri Tataꞌaj Dios pa nubꞌiꞌ. 27 Porque ri Tataꞌaj Dios santienta ngixrajoꞌ,+ roma yin iwojowan pe, y itaqin pe chuqaꞌ chi ja ri apeꞌ kꞌo rijaꞌ yin eleneq wi pe.+28 Apeꞌ kꞌo ri Tataꞌaj Dios yin eleneq wi pe, y xinuqaqa chochꞌulew. Y wokami, niyaꞌ
         kan ri rochꞌulew chin ngitzolij e apeꞌ kꞌo rijaꞌ.+29 Ri ru-discípulos xkibꞌij chare: Wokami qꞌalej ri ndabꞌij y ma ndakusaj chi ta tzij
         ri xa rewan riꞌ ri ndirajoꞌ ndubꞌij. 30 Wokami qetaman chi nojel awetaman, y ma kꞌaja ta na roma xtikꞌutux razón chawa, kꞌaja
         ta riꞌ xtawetamaj ri kꞌo pa ránima ri jun ndikꞌutun razón chawa, romariꞌ qetaman chi
         ja ri apeꞌ kꞌo ri Dios rat eleneq wi pe.31 Y ri Jesús xubꞌij: ¿La ngixtaqin wokami? 32 Yin nibꞌij chiwa chi ja nduqaqa ri hora, y yaméra nduqaqa, atoq nditalux e iwech,
         ngixtzolij pa teq ibꞌey y nginiyaꞌ kan nuyon.+ Pero riyin ma nuyon ta yinkꞌo, porque ri Tataꞌaj Dios kꞌo wikꞌin.+33 Y nojel reꞌ nibꞌij kan chiwa, chin keriꞌ rix, roma xe jun ibꞌanun wikꞌin, ndiwil uxlanen
         chin ri iwánima. Chochꞌulew ndiqꞌasaj kꞌayew,+ pero ma tixibꞌij iwiꞌ, porque riyin xitiker yan pa ruqꞌaꞌ nojel reꞌ.

Ri Jesús ndubꞌen orar koma ri ru-discípulos171 Atoq ri Jesús rubꞌiꞌin chik nojel reꞌ, xtzuꞌun e chikaj y xubꞌij: Nataꞌ Dios, ri hora
         ja xuqaqa.+ Tanimrisaj nubꞌiꞌ riyin ri Akꞌajol, chin keriꞌ riyin ri Akꞌajol ninimrisaj ri abꞌiꞌ
         rat. 2 Porque ajachon uchuqꞌaꞌ pa nuqꞌaꞌ chin ngikꞌojeꞌ pa kiwiꞌ konojel wineq, chin keriꞌ
         niyaꞌ ri kꞌaslen ma ndikꞌis ta chake+ konojel ri eꞌayoꞌon chuwa. 3 Y ri kꞌaslen ma ndikꞌis ta kereꞌ rubꞌeyal: Tiketamaj anoꞌoj rat ri qetzij Dios ri
         kin xe wi rat jun, y tiketamaj nunoꞌoj riyin ri Jun taqon pe awoma rat chukolik ri
         atinamit.4 Riyin nuyoꞌon aqꞌij chochꞌulew, porque xinkꞌis ri samaj ri abꞌiꞌin pe chuwa chi nibꞌen.+5 Wokami, Nataꞌ, tabꞌanaꞌ chi ndikꞌojeꞌ chik nuqꞌij jumbꞌey, achel ri nuqꞌij xkꞌojeꞌ
         awikꞌin atoq kꞌajani tikꞌojeꞌ ri rochꞌulew.6 Riyin xinqꞌalajrisaj+ achike rat chikiwech ri eꞌachaꞌon chikikajal ri wineq. Ri eꞌachaꞌon kin kiniman pe
         atzij y eꞌawichin rat y rat xaꞌayaꞌ chuwa. 7 Wokami ketaman chi nojel ri ayoꞌon pe chuwa, kin awikꞌin rat pataneq. 8 Porque ri tzij ri abꞌiꞌin pe chuwa, xintzijoj yan chake, y rejeꞌ xkikꞌen qa pa kánima
         y qetzij xkikꞌoxomaj chi ja ri apeꞌ ratkꞌo, yin eleneq wi pe, xkitaqij chuqaꞌ chi
         ja rat taqayon pe wichin.9 Riyin nikꞌutuj koma rejeꞌ, ma koma ta ri wineq ri ma rat kitaqin ta, xa kin koma ri
         eꞌayoꞌon chuwa nikꞌutuj wi, porque eꞌawichin rat. 10 Nojel ri wichin riyin, awichin rat, y ri awichin rat, wichin riyin. Y ri nimalej nuqꞌij
         ndiqꞌalajin pa kikꞌaslen ri eꞌayoꞌon chuwa.11 Loqꞌolej Nataꞌ, pa aqꞌaꞌ rat ngenjech kan ri xaꞌayaꞌ chuwa. Kaꞌachajij+ pa abꞌiꞌ, chin keriꞌ xe jun kánima ndikibꞌen chikiwech achel qabꞌanun roj awikꞌin.+ Kaꞌachajij kꞌa, porque rejeꞌ kꞌa ngekꞌojeꞌ kan chochꞌulew, y yin ngitzolij yan e
         chikaj chin ngibꞌekꞌojeꞌ e awikꞌin. 12 Nojel teq qꞌij ri qachibꞌilan pe qiꞌ kikꞌin chochꞌulew, enuchajin pe pa abꞌiꞌ, y ma
         jun ri xel ta e pa abꞌey, xa kin xe ri jun ri kin chin wi ma ndikolotej ta, chin ndibꞌanatej
         ri ndubꞌij ri atzij tzꞌibꞌan kan.13 Wokami riyin ngitzolij e awikꞌin, y nibꞌij nojel reꞌ utz kꞌa yinkꞌo chochꞌulew, chin
         keriꞌ ri eꞌayoꞌon chuwa, tzꞌaqet ndikikot+ ri kánima achel ngikikot riyin. 14 Riyin nutzijon pe ri atzij chake, pero ri wineq ri ma rat kitaqin ta itzel ngekitzꞌet,+ porque ri eꞌayoꞌon chuwa ma junan ta kinoꞌoj kikꞌin, achel riyin ma junan ta nunoꞌoj
         kikꞌin ri ma rat kitaqin ta. 15 Riyin ma nikꞌutuj ta chawa chi kaꞌawelesaj e chochꞌulew, xa kin nikꞌutuj chi kaꞌachajij
         chin ma ketzaq pa ruqꞌaꞌ ri itzel.+16 Rejeꞌ ma junan ta kinoꞌoj kikꞌin ri ma rat kitaqin ta, achel riyin ma junan ta nunoꞌoj
         kikꞌin ri ma rat kitaqin ta. 17 Tabꞌanaꞌ chake ri eꞌayoꞌon chuwa chi ndikijech más kiꞌ chunimaxik ri atzij, porque
         ri atzij rat, jariꞌ ri qetzij. 18 Y achel rat xanateq pe chubꞌanik ri asamaj chochꞌulew, keriꞌ chuqaꞌ riyin ngenteq+ chubꞌanik ri asamaj. 19 Y koma rejeꞌ, nijech wiꞌ pa aqꞌaꞌ chin nikꞌis rubꞌanik ri samaj ajachon pa nuqꞌaꞌ,
         chin keriꞌ rejeꞌ chuqaꞌ más ndikijech kiꞌ pa aqꞌaꞌ roma rusamaj ri qetzij pa kánima.20 Y ma xe ta koma ri xaꞌayaꞌ chuwa nikꞌutuj, nikꞌutuj chuqaꞌ koma konojel ri xketaqin+ wichin roma ri tzij ri xtikitzijoj rejeꞌ, 21 chin keriꞌ jun kánima+ ndikibꞌen konojel, achel rat Nataꞌ jun awánima abꞌanun wikꞌin y riyin jun wánima
         nubꞌanun awikꞌin,+ keriꞌ ta kꞌa chuqaꞌ rejeꞌ xe jun ndikibꞌen qikꞌin roj, chin keriꞌ ri wineq ri ma
         rat kitaqin ta ndiketamaj chi ja rat taqayon pe wichin. 22 Kin achel ri abꞌanun chuwa yin chi kin kꞌo nuqꞌij, keriꞌ chuqaꞌ nubꞌanun chake rejeꞌ,
         chin keriꞌ jun kánima ndikibꞌen, achel roj jun qánima qabꞌanun. 23 Riyin ngikꞌojeꞌ pa kánima ri eꞌayoꞌon chuwa, y rat pa wánima riyin, chin keriꞌ nditzꞌaqet
         chi konojel xe jun kánima ndikibꞌen, chin keriꞌ ri wineq ri ma rat kitaqin ta ndiketamaj
         chi ja rat taqayon pe wichin, y chi ngaꞌawojoꞌ ri eꞌayoꞌon chuwa achel nganawojoꞌ
         riyin.24 Nataꞌ, ri eꞌayoꞌon chuwa, niwojoꞌ chi ngekꞌojeꞌ+ apeꞌ ngikꞌojeꞌ riyin, chin ndikitzꞌet ri nimalej nuqꞌij ayoꞌon, porque yin awojowan
         pe xe jampeꞌ kꞌajani tibꞌan ri rochꞌulew. 25 Nataꞌ, rat ri pa ruchojmil ndabꞌen nojel, ri wineq ri ma rat kitaqin ta ma ketaman
         ta ri anoꞌoj, pero riyin wetaman ri anoꞌoj, y ri eꞌayoꞌon chuwa, ketaman chi ja rat
         taqayon pe wichin. 26 Riyin nuqꞌalajrisan achike rat chikiwech, y kꞌa ngatinqꞌalajrisaj más chikiwech, chin
         keriꞌ ri ajowabꞌel ri achoq ikꞌin nganawojoꞌ, ndikꞌojeꞌ pa kánima rejeꞌ y riyin chuqaꞌ
         ngikꞌojeꞌ pa kánima.

Ri Jesús ndijach pa kiqꞌaꞌ ri wineq(Mt. 26:47-56; Mr. 14:43-50; Lc. 22:47-53)181 Atoq ri Jesús xukꞌis yan ri ru-oración, rijaꞌ junan kikꞌin ri ru-discípulos xeꞌel
         pe chiriꞌ, y xeꞌeqꞌax apu jukꞌan ruchiꞌ jun raqen siwan rubꞌiniꞌan Cedrón. Chiriꞌ
         kꞌo jun qejoj tikon cheꞌ chuwech y xeꞌok apu ri Jesús y ri ru-discípulos chupan. 2 Ri Judas Iscariote ri ndijacho e richin ri Jesús pa kiqꞌaꞌ ri wineq, retaman chuqaꞌ
         apeꞌ kꞌo ri qejoj riꞌ, porque ri Jesús y ri ru-discípulos kꞌiy mul xkimal kiꞌ chiriꞌ.
         3 Romariꞌ ri Judas+ xbꞌeqaqa chiriꞌ, junan kikꞌin jun bꞌotzaj soldados, y kikꞌin chuqaꞌ ri ngechajin
         rachoch ri Dios, kikꞌuan espadas y lanzas, kitzijon antorchas y lámparas. Konojel
         rejeꞌ etaqon e koma ri sacerdotes israelitas más kꞌo ruchuqꞌaꞌ kitzij y koma chuqaꞌ
         ri fariseos. 4 Ri Jesús roma retaman nojel ri nderuqꞌasaj+ pa rukꞌaslen, xel pe chikikꞌulik y xubꞌij chake: ¿Achike kꞌa wineq ndikanoj?5 Rejeꞌ xkibꞌij chare: Roj ndiqakanoj ri Jesús aj Nazaret. Ri Jesús xubꞌij chake: Ja
         riyin, xchajeꞌ.Y chikikajal ri etaqon, kꞌo apu ri Judas Iscariote ri ndijacho e ri Jesús pa kiqꞌaꞌ.
         6 Y atoq ri Jesús xubꞌij chake: Ja riyin riꞌ, ri wineq xejel chikij y xetzaq pa ulew.
         7 Jumbꞌey chik ri Jesús xubꞌij chake: ¿Achike kꞌa wineq ndikanoj? Y rejeꞌ xkibꞌij chare:
         Ndiqakanoj ri Jesús aj Nazaret.8 Y ri Jesús xubꞌij chake: Xinbꞌij yan chiwa chi ja riyin. Si rix ja riyin nginikanoj,
         tiyaꞌ qꞌij chake re ekꞌo wikꞌin chi kebꞌa.9 Keriꞌ xubꞌij ri Jesús chin ndibꞌanatej ri tzij rubꞌiꞌin pe: Nataꞌ, ri eꞌayoꞌon chuwa
         ma jun xinsech kan,+ xchajeꞌ.10 Ja atoq riꞌ ri Simón Pedro xrelesaj e ri espada rukꞌuan y rikꞌin jun bꞌik espada xusetuj
         e ri rikiqꞌaꞌ ruxikin rusamajel ri más nimalej ruqꞌij sacerdote. Ri samajel riꞌ rubꞌiniꞌan
         Malco. 11 Ri Jesús kereꞌ xubꞌij chare ri Pedro: Tayakaꞌ qa la awespáda pa rukꞌojlibꞌel. Ri kꞌayew
         rubꞌiꞌin pe ri Tataꞌaj Dios chi ndikꞌatzin niqꞌasaj, ¿La ma niqꞌasaj ta kami?Ri Jesús ndukꞌuꞌex apu chuwech ri Anás(Mt. 26:57, 58; Mr. 14:53, 54; Lc. 22:54)12 Ja atoq riꞌ ri ki-jefe ri soldados, ri soldados y ri ngechajin rachoch ri Dios ri
         etaqon e koma ri israelitas, xkitzꞌen ri Jesús y xkiyut e. 13 Y nabꞌey xkikꞌuaj chuwech ri Anás,* porque ja ri Anás rujinan ri Caifás, ri más nimalej ruqꞌij sacerdote ri junaꞌ riꞌ.
         14 Y ja ri Caifás ri bꞌiyon chake ri achiꞌaꞌ israelitas kꞌo uchuqꞌaꞌ pa kiqꞌaꞌ chi más
         utz chake chi xe jun achi ndiken pa rukꞌexel ri tinamit.+Ri Pedro ndubꞌij chi ma retaman ta ruwech ri Jesús(Mt. 26:69, 70; Mr. 14:66-68; Lc. 22:55-57)15 Ri Simón Pedro y jun chik discípulo xkoqaj pe ri Jesús. Ri jun discípulo riꞌ etaman
         ruwech roma ri más nimalej ruqꞌij sacerdote, y xok apu rikꞌin ri Jesús chojay chin
         ri rachoch ri sacerdote riꞌ. 16 Pero ri Pedro xpeꞌeꞌ kan saqil chi puerta chin ri achoch riꞌ. Xel kꞌa pe ri discípulo
         ri etaman ruwech roma ri más nimalej ruqꞌij sacerdote, y xchꞌaꞌa chare ri aj ikꞌ chajiy
         ri puerta chin xuyaꞌ qꞌij chare ri Pedro chi xok apu chojay. 17 Y ja atoq riꞌ ri aj ikꞌ chajiy ri puerta kereꞌ xubꞌij chare ri Pedro: ¿Ma rat ta kꞌa
         chuqaꞌ jun chikikajal ri ru-discípulos ri achi tzꞌamon pe? Pero ri Pedro xubꞌij: Ma
         riyin ta.18 Ri samajelaꞌ chin ri jay riꞌ y ri ngechajin rachoch ri Dios kibꞌoxon qꞌaqꞌ roma ndikinaꞌ
         tew. Rejeꞌ epeꞌel apu chuchiꞌ ri qꞌaqꞌ kimeqꞌon apu kiꞌ, y ri Pedro peꞌel apu kikꞌin
         chin ndumeqꞌ chuqaꞌ riꞌ.Ri más nimalej ruqꞌij sacerdote Anás ndukꞌat ruchiꞌ ri Jesús(Mt. 26:59-66; Mr. 14:55-64; Lc. 22:66-71)19 Y ri más nimalej ruqꞌij sacerdote xukꞌutuj razón chare ri Jesús eꞌachike ri ru-discípulos
         y ri achike tijonik nduyaꞌ. 20 Y rijaꞌ xubꞌij chare: Riyin kin chikiwech konojel wineq yin tzijoyineq pe. Jumul xentijoj
         pa teq sinagogas+ y pa rachoch ri Dios+ apeꞌ ndikimal kiꞌ konojel ri israelitas, y nixta jun achike ri chilaqꞌel ta xinbꞌij.
         21 ¿Achike roma chuwa riyin ndakꞌutuj razón? Takꞌutuj razón chake ri eꞌakꞌaxayon wichin,
         y rejeꞌ xkebꞌiꞌin chawa ri achike nubꞌiꞌin riyin.22 Y atoq ri Jesús xubꞌij re tzij reꞌ, jun chikikajal ri ngechajin rachoch ri Dios ri
         kꞌo apu chiriꞌ, xutzꞌajij ruchiꞌ ri Jesús, y xubꞌij chare: ¿Achike roma keriꞌ ngachꞌaꞌa
         chare la más nimalej ruqꞌij sacerdote?23 Ri Jesús xubꞌij chare: Si kꞌo tzij ma utz ta xinbꞌij, tabꞌij achike chi tzij ri ma
         utz ta xinbꞌij, pero si xa nojel ri xinbꞌij utz, ¿achike roma xatzꞌajij nuchiꞌ? xchajeꞌ
         ri Jesús.24 Kꞌa keriꞌ na yutun ri Jesús, xtaq e roma ri Anás chuwech ri Caifás, ri más nimalej
         ruqꞌij sacerdote ri junaꞌ riꞌ.Ri Pedro ndubꞌij chik jumbꞌey chi ma retaman ta ruwech ri Jesús(Mt. 26:71-75; Mr. 14:69-72; Lc. 22:58-62)25 Y ri Simón Pedro peꞌel ndumeqꞌ apu riꞌ chuchiꞌ ri qꞌaqꞌ,+ y kereꞌ xkibꞌij chare: ¿Ma rat ta kꞌa chuqaꞌ kachibꞌil ri ru-discípulos ri achi riꞌ?
         Pero ri Pedro xubꞌij: Riyin ma yin ta kachibꞌil.26 Y jun rusamajel ri más nimalej ruqꞌij sacerdote, roxpochel ri achi ri xsetux e ruxikin
         chi espada roma ri Pedro,+ kereꞌ xubꞌij chare: ¿Ma rat ta kꞌa ri xatintzꞌet chi awachibꞌilan ri achi riꞌ pa
         qejoj?27 Y ri Pedro xubꞌij chik chi ma rijaꞌ ta, y ja atoq riꞌ xtziritzin pe jun ekꞌ mamaꞌ.Ri Jesús ndukꞌuꞌex chuwech ri Pilato(Mt. 27:1, 2, 11-14; Mr. 15:1-5; Lc. 23:1-5)28 Ja ndisaqer pe atoq ri achiꞌaꞌ israelitas kꞌo uchuqꞌaꞌ pa kiqꞌaꞌ xkelesaj pe ri Jesús
         pa rachoch ri Caifás y xkikꞌuaj pa palacio apeꞌ kꞌo ri gobernador.+ Pero ri achiꞌaꞌ riꞌ ma xeꞌok ta apu chupan ri jay riꞌ, porque pa kiwech rejeꞌ xa
         ta xeꞌok apu, xkichꞌabꞌaqrisaj ta ri kikꞌaslen+ chuwech ri Dios, y maneq ta cheꞌel ndikikꞌux ri ndikꞌuxeꞌ pa nimaqꞌij rubꞌiniꞌan
         Pascua.+29 Romariꞌ ri gobernador Poncio Pilato xbꞌeꞌel pe chikiwech y xubꞌij chake: ¿Achike kꞌa
         chi sujunik ikꞌamon pe chirij re achi reꞌ?30 Rejeꞌ xkibꞌij chare: Xa ta man ta itzel ndajin rikꞌin re achi reꞌ, man ta xuqajachaꞌ
         pa aqꞌaꞌ.31 Ja atoq riꞌ ri Pilato, xubꞌij chake: Tikꞌuaj chik e rix y tiqꞌataꞌ tzij pa ruwiꞌ achel
         ndubꞌij ri i-ley.Ri achiꞌaꞌ israelitas kꞌo uchuqꞌaꞌ pa kiqꞌaꞌ xkibꞌij chare: Roj maneq uchuqꞌaꞌ pa
         qaqꞌaꞌ chin xtiqabꞌij chi tikamisex jun wineq.32 Rikꞌin ri keriꞌ xkibꞌij, xbꞌanatej ri rubꞌiꞌin pe ri Jesús atoq xuqꞌalajrisaj achike
         chi kamik ri xtukꞌulwachij.+33 Ja atoq riꞌ ri Pilato xok chi apu pa palacio, xroyoj ri Jesús y kereꞌ xukꞌutuj razón
         chare: ¿Ja rat ri ki-rey ri israelitas?34 Y ri Jesús xubꞌij: ¿Awikꞌin kami rat xel pe ri ndakꞌutuj razón chuwa, o xa chꞌaqa
         chik wineq xebꞌiꞌin chawa?35 Ri Pilato xubꞌij: ¿Riyin kami israelita yin? Ja ri awinaqul y ri sacerdotes más kꞌo
         ruchuqꞌaꞌ kitzij ri xejacho awichin pa nuqꞌaꞌ. ¿Achike mak abꞌanun chikiwech?36 Ri Jesús xubꞌij: Ri nu-reino ma aj rochꞌulew ta. Xa ta ri nu-reino aj rochꞌulew, ri
         nusamajelaꞌ eyakatajneq ta chik chin man ta xijach pa kiqꞌaꞌ ri nuwinaqul israelitas,
         pero wokami ri nu-reino ma aj rochꞌulew ta.37 Romariꞌ ri Pilato kereꞌ xukꞌutuj razón chare: ¿Rat ndabꞌij chi rat rey? Y ri Jesús
         xubꞌij: Ja rat ri ngabꞌiꞌin chi yin rey. Riyin chin wi reꞌ xinuqaqa y xinuꞌalex chochꞌulew,
         chin nitzijoj ri qetzij chikiwech ri wineq. Konojel ri ndikajoꞌ ndikibꞌen ri qetzij,
         ndikibꞌen ri ndubꞌij ri nutzij.38 Y ri Pilato xubꞌij: ¿Achike kꞌa riꞌ ri qetzij?Ri achiꞌaꞌ israelitas ri kꞌo uchuqꞌaꞌ pa kiqꞌaꞌ ndikikꞌutuj rukamik ri Jesús(Mt. 27:15-31; Mr. 15:6-20; Lc. 23:13-25)Atoq rubꞌiꞌin chi kan keriꞌ chare ri Jesús, xel chi pe chikiwech ri israelitas ri
         ekꞌo apu chiriꞌ y xubꞌij chake: Riyin, nixta jun rumak niwil re achi reꞌ.+39 Pero rix rukꞌamon chiwa chi juna-junaꞌ pa nimaqꞌij Pascua, nisoqꞌopij e jun chikiwech
         ri etzꞌapin pa cheꞌ. ¿La ndiwojoꞌ rix chi nisoqꞌopij e ri ndibꞌix chare: Rey kichin
         ri israelitas?40 Jumbꞌey chik ri wineq xesikꞌin apu chubꞌixik: ¡Ma tasoqꞌopij e la achi laꞌ! ¡Ja ri
         Barrabás tasoqꞌopij e! xechajeꞌ.Y ri Barrabás xa jun yakoy wineq chirij ri rey.

191 Romariꞌ, ri Pilato xubꞌij chi tiroq ri Jesús. 2 Y ri soldados xkipachꞌuj raqen teq kꞌix chin xkibꞌen jun corona ri xkiyaꞌ pa rujolon,
         y xkiyaꞌ jun kꞌul morado chirij. 3 Ngejel apu chunaqaj y ndikibꞌilaꞌ chare: ¡Nim aqꞌij rat ri ki-Rey ri israelitas!Y ndikitzꞌajilaꞌ ruwech.4 Xel chi pe jumbꞌey ri Pilato chikiwech ri wineq y xubꞌij chake: Titzꞌetaꞌ, ja niwelesaj
         pe chiwech ri achi ikꞌamon pe chin ndiwetamaj chi nixta jun rumak niwil.+5 Ja atoq riꞌ xel pe ri Jesús, rukusan pe ri corona bꞌanun chare raqen teq qꞌayis kꞌo
         kikꞌixal, y rukusan pe chuqaꞌ ri kꞌul morado. Y ri Pilato xubꞌij: ¡Titzꞌetaꞌ, jareꞌ
         ri achi ikꞌamon pe!6 Atoq ri sacerdotes israelitas ri más kꞌo ruchuqꞌaꞌ kitzij y ri ngechajin rachoch ri
         Dios xkitzꞌet ri Jesús, xesikꞌin apu chubꞌixik: ¡Tabꞌajij cho cruz! ¡Tabꞌajij cho
         cruz! Ri Pilato xubꞌij chake: Tikꞌuaj rix y tibꞌajij cho cruz, porque riyin ma jun
         mak niwil chirij chin ta niteq pa kamik.7 Pero ri achiꞌaꞌ israelitas kꞌo uchuqꞌaꞌ pa kiqꞌaꞌ xkibꞌij chare ri Pilato: Roj kꞌo
         jun qa-ley, y ri ley riꞌ ndubꞌij chi tikamisex, porque rijaꞌ nduqꞌabꞌaj riꞌ chi Rukꞌajol
         ri Dios.+8 Atoq ri Pilato xrakꞌaxaj ri ndikibꞌilaꞌ ri israelitas, más xuxibꞌij qa riꞌ. 9 Y xok chi apu pa palacio y kereꞌ xubꞌij chare ri Jesús: ¿Aj apeꞌ kꞌa rat? Pero ri
         Jesús ma jun achike xubꞌij chare.+10 Romariꞌ ri Pilato xubꞌij chare: ¿Ma jun achike ndabꞌij chuwa pa ruwiꞌ reꞌ? ¿Ma awetaman
         ta kꞌa chi kꞌo uchuqꞌaꞌ pa nuqꞌaꞌ chin nibꞌij chi kasoqꞌopix e o chi kabꞌajix cho
         cruz?11 Ri Jesús xubꞌij chare: Ma jun ta uchuqꞌaꞌ kꞌo pa aqꞌaꞌ pa nuwiꞌ, si man ta ri Dios
         yoyon pe chawa.+ Y romariꞌ, ri jun ri xijacho pa aqꞌaꞌ, más nim rumak ke chuwech ri amak rat.12 Atoq xrakꞌaxaj ri tzij riꞌ, ri Pilato ndutij ruqꞌij chin ndusoqꞌopij e ri Jesús, pero
         ri achiꞌaꞌ israelitas kꞌo uchuqꞌaꞌ pa kiqꞌaꞌ rikꞌin nojel kuchuqꞌaꞌ ngesikꞌin apu
         chubꞌixik chare: Si rat ndasoqꞌopij e la jun achi laꞌ, ma rat ta ramígo ri rey César.
         Konojel ri ndikiqꞌabꞌaj kiꞌ chi e-rey,+ chirij ri rey César ngeyakatej wi, ngechajeꞌ.13 Romariꞌ, ri Pilato atoq xrakꞌaxaj ri tzij ri xkibꞌij ri wineq, xubꞌij chi telesex
         e ri Jesús, y ri Pilato xbꞌetzꞌuyeꞌ apeꞌ nduqꞌet tzij. Ri lugar riꞌ pa chꞌabꞌel hebreo
         ndibꞌix Gabatá chare, y riꞌ ndubꞌij tzij empedrado. 14 Ja qꞌij riꞌ, ri israelitas ndikibꞌen rukꞌojlen ri ndikꞌatzin chin ri kinimaqꞌij rubꞌiniꞌan
         Pascua. Pa nikꞌaj laꞌeq qꞌij atoq ri Pilato kereꞌ xubꞌij chake ri wineq: ¡Titzꞌetaꞌ,
         ja i-rey reꞌ!15 Pero ri wineq ngesikꞌin apu chubꞌixik: ¡Tawelesaj e chin ndabꞌajij cho cruz! Y ri
         Pilato xubꞌij chake: ¿La ndiwojoꞌ rix chi nibꞌajij cho cruz re i-rey?Y ri sacerdotes israelitas más kꞌo ruchuqꞌaꞌ kitzij xkibꞌij apu: Xa kin xe wi ri rey
         César ri qa-rey roj.16 Ja atoq riꞌ ri Pilato xujech e ri Jesús chin ndebꞌajix cho cruz, y ri soldados xkikꞌuaj.Ri Jesús ndibꞌajix cho cruz(Mt. 27:32-44; Mr. 15:21-32; Lc. 23:26-43)17 Ri Jesús rukꞌuan ri cruz+ xel pe chiriꞌ, y xbꞌa pa jun lugar ri ndibꞌix chare: Juyuꞌ ri achel rubꞌaqil jolomaj
         nditzuꞌun. Ri lugar riꞌ pa chꞌabꞌel hebreo rubꞌiniꞌan Gólgota. 18 Chiriꞌ xkibꞌajij ri Jesús cho cruz y xekibꞌen crucificar chuqaꞌ ekaꞌiꞌ chik,+ jun jukꞌan jun jukꞌan xbꞌan chake, y pa kinikꞌajal xpabꞌex ri cruz apeꞌ bꞌajin ri
         Jesús. 19 Y ri Pilato xubꞌen mandar chi tibꞌajix chutzaꞌ e ri cruz jun tzꞌalen apeꞌ tzꞌibꞌan
         ri achike roma ndikamisex ri Jesús, y kereꞌ ndubꞌij: Jesús aj Nazaret, ki-Rey ri israelitas.+20 Ri tzij riꞌ, oxiꞌ rutzꞌibꞌaxik xbꞌan chare chuwech ri tzꞌalen, xtzꞌibꞌex pa chꞌabꞌel
         hebreo, pa chꞌabꞌel griego y pa chꞌabꞌel latín, y ekꞌiy israelitas xebꞌanun kan leer,
         porque ri apeꞌ xbꞌan crucificar ri Jesús, chunaqaj ri tinamit Jerusalén. 21 Romariꞌ, ri sacerdotes israelitas más kꞌo ruchuqꞌaꞌ kitzij xkibꞌij chare ri Pilato:
         Ma tatzꞌibꞌaj: Ki-Rey ri israelitas, xa tatzꞌibꞌaj: Rijaꞌ xbꞌiꞌin chi ki-Rey ri israelitas.22 Y ri Pilato xubꞌij chake: Ri xintzꞌibꞌaj yan, ma ndijalatej ta.23 Atoq ri soldados xkibꞌajij yan ri Jesús cho cruz, xebꞌekikꞌamaꞌ pe ri rutziaq ri kichꞌilon
         kan chirij, y xkijech chikiwech. Kajiꞌ teq tzaq xkibꞌen chare y jujun tzaq kichin
         chikijununal. Xbꞌekikꞌamaꞌ pe chuqaꞌ ri rukꞌul nduqꞌuꞌuj, jun kꞌul ri maneq rutꞌisbꞌalen,
         y xe jun rukemik bꞌanun chare. 24 Ja atoq riꞌ ri soldados ndikibꞌilaꞌ chikiwech: Ma tiqaretz re kꞌul reꞌ, xa qojetzꞌan
         chuchꞌakik, chin keriꞌ achike na ri xtichꞌakon, jariꞌ xtukꞌuan, xechajeꞌ.Y rikꞌin ri keriꞌ xkibꞌen, xbꞌanatej ri ndubꞌij ri rutzij ri Dios tzꞌibꞌan kan: Xekijachalaꞌ
         ri nutziaq chikiwech y xkiyaꞌ pa etzꞌanin+ ri nukꞌul niqꞌuꞌuj. Keriꞌ tzꞌibꞌan kan. Y jariꞌ ri xkibꞌen ri soldados.25 Chunaqaj ri cruz apeꞌ bꞌajin ri Jesús, kꞌo apu ruteꞌ ri Jesús, kꞌo apu ri María rixjayil
         ri Cleofás, kꞌo apu ri María Magdalena y kꞌo apu chuqaꞌ jun ixaq kichaqꞌ-kinimal kiꞌ
         rikꞌin ri ruteꞌ ri Jesús.+26 Y atoq ri Jesús xutzꞌet pe ri ruteꞌ, y xutzꞌet pe chuqaꞌ chi peꞌel apu chunaqaj ri
         ruteꞌ ri jun discípulo ri tzꞌan ndojowex+ roma ri Jesús, ri Jesús xubꞌij pe chare ri ruteꞌ: Nteꞌ, tatzꞌetaꞌ, ja discípulo laꞌ
         ri ndok kan achel awal chin ngarubꞌen cuenta.27 Y xubꞌij pe chuqaꞌ chare ri discípulo: Tatzꞌetaꞌ, ja ixaq laꞌ ri ndok kan achel ateꞌ.Y xe jampeꞌ atoq riꞌ, ri discípulo riꞌ xukꞌen apu ruwech ri ruteꞌ ri Jesús pa rachoch.Ri rukamik ri Jesús(Mt. 27:45-56; Mr. 15:33-41; Lc. 23:44-49)28 Atoq xbꞌanatej yan reꞌ, ri Jesús roma retaman chi xukꞌis yan rubꞌanik ri samaj yoꞌon
         pe pa ruqꞌaꞌ y chin ndibꞌanatej ri tzꞌibꞌan kan chupan ri rutzij ri Dios, xubꞌij:
         Ndichaqiꞌj nuchiꞌ.29 Y chiriꞌ kꞌo jun bꞌambꞌel nojneq rikꞌin vinagre.+ Jujun ri ekꞌo apu chiriꞌ xbꞌekikꞌamaꞌ pe jun ruqꞌaꞌ cheꞌ rubꞌiniꞌan hisopo, y chutzaꞌ
         xkiyaꞌ jun esponja kimubꞌan pa vinagre, y xkiyaꞌ e chiruchiꞌ ri Jesús. 30 Atoq ri Jesús xutzꞌuꞌ jubꞌaꞌ ri vinagre, kereꞌ xubꞌij: Ja xkꞌachaj rubꞌanik nojel.Y xulukubꞌaꞌ pe rujolon, xujech ri ru-espíritu pa ruqꞌaꞌ ri Dios, y ja xken.Ri Jesús xqꞌoqꞌox lanza xerukꞌalkꞌaꞌx31 Ja qꞌij riꞌ, ndibꞌan rukꞌojlen ri ndikꞌatzin chin ri nimaqꞌij rubꞌiniꞌan Pascua, y
         ri achiꞌaꞌ israelitas kꞌo uchuqꞌaꞌ pa kiqꞌaꞌ ma ndikajoꞌ ta chi ri cuerpos ngekꞌojeꞌ
         kan cho cruz chupan ri uxlanibꞌel qꞌij,+ porque ri qꞌij riꞌ pa kiwech rejeꞌ kin loqꞌolej. Romariꞌ xebꞌa apeꞌ kꞌo ri Pilato
         chin xkikꞌutuj chare chi tiqꞌajloꞌox kaqen ri ekꞌo cho cruz chin ngeken paqiꞌ y ngeqasex.
         32 Romariꞌ ri soldados xebꞌa y xkiqꞌajlaꞌ raqen jun chikiwech ri eleqꞌomaꞌ ebꞌajin cho
         cruz, y keriꞌ chuqaꞌ xkibꞌen chare ri jun chik ri kꞌo apu jukꞌan chunaqaj ri Jesús.
         33 Pero atoq xejel apu apeꞌ bꞌajin ri Jesús, xkitzꞌet chi kamineq chik, y ma xkꞌatzin
         ta chi xkiqꞌajlaꞌ raqen.34 Pero jun chikikajal ri soldados xujuꞌ rutzaꞌ ri ru-lanza xerukꞌalkꞌaꞌx ri Jesús, y
         ja xel pe yaꞌ y kikꞌ apeꞌ xsokotej. 35 Y ri xtzꞌeto nojel reꞌ, ndubꞌij chi kin keriꞌ wi xbꞌanatej, y ri ndubꞌij rijaꞌ kin
         qetzij wi. Rijaꞌ retaman chi qetzij+ ri ndubꞌij, chin keriꞌ rix nditaqij chuqaꞌ. 36 Porque nojel re xbꞌanatej, kin chin wi xbꞌanatej ri tzꞌibꞌan kan chupan ri rutzij
         ri Dios ri ndubꞌij: Nixta jun rubꞌaqil ndiqꞌajloꞌox.+ Keriꞌ tzꞌibꞌan kan. 37 Y xbꞌanatej chuqaꞌ, chin xbꞌanatej ri ndubꞌij jun chik apeꞌ chupan ri rutzij ri Dios:
         Kin xtikitzꞌet ri Jun ri xkichuqꞌ xerukꞌalkꞌaꞌx.+Ri Jesús ndimuq(Mt. 27:57-61; Mr. 15:42-47; Lc. 23:50-56)38 Atoq xbꞌanatej yan nojel riꞌ, ri José aj tinamit Arimatea, ri okuneq jun discípulo
         chin ri Jesús, pero chilaqꞌel, porque ruxibꞌin riꞌ chikiwech ri achiꞌaꞌ israelitas
         kꞌo uchuqꞌaꞌ pa kiqꞌaꞌ, rijaꞌ xukꞌutuj qꞌij chare ri Pilato chin nderumuquꞌ ri ru-cuerpo
         ri Jesús, y ri Pilato xuyaꞌ qꞌij chare. Ja atoq riꞌ ri José xbꞌa, xbꞌeruqasaj ri ru-cuerpo
         ri Jesús y xukꞌuaj. 39 Y xbꞌa chuqaꞌ ri Nicodemo, rukꞌuan apu jun laꞌeq quintal jubꞌulej aqꞌon bꞌanun chare
         mirra xolon rikꞌin zábila.+ Ri Nicodemo riꞌ, ja ri achi ri xbꞌeqaqa apeꞌ kꞌo ri Jesús pa jun tokoqꞌaꞌ+ jumbꞌey kan. 40 Ri José y ri Nicodemo, xkibꞌir ru-cuerpo ri Jesús pa kꞌul, y atoq ngetajin chubꞌirik,
         xkiyaꞌ chuqaꞌ ri jubꞌulej aqꞌon chirij. Keriꞌ xkibꞌen, porque ri israelitas keriꞌ
         wi ndikibꞌen chare ru-cuerpo jun ri ndiken. 41 Y naqaj apeꞌ xbꞌajix ri Jesús cho cruz, kꞌo jun qejoj apeꞌ kꞌoton jun kꞌakꞌakꞌ jul
         chuwech jun xeq juyuꞌ, ri achoq chupan kꞌa nixta jun ámna yoꞌon. 42 Chiriꞌ xkiyaꞌ kan ru-cuerpo ri Jesús, porque naqaj kꞌo ri jul riꞌ y roma ndajin chik
         rukꞌojlen ri ndikꞌatzin chake ri israelitas chin ri nimaqꞌij Pascua. 

Ri rukꞌastajibꞌel ri Jesús(Mt. 28:1-10; Mr. 16:1-8; Lc. 24:1-12)201 Kumaj saqer chin ri nabꞌey qꞌij chin ri semana, atoq kꞌa qꞌequꞌ, ri María Magdalena
         xbꞌa apeꞌ muqun kan ri Jesús, y xutzꞌet chi ri abꞌej achoq chare tzꞌapin kan ruchiꞌ
         ri jul, elesan e. 2 Rijaꞌ juꞌanin xbꞌa apeꞌ ekꞌo ri Simón Pedro y ri discípulo ri tzꞌan ndojowex roma
         ri Jesús, y xubꞌij chake: ¡Xkikꞌuaj ru-cuerpo ri Ajaw y ma qetaman ta apeꞌ xbꞌeyoꞌox!3 Xeꞌel e ri Pedro y ri jun chik discípulo y xebꞌa apeꞌ muqun kan ri Jesús. 4 Chi ekaꞌiꞌ juꞌanin xebꞌa, pero ri jun discípulo más ndan chuwech ri Pedro, y xbꞌeqaqa
         nabꞌey chuchiꞌ ri jul, 5 xlukeꞌ qa chin xtzuꞌun apu pa jul, xutzꞌet chi xe chik ri kꞌul+ achoq chare xbꞌir ri Jesús ekꞌo kan chiriꞌ, pero ma xok ta apu chupan ri jul. 6 Kꞌateriꞌ xbꞌeqaqa ri Simón Pedro ri xambꞌey kan y xok apu chupan ri jul, y xutzꞌet
         chi xe chik ri kꞌul achoq chare xbꞌir ri Jesús ekꞌo kan chiriꞌ. 7 Xutzꞌet chuqaꞌ ri kꞌul achoq chare xpis rujolon ri Jesús chi ma junan ta kꞌo kikꞌin
         ri chꞌaqa chik kꞌul, xa jukꞌan chik bꞌusun kan. 8 Ja atoq riꞌ ri jun chik discípulo ri xbꞌeqaqa nabꞌey xok apu chuqaꞌ chupan ri jul,
         y atoq xutzꞌet nojel, xutaqij chi ri Jesús xkꞌastej e chikikajal ri animaꞌiꞌ. 9 Porque ri discípulos kꞌajani tikikꞌoxomaj ri tzꞌibꞌan kan chupan ri rutzij ri Dios
         ri ndubꞌij chi rijaꞌ kin ndikꞌastej pe+ chikikajal ri animaꞌiꞌ. 10 Y ri kaꞌiꞌ discípulos riꞌ xetzolij apeꞌ ekꞌo ri chꞌaqa chik.Ri Jesús xuqꞌalajrisaj riꞌ chuwech ri María Magdalena(Mr. 16:9-11)11 Pero ri María Magdalena xkꞌojeꞌ kan saqil ndoqꞌ chuchiꞌ ri jul, y pa roqꞌej xlukeꞌ
         qa chin xnachan apu chupan ri jul. 12 Y xerutzꞌet kaꞌiꞌ ángeles seq kitziaq, etzꞌuyul apeꞌ xkꞌojeꞌ ri ru-cuerpo ri Jesús,
         jun tzꞌuyul apeꞌ xliꞌeꞌ ri rujolon y ri jun chik apeꞌ xliꞌeꞌ ri raqen. 13 Y ri ángeles xkibꞌij chare ri ixaq: ¿Achike roma ngatoqꞌ? Y rijaꞌ xubꞌij chake: Roma
         xkikꞌuaj ru-cuerpo ri Wajaw Jesús, y ma wetaman ta apeꞌ xbꞌekiyaꞌ wi.14 Y atoq xubꞌij yan keriꞌ, xuyaꞌ vuelta, xutzꞌet chi chiriꞌ peꞌel apu ri Jesús, pero
         ri María ma retaman ta chi ja ri Jesús. 15 Ri Jesús xubꞌij chare: Ixaq, ¿achike roma ngatoqꞌ? ¿Achike ri ndakanoj?Pa rutzij ri María ja ri achi ri ndisamej pa qejoj ri ndichꞌaꞌa chare, y romariꞌ xubꞌij
         chare: Si rat xatukꞌuan ru-cuerpo ri Wajaw Jesús, tabꞌij chuwa apeꞌ xbꞌaꞌayaꞌ wi y
         riyin nekꞌamaꞌ.16 Ri Jesús xubꞌij chare: ¡María!Ja atoq riꞌ ri María xuyaꞌ vuelta y pa chꞌabꞌel hebreo xubꞌij: ¡Rabuni! Y riꞌ ndubꞌij
         tzij, Tijonel.17 Y ri Jesús xubꞌij chare: Ma kanatzꞌen pe, porque kꞌajani kibꞌa e chikaj apeꞌ kꞌo ri
         Tataꞌaj Dios. Kabꞌiyin apeꞌ ekꞌo ri nu-hermanos,+ tabꞌij chake chi riyin ngibꞌa e apeꞌ kꞌo ri Nataꞌ, ri Itataꞌ chuqaꞌ rix. Rijaꞌ nu-Dios,
         y i-Dios chuqaꞌ rix.18 Ri María Magdalena xbꞌerutzijoj chake ri discípulos chi xutzꞌet ri Ajaw y xubꞌij chuqaꞌ
         chake nojel ri xubꞌij ri Ajaw chare.Ri Jesús nduqꞌalajrisaj riꞌ chikiwech ri discípulos(Mt. 28:16-20; Mr. 16:14-18; Lc. 24:36-49)19 Atoq ja ndokoqꞌaꞌ qa ri qꞌij riꞌ, ri nabꞌey qꞌij chin ri semana, ri discípulos kimolon
         kiꞌ, pero kitzꞌapiloꞌon pe ruchiꞌ ri jay apeꞌ ekꞌo, roma kixibꞌin kiꞌ chikiwech ri
         achiꞌaꞌ israelitas kꞌo uchuqꞌaꞌ pa kiqꞌaꞌ. Ja atoq riꞌ ri Jesús xbꞌeqaqa, xbꞌepeꞌeꞌ
         pa kinikꞌajal,+ y kereꞌ ruxunaqil kiwech xuyaꞌ: Tikꞌojeꞌ pa iwánima ri uxlanen nduyaꞌ ri Dios.20 Atoq rubꞌiꞌin chik keriꞌ chake, xerukꞌut chikiwech ri sokotajik ekꞌo pa ruqꞌaꞌ y xerukꞌalkꞌaꞌx.
         Romariꞌ ri discípulos atoq xkitzꞌet+ chi ja ri Ajaw Jesús ri kꞌo kikꞌin, santienta xekikot.+21 Y ri Jesús xubꞌij chik jumbꞌey chake: Tikꞌojeꞌ uxlanen pa iwánima. Achel ri Tataꞌaj
         Dios yin rutaqon pe+ chubꞌanik ri rusamaj, keriꞌ chuqaꞌ riyin ngixinteq+ chubꞌanik ri rusamaj rijaꞌ.22 Y atoq rubꞌiꞌin chik keriꞌ, xerupuj ri discípulos y xubꞌij chake: Tikꞌamaꞌ pa iwánima
         ri Espíritu Santo. 23 Ri wineq ri xtikuy kimak rix, kin ndikuyutej ri kimak chuwech ri Dios. Pero ri wineq
         ri ma xtikuy ta kimak rix, kin ma ndikuyutej ta ri kimak chuwech ri Dios.Ri Jesús nduqꞌalajrisaj riꞌ chuwech ri Tomás24 Ri Tomás, ri ndibꞌix gemelo chare, jun chikiwech ri kabꞌlajuj discípulos, ma kꞌo ta
         kikꞌin ri discípulos atoq ri Jesús xbꞌeqaqa chikikajal. 25 Romariꞌ ri chꞌaqa chik discípulos xkibꞌij chare: Roj xqatzꞌet ri Ajaw Jesús, xechajeꞌ
         chare.Pero rijaꞌ xubꞌij: Si ma xtintzꞌet ta ri taqꞌel ri xkibꞌen ri clavos pa teq ruqꞌaꞌ
         y ma xtinjuꞌ ta ri ruwiꞌ nuqꞌaꞌ chupan ri taqꞌel riꞌ, y ma xtinjuꞌ ta nuqꞌaꞌ chupan
         ri sokotajik xerukꞌalkꞌaꞌx, ma jubꞌaꞌ xtintaqij.26 Waqxaqiꞌ qꞌij qꞌaxneq, atoq ri discípulos kimolon chik kiꞌ jumbꞌey y kꞌo yan chik
         ri Tomás kikꞌin, y maske kitzꞌapin pe ruchiꞌ ri jay, kꞌateꞌ ruwech, kꞌo yan chi apu
         ri Jesús pa kinikꞌajal.+ Y xubꞌij chake: Tikꞌojeꞌ uxlanen pa iwánima.27 Ja atoq riꞌ xubꞌij chare ri Tomás: Tajuꞌ ri ruwiꞌ aqꞌaꞌ chupan re taqꞌel ekꞌo pa nuqꞌaꞌ
         y kaꞌatzꞌetaꞌ re nuqꞌaꞌ. Tajelesaj pe ri aqꞌaꞌ y tajuꞌ pe apeꞌ kꞌo ri sokotajik xenukꞌalkꞌaꞌx,
         y ma tabꞌen achel jun ri ma ndutaqij ta chi kꞌo nukꞌaslen, xa kin tataqij pa awánima
         chi yin kꞌes.28 Ja atoq riꞌ ri Tomás xubꞌij: ¡Ja rat ri Wajaw y ja rat ri nu-Dios!+29 Ri Jesús xubꞌij chare: Rat roma xanatzꞌet ndataqij chi kꞌo nukꞌaslen. Kin jabꞌel rokiqꞌij
         ri nginikitaqij maske ma yin kitzꞌeton ta.+Ri achike roma xtzꞌibꞌex re wuj reꞌ30 Kꞌiy más retal ruchuqꞌaꞌ ri Dios xerubꞌen ri Jesús chikiwech ri ru-discípulos, pero
         ma xetzꞌibꞌex ta nojel chupan re wuj reꞌ.+31 Pero ri retal ruchuqꞌaꞌ ri Dios ri xetzꞌibꞌex kan chupan re wuj reꞌ, xetzꞌibꞌex chin
         nditaqij chi ja ri Jesús ri taqon pe roma ri Dios chukolik ri rutinamit y chi ja rijaꞌ
         ri Rukꞌajol ri Dios. Y xetzꞌibꞌex chuqaꞌ chin keriꞌ rix ri ngixtaqin,+ ndikꞌojeꞌ ikꞌaslen rikꞌin rijaꞌ.

Ri Jesús ndukꞌut riꞌ chikiwech wuquꞌ ru-discípulos211 Atoq xbꞌanatej yan nojel riꞌ, ri Jesús xukꞌut chik riꞌ jumbꞌey chikiwech ri discípulos
         chuchiꞌ ri lago ri ndibꞌix Tiberias chare. Y kereꞌ xbꞌanatej atoq xukꞌut riꞌ chikiwech:
         2 Kachibꞌilan kiꞌ ri Simón Pedro, ri Tomás ri ndibꞌix gemelo chare, ri Natanael ri aj
         Caná chin ri rochꞌulew Galilea, ri ekaꞌiꞌ rukꞌajol ri Zebedeo+ y ekaꞌiꞌ chik discípulos más, 3 ri Simón Pedro xubꞌij chake: Riyin ngibꞌekarun. Y rejeꞌ xkibꞌij chare: Roj chuqaꞌ
         ngojbꞌa chawij.Xebꞌa y xeꞌok e pa jun barco, y chupan ri jun aqꞌaꞌ riꞌ nixta jun ker xkikaruj. 4 Pero atoq ja ndiseqresan pe, kꞌateꞌ ruwech peꞌel apu ri Jesús chuchiꞌ ri yaꞌ. Pero
         ri discípulos ma ketaman ta chi ja ri Jesús. 5 Y ri Jesús xubꞌij chake: Chꞌuteq walkꞌuaꞌl, ¿kꞌo ker ikarun?+Y ri discípulos xkibꞌij chare: Maneq.6 Y ri Jesús xubꞌij chake: Tiyaꞌ qa la yaꞌl tzꞌambꞌel ker pa rikiqꞌaꞌ la barco y ekꞌo
         ker xkeꞌikaruj.Romariꞌ ri discípulos xkiyaꞌ kꞌa qa ri yaꞌl tzꞌambꞌel ker pa yaꞌ achel xbꞌix chake,
         y atoq xkajoꞌ xkelesaj e pa yaꞌ, ma ngetiker ta, porque santienta ker+ xkiyaꞌ kiꞌ chupan. 7 Ja atoq riꞌ ri jun discípulo ri santienta ndojowex roma ri Jesús xubꞌij chare ri Pedro:
         ¡La ndichꞌaꞌa pe chaqe ja ri Ajaw!Y ri Simón Pedro xe xrakꞌaxaj chi ja ri Ajaw, kin ja paqiꞌ xukusaj ri rutziaq ruchꞌilon
         kan chirij y xuroqij pe riꞌ pa yaꞌ y xpuꞌun. 8 Pero ri chꞌaqa chik discípulos xepuꞌun pa barco kijekꞌon pe ri yaꞌl nojneq rikꞌin
         ker. Y ma kin ta nej ebꞌaneq apu pariꞌ ri yaꞌ, xa jun laꞌeq 100 metros. 9 Y atoq xebꞌeqaqa chuchiꞌ ri yaꞌ y xeqaqa pa ulew, xkitzꞌet chi kꞌo qꞌaqꞌ bꞌoxon, y
         pariꞌ ri racheq qꞌaqꞌ kꞌo jun ker saꞌon, y chiriꞌ ekꞌo chuqaꞌ kaxlan wey. 10 Ri Jesús xubꞌij chake: Keꞌikꞌamaꞌ pe jujun ker ri kꞌaja xeꞌikaruj pe.11 Ri Simón Pedro xbꞌa y xjoteꞌ ri pa barco y xbꞌerukiraꞌ pe ri yaꞌl, xujekꞌ pe hasta
         chuchiꞌ ri yaꞌ. Y ri yaꞌl nojneq pe rikꞌin nimaꞌq teq ker. 153 ker ekꞌo pe pa yaꞌl
         y maske santienta ker ekꞌo pe chupan ri yaꞌl, xa ma xraqꞌachꞌitej ta. 12 Ri Jesús xubꞌij chake: Kixámpe y kixwaꞌ.+Y nixta jun chikikajal ri discípulos xukowij riꞌ chin ta xukꞌutuj razón chare achike
         rijaꞌ, porque ketaman chi ja ri Ajaw. 13 Ja atoq riꞌ ri Jesús xjel apu y xutzꞌen rujachik ri kaxlan wey chake, y keriꞌ chuqaꞌ
         xubꞌen rikꞌin ri ker.14 Y ja rox mul+ rikꞌin reꞌ xukꞌut riꞌ ri Jesús chikiwech ri ru-discípulos, xe jampeꞌ xkꞌastajbꞌex
         pe chikikajal ri animaꞌiꞌ.Ri xubꞌij ri Jesús chare ri Pedro15 Atoq xekolaj yan konojel, ri Jesús xubꞌij chare ri Simón Pedro: Rat Simón ri rukꞌajol
         ri Juan, ¿nganawojoꞌ más ke chikiwech konojel reꞌ? Y ri Pedro xubꞌij: Jaꞌn, Ajaw,
         rat awetaman chi ngatinwojoꞌ.Y ri Jesús xubꞌij chare: Kaꞌayuqꞌuj ri alaj teq nukarneꞌl.16 Y ri Jesús xubꞌij chik chare ri Pedro: Rat Simón ri rukꞌajol ri Juan, ¿nganawojoꞌ?
         Y ri Pedro xubꞌij: Jaꞌn, Ajaw, rat awetaman chi ngatinwojoꞌ.Y ri Jesús xubꞌij: Kaꞌayuqꞌuj ri nukarneꞌl.+17 Y pa rox mul ri Jesús xubꞌij chare ri Pedro: Rat Simón rukꞌajol ri Juan, ¿nganawojoꞌ?Y ri Pedro xpuꞌun bꞌis pa ránima, roma ja rox mul rikꞌin riꞌ, ri Jesús ndubꞌij chare
         si qetzij ndirajoꞌ, y ri Pedro xubꞌij: Ajaw, rat nojel awetaman.+ Rat awetaman chi ngatinwojoꞌ.Y ri Jesús xubꞌij chik chare: Kaꞌayuqꞌuj ri nukarneꞌl.+18 Kin qetzij nibꞌij chawa: Atoq kꞌa rat más kꞌajol, ayon chawech xaxim apan y xa apejeꞌ
         na xawojoꞌ xabꞌa, kin xabꞌa wi. Pero atoq xkarijix, xa ngaꞌarikꞌ ri aqꞌaꞌ y xa jun
         chik ri ndiximo apan y ngarukꞌuaj apeꞌ ma ndawojoꞌ ta ngabꞌa.19 Keriꞌ xubꞌij ri Jesús chin xuqꞌalajrisaj achike chi kamik xtukꞌulwachij ri Pedro chin
         nduyaꞌ ruqꞌij ri Dios rikꞌin ri rukamik. Y atoq ri Jesús rubꞌiꞌin chik nojel reꞌ,
         xubꞌij chare ri Pedro: Kanawoqaj.Ri discípulo ri tzꞌan ndojowex roma ri Jesús20 Y atoq ri Pedro xuyaꞌ vuelta, xutzꞌet pe chi bꞌaneq e chikij ri jun discípulo tzꞌan
         ndojowex roma ri Jesús. Y riꞌ ja ri discípulo ri xraqꞌeꞌ apu chorukꞌuꞌx+ ri Jesús y kereꞌ xukꞌutuj razón chare: ¿Achike ri xtijacho e awichin? 21 Y atoq ri Pedro xutzꞌet ri discípulo riꞌ, xubꞌij chare ri Jesús: Ajaw, la jun laꞌ
         ¿achike xtebꞌanatej rikꞌin?22 Y ri Jesús xubꞌij chare ri Pedro: Si riyin xtinwojoꞌ chi rijaꞌ kꞌa kꞌes atoq nginuqaqa
         chik jumbꞌey, maneq a-cuenta rat chare. Ri ndikꞌatzin chi ndabꞌen rat, kanawoqaj.23 Re jun tzij reꞌ, xbꞌa rutzijol chikikajal ri hermanos, y ndikibꞌilaꞌ chi ri jun discípulo
         riꞌ ma ndiken ta. Pero ri Jesús ma xubꞌij ta chi ma ndiken ta, xaxe xubꞌij: Si riyin
         xtinwojoꞌ chi rijaꞌ kꞌa kꞌes atoq nginuqaqa chik jumbꞌey,+ maneq a-cuenta rat chare.24 Y ja discípulo riꞌ ri ndiyoꞌon rutzijol nojel reꞌ, y rutzꞌibꞌan chuqaꞌ nojel ri kꞌo
         chupan re wuj reꞌ, y kin qetaman chi qetzij+ ri ruyoꞌon kan rutzijol chupan.25 Y kꞌa kꞌo santienta achike xerubꞌanalaꞌ ri Ajaw Jesús, y xa ta xetzꞌibꞌex chi jujun

Ri Jesús ndubꞌij chake ri apóstoles chi kin xkebꞌan bautizar rikꞌin ri Espíritu Santo11 Rat nimalej aqꞌij Teófilo,+ chupan ri nabꞌey wuj xinteq e chawa, xintzꞌibꞌaj e ri samaj xutzꞌuk rubꞌanik ri Jesús
         y ri tijonik xuyaꞌ, 2 hasta kꞌa xuqaqa na ri qꞌij atoq xukꞌuꞌex e chikaj.+ Pero atoq kꞌajani tibꞌa e, xchꞌaꞌa chake ri apóstoles eruchaꞌon. Y chuxeꞌ ruchuqꞌaꞌ
         ri Espíritu Santo xubꞌij rubꞌeyal ri achike ndikꞌatzin ndikibꞌen kan.+3 Y atoq ruqꞌasan chik ri kamik, y xkꞌastej yan pe chikikajal ri animaꞌiꞌ, kꞌiy mul
         xukꞌut riꞌ chikiwech ri apóstoles+ chupan 40 qꞌij. Y xchꞌaꞌa chake pa ruwiꞌ ri achike rubꞌeyal chin ngeꞌok ri wineq
         pa ru-reino ri Dios.4 Y jun qꞌij atoq ri Jesús kꞌa kꞌo na kikꞌin ri apóstoles, kereꞌ xubꞌij chake: Ma kixel
         yan e pa tinamit Jerusalén,+ xa kin tiwoyobꞌej ri rusujun ri Tataꞌaj Dios, achel ri nubꞌiꞌin pe riyin+ chiwa. 5 Kin qetzij chi ri Juan ri Bautista xixrubꞌen bautizar rikꞌin yaꞌ, pero pa kaꞌi-oxiꞌ
         qꞌij apu, ngixbꞌan bautizar rikꞌin ri Espíritu Santo,+ xchajeꞌ ri Jesús.Ri Jesús nditzolij e chikaj6 Kꞌo jun qꞌij ri kimolon kiꞌ rikꞌin ri Jesús, kereꞌ xkibꞌij chare: Ajaw, ¿ja chupan
         re tiempo reꞌ ndayaꞌ chik jun qawinaqul chin ndubꞌen reinar pa qawiꞌ roj israelitas?7 Y ri Jesús xubꞌij chake: Chiwa rix ma yoꞌon ta qꞌij chi ndiwetamaj+ ri qꞌij y ri tiempo atoq ndibꞌanatej riꞌ. Riꞌ xe ri Nataꞌ Dios ri kꞌo nojel uchuqꞌaꞌ
         pa ruqꞌaꞌ etamayon. 8 Pero atoq nduqaqa ri Espíritu Santo pa iwiꞌ, ndiyoꞌox uchuqꞌaꞌ chiwa chin ndiyaꞌ utzulej
         nutzijol pa tinamit Jerusalén, pa nojel teq tinamit chin ri rochꞌulew Judea y chin
         ri rochꞌulew Samaria, y pa teq tinamit ri kꞌa más nej ekꞌo chuwech ri rochꞌulew,+ xchajeꞌ ri Jesús.9 Y atoq xukꞌis rubꞌixik reꞌ, ri kimolon kiꞌ ndikitzutzaꞌ ri Jesús atoq xukꞌuꞌex e chikaj
         y jun nube xewan richin y ma xkitzꞌet chi ta. 10 Y atoq rejeꞌ kꞌa keriꞌ na chꞌikil e kiwech chirij ri Jesús ri bꞌaneq e chikaj, kꞌateꞌ
         ruwech xkiyaꞌ cuenta chare chi epeꞌel chikikajal ekaꞌiꞌ achiꞌaꞌ kikusan jabꞌel teq
         puchupuj tzieq, 11 y ri kaꞌiꞌ achiꞌaꞌ riꞌ xkibꞌij: Achiꞌaꞌ aj Galilea, ¿achike roma ngixtzuꞌun e chikaj?
         Ri Jesús ri xitzꞌet rix wokami ri xukꞌamer qa chiꞌikajal chin xukꞌuꞌex e chikaj, nduqaqa
         chik jumbꞌey,+ y achel xitzꞌet chi xbꞌa, keriꞌ chik nduqaqa.+Ri apóstoles ndikichaꞌ ri Matías chin ndok kachibꞌil12 Atoq xbꞌanatej yan riꞌ, ri xetzꞌeto ri Jesús chiriꞌ pa juyuꞌ rubꞌiniꞌan Olivos xetzolij
         pa tinamit Jerusalén. Ri bꞌey xkibꞌen pe, ma kꞌiy ta, xa ja achel yoꞌon qꞌij chake
         ri israelitas chin ngebꞌiyin pa jun uxlanibꞌel qꞌij.*13 Atoq xebꞌeqaqa pa tinamit, xejoteꞌ pa rukan piso chin ri jay apeꞌ ngekꞌojeꞌ. Ri ekꞌo
         chupan ri jay riꞌ, ja ri Pedro, ri Juan, ri Santiago, ri Andrés, ri Felipe, ri Tomás,
         ri Bartolomé, ri Mateo, ri Santiago rukꞌajol ri Alfeo, ri Simón ri ndibꞌix Celote* chare y ri Judas ri rukꞌajol ri Santiago. 14 Konojel rejeꞌ xe jun kánima kibꞌanun ngetajin rikꞌin oración junan kikꞌin ri ixoqiꞌ
         ri xeꞌoqan richin ri Jesús, kikꞌin chuqaꞌ ri eruchaqꞌ+ ri Jesús, y ri María ri ruteꞌ.15 Chupan teq ri qꞌij riꞌ, kimolon kiꞌ jun laꞌeq 120 ri kitaqin ri Jesús, y ri Pedro
         xpeꞌeꞌ pa kinikꞌajal y kereꞌ xubꞌij: 16 Hermanos nuwinaqul, kin xkꞌatzin wi chi xbꞌanatej ri tzꞌibꞌan kan chupan ri rutzij
         ri Dios ri xuyaꞌ ri Espíritu Santo+ pa ruchiꞌ ri rey David ojer pa ruwiꞌ ri achike xubꞌen ri Judas Iscariote,+ ri xok ukꞌuey kibꞌey+ ri wineq ri xetzꞌamo e ri Jesús. 17 Ri Judas keriꞌ xubꞌen, maske xchaꞌox roma ri Jesús+ chin xok apóstol y xubꞌen samaj junan qikꞌin. 18 Rijaꞌ xbꞌerutzeqebꞌaꞌ riꞌ,+ xtzaq pe, xuqajibꞌej rujolon xqaqa pa ulew, y xraqꞌachꞌitej rupan y ri ruxkolobꞌ
         xebꞌeꞌel pe saqil. Rikꞌin ri méra xyoꞌox chare ri Judas roma ri mak xubꞌen chi xujech
         ri Jesús pa kiqꞌaꞌ ri wineq, xloqꞌ jun ulew. 19 Y konojel ri ekꞌo pa tinamit Jerusalén xkakꞌaxaj achike modo xken ri Judas. Romariꞌ,
         ri jun ulew riꞌ ndibꞌix Hacéldama chare, y reꞌ pa qachꞌabꞌel roj, ndubꞌij tzij, ulew
         apeꞌ xbꞌiyin rukikꞌel+ jun wineq. 20 Porque chupan ri Salmos, kereꞌ tzꞌibꞌan kan:Ri rachoch, tzꞌiran-tzꞌiran tikanej,Y nixta jun tikꞌojeꞌ chupan ri achoch riꞌ.+Y pa jun chik salmo ndubꞌij chuqaꞌ:Jun chik tikꞌojeꞌ pa rukꞌexel chin ndubꞌen ri samaj+ xyoꞌox chare.Keriꞌ ndubꞌij ri tzꞌibꞌan kan.21 Romariꞌ, ndikꞌatzin ndiqakanoj rukꞌexel ri Judas chikikajal ri achiꞌaꞌ ri jumul roj
         kachibꞌilan pe chupan teq ri qꞌij atoq ri Ajaw xkꞌojeꞌ chiqakajal. 22 Ri ndiqachaꞌ, ndikꞌatzin chi roj rachibꞌilan pe xe jampeꞌ ri Juan xubꞌen bautizar
         ri Jesús, hasta ri qꞌij atoq ri Jesús xukꞌuꞌex e chikaj. Ndikꞌatzin chi rutzꞌeton
         pe y junan qikꞌin roj ndutzijoj chi ri Ajaw Jesucristo kin qetzij chi xkꞌastajbꞌex
         pe+ chikikajal ri animaꞌiꞌ. Keriꞌ xubꞌij ri Pedro.23 Y ri kimolon apu kiꞌ chiriꞌ xekiyaꞌ apu kibꞌiꞌ kaꞌiꞌ achiꞌaꞌ, chin ndikichaꞌ jun.
         Jun rubꞌiniꞌan José, ri ndibꞌix Barsabás y Justo chuqaꞌ chare, y jun chik rubꞌiniꞌan
         Matías. 24 Y kereꞌ xkibꞌen orar: Ajaw, rat awetaman ri achike kꞌo pa kánima+ konojel wineq. Taqꞌalajrisaj chiqawech achike ri achaꞌon rat chikiwech re ekaꞌiꞌ
         reꞌ, 25 chin ndok apóstol y ndubꞌen ri samaj ri xumalij kan ri Judas chin xbꞌa apeꞌ rukꞌulun
         chi xbꞌa roma ri mak xubꞌen.26 Atoq xkibꞌen yan orar, xkibꞌen sortear ri kaꞌiꞌ bꞌiꞌaj, y pa ruwiꞌ ri Matías xqaqa
         chi xok apóstol chin ndok kachibꞌil ri julajuj chik apóstoles.

Ri kitaqin ri Ajaw ndinoj kánima rikꞌin ri Espíritu Santo21 Atoq xuqaqa ri qꞌij chin ri nimaqꞌij Pentecostés, konojel ri kitaqin ri Ajaw kimolon
         kiꞌ pa jun lugar. 2 Kꞌateꞌ ruwech xakꞌaxex chikaj ri achel ndiqꞌajan jun kaqiqꞌ santienta ruchuqꞌaꞌ, y
         kin xqꞌajan chupan nojel ri achoch apeꞌ etzꞌuyul. 3 Y ja atoq riꞌ xukꞌut riꞌ chikiwech achel ruxaq teq qꞌaqꞌ, ri xkijachalaꞌ kiꞌ y xqaqa
         pa kiwiꞌ chikijununal. 4 Konojel xnoj kánima rikꞌin ri Espíritu Santo, y xkitzꞌuk ngechꞌaꞌa pa jalajaj teq
         chꞌabꞌel+ ri ma kitijon ta kiꞌ rikꞌin, chꞌabꞌel ri xuyaꞌ ri Espíritu Santo chake. 5 Ri tiempo riꞌ ekꞌo pa tinamit Jerusalén israelitas ri ngeyoꞌon ruqꞌij ri Dios, eꞌeleneq
         pe pa nojel teq tinamit chin ri rochꞌulew. 6 Y atoq xkakꞌaxaj ri achel kaqiqꞌ ndiqꞌajan, santienta chikiwech rejeꞌ xkimal apu kiꞌ
         apeꞌ kimolon kiꞌ ri kitaqin ri Ajaw, y xsach kikꞌuꞌx roma kin pa teq kichꞌabꞌel rejeꞌ
         ngekakꞌaxaj chi ngechꞌaꞌa ri kitaqin ri Ajaw. 7 Ri wineq riꞌ sachineq kikꞌuꞌx, ma ndikikꞌoxomaj ta ri ndibꞌanatej y kereꞌ ndikibꞌilaꞌ:
         Ri ngechꞌaꞌa pa qachꞌabꞌel xa eꞌaj rochꞌulew Galilea. 8 ¿Achike modo chi roj ngeqakꞌaxaj chi ngechꞌaꞌa pa chꞌabꞌel chin ri jalajaj tinamit
         apeꞌ roj alaxneq? 9 Porque chiqakajal ri rojkꞌo waweꞌ, ekꞌo aj rochꞌulew Partia, aj rochꞌulew Media, aj
         rochꞌulew Elam, aj rochꞌulew Mesopotamia, aj rochꞌulew Judea, aj rochꞌulew Capadocia,
         aj rochꞌulew Ponto, aj rochꞌulew Asia, 10 aj rochꞌulew Frigia, aj rochꞌulew Panfilia, aj rochꞌulew Egipto, y ekꞌo chuqaꞌ aj
         jalajaj teq lugar ekꞌo chunaqaj ri tinamit Cirene ri kꞌo pa rochꞌulew Libia. Y ekꞌo
         chuqaꞌ epataneq pa tinamit Roma, chin ndikiqꞌasaj jun jarupeꞌ qꞌij pa tinamit Jerusalén.
         11 Y ma xe ta israelitas, ekꞌo chuqaꞌ ma israelitas ta ri kiniman ri ley ri xyoꞌox chare
         ri Moisés. Ekꞌo chiqakajal chuqaꞌ aj rochꞌulew Creta y aj rochꞌulew Arabia, y roj
         qonojel ngeqakꞌaxaj re aj rochꞌulew Galilea reꞌ chi pa qachꞌabꞌel ndikibꞌilaꞌ ri nimalej
         teq achike erubꞌanun ri Dios, ngechajeꞌ.12 Konojel sachineq kikꞌuꞌx, ma ndikil ta rubꞌeyal ri ndajin y ndikibꞌilaꞌ chikiwech:
         ¿Achike ndubꞌij tzij re ndajin waweꞌ?13 Pero ekꞌo jujun xa ngetzeꞌen apu chikij y ndikibꞌilaꞌ: La wineq laꞌ xa kitijon yaꞌ.Ri Pedro ndichꞌaꞌa chikiwech santienta wineq14 Atoq keriꞌ xkibꞌij ri wineq, ri Pedro xpeꞌeꞌ junan kikꞌin ri julajuj teq apóstoles
         y rikꞌin kaw ruchꞌabꞌel xubꞌij: Achiꞌaꞌ teq israelitas y rix iwonojel ri rixkꞌo chireꞌ
         pa tinamit Jerusalén, tiwakꞌaxaj utz-utz y riyin nibꞌij chiwa re ndajin waweꞌ: 15 Ri wineq ngeꞌitzꞌet waweꞌ, ma kitijon ta yaꞌ achel ndinojij rix, porque kꞌaja ok bꞌelejeꞌ
         hora chin tisaqer, y nixta jun nduqꞌabꞌarisaj riꞌ re hora reꞌ. 16 Re ndajin waweꞌ, ja ri ruqꞌalajrisan kan ri profeta Joel atoq xubꞌij:17 Kereꞌ rubꞌiꞌin ri Dios pa ruwiꞌ ri ndibꞌanatej pa rukꞌisibꞌel teq qꞌij:Niteq pe ri Espíritu Santo+ pa kiwiꞌ konojel wineq,Y ri iwalkꞌuaꞌl y ri imiꞌalKin xtikiqꞌalajrisaj ri nibꞌij pe riyin pa kánima.+Ri kꞌajolaꞌ kin kꞌo xtikitzꞌet pa achel teq achikꞌ,Keriꞌ chuqaꞌ ri rijilej teq achiꞌaꞌ kin xtikachikꞌaj ri niqꞌalajrisaj chikiwech.18 Y chupan teq ri qꞌij riꞌ, jajun pa kiwiꞌ ri nusamajelaꞌ chi achiꞌaꞌ chi ixoqiꞌ,Niteq pe ri Espíritu Santo,Y rejeꞌ kin xtikiqꞌalajrisaj ri nibꞌij pe riyin pa kánima.19 Chikaj nibꞌen nimalej teq achike ri nixta jumbꞌey etzꞌeton,Y chochꞌulew nibꞌen nimalej teq retal ri wuchuqꞌaꞌ ri ndisach ikꞌuꞌx nditzꞌet.Nditzꞌetetej kikꞌ, qꞌaqꞌ y sibꞌ ri ndibꞌuqubꞌut achel nubes.20 Ri qꞌij ndiqꞌeqꞌumer qa ruwechY ri raqen ikꞌ, kikꞌ ruwech ndubꞌen qa,Keriꞌ ndibꞌanatej nabꞌey chi nduqaqa ri nimalej tiempo ri kin kꞌo ruqꞌij, atoq ndibꞌanatej
         nojel ri rubꞌiꞌin kan ri Ajaw.21 Y nabꞌey chi nduqaqa ri tiempo riꞌ, konojel ri ngekꞌutun kitoꞌik chare ri Ajaw,Kin ngekolotej wi.+Keriꞌ rubꞌiꞌin kan ri Dios pa ruchiꞌ ri profeta Joel.22 Y ri Pedro xubꞌij chik: Achiꞌaꞌ teq israelitas, tiwakꞌaxaj re nibꞌij chiwa: Ri Jesús
         aj Nazaret kin xqꞌalajin chi ja ri Dios taqayon pe richin, porque ri Dios xuyaꞌ qꞌij
         chare chi xerubꞌen chiꞌikajal nimalej teq retal ri ruchuqꞌaꞌ, milagros y nimalej teq
         achike ri nixta jumbꞌey etzꞌeton.+ Y rix kin iwetaman chi keriꞌ xbꞌanatej. 23 Y ri Jesús xjach pa kiqꞌaꞌ ma israelitas ta ri maneq Dios pa kiwech, kin achel runojin
         pe+ ri Dios chi ndibꞌanatej, y ja rix ri xixyoꞌon tzij pa kixikin ri wineq riꞌ chin xkikamisaj
         ri Jesús cho cruz. 24 Pero ri Dios xukꞌastajbꞌaꞌ pe+ chikikajal ri animaꞌiꞌ, xukal pe pa ruqꞌaꞌ ri qꞌaxomal nduyaꞌ ri kamik, porque ri
         kamik ma xtiker ta xubꞌen chare ri Jesús chi xkꞌojeꞌ jumul chuxeꞌ ruchuqꞌaꞌ. 25 Porque ri rey David xutzꞌibꞌaj ri rutzij ri Jesús ri xyoꞌox pe pa ránima, ri kereꞌ
         ndubꞌij:Riyin nitzꞌet ri Ajaw Dios chi jumul kꞌo wikꞌin,Porque rijaꞌ kꞌo pa wikiqꞌaꞌ chin keriꞌ ma nixibꞌij ta wiꞌ chikiwech ri ndikajoꞌ ndikibꞌen
         itzel chuwa.26 Romariꞌ, ndikikot ri wánima,Y tzꞌan ngikikot ngichꞌaꞌa,Y maske ngiken e y ri nu-cuerpo nduxlan pa jul,Kin kuqul nukꞌuꞌx chi nganakꞌastajbꞌaꞌ pe,27 Porque rat, Ajaw, ma nganayaꞌ ta kan chin jumul chupan ri kikꞌojlibꞌel ri animaꞌiꞌ,Nixta ndayaꞌ qꞌij chi ndiqꞌeyRi nu-cuerpo riyin, ri Loqꞌolej Akꞌajol.28 Abꞌiꞌin chuwa chi ndayaꞌ chik nukꞌaslen,Y roma jumul ratkꞌo wikꞌin, ri wánima tzꞌan ndikikot.+Keriꞌ rutzij ri Jesús rubꞌiꞌin kan ri David.29 Ri Pedro xubꞌij chik: Achiꞌaꞌ teq nuwinaqul, rix iwetaman chi ri ojer qatit-qamamaꞌ
         David xken y xmuq,+ y ri apeꞌ yoꞌon ri ru-cuerpo, kꞌa qꞌalej na wokami. 30 Ri David kin profeta wi chin ri Dios, y retaman chi ri Dios xubꞌen jurar chare chi
         jun riy-rumam+ rijaꞌ nderubꞌanaꞌ reinar+ pa rukꞌexel pa kiwiꞌ ri israelitas. 31 Y ri David atoq xubꞌij keriꞌ, kin achel rutzꞌeton chi ta rukꞌastajibꞌel ri Jun ri
         nditaq pe roma ri Dios chukolik ri rutinamit, y romariꞌ xubꞌij chi ri Dios ma nduyaꞌ
         ta kan jumul pa jul ri Jun ri nduteq pe, nixta nduyaꞌ chuqaꞌ qꞌij chi ndiqꞌey+ ri ru-cuerpo. 32 Y ri Jun achoq pa ruwiꞌ xchꞌaꞌa kan ri David, ja ri Jesús ri xkꞌastajbꞌex pe chikikajal
         ri animaꞌiꞌ roma ri Dios, y roj, ri roj oqey richin ri Jesús ri rojkꞌo waweꞌ, ndiqabꞌij
         chiwa chi qetzij xqatzꞌet chi keriꞌ xbꞌanatej. 33 Y roma ri Jesús xukꞌuꞌex e chikaj y xnimrisex ruqꞌij pa rikiqꞌaꞌ+ ri Dios, y xyoꞌox uchuqꞌaꞌ pa ruqꞌaꞌ roma ri Tataꞌaj Dios chin xuteq pe ri Espíritu
         Santo+ rusujun kan, romariꞌ ndajin ri nditzꞌet y ndiwakꞌaxaj rix wokami. 34 Porque ma ja ta ri David ri xukꞌuꞌex e chikaj, romariꞌ qetaman chi pa ruwiꞌ ri Jun
         ri nduteq pe ri Dios chukolik rutinamit xchꞌaꞌa wi atoq xubꞌij:Ri Ajaw Dios xubꞌij chare ri Wajaw:Katzꞌuyeꞌ pa wikiqꞌaꞌ, y chireꞌ kakꞌojeꞌ35 Kꞌa kenyaꞌ na chuxeꞌ awaqen konojel ri itzel ngetzꞌeto awichin.+Keriꞌ rubꞌiꞌin kan ri David.36 Romariꞌ, rix nuwinaqul israelitas, tiwetamaj kꞌa chi qetzij chi ri Jesús ri xikamisaj
         cho cruz, ri Dios xubꞌen chare chi ja rijaꞌ ri Ajaw pa ruwiꞌ nojel, y chi ja chuqaꞌ
         rijaꞌ ri taqon pe chukolik ri rutinamit ri Dios, xchajeꞌ ri Pedro.37 Atoq ri kimolon kiꞌ xkakꞌaxaj ri xubꞌij ri Pedro, konojel tzꞌan xqꞌaxa kánima roma
         ri xkibꞌen, y kereꞌ xkibꞌij chare ri Pedro y chake ri chꞌaqa chik apóstoles: Qawinaqul,
         ¿achike kꞌa ndiqabꞌen wokami?+38 Ri Pedro xubꞌij chake: Tijalaꞌ ri itzel inoꞌoj ibꞌanun chare ri Jesús y titaqij pa
         iwánima, y pa rubꞌiꞌ rijaꞌ tibꞌanaꞌ bautizar iwiꞌ, chin ndikuyutej imak,+ y keriꞌ ndiyoꞌox pa iwánima ri Espíritu Santo, ri loqꞌolej sipanik sujun kan. 39 Porque ri Qajaw Dios rusujun chi nduyaꞌ ri Espíritu Santo chake konojel ri ngeroyoj
         chin ngeꞌok rutinamit, ri achoq chikikajal rixkꞌo rix, ekꞌo ri iwalkꞌuaꞌl, y ri eꞌaj
         nej+ teq apeꞌ, xchajeꞌ ri Pedro.40 Y rikꞌin más tzij achel reꞌ ri Pedro xchꞌaꞌa chake ri wineq, y kereꞌ ngerupixabꞌaj:
         ¡Kixel pe chikikajal ri wineq ri ma chaj ta chi kꞌaslen kikꞌuan y emachꞌikilik chikibꞌanik
         chin ngixkolotej! ndichajeꞌ.41 Y keriꞌ kꞌa, ri xkitaqij ri xubꞌij ri Pedro, xebꞌan bautizar, y chupan ri qꞌij riꞌ,
         jun laꞌeq 3,000 ri xkitaqij ri Ajaw y xeꞌok kachibꞌil ri kitaqin chik ri Ajaw. 42 Y kin jumul ndikibꞌen ri ndiketamaj pa ruwiꞌ ri tijonik ndikiyaꞌ ri apóstoles, y kin
         xe jun kánima kibꞌanun ndikimal kiꞌ pa rubꞌiꞌ ri Ajaw, ndikikꞌux ri kaxlan wey kꞌuxlabꞌel
         rukamik ri Ajaw y ndikibꞌen orar.Ri kikꞌaslen ri nabꞌey teq oqey richin ri Ajaw43 Y konojel wineq ndisach kikꞌuꞌx, porque kꞌiy nimalej teq achike ri nixta jumbꞌey etzꞌeton
         y kꞌiy nimalej teq retal ruchuqꞌaꞌ ri Dios ngebꞌanatej+ chikiqꞌaꞌ ri apóstoles. 44 Konojel ri kitaqin ri Ajaw, xe jun kánima kibꞌanun ndikimal kiꞌ, y xe jun kánima kibꞌanun
         pa ruwiꞌ+ nojel ri kichajin. 45 Ndikikꞌayij kulew, y ri achike kichajin, y ri rajel ngekijachalaꞌ chake konojel ri
         ndikꞌatzin kitoꞌik,+ achel ndikꞌatzin chake chikijununal. 46 Nojel teq qꞌij ndikimal kiꞌ pa rachoch ri Dios,+ y ndikiper ri kaxlan wey kꞌuxlabꞌel rukamik ri Ajaw pa teq achoch, y nojel kánima
         ngekikot junan ngewaꞌ. 47 Ndikiyalaꞌ ruqꞌij ri Dios y kin yalan ngetzꞌat koma ri wineq. Y ri Ajaw qꞌij-qꞌij
         ndubꞌen chi más ngekꞌiyer, porque ngerukal ri wineq ri rubꞌanun ruwech chi ngekolotej.

Ri Pedro ndukꞌachojrisaj jun achi ekamineq raqen ralaxibꞌen pe31 Pa rox hora chin jun tiqaqꞌij, ri Pedro y ri Juan ebꞌaneq e pa rachoch ri Dios chin
         ndekibꞌanaꞌ orar, porque ja hora riꞌ ndikibꞌen orar+ ri israelitas. 2 Chuchiꞌ jun puerta rubꞌiniꞌan Jabꞌel Qꞌusqꞌuj chin ri rachoch ri Dios, qꞌij-qꞌij ndeyoꞌox
         kan jun achi. Ri achi riꞌ ekamineq raqen ralaxibꞌen pe, y ndukꞌutuj limosna+ chake ri ngeꞌok apu chiriꞌ. 3 Atoq ri achi xerutzꞌet ri Pedro y ri Juan chi ja ngeꞌok apu pa rachoch ri Dios, xukꞌutuj
         limosna chake. 4 Ri Pedro y ri Juan xkichꞌik kiwech chirij ri achi, y ri Pedro xubꞌij chare: Qojatzꞌetaꞌ.5 Ja atoq riꞌ ri achi xerutzutzaꞌ pe, royobꞌen chi ndikiyaꞌ kan jubꞌaꞌ ru-limosna. 6 Pero ri Pedro xubꞌij chare: Riyin maneq qꞌanapueq nixta saqipueq wikꞌin, pero ri yoꞌon
         chuwa nisipaj+ chawa. Pa rubꞌiꞌ ri Jesucristo aj Nazaret, kayakatej y kabꞌiyaj.7 Y ri Pedro xutzꞌen ri rikiqꞌaꞌ ruqꞌaꞌ ri achi y xuyek, y ja atoq riꞌ xkꞌojeꞌ pe kuchuqꞌaꞌ
         ri raqen y ri ruqul teq raqen ri achi. 8 Y pa jun tzokꞌ xpeꞌeꞌ pe, y ja xutzꞌuk ndibꞌiyaj,+ y keriꞌ ndibꞌiyaj, ndiropiyaj,+ nduyalaꞌ ruqꞌij ri Dios, xok apu pa rachoch ri Dios chikij ri Pedro y ri Juan. 9 Konojel ri wineq ri ekꞌo apu chiriꞌ xkitzꞌet ndibꞌiyaj y nduyalaꞌ ruqꞌij ri Dios.
         10 Y xketamaj ruwech chi ja rijaꞌ ri achi ri nditzꞌuyeꞌ chukꞌutuxik ru-limosna chuchiꞌ
         rachoch ri Dios chunaqaj ri puerta Jabꞌel Qꞌusqꞌuj ndibꞌix chare. Y ri wineq santienta
         xsach kikꞌuꞌx y kixibꞌin kiꞌ roma ri xbꞌanatej rikꞌin ri achi riꞌ.Ri Pedro ndichꞌaꞌa chake ri wineq pa jun chijay chin rachoch ri Dios11 Ri achi ri xkꞌachojrisex ma ngerusoqꞌopij ta ri Pedro y ri Juan, y konojel ri wineq
         sachineq kikꞌuꞌx xbꞌekimoloꞌ kiꞌ kikꞌin pa jun chijay chin ri rachoch ri Dios, chijay
         ri ndibꞌix Chin Salomón+ chare. 12 Y atoq ri Pedro xerutzꞌet ri wineq, kereꞌ xubꞌij chake: Achiꞌaꞌ teq israelitas, ¿achike
         roma ndisach ikꞌuꞌx rikꞌin re xbꞌanatej? Ma qojitzꞌet chi nim qaqꞌij, porque ma roma
         ta quchuqꞌaꞌ roj y ma roma ta roj utz chuwech ri Dios, ma roma ta riꞌ+ xkꞌachaj re achi reꞌ. 13 Ri Dios ri xkiyaꞌ ruqꞌij ri Abraham, ri Isaac, ri Jacob, y ri ojer teq qatit-qamamaꞌ,+ jariꞌ ri xbꞌanun chi ri Loqꞌolej rusamajel Jesús xkꞌojeꞌ chik nimalej ruqꞌij.+ Ja Jesús riꞌ ri xijech rix pa ruqꞌaꞌ ri Pilato chin xkamisex. Y xibꞌij chuwech ri
         Pilato chi ma xiwojoꞌ ta chi ri Jesús ndubꞌen reinar pa iwiꞌ, maske ri Pilato rubꞌiꞌin
         chik chi ndusoqꞌopij e. 14 Pero rix ma xiwojoꞌ ta chi xsoqꞌopix e ri Jun ri kin loqꞌolej+ y chojmilej rukꞌaslen. Pa rukꞌexel riꞌ, xa xikꞌutuj chi xsoqꞌopix e+ jun kamisanel achi. 15 Rix xikamisaj ri Jun yoꞌon pa ruqꞌaꞌ chin nduyaꞌ ri kꞌaslen ma ndikꞌis ta, pero ri
         Dios xukꞌastajbꞌaꞌ pe chikikajal ri animaꞌiꞌ.+ Y roj ndiqabꞌij chi qetzij xqatzꞌet chi keriꞌ xbꞌanatej. 16 Ri xbꞌanun chi re achi reꞌ xkꞌachaj y xkꞌojeꞌ pe ruchuqꞌaꞌ, ja chi qakuqubꞌan kakꞌuꞌx+ rikꞌin ri Jesús. Y roma keriꞌ, kin xkꞌachaj wi chin jumul ri raqen, achel nditzꞌet
         rix.17 Nuwinaqul israelitas, riyin wetaman chi rix y ri eꞌukꞌuey bꞌey chin ri qatinamit xikꞌutuj
         rukamik ri Jesús,+ pero keriꞌ xibꞌen roma ma iwetaman ta chi ja rijaꞌ ri xtaq pe roma ri Dios chukolik
         ri rutinamit. 18 Pero rikꞌin ri xuqꞌasaj ri Jesús pa rukꞌaslen, ri Dios xubꞌen ri ruqꞌalajrisan kan
         pa kichiꞌ konojel ri profetas ojer, ri kibꞌiꞌin kan chi ri Jun nditaq pe chukolik
         ri rutinamit ri Dios kin xtuqꞌasaj wi kꞌayew.+19 Romariꞌ, tiyaꞌ chiwij chi ma utz ta ri xibꞌen, titzolij pe iwánima rikꞌin ri Dios
         y titaqij+ ri Jesús, chin ndikuyutej ri imak. 20 Chin keriꞌ ri Ajaw nduteq pe pa iwiꞌ jabꞌel teq qꞌij chin ndikꞌases ri iwánima, y
         nduteq chi pe jumbꞌey ri Jesús+ ri ruchaꞌon chukolik ri rutinamit. 21 Pero ndikꞌatzin chi ri Jesús ndikꞌojeꞌ chikaj,+ kꞌa tuqaqa na ri tiempo atoq ndibꞌan kꞌakꞌakꞌ chare nojel, achel xuqꞌalajrisaj ri
         Dios ojer kan chake ri loqꞌolej teq profetas chin xkibꞌij. 22 Porque ri Moisés kereꞌ xubꞌij kan chake ri ojer teq qatit-qamamaꞌ: Ri Iwajaw Dios
         nduyek pe jun profeta chiꞌikajal achel xiruyek yin.+ Y rix ndikꞌatzin chi ndinimaj nojel ri xtubꞌij chiwa. 23 Y achike na jun ri ma xtunimaj ta rutzij ri profeta riꞌ, kin ndelesex e chikikajal
         ri rutinamit ri Dios y ndikamisex.+ Keriꞌ rubꞌiꞌin kan ri Moisés.24 Keriꞌ chuqaꞌ konojel ri profetas ri kiqꞌalajrisan pe ri rutzij ri Dios xe jampeꞌ pa
         ru-tiempo ri Samuel hasta re tiempo rojkꞌo, echꞌoyineq pe pa kiwiꞌ teq re qꞌij reꞌ.
         25 Kin iwichin rix ri rusujun kan ri Dios chupan ri rutzij ri kitzꞌibꞌan kan ri profetas
         ojer, y chuqaꞌ iwichin rix ri pacto* ri ruyoꞌon kan ri Dios chake ri ojer teq qatit-qamamaꞌ atoq kereꞌ xubꞌij chare ri
         Abraham: Roma jun awiy-amam ri ndekꞌojeꞌ más chawech apu, ndiqaqa ri favor+ niyaꞌ riyin pa kiwiꞌ konojel kiwech wineq chochꞌulew. Keriꞌ xubꞌij ri Dios. 26 Y atoq ri Dios xukꞌastajbꞌaꞌ pe ri Rukꞌajol chikikajal ri animaꞌiꞌ, nabꞌey xuteq pe
         iwikꞌin rix chin xuyaꞌ ru-favor pa iwiꞌ, chin ngixrutoꞌ chin ndiyaꞌ kan ri itzel teq
         achike ri ngixtajin rikꞌin.

Ri Pedro y ri Juan xeꞌukꞌuꞌex chikiwech ri bꞌotzaj achiꞌaꞌ israelitas kꞌo uchuqꞌaꞌ
         pa kiqꞌaꞌ41 Ri Pedro y ri Juan kꞌaja ngechꞌaꞌa chikiwech ri wineq, atoq xebꞌeqaqa ri sacerdotes
         israelitas, ri saduceos, y ri ki-jefe ri ngechajin rachoch ri Dios. 2 Tzꞌan koyowal yakatajneq porque ri Pedro y ri Juan ngekitijoj ri wineq y ndikibꞌij
         chi roma xkꞌastajbꞌex pe ri Jesús chikikajal ri animaꞌiꞌ, ri animaꞌiꞌ ngekꞌastajbꞌex
         pe+ chuqaꞌ. 3 Parajel xekitzꞌen e ri Pedro y ri Juan, y roma ja ndokoqꞌaꞌ qa, xebꞌekiyaꞌ pa cheꞌ,
         chin keriꞌ chukan qꞌij ndibꞌix achike ndibꞌan chake. 4 Pero ekꞌiy chikiwech ri xeꞌakꞌaxan rutzij ri Dios ri xkitzijoj ri Pedro y ri Juan,
         xkitaqij ri Ajaw.+ Y keriꞌ xekꞌiyer y xkibꞌen qa jun laꞌeq 5,000 achiꞌaꞌ ri kitaqin chik ri Ajaw.5 Chukan qꞌij, pa tinamit Jerusalén xkimal kiꞌ ri bꞌotzaj achiꞌaꞌ israelitas kꞌo uchuqꞌaꞌ
         pa kiqꞌaꞌ, ri intéra teq achiꞌaꞌ kꞌo kiqꞌij y ri tijonelaꞌ chin ri ley xyoꞌox chare
         ri Moisés. 6 Kꞌo apu chiriꞌ ri más nimalej ruqꞌij sacerdote Anás, keriꞌ chuqaꞌ ri Caifás, ri Juan,
         ri Alejandro, y chꞌaqa chik koxpochel ri más nimalej teq kiqꞌij sacerdotes. 7 Rejeꞌ xkiteq rubꞌixik chi keꞌukꞌuꞌex apu ri Pedro y ri Juan chikiwech, y atoq xebꞌeyoꞌox
         kan pa kinikꞌajal, kereꞌ xkikꞌutuj razón chake: ¿Achike yoyon qꞌij chiwa chi xikꞌachojrisaj
         re achi reꞌ y achoq pa rubꞌiꞌ xibꞌen keriꞌ?+8 Y ri Pedro nojneq ránima rikꞌin ri Espíritu Santo,+ kereꞌ xubꞌij chake: Nimalej teq achiꞌaꞌ ri kꞌo uchuqꞌaꞌ pa iqꞌaꞌ, y rix intéra teq
         achiꞌaꞌ ri kꞌo iqꞌij, nibꞌij chiwa: 9 Rix ndikꞌat qachiꞌ pa ruwiꞌ ri favor xbꞌan chare jun achi ri ekamineq raqen ralaxibꞌen
         pe, y ndikꞌutuj razón chaqe, achike xqabꞌen chare chin xkꞌachaj. 10 Tiwetamaj kꞌa rix iwonojel y konojel ri qawinaqul israelitas, chi re achi peꞌel chiwech
         wokami, xkꞌachojrisex pa rubꞌiꞌ ri Jesús aj Nazaret,+ ri xtaq pe roma ri Dios chukolik ri rutinamit, ri xikꞌutuj rix chi xbꞌajix cho cruz,
         pero ri Dios xukꞌastajbꞌaꞌ pe chikikajal ri animaꞌiꞌ. 11 Ri Jesús riꞌ, ja ri achoq pa ruwiꞌ kereꞌ tzꞌibꞌan kan chupan ri rutzij ri Dios: Ri
         abꞌej ri pa iwech rix bꞌanuy teq jay ma jun rikꞌaꞌtz chin ta xikusaj, ja abꞌej riꞌ
         ri xkꞌatzin chin xok ruchuqꞌaꞌ ruxeꞌ ri jay.+ Keriꞌ tzꞌibꞌan kan. 12 Y xa kin xe rikꞌin ri Jesús ndilitej kolotajik, porque maneq chik jun ri taqon pe
         roma ri Dios chochꞌulew chin ngerukal ri wineq,+ xa kin xe ri Jesús, xchajeꞌ ri Pedro.13 Atoq ri bꞌotzaj achiꞌaꞌ israelitas kꞌo uchuqꞌaꞌ pa kiqꞌaꞌ xkitzꞌet chi ri Pedro y
         ri Juan ma ndikixibꞌij ta kiꞌ ngechꞌaꞌa, y xkiyaꞌ cuenta chare chi xa erelik teq achiꞌaꞌ
         y xa maneq kꞌiy estudio+ kiqꞌasan, xsach kikꞌuꞌx chikij y xkiyaꞌ cuenta chare chi ri ekaꞌiꞌ riꞌ eꞌoqey richin
         ri Jesús. 14 Y xu ja ndikitzꞌet chi peꞌel apu chiriꞌ ri achi xkꞌachojrisex, ma ndikil ta tzij chin
         ta ndikiyaꞌ keqal ri Pedro y ri Juan. 15 Ja atoq riꞌ xkibꞌen mandar chi keꞌelesex e ri Pedro y ri Juan, chin keriꞌ kiyon ngekanej
         kan y ndikikanoj ri achike ndikibꞌen chake. 16 Y kereꞌ ndikibꞌilaꞌ chikiwech: ¿Achike ndiqabꞌen chake ri achiꞌaꞌ riꞌ? Porque qetzij
         wi chi chikiqꞌaꞌ rejeꞌ xbꞌanatej jun nimalej etal, y xkitzꞌet konojel ri ekꞌo pa tinamit
         Jerusalén, y roj maneq cheꞌel ndiqabꞌij chi ma ke ta riꞌ. 17 Pero chin ma tibꞌa más rutzijol chikikajal ri wineq, tiqabꞌij chake chi ngeqabꞌen
         castigar si xkechꞌaꞌa chik pa ruwiꞌ ri Jesús chake chꞌaqa.18 Xekoyoj chi kꞌa ri Pedro y ri Juan, y xkibꞌij chake chi ma kekitijoj nixta kechꞌaꞌa
         chik chake ri wineq pa ruwiꞌ ri Jesús.+19 Pero ri Pedro y ri Juan xkibꞌij: ¿Achike más utz chuwech ri Dios ndibꞌij rix? ¿Ja
         ri ndiqanimaj itzij rix o ri ndiqanimaj rutzij rijaꞌ?+20 Porque roj ma ngojtiker ta ndiqamalij kan rutzijoxik ri qatzꞌeton chi xubꞌen ri Jesús,+ nixta ngojtiker ndiqayaꞌ kan rubꞌixik ri qakꞌaxan chi xubꞌij.21 Y ri bꞌotzaj achiꞌaꞌ israelitas kꞌo uchuqꞌaꞌ pa kiqꞌaꞌ, jumbꞌey chik xekixibꞌij chi
         ngekibꞌen castigar, pero xkiyaꞌ qꞌij chake chi xebꞌa, porque ma xkil ta jun modo chi
         man ta ndikiyek koyowal ri wineq+ si ngekibꞌen castigar, porque konojel ri wineq ndikiyaꞌ ruqꞌij ri Dios roma ri xbꞌanatej.
         22 Porque más chik 40 rujunaꞌ ri achi xkꞌachojrisex rikꞌin ri retal ruchuqꞌaꞌ ri Dios
         xbꞌanatej.Ri kitaqin ri Jesús, ndikikꞌutuj ruchuqꞌaꞌ kánima chare ri Dios chin ndikitzijoj ri
         rutzij23 Atoq xesoqꞌopix e ri Pedro y ri Juan, xetzolij apeꞌ kimolon kiꞌ ri hermanos, y xkitzijoj
         chake nojel ri xkibꞌij ri sacerdotes israelitas más kꞌo ruchuqꞌaꞌ kitzij y ri intéra
         teq achiꞌaꞌ kꞌo kiqꞌij. 24 Y atoq ri hermanos xkakꞌaxaj ri xkibꞌij ri Pedro y ri Juan, xe jun kánima xkibꞌen
         orar y kereꞌ xkibꞌij: Nimalej Ajaw, ja rat bꞌanayon ri rochꞌulew+ y ri kꞌo chuwech, ri kaj y ri kꞌo chuwech, ri mar y nojel ri kꞌo chupan. 25 Y kin ja ri atzij rat ri xukamuluj ri asamajel David, ri ojer qatit-qamamaꞌ, atoq
         chuxeꞌ ruchuqꞌaꞌ ri Espíritu Santo kereꞌ xubꞌij:¿Achike roma ndiyakatej koyowal ri jalajaj teq kiwech wineq ekꞌo chochꞌulewY ri wineq ndikinojilaꞌ ri ma jun utz ndukꞌen pe?26 Xkimal kiꞌ ri reyes chin ri rochꞌulew, y ri kꞌo uchuqꞌaꞌ pa kiqꞌaꞌ pa kiwiꞌ teq tinamit,Chin xeyakatej chuwij riyin ri Ajaw,Y chirij ri Jun ri niteq chukolik ri nutinamit.+27 Ajaw, keriꞌ atzij rutzꞌibꞌan kan ri David, y kin xbꞌanatej wi, porque chireꞌ pa tinamit
         Jerusalén xe jun ruwech kitzij xkibꞌen ri rey Herodes rikꞌin ri Poncio Pilato, kikꞌin
         chuqaꞌ ri israelitas y ri ma israelitas ta, y xeyakatej chirij ri Loqꞌolej Asamajel
         ri xateq pe+ chukolik ri atinamit. 28 Y rikꞌin ri xeyakatej chirij, xkibꞌen ri xayaꞌ qꞌij rat chi xbꞌanatej, porque kin
         abꞌanun chik ruwech chi keriꞌ ndibꞌanatej. 29 Wokami kꞌa Ajaw, tayaꞌ pa cuenta ri tzij ndikibꞌilaꞌ chaqe chi ndikajoꞌ ngojkibꞌen
         castigar roma ndiqayaꞌ rutzijol ri Jesús, y tayaꞌ uchuqꞌaꞌ pa qánima roj ri asamajelaꞌ
         chin ndiqatzijoj ri atzij+ y man ta ndiqaxibꞌij qiꞌ, 30 mientras rat ngaꞌakꞌachojrisaj ri ngeyawej, y ndabꞌen milagros y nimalej teq achike+ ri ma jumbꞌey etzꞌeton, chin ndakꞌut ri nimalej ruchuqꞌaꞌ ri Loqꞌolej Asamajel Jesús,
         xechajeꞌ.31 Y atoq xkibꞌen yan orar, xselon+ ri lugar apeꞌ kimolon kiꞌ, y konojel xnoj kánima rikꞌin ri Espíritu Santo,+ y ma ndikixibꞌij ta kiꞌ ndikitzijolaꞌ ri utzulej rutzij ri Dios.Ri kitaqin ri Jesús, jun kánima kibꞌanun pa ruwiꞌ nojel ri kichajin32 Ri kitaqin ri Jesús, kin ekꞌiy wi, y konojel xe jun ruwech kitzij y xe jun kánima
         kibꞌanun, nixta jun chikikajal ndubꞌij ta chi ri ruchajin kin xe ta richin rijaꞌ,
         y nojel ri kichajin kin xe jun kánima kibꞌanun pa ruwiꞌ.+33 Rikꞌin nimalej ruchuqꞌaꞌ ri Dios, ri apóstoles ndikitzijoj+ chi xkꞌastajbꞌex pe ri Ajaw Jesús chikikajal ri animaꞌiꞌ.+ Kin nditzꞌetetej chi ri ru-favor ri Dios kꞌo pa kiwiꞌ konojel ri kitaqin rijaꞌ. 34 Y chikikajal rejeꞌ, nixta jun ri man ta maneq ndukusaj chin nduqꞌasaj rukꞌaslen, porque
         konojel ri kꞌo kachoch o kulew, ngekikꞌayij+ y ndekijachaꞌ ri rajel 35 chake ri apóstoles, chin keriꞌ ndijach chake konojel ri hermanos ri ndikꞌatzin kitoꞌik,+ achel ndikꞌatzin chake chikijununal. 36 Keriꞌ xubꞌen jun achi alaxneq pa rochꞌulew Chipre rubꞌiniꞌan José, jun riy-rumam kan
         ri Leví. Re José reꞌ, xbꞌix Bernabé+ chare koma ri apóstoles, y ri bꞌiꞌaj riꞌ ndubꞌij tzij: Jun ri ndibꞌochiꞌin kánima
         ri wineq. 37 Re achi reꞌ xukꞌayij jun rulew, y ri rajel xbꞌerujachaꞌ pa kiqꞌaꞌ ri apóstoles.+

Ri mak xkibꞌen ri Ananías y ri Safira51 Pero kꞌo chuqaꞌ jun achi rubꞌiniꞌan Ananías y ri rixjayil rubꞌiniꞌan Safira, ri xkikꞌayij
         jun kulew. 2 Chi ekaꞌiꞌ xkibꞌen ruwech chi ndikikꞌen kan jubꞌaꞌ rajel ri kulew xkikꞌayij, y ri
         chꞌaqa méra xbꞌekijachaꞌ pa kiqꞌaꞌ ri apóstoles.+3 Pero ri Pedro kereꞌ xubꞌij chare ri Ananías: ¿Achike roma xayaꞌ qꞌij chi ri Satanás
         xunojisaj awánima+ chin xawojoꞌ xachꞌakatij ri Espíritu Santo? Porque xabꞌij chi xayaꞌ nojel ri méra
         rajel ri awulew y xa kꞌo jubꞌaꞌ rajel xakꞌen kan. 4 Atoq kꞌajani takꞌayij ri awulew, awichin rat chin ndabꞌen ri ndawojoꞌ rikꞌin. Y atoq
         xakꞌayij, pa aqꞌaꞌ xkꞌojeꞌ ri rajel chin xabꞌen rikꞌin ri xawojoꞌ. Pero, ¿achike roma
         xayaꞌ pa awánima chi ngareqꞌon? Ma chare ta jun wineq xareqꞌon, xa kin chare ri Dios.5 Atoq ri Ananías xrakꞌaxaj keriꞌ, xtzaq qa pa ulew y xken. Y konojel ri xeꞌakꞌaxan
         ri xukꞌulwachij ri Ananías, tzꞌan xibꞌriꞌil+ xpuꞌun pa kánima. 6 Ja atoq riꞌ xejel apu chiriꞌ jujun teq kꞌajolaꞌ, xkibꞌir pa jun kꞌul ri Ananías, y
         xbꞌekimuquꞌ.7 Jun laꞌeq oxiꞌ hora tibꞌanatej riꞌ, atoq xbꞌeqaqa rixjayil ri Ananías. Rijaꞌ ma retaman
         ta ri xbꞌanatej rikꞌin ri rachijil. 8 Ja atoq riꞌ ri Pedro xukꞌutuj razón chare ri Safira: Tabꞌij chuwa: ¿Ri méra rukꞌamon
         pe ri Ananías, jariꞌ nojel rajel ri iwulew xikꞌayij? Y ri ixaq xubꞌij: Ja keriꞌ, jariꞌ
         nojel rajel ri ulew.9 Ri Pedro xubꞌij chare: ¿Achike roma xibꞌen ruwech chi xiwojoꞌ xichꞌakatij ri Espíritu
         Santo chin ri Ajaw?+ Tatzꞌetaꞌ chi ri xebꞌemuqu ri awachijil ekꞌo pe chi puerta chin ngatekimuquꞌ chuqaꞌ
         rat.10 Atoq ri ixaq xrakꞌaxaj keriꞌ, xtzaq qa chiraqen ri Pedro y xken. Y atoq xeꞌok apu
         ri kꞌajolaꞌ ri xebꞌemuqu ri Ananías, xkitzꞌet chi kamineq ri ixaq, y xbꞌekimuquꞌ chunaqaj
         ri rachijil. 11 Y konojel ri kitaqin ri Ajaw xnoj kánima rikꞌin xibꞌriꞌil, y keriꞌ chuqaꞌ kánima konojel
         ri wineq ri xkakꞌaxaj ri xbꞌanatej.Kꞌiy nimalej teq retal ruchuqꞌaꞌ ri Dios ngebꞌanatej chikiqꞌaꞌ ri apóstoles12 Chikiqꞌaꞌ ri apóstoles ngebꞌanatej kꞌiy nimalej teq retal ruchuqꞌaꞌ ri Dios y nimalej
         teq achike ri nixta jumbꞌey etzꞌeton chikikajal ri wineq. Y konojel ri kitaqin ri
         Ajaw, jun kánima kibꞌanun ndikimal kiꞌ pa jun chijay chin ri rachoch ri Dios, chijay
         ri ndibꞌix chin Salomón+ chare. 13 Pero nixta jun chikikajal ri ma kitaqin ta ri Ajaw ndukowij riꞌ chin ta ndok kachibꞌil
         ri kitaqin ri Ajaw. Pero ri kitaqin chik ri Ajaw, utz ngetzꞌat koma ri wineq. 14 Y qꞌij-qꞌij más ngekꞌiyer ri ngetaqin,+ porque ekꞌiy chi achiꞌaꞌ chi ixoqiꞌ ndikitaqij ri Ajaw Jesús. 15 Y ri wineq hasta ngekelesaj pe pa bꞌey chuwech teq chꞌat y warabꞌel ri ngeyawej, chin
         keriꞌ atoq ndeqꞌax ri Pedro, maske xe ta ok rumochꞌochꞌil ndeqꞌax pa kiwiꞌ jujun ri
         ngeyawej chin ngekꞌachaj. 16 Keriꞌ chuqaꞌ ekꞌiy wineq aj pa teq tinamit ri ekꞌo chunaqaj ri Jerusalén, xepuꞌun
         pa tinamit Jerusalén kikꞌamaloꞌon pe ri ngeyawej y ri ndikiqꞌasaj kꞌayew roma kꞌo
         seqꞌ teq espíritu pa kikꞌaslen, y konojel xekꞌachojrisex.+Ri Pedro y ri Juan ngeyoꞌox pa cheꞌ17 Pero ri más nimalej ruqꞌij sacerdote junan kikꞌin ri bꞌotzaj teq achiꞌaꞌ saduceos,
         tzꞌan itzel ndikinaꞌ pa kánima chikij ri apóstoles, 18 romariꞌ xekitzꞌen e y xebꞌekiyaꞌ pa cheꞌ chin ri tinamit.+19 Pero chupan ri jun tokoqꞌaꞌ riꞌ, jun ángel+ chin ri Ajaw xujeq ruchiꞌ ri cheꞌ chikiwech ri apóstoles y xerelesaj e, y kereꞌ xubꞌij
         chake: 20 Kixbꞌiyin y kixpeꞌeꞌ pa rachoch ri Dios, y titzijoj chake ri wineq nojel ri utzulej
         teq tzij ri ndichꞌaꞌa pa ruwiꞌ ri kꞌaslen ma ndikꞌis ta, xchajeꞌ ri ángel. 21 Atoq xseqresan pe, ri apóstoles xeꞌok pa rachoch ri Dios achel xubꞌij ri ángel chake,
         y ngekitijoj ri wineq chiriꞌ.Jukꞌan chik apeꞌ, ri más nimalej ruqꞌij sacerdote y ri kachibꞌilan, xekoyoj ri chꞌaqa
         chik achiꞌaꞌ israelitas ri junan kikꞌin rejeꞌ kꞌo uchuqꞌaꞌ pa kiqꞌaꞌ. Ri chꞌaqa chik
         ri xeꞌoyox, ja ri intéra teq achiꞌaꞌ kꞌo kiqꞌij chikiwech ri tinamit. Y atoq kimolon
         chik kiꞌ, xkibꞌen mandar chi kekꞌamer pe ri apóstoles ri pa kitzij rejeꞌ kꞌa etzꞌapel
         pa cheꞌ. 22 Pero atoq ri etaqon xebꞌeqaqa pa cheꞌ, xkitzꞌet chi emaneq chik ri apóstoles. Xetzolij
         apeꞌ ekꞌo kan ri etaqayon e kichin y kereꞌ xkibꞌij chake: 23 Roj xbꞌeqilaꞌ chi ri ruchiꞌ ri cheꞌ tzꞌapel utz-utz y ri chajinel epeꞌel ndikichajij,
         pero atoq xqajeq apu ruchiꞌ ri cheꞌ, nixta jun xqil chupan.24 Atoq ri ki-jefe ri ngechajin rachoch ri Dios, y ri sacerdotes israelitas más kꞌo ruchuqꞌaꞌ
         kitzij xkakꞌaxaj keriꞌ, xsach kikꞌuꞌx, y ndikinojilaꞌ ri achike ndukꞌen pe ri keriꞌ
         xbꞌanatej. 25 Pero xbꞌeqaqa jun ri apeꞌ kimolon kiꞌ y kereꞌ xubꞌij chake: Titzꞌetaꞌ, ri achiꞌaꞌ
         ri xeꞌiyaꞌ pa cheꞌ, ekꞌo pa rachoch ri Dios y ngekitijoj ri wineq, xchajeꞌ.26 Xbꞌa kꞌa ri ki-jefe ri ngechajin rachoch ri Dios y ri ekꞌo chuxeꞌ rutzij, xebꞌekikꞌamaꞌ
         ri apóstoles, pero relik xekikꞌen pe, porque ndikixibꞌij kiꞌ chi ngekꞌaq chi abꞌej
         koma ri wineq si kꞌo itzel ndikibꞌen chake. 27 Y xekikꞌen pe chikiwech ri achiꞌaꞌ israelitas kꞌo uchuqꞌaꞌ pa kiqꞌaꞌ; y ri más nimalej
         ruqꞌij sacerdote kereꞌ xubꞌij chake: 28 ¿La ma qabꞌanun ta kꞌa mandar chiwa chi ma keꞌitijoj chik ri wineq pa rubꞌiꞌ ri achi
         ri ndiyaꞌ ruqꞌij? Pero rix xa inojisan nojel ri tinamit Jerusalén rikꞌin ri itijonik,+ y pa ruwiꞌ riꞌ, ndiwojoꞌ ndiyaꞌ pa qawiꞌ ralal rukamik ri achi riꞌ,+ xchajeꞌ.29 Pero ri Pedro y ri chꞌaqa chik apóstoles kereꞌ xkibꞌij: Ndikꞌatzin chi nabꞌey ndiqanimaj
         ri ndubꞌij ri Dios, ke chuwech ndiqanimaj ri ndikibꞌij ri wineq.+30 Ri Dios ri xkiyaꞌ ruqꞌij ri ojer teq qatit-qamamaꞌ xukꞌastajbꞌaꞌ+ pe ri Jesús chikikajal ri animaꞌiꞌ, ri Jesús ri xikamisaj e rix, atoq xikꞌutuj chi
         xbꞌajix chuwech jun cheꞌ. 31 Ri Dios xubꞌen chi pa rikiqꞌaꞌ rijaꞌ xbꞌekꞌojeꞌ ri Jesús rikꞌin nimalej ruqꞌij,+ y xubꞌen chare chi ndubꞌen mandar pa ruwiꞌ nojel y chi ja rijaꞌ ri Kolonel, chin
         keriꞌ roj israelitas nditzolij qánima rikꞌin ri Dios y ndikuyutej qamak.+32 Y nojel reꞌ, roj ndiqayaꞌ qatzij chi xqatzꞌet chi keriꞌ xbꞌanatej, y keriꞌ chuqaꞌ
         ri Espíritu Santo ri ndiyoꞌox pa kánima ri wineq ri ndikinimaj ri ndubꞌij ri Dios,
         kin ndukꞌut+ chi qetzij ri ngojtajin chubꞌixik, xechajeꞌ ri apóstoles.33 Atoq ri bꞌotzaj achiꞌaꞌ israelitas kꞌo uchuqꞌaꞌ pa kiqꞌaꞌ xkakꞌaxaj keriꞌ, tzꞌan xmeqꞌeꞌ
         chake y xkajoꞌ xekikamisaj+ ri apóstoles. 34 Pero chikikajal ri bꞌotzaj achiꞌaꞌ riꞌ, kꞌo jun fariseo rubꞌiniꞌan Gamaliel, tijonel
         chin ri ley xyoꞌox chare ri Moisés. Ri Gamaliel kin kꞌo reqalen rutzij chikiwech ri
         tinamit. Rijaꞌ xyakatej y xubꞌij chi keꞌelesex e jubꞌaꞌ ri apóstoles. 35 Y atoq eꞌelesan chi e ri apóstoles, xubꞌij chake ri erachibꞌil: Achiꞌaꞌ teq israelitas,
         tibꞌanaꞌ cuenta iwiꞌ rikꞌin ri achike ndiwojoꞌ ndibꞌen chake ri achiꞌaꞌ etzꞌamon pe.
         36 Porque jumbꞌey kan, xyakatej ri jun achi rubꞌiniꞌan Teudas, ri xubꞌij chi kꞌo ruqꞌij,
         y ekꞌo laꞌeq jun 400 achiꞌaꞌ xeꞌoqan richin. Pero atoq xkamisex, konojel ri xkinimaj
         rutzij xbꞌan chake chi xkikiralaꞌ e kiꞌ y chiriꞌ xkꞌis nojel. 37 Atoq kamineq chik ri Teudas, xyakatej chik jun achi rubꞌiniꞌan Judas, aj rochꞌulew
         Galilea, chupan teq ri qꞌij atoq ri wineq xbꞌekitzꞌibꞌaj kibꞌiꞌ pa teq kitinamit chin
         xeꞌajilex. Ri achi riꞌ xubꞌen chi ekꞌiy wineq xeꞌoqan richin, pero atoq xkamisex,
         konojel ri xeniman rutzij xkikiralaꞌ e kiꞌ. 38 Romariꞌ, ngixinpixabꞌaj chi ma achike tibꞌen chake ri achiꞌaꞌ etzꞌamon y keꞌisoqꞌopij
         e, porque si ri kibꞌanun ruwech y ngetajin rikꞌin xa kiyon kinojin pe, xa xtikꞌis
         wi, 39 pero si ri ndikibꞌen rikꞌin ri Dios pataneq, rix ma ngixtiker ta ndikꞌis kiqꞌij. Y
         ma kꞌateꞌ chare ri Dios ndibꞌen oyowal, xchajeꞌ ri Gamaliel.Konojel ri achiꞌaꞌ israelitas kꞌo uchuqꞌaꞌ pa kiqꞌaꞌ, xkinimaj rutzij ri Gamaliel.
         40 Ja atoq riꞌ xeꞌoyox chi apu ri ekaꞌiꞌ apóstoles, xeroq, y xbꞌix e chake chi ma kechꞌaꞌa
         chik chake ri wineq pa ruwiꞌ ri Jesús.+ Kꞌateriꞌ xesoqꞌopix e. 41 Ri apóstoles xeꞌel pe chiriꞌ chikiwech ri achiꞌaꞌ israelitas kꞌo uchuqꞌaꞌ pa kiqꞌaꞌ,
         y tzꞌan ngekikot roma ndikinaꞌ chi jun favor rubꞌanun ri Dios chake chi ndikiqꞌasaj
         kꞌayew+ y ndibꞌan itzel chake roma ndikiyaꞌ utzulej rutzijol ri Jesús. 42 Y qꞌij-qꞌij pa teq achoch y pa rachoch ri Dios, ngekitijoj ri wineq y ndikitzijoj
         ri utzulej teq tzij ri ndubꞌij chi ja ri Jesús ri Jun ri xtaq pe roma ri Dios chukolik
         ri rutinamit.

Ri achiꞌaꞌ ri xekanox chin ndikijech ri ndikꞌatzin qꞌij-qꞌij chake ri hermanos61 Chupan teq ri qꞌij atoq ngekꞌiyer+ más ri kitaqin ri Ajaw, ri israelitas ri ngechꞌaꞌa pa chꞌabꞌel griego ma ngekikot
         ta rikꞌin ri achike modo ndibꞌan chare ri rujachik ri kitoꞌik ri malkaꞌ teq ixoqiꞌ
         ri ndibꞌan qꞌij-qꞌij, romariꞌ kereꞌ xkibꞌij chake ri apóstoles: Ma junan ta ri ndiyoꞌox
         chake ri malkaꞌ teq ixoqiꞌ chiqakajal roj ri ngojchꞌaꞌa pa chꞌabꞌel griego, rikꞌin
         ri ndiyoꞌox chake ri malkaꞌ teq ixoqiꞌ ri ngechꞌaꞌa pa chꞌabꞌel hebreo, ngechajeꞌ.
         2 Romariꞌ, ri kabꞌlajuj apóstoles xekoyoj konojel ri kitaqin ri Ajaw, y kereꞌ xkibꞌij
         chake: Ma utz ta chi roj ndiqayaꞌ kan rutzijoxik ri utzulej rutzij ri Dios, chin ndiqatzꞌen
         rujachik ri ndikꞌatzin qꞌij-qꞌij chake ri hermanos. 3 Romariꞌ hermanos, keꞌikanoj rix wuquꞌ achiꞌaꞌ chiꞌikajal, ri ngetzꞌetetej chi chojmilej
         kikꞌaslen, nojneq kánima rikꞌin ri Espíritu Santo y rikꞌin ri nojibꞌel pataneq rikꞌin
         ri Dios, chin ndiqayaꞌ ri samaj riꞌ pa kiqꞌaꞌ.+4 Y keriꞌ roj ndiqajech qiꞌ pa oración, y chutzijoxik ri utzulej rutzij ri Dios, xechajeꞌ.5 Ri xkibꞌij ri apóstoles, xqaꞌ chikiwech konojel ri kimolon kiꞌ pa rubꞌiꞌ ri Ajaw,
         y xkichaꞌ ri Esteban, jun hermano nojneq ránima rikꞌin ri Espíritu Santo y nojel ránima
         kuqul rukꞌuꞌx rikꞌin ri Dios chuqaꞌ. Xekichaꞌ chuqaꞌ ri Felipe,+ ri Prócoro, ri Nicanor, ri Timón, ri Pármenas, y jun achi ma israelita ta ri runiman
         ri ley xyoꞌox chare ri Moisés. Ri achi riꞌ rubꞌiniꞌan Nicolás, aj Antioquía. 6 Ri xechaꞌox, xeꞌukꞌuꞌex chikiwech ri apóstoles, y ri apóstoles xkibꞌen orar y xkiyaꞌ
         kiqꞌaꞌ pa kiwiꞌ+ ri ewuquꞌ achiꞌaꞌ, retal chi ndikitzꞌen ri samaj.7 Y ri rutzij ri Dios bꞌaneq más rutzijol, y qꞌij-qꞌij pa tinamit Jerusalén ngekꞌiyer
         más ri kitaqin ri Ajaw, y ekꞌiy chuqaꞌ sacerdotes israelitas ngeniman chuwech ri Dios
         roma ndikitaqij+ ri Jesús.Ri Esteban nditzꞌan e8 Ri Esteban jun achi nojneq ránima rikꞌin ri ruchuqꞌaꞌ ri Dios y rikꞌin ri ru-favor
         ri Dios. Y chikikajal ri israelitas, rijaꞌ ndubꞌen nimalej teq achike ri nixta jumbꞌey
         etzꞌeton y nimalej teq retal ruchuqꞌaꞌ ri Dios. 9 Pero ekꞌo ri ndikimal kiꞌ pa jun sinagoga ri ndibꞌix chare: Kichin ri achiꞌaꞌ ma ekꞌo
         chi ta chuxeꞌ kitzij kajaw. Ri ndikimal kiꞌ chupan ri sinagoga riꞌ, ekꞌo israelitas
         aj Cirene, aj Alejandría, aj rochꞌulew Cilicia y israelitas aj rochꞌulew Asia. Jujun
         chikikajal rejeꞌ xeyakatej chirij ri Esteban y xkitzꞌuk ndikichuquchaꞌ chi tzij rijaꞌ.
         10 Pero ma ngetiker ta ndikitzolij ruwech rutzij+ ri Esteban, porque ndichꞌaꞌa chake rikꞌin nojibꞌel ri nduyaꞌ ri Espíritu Santo chare.
         11 Ri israelitas riꞌ xkiyaꞌ méra chake jujun wineq chin ndikibꞌij chi xkakꞌaxaj ri Esteban
         chi itzel ndichꞌaꞌa chirij ri Moisés+ y chirij ri Dios. 12 Y xekiyek ri intéra teq achiꞌaꞌ kꞌo kiqꞌij, ri tijonelaꞌ chin ri ley xyoꞌox chare
         ri Moisés y ri wineq chin ri tinamit. Kꞌateꞌ ruwech xkitzꞌen ri Esteban y xkikꞌuaj
         chikiwech ri bꞌotzaj achiꞌaꞌ israelitas kꞌo uchuqꞌaꞌ pa kiqꞌaꞌ. 13 Xekikanoj chuqaꞌ wineq chin xkitzꞌuk aqꞌ chirij ri Esteban y jareꞌ ri aqꞌ xkibꞌij:
         Re jun achi reꞌ ma nditaneꞌ ta chi ndichꞌaꞌa chirij re loqꞌolej rachoch ri Dios y
         chirij ri ley xyoꞌox chare ri Moisés. 14 Porque qakꞌaxan chi ndubꞌij chi ri Jesús aj Nazaret nduwulij re rachoch ri Dios,+ y ndujel chuqaꞌ nojel ri rukꞌutun kan+ ri Moisés, xechajeꞌ.15 Ri achiꞌaꞌ israelitas kꞌo uchuqꞌaꞌ pa kiqꞌaꞌ y konojel ri etzꞌuyul apu kikꞌin, xkichꞌik
         kiwech chirij ri Esteban, y xkitzꞌet chi achel ruwech jun ángel nditzuꞌun.

Ri ndubꞌij ri Esteban chikiwech ri ngeqꞌaton tzij pa ruwiꞌ71 Ri más nimalej ruqꞌij sacerdote kereꞌ xubꞌij chare ri Esteban: ¿Qetzij nojel ri ndibꞌix
         chawij? 2 Ri Esteban xubꞌij: Achiꞌaꞌ teq nuwinaqul y rix intéra teq achiꞌaꞌ chin ri qatinamit,
         tiwakꞌaxaj re nibꞌij chiwa: Ri Dios ri kin nimalej ruqꞌij xuqꞌalajrisaj riꞌ chuwech
         ri ojer qatit-qamamaꞌ Abraham pa rochꞌulew Mesopotamia, atoq ri Abraham kꞌajani tekꞌojeꞌ
         pa tinamit Harán.+3 Y ri Dios kereꞌ xubꞌij chare: Tayaꞌ kan ri ulew apeꞌ ratkꞌo, y ri awoxpochel, y kabꞌiyin
         chupan ri jun rochꞌulew+ ri nikꞌut riyin chawech, xchajeꞌ. 4 Ri Abraham xel pe chikikajal ri ruwinaqul pa rochꞌulew Caldea y xbꞌekꞌojeꞌ pa tinamit
         Harán. Atoq kamineq chik ri rutataꞌ, ri Dios xukꞌen pe ri Abraham chupan re rochꞌulew
         apeꞌ rojkꞌo wokami. 5 Pero ri Dios nixta jun ulew xujech yan ta pa ruqꞌaꞌ ri Abraham chireꞌ pa rochꞌulew
         Canaán, nixta jubꞌaꞌ chin ta kꞌo apeꞌ ndikꞌojeꞌ, pero atoq ri Abraham kꞌajani kekꞌojeꞌ
         ralkꞌuaꞌl, ri Dios xubꞌij chi nduyaꞌ re rochꞌulew Canaán chare rijaꞌ y chake ri eriy-rumam.+6 Y ri Dios kereꞌ chuqaꞌ xubꞌij chare: Ri awiy-amam ri xkekꞌojeꞌ, ngebꞌeqaqa pa kirochꞌulew
         juley chik wineq. Ri wineq riꞌ ngekiyaꞌ chuxeꞌ kitzij, ngekiyaꞌ pa kꞌayew y ri awiy-amam
         ri xkekꞌojeꞌ, ndikiqꞌasaj kꞌayew pa kiqꞌaꞌ 400 junaꞌ.+7 Pero riyin niyaꞌ castigo pa kiwiꞌ ri ngebꞌanun keriꞌ chake. Kꞌateriꞌ ri awiy-amam
         ngeꞌel pe+ chikikajal ri wineq riꞌ y ndukiyaꞌ nuqꞌij chireꞌ pa rochꞌulew Canaán, xchajeꞌ ri
         Dios. 8 Y ri Dios xubꞌen jun pacto rikꞌin ri Abraham, y ri retal ri pacto riꞌ, ja ri circuncisión.+ Romariꞌ ri Abraham, atoq kꞌaja waqxaqiꞌ qꞌij talex ri rukꞌajol Isaac, xubꞌen circuncidar.+ Keriꞌ chuqaꞌ ri Isaac xubꞌen circuncidar ri rukꞌajol Jacob, y ri Jacob chuqaꞌ xerubꞌen
         circuncidar ri kabꞌlajuj rukꞌajol ri xeꞌok tataꞌatz pa ruwiꞌ ri qatinamit Israel.9 Ri erukꞌajol ri Jacob itzel xkinaꞌ pa kánima chirij ri kichaqꞌ+ José, romariꞌ xkikꞌayij e, y ri José xukꞌuꞌex pa rochꞌulew Egipto. Pero ri José ma
         jumbꞌey xyoꞌox kan roma ri Dios.+10 Y ri Dios xukal chupan ri kꞌayew xuqꞌasaj, xuyaꞌ ri ru-favor pa ruwiꞌ y xuyaꞌ chuqaꞌ
         nojibꞌel chare, y xubꞌen chi utz xtzꞌat roma ri rey Faraón pa rochꞌulew Egipto, y
         ri Faraón pa ruqꞌaꞌ ri José xuyaꞌ chin ndubꞌen gobernar ri palacio+ y nojel ri rochꞌulew Egipto.11 Chupan ri tiempo riꞌ xpuꞌun jun nim wayijal chuwech nojel ri rochꞌulew Egipto y ri
         rochꞌulew Canaán, wayijal ri xukꞌen pe santienta kꞌayew, y ri ojer teq qatit-qamamaꞌ
         maneq chik achike chin ndikikꞌux. 12 Pero atoq ri Jacob xrakꞌaxaj chi pa rochꞌulew Egipto kꞌo trigo, xeruteq ri erukꞌajol
         chuloqꞌik trigo,+ y ri erukꞌajol ja ri ojer teq qatit-qamamaꞌ. Jareꞌ ri nabꞌey mul xeruteq pa rochꞌulew
         Egipto. 13 Y atoq ri Jacob xeruteq pa rukan mul chuloqꞌik trigo, ri José xubꞌij chake ri erunimal
         chi ja rijaꞌ ri kichaqꞌ,+ y ri Faraón xretamaj kiwech ri ruchaqꞌ-runimal ri José. 14 Ri José xubꞌij chi kebꞌekꞌamer ri rutataꞌ+ Jacob y konojel ri roxpochel. E 75 wineq chi konojel+ ri xebꞌekꞌamer. 15 Y ri Jacob xbꞌa qa pa rochꞌulew Egipto. Chiriꞌ xkꞌojeꞌ y xken, y chiriꞌ xeken chuqaꞌ
         ri erukꞌajol,+ ri ojer teq qatit-qamamaꞌ. 16 Pero ri kibꞌaqil xekꞌamer chi pe pa tinamit Siquem+ waweꞌ pa rochꞌulew Canaán y xemuq pa jun ulew ri xulaqꞌ ri Abraham chake ri erukꞌajol
         jun achi rubꞌiniꞌan Hamor.17 Pero atoq ja nduqaqa ri tiempo chin ndibꞌanatej ri xusuj ri Dios chare ri Abraham,+ ri qawinaqul pa rochꞌulew Egipto xekꞌiyer y esantienta xkibꞌen. 18 Ja tiempo riꞌ, xyakatej jun chik kꞌakꞌakꞌ rey ri ma xretamaj ta ri utz ri xubꞌen ri
         José+ pa rochꞌulew Egipto. 19 Re jun rey reꞌ chi chꞌakatinik xerutzꞌen ri qawinaqul chin tikajoꞌ mani ndikikamisaj
         kiꞌ chi samaj, y xeruyaꞌ pa kꞌayew, hasta xubꞌen chake ri teꞌej-tataꞌatz chi xekiyaꞌ
         kan saqil ri kalkꞌuaꞌl+ ri kꞌaja ok xeꞌalex chin xeken. 20 Ja tiempo riꞌ, xalex ri Moisés, jun chꞌuti akꞌual ri yalan jabꞌel chuwech ri Dios,
         y ri rute-rutataꞌ xkikꞌiytisaj chikachoch oxiꞌ ikꞌ.+21 Atoq ma xetiker ta chik xkewaj, xbꞌekiyaꞌ ri akꞌual saqil, pero ri rumiꞌal ri Faraón
         xril, xukꞌiytisaj y xubꞌen achel ral+ chare. 22 Y keriꞌ ri Moisés xtijox rikꞌin nojel ruwech nojibꞌel kichin ri aj Egipto. Y atoq
         xok pe intéra achi, kin kꞌo ruchuqꞌaꞌ ri ndubꞌij y ri ndubꞌen.23 Atoq ri Moisés jun laꞌeq 40 rujunaꞌ, xuyaꞌ pa ránima chi ngebꞌerutzꞌetaꞌ ri ruwinaqul
         israelitas.+24 Y atoq xutzꞌet chi juyo ruwech ndibꞌan chare jun israelita roma jun aj Egipto, xutoꞌ
         y xutzolij rukꞌexel chare ri aj Egipto, xukamisaj.+25 Pa rutzij ri Moisés, ri eruwinaqul israelitas ndikikꞌoxomaj chi ja rijaꞌ ri xtukusaj
         ri Dios chin ngerukal pa kiqꞌaꞌ ri aj Egipto. Pero ri israelitas ma xkikꞌoxomaj ta
         chi keriꞌ. 26 Chukan qꞌij ri Moisés xebꞌerilaꞌ ekaꞌiꞌ israelitas ndikichꞌeyelaꞌ kiꞌ. Rijaꞌ xrajoꞌ
         xeruqꞌil, y kereꞌ xubꞌij chake: Rix iwinaqul iwiꞌ. ¿Achike roma ndichꞌeyelaꞌ iwiꞌ?
         xchajeꞌ. 27 Ja atoq riꞌ ri jun ri más nditiker pa ruqꞌaꞌ ri jun chik, xuchokmayij ri Moisés y
         kereꞌ xubꞌij chare: ¿Achike xyoꞌon uchuqꞌaꞌ pa aqꞌaꞌ pa qawiꞌ y achike bꞌiꞌin chawa
         chi ngatok qꞌatoy tzij chin ndachojmirisaj ri oyowal chiqawech? 28 ¿Ndawojoꞌ nganakamisaj achel xabꞌen iwir chare ri aj Egipto?+29 Atoq ri Moisés xrakꞌaxaj keriꞌ, xanimej, xbꞌa pa rochꞌulew Madián.+ Chiriꞌ xruxqanej riꞌ, y chiriꞌ xukanoj rixjayil y xekꞌojeꞌ ekaꞌiꞌ ralkꞌuaꞌl.30 Atoq ri Moisés 40 junaꞌ tikꞌojeꞌ pa rochꞌulew Madián, jun ángel xuqꞌalajrisaj riꞌ
         chuwech pa jun zarza+ ndijina pa qꞌaqꞌ chiriꞌ chunaqaj ri juyuꞌ rubꞌiniꞌan Sinaí, pa chaqiꞌj y tzꞌiran
         ulew. 31 Ri Moisés xsach rukꞌuꞌx roma ri ndutzꞌet, y atoq xjel apu más chin ndutzꞌet utz-utz
         ri ndajin, xrakꞌaxaj ruchꞌabꞌel ri Ajaw ri kereꞌ xubꞌij chare: 32 Ja riyin ri ki-Dios ri ojer teq awatit-amamaꞌ, ri Dios ri xkiyaꞌ ruqꞌij ri Abraham,
         ri Isaac y ri Jacob,+ xchajeꞌ chare. Y ri Moisés ndibꞌarbꞌot roma ruxibꞌriꞌil, nixta xukowij chik riꞌ chin
         ta xtzuꞌun apu. 33 Y ri Ajaw xchꞌaꞌa chik jumbꞌey y kereꞌ xubꞌij chare ri Moisés: Tawelesaj e ri axajabꞌ
         chiꞌawaqen, porque ri ulew apeꞌ rat peꞌel, kin loqꞌolej wi.+34 Riyin nutzꞌeton pe chi ri nutinamit Israel itzel ndibꞌan chake pa rochꞌulew Egipto,
         xenwakꞌaxaj chi santienta ngejila, y xiqape chin ngenkal. Romariꞌ, tabꞌanaꞌ akꞌojlen
         chin ngatinteq pa rochꞌulew Egipto, xchajeꞌ ri Ajaw chare.35 Y ja Moisés reꞌ ri xqꞌalajin chi ma xkajoꞌ ta ri israelitas, atoq kereꞌ xkibꞌij chare:
         ¿Achike xyoꞌon uchuqꞌaꞌ pa aqꞌaꞌ pa qawiꞌ y achike bꞌiꞌin chawa chi ngatok qꞌatoy
         tzij chin ndachojmirisaj ri oyowal chiqawech? xechajeꞌ chare. Pero ja rijaꞌ ri xyoꞌox
         uchuqꞌaꞌ pa ruqꞌaꞌ pa ruwiꞌ ri rutinamit ri Dios y xtaq chin xerukal pe pa kiqꞌaꞌ
         ri itzel ngetzꞌeto kichin, rikꞌin ri toꞌonik xyoꞌox chare roma ri ángel+ ri xukꞌut riꞌ chuwech chupan ri zarza ndijina pa qꞌaqꞌ. 36 Ri Moisés chin xerelesaj pe ri israelitas, xubꞌanalaꞌ nimalej teq achike ri nixta
         jumbꞌey etzꞌeton y nimalej teq retal ruchuqꞌaꞌ ri Dios pa rochꞌulew Egipto. Y keriꞌ
         chuqaꞌ xubꞌanalaꞌ atoq xeruqꞌasaj ri israelitas chupan ri mar keq,+ y pa chaqiꞌj y tzꞌiran ulew chi 40 junaꞌ. 37 Ja Moisés reꞌ ri kereꞌ xubꞌij chake ri qawinaqul israelitas: Ri Dios nduyek jun chik
         profeta+ chiꞌikajal achel xubꞌen chuwa riyin, xchajeꞌ. 38 Y ja chuqaꞌ ri Moisés ri xkꞌojeꞌ rikꞌin ri rutinamit ri Dios atoq xekibꞌanalaꞌ kimolojriꞌil
         pa chaqiꞌj y tzꞌiran ulew, y ja rijaꞌ ri xqꞌasan rutzij ri ángel+ chake ri ojer teq qatit-qamamaꞌ, atoq ri ángel xchꞌaꞌa chare pariꞌ ri juyuꞌ Sinaí.
         Y chare ri Moisés xyoꞌox ri kꞌaslik teq tzij chin xuqꞌasaj chaqe roj israelitas.+39 Pero ri ojer teq qatit-qamamaꞌ ma xkajoꞌ ta xkinimaj, xa itzel xkakꞌaxaj ri xubꞌij
         chake y xkirayij pa kánima chi xetzolij pa rochꞌulew Egipto. 40 Y kereꞌ xkibꞌij chare ri Aarón: Kaꞌabꞌanaꞌ qatiox chin ngeꞌukꞌuan bꞌey chiqawech,
         porque ri Moisés ri xelesan pe qichin pa rochꞌulew Egipto, ma qetaman ta achike xbꞌanatej
         rikꞌin.+41 Chupan teq ri qꞌij riꞌ, xkibꞌen qa rachibꞌel jun alaj wakx, y jariꞌ xkibꞌen qa ki-dios
         chare, y xekikamisaj chikap chuwech chin xkiyaꞌ ruqꞌij. Y xkibꞌen nimaqꞌij roma ri
         ki-dios xkibꞌen rikꞌin kiqꞌaꞌ. 42 Romariꞌ ri Dios xumalij kan kiwech,+ y xerujech chin xekiyalaꞌ kiqꞌij nojel teq ruwech chꞌumil,+ achel ndubꞌij chupan ri kitzꞌibꞌan kan ri profetas atoq ri Dios kereꞌ xubꞌij:Rix aj Israel,Atoq xixkꞌojeꞌ 40 junaꞌ pa chaqiꞌj y tzꞌiran ulew,Ma chinuwech ta riyin xeꞌikamisalaꞌ chikap chin xiyaꞌ nuqꞌij.43 Rix xa ja ri rachoch ri tiox rubꞌiniꞌan Moloc xitelej y xikꞌuaj,*Keriꞌ chuqaꞌ xitelej y xikꞌuaj ruchꞌumil ri tiox rubꞌiniꞌan Refán,Y ri tiox riꞌ, xa rix xixbꞌanun qa chin xiyaꞌ kiqꞌij.Romariꞌ, nibꞌen chiwa chi ngixbꞌaMás kelaꞌ chuwech ri rochꞌulew Babilonia,+xchajeꞌ ri Dios.44 Ri ojer teq qatit-qamamaꞌ xeꞌeqꞌax chupan ri tzꞌiran y chaqiꞌj ulew kikꞌuan ri rachoch
         ri Dios bꞌanun kikꞌin kꞌul. Ri achoch riꞌ, kin ja achel ri rachibꞌel ri xkꞌut chuwech
         ri Moisés pariꞌ ri juyuꞌ, keriꞌ bꞌanun chare.+45 Y atoq xqꞌax ri tiempo, ri rachoch ri Dios riꞌ xqꞌax kan pa kiqꞌaꞌ ri kalkꞌuaꞌl, ri
         ojer teq qatit-qamamaꞌ, y ja ri kalkꞌuaꞌl xeꞌukꞌuan apu chupan ri ulew rusujun ri
         Dios chin nduyaꞌ chake, y keriꞌ xkibꞌen atoq ja ri Josué ukꞌuayon kibꞌey. Ri Dios
         kin xeroqotaj e ri wineq ekꞌo chupan ri rochꞌulew riꞌ chin xuyaꞌ chake ri qatit-qamamaꞌ.
         Y ri rachoch ri Dios bꞌanun kikꞌin kꞌul jumul xkusex pe chin ndiyoꞌox ruqꞌij ri Dios,
         hasta pa ru-tiempo ri rey David. 46 Y ri Dios xuyaꞌ ru-favor pa ruwiꞌ ri rey David, y ri David xukꞌutuj chi tuyaꞌ qꞌij
         chare chi ndupabꞌaꞌ jun kꞌakꞌakꞌ rachoch ri Dios,+ chin chiriꞌ ri israelitas ndikiyaꞌ ruqꞌij ri Dios. 47 Pero ja ri Salomón xbꞌanun ri achoch riꞌ. 48 Y riꞌ, maske ri nimalej ruqꞌij Dios+ ma pa aj rochꞌulew ta achoch ndikꞌojeꞌ, achel ndubꞌij ri rutzꞌibꞌan kan ri profeta:
         49 Ri Ajaw Dios kereꞌ ndubꞌij:Ja ri kaj ri nu-trono,Y ri rochꞌulew rupalibꞌal waqen.¿Ndikꞌatzin kami chuwa jun achoch ri rix wineq bꞌanayon richin?¿Ngixtiker kami ndibꞌen jun wachoch apeꞌ nginuxlan?50 Tikꞌuxlaꞌaj kꞌa chi ja riyin ri bꞌanayon nojel ri ekꞌo.+Keriꞌ xubꞌij ri Dios, rutzꞌibꞌan kan ri profeta.51 Pero rix xa ma ngixkꞌoxoman ta, y ma iyoꞌon ta qꞌij chare ri Espíritu Santo chi ndubꞌen
         samaj pa iwánima. Ri ndiwakꞌaxaj ndok pa jun ixikin y ndel chi e chupan ri jun, jumul
         ma ndiwojoꞌ ta ndibꞌen ri ndubꞌij ri Espíritu, xa junan inoꞌoj kikꞌin ri ojer teq
         iwatit-imamaꞌ. 52 ¿Achike kꞌa jun chikiwech ri profetas ri man ta xtzeqlebꞌex koma ri iwatit-imamaꞌ
         chin xkibꞌen itzel+ chare? Kin ja chuqaꞌ ri iwatit-imamaꞌ ri xekamisan ri profetas ri xeyoꞌon kan rutzijol
         chi nduqaqa ri Jun ri ma jun rumak, y atoq xuqaqa, ja rix ri xixjacho pa kiqꞌaꞌ itzel
         teq wineq y xikꞌutuj chi tikamisex.+53 Y ri ley ri xuyaꞌ ri Dios chare ri Moisés, ángeles xetuyoꞌon qa chare,+ y ja ley riꞌ kꞌo iwikꞌin rix wokami. Pero rix xa ma ndinimaj ta ri ndubꞌij, xchajeꞌ
         ri Esteban.Rukamik ri Esteban54 Atoq ri kimolon apu kiꞌ xkakꞌaxaj ri xubꞌij ri Esteban, tzꞌan koyowal xyakatej, y
         ndikiqachꞌachꞌelaꞌ keyaj chirij. 55 Pero ri Esteban nojneq ránima rikꞌin ri Espíritu Santo, xtzuꞌun e chikaj, xutzꞌet
         ri nimalej ruqꞌij ri Dios, y xutzꞌet chuqaꞌ chi ri Jesús peꞌel pa rikiqꞌaꞌ ri Dios.+56 Y ja atoq riꞌ xubꞌij: ¡Titzꞌetaꞌ! Riyin nitzꞌet chi jaqel ri kaj y pa rikiqꞌaꞌ ri
         Dios peꞌel apu ri Jun aj chikaj ri xuꞌalex chiqakajal.57 Ja atoq riꞌ ri kimolon apu kiꞌ chiriꞌ kaw xesikꞌiyaj apu, y xkitzꞌapij kixikin chin
         ma xkakꞌaxaj chi ta ri Esteban, y chi konojel xeyakatej chirij chin xkitzꞌen. 58 Xkelesaj kꞌa e saqil chunaqaj e ri tinamit, y xkitzꞌen rukꞌaqik chi abꞌej. Ri xetzꞌuku
         aqꞌ chirij ri Esteban xkiyaꞌ kan kitziaq chiraqen jun kꞌajol rubꞌiniꞌan Saulo, chin
         xuchajij.59 Y atoq ri wineq ndikikꞌeq ri Esteban chi abꞌej, rijaꞌ xubꞌij: Ajaw Jesús, takꞌamaꞌ
         apu ri wánima awikꞌin. 60 Ja atoq riꞌ xxukeꞌ qa, y rikꞌin kaw ruchꞌabꞌel xubꞌij: ¡Ajaw, ma tikeqalej re mak
         reꞌ chawech!+Y atoq ri Esteban rubꞌiꞌin chik keriꞌ, xken.

81 Ri Saulo kꞌo apu chikikajal ri wineq, y kin xqaꞌ chuwech chi xkamisex ri Esteban.Ri rutinamit ri Dios ngetzeqlebꞌex chin ndibꞌan itzel chake2 Jujun teq achiꞌaꞌ eyoꞌol ruqꞌij ri Dios xbꞌekimuquꞌ ru-cuerpo ri Esteban, y tzꞌan
         xeꞌoqꞌ roma. Y ri qꞌij atoq xkamisex ri Esteban, chiriꞌ pa tinamit Jerusalén xtiker
         e chi ngetzeqlebꞌex ri kitaqin ri Ajaw chin ndibꞌan itzel chake.+ Konojel ri kitaqin ri Ajaw xesututex e. Ekꞌo xebꞌa pa teq tinamit chin ri rochꞌulew
         Judea y chin ri rochꞌulew Samaria, y xe chik ri apóstoles xekanej kan pa tinamit Jerusalén.
         3 Y ri Saulo juyo kiwech ndubꞌen chake ri erutinamit ri Dios,+ ndok pa teq jay chin ngebꞌerukꞌamaꞌ pe chi achiꞌaꞌ chi ixoqiꞌ, y erujororen ngebꞌeruyaꞌ
         pa cheꞌ.Ri rutzijoxik ri utzulej teq tzij chin kolotajik pa rochꞌulew Samaria4 Pero maske keriꞌ ndajin, ri hermanos ri xesututex e ndikitzijoj ri utzulej teq tzij
         chin kolotajik chake ri wineq pa teq bꞌey apeꞌ ngeꞌeqꞌax wi. 5 Jun ri xsututex e, ja ri Felipe. Rijaꞌ atoq xbꞌeqaqa pa jun tinamit chin ri rochꞌulew
         Samaria, xutzꞌuk ndichꞌaꞌa chake ri wineq pa ruwiꞌ ri Jun xtaq pe roma ri Dios chukolik
         ri rutinamit. 6 Atoq ri wineq ndikakꞌaxaj ri ndutzijoj ri Felipe y ngekitzꞌet ri nimalej teq retal
         ruchuqꞌaꞌ ri Dios ri ngebꞌanatej chiruqꞌaꞌ,+ kin xe jun kánima kibꞌanun ndikiyaꞌ apu kixikin rikꞌin ri ndubꞌij. 7 Porque kꞌiy wineq ri kꞌo itzel teq espíritu pa kikꞌaslen ngekꞌachojrisex,+ y ri itzel teq espíritu ngesikꞌin ngeꞌel e pa kikꞌaslen. Keriꞌ chuqaꞌ kꞌiy wineq
         kamineq kiqꞌa-kaqen, y ri ngejetzꞌmaꞌy ngebꞌiyin, ngekꞌachojrisex. 8 Romariꞌ, tzꞌan ngekikot ri wineq chupan ri tinamit apeꞌ xbꞌeqaqa ri Felipe.9 Pero chiriꞌ kꞌo jun achi aj qꞌij+ rubꞌiniꞌan Simón ri rubꞌanun chake ri wineq aj rochꞌulew Samaria chi sachineq pe
         kikꞌuꞌx chirij ri ngerubꞌanalaꞌ, y ruqꞌabꞌan pe riꞌ chi nim ruqꞌij. 10 Konojel ri wineq chi chꞌutiꞌq chi nimaꞌq teq kiqꞌij, kin kiyoꞌon kixikin rikꞌin ri
         ndubꞌij re aj qꞌij reꞌ, y kereꞌ ndikibꞌilaꞌ: Jareꞌ ri ndibꞌix nimalej ruchuqꞌaꞌ ri
         Dios chare, ngechajeꞌ.11 Y kin ndikiyaꞌ kixikin rikꞌin ri ngerubꞌilaꞌ, porque kꞌiy tiempo rubꞌanun chake ri
         wineq chi sachineq pe kikꞌuꞌx chirij ri samaj chin aj qꞌij ri ndubꞌanalaꞌ. 12 Pero atoq xkitaqij ri ndutzijoj ri Felipe chake pa ruwiꞌ ri utzulej teq tzij chin
         kolotajik ri ndubꞌij achike modo ngeꞌok ri wineq pa ru-reino ri Dios,+ y xkitaqij chuqaꞌ ri Jesús ri xtaq pe roma ri Dios chukolik ri rutinamit, chi achiꞌaꞌ
         chi ixoqiꞌ xkibꞌen bautizar kiꞌ. 13 Jajun ri Simón ri aj qꞌij xutaqij y xbꞌan bautizar, y xutzꞌuk xroqaj ri Felipe. Ri
         Simón ndisach rukꞌuꞌx atoq ndutzꞌet ri nimalej teq retal ruchuqꞌaꞌ ri Dios y ri milagros
         ri ngebꞌanatej chiriꞌ.14 Atoq ri apóstoles ri ekꞌo kan pa tinamit Jerusalén+ xkakꞌaxaj chi ri aj rochꞌulew Samaria xkitaqij rutzij ri Dios, xekiteq qa ri Pedro
         y ri Juan chikitzꞌetik. 15 Atoq ri Pedro y ri Juan xebꞌeqaqa pa rochꞌulew Samaria, xkibꞌen orar pa kiwiꞌ ri xkitaqij
         ri Ajaw, chin ndiyoꞌox ri Espíritu Santo pa kánima. 16 Porque nixta jun chikikajal ri xkitaqij ri Ajaw pa rochꞌulew Samaria qajneq pe ri
         Espíritu Santo pa ruwiꞌ, xaxe ebꞌanun bautizar pa rubꞌiꞌ ri Ajaw Jesús.+17 Y ri Pedro y ri Juan ndikiyaꞌ kiqꞌaꞌ pa kiwiꞌ ri kitaqin chik ri Ajaw chin ndiyoꞌox
         ri Espíritu Santo pa kánima.18 Y atoq ri Simón xutzꞌet chi ri apóstoles xkiyaꞌ kiqꞌaꞌ pa kiwiꞌ ri xkitaqij ri Ajaw
         pa rochꞌulew Samaria y xyoꞌox ri Espíritu Santo pa kánima, rijaꞌ xusuj méra chake
         ri apóstoles, 19 y xubꞌij: Tiyaꞌ chuwa riyin la achel ngixtiker ndibꞌen rix, chin keriꞌ achike na jun
         ri niyaꞌ nuqꞌaꞌ pa ruwiꞌ, ndiyoꞌox chuqaꞌ ri Espíritu Santo pa ránima, xchajeꞌ.20 Pero ri Pedro xubꞌij: Rat junan rikꞌin ri améra tikꞌis aqꞌij pa qꞌaqꞌ, porque xanojij
         chi rikꞌin améra ngatiker ndalaqꞌ re loqꞌolej sipanik+ nduyaꞌ ri Dios. 21 Rat nixta jun aqꞌaꞌ chare re samaj ruyoꞌon ri Dios chaqe roj, porque ri awánima ma
         chaj ta chuwech ri Dios.+22 Tayaꞌ kan ri itzel noꞌoj ngatajin rikꞌin,+ takꞌutuj akamelal chare ri Dios. Kolopeꞌ rijaꞌ ndujoyowaj awech, y ngarukuy rikꞌin
         ri itzel ndanojij. 23 Porque nitzꞌet chi kꞌayilej+ rubꞌanun ri awánima roma ndiququt chiqij y ri itzel ndanojij, rat ruximon, xchajeꞌ
         ri Pedro.24 Ri Simón ri aj qꞌij kereꞌ xubꞌij: Tikꞌutuj kamelal chare ri Ajaw pa nuwiꞌ, chin keriꞌ
         nixta jun chikiwech ri achike xibꞌij xtiqaqa pa nuwiꞌ, xchajeꞌ chake.25 Atoq ri Pedro y ri Juan xkitzijoj ri kitzꞌeton pe rikꞌin ri rukꞌaslen ri Cristo y
         xkitzijoj chuqaꞌ ri rutzij ri Dios pa rochꞌulew Samaria, xkitzꞌen e bꞌey chin xetzolij
         pa tinamit Jerusalén y pa kibꞌey xeꞌeqꞌax pa teq aldeas chin ri rochꞌulew Samaria,
         ndikitzijoj ri utzulej teq tzij chin kolotajik.Ri Felipe y ri achi aj Etiopía26 Atoq xbꞌanatej yan reꞌ, jun ángel chin ri Ajaw xchꞌaꞌa chare ri Felipe y kereꞌ xubꞌij
         chare: Kayakatej paqiꞌ, y kabꞌiyin chupan ri bꞌey ri ndel e pa tinamit Jerusalén y
         ndeqꞌax pa tzꞌiran-tzꞌiran teq ulew y ndeqaqa pa tinamit Gaza ri kꞌo pa sur.27 Y ri Felipe xyakatej y xutzꞌen e bꞌey, y kꞌateꞌ ruwech xutzꞌet chi bꞌaneq chuqaꞌ chupan
         ri bꞌey riꞌ jun achi eunuco aj rochꞌulew Etiopía. Ri achi riꞌ chajiy rubꞌeyomal ri
         reina kichin ri aj Etiopía, y ri reina riꞌ rubꞌiniꞌan Candace. Ri achi riꞌ xbꞌa pa
         tinamit Jerusalén, xbꞌeruyaꞌ ruqꞌij ri Dios,+28 y ja rutzꞌamon bꞌey chin nditzolij pa rochꞌulew Etiopía, tzꞌuyul pa ru-carruaje, y
         ndubꞌen leer ri rutzꞌibꞌan kan ri profeta Isaías.29 Y ri Espíritu Santo xubꞌij chare ri Felipe: Kajel apu rikꞌin la carruaje laꞌ y kabꞌiyin
         chunaqaj. 30 Ri Felipe juꞌanin paqiꞌ xjel apu chunaqaj ri carruaje, y xrakꞌaxaj chi ri achi ndubꞌen
         leer ri rutzꞌibꞌan kan ri profeta Isaías. Y ri Felipe xubꞌij apu chare: ¿Ndakꞌoxomaj
         ri ndabꞌen leer?31 Pero rijaꞌ kereꞌ xubꞌij chare ri Felipe: ¿Achike modo xtinkꞌoxomaj xu ma jun ndibꞌiꞌin
         rubꞌeyal chuwa? Y xubꞌij chare ri Felipe chi tijoteꞌ e pa carruaje y titzꞌuyeꞌ rikꞌin.32 Ri rutzij ri Dios ri ndubꞌen leer, jareꞌ:Achel jun karneꞌl ndukꞌuꞌex apeꞌ ndikamisex, keriꞌ xbꞌan chare.Y achel jun alaj karneꞌl ma ndiqꞌajan ta chikiwech ri ngeqꞌaton rusmal,Keriꞌ xubꞌen rijaꞌ, nixta jun tzij xubꞌij chin ta xutoꞌ riꞌ.33 Ma jun ruqꞌij xbꞌan chare, y atoq xqꞌat tzij pa ruwiꞌ, ma pa ruchojmil ta xbꞌan.Nixta jun nditiker xtirajilaj nojel ri itzel xbꞌan chare koma ri wineq ri xekꞌojeꞌ
         pa ru-tiempo rijaꞌ,Porque xkamisex e chochꞌulew.+Keriꞌ ndubꞌij ri rutzij ri Dios.34 Y ri aj Etiopía kereꞌ xubꞌij chare ri Felipe: Tabꞌanaꞌ kamelal, tabꞌij chuwa: ¿Achoq
         pa ruwiꞌ ndichꞌaꞌa ri profeta? ¿Pa ruwiꞌ rijaꞌ o pa ruwiꞌ jun chik?35 Ja atoq riꞌ ri Felipe xutzꞌuk e rutzijoxik ri utzulej teq tzij chin kolotajik ri nduyaꞌ
         ri Jesús, y ja ri rutzij ri Dios ri ndubꞌen leer ri eunuco ri xukusaj chin xchꞌaꞌa
         chare.+36 Atoq kitzꞌamon bꞌey ebꞌaneq, xebꞌeqaqa pa jun lugar apeꞌ kꞌo yaꞌ, y ri achi xubꞌij:
         ¡Tatzꞌetaꞌ! Kꞌo yaꞌ waweꞌ. ¿Kꞌo kami jun achike ndiqꞌato wichin chi ngibꞌan bautizar?+37 Y ri Felipe xubꞌij: Si rat rikꞌin nojel awánima ndataqij ri Jesucristo, kꞌo cheꞌel
         ndabꞌen bautizar awiꞌ. Y ri achi xubꞌij: Jaꞌn, nitaqij chi ja ri Jesucristo ri Rukꞌajol
         ri Dios,* xchajeꞌ.38 Ja atoq riꞌ ri achi xubꞌen mandar chi tipabꞌex ri carruaje, y chi ekaꞌiꞌ xeꞌok qa
         pa yaꞌ, y xbꞌan bautizar roma ri Felipe. 39 Atoq xeꞌel pe pa yaꞌ, ri Felipe kꞌateꞌ ruwech xukꞌuꞌex roma ri Espíritu, y ri aj Etiopía
         ma xutzꞌet chi ta ruwech, pero tzꞌan ndikikot xutzꞌen chik bꞌey. 40 Y ri Felipe kꞌateꞌ ruwech kꞌo yan chik pa jun tinamit rubꞌiniꞌan Azoto, y pa nojel
         teq tinamit apeꞌ ndeqꞌax, ndutzijoj ri utzulej teq tzij chin kolotajik. Keriꞌ xubꞌen
         hasta xbꞌeqaqa pa tinamit Cesarea.+

Ri Saulo ndutaqij ri Jesús(Hch. 22:6-16; 26:12-18)91 Chupan ri tiempo riꞌ, ri Saulo ma ndeqꞌax ta ri royowal chikij ri kitaqin ri Ajaw+ y ndubꞌij chake chi ngerukamisaj. Romariꞌ xbꞌechꞌaꞌa chare ri más nimalej ruqꞌij
         sacerdote, 2 y xukꞌutuj chare chi ketzꞌibꞌex e wuj chake ri eꞌukꞌuey bꞌey chikiwech ri ndikimal
         kiꞌ pa teq sinagoga pa tinamit Damasco chin tikitoꞌ chikikanoxik ri koqan ri kꞌakꞌakꞌ
         Bꞌey+ xukꞌut kan ri Jesús. Y keriꞌ, chi achiꞌaꞌ chi ixoqiꞌ xkerutzꞌen, xkeruxim y ngerukꞌuaj
         pa tinamit Jerusalén chin ndiqꞌat tzij pa kiwiꞌ. 3 Pero atoq rutzꞌamon bꞌey y chunaqaj chik ri tinamit Damasco bꞌaneq, kꞌateꞌ ruwech
         xyikꞌan pe chikaj jun luz ri tzꞌan ruchuqꞌaꞌ y xuyikꞌaj ri Saulo.+4 Rijaꞌ xtzaq pa ulew, y xrakꞌaxaj jun chꞌabꞌel ri kereꞌ xubꞌij chare: ¡Saulo! ¿Achike
         roma yin atzeqlebꞌen chin ndabꞌen itzel chuwa?5 Y ri Saulo xubꞌij: ¿Achike kꞌa rat, Ajaw? Y ri jun ri xchꞌaꞌa pe chare kereꞌ xubꞌij:
         Ja riyin ri Jesús ri atzeqlebꞌen chin ndabꞌen itzel chuwa.+6 Pero wokami kayakatej, katok apu pa tinamit, y chiriꞌ ndibꞌix chawa achike ndikꞌatzin
         chi ndabꞌen.7 Ri achiꞌaꞌ ebꞌaneq junan rikꞌin ri Saulo tzꞌan kixibꞌin kiꞌ xepeꞌeꞌ qa y ma ndel ta
         kichꞌabꞌel, roma qetzij chi ndikakꞌaxaj ri chꞌabꞌel, pero ma jun wineq ndikitzꞌet
         ndichꞌaꞌa. 8 Ja atoq riꞌ ri Saulo xyakatej pe pa ulew, pero atoq xujeq ruwech, ma nditiker ta nditzuꞌun.
         Romariꞌ, yuqen chiruqꞌaꞌ xukꞌuꞌex apu pa tinamit Damasco. 9 Oxiꞌ qꞌij ma xtiker ta xtzuꞌun y ma jun achike xukꞌux nixta xutij.10 Chiriꞌ pa tinamit Damasco kꞌo jun hermano rubꞌiniꞌan Ananías,+ ri achoq chuwech xuqꞌalajrisaj riꞌ ri Ajaw pa jun achel achikꞌ. Ri Ajaw kereꞌ xubꞌij
         chare: ¡Ananías! Y ri Ananías xubꞌij: ¿Achike ndawojoꞌ, Ajaw?11 Y ri Ajaw xubꞌij chare: Kayakatej, takꞌuaj ri bꞌey ri ndibꞌix Chojmilej Bꞌey chare
         y atoq ngabꞌeqaqa chirachoch jun achi rubꞌiniꞌan Judas, takꞌutuj razón apeꞌ ndawil
         jun achi aj tinamit Tarso rubꞌiniꞌan Saulo. Rijaꞌ wokami ndubꞌen orar, 12 y pa jun achel achikꞌ xutzꞌet chi kꞌo jun achi rubꞌiniꞌan Ananías ndeqaqa rikꞌin,
         y nderuyaꞌ ruqꞌaꞌ pa ruwiꞌ chin nditzuꞌun chik jumbꞌey.13 Pero ri Ananías xubꞌij: Ajaw, ekꞌiy wineq kibꞌiꞌin chuwa chi ri jun achi riꞌ santienta
         itzel+ teq achike rubꞌanun chake ri loqꞌolej teq awalkꞌuaꞌl pa tinamit Jerusalén. 14 Y ri sacerdotes israelitas más kꞌo ruchuqꞌaꞌ kitzij kiyoꞌon pe uchuqꞌaꞌ pa ruqꞌaꞌ
         chin ngerutzꞌen e konojel ri rat kitaqin chireꞌ pa tinamit Damasco.15 Pero ri Ajaw xubꞌij chare: Rat taꞌakanoj ri Saulo, porque riyin nuchaꞌon+ chin nderuyaꞌ utzulej nutzijol chake ri ma israelitas ta,+ chake reyes+ y chake ri israelitas chuqaꞌ. 16 Y riyin nikꞌut chuwech janipeꞌ kꞌayew+ nderuqꞌasaj roma nderuyaꞌ utzulej nutzijol, xchajeꞌ.17 Ri Ananías xbꞌa, y xok apu pa achoch apeꞌ kꞌo ri Saulo. Atoq xuyaꞌ ruqꞌaꞌ pa ruwiꞌ
         ri Saulo, kereꞌ xubꞌij chare: Hermano Saulo, ri Ajaw Jesús ri xukꞌut riꞌ chawech atoq
         rat pataneq pa bꞌey, xiruteq pe chiꞌatzꞌetik chin ngatzuꞌun chik jumbꞌey, y chin ndinoj
         awánima+ rikꞌin ri Espíritu Santo, xchajeꞌ ri Ananías.18 Ja atoq riꞌ xetzaq e ri eꞌachel rij ker pa teq ruwech ri Saulo, y xtzuꞌun chik jumbꞌey.
         Xyakatej kꞌa pe y xbꞌan bautizar. 19 Y atoq xwaꞌ yan, xkꞌojeꞌ chi pe ruchuqꞌaꞌ. Y xkꞌojeꞌ jun tiempo kikꞌin ri kitaqin
         ri Ajaw pa tinamit Damasco.+Ri Saulo ndutzijoj rutzij ri Dios pa tinamit Damasco20 Ri Saulo kin ja paqiꞌ xutzꞌuk ndok pa teq sinagogas chin ndutzijoj chi ri Jesús kin
         Rukꞌajol wi ri Dios. 21 Y konojel ri aj Damasco ri ngeꞌakꞌaxan richin ri Saulo, ndisach kikꞌuꞌx y ndikibꞌilaꞌ:
         ¿Ma ja ta kꞌa achi reꞌ, ri juyo kiwech ndubꞌen chake ri ngeyoꞌon ruqꞌij ri Jesús+ pa tinamit Jerusalén? ¿Ma xuqaqa ta kꞌa chireꞌ pa tinamit Damasco chin ngeruxim konojel
         ri ngeyoꞌon ruqꞌij ri Jesús chin ngerukꞌuaj chikiwech ri sacerdotes israelitas más
         kꞌo ruchuqꞌaꞌ kitzij? ngechajeꞌ.22 Pero ri Saulo qꞌij-qꞌij más nditiker ndichꞌaꞌa pa ruwiꞌ ri Ajaw Jesús chake ri israelitas
         pa tinamit Damasco, y ndusuqꞌ kinoꞌoj porque ndukusaj ri rutzij ri Dios chin ndukꞌut
         chi ja ri Jesús ri xtaq pe roma ri Dios chukolik ri rutinamit.Ri Saulo ndanimej chikiwech ri ruwinaqul23 Atoq kꞌiy chik tiempo tikꞌojeꞌ ri Saulo pa tinamit Damasco, ri israelitas jun ruwech
         kitzij xkibꞌen chin ndikikamisaj. 24 Chi chaqꞌaꞌ chi paqꞌij kichajin ri puertas chin ri tinamit, roma ndikajoꞌ ndikikamisaj.+ Pero ri kinojin xbꞌeqaqa rutzijol pa ruxikin ri Saulo. 25 Romariꞌ ri ru-discípulos ri Saulo, pa jun tokoqꞌaꞌ xkiyaꞌ e chupan jun chakech, xkiqasaj
         qa chuwech ri xan+ chin ri tinamit chin xkelesaj e y xbꞌa.Ri Saulo ndeqaqa pa tinamit Jerusalén26 Ri Saulo xbꞌeqaqa pa tinamit Jerusalén,+ y xrajoꞌ xbꞌekꞌojeꞌ chikikajal ri kitaqin ri Ajaw chiriꞌ, pero konojel ndikixibꞌij
         kiꞌ chuwech, y ma ndikitaqij ta chi rijaꞌ rutaqin chik ri Jesús. 27 Pero ri Bernabé chin xutoꞌ ri Saulo, xukꞌuaj chikiwech ri apóstoles,+ xutzijoj chake chi ri Saulo xutzꞌet ri Ajaw pa bꞌey, xutzijoj chuqaꞌ chake chi ri
         Ajaw xchꞌaꞌa chare ri Saulo, y chi ri Saulo ma xuxibꞌij ta riꞌ xuyaꞌ rutzijol ri Jesús
         chake ri wineq pa tinamit Damasco. 28 Y keriꞌ, ri Saulo xkꞌojeꞌ pa tinamit Jerusalén, ndel-ndok kikꞌin ri apóstoles, y ma
         nduxibꞌij ta riꞌ ndichꞌaꞌa pa ruwiꞌ ri Ajaw Jesús. 29 Nditzijon chake ri israelitas ri ngechꞌaꞌa pa chꞌabꞌel griego, y nduchuquchaꞌ riꞌ
         chi tzij kikꞌin, pero ri israelitas riꞌ+ xa ndikikanolaꞌ rukamik. 30 Atoq ri hermanos xkinabꞌej chi ri wineq ndikajoꞌ ndikikamisaj ri Saulo, xkikꞌuaj qa
         pa tinamit Cesarea,+ y atoq ekꞌo chiriꞌ, xkiteq pa tinamit Tarso.+31 Chupan ri tiempo riꞌ, ri hermanos aj rochꞌulew Judea, aj rochꞌulew Galilea y aj rochꞌulew
         Samaria, ma ngetzeqlebꞌex chi ta chin ndibꞌan itzel chake. Ri hermanos ndikinimaj
         ri Ajaw y ndikꞌiy ri kikꞌaslen, y más wineq ndikitaqij ri Ajaw, porque ri Espíritu
         Santo ngerutoꞌ.Ri apóstol Pedro ndukꞌachojrisaj jun achi rubꞌiniꞌan Eneas32 Atoq ri Pedro ndajin chikitzꞌetik ri loqꞌolej teq ralkꞌuaꞌl ri Dios ekꞌo pa teq tinamit,
         xebꞌerutzꞌetaꞌ chuqaꞌ ri ekꞌo pa tinamit Lida. 33 Chiriꞌ xril jun achi rubꞌiniꞌan Eneas, ri ja waqxaqiꞌ junaꞌ tikotzꞌeꞌ chuwech ruwarabꞌel
         roma kamineq ruqꞌa-raqen. 34 Ri Pedro kereꞌ xubꞌij chare: ¡Eneas! Ri Ajaw Jesucristo ngarukꞌachojrisaj.+ Kayakatej y tabꞌanaꞌ rukꞌojlen la awarabꞌel, xchajeꞌ.Y kin ja paqiꞌ xyakatej pe ri Eneas. 35 Y ri aj tinamit Lida y ri aj tinamit Sarón,+ atoq xkitzꞌet ri xbꞌanatej rikꞌin ri Eneas, xkiyaꞌ kan ri itzel kꞌaslen kikꞌuan y
         xkitaqij ri Ajaw.+Jun ixaq rubꞌiniꞌan Dorcas ndikꞌojeꞌ chi pe rukꞌaslen36 Ri tiempo riꞌ, pa jun chik tinamit rubꞌiniꞌan Jope, kꞌo jun ixaq rubꞌiniꞌan Tabitá,
         ri pa chꞌabꞌel griego ndubꞌij tzij Dorcas. Ri ixaq riꞌ santienta utz ndubꞌanalaꞌ+ chake ri wineq, y ngerutoꞌ ri maneq ok kichajin. 37 Chupan teq ri qꞌij riꞌ, ri Dorcas xutzꞌen qa yabꞌil y xken. Y atoq xchꞌaj yan ri ru-cuerpo,
         xukꞌuꞌex e pa rukan nivel chin ri jay. 38 Y roma ri tinamit Lida ma nej ta kikajal rikꞌin ri tinamit Jope, y roma ri discípulos
         xkakꞌaxaj chi ri Pedro kꞌo pa tinamit Lida, xekiteq kaꞌiꞌ achiꞌaꞌ apeꞌ kꞌo ri Pedro,
         chin xbꞌekikꞌutuj kamelal chare chi tipuꞌun paqiꞌ chikij pa tinamit Jope.39 Atoq ri Pedro xrakꞌaxaj ri xbꞌebꞌix chare, xyakatej paqiꞌ y xbꞌa chikij ri kaꞌiꞌ achiꞌaꞌ,
         y atoq xebꞌeqaqa pa tinamit Jope, xkikꞌuaj e ri Pedro apeꞌ libꞌan ri ámna. Y konojel
         ri malkaꞌ teq ixoqiꞌ ngeꞌoqꞌ xebꞌeqaqa chuwech ri Pedro, y ndikikꞌut ri tzieq rubꞌanun
         ri Dorcas chake atoq kꞌa kꞌes. 40 Ja atoq riꞌ ri Pedro xerelesaj pe konojel saqil,+ y xxukeꞌ qa chin xubꞌen orar.+ Xtzuꞌun apu rikꞌin ri ámna, y xubꞌij: ¡Tabitá, kayakatej! xchajeꞌ chare.Ja atoq riꞌ ri ixaq xujeq ruwech y atoq xutzꞌet ri Pedro, xtzꞌuyeꞌ pe. 41 Ri Pedro xutzꞌen chiruqꞌaꞌ ri Tabitá y xutoꞌ chin xpeꞌeꞌ pe, y ja atoq riꞌ ri Pedro
         xeroyoj ri hermanos y ri malkaꞌ teq ixoqiꞌ y xukꞌut chikiwech chi ri Dorcas xkꞌojeꞌ
         chi pe rukꞌaslen. 42 Re xbꞌanatej rikꞌin ri Dorcas, xetamex koma konojel ri ekꞌo pa tinamit Jope, y ekꞌiy
         xkitaqij ri Ajaw. 43 Y kꞌiy tiempo xkꞌojeꞌ ri Pedro pa tinamit Jope chirachoch jun achi rubꞌiniꞌan Simón.+ Ri achi riꞌ ngerutzek y ngeroqꞌomaj kitzꞌumal chikap chin ngerusamajij.

Ri Pedro ndoyox roma ri Cornelio101 Pa tinamit Cesarea kꞌo jun achi rubꞌiniꞌan Cornelio. Ri achi riꞌ ki-jefe 100 soldados,
         y ri bꞌotzaj soldados ri ekꞌo chuxeꞌ rutzij, ndibꞌix aj Italia chake. 2 Ri Cornelio jun achi yoꞌol ruqꞌij ri Dios, ri kin ndubꞌen wi ri ndirajoꞌ ri Dios junan
         kikꞌin ri ekꞌo pa rachoch. Rijaꞌ tzꞌan kitoꞌik nduyaꞌ ri maneq ok kichajin, y jumul
         ndubꞌen orar chare ri Dios. 3 Pa rox laꞌeq hora chin jun tiqaqꞌij, ri Cornelio xubꞌen jun achel achikꞌ, y jabꞌel
         qꞌalej xutzꞌet jun ángel+ chin ri Dios ri bꞌaneq apu apeꞌ kꞌo rijaꞌ y ri ángel kereꞌ xubꞌij chare: ¡Cornelio!4 Ri Cornelio xuchꞌik pe ruwech chirij, y pa ruxibꞌriꞌil kereꞌ xubꞌij chare ri ángel:
         ¿Achike ndawojoꞌ? Y ri ángel xubꞌij: Ri oración+ eꞌabꞌanun xerakꞌaxaj ri Dios y utz rutzꞌeton ri kitoꞌik abꞌanun ri maneq ok kichajin,
         y romariꞌ rat rukꞌuxlaꞌan pe. 5 Wokami, kaꞌataqaꞌ jujun teq achiꞌaꞌ pa tinamit Jope, chin ndekoyoj jun achi rubꞌiniꞌan
         Simón ri ndibꞌix Pedro chare. 6 Rijaꞌ ruxqanen riꞌ pa rachoch jun achi rubꞌiniꞌan chuqaꞌ Simón. Ri achi riꞌ kꞌo rachoch
         chunaqaj ri mar, ngerutzek y ngeroqꞌomaj kitzꞌumal teq chikap chin ngerusamajij.7 Atoq xbꞌa yan ri ángel ri xchꞌaꞌa chare, ri Cornelio xeroyoj kaꞌiꞌ rusamajelaꞌ y jun
         soldado yoꞌol ruqꞌij ri Dios. Ri soldado riꞌ jun chikiwech ri soldados ri ngeꞌilin
         richin ri Cornelio. 8 Y atoq xubꞌij yan chake nojel re xbꞌanatej rikꞌin, xeruteq pa tinamit Jope.9 Chukan qꞌij, atoq kitzꞌamon bꞌey ri etaqon e roma ri Cornelio, y ja ngebꞌeqaqa chunaqaj
         ri tinamit Jope, paqꞌij laꞌeq atoq ri Pedro xjoteꞌ e pa terraza chin xbꞌerubꞌanaꞌ
         orar.+10 Y atoq ri Pedro ndubꞌen orar, santienta xchꞌumu pe rupan, y ndirajoꞌ ndiwaꞌ. Pero
         atoq ndajin rubꞌanik ri ruway chin ndiwaꞌ, xubꞌen jun achel achikꞌ. 11 Xutzꞌet ri kaj jaqatajneq,+ y chꞌoqorneq xulan pe jun achel nim kꞌul ximil pe chi kajiꞌ rutzaꞌ, ndiqaqa pe chochꞌulew.
         12 Y chupan ri nim kꞌul, ekꞌo pe nojel teq kiwech chikap chin ri rochꞌulew. Kꞌo kajkej
         kaqen, kꞌo kumatziꞌ teq chikap y chuqaꞌ aj xikꞌ teq chikap. 13 Y xrakꞌaxaj jun ri ndichꞌaꞌa pe chare ri xubꞌij: Pedro, kayakatej, kaꞌakamisaj la
         chikap y kaꞌakꞌuxuꞌ.14 Pero ri Pedro kereꞌ xubꞌij: Ajaw, ma nikꞌux ta ok, matiox. Riyin ma jumbꞌey nukꞌuxun
         ri ma chꞌajchꞌaj ta+ y xajan chi ndikꞌuxeꞌ. 15 Ri jun ri xchꞌaꞌa pe chare ri Pedro kereꞌ xubꞌij: Pedro, nojel ri chꞌajchꞌojrisan
         roma ri Dios, ma tabꞌij rat chi xajan+ chi ndikꞌuxeꞌ, xucheꞌex.16 Oxmul keriꞌ xbꞌix chare ri Pedro, y ja atoq riꞌ ri achel kꞌul xukꞌuꞌex chi e chikaj.
         17 Ri Pedro sachineq rukꞌuꞌx ndunojilaꞌ ri achike ndubꞌij tzij ri xutzꞌet y kꞌa keriꞌ
         na ndunojij, atoq ri etaqon e roma ri Cornelio xebꞌeqaqa chirachoch ri Simón. Rejeꞌ
         xkil rachoch ri Simón roma ndikikꞌutulaꞌ razón ebꞌaneq. Y epeꞌel chuchiꞌ ri jay 18 xechꞌaꞌa apu, y xkikꞌutuj apu razón, si chiriꞌ ruxqanen riꞌ ri Simón, ri ndibꞌix Pedro
         chare.19 Y atoq ri Pedro kꞌa ndinojin pa ruwiꞌ ri achel achikꞌ xubꞌen, ri Espíritu Santo+ kereꞌ xubꞌij chare: Tatzꞌetaꞌ, ekꞌo oxiꞌ achiꞌaꞌ ngatikikanoj, 20 romariꞌ, kayakatej, y kaqaqa apeꞌ ekꞌo rejeꞌ y ma kaꞌiꞌ akꞌuꞌx tabꞌen chin ngabꞌa
         chikij, porque riyin yin taqayon pe kichin, xchajeꞌ ri Espíritu Santo.21 Xqaqa kꞌa pe ri Pedro chin xbꞌechꞌaꞌa chake ri oxiꞌ achiꞌaꞌ, y kereꞌ xubꞌij chake:
         Ja riyin ri Pedro ri ndikanoj. ¿Achike ndiwojoꞌ?22 Y ri achiꞌaꞌ xkibꞌij chare ri Pedro: Roj, roj taqon pe roma jun ki-jefe 100 soldados
         rubꞌiniꞌan Cornelio. Rijaꞌ yoꞌol ruqꞌij ri Dios y chojmilej rukꞌaslen, y pa kiwech
         ri israelitas kin utz runoꞌoj.+ Jun loqꞌolej ángel xbꞌiꞌin chare chi tutaqaꞌ awoyoxik chin ngabꞌa chirachoch chin
         ndirakꞌaxaj ri xtabꞌij chare.23 Ri Pedro xerukꞌusaj apu chupan ri achoch apeꞌ kꞌo chin xkiqꞌasaj ri aqꞌaꞌ chiriꞌ.
         Chukan qꞌij, xubꞌen rukꞌojlen chin xbꞌa chikij, y ekꞌo chuqaꞌ jujun teq hermanos aj
         tinamit Jope xkachibꞌilaj e ri Pedro.+24 Rukan qꞌij keꞌel pe pa tinamit Jope, ri Pedro y ri erachibꞌilan xebꞌeqaqa pa tinamit
         Cesarea. Ri Cornelio eroyon ri roxpochel y jujun teq rachibꞌil, koyobꞌen chi ngebꞌeqaqa
         ri Pedro y ri chꞌaqa chik. 25 Atoq ri Pedro ja ndok apu pa jay, ri Cornelio xel pe chukꞌulik, y xxukeꞌ qa chuwech
         chin nduyaꞌ ruqꞌij. 26 Pero ri Pedro xuyek y xubꞌij chare: Kayakatej, porque riyin xa yin wineq+ achel rat.27 Ri Pedro y ri Cornelio ngetzijoyaj xeꞌok apu pa jay, y ri Pedro xutzꞌet chi kꞌiy wineq
         kimolon kiꞌ chiriꞌ. 28 Y ri Pedro kereꞌ xubꞌij chake: Rix iwetaman chi roj israelitas xajan chiqawech chi
         ndiqachibꞌilaj o ngojok apu pa rachoch jun ma israelita ta.+ Pero ri Dios xukꞌut chinuwech chi ma tinbꞌen chake ri wineq chi maneq keqalen o xtinbꞌij
         chi ma echꞌajchꞌaj ta chuwech rijaꞌ. 29 Romariꞌ, atoq xiniwoyoj, ma jun xinbꞌij chi man ta ngipuꞌun, y wokami nikꞌutuj razón
         chiwa achike roma xiniwoyoj.30 Y ri Cornelio xubꞌij: Pa kajiꞌ qꞌij kan, riyin nibꞌen orar chireꞌ pa wachoch, kewaꞌ
         laꞌeq hora riꞌ, ri rox hora chin tiqaqꞌij. Kꞌateꞌ ruwech xuqꞌalajrisaj riꞌ chinuwech
         jun achi ndiyikꞌilan rutziaq.+31 Y kereꞌ xubꞌij chuwa: Cornelio, ri oración abꞌanun xakꞌaxex+ roma ri Dios, y ri kitoꞌik ri wineq abꞌanun ma rumestan ta.+32 Kaꞌataqaꞌ kꞌa jujun teq achiꞌaꞌ pa tinamit Jope chin ndekoyoj jun achi rubꞌiniꞌan
         Simón ri ndibꞌix Pedro chare. Ri achi riꞌ kꞌo pa rachoch jun chik achi rubꞌiniꞌan
         chuqaꞌ Simón, jun achi ri ngerutzek y ngeroqꞌomaj kitzꞌumal chikap chin ngerusamajij,
         y ri rachoch kꞌo chunaqaj ri mar. Keriꞌ xbꞌix chuwa. 33 Romariꞌ, kin ja xinteq awoyoxik, y nimatioxij chawa chi xatuqaqa chiwachoch. Wokami
         rojkꞌo chireꞌ chuwech ri Dios, chin ndiqakꞌaxaj nojel ri rubꞌanun mandar ri Ajaw chawa
         chin ndabꞌij chaqe, xchajeꞌ ri Cornelio.Ri Pedro ndutzijoj ri utzulej teq tzij chin kolotajik chare ri Cornelio y ri kimolon
         kiꞌ rikꞌin34 Ja atoq riꞌ ri Pedro xutzꞌuk xchꞌaꞌa y kereꞌ xubꞌij: Wokami nikꞌoxomaj chi ri Dios
         ma xe ta jun ruwech wineq ri ngeruchaꞌ chin ngerajoꞌ, 35 xa kin ngeruchaꞌ chikikajal nojel kiwech wineq ri ngeniman y ndikikꞌuaj chojmilej
         kꞌaslen. 36 Ri Dios xuteq rubꞌixik chaqe roj israelitas ri utzulej teq tzij ri nduyaꞌ uxlanen
         pa qánima,+ uxlanen ri xukꞌen pe ri Jesucristo, ri Ajaw pa kiwiꞌ konojel wineq.+37 Y rix iwakꞌaxan ri xbꞌanatej pa nojel ri rochꞌulew Judea atoq xkꞌojeꞌ ri Jesús chochꞌulew.
         Nabꞌey ri Juan ri Bautista xuyaꞌ rutzijol chake ri wineq chi titzolij pe kánima rikꞌin
         ri Dios y tikibꞌanaꞌ bautizar kiꞌ, y kꞌateriꞌ ri Jesús xutzꞌuk rutzijoxik ri rutzij
         ri Dios pa rochꞌulew Galilea. 38 Iwakꞌaxan chuqaꞌ chi ri Dios xunojisaj ránima ri Jesús aj Nazaret rikꞌin ri Espíritu
         Santo+ y rikꞌin uchuqꞌaꞌ. Ri Jesús pa rukꞌaslen chochꞌulew jalajaj teq apeꞌ xubꞌen ri utz
         y xerukꞌachojrisaj konojel ri ekꞌo pa ruqꞌaꞌ ri itzel, porque ri Dios kin kꞌo wi rikꞌin.
         39 Y roj ndiqayaꞌ qatzij chi rikꞌin qawech+ qatzꞌeton nojel ri xubꞌen ri Jesús pa teq qatinamit roj israelitas, y ri xubꞌen pa
         tinamit Jerusalén chuqaꞌ, y ja Jesús riꞌ ri xkikamisaj ri nuwinaqul israelitas atoq
         xkibꞌajij cho cruz. 40 Pero atoq ja rox qꞌij tiken e ri Jesús, ri Dios xukꞌastajbꞌaꞌ+ pe chikikajal ri animaꞌiꞌ y xuyaꞌ qꞌij chare chi xuqꞌalajrisaj riꞌ chochꞌulew. 41 Pero ma chikiwech ta konojel xuqꞌalajrisaj riꞌ, xaxe chikiwech+ jujun ri xe jampeꞌ pa nabꞌey echaꞌon roma ri Dios chin ndikiyaꞌ rutzijol chi qetzij
         xbꞌekꞌastej pe. Y riꞌ, ja roj ri junan xojwaꞌ y xqatij qayaꞌ+ rikꞌin atoq xkꞌastej yan pe. 42 Y xubꞌen kan mandar chaqe chi tiqayaꞌ rutzijol+ chi ja rijaꞌ ri chaꞌon roma ri Dios chin nduqꞌet tzij+ pa kiwiꞌ ri wineq ri kꞌa ekꞌes y ri xeken yan e.+43 Konojel chuqaꞌ ri profetas kereꞌ kibꞌiꞌin kan pa ruwiꞌ ri Jesús: Konojel ri ndikitaqij
         rijaꞌ, ndikuyutej ri kimak+ roma ri ndubꞌen rijaꞌ. Keriꞌ kibꞌiꞌin kan ri profetas, xchajeꞌ ri Pedro.Ri Espíritu Santo ndiyoꞌox pa kánima ri ma israelitas ta44 Y kꞌaja nditzijon ri Pedro chake ri kimolon kiꞌ pa rachoch ri Cornelio, atoq xqaqa
         ri Espíritu Santo pa kiwiꞌ konojel ri ngeꞌakꞌaxan apu. 45 Y ri israelitas ri kitaqin ri Ajaw ri kachibꞌilan e ri Pedro, xsach kikꞌuꞌx atoq xkitzꞌet
         chi jajun chake ri ma israelitas ta xyoꞌox ri Espíritu Santo. 46 Porque ngekakꞌaxaj ri ma israelitas ta chi ngechꞌaꞌa pa jalajaj teq chꞌabꞌel+ ri ma kitijon ta kiꞌ rikꞌin, y ndikiyalaꞌ ruqꞌij ri Dios. 47 Ri Pedro kereꞌ xubꞌij chake ri kachibꞌilan e: Kami nixta jun xtibꞌiꞌin chi maneq cheꞌel
         ngebꞌan bautizar pa yaꞌ re wineq re xyoꞌox ri Espíritu Santo pa kánima achel xyoꞌox
         pa qánima roj,+ xchajeꞌ.48 Ja atoq riꞌ xubꞌij chi kebꞌan bautizar pa rubꞌiꞌ ri Jesucristo.+ Y ri xebꞌan bautizar xkikꞌutuj chare ri Pedro chi tikꞌojeꞌ kikꞌin jun kaꞌi-oxiꞌ qꞌij.

Ri Pedro nderutzijoj ri xbꞌanatej chirachoch ri Cornelio chake ri hermanos aj Jerusalén111 Ri apóstoles y ri hermanos ri ekꞌo pa rochꞌulew Judea xkakꞌaxaj chi jajun ri ma israelitas
         ta xkitaqij ri rutzij ri Dios. 2 Y atoq ri Pedro xbꞌa chi e pa tinamit Jerusalén, xbꞌix chare koma ri israelitas ri
         kitaqin ri Ajaw chi ma utz ta ri xubꞌen, 3 y kereꞌ ndikibꞌilaꞌ chare: ¡Rat xabꞌen ri xajan chi ndibꞌan, porque xatok pa kachoch
         achiꞌaꞌ ri ma kibꞌanun ta circuncidar kiꞌ+ y xawaꞌ kikꞌin!4 Romariꞌ ri Pedro xutzꞌen rubꞌixik chi jujun chi jujun chake pa ruwiꞌ ri xbꞌanatej+ y kereꞌ xubꞌij: 5 Kꞌo jun qꞌij nibꞌen orar pa tinamit Jope,+ atoq xintzꞌet pa jun achel achikꞌ chi chꞌoqorneq xulan pe jun achel nim kꞌul ximil
         pe chi kajiꞌ rutzaꞌ, y xuqaqa qa chinuwech. 6 Y atoq xintzꞌet utz-utz, xintzꞌet chi chupan ri kꞌul, ekꞌo pe jalajaj kiwech chikap
         chin ri rochꞌulew. Kꞌo kajkej kaqen, kꞌo kꞌuxunel teq chikap, kꞌo kumatziꞌ teq chikap
         y kꞌo aj xikꞌ teq chikap. 7 Y xinwakꞌaxaj jun chꞌabꞌel ri xubꞌij chuwa: Pedro, kayakatej, kaꞌakamisaj la chikap
         y kaꞌakꞌuxuꞌ. 8 Pero riyin xinbꞌij chare: Ajaw, ma nikꞌux ta ok, matiox. Riyin ma jumbꞌey nukꞌuxun
         ri ma chꞌajchꞌaj ta+ y ri xajan chi ndikꞌuxeꞌ. 9 Pero ri jun ri xchꞌaꞌa pe chuwa kereꞌ chik xubꞌij chuwa: Pedro, nojel ri chꞌajchꞌojrisan
         roma ri Dios, ma tabꞌij rat chi xajan+ chi ndikꞌuxeꞌ. 10 Y oxmul keriꞌ xbꞌix chuwa, y ja atoq riꞌ ri achel kꞌul y nojel ri kꞌo chupan xukꞌuꞌex
         chi e chikaj. 11 Y atoq keriꞌ xbꞌanatej, kꞌateꞌ ruwech ekꞌo oxiꞌ achiꞌaꞌ chuchiꞌ ri achoch ri apeꞌ
         wuxqanen wiꞌ. Ri achiꞌaꞌ riꞌ etaqon pe pa tinamit Cesarea chinukanoxik. 12 Y ri Espíritu Santo+ xubꞌij chuwa chi ma kaꞌiꞌ nukꞌuꞌx tinbꞌen chin ngibꞌa chikij.+ Y re waqiꞌ hermanos re ekꞌo wikꞌin wokami, xinkachibꞌilaj, y xojbꞌeqaqa pa rachoch
         jun achi rubꞌiniꞌan Cornelio. 13 Rijaꞌ xutzijoj chaqe chi xutzꞌet jun ángel xbꞌepeꞌeꞌ pa rachoch, y xubꞌij chare: Kaꞌataqaꞌ
         jujun achiꞌaꞌ pa tinamit Jope, chin ndekoyoj jun achi rubꞌiniꞌan Simón ri ndibꞌix
         Pedro chare. 14 Rijaꞌ ndurutzijoj chawa ri achike ndabꞌen chin ngakolotej rat y konojel ri ekꞌo pa
         awachoch.+15 Y atoq riyin xintzꞌuk xichꞌaꞌa chikiwech konojel ri ekꞌo pa rachoch ri Cornelio, ja
         atoq riꞌ xqaqa ri Espíritu Santo pa kiwiꞌ,+ achel xqaqa pa qawiꞌ roj pa nabꞌey. 16 Ja atoq riꞌ xinkꞌuxlaꞌaj ri rubꞌiꞌin kan ri Ajaw Jesús, atoq kereꞌ xubꞌij chaqe: Kin
         qetzij chi ri Juan ri Bautista, xixrubꞌen bautizar+ rikꞌin yaꞌ, pero ngixbꞌan chuqaꞌ bautizar rikꞌin ri Espíritu Santo,+ xchajeꞌ. 17 Y si ri Dios junajaꞌ loqꞌolej sipanik xuyaꞌ chake konojel ri ekꞌo pa rachoch ri Cornelio
         achel ruyoꞌon chaqe roj+ israelitas ri qataqin ri Ajaw Jesucristo, ¿achike kꞌa ok riyin chin ta niwojoꞌ niqꞌet
         ri samaj ndubꞌen ri Dios? xchajeꞌ ri Pedro.18 Atoq ri israelitas ri kitaqin ri Jesucristo pa tinamit Jerusalén xkakꞌaxaj ri xubꞌij
         ri Pedro, ma jun chik achike xkichꞌojij chare, xa kin xkiyaꞌ ruqꞌij ri Dios rikꞌin
         ri kereꞌ xkibꞌij: ¡Wokami kin qetzij qetaman chi jajun chake ri ma israelitas ta,+ ri Dios ruyoꞌon qꞌij chi ndikijel kinoꞌoj y ndikiyaꞌ kánima rikꞌin, chin ndikil ri
         kꞌaslen ma ndikꞌis ta!Ri utzulej teq tzij chin kolotajik ndeqaqa rutzijoxik pa tinamit Antioquía19 Achel ri xqabꞌij yan, atoq xkamisex ri Esteban, xtzꞌukutej chi ngetzeqlebꞌex ri kitaqin
         ri Ajaw chin ndibꞌan itzel chake.+ Chikikajal rejeꞌ, ekꞌo xebꞌa pa rochꞌulew Fenicia, ekꞌo xebꞌa pa rochꞌulew Chipre
         y ekꞌo xebꞌa pa tinamit Antioquía, y xaxe chake ri israelitas ndikitzijoj ri utzulej
         teq tzij chin kolotajik. 20 Pero chikikajal ri xesututex e pa tinamit Jerusalén, ekꞌo jujun achiꞌaꞌ aj rochꞌulew
         Chipre y aj tinamit Cirene. Rejeꞌ atoq xebꞌeqaqa pa tinamit Antioquía, jajun chake
         ri ma israelitas ta xkitzijoj ri utzulej teq tzij ri ndubꞌij chi ja ri Jesús ri Ajaw.
         21 Ri ruchuqꞌaꞌ ri Ajaw kin kꞌo pa kiwiꞌ+ ri achiꞌaꞌ riꞌ, y kꞌiy wineq xkitaqij+ ri xkibꞌij, y xkiyaꞌ kánima rikꞌin ri Ajaw.22 Nojel re xbꞌanatej pa tinamit Antioquía, xbꞌeqaqa rutzijol pa kixikin ri ndikimal
         kiꞌ pa rubꞌiꞌ ri Ajaw pa tinamit Jerusalén. Romariꞌ, xkiteq ri Bernabé pa tinamit
         Antioquía. 23 Atoq ri Bernabé xbꞌeqaqa chiriꞌ, santienta xkikot atoq xutzꞌet chi ri Dios ruyoꞌon
         ri ru-favor pa kiwiꞌ ri hermanos. Y xerupixabꞌaj konojel chi rikꞌin nojel kánima,
         jumul kekꞌojeꞌ rikꞌin ri Ajaw. 24 Keriꞌ xubꞌij ri Bernabé, porque kin utz runoꞌoj, kuqul rukꞌuꞌx rikꞌin ri Dios, y nojneq
         ránima rikꞌin ri Espíritu Santo. Ri qꞌij riꞌ, ekꞌiy xkitaqij+ ri Ajaw.25 Y ri Bernabé xbꞌa pa tinamit Tarso chukanoxik ri Saulo. 26 Atoq xril, xukꞌuaj pa tinamit Antioquía, y jun junaꞌ xekꞌojeꞌ chikikajal ri hermanos,
         y xekitijoj santienta wineq rikꞌin ri rutzij ri Dios. Y ja chiriꞌ pa tinamit Antioquía
         ri nabꞌey apeꞌ xbꞌix cristianos+ chake ri kitaqin ri Jesucristo. 27 Chupan teq ri qꞌij riꞌ, ekꞌo jujun ri ngeqꞌalajrisan ri ndubꞌij pe ri Dios pa kánima+ ri xeꞌel e pa tinamit Jerusalén y xebꞌa qa pa tinamit Antioquía. 28 Atoq ekꞌo chik chiriꞌ, jun chikikajal rejeꞌ rubꞌiniꞌan Agabo, xpeꞌeꞌ y chuxeꞌ ruchuqꞌaꞌ
         ri Espíritu Santo xubꞌij chi ja nduqaqa jun nimalej wayijal chuwech nojel ri rochꞌulew.
         Y ri wayijal riꞌ kin xuqaqa wi pa ru-tiempo ri rey César Claudio. 29 Y romariꞌ, ri hermanos chin ri tinamit Antioquía xkibꞌen ruwech chi chikijununal ndikiyaꞌ
         e ri janipeꞌ ngetiker ndikiyaꞌ+ chin ndikiteq kitoꞌik ri hermanos pa rochꞌulew Judea. 30 Y kin keriꞌ xkibꞌen, y ja ri Bernabé y ri Saulo xeꞌukꞌuan ri méra riꞌ, chin xbꞌekijachaꞌ
         chake ri eꞌukꞌuey bꞌey chikiwech ri ndikimal kiꞌ pa rubꞌiꞌ ri Dios pa rochꞌulew Judea.

Ri rukamik ri Santiago y rutzꞌapixik ri Pedro pa cheꞌ121 Chupan ri tiempo riꞌ, ri rey Herodes xerutzꞌen jujun ukꞌuey bꞌey kichin ri hermanos
         chin ndubꞌen itzel chake. 2 Xuteq chi tikamisex chi espada ri Santiago ri kichaqꞌ-kinimal kiꞌ rikꞌin ri Juan.+3 Y atoq xutzꞌet chi ri xubꞌen chare ri Santiago xqaꞌ chikiwech ri israelitas, xuteq
         chuqaꞌ rutzꞌamik ri Pedro. Reꞌ xbꞌanatej chupan teq ri qꞌij chin ri nimaqꞌij atoq
         ri israelitas ndikikꞌux ri kaxlan teq wey maneq levadura rikꞌin.+4 Atoq tzꞌamon chi e ri Pedro, ri Herodes xuyaꞌ pa cheꞌ y xubꞌen mandar chi tichajix
         koma ekajiꞌ bꞌotzaj chajinelaꞌ, y chi jujun ri bꞌotzaj riꞌ ekꞌo kajiꞌ+ chajinelaꞌ. Ri Herodes runojin chi kꞌa teqꞌax na ri nimaqꞌij Pascua,+ ndirelesaj pe ri Pedro y nduyaꞌ chikiwech ri wineq chin nduqꞌet tzij pa ruwiꞌ. 5 Y keriꞌ ri Pedro chajin utz-utz pa cheꞌ, pero jukꞌan chik apeꞌ kimolon kiꞌ ri hermanos
         pa rubꞌiꞌ ri Ajaw,+ ndikibꞌen orar chare ri Dios roma rijaꞌ.Jun ángel chin ri Dios ndirelesaj e ri Pedro pa cheꞌ6 Ri Herodes rubꞌanun ruwech chi atoq ndisaqer pe, ndirelesaj pe ri Pedro chikiwech
         ri wineq. Pero chupan ri aqꞌaꞌ riꞌ, ri Pedro ndiwer pa cheꞌ, ximil rikꞌin kaꞌiꞌ cadenas
         pa kinikꞌajal kaꞌiꞌ chajinelaꞌ, y ekaꞌiꞌ chik chajinelaꞌ kichajin ruchiꞌ ri jay apeꞌ
         tzꞌapel ri Pedro. 7 Kꞌateꞌ ruwech xuqꞌalajrisaj riꞌ jun ángel chin ri Ajaw+ y xyikꞌan jun luz pa cheꞌ apeꞌ tzꞌapel ri Pedro. Ri ángel xukuyukaꞌ apu xerukꞌalkꞌaꞌx
         ri Pedro chin xukꞌasoj y xubꞌij chare: ¡Kayakatej paqiꞌ! xchajeꞌ. Ja atoq riꞌ ri cadenas
         ri achoq ikꞌin ximon ruqꞌaꞌ ri Pedro xetzaq e. 8 Y ri ángel xubꞌij chare ri Pedro: Tabꞌanaꞌ akꞌojlen, takusaj la axajabꞌ, xchajeꞌ.
         Y atoq ri Pedro xubꞌen ri xbꞌix chare, ri ángel xubꞌij chik: Taqꞌuꞌuj e ri akꞌul y
         kanawoqaj, xchajeꞌ.9 Ri Pedro roqan pe ri ángel, xeꞌel pe pa cheꞌ, pero ri Pedro ma retaman ta chi qetzij
         ndelesex e pa cheꞌ. Pa rutzij rijaꞌ, xa ndubꞌen jun achel achikꞌ.+10 Atoq xeꞌeqꞌax yan apeꞌ ekꞌo ri nabꞌey y ri rukan teq chajinelaꞌ, xebꞌeqaqa chunaqaj
         ri puerta bꞌanun rikꞌin chꞌichꞌ ri kꞌo chibꞌey. Ri puerta riꞌ ruyon xjaqatej chikiwech.
         Atoq xeꞌel e pa bꞌey y xebꞌiyin yan jun cuadra, ri ángel kꞌateꞌ ruwech xuyaꞌ kan ri
         Pedro.11 Ja atoq riꞌ ri Pedro xuyaꞌ cuenta chare chi ma ndachikꞌan ta y xubꞌij: Wokami qetzij
         nikꞌoxomaj chi ri Ajaw xuteq pe ri ru-ángel+ chin xirukal+ pa ruqꞌaꞌ ri Herodes y xirukal chuqaꞌ chuwech ri itzel teq achike koyobꞌen ri israelitas
         chuwij.12 Y atoq xunojij yan ri achike ndubꞌen, xbꞌa chirachoch ri María ruteꞌ ri Juan ri ndibꞌix
         Marcos chare,+ apeꞌ kimolon kiꞌ ekꞌiy hermanos, ndikibꞌen orar.+13 Ri Pedro xkꞌujkꞌut apu chi puerta ri kꞌo chibꞌey, y xel pe jun aj ikꞌ rubꞌiniꞌan Rode.
         14 Atoq ri aj ikꞌ xrakꞌaxaj chi ja ri Pedro ri ndichꞌaꞌa apu, tzꞌan xkikot qa, y romariꞌ
         ma xujeq ta ri puerta chuwech, xa juꞌanin xtzolij apu pa jay, y xbꞌerubꞌij chi ri
         Pedro kꞌo chi puerta. 15 Pero ri kimolon kiꞌ pa jay xkibꞌij chare ri aj ikꞌ: ¡Rat xa rat chꞌuꞌj! Pero ri aj
         ikꞌ nduyal riꞌ chubꞌixik chi ja ri Pedro, y rejeꞌ ndikibꞌilaꞌ chare: Naq, riꞌ xa ja
         ri ángel ri ndichajin richin.+16 Pero ri Pedro kꞌa keriꞌ ndikꞌujkꞌut apu chi puerta, y atoq xkijeq pe, xel kánima xkitzꞌet
         chi ja rijaꞌ ri peꞌel apu chiriꞌ. 17 Y ri Pedro xubꞌen ruqꞌaꞌ chake chin kechꞌojochiꞌ qa, y xutzijoj chake ri xubꞌen ri
         Ajaw chin xrelesaj pe pa cheꞌ, y xubꞌij chi tiyoꞌox rutzijol chare ri Santiago+ y chake ri chꞌaqa chik hermanos. Atoq rubꞌiꞌin chik keriꞌ, xel pe chiriꞌ y xbꞌa chik
         jun apeꞌ.18 Atoq xseqresan pe, ri chajinelaꞌ ma ndikil ta achike ndikibꞌen y ndikikꞌutulaꞌ razón
         chikiwech achike xbꞌanatej rikꞌin ri Pedro. 19 Ri Herodes xuteq rukanoxik ri Pedro y roma ma xilitej ta, xukꞌat kichiꞌ ri chajinelaꞌ,
         y xuteq kikamisaxik. Ri Herodes xel e pa rochꞌulew Judea y xbꞌa qa pa tinamit Cesarea
         y chiriꞌ xbꞌekꞌojeꞌ qa.Rukamik ri Herodes20 Chupan ri tiempo riꞌ, ri rey Herodes santienta royowal chake ri aj Tiro y ri aj Sidón,
         romariꞌ rejeꞌ xe jun ruwech kitzij kibꞌanun ngebꞌeqaqa chuwech, y xkiyaꞌ méra chare
         jun achi rubꞌiniꞌan Blasto, rusamajel ri rey Herodes, chin ndichꞌaꞌa pa ki-cuenta
         chare ri rey chin keriꞌ tikꞌis ri oyowal. Rejeꞌ keriꞌ ndikajoꞌ, chin ndiyoꞌox chik
         qꞌij chake chi ndikilaqꞌ pa rochꞌulew apeꞌ ndubꞌen reinar ri Herodes ri ndikꞌatzin
         chake chin ndikiqꞌasaj ri kikꞌaslen. 21 Xuchaꞌ kꞌa jun qꞌij ri Herodes chin ndichꞌaꞌa chikiwech, y atoq xuqaqa ri qꞌij riꞌ,
         rukusan tzieq ri ndikikusaj ri reyes, xbꞌetzꞌuyeꞌ apeꞌ ndubꞌen reinar, y xchꞌaꞌa chikiwech
         ri wineq kimolon apu kiꞌ chiriꞌ. 22 Ri wineq riꞌ ngesikꞌiyaj y ndikibꞌilaꞌ: Ri chꞌabꞌel ndiqakꞌaxaj, ma richin ta jun
         relik achi, xa ruchꞌabꞌel jun dios, ngechajeꞌ apu. 23 Pa jumel ruwech jun ángel chin ri Ajaw xubꞌen chi xqaqa jun yabꞌil pa ruwiꞌ ri Herodes,
         y ri Herodes xkꞌux koma jut y jariꞌ xok chare chi xken. Jariꞌ ri castigo xyoꞌox chare,
         porque xrajoꞌ xujunumaj riꞌ rikꞌin ri Dios, roma utz xunaꞌ chi ri wineq xkibꞌij chi
         rijaꞌ jun dios.24 Pero ri rutzij ri Dios más bꞌaneq rutzijol chi nej chi naqaj, y más ekꞌiy ri ngetaqin+ richin.25 Y ri Bernabé y ri Saulo, atoq kijachon chik pa tinamit Jerusalén ri méra+ taqon e koma ri hermanos, kikꞌuan yan chik ri Juan ri ndibꞌix Marcos chare xetzolij
         pa tinamit Antioquía.

Ri Bernabé y ri Saulo ngetaq chutzijoxik rutzij ri Dios131 Chikikajal ri ndikimal kiꞌ pa rubꞌiꞌ ri Ajaw pa tinamit Antioquía, ekꞌo ngeqꞌalajrisan
         ri ndubꞌij pe ri Dios pa kánima y ekꞌo chuqaꞌ tijonelaꞌ chin ri rutzij ri Dios, y
         jareꞌ ri kibꞌiꞌ: Ri Bernabé, ri Simón ri ndibꞌix Negro chare, ri Lucio aj Cirene,
         ri Saulo, y ri Menahem, ri junan xekꞌiy rikꞌin ri Herodes ri xubꞌen reinar pa rochꞌulew
         Galilea. 2 Kꞌo jun qꞌij atoq ri hermanos ndikiyaꞌ ruqꞌij ri Ajaw y ndikibꞌen ayunar, ri Espíritu
         Santo xubꞌij: Ri Bernabé y ri Saulo enuchaꞌon+ chin ndikibꞌen jun samaj, romariꞌ rix keꞌiyaꞌ chin ndikibꞌen ri samaj achoq roma
         ewoyon. 3 Y atoq xkꞌachaj ri oración y ri ayuno, ri hermanos xkiyaꞌ kiqꞌaꞌ pa kiwiꞌ+ ri Bernabé y ri Saulo, y xekiteq chin ndekibꞌanaꞌ ri samaj riꞌ.Ri rutzijoxik rutzij ri Dios pa rochꞌulew Chipre4 Y keriꞌ kꞌa, ri Bernabé y ri Saulo xetaq roma ri Espíritu Santo, xebꞌa qa pa tinamit
         Seleucia, y chiriꞌ xeꞌok e pa jun barco chin xebꞌa pa rochꞌulew Chipre, jun rochꞌulew
         ri kꞌo pa mar. 5 Atoq xebꞌeqaqa pa jun tinamit rubꞌiniꞌan Salamina chin ri rochꞌulew Chipre, xkitzꞌen
         rutzijoxik rutzij ri Dios pa teq ki-sinagogas ri israelitas. Y ri Juan ri ndibꞌix
         Marcos chare, bꞌaneq chikij chin ngerutoꞌ.+6 Xeꞌeqꞌax chupan nojel ri rochꞌulew Chipre, y xebꞌeqaqa pa jun tinamit rubꞌiniꞌan Pafos
         ri kꞌo jukꞌan apu ruchiꞌ ri rochꞌulew riꞌ. Chiriꞌ xbꞌekilaꞌ jun israelita rubꞌiniꞌan
         Barjesús. Ri achi riꞌ jun bꞌanuy magia,+ y ruqꞌabꞌan riꞌ chi rijaꞌ jun rusamajel ri Dios ri nduqꞌalajrisaj ri ndubꞌij pe ri
         Dios pa ránima. 7 Ri achi riꞌ rusamajel ri ndibꞌanun gobernar chiriꞌ pa rochꞌulew Chipre rubꞌiniꞌan
         Sergio Paulo, jun achi kin kꞌes rujolon. Ri Sergio Paulo xuteq koyoxik ri Bernabé
         y ri Saulo porque ndirajoꞌ ndirakꞌaxaj rutzijoxik ri rutzij ri Dios. 8 Ri Barjesús ri bꞌanuy magia, ndibꞌix chuqaꞌ Elimas chare, porque Elimas pa chꞌabꞌel
         griego ndubꞌij tzij bꞌanuy magia. Y atoq ri Bernabé y ri Saulo xebꞌeqaqa chuwech ri
         Sergio Paulo, ri Elimas ndutij ruqꞌij nduqꞌatalaꞌ ruwech kitzij ri Saulo, chin keriꞌ
         ri Sergio Paulo ma tutaqij ri Ajaw Jesús. 9 Ja atoq riꞌ ri Saulo, ri ndibꞌix chuqaꞌ Pablo chare, nojneq ránima rikꞌin ri Espíritu
         Santo,+ xuchꞌik ruwech chirij ri Elimas, 10 y kereꞌ xubꞌij chare: ¡Elimas! Rat xa nojneq awánima rikꞌin nojel ruwech chꞌakatinik,
         y rat machꞌikilik chubꞌanik, rat jun ralkꞌuaꞌl ri itzel,+ porque itzel ndatzꞌet nojel ri ndibꞌanatej pa ruchojmil. ¿La ma xkataneꞌ ta kꞌa chi
         ndasuqꞌ ri chojmilej bꞌey rukꞌutun kan ri Ajaw? 11 Wokami ndiqaqa ruchuqꞌaꞌ royowal ri Ajaw pa awiꞌ, ngasoqꞌir+ y jun tiempo ma ndatzꞌet ta ri qꞌij, xucheꞌex. Y qꞌequ-qꞌequꞌ xubꞌen nojel chuwech
         y ja paqiꞌ xsoqꞌir ri Elimas, y ndimaqeq ndukanolaꞌ achike ta jun ndiyuqen chiruqꞌaꞌ.
         12 Atoq ri Sergio Paulo xutzꞌet ri xbꞌanatej, xsach rukꞌuꞌx rikꞌin ri uchuqꞌaꞌ rukꞌuan
         ri tijonik pa ruwiꞌ ri Ajaw, y romariꞌ xutaqij.Ri rutzijoxik rutzij ri Dios pa tinamit Antioquía ri kꞌo pa rochꞌulew Pisidia13 Ri Pablo y ri erachibꞌil xeꞌok e pa jun barco chiriꞌ pa tinamit Pafos, y xebꞌeqaqa
         pa tinamit Perge ri kꞌo pa rochꞌulew Panfilia. Pero ri Juan Marcos xeruyaꞌ kan y xtzolij
         pa tinamit Jerusalén. 14 Atoq ri Pablo y ri Bernabé kiyoꞌon chi kan ri tinamit Perge, xebꞌeqaqa pa jun tinamit
         rubꞌiniꞌan Antioquía ri kꞌo pa rochꞌulew Pisidia. Pa jun uxlanibꞌel qꞌij xeꞌok pa
         sinagoga+ y xebꞌetzꞌuyeꞌ chiriꞌ. 15 Y atoq xbꞌan yan leer jubꞌaꞌ chare ri ley ri xyoꞌox chare ri Moisés+ y jubꞌaꞌ chare ri kitzꞌibꞌan kan ri profetas,+ ri eꞌukꞌuey bꞌey chikiwech ri ndikimal kiꞌ pa sinagoga kereꞌ rubꞌixik xkiteq apu
         chake ri Pablo y ri Bernabé: Achiꞌaꞌ teq qawinaqul, si rix kꞌo kaꞌi-oxiꞌ tzij ndiwojoꞌ
         ndibꞌij pa rubꞌiꞌ ri Ajaw chin ndiyaꞌ ruchuqꞌaꞌ kánima ri kimolon kiꞌ waweꞌ, tibꞌij
         kꞌa.16 Ja atoq riꞌ ri Pablo xyakatej, xubꞌen ruqꞌaꞌ+ chin kechꞌojochiꞌ qa ri wineq y xubꞌij: Achiꞌaꞌ teq israelitas, y rix ma israelitas
         ta ri ndiyaꞌ ruqꞌij ri Dios, tiwakꞌaxaj ri nibꞌij chiwa: 17 Ri qa-Dios roj israelitas xeruchaꞌ ri ojer teq qatit-qamamaꞌ, y xubꞌen nimalej tinamit
         chake atoq xekꞌojeꞌ pa rochꞌulew Egipto.+ Pero atoq xril qꞌij chin ngeꞌel pe chiriꞌ, ri Dios rikꞌin nimalej ruchuqꞌaꞌ xerelesaj
         pe.+18 Y jun laꞌeq 40 junaꞌ+ xerukachꞌ ri Dios pa chaqiꞌj y tzꞌiran ulew. 19 Y atoq rukꞌison chik kiqꞌij ri wineq chin wuquꞌ tinamit+ pa rochꞌulew Canaán, xujech ri kulew ri wineq riꞌ chake ri qatit-qamamaꞌ.+20 Nojel reꞌ xbꞌanatej pa jun laꞌeq 450 junaꞌ.Atoq xeꞌeqꞌax yan ri junaꞌ riꞌ, ri Dios xuyaꞌ qꞌatoy teq tzij+ pa kiwiꞌ ri israelitas, y ri rukꞌisibꞌel qꞌatoy tzij xkꞌojeꞌ pa kiwiꞌ, ja ri profeta
         Samuel. 21 Chupan ru-tiempo ri Samuel, ri israelitas xkikꞌutuj jun rey,+ y ri Dios ja ri Saúl rukꞌajol jun achi rubꞌiniꞌan Cis chin ri ru-tribu ri Benjamín
         ri xuyaꞌ chin xok rey jun laꞌeq 40 junaꞌ pa kiwiꞌ. 22 Pero atoq ri Dios xrelesaj e ri Saúl chi rey,+ ja ri David xuyaꞌ kan pa rukꞌexel, y kereꞌ xubꞌij pa ruwiꞌ: Riyin nutzꞌeton chi ri
         David ri rukꞌajol ri Jesé, jun achi ri kin ndikikot wánima rikꞌin. Rijaꞌ xtubꞌen nojel
         ri nirayij riyin, xchajeꞌ ri Dios. 23 Y chikikajal ri riy-rumam kan ri rey David,+ ri Dios xuyek jun Qakolonel roj israelitas, achel rusujun kan chaqe ojer, y ri Jun
         riꞌ ja ri Jesús. 24 Nabꞌey chi xuqaqa ri Kolonel riꞌ, ri Juan ri Bautista xuyaꞌ rutzijol chake ri israelitas
         chi titzolij pe kánima rikꞌin ri Dios y tikibꞌanaꞌ bautizar kiꞌ. 25 Atoq ri Juan yaméra ndukꞌis ri samaj bꞌiꞌin pe chare roma ri Dios, xubꞌij: ¿Achike
         chi achi riyin ndinojij rix? Riyin, ma yin ta ri Jun taqon pe roma ri Dios chukolik
         ri rutinamit. Ri Jun riꞌ chuwij riyin nduqaqa, y nixta rukꞌulun chi ja ok riyin ngikiro
         rukꞌamal ri ruxajabꞌ.+ Keriꞌ xubꞌij ri Juan.26 Y ri Pablo xubꞌij chik: Achiꞌaꞌ teq nuwinaqul riy-rumam kan ri Abraham, y rix chuqaꞌ
         ma israelitas ta ri ndiyaꞌ ruqꞌij ri Dios, re tzij chin kolotajik reꞌ chaqe roj qonojel
         taqon pe. 27 Porque ri wineq pa tinamit Jerusalén y ri israelitas kꞌo uchuqꞌaꞌ pa kiqꞌaꞌ pa ruwiꞌ
         ri tinamit, ma xketamaj ta chi ja ri Jesús ri Kolonel, nixta xkikꞌoxomaj ri ndubꞌij
         tzij ri kitzꞌibꞌan kan ri profetas ri ndibꞌan leer chikiwech pa teq uxlanibꞌel qꞌij.
         Y atoq xkibꞌij chi tikamisex+ ri Jesús, rikꞌin riꞌ xbꞌanatej ri qꞌalajrisan kan koma ri profetas chi ndibꞌanatej.
         28 Y maske ma jun achike xilitej chirij chin ta nditaq pa kamik, rejeꞌ xkikꞌutuj chare
         ri Pilato chi tikamisex.+29 Atoq xbꞌanatej yan nojel ri tzꞌibꞌan kan pa ruwiꞌ ri Jesús+ chupan ri rutzij ri Dios, xqasex pe chuwech ri cruz apeꞌ xbꞌajix, y xbꞌemuq.+30 Pero ri Dios xukꞌastajbꞌaꞌ pe chikikajal ri animaꞌiꞌ.+31 Y kꞌiyal teq qꞌij xuqꞌalajrisaj riꞌ+ chikiwech ri ebꞌaneq chirij atoq xel e pa rochꞌulew Galilea chin xbꞌa e pa tinamit
         Jerusalén. Wokami rejeꞌ kitzꞌamon rubꞌixik chake ri wineq nojel ri xkitzꞌet chi xbꞌanatej
         rikꞌin ri Jesús.32 Y roj qakꞌamon pe rutzijol re utzulej teq tzij chin kolotajik chiwa, ri ndubꞌij chi
         ri Dios ja ndubꞌen ri achike rusujun chake ri ojer teq qatit-qamamaꞌ, 33 y ja pa qakꞌaslen roj ri kiy-kimam kan rejeꞌ ndibꞌanatej, porque xukꞌastajbꞌaꞌ pe
         ri Jesús chikikajal ri animaꞌiꞌ, achel tzꞌibꞌan kan chupan ri rukan salmo, ri ndubꞌij:
         Ja rat ri Nukꞌajol, y wokami niqꞌalajrisaj chi jumul wi rat Nukꞌajol.+ Keriꞌ tzꞌibꞌan kan. 34 Y ri Dios kin rubꞌanun chi pe ruwech chi ndukꞌastajbꞌaꞌ pe ri Jesús chikikajal ri
         animaꞌiꞌ y chi ndubꞌen chare chi ma jumbꞌey chik ndiken, atoq kereꞌ xubꞌij ojer kan:
         Riyin niyaꞌ chiwa rix israelitas ri loqꞌolej teq favores ri nusujun chare ri rey David,
         xchajeꞌ ri Dios. 35 Romariꞌ, ri David kereꞌ xubꞌij chuqaꞌ pa jun chik salmo: Rat Ajaw, ma ndayaꞌ ta qꞌij
         chi ri Loqꞌolej Akꞌajol+ ndiqꞌey qa ri ru-cuerpo atoq xtiken. Keriꞌ tzꞌibꞌan kan. 36 Kin qetzij wi chi ri David atoq xkꞌojeꞌ chochꞌulew, xerutoꞌ ri wineq achel xrajoꞌ
         ri Dios, pero xken y xmuq apeꞌ emuqul ri rute-rutataꞌ y kin xqꞌey wi qa ri ru-cuerpo.
         37 Rikꞌin ri xqꞌey qa ru-cuerpo ri David, ndiqꞌalajin chi ri salmo rutzꞌibꞌan kan ndichꞌaꞌa
         pa ruwiꞌ ri Jesús ri xkꞌastajbꞌex pe roma ri Dios chikikajal ri animaꞌiꞌ, porque ri
         ru-cuerpo ri Jesús ma xqꞌey ta qa. 38 Romariꞌ, achiꞌaꞌ teq nuwinaqul, tiwetamaj utz-utz, chi ri xuqꞌasaj ri Jesús, jariꞌ
         ri razón chi nditzijox chi ri Dios ndukuy kimak ri wineq, hasta jajun ri mak ri ndubꞌij
         ri ley xyoꞌox chare ri Moisés chi ma ngekuyutej ta, kin ngekuyutej.+39 Wokami xa achike na jun ri ndutaqij ri Jesús, ri Dios ndubꞌen chare chi nixta jun
         rumak ndireqalej.+40 Roma kꞌa ri, tichajij iwiꞌ, chin ma tiqaqa pa iwiꞌ ri kibꞌiꞌin kan ri profetas ojer
         chupan ri rutzij ri Dios ri kereꞌ ndubꞌij:41 Rix ri ma jun reqalen ndibꞌen chare ri rubꞌiꞌin kan ri Dios,Tisach ikꞌuꞌx y tikꞌis iqꞌij.Porque riyin niyaꞌ jun nimalej castigo chupan ri i-tiempo,Ri xa ta kꞌo jun xtitzijon chiwa,Ma jubꞌaꞌ laꞌeq xtitaqij.+Keriꞌ ndubꞌij ri tzꞌibꞌan kan, xchajeꞌ ri Pablo.42 Atoq ri Pablo y ri Bernabé ja ngeꞌel pe pa sinagoga, ri xeꞌakꞌaxan kichin xkikꞌutuj
         chake chi ri jun chik uxlanibꞌel qꞌij, tikitzijoj chik chake más rubꞌeyal ri tijonik
         xkiyaꞌ. 43 Atoq ndikikiraj e kiꞌ ri wineq, ekꞌiy israelitas y chuqaꞌ ekꞌiy ma israelitas ta ri
         kiniman ri ley xyoꞌox chare ri Moisés xekoqaj ri Pablo y ri Bernabé. Y ri Pablo y
         ri Bernabé ngekipixabꞌaj chi jumul kekꞌojeꞌ chupan ri ru-favor+ ri Dios.44 Y chupan ri uxlanibꞌel qꞌij chin ri jun chik semana, jubꞌama konojel ri wineq chin
         ri tinamit xkimal kiꞌ chin ndikakꞌaxaj ri rutzij ri Dios. 45 Pero ri israelitas ri ma ndikitaqij ta ri Jesús, atoq xkitzꞌet chi santienta wineq
         kimolon kiꞌ kikꞌin ri Pablo y ri Bernabé, ndiququt kánima chikij, y ndikibꞌilaꞌ tzij+ chupalej ri Pablo y ndikibꞌij chi ri tijonik nduyaꞌ ma qetzij ta. 46 Pero ri Pablo y ri Bernabé ma xkixibꞌij ta kiꞌ chikiwech ri israelitas riꞌ, xa xkibꞌij
         chake: Xkꞌatzin chi nabꞌey xqatzijoj ri rutzij ri Dios chiwa, pero rix xa ma jun reqalen
         ndibꞌen chare re tzij reꞌ, y rikꞌin riꞌ ndikꞌut iwiꞌ chi ma rix rukꞌulun ta chi ndiyoꞌox
         ri kꞌaslen ma ndikꞌis ta chiwa. Romariꞌ, wokami roj ngojbꞌa chutzijoxik re utzulej
         teq tzij chin kolotajik chake ri ma israelitas ta.+47 Porque kereꞌ rubꞌiꞌin kan ri Ajaw Dios chaqe:Riyin rat nuyoꞌon achel jun luz chake ri ma israelitas ta,Chin keriꞌ ngatok ukꞌuey rutzijol ri kolotajik niyaꞌChake ri wineq ekꞌo chi nej chi naqaj pa ruwiꞌ ri rochꞌulew.+Keriꞌ rubꞌiꞌin kan ri Ajaw Dios.48 Atoq ri ma israelitas ta xkakꞌaxaj keriꞌ, santienta xekikot y ndikiyalaꞌ ruqꞌij ri
         rutzij ri Dios. Y konojel ri bꞌiꞌin chi pe pa kiwiꞌ chi ndikil ri kꞌaslen ma ndikꞌis
         ta, xkitaqij ri Ajaw. 49 Y ri rutzij ri Dios bꞌaneq rutzijol pa nojel teq lugar ri ekꞌo chunaqaj ri tinamit
         Antioquía. 50 Pero ri israelitas xekiyalaꞌ tzij pa kixikin jujun nimalej teq kiqꞌij ixoqiꞌ ri ndikiyaꞌ
         ruqꞌij ri Dios, y pa kixikin ri achiꞌaꞌ kꞌo ruchuqꞌaꞌ kitzij pa tinamit, xekiyek chikij
         ri Pablo y ri Bernabé chin xekitzeqlebꞌej chin ndikibꞌen itzel chake y xekoqotaj+ e pa kirochꞌulew. 51 Atoq xeꞌoqotex e ri Pablo y ri Bernabé, xkitotaꞌ kan ri poqolaj kꞌo chikaqen, chin
         ndikikꞌut chi ma utz ta kibꞌanun ri wineq riꞌ chuwech ri Dios,+ y xkitzꞌen bꞌey xebꞌa pa tinamit Iconio. 52 Y ri kitaqin ri Ajaw santienta ngekikot+ y nojneq kánima rikꞌin ri Espíritu Santo.

Ri rutzijoxik rutzij ri Dios pa tinamit Iconio141 Ri Pablo y ri Bernabé xebꞌeqaqa pa tinamit Iconio, y junan xeꞌok apu pa sinagoga kichin
         ri israelitas. Chiriꞌ xkitzijoj ri rutzij ri Dios, y riꞌ xubꞌen chi santienta israelitas
         y ma israelitas ta xkitaqij ri Ajaw. 2 Pero ri israelitas ri ma xkajoꞌ ta xkitaqij, xkiyaꞌ tzij pa kixikin ri ma israelitas
         ta,+ chin xeyakatej chikij ri kitaqin ri Ajaw. 3 Romariꞌ ri Pablo y ri Bernabé xekꞌojeꞌ kꞌiy qꞌij chiriꞌ, y ma ndikixibꞌij ta kiꞌ ndikitzijoj
         ri favor ri nduyaꞌ ri Ajaw. Y ri Ajaw ndubꞌen chikiqꞌaꞌ chi ngebꞌanatej nimalej teq
         retal+ ruchuqꞌaꞌ y nimalej teq achike ri nixta jumbꞌey etzꞌeton, ri ngeqꞌalajrisan chi kin
         qetzij wi ri ndikitzijoj. 4 Y ri wineq chin ri tinamit xjachatej kiwech, porque ekꞌo ri utz xkakꞌaxaj chare ri
         ngekibꞌilaꞌ ri israelitas ri ma xkajoꞌ ta xkitaqij, y ekꞌo ndikitaqij ri ngekibꞌilaꞌ
         ri apóstoles. 5 Pero ri israelitas y ri ma israelitas ta ri ma kitaqin ta ri Ajaw, junan kikꞌin ri
         kꞌo uchuqꞌaꞌ pa kiqꞌaꞌ pa ruwiꞌ ri kitinamit, xkibꞌen ruwech chi ndikibꞌen itzel chake
         ri Pablo y ri Bernabé y ngekikꞌeq chi abꞌej.+6 Atoq ri Pablo y ri Bernabé xkinabꞌej ri ndojowex chikij, xeꞌanimej y xebꞌa pa kaꞌiꞌ
         tinamit kibꞌiniꞌan Listra y Derbe chin ri rochꞌulew Licaonia, y pa teq lugares ekꞌo
         chikinaqaj ri tinamit riꞌ. 7 Y chiriꞌ ndikitzijoj ri utzulej teq tzij chin kolotajik.Ri wineq ndikikꞌeq chi abꞌej ri Pablo pa tinamit Listra8 Atoq ekꞌo pa tinamit Listra, tzꞌuyul jun achi ri ekamineq raqen ralaxibꞌen pe, ma
         nditiker ta ndibꞌiyin y ma jumbꞌey bꞌiyineq ta jubꞌaꞌ.+9 Ri achi riꞌ xrakꞌaxaj ri ndajin chubꞌixik ri Pablo, y ri Pablo xuchꞌik ruwech chirij
         y xutzꞌet chi ri achi kin kuqul rukꞌuꞌx chi ndikꞌachojrisex.+10 Romariꞌ ri Pablo rikꞌin kaw ruchꞌabꞌel xubꞌij chare: ¡Kayakatej y chaj kapeꞌeꞌ!Ja atoq riꞌ ri achi pa jun tzokꞌ xpeꞌeꞌ pe y ndibꞌiyaj.+11 Atoq ri santienta wineq xkitzꞌet ri xubꞌen ri Pablo, ngesikꞌiyaj pa kichꞌabꞌel Licaónica
         y ndikibꞌij: ¡Ekaꞌiꞌ dioses+ achel teq achiꞌaꞌ ri xetuqaqa qa chiqakajal! ngechajeꞌ.12 Y ri wineq xkibꞌij dios Zeus chare ri Bernabé, y chare ri Pablo xkibꞌij dios Hermes,
         porque ja ri Pablo ri ndichꞌaꞌa chake. 13 Y saqil e chin ri tinamit Listra kꞌo ri achoch apeꞌ yoꞌon wi ri dios Zeus, y ri sacerdote
         ri ngerukamisaj chikap chin ngerusuj chuwech ri dios riꞌ, xerukꞌen pe wakx eruweqon
         pe kikꞌin coronas bꞌanun rikꞌin kontzꞌiꞌj y xebꞌeruyaꞌ chuchiꞌ ri portón chin ri tinamit.
         Ri sacerdote riꞌ achibꞌilan koma ri wineq, xrajoꞌ xerukamisaj ri wakx chin ta xuyaꞌ
         kiqꞌij ri Pablo y ri Bernabé. 14 Pero atoq ri apóstoles Bernabé y Pablo xkakꞌaxaj ri ndikajoꞌ ndikibꞌen ri wineq, axteq
         xkinaꞌ chare, romariꞌ xkiretzelaꞌ qa ri kitziaq kikusan, y ngesikꞌiyaj xebꞌa chikikajal
         ri wineq chubꞌixik: 15 Rix aj Listra, ma utz ta kelaꞌ ndibꞌen. Porque roj xa roj wineq achel rix, y ndiqatzijoj
         ri utzulej teq tzij chin kolotajik chiwa, chin ndiyaꞌ kan ri noꞌoj ri xa ma jun reqalen
         y ndiyaꞌ iwánima rikꞌin ri Kꞌaslik Dios ri bꞌanayon ri kaj y ri rochꞌulew y nojel
         ri ekꞌo chuwech, ri mar y nojel ri ekꞌo chupan. 16 Ojer kan, ri Dios xuyaꞌ qꞌij+ chake ri jalajaj teq kiwech wineq chochꞌulew chi xkibꞌanalaꞌ ri achel xqaꞌ chikiwech
         chi xkibꞌen. 17 Pero rijaꞌ ruqꞌalajrisan pe riꞌ+ chi kin utz runoꞌoj pa kiwiꞌ konojel, porque ja rijaꞌ ndibꞌanun chi ndiqaqa pe ri
         qatataꞌ,+ chi ndiwachin ri tikoꞌ, chi kꞌo ndikꞌux y chi ndikikot iwánima chuqaꞌ, xechajeꞌ.18 Pero maske ri Pablo y ri Bernabé keriꞌ xkibꞌij, kꞌarunaj xekiqꞌil ri wineq chin ma
         xekikamisaj ta ri wakx ri achoq ikꞌin xkajoꞌ xkiyaꞌ kiqꞌij.19 Pero jujun israelitas chin ri kaꞌiꞌ tinamit Antioquía y Iconio xebꞌeqaqa pa tinamit
         Listra y xkiyaꞌ tzij pa kixikin ri aj chiriꞌ chin xeyakatej chirij ri Pablo. Romariꞌ
         ri aj Listra xkikꞌeq chi abꞌej, y xkijororej e saqil chin ri tinamit, porque pa kitzij
         kamineq chik. 20 Pero atoq ri kitaqin ri Ajaw xbꞌekimoloꞌ kiꞌ chirij ri Pablo, rijaꞌ xyakatej pe, xok
         chi apu pa tinamit, y chukan qꞌij xutzꞌen bꞌey junan rikꞌin ri Bernabé chin xebꞌa
         pa tinamit Derbe.21 Atoq xkitzijoj yan ri utzulej teq tzij chin kolotajik chiriꞌ, y atoq ekꞌiy chik kitaqin
         ri Cristo chin ndikinimaj, ri Pablo y ri Bernabé xetzolij pa tinamit Listra. Chiriꞌ
         xkitzꞌen chik bꞌey, xetzolij pa tinamit Iconio y kꞌateriꞌ xetzolij pa tinamit Antioquía
         ri kꞌo pa rochꞌulew Pisidia. 22 Y pa kibꞌey, ngekipixabꞌaj ri kitaqin ri Ajaw, chi tikikuqubꞌaꞌ más kikꞌuꞌx rikꞌin,
         y ndikibꞌilaꞌ kan chuqaꞌ chi roj ri qataqin ri Jesucristo ndikꞌatzin chi rikꞌin ndiqaqꞌasaj
         jalajaj teq kꞌayew+ ngojok pa ru-reino ri Dios. 23 Y nojel teq apeꞌ ri ekꞌo ri ndikimal kiꞌ pa rubꞌiꞌ ri Ajaw, ri Pablo y ri Bernabé
         ngekichaꞌ kan ri ngeꞌok ukꞌuey bꞌey+ chikiwech ri hermanos, y atoq kibꞌanun chik orar pa kiwiꞌ ri ukꞌuey bꞌey riꞌ y kibꞌanun
         chik ayunar, ngekijech kan pa ruqꞌaꞌ ri Ajaw ri kitaqin.Ri Pablo y ri Bernabé ngetzolij pa tinamit Antioquía ri kꞌo pa rochꞌulew Siria24 Ri Pablo y ri Bernabé xeꞌeqꞌax pa rochꞌulew Pisidia y xebꞌeqaqa pa rochꞌulew Panfilia.
         25 Y atoq xkitzijoj yan ri utzulej teq tzij chin kolotajik pa tinamit Perge, xebꞌa qa
         pa tinamit Atalía. 26 Chiriꞌ rejeꞌ, roma kikꞌison chik kan ri samaj ri xetaq chubꞌanik, xeꞌok e pa jun barco
         chin ngetzolij pa tinamit Antioquía, apeꞌ xejach e pa ruqꞌaꞌ ri Dios chi ja ta ri
         ru-favor xtukꞌuan kichin chubꞌanik ri samaj+ riꞌ. 27 Atoq xebꞌeqaqa, xekimal ri hermanos ekꞌo chiriꞌ, y xkitzijoj ri samaj xubꞌen ri Dios
         chikiqꞌaꞌ, y xkitzijoj chuqaꞌ chi jajun chake ri ma israelitas ta, ri Dios ruyoꞌon
         qꞌij chi ngekolotej roma ndikitaqij rijaꞌ. 28 Y ri Pablo y ri Bernabé kꞌiy qꞌij xekꞌojeꞌ pa tinamit Antioquía kikꞌin ri kitaqin
         ri Ajaw.

Ri molojriꞌil pa tinamit Jerusalén151 Pero jujun teq israelitas chin ri rochꞌulew Judea xebꞌeqaqa pa tinamit Antioquía,
         y chupan ri tijonik ndikiyaꞌ chake ri hermanos kereꞌ ndikibꞌij: Si ma ndibꞌen ta circuncidar
         iwiꞌ achel ndubꞌij ri ley xyoꞌox chare ri Moisés, maneq cheꞌel ngixkolotej, ngechajeꞌ.
         2 Riꞌ xubꞌen chi ri Pablo y ri Bernabé ndikichuquchaꞌ kiꞌ chi tzij kikꞌin rejeꞌ, y hasta
         xmeqꞌeꞌ qa chake ri ndikibꞌilaꞌ. Y roma keriꞌ xbꞌanatej, ri hermanos pa tinamit Antioquía
         xekichaꞌ ri Pablo y ri Bernabé y jujun chik hermanos chin xekiteq e pa tinamit Jerusalén
         apeꞌ ekꞌo ri apóstoles y ri eꞌukꞌuey bꞌey chikiwech ri hermanos, chin ndikikanoj rubꞌeyal
         nojel reꞌ.3 Y ri ndikimal kiꞌ pa rubꞌiꞌ ri Dios pa tinamit Antioquía xkiyaꞌ e chake nojel ri ndikꞌatzin
         chin xkitzꞌen e bꞌey,+ y pa kibꞌey xeꞌeqꞌax pa rochꞌulew Fenicia y chuqaꞌ pa rochꞌulew Samaria, ndikitzijolaꞌ
         ri achike modo ekꞌiy ma israelitas ta xkitaqij ri Ajaw,+ y konojel ri hermanos chupan teq ri tinamit riꞌ tzꞌan xekikot atoq xkakꞌaxaj keriꞌ.4 Y atoq ri etaqon xebꞌeqaqa e pa tinamit Jerusalén, jabꞌel xkꞌan apu kiwech koma ri
         apóstoles, koma ri hermanos y koma ri eꞌukꞌuey bꞌey chikiwech ri hermanos.+ Ja atoq riꞌ ri Pablo y ri Bernabé xkitzijoj chake ri janipeꞌ samaj xubꞌen ri Dios
         chikiqꞌaꞌ.5 Pero jujun teq fariseos ri kitaqin ri Ajaw Jesús xeyakatej y kereꞌ xkibꞌij: Ri ma
         israelitas ta ri xkitaqij ri Ajaw, ndikꞌatzin chi ngebꞌan circuncidar, y ndikꞌatzin
         chi ndibꞌan mandar chake chi tikinimaj ri ley ri xyoꞌox chare ri Moisés,+ xechajeꞌ.6 Y roma keriꞌ xkibꞌij ri fariseos, jun chik qꞌij xkimal kiꞌ ri apóstoles kikꞌin ri
         eꞌukꞌuey bꞌey chikiwech ri hermanos chin ngenojin pa ruwiꞌ nojel reꞌ. 7 Y atoq santienta achike kibꞌiꞌin pa ruwiꞌ nojel reꞌ, xyakatej ri Pedro y xubꞌij: Achiꞌaꞌ
         teq nuwinaqul, rix iwetaman chi kꞌo chik chi qꞌij ri Dios yin ruchaꞌon chin nitzijoj
         chake ri ma israelitas ta ri utzulej teq tzij chin kolotajik chin ndikitaqij. 8 Y ri Dios ri kin retaman ri kꞌo pa kánima+ ri wineq, xuqꞌalajrisaj chi ndirajoꞌ ngerukal chuqaꞌ ri ma israelitas ta, roma xuyaꞌ
         ri Espíritu Santo+ chake achel xuyaꞌ chaqe roj israelitas pa nabꞌey. 9 Ma jun kikajal xubꞌen chake rejeꞌ qikꞌin roj,+ porque ri Dios xuchꞌajchꞌojrisaj chuqaꞌ ri kánima rejeꞌ roma xkitaqij ri Jesucristo.
         10 Y wokami nitzꞌet chi rix ndiwojoꞌ ndiyek royowal ri Dios porque ndiwojoꞌ ndiyaꞌ eqaꞌ+ chokacheq ri kitaqin chik ri Ajaw, eqaꞌ ri nixta ri ojer teq qatit-qamamaꞌ xetiker
         xkikꞌuaj y nixta roj. 11 Ma utz ta chi ndiqabꞌen keriꞌ, porque roj qataqin chi xe roma ri ru-favor+ ri Ajaw Jesús ngojkolotej roj israelitas, y keriꞌ chuqaꞌ ri ma israelitas ta, xchajeꞌ
         ri Pedro.12 Y konojel ma jun chik achike xkibꞌij. Y xekakꞌaxaj ri Bernabé y ri Pablo, ri ngekitzijoj
         ri nimalej teq achike ri nixta jumbꞌey etzꞌeton, y ri nimalej teq retal ruchuqꞌaꞌ
         ri Dios ri xebꞌanatej chikiqꞌaꞌ chikikajal ri ma israelitas ta. 13 Y atoq ri Bernabé y ri Pablo xkikꞌis rubꞌixik ri ndikibꞌij, ri Santiago xubꞌij: Achiꞌaꞌ
         teq nuwinaqul, kiniwakꞌaxaj: 14 Ri Simón Pedro kꞌaja ok xutzijoj chaqe achike modo xubꞌen ri Dios atoq nabꞌey mul
         xujoyowaj kiwech ri ma israelitas ta. Y ekꞌo xeruchaꞌ chikikajal chin xeꞌok rutinamit.
         15 Y keriꞌ xbꞌanatej ri kitzꞌibꞌan kan ri profetas ri kereꞌ ndubꞌij:16 Atoq bꞌanatajneq chik nojel reꞌ, riyin ngitzolij peY nibꞌen chi ndikꞌojeꞌ chik jumbꞌey ruqꞌij ri ru-reino ri David,Porque wokami xa achel jun achoch wulutajneqY riyin nipabꞌaꞌ chik jumbꞌey.17 Chin keriꞌ xtikiyaꞌ kánima wikꞌin ri chꞌaqa chik wineq,Konojel ri ma israelitas ta ri enuchaꞌon chin ngeꞌok wichin.18 Keriꞌ ndubꞌij ri Ajaw,Ri xe jampeꞌ pa nabꞌey+Ruqꞌalajrisan kan nojel reꞌ.19 Y roma keriꞌ ndubꞌij ri rutzij ri Dios, riyin nibꞌij chi ma tiqayaꞌ más eqaꞌ chikij
         ri ma israelitas ta ri ndikiyaꞌ kánima rikꞌin ri Dios. 20 Xaxe tiqataqaꞌ e rubꞌixik chake chupan jun wuj, chi ma tikikꞌux ri sujun chik chikiwech
         tiox, ma tikikꞌamalaꞌ qa kiꞌ xa achoq na ikꞌin+ chin ndikibꞌen mak, ma tikikꞌux tiꞌij ri kꞌo kikꞌ warneq chupan,+ nixta kikꞌ.+21 Keriꞌ tiqatzꞌibꞌaj e chake, porque pa nojel teq tinamit, nojel uxlanibꞌel teq qꞌij,
         pa teq sinagogas ja ri rutzꞌibꞌan kan ri Moisés ri ndibꞌan leer,+ y ndibꞌix chi jariꞌ ri tibꞌan, xchajeꞌ ri Santiago.Ri wuj ri xtzꞌibꞌex e chake ri ma israelitas ta22 Ri apóstoles junan kikꞌin ri chꞌaqa chik ukꞌuey bꞌey chikiwech ri hermanos, y konojel
         ri kitaqin ri Ajaw, xqaꞌ chikiwech ri xubꞌij ri Santiago. Xekikanoj jujun kꞌo kiqꞌij
         chikikajal ri hermanos chin ngebꞌa chikij ri Pablo y ri Bernabé pa tinamit Antioquía,
         chin ndekibꞌij chake ri hermanos rubꞌeyal nojel ri xekanej chikiwech pa tinamit Jerusalén.
         Xkichaꞌ ri Judas ri ndibꞌix Barsabás chare y xkichaꞌ chuqaꞌ ri Silas. 23 Y pa kiqꞌaꞌ rejeꞌ xkiyaꞌ ri wuj chin ndikikꞌuaj chake ri hermanos, y chuwech ri wuj
         riꞌ kereꞌ ndubꞌij:Roj ri apóstoles, junan kikꞌin ri chꞌaqa chik ukꞌuey bꞌey chikiwech ri hermanos y
         konojel ri hermanos ndiqateq e ruxunaqil iwech rix hermanos ri ma israelitas ta ri
         rixkꞌo pa tinamit Antioquía, y rix ri rixkꞌo pa rochꞌulew Siria y rix ri rixkꞌo pa
         rochꞌulew Cilicia. 24 Xuqaqa rutzijol qikꞌin chi jujun teq achiꞌaꞌ ri ekꞌo chiqakajal+ xbꞌekitzijoj jun tijonik ri xubꞌen chiwa chi ma utz ta xinaꞌ y xusuqꞌ inoꞌoj. Pero
         ri wineq riꞌ, ma roj ta taqayon e kichin. 25 Romariꞌ xqamal qiꞌ, y jun ruwech qatzij xqabꞌen pa ruwiꞌ ri ndikꞌatzin ndibꞌen rix
         ri ma israelitas ta ri itaqin chik ri Jesucristo. Y chin ndiqayaꞌ rutzijol chiwa ri
         achike modo xojkanej, ngeqateq e ri Pablo y ri Bernabé ri tzꞌan ngeqajoꞌ, y chikij
         rejeꞌ ngeqateq e jujun hermanos ri xeqachaꞌ. 26 Rix iwetaman chi ri Pablo y ri Bernabé jutzꞌima ekamisan+ roma ndikiyaꞌ utzulej rutzijol ri kolotajik nduyaꞌ ri Ajaw Jesucristo. 27 Y ri hermanos ri xeqachaꞌ chin ndekibꞌij rubꞌeyal nojel re qatzꞌibꞌan e chiwa kibꞌiniꞌan
         Judas y Silas. 28 Porque chare ri Espíritu Santo+ y chaqe chuqaꞌ roj, utz chi ma ndiqayaꞌ eqaꞌ chiwij, xa kin xe ndiqayaꞌ rubꞌeyal
         jujun teq achike ri ma utz ta chi ndibꞌen. 29 Ma tikꞌux ri sujun chik chikiwech tiox, ma tikꞌamalaꞌ qa iwiꞌ xa achoq na ikꞌin+ chin ndibꞌen mak, ma tikꞌux tiꞌij ri kꞌo kikꞌ warneq chupan, nixta kikꞌ.+ Si ndibꞌen cuenta iwiꞌ chuwech nojel reꞌ, kin utz ri ndibꞌen. Ri Dios kin ta xtuyaꞌ
         ri ru-favor pa iwiꞌ.30 Xjach kꞌa e ri wuj pa kiqꞌaꞌ y xebꞌa, y atoq ekꞌo chik qa pa tinamit Antioquía, xekimal
         ri hermanos, y xkijech ri wuj pa kiqꞌaꞌ. 31 Atoq ri hermanos aj chiriꞌ xkibꞌen leer ri tzij kꞌo e chupan ri wuj, tzꞌan xekikot
         porque xkinaꞌ chi xbꞌochiꞌix kánima. 32 Ri Judas y ri Silas xekibꞌochiꞌij y xkiyaꞌ ruchuqꞌaꞌ kánima ri hermanos rikꞌin ri
         tzij ri nduyaꞌ pe ri Dios pa kánima.+ Keriꞌ xkibꞌen porque rejeꞌ eqꞌalajrisanel chin ri ndubꞌij pe ri Dios pa kánima. 33 Atoq ri Judas y ri Silas kꞌiy qꞌij xkiqꞌasaj yan pa tinamit Antioquía, ri hermanos
         xekiteq chi e pa tinamit Jerusalén apeꞌ ekꞌo ri hermanos ri etaqayon pe kichin. Y
         kereꞌ xkibꞌij e chake: Man ta jun achike xtikꞌulwachij pa ibꞌey, xechajeꞌ.34 Ri Silas xunaꞌ pa ránima chi más utz xkanej kan kikꞌin ri hermanos pa tinamit Antioquía.*35 Jajun ri Pablo y ri Bernabé xekꞌojeꞌ kan pa tinamit Antioquía, ndikitzijoj ri rutzij
         ri Ajaw, y ngekitijoj ri wineq chuqaꞌ. Y kikꞌin rejeꞌ, ekꞌiy más+ ndikibꞌen ri samaj riꞌ.Ri Pablo y ri Bernabé ma ndikachibꞌilaj chi ta kiꞌ pa rusamaj ri Ajaw36 Atoq eqꞌaxneq chik kꞌiy qꞌij, ri Pablo kereꞌ xubꞌij chare ri Bernabé: Qojtzolij pa
         teq tinamit chikitzꞌetik ri hermanos apeꞌ qatzijon kan ri rutzij ri Ajaw, chin ndiqetamaj
         achike rubꞌanun ri kikꞌaslen. 37 Ri Bernabé xrajoꞌ xukꞌuaj ri Juan ri ndibꞌix Marcos chare. 38 Pero ri Pablo ma xrajoꞌ ta, porque ri Juan Marcos xeruyaꞌ kan pa tinamit Panfilia,+ y ma xbꞌa chi ta chikij pa rusamaj ri Ajaw. 39 Ri Pablo y ri Bernabé santienta xkichuquchaꞌ kiꞌ chi tzij, romariꞌ ma xkachibꞌilaj
         chi ta kiꞌ pa rusamaj ri Ajaw. Ri Bernabé+ xukꞌuaj ri Juan Marcos, xeꞌok e pa jun barco y xebꞌa pa rochꞌulew Chipre. 40 Pero ri Pablo xuchaꞌ ri Silas chin ndok rachibꞌil pa rusamaj ri Ajaw, y atoq ri hermanos
         aj Antioquía xekijech e pa ruqꞌaꞌ ri Ajaw chi ja ta ri ru-favor xtukꞌuan kichin, ri
         Pablo y ri Silas xebꞌa. 41 Y atoq ri Pablo bꞌaneq, xeqꞌax pa rochꞌulew Siria y Cilicia, y pa teq tinamit apeꞌ
         ndeqꞌax, nduyalaꞌ kan ruchuqꞌaꞌ kánima ri hermanos ri ndikimal kiꞌ pa rubꞌiꞌ ri Ajaw.

Ri Timoteo ndibꞌa chikij ri Pablo y ri Silas161 Ri Pablo xbꞌeqaqa pa tinamit Derbe y kꞌajariꞌ xbꞌeqaqa pa tinamit Listra. Chiriꞌ pa
         tinamit Listra kꞌo jun hermano rutaqin ri Cristo rubꞌiniꞌan Timoteo, ral jun ixaq
         israelita ri rutaqin ri Ajaw,+ y rukꞌajol jun achi aj Grecia. 2 Y ri hermanos aj Listra y aj Iconio ndikibꞌij chi ri Timoteo utzulej rukꞌaslen. 3 Ri Pablo xrajoꞌ chi ri Timoteo xrachibꞌilaj chin ndekibꞌanaꞌ rusamaj ri Ajaw, pero
         xubꞌen circuncidar+ chin ma itzel ndikinaꞌ ri israelitas ri ekꞌo pa teq tinamit chiriꞌ, porque konojel
         ketaman chi ri rutataꞌ ri Timoteo jun aj Grecia. 4 Atoq ngeꞌeqꞌax pa teq tinamit, ndikichilabꞌej kan chake ri hermanos chi tikinimaj
         ri ndubꞌij chupan ri wuj+ taqon pe koma ri apóstoles y ri eꞌukꞌuey bꞌey chikiwech ri hermanos pa tinamit Jerusalén.
         5 Y keriꞌ, pa teq tinamit ndikꞌojeꞌ más ruchuqꞌaꞌ kánima ri ndikimal kiꞌ pa rubꞌiꞌ ri
         Ajaw,+ y qꞌij-qꞌij más ngekꞌiyer ri ngetaqin.Ri xutzꞌet ri Pablo pa jun achel achikꞌ6 Ri Espíritu Santo ma xuyaꞌ ta qꞌij chake ri Pablo y ri erachibꞌilan chin ta xkitzijoj
         ri rutzij ri Dios pa rochꞌulew Asia, romariꞌ rejeꞌ xeꞌeqꞌax pa rochꞌulew Frigia y
         pa rochꞌulew Galacia.+7 Pero atoq xebꞌeqaqa pa rumonjon ri rochꞌulew Misia, xkajoꞌ ta xebꞌa pa rochꞌulew Bitinia,
         pero ri Espíritu Santo chin ri Jesús ma xuyaꞌ ta qꞌij chake. 8 Romariꞌ xe keriꞌ xeꞌeqꞌax pa rochꞌulew Misia, y xebꞌa qa pa tinamit Tróade. 9 Y pa jun tokoqꞌaꞌ, ri Pablo xutzꞌet pa jun achel achikꞌ jun achi aj rochꞌulew Macedonia
         peꞌel apu chuwech, y ri achi riꞌ ndukꞌutuj kamelal chare y kereꞌ ndubꞌij: Tabꞌanaꞌ
         kamelal, kateqꞌax qikꞌin pa rochꞌulew Macedonia y qojatoꞌ, xchajeꞌ. 10 Y atoq ri Pablo xutzꞌet yan ri achel achikꞌ, xqabꞌen paqiꞌ qakꞌojlen chin xojbꞌa pa
         rochꞌulew Macedonia, porque xqanaꞌ chi ja ri Dios ndoyon qichin, chin ndeqatzijoj
         ri utzulej teq tzij chin kolotajik chake.Ri Pablo y ri Silas ndikitzijoj rutzij ri Dios pa tinamit Filipos11 Pa tinamit Tróade, xojok e pa jun barco, y xojbꞌa pariꞌ ri yaꞌ, kꞌa xojbꞌeqaqa na
         pa jun rochꞌulew kꞌo pa mar rubꞌiniꞌan Samotracia, y chukan qꞌij xojok chi e pa barco
         y xojbꞌeqaqa pa tinamit Neápolis. 12 Y atoq xojel e pa tinamit Neápolis, xojbꞌa pa tinamit Filipos,+ ri tinamit más kꞌo ruqꞌij chin ri rochꞌulew Macedonia. Pa tinamit Filipos, ekꞌiy
         wineq aj Roma ekꞌo, y chiriꞌ xojkꞌojeꞌ jujun teq qꞌij. 13 Y pa jun uxlanibꞌel qꞌij xojel e chuchiꞌ ri tinamit chunaqaj jun raqen yaꞌ, apeꞌ ekꞌo
         ndikimal kiꞌ chin ndikibꞌen orar. Xojbꞌetzꞌuyeꞌ chiriꞌ y xojtzijon chake ri ixoqiꞌ
         ri kimolon kiꞌ chiriꞌ. 14 Y chikikajal ri ixoqiꞌ riꞌ, kꞌo jun ixaq rubꞌiniꞌan Lidia, aj tinamit Tiatira. Ri
         ixaq riꞌ, ma israelita ta y nduyaꞌ ruqꞌij ri Dios, y ngerukꞌayij chuqaꞌ kꞌul morado
         kꞌiy kajel. Ri Dios xuyaꞌ pa ránima chi xrakꞌaxaj utz-utz ri ndubꞌij ri Pablo. 15 Ri Lidia xutaqij ri Ajaw, y xbꞌan bautizar junan kikꞌin ri aj pa rachoch, y kereꞌ
         xubꞌij chaqe: Si qetzij rix ndinaꞌ chi riyin xintaqij ri Ajaw, kixámpe pa wachoch
         chin ngixkꞌojeꞌ chiriꞌ. Y kin xutij ruqꞌij chi xojkanej pa rachoch.16 Jun qꞌij atoq qatzꞌamon bꞌey chin ngojbꞌeqaqa ri apeꞌ ekꞌo ndikibꞌen orar, pa qabꞌey
         xel pe chiqakꞌulik jun xten loqꞌon samajel, ri kꞌo jun itzel espíritu pa rukꞌaslen
         ri rubꞌanun chare chi nditiker ndubꞌij ri ndikiqꞌasaj ri wineq pa kikꞌaslen.+ Y kꞌiy méra ndikichꞌek ri rajaw chirij roma ri nditiker ndubꞌen. 17 Ri xten riꞌ roqan pe ri Pablo y roj roqan roj, y ndisikꞌiyaj chubꞌixik: Re achiꞌaꞌ
         reꞌ, erusamajelaꞌ ri nimalej ruqꞌij Dios, y ndikitzijoj chiwa ri bꞌey chin ndiwil
         kolotajik, ndichajeꞌ.18 Y kꞌiy qꞌij keriꞌ xubꞌanalaꞌ, pero jun qꞌij ri Pablo ma xukachꞌ chi ta, romariꞌ xuyaꞌ
         vuelta, y kereꞌ xubꞌij chare ri itzel espíritu: ¡Pa rubꞌiꞌ ri Jesucristo nibꞌij chawa
         chi katel e pa rukꞌaslen re xten reꞌ! Y ja atoq riꞌ ri itzel espíritu xel e.+19 Atoq ri erajaw ri xten xkiyaꞌ cuenta chare chi maneq chik méra ndikichꞌek chirij,
         xekitzꞌen ri Pablo y ri Silas, y ekijororen xekikꞌuaj chikiwech ri ngeqꞌaton tzij+ pa tinamit. 20 Y atoq xebꞌekiyaꞌ chikiwech ri ngeqꞌaton tzij, kereꞌ xkibꞌij: Re achiꞌaꞌ reꞌ, xa e-israelitas
         y ngekiyek ri wineq pa qatinamit. 21 Ndikikꞌut chikiwech ri qawinaqul jalajaj teq achike ri ma utz ta chin ndiqataqij y
         ndiqabꞌen, porque roj, roj wineq aj Roma, xechajeꞌ.22 Ri wineq chin ri tinamit xeyakatej chikij ri Pablo y ri Silas, y atoq ri ngeqꞌaton
         tzij kixilon chi e ri kitziaq ri Pablo y ri Silas chikij, xekiteq chin ngejichꞌex
         chare xikꞌaꞌy.+23 Atoq santienta xejichꞌex yan, xetzꞌapix pa cheꞌ,+ y xbꞌan mandar chare ri chajinel chin ri cheꞌ chi keruchajij utz-utz. 24 Y roma keriꞌ xbꞌan mandar chare ri chajinel, hasta ri más nej apu chupan ri cheꞌ xebꞌeruyaꞌ
         ri Pablo y ri Silas, y ri kaqen xeruqꞌoqꞌoj kan chupan tzꞌalen teq cheꞌ ri ndibꞌix
         cepo+ chare. 25 Pero pa nikꞌaj aqꞌaꞌ laꞌeq, ri Pablo y ri Silas ndikibꞌen orar y ngebꞌixan ndikiyaꞌ
         ruqꞌij ri Dios,+ y ri chꞌaqa chik ri etzꞌapel pa cheꞌ ngekakꞌaxaj. 26 Kꞌateꞌ ruwech, xbꞌanatej jun nim kobꞌraqen, y ri ruxeꞌ ri jay apeꞌ etzꞌapel ri Pablo
         y ri Silas xselon. Y ja paqiꞌ xejaqatej ri puertas chin ri cheꞌ, y ri cadenas ri achoq
         chake eximon konojel ri etzꞌapel pa cheꞌ xequpitej. 27 Atoq xtzoropitej ruwech ri chajinel chin ri cheꞌ, y xutzꞌet chi ri puertas chin ri
         cheꞌ ejaqel, xunojij chi konojel ri etzꞌapel pa cheꞌ xeꞌanimej yan, romariꞌ xrelesaj
         e ri respáda y ja ndukamisaj qa riꞌ. 28 Pero ri Pablo xsikꞌin pe chubꞌixik chare: ¡Ma takamisaj awiꞌ! Porque nixta jun animajneq,
         y roj qonojel rojkꞌo waweꞌ.29 Ja atoq riꞌ ri chajinel chin ri cheꞌ xubꞌij chi tikꞌan pe jun lámpara chare, y juꞌanin
         xok apu pa cheꞌ. Santienta ndibꞌarbꞌot rikꞌin xibꞌriꞌil, xbꞌexukeꞌ chikiwech ri Pablo
         y ri Silas. 30 Y xerelesaj pe saqil y kereꞌ xubꞌij chake: ¡Nimalej teq kiqꞌij achiꞌaꞌ! ¿Achike ndikꞌatzin
         nibꞌen chin niwil nukolotajik?+ xchajeꞌ.31 Y ri Pablo y ri Silas xkibꞌij: Tataqij ri Ajaw Jesús pa awánima+ y ngakolotej rat, y keriꞌ chuqaꞌ ri ekꞌo pa awachoch, xechajeꞌ.32 Xkitzijoj ri rutzij ri Dios chare ri chajinel y chake konojel ri aj pa rachoch. 33 Ja hora riꞌ chin ri aqꞌaꞌ, ri chajinel xuchꞌajlaꞌ ri kisokotajik ri Pablo y ri Silas,
         y xbꞌan bautizar ri chajinel y konojel ri aj pa rachoch. 34 Xerukꞌuaj ri Pablo y ri Bernabé chirachoch y xuyaꞌ jun rutzaꞌ kiway. Rijaꞌ ndikikot
         junan kikꞌin ri aj pa rachoch, roma xkitaqij ri Dios.35 Atoq xseqresan pe, ri ngeqꞌaton tzij pa tinamit xekiteq justisaꞌ chin xbꞌekibꞌij chare
         ri chajinel chin ri cheꞌ chi kerusoqꞌopij e ri Pablo y ri Silas. 36 Y ri chajinel kereꞌ xubꞌij chare ri Pablo: Ri ngeqꞌaton tzij pa qatinamit kibꞌanun
         pe mandar chuwa chi ngixinsoqꞌopij e. Wokami kixbꞌiyin, y rikꞌin uxlanen pa iwánima
         titzꞌamaꞌ ibꞌey.37 Pero ri Pablo kereꞌ rubꞌixik xutzolij e chake: Ri ngeqꞌaton tzij xkibꞌen mandar chi
         xojichꞌex chikiwech ri tinamit y nixta xkitzꞌet si kꞌo qamak o naq, y ma xe ta riꞌ,
         roj maske roj wineq aj Roma,+ xojkiyaꞌ pa cheꞌ. ¿Y wokami chilaqꞌel ndikajoꞌ ngojkiteq jukꞌan? Ma utz ta chi keriꞌ
         ndibꞌan chaqe. Romariꞌ, tibꞌij chake chi kepuꞌun rejeꞌ y qojkelesaj e, xchajeꞌ ri
         Pablo.38 Ri justisaꞌ xbꞌekibꞌij chake ri ngeqꞌaton tzij nojel ri xubꞌij e ri Pablo, y atoq
         ri ngeqꞌaton tzij xkakꞌaxaj chi ri Pablo y ri Silas ewineq aj Roma,+ xkixibꞌij qa kiꞌ. 39 Xkitzꞌen bꞌey, xebꞌeqaqa pa cheꞌ apeꞌ ekꞌo ri Pablo y ri Silas y xkikꞌutuj kamelal
         chake chi kekikuyuꞌ. Xekelesaj e saqil chin ri cheꞌ, y xkikꞌutuj chake chi tikiyaꞌ
         kan ri tinamit.+40 Atoq ri Pablo y ri Silas eꞌeleneq chi e pa cheꞌ, xebꞌa chirachoch ri Lidia chikitzꞌetik
         ri hermanos chin xkibꞌochiꞌij kan kánima+ y kꞌateriꞌ xebꞌa.

Ri israelitas ngeyakatej chirij ri Pablo pa tinamit Tesalónica171 Atoq ri Pablo y ri Silas kitzꞌamon bꞌey, xeꞌeqꞌax pa tinamit Anfípolis y pa tinamit
         Apolonia, y xebꞌeqaqa pa tinamit Tesalónica apeꞌ kꞌo jun sinagoga kichin ri israelitas.
         2 Ri Pablo kin achel wi jumul ndubꞌen, xbꞌa pa sinagoga,+ y oxiꞌ uxlanibꞌel teq qꞌij xtzijon kikꞌin ri israelitas pa ruwiꞌ ri rutzij ri Dios.
         3 Ngerutijoj y nduyaꞌ rubꞌeyal chikiwech chi ri Jun xtaq pe roma ri Dios chukolik ri
         rutinamit, kin xkꞌatzin wi chi xken+ y xkꞌastej pe chikikajal ri animaꞌiꞌ. Y ri Pablo kereꞌ ndubꞌilaꞌ: Ri Jun xtaq pe
         roma ri Dios, ja ri Jesús ri nitzijoj riyin chiwa, ndichajeꞌ.4 Y jujun teq israelitas chin ri sinagoga xkitaqij, y xekachibꞌilaj ri Pablo y ri Silas.
         Keriꞌ chuqaꞌ ekꞌiy wineq aj Grecia ri ngeyoꞌon ruqꞌij ri Dios, y kꞌiy nimalej kiqꞌij
         ixoqiꞌ xkitaqij chuqaꞌ. 5 Pero ri israelitas ri ma xkitaqij ta ri xubꞌij ri Pablo, xququt kánima chikij, y xekimal
         lutz teq wineq itzel kinoꞌoj, y ma xe ta riꞌ xkibꞌen, xa xekimal ekꞌiy wineq chuqaꞌ,
         chin xekiyek ri tinamit chikij ri Pablo y ri Silas. Ri israelitas riꞌ xeꞌok pa rachoch
         jun achi rubꞌiniꞌan Jasón chin xebꞌekikanoj pe ri Pablo y ri Silas, porque ndikajoꞌ
         ngekijech pa kiqꞌaꞌ ri wineq. 6 Pero roma ma xekil ta, ja ri Jasón y jujun chik hermanos ekiqiriren xekikꞌuaj chikiwech
         ri achiꞌaꞌ kꞌo uchuqꞌaꞌ pa kiqꞌaꞌ pa ruwiꞌ ri tinamit, y chikiwech chꞌaqa chik aj
         Tesalónica ri kimolon apu kiꞌ chiriꞌ. Ri wineq ri eꞌukꞌuayon apu ri Jasón ngesikꞌiyaj
         chubꞌixik: Re wineq re kitaqin ri Jesús, jareꞌ ri ngesacho kinoꞌoj ri wineq+ nojel teq apeꞌ chochꞌulew, y wokami xetuqaqa pa qatinamit. 7 Y ja re Jasón xkꞌamo apu kiwech pa rachoch, y konojel ri eꞌachel rejeꞌ ma ndikinimaj
         ta ri ndubꞌij ri ley ruyoꞌon ri César, porque ndikibꞌij chi kꞌo chik jun rey+ rubꞌiniꞌan Jesús. Keriꞌ ngesikꞌiyaj chubꞌixik.8 Y roma ri tzij ndikibꞌilaꞌ apu ri wineq ri xeꞌukꞌuan apu ri Jasón, kin xekiyek ri
         chꞌaqa chik wineq ri kimolon apu kiꞌ chiriꞌ y xekiyek chuqaꞌ ri achiꞌaꞌ kꞌo uchuqꞌaꞌ
         pa kiqꞌaꞌ pa ruwiꞌ ri tinamit. 9 Pero atoq ri Jasón y ri chꞌaqa chik xkiyaꞌ ri méra chin ma xetzꞌapix pa cheꞌ, ri achiꞌaꞌ
         kꞌo uchuqꞌaꞌ pa kiqꞌaꞌ pa ruwiꞌ ri tinamit xekisoqꞌopij e.Ri rutzijoxik rutzij ri Dios pa tinamit Berea10 Ri hermanos chupan ri jun tokoqꞌaꞌ riꞌ, xekiteq ri Pablo y ri Silas pa tinamit Berea.
         Atoq ekꞌo chik chiriꞌ, ri Pablo y ri Silas xeꞌok apu pa ki-sinagoga ri israelitas.
         11 Ri israelitas ri ekꞌo chiriꞌ, más yalan kinoꞌoj ke chikiwech ri israelitas ekꞌo pa
         tinamit Tesalónica, porque utz-utz xkikꞌen qa pa kánima ri tijonik nduyaꞌ ri Pablo,
         y qꞌij-qꞌij ndikitzꞌet rubꞌeyal ri rutzij ri Dios, chin ndiketamaj si qetzij ri ndubꞌij
         ri Pablo. 12 Y roma keriꞌ ndikibꞌen, ekꞌiy chikikajal rejeꞌ xkitaqij ri Ajaw, y keriꞌ chuqaꞌ chikikajal
         ri ma israelitas ta ekꞌo nimalej kiqꞌij ixoqiꞌ y ekꞌiy achiꞌaꞌ xkitaqij ri Ajaw. 13 Atoq ri israelitas chin ri tinamit Tesalónica xkakꞌaxaj chi pa tinamit Berea ri Pablo
         ndutzijoj ri rutzij ri Dios, xebꞌeqaqa pa tinamit Berea y xkiyaꞌ tzij pa kixikin santienta
         wineq chin xeyakatej+ chirij ri Pablo. 14 Pero ri hermanos aj Berea ja paqiꞌ xkiteq ri Pablo chuchiꞌ ri mar, y ri Silas y ri
         Timoteo xekanej kan pa tinamit. 15 Ri hermanos aj Berea ri kachibꞌilan e ri Pablo, hasta pa tinamit Atenas xkikꞌuaj wi.
         Y atoq ja ngetzolij pa kitinamit, ri Pablo xubꞌij e chake chi tikibꞌij chake ri Silas
         y ri Timoteo chi tekilaꞌ yan paqiꞌ, porque pa tinamit Atenas ngeroyobꞌej.Ri Pablo ndichꞌaꞌa pa ruwiꞌ ri qetzij Dios pa tinamit Atenas16 Atoq ri Pablo eroyobꞌen ri Silas y ri Timoteo pa tinamit Atenas, tzꞌan ndibꞌison,
         porque ndutzꞌet chi ri tinamit nojneq kikꞌin tiox. 17 Romariꞌ, ri Pablo ndok apu pa sinagoga y nditzijon pa ruwiꞌ ri rutzij ri Dios kikꞌin
         ri israelitas y kikꞌin ri ma israelitas ta ri ngeyoꞌon ruqꞌij ri Dios+ ri ndikimal kiꞌ chiriꞌ. Keriꞌ chuqaꞌ ndubꞌen qꞌij-qꞌij kikꞌin ri wineq ri ngebꞌeqaqa
         chi kꞌayibꞌel. 18 Chiriꞌ pa tinamit Atenas ekꞌo kaꞌiꞌ bꞌotzaj wineq ndikikusaj aj rochꞌulew noꞌoj chin
         ngenojin, jun bꞌotzaj ndibꞌix epicúreos chake y ri jun chik bꞌotzaj ndibꞌix estoicos* chake. Rejeꞌ ngetzijon rikꞌin ri Pablo, y jujun chikikajal ndikibꞌij chirij: ¿Achike
         ndirajoꞌ ndubꞌij re jun achi reꞌ, ri xetal ndiwalal? ngechajeꞌ. Y jujun chik ndikibꞌilaꞌ:
         Achel xa jun yoꞌol kitzijol chꞌaqa chik dioses ri ma qetaman ta kiwech roj, ngechajeꞌ.
         Keriꞌ ndikibꞌij, porque ri Pablo ndutzijoj ri utzulej teq tzij chin kolotajik ri nduyaꞌ
         ri Jesús, y ndutzijoj chuqaꞌ chi ri animaꞌiꞌ ngekꞌastajbꞌex pe.+19 Y xkikꞌuaj ri Pablo pa Areópago,* y kereꞌ xkibꞌij chare: Roj ndiqajoꞌ ndiqetamaj más pa ruwiꞌ ri kꞌakꞌakꞌ teq tijonik+ ndayaꞌ. 20 Porque ndiqakꞌaxaj jujun teq achike ndabꞌij ri ndisach qakꞌuꞌx chirij, y roj ndiqajoꞌ
         ndiqetamaj achike ndubꞌij tzij, xechajeꞌ.21 Keriꞌ xkibꞌij chare ri Pablo, porque konojel ri aj Atenas, y ri ma aj chiriꞌ ta ri
         kibꞌanun kachoch chiriꞌ, kin xe chirij ndikitzijoj o ndikakꞌaxaj jun kꞌakꞌakꞌ tijonik
         bꞌaneq kánima.22 Y ri Pablo xpeꞌeꞌ pa kinikꞌajal ri kimolon kiꞌ chiriꞌ pa Areópago, y xubꞌij: Nimalej
         iqꞌij achiꞌaꞌ aj Atenas, pa ruwiꞌ nojel ri nutzꞌeton pe pa itinamit, nuyoꞌon cuenta
         chare chi ndiqaꞌ chiwech ndiyaꞌ kiqꞌij nojel kiwech dioses. 23 Porque atoq xineqꞌax y xintzꞌet apeꞌ ndiyaꞌ kiqꞌij ri i-dioses, xintzꞌet jun altar
         apeꞌ kereꞌ tzꞌibꞌan: Re altar reꞌ chin ri Dios ri ma qetaman ta ruwech. Keriꞌ ri xintzꞌet.
         Ri Dios riꞌ ri ndiyaꞌ ruqꞌij rix, maske ma iwetaman ta ruwech,+ jariꞌ ri niyaꞌ rutzijol chiwa wokami.24 Ja Dios riꞌ ri bꞌanayon ri rochꞌulew y nojel ri kꞌo chuwech, y roma ja rijaꞌ ri Rajaw
         ri kaj y ri rochꞌulew,+ ma ndubꞌen ta rachoch chare ri achoch ebꞌanun koma wineq+ chin ta ndikꞌojeꞌ chupan. 25 Rijaꞌ ma ndikꞌatzin ta chi nditoꞌox koma wineq, porque rijaꞌ nditiker ndubꞌen nojel.
         Ja rijaꞌ ri ndiyoꞌon qakꞌaslen+ roj qonojel, ri kaqiqꞌ chin ngojuxlaꞌ, y nojel ri achike ndikꞌatzin chaqe.26 Rijaꞌ xubꞌen chi rikꞌin ri nabꞌey achi xtzꞌukutej pe ri jalajaj teq kiwech wineq,
         chin ngekꞌojeꞌ chuwech nojel ri rochꞌulew. Ja rijaꞌ jachayon chake ri janipeꞌ ulew
         kꞌo pa kiqꞌaꞌ,+ y ja rijaꞌ bꞌiyon janipeꞌ junaꞌ ngekꞌojeꞌ chuwech ri rochꞌulew. 27 Keriꞌ xubꞌen ri Dios chake chin keriꞌ ndikikanoj rijaꞌ, y maske achel ngemaqeq pa
         qꞌequꞌ, kolopeꞌ ndikil. Porque ri Dios ma nej ta kꞌo qikꞌin chiqajununal.+28 Porque ja ri Dios yoyon ri qakꞌaslen, ja rijaꞌ yoyon quchuqꞌaꞌ chin ngojtiker ngojselon,
         y roma rijaꞌ rojkꞌo chochꞌulew, achel kibꞌiꞌin jujun poetas chiꞌikajal rix atoq xkibꞌij:
         ¡Roj kin roj ralkꞌuaꞌl wi ri Dios! echayineq kan. 29 Y si roj ralkꞌuaꞌl ri Dios, ma utz ta ndiqabꞌij Dios chare jun achike ri xa wineq
         ebꞌanayon,+ maske bꞌanun chare qꞌanapueq, saqipueq o abꞌej, y santienta nojibꞌel kusan chin xebꞌan.
         30 Ojer kan ri wineq xekiyalaꞌ kiqꞌij dioses, roma ma ketaman ta achike ri utz chin ndikiyaꞌ
         ruqꞌij, y ri Dios xukachꞌ kiwech. Pero wokami ndubꞌij chake konojel wineq nojel teq
         apeꞌ chi tikiyaꞌ kan ri mak y tikiyaꞌ kánima rikꞌin rijaꞌ. 31 Porque rijaꞌ ruchaꞌon jun qꞌij chin nduqꞌet tzij pa kiwiꞌ ri wineq,+ chin nduyaꞌ rajel-rukꞌexel achel rukꞌulun ndiyoꞌox chake. Rijaꞌ ruchaꞌon ri Jesús
         chin ndubꞌen ri samaj riꞌ, y chin ndiqꞌalajin chiqawech chi qetzij ruchaꞌon, xukꞌastajbꞌaꞌ
         pe chikikajal ri animaꞌiꞌ,+ xchajeꞌ ri Pablo.32 Pero ri wineq atoq xkakꞌaxaj chi ri animaꞌiꞌ ngekꞌastajbꞌex pe, jujun xetzeꞌen qa
         chirij ri Pablo, y jujun chik ndikibꞌilaꞌ chare: Jun chik qꞌij ngatiqakꞌaxaj+ pa ruwiꞌ ri ngatajin chubꞌixik, xechajeꞌ chare.33 Y keriꞌ ri Pablo xel pe chikikajal. 34 Pero ekꞌo jujun achiꞌaꞌ xkoqaj ri Pablo y xkitaqij ri Ajaw Jesús. Chikikajal ri xetaqin,
         kꞌo jun achi rubꞌiniꞌan Dionisio ri kꞌo chikikajal ri ngeqꞌaton tzij chiriꞌ pa Areópago,
         y jun ixaq rubꞌiniꞌan Dámaris y chꞌaqa chik.

Ri xbꞌanatej atoq ri Pablo xkꞌojeꞌ pa tinamit Corinto181 Atoq xbꞌanatej yan reꞌ, ri Pablo xel pe pa tinamit Atenas, y xbꞌa pa tinamit Corinto.
         2 Y atoq kꞌo chik chiriꞌ, xril jun achi israelita rubꞌiniꞌan Aquila alaxneq pa rochꞌulew
         Ponto. Ri Aquila y ri rixjayil rubꞌiniꞌan Priscila+ kꞌa jubꞌaꞌ tiempo kebꞌeqaqa pa tinamit Corinto, eꞌeleneq pe pa rochꞌulew Italia,
         porque ri rey César Claudio, xubꞌen mandar chi keꞌel e konojel ri israelitas pa tinamit
         Roma. Y ri Pablo xbꞌa chikitzꞌetik. 3 Y roma junan samaj ndikibꞌen chi eꞌoxiꞌ, ri Pablo xkanej kikꞌin, porque chi eꞌoxiꞌ
         ngekitꞌis pimilej teq kꞌul chin ngebꞌan carpas. 4 Y pa nojel teq uxlanibꞌel qꞌij, ri Pablo ndok apu pa sinagoga, y nditzijon kikꞌin
         ri israelitas y ri ma israelitas ta pa ruwiꞌ ri rutzij ri Dios, y ndutij ruqꞌij chin
         ndikitaqij ri Jesús.5 Atoq ri Silas y ri Timoteo+ xeꞌel pe pa rochꞌulew Macedonia y xebꞌa qa apeꞌ kꞌo ri Pablo pa tinamit Corinto,
         ri Pablo rujachon riꞌ chutzijoxik ri rutzij ri Dios chiriꞌ, y kin nduqꞌalajrisaj chikiwech
         ri israelitas chi ja ri Jesús ri xtaq pe roma ri Dios chukolik ri rutinamit.+6 Pero ri israelitas riꞌ xyakatej koyowal chare y ndikibꞌilaꞌ tzij chupalej, romariꞌ
         ri Pablo xutotaꞌ ri rutziaq+ chikiwech y xubꞌij chake: Riyin xinel chuwech ri rubꞌiꞌin ri Dios chuwa chi nibꞌen
         chiꞌikajal. Ja rix kꞌo imak si xtiqaqa ri castigo nduyaꞌ ri Dios pa iwiꞌ.+ Wokami ngixinyaꞌ kan y ngibꞌa kikꞌin ri ma israelitas ta+ chin netzijoj ri utzulej teq tzij chin kolotajik chake, xchajeꞌ.7 Ri Pablo xel pe pa sinagoga, y xbꞌa chirachoch jun achi rubꞌiniꞌan Ticio Justo. Ri
         achi riꞌ nduyaꞌ ruqꞌij ri Dios, y ri rachoch kꞌo chuchiꞌ ri sinagoga. 8 Y jun achi rubꞌiniꞌan Crispo,+ ri ukꞌuey bꞌey+ chikiwech ri ekꞌo pa sinagoga xutaqij ri Ajaw Jesús, y konojel ri aj pa rachoch xkitaqij
         chuqaꞌ. Y ekꞌiy aj Corinto atoq ndikakꞌaxaj ri rutzij ri Dios, ndikitaqij ri Ajaw
         y ngebꞌan bautizar. 9 Pa jun tokoqꞌaꞌ, pa jun achel achikꞌ, ri Ajaw kereꞌ xubꞌij chare ri Pablo: Ma taxibꞌij
         awiꞌ,+ ma kataneꞌ chutzijoxik ri utzulej teq tzij chin kolotajik. 10 Porque riyin yinkꞌo awikꞌin, y nixta jun ndiyakatej chawij+ chin ndubꞌen itzel chawa. Porque chireꞌ pa tinamit Corinto, santienta wineq ngeꞌok
         nutinamit, xchajeꞌ ri Ajaw. 11 Y ri Pablo xkꞌojeꞌ pa tinamit Corinto jun junaꞌ rikꞌin nikꞌaj, y ngerutijoj ri wineq
         rikꞌin ri rutzij ri Dios.12 Pero chupan ri tiempo atoq ja ri achi rubꞌiniꞌan Galión okuneq gobernador+ pa ruwiꞌ ri rochꞌulew Acaya, ri israelitas jun ruwech kitzij xkibꞌen chin xkitzꞌen
         e ri Pablo y xkikꞌuaj pa qꞌatbꞌel tzij apeꞌ nduqꞌet tzij ri Galión. 13 Y kereꞌ ri sujunik xkiyaꞌ apu: Re jun achi reꞌ nduyaꞌ tzij pa kixikin ri wineq chin
         tikijalaꞌ rubꞌanik ri achike modo ndikiyaꞌ ruqꞌij ri Dios, y ma achel chi ta ri ndubꞌij
         ri ley ri xyoꞌox chare ri Moisés, xechajeꞌ.14 Y atoq ri Pablo ja ndirajoꞌ ndichꞌaꞌa chin ndutoꞌ riꞌ, ri Galión kereꞌ xubꞌij chake
         ri israelitas: Si re jun achi reꞌ kꞌo ta jun mak o jun ta chꞌaꞌoj nim rubꞌanun, kin
         rukꞌulun ta chi niwakꞌaxaj ri sujunik ikꞌamon pe. 15 Pero ri sujunik ikꞌamon pe chirij, xa pa ruwiꞌ tzij, pa ruwiꞌ bꞌiꞌaj y pa ruwiꞌ ri
         i-ley. Romariꞌ tibꞌanaꞌ rukꞌojlen rix chiwech, porque yin maneq sujunik achel reꞌ
         nibꞌen rukꞌojlen, xchajeꞌ chake.16 Y ja xerelesaj pe chiriꞌ. 17 Ja atoq riꞌ konojel ri ekꞌo apu chiriꞌ xkitzꞌen ri Sóstenes ri achi ukꞌuey bꞌey chikiwech
         ri ndikimal kiꞌ pa sinagoga, y chuwech ri qꞌatbꞌel tzij apeꞌ kꞌo ri Galión xkichꞌey,
         pero ri Galión xubꞌen achel man ta xutzꞌet keriꞌ.Ri Pablo nditzolij pa tinamit Antioquía ri kꞌo pa rochꞌulew Siria18 Ri Pablo kꞌa kꞌiy qꞌij xkꞌojeꞌ pa tinamit Corinto, y atoq xeruyaꞌ kan ri hermanos,
         xok e pa jun barco chin ndibꞌa pa rochꞌulew Siria, y chirij rijaꞌ ebꞌaneq ri Priscila
         y ri Aquila. Atoq xebꞌeqaqa pa tinamit Cencreas,+ ri Pablo xuqꞌet ri rusmal ruwiꞌ,+ chin xok jun retal chi xukꞌis rubꞌanik ri rusujun chare ri Dios chi ndubꞌen. 19 Y atoq xebꞌeqaqa pa tinamit Éfeso, ri Pablo xeruyaꞌ kan chiriꞌ ri Priscila y ri Aquila,
         y xbꞌa pa sinagoga chin xtzijon kikꞌin ri israelitas pa ruwiꞌ ri rutzij ri Dios. 20 Rejeꞌ xkikꞌutuj kamelal chare chi tikꞌojeꞌ más tiempo kikꞌin pa kitinamit Éfeso, pero
         ri Pablo xubꞌij chi maneq cheꞌel chi keriꞌ. 21 Y atoq ja ndel pe chiriꞌ, xchꞌaꞌa kan chake y xubꞌij: ¡Si Dios ndirajoꞌ,+ ngitzolij chi pe jumbꞌey iwikꞌin! Y ja atoq riꞌ xok e pa jun barco, y xuyaꞌ kan ri
         tinamit Éfeso.22 Atoq xbꞌeqaqa pa tinamit Cesarea, xbꞌa e pa tinamit Jerusalén chin xbꞌeruyaꞌ ruxunaqil
         kiwech ri rutinamit ri Dios. Y atoq xubꞌen yan riꞌ, xbꞌa qa pa tinamit Antioquía.Ri Pablo ngebꞌerutzꞌetaꞌ ri hermanos pa rochꞌulew Galacia y pa rochꞌulew Frigia23 Atoq xuqꞌasaj yan jubꞌaꞌ tiempo pa tinamit Antioquía, ri Pablo xutzꞌen bꞌey xbꞌa pa
         rochꞌulew Galacia y pa rochꞌulew Frigia,+ y chi tinamit chi tinamit nduyaꞌ kan ruchuqꞌaꞌ kánima+ ri hermanos chiriꞌ. Ri Apolos ndutzijoj rutzij ri Dios pa tinamit Éfeso24 Chupan ri tiempo riꞌ pa tinamit Éfeso, xbꞌeqaqa jun achi israelita rubꞌiniꞌan Apolos,+ aj Alejandría. Rijaꞌ jabꞌel retaman ndichꞌaꞌa chikiwech wineq, y santienta chuqaꞌ
         retaman pa ruwiꞌ ri rutzij ri Dios tzꞌibꞌan kan. 25 Ri achi riꞌ tijon pe pa rubꞌey ri Ajaw, y rikꞌin nojel ránima+ ndutzijoj y ndukꞌut ri janipeꞌ retaman pa ruwiꞌ ri Ajaw Jesús, pero pa ruwiꞌ bautismos,
         xaxe ok ri bautismo ri rukꞌutun kan ri Juan ri Bautista+ ri retaman. 26 Y ma nduxibꞌij ta riꞌ ndutzijoj ri rutzij ri Ajaw chikiwech ri kimolon kiꞌ pa sinagoga.
         Pero atoq ri Priscila y ri Aquila+ xkakꞌaxaj ri ndutzijoj, xechꞌaꞌa chare atoq kiyon ekꞌo, y xkitijoj más rikꞌin ri
         qitz méra bꞌey ri ndukꞌuan rikꞌin ri Dios. 27 Ri Apolos xrajoꞌ xbꞌa pa rochꞌulew Acaya, y atoq ri hermanos aj Éfeso xkakꞌaxaj keriꞌ,
         xkiyaꞌ ruchuqꞌaꞌ ránima, y xkibꞌen jun wuj chake ri hermanos aj rochꞌulew Acaya chin
         ndikikꞌen apu utz ruwech. Atoq ri Apolos xbꞌeqaqa pa rochꞌulew Acaya, xukuqubꞌaꞌ más
         kikꞌuꞌx ri kitaqin ri Ajaw roma ri ru-favor ri Dios. 28 Porque chikiwech konojel, rikꞌin ruchuqꞌaꞌ rutzij nduqꞌalajrisaj chikiwech ri israelitas
         ri ma kitaqin ta ri Ajaw, chi ma ja ta ri ndikikꞌut rejeꞌ, porque ndukusaj ri rutzij
         ri Dios tzꞌibꞌan kan chin nduqꞌalajrisaj chikiwech chi ja ri Jesús ri xtaq pe roma
         ri Dios chukolik ri rutinamit.+

Ri Pablo ndeqaqa pa tinamit Éfeso191 Atoq ri Apolos kꞌo pa tinamit Corinto, ri Pablo ndeqꞌax pa teq tinamit ekꞌo pa teq
         juyuꞌ chin ri rochꞌulew Galacia y ri rochꞌulew Frigia, y xbꞌeqaqa qa pa tinamit Éfeso,
         y chiriꞌ xebꞌerilaꞌ jujun teq wineq ri xe ok ri bautismo ri xukꞌut kan ri Juan ketaman.
         2 Ri Pablo xukꞌutuj razón chake: ¿Xyoꞌox pa iwánima ri Espíritu Santo+ atoq xitaqij ri Jesús? Y rejeꞌ xkibꞌij: Nixta qakꞌaxan chi kꞌo Espíritu Santo.3 Ri Pablo xubꞌij chake: ¿Achike chi bautismo xbꞌan chiwa? Rejeꞌ xkibꞌij: Xojbꞌan bautizar
         achel rukꞌutun kan ri Juan ri Bautista.+4 Ri Pablo xubꞌij chake: Ri Juan xerubꞌen bautizar wineq ri xkiyaꞌ kan ri mak y xtzolij
         pe kánima rikꞌin ri Dios,+ y xubꞌij chake chi tikitaqij ri Jun ri nduqaqa. Y ri Jun riꞌ ja ri Jesús, xchajeꞌ
         ri Pablo.5 Atoq ri wineq riꞌ xkakꞌaxaj keriꞌ, xebꞌan bautizar pa rubꞌiꞌ ri Ajaw Jesús. 6 Y atoq ri Pablo xuyaꞌ ruqꞌaꞌ pa kiwiꞌ, xqaqa ri Espíritu Santo pa kiwiꞌ, y rejeꞌ xechꞌaꞌa
         pa jalajaj teq chꞌabꞌel+ ri ma kitijon ta kiꞌ rikꞌin y ndikiqꞌalajrisaj ri ndubꞌij pe ri Dios pa kánima. 7 Y ri achiꞌaꞌ ri xebꞌan bautizar chiriꞌ, jun laꞌeq e kabꞌlajuj chi konojel.8 Ri Pablo ma nduxibꞌij ta riꞌ nditzijon pa sinagoga. Oxiꞌ ikꞌ xtzijon kikꞌin+ ri israelitas kimolon kiꞌ chiriꞌ, y kin xutij ruqꞌij chin xkitaqij ri ndubꞌij pa
         ruwiꞌ ri ru-reino ri Dios.+9 Pero jujun teq israelitas ri ekꞌo chikikajal xkikowirisaj kánima. Ma xkinimaj ta+ ri rutzij ri Dios y chikiwech ri wineq itzel xechꞌaꞌa chirij ri utzulej bꞌey chin
         ri Dios. Romariꞌ ri Pablo xel e chikikajal, y xerukꞌuaj ri kitaqin ri Jesús, y qꞌij-qꞌij
         nditzijon kikꞌin pa ruwiꞌ ri rutzij ri Dios pa jun tijobꞌel richin jun achi rubꞌiniꞌan
         Tirano. 10 Y kaꞌiꞌ junaꞌ keriꞌ xubꞌen ri Pablo, romariꞌ konojel ri ekꞌo pa rochꞌulew Asia chi
         israelitas y ma israelitas ta xkakꞌaxaj rutzij ri Ajaw. 11 Y ri Dios ndubꞌen chi ngebꞌanatej chiruqꞌaꞌ ri Pablo milagros ri ma jumbꞌey etzꞌeton.
         12 Hasta ri pañuelos o ri rukꞌul+ ri Pablo ri nduyaꞌ chirij ri rutziaq atoq ndisamej, ngekikꞌuaj ri wineq chake ri
         ngeyawej, y ri ngeyawej ngekꞌachaj y ri itzel teq espíritu kꞌo pa kikꞌaslen ngeꞌel
         e.13 Pero ekꞌo jujun israelitas ri ngebꞌiyaj pa teq bꞌey y ngekelesalaꞌ itzel teq espíritu+ pa kikꞌaslen ri wineq ri xkajoꞌ xkikusaj rubꞌiꞌ ri Ajaw Jesús+ chin xkibꞌen ri kisamaj, y kereꞌ xkibꞌij chake ri itzel teq espíritu: Pa rubꞌiꞌ ri
         Jesús ri ndutzijoj ri Pablo ndiqabꞌij chiwa chi kixel, xechajeꞌ.14 Chikikajal ri keriꞌ xkibꞌanalaꞌ, ekꞌo wuquꞌ rukꞌajol jun achi rubꞌiniꞌan Esceva, jun
         chikikajal ri sacerdotes israelitas más kꞌo ruchuqꞌaꞌ kitzij. 15 Y atoq xkajoꞌ xkelesaj jun itzel espíritu pa rukꞌaslen jun wineq, ri espíritu riꞌ
         xubꞌij: Riyin wetaman ruwech ri Jesús+ y wetaman achike chi achi ri Pablo, pero jakꞌa rix, ¿achike kꞌa rix? xchajeꞌ.16 Ja atoq riꞌ ri achi kꞌo ri itzel espíritu pa rukꞌaslen xuroqij riꞌ chikij, y xtiker
         pa kiqꞌaꞌ, porque más kꞌo ruchuqꞌaꞌ ke chikiwech rejeꞌ. Xuretz kitziaq chikij, y echꞌanel
         y esokotajneq xeꞌanimej pe chupan ri jay riꞌ. 17 Y re xbꞌanatej xakꞌaxex koma konojel ri ekꞌo pa tinamit Éfeso, chi israelitas y ma
         israelitas ta. Y konojel xok xibꞌriꞌil+ pa kánima, y xnimrisex rubꞌiꞌ ri Ajaw Jesús.18 Y ekꞌiy chikikajal ri xkitaqij ri Ajaw xetuqaqa chin ndikibꞌilaꞌ y ndikiyaꞌ chikij
         ri itzel teq achike ekibꞌanaloꞌon pe.+19 Ekꞌiy chuqaꞌ chikikajal ri kitaqin ri Ajaw Jesús, ri eꞌajqꞌij rubꞌanun kan, xekikꞌen
         pe ri kiwuj ri xkikusalaꞌ chin xekibꞌen kiqꞌij wineq, xkimal ruchiꞌ, y xekikꞌatisaj+ chikiwech konojel. Ri rajel ri wuj xekꞌatisex, jun laꞌeq 50,000 pieza saqipueq reqalen.
         20 Y keriꞌ, ri rutzij ri Ajaw rikꞌin ruchuqꞌaꞌ bꞌaneq rutzijol+ chikikajal ri wineq, y ekꞌiy más ngetaqin richin.21 Atoq xbꞌanatej yan nojel reꞌ, ri Pablo xuyaꞌ pa ránima chi ndibꞌa pa tinamit Jerusalén,+ pero nabꞌey ngebꞌerutzꞌetaꞌ ri kitaqin ri Ajaw pa teq tinamit chin ri rochꞌulew Macedonia
         y chin ri rochꞌulew Acaya, y kereꞌ ndubꞌij pa ránima: Atoq enutzꞌeton chik kan ri
         hermanos pa tinamit Jerusalén, ndikꞌatzin chuqaꞌ ngibꞌa pa tinamit Roma. Keriꞌ xunojij
         ri Pablo. 22 Xeruteq pa rochꞌulew Macedonia ekaꞌiꞌ ri ngetoꞌon richin, ri Timoteo+ y ri Erasto,+ pero ri Pablo xkanej kan pa rochꞌulew Asia.Pa tinamit Éfeso ndibꞌanatej jun nim oyowal23 Chupan teq ri qꞌij riꞌ, pa tinamit Éfeso xbꞌanatej jun nim oyowal roma rutzijoxik
         ri Qetzij Bꞌey+ chin ri Ajaw. 24 Porque jun achi rubꞌiniꞌan Demetrio ri ndusamajij saqipueq junan kikꞌin konojel ri
         ngebꞌanun ri chꞌuteq rachibꞌel ri rachoch ri ki-diosa Artemisa, kꞌiy méra ndikichꞌek+ chirij ri samaj ndikibꞌen. 25 Ri Demetrio xerumal ri ngebꞌanun ri chꞌuteq achoch riꞌ, y xubꞌij chake: Rix nuwinaqul
         aj Éfeso, iwetaman chi rikꞌin re samaj reꞌ ndiqachꞌek kꞌiy qaméra. 26 Chuqaꞌ itzꞌeton rikꞌin iwech y iwakꞌaxan chi ri achi rubꞌiniꞌan Pablo rujalon kinoꞌoj
         ekꞌiy wineq, ma xe ta waweꞌ pa tinamit Éfeso, xa jubꞌama pa nojel teq tinamit chin
         ri rochꞌulew Asia. Porque ndubꞌilaꞌ chi ri achibꞌel ri ebꞌanun rikꞌin kiqꞌaꞌ wineq
         ma e-dios ta.+27 Y roma ri ndubꞌilaꞌ ri Pablo, ma xe ta ma utz ta xtitzꞌetetej ri qasamaj, xa jajun
         ri rachoch ri nimalej qa-diosa Artemisa xtubꞌen chare chi nixta jun reqalen, y ri
         nimalej ruqꞌij ri Artemisa xa xtikꞌis qa, y rijaꞌ jun diosa ri ndiyoꞌox ruqꞌij qoma
         roj qonojel pa rochꞌulew Asia, y koma chuqaꞌ konojel wineq chochꞌulew.28 Atoq xkakꞌaxaj keriꞌ, xyakatej santienta koyowal ri wineq, y xesikꞌin chubꞌixik: ¡Nimalej
         ruqꞌij ri Artemisa ri qa-diosa roj aj Éfeso! ngechajeꞌ.29 Ri wineq chin ri tinamit xeyakatej maske ma ketaman ta achike roma. Xebꞌekitzꞌamaꞌ
         ri Gayo+ y ri Aristarco,+ ekaꞌiꞌ achiꞌaꞌ aj rochꞌulew Macedonia ri kachibꞌilan ri Pablo apejeꞌ ndibꞌa y ekijororen
         xekikꞌuaj pa nimajay apeꞌ ndikimal kiꞌ ri wineq chin ri tinamit. 30 Ri Pablo kin bꞌaláta xrajoꞌ xbꞌechꞌaꞌa chake ri wineq eyakatajneq, pero ri hermanos
         aj chiriꞌ ma xkiyaꞌ ta qꞌij chare. 31 Ekꞌo chuqaꞌ jujun achiꞌaꞌ chiriꞌ pa tinamit ri kꞌo uchuqꞌaꞌ pa kiqꞌaꞌ pa rochꞌulew
         Asia, ri eramigos ri Pablo. Jajun rejeꞌ xkiteq rubꞌixik chare ri Pablo chi ma terukꞌutuꞌ
         riꞌ chikiwech ri wineq kimolon kiꞌ chupan ri nimajay. 32 Jakꞌa ri apeꞌ kimolon kiꞌ ri wineq, ri ekꞌo apu chiriꞌ ngesikꞌiyaj apu, y jun wi ri
         ndikibꞌilaꞌ apu chꞌaqa, y jun chi wi ndikibꞌilaꞌ apu chꞌaqa chik, porque xa ma jun
         rubꞌeyal ri ndajin, y jubꞌama konojel nixta ketaman achike roma kimolon kiꞌ chiriꞌ.
         33 Ri israelitas ekꞌo chiriꞌ xkikanoj jun achi chin ndichꞌaꞌa pa ki-cuenta, y xkil jun
         achi rubꞌiniꞌan Alejandro, y xkichokmayilaꞌ pe kꞌa xuqaqa na e chikiwech ri wineq.
         Ri Alejandro xubꞌen ruqꞌaꞌ chin xechꞌojochiꞌ qa ri wineq,+ y xubꞌij chi ri israelitas ma jun kimak chi ri wineq eyakatajneq chikij ri ekaꞌiꞌ
         etzꞌamon e. 34 Pero ri wineq kimolon kiꞌ chiriꞌ itzel ngekitzꞌet ri israelitas, romariꞌ atoq xkiyaꞌ
         cuenta chare chi ri Alejandro jun israelita, jun laꞌeq kaꞌiꞌ hora kereꞌ xesikꞌin chubꞌixik:
         ¡Nimalej ruqꞌij ri Artemisa ri diosa qichin roj aj Éfeso! ngechajeꞌ.35 Atoq ri aj tzꞌibꞌanel chin ri tinamit xtiker xubꞌen chake ri wineq chi xechꞌojochiꞌ
         qa, kereꞌ xubꞌij: Rix aj Éfeso, konojel wineq ketaman chi ri tinamit Éfeso chajinel
         chin ri rachoch ri nimalej diosa Artemisa, y chajinel chuqaꞌ chin ri rachibꞌel qajneq
         pe chikaj. 36 Y riꞌ, nixta jun xtibꞌiꞌin chi ma ke ta riꞌ. Roma kꞌa riꞌ, ndikꞌatzin chi rix ndiqꞌil
         iwiꞌ y ma tibꞌen jun achike ri ma inojin ta utz-utz. 37 Porque ri achiꞌaꞌ eꞌikꞌamon pe chireꞌ, ma kibꞌanun ta eleqꞌ pa rachoch+ ri qa-diosa Artemisa y nixta jun yoqꞌonik tzij kibꞌiꞌin chirij. 38 Romariꞌ, si ri Demetrio y ri ngebꞌanun rachibꞌel ri rachoch ri diosa Artemisa ndikajoꞌ
         ngesujun chirij jun wineq, chin riꞌ kꞌo ri qꞌatbꞌel tzij y ekꞌo chuqaꞌ ri ngeqꞌaton
         tzij. Chiriꞌ kꞌa kebꞌesujun. 39 Y si rix kꞌo chik jun sujunik ikꞌamon pe, tiqabꞌanaꞌ ruwech jun qꞌij chin ngixpuꞌun
         pa qꞌatbꞌel tzij y ndiqabꞌen rukꞌojlen ri sujunik riꞌ, achel ndubꞌij ri qa-ley. 40 Porque rikꞌin ri xbꞌanatej wokami, kꞌo cheꞌel ndibꞌix chiqij chi roj yakatajneq chirij
         ri rey, y si xtikꞌutux razón chaqe achike roma xeyakatej ri wineq, ma jun achike ngojtiker
         xtiqabꞌij chin ndiqatoꞌ qiꞌ, xchajeꞌ. Y atoq ri aj tzꞌibꞌanel rubꞌiꞌin chik keriꞌ,
         xeruteq ri wineq chikachoch.

Ri Pablo ndibꞌa pa rochꞌulew Macedonia y pa rochꞌulew Grecia201 Atoq xtaneꞌ ri oyowal y xkikiraj e kiꞌ ri wineq, jun chik qꞌij ri Pablo xuteq koyoxik
         ri hermanos y xerupixabꞌaj. Y atoq erupixabꞌan chik, xchꞌaꞌa kan chake, y xbꞌa pa
         rochꞌulew Macedonia.+2 Atoq qꞌaxneq chik pa teq tinamit chin ri rochꞌulew riꞌ, y atoq rubꞌiꞌin chik kan kꞌiy
         tzij chake ri hermanos chin xuyaꞌ ruchuqꞌaꞌ kánima, xbꞌeqaqa pa rochꞌulew Grecia.
         3 Atoq ja oxiꞌ ikꞌ tikꞌojeꞌ pa rochꞌulew Grecia, ri Pablo xubꞌen ruwech chi ndibꞌa pa
         jun barco chin nditzolij pa rochꞌulew Siria, pero xunabꞌej chi ri israelitas kibꞌanun
         ruwech chi ndikajoꞌ ndikikamisaj.+ Romariꞌ xuyaꞌ pa ránima chi más utz ndutzꞌen bꞌey, ndeqꞌax pa rochꞌulew Macedonia
         chin nditzolij pa rochꞌulew Siria. 4 Ri xkachibꞌilaj e ri Pablo atoq xel pe pa rochꞌulew Grecia, ja ri Sópatro rukꞌajol
         jun achi rubꞌiniꞌan Pirro aj tinamit Berea, ekaꞌiꞌ aj tinamit Tesalónica kibꞌiniꞌan
         Aristarco+ y Segundo, ri Gayo+ aj tinamit Derbe, ri Timoteo y ekaꞌiꞌ aj rochꞌulew Asia kibꞌiniꞌan Tíquico y Trófimo.+5 Re hermanos reꞌ xenabꞌeyaj e chiqawech y xojbꞌekoyobꞌej pa tinamit Tróade.+6 Y atoq xqꞌax ri qꞌij chin ri kinimaqꞌij ri israelitas atoq ndikꞌuxeꞌ ri kaxlan teq
         wey+ maneq levadura rikꞌin, xojok e pa jun barco pa tinamit Filipos, y woꞌoꞌ qꞌij xojbꞌa
         pariꞌ ri yaꞌ chin xojbꞌeqaqa pa tinamit Tróade apeꞌ roj koyobꞌen ri hermanos. Chiriꞌ
         pa tinamit Tróade xojkꞌojeꞌ wuquꞌ qꞌij.Ri xbꞌanatej chupan ri rukꞌisibꞌel qꞌij xkꞌojeꞌ ri Pablo pa tinamit Tróade7 Ri nabꞌey qꞌij chin ri semana,+ xqamal qiꞌ kikꞌin ri hermanos pa tinamit Tróade chin ndiqakꞌux ri kaxlan wey kꞌuxlabꞌel
         rukamik ri Ajaw.+ Y ri Pablo roma chukan qꞌij ndel e, nditzijon kikꞌin ri hermanos y xbꞌa raqen rutzij
         hasta pa nikꞌaj aqꞌaꞌ. 8 Y chiriꞌ pa rox nivel chin ri jay apeꞌ qamolon qiꞌ, santienta lámparas etzijil. 9 Pero kꞌo jun kꞌajol rubꞌiniꞌan Eutico, tzꞌuyul pa jun ventana, y ri kꞌajol riꞌ ndiwuxkarilan.
         Ri Pablo xbꞌa raqen rutzij, y ri Eutico xutzꞌen qa waran y xtzaq pe pa rox nivel hasta
         pa ulew. Atoq ri hermanos xkiyek, kamineq chik. 10 Ja atoq riꞌ ri Pablo xqaqa pe, xjupeꞌ pariꞌ ru-cuerpo ri kꞌajol,+ xuqꞌetej y xubꞌij chake ri hermanos: Ma tixibꞌij iwiꞌ, re kꞌajol kꞌa kꞌes.11 Ri Pablo xbꞌa chi e pa rox nivel, xuper ri kaxlan wey, xwaꞌ y xtzijon chik chake ri
         hermanos hasta xseqresan pe. Atoq xseqresan pe, xutzꞌen bꞌey y xbꞌa. 12 Y ri hermanos kꞌes xkikꞌuaj ri kꞌajol, y riꞌ xubꞌen chake chi santienta xkuqer kan
         kikꞌuꞌx.Ri Pablo ndeqaqa pa tinamit Mileto13 Roj xojnabꞌeyaj e pa jun barco chin xojbꞌa pa tinamit Aso, apeꞌ ndeqakꞌamaꞌ pe ri
         Pablo achel xubꞌen ruwech, porque rijaꞌ xuyaꞌ pa ránima chi xbꞌa chiraqen. 14 Atoq xqil qiꞌ rikꞌin pa tinamit Aso, rijaꞌ xok e pa barco qikꞌin, y xojbꞌa pa tinamit
         Mitilene. 15 Y atoq rojkꞌo chiriꞌ, xojok chi e pa barco, y chukan qꞌij xojqꞌax chuwech jun chꞌuti
         rochꞌulew kꞌo pa mar rubꞌiniꞌan Quío, y pa rox qꞌij xojbꞌeqaqa pa tinamit Samos, y
         kꞌa jun chik qꞌij xqabꞌen chin xojbꞌeqaqa pa tinamit Mileto.+16 Keriꞌ xqabꞌen, porque ri Pablo ma ndirajoꞌ ta nduqꞌasaj kꞌiy qꞌij pa rochꞌulew Asia,
         romariꞌ ma xeqꞌax ta pa tinamit Éfeso, porque ndutij ruqꞌij ndeqaqa pa tinamit Jerusalén,
         roma ndirajoꞌ, si kꞌo ta cheꞌel, kꞌo chi ta chiriꞌ atoq nduqaqa ri nimaqꞌij Pentecostés.Ri Pablo ndichꞌaꞌa chake ri ngeꞌukꞌuan bꞌey chikiwech ri hermanos aj Éfeso17 Atoq rojkꞌo pa tinamit Mileto, ri Pablo xubꞌij chi kebꞌeꞌoyox ri eꞌukꞌuey bꞌey chikiwech
         ri hermanos ekꞌo pa tinamit Éfeso. 18 Atoq ri eꞌukꞌuey bꞌey riꞌ xebꞌeqaqa rikꞌin ri Pablo, rijaꞌ kereꞌ xubꞌij chake: Rix
         iwetaman achike chi kꞌaslen xinkꞌuaj chiwech xe jampeꞌ ri nabꞌey qꞌij xinuqaqa pa
         rochꞌulew Asia. 19 Iwetaman chuqaꞌ chi riyin xinqasaj wiꞌ, xinoqꞌ, y xinqꞌasaj kꞌayew pa kiqꞌaꞌ ri israelitas
         roma ri itzel teq achike kinojin chuwij, y nojel reꞌ roma nibꞌen rusamaj ri Ajaw.
         20 Rix iwetaman chuqaꞌ chi nixta jun tijonik ri kꞌo utz ndukꞌen pe pa ikꞌaslen xinwewaj
         ta chiwech. Xintij nuqꞌij xixintijoj rikꞌin ri rutzij ri Dios pa teq bꞌey y pa teq
         iwachoch. 21 Chake ri israelitas+ y ri ma israelitas ta, xinbꞌij chi tikijalaꞌ kinoꞌoj y tikiyaꞌ kánima rikꞌin ri Dios
         y tikitaqij ri Qajaw Jesús. 22 Y wokami ngibꞌa pa tinamit Jerusalén,+ roma ja ri Espíritu Santo ukꞌuayon wichin y ma wetaman ta achike nekꞌulwachij chiriꞌ.
         23 Xaxe ok wetaman chi pa teq tinamit apeꞌ ngineqꞌax, ri Espíritu Santo+ ndubꞌij chuwa chi kꞌo kꞌayew+ newilaꞌ y chi ngitzꞌapix pa cheꞌ. 24 Pero riyin ma ja ta ri nukꞌaslen ri más kꞌo reqalen+ chinuwech. Ri kꞌo reqalen, ja ri ndikikot wánima nekꞌisaꞌ ri samaj+ ruyoꞌon ri Ajaw Jesús pa nuqꞌaꞌ, chi niyaꞌ rutzijol ri utzulej teq tzij chin kolotajik
         ri ndikꞌutu chiqawech chi roma ru-favor ri Dios ngojkolotej.25 Riyin wetaman chi ja rukꞌisibꞌel mul reꞌ ri xitzꞌet nuwech, rix ri xiwakꞌaxaj ri utzulej
         teq tzij ri ndichꞌaꞌa pa ruwiꞌ ru-reino ri Dios+ ri xintzijoj chiwa. 26 Romariꞌ, chupan re qꞌij reꞌ, nibꞌij kan chiwa chi ma numak ta riyin+ si ekꞌo jujun chiꞌikajal ri ma xkekolotej ta. 27 Porque riyin nojel ri runojin ri Dios pa qawiꞌ roj wineq, kin nuqꞌalajrisan rubꞌeyal
         chiwa. 28 Tichajij utz-utz ri ikꞌaslen,+ y keꞌichajij chuqaꞌ ri eralkꞌuaꞌl ri Dios, porque rejeꞌ eꞌachel jun bꞌotzaj karneꞌl
         ri xerulaqꞌ ri Ajaw rikꞌin ri rukikꞌel,+ y ri Espíritu Santo rix ruyoꞌon pa kiwiꞌ chin ngeꞌiyuqꞌuj utz-utz.+29 Riyin wetaman chi atoq ma yinkꞌo chi ta chiꞌikajal, ngetuqaqa wineq chiꞌikajal ri
         eꞌachel utiwaꞌ,+ ri ma ngekipoqonaj ta kiwech ri hermanos ri eꞌachel karneꞌl chin ri Dios. 30 Chiꞌikajal rix ngebꞌeyakatej pe wineq ri ndikijel ruwech ri qetzij, chin ndikibꞌen
         chake ri hermanos chin ngekoqaj. 31 Romariꞌ, tichajij iwiꞌ. Tikꞌuxlaꞌaj chi riyin oxiꞌ junaꞌ chi chaqꞌaꞌ chi paqꞌij xixinpixabꞌaj,
         y hasta pa woqꞌej xinbꞌij chiwa chi tibꞌanaꞌ cuenta iwiꞌ.32 Wokami kꞌa hermanos, ngixinjech kan pa ruqꞌaꞌ ri Dios chin ngixruchajij, y nibꞌij
         kan chiwa chi tinimaj ri rutzij ri ndukꞌen pe ru-favor pa iwiꞌ, tzij ri kꞌo ruchuqꞌaꞌ
         chin ndubꞌen chi ndikꞌiy+ ri ikꞌaslen chiraqen y chi ndiwil ri herencia+ ri ndiyoꞌox chake konojel ri chꞌajchꞌojrisan kikꞌaslen roma rijaꞌ. 33 Riyin ma xinrayij ta ri ibꞌeyomal, nixta xinrayij chi xiyaꞌ ta ri itziaq chuwa. 34 Pa rukꞌexel riꞌ, rikꞌin nuqꞌaꞌ xinchꞌek nojel ri xkꞌatzin chuwa, y ri xkꞌatzin chake
         ri hermanos ri yin kachibꞌilan. Rix iwetaman chi keriꞌ. 35 Rikꞌin nojel ri xinbꞌen pa nukꞌaslen, xinkꞌut chiwech chi ndikꞌatzin ngojsamej chin
         ngeqatoꞌ+ ri ndikiqꞌasaj kꞌayew. Tikꞌuxlaꞌaj ri tzij ri xubꞌij kan ri Ajaw Jesús: Más jabꞌel
         roruqꞌij ri ndiyoꞌon jun achike, ke chuwech ri ndiyoꞌox jun achike chare. Keriꞌ rubꞌiꞌin
         kan, xchajeꞌ ri Pablo.36 Atoq xubꞌij yan nojel reꞌ, ri Pablo xxukeꞌ y xubꞌen orar kikꞌin konojel ri ekꞌo chiriꞌ.
         37 Konojel santienta xeꞌoqꞌ, xkiqꞌetej ri Pablo y xkitzꞌubꞌaj ruqꞌoꞌtz. 38 Y ri más xubꞌen chake chi xebꞌison, ja ri xubꞌij ri Pablo chi ma jumbꞌey chik ndikitzꞌet
         ruwech.+ Y xebꞌa chirij ri Pablo hasta xok na e pa barco.

Ri Pablo ndibꞌa e pa tinamit Jerusalén211 Atoq xeqayaꞌ kan ri hermanos, xojok e pa jun barco, y chaj xojbꞌa pariꞌ ri yaꞌ, kꞌa
         xojbꞌeqaqa pa jun chꞌuti rochꞌulew rubꞌiniꞌan Cos ri kꞌo pa mar. Chukan qꞌij xojbꞌeqaqa
         pa jun chik chꞌuti rochꞌulew rubꞌiniꞌan Rodas ri kꞌo chuqaꞌ pa mar, y kꞌateriꞌ xojbꞌeqaqa
         pa tinamit Pátara. 2 Atoq rojkꞌo chiriꞌ, xqil jun barco ri ndibꞌa pa rochꞌulew Fenicia,+ xojok e chupan y xojbꞌa. 3 Atoq roj bꞌaneq pariꞌ ri yaꞌ, xqatzꞌet ri rochꞌulew rubꞌiniꞌan Chipre ri kꞌo pa mar
         y atoq xkanej kan pa qaxakan, xojbꞌa pa rochꞌulew Siria+ y xojbꞌeqaqa pa tinamit Tiro, porque ri barco rukꞌuan eqaꞌ ri ndiqasex kan chiriꞌ.
         4 Pa tinamit Tiro xeqil ri hermanos ekꞌo chiriꞌ, y rejeꞌ xkibꞌij chare ri Pablo chi
         ma tibꞌa e pa tinamit Jerusalén, porque ri Espíritu Santo ruqꞌalajrisan chikiwech
         chi kin kꞌo kꞌayew nderuqꞌasaj chiriꞌ.+ Chiriꞌ xojkꞌojeꞌ wuquꞌ qꞌij. 5 Atoq xeqꞌax ri wuquꞌ qꞌij, xojel e chuchiꞌ ri tinamit, y konojel ri hermanos, ri kixjayil
         y ri kalkꞌuaꞌl xojbꞌekiyaꞌ chuchiꞌ ri mar. Chiriꞌ xojxukeꞌ chin xqabꞌen orar.+6 Y atoq xojchꞌaꞌa yan kan chake, xojok e pa barco. Y ri hermanos xetzolij chikachoch.7 Xojel pe pa tinamit Tiro y xojbꞌeqaqa pa tinamit Tolemaida. Jariꞌ ri rukꞌisibꞌel qꞌij
         ri xojkꞌojeꞌ pariꞌ ri mar, y xbꞌeqayaꞌ ruxunaqil kiwech ri hermanos y xojkꞌojeꞌ qa
         jun qꞌij chiriꞌ kikꞌin. 8 Chukan qꞌij xojel pe chiriꞌ y xojbꞌeqaqa pa tinamit Cesarea, y xojok chirachoch ri
         Felipe+ y chiriꞌ xojkꞌojeꞌ. Rijaꞌ jun tzijoy ri utzulej teq tzij chin kolotajik+ y jun chikikajal ri wuquꞌ xechaꞌox koma ri apóstoles chujachik ri kitoꞌik ri hermanos
         pa tinamit Jerusalén. 9 Ri Felipe ekꞌo kajiꞌ rumiꞌal ri kꞌa kiyon na ekꞌo, ri ndikiqꞌalajrisaj ri ndubꞌij
         pe ri Dios pa kánima.+10 Atoq kꞌiy chik qꞌij qojkꞌojeꞌ pa tinamit Cesarea, xbꞌeqaqa jun achi rubꞌiniꞌan Agabo+ eleneq pe pa rochꞌulew Judea. Rijaꞌ chuqaꞌ ndiqꞌalajrisan ri ndubꞌij pe ri Dios pa
         ránima. 11 Xbꞌeqaqa apeꞌ rojkꞌo, y xutzꞌen ri ximibꞌel rupan ri Pablo, y xuximilaꞌ qa ruqꞌa-raqen
         ruyon chuwech, y xubꞌij: Ri Espíritu Santo ndubꞌij: Kereꞌ ruximik ruqꞌa-raqen+ ri rajaw re ximibꞌel reꞌ ndikibꞌen ri israelitas pa tinamit Jerusalén, y ndikijech
         pa kiqꞌaꞌ ri ma israelitas ta, xchajeꞌ.12 Atoq xqakꞌaxaj ri nderukꞌulwachij ri Pablo, roj ri roj bꞌaneq chirij y ri hermanos
         aj Cesarea xqakꞌutuj kamelal chare chi ma tibꞌa e pa tinamit Jerusalén. 13 Pero ri Pablo xubꞌij: ¿Achike roma ngixoqꞌ y ndiyaꞌ bꞌis chuwa? Porque riyin nuyoꞌon
         pa wánima chi maske ngixim+ o ngikamisex+ pa tinamit Jerusalén roma yin rusamajel ri Ajaw Jesús, keriꞌ tibꞌanatej, xchajeꞌ.14 Y roma ma xojtiker ta xqabꞌen chi ri Pablo man ta ndibꞌa e pa tinamit Jerusalén, ma
         jun chik achike xqabꞌij, xa kin xqayaꞌ nojel pa ruqꞌaꞌ ri Ajaw.+15 Atoq xqꞌax ri tiempo xojkꞌojeꞌ pa tinamit Cesarea, y xqabꞌen yan rukꞌojlen nojel ri
         ndikꞌatzin chi ndiqakꞌuaj, xojbꞌa e pa tinamit Jerusalén. 16 Xojkachibꞌilaj jujun hermanos aj Cesarea ri xojkikꞌuaj pa tinamit Jerusalén chirachoch
         jun achi aj Chipre rubꞌiniꞌan Mnasón. Rijaꞌ jun hermano ri kꞌo chik tiempo rutaqin
         ri Ajaw, y chirachoch rijaꞌ xojbꞌekꞌojeꞌ.Ri Pablo nderutzꞌetaꞌ ri Santiago17 Atoq xojbꞌeqaqa pa tinamit Jerusalén, ri hermanos ngekikot xkikꞌen apu qawech.+18 Chukan qꞌij, ri Pablo junan qikꞌin roj xbꞌeqatzꞌetaꞌ ri Santiago,+ y chiriꞌ xkimal kiꞌ konojel ri ukꞌuey bꞌey chikiwech ri hermanos. 19 Y atoq ri Pablo xuyaꞌ yan ruxunaqil kiwech, xutzijoj chi jujun chi jujun ri achike
         xubꞌen ri Dios chiruqꞌaꞌ chikikajal ri ma israelitas ta.+20 Atoq rejeꞌ xkakꞌaxaj ri xubꞌij ri Pablo, xkiyaꞌ ruqꞌij ri Dios, y kereꞌ xkibꞌij chare:
         Hermano Pablo, rat awetaman janipeꞌ teq miles israelitas kitaqin ri Ajaw, y konojel
         ndikitij kiqꞌij ndikibꞌen ri ndubꞌij chupan ri ley xyoꞌox chare ri Moisés. 21 Pero bꞌiꞌin chake chi rat ndakꞌut chikiwech ri israelitas ri ekꞌo pa teq kitinamit
         ri ma israelitas ta, chi ma tikibꞌen chik ri ndubꞌij ri ley xyoꞌox chare ri Moisés,+ porque ndabꞌij chake chi ma kekibꞌen circuncidar ri chꞌuteq kꞌajolaꞌ, y ma tikibꞌen
         ri kikꞌutun kan ri ojer teq qatit-qamamaꞌ. 22 Wokami, ¿achike ndiqabꞌen chin ndiqaqasaj koyowal? Porque rejeꞌ kin xtikiyaꞌ cuenta
         chare chi xatuqaqa chireꞌ. 23 Romariꞌ, tabꞌanaꞌ ri ndiqabꞌij chawa: Chiqakajal ekꞌo ekajiꞌ achiꞌaꞌ ri kꞌo achike
         kisujun chare ri Ajaw+ chin ndikibꞌen. 24 Kaꞌakꞌuaj y tachꞌajchꞌojrisaj awiꞌ chuwech ri Dios junan kikꞌin achel ndubꞌij ri ley.
         Kꞌateriꞌ, tatojoꞌ rajel nojel ri ndikꞌatzin ndikisuj chuwech ri Dios chin ndikikꞌut
         chi kibꞌanun chik ri kisujun chare, y keriꞌ kꞌo cheꞌel ndikiqꞌet pe ri rusmal teq
         kiwiꞌ.+ Si keriꞌ ndabꞌen, konojel wineq ndiketamaj chi ma qetzij ta ri ndibꞌix chawij, xa
         kin ndikitzꞌet chi jajun rat ndabꞌen ri ndubꞌij ri ley.+25 Pero pa kiwiꞌ ri ma israelitas ta ri kitaqin chik ri Ajaw, roj xqatzꞌibꞌaj yan e chake
         chi ma ndikꞌatzin ta ngekibꞌanalaꞌ nojel ri ngeqabꞌanalaꞌ roj israelitas. Xaxe xqabꞌij
         chake chi ma tikikꞌux ri sujun chikiwech tiox,+ ma tikikꞌux tiꞌij warneq kikꞌ chupan,+ nixta kikꞌ y ma tikikꞌamalaꞌ qa kiꞌ xa achoq na ikꞌin+ chin ndikibꞌen mak. Keriꞌ xkibꞌij chare ri Pablo.Ri israelitas ndikitzꞌen e ri Pablo pa rachoch ri Dios26 Ri Pablo xerukꞌuaj ri kajiꞌ achiꞌaꞌ riꞌ, y chukan qꞌij, achel ndubꞌij ri ley xyoꞌox
         chare ri Moisés, xuchꞌajchꞌojrisaj riꞌ rijaꞌ junan kikꞌin rejeꞌ chuwech ri Dios. Ri
         Pablo xok apu pa rachoch ri Dios+ y xubꞌij chake ri sacerdotes israelitas achike qꞌij ndikikꞌis ri chꞌajchꞌojrisanik
         ngetajin rikꞌin, y ndikisuj ri ofrenda ri ndikꞌatzin chi ndikisuj pa ki-cuenta chikijununal
         chuwech ri Dios.27 Y atoq ja nditzꞌaqet ri wuquꞌ qꞌij chin ri chꞌajchꞌojrisanik ngetajin rikꞌin, jujun
         israelitas ri epataneq pa rochꞌulew Asia, xkitzꞌet ri Pablo pa rachoch ri Dios, y
         xkiyaꞌ tzij pa kixikin ri wineq chin ri tinamit chin ndikitzꞌen ri Pablo.+28 Y ri israelitas riꞌ kereꞌ ngesikꞌin chubꞌixik: ¡Achiꞌaꞌ teq israelitas! ¡Qojitoꞌ!
         Ja achi reꞌ ri nojel apeꞌ ndukꞌut itzel teq achike chikij ri qawinaqul, y ndukꞌut
         chi ma tinimex ri ley xyoꞌox chare ri Moisés+ y chi ma tiyoꞌox chik pa cuenta rachoch ri Dios.+ Keriꞌ chuqaꞌ erukꞌusan ma israelitas ta pa rachoch ri Dios y riꞌ xajan chi ndibꞌan
         chupan re loqꞌolej achoch reꞌ, xechajeꞌ.29 Keriꞌ ndikibꞌilaꞌ ri israelitas riꞌ, porque kitzꞌeton ri Pablo pa tinamit chi achibꞌilan
         roma jun achi aj Éfeso rubꞌiniꞌan Trófimo,+ y pa kitzij rejeꞌ ri Pablo xukꞌusaj apu pa rachoch ri Dios.30 Roma kꞌa riꞌ, konojel ri wineq chin ri tinamit xeyakatej y chaꞌanin paqiꞌ xkimal kiꞌ.
         Xkitzꞌen ri Pablo, y kijororen xkelesaj pe pa rachoch ri Dios, y kin ja paqiꞌ xetzꞌapiloꞌox
         ri puertas chin rachoch ri Dios. 31 Y atoq ja ndikibꞌen ruwech chi ndikikamisaj ri Pablo, xbꞌebꞌix chare ri ukꞌuey kibꞌey
         soldados ri más nim ruqꞌij, chi ri wineq pa tinamit Jerusalén eyakatajneq roma koyowal.
         32 Rijaꞌ ja paqiꞌ xerukꞌuaj soldados y chꞌaqa chik ki-jefes 100 soldados, juꞌanin xebꞌa
         apeꞌ ekꞌo ri wineq, y atoq ri wineq xekitzꞌet ri soldados y ri ukꞌuey kibꞌey soldados
         más nim ruqꞌij, xetaneꞌ chuchꞌeyik ri Pablo.+33 Atoq xbꞌeqaqa ri ukꞌuey kibꞌey soldados, xutzꞌen ri Pablo, xubꞌen mandar chi tiximox
         rikꞌin kaꞌiꞌ cadenas.+ Y ndukꞌutulaꞌ razón achike chi achi ri Pablo y achike xubꞌen. 34 Pero ri wineq santienta ngesikꞌiyaj apu, jun wi ndikibꞌilaꞌ apu chꞌaqa, y jun chi
         wi ndikibꞌilaꞌ apu chꞌaqa chik, y ri ukꞌuey kibꞌey soldados ri más nim ruqꞌij, ma
         jun achike xtiker xretamaj pa ruwiꞌ ri ndajin roma ri bulla ndikibꞌen ri wineq, y
         romariꞌ xubꞌij chi tukꞌuꞌex ri Pablo pa cuartel. 35 Atoq xebꞌeqaqa chuwech ri gradas chin ri cuartel, ri soldados xkꞌatzin xkiyek ri Pablo
         chikaj, porque ri wineq ndikajoꞌ ndikichꞌey. 36 Porque konojel ri wineq koqan pe ri Pablo, y ngesikꞌin chubꞌixik: ¡Tikamisex+ la achi laꞌ! ngechajeꞌ.Ri Pablo ndichꞌaꞌa chikiwech ri aj Jerusalén37 Atoq ri Pablo ja ndukusex apu pa cuartel, pa chꞌabꞌel griego xchꞌaꞌa chare ri ukꞌuey
         kibꞌey soldados más nim ruqꞌij y kereꞌ xubꞌij: ¿Ndayaꞌ qꞌij chi nibꞌij kaꞌi-oxiꞌ nutzij
         chawa?Y ri ukꞌuey kibꞌey soldados xubꞌij: ¿Awetaman ngachꞌaꞌa pa chꞌabꞌel griego? 38 Pa nutzij riyin, ja rat ri aj Egipto ri kꞌo chik jubꞌaꞌ junaꞌ xeruyek 4,000 kamisanel
         teq achiꞌaꞌ chirij ri rey y xerukꞌuaj pa chaqiꞌj y tzꞌiran ulew chin ma keqatzꞌen,
         xchajeꞌ.39 Ri Pablo xubꞌij: Riyin, yin jun israelita ri xinalex pa tinamit Tarso,+ jun tinamit nimalej ruqꞌij pa rochꞌulew Cilicia, pero nikꞌutuj chawa chi tayaꞌ qꞌij
         chuwa chi ngichꞌaꞌa jubꞌaꞌ chikiwech la wineq, xchajeꞌ.40 Y atoq xyoꞌox qꞌij chare, ri Pablo peꞌel chuwech ri gradas xubꞌen ruqꞌaꞌ chake ri
         wineq chin kechꞌojochiꞌ qa. Atoq nixta jun chik ndiqꞌajan chiriꞌ, ri Pablo xchꞌaꞌa
         chikiwech ri wineq pa chꞌabꞌel hebreo+ y xubꞌij:
         
            
               	21:2 Hch. 11:19

               	21:3 Mt. 4:24; Hch. 15:23, 41; 18:18

               	21:4 Hch. 20:23

               	21:5 1R. 8:54; Hch. 9:40; 20:36

               	21:8 Hch. 8:26

               	21:8 Hch. 8:35, 37, 40

               	21:9 Jl. 2:28; Hch. 2:17

               	21:10 Hch. 11:28

               	21:11 Hch. 21:33; 2Ti. 2:9

               	21:13 Col. 1:24

               	21:13 Hch. 20:24; Ro. 8:35, 36; 1Co. 4:9; 2Co. 4:10; Fil. 1:20; 2Ti. 4:6

               	21:14 1S. 3:18; Mt. 26:42; Lc. 22:42

               	21:17 Hch. 15:4

               	21:18 Gá. 1:19

               	21:19 Hch. 15:12; Ro. 15:18

               	21:21 Hch. 6:14; Gá. 5:1-3

               	21:23 Hch. 18:18

               	21:24 Nm. 6:2, 13, 18

               	21:24 1Co. 9:20

               	21:25 1Co. 8:1-13

               	21:25 Gn. 9:4

               	21:25 1Co. 5:1, 9, 11; 10:8; 1Ts. 4:3; He. 13:4

               	21:26 Hch. 24:18

               	21:27 Lc. 21:12; Hch. 4:3; 5:18; 26:21; 2Co. 4:9

               	21:28 Hch. 6:13

               	21:28 Hch. 25:8

               	21:29 Hch. 20:4; 2Ti. 4:20

               	21:32 Hch. 23:27

               	21:33 Hch. 20:23; 28:20

               	21:36 Hch. 22:22

               	21:39 Hch. 9:11

               	21:40 Hch. 22:2; 26:14

            

         
      

   
      
         22
221 Achiꞌaꞌ teq nuwinaqul y rix achiꞌaꞌ ri nimalej teq iqꞌij chin ri tinamit, tiwakꞌaxaj
         ri nibꞌij chiwa wokami chin nitoꞌ wiꞌ chiwech.2 Atoq ri wineq xkakꞌaxaj chi ri Pablo pa chꞌabꞌel hebreo ndichꞌaꞌa chake, kin más xkiyayaꞌ
         apu kixikin. Y ri Pablo kereꞌ xubꞌij: 3 Riyin jun israelita,+ yin alaxneq pa tinamit Tarso chin ri rochꞌulew Cilicia, pero xikꞌiytisex chireꞌ pa
         tinamit Jerusalén, y ja ri Gamaliel+ xok nutijonel. Rijaꞌ xunukꞌukꞌej chinuwech nojel ri kibꞌiꞌin kan ri qatit-qamamaꞌ
         pa ruwiꞌ ri ley xyoꞌox chare ri Moisés y kin nutijon nuqꞌij chi nibꞌen+ nojel ri ndubꞌij chupan ri ley ruyoꞌon pe ri Dios achel nditij iqꞌij rix wokami.
         4 Romariꞌ jumbꞌey kan, xentzeqlebꞌej ri kitaqin ri qetzij bꞌey chin ri Ajaw chin nibꞌen
         itzel+ chake. Chi achiꞌaꞌ chi ixoqiꞌ xenyut y xenkꞌuaj chin ngetzꞌapix pa cheꞌ. 5 Jajun ri más nimalej ruqꞌij sacerdote y konojel ri achiꞌaꞌ israelitas ri kꞌo uchuqꞌaꞌ
         pa kiqꞌaꞌ pa ruwiꞌ ri tinamit enu-testigos, chi qetzij ri ngitajin chubꞌixik. Ja rejeꞌ
         xeyoꞌon wuj pa nuqꞌaꞌ chin nijech pa kiqꞌaꞌ ri qawinaqul ekꞌo pa tinamit Damasco,
         ri achoq chupan ndubꞌij chi kiyoꞌon uchuqꞌaꞌ pa nuqꞌaꞌ chin ngentzꞌen ri kitaqin ri
         Ajaw y ngenkꞌen pe pa tinamit Jerusalén chin ndiyoꞌox castigo chake.6 Pero atoq roj bꞌaneq pa bꞌey y rojkꞌo chik chunaqaj ri tinamit Damasco, pa nikꞌaj
         laꞌeq qꞌij atoq riꞌ, kꞌateꞌ ruwech xyikꞌan pe jun luz chikaj ri santienta ruchuqꞌaꞌ
         ri xiruyikꞌaj. 7 Riyin xitzaq pa ulew, y xinwakꞌaxaj jun chꞌabꞌel ri xubꞌij chuwa: ¡Saulo! ¿Achike
         roma yin atzeqlebꞌen chin ndabꞌen itzel chuwa? 8 Y riyin xinbꞌij: ¿Achike kꞌa rat, Ajaw? Y rijaꞌ xubꞌij chuwa: Ja riyin ri Jesús aj
         Nazaret ri atzeqlebꞌen chin ndabꞌen itzel chuwa. 9 Kin qetzij wi chi ri ebꞌaneq chuwij xkitzꞌet ri luz,+ pero ma xkakꞌaxaj ta ruchꞌabꞌel ri Jun ri ndichꞌaꞌa chuwa. 10 Ja atoq riꞌ xinbꞌij chare: Ajaw, ¿achike ndawojoꞌ chi nibꞌen riyin? Y ri Ajaw xubꞌij
         chuwa: Kayakatej, y katok apu pa tinamit Damasco, y chiriꞌ ndibꞌix chawa nojel ri
         achike bꞌiꞌin chik pa awiꞌ chi ndabꞌen. Keriꞌ xbꞌix chuwa. 11 Y roma santienta ruchuqꞌaꞌ ri luz xiruyikꞌaj, ma xitiker ta xitzuꞌun, romariꞌ ri ebꞌaneq
         chuwij xkiyuqej chinuqꞌaꞌ y xinikikꞌuaj apu pa tinamit Damasco.12 Chiriꞌ pa tinamit Damasco, kꞌo jun achi rubꞌiniꞌan Ananías ri kin nduyaꞌ ruqꞌij ri
         Dios achel ndubꞌij ri ley xyoꞌox chare ri Moisés. Konojel ri israelitas ri kꞌo kachoch
         pa tinamit chiriꞌ kin utz ngechꞌaꞌa chirij.+13 Ri Ananías xibꞌerutzꞌetaꞌ, xjel apu wikꞌin y xubꞌij chuwa: Hermano Saulo, katzuꞌun
         chik jumbꞌey. Y ja atoq riꞌ xitzuꞌun y xintzꞌet ruwech. 14 Rijaꞌ xubꞌij chuwa: Ri Dios ri xkiyaꞌ ruqꞌij ri ojer teq qatit-qamamaꞌ+ rat ruchaꞌon+ chin ndawetamaj ri ndirajoꞌ chi ndabꞌen, y rat ruchaꞌon chuqaꞌ chin xatzꞌet ri Jun
         ri ma jun rumak+ y xawakꞌaxaj ri xubꞌij chawa. 15 Porque rat ngatok jun ri ndayaꞌ atzij+ chikiwech konojel wineq chi kin qetzij ri atzꞌeton y awakꞌaxan rikꞌin.+16 Wokami, ¿achike awoyobꞌen? Kayakatej, tabꞌanaꞌ bautizar awiꞌ, y tataqij ri Ajaw Jesús,+ chin ndikuyutej ri amak,+ xchajeꞌ chuwa. Y keriꞌ xinbꞌen.17 Atoq xitzolij pe waweꞌ pa tinamit Jerusalén,+ xbꞌenbꞌanaꞌ orar pa rachoch ri Dios, y pa jun achel achikꞌ, 18 xintzꞌet chi ri Ajaw Jesús xubꞌij chuwa: Tayaꞌ kan paqiꞌ ri tinamit Jerusalén, porque
         ri wineq chireꞌ ma ndikitaqij ta ri xtabꞌij chake pa ruwiꞌ ri xatzꞌet y xawakꞌaxaj
         wikꞌin.+19 Y riyin xinbꞌij: Ajaw, rejeꞌ ketaman chi jumbꞌey kan xibꞌa pa teq sinagoga chin xentzꞌen
         y xenjichꞌaj+ ri rat kitaqin, y xebꞌenjachaꞌ pa cheꞌ.+20 Y atoq xkamisex ri Esteban ri xyoꞌon utzulej atzijol chikiwech ri wineq, riyin kin
         xqaꞌ chinuwech chi keriꞌ xbꞌan chare,+ y xinchajij ri kitziaq+ ri xekichꞌililaꞌ kan chikij ri xekamisan richin. 21 Pero ri Ajaw xubꞌij: Kabꞌiyin, porque ngatinteq nej chin ndaꞌatzijoj ri nutzij chake
         ri ma israelitas ta.+ Keriꞌ xubꞌij ri Ajaw chuwa, xchajeꞌ ri Pablo.Ri Pablo ndubꞌij chi rijaꞌ jun wineq aj Roma22 Atoq ri kimolon apu kiꞌ chiriꞌ xkakꞌaxaj ri ndubꞌij ri Pablo pa kiwiꞌ ri ma israelitas
         ta, ma xkajoꞌ chi ta xkakꞌaxaj, y xa xesikꞌin chubꞌixik: ¡Tikamisex+ la jun achi laꞌ, ma utz ta chi kꞌes!+ ngechajeꞌ. 23 Ri wineq riꞌ ngesikꞌiyaj apu, y ndikitorilaꞌ e kitziaq chikaj y ndikijopilaꞌ ulew+ pa kaqiqꞌ. 24 Romariꞌ ri ukꞌuey kibꞌey soldados ri más nim ruqꞌij, xubꞌij chake ri soldados chi
         tukꞌusex apu ri Pablo pa cuartel,+ y tiroq chin tubꞌij achike roma ri wineq ngesikꞌiyaj ndikikꞌutuj rukamik. 25 Pero atoq xkirip ri Pablo y xkijitzꞌ chin ndikiraq, rijaꞌ kereꞌ xubꞌij chare jun ki-jefe
         100 soldados ri kꞌo apu chiriꞌ: Riyin yin jun wineq aj Roma. ¿Nduyaꞌ kami qꞌij ri
         ley chi ndiroq jun aj Roma, atoq kꞌajani tiqꞌat tzij pa ruwiꞌ?+26 Atoq ri jefe riꞌ xrakꞌaxaj keriꞌ, xbꞌa apeꞌ kꞌo ri ukꞌuey kibꞌey soldados ri más nim
         ruqꞌij, y xubꞌij chare: ¿Achike ri ngatajin rikꞌin? Porque ri achi ri xabꞌij chi tiqaraq,
         ndubꞌij chi aj Roma.27 Ja atoq riꞌ ri ukꞌuey kibꞌey soldados ri más nim ruqꞌij xjel apu rikꞌin ri Pablo,
         y xubꞌij chare: Tabꞌij chuwa: ¿Qetzij chi rat aj Roma? Y ri Pablo xubꞌij: Jaꞌn.28 Ri ukꞌuey kibꞌey soldados ri más nim ruqꞌij xubꞌij chare ri Pablo: Riyin, santienta
         méra xintaj chin xinok jun wineq aj Roma. Pero ri Pablo xubꞌij chare: Jakꞌa riyin
         walaxibꞌen pe chi yin aj Roma, xchajeꞌ.29 Romariꞌ, ri soldados achoq chake bꞌiꞌin chi tikiroqoꞌ ri Pablo, kin ja paqiꞌ xeꞌel
         e chuchiꞌ, y hasta ri ukꞌuey kibꞌey soldados ri más nim ruqꞌij xuxibꞌij qa riꞌ+ porque xuteq ruximik ri Pablo, xu rijaꞌ jun achi aj Roma.Ri Pablo ndukꞌuꞌex chikiwech ri bꞌotzaj achiꞌaꞌ israelitas kꞌo uchuqꞌaꞌ pa kiqꞌaꞌ30 Chukan qꞌij, ri ukꞌuey kibꞌey soldados ri más nim ruqꞌij, xrajoꞌ xretamaj ri sujunik
         ndikiyaꞌ ri israelitas chirij ri Pablo. Romariꞌ xubꞌen mandar chi keꞌoyox ri sacerdotes
         israelitas más kꞌo ruchuqꞌaꞌ kitzij y ri chꞌaqa chik achiꞌaꞌ israelitas kꞌo uchuqꞌaꞌ
         pa kiqꞌaꞌ, y xubꞌen mandar chi tesoqꞌopix pe ri Pablo y xupabꞌaꞌ chikiwech.

231 Ja atoq riꞌ ri Pablo xuchꞌik ruwech chikij ri achiꞌaꞌ israelitas kꞌo uchuqꞌaꞌ pa kiqꞌaꞌ
         y kereꞌ xubꞌij chake: Achiꞌaꞌ teq nuwinaqul, nojel nukꞌaslen nutijon nuqꞌij nibꞌen
         ri ndubꞌij ri qa-Dios, y ninaꞌ chi ma jun achike nubꞌanun ri xajan ta+ chuwech rijaꞌ.2 Pero ri más nimalej ruqꞌij sacerdote Ananías xubꞌij chake ri ekꞌo chunaqaj ri Pablo
         chi tikitzꞌajij chiruchiꞌ.+3 Y ri Pablo xubꞌij: ¡Ja ri Dios nditzꞌajo achiꞌ rat ri ndaqꞌabꞌaj awiꞌ chi rat chojmilej
         achi, atoq xa itzel ri ngatajin rikꞌin! Porque rat, rat tzꞌuyul chiriꞌ chin ndaqꞌet
         tzij pa nuwiꞌ achel tzꞌibꞌan chupan ri ley ri xyoꞌox chare ri Moisés,+ pero xa ja rat ngaqꞌajo ri ley riꞌ, porque ndabꞌen mandar chi titzꞌajix nuchiꞌ atoq
         kꞌajani tawetamaj si qetzij kꞌo numak o naq.+4 Ja atoq riꞌ ri ekꞌo apu chiriꞌ xkibꞌij chare ri Pablo: ¿Ma ndaxibꞌij ta awiꞌ chi ndabꞌij
         itzel teq tzij chare la más nimalej ruqꞌij sacerdote+ ri rusamajel ri Dios?5 Y ri Pablo xubꞌij: Nuwinaqul, riyin ma wetaman ta chi ja rijaꞌ ri más nimalej ruqꞌij
         sacerdote. Xa ta wetaman, man ta xinbꞌij keriꞌ, porque ri rutzij ri Dios tzꞌibꞌan
         kan ndubꞌij: Ma kachꞌaꞌa chirij jun ukꞌuey bꞌey chin ri atinamit.6 Atoq ri Pablo xuyaꞌ cuenta chare chi chiriꞌ kimolon apu kiꞌ saduceos y fariseos, kereꞌ
         xsikꞌin chubꞌixik: Achiꞌaꞌ teq nuwinaqul, riyin, yin fariseo,+ y yin kiy-kimam kan fariseos, y wokami ndiqꞌat tzij pa nuwiꞌ xe roma nutaqin chi
         ri animaꞌiꞌ ngekꞌastajbꞌex pe, xchajeꞌ.7 Atoq ri Pablo xubꞌij keriꞌ, ri fariseos y ri saduceos xkichuquchaꞌ qa kiꞌ chi tzij
         chikiwech. Y konojel ri kimolon apu kiꞌ chiriꞌ kaꞌiꞌ ruwech kitzij xkibꞌen qa. 8 Porque ri saduceos ndikibꞌij chi ri animaꞌiꞌ ma ngekꞌastajbꞌex ta pe,+ y ndikibꞌij chi maneq ángeles y maneq espíritus. Pero ri fariseos ndikitaqij nojel
         reꞌ. 9 Konojel ri kimolon kiꞌ santienta ngesikꞌin apu, y xeyakatej jujun fariseos tijonelaꞌ
         chin ri ley xyoꞌox chare ri Moisés. Rejeꞌ xkireq apu kichiꞌ chubꞌixik: Ma jun rumak+ ndiqil re achi reꞌ, kolopeꞌ qetzij xuqꞌalajrisaj riꞌ jun espíritu o jun ángel chuwech,
         ngechajeꞌ.10 Y roma ri kimolon kiꞌ ja ndikitzꞌen qa kiꞌ chi chaponik, ri ukꞌuey kibꞌey soldados
         ri más nim ruqꞌij xubꞌen mandar chake ri soldados chi tekikꞌamaꞌ qa ri Pablo chikikajal
         ri wineq, chin ndikikꞌuaj chik jumbꞌey pa cuartel, porque ruxibꞌin riꞌ, ma kꞌateꞌ
         tikimut ri Pablo.11 Chukan aqꞌaꞌ, ri Ajaw xuqꞌalajrisaj riꞌ+ chuwech ri Pablo y xubꞌij chare: ¡Tikꞌojeꞌ ruchuqꞌaꞌ ri awánima!+ Porque achel xayaꞌ utzulej nutzijol chireꞌ pa tinamit Jerusalén, keriꞌ ndikꞌatzin
         ndabꞌen chuqaꞌ pa tinamit Roma, xchajeꞌ.Ri israelitas ndikibꞌen ruwech chi ndikikamisaj ri Pablo12 Atoq xseqresan pe, ri israelitas xkibꞌen ruwech chi ndikikamisaj+ ri Pablo, y xkibꞌen jurar chikiwech chi tiqaqa kamik pa kiwiꞌ si ngewaꞌ o ndikitij
         kiyaꞌ nabꞌey chi ndikikamisaj. 13 Ri xebꞌanun ruwech chi keriꞌ ndikibꞌen, más laꞌeq e 40 achiꞌaꞌ. 14 Xebꞌechꞌaꞌa kꞌa chake ri sacerdotes israelitas más kꞌo ruchuqꞌaꞌ kitzij y chake ri
         intéra teq achiꞌaꞌ kꞌo kiqꞌij, y kereꞌ xkibꞌij chake: Roj xqabꞌen jurar chiqawech
         chi tiqaqa kamik pa qawiꞌ si ngojwaꞌ o ndiqatij qayaꞌ nabꞌey chi ndiqakamisaj ri Pablo.
         15 Wokami ri ndiqajoꞌ chi rix ndibꞌen jareꞌ: Rix junan kikꞌin ri chꞌaqa chik achiꞌaꞌ
         israelitas kꞌo uchuqꞌaꞌ pa iqꞌaꞌ, tibꞌij chare ri ukꞌuey kibꞌey soldados ri más nim
         ruqꞌij, chi chuwaꞌq tukꞌamaꞌ pe ri Pablo chiwech, achel kin ta ndiwojoꞌ ndikꞌat más
         ruchiꞌ pa ruwiꞌ ri sujunik bꞌanun chirij, y roj kin qanabꞌan chi apu qiꞌ chin ndiqakamisaj
         nabꞌey chi nduqaqa.16 Pero jun kꞌajol ral ranaꞌ ri Pablo xrakꞌaxaj ri kibꞌanun ruwech ri achiꞌaꞌ riꞌ, y
         xbꞌa pa cuartel chin xbꞌerubꞌij chare ri Pablo nojel. 17 Ri Pablo xroyoj jun chikiwech ri ki-jefe 100 soldados, y kereꞌ xubꞌij chare: Takꞌuaj
         re kꞌajol reꞌ chuwech ri ukꞌuey kibꞌey soldados ri más nim ruqꞌij, porque kꞌo achike
         ndikꞌatzin nderubꞌij chare.18 Ri jefe riꞌ xukꞌuaj ri kꞌajol chuwech ri ukꞌuey kibꞌey soldados ri más nim ruqꞌij,
         y kereꞌ xubꞌij chare: Ri jun achi tzꞌapel pa cheꞌ rubꞌiniꞌan Pablo, xiroyoj y xukꞌutuj
         kamelal chuwa chi nikꞌen pe re jun kꞌajol reꞌ chawech, porque kꞌo achike ndurubꞌij
         chawa.19 Ri ukꞌuey kibꞌey soldados ri más nim ruqꞌij xutzꞌen chiruqꞌaꞌ ri kꞌajol y xukꞌuaj
         apu jubꞌaꞌ kelaꞌ, y atoq ekꞌo kiyon xubꞌij chare: ¿Achike kꞌa ri ndawojoꞌ ndabꞌij
         chuwa?20 Ri kꞌajol xubꞌij chare: Ri israelitas xkibꞌen ruwech chi ndukikꞌutuj chawa chi chuwaꞌq
         tayaꞌ qꞌij chi ndukꞌuꞌex qa ri Pablo chuwech ri bꞌotzaj achiꞌaꞌ israelitas kꞌo uchuqꞌaꞌ
         pa kiqꞌaꞌ, roma ndikibꞌen chi achel ta ndikajoꞌ ndikikꞌat ruchiꞌ pa ruwiꞌ ri sujunik
         yoꞌon chirij. 21 Pero rat ma tataqij kitzij, porque más e 40 achiꞌaꞌ kiqꞌelebꞌen+ pa bꞌey. Rejeꞌ xkibꞌen yan jurar chikiwech chi tiqaqa kamik pa kiwiꞌ si ngewaꞌ o
         ndikitij kiyaꞌ nabꞌey chi ndikikamisaj+ ri Pablo. Y wokami xe chik koyobꞌen chi ndayaꞌ qꞌij chi ndukꞌuꞌex qa, xchajeꞌ ri
         kꞌajol.22 Ja atoq riꞌ ri ukꞌuey kibꞌey soldados ri más nim ruqꞌij xubꞌij chare ri kꞌajol chi
         titzolij, y kereꞌ xubꞌen e mandar chare: Ma jun achoq chare tatzijoj ri xuꞌabꞌij chuwa.Ri Pablo nditaq chuwech ri gobernador Félix23 Ri ukꞌuey kibꞌey soldados ri más nim ruqꞌij xeroyoj ekaꞌiꞌ ki-jefe 100 soldados, y
         xubꞌij chake: Keꞌinabꞌaꞌ 200 soldados ri ngebꞌa chikaqen, 70 chik soldados ri ngetzꞌuyeꞌ
         e chikij kej, y 200 soldados ri ndikikꞌuaj lanzas chin ndikitzꞌen bꞌey ngebꞌa pa tinamit
         Cesarea+ pa bꞌelejeꞌ hora chin tokoqꞌaꞌ. 24 Tibꞌanaꞌ chuqaꞌ kikꞌojlen kej chin nditzꞌuyeꞌ e ri Pablo chikij, y tichajij utz-utz
         chin nixta jun achike xtukꞌulwachij pa bꞌey y ndeqaqa chuwech ri gobernador Félix,
         xchajeꞌ chake.25 Xutzꞌibꞌaj e chuqaꞌ jun wuj chare ri Félix, ri kereꞌ ndubꞌij:26 Riyin Claudio Lisias niteq e ruxunaqil awech rat nimalej aqꞌij gobernador Félix. 27 Nibꞌij chawa chi ri jun achi niteq e chawech, tzꞌamon koma ri israelitas y jubꞌama
         ndikikamisaj qa, atoq riyin xibꞌeqaqa junan kikꞌin ri soldados,+ y xinwelesaj pa kiqꞌaꞌ, porque xinwetamaj chi ri achi riꞌ jun wineq aj Roma.+28 Y roma riyin xinwojoꞌ xinwetamaj achike chi sujunik ndiyoꞌox chirij, xinkꞌuaj chuwech
         ri bꞌotzaj achiꞌaꞌ israelitas kꞌo uchuqꞌaꞌ pa kiqꞌaꞌ. 29 Y riyin xinwetamaj chi ri sujunik+ ndikiyaꞌ chirij, xa pa ruwiꞌ ri ki-ley,+ pero riyin nitzꞌet chi nixta jun rumak rubꞌanun chin ta nditzꞌapix pa cheꞌ o ndikamisex.
         30 Pero roma xubꞌix chuwa chi ri israelitas kibꞌanun chik ruwech chi ndikikamisaj, riyin
         ja paqiꞌ xinteq e chawech. Y xinbꞌen mandar chuqaꞌ chake ri ngesujun richin, chi tekisujuj
         chawech.Keriꞌ xutzꞌibꞌaj e ri Claudio chupan ri wuj.31 Ri soldados xkibꞌen achel xbꞌix chake. Chupan ri tokoqꞌaꞌ riꞌ xkikꞌuaj ri Pablo pa
         jun tinamit rubꞌiniꞌan Antípatris. 32 Chukan qꞌij, xe chik ri 70 soldados ri ebꞌaneq chikij kej xeꞌukꞌuan ri Pablo, y ri
         chꞌaqa chik xetzolij pa cuartel. 33 Ri soldados ri xeꞌukꞌuan ri Pablo, atoq xebꞌeqaqa pa tinamit Cesarea, xkijech ri wuj
         pa ruqꞌaꞌ ri gobernador Félix, y xbꞌekipabꞌaꞌ ri Pablo chuwech. 34 Atoq ri Félix xubꞌen leer ri wuj, xukꞌutuj razón chare ri Pablo aj apeꞌ, y atoq xretamaj
         chi aj rochꞌulew Cilicia,+35 xubꞌij: Atoq xketuqaqa ri ngesujun awichin, niwakꞌaxaj ri ndabꞌij chin ndatoꞌ awiꞌ,+ xchajeꞌ.Y xuteq chi tukꞌuꞌex ri Pablo pa palacio apeꞌ xubꞌen reinar ri Herodes chin ndichajix
         koma soldados.

Ri Pablo ndichꞌaꞌa chuwech ri gobernador Félix chin ndutoꞌ riꞌ241 Woꞌoꞌ qꞌij tikꞌojeꞌ ri Pablo pa tinamit Cesarea, atoq xbꞌeqaqa ri más nimalej ruqꞌij
         sacerdote Ananías achibꞌilan koma jujun intéra teq achiꞌaꞌ kꞌo kiqꞌij, y jun abogado
         rubꞌiniꞌan Tértulo. Rejeꞌ xebꞌeqaqa chuwech ri gobernador Félix chin xbꞌekisujuj ri
         Pablo. 2 Atoq xkꞌan pe ri Pablo chikiwech, ri Tértulo xutzꞌuk rusujuxik ri Pablo y xubꞌij:
         ¡Nimalej gobernador Félix! Roj awoma rat kꞌo uxlanen pa qatinamit, y roma ri nimalej
         anoꞌoj, kin más utz rukꞌuaxik+ ri qatinamit qatzꞌeton. 3 Nojel teq apeꞌ y nojel teq qꞌij, kin santienta ndiqamatioxij chawa nojel ri abꞌanun
         qoma, nimalej aqꞌij gobernador Félix. 4 Pero wokami, roma ma ndiqajoꞌ ta ndiqakꞌen kꞌiy tiempo chawech, ndiqakꞌutuj kamelal
         chawa chi qojawakꞌaxaj jubꞌaꞌ, roma qetaman chi kin utz wi anoꞌoj. 5 Roj qilon chi re jun achi reꞌ, kin achel jun yabꞌil keriꞌ. Porque ndubꞌen chake ri
         israelitas chi ngeyakatej chikij ri ngebꞌanun gobernar pa kiwiꞌ pa teq tinamit apeꞌ
         ndeqꞌax, y ja rijaꞌ ri ukꞌuey bꞌey kichin ri bꞌotzaj teq wineq ri koqan ri rutijonik
         jun achi aj Nazaret. 6 Y ma xe ta riꞌ, hasta xrajoꞌ xubꞌen ri xajan+ chi ndibꞌan pa rachoch ri Dios. Romariꞌ xqatzꞌen e. 7 Pero ri Lisias, ri ukꞌuey kibꞌey soldados ri más nim ruqꞌij pa tinamit Jerusalén,
         xeruteq soldados chin xrelesaj ri Pablo pa qaqꞌaꞌ+ rikꞌin santienta uchuqꞌaꞌ, y xubꞌij chaqe chi qojpuꞌun chawech chin nduqasujuj.*8 Y rat wokami atoq xtakꞌat ruchiꞌ pa ruwiꞌ nojel ri bꞌanatajneq pe, ndawetamaj chi
         qetzij ri sujunik ndiqabꞌen chirij re jun achi reꞌ, xchajeꞌ ri Tértulo.9 Ri israelitas ri ekꞌo apu chiriꞌ, ndikisujuj chuqaꞌ ri Pablo, y ndikibꞌij chi qetzij
         nojel ri xubꞌij ri Tértulo. 10 Ja atoq riꞌ ri gobernador Félix,+ xubꞌen apu rujolon chare ri Pablo chin tichꞌaꞌa, y ri Pablo kereꞌ xubꞌij: Riyin wetaman
         chi rat kꞌiy chik junaꞌ aqꞌaton tzij pa kiwiꞌ ri wineq chin re rochꞌulew reꞌ, romariꞌ
         ngikikot nibꞌij kaꞌi-oxiꞌ nutzij chin nitoꞌ wiꞌ pa ruwiꞌ ri sujunik ndikiyaꞌ chuwij.
         11 Ri nibꞌij chawa wokami, rat ngatiker ndawetamaj si qetzij o naq. Riyin kꞌaja ok pa
         kabꞌlajuj qꞌij kan xibꞌa e pa tinamit Jerusalén, chin xbꞌenyaꞌ e ruqꞌij ri Dios. 12 Re wineq re nginkisujuj ma xinkil ta chi riyin nichuquchaꞌ wiꞌ chi tzij kikꞌin wineq
         o ngenyek ta wineq pa rachoch ri Dios,+ pa sinagoga o pa tinamit, 13 nixta ngetiker ndikikꞌut chawech chi qetzij ri sujunik ndikiyaꞌ chuwij. 14 Pero niyaꞌ chuwij chi woqan ri qetzij bꞌey xukꞌut kan ri Jesús, bꞌey ri ndikibꞌij
         rejeꞌ chi ma qetzij ta. Riyin roma woqan ri qetzij bꞌey riꞌ nibꞌen rusamaj ri Dios,
         ri Dios ri xkiyaꞌ ruqꞌij ri ojer teq qatit-qamamaꞌ+ roj israelitas. Y nutaqin nojel ri tzꞌibꞌan chupan ri ley xyoꞌox chare ri Moisés,
         y ri kitzꞌibꞌan kan ri profetas+ ojer. 15 Kuqul nukꞌuꞌx rikꞌin ri Dios chi ri wineq ekamineq e ri xkikꞌuaj jun chojmilej kꞌaslen
         y ri ma xkikꞌuaj ta jun chojmilej kꞌaslen, kꞌo jun qꞌij ngekꞌastajbꞌex pe.+ Y re nuwinaqul re nginkisujuj koyobꞌen chuqaꞌ chi keriꞌ ndibꞌanatej. 16 Romariꞌ, riyin jumul nitij nuqꞌij chi chꞌajchꞌaj ri wánima+ chuwech ri Dios y chikiwech chuqaꞌ ri wineq.17 Kꞌiy junaꞌ ma xibꞌeqaqa ta pa tinamit Jerusalén, pero chupan teq re qꞌij reꞌ xibꞌeqaqa
         e chin xinjech jun toꞌonik+ taqon pe chake ri nuwinaqul ri ndikꞌatzin kitoꞌik, y chin chuqaꞌ xinsuj jun sipanik
         riyin chuwech ri Dios. 18 Jariꞌ ri ngitajin rikꞌin pa rachoch ri Dios y nuchꞌajchꞌojrisan chik wiꞌ,+ atoq xinkil jujun teq nuwinaqul israelitas epataneq pa rochꞌulew Asia, pero ma jun
         nichuquchaꞌ ta wiꞌ chi tzij kikꞌin wineq o ngenyek ta wineq chikij ri ngebꞌanun gobernar,
         achel ri sujunik yoꞌon chuwij. 19 Ja ta ri israelitas riꞌ ri ekꞌo ta pe chawech wokami chin ndikibꞌij ri reqal ri sujunik+ ndikiyaꞌ chuwij. 20 Y si ma ekꞌo ta pe, tikibꞌij kꞌa ri ekꞌo pe chireꞌ achike numak xkil atoq xinukꞌuꞌex
         chuwech ri bꞌotzaj achiꞌaꞌ israelitas kꞌo uchuqꞌaꞌ pa kiqꞌaꞌ. 21 O naq xa pa kiwech rejeꞌ mak xinbꞌen atoq chuwech ri bꞌotzaj achiꞌaꞌ israelitas riꞌ,
         kereꞌ xisikꞌin chubꞌixik: ¡Riyin nitaqij chi ri animaꞌiꞌ ngekꞌastajbꞌex pe,+ y xaxe romariꞌ ndiqꞌet tzij pa nuwiꞌ! Keriꞌ xinbꞌij chikiwech, xchajeꞌ ri Pablo chare
         ri Félix.22 Ri gobernador Félix, kꞌiy retaman pa ruwiꞌ ri bꞌey ri xukꞌut kan ri Jesús. Romariꞌ
         ma xubꞌen yan ta paqiꞌ rukꞌojlen ri sujunik yoꞌon chirij ri Pablo, y xa xubꞌij chake
         konojel: Atoq xtuqaqa waweꞌ ri Lisias ri ukꞌuey kibꞌey soldados ri más nim ruqꞌij,
         ndiqabꞌen rukꞌojlen re sujunik reꞌ, xchajeꞌ.23 Ja atoq riꞌ ri Félix xubꞌij chare ri ki-jefe 100 soldados chi tichajix ri Pablo, pero
         ma titzꞌapix pa cheꞌ, y xubꞌij chuqaꞌ chi ri ndikajoꞌ ndekitzꞌetaꞌ ri Pablo, tiyoꞌox
         qꞌij chake chi ndikikꞌuaj apu ri ndikꞌatzin chare.+24 Atoq xeqꞌax yan jujun qꞌij, ri gobernador Félix xbꞌeqaqa chik apeꞌ nduqꞌet tzij, achibꞌilan
         roma ri rixjayil rubꞌiniꞌan Drusila. Ri ixaq riꞌ jun ixaq israelita. Ri Félix xroyoj
         ri Pablo y xrakꞌaxaj ri ndubꞌij pa ruwiꞌ ri ndataqij ri Jesús ri xtaq pe roma ri Dios
         chukolik ri rutinamit. 25 Pero atoq ri Pablo xubꞌij chi ndikꞌatzin ndakꞌuaj jun chojmilej kꞌaslen, chi ndikꞌatzin
         ndaqꞌet awiꞌ chikiwech ri itzel teq achike, y chi jun qꞌij más apu chiqawech, ri Dios
         nduqꞌet tzij pa qawiꞌ roj wineq chin nduyaꞌ rukꞌexel chaqe, ri Félix xuxibꞌij qa riꞌ
         y xubꞌij chare: Wokami kabꞌiyin, y atoq xtijamajoꞌ jubꞌaꞌ nuwech, ngatinwoyoj chik.+26 Ri gobernador Félix royobꞌen chi ri Pablo ndusuj ta méra chare+ chin ndusoqꞌopij e, romariꞌ kꞌiy mul ndiroyoj ri Pablo chin nditzijon rikꞌin. 27 Pero atoq ri Pablo ja kaꞌiꞌ junaꞌ tikꞌojeꞌ chiriꞌ, ri Félix xjal e y ja ri Porcio
         Festo xkꞌojeꞌ kan pa rukꞌexel. Ri Félix roma ndirajoꞌ chi ri israelitas utz ndikitzꞌet
         ruwech,+ ma xusoqꞌopij ta kan ri Pablo.

Ri Pablo ndichꞌaꞌa chuwech ri gobernador Festo251 Oxiꞌ qꞌij teqaqa ri Festo pa tinamit Cesarea chin ndubꞌen gobernar, xbꞌa e pa tinamit
         Jerusalén. 2 Pa tinamit Jerusalén, chuwech ri Festo xebꞌeqaqa ri sacerdotes israelitas más kꞌo
         ruchuqꞌaꞌ kitzij y jujun israelitas kꞌo kiqꞌij chikiwech ri tinamit, chin xbꞌekisujuj
         ri Pablo.+3 Ri achiꞌaꞌ riꞌ, xbꞌekikꞌutuj kamelal chare ri Festo chi tubꞌanaꞌ mandar chi tikꞌan
         pe ri Pablo pa tinamit Jerusalén. Keriꞌ xkibꞌij chare, porque kibꞌanun ruwech chi
         ndikikamisaj+ ri Pablo pa bꞌey. 4 Pero ri Festo xubꞌij chake: Ri Pablo tzꞌapel pa tinamit Cesarea, y riyin ngibꞌa yan
         qa chiriꞌ. 5 Romariꞌ, ri kꞌo uchuqꞌaꞌ pa kiqꞌaꞌ pa iwiꞌ rix, kebꞌiyin qa chuwij, chin ndikisujuj
         ri achi riꞌ si qetzij kꞌo mak rubꞌanun, xchajeꞌ.6 Ri Festo jun laꞌeq waqxaqiꞌ o lajuj qꞌij xkꞌojeꞌ pa tinamit Jerusalén, kꞌateriꞌ xbꞌa
         qa pa tinamit Cesarea, y chukan qꞌij atoq xbꞌetzꞌuyeꞌ apeꞌ nduqꞌet tzij, xubꞌij chi
         tukꞌuꞌex apu ri Pablo chuwech. 7 Atoq xbꞌeqaqa ri Pablo chuwech ri Festo, ri israelitas ri eꞌeleneq e pa tinamit Jerusalén
         kin ja paqiꞌ xbꞌekimoloꞌ kiꞌ chirij, y ndikiyaꞌ jalajaj teq sujunik+ chirij ri Pablo, y ndikibꞌij chi erubꞌanun nimaꞌq teq chꞌaꞌoj, pero ma xetiker ta
         xkil jun reqal chin ndikikꞌut chi qetzij ri sujunik ndikiyaꞌ chirij. 8 Y ri Pablo kereꞌ xubꞌij chin ndutoꞌ riꞌ: Riyin ma jun nuqꞌajon rutzij ri ley kichin
         ri israelitas, ma nubꞌanun ta ri xajan chi ndibꞌan pa rachoch ri Dios,+ y ma enuyakon ta wineq chirij ri rey César, xchajeꞌ.9 Pero ri Festo, roma ndirajoꞌ chi utz nditzꞌat+ koma ri israelitas, xubꞌij chare ri Pablo: ¿Ndawojoꞌ ngojbꞌa e pa tinamit Jerusalén,
         chin keriꞌ, chiriꞌ ndiqatzꞌet ri sujunik yoꞌon chawij? xchajeꞌ.10 Ri Pablo xubꞌij: Riyin chuwech ri qꞌatbꞌel tzij chin ri rey César yinkꞌo wokami, y
         chireꞌ ndikꞌatzin ndibꞌan rukꞌojlen ri sujunik yoꞌon chuwij. Ma ndikꞌatzin ta chi
         ngibꞌa e pa tinamit Jerusalén, porque ma jun numak nubꞌanun chikiwech ri israelitas
         y rat awetaman utz-utz chi keriꞌ. 11 Xa ta qetzij kꞌo jun itzel achike nubꞌanun, ri achoq roma rukꞌulun ngikamisex, ma
         nibꞌij ta chi ma kikamisex. Pero si ma qetzij ta chi nubꞌanun achel ri sujunik ndiyoꞌox
         chuwij koma ri israelitas, nixta jun kꞌo uchuqꞌaꞌ pa ruqꞌaꞌ chin ta ngirujech pa kiqꞌaꞌ.
         Romariꞌ niwojoꞌ chi ja ri rey César+ titzꞌeto ri sujunik yoꞌon chuwij, xchajeꞌ ri Pablo.12 Atoq ri Festo xerukꞌulubꞌej yan ri ngetoꞌon richin, kereꞌ xubꞌij chare ri Pablo: Rat
         ndawojoꞌ chi ja ri rey César nditzꞌeto ri sujunik yoꞌon chawij. ¡Kin keriꞌ kꞌa tibꞌanatej!Ri Pablo ndukꞌuꞌex chuwech ri rey Agripa13 Xqꞌax yan jubꞌaꞌ teq qꞌij, atoq ri rey Agripa y ri ranaꞌ Berenice xebꞌeqaqa pa tinamit
         Cesarea, chin ndikiyaꞌ ruxunaqil ruwech ri gobernador Festo. 14 Ri rey Agripa y ri Berenice xekꞌojeꞌ kꞌiy qꞌij chiriꞌ, y ri gobernador Festo xutzijoj
         chare ri rey Agripa ri achike roma tzꞌapin pa cheꞌ ri Pablo, y kereꞌ xubꞌij: Chireꞌ
         kꞌo jun achi rubꞌiniꞌan Pablo, ri xe jampeꞌ pa ru-tiempo ri gobernador Félix tzꞌapel
         kan pa cheꞌ. 15 Y atoq riyin xibꞌa e pa tinamit Jerusalén, xebꞌeqaqa chinuwech ri sacerdotes israelitas
         más kꞌo ruchuqꞌaꞌ kitzij y ri intéra teq achiꞌaꞌ kꞌo kiqꞌij chikiwech ri tinamit,
         xkisujuj chinuwech y xkikꞌutuj chuwa chi nibꞌen mandar chi tikamisex. 16 Pero riyin kereꞌ xinbꞌij chake: Roj aj Roma ma xetal ta keriꞌ ndiqajech jun achi pa
         kamik, si ma qayoꞌon ta qꞌij chare chi ndichꞌaꞌa chin ndutoꞌ riꞌ chikiwech ri ngesujun+ richin. 17 Y keriꞌ kꞌa, atoq ri israelitas ri ngesujun richin xetuqaqa qa pa tinamit Cesarea,
         riyin ma xinyaꞌ ta qꞌij chi xqꞌax kꞌiy tiempo, xa kin ja paqiꞌ chukan qꞌij xibꞌetzꞌuyeꞌ
         pa qꞌatbꞌel tzij, y xinbꞌen mandar chi tikꞌan pe ri Pablo chinuwech. 18 Atoq xetuqaqa chinuwech ri ngesujun richin, pa nutzij riyin sujunik chi erubꞌanun
         nimaꞌq teq chꞌaꞌoj ri ndikiyaꞌ chirij, pero xa ma jun keriꞌ xkibꞌij. 19 Ri sujunik ndikiyaꞌ chirij xa ja ri ma junan ta ndinojin kikꞌin pa ruwiꞌ ri ndirajoꞌ
         ri ki-Dios, y chuqaꞌ pa ruwiꞌ jun achi kamineq chik ri xubꞌiniꞌaj Jesús,+ ri ndubꞌij ri Pablo chi xbꞌekꞌastej pe chikikajal ri animaꞌiꞌ. 20 Y roma ma niwil ta achike nibꞌen chin nibꞌen kikꞌojlen, xinkꞌutuj razón chare ri Pablo
         si ndirajoꞌ ndibꞌa e pa tinamit Jerusalén chin ndibꞌan rukꞌojlen ri sujunik yoꞌon
         chirij. 21 Pero ri Pablo xukꞌutuj chuwa chi ja ri rey César tibꞌanun rukꞌojlen ri sujunik. Romariꞌ
         yin xinbꞌen mandar chi tichajix, hasta kꞌa xtinteq na chuwech ri rey César. Keriꞌ
         xubꞌij ri Festo.22 Ri rey Agripa xubꞌij chare ri Festo: Riyin chuqaꞌ wojowan pe niwakꞌaxaj ri jun achi
         riꞌ, y ri Festo xubꞌij chare: Chuwaꞌq ndawakꞌaxaj, xchajeꞌ.23 Chukan qꞌij xebꞌeqaqa ri rey Agripa y ri Berenice, y nim kiqꞌij ndikinaꞌ chare roma
         ri nimalej kikꞌulik xbꞌan, y junan kikꞌin ri nimaꞌq teq kiqꞌij ukꞌuey kibꞌey soldados
         y kikꞌin ri achiꞌaꞌ más nim kiqꞌij chin ri tinamit Cesarea xeꞌok apu pa nimajay apeꞌ
         ndikimal kiꞌ ri wineq. Ja atoq riꞌ ri Festo xubꞌen mandar chi tikꞌan pe ri Pablo.
         24 Atoq kꞌo chik ri Pablo chikiwech, ri Festo xubꞌij: Rat rey Agripa, y rix nimalej teq
         iqꞌij achiꞌaꞌ ri rixkꞌo waweꞌ, ja achi reꞌ ri achoq chirij ekꞌiy israelitas ngesujun
         pa tinamit Jerusalén, y waweꞌ pa tinamit Cesarea. Konojel chi sikꞌinik ndikibꞌilaꞌ
         chi ma utz ta chi kꞌa kꞌes.+25 Pero riyin ma jun rumak xinwil+ chin ta rukꞌulun ndikamisex. Pero roma xukꞌutuj chi ja ri rey César tibꞌanun rukꞌojlen
         ri sujunik yoꞌon chirij, xinbꞌen ruwech chi niteq chuwech ri César. 26 Y ma jun rumak niwil chin ta nitzꞌibꞌaj e chare ri nimalej rey César. Romariꞌ xinkꞌen
         pe chiwech rix wokami, y chawech rat rey Agripa, chin keriꞌ ndakꞌat ruchiꞌ y ndabꞌij
         chuwa achike rumak rubꞌanun, y keriꞌ kꞌo achike nitzꞌibꞌaj e. 27 Keriꞌ nibꞌij chawa, porque chuwa riyin, ma pa rubꞌeyal ta nibꞌen si niteq e jun achi
         tzꞌapel pa cheꞌ chuwech ri rey César, y xa ma nibꞌij ta e achike sujunik yoꞌon chirij,
         xchajeꞌ ri Festo.

Ri Pablo ndichꞌaꞌa chuwech ri rey Agripa261 Ja atoq riꞌ ri rey Agripa xubꞌij chare ri Pablo: Niyaꞌ qꞌij chawa chi ngachꞌaꞌa.+Y ri Pablo xubꞌen ruqꞌaꞌ chin xuyaꞌ ruxunaqil ruwech ri rey, y ja tzij reꞌ ri xubꞌij
         chin ndutoꞌ riꞌ chuwech ri sujunik yoꞌon chirij: 2 Riyin santienta ronuqꞌij ninaꞌ chi chawech rat rey Agripa yinkꞌo chin nitoꞌ wiꞌ chuwech
         nojel ri sujunik kiyoꞌon ri israelitas chuwij. 3 Y ngikikot, porque rat awetaman utz-utz achike chi kꞌaslen rukꞌuan jun israelita,
         y awetaman chuqaꞌ ri achoq pa ruwiꞌ ndiqachuquchaꞌ qiꞌ chi tzij. Romariꞌ nikꞌutuj
         kamelal chawa chi ma tikꞌo akꞌuꞌx kanawakꞌaxaj jubꞌaꞌ rikꞌin ri nibꞌij:4 Konojel ri nuwinaqul israelitas ketaman rubꞌeyal ri kꞌaslen nukꞌamon pe chikikajal
         chupan ri rochꞌulew apeꞌ xinalex y pa tinamit Jerusalén xe jampeꞌ yin kꞌajol, hasta
         re qꞌij reꞌ. 5 Y kikꞌin rejeꞌ kꞌo si ndikajoꞌ ndikibꞌij chawa chi ketaman chi riyin xinkꞌuaj jun
         kꞌaslen chin fariseo. Y rat awetaman chi jun fariseo jariꞌ ri más ndutij ruqꞌij chi
         ndubꞌen ri ndubꞌij ri ley+ xyoꞌox chare ri Moisés. 6 Wokami yinkꞌo waweꞌ chin ndiqꞌat tzij pa nuwiꞌ, xaxe roma kuqul nukꞌuꞌx chi ndibꞌanatej
         ri rusujun kan ri Dios+ chake ri ojer teq qatit-qamamaꞌ roj israelitas. 7 Y roma koyobꞌen chi ndiyoꞌox chake ri rusujun kan ri Dios, ri kabꞌlajuj tribus chin
         ri qatinamit Israel rikꞌin nojel kánima ndikiyaꞌ ruqꞌij ri Dios chi chaqꞌaꞌ chi paqꞌij.
         Y roma chuqaꞌ woyobꞌen riyin ri rusujun kan ri Dios,+ ja romariꞌ nginkisujuj rejeꞌ, rat nimalej rey Agripa. 8 Pero rix nuwinaqul ri rixkꞌo pe waweꞌ, ¿achike roma cuesta nditaqij chi ri Dios ngerukꞌastajbꞌaꞌ
         pe ri animaꞌiꞌ?9 Qetzij wi rubꞌanun kan xinbꞌen ruwech chi xinbꞌen itzel+ chake ri kitaqin ri Jesús aj Nazaret. 10 Y atoq ri sacerdotes israelitas ri más kꞌo ruchuqꞌaꞌ kitzij xkiyaꞌ uchuqꞌaꞌ pa nuqꞌaꞌ,
         kin xinbꞌen itzel chake ri loqꞌolej teq ralkꞌuaꞌl ri Dios ekꞌo pa tinamit Jerusalén.
         Ma xe ta xentzꞌapij pa cheꞌ,+ xa kin xqaꞌ chinuwech chi xekamisex. 11 Kꞌiy mul xenbꞌen castigar pa teq sinagogas, chin xinbꞌen chake chi tikiyaqꞌ rubꞌiꞌ
         ri Jesús. Santienta woyowal yakatajneq chikij, hasta xentzeqlebꞌej pa teq tinamit
         ri ma chin ta ri rochꞌulew Israel chin xinbꞌen itzel chake.12 Chin nebꞌanaꞌ reꞌ, ri sacerdotes israelitas más kꞌo ruchuqꞌaꞌ kitzij xinkiteq pa tinamit
         Damasco, kiyoꞌon e uchuqꞌaꞌ pa nuqꞌaꞌ. 13 ¡Rat rey Agripa! Atoq nutzꞌamon bꞌey, pa nikꞌaj laꞌeq qꞌij atoq riꞌ, xintzꞌet xyikꞌan
         pe chikaj jun luz ri más santienta ruchuqꞌaꞌ ke chuwech ri luz chin ri qꞌij, y xiruyikꞌaj
         riyin y ri ebꞌaneq chuwij. 14 Y atoq roj qonojel xojtzaq pa ulew, xinwakꞌaxaj jun chꞌabꞌel ri xchꞌaꞌa pe chuwa pa
         chꞌabꞌel hebreo y xubꞌij: ¡Saulo! ¿Achike roma yin atzeqlebꞌen chin ndabꞌen itzel
         chuwa? Xa ayon ndakanoj chꞌaꞌoj chawij, achel ta ndasak awiꞌ chuwech ruchꞌutal jun
         cheꞌ keriꞌ. 15 Y riyin xinbꞌij chare: ¿Achike kꞌa rat Ajaw? Y rijaꞌ xubꞌij: Ja riyin ri Jesús ri
         atzeqlebꞌen chin ndabꞌen itzel chuwa. 16 Pero wokami kayakatej y chaj kapeꞌeꞌ. Riyin xinkꞌut wiꞌ chawech, porque xatinchaꞌ
         chin ngatok nusamajel+ y chin ndabꞌij chikiwech ri wineq chi qetzij xatzꞌet ri xenkꞌut wokami chawech y
         ri xkenkꞌut chawech atoq xtinkꞌut chik wiꞌ jumbꞌey chawech. 17 Kin xkatinkal pa kiqꞌaꞌ ri awinaqul israelitas, y pa kiqꞌaꞌ ri ma israelitas ta, ri
         achoq chikikajal ngatinteq+ wokami, 18 chin ndajeq kiwech,+ ngeꞌel pe pa qꞌequꞌ y ngekꞌojeꞌ pa luz,+ ngeꞌel pe chuxeꞌ ruchuqꞌaꞌ ri Satanás y ngeꞌok chuxeꞌ ruchuqꞌaꞌ ri Dios, chin nginikitaqij
         y ndikuyutej ri kimak.+ Y ndiyoꞌox chake ri sujun+ kan roma ri Dios chake ri chꞌajchꞌaj bꞌanun chare ri kikꞌaslen. Keriꞌ xubꞌij ri Ajaw
         chuwa.19 Riyin nibꞌij chawa, nimalej rey Agripa, chi ngitajin chubꞌanik ri xbꞌix pe chuwa roma
         ri chꞌabꞌel pataneq chikaj. 20 Romariꞌ nabꞌey chake ri ekꞌo pa tinamit Damasco, chake ri ekꞌo pa tinamit Jerusalén,
         chake ri ekꞌo pa nojel teq tinamit chin ri rochꞌulew Judea, y chake chuqaꞌ ri ma israelitas
         ta xintzijoj chi tikiyaꞌ kan ri kimak y tikiyaꞌ kánima rikꞌin ri Dios, y tikibꞌanaꞌ
         ri utz ri ndikꞌutu chi jalatajneq kikꞌaslen.+21 Y roma nitzijoj keriꞌ chake ri wineq, ri nuwinaqul israelitas xinkitzꞌen pa rachoch
         ri Dios, xinkelesaj pe y xkajoꞌ xinkikamisaj.+22 Pero rikꞌin rutoꞌik ri Dios, jumul kꞌa ja qꞌij reꞌ, nuyoꞌon pe rubꞌixik ri rutzij
         ri Dios chake chꞌuteq y nimaꞌq teq kiqꞌij wineq, y kin xe ri kiqꞌalajrisan kan ri
         profetas y ri bꞌiꞌin kan chupan ri ley xyoꞌox chare ri Moisés ri nutzijon. Rejeꞌ kereꞌ
         kibꞌiꞌin kan pa ruwiꞌ ri kin xtibꞌanatej: 23 Ri Jun ri nditaq pe roma ri Dios chukolik ri rutinamit, kin xtiyoꞌox pa kꞌayew y ndikamisex,+ y ja rijaꞌ ri nabꞌey ndikꞌastajbꞌex pe chikikajal ri animaꞌiꞌ chin ma ndiken chi
         ta,+ y ja rijaꞌ ndikꞌamo pe rutzijol ri kolotajik+ chake ri israelitas y ri ma israelitas ta. Keriꞌ kibꞌiꞌin kan y jariꞌ ri nitzijoj
         riyin chi xbꞌanatej, xchajeꞌ ri Pablo.Ri Pablo ndichꞌaꞌa kikꞌin ri rey Agripa y ri Festo24 Atoq ri Pablo keriꞌ ndajin chubꞌixik chin ndutoꞌ riꞌ, ri gobernador Festo xsikꞌin
         chubꞌixik: ¡Rat Pablo, xachꞌujir qa!+ Nojel ri etamabꞌel kꞌo awikꞌin xubꞌen chawa chi xachꞌujir, xchajeꞌ.25 Ri Pablo xubꞌij: ¡Ma yin ta chꞌuꞌj, nimalej Festo! Keriꞌ nibꞌij chawa porque ri ngitajin
         chubꞌixik qetzij, y pa wuxnaqil nibꞌij. 26 Porque ri rey ri achoq chuwech nibꞌij reꞌ retaman chi qetzij ebꞌanatajneq nojel re
         nubꞌiꞌin pe chiwa wokami, y riyin nibꞌij chi maneq cheꞌel chi man ta retaman, porque
         ma chilaqꞌel ta xebꞌanatej. 27 ¿Rat rey Agripa, ndataqij ri kibꞌiꞌin kan ri profetas? ¡Riyin wetaman chi ndataqij!28 Ja atoq riꞌ ri rey Agripa xubꞌij chare ri Pablo: Jubꞌaꞌ chik ndirajoꞌ chin ndaqasaj
         nujolon y nginok jun oqey richin ri Cristo.29 Ri Pablo xubꞌij: Si jubꞌaꞌ o kꞌa kꞌiy tiempo ndirajoꞌ, kin ta xtirajoꞌ Dios chi rat
         y konojel ri ngeꞌakꞌaxan wichin ngixok oqey richin ri Cristo achel riyin. Pero ri
         ma niwojoꞌ ta, ja ri xkixxim rix rikꞌin cadenas+ achel bꞌanun chuwa riyin, xchajeꞌ ri Pablo.30 Ja atoq riꞌ ri rey Agripa, ri gobernador Festo y ri Berenice, y keriꞌ chuqaꞌ konojel
         ri etzꞌuyul apu chiriꞌ xeyakatej e. 31 Y atoq xeꞌel e chiriꞌ, ngechꞌaꞌa chikiwech y kereꞌ ndikibꞌilaꞌ: La achi laꞌ ma jun
         mak rubꞌanun+ chin nditzꞌapix pa cheꞌ o ndikamisex.32 Ri rey Agripa kereꞌ xubꞌij chare ri gobernador Festo: Ri achi riꞌ kꞌo ta cheꞌel ndisoqꞌopix
         e, xa ta man ta xukꞌutuj chi ja ri rey César+ ndiqꞌato tzij pa ruwiꞌ.

Ri Pablo nditaq pa tinamit Roma271 Atoq xbꞌix yan chi ngojok e pa jun barco chin ngojbꞌa pa rochꞌulew Italia, ri Pablo
         y jujun chik xeꞌelesex e pa cheꞌ, y xejach e pa ruqꞌaꞌ jun achi rubꞌiniꞌan Julio,
         ki-jefe 100 soldados ri etaqon e roma ri rey César Augusto. 2 Y xojok e pa jun barco chin ri tinamit Adramitio. Ri barco riꞌ ndeꞌeqꞌax pe chikichiꞌ
         ri tinamit ri ekꞌo chuchiꞌ mar chin ri rochꞌulew Asia. Xojbꞌa pariꞌ ri yaꞌ, y qikꞌin
         roj bꞌaneq ri Aristarco+ aj Tesalónica, jun tinamit chin ri rochꞌulew Macedonia. 3 Chukan qꞌij ri barco xbꞌepeꞌeꞌ chuchiꞌ ri tinamit Sidón. Chiriꞌ ri Julio xupoqonaj
         ruwech ri Pablo,+ y xuyaꞌ qꞌij chare chi xbꞌa kikꞌin ri erachibꞌil aj chiriꞌ chin ndikitoꞌ rikꞌin ri
         ndikꞌatzin chare. 4 Pa tinamit Sidón xojok chi e chupan ri barco y xojbꞌa. Kin chunaqaj ri rochꞌulew kꞌo
         pa mar rubꞌiniꞌan Chipre roj bꞌaneq, porque ri kaqiqꞌ ngojrutzolij chiqij. 5 Atoq xojqꞌax yan pariꞌ ri mar chin ri kaꞌiꞌ rochꞌulew kibꞌiniꞌan Cilicia y Panfilia,
         xojbꞌeqaqa pa jun tinamit rubꞌiniꞌan Mira, chin ri rochꞌulew Licia. 6 Pa tinamit Mira, ri Julio ri ki-jefe 100 soldados xril jun barco chin ri tinamit Alejandría,+ ri ndibꞌa pa rochꞌulew Italia, y xubꞌen chaqe chi xojok e chupan. 7 Y atoq kꞌiy chik qꞌij cuesta rubꞌanun chiqawech roj bꞌaneq eqal pariꞌ ri yaꞌ, xojbꞌeqaqa
         chuwech jun tinamit rubꞌiniꞌan Cnido. Pero roma ruchuqꞌaꞌ ri kaqiqꞌ ndunim ri barco,
         xojqꞌax chuwech jun lugar rubꞌiniꞌan Salmona ri kꞌo pa jun rutzaꞌ ri rochꞌulew kꞌo
         pa mar rubꞌiniꞌan Creta. Y ja ngojqꞌax chuchiꞌ ri rochꞌulew Creta, chin ndiqatoꞌ qiꞌ
         chuwech ri kaqiqꞌ. 8 Y cuesta xubꞌen chiqawech chin ngojqꞌax, pero xojbꞌeqaqa pa jun lugar rubꞌiniꞌan Buenos
         Puertos ri kꞌo chunaqaj ri tinamit rubꞌiniꞌan Lasea.9 Ja kꞌiy chik qꞌij qabꞌanun pe pariꞌ ri mar y xa kꞌaja rojkꞌo pa Buenos Puertos, roma
         kin cuesta chik chi ri barco ndibꞌa pariꞌ ri mar, porque xqꞌax yan ri qꞌij chin ndibꞌan
         ayuno+ atoq nditzꞌukutej e ri tiempo chin nimaꞌq teq kaqiqꞌ. Romariꞌ ri Pablo xerupixabꞌaj
         ri eꞌukꞌuayon ri barco, 10 y xubꞌij chake: Achiꞌaꞌ ri rix ukꞌuey chin ri barco, riyin nitzꞌet chi xa ta ngojbꞌa
         pariꞌ ri mar wokami, kꞌo chꞌaꞌoj ndukꞌen pe y kꞌiy achike ndikꞌis ruqꞌij, ma xe ta
         ri barco y ri eqaꞌ, xa jajun chuqaꞌ ri qakꞌaslen.11 Pero ri ki-jefe 100 soldados más xuyaꞌ pa cuenta ri xkibꞌij ri eꞌukꞌuayon ri barco
         y ri rajaw ri barco, ke chuwech ri xubꞌij ri Pablo. 12 Y roma ruchiꞌ ri mar apeꞌ rojkꞌo ma utz ta chi ndiqaqꞌasaj ri tiempo chin kaqiqꞌ,
         jubꞌama konojel jun ruwech kitzij xkibꞌen chi ngojel pe chiriꞌ y ndiqatij qaqꞌij chi
         ngojbꞌeqaqa pa tinamit Fenice, jun chik puerto chin ri rochꞌulew Creta,+ apeꞌ ma ndeqꞌax ta ri kaqiqꞌ pataneq pa norte, nixta ri kaqiqꞌ pataneq pa sur, y
         chiriꞌ ndeqaqꞌasaj ri tiempo chin kaqiqꞌ.Ri nimalej kaqiqꞌ pa ruwiꞌ ri mar13 Atoq xpuꞌun jun kaqiqꞌ jubꞌaꞌ ok ruchuqꞌaꞌ pa sur, ri eꞌukꞌuayon ri barco xkinojij
         chi ja xubꞌen pe utz tiempo chin ngojbꞌa, y kin ja paqiꞌ xkelesaj pe pa yaꞌ ri ancla,
         jun chꞌichꞌ santienta ralal yoꞌon qa pa yaꞌ ri ximon rikꞌin ri barco chin ma tibꞌa.
         Y xojbꞌa pariꞌ ri mar, y chuchiꞌ ri rochꞌulew Creta roj bꞌaneq. 14 Pero atoq kꞌa jubꞌaꞌ qojbꞌa pariꞌ ri mar, xurubꞌajij riꞌ jun kaqiqꞌ+ santienta ruchuqꞌaꞌ rubꞌiniꞌan Euroclidón chuwech ri barco apeꞌ roj bꞌaneq. 15 Ri barco xjekꞌ roma ruchuqꞌaꞌ ri kaqiqꞌ, y ma xojtiker chi ta xojbꞌa chaj chiqawech,
         romariꞌ xqayaꞌ qiꞌ pa ruqꞌaꞌ ri kaqiqꞌ ri ngojrukꞌuaj xa apejeꞌ na. 16 Ri kaqiqꞌ xubꞌen chi xojqꞌax chirij jun chꞌuti rochꞌulew kꞌo pa mar rubꞌiniꞌan Cauda,
         y ri chꞌuti barco ri ximon e chirij ri barco apeꞌ roj bꞌaneq, kin cuesta xubꞌen chiqawech
         xqelesaj e pariꞌ ri mar chin xqajotobꞌaꞌ e chupan ri barco. 17 Pero atoq qajotobꞌan chi e ri chꞌuti barco, xkꞌatzin chi ri nim barco xjitzꞌ rikꞌin
         soposeq teq lazo chin ma titzubꞌutzuꞌ, y roma ri eꞌukꞌuayon ri barco kixibꞌin kiꞌ
         chi ri barco ndeqꞌateꞌ chupan jun lugar rubꞌiniꞌan Sirte apeꞌ ri yaꞌ ma nej ta qa
         rupan y santienta sanayiꞌ kꞌo, xkiqasaj pa yaꞌ ri chꞌichꞌ ancla ri ndubꞌen chi ri
         barco ma ndukꞌuꞌex más juꞌanin roma ri kaqiqꞌ, y xkiyaꞌ qꞌij chare ri barco chi xukꞌuꞌex
         xa apejeꞌ na. 18 Chukan qꞌij, roma ri kaqiqꞌ kꞌa keriꞌ na rikꞌin santienta ruchuqꞌaꞌ nduseloj ri barco,
         ri eꞌukꞌuayon ri barco xkitzꞌen rutorixik eqaꞌ pa yaꞌ. 19 Pa rox qꞌij, roma ri kaqiqꞌ ma nditaneꞌ ta, ri eꞌukꞌuayon ri barco rikꞌin kiqꞌaꞌ xekitorilaꞌ
         kan+ ri achike ndikꞌatzin chare ri barco. 20 Kꞌiy qꞌij ma xqatzꞌet ta ri qꞌij nixta ri chꞌumilaꞌ, y roma ndubꞌajilaꞌ riꞌ santienta
         jabꞌ chirij ri barco, hasta xqanaꞌ chi ma ngojkolotej ta pa ruqꞌaꞌ ri yaꞌ.21 Atoq qꞌaxneq chik kꞌiy qꞌij chi nixta jun rutzaꞌ qaway qakꞌuxun, ri Pablo xpeꞌeꞌ chiqakajal
         y xubꞌij: Rix ri rix ukꞌuey ri barco, xa ta xitaqij ri nutzij y man ta na xqayaꞌ kan
         ri rochꞌulew Creta, xqakal ta qiꞌ chuwech nojel ri qaqꞌasan pe y man ta xkꞌis ri eqaꞌ
         xe keriꞌ. 22 Pero wokami nibꞌij chiwa chi tikowij iwiꞌ, porque nixta jun chiqakajal roj ndiken
         pa yaꞌ, y xa kin xe ri barco ndetzubꞌutzuꞌ. 23 Porque ixqꞌeq xukꞌut riꞌ jun ángel chinuwech+ taqon pe roma ri Wajaw Dios ri achoq samaj+ nibꞌen, 24 y xubꞌij chuwa: Pablo, ma taxibꞌij awiꞌ,+ ri akꞌutun chare ri Dios nduyaꞌ chawa y konojel ri ebꞌaneq awikꞌin pa barco ma ngejiqꞌ
         ta pa yaꞌ, porque ndikꞌatzin ngabꞌechꞌaꞌa chuwech ri rey César,+ xchajeꞌ chuwa. 25 Romariꞌ, tikowij iwiꞌ, porque riyin kin kuqul nukꞌuꞌx rikꞌin ri Dios, chi nojel ri
         xubꞌix chuwa, kin keriꞌ ndibꞌanatej. 26 Pero ndikꞌatzin chi ri barco ndeqꞌateꞌ chuchiꞌ jun rochꞌulew kꞌo pa mar,+ xchajeꞌ ri Pablo.27 Atoq ja kajlajuj aqꞌaꞌ rojkꞌo pariꞌ ri mar, y roj ukꞌuan roma kaqiqꞌ xa apejeꞌ na
         chupan ri mar Adriático, pa nikꞌaj aqꞌaꞌ laꞌeq chiriꞌ ri samajelaꞌ chin ri barco xkinabꞌej
         chi rojkꞌo chunaqaj ulew. 28 Atoq xketaj qa janipeꞌ bꞌaneq qa rupan ri yaꞌ, 36 metros bꞌaneq qa rupan. Y atoq xojbꞌa
         jubꞌaꞌ más pariꞌ ri mar, xketaj chik qa jumbꞌey, y xe chi ok 27 metros bꞌaneq qa rupan.
         29 Y roma kixibꞌin kiꞌ chi ri barco nderupawij ruxeꞌ chuwech abꞌej, xkiqasaj qa pa yaꞌ
         kajiꞌ anclas chirij kan ri barco chin ma tukꞌuꞌex chik roma ri kaqiqꞌ, y rejeꞌ kin
         bꞌaláta ndikajoꞌ chi ndiseqresan yan pe. 30 Ri samajelaꞌ chin ri barco roma ndikajoꞌ ngeꞌanimej, xkiqasaj qa ri chꞌuti barco pa
         yaꞌ, y kimána ndikibꞌen chi ndekiqasaj qa pa yaꞌ jujun teq anclas ekꞌo chutzaꞌ ri
         nim barco. 31 Pero ri Pablo xubꞌij chare ri ki-jefe 100 soldados y chake ri soldados: Si ri samajelaꞌ
         chin ri barco ma ngekanej ta pa barco, rix ma ngixkolotej ta pa ruqꞌaꞌ ri yaꞌ, xchajeꞌ.32 Romariꞌ ri soldados xekiqupij ri kꞌan achoq ikꞌin ximon ri chꞌuti barco, y xkiyaꞌ
         qꞌij chi xukꞌuꞌex roma ri yaꞌ.33 Y atoq ja ndiseqresan pe, ri Pablo ndubꞌochiꞌij kánima konojel chi tikikꞌuxuꞌ jun
         rutzaꞌ kiway, y ndubꞌij chake: Wokami ja kaꞌiꞌ semana ri xe iwoyobꞌen achike ndibꞌanatej
         qikꞌin y nixta rix wayineq. 34 Romariꞌ, nibꞌij chiwa, chi tikꞌuxuꞌ jun rutzaꞌ iway chin kꞌo iwuchuqꞌaꞌ ndikal iwiꞌ
         pa ruqꞌaꞌ ri yaꞌ. Porque nixta jun chꞌuti rusmal iwiꞌ+ ndikꞌis ruqꞌij pa yaꞌ.35 Atoq ri Pablo xubꞌij yan keriꞌ chake, xutzꞌen jun kaxlan wey, y chikiwech konojel
         xumatioxij+ chare ri Dios, kꞌateriꞌ xuper y xwaꞌ qa. 36 Ja atoq riꞌ konojel xkꞌojeꞌ pe ruchuqꞌaꞌ kánima y xewaꞌ qa chuqaꞌ. 37 Y 276 chi qonojel ri roj bꞌaneq pa barco. 38 Atoq xojkolaj yan, ri samajelaꞌ chin ri barco xkitorij kan ri trigo pa mar, chin ma
         más ta chik ralal ri barco ndubꞌen qa pa yaꞌ.Ri barco nditzubꞌutzuꞌ pa yaꞌ39 Atoq xseqresan pe, ri samajelaꞌ chin ri barco, ma ketaman ta achike chi rochꞌulew
         kꞌo apu chiqawech, pero xkitzꞌet chi kꞌo jun ruqꞌaꞌ ri mar bꞌaneq apu pa ulew apeꞌ
         kꞌo cheꞌel ndikikꞌuaj apu ri barco chin ndiqꞌateꞌ pa sanayiꞌ. 40 Xekiqupilaꞌ ri soposeq teq lazo achoq ikꞌin eximon ri anclas, chin xekisoqꞌopij kan
         pa yaꞌ, y xekikorobꞌij chuqaꞌ ri lazos ri achoq chare ngekiseloj ri tzꞌalen ri ekꞌo
         chuxeꞌ ri barco ri eꞌokuneq ru-timón. Kꞌateriꞌ xekijotobꞌaꞌ chikaj ri nimaꞌq teq kꞌul
         chin ri barco, y eqal-eqal xbꞌa apu chin ngebꞌeꞌel chuchiꞌ ri yaꞌ. 41 Pero xbꞌeqaqa apeꞌ ndikikꞌul kiꞌ ri yaꞌ y ri barco xbꞌeruchꞌikaꞌ ri ruxeꞌ pa ulew,
         y ri rutzaꞌ ma ndiselon ta chik, jakꞌa ri racheq ri barco ja xjoqꞌotej qa, roma santienta
         ndiselon ruchuqꞌaꞌ ri yaꞌ. 42 Ri soldados xkajoꞌ xekikamisaj ri presos chin keriꞌ nixta jun ndubꞌen nadar ndanimej
         e. 43 Pero ri ki-jefe 100 soldados, roma ndirajoꞌ ndukal ri Pablo, ma xuyaꞌ ta qꞌij chake
         ri soldados chi keriꞌ ndikibꞌen, y xubꞌij chi nabꞌey tikitorij qa kiꞌ pa yaꞌ ri ngetiker
         ndikibꞌen nadar, chin ngebꞌeqaqa pa ulew. 44 Kꞌateriꞌ ri chꞌaqa chik, tikitzꞌamaꞌ jujun tzꞌalen cheꞌ o jujun teq achike chin ri
         barco ri achoq ikꞌin ndikitoꞌ kiꞌ chin ngeꞌel e chuchiꞌ ri yaꞌ. Keriꞌ xubꞌij. Y keriꞌ
         roj qonojel xqakal e qiꞌ chupan ri yaꞌ.+

Ri Pablo pa rochꞌulew Malta281 Atoq xojkolotej yan e roj qonojel chupan ri yaꞌ, xqetamaj chi ri ulew apeꞌ rojkꞌo,
         jun rochꞌulew kꞌo pa mar rubꞌiniꞌan Malta.+2 Ri aj chiriꞌ kin utz kinoꞌoj xkibꞌen chaqe, xkikꞌen apu qawech roj qonojel, xkibꞌax
         jun nim qꞌaqꞌ roma ndajin qatataꞌ y tzꞌan tew. 3 Ja atoq riꞌ ri Pablo xbꞌerukꞌamaꞌ pe jun bꞌoraj xikꞌaꞌy y atoq ndajin chuyaꞌik qa
         pa qꞌaqꞌ, jun kumetz ri kꞌo chukajal ri xikꞌaꞌy roma xunaꞌ ri qꞌaqꞌ, xuchꞌik reyaj
         chirij ruqꞌaꞌ ri Pablo. 4 Atoq ri aj chiriꞌ xkitzꞌet chi ri kumetz tzeqel chirij ruqꞌaꞌ ri Pablo, ndikibꞌilaꞌ
         chikiwech: Kin qetzij chi la achi laꞌ kamisanel, romariꞌ maske xukal pe riꞌ pa yaꞌ,
         wokami ma ndiyoꞌox ta qꞌij chare chi ndikꞌaseꞌ, porque ndikꞌatzin ndutaj ri mak erubꞌanun,
         ngechajeꞌ.5 Ri Pablo xutotaꞌ ri ruqꞌaꞌ chin xtzaq qa ri kumetz+ pa qꞌaqꞌ, y ma xsipaj ta pe ri ruqꞌaꞌ. 6 Ri aj chiriꞌ koyobꞌen chi ri Pablo ndisipaj pe ri ruqꞌaꞌ o kꞌateꞌ ruwech ndiken qa,
         pero atoq layaj tikoyobꞌej y xkitzꞌet chi ri Pablo nixta jun achike xbꞌanatej rikꞌin,
         xsach kikꞌuꞌx, y xkijel ri ndikinojij chirij, y ndikibꞌilaꞌ chi ri Pablo jun dios.+7 Chunaqaj ri ulew apeꞌ xojbꞌeqaqa, kꞌo rulew ri achi más nim ruqꞌij chin ri rochꞌulew
         riꞌ. Ri achi riꞌ rubꞌiniꞌan Publio. Rijaꞌ utz rukꞌamik qawech xubꞌen y xuyaꞌ qa-posada
         oxiꞌ qꞌij. 8 Ri rutataꞌ ri Publio, ndiyawej katzꞌal chochꞌat, y ri yabꞌil kꞌo chirij, ja ri kꞌaten
         y kikꞌ ndupamaj. Ri Pablo xok apu chutzꞌetik, xubꞌen orar, xuyaꞌ ruqꞌaꞌ pariꞌ ri ndiyawej
         y xukꞌachojrisaj. 9 Atoq keriꞌ xbꞌanatej, konojel ri ngeyawej chupan ri rochꞌulew riꞌ xebꞌeqaqa rikꞌin
         ri Pablo y xekꞌachojrisex. 10 Y jabꞌel kinoꞌoj xkibꞌen ri aj rochꞌulew Malta chaqe, xqꞌalajin chi kꞌo qeqalen chikiwech.
         Pa ruwiꞌ riꞌ, atoq ja ngojok e pa jun chik barco chin ngojbꞌa chik pariꞌ ri mar, xkiyaꞌ
         pe nojel ri ndikꞌatzin chaqe chin ri qabꞌey.Ri Pablo ndeqaqa pa tinamit Roma11 Atoq xeqꞌax yan oxiꞌ ikꞌ qojkꞌojeꞌ pa rochꞌulew Malta, xojok e chupan jun barco chin
         ri tinamit Alejandría+ ri xuqꞌasaj ri tiempo chin kaqiqꞌ chiriꞌ, y xojbꞌa. Pa rutzaꞌ e ri barco kꞌo kachibꞌel
         kaꞌiꞌ ki-dioses ri aj Grecia. Ri dioses riꞌ, kibꞌiniꞌan Cástor y Pólux.*12 Y xojbꞌeqaqa pa jun tinamit rubꞌiniꞌan Siracusa, ri kꞌo chuchiꞌ mar, y chiriꞌ xojkꞌojeꞌ
         oxiꞌ qꞌij. 13 Xojok chi e chupan ri barco y chunaqaj ulew roj bꞌaneq xojbꞌeqaqa pa tinamit Regio.
         Chukan qꞌij, pa sur pataneq jun kaqiqꞌ ri ndibꞌix xokomil chare ri xubꞌen chaqe chi
         pa kaꞌiꞌ qꞌij xojbꞌeqaqa pa tinamit Pozzuoli, apeꞌ xqayaꞌ kan ri barco. 14 Chiriꞌ pa tinamit xeqil jujun hermanos ri xkibꞌij chaqe chi qojkꞌojeꞌ wuquꞌ qꞌij kikꞌin,+ y chiriꞌ xojkꞌojeꞌ, y kꞌateriꞌ xqatzꞌen bꞌey xojbꞌa pa tinamit Roma. 15 Atoq ri hermanos aj Roma xkakꞌaxaj chi roj bꞌaneq apu pa bꞌey, xojukikꞌuluꞌ pa jun
         tinamit rubꞌiniꞌan Foro de Apio, y chꞌaqa hermanos xojukikꞌuluꞌ pa jun lugar rubꞌiniꞌan
         Oxiꞌ Tabernas. Atoq ri Pablo xerutzꞌet ri hermanos, xmatioxin chare ri Dios, y xkꞌojeꞌ
         pe ruchuqꞌaꞌ ránima. 16 Atoq xojbꞌeqaqa pa tinamit Roma, xyoꞌox qꞌij chare ri Pablo chi tikꞌojeꞌ pa jun achoch
         ruyon, y xe jun soldado ndichajin richin.+Ri Pablo ndichꞌaꞌa chake ri ruwinaqul israelitas pa tinamit Roma17 Ja oxiꞌ qꞌij tikꞌojeꞌ ri Pablo pa tinamit Roma, atoq xuteq koyoxik ri nimalej teq
         kiqꞌij achiꞌaꞌ israelitas ri ekꞌo chiriꞌ, y atoq kimolon kiꞌ, xubꞌij chake: Achiꞌaꞌ
         teq nuwinaqul, riyin ma jun itzel achike nubꞌanun chake ri qawinaqul israelitas, nixta
         jun achike nubꞌiꞌin chirij ri kikꞌutun kan ri ojer teq qatit-qamamaꞌ, pero pa tinamit
         Jerusalén, xijach pe pa kiqꞌaꞌ ri aj Roma. 18 Rejeꞌ atoq xkikꞌat nuchiꞌ pa ruwiꞌ ri sujunik yoꞌon chuwij, ma jun mak xkil chuwij+ chin ta ngikamisex, y xkajoꞌ xinkisoqꞌopij. 19 Pero roma ri israelitas ma xkajoꞌ ta chi xisoqꞌopix, riyin tinwojoꞌ mani, xinkꞌutuj
         chi ja ri rey César+ tiqꞌato tzij pa nuwiꞌ. Pero tiwetamaj kꞌa, chi riyin ma chin ta ngensujuj ri nuwinaqul
         keriꞌ xinkꞌutuj. 20 Romariꞌ xixinwoyoj, chin ngixintzꞌet y ngichꞌaꞌa chiwa. Porque niwojoꞌ chi rix ndiwetamaj
         chi roma nutaqin chi kin ndibꞌanatej wi ri rusujun kan ri Dios chaqe roj israelitas,
         yin ximon rikꞌin cadenas, xchajeꞌ ri Pablo.21 Ja atoq riꞌ ri israelitas ri kimolon kiꞌ chiriꞌ kereꞌ xkibꞌij chare ri Pablo: Ma jun
         wuj taqon pe chaqe ri pataneq pa rochꞌulew Judea, ri ndichꞌaꞌa chawij y nixta jun
         qawinaqul rat rusujun waweꞌ, o rubꞌiꞌin chi kꞌo ta jun itzel achike abꞌanun. 22 Pero ndiqajoꞌ ndiqakꞌaxaj ri ndanojij pa ruwiꞌ ri tijonik koqan ri ngeyoꞌon ruqꞌij
         ri Jesús, porque roj qetaman chi nojel apeꞌ ri wineq ngechꞌaꞌa itzel teq achike chirij
         ri tijonik riꞌ, xechajeꞌ chare ri Pablo.23 Y xkibꞌen ruwech achike qꞌij ndikimal kiꞌ, y atoq xuqaqa ri qꞌij riꞌ, ekꞌiy xebꞌeqaqa
         apeꞌ chajin ri Pablo, y xe kumaj y hasta xqaqꞌij na qa, ri Pablo ndichꞌaꞌa pa ruwiꞌ
         ri ru-reino ri Dios chikiwech, y ndutij ruqꞌij chin ndikikꞌoxomaj ri ndubꞌij ri rutzij
         ri Dios pa ruwiꞌ ri Jesús,+ ri tzꞌibꞌan kan chupan ri ley xyoꞌox chare ri Moisés y chupan ri kitzꞌibꞌan kan ri
         profetas ojer. 24 Ekꞌo kꞌa ri xkitaqij ri xubꞌij ri Pablo, y ekꞌo ri ma xkitaqij ta.+25 Y roma ma junan ta kitzij xkibꞌen pa ruwiꞌ ri ndubꞌij ri Pablo, xa ja ngeꞌel e chin
         ngebꞌa, pero nabꞌey ri Pablo xubꞌij e chake: Kin qetzij ri tzij xuyaꞌ ri Espíritu
         Santo chare ri profeta Isaías, chin xubꞌij chake ri ojer teq iwatit-imamaꞌ. Rijaꞌ
         xubꞌij:26 Kabꞌiyin, taꞌabꞌij kereꞌ chake re tinamit reꞌ:Rix maske ndiwakꞌaxaj+ ri ndibꞌix, ma ndikꞌoxomaj ta.Y maske nditzꞌet ri ndajin chiwech, ma ndeqꞌax ta rubꞌeyal chiwech ri nditzꞌet.27 Keriꞌ taꞌabꞌij, porque ri kánima re tinamit reꞌ abꞌej rubꞌanun.Ma ndok ta pa kixikin ri ndibꞌix chake,Kiyupun kiwech chin ma ngetzuꞌun ta,Keriꞌ rubꞌanun kánima chin ma ndeqꞌax ta rubꞌeyal chikiwech ri ndikitzꞌet, nixta ndikikꞌoxomaj
         ri ndikakꞌaxaj,Chin keriꞌ ma ngetaqin ta pa kánima,Ma kꞌateꞌ xtikiyaꞌ kan ri mak y xtitzolij pe kánima wikꞌin,Y riyin xtinchojmirisaj ri kikꞌaslen,+ndichajeꞌ ri Espíritu Santo.28 Y roma ikowirisan iwánima achel xkikowirisaj kánima ri qatit-qamamaꞌ ojer, wokami
         chake ri ma israelitas ta+ ndiyoꞌox rutzijol ri utzulej teq tzij chin kolotajik ri ndusuj ri Dios, y rejeꞌ kin
         xtikitaqij y xtikinimaj.29 Y atoq xubꞌij ri Pablo keriꞌ, ri israelitas xebꞌa, y santienta ndikichuquchaꞌ kiꞌ
         chi tzij chikiwech.*30 Ri Pablo kaꞌiꞌ junaꞌ xkꞌojeꞌ chupan ri achoch ruqajon, y chiriꞌ ndukꞌen apu kiwech
         konojel ri ngebꞌeqaqa rikꞌin. 31 Y rijaꞌ ndutzijoj chake ri achike rubꞌeyal chin ngeꞌok ri wineq pa ru-reino ri Dios,+ y ngerutijoj pa ruwiꞌ ri Ajaw Jesús ri taqon pe roma ri Dios chukolik ri rutinamit.

Ri Pablo nduteq ruxunaqil kiwech ri hermanos aj Roma11 Riyin Pablo rusamajel+ ri Cristo Jesús, yin oyon chin xinok jun apóstol,+ yin chaꞌon+ pe chuqaꞌ roma ri Dios chin nitzijoj ri utzulej teq tzij chin kolotajik+ ri pataneq rikꞌin rijaꞌ. 2 Ri tzij riꞌ, rusujun kan chi nduyaꞌ pe,+ achel ndiqatzꞌet chupan ri loqꞌolej rutzij tzꞌibꞌan kan koma ri profetas.+3 Ri utzulej teq tzij chin kolotajik riꞌ, ndichꞌaꞌa pa ruwiꞌ ri Rukꞌajol ri Dios. Rijaꞌ
         atoq xalex chochꞌulew, xuꞌok riy-rumam ri rey David.+4 Pero ma xe ta xuꞌok riy-rumam ri David, xa kin rikꞌin ruchuqꞌaꞌ ri Espíritu Santo
         xkꞌastajbꞌex pe chikikajal ri animaꞌiꞌ, y keriꞌ xqꞌalajin chi rijaꞌ Rukꞌajol ri Dios
         ri kꞌo uchuqꞌaꞌ pa ruqꞌaꞌ. Y riꞌ ja ri Jesucristo ri Qajaw.5 Y roma ri xubꞌen ri Jesucristo, y chin ndinimrisex rubꞌiꞌ, xyoꞌox favor chaqe chin
         xojok ru-apóstoles y romariꞌ ndiqatzijoj chake ri jalajaj kiwech wineq chochꞌulew
         chi tikitaqij rijaꞌ y tikinimaj rutzij. 6 Y chikikajal konojel rejeꞌ, rixkꞌo rix ri rix oyon+ chin ngixok richin ri Jesucristo. 7 Nitzꞌibꞌaj e re wuj reꞌ chiwa rix iwonojel hermanos ri rixkꞌo pa tinamit Roma, ri
         tzꞌan ngixojowex+ roma ri Dios, y rix oyon chin ngixok loqꞌolej teq ralkꞌuaꞌl.+ Ri Qatataꞌ Dios y ri Qajaw Jesucristo kin ta xtikiyaꞌ ki-favor pa iwiꞌ y xtikiyaꞌ
         chuqaꞌ uxlanen pa iwánima.+Ri Pablo ndirajoꞌ ngebꞌerutzꞌetaꞌ ri hermanos aj Roma8 Ri nabꞌey niwojoꞌ nibꞌij chupan re wuj reꞌ, jareꞌ: Nimatioxij chare ri nu-Dios pa
         rubꞌiꞌ ri Ajaw Jesucristo iwoma rix. Porque chuwech nojel ri rochꞌulew nditzijox chi
         kuqul ikꞌuꞌx rikꞌin ri Jesucristo. 9 Nimatioxij porque ri Dios ri nojel wánima nibꞌen rusamaj chutzijoxik ri utzulej teq
         tzij ri ndichꞌaꞌa pa ruwiꞌ ri kolotajik nduyaꞌ ri Rukꞌajol, rijaꞌ kin retaman chi
         ngixinkꞌuxlaꞌaj pa nu-oración+ chi chaqꞌaꞌ chi paqꞌij. 10 Y jumul nikꞌutuj chare chi man ta chik kꞌo achike ndiqꞌato chinuwech chin ngibꞌa apu
         chiꞌitzꞌetik si jariꞌ rurayibꞌel rijaꞌ.+11 Porque tzꞌan nurayin ngixbꞌentzꞌetaꞌ,+ chin ta ndikꞌen kan rix ri loqꞌolej teq sipanik ri nduyaꞌ ri Espíritu Santo, chin
         keriꞌ más ndikꞌojeꞌ ruchuqꞌaꞌ iwánima rikꞌin ri Dios. 12 O más utz nibꞌij chi ndiqayalaꞌ ruchuqꞌaꞌ qánima chiqawech atoq ndiqatzijoj ri utz
         rubꞌanun ri Ajaw chaqe, roma qakuqubꞌan qakꞌuꞌx rikꞌin.13 Hermanos, riyin niwojoꞌ chi ndiwetamaj chi kꞌiy mul nubꞌanun ruwech chi yin ta bꞌaneq
         chiꞌitzꞌetik, pero kꞌo ta man kꞌo okuneq chupan.+ Nirayij chi kin ta ngixkꞌiy pa ikꞌaslen chiraqen ri Cristo,+ achel bꞌanatajneq rikꞌin ri nusamaj chikikajal ri chꞌaqa chik ma israelitas ta. 14 Riyin kin kꞌas chuwij chi nitzijoj ri utzulej teq tzij chin kolotajik chake konojel
         wineq, chake ri nimalej teq kiqꞌij y ri ma nimalej ta kiqꞌij, chake ri kꞌiy kinojibꞌal
         y ri maneq ok ketaman. 15 Romariꞌ, riyin tzꞌan nurayin netzijoj chuqaꞌ ri utzulej teq tzij chin kolotajik chiwa
         rix ri rixkꞌo pa tinamit Roma.Ri utzulej teq tzij chin kolotajik kin ruchuqꞌaꞌ wi ri Dios16 Y ma ngikꞌix ta nitzijoj ri utzulej teq tzij chin kolotajik, porque ja utzulej tzij
         riꞌ ri uchuqꞌaꞌ+ ndukusaj ri Dios chin ngerukal konojel ri ndikitaqij. Ri utzulej teq tzij riꞌ nabꞌey
         xtzijox chake ri israelitas, y chake chuqaꞌ ri ma israelitas ta. 17 Y ja chupan ri utzulej teq tzij riꞌ, ndiqꞌalajin chi rikꞌin ri Dios pataneq ri achike
         ndubꞌen chin nixta jun mak ndikeqalej ri wineq chuwech, y kin xe roma ndikitaqij+ chi ja ri Jesucristo Kikolonel, xe romariꞌ nixta jun mak ndikeqalej chuwech, achel
         tzꞌibꞌan kan chupan ri rutzij ri Dios, ri kereꞌ ndubꞌij: Ri nixta jun rumak reqalen
         chuwech ri Dios, kin ndiril ri qetzij kꞌaslen, roma kuqul rukꞌuꞌx rikꞌin ri Dios.+Ri wineq kibꞌanun ri ma utz ta chuwech ri Dios18 Ri castigo nduyaꞌ ri Dios,+ ndipuꞌun chikaj pa kiwiꞌ ri wineq maneq Dios pa kiwech y ma echaj ta rikꞌin ri ndikibꞌanalaꞌ.
         Ri wineq riꞌ, rikꞌin ri ma chaj ta ngekibꞌanalaꞌ ndikiqꞌet ruwech ri qetzij pataneq
         rikꞌin ri Dios. 19 Porque ri kꞌo cheꞌel ndetamex pa ruwiꞌ ri Dios,+ rejeꞌ kin ketaman wi, porque ja ri Dios xqꞌalajrisan chikiwech. 20 Ri Dios ma nditzꞌetetej ta. Pero xe jampeꞌ xtzꞌukutej pe ri rochꞌulew, kin ja ri ebꞌanun
         roma rijaꞌ ri ngeqꞌalajrisan chi rijaꞌ Dios, y kꞌo uchuqꞌaꞌ pa ruqꞌaꞌ chin jumul y
         romariꞌ, ri wineq maneq cheꞌel xtikibꞌij chi ma ketaman ta chi kꞌo Dios. 21 Y maske xketamaj chi kꞌo Dios, y kin rukꞌulun chi ndikiyaꞌ ruqꞌij, xa ma xkiyaꞌ ta,
         nixta xematioxin chare, xa xsach qa kinoꞌoj, y maneq rubꞌeyal ri ndikinojilaꞌ. Ri
         kánima xqꞌeqꞌumer qa y xenakanoꞌ. 22 Maske rejeꞌ ndikibꞌilaꞌ chi santienta kinojibꞌal, xa xenakanoꞌ.+23 Rejeꞌ xkiyaꞌ kan rokacheq chuwech ri nimalej ruqꞌij Dios ri jumul kꞌo rukꞌaslen, chin
         xekiyalaꞌ kiqꞌij kachibꞌel wineq ri xa ngeken, kachibꞌel aj xikꞌ teq chikap, chikap
         kajkej kaqen+ y kumatziꞌ teq chikap,+ y xa xkibꞌen kitiox chake.24 Romariꞌ, ri Dios xerujech+ pa seqꞌ teq rayinik+ ri ndalex pe pa kánima, itzel rayinik ri nditaqchiꞌin kichin chin ndikikꞌamalaꞌ qa
         kiꞌ xa achoq na ikꞌin chin ndikibꞌen kꞌixbꞌel teq mak rikꞌin ri ki-cuerpo+ chikiwech. 25 Rejeꞌ ma xkoqaj ta ri qetzij rubꞌiꞌin kan ri Dios. Pa rukꞌexel riꞌ, xa xkoqaj ri ma
         qetzij ta, xekiyalaꞌ kiqꞌij ri ebꞌanun roma ri Dios y xeꞌok kisamajelaꞌ, y ma xkiyaꞌ
         ta ruqꞌij ri Dios ri bꞌanayon nojel, ri Dios ri kin rukꞌulun ndiyoꞌox ruqꞌij jumul.+ ¡Amén!26 Romariꞌ, ri Dios xerujech pa seqꞌ teq rayinik ri ndukꞌen pe kꞌix. Porque hasta ri
         ixoqiꞌ ma xekajoꞌ chi ta achiꞌaꞌ, xa chi ixoqiꞌ xkikꞌamalaꞌ qa kiꞌ chin xkibꞌen mak.
         27 Y keriꞌ chuqaꞌ ri achiꞌaꞌ ma xekajoꞌ chi ta ixoqiꞌ, xa xqꞌaqꞌer pe ri seqꞌ teq rayinik
         pa kánima y xkikꞌamalaꞌ qa kiꞌ chi achiꞌaꞌ chin xkibꞌen mak y xkibꞌanalaꞌ ri ndukꞌen
         pe kꞌix. Y keriꞌ, pa ki-cuerpo xkil ri castigo ri xukꞌen pe ri kimak, roma xkiyaꞌ
         kan rubꞌey ri Dios.28 Y roma xkichaꞌ chi ma ndikiyaꞌ ta pa cuenta ri ketaman pa ruwiꞌ ri Dios, ri Dios xerujech
         chupan ri itzel teq achike ndikinojilaꞌ chin ndikibꞌanalaꞌ ri ma utz ta chin ndibꞌan.
         29 Ri kánima nojneq rikꞌin ri ma chaj ta ndikibꞌanalaꞌ,+ eꞌitzel chikibꞌanik, ngejamem chirij xa achike na, itzel teq kinoꞌoj chi wineq, itzel
         ndikinaꞌ chare roma utz kibꞌanun chꞌaqa chik, ekamisanel, xe oyowal koma, tzꞌan ngechꞌakatin,
         ndikikusaj ri kinojibꞌal chin ndikibꞌen itzel chake chꞌaqa chik, ja ma ja teq tzij
         ndikibꞌilaꞌ chikij wineq, 30 etzꞌukuy teq aqꞌ, itzel ndikitzꞌet ri Dios, ma jubꞌaꞌ ndikiqꞌet kiꞌ rikꞌin ri ndikibꞌilaꞌ
         chake wineq, ma jun keqalen ndikibꞌen chake ri wineq, tzꞌan ndikinimrisalaꞌ kiꞌ,+ ngekinojilaꞌ kꞌakꞌakꞌ teq mak chin ndikibꞌen, ma ndikinimaj ta kitzij kite-kitataꞌ,+31 ma jun kinoꞌoj, ma ndikibꞌen ta cumplir ri kitzij ndikiyaꞌ, ma ngeꞌojowan ta y ma
         ngepoqonan ta chuqaꞌ. 32 Rejeꞌ ketaman chi ri Dios kin pa ruchojmil rubꞌanun chi ruqꞌaton kan kamik pa kiwiꞌ
         ri ngebꞌanun mak achel ri xqabꞌij yan pe. Pero maske rejeꞌ ketaman chi keriꞌ, ma xe
         ta ngekibꞌanalaꞌ, xa kin utz ngekitzꞌet chi chꞌaqa chik ngekibꞌanalaꞌ+ chuqaꞌ.

Ri Dios nduqꞌet tzij pa ruchojmil21 Romariꞌ, rat o xa achike na jun ri ndibꞌiꞌin+ chi rukꞌulun ndiqaqa ri castigo nduyaꞌ ri Dios pa kiwiꞌ ri wineq ri ngebꞌanun mak
         achel ri xqabꞌij yan pe, rat ri keriꞌ ndabꞌij, ma tanojij chi roma ndabꞌij ri rumak
         jun chik, ndakal awiꞌ chuwech ri castigo riꞌ, porque jajun rat ngatajin rikꞌin mak+ achel ndikibꞌen rejeꞌ. 2 Y qetaman chi ri Dios pa ruchojmil nduyaꞌ castigo pa kiwiꞌ ri ngebꞌanun mak achel
         ri qabꞌiꞌin pe.+ Y kin achel ri kibꞌanaloꞌon, keriꞌ ri castigo ndiyoꞌox chake. 3 Rat ri ndanikꞌoj kikꞌaslen ri wineq y ndabꞌij chi rejeꞌ eꞌaj mak, pero xa jajun rat
         ndabꞌen mak achel rejeꞌ, ¿pa atzij rat ndakal awiꞌ chuwech ri castigo+ nduyaꞌ ri Dios? 4 ¿O xa maneq reqalen ndabꞌen chare ri santienta utz rubꞌanun ri Dios chawa, chi rat
         rukochꞌon y kꞌiy tiempo ma kꞌowineq ta rukꞌuꞌx+ rikꞌin ri ma utz ta ngatajin rikꞌin? ¿Ma ndayaꞌ ta kꞌa cuenta chare chi ri utzulej
         runoꞌoj ri Dios awikꞌin, xa kin chin ndirajoꞌ nditzolij pe awánima rikꞌin?+5 Pero roma akowirisan awánima, y ma ndawojoꞌ ta ndajel anoꞌoj chin ta ndayaꞌ kan ri
         mak, amolon apu más royowal ri Dios pa awiꞌ, oyowal ri ndiqaqa chawij chupan ri qꞌij
         atoq kin xtukꞌut chi pa ruchojmil nduqꞌet tzij. 6 Rijaꞌ kin xtuyaꞌ rajel-rukꞌexel+ ri utz o ma utz ta xekibꞌanalaꞌ ri wineq chikijununal pa kikꞌaslen atoq nduqaqa ri
         qꞌij riꞌ. 7 Kin xtuyaꞌ ri kꞌaslen ma ndikꞌis ta+ chake ri jumul ndikitij kiqꞌij chi ngekibꞌanalaꞌ ri utz. Rejeꞌ ndikibꞌen ri utz porque
         ndikajoꞌ chi ndikꞌojeꞌ kiqꞌij,+ ndinimrisex kibꞌiꞌ y ndikil ri kꞌaslen ri maneq ruqꞌaꞌ ri kamik chare. 8 Pero kin xtiqaqa royowal chikij ri jumul xe rejeꞌ ndikinaꞌ chi kꞌo keqalen y ma ndikinimaj
         ta ri qetzij+ chin ta ndikiyaꞌ kan ri itzel teq noꞌoj ngetajin rikꞌin. 9 Kꞌayew y qꞌaxomal nduteq pe ri Dios pa kiwiꞌ konojel wineq ri ngekibꞌanalaꞌ itzel
         teq achike. Keriꞌ ndibꞌan nabꞌey chake ri israelitas, y keriꞌ chuqaꞌ chake ri ma israelitas
         ta. 10 Pero ri ngekibꞌanalaꞌ ri utz, kin xtikꞌojeꞌ kiqꞌij rikꞌin ri Dios, y ri Dios ndunimrisaj
         kibꞌiꞌ y nduyaꞌ uxlanen pa kánima. Keriꞌ ndibꞌan nabꞌey chake ri israelitas, y keriꞌ
         chuqaꞌ chake ri ma israelitas ta. 11 Porque ri Dios nduyaꞌ rukꞌexel chake konojel+ wineq achel rukꞌulun chi ndiyoꞌox chake roma ri kibꞌanaloꞌon pa kikꞌaslen.Ri qetzij israelita ja ri ndibꞌanun ri ndubꞌij ri ley rikꞌin nojel ránima12 Konojel ri ma xketamaj ta ruchojmil ri ley xyoꞌox chare ri Moisés y xkibꞌen mak, ma
         ja ta ri ley riꞌ ndikusex chikij atoq ndiqꞌat tzij pa kiwiꞌ chin ndiyoꞌox ri castigo
         chin jumul chake. Jakꞌa ri xkibꞌen mak y ketaman ruchojmil ri ley, ja ri ley ndikusex
         chikij chin ndiqꞌat tzij pa kiwiꞌ. 13 Porque ma ja ta ri ngeꞌakꞌaxan richin ri ley ri nixta jun kimak ndikeqalej chuwech
         ri Dios, xa kin ja ri ngebꞌanun ri ndubꞌij ri ley+ ri maneq kimak ndikeqalej. 14 Porque ri ma israelitas ta ri ma ketaman ta ruchojmil ri ley xyoꞌox chare ri Moisés,
         atoq ndikibꞌen achel ndubꞌij ri ley riꞌ, ja ri kánima okuneq ley chake, maske ma ketaman
         ta ruchojmil ri ley. 15 Rejeꞌ kin achel tzꞌibꞌan ri ley pa kánima porque ndikibꞌen ri ndubꞌij ri ley riꞌ.
         Ja ri kánima ndinaꞌon ri achike ngetajin, y ja chuqaꞌ ri ndikinojij chikijununal ri
         ndibꞌiꞌin si utz o ma utz ta ri ngetajin rikꞌin. 16 Y ri Dios ja ri Cristo Jesús ndukusaj chin nduqꞌet tzij pa kiwiꞌ ri wineq roma ri
         itzel teq achike kewan pa kánima, y pa ruqꞌaꞌ ri Cristo Jesús rujachon chin nduyaꞌ
         rukꞌexel chake. Keriꞌ ndubꞌij ri utzulej teq tzij chin kolotajik ri niyaꞌ rutzijol
         riyin.17 Pero rat ri ngakikot ndabꞌij chi rat israelita, y kin kuqul akꞌuꞌx chi ngarukal ri
         Dios roma ruyoꞌon kan ri ru-ley+ chawa, y ndanaꞌ chi kꞌo aqꞌij roma ndabꞌij chi rat rutinamit ri Dios,+18 y ndabꞌij chi awetaman rurayibꞌel ri Dios, y ndabꞌij chuqaꞌ chi awetaman ndachaꞌ achike
         ri más utz roma kꞌutun rubꞌeyal ri ley chawech,+19 y kin kuqul akꞌuꞌx chi rat ukꞌuey bꞌey chikiwech ri wineq ri ndikꞌatzin ndukꞌuꞌex
         bꞌey chikiwech, y chi ja rat ri ngayikꞌan bꞌey chikiwech ri ekꞌo pa qꞌequꞌ, 20 y ndabꞌij chi ndakꞌut ri utz chikiwech ri ma jun ok ketaman, y ndabꞌij chuqaꞌ chi
         rat kitijonel ri kꞌa eꞌachel akꞌolaꞌ, porque chupan ri ley ri kꞌo awikꞌin kꞌo nojel
         ri qetzij y ri utz chin ndetamex. 21 Si rat keriꞌ, ¿achike roma ma ndatijoj ta qa awiꞌ rat mismo rikꞌin ri ndakꞌut? Rat
         ri ngaꞌatijoj chꞌaqa chik, chi ma keꞌeleqꞌan, ¿y xu jajun rat keriꞌ ngatajin rikꞌin?+22 Rat ri ndabꞌij chake ri wineq chi ma tikikanoj rukꞌexel ri achoq ikꞌin ekꞌulan, ¿y
         xu jajun rat keriꞌ ngatajin rikꞌin? Rat ri itzel ngaꞌatzꞌet ri tiox, ¿y xa ngateleqꞌan
         chupan teq ri jay apeꞌ ndiyoꞌox kiqꞌij? 23 Rat ri ndanimrisaj awiꞌ roma awetaman rubꞌeyal ri ley, ¿y xu ma jun reqalen ndabꞌen
         chare ri Dios roma ma ndabꞌen ta ri ndubꞌij ri ley riꞌ? 24 Romariꞌ kereꞌ ndubꞌij ri rutzij ri Dios tzꞌibꞌan kan: Iwoma rix ndiyoqꞌotej rubꞌiꞌ
         ri Dios+ chikikajal ri ma israelitas ta. Keriꞌ tzꞌibꞌan kan.25 Rat ri kin kꞌo reqalen ri circuncisión pa awech, nibꞌij kꞌa chawa: Ri circuncisión
         kꞌo reqalen si ndabꞌen ri ndubꞌij ri ley,+ pero atoq ngatok jun qꞌajoy tzij chin ri ley, maske abꞌanun circuncidar ri a-cuerpo,
         xa achel ma abꞌanun ta circuncidar keriꞌ. 26 Roma kꞌa riꞌ, si ri ma kibꞌanun ta circuncidar ri ki-cuerpo ndikibꞌen ri ndubꞌij ri
         ley, rejeꞌ chuwech ri Dios kin achel kibꞌanun circuncidar kiꞌ keriꞌ. 27 Ri ma rubꞌanun ta circuncidar ri ru-cuerpo, pero ndubꞌen ri ndubꞌij ri ley xyoꞌox
         chare ri Moisés, ndukꞌut chi pa ruchojmil ri castigo nduyaꞌ ri Dios pa awiꞌ rat ri
         ndabꞌij chi awetaman ruchojmil ri ley, y bꞌanun circuncidar ri a-cuerpo, pero xa rat
         jun qꞌajoy tzij chin ri ley riꞌ. 28 Porque ma ja ta ri wineq ri ndukꞌut riꞌ chi israelita ri qetzij rutinamit ri Dios,+ y ma ja ta ri circuncisión ndibꞌan chare ru-cuerpo jun wineq ri qetzij circuncisión.
         29 Ri qetzij israelita chuwech ri Dios, ja ri ruchꞌajchꞌojrisan ránima, y ri qetzij circuncisión+ ja ri samaj ndubꞌen ri Espíritu Santo pa ránima jun wineq, ma ja ta ri circuncisión
         ri ndubꞌij ri ley xyoꞌox chare ri Moisés. Ri chꞌajchꞌojrisan ránima roma ri Espíritu
         Santo, maske ma ndinimrisex ta rubꞌiꞌ koma ri wineq, xa kin ja ri Dios ndinimrisan
         rubꞌiꞌ.

31 Wokami kꞌa, ¿achike más keqalen ri nuwinaqul israelitas ke chikiwech ri ma israelitas
         ta? Y, ¿achike utz rukꞌamon pe ri circuncisión bꞌanun chake ri israelitas? 2 Riyin nibꞌij chi kꞌiy utz rukꞌamon pe chake. Keriꞌ nibꞌij, nabꞌey porque chake rejeꞌ
         xyoꞌox kan ri rutzij ri Dios.+3 Pero roma ekꞌo chiqakajal roj israelitas ri ma xkitaqij ta+ ri Dios, ¿roma kami riꞌ ri Dios ma ndubꞌen ta ri rubꞌiꞌin kan chi ndubꞌen?+4 ¡Ma ke ta riꞌ! Ri Dios kin ndubꞌen wi ri rubꞌiꞌin chi ndubꞌen, maske konojel wineq
         xa etzꞌukuy aqꞌ, achel ndubꞌij chupan ri rutzij ri Dios tzꞌibꞌan kan ri kereꞌ ndubꞌij:Kin ta xtiqꞌalajin chikiwech ri wineq chi kin chojmilej wi ri ndabꞌij,Y kin ta xtikitzꞌet chi pa ruchojmil xabꞌen chi xayaꞌ castigo pa nuwiꞌ.+Keriꞌ tzꞌibꞌan kan.5 Pero pa ruwiꞌ ri xinbꞌij, ekꞌo ri kereꞌ ndikinojilaꞌ: Si ja ri ma chaj ta ri ngeqabꞌanalaꞌ
         roj ndibꞌanun chi ndiqꞌalajin chi ri Dios pa ruchojmil ndubꞌen nojel, ¿ma ndubꞌij
         ta kami tzij chi ma pa ruchojmil ta ndubꞌen ri Dios atoq nduyaꞌ castigo pa qawiꞌ roma
         ri ma chaj ta ngeqabꞌanalaꞌ? ngechajeꞌ. 6 ¡Riꞌ ma ke ta riꞌ! Ri Dios kin pa ruchojmil wi ndubꞌen nojel. Xa man ta qetzij chi
         keriꞌ, ¿achike modo chi pa ruchojmil nduqꞌet tzij pa kiwiꞌ konojel ri wineq?7 Rikꞌin jubꞌaꞌ kꞌo jun wineq kereꞌ ndunojij: Si ja ri aqꞌ nibꞌen riyin ndiqꞌalajrisan
         chi qetzij ri ndubꞌij ri Dios, y romariꞌ ndinimrisex ruqꞌij, ¿achike roma ngirubꞌen
         castigar, achel ndubꞌen chare jun aj mak? xtichajeꞌ. 8 Pero xa ta qetzij ri ndunojij ri jun wineq riꞌ, ¿achike roma ma ndiqabꞌen ta ri ma
         chaj ta chin keriꞌ ndinimrisex rubꞌiꞌ ri Dios?+ Ekꞌo jujun ngebꞌiꞌin chi jariꞌ ri ndiqakꞌut roj, pero ri keriꞌ ngebꞌiꞌin chiqij,
         kin erukꞌulun chi ndiqaqa ri castigo nduyaꞌ ri Dios pa kiwiꞌ.Konojel wineq ndikꞌatzin ndikitaqij ri Jesucristo roma eꞌaj mak9 ¿Achike ndiqabꞌij pa ruwiꞌ nojel reꞌ? ¿Kꞌo kami más favor chin ri Dios pa qawiꞌ roj
         israelitas ke pa kiwiꞌ ri ma israelitas ta? ¡Ma ke ta riꞌ! Achel xqabꞌij yan pe, chi
         israelitas y ma israelitas ta, konojel ekꞌo chuxeꞌ ruchuqꞌaꞌ ri mak.+10 Achel ndubꞌij ri rutzij ri Dios tzꞌibꞌan kan:Nixta jun wineq ri chojmilej ta rukꞌaslen chuwech ri Dios, nixta jun.+11 Nixta jun ndikꞌoxoman ri qetzij rukꞌutun kan rijaꞌ,Y nixta jun ndikanon richin.12 Konojel xkiyaꞌ kan rokacheq chuwech,Y konojel itzel xubꞌen qa ri kikꞌaslen.¡Ma jun ndibꞌanun ri utz!¡Nixta jun!13 Ri tzij ndikibꞌij re wineq reꞌ, kin eꞌitzel achel teq jul+ jaqel kichin animaꞌiꞌ ri santienta chuw kuxlaꞌ.Rikꞌin ri tzij ngekibꞌilaꞌ, ngechꞌakatin.Achel ri qꞌaxon nduyaꞌ ru-ponzoña kumetz ri tzij ngekibꞌilaꞌ.14 Xe mal y kꞌayilej teq tzij ri ngekibꞌilaꞌ.+15 Kin ma achike tibꞌix chake, ja paqiꞌ ngekamisan.+16 Nojel ndikikꞌis kan ruqꞌij, y ndikitik kan kꞌayew apeꞌ ngeꞌeqꞌax.17 Ma ketaman ta ndikꞌojeꞌ uxlanen chikikajal kikꞌin chꞌaqa chik wineq.18 Nixta jubꞌaꞌ ndikixibꞌij kiꞌ chuwech ri Dios.+Keriꞌ tzꞌibꞌan kan.19 Pa ruwiꞌ ri qabꞌiꞌin pe, qetaman chi ri ley xyoꞌox chare ri Moisés, chake ri ekꞌo
         chuxeꞌ ri ley riꞌ ndichꞌaꞌa. Rikꞌin riꞌ ndiqꞌalajin chi nixta jun xtitiker xtubꞌij
         chi maneq rumak chuwech ri Dios. Konojel kin rukꞌulun chi ndiyoꞌox castigo chake.
         20 Roma kꞌa riꞌ, maske jun wineq ndubꞌen ri ndubꞌij ri ley, ma roma ta riꞌ ma jun rumak
         ndireqalej chuwech ri Dios, porque ri ley ndukꞌut chiqawech chi roj qonojel roj aj
         mak.+21 Pero wokami ri Dios ruqꞌalajrisan achike modo jun wineq nixta jun rumak ndireqalej+ chuwech, maske ri wineq riꞌ ma rubꞌanun ta nojel ri ndubꞌij ri ley. Ri modo riꞌ,
         kin kꞌo tzꞌibꞌan kan pa ruwiꞌ chupan ri ley xyoꞌox chare ri Moisés y chupan ri kitzꞌibꞌan
         kan ri profetas+ ojer. 22 Y ri modo riꞌ ndubꞌij chi ja ri Dios ndibꞌanun chake ri wineq ri ndikitaqij ri Jesucristo
         chi nixta jun kimak ndikeqalej,+ y riꞌ chake konojel ri ngetaqin, porque ri Dios junan kiwech+ ngerutzꞌet konojel, 23 porque konojel kibꞌanun mak,+ y riꞌ rubꞌanun chake chi ma ngeꞌok ta achel ndirajoꞌ ri nimalej ruqꞌij Dios chi ngeꞌok.
         24 Pero roma ri favor+ rusipan pe ri Dios, wokami ri wineq nixta jun kimak ndikeqalej chuwech, y riꞌ roma
         ri Cristo Jesús+ xerulaqꞌ chin xerelesaj pa ruqꞌaꞌ ri tzꞌamayon kichin. 25 Ri Dios xubꞌen chi rikꞌin rujachik rukꞌaslen ri Cristo Jesús pa kamik pa kikꞌexel,
         xkꞌis ri oyowal+ ri rukꞌulun chi xqaqa ta pa kiwiꞌ roma ri kimak, y xubꞌen chake chi nixta jun kimak
         ndikeqalej, atoq ndikitaqij chi ja ri rukikꞌel ri Cristo nditojo kimak, y chiriꞌ nditzꞌetetej
         chi ri Dios pa ruchojmil xubꞌen, atoq xerukachꞌ ri wineq ojer kan y ma xuyaꞌ yan ta
         rukꞌexel chake roma ri mak xekibꞌanalaꞌ. 26 Y keriꞌ xuqꞌalajrisaj chupan re tiempo reꞌ chi rijaꞌ kin chojmilej wi rikꞌin nojel
         ri ngerubꞌanalaꞌ, y chi ja rijaꞌ ri ndibꞌanun chake ri wineq chi nixta jun kimak ndikeqalej
         chuwech roma ndikitaqij ri Jesús.27 Y romariꞌ, ¿utz kami chi ri wineq ndikinimrisaj kiꞌ+ chuwech ri Dios? Ma utz ta. ¿Achike roma? Porque nixta jun kimak ndikeqalej chuwech
         ri Dios kin xe roma ndikitaqij ri Jesucristo, y ma roma ta ndikibꞌen nojel ri ndubꞌij
         chupan ri ley. 28 Porque roj qataqin chi jun wineq nixta jun rumak ndireqalej chuwech ri Dios kin xe
         roma ndutaqij ri Cristo,+ y ma roma ta ndubꞌen ri ndubꞌij ri ley. Porque nixta jun nditiker ndubꞌen nojel ri
         ndubꞌij ri ley.29 Ri Dios, ¿kin xe kami ki-Dios ri israelitas? ¿Ma ki-Dios ta kami ri ma israelitas
         ta chuqaꞌ? Jaꞌn, ri Dios kin ki-Dios chuqaꞌ ri ma israelitas ta. 30 Porque xe jun Dios kꞌo, y ja rijaꞌ ri ndibꞌanun chi nixta jun kimak ndikeqalej konojel
         ri ndikitaqij ri Jesucristo. Keriꞌ ndubꞌen chake ri israelitas, y keriꞌ chuqaꞌ ndubꞌen
         chake ri ma israelitas ta.+31 ¿Ndubꞌij kami tzij riꞌ chi atoq ndiqataqij ri Jesucristo, maneq reqalen ndiqabꞌen
         chare ri ley xyoꞌox chare ri Moisés? Ma ke ta riꞌ, xa kin ndiqabꞌen chare ri ley riꞌ
         chi kꞌo reqalen.+

Ri Abraham roma xutaqij ri xubꞌij ri Dios chare, nixta jun rumak xreqalej41 Si jun wineq roma ndutaqij ri Cristo, ndibꞌan chare chi nixta jun rumak ndireqalej
         chuwech ri Dios, ¿achike ndiqabꞌij pa ruwiꞌ ri ojer qamamaꞌ Abraham? 2 Ri ndiqabꞌij, jareꞌ: Xa ta roma kꞌo utz xerubꞌanalaꞌ ri Abraham, xbꞌan chare chi nixta
         jun rumak xreqalej chuwech ri Dios, kin kꞌo ta cheꞌel xunimrisaj riꞌ chikiwech ri
         wineq, pero chuwech ri Dios,+ naq. 3 Porque chupan ri rutzij ri Dios kereꞌ tzꞌibꞌan kan: Ri Abraham xutaqij ri xubꞌij ri
         Dios chare, romariꞌ ri Dios xubꞌen chare chi nixta jun rumak xreqalej.+4 Atoq jun wineq ndisamej,+ ri rajel ndiyoꞌox, ma jun ta sipanik, xa kin kꞌas wi chi ndiyoꞌox chare. 5 Jakꞌa jun wineq ri ndutaqij ri Dios, kin ndibꞌan chare chi nixta jun rumak ndireqalej
         chuwech, maske ma jun utz rubꞌanun chin ta rukꞌulun chi ndibꞌan keriꞌ chare. Y keriꞌ
         ndibꞌan chare, porque ri Dios hasta chake ri wineq maneq Dios pa kiwech, ndubꞌen chi
         nixta jun kimak ndikeqalej chuwech atoq ndikitaqij rijaꞌ. 6 Keriꞌ chuqaꞌ rubꞌiꞌin kan ri David, atoq xchꞌaꞌa pa ruwiꞌ jun wineq ri jabꞌel roruqꞌij,
         roma ndibꞌan chare chi nixta jun rumak ndireqalej chuwech ri Dios, kꞌo man kꞌo utz
         erubꞌanaloꞌon pa rukꞌaslen. 7 Ri David kereꞌ xubꞌij kan:¡Kin jabꞌel rokiqꞌij ri ndikuyutej ri itzel teq achike kibꞌanaloꞌon+ y ndimuqutej ri kimak!8 ¡Jabꞌel roruqꞌij ri ma jumbꞌey chik ndiyoꞌox pa cuenta rumak roma ri Ajaw!+Keriꞌ xubꞌij ri David.9 ¿Xaxe kami roj israelitas ri bꞌanun ri circuncisión chaqe ri jabꞌel roqaqꞌij, o keriꞌ
         chuqaꞌ ri ma israelitas ta ri ma bꞌanun ta ri circuncisión+ chake? Achel xqabꞌij yan pe: Ri Abraham roma xutaqij ri xubꞌij ri Dios chare, nixta
         jun rumak xreqalej+ chuwech ri Dios. 10 Pero, ¿jampeꞌ xubꞌen ri Dios chare ri Abraham chi maneq rumak xreqalej? ¿Atoq bꞌanun
         chik ri circuncisión chare, o atoq kꞌajani? Atoq kꞌajani. 11 Ri circuncisión xbꞌan chare ri Abraham, jun etal ri ndiqꞌalajrisan chi nixta jun rumak
         xreqalej, porque xutaqij ri xubꞌij ri Dios chare, y keriꞌ ri Abraham xok tataꞌatz
         pa kiwiꞌ konojel ri ndikitaqij+ ri ndubꞌij ri Dios, maske ma bꞌanun ta ri circuncisión chake. Jajun chake rejeꞌ ndibꞌan
         chi nixta jun kimak ndikeqalej chuwech ri Dios. 12 Y keriꞌ ri Abraham okuneq tataꞌatz ma xe ta pa kiwiꞌ ri bꞌanun ri circuncisión chake,
         xa kin tataꞌatz chuqaꞌ pa kiwiꞌ ri ndikitaqij ri Dios achel xubꞌen rijaꞌ, xutaqij
         ri xbꞌix chare roma ri Dios atoq kꞌajani tibꞌan ri circuncisión chare.Kichin chuqaꞌ ri eriy-rumam ri Abraham ri rusujun ri Dios chare13 Ri Dios xusuj chare ri Abraham chi nduyaꞌ ri rochꞌulew chare rijaꞌ y chake ri eriy-rumam,+ pero ma roma ta runimaxik ri ndubꞌij ri ley xyoꞌox chare ri Moisés. Ma ke ta riꞌ,
         xa kin roma ri Abraham xbꞌan chare chi nixta jun rumak xreqalej porque xutaqij ri
         xubꞌij ri Dios chare. 14 Porque xa ta ja ri ngeniman ri ley xyoꞌox chare ri Moisés ri rukꞌulun chi ndiyoꞌox
         chake ri rusujun ri Dios,+ ma jun ta ndikꞌatzin chi roj qataqin ri Dios, y xa ma ndiyoꞌox ta chaqe ri rusujun
         rijaꞌ. 15 Pero ma ke ta riꞌ, porque atoq ma ndinimex ta ri ndubꞌij ri ley, riꞌ ndukꞌen pe ri
         castigo nduyaꞌ ri Dios,+ pero apeꞌ maneq ley yoꞌon kan chin ndinimex, maneq cheꞌel ndiqꞌajox.16 Romariꞌ, ja ri ngetaqin ri ndubꞌij ri Dios, kin ja chake rejeꞌ ndiyoꞌox ri rusujun
         rijaꞌ, chin keriꞌ ndiqꞌalajin chi roma ri ru-favor ri Dios ndiyoꞌox+ ri rusujun chake konojel ri eriy-rumam ri Abraham, ma xe ta chake ri ekꞌo chuxeꞌ
         rutzij ri ley, xa kin chake chuqaꞌ ri kitaqin chi kin ndiyoꞌox wi ri rusujun ri Dios,
         achel xutaqij ri Abraham, ri tataꞌatz pa qawiꞌ roj qonojel ri ngojtaqin. 17 Achel ndubꞌij ri tzꞌibꞌan kan, atoq ri Dios kereꞌ xubꞌij chare ri Abraham: Nibꞌen
         chawa chi rat tataꞌatz pa kiwiꞌ santienta jalajaj kiwech wineq. Keriꞌ tzꞌibꞌan kan.
         Y ri Abraham xutaqij ri xbꞌix chare roma ri Dios ri ndiyoꞌon kikꞌaslen ri animaꞌiꞌ,+ y ndibꞌanun chi ngekꞌojeꞌ ri kꞌajani kekꞌojeꞌ.18 Y ri Abraham xutaqij ri xubꞌij ri Dios chare, maske pa ruwech, maneq chik cheꞌel ndibꞌanatej
         rikꞌin rijaꞌ ri xubꞌij ri Dios. Pero roma xutaqij, xok tataꞌatz pa kiwiꞌ santienta
         jalajaj kiwech wineq, kin achel xbꞌix chare roma ri Dios atoq kereꞌ xubꞌij: Kin santienta
         awiy-amam xkekꞌojeꞌ,+ xucheꞌex. 19 Ri Abraham ma jubꞌaꞌ xuyaꞌ kan rutaqixik re xubꞌij ri Dios chare, maske ndunojij chi
         maneq chik ruchuqꞌaꞌ pa rubꞌaqil chin ngeralkꞌualaj akꞌolaꞌ roma kꞌo laꞌeq 100 rujunaꞌ
         atoq riꞌ, y ri rixjayil Sara,+ kin ma ndalan ta wi. 20 Ri Abraham ma kaꞌiꞌ ta rukꞌuꞌx xubꞌen rikꞌin ri xusuj ri Dios chare, y ma jumbꞌey
         xubꞌij ta qa pa ránima chi ma ndibꞌanatej ta, xa kin más xutaqij chi ndiyoꞌox ri sujun
         chare, y kin xuyaꞌ ruqꞌij ri Dios. 21 Ri Abraham kin kuqul rukꞌuꞌx chi ri Dios kꞌo ruchuqꞌaꞌ chin nduyaꞌ ri ndusuj.+22 Y roma keriꞌ xutaqij ri Abraham, ri Dios xubꞌen chare chi nixta jun rumak xreqalej.23 Pero ma ruyon ta ri Abraham xkochin ri xtzꞌibꞌex+ kan chi nixta jun rumak xreqalej chuwech ri Dios, 24 xa kin jajun roj ndiqakochij ri xtzꞌibꞌex kan, porque roj ri qataqin ri Jun ri xkꞌastajbꞌan
         pe ri Qajaw Jesús chikikajal ri animaꞌiꞌ,+ ndibꞌan chuqaꞌ chaqe chi nixta jun qamak ndiqeqalej chuwech. 25 Ri Qajaw Jesús xjach pa kamik chutojik ri mak qabꞌanaloꞌon,+ y xkꞌastajbꞌex pe chikikajal ri animaꞌiꞌ, chin nixta jun qamak ndiqeqalej chuwech
         ri Dios.

Ri Dios ndukꞌut chiqawech roj aj mak chi ngojrajoꞌ51 Romariꞌ, roj ri nixta jun qamak+ qeqalen chuwech ri Dios roma qataqin ri rubꞌiꞌin pe, maneq chik achike jachayon qawech
         rikꞌin rijaꞌ, roma ri xubꞌen ri Qajaw Jesucristo pa qakꞌexel. 2 Y roma qataqin ri Qajaw Jesucristo, xuyaꞌ qꞌij chaqe chi xojok chupan ri favor nduyaꞌ
         ri Dios, ri achoq chupan qꞌij-qꞌij+ kaw roj peꞌel y ngojkikot qoyobꞌen ri qꞌij atoq ndikꞌojeꞌ qaqꞌij chupan ri nimalej
         ruqꞌij ri Dios. 3 Y ma xe ta riꞌ, xa kin ngojkikot chuqaꞌ atoq ndiqaqꞌasaj kꞌayew+ pa qakꞌaslen, porque qetaman chi ri kꞌayew riꞌ ndubꞌen chaqe chi más ngojkochꞌon.
         4 Ri ngojkochꞌon ndubꞌen chi ndiqꞌalajin chuwech ri Dios chi kuqul qakꞌuꞌx rikꞌin, y
         roma kuqul qakꞌuꞌx rikꞌin ri Dios, riꞌ ndubꞌen chaqe chi más ndiqoyobꞌej+ chi ndekꞌojeꞌ qaqꞌij chupan ri nimalej ruqꞌij rijaꞌ. 5 Y kin ma xqojkꞌixbꞌisex ta rikꞌin ri keriꞌ qoyobꞌen, porque ri Dios rikꞌin ri Espíritu
         Santo ri ruyoꞌon pa qánima,+ rukꞌutun chiqawech chi santienta ngojrajoꞌ.6 Porque chupan ri tiempo atoq xkꞌojeꞌ ruchuqꞌaꞌ ri mak pa qawiꞌ, xuqaqa ri qꞌij chi
         ri Cristo xken qoma+ roj qonojel wineq ri kin ma utz ta qakꞌaslen chuwech ri Dios. 7 Y kin qetzij wi, cuesta chi jun wineq xtirajoꞌ xtuyaꞌ rukꞌaslen pa rukꞌexel jun ri
         rukꞌuan jun chojmilej kꞌaslen. O rikꞌin jubꞌaꞌ kꞌo jun ri xtukowij riꞌ chin xtuyaꞌ
         rukꞌaslen pa rukꞌexel jun ri rukꞌuan utzulej kꞌaslen. 8 Pero ri Dios ndukꞌut chiqawech chi kin ngojrajoꞌ,+ porque ri Cristo xken qoma atoq kꞌa rojkꞌo chuxeꞌ ruchuqꞌaꞌ ri mak.+9 Romariꞌ, roj ri xbꞌan yan chaqe chi nixta jun qamak qeqalen chuwech ri Dios roma xbꞌiyin
         rukikꞌel+ ri Cristo qoma, kin más ndiqꞌalajin chi roma ri xubꞌen ri Cristo qoma, ngojkolotej
         chuqaꞌ chuwech ri castigo+ nduyaꞌ ri Dios chupan ri qꞌij atoq ndiqaqa royowal pa kiwiꞌ ri wineq. 10 Keriꞌ nibꞌij chiwa, porque atoq kꞌa rojkꞌo contra ri Dios, rijaꞌ xrelesaj ri qamak
         jachayon qawech rikꞌin y xukꞌen apu qawech, y riꞌ roma ri kamik xuqꞌasaj ri Rukꞌajol.
         Y kami ke elesan ri mak jachayon qawech rikꞌin,+ kin más ndiqꞌalajin chi ngojkolotej roma rukꞌaslen ri Rukꞌajol. 11 Y ma xe ta riꞌ, xa kin ngojkikot chuqaꞌ roma xe jun qabꞌanun rikꞌin ri Dios roma ri
         Qajaw Jesucristo, ri xelesan ri mak jachayon qawech rikꞌin ri Dios.Ri xubꞌen ri Adán xukꞌen pe kamik y ri xubꞌen ri Jesucristo xukꞌen pe kꞌaslen12 Rikꞌin ri qabꞌiꞌin pe, ndiqabꞌij chuqaꞌ chi roma jun achi, xok pe ri mak chochꞌulew,
         y ri mak xukꞌen pe kamik.+ Ja atoq riꞌ xtzꞌukutej pe chi konojel wineq ngeken, porque konojel ndikibꞌen mak.
         13 Atoq kꞌajani tiyoꞌox ri ley chare ri Moisés, ri wineq ngetajin chik rikꞌin mak chochꞌulew,
         pero apeꞌ maneq ley yoꞌon kan pa kiwiꞌ ri wineq, maneq cheꞌel xtibꞌix chi kꞌo mak
         ndajin. 14 Rikꞌin riꞌ, ndiqabꞌij chi xe jampeꞌ pa ru-tiempo ri Adán, hasta kꞌa xuqaqa na ri qꞌij
         atoq xyoꞌox ri ley chare ri Moisés, kin xqꞌalajin chi ri wineq xkibꞌen mak, porque
         konojel xeken, maske ri wineq ma xkiqꞌej ta jun mandamiento achel xubꞌen ri Adán ri
         ma xunimaj ta ri ru-mandamiento ri Dios. Ri xubꞌen ri Adán kꞌo xukꞌen pe, achel chuqaꞌ
         kꞌo xukꞌen pe ri xubꞌen ri Jun ri bꞌiꞌin kan chi nduqaqa.15 Pero jun wi ndukꞌen pe ri kolotajik ndusipaj ri Dios y jun wi ndukꞌen pe ri mak xubꞌen
         ri Adán, porque ri rumak ri Adán, xukꞌen pe ri kamik pa qawiꞌ roj qonojel wineq, pero
         kin más wi nim reqalen ri ru-favor ri Dios y ri sipanik ri xuyaꞌ ri Jesucristo chaqe
         roj kꞌiy.+16 Ri xukꞌen pe ri favor xubꞌen ri Jesucristo, jun wi ke chuwech ri xukꞌen pe ri mak
         xubꞌen ri Adán. Porque roma ri jun mak ri xubꞌen ri Adán, ri Dios ruqꞌaton tzij pa
         kiwiꞌ konojel wineq chin ndukꞌen pe castigo chake, pero ri kolotajik ndusipaj ri Dios
         roma ri xubꞌen ri Jesucristo, xuqaqa roma ri santienta mak eqabꞌanaloꞌon pe roj wineq,
         y ri kolotajik riꞌ ndubꞌen chi nixta jun qamak ndiqeqalej chuwech ri Dios. 17 Porque si rikꞌin ri mak ri xubꞌen ri Adán, roj qonojel xojok chuxeꞌ ruchuqꞌaꞌ ri kamik,
         kin más ndiqꞌalajin chi chupan ri kꞌakꞌakꞌ kꞌaslen xtiqabꞌen reinar+ roj ri yoꞌon chaqe ri nimalej ru-favor ri Dios y ri sipanik chi nixta jun qamak ndiqeqalej
         chuwech, y riꞌ roma ri xubꞌen ri Jesucristo pa qakꞌexel.18 Romariꞌ, achel ri mak xubꞌen ri Adán ndukꞌen pe castigo pa qawiꞌ roj wineq, keriꞌ
         chuqaꞌ roma ri chojmilej favor xubꞌen ri Jesucristo+ konojel wineq kꞌo cheꞌel ndibꞌan chake chi nixta jun kimak ndikeqalej chuwech ri
         Dios, y ndikil ri kꞌaslen ma ndikꞌis ta. 19 Porque si jun achi ri ma xniman ta chuwech ri Dios xubꞌen chaqe chi roj qonojel xojok
         aj mak, keriꞌ chuqaꞌ roma ri Jun ri xniman chuwech ri Dios,+ roj kꞌiy ndibꞌan chaqe chi nixta jun qamak ndiqeqalej chuwech ri Dios.20 Ri ley xyoꞌox chare ri Moisés, xkꞌatzin chin xebꞌeqꞌalajin pe ri kimak ri wineq, y
         roma xqꞌalajin pe chi ri mak kin kꞌiy, xqꞌalajin pe chuqaꞌ chi ri ru-favor+ ri Dios pa kiwiꞌ ri wineq kin más wi kꞌiy. 21 Chin keriꞌ, achel ri mak xkꞌojeꞌ ruchuqꞌaꞌ pa kiwiꞌ ri wineq chin ngerukꞌuaj pa kamik,
         keriꞌ chuqaꞌ ri nimalej ru-favor ri Dios ndikꞌojeꞌ ruchuqꞌaꞌ pa kiwiꞌ ri wineq, y
         ndubꞌen chake chi nixta jun kimak ndikeqalej chin ngerukꞌuaj chupan ri kꞌaslen ma
         ndikꞌis ta roma ri xubꞌen ri Qajaw Jesucristo+ pa kikꞌexel.

Roj kamineq chuwech ri mak y kꞌo qakꞌaslen rikꞌin ri Cristo61 ¿Achike ndiqabꞌij pa ruwiꞌ nojel ri qabꞌiꞌin pe? ¿Utz kami chi kꞌa ndiqabꞌen mak,
         chin keriꞌ más ndikꞌiyer+ ri ru-favor+ ri Dios pa qawiꞌ? 2 ¡Ma utz ta! Porque roj xqayaꞌ yan kan ri mak, y achel roj kamineq+ chik chuwech, romariꞌ ma utz ta chi kꞌa ndiqabꞌen mak. 3 ¿Ma iwetaman ta kꞌa chi qonojel ri xojbꞌan yan bautizar, xe jun qabꞌanun rikꞌin ri
         Cristo Jesús?+ Riꞌ ndubꞌij tzij chi achel junan xojken yan rikꞌin rijaꞌ. 4 Romariꞌ, roj achel xojmuq+ yan junan rikꞌin ri Cristo chin xojken chuwech ri mak atoq xojbꞌan bautizar. Y achel
         ri Cristo xkꞌastajbꞌex+ pe chikikajal ri animaꞌiꞌ rikꞌin ruchuqꞌaꞌ+ ri Tataꞌaj Dios ri kin nimalej wi ruqꞌij, keriꞌ chuqaꞌ roj achel xojkꞌastajbꞌex yan
         pe keriꞌ, chin ndiqakꞌuaj jun kꞌakꞌakꞌ kꞌaslen.+5 Porque si rikꞌin ri xojbꞌan bautizar achel xojken yan rikꞌin ri Cristo, keriꞌ chuqaꞌ
         jun qꞌij más apu chiqawech ngojkꞌastajbꞌex, achel xkꞌastajbꞌex e rijaꞌ chikikajal
         ri animaꞌiꞌ. 6 Qetaman chi ri itzel kꞌaslen xqakꞌuaj rubꞌanun kan, xbꞌajix cho cruz+ junan rikꞌin ri Cristo ri nixta jun rumak, y keriꞌ ri itzel rurayinik ri qa-cuerpo
         xkꞌis ruchuqꞌaꞌ, chin keriꞌ ma ngojkꞌojeꞌ chi ta chuxeꞌ ruchuqꞌaꞌ ri mak. 7 Porque si jun wineq kamineq chik chuwech ri mak, ri mak maneq chik ruchuqꞌaꞌ+ pa ruwiꞌ. 8 Y si ri itzel kꞌaslen xqakꞌuaj rubꞌanun kan xken rikꞌin ri Cristo cho cruz, kin kuqul
         qakꞌuꞌx chi ndikꞌojeꞌ qakꞌaslen rikꞌin rijaꞌ chin jumul.+9 Porque qetaman chi ri Cristo xkꞌastajbꞌex pe+ chikikajal ri animaꞌiꞌ y ma ndiken chi ta, y ri kamik maneq chik ruqꞌaꞌ chare.+10 Porque rikꞌin ri kamik ri xuqꞌasaj,+ xukꞌis ruchuqꞌaꞌ ri mak chin jumul. Y wokami kꞌes, y rikꞌin ri rukꞌaslen ndunimrisaj
         rubꞌiꞌ ri Dios. 11 Keriꞌ chuqaꞌ rix, jumul tiyaꞌ pa iwánima chi rix kamineq chik chuwech ri mak, pero
         rix kꞌes chin ndinimrisaj rubꞌiꞌ ri Dios,+ porque xe jun ibꞌanun rikꞌin ri Cristo Jesús.12 Romariꞌ, ma tiyaꞌ qꞌij chare ri mak chi ndubꞌen mandar pa i-cuerpo+ ri xa ndiken, chin ma ngixrutaqchiꞌij chubꞌanik ri itzel teq rurayinik. 13 Nixta tiyaꞌ ri iqꞌa-iwaqen chin ngeꞌok rusamajibꞌal ri mak chin ngekusex chin ndibꞌan
         itzel teq achike,+ xa kin tijachaꞌ iwiꞌ pa ruqꞌaꞌ ri Dios, achel rukꞌulun chi ndikibꞌen ri ekamineq
         chik chuwech ri mak y kꞌo chik ri kꞌakꞌakꞌ kꞌaslen nduyaꞌ ri Dios kikꞌin. Ri iqꞌa-iwaqen
         tijachaꞌ pa ruqꞌaꞌ ri Dios chin ngerukusaj chin ndibꞌen ri chaj wi chin ndibꞌan. 14 Porque ri mak ma utz ta chi ndikꞌojeꞌ ruchuqꞌaꞌ pa iwiꞌ, porque ma rixkꞌo ta chuxeꞌ
         ri ley+ xyoꞌox chare ri Moisés chin ndibꞌen ri ndubꞌij, xa kin rixkꞌo chuxeꞌ ri ru-favor+ ri Dios.Wokami roj okuneq rusamajelaꞌ ri Dios chin ndiqabꞌen ri chaj wi chin ndibꞌan15 Rikꞌin ri qabꞌiꞌin pe, ¿utz kami ndiqabꞌen mak, porque ma rojkꞌo chi ta chuxeꞌ ri
         ley, xa kin chuxeꞌ ri ru-favor ri Dios? Ma utz ta. 16 ¿Ma iwetaman ta+ kꞌa chi atoq rix ndiyaꞌ iwiꞌ chuxeꞌ rutzij jun chin ndinimaj, kin ja ri achoq chare
         ngixniman ri okuneq ajaw pa iwiꞌ? Si rix ndichaꞌ ndiyaꞌ iwiꞌ chuxeꞌ ruchuqꞌaꞌ ri mak+ chin ndibꞌen ri ndirajoꞌ, riꞌ ngixrukꞌuaj pa kamik, pero si ndichaꞌ ndiyaꞌ iwiꞌ pa
         ruqꞌaꞌ ri Dios chin ndinimaj rutzij, riꞌ ngixrukꞌuaj chin ndibꞌen ri chaj wi chin
         ndibꞌan. 17 Jumbꞌey kan xixkꞌojeꞌ chuxeꞌ ruchuqꞌaꞌ ri mak, pero matiox chare ri Dios, wokami rikꞌin
         nojel iwánima iniman ri tijonik ri yoꞌon kan chiwa. 18 Y xixelesex pe chuxeꞌ ruchuqꞌaꞌ ri mak,+ y xixok rusamajelaꞌ ri Dios chin ndibꞌen ri chaj wi chin ndibꞌan. 19 Re nutzꞌibꞌan e, xa jun relik ejemplo nukusan, porque kꞌa cuesta chiwa ndikꞌoxomaj
         ruchojmil ri niwojoꞌ nibꞌij. Jumbꞌey kan, rix xeꞌikusaj ri iqꞌa-iwaqen chin xeꞌibꞌanalaꞌ
         ri itzel y ri seqꞌ teq nojibꞌel ri xixkikꞌuaj chupan ri itzel kꞌaslen. Wokami, tikusaj
         kꞌa ri iqꞌa-iwaqen chin ndibꞌen ri chaj wi chin ndibꞌan, porque riꞌ ndubꞌen loqꞌolej
         chare ri ikꞌaslen chuwech ri Dios.20 Atoq kꞌa rixkꞌo chuxeꞌ ruchuqꞌaꞌ ri mak, ma xibꞌen ta ri chaj wi chin ndibꞌan. 21 ¿La kꞌo kami utz xukꞌen pe ri mak pa ikꞌaslen ri tiempo riꞌ? Ma jun. Y wokami xa ngixkꞌix
         ndikꞌuxlaꞌaj, porque ri mak pa rukꞌisibꞌel xa kamik+ ndukꞌen pe. 22 Pero wokami, xixelesex yan pe chuxeꞌ ruchuqꞌaꞌ ri mak y xixok rusamajelaꞌ ri Dios,+ y riꞌ kꞌo utz ndukꞌen pe chiwa porque ndubꞌen chare ri ikꞌaslen chi ndok loqꞌolej
         y pa rukꞌisibꞌel ndok iwichin ri kꞌaslen ma ndikꞌis ta.+23 Porque ri tojik ndukꞌen pe ri mak, ja ri kamik, jakꞌa ri Dios ndusipaj ri kꞌaslen
         ma ndikꞌis ta, y riꞌ roma xe jun qabꞌanun rikꞌin ri Qajaw Cristo Jesús.

Xojelesex yan chuxeꞌ ruchuqꞌaꞌ ri ley71 Hermanos, rix ri iwetaman ri ndubꞌij ri ley, ¿la ma iwetaman ta kꞌa chi jun wineq
         kꞌo chuxeꞌ ruchuqꞌaꞌ ri ley, xe atoq kꞌa kꞌes? 2 Jun ejemplo chin reꞌ niyaꞌ pa ruwiꞌ jun ixaq kꞌulan. Ri ixaq maneq cheꞌel ndujech
         riꞌ rikꞌin ri rachijil atoq kꞌa kꞌes ri rachijil,+ pero si ri achi ndiken e, ri ixaq ma kꞌo chi ta chuxeꞌ ruchuqꞌaꞌ ri ley ri ximiyon
         richin rikꞌin ri rachijil. 3 Romariꞌ, si jun ixaq kꞌa kꞌes ri rachijil, y ndibꞌa chik rikꞌin jun achi, ndibꞌix
         chirij chi xa kanoy rukꞌexel rachijil.+ Pero si ri rachijil kamineq chik, ri ixaq ma kꞌo chi ta chuxeꞌ ruchuqꞌaꞌ ri ley ri
         ximiyon richin rikꞌin ri rachijil, y si ndikꞌuleꞌ chik jumbꞌey, ma kanoy ta rukꞌexel
         rachijil.4 Keriꞌ chuqaꞌ ibꞌanun rix, nu-hermanos, xixken yan chuwech ri ley roma rukamik ri Cristo,
         y riꞌ ndubꞌij tzij chi xixelesex yan chuxeꞌ ruchuqꞌaꞌ ri ley,+ chin keriꞌ xixok yan chik richin rijaꞌ ri xkꞌastajbꞌex pe chikikajal ri animaꞌiꞌ.
         Y keriꞌ bꞌanatajneq qikꞌin roj qonojel ri qataqin, chin keriꞌ ndiwachin ri qakꞌaslen+ y ndukꞌen pe runimrisaxik rubꞌiꞌ ri Dios. 5 Atoq kꞌa rojkꞌo chuxeꞌ ruchuqꞌaꞌ ri itzel teq rurayinik ri qa-cuerpo, ri ley xukꞌasoj
         ri itzel teq rayinik riꞌ chin xukusaj ri jalajaj ruwachinel ruqꞌa-raqen ri qa-cuerpo
         chin xqabꞌen mak, y riꞌ xojrukꞌuaj chupan ri bꞌey chin ri kamik.+6 Pero wokami xojelesex yan pe chuxeꞌ ruchuqꞌaꞌ ri ley ri tzꞌamayon qichin rubꞌanun
         kan, y xojken yan chuwech, y keriꞌ xbꞌanatej chin ndiqabꞌen rusamaj ri Dios rikꞌin
         ri kꞌakꞌakꞌ kꞌaslen nduyaꞌ ri Dios chaqe roma ri Espíritu Santo, y ma rikꞌin chi ta
         ri ndiqanimaj nojel ri ndubꞌij ri ley ri xyoꞌox ojer kan.Ri ley xuyaꞌ ri Dios xuqꞌalajrisaj chi roj aj mak7 ¿Rikꞌin ri qabꞌiꞌin pe, ndubꞌij kami tzij chi ri ley ndukꞌen pe mak? ¡Ma ke ta riꞌ!
         Porque man ta ri ley, man ta xinwetamaj achike ri mak,+ y man ta xinwetamaj chi mak ri ndarayij ri ruchajin jun chik, porque ri ley ndubꞌij:
         Ma tarayij ri ruchajin jun chik.+8 Pero ri mak xukusaj ri mandamiento riꞌ y xukꞌasoj pa wánima chi nirayij nojel teq
         achike ri kichajin chꞌaqa chik.+ Porque si man ta kꞌo ri ley, ri mak ma jun ta ruchuqꞌaꞌ y xa achel kamineq keriꞌ.
         9 Rubꞌanun kan atoq kꞌajani tinwetamaj utz-utz rubꞌeyal ri ley, riyin xinnaꞌ chi kin
         chaj wi ri nukꞌaslen chuwech ri Dios, pero atoq xinkꞌoxomaj utz-utz achike ndubꞌij
         tzij chi ma tinrayij ri ruchajin jun chik achel ndubꞌij ri mandamiento, kin xkꞌastej
         pe ri mak pa wánima y xinyaꞌ cuenta chare chi chuwech ri Dios xa yin kamineq chupan
         ri numak. 10 Y xinyaꞌ chuqaꞌ cuenta chare chi ri mandamiento riꞌ, ri kin chin wi ndilitej kꞌaslen
         rikꞌin ri Dios,+ xa kamik xukꞌen pe chuwa.+11 Porque ri mak ri rewan riꞌ pa wánima xukusaj ri mandamiento riꞌ chin xiruchꞌakatij,
         porque xinnaꞌ chi ngitiker niqꞌet wiꞌ chuwech ri mak, y roma keriꞌ xinnaꞌ, ri mak
         xukusaj ri mandamiento chin xirukamisaj.12 Romariꞌ, ri rukꞌuꞌx ri qabꞌiꞌin pe jareꞌ: Ri ley kin loqꞌolej wi y ri mandamiento
         kin loqꞌolej, utz y chojmilej wi.+13 Pero, ¿la ndubꞌij kami tzij chi ja ri ley ri kin utz wi ri xkꞌamo pe kamik chuwa?
         ¡Ma ke ta riꞌ! Xa ja ri mak ri kꞌo pa wánima xkꞌamo pe ri kamik, pero xukusaj ri utz
         chin xukꞌen pe y keriꞌ xqꞌalajin chi mak ri ngitajin rikꞌin y xukusaj chuqaꞌ ri mandamiento
         chin xqꞌalajin pe chi ri mak kin itzel wi.Ri itzel teq rayinik ekꞌo pa ránima jun wineq ma nduyaꞌ ta qꞌij chare chi ndubꞌen
         ri utz14 Qetaman chi ri ley rikꞌin ri Dios pataneq wi, jakꞌa riyin xa yin ok aj rochꞌulew,
         ri yin ximil chuxeꞌ ruchuqꞌaꞌ ri mak+ chin nibꞌen ri rurayibꞌel. 15 Riyin ma nikꞌoxomaj ta ri ndibꞌanatej pa nukꞌaslen, porque ma nibꞌen ta ri niwojoꞌ,+ xa ja ri itzel teq achike ri ma niwojoꞌ ta, jariꞌ ri ngenbꞌanalaꞌ. 16 Y si ja ri ma niwojoꞌ ta, jariꞌ ri ngitajin chubꞌanik, chiriꞌ nitzꞌet chi ri ley kin
         utz wi, porque ma ja ta ri ley ndinimo wichin chi nibꞌen. 17 Romariꞌ, ri itzel nibꞌen riyin, ma riyin chi ta ri ngirayin ngibꞌanun, xa ja ri mak
         ri kꞌo pa wánima ri nditaqchiꞌin wichin chin nibꞌen. 18 Riyin wetaman chi ma jun utz kꞌo pa nukꞌaslen, ndubꞌij tzij chi ri itzel teq rayinik
         kꞌo pa wánima ma ndikiyaꞌ ta qꞌij chin nibꞌen ri utz, y romariꞌ maske riyin niwojoꞌ
         nibꞌen ri utz, xa ma nibꞌen ta. 19 Porque ri utz ri niwojoꞌ nibꞌen, xa ma nibꞌen ta, y ja ri ma utz ta ri ma niwojoꞌ
         ta nibꞌen, jariꞌ ri nibꞌen. 20 Y si ja ri ma niwojoꞌ ta nibꞌen ri ngitajin chubꞌanik, ma riyin chi ta ri ngirayin
         ngibꞌanun, xa ja ri mak ri kꞌo pa wánima ri nditaqchiꞌin wichin chi nibꞌen.21 Y riyin niyaꞌ cuenta chare chi ri jumul keriꞌ ndibꞌanatej, xa kin achel chik ley keriꞌ,
         porque atoq niwojoꞌ nibꞌen ri utz, ja paqiꞌ ndiqꞌalajin pe ri ma utz ta kꞌo pa wánima.
         22 Keriꞌ nibꞌij porque riyin pa wánima tzꞌan ngikikot rikꞌin ri ley xuyaꞌ ri Dios,+23 pero nitzꞌet chi pa nu-cuerpo kꞌo chik jun ley ri ngerutaqchiꞌij ri jalajaj ruwachinel
         nuqꞌa-waqen, y ri ley riꞌ ndiyakatej chirij ri utz nirayij nibꞌen. Xa yin ruximon
         chuxeꞌ ruchuqꞌaꞌ ri itzel teq rayinik+ kꞌo pa wánima y ngerukusaj ri ruwachinel ruqꞌa-raqen ri nu-cuerpo chin nibꞌen mak.24 ¡Juyo ok nuwech riyin! ¿Kꞌo kami jun ngikolo e chuwech ri itzel teq rayinik chin ri
         nu-cuerpo+ ri xa kamik ndukꞌen pe chuwa? 25 Ri ngikolo chuwech nojel reꞌ, xa kin xe ri Dios, romariꞌ nimatioxij chare roma ri
         Qajaw Jesucristo. Ri rukꞌuꞌx ri nubꞌiꞌin pe jareꞌ: Ri wánima ndurayij ndubꞌen ri utz
         ri ndubꞌij ri ley xuyaꞌ ri Dios, pero pa nu-cuerpo kꞌa kꞌo ri itzel teq rayinik, ri
         ndubꞌen chuwa chi kꞌa yinkꞌo chuxeꞌ ruchuqꞌaꞌ ri mak ri nditaqchiꞌin pa nu-cuerpo.

Ri eꞌukꞌuan roma ri Espíritu Santo kin eralkꞌuaꞌl ri Dios81 Wokami, roj ri xe jun qabꞌanun rikꞌin ri Cristo Jesús, ma jun castigo+ ndiqaqa pa qawiꞌ. 2 Porque ukꞌuan qakꞌaslen roma ri Espíritu Santo ri ndiyoꞌon kꞌaslen, y ja rijaꞌ kꞌisiyon
         ruqꞌij ruchuqꞌaꞌ ri mak ri xa kamik ndukꞌen pe chaqe. Y riꞌ roma xe jun qabꞌanun rikꞌin
         ri Cristo Jesús. 3 Porque rikꞌin ri xqatij qaqꞌij chin xqabꞌen ri ndubꞌij ri ley ruyoꞌon pe ri Dios,
         ma xkꞌis ta ruchuqꞌaꞌ ri mak, porque nixta jun wineq nditiker ndubꞌen nojel ri ndubꞌij
         ri ley, pero ri Dios chin xojrukal xuteq pe ri Rukꞌajol chochꞌulew y xuyaꞌ jun cuerpo
         chare achel qa-cuerpo roj wineq ri roj aj mak, pero rijaꞌ kin ma aj mak ta, y ri Dios
         xujech pa kamik chutojik ri qamak y keriꞌ xukꞌis ruchuqꞌaꞌ ri mak.+4 Keriꞌ xubꞌen ri Dios, chin keriꞌ ri chojmilej kꞌaslen ri ndubꞌij ri ley chi ndikꞌatzin
         ndiqakꞌuaj roj wineq, kin ndiqꞌalajin pa qakꞌaslen roj ri ma roj ukꞌuan chi ta roma
         ri itzel teq rayinik chin ri qa-cuerpo, xa kin roj ukꞌuan roma ri Espíritu Santo.+5 Porque ri wineq ri eꞌukꞌuan roma ri itzel teq rayinik chin ri ki-cuerpo, xa kin bꞌaneq
         kánima chirij ri itzel teq rayinik riꞌ, jakꞌa ri eꞌukꞌuan roma ri Espíritu Santo,
         kin ja ri ndirajoꞌ ri Espíritu+ ri bꞌaneq kánima chirij chin ndikibꞌen. 6 Ri bꞌaneq kánima chirij ri itzel teq rayinik, kamik ndukꞌen pe+ chake, jakꞌa ri bꞌaneq kánima chirij ri ndirajoꞌ ri Espíritu Santo, uxlanen ndukꞌen
         pe pa kánima y ndukꞌen pe chuqaꞌ ri kꞌaslen ma ndikꞌis ta.+7 Porque ri bꞌaneq kánima chirij ri itzel teq rayinik chin ri ki-cuerpo, eyakatajneq
         chirij ri Dios,+ porque ma ndikibꞌen ta ri ndubꞌij ri ley ruyoꞌon pe ri Dios, nixta ngetiker ndikinimaj
         ri ley riꞌ. 8 Romariꞌ ri eꞌukꞌuan roma ri itzel teq rayinik,+ ma ngetiker ta ndikibꞌen ri ndiqaꞌ chuwech ri Dios.9 Pero ma rix ukꞌuan ta roma ri itzel teq rayinik chin ri i-cuerpo, xa kin rix ukꞌuan
         roma ri Espíritu Santo, porque ri Espíritu Santo chin ri Dios kin kꞌo pa iwánima.+ Y si jun wineq maneq pa ránima ri Espíritu pataneq rikꞌin ri Cristo, ri jun riꞌ ma
         richin ta ri Cristo. 10 Pero si kꞌo ri Cristo pa iwánima,+ maske ri i-cuerpo ndiken e roma ri mak, ri iwánima kꞌo rukꞌaslen, porque ri Dios
         rubꞌanun chiwa chi nixta jun imak iweqalen chuwech rijaꞌ. 11 Y si kꞌo pa iwánima ri Espíritu chin ri Dios ri xkꞌastajbꞌan pe ri Jesús chikikajal
         ri animaꞌiꞌ,+ rijaꞌ ri xkꞌastajbꞌan pe ri Cristo, kin xtuyaꞌ chuqaꞌ rukꞌaslen ri i-cuerpo+ ri xa ndiken wi e, y keriꞌ ndibꞌanatej porque kin pa iwánima kꞌo ri Espíritu chin
         ri Dios.12 Romariꞌ hermanos, roj kin kꞌas chiqij chi ndiqabꞌen ri ndirajoꞌ ri Espíritu Santo,
         pero ma kꞌas ta chiqij chi ndiqabꞌen ri itzel teq rayinik chin ri qa-cuerpo. 13 Porque si ri ikꞌaslen ukꞌuan roma ri itzel teq rayinik, riꞌ ndukꞌen pe kamik chin
         jumul chiwa. Pero si rikꞌin ruchuqꞌaꞌ ri Espíritu Santo ndikamisaj ri itzel teq rayinik
         ngeꞌibꞌanalaꞌ, riꞌ ndukꞌen pe kꞌaslen+ chin jumul chiwa.14 Porque konojel ri eꞌukꞌuan roma ri Espíritu chin ri Dios, kin eralkꞌuaꞌl ri Dios.+15 Porque rix ma xyoꞌox ta pa iwánima jun espíritu ri ngixruxim chik chuxeꞌ ruchuqꞌaꞌ
         ri mak, chin ta ndixibꞌij+ chik iwiꞌ chi ri Dios nduyaꞌ castigo chiwa. Pa rukꞌexel riꞌ, rix kin ja ri Espíritu
         Santo yoꞌon pa iwánima, y roma ri xubꞌen pa ikꞌaslen, ri Dios xuyaꞌ rubꞌiꞌ chiwij
         chin xixok ralkꞌuaꞌl. Y ja Espíritu riꞌ ndibꞌanun chaqe chi ndiqabꞌij ¡Nataꞌ!+ chare ri Tataꞌaj Dios. 16 Y ja ri Espíritu Santo ri ndiyoꞌon pa qánima chi ndiqanaꞌ chi qetzij roj ralkꞌuaꞌl
         ri Dios. 17 Y roma roj ralkꞌuaꞌl chik ri Dios, kin nduyaꞌ chaqe ri rusujun kan,+ y kꞌo ri ruyoꞌon chik chare ri Cristo ri ndiyoꞌox chuqaꞌ chaqe roj. Pero ndikꞌatzin
         ndiqaqꞌasaj kꞌayew+ achel rijaꞌ, chin keriꞌ ndikꞌojeꞌ qaqꞌij rikꞌin, chupan ri nimalej ruqꞌij rijaꞌ.Ri nimalej ruqꞌij ri Dios kin xtiqꞌalajin pa kikꞌaslen ri eralkꞌuaꞌl18 Porque riyin nukꞌoxoman chi ri kꞌayew ri ngeqaqꞌasaj chupan re tiempo rojkꞌo, ma jubꞌaꞌ
         junan rikꞌin ri nimalej ruqꞌij ri Dios ri kꞌo jun qꞌij xtiqꞌalajrisex+ chiqawech. 19 Nojel ri ebꞌanun roma ri Dios bꞌaneq kánima chiroyobꞌexik+ ri qꞌij riꞌ, atoq ndiqꞌalajrisex achike ri eqetzij ralkꞌuaꞌl ri Dios.+20 Porque nojel ri ebꞌanun roma ri Dios, wokami ma ngekꞌatzin chi ta achel ri kikꞌaꞌtz
         xyoꞌox roma ri Dios, pero ma roma ta keriꞌ xkajoꞌ rejeꞌ, xa kin ja ri Dios xbꞌanun+ keriꞌ chake, chin ndikoyobꞌej ri qꞌij atoq xtiqꞌalajrisex achike ri eqetzij ralkꞌuaꞌl
         ri Dios. 21 Atoq nduqaqa ri qꞌij riꞌ, ri ebꞌanun roma ri Dios ngekolotej chuxeꞌ ruchuqꞌaꞌ ri rijixik
         ri ekꞌo wi wokami,+ ngesoqꞌopitej chin ngekꞌojeꞌ chupan ri nimalej ruqꞌij ri Dios junan kikꞌin ri eralkꞌuaꞌl
         ri Dios. 22 Keriꞌ nibꞌij chiwa porque qetaman chi nojel ri ebꞌanun roma ri Dios, konojel junan
         ngejila xe jampeꞌ ojer hasta re qꞌij reꞌ y ndikiqꞌasaj qꞌaxomal achel jun ixaq ri
         yaméra ndalan qa. 23 Y ma xe ta rejeꞌ ngejila, jajun chuqaꞌ roj ri kꞌo chik ri Espíritu Santo+ pa qánima, y ja ri Espíritu Santo ri nabꞌey sipanik xuyaꞌ ri Dios chaqe, retal chi
         kꞌo chik más nduyaꞌ. Y roj qoyobꞌen ri qꞌij atoq kin xtiqꞌalajin chi ri Dios xuyaꞌ
         rubꞌiꞌ chiqij chin xojok ralkꞌuaꞌl, y xtiqꞌalajin chuqaꞌ chi xulaqꞌ ri qa-cuerpo chin
         xojrelesaj pa ruqꞌaꞌ ri tzꞌamayon qichin. 24 Y roj rukolon chin ndiqoyobꞌej+ ri qꞌij riꞌ, pero xa ta kꞌo chik qikꞌin ri qoyobꞌen, ¿achike ndikꞌatzin chi ndiqoyobꞌej?
         Y, ¿achike kꞌa jun ri ndiroyobꞌej ri kꞌo chik rikꞌin? Ma jun. 25 Pero si qoyobꞌen ri kꞌajani tuyaꞌ ri Dios chaqe, kin rikꞌin nojel qánima ndiqoyobꞌej
         y ma ndikꞌo ta qakꞌuꞌx chiroyobꞌexik.26 Y keriꞌ chuqaꞌ ri Espíritu Santo ngojrutoꞌ roma maneq ok ruchuqꞌaꞌ qánima, porque
         ma qetaman ta achike ri qitz méra ndikꞌatzin ndiqakꞌutuj pa qa-oración, pero ri Espíritu
         ndichꞌaꞌa pa qakꞌexel chare ri Dios, y hasta ndijila rikꞌin tzij maneq rubꞌixik chochꞌulew
         atoq ndichꞌaꞌa pa qakꞌexel. 27 Y ri Dios ri ndinikꞌon kánima+ ri wineq, kin retaman ri ndirajoꞌ ndubꞌij ri Espíritu Santo pa qakꞌexel, porque kin
         ja ri rurayibꞌel ri Dios ri ndukꞌutuj pa qawiꞌ roj ri loqꞌolej rutinamit ri Dios.Nixta jun nditiker pa qaqꞌaꞌ roma rojkꞌo pa ruqꞌaꞌ ri Dios28 Y roj ri ndiqajoꞌ ri Dios, qetaman chi nojel ri ngebꞌanatej pa qakꞌaslen, rijaꞌ ndubꞌen
         chare chi kꞌo utz ndukꞌen pe chaqe. Keriꞌ ndubꞌen chaqe roj ri roj royon,+ porque keriꞌ wi rubꞌanun pe ruwech pa qawiꞌ. 29 Porque rijaꞌ xe jampeꞌ pa nabꞌey kin retaman wi pe kiwech+ ri eruchaꞌon chin ngeꞌok loqꞌolej achel ri Rukꞌajol,+ chin keriꞌ ja ri Rukꞌajol ri nimalaꞌtz chikiwech ekꞌiy ruchaqꞌ. 30 Y ri echaꞌon pe, xeroyoj+ chin xkiyaꞌ kánima chare, y ri xeroyoj xubꞌen chake chi nixta jun kimak ndikeqalej+ chuwech, y ri nixta jun kimak keqalen, xubꞌen chake chi ndikꞌojeꞌ kiqꞌij chupan ri
         nimalej ruqꞌij rijaꞌ.31 ¿Achike ndiqabꞌij pa ruwiꞌ nojel reꞌ? Nojel reꞌ ndukꞌut chiqawech chi ri Dios kꞌo
         qikꞌin chin ngojrutoꞌ, romariꞌ ma jun ndubꞌen si kꞌo ndiyakatej pe chiqij.+32 Ri Dios hasta ri Rukꞌajol ma xupoqonaj ta xuteq pe+ chochꞌulew chin xken chujoyowaxik qawech roj ri qataqin rijaꞌ. Y si xuteq yan pe
         ri Rukꞌajol, ¿ruyon kꞌa ma xtuyaꞌ ta pe ri chꞌaqa chik ru-favor chaqe? 33 ¿Kꞌo kami jun ndisujun chuwech ri Dios chiqij roj ri roj chaꞌon roma rijaꞌ,+ y nduchꞌek ri sujunik riꞌ? Nixta jun. Porque ja ri Dios bꞌanayon chi nixta jun qamak
         qeqalen chuwech. 34 Y nixta jun chuqaꞌ nditiker chiqij chin ta ngojruteq chupan ri castigo nduyaꞌ ri Dios,
         porque ja ri Cristo Jesús xken qoma chutojik ri qamak, y ma xe ta riꞌ, keriꞌ chuqaꞌ
         xkꞌastajbꞌex pe chikikajal ri animaꞌiꞌ, y wokami kꞌo e chikaj pa rikiqꞌaꞌ ri Dios,
         y ndukꞌutuj chi ndikuyutej qamak.+35 ¿Kꞌo kami jun achike ngojelesan pa ruqꞌaꞌ ri Cristo ri tzꞌan ngojrajoꞌ? Nixta jun.
         Nixta ri kꞌayew,+ nixta ri qꞌaxomal, nixta ri ngojtzeqlebꞌex chin ndibꞌan itzel chaqe, nixta ri wayijal,+ nixta ri maneq ok qachajin, nixta ri jubꞌama ngojkamisex, nixta ri ngojkamisex ta
         rikꞌin espada. Ma jun chikiwech nojel reꞌ nditiker ngojrelesaj e. 36 Achel tzꞌibꞌan kan chupan ri rutzij ri Dios ri kereꞌ ndubꞌij:Roma rat qataqin, qꞌij-qꞌij ndirayix ri qakamik,Ndibꞌan chaqe achel ndibꞌan chake ri karneꞌl ri nojin chik pa kiwiꞌ chi ngekamisex.+Keriꞌ tzꞌibꞌan kan.37 Pero pa ruwiꞌ nojel ri kꞌayew ndiqaqꞌasaj pa qakꞌaslen, roj más quchuqꞌaꞌ ndiqil chin
         ngojjel chuwech roma ri qatoꞌik+ nduyaꞌ ri Cristo ri ndojowan qichin. 38 Porque kin kuqul nukꞌuꞌx chi nixta ri kamik y ri kꞌaslen, nixta ri ángeles y ri itzel
         teq espíritu, nixta ri ndiqaqꞌasaj pa qakꞌaslen wokami y ri ndiqaqꞌasaj pa qakꞌaslen
         más chiqawech apu, nixta ri espíritus kꞌo uchuqꞌaꞌ pa kiqꞌaꞌ, 39 nixta ri kꞌo e chikaj y ri kꞌo qa chuxeꞌ ri rochꞌulew, nixta jun ri ebꞌanun roma ri
         Dios ngetiker ngojkelesaj e+ chupan ri rajowabꞌel ri Dios,+ y riꞌ roma xe jun qabꞌanun rikꞌin ri Qajaw Cristo Jesús.

Ma konojel ta ri israelitas eralkꞌuaꞌl ri Dios91 Riyin ri xe jun nubꞌanun rikꞌin ri Cristo, ma aqꞌ ta ri nibꞌij chiwa, xa kin qetzij,
         y ri wánima ukꞌuan roma ri Espíritu Santo retaman+ chi re nibꞌij chiwa wokami kin qetzij wi: 2 Riyin santienta bꞌis y kꞌayew ninaꞌ koma ri nuwinaqul. 3 Y hasta wojowan chi tiqaqa royowal ri Dios pa nuwiꞌ y kinelesex e pa ruqꞌaꞌ+ ri Cristo, si rikꞌin ta riꞌ ngekolotej konojel ri nuwinaqul woxpochel. 4 Rejeꞌ e-israelitas, ri achoq chake ri Dios rusujun pe chi nduyaꞌ rubꞌiꞌ chikij chin
         ndubꞌen ralkꞌuaꞌl chake.+ Chikikajal rejeꞌ ruqꞌalajrisan pe ri nimalej ruqꞌij, kikꞌin rejeꞌ erubꞌanun pe pactos,+ y chin kꞌo utz ndukꞌen pe chake rejeꞌ xuyaꞌ pe ri ley+ chare ri Moisés. Chikiwech ri ojer teq katit-kimamaꞌ ri Dios xukꞌut ri achike rubꞌeyal
         ndikiyaꞌ ruqꞌij,+ y kichin chuqaꞌ ri israelitas ri jalajaj teq achike xusuj ri Dios.+5 Rejeꞌ ekiy-kimam kan ri Abraham, ri Isaac y ri Jacob, y chikikajal xuꞌalex ri Jun
         ri xtaq pe roma ri Dios chukolik ri rutinamit. Riꞌ ja ri Jesucristo ri kin Dios wi
         pa ruwiꞌ nojel.+ ¡Kin ta jumul xtiyoꞌox ruqꞌij! Amén.6 Pero ma roma ta ejubꞌaꞌ ok nuwinaqul kitaqin ri Cristo, ma ndubꞌij ta tzij chi ri
         rutzij ri Dios ma xel ta achel runojin rijaꞌ pa kiwiꞌ, porque ma konojel ta ri eriy-rumam
         kan ri Israel eqetzij israelitas+ pa ruwech ri Dios. 7 Y keriꞌ chuqaꞌ ma konojel ta ri eriy-rumam kan ri Abraham+ eralkꞌuaꞌl ri Dios. Porque ri Dios kereꞌ xubꞌij chare: Chikikajal ri riy-rumam kan
         ri akꞌajol Isaac+ xkenchaꞌ ri xkeꞌok nutinamit. 8 Y reꞌ ndubꞌij tzij chi ma konojel ta ri eriy-rumam ri Abraham eqetzij ralkꞌuaꞌl ri
         Dios, xa kin xe ri echaꞌon roma ri Dios chin ndikil ri rusujun,+ xaxe rejeꞌ eralkꞌuaꞌl ri Dios. 9 Porque atoq ri Dios xchꞌaꞌa chare ri Abraham, kereꞌ xusuj chare: Kewaꞌ junaꞌ nginuqaqa
         chik y ri awixjayil Sara ndikꞌojeꞌ jun chꞌuti ral alaꞌ,+ xchajeꞌ.10 Y ma xe ta pa rukꞌaslen ri Abraham xukꞌut ri Dios chi ma konojel ta akꞌolaꞌ ri ngeralkꞌualaj
         rijaꞌ eqetzij ralkꞌuaꞌl ri Dios. Keriꞌ chuqaꞌ xukꞌut ri Dios pa rukꞌaslen ri ojer
         qamamaꞌ Isaac, atoq royobꞌen chik akꞌual ri Rebeca ri rixjayil.+11 Porque atoq kꞌajani keꞌalex ri tioxiꞌ ralkꞌuaꞌl ri Isaac, y kꞌajani tikibꞌen ri utz
         o ma utz ta, ri Dios xuchaꞌ jun chikiwech ri kaꞌiꞌ akꞌolaꞌ, y chiriꞌ nditzꞌetetej
         chi pa ruqꞌaꞌ ri Dios kꞌo chin ngeruchaꞌ+ ri ngeꞌok ralkꞌuaꞌl. 12 Porque atoq kꞌajani keꞌalex ri tioxiꞌ akꞌolaꞌ, ri Dios kereꞌ xubꞌij chare ri Rebeca:
         Ri nimalaꞌtz ndok rusamajel ri chaqꞌilaꞌtz,+ xchajeꞌ. 13 Achel ndubꞌij ri rutzij ri Dios tzꞌibꞌan kan: Ja ri Jacob xinchaꞌ chin xok nutinamit,
         jakꞌa ri Esaú naq.+Pa ruqꞌaꞌ ri Dios kꞌo wi chi ndubꞌen ri ndirajoꞌ ndubꞌen14 ¿Achike ndiqabꞌij pa ruwiꞌ nojel reꞌ? ¿Ma pa ruchojmil ta kami xubꞌen+ ri Dios rikꞌin ri ma xeruchaꞌ ta jujun chin ngeꞌok rutinamit? ¡Ma ke ta riꞌ! 15 Porque ri Dios kereꞌ xubꞌij chare ri Moisés: Ri niwojoꞌ nijoyowaj ruwech, kin nijoyowaj
         ruwech, y ri niwojoꞌ nipoqonaj ruwech, kin nipoqonaj ruwech,+ xchajeꞌ. 16 Y rikꞌin ri keriꞌ xubꞌij, nditzꞌetetej chi ma roma ta jun wineq ndirajoꞌ o nduxikꞌ
         riꞌ, roma ta riꞌ ndijoyowex ruwech roma ri Dios. Ndijoyowex ruwech xa kin xe roma
         ri Dios ndirajoꞌ ndujoyowaj ruwech. 17 Porque tzꞌibꞌan kan chupan ri rutzij ri Dios chi kereꞌ xubꞌij ri Dios chare ri Faraón:
         Xatinyaꞌ pa kiwiꞌ ri aj Egipto, chin ndiqꞌalajin chi ri wuchuqꞌaꞌ+ más nim ke chuwech ri awuchuqꞌaꞌ rat. Y keriꞌ konojel wineq ndikiyaꞌ utzulej nutzijol,
         xchajeꞌ. 18 Y rikꞌin ri keriꞌ xubꞌij, nditzꞌetetej chi ri Dios ndujoyowaj ruwech ri wineq ri ndirajoꞌ
         ndujoyowaj ruwech, y ndukowirisaj ránima ri wineq ri ndirajoꞌ ndukowirisaj ránima.+19 Pero rikꞌin jubꞌaꞌ kꞌo jun ri kereꞌ xtubꞌij: Si rikꞌin ri Dios kꞌo wi chi ndubꞌen
         ri ndirajoꞌ ndubꞌen pa qawiꞌ roj wineq, ¿utz kami ndubꞌen chi ndukꞌusaj pa qawiꞌ chi
         roj aj mak,+ xu maneq cheꞌel ndiqapabꞌaꞌ qiꞌ chuwech ri achike ndirajoꞌ ndubꞌen?+20 Pero riyin kereꞌ rutzolixik rutzij niyaꞌ ri ndibꞌiꞌin keriꞌ: ¿Achike kꞌa ok rat pa
         atzij chin ngachꞌojin chare ri Dios? ¿La ndubꞌij kami jun bꞌambꞌel bꞌanun rikꞌin chꞌabꞌeq
         chare ri bꞌanayon richin: Achike roma kereꞌ xabꞌen chuwa?+21 ¿Ma pa ruqꞌaꞌ ta kami ri bꞌanuy bꞌojoꞌy kꞌo chin ndubꞌen ri ndirajoꞌ rikꞌin ri chꞌabꞌeq
         ndusamajij? Jaꞌn, kin pa ruqꞌaꞌ rijaꞌ kꞌo chin ndubꞌen jun bꞌambꞌel ri nim reqalen
         chikiwech ri wineq o jun bꞌambꞌel ri maneq ok reqalen.+22 Keriꞌ chuqaꞌ pa ruqꞌaꞌ ri Dios kꞌo ri achike ndirajoꞌ ndubꞌen. Rijaꞌ maske xrajoꞌ
         xukꞌut ri nimalej ruchuqꞌaꞌ y ri royowal, pero erukochꞌon+ wi pe ri wineq ri kin erukꞌulun chi ndiqaqa pa kiwiꞌ ri castigo nduyaꞌ rijaꞌ chin
         ndikꞌis kiqꞌij.+23 Keriꞌ xubꞌen rijaꞌ chin xuqꞌalajrisaj ri nimalej y utzulej runoꞌoj chikiwech ri wineq
         ri kin xe jampeꞌ pa nabꞌey erunabꞌan chin ndujoyowaj kiwech y ndikꞌojeꞌ kiqꞌij+ chupan ri nimalej ruqꞌij rijaꞌ. 24 Y chikikajal ri ndijoyowex kiwech, rojkꞌo roj ri roj oyon+ pe roma ri Dios chikikajal ri israelitas y chikikajal ri ma israelitas ta.+25 Y kin pa ruqꞌaꞌ ri Dios kꞌo wi chin ngeruchaꞌ ri ndujoyowaj kiwech. Keriꞌ ndiqꞌalajin
         chupan ri rutzꞌibꞌan kan ri profeta Oseas, atoq ri Dios kereꞌ xubꞌij:Ri ma enutinamit ta, kꞌo jun qꞌij nibꞌij nutinamit chake.+Ri ma ngenwojoꞌ ta, kꞌo jun qꞌij ngenwojoꞌ.26 Y ndubꞌij chuqaꞌ:Apeꞌ xbꞌix chake: Rix ma rix ta nutinamit,Chiriꞌ ndibꞌix chake: Rix ralkꞌuaꞌl ri Kꞌaslik Dios.+27 Y keriꞌ chuqaꞌ ri profeta Isaías kereꞌ xubꞌij kan pa kiwiꞌ ri israelitas: Maske ri
         israelitas kin esantienta achel ri sanayiꞌ kꞌo chuchiꞌ ri mar,+ xa ejubꞌaꞌ ok ri ngekolotej.+28 Porque kin qetzij wi chi ri Ajaw ndubꞌen ri xubꞌij, y pa jumel ruwech nduyaꞌ castigo
         pa kiwiꞌ ri aj rochꞌulew.+29 Y kereꞌ chuqaꞌ xubꞌij ri profeta Isaías nabꞌey chi xbꞌanatej:Si ri Ajaw ri kꞌo nojel uchuqꞌaꞌ pa ruqꞌaꞌ man ta xuyaꞌ qꞌij chi xekꞌaseꞌ kan jujun
         qawinaqul israelitas,Xa xbꞌanatej ta qikꞌin achel xbꞌanatej kikꞌin ri aj Sodoma y xqakꞌulwachij ta achel
         xkikꞌulwachij ri aj Gomorra+ ri xkꞌis kiqꞌij.Keriꞌ xubꞌij ri Isaías.30 ¿Achike ndiqabꞌij pa ruwiꞌ nojel reꞌ? Nojel reꞌ ndukꞌut chiqawech chi ri ma israelitas
         ta, maske ma ndikitij ta kiqꞌij chi nixta jun kimak ndikeqalej chuwech ri Dios, kin
         ja yan chik rejeꞌ xkil chi nixta jun kimak ndikeqalej chuwech, y riꞌ roma xkitaqij
         ri Jesucristo.+31 Jakꞌa ri israelitas ri ndikitij kiqꞌij chi ndikibꞌen ri ndubꞌij ri ley+ xyoꞌox chare ri Moisés, rejeꞌ rikꞌin ri keriꞌ ndikibꞌen xkajoꞌ ta xkil chi nixta
         jun kimak ndikeqalej chuwech ri Dios, pero ma xkil ta. 32 ¿Achike roma? Porque ma xkitaqij ta ri Jesucristo chin ta ma jun kimak xkeqalej chuwech
         ri Dios, xaxe xkitij kiqꞌij chin xkibꞌen ri ndubꞌij ri ley. Romariꞌ, achel ta xkipajkꞌilaꞌ
         kaqen chuwech abꞌej,+ y ri abꞌej riꞌ ja ri Jesucristo. 33 Achel tzꞌibꞌan kan chupan ri rutzij ri Dios, ri kereꞌ ndubꞌij:Tiyaꞌ cuenta chare, pa tinamit Sión riyin niyaꞌ jun nusamajel ri nijunumaj rikꞌin
         jun abꞌejRi achoq chuwech ndikipajkꞌij kaqen ri wineq, jun abꞌej ri ndubꞌen chake chi ngetzaq.Y ri nditaqin richin rijaꞌ, ma jumbꞌey xtikꞌixbꞌisex, porque kin ndiyoꞌox wi chare
         ri sujun kan.

Ri israelitas y ri utzulej teq tzij chin kolotajik101 Hermanos, nibꞌij chiwa chi ri ndurayij ri wánima y ri jumul nikꞌutuj pa nu-oración
         pa kiwiꞌ ri nuwinaqul israelitas, ja chi ngekolotej.+2 Porque riyin nutzꞌeton pe chi rejeꞌ kin ndikitij kiqꞌij chi ndikibꞌen ri ndubꞌij ri
         Dios,+ pero ma kikꞌoxoman ta ri qitz méra rubꞌeyal chin ndikibꞌen. 3 Porque rejeꞌ ma kikꞌoxoman ta chi ja ri Dios ndibꞌanun chi nixta jun rumak ndireqalej
         jun wineq, y romariꞌ xa kiyon chikiwech kikanon qa jun chik rubꞌeyal+ chin ta ma jun kimak ndikeqalej,+ y kiyoꞌon kan rokacheq chuwech ri rubꞌeyal ri rukꞌutun kan ri Dios. 4 Porque rikꞌin ri xubꞌen ri Cristo, xbꞌanatej nojel ri achike roma ri Dios xuyaꞌ pe
         ri ley, porque ri Cristo kin xubꞌen nojel ri ndubꞌij ri ley, y keriꞌ konojel ri xtikitaqij
         rijaꞌ, nixta jun kimak ndikeqalej chuwech ri Dios.+5 Porque ri Moisés pa ruwiꞌ ri achike ndikꞌatzin ndubꞌen jun wineq chin nixta jun mak
         ndireqalej chuwech ri Dios, kereꞌ rutzꞌibꞌan kan chupan ri ley: Ri ndibꞌanun nojel
         ri ndubꞌij re ley reꞌ, kin ndiril ri qetzij kꞌaslen+ ri nduyaꞌ ri Dios. Keriꞌ rutzꞌibꞌan kan. 6 Pero chupan chuqaꞌ ri ley, ndukꞌut ri kꞌakꞌakꞌ rubꞌeyal chin nixta jun mak ndireqalej
         jun wineq chuwech ri Dios, y riꞌ roma ndutaqij ri Jesucristo. Porque ri ley tzꞌibꞌan
         kan ndubꞌij chuqaꞌ: Ma tabꞌij pa awánima: ¿Achike jun wineq xtibꞌa e chikaj? Keriꞌ
         ndubꞌij chupan ri ley chi ma tiqabꞌij. Porque ri keriꞌ ndabꞌij, ndubꞌij tzij chi ndawojoꞌ
         ndabꞌen ri xe ri Dios nditiker ndubꞌen, porque ndawojoꞌ ndabꞌen chi ndiqaqa chi pe
         ri Cristo+ chochꞌulew. 7 Y ri ley ndubꞌij chuqaꞌ: Ma tabꞌij pa awánima: ¿Achike jun wineq xtiqaqa qa chupan
         ri rar siwan? Keriꞌ chuqaꞌ ndubꞌij chupan ri ley chi ma tiqabꞌij. Porque ri keriꞌ
         ndabꞌij, ndubꞌij tzij chi ndawojoꞌ ndabꞌen ri xe ri Dios nditiker ndubꞌen, porque
         ndawojoꞌ chi ndekꞌamer qa ri Cristo chikikajal ri animaꞌiꞌ, y ri Dios xrelesaj yan
         pe+ chiriꞌ. 8 Pero, ¿achike qitz méra ndubꞌij ri rutzij ri Dios pa ruwiꞌ ri nixta jun amak ndaweqalej
         chuwech? Ri ndubꞌij, jareꞌ: Chiꞌanaqaj kꞌo ri rutzij, pa achiꞌ y pa awánima kꞌo wi.+ Keriꞌ ndubꞌij ri tzꞌibꞌan kan. Y ja tzij riꞌ ri ndiqatzijoj roj, tzij ri ndubꞌij
         chi ndikꞌatzin ndataqij ri Jesucristo. 9 Ndubꞌij chi ndikꞌatzin ndabꞌij rikꞌin achiꞌ chi ja ri Jesús ri Awajaw,+ y ndikꞌatzin chuqaꞌ chi rikꞌin awánima ndataqij chi ri Dios xukꞌastajbꞌaꞌ pe chikikajal
         ri animaꞌiꞌ.+ Si keriꞌ ndabꞌen, kin ngakolotej wi. 10 Porque rikꞌin awánima ndataqij ri Jesucristo, chin keriꞌ ri Dios ndubꞌen chawa chi
         nixta jun amak ndaweqalej chuwech, y rikꞌin achiꞌ ndabꞌij chi ja rijaꞌ ri Kolonel
         chin ngakolotej. 11 Achel ndubꞌij chupan ri rutzij ri Dios: Konojel ri ngetaqin richin rijaꞌ ma jumbꞌey
         xkekꞌixbꞌisex,+ porque kin ndiyoꞌox wi chake ri sujun kan. Keriꞌ tzꞌibꞌan kan.12 Porque chuwech ri Dios, junan kiwech ri israelitas y ri ma israelitas ta,+ porque rijaꞌ Ajaw pa kiwiꞌ konojel wineq.+ Y tzꞌan favor nduyaꞌ pa kiwiꞌ konojel ri wineq ri ndikikꞌutuj kikolotajik chare.
         13 Porque ri rutzij ri Dios kereꞌ ndubꞌij: Konojel ri ngekꞌutun kitoꞌik+ chare ri Ajaw, kin ngekolotej wi. 14 Pero, ¿achike modo ndikikꞌutuj ri wineq kitoꞌik chare, si xa ma kitaqin ta chi ja
         rijaꞌ ri Kolonel? y, ¿achike modo ndikitaqij ri Cristo, si ma kakꞌaxan ta achike rijaꞌ?+ y, ¿achike modo xtikakꞌaxaj achike rijaꞌ, si ma jun xtiyoꞌon rutzijol chake?+15 Y, ¿achike modo xkebꞌa ri ngeyoꞌon utzulej rutzijol ri Cristo si ma jun nditaqo e
         kichin? Porque chupan ri rutzij ri Dios kereꞌ ndubꞌij: ¡Kin tzꞌan ndikikot ri awánima,
         atoq ngetuqaqa ri ekꞌamayon pe rutzijol ri utzulej teq tzij chin kolotajik!+ Keriꞌ ndubꞌij ri rutzij ri Dios.16 Pero ma konojel ta kitaqin ri utzulej teq tzij chin kolotajik, achel ndubꞌij ri tzꞌibꞌan
         kan roma ri profeta Isaías: Ajaw, ¿kꞌo kami xetaqin ri qabꞌiꞌin pe pa abꞌiꞌ?+ Keriꞌ tzꞌibꞌan kan. 17 Y keriꞌ kꞌa, chin ndalex pe pa awánima chi ndataqij ri Cristo, ndikꞌatzin ndawakꞌaxaj
         ri utzulej teq tzij+ ri nditzijox, y ri utzulej teq tzij nditzijox, ja ri ndichꞌaꞌa pa ruwiꞌ ri Cristo.18 Pero riyin nibꞌij: ¿La ma xkakꞌaxaj ta kami ri wineq re utzulej tzij reꞌ? Kin xkakꞌaxaj
         wi. Porque chupan ri rutzij ri Dios kereꞌ ndubꞌij:Chuwech nojel ri rochꞌulew xakꞌaxex kitzij ri ngetzijon ri rutzij ri Dios,+Hasta ri lugar más nej chin ri rochꞌulew xbꞌeqaqa ri kitzij.Keriꞌ ndubꞌij ri tzꞌibꞌan kan.19 Pero nibꞌij chuqaꞌ: ¿La ma xkikꞌoxomaj ta kami ri nuwinaqul israelitas re tzij reꞌ?
         ¡Xkikꞌoxomaj wi! Nabꞌey niwojoꞌ chi ndiqatzꞌet ri rutzij ri Dios ri rutzꞌibꞌan kan
         ri Moisés ri kereꞌ ndubꞌij:Nduqaqa jun qꞌij atoq nibꞌen chiwa chi ndiqꞌaxa iwánimaChirij jun tinamit ri ma nutinamit ta.Y nibꞌen chiwa chi ndipuꞌun iwoyowal+ chakePorque niyaꞌ ri nu-favor pa kiwiꞌ, maske pa iwech rix, rejeꞌ ma jun kinoꞌoj.20 Y keriꞌ chuqaꞌ ri profeta Isaías ma xuxibꞌij ta riꞌ chin xutzꞌibꞌaj ri xubꞌij kan
         ri Dios:Xinyaꞌ qꞌij chi xinkil ri ma nginikikanoj ta,Y xinqꞌalajrisaj wiꞌ chikiwech ri ma ndikikꞌutuj ta razón+ achike riyin.Keriꞌ ndubꞌij ri tzꞌibꞌan kan.21 Pero chupan ri wuj rutzꞌibꞌan kan ri Isaías, ri Dios kereꞌ rubꞌiꞌin kan pa kiwiꞌ ri
         nuwinaqul israelitas: Nojel qꞌij nulibꞌan nuqꞌaꞌ chin nikꞌen apu kiwech jun tinamit
         ri ma ndikinimaj ta nutzij, y ja ri ma ndiqaꞌ ta chinuwech ri ngekibꞌanalaꞌ.+

Ri Dios ma erumalin ta kan ri israelitas111 Romariꞌ nikꞌutuj razón, ¿la xerumalij kami kan ri Dios ri rutinamit Israel?+ ¡Ma ke ta riꞌ! Tiyaꞌ cuenta chare chi riyin, yin israelita,+ chin ru-tribu ri Benjamín,+ jun riy-rumam kan ri Abraham, y kꞌamon nuwech roma ri Dios. 2 Ri Dios xe jampeꞌ pa nabꞌey+ xeruchaꞌ ri israelitas chin xeꞌok rutinamit, y ma erumalin ta kan.+ ¿Ma iwetaman ta kꞌa ri ndubꞌij ri rutzij ri Dios pa ruwiꞌ ri profeta Elías, ri xchꞌaꞌa
         rikꞌin ri Dios chin xerusujuj ri israelitas chuwech? 3 Rijaꞌ kereꞌ xubꞌij: Ajaw, xekikamisaj ri chꞌaqa chik a-profetas, xekiwulij ri altares
         ri apeꞌ ndiyoꞌox aqꞌij, y xaxe chik riyin yinkꞌo kan, y nginikikanoj chin nginikikamisaj.+4 Pero, ¿achike xubꞌij pe ri Dios chare? Ri Dios kereꞌ xubꞌij: Ma ayon ta ratkꞌo, porque
         riyin kꞌa enukolon 7,000 achiꞌaꞌ chin ndikiyaꞌ nuqꞌij, achiꞌaꞌ ri ma jumbꞌey kiqꞌochon
         kichꞌek chuwech ri tiox rubꞌiniꞌan Baal.* Keriꞌ xubꞌij ri Dios chare ri Elías. 5 Y keriꞌ chuqaꞌ chupan re tiempo rojkꞌo, kꞌa rojkꞌo jubꞌaꞌ israelitas ri roj chaꞌon
         roma ri Dios chin nduyaꞌ ri ru-favor pa qawiꞌ.+6 Y ri xojchaꞌox, ma roma ta kꞌo utzulej teq achike xeqabꞌanalaꞌ, porque xa ta xojchaꞌox
         roma kꞌo utz qabꞌanaloꞌon pe, ri favor yoꞌon pa qawiꞌ chi xojchaꞌox, man ta ndiqꞌalajin
         chi favor+ ruyoꞌon pe ri Dios. 7 ¿Achike kꞌa ndiqabꞌij pa ruwiꞌ nojel reꞌ? Ri ndiqabꞌij, jareꞌ: Ri ru-favor ri Dios
         ri tzꞌan xkajoꞌ xkil ri israelitas, ekꞌiy chikiwech rejeꞌ ma xkil ta,+ y xa xkowirisex ri kánima. Pero roj ri roj chaꞌon roma ri Dios, kin xqil wi. 8 Achel tzꞌibꞌan kan pa kiwiꞌ ri nuwinaqul chupan ri rutzij ri Dios, ri kereꞌ ndubꞌij:
         Ri Dios xubꞌen chake achel sikirneq ri kinoꞌoj. Rikꞌin ri kiwech achel ma ngetzuꞌun
         ta, y rikꞌin ri kixikin achel ma ngeꞌakꞌaxan ta,+ y kꞌa keriꞌ kibꞌanun wokami.+9 Y ri David kereꞌ xubꞌij kan:Ri nimalej teq waꞌin ngekibꞌanalaꞌ, kin ta xtok trampa+ ri nditzꞌamo kichin, kin ta xtubꞌen chi ndikinaꞌ chi achel utz kibꞌanun chuwech ri
         Dios.Y kin ta xtok qa tzaqoy kichin, chin ndiqaqa pa kiwiꞌ ri castigo nduyaꞌ ri Dios.10 Kin ta xtiqꞌeqꞌumer qa ri kinoꞌoj, chin ma ndikikꞌoxomaj ta ri ndikitzꞌet.Y kin ta chin jumul xtilukuluꞌ qa ri rokacheq chuxeꞌ al teq eqaꞌ.+Roma xetzaq ri israelitas, ri Dios xukꞌen pe kolotajik chake ri ma israelitas ta11 Y rikꞌin ri qabꞌiꞌin pe, ¿la ndubꞌij kami tzij chi jumul xetzaq ri nuwinaqul israelitas
         atoq achel xkipajkꞌilaꞌ kaqen rikꞌin ri ma xkitaqij ta ri Jesucristo? ¡Ma chin ta
         jumul! Qetzij wi chi xetzaq, pero riꞌ xubꞌen chi ri Dios xukꞌen pe kolotajik chake
         ri ma israelitas ta,+ chin keriꞌ ri israelitas ndiqꞌaxa kánima chikij ri ma israelitas ta y nditzolij pe
         kánima+ rikꞌin ri Dios. 12 Y roma xetzaq ri israelitas, xkꞌojeꞌ ri favor nduyaꞌ ri Dios pa kiwiꞌ jalajaj kiwech
         wineq chochꞌulew. Ri israelitas kin ma xkil ta ri favor nduyaꞌ ri Dios, y romariꞌ
         xkꞌojeꞌ ri favor nduyaꞌ ri Dios pa kiwiꞌ ri ma israelitas ta. Y romariꞌ, ¡kin más
         kꞌiy favor ndukꞌen pe, atoq ri israelitas nditzolij chi pe kánima rikꞌin ri Dios!13 Chiwa rix ri ma rix israelitas ta nibꞌij: Riyin yin apóstol taqon roma ri Dios chin
         nibꞌen ri rusamaj chiꞌikajal,+ y kin nitij nuqꞌij nibꞌen utz chare ri samaj riꞌ. 14 Keriꞌ nibꞌen chin rikꞌin ta riꞌ, ri nuwinaqul israelitas ndikirayij ri ruyoꞌon ri
         Dios chiwa rix, y ekꞌo ta jujun chikikajal ngekolotej.+15 Y si roma xemalix kan jubꞌaꞌ ri israelitas, ri Dios xukꞌen apu kiwech ri jalajaj kiwech
         wineq, kin más kꞌiy utz ndukꞌen pe atoq ndikꞌan chi apu kiwech ri israelitas roma
         ri Dios. Kin achel ta ngekꞌastajbꞌex pe+ chikikajal ri animaꞌiꞌ chin ndikꞌojeꞌ chi pe kikꞌaslen keriꞌ. 16 Ri ojer teq katit-kimamaꞌ ri israelitas kin xechaꞌox wi roma ri Dios. Rejeꞌ eꞌachel
         ri nabꞌey teq kaxlan wey ri ngeꞌelesex rikꞌin jun siraj keꞌen y ngesuj chuwech ri
         Dios, y rikꞌin ri ngesuj chuwech ri Dios, nojel ri keꞌen ndok loqꞌolej. Ri ojer teq
         katit-kimamaꞌ eꞌachel chuqaꞌ ruxeꞌ jun cheꞌ ri okuneq loqꞌolej chuwech ri Dios, y
         si loqꞌolej ri eruxeꞌel ri cheꞌ, eloqꞌolej chuqaꞌ ruqꞌaꞌ ri cheꞌ.17 Ri ojer teq katit-kimamaꞌ ri israelitas eꞌachel ruxeꞌ ri cheꞌ rubꞌiniꞌan olivo, ri
         tikon y kin loqꞌolej wi. Pero ekꞌo ruqꞌaꞌ ri xejoqꞌ e. Y rat ri ma rat israelita ta,
         xa rat ruqꞌaꞌ jun aj pa qꞌayis olivo, ri xa ruyon xbꞌeꞌel pe. Pero xabꞌan injertar
         pa kikꞌexel ri ruqꞌaꞌ ri olivo ri xejoqꞌ e, chin xakꞌojeꞌ chikikajal ri ruqꞌaꞌ ri
         olivo tikon, y keriꞌ ri ruchuqꞌaꞌ ri rukꞌaslen ri olivo tikon ndeqꞌax pa akꞌaslen
         chuqaꞌ rat. 18 Romariꞌ, ma tanaꞌ chi kꞌo más aweqalen+ chikiwech ri ruqꞌaꞌ ri olivo tikon, porque si keriꞌ ndabꞌen, takꞌuxlaꞌaj chi ma ja
         ta rat ri tzꞌamayon ruxeꞌ ri olivo, xa kin ja ri ruxeꞌ ri olivo tikon tzꞌamayon awichin
         rat.19 Y rat ma tabꞌij kereꞌ: Xejoqꞌ e jujun ruqꞌaꞌ ri olivo tikon, chin xibꞌan injertar
         yin pa kikꞌexel. 20 Qetzij wi. Pero rejeꞌ xejoqꞌ e roma ma xkitaqij ta ri Jesucristo, y rat xakꞌojeꞌ kan
         pa kikꞌexel, roma xataqij ri Jesucristo. Romariꞌ, ma tanimrisaj awiꞌ,+ xa kin taxibꞌij awiꞌ+ chuwech ri Dios. 21 Porque, si ri Dios ma xupoqonaj ta kiwech, xerujaqꞌ e ri qitz méra ruqꞌaꞌ ri olivo
         tikon, keriꞌ chuqaꞌ ma ndupoqonaj ta awech rat. 22 Tatzꞌetaꞌ kꞌa chi ri Dios kin utz y jabꞌel runoꞌoj kikꞌin ri ngetaqin, pero ma ndupoqonaj
         ta kiwech ri ma ngetaqin ta. Ma xupoqonaj ta kiwech ri xetzaq, y kin utz y jabꞌel
         runoꞌoj xubꞌen chawa rat, pero si ma ngakꞌojeꞌ ta chupan ri favor+ nduyaꞌ rijaꞌ, ngarujaqꞌ e chuqaꞌ rat.23 Y si ri israelitas xtikitaqij ri Ajaw, ngebꞌan chi apu injertar jumbꞌey chirij ri
         olivo tikon, porque ri Dios kin kꞌo ruchuqꞌaꞌ chin ngerubꞌen injertar. 24 Y si rat xachoy pe rikꞌin ri aj pa qꞌayis olivo ri xa ruyon xbꞌeꞌel pe, y xabꞌan apu
         injertar chirij ri olivo tikon, xbꞌan awikꞌin ri ma jumbꞌey ndibꞌan. Y si xabꞌan apu
         injertar rat, más ma cuesta ta ngebꞌan apu injertar ri israelitas ri qitz méra eruqꞌaꞌ
         ri olivo tikon.Ri kikolotajik ri israelitas25 Hermanos, riyin niwojoꞌ chi ndikꞌoxomaj ri ma kin ta qꞌalej rubꞌeyal ojer kan chupan
         ri tiempos eqꞌaxneq pe, pero wokami xqꞌalajrisex, chin keriꞌ ma ndinimrisaj iwiꞌ.
         Y ri xqꞌalajrisex, jareꞌ: Chiqakajal roj israelitas ekꞌo ekꞌiy kikowirisan ri kánima,+ y keriꞌ xtubꞌen ri kánima hasta kꞌa ngekolotej na konojel ri ma israelitas ta ri
         echaꞌon chin ngekolotej. 26 Y kꞌajariꞌ konojel ri nuwinaqul israelitas ngekolotej, achel ndubꞌij chupan ri rutzij
         ri Dios:Chikikajal ri israelitas ndipuꞌun ri Kolonel,+Y nduchꞌajchꞌojrisaj kánima ri eriy-rumam ri Jacob, chin ma ndikibꞌen chik ri ma utz
         ta chin ndibꞌan.27 Y kereꞌ chuqaꞌ ndubꞌij ri Dios chupan ri rutzij:Jareꞌ ri pacto nibꞌen kikꞌin rejeꞌ,+Atoq niwelesaj ri kimak chikij.Keriꞌ rubꞌiꞌin kan ri Dios.28 Kin qetzij chi ekꞌo nuwinaqul israelitas eyakatajneq chirij ri utzulej teq tzij chin
         kolotajik, pero riꞌ chin kꞌo utz xukꞌen pe chiwa rix ma israelitas ta. Pero qetzij
         chuqaꞌ chi ri Dios xeruchaꞌ ri nuwinaqul israelitas y romariꞌ tzꞌan ngerajoꞌ,+ roma keriꞌ rusujun kan chake ri ojer teq katit-kimamaꞌ. 29 Porque ri rusujun ri Dios chi ndubꞌen, kin ndubꞌen wi y ma ndujel ta ruwech rutzij,+ y si ri Dios eroyon ri nuwinaqul israelitas, ma ndutzolij ta chuqaꞌ rutzij. 30 Rubꞌanun kan rix ma xixniman ta chuwech ri Dios,+ pero xjoyowex iwech roma ri Dios, y riꞌ roma ri israelitas ma xeniman ta chuwech.
         31 Keriꞌ chuqaꞌ, ri israelitas ri ma kiniman ta ri Dios, ndipoqonex chik kiwech, y riꞌ
         roma ri Dios xujoyowaj iwech rix. 32 Keriꞌ nibꞌij, porque ri Dios rubꞌiꞌin chi konojel wineq ma ngeniman ta chuwech,+ chin keriꞌ ndujoyowaj kiwech konojel.33 ¡Kin santienta nim ri retamabꞌel y ri runojibꞌal ri Dios, kin achel jun nimalej bꞌeyomal
         keriꞌ! Ma jumbꞌey ngojtiker ndiqakꞌoxomaj+ ri ndubꞌen ruwech rijaꞌ chi ndubꞌen, nixta ngojtiker ndiqakꞌoxomaj ri runoꞌoj ndubꞌen
         chaqe roj wineq. 34 Achel ndubꞌij chupan ri rutzij ri Dios ri tzꞌibꞌan kan: ¿Kꞌo kami jun wineq retaman
         achike ndunojij ri Ajaw? O, ¿kꞌo kami jun wineq xtitiker xtunukꞌ rubꞌeyal chuwech
         ri Dios pa ruwiꞌ ri achike utz chin ndubꞌen?+ Nixta jun. 35 Y, ¿kꞌo kami jun wineq ruyoꞌon nabꞌey jun achike chare ri Dios, chin keriꞌ ri Dios
         ndikꞌatzin ndutzolij rajel-rukꞌexel chare ri jun wineq riꞌ? Nixta jun. Keriꞌ tzꞌibꞌan
         kan. 36 Porque nojel ri ebꞌanun, ja rijaꞌ ri bꞌanayon kichin,+ ja rijaꞌ ri tzꞌamayon kichin, y chin ndikiyaꞌ ruqꞌij rijaꞌ erubꞌanun. ¡Kin ta jumul
         xtiyoꞌox ruqꞌij! Amén.

Ri kꞌakꞌakꞌ kꞌaslen kichin ri kitaqin ri Cristo121 Hermanos, rikꞌin nojel ri qabꞌiꞌin pe, kin qatzꞌeton chi ri Dios tzꞌan rujoyowan qawech.
         Romariꞌ, nikꞌutuj kamelal chiwa chi tijachaꞌ iwiꞌ+ pa ruqꞌaꞌ, achel jun kꞌaslik y loqꞌolej ofrenda ri ndisuj chuwech. Porque kin keriꞌ
         wi rukꞌulun chi ndiyoꞌox ruqꞌij rijaꞌ, y jariꞌ ri ndiqaꞌ chuwech. 2 Ma tibꞌen rix achel ndikibꞌen ri wineq bꞌaneq kánima chirij ri ndusuj ri rochꞌulew,
         xa kin tiyaꞌ qꞌij chare ri Dios chi tuyaꞌ jun kꞌakꞌakꞌ nojibꞌel+ chiwa chin ndijalatej ri ikꞌaslen, y keriꞌ ndiwetamaj ri rurayibꞌel ri Dios, rayibꞌel
         ri kin utz, kin tzꞌaqet y kin ndiqaꞌ chuwech chi ndibꞌan.3 Riyin roma ri favor ruyoꞌon ri Dios pa nuwiꞌ chin nibꞌen ri rusamaj,+ nibꞌij chiwa chiꞌijununal: Ma tinaꞌ chare chi más nim iqꞌij ke chuwech ri rubꞌanun
         ri Dios chiwa. Pa rukꞌexel riꞌ, xa kin tinojilaꞌ utz-utz achike rubꞌanun ri ikꞌaslen,
         y ri ndinojilaꞌ, kin ta rukꞌuan riꞌ rikꞌin ri janipeꞌ rix kꞌiyineq chupan ri kuqubꞌel
         kꞌuxlaj ruyoꞌon ri Ajaw chiwa chiꞌijununal. 4 Porque achel roj wineq kꞌo qa-cuerpo ri kꞌiy ruwachinel ruqꞌa-raqen+ ruchajin, y jalajaj kisamaj ndikibꞌen chikijununal, 5 keriꞌ chuqaꞌ roj ri qataqin ri Cristo, roj kꞌiy, pero xe jun cuerpo qabꞌanun rikꞌin+ rijaꞌ, y roj ruwachinel ruqꞌa-raqen ri ru-cuerpo ri ndiqatolaꞌ qiꞌ chiqawech.6 Ri Dios ruyoꞌon ri ru-favor pa qawiꞌ, y romariꞌ ruyoꞌon jalajaj loqꞌolej teq sipanik
         chaqe+ chin ndiqabꞌen ri rusamaj. Si ri loqꞌolej sipanik yoꞌon chare jun, ja ri nduqꞌalajrisaj
         ri ndubꞌij pe ri Dios pa ránima, ri nduqꞌalajrisaj kin ta rukꞌuan riꞌ rikꞌin ri tijonik
         ruyoꞌon kan ri Ajaw chaqe. 7 Si ri loqꞌolej sipanik yoꞌon chare jun, ja ri ngerubꞌen servir ri eralkꞌuaꞌl ri Dios,
         kin jariꞌ ri tubꞌanaꞌ. Si ri loqꞌolej sipanik yoꞌon chare chik jun, ja ri ngerutijoj
         ri hermanos rikꞌin ri rutzij ri Dios, kin kerutijoj kꞌa. 8 Si ri loqꞌolej sipanik yoꞌon chare chik jun, ja ri nduyaꞌ ruchuqꞌaꞌ ránima jun chik,
         kin jariꞌ ri tubꞌanaꞌ,+ y si ri loqꞌolej sipanik yoꞌon chare chik jun, ja ri ngerutoꞌ ri ndikꞌatzin kitoꞌik,
         ma tukꞌekꞌej, xa kin rikꞌin nojel ránima titoꞌon, y si ri loqꞌolej sipanik yoꞌon chare
         chik jun, ja ri ndukꞌuaj kibꞌey ri hermanos, tutijaꞌ ruqꞌij chi utz kikꞌuaxik+ ndubꞌen, y si ri loqꞌolej sipanik yoꞌon chare chik jun, ja ri ndupoqonaj kiwech chꞌaqa
         chik, tikikot ndipoqonan.Ri ndikꞌatzin ndikibꞌen ri kitaqin chik ri Cristo9 Kixojowan rikꞌin nojel iwánima, tiyaꞌ kan roꞌiwacheq chuwech ri ma utz ta+ y kin tiwoqaj ri utz. 10 Rix ichaqꞌ-inimal iwiꞌ roma itaqin ri Cristo, romariꞌ tiwojoꞌ iwiꞌ chiwech rikꞌin
         nojel iwánima, y tinaꞌ iwiꞌ chiꞌijununal chi más jubꞌaꞌ ok iqꞌij ke chikiwech ri ichaqꞌ-inimal
         iwiꞌ kikꞌin.+11 Titijaꞌ iqꞌij chi ndibꞌen ri samaj ruyoꞌon ri Ajaw chiwa, y ma kixqꞌoran, xa kin rikꞌin
         nojel iwánima tibꞌanaꞌ.12 Tzꞌan kixkikot chiroyobꞌexik ri favor nduyaꞌ ri Dios. Tikochꞌoꞌ ri kꞌayew ndiqꞌasaj
         pa ikꞌaslen, y jumul tibꞌanaꞌ orar.13 Keꞌitoꞌ ri hermanos ri ndikꞌatzin kitoꞌik.+ Ri epataneq jukꞌan chik tinamit, tikꞌamaꞌ apu kiwech chin ndikiqꞌasaj ri aqꞌaꞌ pa
         iwachoch.14 Tikꞌutuj ru-favor ri Dios pa kiwiꞌ ri wineq ri ngixkitzeqlebꞌej chin ndikibꞌen itzel
         chiwa.+ Ja ri utz tikꞌutuj y ma tikꞌutuj chi ndiqaqa kꞌayew pa kiwiꞌ.15 Kixkikot kikꞌin ri ngekikot, y kixoqꞌ kikꞌin ri ngeꞌoqꞌ.+16 Junan ruwech itzij tibꞌanaꞌ chiwech, ma tinimrisaj iwiꞌ,+ xa kin utz tinaꞌ chare ngeꞌiwachibꞌilaj ri maneq ok kiqꞌij. Ma tibꞌen chi achel xe
         ta rix tzꞌan iwetaman chikiwech chꞌaqa chik.17 Ma tibꞌen rukꞌexel+ chake ri ndikibꞌen itzel chiwa, titijaꞌ iqꞌij chi ndibꞌen ri kin utz pa kiwech konojel.
         18 Tibꞌanaꞌ ri janipeꞌ ngixtiker ndibꞌen chin utz ndikꞌuaj iwiꞌ kikꞌin konojel wineq.+19 Hermanos ri tzꞌan ngixinwojoꞌ, nibꞌij chiwa chi ma tibꞌen rukꞌexel+ chare jun ri rubꞌanun itzel chiwa, xa kin tiyaꞌ qꞌij chi ja ri Dios xtiyoꞌon rukꞌexel
         chare. Porque chupan ri rutzij tzꞌibꞌan kan, kereꞌ ndubꞌij: Pa nuqꞌaꞌ riyin kꞌo chin
         niyaꞌ castigo,+ y pa nuqꞌaꞌ riyin kꞌo chin niyaꞌ rukꞌexel. Keriꞌ tzꞌibꞌan kan. 20 Romariꞌ, si ndichꞌumu rupan ri itzel nditzꞌeto awichin, tatzuquꞌ, si ndichaqiꞌj ruchiꞌ,
         tayaꞌ ruyaꞌ.+ Porque si keriꞌ ndabꞌen, kin ndabꞌen chare chi ndikꞌix roma ri ma utz ta rubꞌanun
         chawa. 21 Ma tayaꞌ qꞌij chi ngachꞌakatej pa ruqꞌaꞌ ri ma utz ta, xa kin tabꞌanaꞌ ri utz chin
         ndichꞌakatej pa aqꞌaꞌ ri ma utz ta.

131 Tinimaj kitzij ri kꞌo uchuqꞌaꞌ pa kiqꞌaꞌ pa ruwiꞌ ri itinamit,+ porque nixta jun ri kꞌo uchuqꞌaꞌ pa ruqꞌaꞌ ri man ta ja ri Dios yoyon,+ y konojel ri ekꞌo, ja ri Dios yoyon ri uchuqꞌaꞌ pa kiqꞌaꞌ. 2 Romariꞌ, ri ndupabꞌaꞌ riꞌ chuwech ri kꞌo uchuqꞌaꞌ pa ruqꞌaꞌ pa ruwiꞌ ri tinamit, chuwech
         ri ruyoꞌon ri Dios ndupabꞌaꞌ riꞌ. Y ri keriꞌ ngebꞌanun, ndiyoꞌox castigo pa kiwiꞌ.
         3 Porque ri kꞌo uchuqꞌaꞌ pa kiqꞌaꞌ pa ruwiꞌ ri tinamit ma eyoꞌon ta chin ndikiyaꞌ xibꞌriꞌil
         pa kánima ri ngebꞌanun ri utz,+ xa chin ndikiyaꞌ xibꞌriꞌil pa kánima ri ngebꞌanun itzel teq achike. ¿Ndawojoꞌ rat
         ma ndaxibꞌij ta awiꞌ chuwech ri kꞌo uchuqꞌaꞌ pa ruqꞌaꞌ? Tabꞌanaꞌ ri utz y rijaꞌ utz
         ngarutzꞌet. 4 Porque rijaꞌ rusamajel ri Dios chin ngaruchajij. Pero si ndabꞌen ri ma utz ta, taxibꞌij
         awiꞌ chuwech, roma pa ruqꞌaꞌ rijaꞌ yoꞌon chi nduyaꞌ castigo. Porque rijaꞌ rusamajel
         ri Dios chin nduyaꞌ castigo chare ri ndibꞌanun itzel teq achike. 5 Romariꞌ, ndikꞌatzin ndiqanimaj kitzij+ ri kꞌo uchuqꞌaꞌ pa kiqꞌaꞌ pa ruwiꞌ ri tinamit, ma xe ta chin ma tikiyaꞌ castigo pa
         qawiꞌ, xa kin roma chuqaꞌ ndiqanaꞌ pa qánima chi ri keriꞌ ndiqabꞌen, kin utz chuwech
         ri Dios. 6 Y roma chuqaꞌ riꞌ ndiqataj impuestos, porque ri kꞌo uchuqꞌaꞌ pa kiqꞌaꞌ, erusamajelaꞌ
         ri Dios, y ja samaj riꞌ ri ndikibꞌen.7 Titojoꞌ nojel ri ndikꞌatzin chi nditaj.+ Chare ri ndimolon xa achike na ruwech impuesto, titojoꞌ kꞌa. Keriꞌ chuqaꞌ ri kin
         rukꞌulun ndinimex rutzij, tinimaj rutzij. Y ri wineq ri kin nim kiqꞌij, nim kiqꞌij
         keꞌitzꞌetaꞌ chuqaꞌ rix.8 Ma jun achoq ikꞌin tikꞌojeꞌ ikꞌas, xa kin xe ri ndiwojoꞌ iwiꞌ chiwech+ tibꞌanaꞌ achel ikꞌas chare. Porque ri ngerajoꞌ ri wineq, kin rubꞌanun cumplir nojel
         ri ndubꞌij ri ley xyoꞌox chare ri Moisés. 9 Porque ri ley ndubꞌij: Ma takanoj rukꞌexel ri achoq ikꞌin rat kꞌulan, ma kakamisan,
         ma kateleqꞌan, ma tarayij ri ruchajin jun chik. Keriꞌ ndubꞌij. Nojel reꞌ y ri chꞌaqa
         chik mandamientos ngeqabꞌen cumplir si ndiqabꞌen ri jun mandamiento ri kereꞌ ndubꞌij:
         Kaꞌawojoꞌ ri wineq achel ndawojoꞌ awiꞌ rat.+ Keriꞌ ndubꞌij ri mandamiento. 10 Ri jun ri ndojowan nixta jun itzel ndubꞌen chake ri wineq. Romariꞌ ri jun ri ndojowan,
         kin qetzij rubꞌanun cumplir nojel ri ndubꞌij ri ley.+11 Y tibꞌanaꞌ nojel reꞌ, porque iwetaman chi ri tiempo rojkꞌo wokami, kin tiempo chik
         chin ngixkꞌastej pe.+ Keriꞌ nibꞌij chiwa porque wokami más naqaj chik kꞌo ri qakolotajik ke atoq xqataqij.
         12 Ri qꞌequꞌ ndeqꞌax yan, y ja ndiseqresan pe. Romariꞌ tiqayaꞌ kan nojel ri itzel teq
         achike ngeqabꞌanalaꞌ ri kin chin wi ri qꞌequꞌ,+ y tiqaweqaꞌ qiꞌ rikꞌin ri luz ri kin achel jun tobꞌel nduyaꞌ ri Dios chaqe. 13 Tiqakꞌuaj jun chꞌajchꞌaj y chojmilej kꞌaslen, achel rukꞌulun chi ndikikꞌuaj ri ekꞌo
         pa luz, y ma tiqabꞌanalaꞌ xa apux chi mak rikꞌin ri qa-cuerpo, ma tiqaqꞌabꞌarisaj
         qiꞌ,+ ma tiqakꞌamalaꞌ qa qiꞌ xa achoq na ikꞌin chin ndiqabꞌen mak, ma tiqabꞌanalaꞌ ri itzel
         teq rayinik chin ri cuerpo, ma tiqabꞌen oyowal y ma itzel tiqanaꞌ chare chikij wineq
         ri utz kibꞌanun.+14 Xa kin tiyaꞌ qꞌij chare ri Ajaw Jesucristo chi ndisamej pa ikꞌaslen chin keriꞌ ri
         inoꞌoj ndubꞌen qa achel runoꞌoj rijaꞌ.+ Ma tibꞌen ruwech chi ndibꞌen ri itzel teq rayinik+ chin ri i-cuerpo.

Ma tiqabꞌen chi ngetzaq ri kꞌa maneq ok ruchuqꞌaꞌ kánima rikꞌin ri Ajaw141 Tikꞌamaꞌ apu kiwech ri hermanos ri kꞌa maneq ok ruchuqꞌaꞌ kánima rikꞌin ri Ajaw,+ pero ma chin ta ndichuquchaꞌ iwiꞌ chi tzij kikꞌin roma ma junan ta ndinojij pa ruwiꞌ
         jun achike. 2 Porque ekꞌo kitaqin chi nojel utz chin ndikꞌuxeꞌ, pero ekꞌo chuqaꞌ ri kꞌa maneq ok
         ruchuqꞌaꞌ kánima, ri kitaqin chi xe ok verduras utz chi ndikikꞌux. 3 Ri nojel ruwech achike ndukꞌux, ma itzel tutzꞌet ri ma ndukꞌux ta nojel ruwech achike.+ Keriꞌ chuqaꞌ ri ma nojel ta ruwech achike ndukꞌux, ma tiwalal chirij ri jun ri nojel
         ruwech achike ndukꞌux, porque ri Dios rukꞌamon apu chuqaꞌ ruwech rijaꞌ. 4 Jakꞌa rat, ¿achike kꞌa rat chin ndabꞌij si utz o ma utz ta ndajin rikꞌin rusamajel
         jun chik?+ Xaxe ri rajaw kꞌo ruqꞌaꞌ chi ndubꞌij si utz o ma utz ta ndajin rikꞌin. Y jun rusamajel
         ri Ajaw kin xtitzꞌetetej chi utz ndajin rikꞌin, porque ri Ajaw rikꞌin ri ruchuqꞌaꞌ
         nditiker ndubꞌen chi ri samajel utz ndubꞌen chuwech.5 Ekꞌo chuqaꞌ kitaqin chi ekꞌo qꞌij más enimalej chikiwech chꞌaqa chik, pero ekꞌo chuqaꞌ
         ndikinojij chi nojel teq qꞌij ejunan, pero chiꞌijununal titaqij ri ndunaꞌ iwánima
         chi más utz nditaqij pa ruwiꞌ reꞌ. 6 Ri ndikibꞌilaꞌ chi ekꞌo qꞌij más enimalej chikiwech chꞌaqa chik qꞌij, chin ndikiyaꞌ
         ruqꞌij ri Ajaw ndikichajij ri qꞌij riꞌ. Ri ndikinaꞌ chi utz ndikꞌuxeꞌ nojel, chin
         ndikiyaꞌ ruqꞌij ri Ajaw ndikikꞌux nojel y ndikimatioxij+ chare ri Dios. Keriꞌ chuqaꞌ ri ma nojel ta ruwech achike ndikikꞌux, keriꞌ ndikibꞌen
         chin ndikiyaꞌ ruqꞌij ri Ajaw y jajun rejeꞌ ndikimatioxij chare ri Dios ri achike ndikikꞌux.7 Porque ri roj kꞌes, ma roj rajaw ta ri qakꞌaslen,+ y ri ngojken e, ma roj rajaw ta ri qakamik. 8 Roma kꞌa riꞌ, si kꞌa roj kꞌes, chin ndiqayaꞌ ruqꞌij ri Ajaw, y si ngojken e, chin
         ndiqayaꞌ chuqaꞌ ruqꞌij ri Ajaw. Si kꞌa roj kꞌes o ngojken e, kin roj richin ri Ajaw.+9 Porque ri achike roma xken ri Cristo y xkꞌojeꞌ chi pe rukꞌaslen, jareꞌ: Chin xok Ajaw+ pa kiwiꞌ ri animaꞌiꞌ y pa qawiꞌ roj ri kꞌa kꞌo qakꞌaslen.10 Jakꞌa rat ri kꞌa maneq ok ruchuqꞌaꞌ awánima rikꞌin ri Ajaw, ¿achike roma ngawalal
         chirij ri a-hermano? Y keriꞌ chuqaꞌ rat ri kꞌo ruchuqꞌaꞌ awánima rikꞌin ri Ajaw, ¿achike
         roma itzel ndatzꞌet ruwech ri a-hermano? Porque nderilaꞌ qꞌij atoq roj qonojel ngojbꞌeqaqa
         chuwech ri Dios chin ndiqꞌat tzij pa qawiꞌ.+11 Achel tzꞌibꞌan kan chupan ri rutzij ri Dios:Kin qetzij chi riyin kꞌo nukꞌaslen, ndichajeꞌ ri Ajaw,Y keriꞌ chuqaꞌ qetzij chi konojel ngetuxukeꞌ chinuwech,Y konojel ndukibꞌilaꞌ chi ja riyin ri Dios.+Keriꞌ tzꞌibꞌan kan.12 Romariꞌ, nderilaꞌ qꞌij atoq chiqajununal ndeqabꞌij+ chuwech ri Dios ri xqabꞌen pa qakꞌaslen.13 Y romariꞌ, roj qonojel chiqajununal ma qojwalal chik chirij jun. Ri más utz chi ndiqabꞌen
         roj ri kꞌo ruchuqꞌaꞌ qánima rikꞌin ri Ajaw jareꞌ: Kin tiqayaꞌ pa qánima chi ma ndiqabꞌen
         jun achike ri ndubꞌen chare jun hermano chi ndiril jun roma xtuyaꞌ kan ri Dios+ o xtisach ri bꞌey chuwech. 14 Riyin roma xe jun nubꞌanun rikꞌin ri Ajaw Jesús, kin wetaman y nunaꞌon pa wánima chi
         nojel ri erubꞌanun ri Dios chin ngekꞌuxeꞌ, kin echꞌajchꞌaj wi, pero si kꞌo jun ndunaꞌ
         pa ránima chi ekꞌo ri ebꞌanun roma ri Dios ma echꞌajchꞌaj ta chin ngekꞌuxeꞌ, chare
         rijaꞌ kin keriꞌ wi kꞌa riꞌ.+15 Pero si roma ri achike ndakꞌux, ndapoyisaj ránima jun hermano porque pa ruwech rijaꞌ
         xajan ri ngatajin rikꞌin, ndiqꞌalajin chi ri akꞌaslen ma ukꞌuan chi ta roma ri ajowabꞌel.
         Ma tabꞌen chi roma ri achike ndakꞌux, xtitzaq+ jun hermano ri achoq roma xken ri Cristo. 16 Romariꞌ titijaꞌ iqꞌij chi ma roma ri achike ndibꞌen xkewalal ri wineq chiwij,+ maske pa iwech rix kin utz ri ngixtajin rikꞌin. 17 Porque rukꞌuꞌx ri utz chi ndiqabꞌen roj ri rojkꞌo pa ru-reino ri Dios, ma ja ta ri
         achike ndiqakꞌux o ndiqatij, xa kin ja ri ndiqakꞌuaj jun chojmilej kꞌaslen, ri ndikꞌojeꞌ
         uxlanen chiqakajal kikꞌin konojel, y ri ngojkikot roma kꞌo ri Espíritu Santo pa qánima.
         18 Porque ri keriꞌ rukꞌaslen rukꞌuan, ndubꞌen rusamaj ri Cristo, kin ndiqaꞌ wi chuwech
         ri Dios, y utz rutzijol ndibꞌan chikikajal ri wineq.+19 Y roma kꞌa riꞌ, tiqatijaꞌ qaqꞌij chi ndiqabꞌen ri ndukꞌen pe uxlanen+ chiqakajal, y tiqakanoj achike ndiqabꞌen chin ndiqatoꞌ qiꞌ chiqawech chin ngojkꞌiy
         pa qakꞌaslen+ chiraqen ri Ajaw. 20 Ma tayuj ri samaj rubꞌanun ri Dios pa ránima jun hermano roma ri achike ndakꞌux. Qetzij
         wi chi nojel ri erubꞌanun ri Dios chin ndikꞌuxeꞌ, utz chin ndikꞌuxeꞌ, pero ri ma utz
         ta, ja ri ndakꞌux jun achike ri ndubꞌen chare jun hermano chi nduyaꞌ kan ri Dios.
         21 Romariꞌ nibꞌij chiwa: Más utz ma tiqakꞌux tiꞌij, nixta tiqatij vino, nixta tiqabꞌen
         jun achike ri ndubꞌen chare jun hermano chi nduyaꞌ kan ri Dios. 22 Si ataqin pa awánima chi utz abꞌanun chuwech ri Dios rikꞌin ri ndakꞌux o ndatij, xe
         pa awánima rat tikꞌojeꞌ chi keriꞌ. ¡Kin jabꞌel roruqꞌij ri ndunaꞌ chi nojel ri ndubꞌen,
         kin utz chuwech ri Dios!+23 Jakꞌa ri kakaꞌ rukꞌuꞌx pa ruwiꞌ ri achike ndukꞌux, mak ndajin rikꞌin, porque ma rikꞌin
         ta nojel ránima ndukꞌux. Y nojel ri ndabꞌen rikꞌin kakaꞌ akꞌuꞌx, kin mak chuwech ri
         Dios.

Achel rukꞌamon qawech ri Cristo, keriꞌ tiqakꞌamaꞌ qawech chiqawech151 Romariꞌ, roj ri kꞌo ruchuqꞌaꞌ qánima rikꞌin ri Ajaw, keqakochꞌoꞌ ri hermanos kꞌa maneq
         ok ruchuqꞌaꞌ kánima,+ y ma tiqabꞌen xaxe ri ndiqaꞌ chiqawech roj. 2 Chiqajununal tiqabꞌanaꞌ ri ndiqaꞌ chikiwech ri hermanos,+ chin kꞌo utz ndukꞌen pe chake y ndikꞌojeꞌ más ruchuqꞌaꞌ kánima rikꞌin ri Ajaw. 3 Porque ni siquiera ri Cristo ma xe ta ri xqaꞌ chuwech rijaꞌ ri xubꞌen. Xa xuqꞌasaj
         chuqaꞌ pa rukꞌaslen ri tzꞌibꞌan kan chupan ri rutzij ri Dios, ri kereꞌ ndubꞌij: Ri
         itzel teq tzij xekibꞌij chawij ri itzel ngetzꞌeto awichin, chuwij chuqaꞌ riyin xeqaqa.+ Keriꞌ tzꞌibꞌan kan. 4 Porque ri xtzꞌibꞌex chupan ri rutzij ri Dios ojer kan, xtzꞌibꞌex chin ngojtijox+ roj, chin keriꞌ roma ri xtzꞌibꞌex kan, ndiqil ruchuqꞌaꞌ qánima y ngojkochꞌon pa qakꞌaslen
         chiroyobꞌexik ri rusujun ri Dios. 5 Ri Dios ri ndiyoꞌon quchuqꞌaꞌ chin ngojkochꞌon y ndibꞌochiꞌin qánima, kin ta xtubꞌen
         chiwa chi xe jun iwánima ndibꞌen+ chiwech, achel rukꞌutun kan ri Cristo Jesús. 6 Chin keriꞌ xe jun ibꞌanun chiwech y jun ruwech itzij ndiyaꞌ ruqꞌij ri ru-Dios y Rutataꞌ
         ri Kajaw Jesucristo.7 Romariꞌ, kin achel rukꞌamon qawech ri Cristo chin ndiyoꞌox ruqꞌij ri Dios, keriꞌ chuqaꞌ
         tikꞌamaꞌ iwech rix chiwech. 8 Keriꞌ nibꞌij chiwa porque ri Cristo okuneq rusamajel ri Dios chiqakajal roj israelitas+ chin ndiqꞌalajin chi ri Dios ma ndujel ta ruwech rutzij, porque kin nduyaꞌ ri rusujun
         kan chake ri ojer teq qatit-qamamaꞌ.+9 Y okuneq chuqaꞌ rusamajel ri Dios chin keriꞌ ri ma israelitas ta kin xtikiyaꞌ ruqꞌij
         ri Dios porque ndijoyowex kiwech roma rijaꞌ, achel tzꞌibꞌan kan chupan ri rutzij ri
         Dios ri kereꞌ ndubꞌij:Romariꞌ, kin xtinyaꞌ aqꞌij chikikajal ri ma israelitas taY nibꞌixaj ri abꞌiꞌ.+10 Y jun chik apeꞌ chupan ri rutzij ri Dios ndubꞌij:¡Kixkikot rix ma israelitas ta, junan kikꞌin ri rutinamit ri Dios!+11 Y jun chik apeꞌ chupan ri rutzij ri Dios ndubꞌij:Rix iwonojel ri ma rix israelitas ta y nojel teq kiwech wineq,¡Tiyaꞌ ruqꞌij ri Ajaw!+12 Y jun chik apeꞌ chupan ri rutzij ri Dios, ri profeta Isaías kereꞌ xubꞌij:Ri Jesé kin xtalex jun riy-rumamRi ndubꞌen reinar pa kiwiꞌ ri ma israelitas ta.Y rejeꞌ kin xtikoyobꞌej chi rikꞌin rijaꞌ ndikil ri rusujun kan ri Dios.+Keriꞌ tzꞌibꞌan kan.13 Y ri Dios ri nditoꞌon kichin ri wineq chin ndikoyobꞌej ri rusujun kan, kin ta xtubꞌen
         chiwa chi ngixkikot y kin ta xtuyaꞌ chuqaꞌ uxlanen pa iwánima roma itaqin rijaꞌ. Y
         keriꞌ rikꞌin ri ruchuqꞌaꞌ ri Espíritu Santo,+ rix rikꞌin nojel iwánima ndiwoyobꞌej ri rusujun kan ri Dios.Ri rusamaj ri Pablo chikikajal ri ma israelitas ta14 Nu-hermanos, riyin kin kuqul nukꞌuꞌx chi bꞌaneq iwánima chubꞌanik ri utz, y kin kꞌiy
         iwetaman+ pa ruwiꞌ ri rutzij ri Dios, y ngixtiker chuqaꞌ ndipixabꞌaj iwiꞌ chiwech pa ruwiꞌ
         ri utz chi ndibꞌen. 15 Pero riyin xinkowij wiꞌ xintzꞌibꞌaj jujun teq achike chupan re wuj reꞌ, chin nikꞌuxlaꞌaj
         chiwa ri iwetaman chik. Keriꞌ nibꞌen porque ri Dios kin ruyoꞌon ri ru-favor+ pa nuwiꞌ 16 chi yin okuneq jun sacerdote rusamajel ri Cristo Jesús chin ngenjech ri ma israelitas
         ta pa ruqꞌaꞌ ri Dios.+ Ndikꞌatzin nitzijoj ri utzulej teq tzij chin kolotajik chake, utzulej tzij ri pataneq
         rikꞌin ri Dios, chin keriꞌ ngeꞌok jun ofrenda ri ndiqaꞌ chuwech rijaꞌ, jun ofrenda
         chꞌajchꞌojrisan roma ri Espíritu Santo.17 Riyin roma xe jun nubꞌanun rikꞌin ri Cristo Jesús, santienta ngikikot roma ri rusamaj
         ri Dios nubꞌanun. 18 Porque riyin ma nikowij ta wiꞌ chin ngichꞌaꞌa pa ruwiꞌ jun chik achike, xa kin xe
         pa ruwiꞌ ri rubꞌanun ri Cristo chinuqꞌaꞌ atoq ngichꞌaꞌa y ngisamej pa rubꞌiꞌ,+ samaj ri nibꞌen chikikajal ri ma israelitas ta chin ndikinimaj rijaꞌ. 19 Y ri samaj riꞌ, ndiqꞌalajin rikꞌin nimalej teq retal ruchuqꞌaꞌ ri Dios y nimalej teq
         achike ri ma jumbꞌey etzꞌeton,+ ri erubꞌanun pe ri ruchuqꞌaꞌ ri Espíritu Santo chinuqꞌaꞌ. Riyin pa tinamit Jerusalén
         nutzꞌukun pe rutzijoxik ri utzulej teq tzij chin kolotajik ri ndichꞌaꞌa pa ruwiꞌ ri
         Cristo, y nojel teq apeꞌ yin qꞌaxneq wi, nuyoꞌon pe rutzijol hasta pa rochꞌulew Iliria.
         20 Y kin nuyoꞌon pa wánima nitzijoj ri utzulej teq tzij chin kolotajik apeꞌ kꞌajani akꞌaxan
         rubꞌiꞌ ri Cristo,+ chin keriꞌ ma ngisamej ta apeꞌ yoꞌon chik utzulej rutzijol rijaꞌ koma chꞌaqa chik.
         21 Xa kin nibꞌen achel ndubꞌij ri tzꞌibꞌan kan chupan ri rutzij ri Dios:Ri achoq chake ma jumbꞌey yoꞌon rutzijol, kin xtiketamaj achike Rijaꞌ,Y ri ma jumbꞌey kakꞌaxan rutzijol, kin xtikikꞌoxomaj+ chuqaꞌ ri rutijonik.Keriꞌ tzꞌibꞌan kan.Ri Pablo ndubꞌen ruwech chi ngebꞌerutzꞌetaꞌ ri hermanos aj Roma22 Riyin nuyoꞌon pa wánima ngixbꞌentzꞌetaꞌ pa tinamit Roma, pero ma yin bꞌaneq ta+ roma kꞌiy apeꞌ xkꞌatzin xintzijoj ri utzulej teq tzij chin kolotajik. 23 Pero wokami xinkꞌis rutzijoxik ri utzulej teq tzij chin kolotajik chupan teq re rochꞌulew
         reꞌ, y roma kꞌo chik junaꞌ nurayin pe chi ngixbꞌentzꞌetaꞌ, 24 nunojin chi atoq nitzꞌen bꞌey chin ngibꞌa pa rochꞌulew España, ngineqꞌax iwikꞌin pa
         nubꞌey y atoq xikikot yan kaꞌi-oxiꞌ qꞌij junan iwikꞌin, niwojoꞌ chi nginitoꞌ e rikꞌin
         ri ndikꞌatzin chuwa,+ chin nitzꞌen chik nubꞌey. 25 Pero nabꞌey ndikꞌatzin ngibꞌa pa tinamit Jerusalén chin nejachaꞌ jun ofrenda chin
         kitoꞌik ri loqꞌolej teq ralkꞌuaꞌl ri Dios ekꞌo chiriꞌ. 26 Porque ri hermanos aj rochꞌulew Macedonia y aj rochꞌulew Acaya, xalex pa kánima xkimal
         jun ofrenda chin kitoꞌik+ ri hermanos ri maneq ok kichajin ri ekꞌo chikikajal ri loqꞌolej teq ralkꞌuaꞌl ri
         Dios pa tinamit Jerusalén. 27 Ri hermanos riꞌ xalex pa kánima xkimal ri ofrenda riꞌ, pero kin kꞌas wi chikij chin
         ngetoꞌon. Porque ri ma israelitas ta xkil ri favor nduyaꞌ ri Dios koma ri israelitas,
         romariꞌ ndikꞌatzin chuqaꞌ chi rejeꞌ ngekitoꞌ ri israelitas rikꞌin ri ndikꞌatzin chake
         chin ndikiqꞌasaj ri kikꞌaslen.+28 Y atoq nubꞌanun chi kan re samaj reꞌ, y nujachon nojel re ofrenda reꞌ, nitzꞌen bꞌey
         chin ngibꞌa pa rochꞌulew España y ngineqꞌax iwikꞌin. 29 Y wetaman chi atoq ngibꞌeqaqa iwikꞌin, ri Cristo kin nim wi favor xtuyaꞌ pa qawiꞌ.30 Hermanos, pa rubꞌiꞌ ri Qajaw Jesucristo y roma ri ajowabꞌel ruyoꞌon ri Espíritu Santo
         pa qánima, nikꞌutuj kamelal chiwa chi kinitoꞌ rikꞌin ndibꞌen orar chare ri Dios woma.+31 Tikꞌutuj chare chi ma kiqaqa pa kiqꞌaꞌ ri wineq ekꞌo pa rochꞌulew Judea ri kꞌajani
         tikitaqij ri Jesucristo,+ y tikꞌutuj chuqaꞌ chi ri loqꞌolej teq ralkꞌuaꞌl ri Dios ekꞌo pa tinamit Jerusalén
         kin ta ngematioxin chare rijaꞌ roma ri kitoꞌik nikꞌuaj chake. 32 Chin keriꞌ ngikikot ngibꞌeqaqa iwikꞌin, si jariꞌ ri rurayibꞌel ri Dios,+ y keriꞌ nginuxlan e jun jarupeꞌ qꞌij chiꞌikajal. 33 Y ri Dios ri ndiyoꞌon uxlanen pa qánima, kin ta xtikꞌojeꞌ iwikꞌin rix iwonojel.+ Amén.

Ri Pablo nduteq e ruxunaqil kiwech ri hermanos161 Nikꞌutuj nukamelal chiwa pa ruwiꞌ ri qa-hermana Febe, jun diaconisa chikikajal ri
         hermanos ri ndikimal kiꞌ pa rubꞌiꞌ ri Ajaw pa tinamit Cencreas,+2 chi tikꞌamaꞌ apu utz-utz ruwech pa rubꞌiꞌ ri Ajaw, kin achel rukꞌulun ndikꞌan kiwech
         ri loqꞌolej teq ralkꞌuaꞌl ri Dios. Titoꞌ rikꞌin ri achike ndikꞌatzin chare, porque
         rijaꞌ kꞌiy erutoꞌon y chikikajal ri erutoꞌon yinkꞌo riyin.3 Tiyaꞌ ruxunaqil kiwech ri hermana Prisca y ri hermano Aquila,+ ri junan qabꞌanun pe rusamaj ri Cristo Jesús kikꞌin. 4 Rejeꞌ jutzꞌima xekamisex roma nutoꞌik riyin, y ma xe ta riyin ngimatioxin chake, xa
         kin keriꞌ chuqaꞌ ndikibꞌen konojel ri bꞌotzaj teq hermanos ma israelitas ta ri ndikimal
         kiꞌ pa rubꞌiꞌ ri Ajaw. 5 Tiyaꞌ ruxunaqil kiwech ri eralkꞌuaꞌl ri Dios ri ndikimal kiꞌ pa kachoch ri Prisca
         y ri Aquila.+ Tiyaꞌ ruxunaqil ruwech ri Epéneto ri tzꞌan niwojoꞌ. Ja rijaꞌ ri nabꞌey xutaqij ri
         Cristo pa rochꞌulew Asia. 6 Tiyaꞌ ruxunaqil ruwech ri María. Rijaꞌ kin kꞌiy samaj rubꞌanun chiꞌikajal. 7 Tiyaꞌ ruxunaqil ruwech ri Andrónico y ri Junias, ri enuwinaqul ri junan xqachibꞌilaj
         qiꞌ pa cheꞌ kikꞌin. Rejeꞌ kin kꞌo kiqꞌij chikikajal ri apóstoles, y nabꞌey xkitaqij
         ri Jesucristo ke chinuwech riyin.8 Tiyaꞌ ruxunaqil ruwech ri Ampliato ri tzꞌan niwojoꞌ roma xe jun rubꞌanun rikꞌin ri
         Ajaw. 9 Tiyaꞌ ruxunaqil ruwech ri Urbano ri junan qabꞌanun pe rusamaj ri Cristo rikꞌin. Keriꞌ
         chuqaꞌ tiyaꞌ ruxunaqil ruwech ri Estaquis ri tzꞌan niwojoꞌ. 10 Tiyaꞌ ruxunaqil ruwech ri Apeles. Rijaꞌ maske ruqꞌasan kꞌayew, kin xqꞌalajin chi qetzij
         rutaqin ri Cristo. Tiyaꞌ ruxunaqil kiwech ri ekꞌo pa rachoch ri Aristóbulo. 11 Tiyaꞌ ruxunaqil ruwech ri Herodión, jun nuwinaqul. Tiyaꞌ ruxunaqil kiwech ri ekꞌo
         pa rachoch ri Narciso, rejeꞌ xe jun kibꞌanun rikꞌin ri Ajaw. 12 Tiyaꞌ ruxunaqil kiwech ri Trifena y ri Trifosa. Rejeꞌ ndikibꞌen rusamaj ri Ajaw. Tiyaꞌ
         ruxunaqil ruwech ri hermana Pérside ri tzꞌan ndiqajoꞌ. Rijaꞌ kꞌiy rusamaj ri Ajaw
         rubꞌanun. 13 Tiyaꞌ ruxunaqil ruwech ri hermano Rufo, jun achi nimalej ruqꞌij chikikajal ri kitaqin
         ri Ajaw. Tiyaꞌ ruxunaqil ruwech ri ruteꞌ, ri kin achel nteꞌ chuqaꞌ riyin. 14 Tiyaꞌ ruxunaqil kiwech ri hermanos Asíncrito, ri Flegonte, ri Hermes, ri Patrobas,
         ri Hermas y konojel ri hermanos ri ekꞌo kikꞌin. 15 Tiyaꞌ ruxunaqil kiwech ri hermano Filólogo, ri Julia, ri Nereo y ri ranaꞌ. Tiyaꞌ ruxunaqil
         kiwech ri Olimpas y konojel ri loqꞌolej teq ralkꞌuaꞌl ri Dios ekꞌo kikꞌin.16 Tiyaꞌ ruxunaqil iwech chiwech+ rikꞌin jun loqꞌolej tzꞌubꞌanik chiꞌiqꞌoꞌtz. Konojel ri bꞌotzaj teq ralkꞌuaꞌl ri Dios
         ri ndikimal kiꞌ pa rubꞌiꞌ ri Cristo, ndikiteq e ruxunaqil iwech.17 Nikꞌutuj kamelal chiwa hermanos chi tichajij iwiꞌ chikiwech ri ndikajoꞌ ndikijech
         iwech, y ndikiyaꞌ jun achike pa ibꞌey chi ndiwil jun roma ndiyaꞌ kan ri utzulej tijonik
         kꞌutun kan chiwech. Ma tiwachibꞌilaj iwiꞌ kikꞌin.+18 Porque ri wineq ri keriꞌ ngekibꞌanalaꞌ, ma rusamaj ta ri Qajaw Jesucristo ngetajin
         chubꞌanik, xa ja ri itzel teq rayinik chin ri ki-cuerpo ri ngetajin rikꞌin. Rikꞌin
         chaꞌon teq tzij y rikꞌin tzij chin ndikiyaꞌ kiqꞌij wineq, ndikisuqꞌulaꞌ kinoꞌoj+ ri payaya ndiqasex kijolon. 19 Konojel wineq ketaman chi kin ngixniman chuwech ri Dios, y riꞌ ndubꞌen chuwa chi tzꞌan
         ngikikot. Pero niwojoꞌ chi kꞌes inoꞌoj chin ndibꞌen ri utz, y tibꞌanaꞌ chi ma kꞌes
         ta inoꞌoj chuwech ri itzel teq achike. 20 Xa jubꞌaꞌ chik tiempo ndirajoꞌ chi ri Dios ri ndiyoꞌon uxlanen pa qánima, ndubꞌen
         chare ri Satanás chi ndikꞌojeꞌ chuxeꞌ iwaqen.+ Ri favor ri nduyaꞌ ri Qajaw Jesús kin ta xtikꞌojeꞌ pa iwiꞌ.21 Ri Timoteo+ nduteq ruxunaqil iwech. Rijaꞌ junan ngojsamej rikꞌin pa rusamaj ri Ajaw. Keriꞌ chuqaꞌ
         ndikiteq ruxunaqil iwech ri nuwinaqul Lucio, ri Jasón+ y ri Sosípatro.22 Riyin Tercio, ri ngitzꞌibꞌan e rutzij ri Pablo chiwa, niteq e chuqaꞌ ruxunaqil iwech
         pa rubꞌiꞌ ri Ajaw.23 Ri Gayo+ nduteq chuqaꞌ ruxunaqil iwech. Rijaꞌ rukꞌamon apu nuwech pa rachoch, achel ndubꞌen
         kikꞌin konojel ri ralkꞌuaꞌl ri Dios ri ngetuqaqa waweꞌ. Ri Erasto+ ri ndibꞌanun cuenta ri méra chin ri tinamit chireꞌ, nduteq e ruxunaqil iwech. Ri
         hermano Cuarto nduteq e chuqaꞌ ruxunaqil iwech. 24 Kin ta xtikꞌojeꞌ pa iwiꞌ rix iwonojel ri favor ri nduyaꞌ ri Qajaw Jesucristo. Amén.*Tiyoꞌox ruqꞌij ri Dios25 Tiqayaꞌ ruqꞌij ri Dios, ri nditiker ndubꞌen chiwa chi más ndikꞌojeꞌ ruchuqꞌaꞌ iwánima
         rikꞌin, achel ndubꞌij ri utzulej teq tzij chin kolotajik ri niyaꞌ rutzijol, ri ndichꞌaꞌa
         pa ruwiꞌ ri Jesucristo. Ja utzulej tzij riꞌ ri runabꞌan pe ri Dios chin ndukusaj chin
         ngerukal ri jalajaj kiwech wineq chochꞌulew, y xe jampeꞌ pa nabꞌey ewan pe rubꞌeyal,+26 pero chupan re tiempo rojkꞌo, xqꞌalajrisex+ chiqawech. Y achel kiqꞌalajrisan kan ri profetas chi kꞌo jun qꞌij ndibꞌanatej, y
         achel chuqaꞌ rubꞌanun kan mandar ri Dios ri kin jumul kꞌo, roj ndiqayaꞌ rutzijol chake
         ri jalajaj kiwech wineq chochꞌulew chi tikitaqij ri Jesucristo y tikinimaj rutzij.27 Y roma ri ndubꞌen ri Jesucristo qoma, ¡kin ta jumul ndiqayaꞌ ruqꞌij ri Dios ri kin
         xe wi rijaꞌ Dios, y kꞌo nojel nojibꞌel rikꞌin! Amén.- Cakchiquel Santo Domingo Xenacoj NT [cakX] -Guatemala 2015 (DBL 2016)1 CorintiosRi nabꞌey wuj rutzꞌibꞌan kan ri apóstol Pablo chake ri hermanos ekꞌo pa tinamit Corinto1 Corintios1Co.Ri nabꞌey wuj rutzꞌibꞌan kan ri apóstol Pablo chake ri hermanos ekꞌo pa tinamit Corinto
         
            
               	16:1 Hch. 18:18

               	16:3 2Ti. 4:19

               	16:5 1Co. 16:19

               	16:16 1P. 5:14

               	16:17 2Ts. 3:6; 2Jn. 10

               	16:18 Col. 2:4

               	16:20 Gn. 3:15

               	16:21 Hch. 16:1

               	16:21 Hch. 17:5

               	16:23 1Co. 1:14

               	16:23 Hch. 19:22

               	Ri tzij ngeqil chupan re versículo reꞌ, ma chupan ta konojel ri ojer teq manuscritos
                     más kꞌo keqalen ekꞌo wi.

               	16:25 Col. 1:25-27

               	16:26 2Ti. 1:10

            

         
      

   
      
         1 Corintios
12345678910111213141516
   
      
         1
Ri Pablo nduteq ruxunaqil kiwech ri hermanos aj Corinto11 Riyin Pablo, yin oyon chin xinok apóstol chin ri Cristo Jesús, roma jariꞌ rurayibꞌel
         ri Dios. Riyin rachibꞌilan ri hermano Sóstenes nitzꞌibꞌaj e re wuj reꞌ, 2 chiwa rix ri rix richin ri Dios ri ndimal iwiꞌ pa tinamit Corinto, ri rix chꞌajchꞌojrisan
         roma ri Cristo Jesús ri achoq ikꞌin xe jun ibꞌanun, y rix oyon chin ngixok chin ri
         loqꞌolej rutinamit ri Dios,+ junan kikꞌin konojel ri ndikiyaꞌ ruqꞌij ri Qajaw Jesucristo pa teq kitinamit, ri
         Kajaw rejeꞌ y Qajaw chuqaꞌ roj. 3 Ri Qatataꞌ Dios y ri Ajaw Jesucristo kin ta xtikiyaꞌ ki-favor pa iwiꞌ y xtikiyaꞌ chuqaꞌ
         uxlanen pa iwánima.Ri Pablo ndimatioxin chare ri Dios4 Jumul nimatioxij chare ri nu-Dios iwoma porque rijaꞌ ruyoꞌon ri ru-favor pa iwiꞌ,
         y reꞌ roma ri Cristo Jesús ri achoq ikꞌin xe jun ibꞌanun. 5 Y roma rijaꞌ ri achoq ikꞌin xe jun ibꞌanun, xixbꞌeyomer rikꞌin nojel ruwech etamabꞌel
         pataneq rikꞌin rijaꞌ, y rikꞌin chuqaꞌ ri jabꞌel rubꞌixik ndibꞌen ri etamabꞌel riꞌ.
         6 Rikꞌin ri keriꞌ rubꞌanun ri Dios chiwa, kin ndiqꞌalajin pa ikꞌaslen ri nutzijon kan
         chiwa pa ruwiꞌ ri Cristo. 7 Y nixta jun chikiwech ri jalajaj loqꞌolej sipanik ri nduyaꞌ ri Dios ri man ta ruyoꞌon
         chiwa chin ndikusaj, mientras bꞌaneq iwánima chiroyobꞌexik+ chi nduqaqa ri Qajaw Jesucristo. 8 Ri Dios ndubꞌen chuqaꞌ chiwa chi jumul kaw ngixpeꞌeꞌ pa rubꞌey chin ma ngixtzaq+ hasta jampeꞌ ndekꞌis nojel, chin keriꞌ chupan ri qꞌij atoq nditzolij pe ri Qajaw
         Jesucristo,+ nixta jun mak xtilitej pa ikꞌaslen. 9 Y qetaman chi ri Dios ma ndujel ta ruwech rutzij y kin ndubꞌen wi ri ndubꞌij,+ y ja rijaꞌ ri xixoyon chin jun ibꞌanun rikꞌin ri Rukꞌajol. Y riꞌ ja ri Qajaw Jesucristo.Ri Pablo ndubꞌij chake ri hermanos chi ma kaꞌi-oxiꞌ kiwech tikibꞌen qa10 Hermanos, nikꞌutuj kamelal chiwa pa rubꞌiꞌ ri Qajaw Jesucristo, chi rix iwonojel xe
         jun ruwech itzij tibꞌanaꞌ, y ma kaꞌi-oxiꞌ iwech tibꞌen qa, xa kin chaj tikꞌuaj iwiꞌ.
         Tibꞌanaꞌ chi ri ndinaꞌ y ri ndinuk pa iwánima xe jun ruwech. 11 Nibꞌij keriꞌ chiwa, porque ri aj pa rachoch ri xta Cloe xukibꞌij chuwa chi kꞌo oyowal
         chiꞌikajal. 12 Ri niwojoꞌ nibꞌij chiwa jareꞌ: Chiꞌikajal rix ekꞌo ri ndikibꞌij: Riyin woqan ri Pablo.
         Chꞌaqa chik ndikibꞌij: Riyin woqan ri Apolos.+ Chꞌaqa chik ndikibꞌij: Riyin woqan ri Cefas.+ Y chꞌaqa chik ndikibꞌij: Riyin ja ri Cristo woqan, ngechajeꞌ. 13 Pero riyin nibꞌij chiwa: ¿Kaꞌi-oxiꞌ kami eleneq ri Cristo?+ ¿Ja kami riyin Pablo xiken cho cruz iwoma? ¿Pa nubꞌiꞌ kami riyin xibꞌen bautizar
         iwiꞌ? 14 Riyin nimatioxij chare ri Dios chi nixta jun chiꞌikajal rix nubꞌanun bautizar, xa
         kin xe wi ri hermano Crispo y ri hermano Gayo.+15 Chin keriꞌ ma jun xtibꞌiꞌin chi yin bꞌanayon bautizar richin, y romariꞌ yin roqan.
         16 Wokami nikꞌuxlaꞌaj chi xenbꞌen chuqaꞌ bautizar ri ekꞌo pa rachoch ri Estéfanas,+ pero ma nikꞌuxlaꞌaj ta si kꞌa kꞌo más enubꞌanun bautizar chiriꞌ pa tinamit Corinto.
         17 Porque ma yin rutaqon ta ri Cristo chin ngenbꞌen bautizar wineq; yin rutaqon chin
         nitzijoj ri utzulej teq tzij chin kolotajik. Y atoq ngichꞌaꞌa, ma ngichꞌaꞌa ta rikꞌin
         aj rochꞌulew nojibꞌel, ma kꞌateꞌ tinbꞌen chare rukamik ri Cristo cho cruz chi ma jun
         reqalen.Rikꞌin ri Cristo ndiqꞌalajin ri ruchuqꞌaꞌ y ri runojibꞌal ri Dios18 Porque ri tzij ri ndichꞌaꞌa pa ruwiꞌ rukamik ri Cristo cho cruz, pa kiwech ri wineq
         ri ebꞌaneq chupan ri bꞌey chin ma ngekolotej ta, xa achel chꞌujulej teq tzij keriꞌ,
         pero chaqe roj ri roj bꞌaneq chupan ri bꞌey chin ngojkolotej, ri tzij riꞌ kin nimalej
         ruchuqꞌaꞌ ri Dios. 19 Porque chupan ri rutzij ri Dios tzꞌibꞌan kan, kereꞌ ndubꞌij:Riyin nikꞌis ruqꞌij ri kinojibꞌal ri wineq tzꞌan aj rochꞌulew nojibꞌel kꞌo kikꞌin,Y nisuqꞌ rubꞌeyal ri kikꞌoxoman ri santienta ngekꞌoxoman.+Keriꞌ ndubꞌij ri rutzij ri Dios.20 Romariꞌ nibꞌij: ¿Achike xbꞌanatej rikꞌin ri kinojibꞌal ri wineq tzꞌan aj rochꞌulew
         nojibꞌel kꞌo kikꞌin? ¿Achike xbꞌanatej rikꞌin ri kinojibꞌal ri tijonelaꞌ chin ri ley?
         Y ¿achike xbꞌanatej rikꞌin ri kinojibꞌal ri wineq ri ndikichololej rubꞌeyal ri ndajin
         wokami? Ri xbꞌanatej, jareꞌ: Ri Dios xusuqꞌ rubꞌeyal ri aj rochꞌulew teq kinojibꞌal+ ri wineq riꞌ. 21 Porque ri Dios roma ri santienta nojibꞌel ruchajin, kin rubꞌanun chik ruwech chi ri
         wineq ma roma ta ri aj rochꞌulew nojibꞌel kichajin xtiketamaj achike rijaꞌ. Xa kin
         xqaꞌ chuwech chi roma rutzijoxik rukamik ri Cristo cho cruz ngerukal ri wineq ri ngetaqin
         richin, maske chake chꞌaqa, ri tzij riꞌ xa chꞌujulej teq tzij.22 Keriꞌ nibꞌij, porque ri israelitas ndikajoꞌ chi ngebꞌanatej chikiwech retal ruchuqꞌaꞌ
         ri Dios chin ndikitaqij, jakꞌa ri ma israelitas ta ndikajoꞌ ndikakꞌaxaj tzij ri ndukꞌen
         pe nojibꞌel chake. 23 Pero roj ndiqatzijoj rukamik ri Jesús cho cruz. Ja rijaꞌ ri xtaq pe roma ri Dios chukolik
         ri rutinamit, y ri kamik ri xuqꞌasaj, chake ri israelitas xa ma jun rubꞌeyal,+ porque pa kiwech rejeꞌ ri Jun nditaq pe ma ndiken ta, y chake ri ma israelitas ta,
         ri rutzijoxik ri kamik riꞌ xa chꞌujulej teq tzij. 24 Jakꞌa chaqe ri roj oyon roma ri Dios chin ngojkolotej, chi israelitas y ma israelitas
         ta, ri rukamik ri Cristo jariꞌ ri nimalej ruchuqꞌaꞌ+ y runoꞌoj ri Dios.+25 Porque ri rukamik ri Cristo ri rutaqon rutzijoxik ri Dios, y pa kiwech ri wineq xa
         chꞌujulej teq tzij, ja rikꞌin riꞌ ndiqꞌalajin chi más nim runojibꞌal ri Dios ke chuwech
         ri kinojibꞌal ri wineq. Keriꞌ chuqaꞌ ri rukamik ri Cristo, ri ndikibꞌij ri israelitas
         chi ndukꞌut chi ri Dios maneq ruchuqꞌaꞌ, ja rikꞌin riꞌ ndiqꞌalajin chi kin más nim
         ruchuqꞌaꞌ ri Dios ke chuwech ri kuchuqꞌaꞌ ri wineq.Ri kitaqin ri Cristo ma utz ta chi ndikinimrisaj kiꞌ26 Hermanos, rix ri rix oyon roma ri Dios, tikꞌuxlaꞌaj chi ma rix kꞌiy ta ri kꞌo aj rochꞌulew
         nojibꞌel iwikꞌin, ma rix kꞌiy ta chuqaꞌ ri kꞌo uchuqꞌaꞌ pa iqꞌaꞌ, y ma rix kꞌiy ta
         ri iwalaxibꞌen chi nimalej iqꞌij. 27 Pero xa ja ok ri wineq ri ma jun ok kinojibꞌal xeruchaꞌ ri Dios, chin ngerukꞌixbꞌisaj
         ri wineq ri santienta aj rochꞌulew nojibꞌel kꞌo kikꞌin, y ja ok ri wineq ri nixta
         jun ok uchuqꞌaꞌ kꞌo pa kiqꞌaꞌ xeruchaꞌ, chin ngerukꞌixbꞌisaj ri wineq ri kꞌo uchuqꞌaꞌ
         pa kiqꞌaꞌ. 28 Xeruchaꞌ chuqaꞌ ri más maneq ok kiqꞌij, keriꞌ chuqaꞌ ri ma ngeꞌojowex ta chochꞌulew
         y ri nixta jun ok keqalen pa kiwech ri wineq, chin nduqasaj kiqꞌij ri kin kꞌo keqalen
         pa kiwech ri wineq, 29 chin keriꞌ, nixta jun wineq xtunimrisaj riꞌ chuwech ri Dios. 30 Pero roma ri Dios, rix jun ibꞌanun rikꞌin ri Cristo Jesús ri achoq ikꞌin qilon ri
         nojibꞌel pataneq rikꞌin ri Dios, y roma ri Cristo nixta jun chik qamak qeqalen+ chuwech ri Dios, kin loqꞌolej bꞌanun chare ri qakꞌaslen y roj loqꞌon chin xojelesex
         pa ruqꞌaꞌ ri tzꞌamayon qichin. 31 Romariꞌ kereꞌ ndubꞌij chupan ri rutzij ri Dios: Ri ndirajoꞌ nim ndunaꞌ chare,+ nim tunaꞌ chare roma ri rubꞌanun ri Ajaw pa rukꞌaslen. Keriꞌ tzꞌibꞌan kan.

Rutzijoxik rukamik ri Cristo cho cruz21 Hermanos, atoq xibꞌeqaqa chiꞌikajal, ma xichꞌaꞌa ta chiwa rikꞌin tzij ri cuesta ngekꞌoxomex,+ nixta rikꞌin aj rochꞌulew nojibꞌel chin xintzijoj chiwa ri ma kin ta qꞌalej rubꞌeyal
         ojer kan y wokami xqꞌalajrisex. 2 Riyin atoq kꞌajani kibꞌeqaqa chiꞌikajal, xinyaꞌ pa wánima chi ma jun chik achike más
         netzijoj chiwa, xa kin xe ri Jesucristo y ri rukamik cho cruz.+3 Y atoq xikꞌojeꞌ chiꞌikajal chin xinbꞌen rusamaj ri Dios, xa maneq ok wuchuqꞌaꞌ, nuxibꞌin
         wiꞌ y hasta ngibꞌarbꞌot. 4 Atoq xintzijoj rutzij ri Dios chiwa, ma xichꞌaꞌa ta rikꞌin aj rochꞌulew nojibꞌel chin
         ta xinqasaj ijolon. Pa rukꞌexel riꞌ, ri tzij xenkusaj xtzꞌetetej chi qetzij, roma
         ri nimalej teq achike xubꞌen ruchuqꞌaꞌ ri Espíritu Santo chiꞌikajal, 5 chin keriꞌ rix ndikuqubꞌaꞌ ikꞌuꞌx rikꞌin ri ruchuqꞌaꞌ ri Dios,+ y ma rikꞌin ta aj rochꞌulew nojibꞌel.Ri nojibꞌel pataneq rikꞌin ri Dios, ja ri Espíritu Santo ndiqꞌalajrisan richin6 Kin qetzij, roj ndiqatzijoj nojibꞌel chake ri ndikikꞌoxomaj y ndikibꞌen ri ndubꞌij
         ri rutzij ri Dios, ri ekꞌiyineq pa kikꞌaslen chuwech ri Dios, pero ri nojibꞌel ndiqatzijoj,
         ma aj rochꞌulew ta nojibꞌel, nixta ri kinojibꞌal ri kꞌo uchuqꞌaꞌ pa kiqꞌaꞌ chochꞌulew,
         ri xa ngekꞌis. 7 Ri nojibꞌel ri ndiqatzijoj roj, ja ri nimalej nojibꞌel pataneq rikꞌin ri Dios, ri
         ewan rubꞌeyal jumbꞌey kan. Ri nimalej nojibꞌel riꞌ, ri Dios rubꞌanun wi pe ruwech
         xe atoq kꞌajani titzꞌukutej pe ri rochꞌulew chin nduqꞌalajrisaj chiqawech roj qonojel
         ri qataqin rijaꞌ, chin ndikꞌojeꞌ qaqꞌij rikꞌin. 8 Re nojibꞌel reꞌ, nixta jun chikikajal ri kꞌo uchuqꞌaꞌ pa kiqꞌaꞌ chochꞌulew xketamaj
         rubꞌeyal.+ Porque xa ta xketamaj, man ta xkikamisaj cho cruz ri Ajaw ri kin nimalej ruqꞌij.
         9 Kin achel tzꞌibꞌan kan chupan ri rutzij ri Dios ri ndubꞌij:Nixta jun tzꞌeteyon, nixta jun akꞌaxayon,Nixta jun wineq qꞌaxneq pa ránima,Ri runabꞌan ri Dios chin nduyaꞌ chake ri ngeꞌojowan richin.Keriꞌ tzꞌibꞌan kan.10 Pero ri Dios xuqꞌalajrisaj nojel reꞌ chiqawech, y ja ri Espíritu Santo xukusaj chin
         xuqꞌalajrisaj, porque ri Espíritu Santo ndunikꞌoj nojel, hasta ri kꞌo pa ránima ri
         Dios.11 Keriꞌ nibꞌij, porque, ¿achike chik jun etamayon ri ndunojij jun wineq pa ránima? Xa
         kin xe ri ru-espíritu ri wineq riꞌ etamayon ri kꞌo pa ránima. Keriꞌ chuqaꞌ nixta jun
         etamayon ri kꞌo pa ránima ri Dios,+ xa kin xe ri ru-Espíritu ri Dios etamayon. 12 Roj ma ja ta ri nojibꞌel y ri costumbres chin ri rochꞌulew yoꞌon chaqe. Ri yoꞌon chaqe
         roj, ja ri Espíritu ri pataneq rikꞌin ri Dios, chin keriꞌ ndiqakꞌoxomaj achike chi
         sipanik ruyoꞌon ri Dios chaqe roma ri nimalej ru-favor. 13 Y ndiqatzijoj ri sipanik riꞌ, pero ma rikꞌin ta aj rochꞌulew nojibꞌel. Ndiqatzijoj
         rikꞌin ri tzij ri ndukꞌut ri Espíritu Santo chiqawech, y keriꞌ ngeqatijoj ri ekꞌiyineq
         chik chupan ri rutzij ri Dios rikꞌin ri achike ndusipaj rijaꞌ.14 Pero ri wineq ri maneq ri Espíritu Santo pa rukꞌaslen, ma ndirajoꞌ ta ri pataneq rikꞌin
         ri ru-Espíritu ri Dios.+ Chare rijaꞌ xa achel chꞌujulej teq tzij ndirakꞌaxaj y ma nditiker ta ndukꞌoxomaj.
         Porque xaxe ri yikꞌan kinojibꞌal roma ri Espíritu Santo ndikikꞌoxomaj riꞌ. 15 Jakꞌa ri kꞌo ri Espíritu Santo+ pa rukꞌaslen nditiker ndubꞌij ri achike pataneq rikꞌin ri Dios y ri achike naq, pero
         chirij rijaꞌ nixta jun wineq nditiker ndibꞌiꞌin chi ja o ma ja ta ri ndajin rikꞌin.
         16 Achel tzꞌibꞌan kan chupan ri rutzij ri Dios ri kereꞌ ndubꞌij: ¿Kꞌo kami jun wineq
         retaman achike ndunojij ri Ajaw, chin ta ndubꞌij chare achike utz chin ndubꞌen?+ Keriꞌ tzꞌibꞌan kan. Pero roj ri ukꞌuan qakꞌaslen roma ri Espíritu Santo ngojtiker
         ngojnojin achel ndinojin ri Cristo.

Ri aj Corinto ma junan ta keqalen ndikibꞌen chake ri rusamajelaꞌ ri Dios31 Riyin hermanos, atoq xikꞌojeꞌ iwikꞌin, ma xitiker ta xichꞌaꞌa chiwa achel ngichꞌaꞌa
         chake wineq ri ukꞌuan kikꞌaslen roma ri Espíritu Santo, xa xkꞌatzin chi xichꞌaꞌa chiwa
         achel ngichꞌaꞌa chake wineq ri ma ukꞌuan ta kikꞌaslen roma ri Espíritu, xa achel ta
         ngichꞌaꞌa chake wineq ri kꞌaja ok xkitaqij+ ri Cristo. 2 Ri tijonik xinkꞌut kan chiwech ja ri más ma cuesta ta ndikꞌoxomex.+ Ma xixintijoj ta rikꞌin tijonik ri más cuesta chi ndikꞌoxomex porque ri tiempo riꞌ,
         kꞌa ma ndikꞌoxomaj ta, y kꞌa keriꞌ na wokami ma ndikꞌoxomaj ta, porque xa rix achel
         chꞌuteq akꞌolaꞌ ri kꞌa ngetzꞌuman. 3 Keriꞌ nibꞌij chiwa, porque rix kꞌa rix ukꞌuan roma ri achike ndirayij, roma xe jun
         samajel chin ri Dios ndiqaꞌ chiwech y ma ndiqaꞌ ta chiwech jun chik, y hasta ndibꞌen
         oyowal chiwech romariꞌ. Riꞌ ndubꞌij tzij chi ri ikꞌaslen ukꞌuan roma ri irayinik,
         y ri ngixnojin xa achel ngenojin ri wineq ri ma ekꞌo ta pa rubꞌey ri Dios. 4 Porque atoq jun chiꞌikajal ndubꞌij: Riyin woqan ri Pablo, y jun chik ndubꞌij: Riyin
         woqan ri Apolos, rikꞌin riꞌ ndiqꞌalajin chi kꞌajani tikꞌoxomaj rutzij ri Dios y kꞌa
         rix achel ri wineq ri ma ekꞌo ta pa rubꞌey ri Dios.5 ¿Achike kꞌa más ri Apolos, y achike kꞌa más riyin Pablo ndibꞌij rix? Roj, xa roj ok
         rusamajelaꞌ ri Dios, ri xojrukusaj chin xitaqij ri Ajaw. Y chiqajununal xyoꞌox chaqe
         achike chi samaj xqabꞌen+ chiꞌikajal y jariꞌ ri xqabꞌen. 6 Riyin Pablo, xitiko ri rutzij ri Dios pa iwánima,+ ri Apolos xuyiꞌaj ri xintik kan riyin, pero ja ri Dios xbꞌanun chi xkꞌiy pe ri tzij
         tikil pa iwánima. 7 Y reꞌ ndubꞌij tzij chi nixta ri xtikon y nixta ri xyiꞌan, nim ta reqalen, xa kin xe
         wi ri xkꞌiytisan ri tzij pa iwánima ri kin nim reqalen, y riꞌ, ja ri Dios. 8 Ri xtikon y ri xyiꞌan ri tikoꞌ, xa junan erusamajelaꞌ ri Dios, pero chikijununal ndiyoꞌox
         rajel-rukꞌexel chake roma ri samaj xkibꞌen.+9 Porque chi roj kaꞌiꞌ roj rusamajelaꞌ ri Dios, y rix, rix achel jun ulew tikon ruwech
         roma rijaꞌ, y rix achel chuqaꞌ jun jay+ richin rijaꞌ. 10 Yin roma ri favor ruyoꞌon ri Dios chuwa, xinok jun ri retaman nduyaꞌ ruxeꞌ ri jay
         riꞌ. Yin xintik qa ri ruxeꞌ+ y chꞌaqa chik samajelaꞌ ngetajin rikꞌin ri samaj pariꞌ ruxeꞌ ri jay riꞌ, pero chikijununal
         ndikꞌatzin ndikitzꞌet utz-utz achike rubꞌanik ndikibꞌen chare ri jay. 11 Kꞌo chik ruxeꞌ ri jay riꞌ, y riꞌ ja ri Jesucristo.+ Y nixta jun nditiker ndujel ri ruxeꞌ ri jay chin ta xtuyaꞌ chi qa jun. 12 Pariꞌ ruxeꞌ ri jay riꞌ, ekꞌo ndikikusaj qꞌanapueq, saqipueq o jabꞌel chi abꞌej chin
         ndikipabꞌaꞌ ri jay. Y chꞌaqa chik ndikikusaj cheꞌ, patzꞌen o kꞌin. 13 Pero ri samaj xtikibꞌen chikijununal, nditzꞌetetej chupan ri qꞌij atoq ri Cristo ndunikꞌoj
         ri samaj kibꞌanun ri rusamajelaꞌ, porque ri qꞌij riꞌ ndipuꞌun rikꞌin qꞌaqꞌ, y chupan
         ri qꞌaqꞌ riꞌ nditzꞌetetej ri achike xkikusaj ri samajelaꞌ chikijununal chin xkipabꞌaꞌ
         ri jay. 14 Si ri samaj xubꞌen jun samajel pariꞌ ruxeꞌ ri jay ma ndikꞌis ta pa qꞌaqꞌ, kin ndiyoꞌox
         rajel-rukꞌexel chare. 15 Pero si xtikꞌat pa qꞌaqꞌ ri rusamaj, xa chiriꞌ ndikꞌis nojel ri samaj xubꞌen. Ri samajel
         riꞌ ndikolotej, pero xa achel animajneq pe pa qꞌaqꞌ keriꞌ.16 ¿Ma iwetaman ta kꞌa chi rix ri itaqin ri Cristo, rix rachoch ri Dios y ri Espíritu
         chin ri Dios kꞌo pa iwánima?+17 Si kꞌo jun ndikꞌiso ruqꞌij ri jay riꞌ, ri Dios ndukꞌis ruqꞌij ri jun riꞌ, porque ri
         jay riꞌ loqꞌolej y kin chin wi ri Dios, y ri jay riꞌ ja rix.18 Nixta jun tuchꞌakatij qa riꞌ ruyon+ chuwech. Si kꞌo jun chiꞌikajal ndunaꞌ chi kꞌo aj rochꞌulew nojibꞌel ruchajin, más
         utz tubꞌanaꞌ chi maneq reqalen ri nojibꞌel riꞌ,+ chin keriꞌ ndiril ri qetzij nojibꞌel pataneq rikꞌin ri Dios. 19 Porque chuwech ri Dios, ri aj rochꞌulew nojibꞌel, xa chꞌujulej teq nojibꞌel. Porque
         chupan ri rutzij ri Dios ri tzꞌibꞌan kan ndubꞌij: Ri kꞌo santienta aj rochꞌulew nojibꞌel
         kikꞌin, ri Dios ndubꞌen chi ja nojibꞌel riꞌ nditzaqa kichin.+20 Y tzꞌibꞌan kan chuqaꞌ: Ri Ajaw retaman chi ri wineq ri kꞌo santienta aj rochꞌulew
         nojibꞌel kikꞌin, ri nojibꞌel riꞌ xa ma jun reqalen.+ Keriꞌ tzꞌibꞌan kan. 21 Roma kꞌa riꞌ, nixta jun chiwech rix kin víva tunaꞌ chare roma roqan jun rusamajel
         ri Dios ri más ndiqaꞌ chuwech, porque konojel samajelaꞌ y nojel ri ruyoꞌon ri Dios
         chiwa, kin iwichin rix.+22 Riyin Pablo, keriꞌ chuqaꞌ ri Apolos, ri Cefas, ri rochꞌulew, ri kamik, ri kꞌaslen,
         ri achike ndiqatzꞌet wokami y ri xtiqatzꞌet chuwaꞌq-kabꞌij, nojel iwichin rix, 23 y rix, rix richin ri Cristo,+ y ri Cristo richin ri Dios.

Ri Pablo ndubꞌij chi junan titzꞌat kiwech ri erusamajelaꞌ ri Cristo41 Romariꞌ hermanos, rix iwonojel tiyaꞌ pa cuenta chi roj rusamajelaꞌ ri Cristo, y yoꞌon
         pa qaqꞌaꞌ+ chi ndiqaqꞌalajrisaj ri ewan rubꞌeyal roma ri Dios ojer kan. 2 Reꞌ ndubꞌij tzij chi qonojel ri jachon jun samaj pa qaqꞌaꞌ roma ri Dios, ndikꞌatzin
         ndiqabꞌen ri samaj achel bꞌiꞌin chaqe. 3 Riyin maneq achike ninaꞌ chare roma ri ndibꞌij rix si utz o ma utz ta nubꞌanun chare
         ri samaj jachon pa nuqꞌaꞌ, y maneq chuqaꞌ achike ninaꞌ chare ri ndibꞌix chirij ri
         nusamaj koma ri wineq, y nixta riyin nuyon chinuwech nibꞌij qa si utz o ma utz ta
         nubꞌanun chare ri samaj. 4 Porque maske ri wánima maneq ndubꞌij chuwa chi ma utz ta nubꞌanun chare ri samaj jachon
         pa nuqꞌaꞌ, pero riꞌ ma ndel ta chi tzij chi utz nubꞌanun chare, xa kin kꞌaja na ri
         Ajaw ndibꞌiꞌin si utz o ma utz ta. 5 Romariꞌ, rix ma xetal tibꞌij chi jun rusamajel ri Cristo utz ndubꞌen chare ri samaj
         y jun chik ma utz ta. Atoq nduqaqa ri Ajaw, ja rijaꞌ ndiqꞌalajrisan nojel ri kꞌo pa
         qꞌequꞌ y nduruqꞌalajrisaj chuqaꞌ achike xnimo richin jun samajel chin xubꞌen ri samaj
         xjach pa ruqꞌaꞌ. Chupan ri qꞌij riꞌ, kꞌaja na ri Dios xtibꞌiꞌin chaqe chiqajununal
         achike ri utz xqabꞌen.+Ri aj Corinto kin víva ndikinaꞌ chare roma ndikichaꞌ kiwech ri erusamajelaꞌ ri Cristo6 Hermanos, re ejemplos re nubꞌiꞌin pe chiwa, pa ruwiꞌ ri nukꞌaslen riyin y ri rukꞌaslen
         ri Apolos xichꞌaꞌa, chin kꞌo utz ndukꞌen pe chiwa. Niwojoꞌ chi rikꞌin re ejemplos
         reꞌ, ndiwetamaj chi xaxe ri ndubꞌij chupan ri rutzij ri Dios tzꞌibꞌan kan ri tibꞌanaꞌ,
         chin keriꞌ nixta jun kin víva xkerunaꞌ chare roma roqan jun ri pa ruwech rijaꞌ más
         utz, y keriꞌ nduqasaj ruqꞌij jun chik samajel. 7 Porque rat ri keriꞌ ndabꞌen, ¿achike yoyon qꞌij chawa chin ndanikꞌoj kikꞌaslen chꞌaqa
         chik? ¿Pa atzij rat, ma ja ta ri Dios yoyon pe chawa ri ngatiker ndabꞌen? Y si nojel
         ri ngatiker ndabꞌen ja ri Dios yoyon pe chawa, ¿achike roma ndayaꞌ qa aqꞌij, achel
         ma ja ta ri Dios yoyon pe chawa+ keriꞌ?8 Rix ndinaꞌ chi nojel ri ndusipaj ri Dios kꞌo chik iwikꞌin, ndinaꞌ chi kꞌo ibꞌeyomal,+ ndinaꞌ chi achel ndibꞌen chik reinar, y roj ma ngojkꞌatzin chi ta chiwa. Qetzij ta
         chi ndibꞌen chik reinar, utz ta riꞌ, chin keriꞌ jajun ta ok roj ndiqabꞌen reinar iwikꞌin.
         9 Porque riyin kꞌo janteq ninojij chi ri Dios rubꞌanun chaqe roj apóstoles chi achel
         ta roj tzꞌamon pe pa guerra, roj kꞌamon pe chin ngojkamisex+ roma roj okuneq kikeꞌey ri wineq y ri ángeles. 10 Roj roma ndiqajoꞌ ri Cristo, achel roj nakaneq ngojtzꞌetetej, jakꞌa rix santienta
         inojibꞌal roma itaqin ri Cristo. Roj xa ma jun qeqalen ngojtzꞌetetej, jakꞌa rix santienta
         iweqalen. Roj ngojtzeꞌex, jakꞌa rix kin ndinimrisex ibꞌiꞌ. 11 Hasta jampeꞌ wokami ndiqaqꞌasaj wayijal, ndichaqiꞌj qachiꞌ,+ kꞌisneq qa qatziaq chiqij, nditzꞌajiloꞌox qawech chi qꞌaꞌaj, y maneq jun qachoch
         apeꞌ ngojkꞌojeꞌ jumul. 12 Ngojkos ngojsamej rikꞌin qaqꞌaꞌ chin ndiqachꞌek ri ndikꞌatzin chaqe. Atoq itzel ndirayix
         pa qawiꞌ, roj ndiqakꞌutuj ru-favor ri Dios pa kiwiꞌ+ ri keriꞌ ngebꞌanun, y atoq ngojtzeqlebꞌex chin ndibꞌan itzel chaqe, kin ndiqakachꞌ
         qawech.+13 Atoq ekꞌo ndikitzꞌuk aqꞌ chiqij, roj relik ngojchꞌaꞌa chake. Pa kiwech rejeꞌ, roj
         achel kitzꞌilol ri wineq, y achel ri seqꞌ+ ndimesox chochꞌulew.14 Re nitzꞌibꞌaj chiwa, ma chin ta ngixinkꞌixbꞌisaj, xa chin ngixinpixabꞌaj, roma ngixinwojoꞌ
         achel jun tataꞌatz ngerajoꞌ ri ralkꞌuaꞌl.+15 Maske ekꞌo ta 10,000 itijonel roma jun ibꞌanun rikꞌin ri Cristo, ma ekꞌiy ta itataꞌ
         ekꞌo, xa kin xe riyin yin okuneq achel jun tataꞌatz pa iwiꞌ, porque ja yin ri xitzijon
         ri utzulej teq tzij chin kolotajik+ chiwa chin xitaqij. 16 Romariꞌ, nikꞌutuj chiwa chi tiwoqaj+ ri nibꞌen riyin pa nukꞌaslen.17 Romariꞌ xinteq ri Timoteo apeꞌ rixkꞌo. Rijaꞌ kin achel walkꞌuaꞌl, tzꞌan niwojoꞌ y
         kin ndubꞌen ri ndubꞌij ri Ajaw. Ja rijaꞌ ndekꞌuxlaꞌan chiwa ri achike chi kꞌaslen
         nukꞌuan+ roma xe jun nubꞌanun rikꞌin ri Cristo Jesús, achel nikꞌut nojel teq apeꞌ chikiwech
         ri eralkꞌuaꞌl ri Dios ri ndikimal kiꞌ pa rubꞌiꞌ. 18 Pero ekꞌo jujun chiꞌikajal ri ndikinimrisalaꞌ kiꞌ. Pa kitzij rejeꞌ ma ngibꞌeqaqa chi
         ta jumbꞌey iwikꞌin. 19 Pero si ri Ajaw ndirajoꞌ,+ ngibꞌa yan chiꞌitzꞌetik, y ja atoq riꞌ nitzꞌet si qetzij kꞌo ruchuqꞌaꞌ ri Dios kikꞌin
         ri ndikinimrisalaꞌ kiꞌ, o xa xetal ok ngewalal. 20 Porque ri ru-reino ri Dios, ma rikꞌin ta tzij ri ngebꞌix ndiqꞌalajin, xa kin rikꞌin
         ri ndubꞌen ruchuqꞌaꞌ ri Dios. 21 ¿Achike ndiwojoꞌ rix? ¿Ndiwojoꞌ ngibꞌa chiꞌitzꞌetik rikꞌin chꞌolinik tzij, o rikꞌin
         tzij ri ndukꞌut jarupeꞌ ngixinwojoꞌ y rikꞌin loqꞌ wánima?+

Ri Pablo ndubꞌij ri achike ndibꞌan chare jun ri rukꞌuan qa riꞌ rikꞌin ri rukan ruteꞌ51 Ekꞌiy wineq ketaman chi chiꞌikajal rix ri itaqin ri Cristo kꞌo jun ri rukꞌuan qa riꞌ
         rikꞌin ri rukan ruteꞌ, y ri mak achel ndajin rikꞌin ri jun riꞌ, nixta chikikajal ri
         ma israelitas ta ndibꞌanatej.+2 Y rix xa ndinimrisalaꞌ iwiꞌ. Xa más ta utz ngixbꞌison roma ri keriꞌ ndajin, y xiwelesaj
         yan ta e ri ndajin rikꞌin ri mak riꞌ. 3 Keriꞌ nibꞌij roma riyin maske ma yinkꞌo ta apu chiꞌikajal, pero ri wánima kin kꞌo
         apu iwikꞌin,+ y roma kin achel ta yinkꞌo chiꞌikajal, xinnojij yan ri ndikꞌatzin ndibꞌen chare ri
         jun ri ndajin rikꞌin ri mak riꞌ. 4 Pa rubꞌiꞌ ri Qajaw Jesús,+ atoq imolon iwiꞌ y ri wánima kꞌo apu iwikꞌin, y kꞌo chuqaꞌ ri ruchuqꞌaꞌ ri Qajaw
         Jesús iwikꞌin, 5 tijachaꞌ pa ruqꞌaꞌ ri itzel ri achi riꞌ chin ndikꞌojeꞌ pa kꞌayew, y keriꞌ ndikꞌis
         qa ri itzel rayinik kꞌo pa ru-cuerpo chin keriꞌ ndikolotej ri ránima chupan ri tiempo
         atoq ndibꞌanatej nojel ri rubꞌiꞌin kan ri Ajaw.+6 Ma utz ta chi rix ndinimrisalaꞌ iwiꞌ xu ndajin ri mak riꞌ chiꞌikajal. Rix iwetaman
         si ndiyaꞌ qꞌij chare ri mak chiꞌikajal, xa ndoqan chikij konojel, achel ndubꞌen jubꞌaꞌ
         levadura ri ndiyoꞌox qa rikꞌin ri keꞌen, kin nduxal riꞌ chupan nojel ri keꞌen.+7 Romariꞌ tiwelesaj e ri bꞌanuy mak chiꞌikajal, chin ngixok achel jun kꞌakꞌakꞌ siraj
         keꞌen ri maneq levadura xolon rikꞌin, y keriꞌ maneq chik mak chiꞌikajal achel rubꞌanun
         ri Dios chiwa nabꞌey. Keriꞌ nibꞌij chiwa porque ri Cristo xkamisex chin xkuyutej qamak,
         achel ngekamisex ri alaj teq karneꞌl pa teq nimaqꞌij Pascua. 8 Tiqabꞌanaꞌ achel kin ta jumul rojkꞌo pa nimaqꞌij Pascua, y achel ri israelitas ndikelesaj
         pa teq kachoch nojel levadura chin kꞌo cheꞌel ngekꞌojeꞌ pa nimaqꞌij,+ keriꞌ chuqaꞌ roj tiqelesaj e chiqakajal ri xbꞌanun ri mak, y tiqelesaj chuqaꞌ pa
         qakꞌaslen nojel ri itzel teq achike ngeqabꞌanalaꞌ chake chꞌaqa y nojel itzel noꞌoj.
         Atoq kꞌo jun achike ndiqabꞌij o ndiqabꞌen, kin ta ja ri qetzij ukꞌuayon qichin.9 Chupan ri wuj ri xinteq más nabꞌey chiwa, nutzꞌibꞌan e chi ma timal iwiꞌ kikꞌin ri
         ndikikꞌamalaꞌ qa kiꞌ xa achoq na ikꞌin chin ndikibꞌen mak. 10 Atoq keriꞌ xintzꞌibꞌaj e chiwa, ma chin ta xinbꞌij chi maneq cheꞌel ngixchꞌaꞌa kikꞌin
         wineq ri ma kitaqin ta ri Ajaw ri ndikikꞌamalaꞌ qa kiꞌ xa achoq na ikꞌin chin ndikibꞌen
         mak, o kikꞌin ri ngejamem chirij méra, o kikꞌin ri rikꞌin chꞌakatinik ndikelesaj méra
         chikiqꞌaꞌ wineq, o kikꞌin ri ndikiyalaꞌ kiqꞌij tiox. Si ja ta riꞌ xinwojoꞌ xinbꞌij
         chiwa, xkꞌatzin ta chi xixel e chochꞌulew. 11 Ri xinwojoꞌ xinbꞌij chiwa chupan ri wuj riꞌ, jareꞌ: Ma timal iwiꞌ rikꞌin+ jun ri ndubꞌij chi hermano, pero xa ndukꞌamalaꞌ qa riꞌ xa achoq na ikꞌin chin ndubꞌen
         mak, o ndijamem chirij méra, o nduyalaꞌ kiqꞌij tiox, o ndubꞌilaꞌ itzel teq tzij chikij
         chꞌaqa chik, o nduqꞌabꞌarisaj riꞌ, o rikꞌin chꞌakatinik ndirelesaj méra chikiqꞌaꞌ
         wineq. Xa chikij ri keriꞌ ngebꞌanun xinbꞌij chi nixta kixwaꞌ kikꞌin. 12 Porque riyin ma yoꞌon ta pa nuqꞌaꞌ chin nibꞌij achike ndibꞌan chake ri ma kitaqin
         ta ri Ajaw. Pero rix ndikꞌatzin chi nditzꞌet achike ndibꞌen chake ri ngebꞌanun mak
         chiꞌikajal. 13 Jakꞌa ri ndiqꞌato tzij pa kiwiꞌ ri wineq ma kitaqin ta ri Ajaw, ja ri Dios. Pero rix
         tiwelesaj e chiꞌikajal ri jun ri rukꞌuan qa riꞌ rikꞌin ri rukan ruteꞌ.

Ma utz ta chi jun hermano nderusujuj jun chik hermano chikiwech qꞌatoy tzij ri ma
         kitaqin ta ri Jesucristo61 Atoq jun hermano chiꞌikajal kꞌo itzel bꞌanun chare roma jun chik hermano, ¿achike
         roma ndukupij riꞌ chi ndibꞌa chikiwech qꞌatoy tzij ri ma kitaqin ta ri Jesucristo
         chin ndesujun y ma chikiwech ta ri loqꞌolej rutinamit ri Dios? 2 Rix iwetaman chi nderilaꞌ ri qꞌij atoq ri loqꞌolej rutinamit ri Dios ndikiqꞌet tzij
         pa kiwiꞌ ri wineq,+ y si kin keriꞌ xtibꞌen, ¿achike roma ma ngixtiker ta ndibꞌen kikꞌojlen ri hermanos
         ri kꞌo chꞌuteq oyowal chikiwech? 3 Iwetaman chuqaꞌ chi roj ri loqꞌolej rutinamit ri Dios ndiqaqꞌet tzij pa kiwiꞌ ri ángeles,
         y si keriꞌ, ¡ni modo chi ma ngojtiker ta ndiqabꞌen rukꞌojlen ri chꞌuteq oyowal ngebꞌanatej
         chikikajal ri hermanos! 4 Romariꞌ, atoq ndikꞌatzin ndibꞌan rukꞌojlen jun oyowal chikikajal ri hermanos, ma utz
         ta chi ngebꞌa chikiwech qꞌatoy tzij ri ma jun ki-cuenta chikikajal ri rutinamit ri
         Dios. 5 Keriꞌ nibꞌij chiwa chin ngixkꞌix.+ ¿La maneq kꞌa jun hermano chiꞌikajal ri ndikaney runoꞌoj chin ndubꞌen rukꞌojlen jun
         oyowal chikikajal ri hermanos? 6 Pero chiꞌikajal rix ekꞌo hermanos ri ma xe ta ndikibꞌen oyowal, xa ndikikꞌuaj ri oyowal
         riꞌ chikiwech qꞌatoy tzij ri ma kitaqin ta ri Cristo.7 Kin achel ma itaqin ta ri Ajaw keriꞌ, porque ndeꞌisujuj iwiꞌ chikiwech qꞌatoy tzij.+ ¿Ma más ta kꞌa utz ndikachꞌ qa ri itzel ndibꞌan chiwa y ndikachꞌ atoq chi chꞌakatinik
         ndelesex e jun achike chiꞌiqꞌaꞌ? 8 Pero pa rukꞌexel chi ngixkochꞌon, xa ja rix ngixbꞌanun itzel y ngixchꞌakatin, y kin
         chake hermanos ndibꞌen keriꞌ. 9 Y rix iwetaman chi ri ngebꞌanun itzel teq achike, ma ngeꞌok ta pa ru-reino ri Dios.
         ¡Ma kixsach rikꞌin ri ndinojij! Porque ri ndikikꞌamalaꞌ qa kiꞌ xa achoq na ikꞌin chin
         ndikibꞌen mak,+ ri ngeyoꞌon kiqꞌij tiox, ri ndikikanoj rukꞌexel ri achoq ikꞌin ekꞌulan, ri achiꞌaꞌ
         ri ndikibꞌen chi eꞌachel ixoqiꞌ keriꞌ, ri achiꞌaꞌ ri ndikikꞌamalaꞌ qa kiꞌ chi achiꞌaꞌ
         chin ndikibꞌen mak, 10 ri ngebꞌanun eleqꞌ, ri ngejamem chirij méra, ri qꞌabꞌarelaꞌ, ri ngebꞌiꞌin itzel teq
         tzij chikij chꞌaqa chik, y ri wineq ri rikꞌin chꞌakatinik ndikelesaj méra chikiqꞌaꞌ
         wineq, konojel rejeꞌ ma ngeꞌok ta pa ru-reino ri Dios. 11 Y ekꞌo jujun chiꞌikajal ri keriꞌ kikꞌaslen jumbꞌey kan, pero wokami chꞌajon ri ikꞌaslen,+ chꞌajchꞌojrisan ri iwánima, y bꞌanun chiwa chi nixta jun chik mak iweqalen chuwech
         ri Dios. Nojel re favor reꞌ yoꞌon chiwa roma ruchuqꞌaꞌ ri Ajaw Jesucristo y roma chuqaꞌ
         ri rubꞌanun ri Espíritu Santo chin ri qa-Dios pa ikꞌaslen.Ri qa-cuerpo ma chin ta ndiqabꞌen mak12 Ekꞌo kereꞌ ngebꞌiꞌin: Pa nuqꞌaꞌ yin kꞌo chin nichaꞌ ri niwojoꞌ nibꞌen,+ ngechajeꞌ. Riꞌ qetzij, pero ma nojel ta kꞌo utz ndukꞌen pe. Kin qetzij chi pa nuqꞌaꞌ
         yin kꞌo chin nichaꞌ ri niwojoꞌ nibꞌen, pero ma xtinbꞌen ta jun achike ri ndubꞌen chuwa
         chi ngiqaqa pa ruqꞌaꞌ. 13 Ekꞌo chuqaꞌ ngebꞌiꞌin chi ri ndiqakꞌux, kin chin wi ri qapan, y ri qapan chin ri ndiqakꞌux,
         ngechajeꞌ. Riꞌ qetzij, pero chi kaꞌiꞌ kin xtukꞌis kiqꞌij ri Dios, y nibꞌij chiwa chi
         ri qa-cuerpo ma chin ta ndiqakꞌamalaꞌ qa qiꞌ xa achoq na ikꞌin+ chin ndiqabꞌen mak, porque ri qa-cuerpo chin ri Ajaw, y ri Ajaw chin ri qa-cuerpo.
         14 Ri Dios xukꞌastajbꞌaꞌ pe ri Ajaw Jesucristo chikikajal ri animaꞌiꞌ, y kin keriꞌ chuqaꞌ
         xtubꞌen chaqe roj,+ ngojrukꞌastajbꞌaꞌ e chikikajal ri animaꞌiꞌ rikꞌin nimalej ruchuqꞌaꞌ.+15 Rix iwetaman chi ri i-cuerpo okuneq ruqꞌa-raqen ri Cristo.+ ¿Utz kami chi yin o jun ta chik achi ri okuneq ruqꞌa-raqen ri Cristo ndirelesaj e
         riꞌ rikꞌin ri Cristo chin ndikꞌojeꞌ rikꞌin jun ixaq ri ndukꞌayilaꞌ riꞌ chake achiꞌaꞌ?
         ¡Ma utz ta! 16 Porque rix iwetaman chi ri ndukꞌuaj qa riꞌ rikꞌin jun ixaq ri ndukꞌayilaꞌ riꞌ chake
         achiꞌaꞌ, jun cuerpo ndubꞌen rikꞌin. Porque ri rutzij ri Dios tzꞌibꞌan kan, kereꞌ ndubꞌij:
         Chi ekaꞌiꞌ xe jun ndikibꞌen.+ Keriꞌ tzꞌibꞌan kan. 17 Pero ri wineq ri jun ndubꞌen rikꞌin ri Ajaw, xe jun espíritu ndubꞌen rikꞌin.18 Kixanimej chuwech ri mak ri ndikibꞌen ri wineq ri ndikikꞌamalaꞌ qa kiꞌ xa achoq na
         ikꞌin chin ndikibꞌen mak, porque nixta jun mak ri más ndukꞌen pe itzel chare ri ru-cuerpo
         jun wineq ke chuwech re mak reꞌ, porque ri ndibꞌanun re mak reꞌ, kin chare ri ru-cuerpo
         ndukꞌen pe itzel. 19 Tikꞌuxlaꞌaj kꞌa chi ri i-cuerpo rachoch+ ri Espíritu Santo, y ja ri Dios yoyon pe ri Espíritu Santo pa iwánima. Y romariꞌ,
         rix ma rix rajaw chi ta ri i-cuerpo, 20 porque xixloqꞌ yan rikꞌin nimalej ajel,+ y ri ajel riꞌ, ja ri rukikꞌel ri Cristo. Romariꞌ, tiyaꞌ ruqꞌij ri Dios rikꞌin nojel
         ri ndibꞌen rikꞌin ri i-cuerpo.

Pixabꞌanik chake ri ekꞌulan71 Wokami nibꞌij kaꞌi-oxiꞌ tzij pa ruwiꞌ si utz chi ri achi ndikꞌojeꞌ rikꞌin ixaq, achel
         ri ikꞌutun pe razón chuwa chupan ri wuj ri itaqon pe. 2 Riyin nibꞌij chi roma santienta wineq ndikikꞌamalaꞌ qa kiꞌ xa achoq na ikꞌin chin
         ndikibꞌen mak, kin utz wi chi ri achi ndikꞌojeꞌ rixjayil,+ y ri ixaq ndikꞌojeꞌ rachijil. 3 Atoq ri achi ndirajoꞌ ndikꞌojeꞌ rikꞌin ri rixjayil, ri rixjayil ma tuchꞌiquj riꞌ chuwech,
         y atoq ri ixaq ndirajoꞌ ndikꞌojeꞌ rikꞌin ri rachijil, ri achi ma tuchꞌiquj riꞌ chuwech
         ri rixjayil. 4 Ri ixaq kꞌo rachijil ma tubꞌen chi ri ru-cuerpo ruyon ta richin rijaꞌ, tubꞌanaꞌ chi
         kin richin chuqaꞌ ri rachijil. Keriꞌ chuqaꞌ ri achi kꞌo rixjayil ma tubꞌen chi ruyon
         ta richin rijaꞌ ri ru-cuerpo, tubꞌanaꞌ chi kin richin chuqaꞌ ri rixjayil. 5 Ri achi kꞌo rixjayil y ri ixaq kꞌo rachijil, ma tikichꞌiquj kiꞌ chikiwech. Xaxe si
         ndikibꞌen ruwech chi ma ndikikꞌuaj ta qa kiꞌ jun kaꞌi-oxiꞌ qꞌij chin ndikibꞌen orar,
         y atoq xeꞌel chupan ri oración, tikikꞌuaj chik kiꞌ, chin ma ndikiyaꞌ ta qꞌij chare
         ri itzel chin ngerutzeq pa mak. 6 Ri nibꞌij pa ruwiꞌ ri ndibꞌen ruwech chiwech, xaxe si rix keriꞌ ndiwojoꞌ, ma mandamiento
         ta,+ xaxe titzꞌetaꞌ rix ri achike más utz chi ndibꞌen. 7 Riyin tzꞌan niwojoꞌ chi konojel ngekꞌojeꞌ achel riyin. Pero ri Dios jalajaj qabꞌanik
         rubꞌanun chaqe chiqajununal; jun wi rubꞌanun chare jun, y jun chi wi rubꞌanun chare
         jun chik.Pixabꞌanik pa ruwiꞌ ri jalajaj rubꞌanik kikꞌaslen ri hermanos8 Wokami chake ri kiyon ekꞌo* y chake ri malkaꞌ teq ixoqiꞌ nibꞌij: Utz chi ngekanej achel nubꞌanun riyin ri nuyon
         yinkꞌo. 9 Pero si ma ndikikachꞌ ta chi ngekꞌojeꞌ kiyon, más utz ngekꞌuleꞌ pa rukꞌexel chi ngemuqumut
         pa kánima roma rurayinik ri ki-cuerpo.10 Jakꞌa chare ri achi kꞌo rixjayil y ri ixaq kꞌo rachijil, jareꞌ ri mandamiento ruyoꞌon
         kan ri Ajaw, y ma yin ta ngibꞌiꞌin: Ri ixaq ma tuyaꞌ kan ri rachijil.+11 Pero si nduyaꞌ kan ri rachijil, ma tibꞌa chik rikꞌin jun achi, y si ma ndirajoꞌ ta
         ndikꞌojeꞌ ruyon, titzolij chik rikꞌin ri rachijil y chaj tikikꞌuaj kiꞌ. Keriꞌ chuqaꞌ
         ri achi, ma tuyaꞌ kan ri rixjayil.12 Chake ri chꞌaqa chik ri kitaqin ri Jesucristo, niyaꞌ jun pixabꞌanik wichin yin, ma
         chin ta ri Ajaw: Si kꞌo jun achi rutaqin ri Ajaw y ri rixjayil naq, pero ri ixaq kin
         utz ndunaꞌ kikꞌuan kiꞌ rikꞌin, ri hermano ma tuyaꞌ kan ri rixjayil. 13 Y si kꞌo jun ixaq rutaqin ri Ajaw y ri rachijil naq, pero ri achi utz ndunaꞌ chi kikꞌuan
         kiꞌ rikꞌin, ri hermana ma tuyaꞌ kan ri rachijil. 14 Kolopeꞌ roma kikꞌuan kiꞌ, ri rachijil xtutaqij chuqaꞌ ri Jesucristo, roma ri rixjayil
         rutaqin chik. Y keriꞌ ri ixaq ri ma rutaqin ta ri Ajaw, kolopeꞌ xtutaqij chuqaꞌ ri
         Jesucristo, roma ri rachijil rutaqin chik. Pero si ndikijech kiꞌ, rikꞌin jubꞌaꞌ ri
         kalkꞌuaꞌl ma xkekolotej ta, pero achel kibꞌanun ri teꞌej-tataꞌatz wokami chi kikꞌuan
         kiꞌ, ri kalkꞌuaꞌl más kꞌo cheꞌel ngekolotej. 15 Pero si ri ma rutaqin ta ri Ajaw ndirajoꞌ ndujech e riꞌ, ri rutaqin ri Ajaw, tuyaꞌ
         e qꞌij chare chi ndibꞌa. Ri rutaqin ri Ajaw, ma por fuerza ta ndikꞌojeꞌ rikꞌin ri
         ndirajoꞌ ndibꞌa, porque ri Dios ma xixroyoj ta chin por fuerza ikꞌuan iwiꞌ rikꞌin
         jun ri ma rutaqin ta, xixroyoj chin kꞌo uxlanen+ chiꞌikajal. 16 Porque rat hermana, rikꞌin ri ma ndayaꞌ ta kan ri awachijil, kolopeꞌ xtikolotej+ rijaꞌ. Y rat hermano, rikꞌin ri ma ndayaꞌ ta kan ri awixjayil, kolopeꞌ xtikolotej
         rijaꞌ.17 Pero rikꞌin ri kꞌakꞌakꞌ kꞌaslen yoꞌon chiwa, ma ndikꞌatzin ta chi ndijalatej nojel
         ri rubꞌanun o ma rubꞌanun ta ri ikꞌaslen atoq kꞌajani kixroyoj ri Dios. Xaxe keꞌiyaꞌ
         kan ri itzel teq achike y tikanej ri ikꞌaslen achel rubꞌanun atoq xixoyox roma ri
         Dios. Jariꞌ ri nubꞌiꞌin kan pa teq tinamit chake ri eralkꞌuaꞌl ri Dios ri ndikimal
         kiꞌ pa rubꞌiꞌ. 18 Por ejemplo, si kꞌo jun bꞌanun chik circuncidar atoq xoyox roma ri Ajaw, ma tubꞌen
         achel man ta keriꞌ bꞌanun chare. Si kꞌo jun ma bꞌanun ta circuncidar atoq xoyox roma
         ri Ajaw, ma tubꞌen circuncidar riꞌ. 19 Porque chuwech ri Dios ma jun ndubꞌen, si bꞌanun o ma bꞌanun ta circuncidar+ jun hermano. Ri ndikꞌatzin ndiqabꞌen ja ri rubꞌanun kan mandar ri Dios+ chupan ri rutzij. 20 Romariꞌ, achel rubꞌanun ri qakꞌaslen chiqajununal atoq xojroyoj ri Dios, keriꞌ qojkanej.
         21 Si ratkꞌo chuxeꞌ rutzij jun ajaw atoq xatoyox roma ri Dios, ma kabꞌison, pero si ngatiker
         ngatel chuxeꞌ rutzij ri awajaw, katel. 22 Porque ri kꞌo chuxeꞌ rutzij jun ajaw atoq xoyox roma ri Ajaw Jesús, wokami achel xkꞌojeꞌ
         libre, roma richin chik ri Ajaw.+ Y ri ma kꞌo ta chuxeꞌ rutzij jun ajaw atoq xoyox, wokami kꞌo chuxeꞌ rutzij ri Cristo.
         23 Ri Dios xutaj yan jun nimalej ajel chiꞌiloqꞌik; ma tiyaꞌ qꞌij chake ri wineq chi ngixkibꞌen
         mandar+ chin ndibꞌen ri ndikajoꞌ rejeꞌ. 24 Hermanos, achel rubꞌanun ri qakꞌaslen atoq xojroyoj ri Dios, keriꞌ qojkanej chuwech.25 Wokami kꞌa, pa ruwiꞌ ri ndikꞌutuj razón pa kiwiꞌ ri qꞌopojiꞌ chupan ri wuj xiteq pe,
         ma jun mandamiento ruyoꞌon ri Ajaw chuwa, pero roma wilon rujoyowaxik nuwech rikꞌin
         ri Ajaw,+ rix kꞌo cheꞌel kuqul ikꞌuꞌx rikꞌin re kaꞌi-oxiꞌ pixabꞌanik niyaꞌ pa kiwiꞌ rejeꞌ:
         26 Riyin nibꞌij chi roma cuesta ruqꞌasaxik ri kꞌaslen chupan re tiempo reꞌ, más utz chi
         kekanej achel rubꞌanun ri kikꞌaslen wokami. 27 Ri achi kꞌo chik rixjayil, y ri kꞌajol ri rubꞌanun chik ruwech chi ndikꞌuleꞌ, ma tikitzolij
         kitzij, jakꞌa ri kiyon ekꞌo, más utz kekꞌojeꞌ kiyon. 28 Pero si jun ndirajoꞌ ndikꞌuleꞌ, ma mak ta ndubꞌen si ndikꞌuleꞌ. Keriꞌ chuqaꞌ si jun
         qꞌopoj ndirajoꞌ ndikꞌuleꞌ, ma mak ta ndubꞌen. Xaxe nibꞌij chi ri qꞌopoj ri ndikꞌojeꞌ
         rachijil y ri kꞌajol ri ndikꞌojeꞌ rixjayil kꞌiy kꞌayew xtikiqꞌasaj pa kikꞌaslen, y
         riyin ma niwojoꞌ ta chi ndikikꞌulwachij keriꞌ.Ndikꞌatzin chi pa qakꞌaslen ndiqabꞌen ri ndirajoꞌ ri Ajaw29 Hermanos, riyin nibꞌij: Xa jubꞌaꞌ chik qꞌij rojkꞌo+ chochꞌulew. Romariꞌ, ndikꞌatzin chi ri kꞌo kixjayil, ma jariꞌ tiqꞌato kichin chin
         ndikibꞌen ri ndirajoꞌ ri Ajaw. 30 Keriꞌ chuqaꞌ ri ngebꞌison, ma ja ri bꞌis tiqꞌato kichin chin ndikibꞌen ri ndirajoꞌ
         ri Ajaw. Ri ngekikot, ma jariꞌ tiqꞌato kichin chin ndikibꞌen ri ndirajoꞌ ri Ajaw.
         Ri santienta loqꞌoj ndikibꞌen, ma ja ri loqꞌoj riꞌ tiqꞌato kichin chin ndikibꞌen ri
         ndirajoꞌ ri Ajaw. 31 Keriꞌ chuqaꞌ, ri kꞌo kꞌiy utz ndukꞌen pe chake ri achike ekꞌo chochꞌulew, ma jariꞌ
         tiqꞌato kichin chin ndikibꞌen ri ndirajoꞌ ri Ajaw. Porque ri rochꞌulew achel rubꞌanun
         wokami, xa kin xtikꞌis wi ruqꞌij.+32 Riyin niwojoꞌ chi rix man ta ndiqꞌasaj kꞌayew pa ikꞌaslen. Ri achi kꞌa kꞌo ruyon,
         más kꞌo cheꞌel ndutij ruqꞌij pa rusamaj ri Ajaw, chin ndubꞌen ri ndiqaꞌ chuwech ri
         Ajaw. 33 Pero ri achi kꞌo chik rixjayil, más ndibꞌa ránima chirij ri ndikꞌatzin chare chochꞌulew
         chin ndubꞌen ri ndiqaꞌ chuwech ri rixjayil, 34 y ma xe ta chik chirij ri ndiqaꞌ chuwech ri Ajaw bꞌaneq ránima. Keriꞌ chuqaꞌ ndibꞌanatej
         kikꞌin ri qꞌopojiꞌ y ri ixoqiꞌ maneq kachijil. Rejeꞌ más ndibꞌa kánima pa ruwiꞌ ri
         ndiqaꞌ chuwech ri Ajaw, chi kin ta chꞌajchꞌaj ri ki-espíritu y ri ki-cuerpo chuwech.
         Jakꞌa ri ixaq kꞌo rachijil, más ndibꞌa ránima chirij ri ndikꞌatzin chare chochꞌulew
         chin ndubꞌen ri ndiqaꞌ chuwech ri rachijil.35 Re nibꞌij chiwa, ma chin ta ngixinqꞌet chin ngixkꞌuleꞌ, xa chin kꞌo utz ndukꞌen pe
         chiwa. Ri niwojoꞌ riyin, ja chi ndibꞌen nojel pa ruchojmil, y chi nixta jun achike
         ndiqꞌato iwichin chin ndibꞌen ri ndirajoꞌ ri Ajaw.36 Si jun kꞌajol chiꞌikajal ndunojij chi ndikꞌatzin ndikꞌuleꞌ rikꞌin ri xten rukꞌutun
         y ri xten kꞌo chik rujunaꞌ chin ndikꞌuleꞌ, si ndunaꞌ chi más utz keriꞌ ndubꞌen, tikꞌuleꞌ
         kꞌa, ma mak ta. 37 Pero si jun kꞌajol ndunaꞌ chi ndukachꞌ ndikꞌojeꞌ ruyon, y chi nditiker nduqꞌet riꞌ
         chuwech ri rurayinik, y kin ruyoꞌon pa ránima chi ruyon ndikanej, utz chuqaꞌ ndubꞌen
         si ndubꞌen ruwech chi ma ndikꞌuleꞌ ta. 38 Roma kꞌa riꞌ, utz ndubꞌen ri kꞌajol ri ndikꞌuleꞌ+ rikꞌin ri xten rukꞌutun, pero más utz ndubꞌen si ndikꞌojeꞌ ruyon.39 Ri ixaq kꞌo rachijil, ximil rikꞌin atoq kꞌa kꞌes na,+ pero si ri achi ndiken, ri ixaq kꞌo cheꞌel ndikꞌuleꞌ rikꞌin jun chik achi si keriꞌ
         ndirajoꞌ. Pero ndikꞌatzin chi ri achi achoq ikꞌin ndikꞌuleꞌ rutaqin ri Ajaw.+40 Pero ri ixaq ri ndok kan malkaꞌ, más jabꞌel roruqꞌij si ndikꞌojeꞌ ruyon. Keriꞌ ri
         ninojij riyin, y ninaꞌ chi ja ri Espíritu chin ri Dios ukꞌuayon wichin chubꞌixik.

Ri Pablo kꞌo ndubꞌij pa ruwiꞌ rukꞌuxik ri tiꞌij sujun chikiwech tiox81 Wokami niwojoꞌ ngichꞌaꞌa pa ruwiꞌ ri ikꞌutun pe razón chuwa si utz ndikꞌuxeꞌ o naq
         ri tiꞌij sujun chikiwech tiox.+ Kin qetzij chi qonojel kꞌo qetaman,+ pero ri achike qetaman kꞌiy mul ndubꞌen chaqe chi nim ndiqanaꞌ chare. Jakꞌa atoq
         ngeqajoꞌ ri erichin ri rutinamit ri Dios, riꞌ ndukꞌen pe kꞌiyilen+ chaqe roj qonojel. 2 Y si jun nim ndunaꞌ chare roma ri retaman,+ ndubꞌij tzij chi kꞌajani tiretamaj utz-utz ri ndikꞌatzin chi ndiretamaj. 3 Pero si jun ndojowan, ri jun riꞌ etaman ruwech roma ri Dios.+4 Roma kꞌa riꞌ, pa ruwiꞌ rukꞌuxik ri sujun chikiwech tiox, roj qetaman chi jun tiox
         maneq rukꞌaslen, y kin qetaman chi xe jun Dios kꞌo+ y maneq chik jun. 5 Porque maske chikaj y chochꞌulew ekꞌo ri ndibꞌix dios chake, y kin qetzij wi chi ekꞌiy
         dios ekꞌo, y ekꞌiy ajaw chuqaꞌ, 6 pero chaqe roj, xa kin xe jun Dios kꞌo, y riꞌ ja ri Tataꞌaj Dios.+ Rikꞌin rijaꞌ pataneq wi nojel,+ y roj richin rijaꞌ. Y xe jun Ajaw kꞌo chuqaꞌ, y riꞌ ja ri Jesucristo, ri bꞌanayon
         nojel ri kꞌo, y roma rijaꞌ kꞌo qakꞌaslen.Ma tiqabꞌen chare jun hermano chi ndiril achike roma nduyaꞌ kan ri Dios7 Pero ma konojel ta okuneq pa kánima chi jun tiox ma jun nditiker ndubꞌen, porque jumbꞌey
         kan ekꞌo jujun xkiyalaꞌ kiqꞌij tiox, y wokami atoq ndikikꞌux ri tiꞌij sujun chikiwech
         ri tiox riꞌ, ndikinaꞌ chi kꞌa keriꞌ na ndikiyalaꞌ kiqꞌij ri tiox. Y roma kꞌajani ok
         ruchuqꞌaꞌ kánima rikꞌin ri Dios, ndikinaꞌ chi xa mak ngetajin+ rikꞌin. 8 Kin qetzij chi ri tiꞌij sujun chikiwech ri tiox, o xa achike na ri ndiqakꞌux, ma ndubꞌen
         ta chaqe chi más ndojowex qawech roma ri Dios. Si ndiqakꞌux o naq,+ ma ndubꞌen ta chaqe chi ma utz ta ngojtzꞌat roma ri Dios chuqaꞌ. 9 Pero titzꞌetaꞌ chi ri achike ndikꞌux ma tubꞌen chi ndikil jun achike roma ndikiyaꞌ
         kan ri Dios ri hermanos ri kꞌajani ok ruchuqꞌaꞌ kánima rikꞌin rijaꞌ.+10 Porque rat ri awetaman chi nojel yoꞌon qꞌij chawa chin ndakꞌux, y xa ngarutzꞌet jun
         hermano ri kꞌajani ok ruchuqꞌaꞌ ránima rikꞌin ri Dios chi ngawaꞌ pa kachoch tiox,
         kin ndabꞌen chare ri hermano riꞌ chi ndurayij ndukꞌux chuqaꞌ ri tiꞌij sujun chikiwech
         ri tiox riꞌ, maske pa ruwech rijaꞌ kꞌa mak ri ndubꞌen. 11 Y keriꞌ rat roma awetaman chi ma jun ndubꞌen ndakꞌux ri tiꞌij sujun chikiwech tiox,
         ndabꞌen chare ri hermano ri kꞌajani ok ruchuqꞌaꞌ ránima chi nduyaꞌ kan ri Dios, jun
         hermano ri achoq roma xken ri Cristo. 12 Y atoq jun mak keriꞌ ndabꞌen chake ri hermanos, xa ndisokotej kánima ri kꞌajani ok
         kuchuqꞌaꞌ rikꞌin ri Dios, y keriꞌ, rat kin chare ri Cristo ndabꞌen mak. 13 Roma kꞌa riꞌ, si riyin roma nikꞌux tiꞌij sujun chikiwech tiox nibꞌen chare jun hermano
         chi ndiril jun achike roma nduyaꞌ kan ri Dios,+ xa más utz chi ma jumbꞌey chik nikꞌux tiꞌij sujun chikiwech tiox.
         
            
               	8:1 Hch. 15:20

               	8:1 1Co. 10:15

               	8:1 Ro. 14:19

               	8:2 Gá. 6:3

               	8:3 Gá. 4:9; 2Ti. 2:19

               	8:4 Dt. 4:39; 6:4; Is. 44:8

               	8:6 Mal. 2:10; Ef. 4:6

               	8:6 Jn. 1:3

               	8:7 Ro. 14:23

               	8:8 Ro. 14:17

               	8:9 Ro. 14:13

               	8:13 Ro. 14:21

            

         
      

   
      
         9
Jun apóstol rukꞌulun chi ndiyoꞌox ri ndikꞌatzin chare91 Rix iwetaman chi riyin libre, chi riyin jun apóstol,+ y chi nutzꞌeton ruwech ri Jesús ri Qajaw. Y rix ri xe jun ibꞌanun rikꞌin rijaꞌ, rix
         retal ri samaj nubꞌanun. 2 Si chake chꞌaqa ma riyin ta apóstol, chiwa rix riyin apóstol wi. Porque ri etal ri
         ndikꞌutu chi riyin jun apóstol, ja rix+ ri xe jun ibꞌanun rikꞌin ri Ajaw ri xitaqij pa iwánima.3 Y chake ri ndikibꞌij chi ma riyin ta apóstol kereꞌ nibꞌij: 4 Roj kin rukꞌulun chi ngojtzuq roma ri samaj ndiqabꞌen pa rubꞌiꞌ ri Ajaw.+5 Rukꞌulun chuqaꞌ chi ndiqabꞌen achel ndubꞌen ri Pedro, y ri eruchaqꞌ ri Ajaw, y ri
         chꞌaqa chik apóstoles. Rejeꞌ chikijununal ndikikꞌuaj kixjayil ri kitaqin chuqaꞌ ri
         Ajaw apejeꞌ ngebꞌa chin ndekibꞌanaꞌ rusamaj ri Ajaw. 6 Romariꞌ nibꞌij chiwa: ¿Pa ruchojmil kami chi xaxe riyin y ri Bernabé ndikꞌatzin ngojsamej
         rikꞌin qaqꞌaꞌ chin ndiqachꞌek ri ndikꞌatzin chaqe+ pa qakꞌaslen? Ma pa ruchojmil ta. 7 Porque jun soldado pa cuartel ma ruméra ta rijaꞌ ndukusaj chin ndutzuq riꞌ, xa nditzuq
         chiriꞌ pa cuartel. Keriꞌ chuqaꞌ jun tikoy uva, kin ndukꞌux jubꞌaꞌ ruwech+ ri uva atoq ndiwachin, y keriꞌ chuqaꞌ jun yuqꞌunel kichin awej, atoq nduyitzꞌ ri
         ki-leche, kin ndutij jubꞌaꞌ. 8 Rix ma tinojij chi ri nibꞌij chiwa xa jun relik aj rochꞌulew noꞌoj. Porque keriꞌ chuqaꞌ
         ndubꞌij ri ley ri xuyaꞌ ri Dios chare ri Moisés. 9 Porque chupan ri ley riꞌ ndubꞌij: Ma tayaꞌ ruwosal ri wakx atoq ndupetzelaꞌ ri trigo
         chin ndipochꞌotej, chin kꞌo cheꞌel ndukꞌux jubꞌaꞌ. ¿Xe kami chikij wakx keriꞌ rubꞌiꞌin
         kan ri Dios? 10 ¿O xubꞌij chuqaꞌ keriꞌ qoma roj? Porque qoma roj tzꞌibꞌan kan chi ri ngetikon y ri
         ngebꞌanun ri samaj chin ndipochꞌotej ruwech ri tikoꞌ, ndikꞌatzin ndikiyaꞌ pa kánima
         chi nderilaꞌ qꞌij atoq ndiyoꞌox jubꞌaꞌ ruwech ri tikoꞌ chake.+11 Y si roj qatikon pa iwánima rutzij ri Dios, xa ma nim ta reqalen si ndiqakꞌutuj chiwa
         chi ngojitoꞌ jubꞌaꞌ rikꞌin ri ndikꞌatzin chaqe chin ndiqaqꞌasaj ri qakꞌaslen. 12 Porque si chꞌaqa chik rusamajelaꞌ ri Dios kꞌo kitoꞌik iyoꞌon rix, roj más rukꞌulun
         chi ndiyaꞌ qatoꞌik. Pero roj ma ndiqakꞌutuj ta+ qatoꞌik chiwa, xa kin ndiqakachꞌ qawech, porque ma kꞌateꞌ roma kꞌo ndiqakꞌutuj, ma
         xtitaqix ta ri utzulej teq tzij chin kolotajik ri rukꞌamon pe ri Jesucristo. 13 Rix iwetaman chi ri samajelaꞌ pa rachoch ri Dios ngetzuq roma ri samaj ndikibꞌen,
         y ri ngebꞌanun ri samaj chuwech ri altar ndikikꞌen kan jubꞌaꞌ chare ruchꞌakul ri chikap
         y ri chꞌaqa chik sipanik chin ndikikꞌux. 14 Keriꞌ chuqaꞌ ri Ajaw rubꞌanun kan mandar chi ri ngetzijon ri utzulej teq tzij chin
         kolotajik, kin tiyoꞌox chake ri ndikꞌatzin pa kikꞌaslen,+ roma ri samaj ndikibꞌen. 15 Pero riyin, ma nukꞌutun ta chiwa ri rukꞌulun chi ndiyoꞌox chuwa, y nitzꞌibꞌaj e reꞌ
         ma chin ta niwojoꞌ nginiwilij. Porque chuwa riyin, xa más utz ngiken pa rukꞌexel chi
         nikꞌutuj nutoꞌik chiwa, roma ri rutzijoxik ri rutzij ri Dios ri nibꞌen chiꞌikajal,
         porque xa ta nikꞌutuj, maneq chik cheꞌel ngikikot+ chi ma jun nutoꞌik nukꞌutun chiwa. 16 Riyin ma jun roma xtinyaꞌ nuqꞌij roma nitzijoj ri utzulej teq tzij chin kolotajik.
         Porque ri Dios ruchilabꞌen chuwa chin nibꞌen, y juyo nuwech, si ma xtintzijoj ta.
         17 Si ri samaj ngitajin rikꞌin ja ta riyin xiyoꞌon pa wánima chin nibꞌen, kꞌo ta cheꞌel
         niwoyobꞌej chi ndiyoꞌox rajel-rukꞌexel chuwa, pero ma yin ta yoyon pa wánima chin
         nibꞌen. Xa kin ja ri Dios chilabꞌeyon+ pe chuwa ri samaj ngitajin rikꞌin. 18 Romariꞌ, ¿achike kꞌa rajel-rukꞌexel ndiyoꞌox chuwa? Ri rajel-rukꞌexel ndiyoꞌox chuwa,
         ja ri ngikikot nitzijoj re utzulej teq tzij reꞌ, y ma nikꞌutuj ta ri rukꞌulun chi
         ndiyoꞌox chuwa. 19 Y roma nixta jun achoq chin nikꞌutuj nutoꞌik, nixta jun achoq ikꞌin yin ximil, y riꞌ
         rubꞌanun chuwa chi kꞌo cheꞌel yin okuneq samajel kichin konojel, chin keriꞌ más ekꞌiy
         ndikitaqij ri Cristo. 20 Romariꞌ atoq yinkꞌo chikikajal ri israelitas, nibꞌen chare ri nukꞌaslen achel rukꞌaslen
         jun israelita keriꞌ, chin keriꞌ kolopeꞌ xtikitaqij ri Jesús. Kikꞌin ri ekꞌo chuxeꞌ
         ri ley xyoꞌox chare ri Moisés, nibꞌen chare ri nukꞌaslen achel ta yinkꞌo chuxeꞌ ri
         ley riꞌ, maske ma yinkꞌo ta chik chuxeꞌ. Pero keriꞌ nibꞌen, chin keriꞌ kolopeꞌ xtikitaqij
         ri Jesús. 21 Jakꞌa atoq yinkꞌo chikikajal ri ma ekꞌo ta chuxeꞌ ri ley xyoꞌox chare ri Moisés, nibꞌen
         chare ri nukꞌaslen achel ma wetaman ta rubꞌeyal ri ley riꞌ, chin keriꞌ kolopeꞌ xtikitaqij
         ri Jesús. Pero riꞌ ma ndubꞌij ta tzij chi riyin ma ninimaj ta ri ley ruyoꞌon kan ri
         Dios, porque riyin kin nibꞌen ri ndubꞌij ri ley ruyoꞌon kan ri Cristo. 22 Chikikajal ri kꞌajani ok ruchuqꞌaꞌ kánima+ rikꞌin ri Ajaw, ma nibꞌen ta ri pa kiwech rejeꞌ xa xajan, chin keriꞌ ma ndikil ta
         jun roma ndikiyaꞌ kan rijaꞌ. Y keriꞌ nubꞌanun pe chare ri nukꞌaslen chikikajal konojel,
         chin keriꞌ kolopeꞌ ekꞌo jujun chikikajal xtikitaqij ri Jesús. 23 Y nojel reꞌ nibꞌen, porque niwojoꞌ chi ri utzulej teq tzij chin kolotajik ndibꞌa más
         rutzijol, chin keriꞌ junan kikꞌin ekꞌiy ndiqil ri favor nduyaꞌ ri Dios ri ndukꞌen
         pe ri utzulej tzij riꞌ.24 Rix iwetaman chi pa jun maratón, konojel ndikitij kiqꞌij chin ndikichꞌek ri premio
         ndiyoꞌox, pero xaxe jun ri ndichꞌakon richin. Keriꞌ kꞌa chuqaꞌ rix, titijaꞌ iqꞌij
         chi pa ruchojmil tikꞌuaj ri ikꞌaslen, chin keriꞌ ndichꞌek ri nduyaꞌ ri Dios chiwa
         chikaj. 25 Konojel ri ndikitijlaꞌ kanin pa jun etzꞌanin, ndikijekꞌ kiꞌ chuwech ri ma utz ta ndubꞌen
         chare ri ki-cuerpo. Keriꞌ ndikibꞌen chin ndikichꞌek jun premio ri xa ndikꞌis, jakꞌa
         roj ndiqatij qaqꞌij chi ndiqachꞌek jun nimalej rajel-rukꞌexel ri ma ndikꞌis ta.+26 Roma kꞌa riꞌ, riyin ma nibꞌen ta achel jun ri kꞌo pa jun maratón ri ma retaman ta
         apeꞌ kꞌo ri meta, pa rukꞌexel riꞌ, kin nuchꞌikon nuwech chirij ri meta ruyoꞌon ri
         Dios chuwa. Y ma nibꞌen ta achel jun ri xe pa kaqiqꞌ ndeqꞌax wi ruqꞌaꞌ atoq ndikichꞌey
         kiꞌ rikꞌin jun chik. 27 Porque riyin niyaꞌ pa kꞌayew ri nu-cuerpo y nibꞌen chare chi tunimaj nutzij, porque
         ma kꞌateꞌ xa xkinelesex kan+ pa maratón, maske enutijon ekꞌiy chin ndikil ri rajel-rukꞌexel nduyaꞌ ri Dios.

Ri xkikꞌulwachij ri israelitas kꞌo ndukꞌut chiqawech wokami101 Hermanos, riyin niwojoꞌ chi ndikꞌuxlaꞌaj chi konojel ri ojer teq qatit-qamamaꞌ roj
         israelitas, xukꞌuꞌex kibꞌey roma ri nube+ ri xuyaꞌ ri Dios pa kiwiꞌ, y ri Dios chuqaꞌ xubꞌen chi xjaqatej ri mar+ keq chikiwech, chin xeꞌeqꞌax chupan chikaqen. 2 Atoq konojel rejeꞌ xekꞌojeꞌ chuxeꞌ ri nube ri xukꞌuan kibꞌey y xeꞌeqꞌax chupan ri
         mar, kin achel ta pa rubꞌiꞌ ri Moisés xebꞌan bautizar keriꞌ, porque xkijech kiꞌ chin
         ndikinimaj ri ndubꞌij rijaꞌ chake. 3 Konojel chuqaꞌ rejeꞌ xkikꞌux ri maná ri xtaq pe chikaj+ roma ri Dios. 4 Konojel chuqaꞌ xkitij ri yaꞌ ri xuyaꞌ ri Dios chake, roma xkitij ri yaꞌ xel pe chupan
         ri abꞌej+ y ri abꞌej riꞌ, jun etal chi ri Cristo bꞌaneq chikij. 5 Pero ma rikꞌin ta keriꞌ xubꞌen chake, jubꞌama konojel ma utz ta xkibꞌen, romariꞌ ma
         xeqaꞌ ta chuwech ri Dios. Keriꞌ ndiqꞌalajin, porque xeken y xepokꞌeꞌ kan ri ki-cuerpos+ pa chaqiꞌj y tzꞌiran ulew.6 Y nojel ri xbꞌanatej kikꞌin rejeꞌ, okuneq ejemplo chaqe chin ma tibꞌa qánima chirij
         ri itzel teq rayinik, achel xkibꞌen rejeꞌ. 7 Ma tiyaꞌ kiqꞌij tiox, achel xkibꞌen ekꞌiy chikikajal rejeꞌ, achel tzꞌibꞌan kan chupan
         ri rutzij ri Dios ri kereꞌ ndubꞌij: Ri tinamit xetzꞌuyeꞌ chin xewaꞌ y xkitij yaꞌ,
         y atoq xekolaj, xeyakatej y xkibꞌen itzel teq etzꞌanin chikiwech.+ Keriꞌ tzꞌibꞌan kan. 8 Ma tiqabꞌen achel xkibꞌen ekꞌiy chikikajal rejeꞌ, xkikꞌamalaꞌ qa kiꞌ chin xkibꞌen
         mak xa achoq na ikꞌin,+ y romariꞌ 23,000 xeken xe pa jun qꞌij. 9 Ma tiqayek chuqaꞌ royowal ri Ajaw pa qawiꞌ, achel xkibꞌen ekꞌiy chikikajal rejeꞌ y
         xeken roma xetiꞌox koma kumetz.+10 Y ma kixchꞌaꞌa chirij ri Dios, achel xkibꞌen ekꞌiy chikikajal rejeꞌ, y romariꞌ xeken
         pa ruqꞌaꞌ ri kamisanel+ ángel* ri xtaq pe roma ri Dios.11 Nojel re xkikꞌulwachij rejeꞌ ojer kan, xtzꞌibꞌex kan chupan ri rutzij ri Dios chin
         ndiqetamaj+ roj ri rojkꞌo chupan ri rukꞌisibꞌel teq tiempos chi ma tiqabꞌen achel xkibꞌen rejeꞌ.
         12 Romariꞌ, ri pa rutzij chi kꞌo ruchuqꞌaꞌ ránima rikꞌin ri Ajaw, tuchajij ri rukꞌaslen
         chin ma nditzaq pa mak. 13 Nikꞌuxlaꞌaj keriꞌ chiwa, porque atoq ngixtojtobꞌex, ma tibꞌij chi xe rix ndiqꞌasaj
         keriꞌ, porque keriꞌ chuqaꞌ ndikiqꞌasaj konojel wineq. Pero ri Dios ri ma ndujel ta
         ruwech rutzij, kin ndubꞌen wi ri rubꞌiꞌin, romariꞌ ma nduyaꞌ ta qꞌij chi ndipuꞌun
         más ruchuqꞌaꞌ ri kꞌayew ndiqꞌasaj ke chuwech ri janipeꞌ ngixtiker ndikachꞌ, y atoq
         nduqaqa ri kꞌayew, rijaꞌ ndukꞌut ri bꞌey chiwech chin ngixel chuwech.Tiqabꞌanaꞌ cuenta qiꞌ chuwech ri ndisujeꞌ chake ri itzel teq espíritu14 Romariꞌ, hermanos, riyin ri tzꞌan ngixinwojoꞌ, nibꞌij chiwa chi tibꞌanaꞌ chi ma jun
         i-cuenta chare ruyaꞌik kiqꞌij tiox. 15 Ngichꞌaꞌa chiwa achel ngichꞌaꞌa chake wineq ri ketaman ngenojin utz. Tinukuꞌ utz-utz
         ri ngitajin chubꞌixik chiwa. 16 Chupan ri waꞌin kꞌuxlabꞌel rukamik ri Ajaw, atoq ndiqatij ri vino chin matioxinik
         chare ri Dios, ri rutijik ri vino riꞌ ndukꞌuxlaꞌaj chaqe chi xe jun qabꞌanun rikꞌin
         ri Cristo roma ri rukikꞌel ri xbꞌiyin cho cruz qoma. Y atoq ndiqaper ri kaxlan wey
         chin junan ndiqakꞌux, ri rukꞌuxik ri kaxlan wey riꞌ+ ndukꞌuxlaꞌaj chaqe chi xe jun qabꞌanun chiqawech roj ri roj ru-cuerpo ri Cristo.
         17 Y roma xaxe jun ri kaxlan wey kꞌuxlabꞌel rukamik ri Ajaw ri ndiqaper y ndiqakꞌux,
         riꞌ ndukꞌut chiqawech chi roj ri roj santienta, xe jun cuerpo qabꞌanun,+ roma qonojel ndiqakꞌux jubꞌaꞌ chare ri jun kaxlan wey riꞌ.18 Titzꞌetaꞌ ri ndikibꞌen ri israelitas. Rejeꞌ atoq ndikisuj awej pariꞌ ri altar chirachoch
         ri Dios, ndikimal kiꞌ kikꞌin ri sacerdotes chin ndikikꞌux+ jubꞌaꞌ ruchꞌakul ri awej kamisan. Y atoq ndikikꞌux ri tiꞌij riꞌ, xe jun kánima kibꞌanun
         konojel chin ndikiyaꞌ ruqꞌij ri Dios. 19 Rikꞌin ri keriꞌ nibꞌij, ma ndubꞌij ta tzij chi kꞌo reqalen ri achike ndisujeꞌ chikiwech
         tiox, nixta ndubꞌij tzij chi jun tiox kꞌo chuqaꞌ reqalen.+20 Ri niwojoꞌ nibꞌij jareꞌ: Ri achike ngesuj chikiwech tiox, xa chake itzel teq espíritu
         ngesuj,+ y ma chare ta ri Dios. Y riyin ma niwojoꞌ ta chi rix ndikꞌux ri achike ngesuj chikiwech
         tiox, porque riꞌ ndubꞌij tzij chi xe jun ndibꞌen kikꞌin ri itzel teq espíritu. 21 Rix ri nditij ri kꞌo chupan ri copa kꞌuxlabꞌel rukamik ri Ajaw, ma utz ta nditij chuqaꞌ
         ri kꞌo chupan ri copa ri ndisujeꞌ chake ri itzel teq espíritu. Keriꞌ chuqaꞌ si ndikꞌux
         ri kaxlan wey kꞌuxlabꞌel rukamik ri Ajaw, ma utz ta ndikꞌux chuqaꞌ ri ndisujeꞌ chake
         ri itzel teq espíritu. 22 Porque atoq ndiqakꞌux ri achike ngesuj chikiwech ri itzel teq espíritu, ndiqayek royowal
         ri Ajaw. Y si keriꞌ ta ndiqabꞌen, ¿kꞌo kami más quchuqꞌaꞌ+ ke chuwech rijaꞌ chin ta ndiqatoꞌ qiꞌ chuwech? ¡Maneq!Tiqabꞌanaꞌ ri kꞌo utz ndukꞌen pe chake chꞌaqa23 Ekꞌo kereꞌ ngebꞌiꞌin: Pa nuqꞌaꞌ yin kꞌo chin nichaꞌ ri niwojoꞌ nibꞌen, ngechajeꞌ.
         Riꞌ qetzij, pero ma nojel ta kꞌo utz ndukꞌen pe.+ Kin qetzij chi pa nuqꞌaꞌ yin kꞌo chin nichaꞌ ri niwojoꞌ nibꞌen, pero ma nojel ta
         ndubꞌen chaqe roj ri qataqin ri Ajaw chi ngojkꞌiy pa qakꞌaslen. 24 Romariꞌ ma jun tikanon xe ri kꞌo utz ndukꞌen pe chare rijaꞌ,+ xa kin tukanoj chuqaꞌ ri kꞌo utz ndukꞌen pe chake ri kitaqin ri Ajaw.25 Ri jalajaj teq kiwech tiꞌij ngekꞌayix pa teq kꞌayibꞌel, utz chin ndilaqꞌ y ndikꞌux,+ y ma tikꞌutuj razón si sujun chuwech jun tiox, chin ma chꞌil-chꞌil tunaꞌ ri iwánima
         chuwech ri Dios. 26 Porque ri rochꞌulew y nojel ri kꞌo chuwech, kin richin ri Ajaw.+27 Si jun wineq ma rutaqin ta ri Ajaw ngixroyoj chin ngixbꞌewaꞌ rikꞌin, kixbꞌiyin si
         ndiwojoꞌ. Tikꞌuxuꞌ nojel ri nduyaꞌ pe chiwech,+ y ma tikꞌutuj razón si ri nduyaꞌ pe chiwa sujun chikiwech tiox, chin ma chꞌil-chꞌil
         tunaꞌ ri ránima rijaꞌ. 28 Pero si kꞌo jun chiriꞌ ndubꞌij chiwa: Re rikil reꞌ xsuj chikiwech tiox, ndichajeꞌ,
         rix ma tikꞌux ri rikil riꞌ, roma ri xbꞌiꞌin keriꞌ chiwa, chin keriꞌ nixta jun chꞌil-chꞌil
         xtunaꞌ ránima.+29 Ma nibꞌij ta chiwa chi ja ri iwánima rix ri chꞌil-chꞌil xtunaꞌ atoq ndikꞌux ri rikil
         ri sujun chikiwech tiox, xa ja ri ránima ri xbꞌiꞌin keriꞌ chiwa.Maneq cheꞌel chi ja ri ndunaꞌ ránima jun chik wineq ri ndibꞌiꞌin chaqe ri ndikꞌatzin
         chi ndiqabꞌen.+30 Porque si riyin nimatioxij chare ri Dios ri rikil nikꞌux,+ ¿achike roma ndibꞌix chuwa chi ma utz ta ri nibꞌen atoq nikꞌux jun rikil, xu nimatioxij
         chare ri Dios? 31 Romariꞌ, si ngojwaꞌ, si ndiqatij qayaꞌ o achike na jun chik ndiqabꞌen, tiqabꞌanaꞌ
         chin ndiqayaꞌ ruqꞌij ri Dios. 32 Ma jun achike tibꞌen ri ndubꞌen chake israelitas, chake ma israelitas ta, o chake
         ri eralkꞌuaꞌl ri Dios, chi ndikil jun roma ndikiyaꞌ kan ri Dios.+33 Xa kin tibꞌanaꞌ achel nibꞌen riyin, nitij nuqꞌij chi nojel ri nibꞌen pa nukꞌaslen
         ndiqaꞌ chikiwech konojel.+ Riꞌ ndubꞌij tzij chi ma nibꞌen ta ri xe chuwa riyin kꞌo utz ndukꞌen pe, xa kin nibꞌen
         chuqaꞌ ri kꞌo utz ndukꞌen pe chake chꞌaqa, roma niwojoꞌ chi ngekolotej+ chuqaꞌ rejeꞌ.

111 Tiwoqaj rukꞌuaxik ri nukꞌaslen,+ achel riyin woqan rukꞌuaxik rukꞌaslen ri Cristo.Ri utz chi ndikibꞌen ri ixoqiꞌ chikikajal ri ndikimal kiꞌ pa rubꞌiꞌ ri Ajaw2 Hermanos, riyin ngikikot iwoma, porque jumul nginikꞌuxlaꞌaj y iwoqan pa rubꞌeyal ri
         tijonik nuyoꞌon kan chiwa.+3 Pero riyin niwojoꞌ chi rix ndikꞌoxomaj chi ja ri Cristo ri ukꞌuey bꞌey kichin konojel
         achiꞌaꞌ, y ri achi ukꞌuey bꞌey richin ri rixjayil, y ri Dios ukꞌuey bꞌey richin ri
         Cristo. 4 Konojel achiꞌaꞌ atoq ndikibꞌen orar o ndikiqꞌalajrisaj ri nduyaꞌ pe ri Dios pa kánima,+ si ndikitzꞌapij kijolon rikꞌin jun kꞌul, ndikikꞌixbꞌisaj ri Cristo ri okuneq ukꞌuey
         kibꞌey. 5 Pero ri ixaq atoq ndubꞌen orar o nduqꞌalajrisaj ri nduyaꞌ pe ri Dios pa ránima,+ si ma ndutzꞌapij ta rujolon, ndukꞌixbꞌisaj ri ukꞌuey rubꞌey y xa achel ta rujukꞌun
         e ri rusmal ruwiꞌ keriꞌ. 6 Pero si jun ixaq ma ndirajoꞌ ta ndutzꞌapij rujolon atoq kimolon kiꞌ ri eralkꞌuaꞌl
         ri Dios, tujukꞌuꞌ e ri rusmal ruwiꞌ. Pero si ri ndujukꞌ e ruwiꞌ ndukꞌen pe kꞌix chare,
         tutzꞌapij ri rujolon. 7 Porque ma utz ta chi ri achi ndutzꞌapij rujolon atoq kimolon kiꞌ ri eralkꞌuaꞌl ri
         Dios, porque rijaꞌ rachibꞌel ri Dios+ y roma ri achi ndiqꞌalajin chi ri Dios nimalej ruqꞌij. Keriꞌ chuqaꞌ atoq jun ixaq
         ndutzꞌapij rujolon, ndiqꞌalajin chi ri rachijil kin kꞌo wi ruqꞌij. 8 Keriꞌ nibꞌij chiwa, porque ri nabꞌey achi ma rikꞌin ta ixaq xalex, xa ja ri nabꞌey
         ixaq rikꞌin jun rubꞌaqil ri achi xbꞌan+ roma ri Dios. 9 Chuqaꞌ ri Dios ma xubꞌen ta ri achi roma ndikꞌatzin chare ri ixaq, xa kin xubꞌen ri
         ixaq roma ndikꞌatzin chare ri achi.+10 Y romariꞌ, ri ixaq ndikꞌatzin ndutzꞌapij rujolon chin nditzꞌetetej chi kꞌo chuxeꞌ
         rutzij ri ukꞌuayon rubꞌey, y keriꞌ chuqaꞌ ndikꞌatzin ndubꞌen koma ri ángeles. 11 Pero chiqakajal roj ri qataqin ri Ajaw, kin kꞌo qeqalen chiqawech chi achiꞌaꞌ chi
         ixoqiꞌ,+ porque ri achi ndikꞌatzin chare ri ixaq, y ri ixaq ndikꞌatzin chare ri achi. 12 Kin keriꞌ ndiqꞌalajin, porque achel ri ixaq xbꞌan rikꞌin jun rubꞌaqil ri achi, ri
         achi chuqaꞌ ndalex chiruqꞌaꞌ ri ixaq. Pero chi achiꞌaꞌ chi ixoqiꞌ ja ri Dios bꞌanayon+ qichin.13 Wokami rix, tinojij utz-utz re nikꞌutuj razón chiwa: ¿Utz kami chi jun ixaq ma ndutzꞌapij
         ta rujolon chare jun kꞌul atoq ndubꞌen orar? 14 Konojel wineq ketaman chi ri achi ma rukꞌuluman ta chi nduyaꞌ qꞌij chi ndinimer ri
         rusmal ruwiꞌ, porque xa kꞌix ndukꞌen pe chare. 15 Jakꞌa ri ixaq, kin rukꞌuluman chi enimaꞌq ri rusmal ruwiꞌ, porque chare rijaꞌ yoꞌon
         chi ja ri rusmal ruwiꞌ okuneq achel jun kꞌul chin ndutzꞌapij rujolon. 16 Pero si kꞌo jun ri ma ke ta riꞌ ndunojij, tiretamaj kꞌa chi roj ri rusamajelaꞌ ri
         Dios y ri bꞌotzaj ralkꞌuaꞌl ri Dios pa teq tinamit, xa kin keriꞌ wi ndikibꞌen ri achiꞌaꞌ
         y ri ixoqiꞌ chiqakajal.Kꞌo ma utz ta ndikibꞌen ri aj Corinto chupan ri waꞌin kꞌuxlabꞌel rukamik ri Ajaw17 Pero wokami rikꞌin re nitzꞌibꞌaj e chiwa, maneq cheꞌel nibꞌij chi ngikikot iwoma,
         porque pa rukꞌexel chi kꞌo utz ndukꞌen pe ri molojriꞌil ndibꞌen, xa kꞌayew ndukꞌen
         pe chiwa. 18 Nabꞌey nibꞌij chiwa ri wakꞌaxan, chi rix atoq ndimal iwiꞌ pa rubꞌiꞌ ri Dios, xa kaꞌi-oxiꞌ
         ruwech itzij ndibꞌen qa.+ Y riyin nitaqij jubꞌaꞌ chi keriꞌ. 19 Kin qetzij chi kꞌo ndikꞌatzin chi rix kaꞌi-oxiꞌ ruwech itzij ndibꞌen qa, porque ngeruqꞌalajrisaj+ ri achike kikꞌuan chojmilej kꞌaslen chiꞌikajal y ri achike ma kikꞌuan ta chojmilej
         kꞌaslen. 20 Porque atoq ndimal iwiꞌ chin ngixwaꞌ chin ndikꞌuxlaꞌaj rukamik ri Ajaw, ma pa rubꞌeyal
         ta ndibꞌen.+21 Porque chiꞌijununal nabꞌey paqiꞌ ndikꞌux ri ikꞌuan apu y ma ngeꞌiwoyobꞌej ta ri chꞌaqa
         chik chin ta ndisipaj jubꞌaꞌ chake, y romariꞌ kꞌo ngekanej kan chi wayijal, mientras
         chꞌaqa chiwech hasta ngixqꞌabꞌer. 22 ¿Maneq kami iwachoch chin ngixwaꞌ y nditij iyaꞌ? Pero ri achel ngixtajin rikꞌin, xa
         ma jun keqalen ndibꞌen chake ri eralkꞌuaꞌl ri Dios ri ndikimal kiꞌ iwikꞌin, xa ngeꞌikꞌixbꞌisaj
         ri maneq ok kichajin+ chiꞌikajal. ¿Achike kami xtinbꞌij chiwa rikꞌin ri keriꞌ ndibꞌen? Riyin ma ngikikot
         ta roma ri ngixtajin rikꞌin.Ri waꞌin kꞌuxlabꞌel rukamik ri Ajaw(Mt. 26:26-29; Mr. 14:22-25; Lc. 22:14-20)23 Porque ri Ajaw xuqꞌalajrisaj chinuwech ri nukꞌutun kan riyin chiwech: Chi ri Ajaw
         Jesús chupan ri aqꞌaꞌ atoq jubꞌaꞌ chik ndirajoꞌ chin ndijach e pa kiqꞌaꞌ ri wineq
         ri itzel xetzꞌeto richin, rijaꞌ xutzꞌen ri kaxlan wey, 24 y atoq rumatioxin chik chare ri Dios, xuper y xubꞌij: Jareꞌ ri nu-cuerpo ri ndijach
         pa kamik chin ndukꞌen pe utz chiwa. Tikꞌuxuꞌ y kereꞌ tibꞌanaꞌ chin ndikꞌuxlaꞌaj chi
         xiken iwoma. 25 Atoq xewaꞌ yan, xutzꞌen chuqaꞌ ri copa chin ri Pascua y xubꞌij: Ri vino kꞌo chupan
         re copa reꞌ, jareꞌ ri nukikꞌel ri ndibꞌiyin cho cruz, rajel ri nitaj riyin chin nditzꞌukutej
         e ri kꞌakꞌakꞌ pacto+ ndubꞌen ri Dios kikꞌin ri wineq, y nojel teq mul xtitij, tibꞌanaꞌ chin ndikꞌuxlaꞌaj
         chi xiken iwoma, xchajeꞌ ri Ajaw. 26 Y nojel mul atoq ndikꞌux ri kaxlan wey y nditij ri vino, ja ri rukamik ri Ajaw Jesucristo
         ndikꞌuxlaꞌaj, hasta tuqaqa chi na jumbꞌey.+Ri ndikꞌatzin ndiqabꞌen atoq ngojwaꞌ chin ndiqakꞌuxlaꞌaj rukamik ri Ajaw27 Roma kꞌa riꞌ, xa achike na jun ndikꞌuxu ri kaxlan wey o ndutij ri vino kꞌuxlabꞌel
         rukamik ri Ajaw, si ma pa rubꞌeyal ta ndubꞌen atoq ndumal riꞌ kikꞌin ri eralkꞌuaꞌl
         ri Dios, ri jun riꞌ kin mak ndubꞌen chirij rukikꞌel y ru-cuerpo ri Ajaw. 28 Romariꞌ, chiqajununal tiqanikꞌoj utz-utz ri kꞌo pa qánima,+ y kꞌateriꞌ tiqakꞌuxuꞌ ri kaxlan wey y tiqatijaꞌ ri vino kꞌuxlabꞌel rukamik ri Ajaw.
         29 Porque si jun ndukꞌux ri kaxlan wey y ndutij ri vino kꞌuxlabꞌel rukamik ri Ajaw xetal
         keriꞌ, y ma ndunojij ta utz-utz achike reqalen rukamik ri Ajaw chaqe roj ri xe jun
         cuerpo qabꞌanun rikꞌin, xa ja ri castigo nduyaꞌ ri Dios ndiroyoj pa ruwiꞌ. 30 Romariꞌ, ekꞌo ekꞌiy chiꞌikajal ri maneq kuchuqꞌaꞌ, chꞌaqa ngeyawej y hasta ekꞌo ekamineq.
         31 Xa ta roj ndiqanikꞌoj utz-utz ri kꞌo pa qánima, ma ndiqaqa ta pa qawiꞌ ri castigo
         nduyaꞌ ri Dios. 32 Y si ndiyoꞌox castigo chaqe, xa chin ndikꞌajisex qawech,+ chin keriꞌ ma ndikꞌis ta qaqꞌij junan kikꞌin ri ma kitaqin ta ri Ajaw.33 Romariꞌ nu-hermanos, atoq ndimal iwiꞌ chin ngixwaꞌ chin ndikꞌuxlaꞌaj rukamik ri Ajaw,
         tiwoyobꞌej iwiꞌ chin keriꞌ junan ndikꞌux ri iway y nixta jun ndikanej kan chi wayijal.
         34 Si ekꞌo jujun ndichꞌumu kipan, kewaꞌ pe chikachoch, chin keriꞌ atoq ndimal iwiꞌ, ma
         ndiwoyoj ta pa iwiꞌ ri castigo nduyaꞌ ri Dios. Ri más achike niwojoꞌ nibꞌij chiwa,
         nechojmirisaj, kꞌa kibꞌeqaqa na iwikꞌin.

Ri ukꞌuan roma ri Espíritu Santo ma ndubꞌij ta itzel teq tzij chirij ri Jesús121 Hermanos, pa ruwiꞌ ri jalajaj loqꞌolej teq sipanik nduyaꞌ ri Espíritu Santo,+ niwojoꞌ chi rix kꞌo ndiwetamaj pa ruwiꞌ.2 Rix iwetaman chi atoq kꞌajani titaqij ri Ajaw, achel ta tzꞌapin iwech xixukꞌuꞌex chin
         xiyaꞌ kiqꞌij tiox ri xa ma ngechꞌaꞌa ta, achel ndikibꞌen ri esachineq. 3 Romariꞌ nibꞌij chiwa: Nixta jun wineq ri ukꞌuan roma ri Espíritu chin ri Dios ndubꞌij
         itzel teq tzij chirij ri Jesús y keriꞌ chuqaꞌ, nixta jun wineq ndubꞌij Ajaw chare
         ri Jesús, si ma ja ta ri Espíritu Santo+ ukꞌuayon richin chin ndubꞌij.Jalajaj loqꞌolej teq sipanik nduyaꞌ ri Espíritu Santo4 Ekꞌo jalajaj loqꞌolej teq sipanik yoꞌon chaqe chin ndiqabꞌen rusamaj ri Dios,+ pero ri Espíritu Santo ri ndiyoꞌon chaqe, xa kin xe wi jun.+5 Y keriꞌ chuqaꞌ, ekꞌo jalajaj teq rusamaj ri Dios+ yoꞌon chin ngebꞌan, pero ri Ajaw pa ruwiꞌ ri samaj riꞌ xa kin xe wi jun, y riꞌ ja
         ri Ajaw Jesús. 6 Y kꞌo chuqaꞌ jalajaj teq rubꞌanik ngojtiker ndiqabꞌen chin ndiqabꞌen rusamaj ri Dios,
         pero ri Dios xa kin xe wi jun, y ja ri ruchuqꞌaꞌ rijaꞌ ri ndisamej pa qánima chin
         ndiqabꞌen. 7 Ri ruchuqꞌaꞌ ri Espíritu Santo ri ndiqꞌalajin rikꞌin ri ndibꞌanatej chiqaqꞌaꞌ chiqajununal,
         reꞌ chin kꞌo utz ndukꞌen pe chaqe qonojel ri qataqin. 8 Porque chake jujun, ri Espíritu Santo nduyaꞌ chi ngechꞌaꞌa rikꞌin nojibꞌel pataneq
         rikꞌin ri Dios. Chake chꞌaqa ri Espíritu Santo nduyaꞌ pa kánima tzij chin ngechꞌaꞌa
         nimalej teq etamabꞌel pataneq rikꞌin ri Dios. 9 Chake chꞌaqa, ri Espíritu Santo rubꞌanun chi más santienta kuqul kikꞌuꞌx chi ri Dios
         ngerubꞌen nimalej teq achike. Chake chꞌaqa chik, ri Espíritu Santo ruyoꞌon chi ngekikꞌachojrisaj+ wineq chuwech ri kiyabꞌil. 10 Chake chꞌaqa, ruyoꞌon uchuqꞌaꞌ chin ndikibꞌen milagros,+ chake chꞌaqa, ruyoꞌon chi ndikiqꞌalajrisaj ri ndubꞌij pe ri Dios pa kánima, chake
         chꞌaqa ruyoꞌon chi ndikibꞌij si ja ri Espíritu chin ri Dios kꞌo rikꞌin jun wineq o
         naq.+ Chake chꞌaqa, rubꞌanun chi ngechꞌaꞌa pa jalajaj teq chꞌabꞌel+ ri ma kitijon ta kiꞌ rikꞌin, y chake chꞌaqa, rubꞌanun chi ndikiqꞌalajrisaj ri ndibꞌix
         pa jun chik chꞌabꞌel, chꞌabꞌel ri ma kitijon ta kiꞌ rikꞌin. 11 Y nojel re loqꞌolej teq sipanik reꞌ, xa kin xe wi jun ndiyoꞌon richin, y riꞌ ja ri
         Espíritu Santo ri ndisipan chaqe chiqajununal kin achel ndirajoꞌ rijaꞌ.12 Keriꞌ nibꞌij chiwa porque kin jalajaj ruwachinel ruqꞌa-raqen ri qa-cuerpo, y nojel
         riꞌ xe jun cuerpo rubꞌanun. Keriꞌ chuqaꞌ roj ri qataqin ri Cristo, maske roj kꞌiy,
         xe jun cuerpo qabꞌanun rikꞌin. 13 Porque roj qonojel xojbꞌan bautizar+ rikꞌin ri Espíritu Santo ri kin xe wi jun, chin xojok jun cuerpo rikꞌin ri Cristo,
         y ma jun ndubꞌen si roj israelitas o naq, si roj loqꞌon teq samajelaꞌ o naq. Qonojel
         xyoꞌox jun mismo Espíritu chaqe.14 Kin qetzij wi kꞌa, ri cuerpo ma xe ta jun ruwachinel ruqꞌa-raqen kꞌo, xa kin ekꞌiy.
         15 Si ri aqen xtubꞌij ta: Riyin roma ma yin ta qꞌaꞌaj, romariꞌ ma yin ta richin ri cuerpo,
         xtichajeꞌ ta, ri keriꞌ ndubꞌij ma ndubꞌij ta tzij chi man ta richin ri cuerpo. 16 Y si ri xikin xtubꞌij ta: Riyin roma ma yin ta jun wech chin ri cuerpo, romariꞌ ma
         yin ta richin ri cuerpo, xtichajeꞌ ta, ri keriꞌ xtubꞌij ma ndubꞌij ta tzij chi man
         ta richin ri cuerpo. 17 Xa ta nojel ruwachinel ruqꞌa-raqen ri qa-cuerpo ruyon ta wech, man ta ngojtiker ngojakꞌaxan.
         Xa ta nojel ruwachinel ruqꞌa-raqen ri qa-cuerpo ruyon ta xikin, man ta ngojtiker ndiqaseq
         jun achike. 18 Pero kin qetzij wi chi ja ri Dios xnukꞌu ri qa-cuerpo roj wineq; xuyaꞌ pa teq kikꞌojlibꞌel
         ri jalajaj ruwachinel ruqꞌa-raqen ri qa-cuerpo achel xrajoꞌ rijaꞌ. 19 Si ri jalajaj ruwachinel ruqꞌa-raqen ri qa-cuerpo xe ta jun ruwech nojel, man ta qꞌalej
         chi cuerpo. 20 Ri ngojtajin chubꞌixik jareꞌ: Ri qa-cuerpo jalajaj ruwachinel ruqꞌa-raqen kꞌo, pero
         xe jun cuerpo rubꞌanun.21 Romariꞌ, ri runaqꞌ teq qawech maneq cheꞌel kereꞌ xtikibꞌij chake ri qaqꞌaꞌ: Ma ngixkꞌatzin
         ta chaqe. Y ri jolomaj maneq cheꞌel kereꞌ xtubꞌij chake ri qaqen: Ma ngixkꞌatzin ta
         chuwa. 22 Pero ri ruwachinel ruqꞌa-raqen ri qa-cuerpo ri pa qawech roj achel xa maneq ok keqalen,
         jariꞌ ri más ngekꞌatzin chare ri qa-cuerpo. 23 Y ri ruwachinel ruqꞌa-raqen ri qa-cuerpo ri pa qawech roj ndikikꞌen pe kꞌix y ma ndiqajoꞌ
         ta ngeqakꞌut, jariꞌ ri más ngeqaweq y utz kitzꞌapixik ndiqabꞌen. 24 Jakꞌa ri ruwachinel ruqꞌa-raqen ri qa-cuerpo ri ma ndikikꞌen ta pe kꞌix chaqe, ma
         ndikꞌatzin ta chi ngeqaweq. Pero ri Dios utz xubꞌen chare nojel. Porque hasta ri ruwachinel
         ruqꞌa-raqen ri qa-cuerpo ri maneq ok keqalen pa qawech, rijaꞌ xubꞌen chi más jabꞌel
         ngeqabꞌen cuenta, 25 chin keriꞌ junan kiwech ndikachibꞌilaj kiꞌ nojel teq ruwachinel ruqꞌa-raqen ri qa-cuerpo,
         y kin ndikitolaꞌ kiꞌ chikiwech. 26 Atoq jun ruwachinel ruqꞌa-raqen ri qa-cuerpo ndiqꞌaxa, ri chꞌaqa chik ndikinaꞌ ri
         qꞌaxomal riꞌ, y si jun ruwachinel ruqꞌa-raqen ri qa-cuerpo ndinimrisex ruqꞌij, ri
         chꞌaqa chik chuqaꞌ ngekikot+ roma rijaꞌ.27 Ri niwojoꞌ nibꞌij chiwa jareꞌ: Roj y rix ri qataqin ri Cristo, roj okuneq ru-cuerpo
         rijaꞌ,+ y chiqajununal roj okuneq ruwachinel ruqꞌa-raqen ri ru-cuerpo chin ndiqatolaꞌ qiꞌ
         chiqawech. 28 Y ri Dios chin ndibꞌanatej ri rusamaj chiqakajal roj ri qataqin chik ri Cristo, xeruyaꞌ
         jalajaj teq samajelaꞌ:+ Nabꞌey xojruyaꞌ roj, ri roj apóstoles, rukan ri ngeqꞌalajrisan ri ndubꞌij pe ri Dios
         pa kánima, rox ri tijonelaꞌ,+ chirij riꞌ ri ngebꞌanun milagros, chirij riꞌ xeruyaꞌ ri yoꞌon chake loqꞌolej teq
         sipanik chin ngekikꞌachojrisaj ri ngeyawej, y chuqaꞌ ri ngetoꞌon kichin ri ndikꞌatzin
         kitoꞌik. Xeruyaꞌ chuqaꞌ ri eyoꞌon pa kiwiꞌ ri hermanos+ chin ndibꞌanatej ri jalajaj ruwech rusamaj ri Dios chikikajal y chuqaꞌ ri ngechꞌaꞌa
         pa jalajaj teq chꞌabꞌel+ ri ma kitijon ta kiꞌ rikꞌin. 29 Pero ma konojel ta e-apóstoles, ma konojel ta kꞌo ri ndubꞌij pe ri Dios pa kánima,
         ma konojel ta etijonelaꞌ, ma konojel ta ebꞌanuy milagros, 30 ma konojel ta yoꞌon chake chi ngekikꞌachojrisaj ri ngeyawej, ma konojel ta ngechꞌaꞌa
         pa jalajaj teq chꞌabꞌel ri ma kitijon ta kiꞌ rikꞌin, y ma konojel ta yoꞌon chake chi
         ngetiker ndikiqꞌalajrisaj ri ndibꞌix pa jun chik chꞌabꞌel, chꞌabꞌel ri ma kitijon
         ta kiꞌ rikꞌin. 31 Pero rix nojel iwánima tirayij+ chi ndiyoꞌox chiwa ri loqꞌolej teq sipanik ri más ndikikꞌen pe kꞌiyilen chare kikꞌaslen
         ri kitaqin chik.Ri más utz ja ri ngojojowanPero riyin niwojoꞌ ngixintijoj rikꞌin jun chik achike ri kꞌa más yalan ke chuwech
         ri keriꞌ ndibꞌen.

131 Si riyin xkichꞌaꞌa ta rikꞌin jalajaj teq chꞌabꞌel ri ma nutijon ta wiꞌ kikꞌin y pa
         kichꞌabꞌel ri ángeles, pero si ma nginojowan ta,+ xa riyin achel jun chꞌichꞌ xe relik ndiqꞌajan, o riyin achel jun lep chꞌichꞌ qꞌojon
         rubꞌiniꞌan címbalo ri santienta ndiqꞌajan chuqaꞌ. 2 Y si ri Espíritu Santo rusipan ta chuwa chi niqꞌalajrisaj pe ri nduyaꞌ ri Dios pa
         wánima y si nikꞌoxomaj ta nojel ri ewan rubꞌeyal roma ri Dios, y si yoꞌon ta pe chuwa
         chi nikꞌoxomaj nimalej teq etamabꞌel pataneq rikꞌin ri Dios, y si roma ta kuqul nukꞌuꞌx+ rikꞌin ri Dios ngitiker nibꞌij chake ri juyuꞌ chi tikijalaꞌ ri kikꞌojlibꞌel y keriꞌ
         ndibꞌanatej, pero si ma nginojowan ta, maneq ngikꞌatzin. 3 Y si xtinjech ta nojel ri nuchajin chake ri maneq ok kichajin,+ y si xtinjech ta ri nu-cuerpo chin xtikꞌatisex pa qꞌaqꞌ chin keriꞌ ndikꞌojeꞌ nuqꞌij,
         pero si ma nginojowan ta, nixta jun utz ndukꞌen pe chuwa ri keriꞌ nibꞌen.4 Ri ndojowan rikꞌin nojel ránima,+ ndukachꞌ ri ndibꞌan chare y ndubꞌen utz chake chꞌaqa chik. Ma itzel ta ndunaꞌ pa
         ránima roma ndutzꞌet chi jun wineq utz rubꞌanun, ma ndunimrisalaꞌ ta riꞌ y ma ndubꞌananej
         ta riꞌ. 5 Ri ndojowan rikꞌin nojel ránima, ma ndubꞌen ta ri ma rukꞌulun ta chi ndibꞌan, ma xe
         ta ri kꞌo utz ndukꞌen pe chare rijaꞌ ndubꞌen,+ ma chaꞌanin ta ndipuꞌun royowal, nixta xtuyek oyowal pa ránima. 6 Ri ndojowan rikꞌin nojel ránima, ma ndikikot ta atoq ndibꞌan ri ma pa ruchojmil ta,
         xa kin ndikikot atoq ndibꞌanatej nojel pa ruchojmil.+7 Ri ndojowan rikꞌin nojel ránima, ndukachꞌ nojel ri itzel ndibꞌan chare, ma chaꞌanin
         ta ndutaqij chi kꞌo ma utz ta ndajin rikꞌin jun chik, xa kin ndiroyobꞌej chi ri ndubꞌen
         jun chik, kin pa ruchojmil xtubꞌen chare chuwech ri Dios, y ndukachꞌ ri kꞌayew nduqaqa
         pa rukꞌaslen.+8 Ri ajowabꞌel ma ndikꞌis ta, pero ri loqꞌolej sipanik ri yoꞌon chake ralkꞌuaꞌl ri Dios
         chi ndikiqꞌalajrisaj ri ndubꞌij pe rijaꞌ pa kánima, chuqaꞌ ri loqꞌolej sipanik yoꞌon
         chake chꞌaqa chi ngechꞌaꞌa pa jun chik chꞌabꞌel ri ma kitijon ta kiꞌ rikꞌin, y ri
         loqꞌolej sipanik yoꞌon chake chꞌaqa chi ndikikꞌoxomaj nimalej teq etamabꞌel, nojel
         re loqꞌolej sipanik reꞌ kꞌo jun qꞌij ngekꞌis. 9 Porque wokami kin kꞌo etamabꞌel ngeyoꞌox pe chaqe roma ri Dios, pero ma nojel ta,+ y kꞌo chuqaꞌ ndubꞌij pe ri Dios pa qánima chin ndiqaqꞌalajrisaj, pero ma nojel ta.
         10 Pero ri jarupeꞌ ndibꞌix pe chaqe y ri ndiyoꞌox pe chaqe wokami chin ndiqabꞌen rusamaj
         ri Dios, ndekꞌis atoq ndikꞌachaj nojel ri ndajin chubꞌanik ri Dios chiqakajal.11 Niyaꞌ jun ejemplo chiwa: Riyin, atoq kꞌa riyin akꞌual, ri nutzij, ri ninojij y ri
         nunoꞌoj, kin chin wi jun akꞌual, pero atoq xinok pe intéra achi, nojel ri noꞌoj chin
         jun akꞌual xinyaꞌ kan. 12 Wokami, kin kꞌa ndimoymot ruwech ndiqatzꞌet nojel,+ achel ta ngojtzuꞌun chupan jun espejo ndimoyilan ruwech, pero nduqaqa jun qꞌij atoq
         kin jabꞌel qꞌalej ndiqatzꞌet nojel. Wokami kꞌo nimalej teq etamabꞌel qakꞌoxoman, pero
         ma nojel ta,+ pero ri qꞌij riꞌ, xtiqetamaj nojel, achel retaman qawech rijaꞌ.13 Chupan re tiempo re rojkꞌo, kꞌo oxiꞌ achike pa qakꞌaslen roj wineq ri ma ndikꞌis ta
         kiqꞌij. Jun ja ri kuqul qakꞌuꞌx rikꞌin ri Ajaw, jun chik, ja ri qoyobꞌen chi ri Dios
         xtuyaꞌ chaqe ri rusujun, y ri jun chik ja ri ngojojowan rikꞌin nojel qánima. Pero
         chikiwech ri oxiꞌ riꞌ, ri más kꞌo reqalen ja ri ngojojowan rikꞌin nojel qánima.

Ri loqꞌolej teq sipanik nduyaꞌ ri Espíritu Santo ngekꞌatzin chin ngekꞌiy ri hermanos
         pa kikꞌaslen chuwech ri Dios141 Nibꞌij kꞌa chiwa: Titijaꞌ iqꞌij kixojowan rikꞌin nojel iwánima,+ y santienta tiwojoꞌ chi ndiyoꞌox chiwa ri jalajaj loqꞌolej sipanik ri nduyaꞌ ri Espíritu
         Santo, pero más tiwojoꞌ chi ndiyoꞌox chiwa ri loqꞌolej sipanik ri ndibꞌanun chiwa
         chi ngixtiker ndiqꞌalajrisaj ri ndubꞌij pe ri Dios pa iwánima.+2 Porque atoq kimolon kiꞌ ri eralkꞌuaꞌl ri Dios, si jun ndichꞌaꞌa pa jun chik chꞌabꞌel+ ri ma rutijon ta riꞌ rikꞌin, ma chake ta ri kimolon kiꞌ ndichꞌaꞌa wi, xa kin chare
         ri Dios. Keriꞌ nibꞌij chiwa, porque nixta jun chikikajal ri kimolon kiꞌ chiriꞌ xtukꞌoxomaj
         ri ndubꞌij, porque ndichꞌaꞌa tzij ri ma ngekꞌoxomex ta. 3 Jakꞌa ri ndiqꞌalajrisan ri ndubꞌij pe ri Dios pa ránima, chake ri kimolon kiꞌ ndichꞌaꞌa
         wi, chin ngekꞌiy pa kikꞌaslen chuwech ri Dios, chin nduyaꞌ chuqaꞌ ruchuqꞌaꞌ kánima
         y chin chuqaꞌ ngerubꞌochiꞌij pa rubꞌey ri Dios. 4 Ri ndichꞌaꞌa pa jun chik chꞌabꞌel ri ma rutijon ta riꞌ rikꞌin, ruyon rijaꞌ ndikꞌiy
         pa rukꞌaslen chuwech ri Dios. Pero ri ndiqꞌalajrisan ri ndubꞌij pe ri Dios pa ránima,
         ndubꞌen chake konojel ri kimolon kiꞌ chi ngekꞌiy pa kikꞌaslen chuwech ri Dios.5 Riyin niwojoꞌ chi rix iwonojel ndiyoꞌox ta chiwa chi ngixtiker ngixchꞌaꞌa pa jalajaj
         teq chꞌabꞌel ri ma itijon ta iwiꞌ rikꞌin, pero más niwojoꞌ chi ndiyoꞌox ta chiwa rix
         iwonojel chi ngixtiker ndiqꞌalajrisaj ri ndubꞌij pe ri Dios pa iwánima. Porque ri
         loqꞌolej sipanik chin ndaqꞌalajrisaj ri ndubꞌij pe ri Dios pa awánima, más kꞌo reqalen
         ke chuwech ri loqꞌolej sipanik ri ndubꞌen chawa chi ngatiker ngachꞌaꞌa pa jun chik
         chꞌabꞌel ri ma atijon ta awiꞌ rikꞌin. Pero si ri ngechꞌaꞌa pa jalajaj teq chꞌabꞌel
         ndiqꞌalajrisex+ ri ndikibꞌij, riꞌ chuqaꞌ ndubꞌen chake ri kimolon kiꞌ chi ngekꞌiy pa kikꞌaslen chuwech
         ri Dios.6 Wokami hermanos, si riyin ngibꞌa apeꞌ rixkꞌo y ngichꞌaꞌa chiwa pa jun chꞌabꞌel ri
         ma nutijon ta wiꞌ rikꞌin, ma jun ndikꞌatzin chiwa ri ngixbꞌentzꞌetaꞌ, porque ma ndikꞌoxomaj
         ta ri nebꞌij chiwa. Pero si pa ichꞌabꞌel niyaꞌ kan rubꞌixik ri ruqꞌalajrisan ri Dios
         chinuwech, o ngichꞌaꞌa jun nimalej etamabꞌel pataneq rikꞌin ri Dios, o niqꞌalajrisaj
         kan ri ndubꞌij pe ri Dios pa wánima, o niyaꞌ kan jun tijonik pa ruwiꞌ ri rutzij ri
         Dios, si keriꞌ nibꞌen, kin kꞌo ndikꞌatzin wi ri ngixbꞌentzꞌetaꞌ.7 Niyaꞌ jun ejemplo chiwa: Atoq ngeqꞌojomex ri qꞌojon ri maneq kikꞌaslen achel ri xul
         y ri arpa, si ma pa rubꞌeyal ta ngeqꞌojomex, ma qꞌalej ta achike bꞌix ndiqꞌojomex.
         8 Y si ma ndiqꞌojomex ta pa rubꞌeyal ri trompeta chikoyoxik soldados chin ngebꞌa pa
         guerra, nixta jun soldado ndunabꞌaꞌ riꞌ chin ndibꞌa. 9 Keriꞌ chuqaꞌ ndibꞌanatej chiꞌikajal rix, si ma ngixchꞌaꞌa ta rikꞌin tzij ri ngekꞌoxomex.
         Nixta jun xtikꞌoxoman ri ndibꞌij, xa achel ta pa kaqiqꞌ ngixchꞌaꞌa wi. 10 Qetzij chi chochꞌulew santienta ruwech chꞌabꞌel ekꞌo, y nojel re chꞌabꞌel reꞌ kꞌo
         rukꞌoxon. 11 Y si riyin ma nikꞌoxomaj ta ri tzij ndubꞌij jun chik wineq, qꞌalej chinuwech chi rijaꞌ
         ma nuwinaqul ta, y qꞌalej chuwech rijaꞌ chi ma yin ta ruwinaqul. 12 Keriꞌ chuqaꞌ ndibꞌanatej iwikꞌin rix atoq ma ndikꞌoxomaj ta ri ndubꞌij jun pa jun
         chik chꞌabꞌel. Romariꞌ, kꞌo kaꞌiꞌ achike niwojoꞌ nibꞌij chiwa: Nabꞌey, rix ri ndirayij+ chi ndiyoꞌox chiwa ri loqꞌolej teq sipanik ri nduyaꞌ ri Espíritu Santo, tirayij chi
         ndiyoꞌox chiwa ri loqꞌolej teq sipanik ri ndubꞌen chake ri eralkꞌuaꞌl ri Dios chi
         ngekꞌiy pa kikꞌaslen chuwech rijaꞌ.13 Rukan, ri yoꞌon ri loqꞌolej sipanik chare chin nditiker ndichꞌaꞌa pa jun chik chꞌabꞌel
         ri ma rutijon ta riꞌ rikꞌin, tukꞌutuj pa oración chi ndiyoꞌox chare ri loqꞌolej sipanik
         chin nditiker nduqꞌalajrisaj ri ndubꞌij chupan ri chꞌabꞌel riꞌ. 14 Porque si riyin nibꞌen orar pa jun chik chꞌabꞌel ri ma nutijon ta wiꞌ rikꞌin, ri nu-espíritu
         ndichꞌaꞌa rikꞌin ri Dios, pero nixta jun nikꞌoxomaj chare ri nibꞌij. 15 Romariꞌ, ri más utz chi nibꞌen, jareꞌ: Nibꞌen orar rikꞌin ri chꞌabꞌel ri ma nutijon
         ta wiꞌ rikꞌin, ri nduyaꞌ ri Espíritu, y nibꞌen chuqaꞌ orar rikꞌin ri chꞌabꞌel ri nikꞌoxomaj.+ Ngibꞌixan rikꞌin ri chꞌabꞌel ri ma nutijon ta wiꞌ rikꞌin y ngibꞌixan chuqaꞌ rikꞌin
         ri chꞌabꞌel ri nikꞌoxomaj.+16 Porque si rat ndayaꞌ ruqꞌij ri Dios xe rikꞌin ri chꞌabꞌel ri ma atijon ta awiꞌ rikꞌin,
         y si kꞌo jun ngarakꞌaxaj y ma ndukꞌoxomaj ta ri ndabꞌij, rijaꞌ ma nditiker ta ndimatioxin
         chare ri Dios junan awikꞌin, roma ma xukꞌoxomaj ta ri xabꞌij. 17 Qetzij wi chi ri matioxinik ndayaꞌ chare ri Dios pa jun chik chꞌabꞌel ri ma atijon
         ta awiꞌ rikꞌin, kin utz, pero ma ndubꞌen ta chare ri ndakꞌaxan awichin chi ndikꞌiy
         pa rukꞌaslen chuwech ri Dios. 18 Riyin nimatioxij chare ri Dios chi ri Espíritu Santo rubꞌanun chuwa chi más ngichꞌaꞌa
         pa teq chꞌabꞌel ri ma nutijon ta wiꞌ rikꞌin, ke chiwech iwonojel rix. 19 Pero atoq yinkꞌo chikikajal ri eralkꞌuaꞌl ri Dios atoq kimolon kiꞌ, más niwojoꞌ nikusaj
         jun woꞌoꞌ tzij ri ndikikꞌoxomaj chin ngentijoj, ke chuwech ngenkusaj 10,000 tzij pa
         jun chik chꞌabꞌel ri ma ndikikꞌoxomaj ta.20 Hermanos, pa kiwiꞌ ri loqꞌolej sipanik nduyaꞌ ri Espíritu, ma kixnojin achel ngenojin
         ri chꞌuteq akꞌolaꞌ, roma rejeꞌ kꞌajani tzꞌaqet ngenojin, xa kixnojin pa ruchojmil.
         Rix ndikꞌatzin ngixok achel chꞌuteq akꞌolaꞌ+ ri ma ndikiyek ta itzel teq achike pa kánima chikij chꞌaqa chik. 21 Chupan ri rutzij ri Dios tzꞌibꞌan kan ndubꞌij: Pa chꞌaqa chik chꞌabꞌel y pa kichiꞌ+ wineq aj jukꞌan chik apeꞌ ngichꞌaꞌa chare ri nutinamit, pero nixta keriꞌ ndikitaqij
         ri nibꞌij chake. Keriꞌ ndubꞌij ri Ajaw. 22 Roma kꞌa riꞌ, ri ngachꞌaꞌa pa jun chik chꞌabꞌel ri ma atijon ta awiꞌ rikꞌin, kin jun
         etal chake ri ma kitaqin ta ri Dios y ma chake ta ri kitaqin ri Dios. Pero ri ndaqꞌalajrisaj
         ri ndubꞌij pe ri Dios pa awánima, kin jun etal chake ri kitaqin chik ri Dios y ma
         chake ta ri ma kitaqin ta. 23 Y keriꞌ kꞌa, si rix ri rix ralkꞌuaꞌl ri Dios imolon iwiꞌ jun apeꞌ, y rix iwonojel
         ngixchꞌaꞌa pa teq chꞌabꞌel ri ma itijon ta iwiꞌ rikꞌin, y ja atoq riꞌ ngebꞌeqaqa chiriꞌ
         wineq ri ma ketaman ta rubꞌeyal ri ndibꞌanatej iwikꞌin o wineq ri ma kitaqin ta ri
         Ajaw, rejeꞌ xa xtikibꞌij chi rix xa rix chꞌujulej teq wineq. 24 Pero atoq imolon iwiꞌ, si rix iwonojel ndiqꞌalajrisaj ri ndubꞌij pe ri Dios pa iwánima,
         y ndeqaqa chiriꞌ jun ri ma retaman ta rubꞌeyal ri ndibꞌanatej iwikꞌin o jun ri ma
         rutaqin ta ri Ajaw, ri jun riꞌ kin xtunaꞌ qa riꞌ chi aj mak chuwech ri Dios, roma
         ri ndiqꞌalajrisaj rix. 25 Y nojel ri rewan riꞌ pa ránima rijaꞌ, ndeqꞌalajin pe chuwech, y keriꞌ ndixukeꞌ, nduqasaj
         rujolon chuwech ri Dios y nduyaꞌ ruqꞌij y ndubꞌij chi qetzij wi chi ri Dios kꞌo chiꞌikajal.+Tijonik pa ruwiꞌ kikusaxik jujun loqꞌolej sipanik ri nduyaꞌ ri Espíritu Santo26 Pa ruwiꞌ ri nubꞌiꞌin pe, ndikꞌatzin ndibꞌen kereꞌ: Atoq ndimal iwiꞌ pa rubꞌiꞌ ri Ajaw,
         ri kꞌo bꞌix pa ránima, tibꞌixan; ri kꞌo tijonik yoꞌon chare, titijon pa ruwiꞌ ri rutzij
         ri Dios; ri kꞌo ruqꞌalajrisan ri Dios pa ránima chin ndubꞌij, tubꞌij pe; y ri ngechꞌaꞌa
         pa jalajaj teq chꞌabꞌel ri ma kitijon ta kiꞌ rikꞌin, y ri ngeqꞌalajrisan ri ndibꞌix
         chupan ri chꞌabꞌel+ riꞌ, kechꞌaꞌa. Pero nojel riꞌ, tibꞌanatej chin ngekꞌiy+ pa kikꞌaslen chuwech ri Dios ri kimolon kiꞌ pa rubꞌiꞌ. 27 Si ekꞌo ngechꞌaꞌa pa jun chik chꞌabꞌel ri ma kitijon ta kiꞌ rikꞌin, xe ekaꞌiꞌ o eꞌoxiꞌ
         ri kechꞌaꞌa, y tikoyobꞌej chi nditaneꞌ qa ri jun, chin ndichꞌaꞌa chik jun, y tikꞌojeꞌ
         chuqaꞌ jun ri ndiqꞌalajrisan ri ndikibꞌilaꞌ rejeꞌ. 28 Pero si chikikajal ri kimolon kiꞌ pa rubꞌiꞌ ri Dios nixta jun ndiqꞌalajrisan ri ndibꞌix
         pa jun chik chꞌabꞌel, ma kechꞌaꞌa ri ngechꞌaꞌa pa jun chik chꞌabꞌel ri ma kitijon
         ta kiꞌ rikꞌin, xaxe pa kánima kechꞌaꞌa chare ri Dios. 29 Y keriꞌ chuqaꞌ, si ekꞌo ngeqꞌalajrisan ri ndubꞌij pe ri Dios pa kánima, xe ekaꞌiꞌ
         o eꞌoxiꞌ ri kechꞌaꞌa, y konojel ri kimolon kiꞌ pa rubꞌiꞌ ri Dios tikitzꞌetaꞌ utz-utz
         si rikꞌin ri Dios pataneq o naq ri ngetajin chubꞌixik. 30 Y si kꞌo jun chiꞌikajal ndajin chubꞌixik ri nduqꞌalajrisaj pe ri Dios pa ránima, y
         ja atoq riꞌ jun chik ri tzꞌuyul chiriꞌ, kꞌo ndiqꞌalajrisex pe pa ránima roma ri Dios,
         ri nabꞌey titzꞌuyeꞌ y tuyaꞌ qꞌij chare ri jun chik hermano chi ndichꞌaꞌa. 31 Y keriꞌ chi jujun chi jujun kꞌo cheꞌel ndiqꞌalajrisaj ri ndubꞌij pe ri Dios pa iwánima,
         chin keriꞌ rix iwonojel kꞌo ndiwetamaj y ndibꞌochiꞌix chuqaꞌ iwánima pa rubꞌey ri
         Dios. 32 Porque ri ngeqꞌalajrisan ri ndubꞌij pe ri Dios pa kánima, ndikꞌatzin chi ndikiqꞌet
         kiꞌ chin ma ngechꞌaꞌa atoq jun chik ndichꞌaꞌa. 33 Keriꞌ nibꞌij chiwa, porque ri qa-Dios, ma jun achike ndubꞌen ri ma pa rubꞌeyal ta,
         rijaꞌ jun Dios ri ndiyoꞌon uxlanen chiqakajal roj ri qataqin.Nibꞌij chiwa, chi rix ndikꞌatzin ndibꞌen chuqaꞌ achel ndikibꞌen ri hermanos ri ndikimal
         kiꞌ pa rubꞌiꞌ ri Ajaw pa chꞌaqa chik tinamit: 34 Atoq kimolon kiꞌ ri eralkꞌuaꞌl ri Dios, ri ixoqiꞌ ma kechꞌaꞌa apu,+ porque ma yoꞌon ta qꞌij chi keriꞌ ndikibꞌen, xa kin keniman achel ndubꞌij ri ley
         xyoꞌox chare ri Moisés. 35 Si ri ixaq kꞌo ndirajoꞌ ndiretamaj, tukꞌutuj razón chare ri rachijil atoq ekꞌo chikachoch.
         Porque ma utz ta chi jun ixaq ndichꞌaꞌa apu chikikajal ri ndikimal kiꞌ pa rubꞌiꞌ ri
         Ajaw. 36 Keriꞌ nibꞌij chiwa, porque ma iwikꞌin ta rix xtzꞌukutej e rutzijoxik ri rutzij ri
         Dios, nixta xe chiwa rix+ tzijon kan.37 Si kꞌo jun ndunaꞌ chi ri Dios rusipan chare chi nduqꞌalajrisaj ri ndubꞌij pe ri Dios
         pa ránima, y ndunaꞌ chi ukꞌuan roma ri Espíritu Santo chubꞌixik, tuyaꞌ pa cuenta chi
         re nitzꞌibꞌaj e+ chiwa, jun mandamiento chin ri Ajaw. 38 Y si kꞌo jun ma ndirajoꞌ ta nduyaꞌ pa cuenta ri mandamiento ruyoꞌon kan ri Ajaw, rijaꞌ
         chuqaꞌ ma ndiyoꞌox ta pa cuenta roma ri Ajaw.39 Romariꞌ hermanos, santienta tirayij chi ndiyoꞌox chiwa ri loqꞌolej sipanik chin ndiqꞌalajrisaj
         ri ndubꞌij pe ri Dios pa iwánima,+ y ma keꞌiqꞌet+ ri ngechꞌaꞌa pa jun chik chꞌabꞌel ri ma kitijon ta kiꞌ rikꞌin; 40 pero atoq imolon iwiꞌ pa rubꞌiꞌ ri Ajaw, tibꞌanaꞌ nojel reꞌ pa rubꞌeyal y pa ruchojmil.

Ri Cristo xkꞌastajbꞌex pe chikikajal ri animaꞌiꞌ151 Wokami hermanos, riyin niwojoꞌ nikꞌuxlaꞌaj chiwa rubꞌeyal ri utzulej teq tzij chin
         kolotajik ri xintzijoj yan chiwa y rix itaqin chik. Ja tzij reꞌ ri ndiyoꞌon ruchuqꞌaꞌ
         ri iwánima rikꞌin ri Ajaw. 2 Y roma chuqaꞌ re utzulej teq tzij chin kolotajik reꞌ, rix bꞌaneq chupan ri bꞌey ri
         kꞌutun kan chiwech roma ri Ajaw chin ngixkolotej, y kin xkixkolotej wi, si ma ngixel
         ta e chupan ri utzulej teq tzij nutzijon kan chiwa. Pero si xkixel e chupan, riꞌ ndubꞌij
         tzij chi ma jun xkꞌatzin chi xitaqij ri utzulej teq tzij riꞌ.3 Y achel ri xqꞌalajrisex chinuwech, kin jariꞌ ri xinbꞌij kan chiwa, y ri rukꞌuꞌx ri
         xinbꞌij kan chiwa jareꞌ: Ri Cristo xken roma ri qamak,+ achel ndubꞌij ri rutzij ri Dios tzꞌibꞌan kan, 4 xmuq y pa rox qꞌij xkꞌastajbꞌex pe+ chikikajal ri animaꞌiꞌ, achel ndubꞌij chuqaꞌ ri rutzij ri Dios tzꞌibꞌan kan. 5 Y xukꞌut riꞌ chuwech ri Pedro,+ y kꞌariꞌ, xukꞌut riꞌ chikiwech ri kabꞌlajuj apóstoles.+6 Kꞌariꞌ, xukꞌut riꞌ chikiwech más e 500 hermanos kimolon kiꞌ, y chikiwech ri 500 riꞌ,
         ekꞌiy ri kꞌa ekꞌes wokami, pero ekꞌo jujun ri xeken yan e. 7 Kꞌariꞌ, xukꞌut chuqaꞌ riꞌ chuwech ri Santiago, y kꞌajariꞌ, xukꞌut riꞌ chikiwech konojel
         ri apóstoles.+8 Y atoq eqꞌaxneq chik junaꞌ, pa rukꞌisibꞌel xukꞌut riꞌ chinuwech riyin, achel riyin
         ta jun chꞌuti akꞌual ri ma pa ruqꞌijul ta xalex keriꞌ. 9 Romariꞌ niyaꞌ chuwij chi más maneq ok nuqꞌij chikikajal ri apóstoles, nixta yin rukꞌulun
         chi ndibꞌix apóstol chuwa, porque xentzeqlebꞌej ri eralkꞌuaꞌl ri Dios chin xinbꞌen
         itzel+ chake. 10 Pero roma ri favor ruyoꞌon ri Dios chuwa, yin okuneq apóstol, y ri favor riꞌ, ma xe
         ta keriꞌ xkꞌis, xa kin xubꞌen chi más santienta samaj+ nubꞌanun ke chikiwech ri chꞌaqa chik apóstoles. Pero ma riyin ta bꞌanayon ri samaj,
         xa kin ja ri ru-favor ri Dios ri ukꞌuayon wichin ri bꞌanayon ri samaj riꞌ. 11 Y roma kꞌa riꞌ, ma jun rukajal si riyin o ja ri chꞌaqa chik apóstoles qatzijon kan
         ri utzulej teq tzij chin kolotajik chiwa, ri kin kꞌo reqalen ja ri ma rujalon ta riꞌ
         ri utzulej teq tzij chin kolotajik re kꞌaja xinkꞌuxlaꞌaj chiwa, tzij ri itaqin rix.Ri animaꞌiꞌ kin ngekꞌastajbꞌex wi pe12 Si ri rutzij ri Dios ri ndiqatzijoj kin ndubꞌij chi ri Cristo xkꞌastajbꞌex pe chikikajal
         ri animaꞌiꞌ, ¿achike roma ekꞌo jujun chiꞌikajal ndikibꞌij chi ri animaꞌiꞌ ma ngekꞌastajbꞌex
         ta pe?+13 Porque xa ta ri animaꞌiꞌ ma ngekꞌastajbꞌex ta pe, riꞌ ndubꞌij tzij chuqaꞌ chi ri Cristo
         ma xkꞌastajbꞌex ta pe chikikajal ri animaꞌiꞌ. 14 Y xa ta ri Cristo ma xkꞌastajbꞌex ta pe chikikajal ri animaꞌiꞌ, ndubꞌij tzij chi nixta
         jun ndikꞌatzin ri qatzijon kan chiwa, y nixta jun ndikꞌatzin chuqaꞌ chi rix itaqin
         pe ri Cristo. 15 Y xa ta qetzij chi ri animaꞌiꞌ ma ngekꞌastajbꞌex ta pe, ndubꞌij tzij chi roj, roj
         tzꞌukuy aqꞌ chirij ri Dios, porque qatzijon chi xukꞌastajbꞌaꞌ pe ri Cristo chikikajal
         ri animaꞌiꞌ.+ Xa ta qetzij chi maneq ri kikꞌastajibꞌel ri animaꞌiꞌ achel ndikibꞌij jujun chiꞌikajal,
         riꞌ ndubꞌij tzij chi ri Dios ma xukꞌastajbꞌaꞌ ta pe ri Cristo. 16 Porque xa ta qetzij chi ri animaꞌiꞌ ma ngekꞌastajbꞌex ta pe, jajun chuqaꞌ ri Cristo
         ma xkꞌastajbꞌex ta pe chikikajal ri animaꞌiꞌ. 17 Y xa ta qetzij chi ri Cristo ma xkꞌastajbꞌex ta pe chikikajal ri animaꞌiꞌ, nixta jun
         reqalen chi rix itaqin ri Cristo, y kꞌa keriꞌ ta iweqalen mak+ chuwech ri Dios. 18 Y xa ta qetzij chi ri animaꞌiꞌ ma ngebꞌekꞌastej ta pe, riꞌ ndubꞌij tzij chi ri xeken
         y xkitaqij e ri Cristo, xa ma xekolotej ta. 19 Y si ri achike qoyobꞌen chi nduyaꞌ ri Cristo chaqe, xaxe ta chin re qakꞌaslen chochꞌulew
         ndikꞌatzin, ja ta roj ri más juyo ok qawech chikikajal konojel wineq.20 Pero ri qetzij xbꞌanatej jareꞌ: Ri Cristo xkꞌastajbꞌex pe chikikajal ri animaꞌiꞌ.
         Ja rijaꞌ ri nabꞌey xkꞌastajbꞌex pe chin jumul chikikajal ri animaꞌiꞌ y romariꞌ qetaman
         chi ri animaꞌiꞌ ngekꞌastajbꞌex pe chin jumul chuqaꞌ. Rijaꞌ kin achel ri nabꞌey ruwech
         jun tikoꞌ.+ Porque atoq ngechꞌupeꞌ ri nabꞌey teq ruwech, qetaman chi kꞌa kꞌo más ruwech ri tikoꞌ
         ngebꞌechꞌuputej. 21 Porque achel xuqaqa ri kamik pa kiwiꞌ konojel wineq roma ri mak xubꞌen jun achi, keriꞌ
         chuqaꞌ ri animaꞌiꞌ ngekꞌastajbꞌex pe chin jumul, roma ri utz xubꞌen jun chik ri xuꞌok
         achi chochꞌulew, y riꞌ ja ri Cristo. 22 Y qetaman chi roma ri Adán, konojel wineq ndikikꞌulwachij ri kamik. Keriꞌ chuqaꞌ qetaman
         chi roma ri Jesucristo, ndiyoꞌox ri kꞌaslen ma ndikꞌis ta+ chake konojel ri ndikitaqij rijaꞌ. 23 Pero nojel reꞌ kꞌo rubꞌeyal: Nabꞌey xkꞌastajbꞌex pe ri Cristo, ri achel nabꞌey ruwech
         jun tikoꞌ ri xchꞌup e chikikajal nojel teq ruwech. Y atoq ri Cristo nditzolij pe,+ kin achel ndichꞌuputej ri más chik ruwech tikoꞌ, riꞌ ndubꞌij tzij chi ngekꞌastajbꞌex
         pe konojel ri xkitaqij e rijaꞌ. 24 Kꞌajariꞌ nderilaꞌ ri qꞌij atoq nditzꞌaqet nojel ri rubꞌanun pe ruwech ri Dios. Porque
         ri Cristo ndirelesaj ri uchuqꞌaꞌ kꞌo pa kiqꞌaꞌ konojel itzel teq espíritu, konojel
         ri kꞌo uchuqꞌaꞌ pa kiqꞌaꞌ y konojel ri ndikibꞌen reinar, y ndujech ri reino pa ruqꞌaꞌ
         ri Tataꞌaj Dios.+25 Porque ndikꞌatzin chi ri Cristo ndubꞌen reinar, xe hasta tubꞌanaꞌ na chake konojel
         ri itzel ngetzꞌeto richin chi ngekꞌojeꞌ chuxeꞌ rutzij.+26 Y chikiwech konojel ri itzel ngetzꞌeto ri Cristo, ri rukꞌisibꞌel ri ndelesex ri uchuqꞌaꞌ
         kꞌo pa ruqꞌaꞌ, ja ri kamik. 27 Porque ri Tataꞌaj Dios xubꞌen chare nojel chi ngekꞌojeꞌ chuxeꞌ rutzij ri Cristo,+ pero riꞌ ma ndubꞌij ta tzij chi jajun ri Tataꞌaj Dios ri xjacho nojel pa ruqꞌaꞌ,
         ndikꞌojeꞌ chuxeꞌ rutzij ri Cristo. 28 Y atoq kꞌo chik nojel chuxeꞌ rutzij+ ri Cristo, rijaꞌ ndujech riꞌ pa ruqꞌaꞌ ri Jun ri xjacho nojel pa ruqꞌaꞌ. Y keriꞌ
         kꞌa, ja ri Tataꞌaj Dios ndibꞌanun mandar pa ruwiꞌ nojel.+29 Pero si ri animaꞌiꞌ ma ngekꞌastajbꞌex ta pe, achel ndikibꞌij jujun chiꞌikajal, ¿achike
         ndikꞌatzin chi ekꞌo jujun ri ndikibꞌen bautizar kiꞌ pa kikꞌexel ri animaꞌiꞌ? ¿Achike
         roma keriꞌ ndikibꞌen, si xa ta qetzij chi ri animaꞌiꞌ ma ngekꞌastajbꞌex ta pe? 30 Y xa ta qetzij chi ma ngekꞌastajbꞌex ta pe ri animaꞌiꞌ, xa ma jun ta ndikꞌatzin chi
         roj qꞌij-qꞌij rojkꞌo chuwech ri kamik+ roma ndiqabꞌen rusamaj ri Ajaw. 31 Riyin nibꞌij chiwa hermanos, chi qetzij chi qꞌij-qꞌij yinkꞌo chuwech ri kamik,+ qetzij chuqaꞌ chi tzꞌan ngikikot iwoma, roma itaqin chik ri Qajaw Jesucristo. 32 Pero xa ta qetzij chi ri animaꞌiꞌ ma ngekꞌastajbꞌex ta pe, ndubꞌij tzij chi ma jun
         utz ndukꞌen pe chuwa ri kꞌayew nuqꞌasan pe+ chireꞌ pa tinamit Éfeso pa kiqꞌaꞌ wineq ri eꞌachel kꞌuxunel teq chikap. Y xa más
         ta utz nibꞌen achel ri tzij ndibꞌix: Quwaꞌ y tiqaqꞌabꞌarisaj qiꞌ porque chuwaꞌq-kabꞌij
         ngojken e.+33 Ma tiyaꞌ qꞌij chin ngixchꞌakatix, porque si ngeꞌiwachibꞌilaj wineq itzel kinoꞌoj,
         keriꞌ chuqaꞌ ndubꞌen qa inoꞌoj+ rix. 34 Kixnojin chik jumbꞌey pa rubꞌeyal, y ma tibꞌen chik mak. Keriꞌ nibꞌij chiwa, porque
         ekꞌo jujun chiꞌikajal ri ma ketaman ta runoꞌoj ri Dios, y ri keriꞌ nibꞌij chiwa, xa
         chin ngixinkꞌixbꞌisaj+ jubꞌaꞌ.Ri achike chi cuerpo yoꞌon pe chake ri animaꞌiꞌ atoq ngebꞌekꞌastej pe35 Pero rikꞌin jubꞌaꞌ chiꞌikajal kꞌo jun ri kereꞌ ndubꞌij: ¿Achike modo ngekꞌastajbꞌex
         pe ri animaꞌiꞌ? y, ¿achike chi cuerpo yoꞌon pe chake atoq ngekꞌastajbꞌex pe? 36 ¡Ri ndibꞌiꞌin keriꞌ xa achel ma jun runoꞌoj keriꞌ! Keriꞌ nibꞌij chiwa, porque atoq
         nditik jun semilla, xa ndiken chin ndibꞌos pe+ y ndikꞌojeꞌ pe ri tikoꞌ. 37 Y atoq ri wineq ngebꞌetikon, ma ja ta raqen ri tikoꞌ ndikitik kan, xa ja ri semilla
         ndikitik kan. Keriꞌ ndibꞌan rikꞌin xa achike na chi semilla, si chin trigo o jun chik
         ruwech semilla. 38 Y ja ri Dios ndiyoꞌon ru-cuerpo ri semilla atoq ndibꞌos pe, y kin achel ndirajoꞌ rijaꞌ,
         keriꞌ ndubꞌen chare, y chikijununal ri semilla nduyaꞌ jun ki-cuerpo ri kin kichin
         wi rejeꞌ. 39 Keriꞌ kꞌa chuqaꞌ, ma nojel ta chꞌakul ejunan, jun wi kichꞌakul ri wineq, jun wi kichꞌakul
         ri awej, jun wi kichꞌakul ri aj xikꞌ teq chikap y jun wi ri kichꞌakul ri ker. 40 Y keriꞌ chuqaꞌ, ekꞌo aj chikaj teq cuerpos y aj rochꞌulew teq cuerpos, jun wi ri jabꞌel
         kibꞌanik ri aj chikaj teq cuerpos y jun wi ri jabꞌel kibꞌanik ri aj rochꞌulew teq
         cuerpos. 41 Jun wi yikꞌinik nduyaꞌ ri qꞌij, jun wi yikꞌinik nduyaꞌ ri raqen ikꞌ y jun wi yikꞌinik
         ndikiyaꞌ ri chꞌumilaꞌ. Y ri chꞌumilaꞌ, ma junan ta yikꞌinik ndikiyaꞌ chikijununal.42 Keriꞌ chuqaꞌ atoq ngekꞌastajbꞌex pe ri animaꞌiꞌ. Xemuq rikꞌin jun cuerpo ri xa ndiqꞌey
         wi qa, pero atoq ngekꞌastajbꞌex pe, kin rikꞌin yan chik jun cuerpo ri ma ndiqꞌey ta.
         43 Ri aj rochꞌulew ru-cuerpo jun wineq ri ndimuq, xa maneq chik reqalen, pero atoq ndikꞌastajbꞌex
         pe, yalan yan chik+ rubꞌanun. Ri aj rochꞌulew ru-cuerpo jun wineq ri ndimuq, maneq ruchuqꞌaꞌ, pero atoq
         ndikꞌastajbꞌex pe, yalan yan chik ruchuqꞌaꞌ. 44 Ri cuerpo ri ndimuq, kin aj rochꞌulew, pero atoq ndikꞌastajbꞌex pe, aj chikaj yan
         chik chi cuerpo. Y keriꞌ kꞌa, si kꞌo aj rochꞌulew cuerpo, kꞌo chuqaꞌ aj chikaj cuerpo.45 Achel tzꞌibꞌan kan chupan ri rutzij ri Dios ri ndubꞌij: Ri nabꞌey achi xubꞌiniꞌaj
         Adán, xyoꞌox rukꞌaslen+ chochꞌulew, keriꞌ tzꞌibꞌan kan. Pero ri rukꞌisibꞌel Adán, rijaꞌ Espíritu ri ndiyoꞌon
         kꞌaslen,+ y riꞌ ja ri Jesucristo. 46 Pero ma ja ta ri aj chikaj cuerpo yoꞌon chaqe, xa ja ri aj rochꞌulew cuerpo. Y kꞌajariꞌ
         ndiyoꞌox ri aj chikaj cuerpo chaqe. 47 Ri nabꞌey achi Adán, rikꞌin ulew+ xbꞌan, romariꞌ kin aj rochꞌulew. Pero ri rukan Adán, kin aj chikaj,+ y riꞌ ja ri Jesucristo. 48 Chireꞌ chochꞌulew konojel ri wineq yoꞌon jun aj rochꞌulew ki-cuerpo achel richin ri
         Adán ri xbꞌan chare ulew. Pero konojel ri ndiyoꞌox chake ri cuerpo chin chikaj, ndiyoꞌox
         jun ki-cuerpo achel ri ru-cuerpo+ ri Jesucristo ri aj chikaj. 49 Wokami kꞌo jun qa-cuerpo achel ru-cuerpo ri Adán ri aj rochꞌulew.+ Keriꞌ chuqaꞌ kꞌo jun qꞌij kin xtikꞌojeꞌ jun qa-cuerpo, achel ri ru-cuerpo ri Cristo
         ri aj chikaj.+50 Nibꞌij chiwa hermanos, chi ri aj rochꞌulew qa-cuerpo maneq cheꞌel ndok pa ru-reino
         ri Dios, porque xa ndiqꞌey,+ y ri ndiqꞌey maneq cheꞌel ndikꞌojeꞌ junan rikꞌin ri ma ndiqꞌey ta.51 Tiwakꞌaxaj utz-utz ri ewan kan rubꞌeyal ojer roma ri Dios pa ruwiꞌ ri ndebꞌanatej,
         ri niqꞌalajrisaj wokami chiwech: Ma roj qonojel ta ngojken e,+ pero roj qonojel ndibꞌan kꞌakꞌakꞌ chare ri qa-cuerpo. 52 Y riꞌ pa jumel ruwech ndibꞌanatej, achel atoq ndayaꞌ juyup chare awech. Keriꞌ ndibꞌanatej
         chupan ri qꞌij atoq pa rukꞌisibꞌel mul ndiqꞌajan ri trompeta.+ Porque kin xtiqꞌajan ri trompeta, y ri animaꞌiꞌ ri xkitaqij ri Cristo atoq xekꞌaseꞌ
         e, ngekꞌastajbꞌex pe, pero rikꞌin jun yan chik kꞌakꞌakꞌ cuerpo ri ma ndiqꞌey ta. Y
         roj ri qataqin chuqaꞌ ri Cristo ri kꞌa roj kꞌes atoq riꞌ, ndibꞌan chuqaꞌ kꞌakꞌakꞌ
         chare ri qa-cuerpo. 53 Porque ri qa-cuerpo ri xa ndiken y ndiqꞌey, ndikꞌatzin chi ndok jun kꞌakꞌakꞌ cuerpo
         ri ma ndiken ta+ y ma ndiqꞌey ta. 54 Y atoq ri qa-cuerpo ri xa ndiken y ndiqꞌey okuneq chik jun kꞌakꞌakꞌ cuerpo ri ma ndiken
         ta y ma ndiqꞌey ta, ja atoq riꞌ ndibꞌanatej ri tzꞌibꞌan kan chupan ri rutzij ri Dios:
         Ri kamik xe jubꞌiqꞌ xbꞌan e chare+ roma ri kꞌakꞌakꞌ kꞌaslen ri xtiker pa ruqꞌaꞌ. 55 Roma kꞌa riꞌ, rat kamik: ¿Kꞌo kami cheꞌel chi kꞌa ngachꞌakon? Maneq chik. ¿Kꞌa ndayaꞌ
         kami qꞌaxomal rikꞌin ri achꞌutal?+ Maneq chik. Keriꞌ tzꞌibꞌan kan. 56 Ri ruchꞌutal ri kamik ja ri castigo+ ri ndukꞌen pe ri mak pa qawiꞌ, y ja rikꞌin ri ley xyoꞌox chare ri Moisés nditzꞌetetej
         chi roj kin roj aj mak wi y rukꞌulun chi ndiqꞌat tzij pa qawiꞌ. 57 Pero matiox chare ri Dios, chi roma ri xubꞌen ri Jesucristo, roj ngojkꞌastajbꞌex pe
         chikikajal ri animaꞌiꞌ, y keriꞌ ngojchꞌakon+ pa ruqꞌaꞌ ri kamik.58 Roma kꞌa riꞌ, rix nu-hermanos ri tzꞌan ngixinwojoꞌ, nibꞌij kꞌa chiwa: Kixkꞌojeꞌ chupan
         ri tijonik qakꞌutun kan chiwech, kaw tipabꞌaꞌ iwiꞌ chupan. Ma kixtaneꞌ chi ndibꞌen
         rusamaj ri Ajaw, porque rix iwetaman chi nojel ri ndibꞌen pa rubꞌiꞌ, ma xe ta keriꞌ
         xtikꞌis.+

Ri rumolik ri ofrenda ri ndibꞌan chin ngetoꞌox ri hermanos ekꞌo pa tinamit Jerusalén161 Kami, pa ruwiꞌ ri rumolik ri ofrenda ri ndibꞌan chin ngetoꞌox+ ri loqꞌolej teq ralkꞌuaꞌl ri Dios, nibꞌij chiwa achel nubꞌiꞌin kan chake ri ralkꞌuaꞌl
         ri Dios ri ndikimal kiꞌ pa rubꞌiꞌ pa teq tinamit chin ri rochꞌulew Galacia. 2 Ri nabꞌey qꞌij chin nojel semanas,+ chiꞌijununal tikꞌamaꞌ kan jubꞌaꞌ rikꞌin ri méra ndichꞌek+ y tiyakaꞌ, chin keriꞌ imolon chik nojel ri ofrenda ndiyaꞌ atoq ngibꞌeqaqa iwikꞌin.
         3 Y atoq ngibꞌeqaqa iwikꞌin, ngenteq e ri hermanos eꞌichaꞌon+ rix chin ndekijachaꞌ ri ofrenda ri imolon. Rejeꞌ ndikikꞌuaj e wuj pa kiqꞌaꞌ ri achoq
         chupan ndubꞌij chi utz tikꞌan apu kiwech pa tinamit Jerusalén. 4 Y si ndikꞌatzin chi riyin ngibꞌa chujachik ri ofrenda riꞌ, rejeꞌ ngebꞌa chuwij.Ri Pablo ndubꞌij chi ndirajoꞌ ndibꞌa chikitzꞌetik ri aj Corinto5 Atoq ngibꞌa chiꞌitzꞌetik pa tinamit Corinto, nabꞌey ngineqꞌax pa teq tinamit chin
         ri rochꞌulew Macedonia,+ porque ndikꞌatzin ngineqꞌax kikꞌin ri hermanos chiriꞌ, y kꞌajariꞌ ngibꞌeqaqa iwikꞌin.
         6 Nuyoꞌon pa wánima chi niwojoꞌ ngibꞌekꞌojeꞌ jun jarupeꞌ qꞌij iwikꞌin o xtinqꞌasaj ri
         tiempo chin tew chiriꞌ. Y keriꞌ, atoq nuqꞌasan chik ri tiempo chiriꞌ chiꞌikajal, rix
         nginitoꞌ e rikꞌin ri ndikꞌatzin chuwa atoq xtintzꞌen chi e nubꞌey+ apeꞌ na xkibꞌa. 7 Ma niwojoꞌ ta ngixbꞌentzꞌetaꞌ yan wokami xe chin kaꞌi-oxiꞌ qꞌij. Porque nuyoꞌon pa
         wánima chi niwojoꞌ ngikꞌojeꞌ chiꞌikajal kꞌiy qꞌij, si ri Ajaw nduyaꞌ qꞌij chuwa. 8 Pero kꞌa ngikꞌojeꞌ waweꞌ pa tinamit Éfeso, kꞌa teqꞌax na ri nimaqꞌij Pentecostés.
         9 Porque ri Ajaw ruyoꞌon qꞌij chuwa chi nibꞌen jabꞌel y nimalej samaj pa rubꞌiꞌ, maske
         santienta wineq yakatajneq koyowal+ roma ri samaj nibꞌen.10 Atoq ndeqaqa ri hermano Timoteo, tibꞌanaꞌ chi rijaꞌ utz ndunaꞌ chare atoq kꞌo chiꞌikajal,
         porque rijaꞌ ndubꞌen chuqaꞌ rusamaj ri Ajaw, achel riyin.+11 Romariꞌ, ma jun chiwech rix tubꞌen chare chi maneq reqalen.+ Tiyaꞌ pe ri ndikꞌatzin chare atoq ndutzꞌen chi pe bꞌey, y tibꞌanaꞌ chi ndikikot nditzolij
         pe chireꞌ apeꞌ yinkꞌo, porque riyin woyobꞌen junan kikꞌin ri chꞌaqa chik hermanos.12 Jakꞌa pa ruwiꞌ ri hermano Apolos,+ nibꞌij chiwa chi santienta kamelal xinkꞌutuj chare chi tibꞌa apu chiꞌitzꞌetik chikij
         ri hermanos aj Corinto ri xetuqaqa waweꞌ. Rijaꞌ ma ndirajoꞌ ta ndibꞌa yan, pero ndibꞌa
         apeꞌ rixkꞌo atoq jamel ruwech.Ri rukꞌisibꞌel teq pixabꞌanik nduyaꞌ ri Pablo13 Tichajij ri ikꞌaslen,+ kaw tipabꞌaꞌ iwiꞌ+ chupan ri tijonik qayoꞌon kan chiwa. Ma kixtzolij chiwij roma ri kꞌayew ndiqꞌasaj
         pa ikꞌaslen y tikꞌojeꞌ más ruchuqꞌaꞌ ri iwánima rikꞌin ri Ajaw. 14 Rikꞌin nojel ri ndibꞌen, tiqꞌalajin chi qetzij ngixojowan.+15 Hermanos, rix iwetaman chi ri Estéfanas+ y ri ekꞌo pa rachoch, ja rejeꞌ ri nabꞌey xetaqin ri Cristo chiꞌikajal rix aj rochꞌulew
         Acaya,+ y chuqaꞌ kitijon kiqꞌij chi jalajaj toꞌonik ndikiyaꞌ chake ri loqꞌolej ralkꞌuaꞌl
         ri Dios. 16 Nichilabꞌej kꞌa chiwa hermanos, chi tinimaj kitzij ri eꞌachel rejeꞌ, y tinimaj chuqaꞌ
         kitzij konojel ri ngetoꞌon pa rusamaj ri Dios y kin ndikijech kiꞌ chupan+ chin ndikibꞌen.17 Riyin tzꞌan ngikikot chi xetuqaqa ri Estéfanas, ri Fortunato y ri Acaico, porque chiꞌikajal
         rix eꞌeleneq pe, chin xukibꞌanaꞌ ri ma ngixtiker ta ndibꞌen rix porque ma rixkꞌo ta
         pe chireꞌ. 18 Porque rejeꞌ xukiyaꞌ uxlanen pa wánima,+ achel chuqaꞌ kiyoꞌon kan pa iwánima rix. Ri wineq eꞌachel rejeꞌ ndikꞌatzin ngeꞌiyaꞌ
         pa cuenta roma ri samaj ndikibꞌen pa rubꞌiꞌ ri Ajaw.Ri Pablo ndukꞌis rutzꞌibꞌaxik re wuj reꞌ rikꞌin ruxunaqil teq kiwech ri hermanos19 Ri eralkꞌuaꞌl ri Dios ri ndikimal kiꞌ pa teq kitinamit waweꞌ pa rochꞌulew Asia,+ ndikiteq ruxunaqil iwech. Ri Aquila, ri Prisca y konojel ri ralkꞌuaꞌl ri Dios ri
         ndikimal kiꞌ pa kachoch+ rejeꞌ, ndikiteq santienta ruxunaqil iwech pa rubꞌiꞌ ri Ajaw. 20 Konojel ri hermanos aj waweꞌ ndikiteq ruxunaqil iwech. Rix tiyaꞌ kꞌa ruxunaqil iwech
         chiwech rikꞌin jun loqꞌolej tzꞌubꞌanik+ chiꞌiqꞌoꞌtz.21 Riyin Pablo rikꞌin nuqꞌaꞌ+ nitzꞌibꞌaj e ruxunaqil iwech.22 Si kꞌo jun wineq chiꞌikajal ri ma ndirajoꞌ ta ri Ajaw Jesucristo, tiqaqa nojel ri
         castigo+ nduyaꞌ ri Dios pa ruwiꞌ. ¡Ajaw, katuqaqa paqiꞌ!23 Ri favor ri nduyaꞌ ri Ajaw Jesús kin ta xtikꞌojeꞌ pa iwiꞌ. 24 Riyin tzꞌan ngixinwojoꞌ rix iwonojel ri jun qánima qabꞌanun iwikꞌin roma qataqin ri

Ri Pablo nduteq ruxunaqil kiwech ri hermanos aj Corinto11 Riyin Pablo, apóstol chin ri Cristo Jesús roma jariꞌ rurayibꞌel ri Dios, junan rikꞌin
         ri hermano Timoteo ndiqatzꞌibꞌaj e re wuj reꞌ chiwa rix ri ralkꞌuaꞌl ri Dios ri ndimal
         iwiꞌ pa rubꞌiꞌ pa tinamit Corinto, y chake konojel ri hermanos ekꞌo chiriꞌ pa rochꞌulew
         Acaya. 2 Ri Qatataꞌ Dios y ri Ajaw Jesucristo kin ta xtikiyaꞌ ki-favor pa iwiꞌ y xtikiyaꞌ chuqaꞌ
         uxlanen pa iwánima.Ri Dios ndubꞌochiꞌij qánima3 Kin ta xtiyoꞌox ruqꞌij ri ru-Dios y Rutataꞌ ri Qajaw Jesucristo, porque rijaꞌ Tataꞌaj
         ri kin ndijoyowan,+ y Dios chuqaꞌ ri ngojrutoꞌ chupan nojel ri kꞌayew ndiqaqꞌasaj chin ndubꞌochiꞌij qánima.
         4 Ja rijaꞌ ri ndibꞌochiꞌin qánima+ chupan nojel ri kꞌayew ndiqaqꞌasaj, chin keriꞌ rikꞌin ri bꞌochinik ruyoꞌon chaqe
         ngojtiker ndiqabꞌochiꞌij kánima ri ndikiqꞌasaj xa achike na chi kꞌayew. 5 Porque achel ndikꞌiyer ri kꞌayew pa qakꞌaslen roma qataqin ri Cristo,+ keriꞌ chuqaꞌ roma qataqin ri Cristo ndikꞌiyer ri toꞌonik nduyaꞌ ri Dios chin ndubꞌochiꞌij
         qánima. 6 Ri kꞌayew ndiqaqꞌasaj pa qakꞌaslen, chin ngojtijox chirij rubꞌochixik iwánima rix
         chin ngixkolotej. Y ri rubꞌochixik qánima ndubꞌen ri Dios, jariꞌ ri ndukusaj chin
         ndubꞌochiꞌij iwánima rix chin ngixtiker ndikachꞌ ri kꞌayew ri ndiqakachꞌ roj. 7 Kin kuqul qakꞌuꞌx chi rix roma ndiqꞌasaj kꞌayew, ri Dios ndubꞌochiꞌij chuqaꞌ iwánima,
         porque keriꞌ ndubꞌen qikꞌin roj. Atoq ndiqaqꞌasaj kꞌayew, rijaꞌ ndubꞌochiꞌij qánima.8 Hermanos, roj ndiqajoꞌ chi rix ndiwetamaj ri kꞌayew xqaqꞌasaj pa rochꞌulew Asia. Tzꞌan
         chi kꞌayew xqaqꞌasaj chiriꞌ, hasta ya ma ndiqakachꞌ chi ta más y pa qatzij roj, xa
         chiriꞌ ngojken. 9 Y kin xqanaꞌ pa qánima chi ngojken, pero riꞌ chin ma tiqakuqubꞌaꞌ qakꞌuꞌx+ rikꞌin ok ri quchuqꞌaꞌ roj, xa kin rikꞌin ri Dios ri ngerukꞌastajbꞌaꞌ pe ri animaꞌiꞌ.+10 Y ja ri Dios xkolo qichin chuwech ri kꞌayew chi kamik riꞌ, y keriꞌ chuqaꞌ xtubꞌen
         más chiqawech apu, kin kuqul qakꞌuꞌx rikꞌin rijaꞌ chi ngojrukal.+11 Y keriꞌ ndibꞌanatej si rix ngojitoꞌ pa oración.+ Si ekꞌiy ngebꞌanun orar qoma, ekꞌiy chuqaꞌ ngematioxin+ roma ri favor nduyaꞌ ri Dios pa qawiꞌ.Ri Pablo ndubꞌij achike roma ma xebꞌerutzꞌetaꞌ ta ri aj Corinto12 Keriꞌ ndiqabꞌij chiwa porque ri ndibꞌanun chaqe chi ndikuqer qakꞌuꞌx, ja ri ndubꞌij
         ri qánima chaqe chi qakꞌuan jun chꞌajchꞌaj kꞌaslen y ndubꞌij chuqaꞌ chi nojel ri ndiqabꞌen
         kin qetzij wi,+ y más keriꞌ qabꞌanun chiwech rix. Roj ma ja ta ri aj rochꞌulew nojibꞌel ukꞌuayon
         qichin, xa kin ja ri ru-favor ri Dios ukꞌuayon qichin. 13 Chupan ri wuj qatzꞌibꞌan e, nixta jun achike kaꞌiꞌ ta rubꞌeyal rukꞌoxomaxik, xa kin
         ja achel ndibꞌen leer y ndikꞌoxomaj, jariꞌ ri rubꞌeyal. Y nirayij chi ndikꞌoxomaj
         ta nojel ri qatzꞌibꞌan e, 14 achel ikꞌoxoman chik jubꞌaꞌ ri achike roj, chi atoq nduqaqa chik jumbꞌey ri Ajaw Jesús,
         kin xkixkikot qoma,+ achel roj xqojkikot iwoma+ rix.15 Y roma ikꞌoxoman jubꞌaꞌ nojel reꞌ, xinbꞌen ruwech chi ngineqꞌax nabꞌey iwikꞌin rix,+ y ngineqꞌax chik jumbꞌey iwikꞌin atoq xkitzolij pe, y keriꞌ rix kamul ndiyoꞌox chiwa
         ri favor nduyaꞌ ri Dios. 16 Riyin xinbꞌen ruwech chi ngiqꞌax iwikꞌin nabꞌey atoq ngibꞌa pa rochꞌulew Macedonia,+ y atoq xkitzolij pe, ngineqꞌax chi pe jumbꞌey iwikꞌin, chin keriꞌ nginitoꞌ e atoq
         nitzꞌen nubꞌey ngibꞌa pa rochꞌulew Judea. 17 Atoq xinyaꞌ pa wánima nojel reꞌ, ¿ndibꞌij rix chi yin ma xinnojij ta utz-utz? ¿Ndinojij
         rix chi nibꞌen achel ndubꞌen jun ri ma rutaqin ta ri Dios, ri ndubꞌij chi ndubꞌen
         jun achike y xa ma ndubꞌen ta?18 Ri Dios ri ma ndujel ta ruwech rutzij retaman chi ri xinbꞌij e chiwa, kin jariꞌ kꞌo
         pa wánima chin ta xinbꞌen, y ma kaꞌiꞌ ta ruwech nutzij. 19 Porque ri Jesucristo, ri Rukꞌajol ri Dios,+ ma ndubꞌij ta jun achike ri ma ndubꞌen ta, rijaꞌ kin jumul wi ndubꞌen ri ndubꞌij,
         keriꞌ ri qatzijon kan riyin Pablo, ri Silvano y ri Timoteo+ chiwa, y rikꞌin ri Cristo nditzꞌetetej chi ri Dios kin jumul wi ndubꞌen ri ndubꞌij,
         20 porque nojel ri rusujun pe ri Dios, rikꞌin ri Cristo Jesús ndiqil wi. Roma kꞌa riꞌ,
         atoq ngojchꞌaꞌa chare ri Dios pa rubꞌiꞌ ri Cristo, ndiqabꞌij: Amén, kin qetzij wi
         chi ndabꞌen ri ndabꞌij, ngojchajeꞌ chare, chin ndiyoꞌox ruqꞌij qoma roj. 21 Y ja ri Dios ndibꞌanun chaqe roj y chiwa rix chi qꞌij-qꞌij más xe jun ndiqabꞌen rikꞌin
         ri Cristo, y roj ruchaꞌon chuqaꞌ chin ndiqabꞌen ri rusamaj. 22 Ja chuqaꞌ rijaꞌ xyoꞌon qetal chi roj richin. Ruyoꞌon ri Espíritu Santo pa qánima,+ retal chi qetzij chi kꞌo más nduyaꞌ chaqe.23 Pero ma yin bꞌaneq ta chiꞌitzꞌetik pa tinamit Corinto achel nunojin roma nipoqonaj
         iwech, y kin ja ta ri Dios xtok testigo chuwij y xtirelesaj ri nukꞌaslen, si ma qetzij
         ta ri nibꞌij. 24 Ma tibꞌij rix chi roj kin kꞌo uchuqꞌaꞌ pa qaqꞌaꞌ chin ndiqabꞌij chiwa achike ri utz
         chi nditaqij, ma ke ta riꞌ, porque rix kin kuqul chik ikꞌuꞌx utz-utz rikꞌin ri Cristo.
         Ri ndiqajoꞌ roj, ja ri ngixqatoꞌ chin ndikikot más iwánima.

21 Romariꞌ, xinyaꞌ pa wánima chi ma ngixbꞌentzꞌetaꞌ yan ta, chin ma neyaꞌ chik bꞌis pa
         iwánima. 2 Porque si riyin xtenyaꞌ bꞌis+ pa iwánima, ¿achike chik jun xtibꞌanun chuwa chi ngikikot, xu ja yin ri xibꞌanun
         chiwa chi ngixbꞌison? Porque ja rix ngixbꞌanun chi ngikikot. 3 Re ngitajin chubꞌixik, reꞌ xintzꞌibꞌaj yan e chiwa, chin keriꞌ atoq ngixbꞌentzꞌetaꞌ,
         rix ri rukꞌulun ndibꞌen chuwa chi ngikikot, man ta ndiyaꞌ pe bꞌis chuwa. Y kin kuqul
         nukꞌuꞌx iwikꞌin rix iwonojel chi ri achike ndibꞌanun chuwa chi ngikikot, ndubꞌen chuqaꞌ
         chiwa rix chi ngixkikot. 4 Santienta bꞌis xinnaꞌ y tzꞌan xqꞌaxa wánima atoq xintzꞌibꞌaj e ri jun wuj chiwa, hasta
         santienta xinoqꞌ. Pero ma chin ta xinbꞌen chiwa chi xixbꞌison xintzꞌibꞌaj e, xa chin
         tiwetamaj jarupeꞌ ngixinwojoꞌ.Ri Pablo ndukuy ri jun ri xyoꞌon bꞌis chare5 Y ri jun xyoꞌon bꞌis chuwa, ma xe ta chuwa yin keriꞌ xubꞌen, xa jubꞌaꞌ ma chiwa rix
         iwonojel xuyaꞌ bꞌis. Keriꞌ nibꞌij, chin ma teqꞌax ruwiꞌ ri nibꞌij. 6 Ekꞌiy chiꞌikajal rix xibꞌij yan chupalej ri jun ri xyoꞌon bꞌis pa wánima chi ma utz
         ta ri xubꞌen. Keriꞌ xibꞌen chin xikꞌajisaj ruwech, pero wokami ma tibꞌen chik keriꞌ.
         7 Xa kin tikuyuꞌ rumak y tibꞌochiꞌij ránima,+ ma kꞌateꞌ tikꞌis ruqꞌij chupan santienta bꞌis. 8 Romariꞌ, nikꞌutuj kamelal chiwa, chi tikꞌutuꞌ chik jumbꞌey chuwech chi qetzij ndiwojoꞌ.
         9 Keriꞌ nibꞌij chiwa porque ri jun chik roma xintzꞌibꞌaj e ri jun wuj, chin ngixintojtobꞌej
         si ndinimaj+ nojel ri nutaqon e rubꞌixik chiwa. 10 Y keriꞌ kꞌa, si rix ndikuy rumak jun, keriꞌ chuqaꞌ nibꞌen yin. Si kꞌo jun achike ndikꞌatzin
         chi ndikuyutej, xinkuy yan roma ngixinwojoꞌ rix, y riꞌ kin chuwech ri Cristo nukuyun
         chik, 11 chin keriꞌ ma tiqayaꞌ qꞌij chare ri itzel+ chi ndurujuꞌ rutzaꞌ chiqakajal, porque qetaman chi rijaꞌ kꞌo ta man kꞌo ngerubꞌanalaꞌ
         chin ta ngojtzaq pa ruqꞌaꞌ.Ri Pablo ma kiꞌ ta xunaꞌ chare pa tinamit Tróade12 Atoq xibꞌeqaqa pa tinamit Tróade+ chutzijoxik ri utzulej teq tzij ri ndichꞌaꞌa pa ruwiꞌ ri kolotajik nduyaꞌ ri Cristo,
         xintzꞌet chi ri Ajaw xuyaꞌ qꞌij chuwa chi xinbꞌen ri rusamaj chiriꞌ. 13 Pero ri wánima ma kiꞌ ta xunaꞌ chare,+ porque ma xinwil ta ri nu-hermano Tito chiriꞌ, romariꞌ xinyaꞌ kan ruxunaqil kiwech
         ri hermanos aj Tróade y xibꞌa pa rochꞌulew Macedonia.Ri Pablo ndimatioxin chare ri Dios14 Pero matiox chare ri Dios ri roj rukꞌuan chupan ri desfile apeꞌ ndukꞌut chi xchꞌakon
         ri Cristo ri achoq ikꞌin xe jun qabꞌanun. Matiox chuqaꞌ chare ri Dios chi ngojrukusaj
         chin keriꞌ ri wineq ndiketamaj achike ri Cristo. Ri etamabꞌel riꞌ kin achel jun jubꞌulej
         aqꞌon ri nojel apeꞌ ndukiraj riꞌ ri ruxlaꞌ. 15 Porque roj, roj achel ruxlaꞌ jun jubꞌulej aqꞌon ri ndusuj ri Cristo chuwech ri Dios.
         Y re jubꞌulej uxlaꞌ reꞌ, kin bꞌaneq chikikajal ri ngekolotej y ri ma ngekolotej ta.+16 Re jubꞌulej uxlaꞌ reꞌ kin ruxlaꞌ ri kamik pa kiwech ri ma ngekolotej ta, porque ndikinaꞌ
         chi kamik ndukꞌen pe chake. Jakꞌa pa kiwech ri ngekolotej,+ re jubꞌulej uxlaꞌ reꞌ kin ruxlaꞌ ri kꞌaslen, porque ja yan ndikinaꞌ ri kꞌaslen ndukꞌen
         pe chake. Romariꞌ, xa ma achike ta chi wineq nduqꞌalajrisaj ri etamabꞌel riꞌ. 17 Keriꞌ nibꞌij chiwa, porque roj ma roma ta chꞌakoj méra ndiqatzijoj ri rutzij ri Dios
         achel ndikibꞌen ekꞌiy. Roj ndiqatzijoj ri rutzij ri Dios chake ri wineq rikꞌin nojel
         qánima, roma xe jun qabꞌanun rikꞌin ri Cristo. Keriꞌ ndiqabꞌen chuwech ri Dios ri
         taqayon qichin chin ndiqabꞌen ri samaj riꞌ.

Ri Pablo jun samajel chin ri kꞌakꞌakꞌ pacto31 Atoq ndiqabꞌij chi ja ri Dios taqayon qichin, ¿pa itzij rix chi jumbꞌey chik qayon
         chiqawech ndiqayaꞌ qaqꞌij? ¿Ndikꞌatzin kami jun wuj apeꞌ ndubꞌij chi roj rusamajelaꞌ
         ri Dios chin ta ndikꞌen apu qawech?+ O, ¿ndikꞌatzin kami ndiqakꞌutuj jun wuj chiwa chin ndikꞌan qawech jukꞌan chik apeꞌ,
         achel ndikibꞌen jujun? ¡Ma ndikꞌatzin ta! 2 Porque konojel wineq kiyoꞌon cuenta chare ri utzulej samaj rubꞌanun ri Cristo pa ikꞌaslen
         roma ri samaj qabꞌanun chiꞌikajal. Y romariꞌ rix, rix achel jun wuj tzꞌibꞌan pa qánima
         ri kin qꞌalej ri achike ndubꞌij. 3 Kin ndiqꞌalajin chi rix, rix achel jun wuj taqon roma ri Cristo, y ja roj ri roj rukusan
         ri Dios chin keriꞌ ri wuj riꞌ nditzꞌetetej koma ri wineq. Y ma tzꞌibꞌan ta chuwech
         tzꞌalen teq abꞌej,+ nixta rikꞌin tzꞌibꞌabꞌel, xa kin rikꞌin ri Espíritu chin ri Kꞌaslik Dios tzꞌibꞌan
         pa kánima+ ri kitaqin rijaꞌ.4 Y chuwech ri Dios ndiqabꞌij chi kin kuqul qakꞌuꞌx chi keriꞌ wi, roma ri samaj xubꞌen
         ri Cristo chiqaqꞌaꞌ chiꞌikajal. 5 Ma ndiqabꞌij ta chi qayon chiqawech ngojtiker ndiqabꞌen ri samaj, xa kin nojel ri
         ndiqabꞌen, ja ri Dios ndibꞌanun chaqe chi ngojtiker ndiqabꞌen.+6 Ja rijaꞌ bꞌanayon chaqe chi ngojtiker ndiqabꞌen ri samaj chupan ri kꞌakꞌakꞌ pacto.+ Y ri rukꞌuꞌx ri pacto riꞌ, kin ja ri Espíritu Santo, y ma ja ta ri ndubꞌij chupan
         ri ley xyoꞌox chare ri Moisés. Porque chupan ri ley riꞌ ndubꞌij chi ndiqaqa kamik
         pa kiwiꞌ ri ngebꞌanun mak, pero ri Espíritu Santo nduyaꞌ kꞌaslen.+7 Y ri ley ri ndubꞌij chi ndiqaqa kamik pa kiwiꞌ ri ngebꞌanun mak, xtzꞌibꞌex chuwech
         tzꞌalen teq abꞌej,+ y xqꞌalajin chi kin kꞌo nimalej ruqꞌij atoq xyoꞌox chare ri Moisés. Romariꞌ ri israelitas
         ma xetiker ta xkitzꞌet ruwech ri Moisés, porque kin ndiyikꞌilan+ ri ruwech y ri yikꞌinik riꞌ xa eqal-eqal xkꞌis qa chiruwech ri Moisés. 8 Si keriꞌ ruqꞌij ri ley xqꞌalajin atoq xyoꞌox chare ri Moisés, kin más wi nim ruqꞌij
         ri samaj ndubꞌen ri Espíritu Santo+ chiqakajal. 9 Porque si ri ojer pacto ri xa castigo ndukꞌen pe xqꞌalajin chi kin kꞌo nimalej ruqꞌij,
         más nimalej ruqꞌij ri kꞌakꞌakꞌ pacto ri ndubꞌen chi nixta jun qamak ndiqeqalej+ chuwech ri Dios. 10 Keriꞌ nibꞌij, porque ri ojer pacto kin xkꞌojeꞌ ruqꞌij, pero ri kꞌakꞌakꞌ pacto xqꞌax
         ri nimalej ruqꞌij chuwech ri ojer pacto, y romariꞌ ri ojer pacto achel xa maneq ta
         ruqꞌij keriꞌ. 11 Porque si ri ojer pacto xkꞌojeꞌ ruqꞌij y xa ma chin ta jumul ndikꞌojeꞌ, kin más wi
         nim ruqꞌij ri kꞌakꞌakꞌ pacto ri kin chin jumul ndikꞌojeꞌ. 12 Y roma kuqul qakꞌuꞌx chi ri kꞌakꞌakꞌ pacto riꞌ jumul kꞌo ruqꞌij, roj ma ndiqaxibꞌij
         ta qiꞌ ndiqayaꞌ rutzijol.+13 Y ma ndiqabꞌen ta achel xubꞌen ri Moisés, ri xkꞌatzin chi xutzꞌapij ruwech rikꞌin
         jun kꞌul, chin keriꞌ ri israelitas ma ndikitzꞌet ta atoq ndikꞌis qa ri ndiyikꞌan chupalej.
         14 Pero ri nuwinaqul israelitas xtzꞌapitej ruwech ri kinoꞌoj,+ romariꞌ ma xkikꞌoxomaj ta rubꞌeyal reꞌ, y kꞌa keriꞌ kibꞌanun wokami. Atoq ndibꞌan
         leer ri ojer pacto chikiwech, ma ndikikꞌoxomaj ta, xa kin achel tzꞌapin kiwech rikꞌin
         ri kꞌul riꞌ, porque kꞌaja na atoq jun ndabꞌen rikꞌin ri Cristo, ndel e ri kꞌul riꞌ.
         15 Y kꞌa keriꞌ na wokami, atoq ndibꞌan leer chikiwech ri ley xyoꞌox chare ri Moisés,
         kꞌo jun achel kꞌul tzꞌapiyon ri kinojibꞌal, romariꞌ ma ndikikꞌoxomaj ta. 16 Pero atoq jun wineq ndutaqij ri Ajaw, ri kꞌul tzꞌapiyon ruwech ndikꞌan e. 17 Porque ri Ajaw riꞌ, ja ri Espíritu y ri wineq ri kꞌo ri Espíritu+ chin ri Ajaw pa ránima, ma jun achike ndiqꞌato+ richin chin ndukꞌoxomaj ri ndirajoꞌ ri Dios. 18 Y romariꞌ, roj ri qataqin ri Ajaw, maneq chik kꞌul tzꞌapiyon qawech,+ y ndiqatzꞌet rijaꞌ achel pa jun espejo apeꞌ ndiyikꞌan ruqꞌij, y qꞌij-qꞌij ndijalatej
         ri qakꞌaslen chin nderubꞌanaꞌ achel rukꞌaslen rijaꞌ, y riꞌ roma ri samaj ndubꞌen ri
         Ajaw pa qakꞌaslen, y ri Ajaw riꞌ, ja ri Espíritu.

Ri ru-luz ri Dios ndiyikꞌan pa qánima41 Romariꞌ, roj roma rujoyowan qawech ri Dios, ma ndiqamalij ta qa qakꞌuꞌx chupan ri
         samaj ruyoꞌon rijaꞌ chiqaqꞌaꞌ. 2 Pa rukꞌexel chi ndiqamalij qa qakꞌuꞌx, kin qayoꞌon pa qánima chi ma jumbꞌey ndiqabꞌen
         jun achike chilaqꞌel ri ndukꞌen pe kꞌix chaqe, ma ngojchꞌakatin ta y ma ndiqajel ta+ rubꞌeyal ri rutzij ri Dios ri ndiqatzijoj. Ri Dios retaman chi ri ndiqabꞌen, ja ri
         ndiqaqꞌalajrisaj ri qetzij chake konojel kiwech wineq, achike na chi nojibꞌel kichajin.
         Keriꞌ ndiqabꞌen roma ndiqajoꞌ chi konojel ndikinaꞌ pa kánima chi ja ri qetzij ngojtajin
         chubꞌixik. 3 Pero si ri utzulej teq tzij chin kolotajik ri ndiqatzijoj ma ndikꞌoxomex ta,+ ri ma ngekꞌoxoman ta richin, ja ri ebꞌaneq chupan ri bꞌey chin ma ngekolotej ta.
         4 Porque ja ri itzel ri rajawal+ ri rochꞌulew, tzꞌapiyon kinoꞌoj, chin ma tikitzꞌet+ ri luz nduyaꞌ ri utzulej teq tzij chin kolotajik, utzulej teq tzij ri ngekꞌutu ri
         nimalej ruqꞌij ri Cristo, ri achoq ikꞌin nditzꞌetetej achike qitz runoꞌoj ri Dios.
         5 Porque atoq ngeqatijoj ri wineq, ma ja ta ri qakꞌaslen roj ndiqatzijoj. Ri ndiqatzijoj,
         ja ri Jesucristo ri Ajaw pa ruwiꞌ nojel. Roj xa roj ok samajelaꞌ iwichin rix,+ roma ndiqabꞌen rusamaj ri Jesús chiꞌikajal. 6 Porque ri Dios ri kereꞌ xubꞌij: Tiyikꞌiyoꞌ pe luz+ pa qꞌequꞌ, xubꞌen chuqaꞌ chi xyikꞌiyoꞌ pe luz pa qánima,+ chin keriꞌ roj rikꞌin ri luz riꞌ, ndiqayikꞌaj kánima chꞌaqa chik, chin ndiketamaj
         ri nimalej ruqꞌij ri Dios ri ndiyikꞌan chupalej ri Jesucristo.Rikꞌin ri Cristo tiqakuqubꞌaꞌ qakꞌuꞌx chupan ri kꞌayew ngeqaqꞌasaj7 Y re samaj yoꞌon pa qaqꞌaꞌ chin ndiqabꞌen, kin achel jun bꞌeyomal, jakꞌa ri qa-cuerpo
         achoq ikꞌin ndiqabꞌen re samaj reꞌ, xa achel ok jun bꞌambꞌel bꞌanun rikꞌin chꞌabꞌeq,+ chin keriꞌ nditzꞌetetej chi ri nimalej uchuqꞌaꞌ ndiqasamajij, ja ri Dios yoyon pe+ y ma qichin ta roj. 8 Romariꞌ, maske ndumal pe riꞌ kꞌayew chiqij,+ pero xa ngojel chuwech. Janteq ma ndiqil ta achike ndiqabꞌen roma ri kꞌayew ndiqaqꞌasaj,
         pero ma ndiqamalij ta qa qakꞌuꞌx. 9 Roj tzeqlebꞌen chin ndibꞌan itzel chaqe,+ pero ri Dios ma roj ruyoꞌon ta kan qayon, y maske ndiqanaꞌ achel roj torin pa ulew,
         pero ri Dios ma ruyoꞌon ta qꞌij chi kꞌisneq jumul qaqꞌij. 10 Xa apejeꞌ na ngojbꞌa wi, roj royobꞌen ri kamik achel xukꞌulwachij ri Jesús, chin keriꞌ
         ri rukꞌaslen ri Jesús ndiqꞌalajin chuqaꞌ pa qa-cuerpo. 11 Porque ri qakꞌaslen, qꞌij-qꞌij ndiyoꞌox pa ruqꞌaꞌ ri kamik+ roma qataqin ri Jesús, chin keriꞌ rukꞌaslen ri Jesús ndiqꞌalajin chuqaꞌ pa qa-cuerpo
         ri xa ndiken wi e. 12 Qꞌij-qꞌij pa qabꞌey kꞌo ri kamik, pero ri ndiqatzijoj chiwa ndukꞌen pe kꞌaslen ri
         ma ndikꞌis ta.13 Y roma kuqul qakꞌuꞌx rikꞌin ri Dios, ndiqatzijoj ri qataqin pa qánima. Kin achel ndubꞌij
         ri tzꞌibꞌan kan chupan ri rutzij ri Dios: Xinkuqubꞌaꞌ nukꞌuꞌx rikꞌin ri Ajaw y romariꞌ
         xichꞌaꞌa.+ Keriꞌ tzꞌibꞌan kan. 14 Y qetaman chuqaꞌ chi ri xkꞌastajbꞌan e ri Ajaw Jesús chikikajal ri animaꞌiꞌ, más apu
         chiqawech ngojrukꞌastajbꞌaꞌ chuqaꞌ roj, achel xubꞌen chare ri Jesús, y junan iwikꞌin
         ngojrukꞌuaj apeꞌ kꞌo rijaꞌ. 15 Y nojel ri ndiqaqꞌasaj pa qakꞌaslen, ndiqaqꞌasaj chin kꞌo utz ndukꞌen pe chiwa,+ chin keriꞌ qꞌij-qꞌij más santienta wineq ndikil ri ru-favor ri Dios y más kꞌiy matioxinik
         ndukꞌen pe pa kánima y keriꞌ ndikiyaꞌ ruqꞌij ri Dios.16 Romariꞌ, roj ma ndiqamalij ta qa qakꞌuꞌx. Pa rukꞌexel riꞌ, maske ri qa-cuerpo qꞌij-qꞌij
         ndijar qa, ri qánima qꞌij-qꞌij más utz rubꞌanun pe. 17 Porque ri jubꞌaꞌ kꞌayew ndiqaqꞌasaj wokami, ndubꞌen chaqe chi nim qaqꞌij ndeqilaꞌ
         rikꞌin ri Dios, nim qaqꞌij ri ma jumbꞌey xtikꞌis. Y atoq ndiqakꞌoxomaj reꞌ, ndiqanaꞌ
         chi xa jubꞌaꞌ ok+ ri kꞌayew ngeqaqꞌasaj y xa chaꞌanin ngeꞌeqꞌax. 18 Porque roj ma chirij ta ri ngetzꞌetetej bꞌaneq qánima, xa kin chirij ri ma ngetzꞌetetej
         ta,+ porque ri ngetzꞌetetej wokami, kꞌo jun qꞌij ngebꞌekꞌis, pero ri ma ngetzꞌetetej ta,
         riꞌ jumul ngekꞌojeꞌ.

51 Porque si ri aj rochꞌulew qa-cuerpo ndikꞌis ruqꞌij, qetaman chi ri Dios runabꞌan chi
         apu jun aj chikaj qa-cuerpo, jun achoch ri ma ndikꞌis ta ruqꞌij y ma wineq ta ebꞌanayon
         richin.+2 Romariꞌ, ri qánima ndijila,+ ndurayij chi ja yan ta paqiꞌ ndiweqeꞌ rikꞌin ri aj chikaj cuerpo riꞌ. 3 Chin keriꞌ maske xtelesex e re jun aj rochꞌulew achoch reꞌ chirij ri qánima, ma xtitzꞌetetej
         ta chi maneq rutziaq+ roma weqel chik rikꞌin ri aj chikaj achoch riꞌ. 4 Kin qetzij wi chi chupan ri aj rochꞌulew qa-cuerpo, ngojjila y tzꞌan ngojbꞌison, porque
         ma ndiqajoꞌ ta chi ndiken e ri qa-cuerpo y maneq rachoch xtikꞌojeꞌ ri qánima. Ri ndiqajoꞌ,
         ja ta ri ndiweqeꞌ ri qánima rikꞌin ri aj chikaj qachoch, chin keriꞌ ri aj rochꞌulew
         cuerpo ri xa ndiken wi e, ndimuqeꞌ chupan ri kꞌaslen ma ndikꞌis ta.+5 Y ja ri Dios bꞌanayon chi ndiqil ri kꞌakꞌakꞌ rachoch ri qánima riꞌ, y ja rijaꞌ yoyon
         pa qánima ri Espíritu Santo,+ retal chi qetzij kꞌo más nduyaꞌ chaqe.6 Y roma ri Espíritu Santo kꞌo chik pa qánima, jumul kuqul qakꞌuꞌx rikꞌin ri Ajaw chi
         kin nduyaꞌ wi ri kꞌakꞌakꞌ rachoch ri qánima. Y qetaman chi kꞌajani rojkꞌo rikꞌin ri
         Ajaw, porque kꞌa rojkꞌo chupan re aj rochꞌulew qa-cuerpo. 7 Wokami, ma ndiqatzꞌet ta ri Ajaw, pero ri qakꞌaslen ukꞌuan roma rijaꞌ, roma kuqul
         qakꞌuꞌx rikꞌin.+8 Roj kin jumul kuqul qakꞌuꞌx rikꞌin ri Ajaw, y más ndiqarayij+ chi man ta chik rojkꞌo chupan re aj rochꞌulew qa-cuerpo, chin ngojbꞌekꞌojeꞌ apeꞌ
         kꞌo rijaꞌ. 9 Romariꞌ, ndiqatij qaqꞌij ndiqabꞌen ri ndurayij ri Ajaw chin ngojqaꞌ chuwech. Ndiqajoꞌ
         chi ngojqaꞌ chuwech atoq kꞌa kꞌo na ri qánima chupan re aj rochꞌulew qa-cuerpo, y
         atoq ma kꞌo ta chik chupan chuqaꞌ. 10 Porque roj qonojel, kꞌo jun qꞌij ngojbꞌeqaqa chuwech ri Cristo apeꞌ nduqꞌet tzij,
         chin ndiyoꞌox rukꞌexel chaqe chiqajununal ri xqabꞌen+ pa qakꞌaslen chupan ri aj rochꞌulew qa-cuerpo. Y kin achel ri utz o ma utz ta xqabꞌen,
         keriꞌ rukꞌexel ndiyoꞌox chaqe.Ri achike modo ri wineq ndikil uxlanen rikꞌin ri Dios11 Y roma qetaman chi ri Ajaw jun qꞌij más chiqawech apu nduqꞌet tzij pa qawiꞌ, roj qaxibꞌin
         qiꞌ chuwech, ndiqatij qaqꞌij ndiqabꞌij chake konojel wineq chi tikitaqij rijaꞌ. Ri
         Dios kin retaman wi qanoꞌoj, y ndiqarayij chi rix chuqaꞌ pa ruchojmil ta kꞌa ngixnojin
         chiqij. 12 Atoq ndiqabꞌij reꞌ, ma tinojij chi jumbꞌey chik qatzꞌamon rubꞌixik chi kin roj utz
         chin ndikꞌen apu qawech.+ Ndiqabꞌij kereꞌ roma ndiqajoꞌ ndiqayaꞌ chiwa jun roma chin ndikikot iwánima qoma,
         chin keriꞌ ngixtiker nditzolij ruwech kitzij ri tijonelaꞌ ri ndikajoꞌ ngeqꞌalajin
         chi kin achel ta kikꞌuan jun utz kꞌaslen, pero ri kánima ma chꞌajchꞌaj ta. 13 Porque si kꞌo ngojkitzꞌet achel ta ngojchꞌujuyaj,+ riꞌ kin chin ndiqayaꞌ ruqꞌij ri Dios, pero si ngojtzꞌetetej chi pa ruchojmil ndiqabꞌen
         rusamaj ri Dios, riꞌ kin chin ndukꞌen pe utz chiwa rix. 14 Y keriꞌ ndiqabꞌen roma ja ri ajowabꞌel chin ri Cristo ukꞌuayon qichin, porque kin
         qetaman chi ri rukamik ri Cristo xutaj qamak roj qonojel, y keriꞌ roj qonojel xojken
         yan chuwech ri castigo ndukꞌen pe ri mak. 15 Ri Cristo xken qoma roj qonojel,+ chin keriꞌ roj ri kꞌo qakꞌaslen rikꞌin rijaꞌ, ma ndiqabꞌen ta chik ri xe ndiqaꞌ chiqawech,
         xa kin ndiqakꞌuaj ri kꞌaslen ri ndiqaꞌ chuwech rijaꞌ ri xken y xkꞌastajbꞌex pe chikikajal
         ri animaꞌiꞌ chin ndukꞌen pe utz chaqe.16 Romariꞌ, ri achike ndiqanojij pa ruwiꞌ jun wineq, ma junan chi ta rikꞌin ri ndikinojij
         ri wineq ma kitaqin ta ri Dios, porque qetaman chi ri Cristo kin ngerajoꞌ wi konojel
         wineq. Y si roj atoq kꞌajani tiqataqij ri Cristo, kin xojnojin pa ruwiꞌ ri Cristo
         achel ndikinojij ri wineq ma kitaqin ta rijaꞌ, wokami ma keriꞌ chi ta ri ndiqanojij.
         17 Romariꞌ, ri xe jun rubꞌanun rikꞌin ri Ajaw Jesucristo, jun kꞌakꞌakꞌ wineq bꞌanun chare
         roma ri Dios. Ri ojer rukꞌaslen xkanej kan, y wokami kin kꞌakꞌakꞌ yan chik ri rukꞌaslen.+18 Y nojel ri jalatajneq pa qakꞌaslen, pataneq rikꞌin ri Dios roma rukamik ri Cristo
         cho cruz. Ri Dios xrelesaj ri mak jachayon qawech rikꞌin rijaꞌ,+ y xukꞌen apu qawech, y ja rijaꞌ ri xyoꞌon pa qaqꞌaꞌ chi ndiqayaꞌ rutzijol ri achike
         modo ri wineq ndelesex chuqaꞌ ri mak jachayon kiwech rikꞌin rijaꞌ. 19 Reꞌ ndubꞌij tzij, chi atoq xken ri Cristo, ja kamik riꞌ xukusaj ri Dios chin xrelesaj
         ri mak jachayon qawech roj wineq rikꞌin rijaꞌ, y ma xuyaꞌ chi ta pa cuenta+ ri mak qabꞌanun chin xukꞌen apu qawech. Y pa qaqꞌaꞌ roj xuyaꞌ chi ndiqayaꞌ rutzijol
         ri achike xubꞌen ri Dios chin keriꞌ ndelesex chuqaꞌ ri mak jachayon kiwech ri wineq
         rikꞌin rijaꞌ. 20 Romariꞌ, roj taqon pa rubꞌiꞌ ri Cristo chin ngojchꞌaꞌa chake konojel wineq, y atoq
         ngojchꞌaꞌa chake, kin achel ja ta ri Dios ri ndibꞌochiꞌin ri kánima+ chin kejel apu rikꞌin rijaꞌ, chin keriꞌ pa rubꞌiꞌ ri Cristo ndelesex e ri kimak jachayon
         kiwech rikꞌin ri Dios y ndikꞌan apu kiwech roma rijaꞌ. 21 Nixta jun rumak xubꞌen ri Cristo, pero qoma roj ri Dios xubꞌen chare chi ja rijaꞌ
         xeqalen ri qamak,+ chin keriꞌ roj ri xe jun qabꞌanun rikꞌin ri Cristo, nojel ri qamak eqabꞌanaloꞌon
         ma ndiqeqalej chi ta chuwech.+

61 Romariꞌ, roj ri junan ngojsamej+ pa rusamaj ri Dios, ngixqapixabꞌaj: Ma tibꞌen chare ri ru-favor ri Dios ri rusipan
         chiwa achel maneq ta reqalen keriꞌ. 2 Porque ri Dios chupan ri rutzij tzꞌibꞌan kan kereꞌ ndubꞌij:Atoq xuqaqa ruqꞌijul chin nijoyowaj kiwech ri wineq, xatinwakꞌaxaj,Y atoq xuqaqa ruqꞌijul chin ri kolotajik, xatinkal.+Keriꞌ ndubꞌij.Y wokami xuqaqa ruqꞌijul chin ndijoyowex kiwech ri wineq roma ri Dios. ¡Ja qꞌij reꞌ
         chin ri kolotajik nduyaꞌ rijaꞌ!Ri kꞌayew ngeruqꞌasaj ri Pablo roma rusamaj ri Dios3 Roj ndiqatij qaqꞌij chi ndiqabꞌen nojel pa ruchojmil, chin keriꞌ ma romak ta jun ma
         utz ta xtiqabꞌen, ekꞌo wineq xtikiyaꞌ kan ri Ajaw, y romariꞌ xtiyoqꞌotej ri samaj
         ndiqabꞌen pa rubꞌiꞌ. 4 Pa rukꞌexel riꞌ, ndiqatij qaqꞌij chi nditzꞌetetej pa qakꞌaslen chi qetzij roj rusamajelaꞌ+ ri Dios rikꞌin nojel ri ndiqabꞌen. Qakochꞌon ri qꞌaxomal ndiqaqꞌasaj pa kiqꞌaꞌ ri
         wineq, qakochꞌon atoq maneq ndutzꞌen qaqꞌaꞌ, qakochꞌon ri kꞌayew qaqꞌasan pe, 5 qakochꞌon qaroqik,+ qakochꞌon atoq xojyoꞌox pa cheꞌ, qakochꞌon atoq santienta wineq xeyakatej chiqij,
         qakosisan qiꞌ pa samaj y qakochꞌon, qakochꞌon chi ma roj warneq ta, y qakochꞌon wayijal.
         6 Qatijon chuqaꞌ qaqꞌij chi titzꞌetetej chi roj rusamajelaꞌ ri Dios rikꞌin chꞌajchꞌaj
         chi kꞌaslen qakꞌuan, rikꞌin qetaman rubꞌeyal ri qetzij, rikꞌin qakochꞌon ri kibꞌanun
         ri wineq chaqe, rikꞌin rupoqonaxik kiwech ri wineq ngeqabꞌen, rikꞌin chuqaꞌ chi ukꞌuan
         qakꞌaslen roma ri Espíritu Santo, rikꞌin ri ngojojowan, 7 rikꞌin ndiqatzijoj ri qetzij y rikꞌin ndiqꞌalajin ruchuqꞌaꞌ ri Dios qikꞌin.+ Ndiqakusaj ri chojmilej qakꞌaslen ruyoꞌon ri Dios chin ndiqakowij qiꞌ chubꞌanik ri
         rusamaj, y chin chuqaꞌ ndiqatoꞌ qiꞌ chikiwech ri ngeyakatej chiqij. 8 Janteq ndibꞌiloꞌox tzij chiqapalej y janteq ndinimrisex qabꞌiꞌ, y kꞌo chuqaꞌ utz y
         ma utz ta qatzijol ndibꞌan, y maske jumul ndiqabꞌij ri qetzij, ndibꞌix chiqij chi
         roj chꞌakatinelaꞌ. 9 Ndibꞌan chaqe chi ma etaman ta qawech, xu xa etaman wi. Achel ja ta ngojken keriꞌ,
         pero kꞌa roj kꞌes. Roj bꞌanun castigar, pero ma roj kamineq ta pa ruqꞌaꞌ ri castigo.+10 Roj yoꞌon chi bꞌis, pero jumul ngojkikot,+ maneq ok qachajin, pero qabꞌanun chake ekꞌiy chi xbꞌeyomer kikꞌaslen rikꞌin ri rutzij
         ri Dios,+ y achel maneq ndutzꞌen qaqꞌaꞌ, pero nojel qichin roj.11 Hermanos aj Corinto, roj nixta jun achike qewan ta chiwech, ri man ta qabꞌiꞌin chiwa,
         xa kin qajaqon ri qánima chiwech. 12 ¡Rix aj Corinto! Kin rix tikil pa qánima,+ pero roj ma rojkꞌo ta pa iwánima rix. 13 Romariꞌ, riyin ri yin achel tataꞌatz pa iwiꞌ,+ nikꞌutuj chiwa chi tijaqaꞌ ri iwánima chuwa, achel nubꞌanun riyin chiwa rix.Ma tixim iwiꞌ kikꞌin ri ma kitaqin ta ri Dios14 Rix ri itaqin chik ri Ajaw, ma tixim iwiꞌ+ kikꞌin ri ma kitaqin ta. Porque ri chojmilej kꞌaslen, ma chaj ta ndukꞌuaj riꞌ rikꞌin
         ri ma chojmilej ta kꞌaslen. Keriꞌ chuqaꞌ ri yikꞌan kikꞌaslen roma ri Dios, ma chaj
         ta ndikikꞌuaj kiꞌ kikꞌin ri kꞌa ekꞌo pa qꞌequꞌ. 15 Keriꞌ chuqaꞌ ma ndikikꞌuaj ta kiꞌ ri Cristo rikꞌin ri itzel ri rubꞌiniꞌan chuqaꞌ Belial,* y ma junan ta ránima jun ri rutaqin ri Ajaw rikꞌin jun ri ma rutaqin ta. 16 Keriꞌ chuqaꞌ roj ri ndiqayaꞌ ruqꞌij ri Dios, roj rachoch ri Kꞌaslik Dios, y romariꞌ
         ma utz ta chi ndiqakꞌuaj qiꞌ kikꞌin ri ndikiyaꞌ kiqꞌij tiox, achel xubꞌij ri Dios
         chupan ri rutzij tzꞌibꞌan kan:Ri yin kitaqin, nibꞌen wachoch chare ri kánima y ngikꞌojeꞌ chikikajal,Riyin nginok ki-Dios,+Y rejeꞌ ngeꞌok nutinamit.17 Romariꞌ, ri Ajaw ndubꞌij chuqaꞌ:Kixel pe chikikajal ri ma enutinamit ta y tijachaꞌ e iwiꞌ kikꞌin,+Ma titzꞌen jun achike ri ndichꞌabꞌaqrisan ri ikꞌaslen,Y riyin nikꞌen apu iwech,18 Y kin xkinok Tataꞌaj pa iwiꞌ,Y rix ngixok nukꞌajol y numiꞌal.+Keriꞌ ndubꞌij ri Ajaw ri kꞌo nojel uchuqꞌaꞌ pa ruqꞌaꞌ.

71 Y roma keriꞌ rusujun ri Dios chi nduyaꞌ, rix hermanos aj Corinto ri tzꞌan ngixqajoꞌ,
         ndiqabꞌij chiwa chi tiqachꞌajchꞌojrisaj qiꞌ,+ tiqabꞌanaꞌ cuenta ri qa-cuerpo y ri qa-espíritu chuwech ri ndichꞌabꞌaqrisan kichin.
         Qꞌij-qꞌij más loqꞌolej tiqabꞌanaꞌ chare ri qakꞌaslen chuwech ri Dios rikꞌin ri ndiqanimaj
         rutzij.Ri apóstol Pablo ndikikot koma ri aj Corinto2 ¡Tijaqaꞌ ri iwánima chaqe! Ma jun chiꞌikajal rix ri achoq chare qabꞌanun ri ma pa
         rubꞌeyal ta, ma jun ri qataqchiꞌin chin ndubꞌen ri ma pa rubꞌeyal ta, y ma jun chuqaꞌ
         qachꞌakatin.+3 Atoq keriꞌ nibꞌij chiwa, ma chin ta niwelesaj chiꞌipalej ri ibꞌanun, porque nubꞌiꞌin
         chik chiwa chi jumul rixkꞌo pa wánima, y nixta ri kꞌaslen nixta ri kamik xtibꞌanun
         chi man ta xkixkꞌojeꞌ pa wánima.+4 Nojel ri ndunaꞌ ri wánima chiwij, ma niwewaj ta chiwech, nojel nibꞌij chiwa, y nim
         ninaꞌ chare iwoma rix. Chupan nojel ri kꞌayew niqꞌasaj, ri Dios nduyaꞌ ruchuqꞌaꞌ wánima+ y santienta ngikikot.5 Keriꞌ nibꞌij chiwa, porque atoq xojbꞌeqaqa pa rochꞌulew Macedonia, ma jun uxlanen
         xqil.+ Pa rukꞌexel riꞌ, xa xqil nojel ruwech kꞌayew roma xeyakatej oyowal chiqij y pa qánima
         tzꞌan xibꞌriꞌil xqanaꞌ. 6 Pero ri Dios ri ndiyoꞌon kuchuqꞌaꞌ ri poyineq kánima, xuyaꞌ ruchuqꞌaꞌ qánima roj,+ roma xuqaqa ri Tito chireꞌ qikꞌin. 7 Y ma xe ta roma xuqaqa ri Tito xikikot, xa kin roma chuqaꞌ kꞌo ruchuqꞌaꞌ ránima xuqaqa
         y reꞌ roma ri ngixtajin rikꞌin rix, y xubꞌij chuqaꞌ chaqe chi rix santienta ndiwojoꞌ
         nditzꞌet qawech, chi xinaꞌ bꞌis roma ri xbꞌanatej chiꞌikajal, y chi nditij iqꞌij ndibꞌen
         ri nubꞌiꞌin e chiwa, y roma nojel reꞌ más xikikot.8 Porque maske ri wuj ri xintzꞌibꞌaj e xukꞌen pe bꞌis+ chiwa, ma ndiqꞌaxa ta chuwa chi xintzꞌibꞌaj e. Nabꞌey xqꞌaxa wi jubꞌaꞌ chuwa porque
         xinwetamaj chi ri wuj riꞌ xukꞌen pe bꞌis chiwa, pero ri bꞌis riꞌ ma xlayaj ta pa iwánima.
         9 Wokami ngikikot, pero ma roma ta chi xixbꞌison, xa kin roma chi ri bꞌis riꞌ xubꞌen
         chiwa chi xijel inoꞌoj y xtzolij pe iwánima rikꞌin ri Dios. Ri bꞌis ri xinaꞌ rix,
         ja ri Dios xyoꞌon qꞌij chi xiqꞌasaj, y rikꞌin ri keriꞌ xbꞌanatej, kꞌo cheꞌel ndiqabꞌij
         chi roj ma jun itzel xqabꞌen chiwa. 10 Ri bꞌis riꞌ, ndubꞌen chare jun wineq chi nduyaꞌ kan ri mak y nduyaꞌ ránima rikꞌin
         ri Dios+ chin ndikolotej. Y ri ndiqꞌasan ri bꞌis riꞌ, ma nditunan ta. Pero ri bꞌis ndikil
         ri wineq roma bꞌaneq kánima chirij ri rayinik ekꞌo chochꞌulew, xa pa kamik ngerukꞌuaj.
         11 ¡Tiyaꞌ cuenta chare ri jarupeꞌ utz xukꞌen pe chiwa ri bꞌis ri xuyaꞌ qꞌij ri Dios chi
         xiqꞌasaj! Xubꞌen chi xichojmirisaj ri ma utz ta xbꞌanatej chiꞌikajal, chi xikꞌut chi
         ma ja ta rix ri kꞌo imak rikꞌin ri xbꞌanatej, chi ma xqaꞌ ta chiwech ri xbꞌanatej,
         chi xixibꞌij qa iwiꞌ. Xubꞌen chuqaꞌ chi xiwojoꞌ xinitzꞌet, chi ma xixkꞌojeꞌ ta chupan
         ri xbꞌanatej, y chi xiyaꞌ castigo chare ri xbꞌanun mak chin xkꞌaj ruwech. Y rikꞌin
         ri keriꞌ xibꞌen, xixqꞌalajin chi rix maneq imak rikꞌin ri xbꞌanatej chiꞌikajal. 12 Atoq xintzꞌibꞌaj e ri wuj riꞌ, ma xe ta roma ri xbꞌanun ri mak, nixta xe roma ri xbꞌan
         itzel chare xintzꞌibꞌaj e. Xintzꞌibꞌaj e, chin ndiyaꞌ cuenta+ chare ri janipeꞌ ndinimaj ri uchuqꞌaꞌ ruyoꞌon ri Dios pa qaqꞌaꞌ roj.13 Y roma nditij iqꞌij chin ndichojmirisaj ri xbꞌanatej chiꞌikajal, xubꞌen chaqe chi
         xkꞌojeꞌ más ruchuqꞌaꞌ qánima.Pero pa ruwiꞌ riꞌ, más xojkikot roma xqatzꞌet chi ri hermano Tito ndikikot ránima
         roma ri rubꞌanun ri ikꞌaslen.+14 Riyin nubꞌiꞌin e chare ri Tito chi utz inoꞌoj,+ y rix ma xiniyaꞌ ta chi kꞌix. Pa rukꞌexel chi keriꞌ, xqꞌalajin chi qetzij nojel ri
         xinbꞌij e chiwij chare ri Tito, y qetzij chuqaꞌ nojel ri nubꞌiꞌin e chiwa. 15 Y rijaꞌ más ngixrajoꞌ kami, atoq ndukꞌuxlaꞌaj chi xinimaj rutzij, y hasta ixibꞌin
         iwiꞌ y ngixbꞌarbꞌot chuwech ri Dios xikꞌen apu ruwech. 16 ¡Kin ngikikot, porque kuqul nukꞌuꞌx+ chi rix ndibꞌen nojel ri nibꞌij chiwa!

Ri ofrenda chin kitoꞌik ri ndikiqꞌasaj kꞌayew81 Wokami hermanos, ndiqajoꞌ chi rix ndiyaꞌ cuenta chare ri samaj ndubꞌen ri ru-favor
         ri Dios pa kiwiꞌ ri ralkꞌuaꞌl ekꞌo pa rochꞌulew Macedonia,+ ri ndikimal kiꞌ pa rubꞌiꞌ pa teq kitinamit. 2 Rejeꞌ maske ngetojtobꞌex rikꞌin ri nimalej kꞌayew ndikiqꞌasaj, santienta ngekikot,
         y maske maneq ok kichajin,+ kꞌiy ki-ofrenda xkiyaꞌ, kin achel ta ebꞌeyomaꞌ keriꞌ. 3 Riyin kin qetzij nibꞌij chikij chi rejeꞌ rikꞌin nojel kánima xkiyaꞌ ri janipeꞌ xetiker,
         y kin kꞌa xqꞌax más chuwech ri janipeꞌ xetiker xkiyaꞌ, roma keriꞌ xalex pa kánima.
         4 Tzꞌan chi kamelal xkikꞌutuj chaqe chin tiqayaꞌ qꞌij chake chi ngetoꞌon rikꞌin ri ofrenda+ ndiqamal chin ndeqayaꞌ chake ri loqꞌolej ralkꞌuaꞌl ri Dios ri ndikꞌatzin kitoꞌik
         pa tinamit Jerusalén. 5 Y kin xkibꞌen más chuwech ri qoyobꞌen roj chi ndikibꞌen. Porque nabꞌey xkiyaꞌ kikꞌaslen
         pa ruqꞌaꞌ ri Ajaw, y kꞌateriꞌ xkiyaꞌ ri kikꞌaslen chubꞌanik ri ndiqabꞌij roj, roma
         xkinaꞌ chi jariꞌ rurayibꞌel+ ri Ajaw. 6 Y romariꞌ, xqakꞌutuj kamelal chare ri Tito+ chi terukꞌisaꞌ rumolik ri ofrenda ri rutzꞌukun kan rumolik chiꞌikajal. Ri ofrenda
         riꞌ ndukꞌut chi rix ngixojowan rikꞌin nojel iwánima. 7 Santienta kꞌiyineq pa ikꞌaslen ri ru-favor+ ri Dios, keriꞌ chuqaꞌ jabꞌel kuqul ikꞌuꞌx rikꞌin rijaꞌ, jabꞌel etamabꞌel kꞌo iwikꞌin,
         y jabꞌel rubꞌixik ndibꞌen ri etamabꞌel+ riꞌ, jabꞌel nditij iqꞌij ndibꞌen ri ndiqaꞌ chuwech ri Dios y jabꞌel ngixojowan achel
         xiwetamaj qikꞌin. Nibꞌij chiwa chi achel kꞌiyineq nojel reꞌ pa ikꞌaslen, keriꞌ chuqaꞌ
         jabꞌel kixtoꞌon rikꞌin re ofrenda reꞌ.8 Riyin ma nibꞌij ta chiwa chi por fuerza keriꞌ tibꞌanaꞌ,+ xaxe niwojoꞌ niwetamaj ri janipeꞌ ngixojowan, y romariꞌ nikꞌuxlaꞌaj chiwa ri janipeꞌ
         kitijon kiqꞌij ri chꞌaqa chik ri xetoꞌon yan. 9 Porque rix iwetaman ri favor ruyoꞌon ri Qajaw Jesucristo, chi roma rujoyowaxik iwech,
         rijaꞌ maske kin pa ruqꞌaꞌ kꞌo nojel, xuꞌok achel jun ri maneq ok ruchajin+ chochꞌulew, y roma ri keriꞌ xurubꞌanaꞌ, rix xiwil ri bꞌeyomal chin chikaj.10 Wokami nibꞌij chiwa ri ninojij riyin pa ruwiꞌ ri ofrenda ndimal, porque riꞌ kin kꞌo
         utz ndukꞌen pe chiwa.+ Rix xe junabꞌir+ ma xe ta xiwojoꞌ xiyaꞌ, xa kin rikꞌin nojel iwánima xitzꞌuk rumolik. 11 Wokami rikꞌin nojel iwánima tikꞌisaꞌ rumolik ri ofrenda, chin keriꞌ achel xitzꞌuk
         pe rumolik, keriꞌ nditzꞌaqatisaj rumolik achel xiyaꞌ pa iwánima nabꞌey. 12 Porque si jun rikꞌin nojel ránima nduyaꞌ jun ofrenda, ri Dios kin ndukꞌen apu ri janipeꞌ
         nditiker nduyaꞌ,+ porque ri Dios ma ndukꞌutuj ta chi tuyaꞌ ri xa ma nditiker ta nduyaꞌ.13 Porque ri ofrenda ndiyaꞌ, ma chin ta ngebꞌeyomer chꞌaqa chik y rix maneq ta xtikusaj
         chin ndiqꞌasaj ri ikꞌaslen, xa kin chin kꞌo qikꞌin ri ndikꞌatzin chaqe chiqajununal.
         14 Chupan teq re qꞌij reꞌ, rix kꞌiy achike ichajin chin ngixtiker ngeꞌitoꞌ ri ndikiqꞌasaj
         kꞌayew. Jun chik qꞌij atoq rix xtiqꞌasaj kꞌayew, ja yan chik rejeꞌ xkixkitoꞌ rikꞌin
         ri xtikꞌatzin chiwa, y keriꞌ qonojel ndiqatolaꞌ qiꞌ rikꞌin ri ndikꞌatzin chaqe chiqajununal.
         15 Achel ndubꞌij chupan ri rutzij ri Dios tzꞌibꞌan kan: Ri kꞌiy xkimal, maneq xkiyek
         kan, y ri jubꞌaꞌ ok xkimal, ma xchꞌumuyaj+ ta kipan. Keriꞌ tzꞌibꞌan kan.Ri Tito nditaq e junan kikꞌin chꞌaqa chik pa tinamit Corinto16 Pero matiox chare ri Dios chi xubꞌen chare ránima ri Tito chi tzꞌan ndirajoꞌ ngixrutoꞌ,
         achel ri wánima yin. 17 Porque atoq xinkꞌutuj kamelal chare chin ngixbꞌerutzꞌetaꞌ, tzꞌan xqaꞌ chuwech chi
         ndibꞌa, y kin rikꞌin nojel ránima ngixbꞌerutzꞌetaꞌ.18 Y chirij ri Tito, ndiqateq e ri jun hermano+ ri kin etaman ruwech koma ri ndikimal kiꞌ pa rubꞌiꞌ ri Ajaw pa teq kitinamit, roma
         jabꞌel samajneq chutzijoxik ri utzulej teq tzij chin kolotajik. 19 Y ma xe ta etaman ruwech, xa kin xchaꞌox+ chuqaꞌ koma ri ndikimal kiꞌ pa rubꞌiꞌ ri Ajaw chin ndibꞌa chiqij atoq ndiril qꞌij
         chin ndeqajachaꞌ ri méra molon chin ndiyoꞌox chake ri hermanos ri ndikiqꞌasaj kꞌayew.
         Y atoq ndeqajachaꞌ ri ofrenda riꞌ, kin chin nimalej ruqꞌij ri Ajaw, y keriꞌ chuqaꞌ
         nditzꞌetetej chi qetzij ndiqajoꞌ ngojtoꞌon. 20 Ndibꞌa chiqij, chin nixta jun xtitzꞌuku tzij chiqij+ roma rujachik ri ofrenda, porque ri ofrenda kin kꞌiy. 21 Y rikꞌin ri keriꞌ ndiqabꞌen, kin ndiqatij qaqꞌij ndiqabꞌen nojel pa ruchojmil, ma
         xe ta chuwech ri Ajaw, xa kin chikiwech chuqaꞌ konojel+ wineq.22 Chikij ri ekaꞌiꞌ hermanos riꞌ, ndiqateq e jun chik hermano. Ri hermano riꞌ kꞌiy mul
         qatzꞌeton chi rikꞌin nojel ránima ndubꞌen jalajaj rusamaj ri Ajaw. Y wokami más rikꞌin
         nojel ránima ndirajoꞌ ndibꞌa iwikꞌin, roma kuqul rukꞌuꞌx chi kin utz inoꞌoj ndikꞌen
         apu ruwech. 23 Pa ruwiꞌ ri Tito nikꞌuxlaꞌaj chiwa chi rijaꞌ jun wachibꞌil+ ri junan ndiqabꞌen rusamaj ri Ajaw chiꞌikajal. Pa kiwiꞌ ri ekaꞌiꞌ chik, nibꞌij chi
         rejeꞌ etaqon e koma ri hermanos ri ndikimal kiꞌ pa rubꞌiꞌ ri Ajaw, y kin ndiyoꞌox
         ruqꞌij ri Cristo roma ri utzulej kꞌaslen kikꞌuan. 24 Roma kꞌa riꞌ, keꞌiwojoꞌ ri eꞌoxiꞌ hermanos riꞌ, chin keriꞌ ndiqꞌalajin chikiwech ri
         hermanos ri ndikimal kiꞌ pa rubꞌiꞌ ri Ajaw pa jalajaj teq kitinamit, chi ma xe ta
         ngixojowan, xa kin qetzij chuqaꞌ ri qabꞌiꞌin chiwij chi jabꞌel ikuqubꞌan ikꞌuꞌx rikꞌin
         ri Dios.

91 Pa ruwiꞌ ri ofrenda chin kitoꞌik ri loqꞌolej teq ralkꞌuaꞌl ri Dios,+ ma ndikꞌatzin ta nitzꞌibꞌaj e más chiwa. 2 Keriꞌ nibꞌij roma wetaman ri utzulej iwánima chi ndiwojoꞌ ngixtoꞌon, y kin ngikikot
         nibꞌij chake ri hermanos aj rochꞌulew Macedonia chi rix ri aj rochꞌulew Acaya kin
         xe junabꞌir+ xiwojoꞌ xixtoꞌon. Y roma ri keriꞌ xiwojoꞌ xibꞌen, santienta aj rochꞌulew Macedonia
         xkajoꞌ chuqaꞌ xetoꞌon. 3 Pero maske wetaman chi kin utz iwánima, ngenteq e ri Tito y ri ekaꞌiꞌ chik hermanos
         chin ngixkitoꞌ chi ndibꞌen rukꞌojlen nojel chin ndiyaꞌ ri ofrenda riꞌ. Ma kꞌateꞌ xtibꞌanatej
         chi maneq xkꞌatzin wi chi xikikot iwoma+ atoq xinbꞌij chake ri aj rochꞌulew Macedonia chi ndiwojoꞌ ngixtoꞌon. 4 Ma kꞌateꞌ xkebꞌa jujun aj Macedonia chuwij, y xtekilaꞌ chi kꞌajani timal ri ofrenda,
         y si keriꞌ, xa kꞌix ndukꞌen pe chaqe, aunque ri kꞌix riꞌ más iwichin rix. 5 Romariꞌ, xinnaꞌ chi xkꞌatzin xinkꞌutuj kamelal chake ri hermanos chi nabꞌey kebꞌa
         apeꞌ rixkꞌo rix chin ndekikꞌisaꞌ rumolik ri ofrenda ri xe junabꞌir ibꞌiꞌin chi ndiyaꞌ.
         Y keriꞌ ndiqꞌalajin chi ri ma jubꞌaꞌ ta ok ofrenda ri ndiyaꞌ, pa iwánima rix xalex
         pe, y ma roma ta ja roj ngojkꞌutun chiwa.Ri Dios kin nduyaꞌ rajel-rukꞌexel ri ofrenda ndikiyaꞌ ri aj Corinto6 Tikꞌuxlaꞌaj re nibꞌij chiwa: Jun tikonel ri jubꞌaꞌ ok semilla ndutik, jubꞌaꞌ ok chuqaꞌ
         ruwech tikoꞌ ndumal. Ri santienta semilla ndutik, santienta+ chuqaꞌ ruwech tikoꞌ ndumal. 7 Chiꞌijununal tiyaꞌ ri janipeꞌ ndalex pa iwánima+ chin ndiyaꞌ. Ma kaꞌiꞌ ikꞌuꞌx tiyaꞌ, nixta xe roma ndikꞌutux chiwa tiyaꞌ. Porque ri
         Dios ndiqaꞌ chuwech ri ndikikot ránima nduyaꞌ ri ru-ofrenda. 8 Y ri Dios kin kꞌo ruchuqꞌaꞌ chin ndubꞌen chi ndikꞌiyer+ nojel ruwech favor pa iwiꞌ, chin keriꞌ jumul ndikꞌojeꞌ iwikꞌin nojel ri ndikꞌatzin
         chiwa y hasta más chuwech ri ndikꞌatzin chiwa, chin ngixtiker ngeꞌitoꞌ chꞌaqa chik
         rikꞌin nojel ruwech favor. 9 Achel ndubꞌij ri tzꞌibꞌan kan pa ruchꞌabꞌel ri Dios, pa ruwiꞌ jun ri chojmilej rukꞌaslen:Rijaꞌ kꞌo xuyaꞌ chake ri maneq ok kichajin,Y ri favor ndubꞌen, kin chin jumul ndikꞌojeꞌ.+Keriꞌ tzꞌibꞌan kan.10 Ri Dios ri ndiyoꞌon ri semilla chare ri tikonel, y ri ruway chin ndiwaꞌ, kin xtubꞌen
         chi ndikꞌiyer ri janipeꞌ kꞌo iwikꞌin chin ngixtoꞌon y xtubꞌen chuqaꞌ chi ndikꞌiyer
         ri janipeꞌ utz ndukꞌen pe ri toꞌonik ndiyaꞌ.+11 Y keriꞌ ndikꞌiyer ri kꞌo iwikꞌin, chin keriꞌ más ngixtoꞌon rikꞌin nojel iwánima. Y
         ri ofrenda nditeq rix ri ndiqakꞌuaj roj, ndukꞌen pe matioxinik+ chare ri Dios. 12 Porque atoq ndiqakꞌuaj ri toꞌonik riꞌ, ma xe ta ngeqatoꞌ ri loqꞌolej teq ralkꞌuaꞌl
         ri Dios rikꞌin ri ndikꞌatzin chake, xa kin ndubꞌen chuqaꞌ chi santienta ngematioxin
         chare ri Dios.+13 Y rejeꞌ kin xtikiyaꞌ ruqꞌij ri Dios,+ porque re toꞌonik reꞌ nduqꞌalajrisaj chi rix kin ndibꞌen ri ndubꞌij ri utzulej rutzij
         ri Cristo ri ndiyoꞌon kolotajik ri kuqul ikꞌuꞌx rikꞌin. Rejeꞌ chuqaꞌ xtikiyaꞌ ruqꞌij
         ri Dios roma ndikitzꞌet chi rix santienta toꞌonik ndiyaꞌ chake rejeꞌ y chake konojel.
         14 Y roma tzꞌan xkixkajoꞌ, kin xtikibꞌen orar pa i-cuenta, porque ndikitzꞌet chi ri Dios
         santienta favor ruyoꞌon pa iwiꞌ. 15 ¡Matiox chare ri Dios roma ri nimalej sipanik ruyoꞌon chaqe, sipanik ri ma ndiqil
         ta rubꞌixik rikꞌin aj rochꞌulew tzij!

Ri Pablo ndutoꞌ riꞌ chikiwech ri ngechꞌaꞌa chirij101 Riyin Pablo, rikꞌin ri loqꞌ ránima y jabꞌel runoꞌoj ri Cristo,+ kꞌo nukamelal niwojoꞌ nikꞌutuj chiwa, porque ekꞌo jujun chiꞌikajal ri ndikibꞌilaꞌ
         chi atoq yinkꞌo apu chiꞌikajal, xa niqasaj wiꞌ, pero atoq ma yinkꞌo ta chiꞌikajal,
         nim ninaꞌ chare. 2 Ri kamelal nikꞌutuj chiwa jareꞌ: Tibꞌanaꞌ apu ruchojmil nojel ri bꞌanatajneq chiꞌikajal,
         chin keriꞌ atoq ngixbꞌentzꞌetaꞌ, ma ndikꞌatzin ta chi ngenkusaj kaw teq tzij,+ achel nuyoꞌon pa wánima chi nikusaj chikij jujun chiꞌikajal ri ngebꞌiꞌin chi ri ndiqabꞌen
         roj xa ja ri qarayibꞌel y ma ja ta ri rurayibꞌel ri Ajaw. 3 Qetzij wi chi xa roj aj rochꞌulew, pero ma ja ta ri aj rochꞌulew nojibꞌel ri ndiqakusaj
         chin ndiqabꞌen ri rusamaj ri Ajaw. 4 Porque ri nimalej uchuqꞌaꞌ yoꞌon chaqe, ma richin ta ri rochꞌulew, xa kin rikꞌin ri
         Dios pataneq,+ y ja uchuqꞌaꞌ riꞌ ndiqakusaj chin ngeqakꞌis kiqꞌij nojel ri ngenojiloꞌox y ngebꞌiloꞌox
         chiqij. 5 Ndiqakꞌis ruqꞌij nojel aj rochꞌulew nojibꞌel ri yakatajneq ri ma nduyaꞌ ta qꞌij chi
         ndetamex runoꞌoj ri Dios, y nojel nojibꞌel ngeqayaꞌ chuxeꞌ rutzij ri Cristo, chin
         tinimex rutzij rijaꞌ. 6 Pero qabꞌanun ruwech chi ma ngojbꞌa yan ta apu apeꞌ rixkꞌo, chin keriꞌ nabꞌey ndiqatzꞌet
         jarupeꞌ chiwech rix ri qetzij ndikinimaj ri qatzꞌibꞌan e chiwa, kꞌajariꞌ ngojbꞌeqaqa
         iwikꞌin chin ngeqabꞌen castigar+ konojel ri ma ngeniman ta.7 Tiyaꞌ utz-utz cuenta chare ri nditzꞌet chiqij. Si kꞌo jun ndunaꞌ chi rijaꞌ chin ri
         Cristo, tunojij utz-utz chi roj+ chuqaꞌ roj richin ri Cristo, achel rijaꞌ. 8 Porque maske ndeqꞌax jubꞌaꞌ ruwiꞌ ri nibꞌij pa ruwiꞌ ri uchuqꞌaꞌ yoꞌon pa nuqꞌaꞌ,
         ma jun wineq xtikꞌixbꞌisan wichin, porque ri uchuqꞌaꞌ riꞌ, ja ri Ajaw yoyon pe chuwa
         chin ngixintoꞌ chin ngixkꞌiy pa ikꞌaslen chiraqen rijaꞌ, y ma chin ta nikꞌis iqꞌij.+9 Riyin ma niwojoꞌ ta chi rix ndinojij chi ri wuj ngentzꞌibꞌaj e chiwa, xa chin ngixinxibꞌij.
         10 Keriꞌ nibꞌij chiwa, porque ekꞌo jujun chiꞌikajal ri ndikibꞌilaꞌ chi ri wuj ngenteq
         e chiwa, xe chꞌolinik y kaw teq tzij enutzꞌibꞌan e chupan, pero atoq yinkꞌo chiꞌikajal
         xa ma jun ok wuchuqꞌaꞌ y nixta jun ndiyoꞌon pa cuenta nutzij. 11 Pero ri keriꞌ ngebꞌiꞌin chuwij, ndikꞌatzin ndiketamaj chi achel ri qanoꞌoj ndiqꞌalajin
         chupan ri wuj qatzꞌibꞌan e chiwa atoq ma rojkꞌo ta chiꞌikajal, keriꞌ chuqaꞌ qanoꞌoj
         ndeqabꞌanaꞌ atoq ngojbꞌeqaqa chik jumbꞌey chiꞌikajal.Ri Pablo ndutzolij ruwech kitzij ri ngebꞌiꞌin chi ndunimrisaj riꞌ12 Qetzij wi kꞌa, chi roj ma jubꞌaꞌ ndubꞌij qánima chi ndiqajunumaj qiꞌ kikꞌin ri kiyon
         ndikiyalaꞌ qa kiqꞌij, chin ta ndiqatzꞌet si más roj utz o naq ke chikiwech rejeꞌ.
         Xa chikiwech qa rejeꞌ ndikijunumalaꞌ kiꞌ chin ndikitzꞌet achike ri más utz chikikajal.
         Pero atoq keriꞌ ndikibꞌen, qꞌalej chi xa ma pa ruchojmil ta ngenojin. 13 Jakꞌa roj ma ndeqꞌax ta ruwiꞌ ri nim ndiqanaꞌ+ roma ri samaj qabꞌanun, porque xe apeꞌ ndirajoꞌ ri Dios chi ndiqabꞌen ri rusamaj,
         xe chiriꞌ qatijon qaqꞌij ndiqabꞌen ri rusamaj, y jun apeꞌ ri rojowan rijaꞌ chi ngojsamej,
         ja ri pa itinamit rix aj Corinto. 14 Porque si man ta xojbꞌesamej hasta chiꞌikajal rix, kꞌo ta cheꞌel ndibꞌix chiqij chi
         qayon chiqawech ndiqayaꞌ qa qaqꞌij roma jun samaj ri ma qabꞌanun ta. Pero ma ke ta
         riꞌ, porque ja roj ri nabꞌey xojtzijon chiwa ri utzulej teq tzij chin ri kolotajik
         ri nduyaꞌ ri Cristo. 15 Y ma ndiqaqꞌabꞌaj ta qiꞌ chirij ri samaj kibꞌanun chꞌaqa chik+ chin ndiqayaꞌ qaqꞌij, porque xa ta keriꞌ ndiqabꞌen, roj eleneq ta e chupan ri rubꞌiꞌin
         ri Cristo chaqe chi ndiqabꞌen. Ri ndiqarayij, ja ri ndikꞌojeꞌ más ruchuqꞌaꞌ iwánima
         rikꞌin ri Dios, y rikꞌin riꞌ iwoma rix ndinimer ri apeꞌ nduyaꞌ qꞌij ri Dios chin ngojsamej,
         y keriꞌ ndibꞌanatej jun nimalej samaj. 16 Porque ndiqajoꞌ ndiqatzijoj ri utzulej teq tzij chin kolotajik kꞌa más nej apu chuwech
         ri itinamit rix, pero ma apeꞌ ta ekꞌo chꞌaqa chik ri ngesamej pa rubꞌiꞌ ri Ajaw, chin
         keriꞌ ma roma ta ri samaj kibꞌanun rejeꞌ ndiqayaꞌ qa qaqꞌij roj.17 Achel ndubꞌij ri rutzij ri Dios tzꞌibꞌan kan: Ri ndirajoꞌ nim ndunaꞌ chare, nim kꞌa
         tunaꞌ chare roma ri rubꞌanun ri Ajaw pa rukꞌaslen.+ Keriꞌ tzꞌibꞌan kan. 18 Porque ma ja ta ri ruyon chuwech ndubꞌij qa chi utz ndubꞌen chare ri samaj, ja ta
         riꞌ ri utz,+ xa kin xe wi ri achoq chirij ndubꞌij ri Ajaw chi utz rubꞌanun chare ri samaj, jariꞌ
         ri utz ndubꞌen chare ri samaj.

Ri apóstol Pablo y ri ma eqetzij ta apóstoles111 Kinikochꞌoꞌ jubꞌaꞌ roma ri kaꞌi-oxiꞌ tzij nibꞌij qa chiwa, porque xa achel ma nunojin+ ta ngichꞌaꞌa. ¡Kinikochꞌoꞌ kꞌa! 2 Porque ri santienta ngixinbꞌen cuenta, riꞌ rikꞌin ri Dios pataneq wi. Riyin nuyoꞌon
         nutzij chare ri Ajaw achel jun tataꞌatz nduyaꞌ rutzij chare jun kꞌajol chi ndikꞌuleꞌ
         ri rumiꞌal rikꞌin. Yin xinyaꞌ nutzij chare ri Jun ri ndok iwachijil chi ngixkꞌuleꞌ
         rikꞌin, y ri jun riꞌ ja ri Cristo. Niwojoꞌ chi chꞌajchꞌaj+ ngixbꞌenjachaꞌ pa ruqꞌaꞌ, achel jun qꞌopoj ri kꞌajani tikꞌojeꞌ rikꞌin achi.+3 Pero nuxibꞌin wiꞌ chi achel ri kumetz xkaney ma xkaney xubꞌen chin xuchꞌakatij ri
         Eva+ ojer kan, keriꞌ chuqaꞌ xkixchꞌakatix rix chin xtiyaꞌ qꞌij chare ri itzel chi xtujel
         ri inojibꞌal y ma rikꞌin chi ta chꞌajchꞌaj ikꞌaslen, nixta rikꞌin nojel iwánima xtiwoqaj
         ri Cristo. 4 Rix ndikꞌen apu ruwech jun ri nderutzijoj jun chik Jesús chiwa, y ma ja ta ri Jesús
         ri qatzijon kan roj chiwa, y rikꞌin nojel ikꞌuꞌx ikꞌamon apu chuqaꞌ ruwech jun chik
         espíritu, pero ma ja ta ri Espíritu Santo ri kꞌo chik pa iwánima, y ikꞌulun apu chuqaꞌ
         jun chik tijonik+ ri achel ta utzulej teq tzij chin kolotajik keriꞌ, pero ma ja ta ri qatzijon kan
         roj chiwa. 5 Pa nuwech yin, ma wíta ta weqalen ke chikiwech ri ndikibꞌij chi enimalej teq apóstoles.+6 Maske pa kiwech jujun, riyin ma ngitiker ta ngichꞌaꞌa utz-utz chikiwech wineq, pero
         kin jabꞌel nukꞌoxoman ri achoq pa ruwiꞌ ngichꞌaꞌa. Y rikꞌin nojel ri xqabꞌij+ y xqabꞌen atoq xojkꞌojeꞌ chiꞌikajal, kin xqꞌalajin chiwech chi nukꞌoxoman. 7 Atoq xintzijoj ri utzulej teq tzij chin kolotajik chiwa, ¿mak kami xinbꞌen chi ma
         jun wajel xinkꞌutuj, y xa xinqasaj wiꞌ chin kꞌo iqꞌij rix? 8 Riyin chin xinbꞌen rusamaj ri Dios chiꞌikajal, xinwelesaj ri wajel chikiqꞌaꞌ chꞌaqa
         chik bꞌotzaj ralkꞌuaꞌl ri Dios chin chꞌaqa chik tinamit. 9 Y atoq xikꞌojeꞌ chiꞌikajal y maneq nikusaj, nixta jun chiꞌikajal rix ri xinyaꞌ ta
         ri eqaꞌ chirij, porque ri hermanos aj rochꞌulew Macedonia xinkitoꞌ rikꞌin ri xkꞌatzin
         chuwa atoq xebꞌeqaqa chiriꞌ. Riyin xintij nuqꞌij chi nixta jun eqaꞌ+ xinyaꞌ chiwij, y kꞌa keriꞌ na xtinbꞌen ri más chiqawech apu. 10 Rikꞌin ri qetzij chin ri Cristo kꞌo pa wánima, nibꞌij chi nixta jun hermano aj irochꞌulew
         Acaya xtubꞌen chuwa chi man ta nim ninaꞌ chare chi nixta jun nutoꞌik nukꞌutun chiwa.
         11 Y, ¿achike roma nibꞌij keriꞌ chiwa? ¿Roma kami ma ngixinwojoꞌ ta? ¡Dios retaman chi
         kin ngixinwojoꞌ!+12 Y achel ri nubꞌanun pe chi ma niyaꞌ ta eqaꞌ chiwij,+ keriꞌ xtinbꞌen ri más chiqawech apu, chin keriꞌ ma niyaꞌ ta jun roma chake ri ndikajoꞌ
         ndikijunumaj kiꞌ qikꞌin, chin ta ndikibꞌij chi junan ndiqabꞌen kikꞌin, roma pa kitzij
         rejeꞌ qonojel ndiqakꞌutuj méra chiwa. 13 Porque ri wineq riꞌ ma eqetzij ta chi apóstoles, xa echꞌakatinelaꞌ+ teq samajelaꞌ, ri kiqꞌabꞌan kiꞌ chi eru-apóstoles ri Cristo. 14 Pero rix ma tisach ikꞌuꞌx chirij ri ndikibꞌanalaꞌ rejeꞌ, porque iwetaman chi hasta
         ri Satanás+ nduqꞌabꞌaj riꞌ chi achel ta rijaꞌ jun ángel+ ri taqon pe roma ri Dios. 15 Romariꞌ, ma ndisach ta chuqaꞌ qakꞌuꞌx chi ri chꞌakatinelaꞌ teq samajelaꞌ riꞌ, ndikibꞌen
         chi achel ta eꞌutzulej teq rusamajelaꞌ ri chojmilej Dios. ¡Pero rejeꞌ kin xtiyoꞌox
         rukꞌexel chake achel rukꞌulun chi ndiyoꞌox roma ri itzel ngetajin+ rikꞌin!Ri achike roma ri Pablo nduyaꞌ jubꞌaꞌ ruqꞌij16 Nikamuluj rubꞌixik chiwa: Nixta jun tinojin chuwij chi ma ngennojij ta ri ngenbꞌilaꞌ,
         pero si ekꞌo keriꞌ ndikinojij chuwij, tikiyaꞌ qꞌij chuwa chi ngichꞌaꞌa kaꞌi-oxiꞌ tzij
         achel xa ta yin jun ri ma ndinojin ta, chin keriꞌ niyaꞌ jubꞌaꞌ nuqꞌij yin achel ndikibꞌen
         chꞌaqa chik. 17 Y ri niyaꞌ jubꞌaꞌ nuqꞌij xa achel ma nunojin ta ri tzij ngenbꞌilaꞌ keriꞌ, porque reꞌ
         ma ja ta ri Ajaw ndibꞌiꞌin pe chuwa chi keriꞌ nibꞌen.+18 Y roma ekꞌiy ndikiyalaꞌ kiqꞌij roma ri ketaman o kichajin, riyin chuqaꞌ niyaꞌ jubꞌaꞌ
         nuqꞌij. 19 Porque rix maske ndinaꞌ chi kꞌiy iwetaman, xa kin kiꞌ chiwa ngeꞌiwakꞌaxaj ri ngebꞌiꞌin
         tzij ri ma kinojin ta rubꞌixik. 20 Y ngeꞌikachꞌ chuqaꞌ ri ngixkiyaꞌ chuxeꞌ kitzij, ri ngewaꞌ chiwij, ri ngixkichꞌakatij,
         ri nixta jun iweqalen ndikibꞌen y ri ndikitzꞌajilaꞌ iwech. 21 Riyin niyaꞌ chuwij chi kꞌo razón ichajin atoq ndibꞌij chi ma qakowirisan ta qiꞌ chin
         ndiqabꞌen achel kibꞌanun ri wineq riꞌ chiwa. ¿Kꞌix kami ndukꞌen pe chaqe roma ma xqakowirisaj
         ta qiꞌ chin ta xqabꞌen keriꞌ chiwa?Pero roma rejeꞌ ndikiyaꞌ kiqꞌij, riyin chuqaꞌ keriꞌ nibꞌen, maske rikꞌin ri keriꞌ
         nibꞌen xkitzꞌetetej achel jun ri ma ndunojij ta ri achike ngerubꞌilaꞌ. 22 Rejeꞌ nim ndikinaꞌ chare roma e-hebreos, riyin chuqaꞌ yin jun hebreo. Rejeꞌ nim ndikinaꞌ
         chare roma e-israelitas, ri rutinamit ri Dios, riyin chuqaꞌ yin israelita.+ Rejeꞌ nim ndikinaꞌ chare roma eriy-rumam kan ri Abraham, riyin chuqaꞌ yin riy-rumam
         kan ri Abraham. 23 Rejeꞌ nim ndikinaꞌ chare roma ndikibꞌij chi erusamajelaꞌ ri Cristo. Pero riyin kꞌo
         cheꞌel más nim ninaꞌ chare porque kꞌo más samaj chin ri Cristo nubꞌanun ke chikiwech
         rejeꞌ,+ maske atoq keriꞌ nibꞌij, xa yin achel jun wineq ri ngerubꞌilaꞌ tzij ri ma erunojin
         ta. Riyin más nutijon nuqꞌij nibꞌen rusamaj ri Cristo, más kꞌiy mul yin tzꞌapin pa
         cheꞌ, más kꞌiy mul yin roqon y kꞌiy mul jubꞌama yin kamisan.+24 Ri nuwinaqul israelitas 39 roq+ kiyoꞌon chuwa chare koloꞌ, y woꞌoꞌ mul keriꞌ nukꞌulwachin pa kiqꞌaꞌ. 25 Oxmul yin jichꞌan chare xikꞌaꞌy+ y jumbꞌey yin kꞌaqon chare abꞌej.+ Oxmul yin bꞌaneq pariꞌ mar y ri barcos xebꞌa qa chuxeꞌ yaꞌ,+ jun qꞌij y junaqꞌaꞌ xikꞌojeꞌ nej apu chupan ri mar, y jubꞌama xijiqꞌ pa yaꞌ. 26 Santienta bꞌey nubꞌanun chubꞌanik rusamaj ri Ajaw, jutzꞌima xirukꞌuaj yaꞌ atoq xinqꞌasaj
         nimalej teq raqen yaꞌ, jutzꞌima xiqaqa pa kiqꞌaꞌ eleqꞌomaꞌ, jutzꞌima xinkikamisaj
         ri nuwinaqul israelitas+ y jutzꞌima xinkikamisaj ri ma e-israelitas ta.+ Nuqꞌasan kꞌayew pa teq tinamit, pa chaqiꞌj y tzꞌiran ulew, pariꞌ teq mar y pa kiqꞌaꞌ
         ma eqetzij ta hermanos. 27 Nuqꞌasan kosik roma ri samaj enubꞌanun, kꞌiy mul ma yin warneq ta, nuqꞌasan wayijal,
         nuqꞌasan chaqiꞌj chiꞌ. Kiy mul ma yin wayineq ta roma ri samaj, kiy mul nusikiken
         pe tew y kꞌisneq qa nutziaq chuwij.+28 Pa ruwiꞌ nojel ri kꞌayew niqꞌasaj pa nukꞌaslen, qꞌij-qꞌij kꞌo ralal ri samaj chuwij,
         ri achike ndikꞌatzin nibꞌen chin ngenbꞌen cuenta konojel ri bꞌotzaj teq ralkꞌuaꞌl
         ri Dios ri ndikimal kiꞌ pa rubꞌiꞌ. 29 Porque atoq jun chikikajal ri ralkꞌuaꞌl ri Dios maneq ruchuqꞌaꞌ ndunaꞌ pa rukꞌaslen,
         riyin chuqaꞌ ninaꞌ pa wánima ri nduqꞌasaj,+ y si kꞌo jun ndibꞌan chare chi ndiril jun roma nduyaꞌ kan ri Dios, riyin ndiyakatej
         woyowal roma keriꞌ ndibꞌanatej. 30 Si ndikꞌatzin chi riyin niyaꞌ jubꞌaꞌ nuqꞌij, kin nitzijoj ri nuqꞌasan pa nukꞌaslen
         ri ngekꞌutu chi xa yin relik wineq y maneq ok wuchuqꞌaꞌ.+31 Ri ru-Dios y Rutataꞌ ri Ajaw Jesús ri kin rukꞌulun wi chi jumul ndiyoꞌox ruqꞌij,+ retaman chi kin qetzij re nibꞌij chiwa. 32 Atoq xikꞌojeꞌ pa tinamit Damasco, ri gobernador ri kꞌo chuxeꞌ rutzij ri rey Aretas
         xeruyaꞌ soldados chuchiꞌ ri puertas chin ri tinamit chin ta xirutzꞌen+ y xirutzꞌapij pa cheꞌ. 33 Pero ekꞌo xetoꞌon wichin, xinkelesaj pa jun ventana ri kꞌo chuwech ri xan ri rutzꞌapin
         rij ri tinamit y pa jun mama chakech xinkiqasaj pe pa ulew, y keriꞌ xinanimej pa ruqꞌaꞌ.

Ri nimalej ruchuqꞌaꞌ ri Dios ndiqꞌalajin pa rukꞌaslen ri Pablo121 Hermanos, riyin wetaman chi nixta jun utz ndukꞌen pe si niyaꞌ nuqꞌij, pero roma rix
         kin ndiqaꞌ chiwech ngeꞌiwakꞌaxaj ri ndikiyalaꞌ kiqꞌij, riyin chuqaꞌ niyaꞌ jubꞌaꞌ nuqꞌij
         y ngichꞌaꞌa pa ruwiꞌ ri achel teq achikꞌ+ y ri nojel teq achike ruqꞌalajrisan ri Ajaw. 2 Ja laꞌeq jun 14 junaꞌ wokami, chi jun achi ri xe jun rubꞌanun rikꞌin ri Cristo Jesús,+ xukꞌuꞌex e kꞌa pa rox kaj y xtzolij chi pe jumbꞌey. Riyin wetaman ruwech ri achi
         riꞌ. Ri ma wetaman ta, ja si xukꞌuꞌex pa ru-cuerpo o xaxe ri ránima, riꞌ kin xe ri
         Dios etamayon. 3 Y riyin wetaman chi ri achi riꞌ xukꞌuꞌex e, pero si xukꞌuꞌex pa ru-cuerpo o xaxe ri
         ránima, riꞌ kin xe ri Dios etamayon. 4 Rijaꞌ xukꞌuꞌex pa jun qꞌusqꞌuj lugar rubꞌiniꞌan paraíso+ apeꞌ kꞌo ri Dios, y xbꞌerakꞌaxaj tzij ri maneq rubꞌixik chochꞌulew, ri ma yoꞌon ta
         qꞌij chake wineq chi ndikiyaꞌ rutzijol. 5 Riyin kꞌo cheꞌel niyaꞌ ruqꞌij ri achi riꞌ roma ri xbꞌerakꞌaxaj, pero nuyon chinuwech
         ma niyaꞌ ta qa nuqꞌij. Pero si niyaꞌ jubꞌaꞌ nuqꞌij, ngichꞌaꞌa pa ruwiꞌ ri nuqꞌasan
         pa nukꞌaslen ri ngekꞌutu chi xa yin relik wineq y maneq ok wuchuqꞌaꞌ.+6 Porque si riyin niwojoꞌ niyaꞌ jubꞌaꞌ nuqꞌij, ma yin ta achel jun wineq ri ma runojin
         ta ri ngerubꞌilaꞌ,+ porque kin ja ri qetzij nibꞌij. Pero niqꞌet wiꞌ chi niyaꞌ nuqꞌij, chin ma tikinojij
         ri wineq chi kin kꞌo más nuqꞌij ke chuwech ri ndikitzꞌet pa nukꞌaslen o chuwech ri
         ndikakꞌaxaj chi nitzijoj.7 Kin nimalej teq achike ri xeqꞌalajrisex chinuwech chupan ri achel teq achikꞌ. Y chin
         ma tinyaꞌ más nuqꞌij, ri Ajaw xuyaꞌ qꞌij chare ri itzel+ chi xuyaꞌ jun achel kꞌix+ pa nu-cuerpo ri ngiruyaꞌ pa kꞌayew chin ma ninimrisaj ta más wiꞌ. 8 Y riyin oxmul nukꞌutun chare ri Ajaw chi tirelesaj e pa nu-cuerpo. 9 Pero ri Ajaw rubꞌiꞌin chuwa: Kelaꞌ na tubꞌanaꞌ ri akꞌaslen.+ Maske maneq ok awuchuqꞌaꞌ, xa kin kꞌo ri nu-favor pa awiꞌ. Keriꞌ nibꞌij chawa porque
         ri wuchuqꞌaꞌ ndiqꞌalajin pa kikꞌaslen ri maneq ok kuchuqꞌaꞌ, xchajeꞌ. Romariꞌ, si
         niyaꞌ jubꞌaꞌ nuqꞌij, niyaꞌ nuqꞌij rikꞌin ri nuqꞌasan pa nukꞌaslen ri ngekꞌutu chi
         xa yin relik wineq y maneq ok wuchuqꞌaꞌ, chin keriꞌ nditzꞌetetej ruchuqꞌaꞌ+ ri Cristo pa nukꞌaslen. 10 Romariꞌ, riyin ngikikot+ rikꞌin ri niqꞌasaj pa nukꞌaslen ri ngekꞌutu chi maneq ok wuchuqꞌaꞌ, achel ri yoqꞌonik
         teq tzij ngebꞌan chuwij, ri maneq ndutzꞌen nuqꞌaꞌ, ri ngitzeqlebꞌex chin ndibꞌan itzel
         chuwa, y ri jalajaj teq kꞌayew niqꞌasaj roma nibꞌen rusamaj ri Cristo. Porque atoq
         maneq ok wuchuqꞌaꞌ, kin ndiqꞌalajin ruchuqꞌaꞌ+ rijaꞌ pa nukꞌaslen.11 Qetzij wi kin achel yin jun achi ri ma ndunojij ta ri ngerubꞌilaꞌ ngiqꞌalajin chiwech,
         pero ja rix ri xixok chuwa chi xkꞌatzin xinyaꞌ jubꞌaꞌ nuqꞌij. Porque ja ta rix ri
         xkꞌatzin chi xibꞌij chi kꞌo nuqꞌij, roma riyin ma wíta ta weqalen ke chikiwech ri
         ndikibꞌij chi enimalej teq apóstoles. Keriꞌ nibꞌij chiwa maske wetaman chi maneq ok
         nuqꞌij. 12 Rix xkꞌatzin ta chi xibꞌij chi kꞌo jubꞌaꞌ nuqꞌij, porque junan rikꞌin ri kꞌayew xinqꞌasaj
         ri xinkachꞌ nuwech chupan, ri Dios xirukusaj chin xebꞌanatej chinuqꞌaꞌ nimalej teq
         retal ruchuqꞌaꞌ, nimalej teq achike ri nixta jumbꞌey etzꞌeton y milagros chiꞌikajal
         ri ngeqꞌalajrisan chi qetzij yin apóstol.+13 Y riyin ma xinok ta jun eqaꞌ chiwij chin ta xiyaꞌ ri xkꞌatzin chuwa,+ achel kiyoꞌon ri chꞌaqa chik bꞌotzaj teq ralkꞌuaꞌl ri Dios chuwa. Si rix ndinaꞌ chi
         maneq iweqalen xinbꞌen chiwa roma ma xinok ta jun eqaꞌ chiwij, ¡tikuyuꞌ kꞌa ri numak!Ri Pablo ndirajoꞌ ngebꞌerutzꞌetaꞌ ri aj Corinto14 Tiyaꞌ kꞌa pa cuenta re nibꞌij chiwa: Riyin nubꞌanun chik nukꞌojlen chin ngibꞌa chiꞌitzꞌetik,
         y ja rox mul rikꞌin reꞌ+ ri ngibꞌa apu, y kin ma xkinok ta jun eqaꞌ chiwij. Porque riyin ma ja ta ri ichajin
         ri bꞌaneq wánima chirij.+ Ri achoq chirij bꞌaneq ri wánima, ja rix. Porque ma keqaꞌ ta ri alkꞌualaxelaꞌ chin
         ndikimal ruchiꞌ méra chin ndikiyaꞌ chake ri kite-kitataꞌ, xa kin ja ri teꞌej-tataꞌatz+ ri ngemolo ruchiꞌ méra chin ndikiyaꞌ kan chake ri kalkꞌuaꞌl. 15 Riyin rikꞌin nojel wánima nikusaj ri nuchajin y hasta niyaꞌ wiꞌ pa samaj chin kꞌo
         utz ndukꞌen pe chare ri iwánima. Si riyin qꞌij-qꞌij más ndikꞌiy pa wánima chi ngixinwojoꞌ,+ ¿pa ruchojmil kami ndibꞌen chi qꞌij-qꞌij más ndikꞌis qa pa iwánima chi nginiwojoꞌ?+16 Rix iwetaman chi riyin ma yin okuneq ta jun eqaꞌ chiwij.+ Pero ekꞌo jujun chiꞌikajal ri ngebꞌiꞌin chi keriꞌ xinbꞌen roma xkaney nunoꞌoj chi
         rikꞌin chꞌakatinik xtinwelesaj méra chiꞌiqꞌaꞌ. 17 ¿Xenkusaj kami ri hermanos xenteq chiꞌitzꞌetik chin xixinchꞌakatij?+ Ma ke ta riꞌ. 18 Chare ri Tito xinkꞌutuj chi xixbꞌerutzꞌetaꞌ y rikꞌin rijaꞌ xinteq ri jun chik hermano.
         ¿Xbꞌerelesaj kami méra chiꞌiqꞌaꞌ ri Tito?+ Ma ke ta riꞌ. Porque junan qánima y qanoꞌoj qabꞌanun rikꞌin ri Tito pa rusamaj ri
         Ajaw.19 Rikꞌin jubꞌaꞌ rix ndinojij chi qabꞌiꞌin nojel reꞌ roma ndiqajoꞌ ndiqatoꞌ qiꞌ chiwech,
         pero ma ke ta riꞌ. Xa kin qetzij ri ndiqabꞌij roma xe jun qabꞌanun rikꞌin ri Cristo
         y kin chuwech ri Dios ngojchꞌaꞌa wi. Y nojel ri ngojtajin chubꞌixik chiwa rix ri tzꞌan
         ngixqajoꞌ, xa kin chin ngixkꞌiy chupan ri kꞌakꞌakꞌ kꞌaslen ruyoꞌon ri Dios chiwa.
         20 Riyin nurayin chi atoq xkixbꞌentzꞌetaꞌ, chojmilej ta chi kꞌaslen ikꞌuan, pero xa nuxibꞌin
         wiꞌ, porque rikꞌin jubꞌaꞌ ma ke ta riꞌ ri kꞌaslen ikꞌuan atoq xkibꞌeqaqa apeꞌ rixkꞌo.
         Y riꞌ xtubꞌen chi ma xtenbꞌanaꞌ ta chiꞌikajal+ achel ri iwoyobꞌen chuwa. Porque ma kꞌateꞌ ngixbꞌenwilaꞌ chi ngixtajin rikꞌin oyowal,
         o ekꞌo ri itzel ndikinaꞌ chare roma utz kibꞌanun chꞌaqa chik, o ekꞌo ri ndiququt kánima
         chikij wineq, o ekꞌo ndikibꞌen xe ri kꞌo utz ndukꞌen pe chake, o ekꞌo ri ndikibꞌilaꞌ
         itzel teq tzij chikij chꞌaqa chik, o ekꞌo ri ngechꞌaꞌa chikij wineq, o ekꞌo ri nim
         ndikinaꞌ kiꞌ o kꞌo ngebꞌanatej chiꞌikajal ri ma pa ruchojmil ta. 21 Riyin nuxibꞌin wiꞌ chi atoq xkixbꞌentzꞌetaꞌ, ri Dios xtubꞌen chuwa chi xkikꞌix iwoma,
         y xtubꞌen chuwa chi xkinoqꞌ+ komak ekꞌiy chiꞌikajal ri kꞌo chik tiempo ekꞌo pa mak y ma kiyoꞌon ta kan ri itzel
         teq rayinik ndurayij ri ki-cuerpo, ndikikꞌamalaꞌ qa kiꞌ xa achoq na+ ikꞌin chin ndikibꞌen mak, y chuqaꞌ ma kiyoꞌon ta kan ri itzel teq achike ngekibꞌanalaꞌ.

131 Riyin ja rox mul rikꞌin reꞌ ngixbꞌentzꞌetaꞌ, y atoq yinkꞌo chiꞌikajal, ri sujunik
         ngeyoꞌox, kin ndikꞌatzin ndiqabꞌen rukꞌojlen achel ndubꞌij chupan ri rutzij ri Dios
         tzꞌibꞌan kan: Kikꞌin kaꞌiꞌ o eꞌoxiꞌ+ testigos ndetamex si kꞌo mak bꞌanatajneq o naq. Keriꞌ tzꞌibꞌan kan. 2 Atoq xixbꞌentzꞌetaꞌ pa rukamul, xinbꞌij kan chake ri xebꞌanun mak+ y chiwa rix iwonojel, y wokami ri ma yinkꞌo ta apu iwikꞌin, nikamuluj chi e rubꞌixik
         chiwa: Atoq xkixbꞌentzꞌetaꞌ chik jumbꞌey, nixta jun ri ndibꞌanun mak chiꞌikajal xtinpoqonaj
         ruwech.+3 Y roma rix ndiwojoꞌ ndiwetamaj si qetzij ri Cristo ngirukusaj chin nibꞌij reꞌ chiwa,
         ri Cristo kin xtiqꞌalajin chi ma achel ta jun wineq ri maneq ok ruchuqꞌaꞌ, xa kin
         xtiqꞌalajin wi chi rijaꞌ nimalej ruchuqꞌaꞌ chiꞌikajal. 4 Qetzij wi chi atoq xkamisex ri Cristo cho cruz,+ xqꞌalajin achel maneq ok ruchuqꞌaꞌ, pero wokami kꞌo rukꞌaslen roma ruchuqꞌaꞌ ri Dios.
         Keriꞌ chuqaꞌ roj ri xe jun qabꞌanun rikꞌin ri Cristo, ndiqꞌalajin achel maneq ok quchuqꞌaꞌ,
         pero rikꞌin ruchuqꞌaꞌ ri Dios+ kꞌo qakꞌaslen+ rikꞌin ri Cristo, y rikꞌin ri uchuqꞌaꞌ riꞌ ndeqabꞌanaꞌ ri ndikꞌatzin chi ndiqabꞌen
         chiꞌikajal.5 Tinikꞌoj utz-utz ri ikꞌaslen+ chin nditzꞌet si qetzij itaqin ri Jesucristo. ¿Ma ndiyaꞌ ta kꞌa cuenta chare chi
         rijaꞌ kꞌo pa iwánima?+ O rikꞌin jubꞌaꞌ atoq ndinikꞌoj ri ikꞌaslen, xa ndinaꞌ qa iwiꞌ chi ma itaqin ta rijaꞌ.
         6 Pero riyin kuqul nukꞌuꞌx chi rikꞌin ri ndinikꞌoj ri ikꞌaslen, xtiyaꞌ chuqaꞌ cuenta
         chare chi roj qetzij qataqin ri Cristo y roj rusamajelaꞌ. 7 Y ndiqakꞌutuj chare ri Dios iwoma rix, chi nixta jun itzel achike xtibꞌen. Atoq keriꞌ
         ndiqakꞌutuj, ma chin ta chi rix ndibꞌij chi kꞌo ri Cristo y ri ruchuqꞌaꞌ qikꞌin. Ma
         ke ta riꞌ. Roj ndiqajoꞌ chi ndibꞌen ri utz, maske pa iwech rix, roj maneq ri Cristo
         y ri ruchuqꞌaꞌ qikꞌin. 8 Porque roj ma jun ndubꞌij qánima chi ndiqaqꞌet ruwech ri qetzij, xaxe ngojtiker ngojtoꞌon
         chin ndibꞌa más rutzijol. 9 Y romariꞌ, kin tzꞌan ngojkikot atoq utz bꞌaneq ri ikꞌaslen rix, y ma ndikꞌatzin ta
         chi ndiqakusaj chiwij ri uchuqꞌaꞌ ruyoꞌon ri Dios pa qaqꞌaꞌ, maske chꞌaqa chik ngojkitzꞌet
         chi achel xa maneq ri uchuqꞌaꞌ riꞌ pa qaqꞌaꞌ. Y ndiqakꞌutuj chare ri Dios chi kin
         ta xtubꞌen chi ngixok nojel ri ndirajoꞌ chi ngixok.+10 Romariꞌ nitzꞌibꞌaj e re wuj reꞌ chiwa wokami re kꞌajani kibꞌa chiꞌitzꞌetik, chin keriꞌ
         atoq xkibꞌeqaqa chiriꞌ, ri uchuqꞌaꞌ ruyoꞌon ri Ajaw pa nuqꞌaꞌ, ma nikusaj ta chin
         ngixinchꞌolij,+ porque ri uchuqꞌaꞌ riꞌ, ma chin ta chꞌolinik, xa chin ngixkꞌiy chupan ri kꞌakꞌakꞌ
         kꞌaslen ruyoꞌon ri Dios chiwa, y ma chin ta nikꞌis iqꞌij.11 Hermanos, pa rukꞌisibꞌel nibꞌij chiwa: Tikikot ri iwánima. Titijaꞌ iqꞌij chin nditzꞌaqatisaj
         ri kꞌajani titzꞌaqet pa ikꞌaslen, tibꞌochilaꞌ iwiꞌ chiwech, jun ruwech iwánima tibꞌanaꞌ+ y man ta jun oyowal chiꞌikajal. Y ri Dios ri tzꞌan ndojowan+ y ndiyoꞌon uxlanen+ kin xtikꞌojeꞌ pa iwánima. 12 Tiyalaꞌ ruxunaqil iwech chiwech rikꞌin jun loqꞌolej tzꞌubꞌanik chiꞌiqꞌoꞌtz.+ Konojel ri loqꞌolej ralkꞌuaꞌl ri Dios ri ekꞌo chireꞌ ndikiteq ruxunaqil iwech.13 Kin ta xtikꞌojeꞌ pa ikꞌaslen ri favor nduyaꞌ ri Ajaw Jesucristo, y ri rajowabꞌel ri
         Tataꞌaj Dios y kin ta jun iwánima+ ibꞌanun roma ri Espíritu Santo. Amén.- Cakchiquel Santo Domingo Xenacoj NT [cakX] -Guatemala 2015 (DBL 2016)GálatasRi wuj rutzꞌibꞌan kan ri apóstol Pablo chake ri hermanos ekꞌo pa teq tinamit chin
         ri rochꞌulew GalaciaGálatasGá.Ri wuj rutzꞌibꞌan kan ri apóstol Pablo chake ri hermanos ekꞌo pa teq tinamit chin
         ri rochꞌulew Galacia

Ri Pablo nduteq ruxunaqil kiwech ri hermanos11 Riyin Pablo jun apóstol ri ma wineq ta echaꞌayon y etaqayon wichin chin nibꞌen ri
         rusamaj ri Ajaw. Ri etaqayon wichin ja ri Jesucristo y ri Tataꞌaj Dios+ ri xkꞌastajbꞌan pe ri Jesucristo chikikajal ri animaꞌiꞌ.+2 Riyin y konojel ri hermanos ri ekꞌo wikꞌin,+ ndiqateq e ruxunaqil iwech rix ri ralkꞌuaꞌl ri Dios ri ndimal iwiꞌ pa rubꞌiꞌ, ri
         rixkꞌo pa teq tinamit chin ri rochꞌulew Galacia. 3 Ri Qatataꞌ Dios y ri Ajaw Jesucristo kin ta xtikiyaꞌ ki-favor pa iwiꞌ y xtikiyaꞌ chuqaꞌ
         uxlanen pa iwánima. 4 Ri Ajaw Jesucristo xujech riꞌ pa kamik roma ri qamak+ chin xojrukal pa ruqꞌaꞌ ri itzel teq rayinik ekꞌo chochꞌulew wokami. Keriꞌ xubꞌen
         porque jariꞌ rurayibꞌel ri Qatataꞌ Dios. 5 ¡Kin ta xtiyoꞌox ruqꞌij rijaꞌ chin jumul! Amén. Kin xe wi jun rubꞌeyal ri utzulej teq tzij chin kolotajik6 Riyin ndisach nukꞌuꞌx chiwij, porque ja yan paqiꞌ ndiwoqaj jun chik tijonik ri pa
         itzij ndukꞌen pe kolotajik chiwa y xa ndiyaꞌ kan ri Dios ri xoyon iwichin+ roma ri favor nduyaꞌ ri Cristo. 7 Y maneq chik jun rubꞌeyal ri utzulej teq tzij chin kolotajik, pero ri ndajin chiꞌikajal
         jareꞌ: Ekꞌo jujun wineq ri ndikiyaꞌ tzij pa ixikin chin ndikiqasaj ijolon,+ chin keriꞌ nditaqij jun chik tijonik ri ma junan ta rikꞌin ri utzulej teq tzij chin
         kolotajik ri xukꞌen pe ri Cristo. 8 Pero si riyin, o jun ta chikiwech ri hermanos ri ekꞌo wikꞌin o jun ta ángel+ chin chikaj ndiqatzijoj chiwa jun chik rubꞌeyal ri utzulej teq tzij ri ndukꞌen pe
         kolotajik chiwa, y ma junan ta rubꞌeyal rikꞌin ri qakꞌutun kan chiwech, kin tiqaqa
         pa ruwiꞌ ri castigo nduyaꞌ ri Dios. 9 Roj qabꞌiꞌin chi kan chiwa y wokami nikamuluj rubꞌixik: Si kꞌo jun xtitzijon chiwa
         jun chik rubꞌeyal ri utzulej teq tzij ri ndukꞌen pe kolotajik,+ y ma junan ta rikꞌin ri itaqin, kin tiqaqa pa ruwiꞌ ri castigo nduyaꞌ ri Dios.10 Y atoq keriꞌ xinbꞌij chiwa, ma chin ta niwojoꞌ chi utz ngitzꞌat koma ri wineq, xa
         kin chin utz ngitzꞌat roma ri Dios.+ Riyin ma ja ta ri ndiqaꞌ chikiwech ri wineq ngitajin rikꞌin, porque si keriꞌ ta nubꞌanun
         pe, man ta yin rusamajel ri Cristo.Ri Dios nduqꞌalajrisaj ri Jesucristo chuwech ri Pablo11 Hermanos, riyin nibꞌij chiwa chi ri utzulej teq tzij chin kolotajik ri nitzijoj riyin,
         ma kikꞌin ta wineq pataneq. 12 Porque riyin ma jun ta wineq waweꞌ chochꞌulew xbꞌiꞌin chuwa o xirutijoj rikꞌin. Xa
         kin ja ri Jesucristo ri xqꞌalajrisan chinuwech.13 Porque rix iwakꞌaxan ri xenbꞌanalaꞌ atoq kꞌa yinkꞌo chupan ri ki-religión ri nuwinaqul
         israelitas, chi rikꞌin nojel woyowal xentzeqlebꞌej ri eralkꞌuaꞌl ri Dios chin xinbꞌen
         itzel+ chake, chin ta nikꞌis kiqꞌij xinwojoꞌ. 14 Riyin más kꞌiy xinwetamaj+ pa ruwiꞌ ri ki-religión ri nuwinaqul ke chikiwech ekꞌiy ri junan xojkꞌiy pe kikꞌin,
         porque ja yin ri más xbꞌa wánima chirij nojel ri kibꞌiꞌin kan ri ojer teq qawinaqul
         riꞌ. 15 Pero ri Dios ri yin ruchaꞌon pe xe jampeꞌ atoq kꞌajani kinalex,+ xiroyoj chin xinok ralkꞌuaꞌl roma xujoyowaj nuwech. Pero atoq xril ri tiempo ri xrajoꞌ
         rijaꞌ, 16 xuqꞌalajrisaj ri Rukꞌajol chinuwech, chin netzijoj ri kolotajik ri nduyaꞌ rijaꞌ chake
         ri ma israelitas ta.+ Y atoq keriꞌ xbꞌanatej, ma jun achoq chare xinkꞌutuj razón achike ri utz chi nibꞌen,
         17 nixta xibꞌa e pa tinamit Jerusalén apeꞌ ekꞌo ri xeꞌok apóstoles más nabꞌey chinuwech.
         Pa rukꞌexel riꞌ, xinel e pa tinamit Damasco y xibꞌa pa rochꞌulew Arabia, y kꞌajariꞌ
         xitzolij chik pa Damasco.Ri Pablo ndubꞌij chi xbꞌa e pa tinamit Jerusalén18 Atoq qꞌaxneq chik oxiꞌ junaꞌ, xibꞌa e pa tinamit Jerusalén chin xbꞌenwetamaj ruwech
         ri Cefas,* y xikꞌojeꞌ wolajuj qꞌij rikꞌin. 19 Chiriꞌ ma jun apóstol más xintzꞌet ruwech, xaxe ri Santiago ri ruchaqꞌ+ ri Ajaw Jesucristo. 20 Y chuwech ri Dios nibꞌij chi re nitzꞌibꞌaj e chiwa kin qetzij wi y ma ngireqꞌon ta.21 Kꞌajariꞌ xibꞌa pa rochꞌulew Siria y pa rochꞌulew Cilicia. 22 Y chupan ri tiempo riꞌ, ri hermanos ri ndikimal kiꞌ pa rubꞌiꞌ ri Dios pa teq kitinamit
         pa rochꞌulew Judea, kꞌajani tiketamaj nuwech. 23 Xaxe kakꞌaxan chuwij chi riyin ri jun tiempo kan, xentzeqlebꞌej ri kitaqin ri Cristo
         chin xinbꞌen itzel chake y xinwojoꞌ xinkꞌis kiqꞌij, pero xa kin xjalatej ri nukꞌaslen
         y wokami nitzijoj chake ri wineq ri utzulej teq tzij chin kolotajik ri ndubꞌij chi
         ndikꞌatzin ndikitaqij ri Cristo. 24 Y ri hermanos riꞌ xkiyaꞌ ruqꞌij ri Dios, roma xjalatej ri nukꞌaslen.

21 Atoq qꞌaxneq chik kajlajuj junaꞌ, xibꞌa chi e pa tinamit Jerusalén, junan rikꞌin ri
         Bernabé,+ y bꞌaneq e chuqaꞌ ri Tito chiqij. 2 Xibꞌa e pa tinamit Jerusalén roma ri Dios xuqꞌalajrisaj chinuwech chi ndikꞌatzin ngibꞌa
         e, y xaxe kikꞌin ri kꞌo kiqꞌij pa kiwech ri hermanos xinmal wiꞌ y xinqꞌasaj chikiwech
         ri achike rubꞌixik nibꞌen chare ri utzulej teq tzij chin kolotajik ri nutzijon chake
         ri ma israelitas ta, porque ma kꞌateꞌ xa ma pa rubꞌeyal ta ri nutzijon y romariꞌ xtiqasex
         reqalen ri samaj nubꞌanun. 3 Pero ri nusamaj xqaꞌ chikiwech, porque ri Tito ri bꞌaneq chuwij, maske ma israelita
         ta, ma xkibꞌij ta chare chi por fuerza tubꞌanaꞌ circuncidar riꞌ. 4 Ri Tito kin ma xbꞌan ta wi circuncidar, maske ekꞌo jujun achiꞌaꞌ ri xkajoꞌ keriꞌ.
         Rejeꞌ chilaqꞌel xeꞌok chiqakajal y kiqꞌabꞌan kiꞌ chi e-hermanos, pero xaxe chin ndikinachaj
         ri ndiqabꞌen roj ri xe jun qabꞌanun rikꞌin ri Cristo Jesús, si ndiqabꞌen o naq ri
         ndubꞌij ri ley xyoꞌox chare ri Moisés,+ roma xkajoꞌ xojkiyaꞌ chik chuxeꞌ ruchuqꞌaꞌ ri ley riꞌ. 5 Pero ma jun xubꞌij ri qánima chi xqanimaj ri achel xkajoꞌ rejeꞌ, chin keriꞌ ndikꞌojeꞌ
         jumul pa iwánima rix ri qetzij ri ndubꞌij ri utzulej teq tzij chin kolotajik.6 Y ri hermanos ri ngetzꞌetetej chi kꞌo kiqꞌij nixta jun rutzꞌaqat ri utzulej teq tzij
         chin kolotajik ri nitzijoj riyin xkiyaꞌ, aunque si kꞌo kiqꞌij o maneq, ma jun ndubꞌen
         chuwa riyin, porque ri Dios ma nduyaꞌ ta pa cuenta si jun wineq kꞌo ruqꞌij o maneq
         ruqꞌij pa kiwech ri wineq. 7 Pa rukꞌexel riꞌ, rejeꞌ xkiyaꞌ cuenta chare chi ri Dios chuwa riyin ruyoꞌon ri samaj
         chi nitzijoj ri utzulej teq tzij chin kolotajik chake ri ma israelitas ta,+ achel chuqaꞌ ruyoꞌon chare ri Pedro chi ndutzijoj ri utzulej teq tzij chin kolotajik
         chake ri israelitas. 8 Porque ri Dios achel rutoꞌon ri Pedro chin rubꞌanun samaj chin jun apóstol chikikajal
         ri israelitas, keriꞌ chuqaꞌ yin rutoꞌon riyin chin nubꞌanun samaj chin jun apóstol
         chikikajal ri ma israelitas ta.9 Ri Santiago, ri Cefas y ri Juan, ri más kꞌo kiqꞌij pa kiwech ri eralkꞌuaꞌl ri Dios,
         atoq xkiyaꞌ cuenta chare chi ja ri Dios yoyon ri samaj riꞌ chuwa,+ xkiyaꞌ kiqꞌaꞌ chuwa riyin y chare ri Bernabé, retal chi xojok kachibꞌil pa rusamaj
         ri Dios chin ndeqatzijoj ri utzulej teq tzij chin kolotajik chake ri ma israelitas
         ta, y rejeꞌ chake ri israelitas. 10 Xaxe xkibꞌij chaqe chi ma tiqamestaj chi ngeqatoꞌ ri maneq ok kichajin.+ Y jariꞌ ri nutijon nuqꞌij chi nibꞌen.+11 Pero atoq xqꞌax jubꞌaꞌ tiempo, ri Cefas xbꞌeqaqa pa tinamit Antioquía apeꞌ yinkꞌo
         chuqaꞌ riyin, y kin chupalej xinbꞌij chare chi ri ndajin rikꞌin ma utz ta. 12 Porque pa nabꞌey ndiwaꞌ kikꞌin ri hermanos ma israelitas ta, pero atoq xebꞌeqaqa jujun
         israelitas ri etaqon e roma ri Santiago, ri Cefas xujekꞌ riꞌ y ma xwaꞌ chi ta kikꞌin
         ri hermanos ma israelitas ta, porque xuxibꞌij riꞌ chi ngebꞌan tzij chirij koma ri
         israelitas ri ndikibꞌij chi ndikꞌatzin ngebꞌan circuncidar konojel ri ndikitaqij ri
         Ajaw. 13 Y ri hermanos israelitas ri ekꞌo pa tinamit Antioquía, xa xkoqaj runoꞌoj ri Cefas,
         porque xkijekꞌ chuqaꞌ kiꞌ, y ma xkimal chi ta kiꞌ kikꞌin ri hermanos ma israelitas
         ta, xa kaꞌiꞌ kipalej xkibꞌen, y hasta ri Bernabé xroqaj kinoꞌoj. 14 Atoq xintzꞌet chi ma kikꞌuan ta ri kikꞌaslen achel ri qetzij ri ndubꞌij ri utzulej
         teq tzij chin kolotajik, chikiwech konojel+ xinbꞌij chare ri Cefas: Rat, rat israelita, y akꞌuan akꞌaslen achel man ta rat israelita
         keriꞌ. Si keriꞌ ndabꞌen rat, ¿achike roma ndabꞌen chake ri ma israelitas ta chi ndikikꞌuaj
         kikꞌaslen achel ri israelitas? xichajeꞌ chare.Ri Dios ndubꞌen chi ma jun chik qamak ndiqeqalej roma qataqin ri Cristo15 Roj ri qalaxibꞌen chi roj israelitas, ndiqabꞌij chi ma roj aj mak ta achel ri wineq
         ma eqawinaqul ta. 16 Pero qetaman chuqaꞌ chi jun wineq ma roma ta ndubꞌen ri ndubꞌij chupan ri ley xyoꞌox
         chare ri Moisés, kin ta romariꞌ nixta jun rumak ndireqalej+ chuwech ri Dios, xa kin roma ndutaqij ri Jesucristo. Y roma chuqaꞌ riꞌ, roj israelitas
         xqataqij ri Cristo Jesús, chin keriꞌ nixta jun qamak qeqalen chuwech ri Dios, y riꞌ
         ma roma ta ndiqabꞌen ri ndubꞌij ri ley.+ Porque nixta jun wineq roma ta ndubꞌen ri ndubꞌij ri ley, ma jun rumak ndireqalej
         chuwech ri Dios.17 Roj israelitas roma xqajoꞌ chi nixta jun qamak xqeqalej chuwech ri Dios, romariꞌ xe
         jun xqabꞌen rikꞌin ri Cristo. Pero atoq xe jun xqabꞌen rikꞌin, xqayaꞌ cuenta chare
         chi roj chuqaꞌ roj aj mak achel ri ma israelitas ta. ¿Ndubꞌij kami tzij chi ri Cristo
         xojrutaqchiꞌij pa mak? Ma ke ta riꞌ. 18 Porque riyin ri nuyoꞌon kan chi kuqul nukꞌuꞌx chi ngikolotej roma nibꞌen ri ndubꞌij
         ri ley ri xyoꞌox chare ri Moisés, si wokami ninimaj chik jumbꞌey, riꞌ ndubꞌij tzij
         chi kin mak wi xinbꞌen atoq xinyaꞌ kan. 19 Riyin rikꞌin ri ndubꞌij chupan ri ley xinkꞌoxomaj chi ri ley ma nditiker ta ngirukal,
         romariꞌ ma xinkuqubꞌaꞌ chi ta nukꞌuꞌx rikꞌin,+ porque xinkꞌoxomaj chi ndikꞌatzin nitaqij ri Cristo chin nibꞌen pa nukꞌaslen ri ndirajoꞌ
         ri Dios.+ Riyin kin achel ta xikamisex junan rikꞌin ri Cristo cho cruz. 20 Romariꞌ ma yin chi ta ukꞌuayon ri nukꞌaslen, xa kin ja ri Cristo. Y chupan nojel ri
         nibꞌen pa nukꞌaslen chireꞌ chochꞌulew, kuqul nukꞌuꞌx rikꞌin ri Rukꞌajol ri Dios ri
         santienta xirajoꞌ, y xujech riꞌ pa kamik woma riyin. 21 Y ma nibꞌen ta chare ri favor nduyaꞌ ri Dios chi maneq reqalen, porque si jun wineq
         roma ta ndubꞌen ri ndubꞌij ri ley nixta jun rumak ndireqalej chuwech ri Dios, riꞌ
         ndubꞌij tzij chi ma jun xkꞌatzin chi ri Cristo xken cho cruz.+

Ri Espíritu Santo ndiyoꞌox pa qánima roma ndiqataqij ri Jesucristo31 Rix aj rochꞌulew Galacia, xa rix achel nakaneq teq wineq keriꞌ. ¿Achike xchꞌakatin
         iwichin chin ma nditaqij ta chik ri qetzij? Rix hasta xkꞌut chiwech chin xitzꞌet rikꞌin
         iwech ri achike rubꞌanik xbꞌan chare ri Jesucristo atoq xkamisex cho cruz. 2 Xaxe niwojoꞌ nikꞌutuj razón chiwa: ¿Xyoꞌox ri Espíritu Santo pa iwánima porque xibꞌen
         ri ndubꞌij ri ley xyoꞌox chare ri Moisés? Ma ke ta riꞌ. Ri Espíritu Santo xyoꞌox pa
         iwánima porque xitaqij ri Jesucristo+ ri xtzijox chiwa. 3 Xa kin qꞌalej chi rix nakaneq porque ndiwojoꞌ ndeꞌikꞌisaꞌ rikꞌin ri relik iwuchuqꞌaꞌ
         rix rukꞌuaxik ri kꞌakꞌakꞌ kꞌaslen ri xitzꞌen e rikꞌin ruchuqꞌaꞌ ri Espíritu Santo.
         4 Nojel ri kꞌayew ikꞌulwachin pe, ¿La ma jun kami xkꞌatzin chare ri ikꞌaslen? Maneq
         cheꞌel chi keriꞌ. 5 Romariꞌ nibꞌij chiwa: Ri Dios ruyoꞌon pe ri Espíritu Santo pa iwánima y ndubꞌanalaꞌ
         chuqaꞌ milagros chiꞌikajal, y keriꞌ ndubꞌen ma roma ta chi rix ndibꞌen ri ndubꞌij
         ri ley xyoꞌox chare ri Moisés, xa kin roma xitaqij ri Jesucristo atoq xiwakꞌaxaj ri
         xqatzijoj kan chiwa.Ri Abraham ma jun rumak xreqalej roma xutaqij chi ri Dios nduyaꞌ ri rusujun6 Tiqatzꞌetaꞌ ri xubꞌen ri Abraham ojer kan. Rijaꞌ xutaqij chi ri Dios nduyaꞌ ri rusujun,
         y romariꞌ ri Dios xubꞌen chare chi nixta jun rumak xreqalej.+7 Romariꞌ, tiwetamaj chi ri qetzij eralkꞌuaꞌl+ ri Abraham, ja ri ngetaqin chi ri Dios nduyaꞌ ri rusujun. 8 Y chupan ri rutzij ri Dios ndiqil chi ri Dios xuyaꞌ jun utzulej rutzijol chare ri
         Abraham pa ruwiꞌ ri ndibꞌanatej más apu chuwech, atoq kereꞌ xubꞌij: Awoma rat, riyin
         nibꞌen chi ri jalajaj kiwech wineq chin nojel teq tinamit chin ri rochꞌulew+ kꞌo cheꞌel ndikil ri favor niyaꞌ, xchajeꞌ chare. Wokami kin ndibꞌanatej ri ndubꞌij
         ri tzij riꞌ, porque ri Dios ndubꞌen chi ri jalajaj kiwech wineq ma israelitas ta,
         nixta jun kimak ndikeqalej chuwech roma ndikitaqij ri Jesucristo. 9 Romariꞌ, konojel ri ndikitaqij chi ri Dios nduyaꞌ ri rusujun, ndikil ri favor nduyaꞌ
         ri Dios, achel xril ri Abraham ri xutaqij ri xubꞌij ri Dios chare.10 Keriꞌ nibꞌij chiwa porque konojel ri ndikajoꞌ chi ma jun kimak ndikeqalej chuwech
         ri Dios xaxe rikꞌin ndikibꞌen ri ndubꞌij ri ley ri xyoꞌox chare ri Moisés, qꞌaton
         chik castigo pa kiwiꞌ. Porque chupan ri rutzij ri Dios, kereꞌ ndubꞌij: Ri ma ndubꞌen
         ta nojel ri ndubꞌij ri ley, kin ndiqaqa pa ruwiꞌ ri castigo+ nduyaꞌ ri Dios. 11 Y kin qꞌalej wi chi nixta jun wineq roma ta ndubꞌen ri ndubꞌij ri ley, ndibꞌan chare
         chi nixta jun rumak reqalen chuwech ri Dios. Porque ri rutzij ri Dios kereꞌ chuqaꞌ
         ndubꞌij: Ri nixta jun rumak reqalen chuwech ri Dios, kin ndiril ri qetzij kꞌaslen,
         roma kuqul rukꞌuꞌx rikꞌin ri Dios.+12 Jun wi ri ndabꞌen ri ndubꞌij chupan ri ley xyoꞌox chare ri Moisés, y jun wi ri kuqul
         akꞌuꞌx rikꞌin ri Dios. Porque ri ley xaxe ndubꞌij: Ri ndibꞌanun nojel ri ndubꞌij re
         ley reꞌ, kin ndiril ri qetzij kꞌaslen+ nduyaꞌ ri Dios. Keriꞌ ri ndubꞌij.13 Ri Cristo xojrulaqꞌ atoq kꞌa rojkꞌo pa ruqꞌaꞌ ri castigo ruqꞌaton ri ley pa qawiꞌ,
         roma ja rijaꞌ xkꞌojeꞌ chuxeꞌ ri castigo riꞌ pa qakꞌexel roj ri roj aj mak. Kin qꞌalej
         chi xkꞌojeꞌ chuxeꞌ ri castigo porque chupan ri rutzij ri Dios tzꞌibꞌan kan ndubꞌij:
         Xa achike na jun ri nditzeqebꞌex chuwech jun cheꞌ, ri castigo ri nduyaꞌ ri Dios kin
         qꞌalej chi qajneq pa ruwiꞌ.+14 Keriꞌ xubꞌen ri Cristo, chin keriꞌ ri favor sujun chare ri Abraham roma ri Dios, kin
         ndiyoꞌox chake ri jalajaj kiwech wineq ma israelitas ta ri ndikitaqij rijaꞌ. Y keriꞌ
         roj qonojel ri ndiqataqij+ ri Cristo, ndiyoꞌox pa qánima+ ri Espíritu Santo ri rusujun ri Dios chi nduyaꞌ.Ri ley xyoꞌox chare ri Moisés ma xuyuj ta ri favor rusujun ri Dios chare ri Abraham15 Hermanos, tiwakꞌaxaj jun ejemplo ri ndibꞌanatej chiqakajal roj wineq: Jun wineq ri
         ndubꞌen jun trato rikꞌin jun chik, atoq kibꞌanun chik ruwujil, nixta jun nditiker
         ndiyuju y nixta jun nditiker nduyaꞌ más chupan ri trato riꞌ. 16 Y atoq ri Dios kꞌo xusuj chare ri Abraham y chare ri riy-rumam ri ndekꞌojeꞌ, ma pa
         kiwiꞌ ta ekꞌiy riy-rumam ri Abraham xchꞌaꞌa wi, xa kin xe pa ruwiꞌ jun riy-rumam xchꞌaꞌa
         wi, y riꞌ ja ri Cristo. 17 Y ri niwojoꞌ nibꞌij chiwa jareꞌ: Ri Dios xubꞌen jun pacto rikꞌin ri Abraham, y xuyaꞌ
         rutzij chare chi kin nduyaꞌ wi ri ndusuj. Y ri ley ri xyoꞌox chare ri Moisés 430 junaꞌ
         más kereꞌ pe,+ ma xujel ta ri pacto riꞌ, nixta xuyuj ri achike rusujun. 18 Xa ta roma ndiqabꞌen ri ndubꞌij ri ley xyoꞌox chare ri Moisés, roma ta riꞌ ndiyoꞌox
         chaqe ri rusujun ri Dios chupan ri pacto xubꞌen rikꞌin ri Abraham, riꞌ ndubꞌij tzij
         chi ndikꞌatzin ndiqachꞌek y ma sipanik ta.+ Pero ri Dios xubꞌij chare ri Abraham chi kin ndusipaj chare.19 Si keriꞌ, ¿achike xkꞌatzin chi ri Dios xuyaꞌ ri ley chare ri Moisés? Ri ley xyoꞌox
         chin ndiqꞌalajin chi ri wineq kin eꞌaj mak+ wi, y ri ley riꞌ kin kꞌo wi reqalen hasta kꞌa xuqaqa na ri jun riy-rumam ri Abraham
         ri sujun chare chi nduqaqa. Atoq ri Dios xuyaꞌ ri ley, nabꞌey xuyaꞌ pe chake ri ángeles,+ ri ángeles xkiyaꞌ pe chare ri Moisés, y ri Moisés xuqꞌasaj rubꞌeyal ri ndubꞌij chake
         ri wineq. 20 Atoq ekaꞌiꞌ ndikibꞌen jun trato, ndikꞌatzin chi kꞌo jun ri ndiqꞌasan tzij chikiwech.
         Pero atoq ri Dios kꞌo xusuj chare ri Abraham, ma jun qꞌasey tzij xukusaj, xa kin ja
         rijaꞌ ri xchꞌaꞌa chare ri Abraham.Rikꞌin ri ndiqataqij ri Cristo, ngojelesex chuxeꞌ ruchuqꞌaꞌ ri ley21 Nojel reꞌ ndubꞌij tzij chi ri ley xuyaꞌ ri Dios chare ri Moisés, ma xuyuj ta ri rusujun
         ri Dios chare ri Abraham. Porque xa ta ri ley nditiker nduyaꞌ ri kꞌaslen ma ndikꞌis
         ta, ndubꞌen ta chuqaꞌ chaqe chi nixta jun qamak ndiqeqalej chuwech ri Dios. 22 Pero ri rutzij ri Dios ri tzꞌibꞌan kan ndubꞌij chi konojel+ wineq eꞌaj mak, chin keriꞌ ndiqꞌalajin chuqaꞌ achike roma ndikꞌatzin chi konojel
         ndikitaqij ri Jesucristo chin ndiyoꞌox chake ri rusujun kan ri Dios.23 Atoq kꞌajani tiqetamaj chi ndikꞌatzin ndiqataqij ri Jesucristo, ri ley xyoꞌox chare
         ri Moisés achel ta roj rutzꞌapin roj israelitas pa cheꞌ keriꞌ, y xojkꞌojeꞌ chuxeꞌ
         ruchuqꞌaꞌ hasta kꞌa xqꞌalajrisex na ri utzulej teq tzij ri achoq ikꞌin xqetamaj chi
         ndikꞌatzin ndiqataqij ri Cristo. 24 Romariꞌ ndiqabꞌij chi ri ley xa achel jun tijonel pa qawiꞌ, ri jumul xojrutijoj hasta
         kꞌa xuqaqa na ri Cristo ri ndikꞌatzin chi ndiqataqij, chin keriꞌ nixta jun qamak ndiqeqalej
         chuwech ri Dios. 25 Pero wokami qataqin chik, y ma rojkꞌo chi ta chuxeꞌ ruchuqꞌaꞌ ri ley ri xok achel
         jun tijonel pa qawiꞌ.26 Keriꞌ nibꞌij chiwa porque rix iwonojel ri itaqin ri Cristo Jesús, rix ralkꞌuaꞌl chik
         ri Dios.+27 Porque roj qonojel ri qabꞌanun bautizar qiꞌ pa rubꞌiꞌ ri Cristo, xe jun qabꞌanun rikꞌin.+ Y kin ndiqꞌalajin ri Cristo pa qakꞌaslen, achel qaweqon ta qiꞌ rikꞌin ri rukꞌaslen
         rijaꞌ. 28 Y chiqakajal roj ri xe jun qabꞌanun rikꞌin ri Cristo Jesús, ma jun ri más ta kꞌo ruqꞌij
         o maneq ta ok ruqꞌij chuwech ri Dios, si roj israelitas o ma roj ta israelitas,+ si rojkꞌo chuxeꞌ rutzij jun ajaw chochꞌulew o naq, si achiꞌaꞌ o ixoqiꞌ. 29 Y si rix richin chik ri Cristo, kin rix riy-rumam kan ri Abraham, y ndok iwichin chuqaꞌ
         ri bendición sujun chare ri Abraham ojer.

Roj ma rojkꞌo chi ta chuxeꞌ ruchuqꞌaꞌ aj rochꞌulew costumbres41 Ri niwojoꞌ nibꞌij chiwa, jareꞌ: Atoq jun akꞌual kꞌajani rujunaꞌ chin ndiyoꞌox ri ru-herencia
         chare, ma jun yan ruqꞌaꞌ chare ri herencia ri ndok kan richin. Ri akꞌual riꞌ xa achel
         achike na chi samajel chin pa rachoch ri maneq ruqꞌaꞌ chare ri herencia, maske ri
         akꞌual riꞌ ndok rajaw nojel. 2 Ri ndok rajaw ri herencia riꞌ, kin ekꞌo ngechajin richin y ekꞌo ndikisamajij y ndikibꞌen
         cuenta ri ru-herencia, hasta kꞌa nduqaqa na ri tiempo bꞌiꞌin roma ri rutataꞌ chi ndiyoꞌox
         chare. 3 Keriꞌ chuqaꞌ roj israelitas jumbꞌey kan atoq kꞌajani tiqataqij ri Cristo, xojkꞌojeꞌ
         chuxeꞌ ruchuqꞌaꞌ ri aj rochꞌulew costumbres. 4 Pero atoq xuqaqa ri tiempo ri rubꞌanun pe ruwech ri Dios, rijaꞌ xuteq pe ri Rukꞌajol
         chin xuꞌalex chochꞌulew chiruqꞌaꞌ jun xten, y xukꞌojeꞌ chuxeꞌ ruchuqꞌaꞌ ri ley+ ri xyoꞌox chare ri Moisés, 5 chin xojrulaqꞌ+ roj ri xojkꞌojeꞌ chuxeꞌ ruchuqꞌaꞌ ri ley, chin keriꞌ xuyaꞌ rubꞌiꞌ chiqij chin xojok
         ralkꞌuaꞌl ri Dios. 6 Y wokami ke roj ralkꞌuaꞌl chik ri Dios, rijaꞌ xuteq pe ri Espíritu chin ri Rukꞌajol
         pa qánima. Y ri Espíritu riꞌ ndubꞌij ¡Nataꞌ! chare ri Dios.+7 Romariꞌ, rat ri ataqin ri Cristo, rat ralkꞌuaꞌl chik ri Dios y ma ratkꞌo ta chik chuxeꞌ
         ruchuqꞌaꞌ ri ximiyon awichin jumbꞌey kan. Y si rat ralkꞌuaꞌl chik, ri Dios kin nduyaꞌ
         wi chawa ri herencia ri rusujun+ chi nduyaꞌ.8 Jumbꞌey kan, atoq kꞌajani tiwetamaj runoꞌoj ri Dios, rix xiyal rubꞌanik kisamaj ri
         ma eqetzij ta dioses chin xiyaꞌ kiqꞌij.+9 Pero wokami rix iwetaman chik ruwech ri Dios, o más utz ndiqabꞌij, chi ri Dios retaman
         iwech rix.+ Y roma keriꞌ, ¿achike roma ndiwojoꞌ ndiyaꞌ chik iwiꞌ chuxeꞌ ruchuqꞌaꞌ aj rochꞌulew
         costumbres ri xa maneq kuchuqꞌaꞌ chin ngixkikal y ma jun keqalen?10 Keriꞌ nibꞌij chiwa porque bꞌaneq iwánima chuchajixik qꞌij, ikꞌ, junaꞌ y chꞌaqa chik
         nimaqꞌij.+11 Yin nuchajin pena iwoma, porque ma kꞌateꞌ ma jun utz xukꞌen pe ri samaj xinbꞌen chiꞌikajal.Ri Pablo ndiqꞌaxa ránima koma ri hermanos aj rochꞌulew Galacia12 Hermanos, riyin chin xinbꞌen achel rix ri ma rix israelitas ta, xinel chuxeꞌ ruchuqꞌaꞌ
         ri ley ri xyoꞌox chare ri Moisés. Romariꞌ nikꞌutuj kamelal chiwa chi tibꞌanaꞌ achel
         nubꞌanun yin, ma tijuꞌ iwiꞌ chuxeꞌ ri ley riꞌ. Rix kin utz inoꞌoj xibꞌen chuwa 13 atoq roma jun yabꞌil xibꞌeqaqa pa itinamit, y xintzijoj nabꞌey mul ri utzulej teq
         tzij chin kolotajik chiwa. Rix jabꞌel iwetaman chi keriꞌ. 14 Y kꞌo ta cheꞌel itzel xinitzꞌet o xinixutuj roma ri yabꞌil riꞌ, pero rix kin xikꞌen
         apu nuwech,+ achel kin ta yin jun ángel chin ri Dios, o yin ta ri Cristo Jesús keriꞌ. 15 Pero, ¿achike kꞌa xbꞌanatej rikꞌin ri bendición xinaꞌ wikꞌin pa nabꞌey? Porque qetzij
         nibꞌij chiwa chi chupan teq ri qꞌij atoq xikꞌojeꞌ chiꞌikajal, si kin xkꞌatzin ta chi
         rix xiwelesaj e ri runaqꞌ teq iwech chin ta xiyaꞌ chuwa, kin xibꞌen ta. 16 ¿Ndibꞌij kami rix chi riyin roma nibꞌij ri qetzij chiwa, ma ngixinwojoꞌ chi ta? Ma
         ke ta riꞌ.17 Ekꞌo jujun bꞌaneq kánima chiwij, pero ma utz ta ri ndikinojij, porque xa ndikajoꞌ
         chi rix ndiyaꞌ kan ri utzulej bꞌey qakꞌutun kan roj chiwech chin ngeꞌiwoqaj rejeꞌ.
         18 Utz wi chi ndibꞌa ránima jun chiwij, pero chin ta kꞌo utz ndukꞌen pe chiwa, y kin
         ta jumul xtubꞌen keriꞌ rikꞌin nojel ránima, y ma xe ta atoq yinkꞌo riyin chiꞌikajal.
         19 Rix ri kin achel rix walkꞌuaꞌl+ keriꞌ, iwoma ninaꞌ chik jumbꞌey qꞌaxon pa wánima, y nijunumaj re qꞌaxon reꞌ rikꞌin
         ri qꞌaxomal nduqꞌasaj jun ixaq atoq ndalan, y ndikꞌis e, hasta kꞌa tiqꞌalajin na ri
         utzulej runoꞌoj ri Cristo pa ikꞌaslen. 20 Riyin tzꞌan ta niwojoꞌ chi yinkꞌo apu iwikꞌin wokami, y chi nijel rubꞌeyal ri nutzij
         chiwa. Porque ma niwil ta rubꞌeyal ri ndajin chiꞌikajal.Ri ejemplo ndelesex chikij ri Agar y ri Sara21 Rix ri ndiwojoꞌ ngixkꞌojeꞌ chik chuxeꞌ ruchuqꞌaꞌ ri ley xyoꞌox chare ri Moisés, nikꞌutuj
         razón chiwa: ¿Ma iwetaman ta kꞌa ri ndubꞌij ri ley riꞌ? 22 Porque chiriꞌ ndubꞌij chi ri Abraham xekꞌojeꞌ kaꞌiꞌ rukꞌajol. Jun rukꞌajol xalex chiruqꞌaꞌ
         ri Agar ri loqꞌon samajel+ chin chirachoch ri Abraham, y ri jun chik rukꞌajol xalex chiruqꞌaꞌ ri qitz rixjayil+ rubꞌiniꞌan Sara ri kin libre wi. 23 Ri ral ri Agar ri loqꞌon samajel, xalex roma ri Abraham y ri Sara xkibꞌen ruwech chi
         ndikꞌojeꞌ qa ri Abraham rikꞌin ri Agar chin xalex akꞌual chiruqꞌaꞌ ri Agar. Jakꞌa
         ri jun chik ralkꞌuaꞌl ri Abraham xkꞌojeꞌ chiruqꞌaꞌ ri Sara ri kin libre wi y qitz
         rixjayil ri Abraham. Ri akꞌual riꞌ xalex roma kin bꞌiꞌin wi pe+ roma ri Dios chi ndalex. 24 Ri ekaꞌiꞌ ixoqiꞌ riꞌ jun ejemplo chikij kaꞌiꞌ pactos erubꞌanun ri Dios, y kereꞌ ndubꞌij
         tzij: Ri Agar ndiqajunumaj rikꞌin ri pacto xbꞌan pariꞌ ri juyuꞌ rubꞌiniꞌan Sinaí,
         y konojel ri xeꞌalex chupan ri pacto riꞌ, kin xeximeꞌ chuxeꞌ ruchuqꞌaꞌ ri ley xyoꞌox
         chare ri Moisés. 25 Y ndiqajunumaj chuqaꞌ ri Agar rikꞌin ri juyuꞌ rubꞌiniꞌan Sinaí ri kꞌo pa rochꞌulew
         Arabia, y ri rukꞌaslen ri Agar kꞌo ndukꞌut chiqawech pa ruwiꞌ ri achike rubꞌanun kikꞌaslen
         ri wineq pa tinamit Jerusalén wokami. Porque achel ri teꞌej rubꞌiniꞌan Agar ma libre
         ta, ri israelitas ri ekꞌo chuxeꞌ ruchuqꞌaꞌ ri ley, kin eꞌachel ri Agar y ri ral keriꞌ,
         porque ma e-libre ta chuqaꞌ. 26 Pero ri teꞌej rubꞌiniꞌan Sara ri kin libre wi, ndiqajunumaj rikꞌin ri aj chikaj Jerusalén,+ y ja rijaꞌ ri kin achel jun teꞌej chaqe roj ri qataqin ri Jesús y roj libre chuwech
         ruchuqꞌaꞌ ri ley. 27 Porque ri rutzij ri Dios tzꞌibꞌan kan ndubꞌij:Santienta kakikot rat ixaq ri ma ngatalan ta,Kasikꞌin roma ndikikot awánima, rat ri ma awetaman ta ri qꞌaxomal nduqꞌasaj jun ixaq
         atoq ndalan.Porque más ekꞌiy ral ngebꞌekꞌojeꞌ ri ixaq mestan kan,Ke chuwech ri ixaq kꞌo rachijil rikꞌin.+Keriꞌ tzꞌibꞌan kan.28 Hermanos, roj, roj ralkꞌuaꞌl chik ri Dios, roma keriꞌ rusujun kan. Roj junan rikꞌin
         ri Isaac, porque rijaꞌ ma roma ta aj rochꞌulew rayibꞌel xalex. Rijaꞌ xalex porque
         sujun kan chare ri Abraham roma ri Dios. 29 Y achel xbꞌanatej kikꞌin ri kaꞌiꞌ akꞌolaꞌ ojer, keriꞌ ndibꞌanatej qikꞌin roj wokami.
         Porque ri Isaac ri xalex roma rurayibꞌel ri Espíritu Santo, itzel xtzꞌat+ roma ri Ismael ri xalex roma aj rochꞌulew rayibꞌel. Roj ri kꞌo ri Espíritu Santo
         pa qánima, itzel ngojkitzꞌet ri ma kitaqin ta ri Cristo. 30 Pero ri rutzij ri Dios tzꞌibꞌan kan ndubꞌij chi kereꞌ xbꞌix chare ri Abraham: Tawoqotaj
         e ri Agar ri loqꞌon asamajel y ri ral, porque ri herencia richin wi ri Isaac, y maneq
         cheꞌel ndijach chikiwech rikꞌin ri ral ri Agar.+ Keriꞌ tzꞌibꞌan kan. 31 Romariꞌ hermanos, ma roj ta achel ral ri Agar ri ixaq loqꞌon samajel, xa kin roj achel
         ral ri Sara ri kin libre wi.

Ri más kꞌo reqalen chuwech ri Dios ja ri ndataqij ri Cristo51 Ri Cristo xojrelesaj chuxeꞌ ruchuqꞌaꞌ ri ley xyoꞌox chare ri Moisés chin xojel libre.
         Roma kꞌa riꞌ, kaw kixpeꞌeꞌ chupan ri libertad riꞌ, y ma tiyaꞌ chik iwiꞌ chuxeꞌ ruchuqꞌaꞌ
         ri ley riꞌ.2 Tiwakꞌaxaj ri nibꞌij riyin Pablo chiwa: Si rix ndiwojoꞌ ndibꞌen circuncidar iwiꞌ chin
         keriꞌ ri Dios ndubꞌen chiwa chi ma jun imak ndiweqalej+ chuwech, riꞌ ndubꞌij tzij chi ma jun reqalen ri xubꞌen ri Cristo iwoma. 3 Y nibꞌij chik jumbꞌey chi xa achike na achi ri ndirajoꞌ ndubꞌen circuncidar riꞌ, kin
         tirajoꞌ mani, ndikꞌatzin ndubꞌen nojel+ ri ndubꞌij ri ley chuqaꞌ. 4 Rix ri ndiwojoꞌ chi nixta jun imak ndiweqalej chuwech ri Dios roma ndibꞌen ri ndubꞌij
         ri ley,+ xa xiyaꞌ yan kan ri Cristo y xa xixel yan e chuxeꞌ ri favor nduyaꞌ ri Dios. 5 Pero roj roma qataqin ri Cristo, y roma chuqaꞌ kꞌo ri Espíritu Santo pa qánima, kuqul
         qakꞌuꞌx qoyobꞌen chi ri Dios ndubꞌen chaqe chi nixta jun qamak ndiqeqalej chuwech.
         6 Porque rat ri xe jun abꞌanun rikꞌin ri Cristo Jesús, ma jun reqalen si abꞌanun circuncidar
         awiꞌ o naq.+ Ri kꞌo reqalen ja ri ataqin ri Cristo, y chi romariꞌ ndabꞌen ri utz porque ngatojowan.7 Rix pa nabꞌey utz bꞌaneq ri ikꞌaslen chuwech ri Dios, pero wokami, ¿achike kꞌa xqasan
         ijolon chi ma ndiwojoꞌ chi ta ndinimaj ri qetzij?+8 Ri Dios ri xoyon iwichin, ma ja ta rijaꞌ ri xqasan ijolon.+9 Titzꞌetaꞌ na pe peꞌ. Si ndiwoqaj ri ma utz ta tijonik, riꞌ ndusuqꞌ inoꞌoj rix iwonojel,
         y ndiyaꞌ kan ri qetzij. Achel ndubꞌen jubꞌaꞌ levadura+ ri ndiyoꞌox qa rikꞌin ri keꞌen, kin nduxal riꞌ chupan nojel ri keꞌen. 10 Pero riyin kuqul nukꞌuꞌx rikꞌin ri Ajaw, chi rix ma xtijel ta ri ndinojij pa ruwiꞌ
         ri qetzij. Pero ri ndisuqꞌu inoꞌoj,+ maske achike na chi wineq, kꞌo na jun qꞌij ndiqaqa pa ruwiꞌ ri castigo ri nduyaꞌ
         ri Dios.11 Hermanos, ekꞌo ngebꞌiꞌin chi riyin kꞌa nitzijoj chake ri wineq chi ndikꞌatzin ndikibꞌen
         circuncidar kiꞌ chin ma jun kimak ndikeqalej chuwech ri Dios. Xa ta qetzij chi keriꞌ
         nitzijoj, ri nuwinaqul israelitas man ta nginkitzeqlebꞌej chin ndikibꞌen itzel chuwa
         y man ta chik itzel ndikinaꞌ chare rutzijoxik ri rukamik ri Cristo cho cruz ri niyaꞌ
         riyin. 12 Pero ri wineq ri ndikisuqꞌ inoꞌoj+ rikꞌin ri kitijonik, ma xe ta kꞌa tikibꞌanaꞌ circuncidar kiꞌ, xa kin tikiqꞌataꞌ e
         nojel ri ki-parte.Rikꞌin ri ngatojowan ndabꞌen nojel ri ndubꞌij ri ley13 Rix hermanos, rix oyon+ roma ri Dios chin xixel libres, pero ma roma ta rix libres, utz ta chi ndibꞌanalaꞌ
         ri itzel teq rayinik chin ri i-cuerpo.+ Pa rukꞌexel riꞌ, titolaꞌ iwiꞌ chiwech roma ndiwojoꞌ iwiꞌ. 14 Porque ri ley xyoꞌox chare ri Moisés, ndubꞌij: Kaꞌawojoꞌ ri wineq+ achel ndawojoꞌ awiꞌ rat. Keriꞌ ndubꞌij ri ley. Y si rat ndanimaj re jun mandamiento
         reꞌ, kin ndabꞌen nojel ri ndubꞌij chupan ri ley. 15 Pero si xa ndikꞌuxlaꞌ iwiꞌ chiwech y ndichapalaꞌ iwiꞌ, titzꞌetaꞌ na pe peꞌ chi iyon
         ndikꞌislaꞌ qa iwiꞌ chiwech.Ri ukꞌuan kikꞌaslen roma ri rayinik chin ri ki-cuerpo y ri ukꞌuan kikꞌaslen roma ri
         Espíritu Santo16 Romariꞌ nibꞌij chiwa: Tiyaꞌ qꞌij chare ri Espíritu Santo chi ndukꞌuaj ri ikꞌaslen,
         y keriꞌ ma ndiyaꞌ ta qꞌij chare ri itzel teq rayinik chin ri i-cuerpo+ chi ndikikꞌuaj ri ikꞌaslen. 17 Porque ri itzel teq rayinik chin ri cuerpo, ma ndikajoꞌ ta ndikiyaꞌ qꞌij chare ri
         Espíritu Santo chi ndukꞌuaj ri ikꞌaslen y ri Espíritu Santo ma ndirajoꞌ ta nduyaꞌ
         qꞌij chare ri itzel teq rayinik chi ndikikꞌuaj ri ikꞌaslen. Ri ekaꞌiꞌ riꞌ ma ndikikꞌuaj
         ta kiꞌ,+ y romariꞌ rix ma ngixtiker ta ndibꞌen nojel ri ndirayij ndibꞌen. 18 Pero si ja ri Espíritu Santo ukꞌuayon ri ikꞌaslen, riꞌ ndubꞌij tzij chi ma rixkꞌo
         chi ta chuxeꞌ ruchuqꞌaꞌ ri ley.19 Y kin qꞌalej wi ri ukꞌuan kikꞌaslen roma ri itzel teq rayinik chin ri cuerpo,+ roma kereꞌ ngekibꞌanalaꞌ: Ndikikꞌamalaꞌ qa kiꞌ xa achoq na ikꞌin chin ndikibꞌen mak,
         kijachon kiꞌ pa ruqꞌaꞌ nojel ruwech mak, ma ndikiqꞌet ta kiꞌ ngekibꞌanalaꞌ mak ri
         santienta kꞌix ndukꞌen pe, 20 ngekiyalaꞌ kiqꞌij tiox, ngekibꞌanalaꞌ kiqꞌij wineq, jumul kiyakon itzel teq achike
         pa kánima chirij jun chik, xe oyowal koma, ndiququt kánima chikij wineq, kin chaꞌanin
         paqiꞌ ndipuꞌun koyowal, xe ri kꞌo utz ndukꞌen pe chake ndikibꞌen, ejachoy kiwech wineq,
         ndikoqaj tijonik ri ma junan ta rubꞌeyal rikꞌin ri qetzij. 21 Itzel ndikinaꞌ chare roma utz kibꞌanun chꞌaqa chik, ndikiqꞌabꞌarisaj kiꞌ, ndikibꞌen
         nimaqꞌij ri apeꞌ apux teq achike ngekibꞌanalaꞌ, y ngekibꞌanalaꞌ chꞌaqa chik itzel
         teq achike achel re ngojtajin chubꞌixik. Y riyin nikamuluj rubꞌixik ri nubꞌiꞌin kan
         chiwa xe pa nabꞌey, chi ri ngebꞌanun itzel teq achike achel ri kꞌaja ok xqabꞌij, ma
         ngeꞌok ta chupan ri ru-reino ri Dios.+22 Pero atoq jun ukꞌuan rukꞌaslen roma ri Espíritu Santo, kereꞌ ndiqꞌalajin+ pa rukꞌaslen: Ndojowan, ndikikot, kꞌo uxlanen pa ránima, ma ndikꞌo ta rukꞌuꞌx ndiroyobꞌej
         jun achike, utz runoꞌoj chake ri wineq, utz ndubꞌen chake ri wineq, kin ndubꞌen ri
         ndubꞌij, 23 loqꞌ ránima y nditiker nduqꞌet ri ru-cuerpo chuwech ri itzel teq rayinik. Si keriꞌ
         ri ikꞌaslen ndikꞌuaj, nixta jun ley+ ri xtubꞌij chiwij chi ma utz ta ri ngixtajin rikꞌin. 24 Porque ri erichin ri Cristo Jesús, xeken yan chuwech ri itzel teq rayinik chin ri
         ki-cuerpo,+ y xa achel ta kibꞌajin ri itzel teq rayinik riꞌ chuwech cruz, chin ma ndukꞌuꞌex chi
         ta ri kikꞌaslen roma ri itzel teq rayinik riꞌ. 25 Y roma ja ri Espíritu Santo yoyon kꞌakꞌakꞌ qakꞌaslen, tiqayaꞌ qꞌij chare chi tukꞌuaj
         chuqaꞌ ri qakꞌaslen.26 Ma tiqanimrisalaꞌ qiꞌ,+ ma tiqabꞌanalaꞌ oyowal chiqawech, y ma itzel tiqanaꞌ chare roma utz kibꞌanun chꞌaqa
         chik chiqakajal.

Ri ndikꞌatzin ndikibꞌen ri kitaqin ri Cristo61 Hermanos, si ndilitej jun ri ndajin rikꞌin mak, rix ri ukꞌuan ri ikꞌaslen roma ri
         Espíritu Santo, rikꞌin loqꞌ iwánima tibꞌochiꞌij ránima ri jun riꞌ chin nduyaꞌ kan
         ri mak y nditzolij ránima rikꞌin ri Ajaw.+ Pero tibꞌanaꞌ cuenta iwiꞌ, ma kꞌateꞌ kixtzaq chuqaꞌ rix pa mak. 2 Titolaꞌ iwiꞌ chukꞌuaxik ri kꞌayew ndiqꞌasaj ri kin eꞌachel al teq eqaꞌ keriꞌ, porque
         si keriꞌ ndibꞌen, kin ndibꞌen ri ndubꞌij ri ley ruyoꞌon kan ri Cristo ri ndubꞌij chi
         tiqajoꞌ qiꞌ chiqawech.+3 Porque si jun ndunaꞌ chi kin kꞌo ruqꞌij y romariꞌ ma ngerutoꞌ ta chꞌaqa chik, xa ruyon
         chuwech nduchꞌakatij qa riꞌ.+4 Roma kꞌa riꞌ, chiqajununal tiqatzꞌetaꞌ si utz ri ngojtajin rikꞌin.+ Si utz, kꞌo cheꞌel ndikikot qánima, y ma ndikꞌatzin ta ndiqajunumaj ri qasamaj rikꞌin
         ri samaj rubꞌanun jun chik. 5 Porque chiqajununal ndikꞌatzin ndiqakꞌuaj ralal ri achike ngeqabꞌanalaꞌ pa qakꞌaslen.6 Rix ri ngixtijox rikꞌin rutzij ri Dios, keꞌitoꞌ ri ngetijon iwichin rikꞌin nojel ri
         ndikꞌatzin chake chin ndikiqꞌasaj ri kikꞌaslen.+7 Ma tichꞌakatij qa iwiꞌ iyon.+ Ri Dios ma jun ndichꞌakatin richin,+ porque ri achike ndutik jun wineq pa rukꞌaslen, jariꞌ ri nderutzꞌetaꞌ pa rukꞌaslen
         más apu chuwech. 8 Si jun wineq ngerubꞌanalaꞌ ri itzel teq rayinik chin ri ru-cuerpo, ri jun riꞌ ndajin
         rikꞌin jun tikoꞌ ri xa kamik ndukꞌen pe chare. Pero ri ukꞌuan rukꞌaslen roma ri Espíritu
         Santo, ri jun riꞌ ndajin rikꞌin jun tikoꞌ ri ndukꞌen pe ri kꞌaslen ma ndikꞌis ta chare.
         9 Roma kꞌa riꞌ, ma qojkos chin ndiqabꞌen ri utz,+ porque nduqaqa jun qꞌij atoq ndiyoꞌox rajel-rukꞌexel chaqe, si ma ndiqamalij ta kan
         chi ndiqabꞌen ri utz. 10 Romariꞌ, janipeꞌ na mul ngojtiker, tiqabꞌanaꞌ ri utz chake konojel, pero más chake
         ri kitaqin chik ri Cristo.Ri rukꞌisibꞌel teq achike nduchilabꞌej e ri Pablo11 Tiyaꞌ cuenta chare ri nimaꞌq teq letras xentzꞌibꞌaj rikꞌin nuqꞌaꞌ+ chupan re wuj reꞌ. 12 Ri ndikajoꞌ chi por fuerza ndibꞌen circuncidar iwiꞌ, keriꞌ ndikibꞌen xe chin utz ngetzꞌat
         koma ri israelitas ri ma kitaqin ta ri Cristo, chin keriꞌ ma ngetzeqlebꞌex ta chin
         ndibꞌan itzel chake roma ndikitzijoj chi ri wineq ngekolotej roma rukamik ri Cristo
         cho cruz. 13 Porque nixta ri ndikibꞌen circuncidar kiꞌ ndikinimaj nojel ri ndubꞌij ri ley ri xyoꞌox
         chare ri Moisés. Pero rejeꞌ ndikajoꞌ chi rix ndibꞌen circuncidar iwiꞌ, xe chin ndikinimrisaj
         kiꞌ chi rix ikꞌuan ri etal riꞌ pa i-cuerpo. 14 Pero riyin ma ninimrisaj ta wiꞌ roma ri achike nubꞌanaloꞌon, xa kin ja ri rukamik
         ri Qajaw Jesucristo cho cruz ri ninimrisaj. Porque ri rukamik ri Cristo xubꞌen chuwa
         chi maneq chik reqalen chinuwech ri achike ndusuj ri rochꞌulew. Keriꞌ chuqaꞌ ri wineq
         ri ma kitaqin ta ri Jesucristo maneq reqalen chikiwech ri kin kꞌo wi reqalen chinuwech
         riyin. 15 Ma jun ndubꞌen si qabꞌanun circuncidar qiꞌ o naq, ri ndikꞌatzin y kin kꞌo wi reqalen,
         ja ri kꞌakꞌakꞌ kꞌaslen+ yoꞌon chaqe. 16 Rix ri ikꞌuan ikꞌaslen achel ndirajoꞌ ri kꞌakꞌakꞌ kꞌaslen riꞌ, kin ta xtikꞌojeꞌ pa
         iwánima ri uxlanen y ri rujoyowaxik iwech nduyaꞌ pe ri Dios, junan kikꞌin ri eqetzij
         israelitas pa ruwech ri Dios.17 Wokami y ri más chiqawech apu, niwojoꞌ chi nixta jun chik xtiyoꞌon kꞌayew chuwa, porque
         riyin nukꞌuan pa nu-cuerpo ri retal ri kꞌayew nuqꞌasan roma yin rusamajel ri Jesús.18 Hermanos, ri favor nduyaꞌ ri Qajaw Jesucristo kin ta xtikꞌojeꞌ pa iwánima rix iwonojel.

Ri Pablo nduteq ruxunaqil kiwech ri hermanos11 Riyin Pablo jun apóstol chin ri Cristo Jesús roma jariꞌ rurayibꞌel ri Dios. Nitzꞌibꞌaj
         e re wuj reꞌ chiwa rix ri loqꞌolej rutinamit ri Dios ri rixkꞌo pa tinamit Éfeso, ri
         xe jun ibꞌanun rikꞌin ri Cristo Jesús ri itaqin. 2 Ri Qatataꞌ Dios y ri Ajaw Jesucristo kin ta xtikiyaꞌ ki-favor pa iwiꞌ y xtikiyaꞌ chuqaꞌ
         uxlanen pa iwánima.Tiqayaꞌ ruqꞌij ri Dios roma ri samaj rubꞌanun chiqakolik3 Kin ta xtiyoꞌox ruqꞌij ri ru-Dios y Rutataꞌ ri Qajaw Jesucristo, roma ruyoꞌon nojel
         ruwech favores chin chikaj chaqe roma xe jun qabꞌanun rikꞌin ri Cristo. 4 Porque ri Dios xojruchaꞌ xe jampeꞌ pa nabꞌey atoq kꞌajani tubꞌen ri rochꞌulew chin
         xubꞌen chaqe chi xe jun xqabꞌen rikꞌin ri Cristo chin ngojok chꞌajchꞌaj y loqꞌolej
         chuwech. Y roma santienta roj rojowan pe, 5 xubꞌen ruwech xe jampeꞌ pa nabꞌey+ chi nduyaꞌ rubꞌiꞌ chiqij chin ngojok ralkꞌuaꞌl,+ kin achel ri rurayibꞌel y achel xqaꞌ chuwech chi xubꞌen, y riꞌ roma ri xubꞌen ri
         Jesucristo pa qakꞌexel, 6 chin ndiqayaꞌ ruqꞌij ri Tataꞌaj Dios, roma ri nimalej ru-favor rusipan chaqe y ruyoꞌon
         pa qawiꞌ roj ri xe jun qabꞌanun rikꞌin ri Rukꞌajol ri kin tzꞌan ndirajoꞌ. 7 Y roma xbꞌiyin ri rukikꞌel ri Rukꞌajol, xojrelesaj pa ruqꞌaꞌ ri tzꞌamayon qichin+ y xukuy qamak, chin keriꞌ ndiqꞌalajin chi ri favor ruyoꞌon pa qawiꞌ kin nimalej bꞌeyomal.
         8 Y kin santienta favor ruyoꞌon pa qawiꞌ, roma ruyoꞌon nojel ruwech etamabꞌel y nojibꞌel+ chaqe, 9 chin xqakꞌoxomaj ri rurayibꞌel, ri ma kin ta qꞌalej rubꞌeyal ojer kan y chupan re
         tiempo reꞌ xuqꞌalajrisaj+ chiqawech, porque keriꞌ xubꞌen ruwech xe jampeꞌ pa nabꞌey chi ndubꞌen y ja ri Cristo
         xukusaj chin xubꞌen. 10 Porque xubꞌen ruwech chi nojel ri achikejeꞌ ekꞌo chochꞌulew y ekꞌo chikaj ngeruyaꞌ
         chuxeꞌ rutzij ri Cristo atoq nderilaꞌ ri tiempo ri rubꞌanun pe ruwech xe jampeꞌ pa
         nabꞌey.11 Y roj ri xe jun qabꞌanun rikꞌin ri Cristo, ri Dios roj ruchaꞌon pe xe jampeꞌ pa nabꞌey
         chin ngojok rutinamit, porque rubꞌanun pe ruwech chi keriꞌ ndubꞌen chaqe roma ja wi
         riꞌ ri rurayibꞌel.+12 Roj ruchaꞌon pe chin ndiyoꞌox ruqꞌij rijaꞌ, roma ndiqꞌalajin ri nimalej ruqꞌij pa
         qakꞌaslen roj ri más nabꞌey xqataqij ri Cristo. 13 Keriꞌ chuqaꞌ rix ri ma israelitas ta, atoq xiwakꞌaxaj rutzijol ri qetzij, ri utzulej
         teq tzij ri rukꞌamon pe kolotajik chiwa, xitaqij ri Cristo, y xe jun xibꞌen rikꞌin,
         romariꞌ ri Dios xuyaꞌ pe ri Espíritu Santo pa iwánima, achel rubꞌiꞌin kan chi nduyaꞌ.
         Y ri Espíritu Santo, ja rijaꞌ ri etal+ chi rix richin ri Dios. 14 Y ri Espíritu Santo yoꞌon pa qánima, jun etal chuqaꞌ chi ri Dios kꞌo más nduyaꞌ chaqe
         chupan ri qꞌij atoq nditzꞌaqet ri qakolotajik roj ri roj loqꞌon roma rijaꞌ chin ndinimrisex
         rubꞌiꞌ roma kin nimalej ruqꞌij.Ri Pablo ndubꞌen orar koma ri kitaqin ri Ajaw15 Riyin xinwakꞌaxaj chi kuqul ikꞌuꞌx rikꞌin ri Ajaw Jesús, y tzꞌan ngeꞌiwojoꞌ konojel
         ri loqꞌolej ralkꞌuaꞌl ri Dios.+16 Romariꞌ jumul ngimatioxin chare ri Dios iwoma y ngixinkꞌuxlaꞌaj pa teq nu-oración.+17 Nikꞌutuj chare ri Tataꞌaj Dios ri kin nimalej ruqꞌij, ri ru-Dios ri Qajaw Jesucristo,
         chi tusipaj nojibꞌel pataneq rikꞌin ri Espíritu Santo chiwa+ y tuqꞌalajrisaj chiwech ri utzulej runoꞌoj chin ndiwetamaj utz-utz achike rijaꞌ.
         18 Nikꞌutuj chuqaꞌ chare ri Dios chi tuyikꞌaj más ri iwánima, chin ndiwetamaj más chirij
         ri favor qoyobꞌen ri achoq roma xojroyoj ri Dios, y chi ndiwetamaj chuqaꞌ janipeꞌ
         reqalen y roruqꞌij ri herencia rusujun chaqe roj ri loqꞌolej rutinamit, 19 y chin ndiwetamaj chuqaꞌ chi ri ruchuqꞌaꞌ+ ri Dios ri ndisamej pa qánima roj ri qataqin, kin santienta nim. Y riꞌ ja ri uchuqꞌaꞌ
         ri xukusaj ri Dios 20 chin xukꞌastajbꞌaꞌ pe ri Cristo chikikajal ri animaꞌiꞌ, y chin chuqaꞌ xubꞌen chare
         chi xbꞌetzꞌuyeꞌ e chikaj+ rikꞌin pa rikiqꞌaꞌ. 21 Ri Dios xubꞌen chare ri Cristo chi más nim ruqꞌij+ pa kiwiꞌ konojel ri espíritus ri ngebꞌanun gobernar, ri espíritus kꞌo nimalej uchuqꞌaꞌ
         pa kiqꞌaꞌ, ri kꞌo ruchuqꞌaꞌ kitzij pa kiwiꞌ chꞌaqa chik, ri kin enimalej teq ajaw,
         y pa kiwiꞌ konojel ri kin nimalej kibꞌiꞌ. Ri Cristo más nim ruqꞌij ke chikiwech rejeꞌ
         chupan re tiempo rojkꞌo y ri tiempo más chiqawech apu. 22 Ri Dios xubꞌen chi chuxeꞌ rutzij ri Cristo xkꞌojeꞌ nojel, y xuyaꞌ ri Cristo chi ukꞌuey
         bꞌey kichin konojel ri loqꞌolej ralkꞌuaꞌl. 23 Rejeꞌ eꞌokuneq ruqꞌa-raqen ri Cristo, y chupan ri cuerpo+ riꞌ nditzꞌaqatisex kikꞌaslen roma ri Cristo, ri nditzꞌaqatisan nojel.

Ri Dios xojrukal chuwech ri kamik roma xqataqij ri Cristo21 Rubꞌanun kan, rix kamineq+ chupan ri imak y ri itzel teq achike xeꞌibꞌanalaꞌ. 2 Xikꞌuaj jun itzel kꞌaslen achel kikꞌaslen ri wineq kꞌa bꞌaneq kánima chirij ri ndusuj
         ri rochꞌulew. Xikꞌuaj jun kꞌaslen achel xrajoꞌ ri itzel, ri ukꞌuayon kibꞌey ri itzel
         teq espíritu ekꞌo pa kaqiqꞌ, y ndisamej chuqaꞌ wokami pa kánima ri ma ngeniman ta
         chuwech ri Dios. 3 Rubꞌanun kan, roj chuqaꞌ xqabꞌen achel ndikibꞌen ri wineq ri kꞌa bꞌaneq kánima chirij
         ri ndusuj ri rochꞌulew, y ja ri itzel teq rayinik+ chin ri qa-cuerpo y ri itzel teq achike xeqanojij ri xeqabꞌanalaꞌ, y kin qichin wi
         chi roj yakoy royowal ri Dios pa qawiꞌ, achel ri chꞌaqa chik ri ma ngeniman ta chuwech.
         4 Pero ri Dios ri kin santienta ndijoyowan, xojrajoꞌ rikꞌin ri nimalej rajowabꞌel rijaꞌ.
         5 Keriꞌ ndiqꞌalajin, porque atoq kꞌa roj kamineq pa mak+ xubꞌen chaqe achel xubꞌen chare ri Cristo. Xuyaꞌ chik rukꞌaslen ri Cristo y xuyaꞌ
         chuqaꞌ kꞌakꞌakꞌ qakꞌaslen roj ri roj kamineq pa qamak. Kin roma ri favor ruyoꞌon ri
         Dios pa iwiꞌ, rix kolotajneq. 6 Y achel xukꞌastajbꞌaꞌ pe ri Cristo chikikajal ri animaꞌiꞌ, xojrukꞌastajbꞌaꞌ pe chuqaꞌ
         roj rikꞌin, y xojrutzꞌuyubꞌaꞌ chikaj rikꞌin ri Cristo Jesús. 7 Keriꞌ xubꞌen rijaꞌ, porque ndirajoꞌ chi ndiqꞌalajin chupan ri tiempo más chiqawech
         apu, ri nimalej favor ruyoꞌon pa qawiꞌ roma utzulej runoꞌoj qikꞌin roj ri xe jun qabꞌanun
         rikꞌin ri Cristo Jesús. 8 Porque rix, roma ri favor ruyoꞌon ri Dios pa iwiꞌ, xixkolotej roma xitaqij ri Cristo,
         y ma jun achike xibꞌen chin xixkolotej, porque reꞌ rusipan ri Dios chiwa. 9 Y ri kolotajik rusipan ri Dios chiwa, ma jun achike xibꞌen chin ta xichꞌek, chin keriꞌ
         nixta jun ndunimrisaj riꞌ y xtubꞌij chi xuchꞌek ri kolotajik. 10 Porque ja ri Dios bꞌanayon kꞌakꞌakꞌ chare ri qakꞌaslen roj ri xe jun qabꞌanun rikꞌin
         ri Cristo Jesús, chin keriꞌ ndiqabꞌanalaꞌ ri utz ri runabꞌan pe ri Dios chin ndiqabꞌen.+Qonojel ri qataqin ri Cristo, roj okuneq xe jun rutinamit ri Dios11 Romariꞌ, tikꞌuxlaꞌaj chi ma rix ta rutinamit ri Dios rubꞌanun kan. Y ndibꞌix chiwij
         koma ri israelitas chi ma ibꞌanun ta circuncidar ri i-cuerpo achel ndikibꞌen rejeꞌ
         ri kin nim ndikinaꞌ chare roma ri circuncisión ndibꞌan chare ri ki-cuerpo, circuncisión
         ri xa wineq ngebꞌanun richin. 12 Rubꞌanun kan chuqaꞌ, rix maneq ri Cristo pa iwánima, ma rix richin ta ri tinamit Israel,
         ma jun iqꞌaꞌ chare ri rusujun ri Dios chupan ri pactos erubꞌanun kikꞌin ri israelitas.
         Xetal rixkꞌo chochꞌulew, y maneq ri Dios pa ikꞌaslen, y ma jun iwoyobꞌen chi nduyaꞌ
         chiwa.+13 Nej rixkꞌo chuwech ri Dios, pero wokami xe jun ibꞌanun rikꞌin ri Cristo Jesús y romariꞌ
         naqaj rixkꞌo rikꞌin ri Dios+ porque xbꞌiyin rukikꞌel ri Cristo cho cruz.14 Ja chuqaꞌ rijaꞌ xbꞌanun chi xkꞌojeꞌ uxlanen chiqakajal roj israelitas iwikꞌin rix
         ma israelitas ta, y xe jun tinamit xubꞌen chaqe porque rikꞌin ri rukamik cho cruz
         xrelesaj e chiqakajal ri oyowal ri jachayon qawech. 15 Xubꞌen chuqaꞌ chi maneq chik kuchuqꞌaꞌ pa qawiꞌ roj israelitas ri mandamientos y ri
         jalajaj teq achike ndubꞌij chupan ri ley ri xyoꞌox chare ri Moisés chi tiqabꞌanaꞌ.
         Xubꞌen jun kꞌakꞌakꞌ tinamit chaqe roj chi israelitas y ma israelitas ta ri xe jun
         qabꞌanun rikꞌin, y xuyaꞌ uxlanen chiqakajal. 16 Y roma ri rukamik ri Cristo cho cruz, xubꞌen chake ri kaꞌiꞌ tinamit chi xeꞌok jun
         tinamit y xkꞌojeꞌ uxlanen chikikajal rikꞌin ri Dios, y keriꞌ ri Dios xukꞌis ri oyowal
         kꞌo chikikajal.17 Y atoq xuqaqa ri Cristo chochꞌulew, xuruyaꞌ rutzijol ri utzulej teq tzij chin kolotajik
         ri nduyaꞌ uxlanen chaqe roj qonojel, chiwa rix ri nej kꞌo ri iwánima chuwech ri Dios
         rubꞌanun kan, y chake chuqaꞌ ri israelitas ri naqaj kꞌo ri kánima.+18 Y roma rukamik ri Cristo cho cruz, kꞌo cheꞌel ngojjel apu chuwech ri Qatataꞌ Dios
         chi israelitas y ma israelitas ta,+ y xe jun mismo Espíritu Santo ukꞌuayon qichin roj qonojel chin ngojjel apu chuwech.+19 Romariꞌ, rix ma rix chi ta aj jukꞌan tinamit, nixta rix wineq ri ma etaman ta iwech,
         wokami rix richin chik ri loqꞌolej rutinamit ri Dios, y roj qonojel roj okuneq qachaqꞌ-qanimal
         qiꞌ, y roj ralkꞌuaꞌl ri Dios. 20 Y rix kin rix achel jun jay pabꞌan pariꞌ jun jabꞌel ruxeꞌ, y ri ruxeꞌ ri jay riꞌ,
         ja ri tijonik kiyoꞌon kan ri apóstoles y ri profetas. Y ja ri Cristo Jesús okuneq
         ruchuqꞌaꞌ ruxeꞌ ri jay riꞌ, kin achel jun abꞌej ri nduyaꞌ ruchuqꞌaꞌ ruxeꞌ jun jay.
         21 Ja ri Cristo ndibꞌanun chi nojel rukꞌuan riꞌ chiqakajal, chin ngojkꞌiy pa qakꞌaslen,
         y keriꞌ roj ri xe jun qabꞌanun rikꞌin ri Ajaw, ngojbꞌeꞌok jun loqꞌolej rachoch.+22 Y keriꞌ chuqaꞌ rix roma itaqin ri Jesucristo, ngixkꞌiy pa ikꞌaslen chiraqen ri Dios
         chin ngixok rachoch,+ roma ri Espíritu Santo ri kꞌo pa iwánima.

Ri rusamaj ri Pablo chikikajal ri eralkꞌuaꞌl ri Dios31 Riyin Pablo, yin tzꞌapel pa cheꞌ roma niyaꞌ rutzijol ri utzulej rutzij ri Cristo Jesús
         chiwa rix, ri ma rix israelitas ta. 2 Y riyin ninaꞌ pa wánima chi rix iwakꞌaxan chi ri Dios pa nuqꞌaꞌ ruyoꞌon chi nitzijoj
         ri utzulej rutzij chiwa, chin ndiwil ri favor nduyaꞌ. 3 Achel xintzꞌibꞌaj yan jubꞌaꞌ chiwa, chi ri Dios xuqꞌalajrisaj chinuwech ri rubꞌanun
         pe ruwech pa iwiꞌ, ri ewan rubꞌeyal ojer kan, pero wokami xqꞌalajrisex. 4 Y atoq rix ndibꞌen leer ri nutzꞌibꞌan e chiwa, ndikꞌoxomaj chi qetzij qꞌalajrisan
         chinuwech ri ewan rubꞌeyal ojer kan pa ruwiꞌ ri xurubꞌanaꞌ ri Cristo chochꞌulew. 5 Reꞌ ma xqꞌalajrisex ta chikiwech ri tzaq teq wineq ri xekꞌojeꞌ chochꞌulew ojer. Pero
         wokami ri Espíritu Santo ruqꞌalajrisan chikiwech ri loqꞌolej teq apóstoles y profetas.
         6 Y ri ruqꞌalajrisan ri Espíritu Santo jareꞌ: Rix ri ma rix israelitas ta, itaqin ri
         utzulej teq tzij chin kolotajik, y romariꞌ kꞌo favor ndiyoꞌox chiwa junan qikꞌin roj
         israelitas, y junan roj okuneq ruwachinel ruqꞌa-raqen ri Cristo y junan chuqaꞌ ndiyoꞌox
         chaqe ri rusujun ri Dios chi nduyaꞌ, porque xe jun qabꞌanun qonojel rikꞌin ri Cristo
         Jesús.7 Y roma ri favor rusipan ri Dios chuwa rikꞌin ri nimalej ruchuqꞌaꞌ ri ndisamej pa nukꞌaslen,
         yin okuneq rusamajel chin nitzijoj ri utzulej teq tzij chin kolotajik. 8 Y riyin maske maneq ok weqalen ke chuwech ri más maneq ok ruqꞌij chikikajal ri loqꞌolej
         rutinamit rijaꞌ, chuwa riyin yoꞌon ri favor chi nitzijoj chake ri ma israelitas ta
         ri utzulej teq tzij chin kolotajik ri kin jun bꞌeyomal+ rukꞌamon pe ri Cristo, jun bꞌeyomal ri ma ngojtiker ta ndiqakꞌoxomaj janipeꞌ reqalen.
         9 Xyoꞌox chuqaꞌ qꞌij chuwa chi nitzijoj chake konojel ri rubꞌeyal ri favor ri rubꞌanun
         pe ruwech chi nduyaꞌ ri Dios, favor ri xe ojer kan tiempo ewan rubꞌeyal y wokami xqꞌalajrisex
         roma rijaꞌ ri bꞌanayon nojel.+10 Chin keriꞌ, rikꞌin ri rubꞌanun rijaꞌ chiqakajal roj ri roj rutinamit, ndiqꞌalajin
         ri jalajaj ruwech retamabꞌel chikiwech konojel ri kꞌo uchuqꞌaꞌ pa kiqꞌaꞌ y ri qꞌatoy
         teq tzij ri ma ngetzꞌetetej ta ekꞌo chikaj. 11 Keriꞌ xubꞌen ri Dios, kin achel ri rubꞌanun pe ruwech chi ndubꞌen xe ojer kan.+ Y ri rubꞌanun pe ruwech xbꞌanatej roma ri xurubꞌanaꞌ ri Cristo Jesús ri Qajaw. 12 Y roj roma xe jun qabꞌanun rikꞌin ri Cristo Jesús, kuqul qakꞌuꞌx ngojjel apu chuwech
         ri Dios y ma ndiqaxibꞌij ta qiꞌ ngojchꞌaꞌa chare roma qataqin rijaꞌ.+13 Romariꞌ nikꞌutuj kamelal chiwa chi ma tipoꞌ ikꞌuꞌx roma ri kꞌayew niqꞌasaj riyin iwoma.
         Porque ri kꞌayew niqꞌasaj, xa kin chin ndikꞌojeꞌ iqꞌij rix.Ri Pablo ndubꞌen orar y nduyaꞌ ruqꞌij ri Dios14 Romariꞌ riyin ngixukeꞌ chin nibꞌen orar chuwech ri Tataꞌaj Dios, 15 ri achoq ikꞌin pataneq kikꞌaslen konojel ri ekꞌo chikaj y ri ekꞌo chochꞌulew. 16 Y nikꞌutuj chare rijaꞌ ri kꞌo nimalej ruqꞌij ri kin achel jun bꞌeyomal, chi nduyaꞌ
         santienta ruchuqꞌaꞌ iwánima roma ri Espíritu Santo. 17 Nikꞌutuj chuqaꞌ chare chi ri Cristo ndikꞌojeꞌ jumul pa iwánima,+ roma kuqul ikꞌuꞌx rikꞌin, y chi ndikꞌojeꞌ chuqaꞌ ruxeꞌ ri ikꞌaslen chupan ri ajowabꞌel,
         18 chin ndikꞌoxomaj junan kikꞌin konojel ri loqꞌolej ralkꞌuaꞌl, ri janipeꞌ ruwech, janipeꞌ
         raqen, janipeꞌ rujotolen y janipeꞌ qa rupan ri rajowabꞌel rijaꞌ. 19 Y keriꞌ ndikꞌoxomaj janipeꞌ ngixrajoꞌ ri Cristo, maske ri rajowabꞌel rijaꞌ más nim
         ke chuwech ri ngojtiker ndiqakꞌoxomaj. Keriꞌ nikꞌutuj pa iwiꞌ chare ri Tataꞌaj Dios,
         chin keriꞌ ri inoꞌoj rix nderubꞌanaꞌ achel ri utzulej runoꞌoj rijaꞌ.20 Tiqayaꞌ ruqꞌij ri Dios ri nditiker ndubꞌen más chuwech ri achike ndiqakꞌutuj o ndiqanojij,
         rikꞌin ri nimalej ruchuqꞌaꞌ ri ndisamej pa qánima. 21 Kin ta ndiqayaꞌ nimalej ruqꞌij ri Tataꞌaj Dios,+ roj ri roj rutinamit, roma xe jun qabꞌanun rikꞌin ri Cristo Jesús. Kin ta ndiyoꞌox
         ruqꞌij koma nojel tzaq teq wineq ri ngetuꞌalex chochꞌulew chupan nojel ri tiempo pataneq
         más apu chiqawech y chin jumul. Amén.

Ri Cristo ndirajoꞌ chi ri kitaqin rijaꞌ, xe jun kánima ndikibꞌen41 Riyin Pablo, yin tzꞌapel pa cheꞌ roma nibꞌen rusamaj ri Ajaw. Ngixinpixabꞌaj chi tikꞌuaj
         jun chojmilej kꞌaslen achel rukꞌulun chi ndikꞌuaj chuwech ri xoyon iwichin. 2 Tiqasaj iwiꞌ, utz inoꞌoj tibꞌanaꞌ chake ri wineq, ma tikꞌo ikꞌuꞌx chupan ri ndiqꞌasaj,
         rikꞌin ajowabꞌel tikochꞌoꞌ iwiꞌ chiwech,+3 titijaꞌ iqꞌij chi jumul xe jun iwánima ndibꞌen chiwech roma rix ukꞌuan roma ri Espíritu
         Santo, porque riꞌ ndubꞌen chiwa chi ndikꞌojeꞌ uxlanen chiꞌikajal. 4 Roj ri qataqin ri Cristo xe jun cuerpo roj okuneq rikꞌin,+ y xe jun Espíritu kꞌo pa qánima. Y qonojel ri roj oyon roma ri Dios, kin junan ruwech
         favor qoyobꞌen chi nduyaꞌ chaqe. 5 Xe jun ri Qajaw, xe jun rubꞌeyal ri utzulej teq tzij qataqin, y xe jun ri bautismo.
         6 Xe jun Dios kꞌo y ja rijaꞌ ri Qatataꞌ roj qonojel ri qataqin rijaꞌ, kꞌo pa qawiꞌ roj
         qonojel, ngojrukusaj qonojel chin ndiqabꞌen ri rusamaj y kꞌo chuqaꞌ pa qánima.7 Pero chiqajununal ri Cristo xuyaꞌ ri ru-favor pa qawiꞌ, achel xrajoꞌ xuyaꞌ rijaꞌ chin
         ndiqabꞌen ri rusamaj rikꞌin ri loqꞌolej teq sipanik ruyoꞌon chaqe. 8 Romariꞌ, chupan ri rutzij ri Dios tzꞌibꞌan kan, kereꞌ ndubꞌij:Xeruyaꞌ chuxeꞌ rutzij ri xerelesaj chuxeꞌ rutzij ri itzel, y xerukꞌuaj atoq xtzolij
         e chikaj,Y xuyaꞌ loqꞌolej teq sipanik chake ri erutinamit.+Keriꞌ tzꞌibꞌan kan.9 Y atoq ndubꞌij ri rutzij ri Dios chi ri Cristo xtzolij e chikaj, riꞌ ndubꞌij tzij
         chi nabꞌey xuqaqa chochꞌulew y xqaqa qa chupan ri lugares más nej qa chin ri rochꞌulew.+10 Y ri Jun ri xqaqa qa, jariꞌ ri xtzolij e chin xbꞌekꞌojeꞌ pa kiwiꞌ nojel teq ri kaj,
         y keriꞌ nojel apeꞌ kꞌo wi. 11 Y ja rijaꞌ xyoꞌon loqꞌolej teq sipanik chake ri rutinamit. Chake jujun xuyaꞌ chi xeꞌok
         apóstoles, chake jujun chik xuyaꞌ chi ndikiqꞌalajrisaj ri ndubꞌij pe ri Dios pa kánima,
         chake jujun chik xuyaꞌ chi ndikitzijoj ri utzulej teq tzij chin kolotajik, y chake
         chꞌaqa chik xuyaꞌ chi xeꞌok ukꞌuey kibꞌey y chuqaꞌ kitijonelaꞌ ri hermanos. 12 Rijaꞌ xeruyaꞌ re samajelaꞌ reꞌ chin ngekitijoj ri loqꞌolej rutinamit ri Dios, chin
         keriꞌ ri tinamit riꞌ ndikibꞌen chuqaꞌ ri rusamaj, y keriꞌ ngekꞌiy ebꞌaneq pa kikꞌaslen
         chuwech ri Dios konojel ri ruwachinel ruqꞌa-raqen ri Cristo. 13 Y ja samaj riꞌ jumul ndikibꞌen ri rusamajelaꞌ ri Dios hasta kꞌa xe na jun qánima ndeqabꞌanaꞌ
         roj qonojel roma kuqul qakꞌuꞌx rikꞌin ri Rukꞌajol ri Dios, y utz-utz ndiqetamaj runoꞌoj,
         y keriꞌ ri qakꞌaslen ndok achel rukꞌaslen ri Cristo ri kin tzꞌaqet wi.+14 Chin keriꞌ, ma roj chi ta achel ri ma ekꞌiyineq ta pa kikꞌaslen chiraqen ri Dios.
         Porque rejeꞌ xa achike na ndikitaqij, y ngeꞌukꞌuꞌex roma jalajaj teq tijonik ri ma
         eqetzij ta ri ngekiyaꞌ achiꞌaꞌ ri kin ketaman ndikikanoj rubꞌeyal chin ngechꞌakatin.
         15 Pa rukꞌexel riꞌ, ndikꞌatzin ndiqoqaj ri qetzij y ndiqajoꞌ qiꞌ chiqawech, y keriꞌ ngojkꞌiy
         pa qakꞌaslen chin ndubꞌen qa qanoꞌoj achel runoꞌoj ri Cristo, ri okuneq ukꞌuey qabꞌey.
         16 Ja rijaꞌ ndibꞌanun chi qonojel ri roj ruwachinel ruqꞌa-raqen ndiqatoꞌ qiꞌ chin ndiqil
         qakꞌiyilen roj qonojel. Achel ndibꞌanatej pa ru-cuerpo jun wineq, nojel rubꞌochꞌil
         kiyuqen kiꞌ ndikitoꞌ kiꞌ. Keriꞌ chuqaꞌ ndibꞌanatej qikꞌin roj. Atoq ndiqajoꞌ qiꞌ,
         ndiqabꞌen ri samaj yoꞌon chaqe chupan ri ru-cuerpo ri Cristo, y qayuqen qiꞌ ngojkꞌiy
         y ndikꞌojeꞌ pe quchuqꞌaꞌ.Tiqakꞌuaj jun kꞌakꞌakꞌ kꞌaslen roma xe jun qabꞌanun rikꞌin ri Cristo17 Wokami pa rubꞌiꞌ ri Ajaw nichilabꞌej chiwa chi ma tikꞌuaj chik jun kꞌaslen achel kikꞌaslen
         ri wineq ma ngeniman ta chuwech ri Dios, porque ri wineq riꞌ, kikꞌuan jun kꞌaslen
         ri pa kiwech rejeꞌ kin utz, pero xa esachineq rikꞌin ri keriꞌ ndikinojij. 18 Ri wineq riꞌ xqꞌeqꞌumer qa kinojibꞌal, maneq kiqꞌaꞌ chare ri kꞌaslen nduyaꞌ ri Dios,
         porque ma ndikajoꞌ ta ndiketamaj ri qetzij, roma kikowirisan ri kánima. 19 Rejeꞌ ma jun chik kꞌix ndikinaꞌ rikꞌin ri itzel ngetajiyaj rikꞌin, xa kijachon kiꞌ
         pa ruqꞌaꞌ ri itzel teq rayinik, ma ndikiqꞌet ta kiꞌ ngekibꞌanalaꞌ nojel ruwech mak
         ri ndukꞌen pe kꞌix. 20 Pero ri itzel kꞌaslen riꞌ ma junan ta rikꞌin ri tijonik xkꞌut kan chiwech pa ruwiꞌ
         ri chojmilej rukꞌaslen ri Cristo. 21 Porque rix kin xiwakꞌaxaj ri tijonik pa ruwiꞌ ri Jesús, y xiwetamaj achike ruchojmil
         ri kꞌaslen ndirajoꞌ rijaꞌ chi ndikꞌuaj,+ kꞌaslen ri kin rukꞌuan riꞌ rikꞌin ri qetzij rukꞌutun kan, 22 romariꞌ ndikꞌatzin ndiyaꞌ kan rukꞌuaxik ri kꞌaslen xikꞌuaj pa nabꞌey,+ kꞌaslen ri ndikꞌis ruqꞌij bꞌaneq, porque ukꞌuan roma ri itzel teq rayinik ri ngixruchꞌakatij.
         23 Rix xixtijox chuqaꞌ chi ndikꞌatzin ndiyaꞌ qꞌij chare ri Espíritu Santo chin nduyaꞌ
         jun kꞌakꞌakꞌ nojibꞌel chiwa chin ndijalatej ri ikꞌaslen,+ y keriꞌ pa ruchojmil ngixnojin pa ruwiꞌ nojel. 24 Y xixtijox chi ndikꞌatzin ndiweq iwiꞌ rikꞌin ri kꞌakꞌakꞌ kꞌaslen nduyaꞌ ri Dios,+ kꞌaslen ri kin loqꞌolej y chojmilej achel ri rukꞌaslen rijaꞌ, porque ukꞌuan roma
         ri qetzij.Tichajij iwiꞌ chin ma kixtzaq chupan jun itzel kꞌaslen25 Romariꞌ, ma kixreqꞌon chik, xa kin ja ri qetzij tibꞌilaꞌ chiwech,+ porque roj ri qataqin ri Cristo, roj ruwachinel ruqꞌa-raqen rijaꞌ.26 Atoq kꞌo jun roma ndiyakatej iwoyowal, ma tiyaꞌ qꞌij chi ngixtzaq pa mak,+ y ma tiyaꞌ qꞌij chi ri oyowal ndikꞌojeꞌ jun qꞌij entéra pa iwánima. 27 Ma tiyaꞌ qꞌij chare ri itzel chin ngixrutaqchiꞌij chin ngixqaqa pa ruqꞌaꞌ.+28 Si kꞌo jun xeleqꞌan jumbꞌey kan, ma teleqꞌ chik, más utz tisamej rikꞌin ruqꞌaꞌ chuchꞌakik
         ruméra, chin keriꞌ kꞌo achike ruchajin chin ngerutoꞌ ri ndikꞌatzin kitoꞌik.+29 Ma tibꞌij itzel teq tzij, xa kin xe utzulej teq tzij ri ndukꞌen pe kꞌiyilen chake
         chꞌaqa chik.+ Tibꞌij tzij ri kin rukꞌulun chi ndibꞌij ri ndukꞌen pe ru-favor ri Dios pa kikꞌaslen
         ri ngeꞌakꞌaxan iwichin. 30 Y ma tibꞌen chare ri Espíritu Santo chin ri Dios chi ndibꞌison qa, porque ja ri Espíritu
         riꞌ, ri etal ruyoꞌon ri Dios pa iwánima chi atoq nduqaqa chik ri Cristo, kin xkixkolotej
         wi e.+31 Tiwelesaj e nojel kꞌayilej teq noꞌoj pa iwánima, nojel oyowal, ri ndikꞌuxkꞌut iwánima,
         ri ndireq ichiꞌ roma iwoyowal, ri chaponik, y nojel itzel teq achike ri ndalex pe
         pa iwánima chikij chꞌaqa chik. 32 Pa rukꞌexel riꞌ, utz inoꞌoj tibꞌanaꞌ chiwech, kixpoqonan y tikuyuꞌ imak chiwech, achel
         ri Dios rix rukuyun roma xe jun ibꞌanun rikꞌin ri Cristo.+
            
               	4:2 Col. 3:14

               	4:4 Ro. 12:5

               	4:8 Sal. 68:18

               	4:9 Jn. 3:13

               	4:13 Col. 1:28

               	4:21 Ef. 1:13

               	4:22 Ro. 6:6; Col. 3:8, 9

               	4:23 Ro. 12:2; Col. 3:10

               	4:24 2Co. 5:17

               	4:25 Zac. 8:16

               	4:26 Sal. 4:4; 37:8

               	4:27 Ef. 6:11; Stg. 4:7

               	4:28 1Ts. 4:11, 12; Ro. 12:13

               	4:29 Mt. 12:36, 37; Col. 4:6

               	4:30 1Ts. 5:19

               	4:32 Mt. 6:14; Col. 3:12, 13

            

         
      

   
      
         5
51 Romariꞌ, rix ri rix ralkꞌuaꞌl chik ri Dios y tzꞌan ngixrajoꞌ, tiwoqaj ri utzulej runoꞌoj
         rijaꞌ. 2 Tikꞌuaj jun kꞌaslen ri ndukꞌut chi ndiwojoꞌ iwiꞌ chiwech, kin achel xojrajoꞌ ri Cristo+ y xusuj riꞌ pa kamik chuwech ri Dios pa qakꞌexel, y keriꞌ xok jun ofrenda jubꞌubꞌ
         ruxlaꞌ ri kin xqaꞌ chuwech ri Dios.3 Pero ri mak ri ngekibꞌanalaꞌ ri wineq ri ndikikꞌamalaꞌ qa kiꞌ xa achoq na ikꞌin, o
         ndikichꞌabꞌaqrisaj kikꞌaslen, o ngejamem chirij méra, nojel mak achel reꞌ ma utz ta
         nixta ndibꞌan rutzijol chiꞌikajal rix ri loqꞌolej rutinamit ri Dios. 4 Ma tibꞌilaꞌ chuqaꞌ mal teq tzij, ma tibꞌilaꞌ tzij ri ma jun rubꞌeyal y chuqaꞌ ma tibꞌilaꞌ
         etzꞌanin teq tzij ri ma eꞌutz ta, porque tzij achel riꞌ ma rukꞌulun ta chi ngeꞌibꞌilaꞌ.
         Pa rukꞌexel riꞌ, ja ri tzij ndukꞌen pe matioxinik chare ri Dios tibꞌilaꞌ. 5 Porque rix iwetaman chi pa ru-reino ri Cristo y ri Dios, ma ngeꞌok ta ri ndikikꞌamalaꞌ
         qa kiꞌ xa achoq na ikꞌin chin ndikibꞌen mak, nixta ri ndikibꞌanalaꞌ itzel teq achike
         ri nduchꞌabꞌaqrisaj ri kikꞌaslen, nixta ri ngejamem chirij méra, porque ri ngajamem
         chirij méra xa achel ndayaꞌ kiqꞌij tiox keriꞌ.Tiqꞌalajin chi ja ri Cristo ndiyikꞌan ri ikꞌaslen6 Ma jun tiqasan ijolon rikꞌin teq tzij ri ma jun utz ndukꞌen pe, ri ndubꞌij chi ma
         jun ndubꞌen maske ndabꞌen mak achel ri xinbꞌij yan pe chiwa, porque roma mak achel
         riꞌ, ndiqaqa royowal ri Dios pa kiwiꞌ ri ma ngeniman ta. 7 Rix ma jun titzeq iwiꞌ kikꞌin ri ngebꞌanun keriꞌ.8 Jumbꞌey kan, pa qꞌequꞌ xkꞌojeꞌ ri ikꞌaslen, pero wokami roma xe jun ibꞌanun rikꞌin
         ri Ajaw, ri ikꞌaslen kꞌo pa luz, romariꞌ tikꞌuaj ri ikꞌaslen achel kikꞌaslen ri ekꞌo
         pa luz.+9 Porque jun ri kꞌo pa luz, kin kereꞌ ndiqꞌalajin pa rukꞌaslen: Utz ndubꞌen chake chꞌaqa
         chik, kin rukꞌuan jun chojmilej kꞌaslen, y ja ri qetzij roqan.+10 Titijaꞌ iqꞌij chin ndiwetamaj utz-utz achike ri ndiqaꞌ chuwech ri Ajaw chi ndibꞌen.+11 Ma titzeq iwiꞌ chupan ri itzel teq achike ngekibꞌanalaꞌ ri wineq ri pa qꞌequꞌ kꞌo
         kikꞌaslen,+ porque ri ngekibꞌanalaꞌ ma jun utz ndukꞌen pe. Xa kin titijaꞌ iqꞌij chin ndiqꞌalajrisaj
         chikiwech chi ma utz ta ri ngetajin rikꞌin. 12 Porque ri ndikibꞌen rejeꞌ chilaqꞌel, hasta kꞌixbꞌel palej ndukꞌen pe si xtatzijoj
         ta chake chꞌaqa. 13 Pero atoq ri luz nduqꞌalajrisaj ri ndikibꞌen rejeꞌ, ndikikꞌoxomaj chi mak ri ngetajin
         rikꞌin. 14 Y keriꞌ kꞌo cheꞌel ndikiyaꞌ kan ri mak ngekibꞌanalaꞌ chin ngeꞌok ralkꞌuaꞌl ri Dios
         ri kin luz wi. Romariꞌ kereꞌ ndibꞌix:Kakꞌastej rat ri ngawer;Kayakatej pe chikikajal ri ekamineq pa mak,Y ri Cristo nduyikꞌaj ri akꞌaslen.Keriꞌ ri ndibꞌix.15 Romariꞌ, titzꞌetaꞌ utz-utz ri ndibꞌanalaꞌ pa ikꞌaslen. Ma tibꞌen achel ndikibꞌen ri
         wineq ri xetal ngetajiyaj rikꞌin, xa kin tikusaj ri utzulej inojibꞌal chin ndibꞌen
         nojel. 16 Utz rukusaxik tibꞌanaꞌ ri tiempo,+ porque ri tiempo rojkꞌo wokami, santienta itzel teq achike ngebꞌanaloꞌox. 17 Romariꞌ, ma tibꞌen achel ndikibꞌen wineq ri xetal ngetajiyaj, xa kin titijaꞌ iqꞌij
         tiwetamaj achike ndirajoꞌ ri Ajaw chi ndibꞌen.+18 Ma tiqꞌabꞌarisaj iwiꞌ, porque riꞌ ndubꞌen chiwa chi ma ngixtiker ta ndiqꞌet iwiꞌ chuwech
         ri itzel teq achike.+ Pa rukꞌexel riꞌ, tiyaꞌ qꞌij chare ri Espíritu Santo chi ndunojisaj ri iwánima, 19 chin keriꞌ atoq ndimal iwiꞌ pa rubꞌiꞌ ri Ajaw, ndiyalaꞌ ruchuqꞌaꞌ iwánima chiwech
         rikꞌin salmos, himnos y chꞌaqa chik bꞌix ri nduyaꞌ ri Espíritu Santo pa iwánima. Kixbꞌixan
         y tiyaꞌ ruqꞌij ri Ajaw rikꞌin nojel iwánima.+20 Y jumul timatioxij nojel chare ri Tataꞌaj Dios pa rubꞌiꞌ ri Qajaw Jesucristo.Ri ndikꞌatzin ndikibꞌen ri eralkꞌuaꞌl ri Dios21 Tinimaj iwiꞌ chiwech, roma kin kꞌo ruqꞌij ri Cristo pa iwech. 22 Ri ixaq tunimaj rutzij ri rachijil,+ porque atoq keriꞌ ndubꞌen, ndiniman chuqaꞌ chuwech ri Ajaw. 23 Porque ja ri achi ukꞌuey bꞌey richin ri rixjayil, achel ri Cristo ukꞌuey bꞌey kichin
         konojel ri eralkꞌuaꞌl ri Dios.+ Ja ri Cristo ri kikolonel y rejeꞌ eꞌokuneq ruwachinel ruqꞌa-raqen. 24 Y achel ri eralkꞌuaꞌl ri Dios ngeniman chuwech ri Cristo, keriꞌ chuqaꞌ ri ixaq rikꞌin
         nojel ri ndubꞌen pa rukꞌaslen, ndikꞌatzin ndunimaj rutzij ri rachijil.25 Rat achi, tabꞌanaꞌ chare ránima ri awixjayil chi tunaꞌ chi qetzij ndawojoꞌ,+ achel ri Cristo xojrajoꞌ roj ri ralkꞌuaꞌl ri Dios y xuyaꞌ ri rukꞌaslen pa qakꞌexel.
         26 Y achel ndikusex ri yaꞌ chin ndibꞌan chꞌajchꞌaj chare jun achike, ri Cristo ja ri
         rutzij ri Dios xukusaj chin xuchꞌajchꞌojrisaj ri qakꞌaslen, chin keriꞌ xubꞌen loqꞌolej
         chaqe, 27 chin keriꞌ roj ri roj ralkꞌuaꞌl ri Dios, kin ndiyikꞌilan ri qakꞌaslen atoq ngojurukꞌamaꞌ
         ri Cristo chin ndukꞌen apu qawech, y man ta tzꞌil, nixta yuchuyik rubꞌanun ri qakꞌaslen,
         nixta kꞌo jun achike ri ma chꞌajchꞌaj ta ndilitej chiqij. Porque rijaꞌ ndirajoꞌ chi
         roj loqꞌolej y chꞌajchꞌaj ngojbꞌeqaqa chuwech.+28 Y kin achel ri Cristo tzꞌan ngojrajoꞌ, keriꞌ chuqaꞌ ndikꞌatzin ndubꞌen ri achi chare
         ri rixjayil. Ndikꞌatzin ndirajoꞌ y ndubꞌen cuenta ri rixjayil achel ndubꞌen cuenta
         ri ru-cuerpo rijaꞌ roma ndirajoꞌ riꞌ. Ri ndirajoꞌ ri rixjayil, ndirajoꞌ riꞌ rijaꞌ.
         29 Porque nixta jun wineq itzel ndutzꞌet ri ru-cuerpo, xa kin jabꞌel ndirilij y ndubꞌen
         cuenta. Keriꞌ chuqaꞌ ndubꞌen ri Cristo chaqe roj, ri roj rutinamit ri Dios. 30 Porque roj qonojel ri qataqin ri Cristo, roj okuneq ruwachinel ruqꞌa-raqen rijaꞌ.+31 Romariꞌ, ri rutzij ri Dios ndubꞌij chi ri kꞌajol nduyaꞌ kan rute-rutataꞌ chin ndikikꞌen
         qa kiꞌ rikꞌin ri rixjayil y chi ekaꞌiꞌ xe jun ndikibꞌen.+32 Re jun tzij reꞌ nimalej reqalen y ma qꞌalej ta nojel rubꞌeyal ojer kan, pero ndichꞌaꞌa
         chuqaꞌ pa ruwiꞌ ri Cristo y pa qawiꞌ roj, ri roj ralkꞌuaꞌl ri Dios. 33 Pero tikꞌoxomaj kꞌa chuqaꞌ reꞌ: Rix achiꞌaꞌ, tiwojoꞌ ri iwixjayil, achel ndiwojoꞌ
         iwiꞌ rix, y ri ixaq tuyaꞌ pa ránima chi ri rachijil kin kꞌo ruqꞌij chuwech.

61 Rix alkꞌualaxelaꞌ, ri xe jun ibꞌanun rikꞌin ri Ajaw, tinimaj kitzij ri ite-itataꞌ,
         porque jariꞌ ri rukꞌulun chi ndibꞌen. 2 Tinimrisaj kibꞌiꞌ ri ite-itataꞌ. Jariꞌ ri nabꞌey mandamiento ri kꞌo rusujun kan ri
         Dios chupan, chin nduyaꞌ chare ri ndiniman ri mandamiento riꞌ, 3 porque ri mandamiento riꞌ ndubꞌij: Tanimrisaj kibꞌiꞌ ri ate-atataꞌ, chin keriꞌ utz
         ndel nojel chawech y kꞌiy junaꞌ ngakꞌaseꞌ chuwech ri rochꞌulew.+4 Rix teꞌej-tataꞌatz, ma tiyek koyowal ri iwalkꞌuaꞌl,+ xa kin keꞌikꞌiytisaj y keꞌipixabꞌaj pa ruchojmil chin ndikinimaj rutzij ri Ajaw.5 Rix loqꞌon teq samajelaꞌ, tinimaj kitzij ri iwajaw.+ Rikꞌin nojel iwánima tibꞌanaꞌ ri ndikibꞌij chiwa chi ndibꞌen, y tiyaꞌ pa iwánima
         chi kin kꞌo kiqꞌij chiwech. Titijaꞌ iqꞌij chin ndibꞌen utz chare ri samaj, kin achel
         ta rusamaj ri Cristo ri ndibꞌen keriꞌ. 6 Ma xe ta atoq kꞌo ri iwajaw chiꞌinaqaj utz kixsamej, xe roma ndiwojoꞌ chi utz ngixtzꞌat
         koma rejeꞌ. Kixsamej kin achel ta rix loqꞌon teq samajelaꞌ chin ri Cristo, tibꞌanaꞌ
         ri samaj bꞌiꞌin chiwa, achel ndurayij ri Dios chi ndibꞌen. 7 Rikꞌin nojel iwánima tibꞌanaꞌ ri samaj bꞌiꞌin chiwa chi ndibꞌen, kin achel ta rusamaj
         ri Ajaw ngixtajin rikꞌin y ma kisamaj ta wineq. 8 Keriꞌ kixsamej porque iwetaman chi ri Ajaw nduyaꞌ chare nojel samajel ri rajel-rukꞌexel
         ri samaj ndubꞌen. Keriꞌ ndubꞌen chake ri eloqꞌon roma jun aj rochꞌulew kajaw y chake
         ri e-libre.9 Keriꞌ chuqaꞌ rix kajaw loqꞌon teq samajelaꞌ, utz inoꞌoj tibꞌanaꞌ chake, ma keꞌixibꞌij
         rikꞌin ndibꞌij chi ndiyaꞌ castigo chake. Ma timestaj chi ri Kajaw rejeꞌ, ja ri Dios
         kꞌo chikaj, y Iwajaw chuqaꞌ rix, y rijaꞌ junan qawech ndubꞌen chaqe roj qonojel.+Ri ruyoꞌon ri Dios chaqe chin ndiqatoꞌ qiꞌ chuwech ri itzel10 Hermanos, jun chik achike niwojoꞌ nibꞌij chiwa, jareꞌ: Rix ri xe jun ibꞌanun rikꞌin
         ri Ajaw, tiyaꞌ qꞌij chare chi rikꞌin ri nimalej ruchuqꞌaꞌ, nduyaꞌ ruchuqꞌaꞌ iwánima.
         11 Tikusaj nojel ri ruyoꞌon ri Dios chiwa chin nditoꞌ iwiꞌ chuwech ri itzel, chin kaw
         ngixpeꞌeꞌ y ma ngixtzaq chupan ri chꞌakatinik ri xtuyaꞌ ri itzel pa ibꞌey.+12 Porque roj rojkꞌo pa guerra, pero ma wineq ta ri ngebꞌanun guerra chaqe, xa itzel
         teq espíritu ri ndikibꞌen reinar, ri espíritus ri kꞌo uchuqꞌaꞌ pa kiqꞌaꞌ, ri erajawal
         ri rochꞌulew ri eꞌukꞌuayon kikꞌaslen ri wineq qꞌequ-qꞌequꞌ kánima, y chuqaꞌ ri itzel
         teq espíritu ekꞌo pa kaqiqꞌ. 13 Roma kꞌa riꞌ, tikusaj nojel ri ruyoꞌon ri Dios chiwa chin nditoꞌ iwiꞌ, chin keriꞌ
         atoq ri espíritus riꞌ ndikitij kiqꞌij chiwij chin ngixkitzeq pa mak, ma ngixtzaq ta
         y kaw ngixpeꞌeꞌ kan. 14 Kaw kꞌa kixpeꞌeꞌ chiraqen ri Ajaw. Y chin ngixpeꞌeꞌ kaw, ndikꞌatzin chi inabꞌan chik
         iwiꞌ achel ndubꞌen jun soldado. Rijaꞌ nduxim xerupan chare jun cinturón, chin ndibꞌa
         pa guerra. Y rix ja ri qetzij richin ri Dios tikusaj achel cinturón chin nditoꞌ iwiꞌ
         chuwech ri itzel.+ Jun soldado nduyaꞌ chuqaꞌ jun perepik chꞌichꞌ chorukꞌuꞌx chin ndutoꞌ riꞌ pa guerra.+ Keriꞌ chuqaꞌ rix, si jumul ndikꞌuaj jun chojmilej kꞌaslen, ri chojmilej kꞌaslen riꞌ
         ngixrutoꞌ chuwech ri itzel atoq ndubꞌen guerra chiwa. 15 Ri soldado chuqaꞌ kowilej teq xajabꞌ ndukusaj chin ndutoꞌ ri raqen chin ndibꞌa pa
         guerra. Keriꞌ chuqaꞌ rix, utz-utz tinabꞌaꞌ iwiꞌ chiretamaxik rubꞌeyal ri utzulej teq
         tzij chin kolotajik chin ngixbꞌa chutzijoxik,+ kolotajik ri nduyaꞌ uxlanen pa kánima ri wineq. 16 Jun soldado ndukꞌuaj chuqaꞌ jun perepik chꞌichꞌ pa ruqꞌaꞌ ri achoq chare ndutoꞌ riꞌ
         chikiwech ri flechas kꞌo qꞌaqꞌ chikitzaꞌ ri ngekꞌaq chirij. Y rix rikꞌin ri chꞌaqa
         chik tobꞌel ndikusaj, ndikꞌatzin chuqaꞌ chi kuqul ikꞌuꞌx rikꞌin ri Dios chin nditoꞌ
         iwiꞌ chuwech nojel ri ndirajoꞌ ndukꞌeq ri itzel chiwij chin ngixrutzeq pa mak. 17 Ri soldado ndukusaj chuqaꞌ jun casco chin ndutoꞌ rujolon pa guerra. Keriꞌ chuqaꞌ rix,
         ja ri kolotajik yoꞌon chiwa roma ri Dios tikusaj chin nditoꞌ iwiꞌ chuwech ri itzel.
         Ri soldado ndukꞌuaj chuqaꞌ espada chin ndubꞌen guerra chare ri yakatajneq chirij.
         Keriꞌ chuqaꞌ rix tikusaj ri rutzij ri Dios ri kin achel jun espada yoꞌon chiwa roma
         ri Espíritu Santo chin ngixtiker chirij ri itzel.+18 Rix tikꞌutuj kamelal chare ri Dios y jutaqil tibꞌanaꞌ orar pa ruwiꞌ nojel ri ndiqꞌasaj
         pa ikꞌaslen, y tiyaꞌ qꞌij chare ri Espíritu Santo chi ndukꞌuaj ibꞌey pa oración. Y
         chin ndibꞌen keriꞌ, ndikꞌatzin chi rix kꞌes pa ruwiꞌ ri oración y man ta ndikꞌo ikꞌuꞌx+ chukꞌutuxik ri utz pa kiwiꞌ konojel ri loqꞌolej ralkꞌuaꞌl ri Dios. 19 Tikꞌutuj chuqaꞌ chare ri Dios woma riyin, chi nduyaꞌ tzij pa nuchiꞌ chin niqꞌalajrisaj
         chikiwech ri wineq ri utzulej teq tzij chin kolotajik ri ma kin ta qꞌalej rubꞌeyal
         rubꞌanun kan, y man ta nixibꞌij wiꞌ chubꞌixik.+20 Ri Dios yin rutaqon pa rubꞌiꞌ chin nitzijoj rubꞌeyal ri kolotajik riꞌ, y roma keriꞌ
         nibꞌen, wokami yin ximon rikꞌin cadenas.+ Tibꞌanaꞌ orar chi man ta nixibꞌij wiꞌ nitzijoj ri utzulej teq tzij riꞌ, achel bꞌiꞌin
         chuwa chi nibꞌen.Ri rukꞌisibꞌel teq tzij ndubꞌij ri Pablo chupan re wuj reꞌ21 Ri hermano Tíquico ri tzꞌan niwojoꞌ nderutzijoj chiwa ri rubꞌanun ri nukꞌaslen, y
         ri ax cheꞌel yinkꞌo. Rijaꞌ xe jun rubꞌanun rikꞌin ri Ajaw y rikꞌin nojel ránima ndubꞌen
         rusamaj ri Ajaw. 22 Niteq e chin ndiwetamaj ax cheꞌel qabꞌanun, y chin chuqaꞌ nderuyaꞌ ruchuqꞌaꞌ ri iwánima.23 Ri Tataꞌaj Dios y ri Ajaw Jesucristo kin ta xtikiyaꞌ uxlanen pa iwánima rix hermanos,
         y kin ta xtikibꞌen chiwa chi ndiwojoꞌ iwiꞌ roma kuqul ikꞌuꞌx rikꞌin ri Ajaw Jesucristo.
         24 Kin ta xtikꞌojeꞌ ri favor nduyaꞌ ri Dios pa iwiꞌ iwonojel rix ri ndiwojoꞌ ri Qajaw
         Jesucristo rikꞌin nojel iwánima.- Cakchiquel Santo Domingo Xenacoj NT [cakX] -Guatemala 2015 (DBL 2016)FilipensesRi wuj rutzꞌibꞌan kan ri apóstol Pablo chake ri hermanos ekꞌo pa tinamit FiliposFilipensesFil.Ri wuj rutzꞌibꞌan kan ri apóstol Pablo chake ri hermanos ekꞌo pa tinamit Filipos

Ri Pablo nduyaꞌ ruxunaqil kiwech ri hermanos aj Filipos11 Riyin Pablo y ri hermano Timoteo+ rusamajelaꞌ ri Cristo Jesús, ndiqatzꞌibꞌaj e re wuj reꞌ chiwa rix ri loqꞌolej rutinamit
         ri Dios ri rixkꞌo pa tinamit Filipos,+ ri xe jun ibꞌanun rikꞌin ri Cristo Jesús y chiwa chuqaꞌ rix ri ukꞌuey bꞌey chikiwech
         ri hermanos, y chiwa rix ri rix diáconos. 2 Ri Qatataꞌ Dios y ri Ajaw Jesucristo, kin ta xtikiyaꞌ ki-favor pa iwiꞌ y xtikiyaꞌ
         chuqaꞌ uxlanen pa iwánima.Ri Pablo ndikikot chupan ri kꞌayew nduqꞌasaj3 Atoq ngixinkꞌuxlaꞌaj, nimatioxij chare ri nu-Dios iwoma. 4 Y jumul atoq nibꞌen orar iwoma rix iwonojel, ngikikot nibꞌen orar. 5 Porque xe jampeꞌ xitaqij ri Jesucristo, ja qꞌij riꞌ xitzꞌuk pe chi yin itoꞌon chutzijoxik
         ri utzulej teq tzij chin kolotajik,+ y hasta re qꞌij reꞌ keriꞌ ngixtajin rikꞌin. 6 Y kin kuqul nukꞌuꞌx chi ri utzulej samaj rutzꞌukun pe ri Dios pa iwánima, qꞌij-qꞌij
         ndajin rikꞌin, y ndutzꞌaqatisaj hasta chupan ri qꞌij atoq nduqaqa ri Cristo Jesús.
         7 Y kin utz chi riyin keriꞌ ninaꞌ iwoma, porque rixkꞌo pa wánima y jun iwánima ibꞌanun
         wikꞌin chupan ri nimalej favor ruyoꞌon ri Dios chuwa. Jun iwánima ibꞌanun wikꞌin re
         yinkꞌo pa cheꞌ, y jajun atoq niqꞌalajrisaj chi ri utzulej teq tzij chin kolotajik
         kin qetzij y utz chi nditzijox. 8 Ri Dios kin retaman chi ma ngireqꞌon ta atoq nibꞌij chi tzꞌan ngixinwojoꞌ rix iwonojel,
         achel ngixrajoꞌ ri Cristo Jesús. 9 Riyin nibꞌen orar chi ri Dios ndubꞌen chiwa chi más ngixojowan, y chi ngixojowan rikꞌin
         qetzij nojibꞌel+ y rikꞌin jun iwánima ri ndunaꞌ ri achike más utz chi ndibꞌen. 10 Chin keriꞌ ndichaꞌ ri más utz chi ndibꞌen, y keriꞌ, chupan ri qꞌij atoq nduqaqa ri
         Cristo, ngixuꞌilitej chi loqꞌolej ri ikꞌaslen, y ma jun itzel achike ndilitej chiwij,+11 xa kin ngixuꞌilitej chi pa ruchojmil ibꞌanaloꞌon nojel, roma ri rubꞌanun ri Jesucristo
         pa ikꞌaslen.+ Y keriꞌ ndinimrisex y ndiyoꞌox ruqꞌij ri Dios.Ri utzulej teq tzij chin kolotajik bꞌaneq rutzijoxik12 Hermanos, niwojoꞌ chi rix ndiwetamaj chi nojel ri nuqꞌasan pa nukꞌaslen, hasta más
         rubꞌanun chi bꞌaneq rutzijoxik ri utzulej teq tzij chin kolotajik. 13 Y romariꞌ konojel ri ngechajin ri palacio y konojel ri wineq, kakꞌaxan y ketaman chi
         yin tzꞌapel pa cheꞌ+ roma xe jun nubꞌanun rikꞌin ri Cristo. 14 Y ri hermanos roma ketaman chi ri Dios yin rutoꞌon pa cheꞌ, jubꞌama konojel chikiwech
         rejeꞌ xkikuqubꞌaꞌ más kikꞌuꞌx rikꞌin ri Ajaw y xkꞌojeꞌ pe más ruchuqꞌaꞌ kánima y wokami
         ma ndikixibꞌij ta kiꞌ+ ndikiyaꞌ rutzijol ri rutzij ri Dios. 15 Kin qetzij chi ekꞌo jujun ri ndikiyaꞌ rutzijol ri Cristo xa roma ndiququt kánima chuwij
         y ndikajoꞌ ndikiqasaj ruqꞌij ri samaj ngitajin rikꞌin. Pero ekꞌo chik chꞌaqa, kin
         rikꞌin chꞌajchꞌaj kánima ndikiyaꞌ rutzijol ri Cristo. 16 Re chꞌaqa reꞌ ndikiyaꞌ rutzijol ri Cristo roma ngeꞌojowan, porque ketaman chi ri Dios
         yin ruyoꞌon+ chin nikꞌut chi qetzij ri ndubꞌij ri utzulej teq tzij chin kolotajik. 17 Pero ri ndiququt kánima chuwij ndikiyaꞌ rutzijol ri Cristo, xe chin ndikajoꞌ ngeqꞌalajin
         chi más jabꞌel rutzijoxik ndikibꞌen chare ri rutzij ri Dios ke chinuwech riyin, y
         xa ma nojel ta kánima ndikibꞌen, y chuqaꞌ ndikajoꞌ chi ndiqꞌaxa ta qa ri wánima chikij
         waweꞌ pa cheꞌ. 18 Pero, ¿utz kami chi ndipuꞌun woyowal romariꞌ? Ma utz ta, porque si rikꞌin nojel kánima
         ndikiyaꞌ rutzijol ri Cristo o ma rikꞌin ta nojel kánima, ri más ndikꞌatzin, ja ri
         ndiyoꞌox rutzijol ri Cristo, y jariꞌ ri ndibꞌanun chuwa chi santienta ngikikot.Y kin jumul wi xkikikot 19 porque yin kuqul nukꞌuꞌx chi roma ri oración ndibꞌen rix woma,+ y roma chuqaꞌ ngirutoꞌ ri Espíritu Santo ri ruyoꞌon ri Jesucristo pa wánima, nginel
         chuwech nojel ri nukꞌulwachin pa nukꞌaslen wokami, 20 kin achel nurayin pe, y nukuqubꞌan nukꞌuꞌx chi ma jun achoq roma xkikꞌixbꞌisex,+ xa kin nibꞌen achel nubꞌanun pe xe jampeꞌ pa nabꞌey, chi ma jun xibꞌriꞌil pa wánima
         ninimrisaj ruqꞌij ri Cristo rikꞌin ri nu-cuerpo, si kꞌa ngikꞌaseꞌ na o ngikamisex.
         21 Porque chuwa riyin, ri rukꞌuꞌx nukꞌaslen chochꞌulew ja ri Cristo, y si xkiken, kin
         kꞌo utz ndukꞌen pe chuwa. 22 Pero si rikꞌin ri kꞌa ngikꞌaseꞌ na más, kꞌo utz ndukꞌen pe chare rusamaj ri Dios,
         entonces ma wetaman ta achike ri más utz, si ja ri kꞌa ngikꞌaseꞌ o ja ri ngiken. 23 Kin ma niwil ta achike ri más utz, bꞌaláta ngiken e+ chin ngibꞌekꞌojeꞌ apeꞌ kꞌo ri Cristo, porque riꞌ más yalan utz chuwa riyin. 24 Pero chiꞌitoꞌik rix, más ndikꞌatzin chi kꞌa ngikꞌojeꞌ chireꞌ chochꞌulew. 25 Y roma kuqul nukꞌuꞌx chi kin ndikꞌatzin chi kꞌa ngikꞌaseꞌ, ninaꞌ chi ma ngiken yan
         ta, xa kin kꞌa ngikꞌojeꞌ chin ngixintoꞌ chin ngixkꞌiy pa ikꞌaslen chiraqen ri Ajaw,
         y más ngixkikot chi kuqul ikꞌuꞌx rikꞌin rijaꞌ. 26 Chin keriꞌ rix más ndiyaꞌ ruqꞌij ri Cristo Jesús ri achoq ikꞌin xe jun ibꞌanun, atoq
         xtitzꞌet chi rijaꞌ ndubꞌen chi ngibꞌeqaqa chik jumbꞌey chiꞌikajal.Tiqakꞌuaj ri qakꞌaslen achel ndubꞌij ri utzulej teq tzij chin kolotajik27 Ri más ndikꞌatzin, ja ri rukꞌuaxik ri ikꞌaslen+ kin ta achel ndubꞌij ri utzulej teq tzij ri ndichꞌaꞌa pa ruwiꞌ ri kolotajik ri nduyaꞌ
         ri Cristo. Keriꞌ nibꞌij chiwa, chin keriꞌ si xkibꞌeqaqa o ma xkibꞌeqaqa chi ta chiꞌitzꞌetik,
         kin ta nduqaqa rutzijol wikꞌin chi kaw rixkꞌo chiraqen ri Ajaw, jumul jun iwánima
         ibꞌanun, junan ngixsamej chin nditaqix ri utzulej teq tzij chin kolotajik, 28 y ma jun ta roma ndixibꞌij iwiꞌ+ chikiwech ri ma ndikajoꞌ ta chi rix nditzijoj ri utzulej teq tzij chin kolotajik,
         porque ri ma ndixibꞌij ta iwiꞌ, riꞌ jun etal chikiwech rejeꞌ chi xa pa qꞌaqꞌ ngebꞌekꞌis
         wi, pero chuqaꞌ jun etal chi rix iwilon chik ri kolotajik ri nduyaꞌ ri Dios. 29 Porque chiwa rix, yoꞌon jun nimalej favor, y riꞌ ma xe ta chi itaqin ri Cristo, xa
         kin yoꞌon chuqaꞌ qꞌij chiwa chi ndiqꞌasaj kꞌayew roma itaqin rijaꞌ.+30 Keriꞌ nibꞌij chiwa, porque rix y riyin junan ndiqaqꞌasaj kꞌayew achel xitzꞌet chi
         xinqꞌasaj kꞌayew atoq xikꞌojeꞌ chiꞌikajal, y wokami ndiwakꞌaxaj chi ri apeꞌ yinkꞌo,
         kin niqꞌasaj chuqaꞌ kꞌayew.

Tiqaqasaj qiꞌ y xe jun qánima tiqabꞌanaꞌ21 Hermanos, ri Cristo ngixrubꞌochiꞌij rix ri xe jun ibꞌanun rikꞌin, nduyaꞌ chuqaꞌ ruchuqꞌaꞌ
         iwánima roma ngixrajoꞌ, ri Espíritu Santo ngixrutoꞌ chi xe jun iwánima ndibꞌen chiwech,
         y ri Cristo kin ndujoyowaj iwech. 2 Romariꞌ, tibꞌanaꞌ chi riyin tzꞌaqet ngikikot rikꞌin ndibꞌen kereꞌ: Xe jun ruwech itzij
         tibꞌanaꞌ, tiwojoꞌ iwiꞌ chiwech, xe jun iwánima tibꞌanaꞌ,+ y xe jun ruwech tinojij rix iwonojel. 3 Atoq ndibꞌen jun achike, ma tibꞌen xe chin ndiwojoꞌ ngixqꞌalajin chi más kꞌo iqꞌij
         ke chuwech jun chik, nixta tibꞌen xe roma nim ndinaꞌ chare, xa kin tiqasaj iwiꞌ.+ Chiꞌijununal tinaꞌ pa iwánima chi más kꞌo keqalen ri chꞌaqa chik.+4 Ma jun chiwech rix tukanoj ri xe chare rijaꞌ kꞌo utz ndukꞌen pe, xa kin tukanoj chuqaꞌ
         ri kꞌo utz ndukꞌen pe chake ri chꞌaqa chik.+Ri Cristo xuqasaj riꞌ y xnimrisex ruqꞌij5 Tibꞌanaꞌ chare ri iwánima, achel xubꞌen chare ránima ri Cristo Jesús,+6 Porque rijaꞌ kin Dios wi,+ pero ma rikꞌin ta riꞌ,Xa kin xubꞌen achel man ta Dios y xuyaꞌ kan jubꞌaꞌ chi junan ruqꞌij rikꞌin ri Dios,7 Xa kin xuyaꞌ kan ri nimalej ruqꞌij chikaj,Xuꞌalex chochꞌulew achel xa achike na chi wineq,+Y xok achel jun loqꞌon samajel.+8 Y chupan teq ri qꞌij atoq xkꞌojeꞌ chochꞌulew, xuqasaj riꞌ,Xunimaj nojel ri xubꞌij ri Dios chare, hasta janipeꞌ na xkamisex,Y xuqꞌasaj jun kꞌixbꞌilej kamik cho cruz.+9 Romariꞌ, ri Dios santienta xunimrisaj+ rubꞌiꞌ ri Jesús,Y xubꞌen chare chi xkꞌojeꞌ más nimalej ruqꞌij ke chikiwech konojel ri kꞌo kiqꞌij,+10 Chin keriꞌ konojel ri ekꞌo chikaj, ri ekꞌo chochꞌulew y ri ekꞌo chuxeꞌ ulew,+Kexukeꞌ chin ndikiyaꞌ ruqꞌij.11 Y konojel tikibꞌij chi ri Jesucristo kin Ajaw wi,+Chin ndiyoꞌox ruqꞌij ri Tataꞌaj Dios.Roj ri qataqin ri Cristo, tiyikꞌan qakꞌaslen chochꞌulew12 Roma kꞌa riꞌ, hermanos ri tzꞌan ngixinwojoꞌ, achel jumul xixniman, ma xe ta atoq xikꞌojeꞌ
         chiꞌikajal, xa kin más wokami ri ma yinkꞌo ta apu iwikꞌin, tiyaꞌ pa iwánima chi kin
         nimalej wi ruqꞌij ri Dios, y romariꞌ ndikꞌatzin chi ndikꞌuaj ri kꞌaslen ri rukꞌulun
         chi ndikꞌuaj roma rix kolotajneq chik. 13 Porque ja ri Dios ndiyoꞌon pa iwánima chi ndirayij ndibꞌen ri ndiqaꞌ chuwech,+ y nduyaꞌ chuqaꞌ iwuchuqꞌaꞌ chin ndibꞌen.14 Y nojel ri ndibꞌen, ma tibꞌen rikꞌin wololenik, nixta tichꞌolilaꞌ iwiꞌ pa ruwiꞌ. 15 Chin keriꞌ ma jun itzel ndilitej pa ikꞌaslen,+ y ndiqꞌalajin chi qetzij rix ralkꞌuaꞌl ri Dios y chꞌajchꞌaj ikꞌaslen chikikajal ri
         wineq ri ma chaj ta chi kꞌaslen kikꞌuan y emachꞌikilik chikibꞌanik. Y keriꞌ ngixyikꞌan+ chikikajal achel ngeyikꞌan ri chꞌumilaꞌ chuwech ri kaj. 16 Ma jumbꞌey tiyaꞌ kan rutaqixik ri utzulej teq tzij chin ri kꞌaslen ma ndikꞌis ta,
         chin keriꞌ chupan ri qꞌij atoq nduqaqa chik ri Cristo, riyin yalan ngikikot iwoma,
         porque ndiqꞌalajin chi kꞌo xkꞌatzin chi xintij nuqꞌij xinbꞌen rusamaj ri Dios chiꞌikajal.
         17 Porque rix kuqul ikꞌuꞌx rikꞌin ri Dios y romariꞌ ndibꞌen ri rusamaj. Ri keriꞌ ngixtajin
         rikꞌin, kin achel rix jun ofrenda ri ndiyaꞌ chare rijaꞌ. Y si riyin ngikamisex, ri
         nukamik ndok rutzꞌaqat ri ofrenda riꞌ, kin achel ri vino rutzꞌaqat ri ofrenda ri ndisujeꞌ
         cho altar.* Y maske xkikamisex, kin xkikikot junan iwikꞌin rix iwonojel, porque rix y riyin ndiqayaꞌ
         qiꞌ chi ofrenda chare ri Dios. 18 Kixkikot chuqaꞌ rix, y kixkikot junan wikꞌin.Ri Pablo rubꞌanun ruwech chi nduteq ri Timoteo pa tinamit Filipos19 Nubꞌanun ruwech chi niteq yan e ri hermano Timoteo chiꞌitzꞌetik, si keriꞌ ndirajoꞌ
         ri Ajaw Jesús, chin keriꞌ achel ndikuqer qa ikꞌuꞌx rix ri ndiwetamaj achike nubꞌanun
         riyin, keriꞌ chuqaꞌ riyin ndikuqer qa nukꞌuꞌx ri niwetamaj achike ibꞌanun rix. 20 Porque maneq chik jun chikiwech ri ekꞌo wikꞌin ri kin ta junan qánima rikꞌin pa ruwiꞌ
         ri ndikꞌatzin chiwa rix, porque rijaꞌ qetzij nderutijaꞌ ruqꞌij chin ndubꞌen ri kꞌo
         utz ndukꞌen pe chiwa. 21 Porque konojel xe ri kꞌo utz ndukꞌen pe chake chikijununal ri bꞌaneq kánima chirij,+ y ma ja ta ri achike ndikꞌatzin pa rusamaj ri Jesucristo. 22 Y rix iwetaman ri utzulej runoꞌoj ri Timoteo, porque kin samajneq pe wikꞌin chutzijoxik
         ri utzulej teq tzij chin kolotajik, rubꞌanun pe achel jun akꞌual ri ndiretamaj apu
         rusamaj ri rutataꞌ. 23 Roma kꞌa riꞌ, nubꞌanun ruwech chi niteq e apeꞌ rixkꞌo. Atoq xtinwetamaj achike chi
         tzij xtiqꞌat pa nuwiꞌ, kin ja paqiꞌ niteq e. 24 Y kuqul nukꞌuꞌx rikꞌin ri Ajaw chi ngibꞌa yan chuqaꞌ riyin chiꞌitzꞌetik.Ri Pablo ndirajoꞌ nduteq chuqaꞌ ri hermano Epafrodito pa tinamit Filipos25 Pero ndunaꞌ wánima chi wokami ndikꞌatzin niteq chi apu jumbꞌey iwikꞌin ri hermano
         Epafrodito,+ ri itaqon pe chin ngirutoꞌ rikꞌin ri achike ndikꞌatzin chuwa. Rijaꞌ jun hermano ri
         yin rachibꞌilan chutzijoxik ri utzulej teq tzij chin kolotajik y junan qatijon qaqꞌij
         ndiqakꞌut chi kin qetzij ri ndubꞌij ri tzij riꞌ, maske ekꞌo wineq ma ndiqaꞌ ta chikiwech.
         26 Porque rijaꞌ bꞌaláta ngixbꞌerutzꞌetaꞌ rix iwonojel ndirajoꞌ, y tzꞌan ruchajin pena
         iwoma, porque xretamaj chi rix chuqaꞌ ichajin pena roma xiwakꞌaxaj chi xyawej. 27 Kin qetzij chi rijaꞌ xyawej, y hasta jubꞌama xken, pero ri Dios xujoyowaj ruwech y
         xujoyowaj chuqaꞌ nuwech riyin. Porque xa ta xken ri Epafrodito, más ta xumal qa riꞌ
         bꞌis pa wánima pa ruwiꞌ ri bꞌis nuchajin. 28 Romariꞌ, niteq e paqiꞌ chiꞌitzꞌetik, chin ngixkikot atoq xtitzꞌet chik ruwech jumbꞌey,
         y keriꞌ ngikikot chuqaꞌ riyin y ma ngibꞌison chi ta más iwoma. 29 Y atoq ndeqaqa apeꞌ rixkꞌo, kixkikot tikꞌamaꞌ apu ruwech+ achel rukꞌulun chi ndibꞌen roma itaqin ri Ajaw, y ri hermanos eꞌachel rijaꞌ, kin
         ta kꞌo kiqꞌij pa iwech. 30 Porque ri Epafrodito, chubꞌanik rusamaj ri Cristo, hasta jubꞌama xken, porque maske
         xuqꞌasaj jun yabꞌil ri jubꞌama xukꞌuaj pa kamik, xurubꞌanaꞌ ri achike ndikꞌatzin chuwa,
         ri maneq cheꞌel xibꞌen rix porque ma rixkꞌo ta pe chireꞌ.

Nim reqalen ri kuqul akꞌuꞌx rikꞌin ri Cristo31 Nu-hermanos, jun chik achike ri niwojoꞌ nibꞌij chiwa, jareꞌ: Kixkikot+ roma xe jun ibꞌanun rikꞌin ri Ajaw. Riyin ma ngikos ta nitzꞌibꞌaj chi e jumbꞌey chiwa
         ri xinbꞌij yan, y wetaman chi reꞌ kin ngixrutoꞌ chin ma ngixsach. 2 Tibꞌanaꞌ cuenta iwiꞌ chikiwech ri ngeyoꞌon itzel teq tijonik. Ri wineq riꞌ ndikiqꞌabꞌaj
         kiꞌ chi erusamajelaꞌ ri Dios y ndikikꞌut chi ndikꞌatzin ndabꞌen circuncidar awiꞌ chin
         ngakolotej. Xa eꞌachel yawaꞌ teq tzꞌiꞌ ri kin ja paqiꞌ ngatikiqetz ndikajoꞌ. Tibꞌanaꞌ
         cuenta iwiꞌ chikiwech. 3 Porque ri circuncisión ri kꞌo reqalen chuwech ri Dios, ja ri bꞌanun pa qánima roj+ ri rikꞌin rutoꞌik ri Espíritu Santo ndiqayaꞌ ruqꞌij ri Dios, y yalan ngojkikot chi
         xe jun qabꞌanun rikꞌin ri Cristo Jesús, y ma kuqul ta qakꞌuꞌx chi ngojkolotej roma
         ri circuncisión bꞌanun chare ri qa-cuerpo. 4 Pero xa ta riyin niwojoꞌ, kꞌo ta cheꞌel nikuqeꞌ nukꞌuꞌx chi ngikolotej roma rubꞌeyal
         ri nukꞌaslen. Porque si kꞌo jun ndunojij chi rukꞌulun ndikolotej roma rubꞌeyal ri
         rukꞌaslen, riyin más kꞌo ta cheꞌel ninojij keriꞌ. 5 Porque riyin waqxaqiꞌ qꞌij kinalex atoq xbꞌan ri circuncisión chuwa, achel rubꞌiꞌin
         ri Dios chi tibꞌan chaqe roj israelitas. Yin israelita, jun riy-rumam kan ri ojer
         tataꞌatz rubꞌiniꞌan Benjamín. Riyin walaxibꞌen pe chi yin jun wineq hebreo, xinok
         jun fariseo,+ y ja ri fariseos ri más ndikitij kiqꞌij ndikibꞌen ri ndubꞌij ri ley xyoꞌox chare
         ri Moisés. 6 Y chuqaꞌ rikꞌin nojel wánima xinbꞌen ri pa nutzij yin ndiqaꞌ chuwech ri Dios, y romariꞌ
         hasta xentzeqlebꞌej ri kitaqin ri Cristo chin xinbꞌen itzel chake.+ Y nixta jun nditiker ndubꞌij chi ma xinbꞌen ta cumplir ri ndubꞌij ri ley ri xyoꞌox
         chare ri Moisés. 7 Pero nojel re kin tzꞌan reqalen chuwa+ rubꞌanun kan, wokami nubꞌanun chare chi ma jun reqalen, roma niwojoꞌ nibꞌen ri ndirajoꞌ
         ri Cristo chuwa. 8 Y ma xe ta riꞌ, porque hasta nojel ri nubꞌanaloꞌon pa nukꞌaslen ma jun reqalen chuwa
         atoq nijunumaj rikꞌin retamaxik ri nimalej runoꞌoj+ ri Cristo Jesús ri Wajaw. Y roma niwojoꞌ ri kolotajik ri ndusuj rijaꞌ, ma kuqul chi
         ta nukꞌuꞌx chi ngikolotej roma rubꞌeyal ri nukꞌaslen rubꞌanun kan, xa nubꞌanun achel
         seqꞌ chare ri ojer kꞌaslen riꞌ, chin keriꞌ ja ri Cristo Rajaw ri nukꞌaslen. 9 Riyin niwojoꞌ nginilitej chi xe jun nubꞌanun rikꞌin rijaꞌ. Niwojoꞌ chuqaꞌ chi nixta
         jun mak weqalen chuwech ri Dios,+ pero ma roma ta nibꞌen ri ndubꞌij ri ley xyoꞌox chare ri Moisés, xa kin roma nutaqin
         ri Cristo. Porque roma ndiqataqij ri Cristo nixta jun qamak ndiqeqalej chuwech ri
         Dios. 10 Niwojoꞌ niwetamaj utz-utz runoꞌoj ri Cristo, y niwojoꞌ chuqaꞌ niwetamaj pa nukꞌaslen
         ri ndubꞌen ri ruchuqꞌaꞌ ri Dios ri xkꞌastajbꞌan pe ri Cristo chikikajal ri animaꞌiꞌ.
         Niwojoꞌ niqꞌasaj kꞌayew+ achel ri Cristo xuqꞌasaj kꞌayew, y niwojoꞌ nijech nukꞌaslen pa kamik chubꞌanik ri
         ndirajoꞌ ri Dios, achel xubꞌen ri Cristo, kin xujech rukꞌaslen pa kamik. 11 Jariꞌ ri niwojoꞌ nibꞌen, porque niwojoꞌ chuqaꞌ ngikꞌastajbꞌex pe chikikajal ri animaꞌiꞌ,
         si yin kamineq chik atoq ngekꞌastajbꞌex pe ri animaꞌiꞌ.Ri Pablo tzꞌan ndurayij nderilaꞌ ri ndusuj ri Cristo12 Riyin ma nibꞌij ta chi nubꞌanun chik nojel reꞌ y ma nibꞌij ta chuqaꞌ chi yin okuneq
         nojel ri ndirajoꞌ ri Dios chi nginok. Pero nitij nuqꞌij+ chi tzꞌaqet ndubꞌen pa nukꞌaslen nojel ri xrajoꞌ ri Cristo Jesús chuwa atoq xirukal.
         13 Hermanos, yin ma nibꞌij ta chi wilon chik nojel ri ndirajoꞌ rijaꞌ chuwa, pero ri nibꞌen,
         ja ri nimestaj jumul ri xeqꞌax yan kan, y nitij nuqꞌij chin newilaꞌ ri kꞌa ndikꞌatzin
         na chare ri ndirajoꞌ rijaꞌ chuwa. 14 Y roma ri xubꞌen ri Cristo Jesús woma, ri Dios yin royon chin newilaꞌ ri ndusuj rijaꞌ
         chikaj. Kin nixikꞌ wiꞌ chin newilaꞌ, achel ndubꞌen jun ri ndok pa jun maratón, kin
         nduxikꞌ riꞌ chin nderukꞌisaꞌ ri janipeꞌ bꞌey qꞌaton chin nduchꞌek ri premio+ sujun.15 Roma kꞌa riꞌ, qonojel ri roj kꞌiyineq pa qakꞌaslen chuwech ri Dios, keriꞌ tiqanojij,
         pero si rix ma junan ta ndinojij wikꞌin, ri Dios kin xtuqꞌalajrisaj chuqaꞌ rubꞌeyal
         chiwech. 16 Pero ma qojtzolij chiqij, xa kin jumul tiqꞌalajin qikꞌin ri jarupeꞌ roj kꞌiyineq pa
         qakꞌaslen chuwech ri Dios.Chikaj kꞌo wi ri qetzij qatinamit17 Hermanos, junan iwánima tiwoqaj rij ri nukꞌaslen, y tiyaꞌ utz-utz cuenta chare rubꞌeyal
         kikꞌaslen+ ri kikꞌuan jun kꞌaslen achel qakꞌutun kan roj chiwech. 18 Porque ekꞌiy maneq reqalen ndikibꞌen chare rukamik ri Cristo cho cruz rikꞌin ri kꞌaslen
         kikꞌuan. Y reꞌ kꞌiy mul nubꞌiꞌin chiwa, y wokami rikꞌin oqꞌej nikamuluj rubꞌixik chiwa.
         19 Ri wineq riꞌ pa qꞌaqꞌ ngebꞌekꞌis wi, y xa ja ri itzel teq rayinik chin ri ki-cuerpo+ ri okuneq ki-dios. Rejeꞌ nim ngekinaꞌ chare ri kꞌixbꞌel palej ngetajin rikꞌin, y
         xe ri achike chin re rochꞌulew ndikinojij. 20 Pero rix tiwoqaj rij ri qakꞌaslen roj, porque chikaj+ kꞌo wi ri qetzij qatinamit, y nojel qánima qoyobꞌen+ chi chikaj ndipuꞌun wi ri Kolonel, ri Ajaw Jesucristo. 21 Rijaꞌ kin xtujel ruwech ri qa-cuerpo ri xa kin chin wi ndiken. Ndubꞌen kꞌakꞌakꞌ chare
         chin ndikꞌojeꞌ ruqꞌij achel ruqꞌij ri ru-cuerpo rijaꞌ.+ Keriꞌ ndubꞌen chaqe rikꞌin ri nimalej ruchuqꞌaꞌ ri ndubꞌen chi pa ruqꞌaꞌ rijaꞌ ndikꞌojeꞌ
         nojel ri kꞌo.+

41 Romariꞌ, nu-hermanos ri tzꞌan ngixinwojoꞌ y tzꞌan nurayin ngixbꞌentzꞌetaꞌ, rix ri
         ngixbꞌanun chuqaꞌ chi santienta ngikikot, y rix rajel-rukꞌexel ri nusamaj,+ tiwakꞌaxaj ri nibꞌij chiwa rix ri kin ngixinwojoꞌ: Kaw kixkꞌojeꞌ chiraqen ri Ajaw,
         achel ri nutzꞌibꞌan pe chiwa, y chin kaw ngixkꞌojeꞌ, kereꞌ kꞌa tibꞌanaꞌ:Ri Pablo ngerupixabꞌaj jujun hermanos aj Filipos2 Rat hermana Evodia y rat hermana Síntique, xe jun ruwech itzij tibꞌanaꞌ,+ porque xe jun ibꞌanun rikꞌin ri Ajaw. 3 Y rat ri rat wachibꞌil chubꞌanik rusamaj ri Dios, ri kin kuqul nukꞌuꞌx awikꞌin chi
         ndabꞌen ri nibꞌij, nikꞌutuj chawa chi kaꞌatoꞌ ri hermanas riꞌ, ri kin xkitij kiqꞌij
         junan wikꞌin chutzijoxik ri utzulej teq tzij chin kolotajik, junan rikꞌin ri hermano
         Clemente y ri chꞌaqa chik ri xinkitoꞌ chupan rusamaj ri Ajaw. Ri kibꞌiꞌ rejeꞌ tzꞌibꞌan
         chik chupan ri wuj apeꞌ tzꞌibꞌan kibꞌiꞌ ri ndiyoꞌox ri kꞌaslen ma ndikꞌis ta chake.Ri Pablo ngeruyaꞌ jujun chik pixabꞌanik chake konojel4 Jumul kixkikot+ roma xe jun ibꞌanun rikꞌin ri Ajaw. Y nibꞌij chik jumbꞌey chiwa: ¡Kixkikot! 5 Kin ta nditzꞌetetej koma konojel wineq chi kin utz inoꞌoj. Ri Ajaw naqaj chik kꞌo.+6 Man ta jun roma ndichꞌujrisaj iwiꞌ, xa kin tiyaꞌ nojel+ pa ruqꞌaꞌ ri Dios pa oración, tikꞌutuj chare ri achike ndikꞌatzin chiwa, y kixmatioxin
         chuqaꞌ chare. 7 Si keriꞌ xtibꞌen, ri uxlanen+ ri nduyaꞌ ri Dios kin xtikꞌojeꞌ pa iwánima, y ri uxlanen riꞌ más nim chuwech ri janipeꞌ
         nditiker ndunojij jun wineq. Y ri uxlanen riꞌ kin xtuchajij ri iwánima y ri achike
         ngeꞌinojij, roma xe jun ibꞌanun rikꞌin ri Cristo Jesús.8 Hermanos, ri jun chik achike niwojoꞌ nibꞌij chiwa, jareꞌ: Kixnojin pa ruwiꞌ ri qetzij,
         pa ruwiꞌ nojel ri utz chi ndinimrisex rubꞌiꞌ, pa ruwiꞌ nojel ri kin chojmilej chuwech
         ri Dios, pa ruwiꞌ nojel ri ndukꞌen pe chꞌajchꞌaj kꞌaslen, pa ruwiꞌ chuqaꞌ nojel ri
         achike utz chi ndibꞌa iwánima chirij, pa ruwiꞌ nojel ri kꞌo utz rutzijol, pa ruwiꞌ
         ri kꞌo utz ndukꞌen pe chare ri iwánima, y pa ruwiꞌ nojel ri utz chi ndiyoꞌox ruqꞌij.9 Y nojel ri tijonik nuyoꞌon chiwa, nojel ri xiwakꞌaxaj chi yin xinbꞌij, y nojel ri
         xitzꞌet chi yin xinbꞌen,+ nojel riꞌ tibꞌanaꞌ. Si keriꞌ xtibꞌen, ri Dios ri ndiyoꞌon uxlanen pa qánima kin xtikꞌojeꞌ
         iwikꞌin.Ri Pablo ndumatioxij ri rutoꞌik kitaqon ri aj Filipos10 Tzꞌan ngikikot rikꞌin ri Ajaw, porque xinikꞌuxlaꞌaj chi pe rikꞌin ri ndikꞌatzin chuwa.
         Ma nibꞌij ta chiwa chi yin imestan. Ma ke ta riꞌ. Porque riyin wetaman chi ma yin
         itoꞌon ta pe, roma maneq modo itaqon pe nutoꞌik. 11 Y atoq nibꞌij keriꞌ chiwa, ma roma ta chi riyin maneq nikusaj chin niqꞌasaj nukꞌaslen.
         Porque riyin kin rukꞌamon wi chuwa chi ngikikot, si kꞌo nikusaj pa nukꞌaslen o maneq.+12 Wetaman ngikikot niqꞌasaj nukꞌaslen atoq ma jun ax kꞌo wikꞌin, y wetaman chuqaꞌ ngikikot
         niqꞌasaj nukꞌaslen atoq kꞌo kꞌiy achike wikꞌin. Wetaman ngikikot chupan xa achike
         na ri niqꞌasaj pa nukꞌaslen, si nojneq nupan o ndichꞌumu, si kꞌo kꞌiy achike wikꞌin
         o ma jun.+13 Chupan nojel ri niqꞌasaj pa nukꞌaslen ngitiker ngikikot, porque xe jun nubꞌanun rikꞌin
         ri Cristo ri ndiyoꞌon wuchuqꞌaꞌ.+14 Pero kin utz ri xibꞌen chi xinitoꞌ pe rikꞌin ri ndikꞌatzin chuwa, porque riꞌ ndubꞌij
         tzij chi junan iwánima ibꞌanun wikꞌin+ chupan ri kꞌayew niqꞌasaj.15 Rix aj Filipos iwetaman chi pa nabꞌey atoq xintzijoj ri utzulej teq tzij chin kolotajik
         chiꞌikajal, kin xe wi rix xinitoꞌ pe atoq xinel pe pa irochꞌulew Macedonia, y nixta
         jun chik bꞌotzaj hermanos xetoꞌon pe wichin rikꞌin ri achike xkꞌatzin chuwa pa rusamaj
         ri Ajaw. 16 Y ma xe ta riꞌ xibꞌen, porque atoq yinkꞌo chik pa tinamit Tesalónica, rix ma xe ta
         jumbꞌey xiteq pe ri achike xkꞌatzin chuwa. 17 Pero riyin ma nitzꞌibꞌaj ta e reꞌ chiwa chin ta nditeq pe más nutoꞌik. Ri niwojoꞌ
         riyin, ja ta chi ndikꞌiyer ruwech ri jarupeꞌ rajel-rukꞌexel nduyaꞌ ri Dios chiwa.
         18 Wokami kꞌo chik wikꞌin nojel ri ndikꞌatzin chuwa, y hasta más chuwech ri ndikꞌatzin
         chuwa kꞌo wikꞌin roma ri achike xeꞌiteq pe chirij ri hermano Epafrodito.+ Y ri xiteq pe chuwa, jun ofrenda ndikikot ri Dios rikꞌin y kin ndiqaꞌ chuwech, kin
         achel jun ofrenda ri ndiporox chuwech rijaꞌ, jun ofrenda ri kin ndijubꞌubꞌ ruxlaꞌ.
         19 Y ri nu-Dios ri kin nimalej rubꞌeyomal, kin xtuyaꞌ nojel ri ndikꞌatzin chiwa+ rix ri xe jun ibꞌanun rikꞌin ri Cristo Jesús. 20 ¡Kin ta jumul ndiyoꞌox ruqꞌij ri Qatataꞌ Dios!+ Amén.Ri Pablo nduteq ri rukꞌisibꞌel teq ruxunaqil kiwech ri hermanos aj Filipos21 Tiyaꞌ ruxunaqil kiwech konojel ri loqꞌolej hermanos ri xe jun kibꞌanun rikꞌin ri Cristo
         Jesús. Ri hermanos ekꞌo wikꞌin waweꞌ ndikiteq chuqaꞌ ruxunaqil iwech rix. 22 Konojel ri loqꞌolej hermanos ndikiteq ruxunaqil iwech. Pero ri más ngetaqo e ruxunaqil
         iwech, ja ri erusamajelaꞌ ri rey César.23 Ri favor ri nduyaꞌ ri Ajaw Jesucristo, kin ta xtikꞌojeꞌ pa iwánima.- Cakchiquel Santo Domingo Xenacoj NT [cakX] -Guatemala 2015 (DBL 2016)ColosensesRi wuj rutzꞌibꞌan kan ri apóstol Pablo chake ri hermanos ekꞌo pa tinamit ColosasColosensesCol.Ri wuj rutzꞌibꞌan kan ri apóstol Pablo chake ri hermanos ekꞌo pa tinamit Colosas

Ri Pablo nduteq ruxunaqil kiwech ri hermanos11 Riyin Pablo, apóstol chin ri Cristo Jesús, roma jariꞌ rurayibꞌel+ ri Dios pa nuwiꞌ. Yin rachibꞌilan ri hermano Timoteo 2 nitzꞌibꞌaj e re wuj reꞌ chiwa rix ri loqꞌolej+ ralkꞌuaꞌl ri Dios ri rixkꞌo pa tinamit Colosas, ri xe jun ibꞌanun rikꞌin ri Cristo
         y kin kuqul ikꞌuꞌx rikꞌin rijaꞌ. Ri Qatataꞌ Dios kin ta xtuyaꞌ ru-favor pa iwiꞌ y
         xtuyaꞌ chuqaꞌ uxlanen pa iwánima.Ri Pablo ndimatioxin chare ri Dios3 Atoq ndiqabꞌen orar iwoma rix, jumul ngojmatioxin+ chare ri Dios ri Rutataꞌ ri Qajaw Jesucristo. 4 Porque qakꞌaxan chi kuqul ikꞌuꞌx rikꞌin ri Cristo Jesús, y chi ngeꞌiwojoꞌ konojel
         ri loqꞌolej ralkꞌuaꞌl ri Dios,+5 roma kuqul ikꞌuꞌx iwoyobꞌen chi ndiyoꞌox ri yakon apu chiwa chikaj,+ ri xiwakꞌaxaj rutzijol atoq xtzijox ri qetzij chiwa, y ri qetzij riꞌ ja ri utzulej
         teq tzij chin kolotajik. 6 Ri utzulej teq tzij chin kolotajik xbꞌeqaqa rutzijol chiꞌikajal, y jabꞌel ndikꞌiy
         y ndiwachin achel jun tikoꞌ. Ri utzulej teq tzij riꞌ kꞌiyineq nojel apeꞌ chuwech ri
         rochꞌulew y kꞌiyineq chuqaꞌ chiꞌikajal rix,+ xe jampeꞌ xiwetamaj y qetzij xikꞌoxomaj pe ri ru-favor+ ri Dios. 7 Jariꞌ ri xukꞌut kan ri hermano Epafras+ chiwech. Rijaꞌ jun qachibꞌil ri tzꞌan ndiqajoꞌ y rikꞌin nojel ránima ndubꞌen rusamaj
         ri Cristo chiꞌikajal, chin kꞌo utz ndukꞌen pe chiwa. 8 Ja rijaꞌ kꞌamayon pe rutzijol chaqe chi ngixojowan roma kꞌo ri Espíritu Santo pa iwánima.Ri xubꞌen ri Dios chin xojrukal9 Romariꞌ, xe jampeꞌ qakꞌaxan chi keriꞌ rubꞌanun pe ri iwánima, roj ma qayoꞌon ta kan
         chi ndiqabꞌen orar iwoma, y ndiqakꞌutuj chare ri Dios chi xtunojisaj ri iwánima rikꞌin
         ri nojibꞌel y ri etamabꞌel ri nduyaꞌ ri Espíritu Santo, chin ndiwetamaj utz-utz nojel
         ri rurayibꞌel ri Dios.+10 Chin keriꞌ ndikꞌuaj jun kꞌaslen achel ndirajoꞌ ri Ajaw,+ y nojel ri ndibꞌen kin ta ndiqaꞌ chuwech,+ kin ta kꞌiy utz ngeꞌibꞌanalaꞌ chake chꞌaqa chik, kin achel jun cheꞌ ri yalan ndiwachin,+ y kin ta más ngixkꞌiy pa ikꞌaslen roma ndiwetamaj ri utzulej runoꞌoj ri Dios. 11 Ndiqakꞌutuj chi ri Dios rikꞌin ri santienta ruchuqꞌaꞌ ri kin nimalej ruqꞌij, kin ta
         xtuyaꞌ ruchuqꞌaꞌ ri iwánima, chin keriꞌ jumul kuqul ikꞌuꞌx rikꞌin ri Cristo, y ngixkochꞌon
         chupan ri kꞌayew ndiqꞌasaj pa ikꞌaslen.+12 Ndiqakꞌutuj chuqaꞌ chi kin ta ngixkikot ngixmatioxin chare ri Tataꞌaj Dios, porque
         xubꞌen chiwa chi kin rukꞌulun ndiyoꞌox herencia chiwa+ junan kikꞌin ri loqꞌolej ralkꞌuaꞌl ri ekꞌo pa luz. 13 Rijaꞌ xojrukal pe pa ruqꞌaꞌ ri rajawal ri qꞌequꞌ,+ y xojruyaꞌ pa ru-reino ri Rukꞌajol ri tzꞌan ndirajoꞌ. 14 Y rikꞌin ri kamik xuqꞌasaj ri Rukꞌajol, xojrulaqꞌ chin xojrukal pa ruqꞌaꞌ ri tzꞌamayon
         qichin jumbꞌey kan y xukuy chuqaꞌ ri qamak.15 Ri Dios ma nditzꞌetetej ta, pero roma ri Rukꞌajol ndiqetamaj achike ri Dios, porque
         ri Rukꞌajol qitz méra rubꞌanik ri Dios.+ Ri Rukꞌajol kin xixkꞌo wi atoq kꞌajani titzꞌukutej pe nojel, y rijaꞌ kꞌo uchuqꞌaꞌ
         pa ruqꞌaꞌ pa kiwiꞌ nojel ri ebꞌanun. 16 Keriꞌ nibꞌij chiwa, porque nojel ri ebꞌanun roma ri Dios, kin ja ri Cristo xukusaj
         chin xerubꞌen,+ achel ri ekꞌo chikaj, ri ekꞌo chochꞌulew, ri ngetzꞌetetej y ri ma ngetzꞌetetej ta.
         Ja rijaꞌ bꞌanayon kichin ri espíritus ri ndikibꞌen reinar, ri kꞌo uchuqꞌaꞌ pa kiqꞌaꞌ,
         ri nimalej kiqꞌij chikaj, y ri ukꞌuey kibꞌey ri ángeles. Nojel ebꞌanun roma rijaꞌ
         y chin ndikiyaꞌ ruqꞌij erubꞌanun. 17 Atoq kꞌajani titzꞌukutej pe nojel, ri Cristo kin xixkꞌo wi y ja rijaꞌ ndibꞌanun chi
         rikꞌin ri nimalej ruchuqꞌaꞌ, nojel ri erubꞌanun ekꞌo pa kikꞌojlibꞌel y ma ngebꞌojbꞌoꞌ
         ta. 18 Ja ri Cristo ukꞌuey qabꞌey+ roj ri ralkꞌuaꞌl ri Dios y roj okuneq ruwachinel ruqꞌa-raqen ri Cristo, y rikꞌin
         rijaꞌ xtzꞌukutej pe+ ri kꞌakꞌakꞌ qakꞌaslen. Ja rijaꞌ ri nabꞌey xkꞌastej pe chikikajal ri animaꞌiꞌ+ y ma ndiken chi ta, chin keriꞌ más nimalej ruqꞌij ke chikiwech nojel ri ebꞌanun.
         19 Kin xqaꞌ chuwech ri Tataꞌaj Dios chi ri Cristo qitz achel rijaꞌ.+ Romariꞌ ri Cristo kin Dios wi. 20 Y xqaꞌ chuwech ri Dios chi roma ri xubꞌen ri Cristo, xukꞌen chi apu kiwech+ ri ekꞌo chochꞌulew y ri ekꞌo chikaj, porque xrelesaj ri mak ri jachayon ruwech rijaꞌ
         kikꞌin rejeꞌ. Y xrelesaj ri mak roma xbꞌiyin rukikꞌel ri Cristo cho cruz.Ri ndukꞌen pe ri kolotajik nduyaꞌ ri Dios21 Rubꞌanun kan, ma rix ralkꞌuaꞌl ta ri Dios y xqꞌalajin chi rix yakatajneq chirij, porque
         ri itzel teq achike ri xeꞌinojilaꞌ kin xeꞌibꞌanalaꞌ+ wi. 22 Maske keriꞌ xeꞌibꞌanalaꞌ jumbꞌey kan, wokami elesan ri mak jachayon iwech rikꞌin ri
         Dios, y kꞌamon apu iwech roma rijaꞌ, y riꞌ roma ri kamik xuqꞌasaj ri Cristo pa ru-cuerpo
         atoq xkꞌojeꞌ chochꞌulew. Keriꞌ xubꞌen rijaꞌ chin ndubꞌen loqꞌolej y chꞌajchꞌaj chare
         ri ikꞌaslen, y chin chuqaꞌ ma jun itzel achike ndilitej chiwij atoq ngixbꞌerujachaꞌ
         chuwech ri Dios. 23 Pero chin ndibꞌanatej keriꞌ rikꞌin ri ikꞌaslen, ndikꞌatzin chi jumul kuqul ikꞌuꞌx
         rikꞌin ri Ajaw, kaw rix peꞌel chiraqen, y ma ndiyaꞌ kan royobꞌexik ri sujun chupan
         ri utzulej teq tzij chin kolotajik ri iwakꞌaxan. Y ja utzulej teq tzij riꞌ ri nditzijox
         chake konojel wineq chochꞌulew, y riyin Pablo yin okuneq samajel+ chin ndibꞌa más rutzijol.Ri achike chi samaj yoꞌon pa ruqꞌaꞌ ri Pablo24 Riyin ngikikot roma ri kꞌayew niqꞌasaj iwoma,+ porque rikꞌin ri keriꞌ niqꞌasaj pa nukꞌaslen, nitzꞌaqatisaj pa nu-cuerpo ri kꞌayew
         qꞌaton pa nuwiꞌ chin niqꞌasaj pa rubꞌiꞌ ri Cristo koma ri ralkꞌuaꞌl ri Dios,+ y riꞌ ja roj ri roj okuneq ruwachinel ruqꞌa-raqen ri Cristo. 25 Ri Dios rubꞌanun chuwa chi yin okuneq samajel kichin ri ralkꞌuaꞌl ri Dios, roma ruchilabꞌen
         chuwa chi ngisamej chin ngixintoꞌ rix ri ma israelitas ta. Y rijaꞌ ndirajoꞌ chi niyaꞌ
         rubꞌeyal ri utzulej rutzij nojel apeꞌ. 26 Ri tzij riꞌ ewan rubꞌeyal+ ojer kan chikiwech ri wineq chupan ri tiempos eqꞌaxneq pe, pero wokami xqꞌalajrisex
         chikiwech ri loqꞌolej teq ralkꞌuaꞌl ri Dios, 27 ri achoq chake ri Dios xrajoꞌ xukꞌut+ ri nimalej ruqꞌij ri bꞌeyomal rukꞌamon pe ri utzulej teq tzij ri ma kin ta qꞌalej
         rubꞌeyal ojer, y wokami ndajin ruqꞌalajrisaxik chikiwech konojel wineq. Y ri nimalej
         bꞌeyomal riꞌ ja ri ndikꞌojeꞌ ri Cristo pa iwánima, ri ndibꞌanun chi iwoyobꞌen ri qꞌij
         atoq ngixbꞌekꞌojeꞌ rikꞌin chupan ri nimalej ruqꞌij.28 Y roj ja ri Cristo ndiqayaꞌ utzulej rutzijol, y ngeqapixabꞌaj konojel wineq y ngeqatijoj
         rikꞌin ri etamabꞌel+ ri pataneq rikꞌin ri Dios. Keriꞌ ndiqabꞌen, roma ndiqajoꞌ chi konojel xe jun ndikibꞌen
         rikꞌin ri Cristo, y tzꞌaqet kikꞌaslen ngebꞌeqajachaꞌ chuwech ri Dios. 29 Romariꞌ nitij nuqꞌij nibꞌen rusamaj ri Cristo rikꞌin ri uchuqꞌaꞌ+ ri nduyaꞌ rijaꞌ, uchuqꞌaꞌ ri kin nim wi pa nukꞌaslen.

21 Porque riyin niwojoꞌ chi rix ndiwetamaj chi santienta nuchajin pena iwoma y koma ri
         hermanos aj tinamit Laodicea, y keriꞌ chuqaꞌ nubꞌanun koma konojel ri hermanos ri
         ma ketaman ta nuwech. 2 Niwojoꞌ chi ndikꞌojeꞌ ruchuqꞌaꞌ iwánima,+ y chi xe jun ndibꞌen rix iwonojel roma ndiwojoꞌ iwiꞌ. Niwojoꞌ chi ngixkꞌoxoman utz-utz
         chin keriꞌ ndiwetamaj ri ma kin ta qꞌalej rubꞌeyal ojer kan, y wokami xqꞌalajrisex
         roma ri Dios pa ruwiꞌ ri achike ri Cristo. 3 Porque rikꞌin ri Cristo ndilitej nojel utzulej nojibꞌel+ y etamabꞌel chin ri Dios, ri kin jun nimalej bꞌeyomal. 4 Y reꞌ nibꞌij chiwa, chin keriꞌ nixta jun tichꞌakatin iwichin rikꞌin aj rochꞌulew teq
         nojibꞌel chin ta ndikiqasaj ijolon. 5 Y maske ma yinkꞌo ta apu iwikꞌin, ri wánima kin kꞌo iwikꞌin, y ngikikot porque wetaman
         chi pa rubꞌeyal ngixtajin rikꞌin nojel pa ikꞌaslen y kaw rix peꞌel chiraqen ri Cristo
         roma kuqul ikꞌuꞌx rikꞌin.Ri kꞌakꞌakꞌ kꞌaslen nduyaꞌ ri Cristo6 Romariꞌ, achel xitaqij yan pa iwánima ri Cristo Jesús ri Qajaw, tikꞌuaj ri ikꞌaslen
         achel ndirajoꞌ rijaꞌ roma xe jun ibꞌanun rikꞌin. 7 Jumul titikeꞌ ri ikꞌaslen rikꞌin, achel jun cheꞌ nej bꞌaneq qa ruxeꞌ, o achel jun
         achoch ri jabꞌel ruxeꞌ+ yoꞌon, y jumul tikuqubꞌaꞌ ikꞌuꞌx rikꞌin achel ri kꞌutun kan chiwech, y jumul tinoj
         iwánima rikꞌin matioxinik chare ri Dios.8 Tibꞌanaꞌ cuenta iwiꞌ chin ma ngixqaqa pa kiqꞌaꞌ+ ri ngekikꞌut jalajaj aj rochꞌulew nojibꞌel ri achel jabꞌel teq tijonik ngeqꞌalajin,
         pero xa tijonik ma etzꞌaqet ta,+ ma eqetzij ta y ma jun utz ndikikꞌen pe, porque xa aj rochꞌulew costumbres y xa nojibꞌel
         ri ma rikꞌin ta ri Cristo epataneq.9 Porque nojel ri qitz méra ri Dios nditzꞌetetej pa ru-cuerpo+ ri Cristo, roma rijaꞌ kin Dios wi. 10 Y nojel ri ndikꞌatzin chin ri kꞌakꞌakꞌ ikꞌaslen, yoꞌon chiwa roma xe jun ibꞌanun rikꞌin
         ri Cristo ri kꞌo pa kiwiꞌ konojel espíritu nimaꞌq teq kiqꞌij y konojel espíritu ri
         kꞌo uchuqꞌaꞌ pa kiqꞌaꞌ.+11 Y roma jun ibꞌanun rikꞌin ri Cristo, xbꞌan circuncidar ri iwánima,+ pero ri circuncisión riꞌ ma wineq ta xebꞌanun richin, xa kin ja ri Dios xbꞌanun atoq
         xe jun xubꞌen chiwa rikꞌin ri Cristo y xixrelesaj chuxeꞌ ruchuqꞌaꞌ ri itzel teq rayinik
         chin ri i-cuerpo ri ximiyon iwichin. 12 Atoq xixbꞌan bautizar, rix kin achel xixmuq rikꞌin ri Cristo+ keriꞌ, y achel xixkꞌastajbꞌex pe junan rikꞌin ri Cristo chikikajal ri animaꞌiꞌ, porque
         kuqul ikꞌuꞌx rikꞌin ri nimalej ruchuqꞌaꞌ ri Dios ri xukꞌastajbꞌaꞌ pe ri Cristo chikikajal
         ri animaꞌiꞌ. 13 Rubꞌanun kan rix kamineq pa mak chuwech ri Dios, y kꞌajani kixelesex chuxeꞌ ruchuqꞌaꞌ
         ri itzel teq rayinik chin ri i-cuerpo ri ximiyon iwichin, pero wokami ri Dios xuyaꞌ
         ikꞌaslen+ rikꞌin ri Cristo, roma xukuy nojel qamak. 14 Roj ma xojtiker ta xqabꞌen nojel ri ndubꞌij chupan ri ley xyoꞌox chare ri Moisés,
         pero ri Dios xrelesaj e ri castigo qꞌaton kan pa qawiꞌ y xojrukal rikꞌin rukamik ri
         Cristo cho cruz. 15 Keriꞌ xubꞌen ri Dios chin xrelesaj ri uchuqꞌaꞌ kꞌo pa kiqꞌaꞌ ri itzel teq espíritu
         eqꞌatoy teq tzij y ri itzel teq espíritu kꞌo uchuqꞌaꞌ pa kiqꞌaꞌ, eruyutun xerukꞌen
         pe chikiwech konojel chin xerukꞌixbꞌisaj y xukꞌut chi xtiker pa kiqꞌaꞌ, rikꞌin ri
         kamik ri xuqꞌasaj ri Cristo cho cruz.16 Romariꞌ, ma tiyaꞌ lugar chake ri ndikajoꞌ ngewalal chiwij roma ri achike ngeꞌikꞌux
         o ngeꞌitij,+ nixta roma ma ndibꞌen ta ri nimaqꞌij+ ngekibꞌen rejeꞌ, nixta roma ma ndichajij ta ri qꞌij atoq ndel pe kꞌakꞌakꞌ ikꞌ, o
         roma ma ndichajij ta ri uxlanibꞌel qꞌij. 17 Nojel reꞌ xa erumochꞌochꞌil ri bꞌiꞌin kan pa ruwiꞌ ri Cristo, pero rikꞌin ri xuqaqa
         rijaꞌ, ma ndikꞌatzin chi ta ri mochꞌochꞌil riꞌ. 18 Ma tiyaꞌ qꞌij chi ngixchꞌakatix koma ri ngebꞌiꞌin chi ma rukꞌulun ta ndiyoꞌox chiwa
         ri rusujun ri Dios, porque ma ndibꞌen ta achel ndikibꞌanalaꞌ rejeꞌ, ri kimána ndikibꞌen
         chi ndikiqasaj kiꞌ, y ndikiyalaꞌ kiqꞌij ángeles. Ndikibꞌilaꞌ chi ja ri Dios qꞌalajrisayon
         chikiwech ri ndikitzijoj, pero xa aj rochꞌulew noꞌoj ri ngekinojilaꞌ y nim ngekinaꞌ
         chare. 19 Ri wineq riꞌ, ma jun ta kánima kibꞌanun rikꞌin ri Cristo ri ukꞌuey bꞌey qichin roj
         ri qataqin rijaꞌ y roj okuneq ru-cuerpo. Ri Cristo nduyaꞌ ri ndikꞌatzin chare ri qakꞌaslen
         chin ngojkꞌiy achel ndirajoꞌ ri Dios. Roj achel jun cuerpo ri kin jabꞌel rutunun y
         ruyuqen riꞌ ri rubꞌochꞌil chin ndikꞌiy utz-utz.Ri ndukꞌen pe ri kolotajik ri nduyaꞌ ri Cristo20 Rix ri xixken+ yan rikꞌin ri Cristo, xixken yan chuwech ri aj rochꞌulew costumbres, y maneq chik
         kiqꞌaꞌ chiwa. Y roma keriꞌ, ¿achike roma rix kꞌa ndibꞌen ri aj rochꞌulew costumbres
         kichin ri wineq?+21 Achel ri ndikibꞌij: Ma tatzꞌen pa aqꞌaꞌ, laꞌ ma takꞌux+ y ma tayaꞌ apu aqꞌaꞌ chirij laꞌ, ngechajeꞌ rejeꞌ. 22 Tzij achel riꞌ xa ki-mandar wineq y xa rejeꞌ etzꞌukuyun qa, y ndichꞌaꞌa pa kiwiꞌ achikejeꞌ
         ri xa ngebꞌekꞌis roma ngekusex. 23 Kin achel ta kꞌo nojibꞌel kikꞌuan ri tzij riꞌ, porque ngerutaqchiꞌij ri wineq chi
         ndikibꞌen ri xa ngeruyaꞌ pa kꞌayew, chi ndikibꞌen chi achel ta ndikiqasaj kiꞌ,+ y chi ndikisak ri ki-cuerpo, pero nojel riꞌ xa ma jun ndikꞌatzin porque ma ndirelesaj
         ta ri itzel teq rayinik kꞌo pa ránima jun wineq.

31 Rix ri xixkꞌastajbꞌex pe chikikajal ri animaꞌiꞌ+ junan rikꞌin ri Cristo, tikanoj ri achikejeꞌ chin chikaj ri nduyaꞌ chiwa ri Cristo
         ri tzꞌuyul pa rikiqꞌaꞌ ri Dios. 2 Tiyaꞌ iwech chirij ri achikejeꞌ chin chikaj, y ma tiyaꞌ iwech chikij ri achikejeꞌ
         ekꞌo chochꞌulew. 3 Porque rix xixken yan chuwech ri itzel teq rayinik ekꞌo chochꞌulew, y roma ri xubꞌen
         ri Cristo, ri ikꞌaslen kꞌo pa ruqꞌaꞌ ri Dios. 4 Y atoq nduqaqa chik jumbꞌey+ ri Cristo, ri yoyon chiwa ri kꞌaslen ma ndikꞌis ta, rix ngixbꞌekꞌojeꞌ rikꞌin rijaꞌ
         chupan ri nimalej ruqꞌij.Tiyaꞌ kan ri ojer kꞌaslen y tikꞌuaj ri kꞌakꞌakꞌ kꞌaslen5 Romariꞌ, ma tiyaꞌ qꞌij chare ri i-cuerpo chi ndubꞌanalaꞌ+ ri itzel teq achike ngekibꞌanalaꞌ ri wineq. Ma ndikꞌamalaꞌ qa iwiꞌ xa achoq na ikꞌin
         chin ndibꞌen mak, ma tiseqꞌaj ri ikꞌaslen pa mak, ma tiyaꞌ qꞌij chi ngixqaqa pa kiqꞌaꞌ
         ri itzel teq rayinik, ma tiyaꞌ qꞌij chi ri iwánima ndibꞌa chirij ri ma utz ta, nixta
         kixjamem chirij méra, porque ri ngajamem xa junan rikꞌin ri ndayaꞌ kiqꞌij tiox.+6 Porque koma mak achel reꞌ, ndiqaqa royowal ri Dios pa kiwiꞌ ri ma ngeniman ta+ chuwech. 7 Rubꞌanun kan, rix xeꞌibꞌanalaꞌ mak achel reꞌ, atoq xixkꞌojeꞌ chupan. 8 Pero wokami tiwelesaj e pa ikꞌaslen nojel ri ma utz ta, achel ri qelqaj ndinaꞌ chare,
         ri jumul santienta iwoyowal, ri ndinojilaꞌ itzel teq achike chikij chꞌaqa chik, ri
         chaponik, y ri mal teq tzij ndel pe pa ichiꞌ. 9 Ma kixreqꞌon chiwech, porque rix xiyaꞌ yan kan ri itzel kꞌaslen xikꞌuaj ojer, y chuqaꞌ
         xeꞌiyaꞌ yan kan rubꞌanik nojel ri itzel teq achike xeꞌibꞌanalaꞌ. 10 Wokami tiweqaꞌ ri ikꞌaslen rikꞌin ri kꞌakꞌakꞌ kꞌaslen ruyoꞌon ri Dios chiwa. Ri kꞌaslen
         riꞌ ndubꞌen chare ri ikꞌaslen chi qꞌij-qꞌij ndijalatej bꞌaneq, y más utz ndubꞌen pe
         chin ndok ri inoꞌoj achel runoꞌoj ri bꞌanayon iwichin. Y keriꞌ ndiwetamaj utz-utz
         nojel ri achike rijaꞌ. 11 Y roma ri Dios rubꞌanun kꞌakꞌakꞌ chare ri qakꞌaslen, ma jun ndubꞌen si rat israelita
         o rat griego,+ si bꞌanun ri circuncisión chawa o naq, si rat aj pa qꞌayis wineq o ma jun ok awetaman,
         si rat loqꞌon samajel o rat libre. Porque ri qetzij kꞌo reqalen, ja ri Cristo ri kꞌo
         pa ruwiꞌ nojel y kꞌo pa qánima roj ri qataqin.12 Ri Dios kin rix rojowan wi pe, y xixruchaꞌ+ chin xixok loqꞌolej rutinamit. Romariꞌ tiweqaꞌ iwiꞌ rikꞌin poqonaxik,+ rikꞌin chuqaꞌ ndibꞌen utz inoꞌoj, rikꞌin ndiqasaj iwiꞌ, rikꞌin loqꞌ iwánima, y rikꞌin
         ndikachꞌ nojel ri ndipuꞌun pa ikꞌaslen. 13 Tikochꞌolaꞌ iwiꞌ y tikuyulaꞌ iwiꞌ chiwech.+ Atoq kꞌo jun ndisujun chirij jun chik, kixkuyun achel xixrukuy ri Ajaw. 14 Y pa ruwiꞌ nojel reꞌ, ndikꞌatzin ndiweq ri ikꞌaslen rikꞌin ri ndiwojoꞌ iwiꞌ,+ porque ja ri ndiwojoꞌ iwiꞌ ri ndiyuqen ikꞌaslen rix iwonojel chin jabꞌel yalan ndikꞌuaj
         iwiꞌ. 15 Y ri uxlanen+ ri nduyaꞌ ri Cristo kin ta xtukꞌuaj ri iwánima chiꞌijununal, porque ri Dios xixroyoj
         chin xe jun iwech ndibꞌen rix iwonojel. Y kixmatioxin chare rijaꞌ.16 Kin ta xtinoj ri iwánima rikꞌin ri rutzij ri Cristo, y kin ta xtikꞌojeꞌ jumul chiriꞌ.
         Kin ta xtikusaj nojel ri utzulej nojibꞌel+ ri pataneq rikꞌin ri Cristo chin nditijoj y ndipixabꞌaj iwiꞌ chiwech. Rikꞌin nojel
         iwánima keꞌibꞌixaj salmos, himnos y chꞌaqa chik bꞌix ri nduyaꞌ ri Espíritu Santo chiwa+ chin ngixmatioxin chare ri Dios. 17 Y nojel ri ndibꞌij y ndibꞌen,+ tibꞌanaꞌ pa rubꞌiꞌ ri Ajaw Jesús, y pa rubꞌiꞌ chuqaꞌ rijaꞌ kixmatioxin chare ri Qatataꞌ
         Dios.Ri ndikꞌatzin ndikibꞌen ri eralkꞌuaꞌl ri Dios18 Rix ixoqiꞌ, chiꞌijununal tinimaj kitzij ri iwachijil, achel rukꞌulun chi ndikibꞌen
         ri ixoqiꞌ ri xe jun kibꞌanun rikꞌin ri Ajaw. 19 Rix achiꞌaꞌ, chiꞌijununal keꞌiwojoꞌ ri iwixjayil,+ y loqꞌ iwánima tibꞌanaꞌ chake.20 Rix alkꞌualaxelaꞌ, tinimaj kitzij ri ite-itataꞌ+ rikꞌin nojel ri ndibꞌen pa ikꞌaslen, porque jariꞌ ri ndiqaꞌ chuwech ri Ajaw. 21 Rix tataꞌatz, ma tipoyisaj kánima+ ri iwalkꞌuaꞌl, ma kꞌateꞌ tibꞌen chake chi ndimalin-ndimalin kikꞌuꞌx.22 Rix ri rix loqꞌon teq samajelaꞌ, tinimaj+ nojel ri ndikibꞌij ri aj rochꞌulew iwajaw chiwa, pero ma xe ta atoq kꞌo ri iwajaw
         chiꞌinaqaj utz kixsamej, xe roma ndiwojoꞌ chi utz ngixtzꞌat koma. Xa kin rikꞌin nojel
         iwánima tibꞌanaꞌ ri ndikibꞌij, porque ngixniman chuwech ri Ajaw. 23 Y xa achike na samaj ngeꞌibꞌen, tibꞌanaꞌ rikꞌin nojel iwánima,+ kin achel rusamaj ri Ajaw ngixtajin rikꞌin y ma kisamaj ta wineq. 24 Porque iwetaman chi kꞌo jun qꞌij ri Ajaw nduyaꞌ herencia chiwa, rajel-rukꞌexel ri
         samaj ndibꞌen.+ Ma timestaj chi ja ri Cristo ri Rajaw ri samaj ndibꞌen. 25 Pero ri ngebꞌanun itzel teq achike, ri Dios nduyaꞌ rukꞌexel chake roma ri xkibꞌen.
         Porque kin ja achel ri rukꞌexel ri rukꞌulun chi ndiyoꞌox roma ri qabꞌanaloꞌon chiqajununal,
         keriꞌ ri rukꞌexel nduyaꞌ chaqe.

41 Rix ri rix ajaw pa kiwiꞌ loqꞌon teq samajelaꞌ, kin ja ri chaj y ri utz chin ndibꞌan
         ri tibꞌanaꞌ chake.+ Ma timestaj chi rix chuqaꞌ kꞌo jun Iwajaw chikaj ri ngixrutzutzaꞌ pe.Pixabꞌanik chake konojel ralkꞌuaꞌl ri Dios2 Tixikꞌaꞌ iwiꞌ chin ndibꞌen orar,+ kꞌes-kꞌes iwech tibꞌanaꞌ orar y kixmatioxin chare ri Dios. 3 Tikꞌutuj chuqaꞌ chare ri Dios pa qawiꞌ roj+ chi nduyaꞌ qꞌij chaqe+ ndiqatzijoj ri rutzij, chin keriꞌ ndiqaqꞌalajrisaj ri ma kin ta qꞌalej rubꞌeyal+ ojer kan, ri ndichꞌaꞌa pa ruwiꞌ ri achike ri Cristo y ri rukꞌamon pe chaqe. Y riyin
         roma niyaꞌ rutzijoxik ri utzulej teq tzij riꞌ yin tzꞌapel pa cheꞌ+ wokami. 4 Tikꞌutuj chare ri Dios chi utz-utz ruqꞌalajrisaxik nibꞌen chare ri tzij riꞌ.5 Utz inoꞌoj tibꞌanaꞌ chikikajal ri wineq ri ma kitaqin ta+ ri Cristo, ma xetal keriꞌ teqꞌax ri tiempo+ pa iwiꞌ. 6 Kin ta kiꞌ ndakꞌaxex ri itzij+ y kin ta pa rubꞌeyal ngixtzijon. Chin keriꞌ iwetaman achike tzij utz ndikusaj chin
         nditzolij ruwech kitzij+ ri kꞌo achike ndikikꞌutuj razón chiwa.Ri Pablo nduteq ri rukꞌisibꞌel teq ruxunaqil kiwech ri aj Colosas7 Ri hermano Tíquico ri tzꞌan niwojoꞌ nderuyaꞌ rutzijol chiwa nojel ri achike rubꞌanun
         ri nukꞌaslen.+ Rijaꞌ jun wachibꞌil ri kin rikꞌin nojel ránima ndubꞌen rusamaj ri Ajaw. 8 Romariꞌ, xinteq apeꞌ rixkꞌo chin nderuyaꞌ rutzijol ri ax cheꞌel qabꞌanun, y chin chuqaꞌ
         nderuyaꞌ ruchuqꞌaꞌ ri iwánima. 9 Chirij ri Tíquico nutaqon e chuqaꞌ ri Onésimo.+ Ri Onésimo jun iwinaq rix y jun hermano ri tzꞌan niwojoꞌ. Rijaꞌ kin kuqul rukꞌuꞌx
         rikꞌin ri Dios. Rejeꞌ ndekiyaꞌ rutzijol chiwa nojel ri ngebꞌanatej waweꞌ.10 Ri hermano Aristarco+ ri wachibꞌil waweꞌ pa cheꞌ nduteq e ruxunaqil iwech. Nduteq chuqaꞌ ruxunaqil iwech
         ri hermano Marcos ri roxpochel ri Bernabé. Y achel nubꞌiꞌin chik chiwa, atoq ri Marcos
         xteqaqa iwikꞌin, jabꞌel rukꞌamik ruwech tibꞌanaꞌ. 11 Y nduteq chuqaꞌ ruxunaqil iwech ri hermano Jesús, ri ndibꞌix Justo chare. Chikikajal
         ri israelitas ri kitaqin ri Cristo, xaxe rejeꞌ esamajneq junan wikꞌin chutzijoxik
         ri achike modo ngeꞌok ri wineq pa ru-reino ri Dios, y kin kiyoꞌon ruchuqꞌaꞌ ri wánima.
         12 Nduteq ruxunaqil iwech ri hermano Epafras, jun iwinaq rix. Rijaꞌ jun rusamajel ri
         Cristo Jesús, y kin jumul ndubꞌen orar. Ndukꞌutuj chare ri Dios pa iwiꞌ chi kaw ngixpeꞌeꞌ
         chiraqen ri Dios y ndikꞌiy utz-utz ri ikꞌaslen chuwech, y chi kin kuqul ikꞌuꞌx iwetaman
         ndibꞌen ri rurayibꞌel ri Dios. 13 Riyin rikꞌin nuwech nutzꞌeton chi ri Epafras santienta ruchajin pena iwoma, y koma
         chuqaꞌ ri hermanos ekꞌo pa tinamit Laodicea,+ y pa tinamit Hierápolis. 14 Ri hermano Lucas, ri aqꞌomanel ri tzꞌan ndiqajoꞌ, nduteq ruxunaqil iwech, y keriꞌ
         chuqaꞌ ri hermano Demas.+15 Tiyaꞌ ruxunaqil kiwech ri hermanos ekꞌo pa tinamit Laodicea. Tiyaꞌ ruxunaqil ruwech
         ri Ninfas y chuqaꞌ konojel ri hermanos ri ndikimal kiꞌ pa rachoch+ chin ndikiyaꞌ ruqꞌij ri Dios. 16 Y atoq rix xibꞌen yan leer re wuj reꞌ chikiwech ri hermanos chiriꞌ, titaqaꞌ e chuqaꞌ
         chake ri hermanos ri ndikimal kiꞌ pa rubꞌiꞌ ri Dios pa tinamit Laodicea chin ndikibꞌen
         leer.+ Y rix tibꞌanaꞌ leer ri wuj nutaqon e chake rejeꞌ atoq xtikiteq pe chiwa. 17 Tibꞌij chuqaꞌ kereꞌ chare ri hermano Arquipo:+ Tatijaꞌ aqꞌij chi utz-utz ndabꞌen chare ri samaj yoꞌon pa aqꞌaꞌ pa rubꞌiꞌ ri Ajaw,
         kixchajeꞌ chare.18 Riyin Pablo rikꞌin nuqꞌaꞌ nitzꞌibꞌaj e ruxunaqil iwech. Tikꞌuxlaꞌaj chi yinkꞌo+ pa cheꞌ y tibꞌanaꞌ orar woma. Ri favor nduyaꞌ ri Dios kin ta xtikꞌojeꞌ pa iwiꞌ rix
         iwonojel. - Cakchiquel Santo Domingo Xenacoj NT [cakX] -Guatemala 2015 (DBL 2016)1 TesalonicensesRi nabꞌey wuj rutzꞌibꞌan kan ri apóstol Pablo chake ri hermanos ekꞌo pa tinamit Tesalónica1 Tesalonicenses1Ts.Ri nabꞌey wuj rutzꞌibꞌan kan ri apóstol Pablo chake ri hermanos ekꞌo pa tinamit Tesalónica

Ri Pablo nduteq ruxunaqil kiwech ri hermanos11 Riyin Pablo, yin kachibꞌilan ri hermano Silvano y ri Timoteo nitzꞌibꞌaj e re wuj reꞌ
         chiwa rix ri ralkꞌuaꞌl ri Dios ri ndimal iwiꞌ pa rubꞌiꞌ pa tinamit Tesalónica.+ Ndiqateq e ruxunaqil iwech rix ri xe jun ibꞌanun rikꞌin ri Tataꞌaj Dios y rikꞌin
         ri Ajaw Jesucristo. Rejeꞌ kin ta xtikiyaꞌ ki-favor pa iwiꞌ y xtikiyaꞌ chuqaꞌ uxlanen
         pa iwánima. Ri Pablo ndimatioxin chare ri Dios2 Hermanos, roj jutaqil ngixqakꞌuxlaꞌaj pa qa-oración y jumul ngojmatioxin+ chare ri Dios iwoma rix iwonojel, 3 porque atoq ndiqabꞌen orar chuwech ri Qatataꞌ Dios, jumul ndiqakꞌuxlaꞌaj ri samaj
         ibꞌanun pe roma kuqul ikꞌuꞌx rikꞌin ri Ajaw y chi ngixsamej chikitoꞌik chꞌaqa chik
         roma ngixojowan, y chi kin ndikachꞌ ri kꞌayew ndiqꞌasaj roma iwoyobꞌen ri Qajaw Jesucristo.
         4 Hermanos ri ngixojowex roma ri Dios, qetaman chi rix chaꞌon roma rijaꞌ chin xixok
         rutinamit. 5 Porque atoq xqatzijoj chiwa ri utzulej teq tzij chin kolotajik, ma xe ta rikꞌin qatzij
         xqabꞌen, xa kin xqꞌalajin chuqaꞌ ruchuqꞌaꞌ+ ri Espíritu Santo rikꞌin ri milagros ri xebꞌanatej chiqaqꞌaꞌ, y xqꞌalajin chuqaꞌ
         chi nojel ri xqabꞌij, kuqul qakꞌuꞌx chi kin qetzij wi. Y rix iwetaman chi keriꞌ, porque
         xitzꞌet ri achike chi kꞌaslen xqakꞌuaj chiꞌikajal+ roma ndiqajoꞌ chi kꞌo utz ndukꞌen pe chiwa.6 Y xe jampeꞌ xikꞌen qa pa iwánima ri utzulej teq tzij riꞌ, iqꞌasan pe santienta kꞌayew
         pa kiqꞌaꞌ wineq, pero ri Espíritu Santo ruyoꞌon pe pa iwánima chi ngixkikot. Y romariꞌ
         ri rukꞌuaxik ri ikꞌaslen, ja achel nukꞌaslen riyin y achel rukꞌaslen ri Ajaw. 7 Y keriꞌ, rix okuneq ejemplo chikiwech konojel ri kitaqin ri Ajaw pa teq tinamit chin
         ri irochꞌulew Macedonia y ri rochꞌulew Acaya. 8 Porque iwikꞌin rix eleneq e chi bꞌaneq rutzijol ri rutzij ri Ajaw, ma xe ta pa irochꞌulew
         Macedonia y pa rochꞌulew Acaya, xa kin más nej bꞌaneq rutzijol. Y bꞌaneq chuqaꞌ rutzijol
         chi rix kuqul ikꞌuꞌx rikꞌin ri Dios, y ma ndikꞌatzin ta chi kꞌaja ta na roj ngojbꞌiꞌin
         keriꞌ. 9 Porque ri ngeyoꞌon utzulej itzijol rix ndikitzijoj chuqaꞌ chi atoq xojbꞌeqaqa pa itinamit,
         rix xikꞌen apu utz-utz qawech. Ndikitzijoj chuqaꞌ chi xeꞌiyaꞌ kan ri tiox y xitaqij
         ri qetzij y Kꞌaslik Dios chin ndiyaꞌ ruqꞌij y ndibꞌen ri rusamaj, 10 y chi iwoyobꞌen chuqaꞌ chi nditzolij pe+ chikaj ri Rukꞌajol ri Dios, ri xkꞌastajbꞌex pe roma ri Dios chikikajal ri animaꞌiꞌ,
         y riꞌ ja ri Jesús ri ndikolo qichin chuwech ri castigo pataneq.

Ri samaj xubꞌen ri apóstol Pablo chikikajal ri hermanos aj Tesalónica21 Hermanos, rix iwetaman chi atoq xixbꞌeqatzꞌetaꞌ, kin kꞌo utz xukꞌen pe chiwa ri xojkꞌojeꞌ
         chiꞌikajal.+2 Iwetaman chuqaꞌ chi xqaqꞌasaj kꞌayew+ y xbꞌan itzel chaqe pa tinamit Filipos atoq kꞌajani qojbꞌeqaqa pa itinamit, pero
         ri Dios xuyaꞌ ruchuqꞌaꞌ qánima chin xbꞌeqatzijoj chiwa rix ri utzulej teq tzij chin
         kolotajik ri pataneq rikꞌin rijaꞌ, maske santienta wineq xeyakatej chiqij pa itinamit.
         3 Porque atoq xqatzijoj kan chiwa chi ndikꞌatzin nditaqij ri utzulej teq tzij chin kolotajik,
         ruyon ri qetzij xqabꞌij chiwa, ma jun itzel kꞌo pa qánima chin xqabꞌij, y chuqaꞌ ma
         chin ta xixqachꞌakatij. 4 Pa rukꞌexel riꞌ, ngojchꞌaꞌa porque ri Dios nabꞌey chi xuyaꞌ re samaj reꞌ pa qaqꞌaꞌ,
         xunikꞌoj+ ri kꞌo pa qánima, kꞌateriꞌ xuchilabꞌej+ chaqe chi ndiqayaꞌ rutzijol ri utzulej teq tzij chin kolotajik, y kin ja wi riꞌ ri
         ndiqatzijoj. Y ma ja ta ri ndiqaꞌ chikiwech ri wineq ri ndiqatij qaqꞌij chin ndiqatzijoj,
         xa kin ja ri ndiqaꞌ chuwech ri Dios ri ndinikꞌon ri kꞌo pa qánima. 5 Porque rix iwetaman, chi atoq xbꞌeqatzijoj ri rutzij ri Dios chiwa, ma xqayaꞌ ta iqꞌij
         rikꞌin jabꞌel teq tzij chin ta xqaqasaj ijolon, nixta xixqachꞌakatij chin ta xqelesaj
         méra chiꞌiqꞌaꞌ. Ri Dios kin retaman wi chi qetzij nojel ri ngojtajin chubꞌixik. 6 Nixta ndiqakanoj chi ri wineq utz ngechꞌaꞌa chiqij; nixta rix, nixta chꞌaqa chik.
         7 Roj kꞌo ta cheꞌel xqabꞌen mandar chiwa chi kin nim qeqalen qojitzꞌetaꞌ, porque roj
         apóstoles+ chin ri Cristo, pero pa rukꞌexel riꞌ, xa kin xqabꞌen chare ri qánima achel ránima
         jun akꞌual chiꞌikajal, xixqajoꞌ achel jun teꞌej ri ngerilij y ngerukꞌiytisaj ri ral.
         8 Y roma tzꞌan ngixqajoꞌ, jabꞌel xqanaꞌ chi xqatzijoj chiwa ri utzulej teq tzij chin
         kolotajik ri pataneq rikꞌin ri Dios, y ma xe ta riꞌ, porque xa ta xkꞌatzin chi xqajech
         ri qakꞌaslen pa i-cuenta, keriꞌ ta xqabꞌen porque santienta ngixqajoꞌ. 9 Keriꞌ nibꞌij chiwa hermanos, porque rix ndikꞌuxlaꞌaj chi xojsamej chi chaqꞌaꞌ chi
         paqꞌij, xojkos chuchꞌakik ri ndikꞌatzin chaqe pa qakꞌaslen, chin keriꞌ ma xojok ta
         jun eqaꞌ+ chiwa atoq xqatzijoj chiwa ri utzulej teq tzij chin kolotajik ri pataneq rikꞌin ri
         Dios.10 Ri Dios y rix iwetaman chi xqakꞌuaj jun loqꞌolej kꞌaslen, iwetaman chuqaꞌ chi nojel
         ri xqabꞌen kin pa ruchojmil, y ma jun itzel xitzꞌet pa qakꞌaslen atoq xojkꞌojeꞌ chiꞌikajal+ rix ri itaqin ri Cristo. 11-12 Iwetaman chuqaꞌ chi xqayaꞌ ruchuqꞌaꞌ ri iwánima y xixqabꞌochiꞌij chiꞌijununal, achel
         ndubꞌen jun tataꞌatz chake ri eralkꞌuaꞌl. Xixqapixabꞌaj chi tikꞌuaj jun utzulej kꞌaslen,+ achel rukꞌulun chi ndikꞌuaj chuwech ri Dios ri xoyon iwichin chin ngixok pa ru-reino
         y ngixkꞌojeꞌ chupan ri nimalej ruqꞌij.13 Rix roma xikꞌen qa pa iwánima ri rutzij ri Dios ri xqatzijoj kan chiwa, romariꞌ roj
         jutaqil ngojmatioxin chare ri Dios iwoma, porque ma xibꞌij ta chi xa relik kitzij
         wineq, xa kin xiyaꞌ pa iwánima chi qetzij rutzij ri Dios ri xqatzijoj chiwa. Y kin
         qetzij chi ri rutzij ri Dios ndubꞌen samaj pa ikꞌaslen+ rix ri itaqin ri Cristo. 14 Porque rix hermanos aj Tesalónica, roma xitaqij ri Cristo Jesús, xiqꞌasaj kꞌayew pa
         kiqꞌaꞌ ri iwinaqul, achel xkiqꞌasaj ri hermanos ri kitaqin ri Cristo Jesús pa rochꞌulew
         Judea, porque xetzeqlebꞌex chin xbꞌan itzel chake koma ri kiwinaqul israelitas. 15 Kin keriꞌ wi kinoꞌoj ri israelitas ri ma kitaqin ta ri Ajaw, porque israelitas xebꞌiꞌin
         chi xkamisex ri Ajaw Jesús y israelitas ri xekamisan kichin ri profetas ojer. Y chupan
         re tiempo rojkꞌo, israelitas chuqaꞌ ri xeꞌoqotan pe qichin. Kin ma ndikibꞌen ta ri
         ndirajoꞌ ri Dios, y xa eyakatajneq chikij konojel wineq. 16 Keriꞌ nibꞌij porque atoq ndiqajoꞌ ndiqatzijoj ri utzulej teq tzij chin kolotajik chake
         ri ma israelitas ta, ri israelitas ndikiqꞌet chiqawech,+ y roma kin keriꞌ jumul kibꞌanun pe, kimolon pe kimak chikij, y ri Dios rutaqon pe
         santienta castigo pa kiwiꞌ.Ri Pablo ndirajoꞌ ngebꞌerutzꞌetaꞌ chik jumbꞌey ri hermanos aj Tesalónica17 Hermanos, kin jumul rix qakꞌuan pa qánima, y rikꞌin ri xojoqotex pe pa itinamit y
         kꞌo chik jubꞌaꞌ qꞌij ma qatzꞌeton ta iwech, kin tzꞌan ndiqajoꞌ ngixbꞌeqatzꞌetaꞌ. 18 Romariꞌ qatijon qaqꞌij chi ngojbꞌa chiꞌitzꞌetik, y riyin Pablo kaꞌi-oxiꞌ mul nutijon
         nuqꞌij chi nibꞌen keriꞌ, pero ja ri Satanás okuneq chupan. 19 Porque, ¿la ma ja ta kami rix ri achoq roma ngojkikot y qoyobꞌen ri utzulej rajel-rukꞌexel
         roma ri samaj qabꞌanun chiꞌikajal? Y, ¿la ma iwoma ta kami rix ndikꞌojeꞌ qaqꞌij chuwech
         ri Dios atoq nditzolij pe ri Ajaw Jesús? 20 Porque ja rix ri achoq roma ndikꞌojeꞌ qaqꞌij+ y ja chuqaꞌ rix ri ngixbꞌanun chi ndikikot ri qánima.

Ri Pablo nduteq ri Timoteo chikitzꞌetik ri hermanos aj Tesalónica31 Roj roma ma xqakachꞌ chi ta chi ma qetaman ta achike ibꞌanun,+ xqayaꞌ pa qánima chi ngojkanej kan qayon pa tinamit Atenas, 2 y xqateq ri Timoteo chiꞌitzꞌetik. Rijaꞌ jun qa-hermano y rusamajel ri Dios ri ngojrutoꞌ
         chutzijoxik ri utzulej teq tzij chin kolotajik ri ndichꞌaꞌa pa ruwiꞌ ri Cristo. Roj
         xqateq chin nderuyaꞌ ruchuqꞌaꞌ ri iwánima y chin chuqaꞌ ngixbꞌerupixabꞌaj chi más
         ndikuqubꞌaꞌ ikꞌuꞌx rikꞌin ri Cristo. 3 Chin keriꞌ man ta jun chiꞌikajal ndipoꞌ rukꞌuꞌx roma ma ndiril ta achike ndubꞌen chupan
         ri kꞌayew nduqꞌasaj. Porque rix iwetaman chi chupan ri rubꞌanun ruwech ri Dios pa
         qawiꞌ, kin kꞌo wi kꞌayew ndiqaqꞌasaj.+4 Porque atoq kꞌa rojkꞌo chiꞌikajal, xqaqꞌalajrisaj chiwech chi qonojel ri qataqin ri
         Cristo kin xkeqaqꞌasaj kꞌayew y rix iwetaman chi kin keriꞌ bꞌanatajneq pe.+5 Romariꞌ, riyin ma xinkachꞌ chi ta chi xinwojoꞌ xinwetamaj achike ibꞌanun, y romariꞌ
         xinteq ri Timoteo chiꞌitzꞌetik, roma niwojoꞌ niwetamaj si kꞌa kuqul ikꞌuꞌx rikꞌin
         ri Cristo. Ma kꞌateꞌ ri itzel xixrutaqchiꞌij chi xiyaꞌ kan ri Cristo,+ y xa ta xiyaꞌ kan, riꞌ ndubꞌij tzij chi ma jun ta utz xukꞌen pe ri samaj+ xqabꞌen chiꞌikajal.6 Pero atoq xtzolij pe ri Timoteo, xukꞌen pe utzulej itzijol, porque xubꞌij chi rix
         kuqul ikꞌuꞌx rikꞌin ri Cristo y ngixojowan. Y xubꞌij chuqaꞌ chi ngixkikot ngojikꞌuxlaꞌaj
         y kin ndirayij ngojuꞌitzꞌetaꞌ, achel chuqaꞌ roj ndiqarayij ngixbꞌeqatzꞌetaꞌ. 7 Y romariꞌ hermanos, chupan nojel ri achike ndiqaqꞌasaj y ri kꞌayew rojkꞌo wi, tzꞌan
         xkꞌojeꞌ pe ruchuqꞌaꞌ ri qánima atoq xqakꞌaxaj chi kuqul ikꞌuꞌx rikꞌin ri Cristo. 8 Y wokami xqaqa qánima porque rix kin kuqul ikꞌuꞌx ibꞌanun chiraqen ri Ajaw. 9 Y roj ma ndiqil ta tzij chin ngojmatioxin chare ri Dios iwoma, porque santienta ngojkikot
         chuwech ri qa-Dios roma nojel ri rubꞌanun pa ikꞌaslen. 10 Chi chaqꞌaꞌ chi paqꞌij ndiqakꞌutuj chare chi tuyaꞌ qꞌij chaqe chi ngixbꞌeqatzꞌetaꞌ
         chik,+ chin ngixqatijoj kan rikꞌin ri kꞌa ma iwetaman ta pa ruwiꞌ ri tijonik chin ri Ajaw.Ri utz ri ndurayij ri Pablo pa kiwiꞌ ri hermanos11 Ja ta kꞌa ri Qatataꞌ Dios y ri Qajaw Jesús ngeꞌukꞌuan qabꞌey chin ngixbꞌeqatzꞌetaꞌ
         chik jumbꞌey. 12 Y ja ta kꞌa ri Ajaw ndikꞌiytisan ri ajowabꞌel pa iwánima chin más ndiwojoꞌ iwiꞌ chiwech
         y más ngeꞌiwojoꞌ konojel, achel rubꞌanun chaqe roj chi santienta ngixqajoꞌ, 13 chin keriꞌ ndiwil ruchuqꞌaꞌ ri iwánima chin ndibꞌen nojel pa ruchojmil, y keriꞌ loqꞌolej+ nditzꞌetetej ri ikꞌaslen y nixta jun mak ndilitej chiwij chuwech ri Tataꞌaj Dios
         atoq nduqaqa chik jumbꞌey ri Ajaw Jesús, junan kikꞌin ri loqꞌolej teq oqey richin.
         Amén.

Ri kꞌaslen ri ndiqaꞌ chuwech ri Dios41 Hermanos, jun chik achike niwojoꞌ nibꞌij chiwa, jareꞌ: Nikꞌutuj kamelal chiwa y ngixinpixabꞌaj
         pa rubꞌiꞌ ri Ajaw Jesús, chi achel ngixtajin chik rukꞌuaxik pa ikꞌaslen ri tijonik
         ri qayoꞌon kan chiwa pa ruwiꞌ ri achel rubꞌeyal ri kꞌaslen ndikꞌatzin ndikꞌuaj chuwech
         ri Dios+ chin ngixqaꞌ chuwech, wokami más titijaꞌ iqꞌij chi ndikꞌuaj ri ikꞌaslen chupan ri
         tijonik riꞌ.2 Porque rix iwetaman achike chi mandamientos xqayaꞌ kan chiwa pa rubꞌiꞌ ri Ajaw Jesús.
         3 Porque ri rurayibꞌel ri Dios chiwa, jareꞌ: Tikꞌuaj jun loqꞌolej+ kꞌaslen chuwech, ma tikꞌamalaꞌ qa iwiꞌ xa achoq na ikꞌin chin ndibꞌen mak.+4 Rix achiꞌaꞌ, chiꞌijununal tiwetamaj achike modo utz ndikꞌuaj iwiꞌ rikꞌin ri iwixjayil* y kin utz inoꞌoj tibꞌanaꞌ chake. 5 Ma tiyaꞌ qꞌij chi ngixukꞌuꞌex roma ri itzel teq rayinik+ chin ri cuerpo, achel ndikibꞌen ri wineq ma ketaman ta ruwech ri Dios. 6 Man ta jun chiꞌikajal ndel e chupan ri utz chuwech ri Dios y ndirewaj ruwech jun hermano
         chin ndukꞌuaj qa riꞌ rikꞌin ri rixjayil ri hermano riꞌ. Porque ri Ajaw kin nduyaꞌ
         rukꞌexel chare ri keriꞌ ndibꞌanun, kin achel qabꞌiꞌin chi kan chiwa. 7 Porque ri Dios ma chin ta ndiqakꞌuaj jun seqꞌ kꞌaslen xojroyoj. Xojroyoj chin ndiqakꞌuaj
         jun loqꞌolej kꞌaslen. 8 Romariꞌ, si kꞌo jun ri ma ndirajoꞌ ta ndunimaj re tijonik reꞌ, ma chikiwech ta wineq
         nduyaꞌ kan roracheq, xa kin chuwech ri Dios ri yoyon pe ri Espíritu Santo pa iwánima.9 Pero pa ruwiꞌ ri ndiwojoꞌ iwiꞌ chiwech, ma ndikꞌatzin ta nitzꞌibꞌaj e más rubꞌeyal
         chiwa, porque ja ri Dios bꞌanayon chi rix tijon rikꞌin ri ndiwojoꞌ iwiꞌ chiwech.+10 Y kin qetzij chi ngixojowan, porque ngeꞌiwojoꞌ konojel ri hermanos ekꞌo pa nojel rochꞌulew
         Macedonia. Pero ndiqabꞌij chiwa hermanos chi qꞌij-qꞌij más tiwojoꞌ iwiꞌ. 11 Jumul titijaꞌ iqꞌij chi man ta ndikꞌojeꞌ oyowal chiwech, chiꞌijununal titzꞌetaꞌ pa
         iwiꞌ rix mismo y ma titzeq iwiꞌ pa kikꞌaslen chꞌaqa chik. Kixsamej rikꞌin iqꞌaꞌ+ chin ndichꞌek ri ndikꞌatzin chiwa achel qabꞌanun kan mandar chiwa. 12 Chin keriꞌ pa ruchojmil ndikꞌuaj ri ikꞌaslen chikiwech ri ma kitaqin ta ri Ajaw, y
         nojel ndikꞌojeꞌ iwikꞌin, chin ma kixtzuꞌun apu chuqꞌaꞌ jun chik.Ri ndibꞌanatej atoq ri Ajaw nditzolij chik jumbꞌey13 Hermanos, roj ndiqajoꞌ chi rix ndiwetamaj ri ndebꞌanatej kikꞌin ri xkitaqij ri Ajaw
         y xeken yan e, chin keriꞌ ma ngixbꞌison koma ri ekamineq achel ngebꞌison ri wineq
         ri pa kitzij rejeꞌ ma ngekꞌastajbꞌex ta pe ri animaꞌiꞌ. 14 Porque achel qataqin chi ri Jesús xken y xbꞌekꞌastej pe chikikajal ri animaꞌiꞌ, ndiqataqij
         chuqaꞌ chi ri Dios ndubꞌen chi ri xkitaqij e ri Jesús ndikachibꞌilaj ri Jesús atoq
         nditzolij chik jumbꞌey.15 Porque ri ndiqabꞌij chiwa wokami, ja ri rubꞌiꞌin kan ri Ajaw: Roj ri qataqin rijaꞌ
         ri kꞌa roj kꞌes chochꞌulew atoq nditzolij pe, ma ngojnabꞌeyaj ta e chikiwech ri ekamineq
         chik.+16 Porque atoq ri Ajaw ndiqape chikaj,+ ndiqape rikꞌin nimalej ruchuqꞌaꞌ rutzij, rikꞌin rutzij jun arcángel, y chuqaꞌ ndiqꞌajan
         pe ri trompeta chin ri Dios. Y ri xetaqin ri Cristo ri ekamineq chi e, ngekꞌastej
         pe nabꞌey. 17 Kꞌateriꞌ roj ri qataqin ri Cristo ri kꞌa roj kꞌes chochꞌulew ri tiempo riꞌ, ngojukꞌuꞌex
         e chikaj junan kikꞌin ri xekꞌastej pe chin ndeqakꞌuluꞌ ri Ajaw, y keriꞌ ngojbꞌekꞌojeꞌ+ chin jumul rikꞌin. 18 Romariꞌ hermanos, tibꞌochilaꞌ iwiꞌ y tiyaꞌ ruchuqꞌaꞌ iwánima chiwech rikꞌin re tzij
         reꞌ.

51 Hermanos, pa ruwiꞌ ri tiempo y ri qꞌij atoq ndibꞌanatej nojel re qabꞌiꞌin pe, ma ndikꞌatzin
         ta chi kꞌo nditzꞌibꞌex e chiwa. 2 Porque rix iwetaman utz-utz chi ri tiempo atoq ndibꞌanatej nojel ri rubꞌiꞌin kan ri
         Ajaw, nduqaqa atoq nixta jun ndinabꞌen richin, achel jun eleqꞌon+ ri ma ndinabꞌex ta atoq ndok pa jun achoch chaqꞌaꞌ chin ndeꞌeleqꞌan pe. 3 Atoq ri wineq ndikibꞌilaꞌ chi nojel utz rubꞌanun y maneq oyowal ndajin, ja atoq riꞌ
         kꞌateꞌ ruwech nduqaqa castigo pa kiwiꞌ chin ndikꞌis kiqꞌij. Ndebꞌanatej achel ndibꞌanatej
         rikꞌin jun ixaq royobꞌen akꞌual, kꞌateꞌ ruwech nditzꞌukutej pe ruqꞌaxon. Ri tiempo
         riꞌ nixta jun wineq xtitiker xtukal riꞌ chuwech ri castigo riꞌ. 4 Pero rix hermanos, ma rixkꞌo ta pa qꞌequꞌ+ pa ruwiꞌ ri ndebꞌanatej, y romariꞌ maneq roma man ta inabꞌen atoq nduqaqa ri tiempo
         riꞌ, achel ma ndinabꞌex ta atoq jun eleqꞌon kꞌateꞌ ruwech ndok pa jun achoch chin
         ndeꞌeleqꞌan pe. 5 Porque rix iwonojel ri itaqin ri Cristo, rix richin ri luz+ y rix richin ri qꞌij ri ndiseqresan, y junan iwikꞌin ma roj richin ta ri qꞌequꞌ y
         ri chaqꞌaꞌ. 6 Romariꞌ ma tiqabꞌen achel ndikibꞌen ri wineq ri kꞌo kikꞌaslen pa qꞌequꞌ ri xa achel
         ngewer keriꞌ. Qojkꞌaseꞌ+ pa ruwiꞌ ri qakꞌaslen y tiqabꞌanaꞌ nojel pa quxnaqil. 7 Porque ri ngewer, chaqꞌaꞌ ngewer, y ri ndikiqꞌabꞌarisaj kiꞌ, chaqꞌaꞌ ndikiqꞌabꞌarisaj
         kiꞌ.+8 Pero roj ri roj richin ri qꞌij ri ndiseqresan, tiqabꞌanaꞌ nojel pa quxnaqil, tiqakuqubꞌaꞌ
         qakꞌuꞌx rikꞌin ri Cristo y tiqajoꞌ qiꞌ chiqawech, porque riꞌ ngojrutoꞌ chin ndiqabꞌen
         cuenta ri qánima, achel ndubꞌen jun perepik chꞌichꞌ chorukꞌuꞌx jun soldado.+ Y jumul chuqaꞌ tiqoyobꞌej ri qꞌij atoq ngojkolotej e chin jumul, porque riꞌ ngojrutoꞌ
         achel jun casco ndutoꞌ rujolon jun soldado. 9 Porque ri Dios ma roj ruchaꞌon ta chin ndiqaqa royowal pa qawiꞌ, roj ruchaꞌon+ chin ndiqil ri kolotajik ri nduyaꞌ chaqe roma ri xubꞌen ri Qajaw Jesucristo, 10 ri xken qoma, chin keriꞌ, si kꞌa roj kꞌes o roj kamineq chi e, kin kꞌo qakꞌaslen rikꞌin
         rijaꞌ. 11 Roma kꞌa riꞌ, tibꞌochilaꞌ iwiꞌ y tiyaꞌ ruchuqꞌaꞌ iwánima chiwech, achel ibꞌanun pe.Ri rubꞌeyal kikꞌaslen ri kitaqin ri Cristo12 Hermanos, ndiqakꞌutuj chiwa chi kin kꞌo keqalen tibꞌanaꞌ chake ri eꞌukꞌuey bꞌey chiwech,
         ri eyoꞌon roma ri Ajaw chin ngesamej chiꞌikajal chin ngixkibꞌen cuenta y ngixkipixabꞌaj.
         13 Tikꞌutuꞌ chi nim keqalen pa iwech rikꞌin ri ngeꞌiwojoꞌ, porque rejeꞌ rusamaj ri Ajaw
         ngetajin rikꞌin. Rix iwonojel tikꞌuaj utz-utz iwiꞌ chiwech y ma jun oyowal tikꞌojeꞌ
         chiꞌikajal.+14 Hermanos, ndiqachilabꞌej chiwa chi keꞌipixabꞌaj ri eqꞌoroy chi kesamej. Keꞌibꞌochiꞌij
         ri poyineq kikꞌuꞌx, tiyaꞌ ruchuqꞌaꞌ kánima+ ri maneq ok ruchuqꞌaꞌ kánima rikꞌin ri Ajaw, y keꞌikochꞌolaꞌ konojel.+15 Titzꞌetaꞌ chi man ta jun ndutzolij rukꞌexel+ chare jun ri rubꞌanun itzel chare. Pa rukꞌexel riꞌ, titijaꞌ iqꞌij chi jumul ndibꞌen
         utz chake konojel,+ chake ri kitaqin ri Cristo y chake ri ma kitaqin ta.16 Jumul kixkikot.+17 Jumul tibꞌanaꞌ orar.+18 Chupan nojel ri ndiqꞌasaj pa ikꞌaslen, kixmatioxin+ chare ri Dios, porque jariꞌ ri ndirajoꞌ ri Dios chiwa rix ri xe jun ibꞌanun rikꞌin
         ri Cristo Jesús.19 Ma tiqꞌet ruwech ri samaj ndubꞌen ri Espíritu Santo pa iwánima.+20 Ma tiqasaj reqalen ri tzij nduqꞌalajrisaj ri Espíritu Santo pa kánima ri hermanos
         chin ndikibꞌij. 21 Xa kin tichayuj rupan nojel ri ndikibꞌij,+ y nojel ri utz, tiyakaꞌ pa iwánima. 22 Tiqꞌataꞌ iwiꞌ chuwech nojel itzel teq achike.23 Y ri Dios ri ndiyoꞌon uxlanen pa iwánima, kin ta xtuchꞌajchꞌojrisaj chi nojel ri ikꞌaslen.
         Y kin ta jumul xtuchajij ri i-espíritu, ri iwánima y ri i-cuerpo, chin nixta jun itzel
         ndilitej pa ikꞌaslen chupan ri qꞌij atoq nduqaqa chik jumbꞌey ri Qajaw Jesucristo.+24 Y ri Dios ri xoyon iwichin kin xtubꞌen ri samaj riꞌ pa ikꞌaslen, porque rijaꞌ kin
         ndubꞌen wi ri ndubꞌij.Ri rukꞌisibꞌel teq achike nduchilabꞌej e ri Pablo25 Hermanos, tibꞌanaꞌ orar+ qoma roj.26 Tiyalaꞌ ruxunaqil kiwech konojel ri hermanos rikꞌin jun loqꞌolej tzꞌubꞌanik chikiqꞌoꞌtz.27 Y nibꞌen e mandar chiwa pa rubꞌiꞌ ri Ajaw, chi tibꞌan leer re wuj reꞌ chikiwech konojel

Ri Pablo nduteq ruxunaqil kiwech ri hermanos11 Riyin Pablo, yin kachibꞌilan ri hermano Silvano y ri Timoteo nitzꞌibꞌaj e re wuj reꞌ
         chiwa rix hermanos ri ndimal iwiꞌ pa rubꞌiꞌ ri Dios pa tinamit Tesalónica. Ndiqateq
         e ruxunaqil iwech rix ri xe jun ibꞌanun rikꞌin ri Qatataꞌ Dios y ri Ajaw Jesucristo.
         2 Ri Qatataꞌ Dios y ri Ajaw Jesucristo kin ta xtikiyaꞌ ki-favor pa iwiꞌ y xtikiyaꞌ chuqaꞌ
         uxlanen pa iwánima.Ri Pablo ndubꞌij chi ndubꞌen orar koma ri hermanos aj Tesalónica3 Hermanos, roj kin ndikꞌatzin chi jutaqil ngojmatioxin chare ri Dios iwoma, y kin rukꞌulun
         chi keriꞌ ndiqabꞌen, porque rix qꞌij-qꞌij más ikuqubꞌan ikꞌuꞌx rikꞌin ri Ajaw Jesús,
         y más kꞌiyineq pa iwánima chi ndiwojoꞌ iwiꞌ chiwech. 4 Y roma keriꞌ ngixtajin rikꞌin rix, roj ngojkikot ndiqatzijoj chake ri hermanos ri
         ndikimal kiꞌ pa rubꞌiꞌ ri Dios pa chꞌaqa chik tinamit, chi maske rix tzeqlebꞌen chin
         ndibꞌan itzel chiwa y maske kꞌo kꞌayew+ ndiqꞌasaj pa ikꞌaslen, kin ikochꞌon nojel y jumul kuqul ikꞌuꞌx rikꞌin ri Dios. 5 Y rikꞌin ri keriꞌ ndiqꞌasaj+ pa ikꞌaslen, ndiqꞌalajin chi ri Dios pa ruchojmil nduqꞌet tzij, ndiqꞌalajin chuqaꞌ
         chi pa ruwech rijaꞌ rukꞌulun chi ngixok chupan ri ru-reino, ri achoq roma ndiqꞌasaj
         kꞌayew wokami.6 Porque ri Dios pa ruchojmil ndubꞌen atoq nduyaꞌ rukꞌexel chake ri ngebꞌanun itzel
         chiwa. 7 Y rix ri ndibꞌan itzel chiwa, ri Dios kin pa ruchojmil ndubꞌen chi nduyaꞌ uxlanen+ chiwa junan qikꞌin roj chupan ri qꞌij atoq ri Ajaw Jesús nduqꞌalajrisaj riꞌ chikaj+ chupan ruxaq teq qꞌaqꞌ, achibꞌilan pe koma ri ru-ángeles ri yoꞌon pe nimalej uchuqꞌaꞌ
         chake. 8 Chupan ri qꞌij riꞌ, nduyaꞌ castigo chake konojel ri ma xkajoꞌ ta xketamaj runoꞌoj
         ri Dios,+ y ma xkinimaj ta+ ri ndubꞌij ri utzulej teq tzij chin kolotajik ri ndichꞌaꞌa pa ruwiꞌ ri Qajaw Jesús.
         9 Y ri castigo ndiyoꞌox chake kin nim, porque chin jumul,+ y ma ngebꞌekꞌojeꞌ ta chupan ri nimalej ruqꞌij+ ri Ajaw ri santienta ruchuqꞌaꞌ. 10 Nojel reꞌ ndibꞌanatej chupan ri qꞌij atoq ri Ajaw nduqaqa, chin keriꞌ ri loqꞌolej
         rutinamit ndikiyaꞌ ruqꞌij y chin chuqaꞌ ndisach kikꞌuꞌx chirij konojel ri xetaqin
         richin. Y chikikajal ri xetaqin rixkꞌo rix, porque xitaqij chuqaꞌ ri utzulej teq tzij
         chin kolotajik ri xqatzijoj kan chiwa.11 Romariꞌ roj jumul ndiqabꞌen orar iwoma. Ndiqakꞌutuj chare ri qa-Dios chi ngixrutoꞌ
         chukꞌuaxik jun kꞌaslen ri ndubꞌen chi ndikikot rijaꞌ chi xixroyoj. Ndiqakꞌutuj chuqaꞌ
         chi rijaꞌ rikꞌin ri ruchuqꞌaꞌ ndubꞌen chiwa chi ngixtiker ndibꞌen ri utz ri ndiwojoꞌ
         ndibꞌen, y chi ngixtiker ndikꞌis kan nojel ri itzꞌamon rubꞌanik roma kuqul ikꞌuꞌx
         rikꞌin.+12 Chin keriꞌ ndinimrisex ruqꞌij ri Qajaw Jesús roma ri samaj ndubꞌen pa ikꞌaslen, y
         rijaꞌ ndunimrisaj chuqaꞌ ibꞌiꞌ rix. Nojel reꞌ ndibꞌanatej roma ri favor ndikiyaꞌ ri
         qa-Dios y ri Ajaw Jesucristo pa iwiꞌ.

Ri ndibꞌanatej nabꞌey chi nditzolij pe ri Ajaw21 Hermanos, jakꞌa pa ruwiꞌ ri qꞌij atoq ri Qajaw Jesucristo nditzolij pe chikaj y ndeqamoloꞌ
         qiꞌ rikꞌin,+2 ngixqapixabꞌaj chi ma tijalatej ri achike ndinojij chin ta nditaqij paqiꞌ jun chik
         achike. Porque ekꞌo jujun ngebꞌiꞌin chi ri tiempo atoq ndibꞌanatej nojel ri rubꞌiꞌin
         kan ri Ajaw xuqaqa yan, pero rix ma tichꞌujrisaj iwiꞌ, maske ndikibꞌilaꞌ chi ja ri
         Espíritu qꞌalajrisayon chikiwech chi keriꞌ xbꞌanatej yan, o ndikibꞌij chi jariꞌ ri
         ndiqakꞌut roj, o ndikibꞌij chi roj mismo qatzꞌibꞌan wuj apeꞌ ndubꞌij chi xuqaqa yan
         ri tiempo riꞌ. 3 Ma jun tichꞌakatin iwichin pa ruwiꞌ reꞌ, porque ri tiempo riꞌ, ma nduqaqa yan ta,
         kꞌa tibꞌanatej na chi ekꞌiy ngetzolij chikij y ndikiyaꞌ kan rokacheq chuwech ri Dios.+ Ja atoq riꞌ nduqꞌalajrisaj pe riꞌ ri jun itzel achi ri ma jun ley ndunimaj.+ Rijaꞌ kin chin wi ma ndikolotej ta. 4 Ri jun itzel achi riꞌ, ndupabꞌaꞌ riꞌ y ndunimrisaj riꞌ pa ruwiꞌ nojel ri ndibꞌix Dios
         chare,+ y pa ruwiꞌ nojel ri ndiyoꞌox ruqꞌij koma ri wineq, hasta ndetzꞌuyeꞌ pa rachoch ri
         Dios y ndubꞌij chi ja rijaꞌ ri qetzij Dios.5 ¿Ma ndikꞌuxlaꞌaj ta kꞌa chi xinbꞌij yan nojel reꞌ chiwa atoq xikꞌojeꞌ chiꞌikajal?
         6 Y rix iwetaman achike qꞌatayon ruwech ri itzel achi riꞌ chin ma nduqꞌalajrisaj yan
         ta pe riꞌ, hasta kꞌa terilaꞌ na ri tiempo yoꞌon chare chin nduqꞌalajrisaj riꞌ. 7 Keriꞌ nibꞌij chiwa, porque wokami ndisamej chik chilaqꞌel jun itzel uchuqꞌaꞌ pa kánima
         ri wineq, ri ndibꞌanun chi ma jun ley ndikajoꞌ. Y kꞌo jun qꞌatayon richin ri itzel
         uchuqꞌaꞌ riꞌ, chin ma ndeqꞌax ta ruwiꞌ, pero nderilaꞌ qꞌij atoq ndelesex e ri jun
         qꞌatayon richin. 8 Y ja atoq riꞌ ndeqꞌalajin pe ri itzel achi ri ma jun ley ndunimaj. Pero ri Ajaw Jesús
         rikꞌin ruchuqꞌaꞌ rutzij ndukamisaj ri itzel achi riꞌ,+ y rikꞌin nduqꞌalajrisaj riꞌ atoq nditzolij pe, ndurukꞌisaꞌ ruqꞌij ri uchuqꞌaꞌ kꞌo
         pa ruqꞌaꞌ ri itzel achi riꞌ. 9 Pero nabꞌey chi ndikꞌis ruqꞌij, ja ri ruchuqꞌaꞌ ri Satanás ndikꞌamo pe richin ri itzel
         achi riꞌ atoq ndeqꞌalajin pe. Y rikꞌin ruchuqꞌaꞌ ri Satanás ndurubꞌanalaꞌ nimalej
         teq milagros, etal y nimalej teq achike ri nixta jumbꞌey etzꞌeton, xe chin ngeruchꞌakatij
         ri wineq.+10 Ri itzel achi riꞌ nojel ruwech itzel teq achike ngerubꞌanalaꞌ chin ngeruchꞌakatij
         ri wineq ebꞌaneq chupan ri bꞌey chin ma ngekolotej ta, porque ma jubꞌaꞌ xkitaqij nixta
         xkajoꞌ ri rutzij ri Dios ri ndichꞌaꞌa pa ruwiꞌ ri qetzij, chin ta xekolotej. 11 Y romariꞌ ri Dios nduteq pe jun chꞌakatinik ri kin kꞌo ruchuqꞌaꞌ chin ndiqasex kijolon,
         chin ndikitaqij ri ma qetzij ta+ ri ngerubꞌilaꞌ ri itzel achi riꞌ. 12 Y keriꞌ ndiqꞌat tzij pa kiwiꞌ y ndiyoꞌox castigo chake konojel ri ma xkitaqij ta ri
         qetzij+ y xbꞌa kánima chubꞌanik ri itzel teq achike.Ri aj Tesalónica echaꞌon chin ndiyoꞌox kolotajik chake13 Pero roj ndikꞌatzin chi jumul ngojmatioxin chare ri Dios iwoma rix hermanos, ri santienta
         rix ojowan roma ri Ajaw, porque xe jampeꞌ pa nabꞌey rix ruchaꞌon+ ri Dios chin nduyaꞌ kolotajik chiwa. Ngixrukal roma rusamaj ri Espíritu Santo ri
         ndubꞌen loqꞌolej chare ri ikꞌaslen y roma chuqaꞌ itaqin ri qetzij. 14 Kin chin wi ngixkolotej xixroyoj ri Dios, y ja roj ri xojrukusaj chin xqatzijoj ri
         utzulej teq tzij ri xukꞌen pe kolotajik chiwa, chin keriꞌ ndikꞌojeꞌ iqꞌij rikꞌin ri
         Qajaw Jesucristo chupan ri nimalej ruqꞌij.+15 Romariꞌ hermanos, kaw kixpeꞌeꞌ chiraqen ri Ajaw y ma jun tisoqꞌopij ri tijonik yoꞌon
         chaqe, tijonik ri qayoꞌon kan chiwa+ atoq xojkꞌojeꞌ chiꞌikajal o xiwetamaj chupan wuj qatzꞌibꞌan e chiwa. 16 Y ri Qajaw Jesucristo y ri Qatataꞌ Dios ri xojowan+ qichin, ri ruyoꞌon ruchuqꞌaꞌ qánima chin jumul, y rubꞌanun chuqaꞌ chaqe chi qoyobꞌen
         ri kꞌaslen ma ndikꞌis ta ri nduyaꞌ rijaꞌ roma ri ru-favor, 17 kin ta xtuyaꞌ ruchuqꞌaꞌ iwánima+ rix, y kin ta xtubꞌen chiwa chi jumul ndibꞌen y ndibꞌij nojel ri utz.

Ri Pablo ndukꞌutuj chi ndibꞌan orar roma rijaꞌ y ri erachibꞌil31 Hermanos, jun chik achike niwojoꞌ nibꞌij chiwa, jareꞌ: Tibꞌanaꞌ orar qoma, chin keriꞌ
         chaꞌanin ndibꞌa rutzijoxik ri utzulej rutzij ri Ajaw chꞌaqa chik apeꞌ, y chi ri wineq
         ndikiyaꞌ nim reqalen ri utzulej teq tzij riꞌ, achel ndiyaꞌ reqalen rix. 2 Tikꞌutuj chuqaꞌ chare ri Dios chi ma qojqaqa pa kiqꞌaꞌ itzel teq wineq ri kin emachꞌikilik
         chikibꞌanik. Keriꞌ nibꞌij chiwa, porque ma konojel ta+ wineq ndikitaqij ri utzulej teq tzij ri ndichꞌaꞌa pa ruwiꞌ ri kolotajik nduyaꞌ ri
         Ajaw. 3 Pero ri Ajaw kin ndubꞌen wi ri ndubꞌij. Rijaꞌ kin nduyaꞌ ruchuqꞌaꞌ ri iwánima y ngixrubꞌen
         cuenta,+ chin keriꞌ maneq ruqꞌaꞌ ri itzel chiwa. 4 Y roj kuqul qakꞌuꞌx rikꞌin ri Ajaw chi rix rutoꞌon y xkixrutoꞌ más apu chiqawech chin
         ndibꞌen ri ndiqabꞌen mandar chiwa. 5 Ja ta kꞌa ri Ajaw ndukꞌuan ri iwánima chin ngixojowan achel ndojowan+ ri Dios, y ndikachꞌ ri kꞌayew ndiqꞌasaj pa ikꞌaslen, achel ri Cristo xukachꞌ ri kꞌayew
         xuqꞌasaj.Ri Pablo ndubꞌij chi kesamej ri hermanos6 Hermanos, pa rubꞌiꞌ ri Qajaw Jesucristo ndiqabꞌen mandar chiwa, chi ma keꞌiwachibꞌilaj+ ri hermanos eqꞌoroy y ma ndikinimaj ta ri tijonik yoꞌon chaqe roj ri qabꞌiꞌin kan
         chake. 7 Porque rix iwetaman chi kin ndikꞌatzin ndikꞌuaj ri ikꞌaslen achel ri kꞌaslen qakꞌutun
         kan chiwech, porque atoq xojkꞌojeꞌ chiꞌikajal xojsamej y ma xojqꞌoran ta. 8 Ma jumbꞌey xqakꞌutuj chi xe ta keriꞌ xsipex jun rutzaꞌ qaway, pa rukꞌexel riꞌ xa kin
         chi chaqꞌaꞌ chi paqꞌij xqakosisaj qiꞌ pa samaj+ chin ma xojok ta jun eqaꞌ chiwa. 9 Roj kꞌo ta wi cheꞌel xqabꞌij chiwa chi xojitzuq,+ pero ma ke ta riꞌ xqabꞌen, xa kin xojsamej chin xqakꞌut chiwech chi keriꞌ chuqaꞌ
         tibꞌanaꞌ rix.+10 Porque atoq kꞌa rojkꞌo chiꞌikajal, xqayaꞌ kan re mandamiento reꞌ chiwa: Si jun ma
         ndirajoꞌ ta ndisamej,+ ma tiwaꞌ chuqaꞌ. 11 Y wokami ndiqakamuluj rubꞌixik chiwa, porque qakꞌaxan chi ekꞌo jujun chiꞌikajal ri
         xe ngeqꞌorayaj y ma jun samaj ndikajoꞌ ndikibꞌen, xa ndikitzeq kiꞌ xa apejeꞌ na. 12 Chake rejeꞌ ndiqachilabꞌej y ndiqabꞌen mandar pa rubꞌiꞌ ri Ajaw Jesucristo, chi chaj
         kesamej+ chin ndikichꞌek ri kiway.13 Y chiwa rix hermanos, ndiqabꞌij chi ma kixkos ndibꞌen ri utz. 14 Si kꞌo jun chiꞌikajal ri ma ndirajoꞌ ta ndubꞌen ri qatzꞌibꞌan e chupan re wuj reꞌ,
         tibꞌanaꞌ chi ndiqꞌalajin chikiwech konojel achike ri ndibꞌanun keriꞌ y ma tiwachibꞌilaj,
         chin keriꞌ tikꞌix. 15 Pero rix ma titzꞌet achel ta jun yakatajneq chiwij keriꞌ, xa kin tipixabꞌaj+ achel ndipixabꞌaj xa achike na chi hermano.Ri Pablo nduteq ruxunaqil kiwech ri hermanos16 Ri Ajaw ri nduyaꞌ uxlanen, kin ja ta kꞌa rijaꞌ ndiyoꞌon uxlanen jumul pa iwánima chupan
         nojel ri ndiqꞌasaj pa ikꞌaslen. Kin ta xtikꞌojeꞌ ri Ajaw chiꞌikajal rix iwonojel.17 Riyin Pablo rikꞌin nuqꞌaꞌ nitzꞌibꞌaj e+ ruxunaqil iwech. Keriꞌ nibꞌen chupan nojel wuj ri ngenteq chake ri hermanos, chin
         ndetamex chi ja riyin ri ngitaqon ri wuj. 18 Ri favor ri nduyaꞌ ri Qajaw Jesucristo kin ta xtikꞌojeꞌ pa iwiꞌ rix iwonojel.- Cakchiquel Santo Domingo Xenacoj NT [cakX] -Guatemala 2015 (DBL 2016)1 TimoteoRi nabꞌey wuj rutzꞌibꞌan kan ri apóstol Pablo chare ri Timoteo1 Timoteo1Ti.Ri nabꞌey wuj rutzꞌibꞌan kan ri apóstol Pablo chare ri Timoteo

Ri Pablo nduteq ruxunaqil ruwech ri Timoteo11 Riyin Pablo, jun ru-apóstol ri Cristo Jesús, roma keriꞌ xkibꞌen mandar ri Dios Qakolonel
         y ri Cristo Jesús ri achoq roma qoyobꞌen ri qakolotajik.+2 Nitzꞌibꞌaj e re wuj reꞌ chawa rat Timoteo, ri kin qetzij rat achel nukꞌajol+ roma ataqin ri Cristo. Ri Qatataꞌ Dios y ri Qajaw Cristo Jesús kin ta xtikiyaꞌ ki-favor
         pa awiꞌ, xtikijoyowaj awech, y xtikiyaꞌ uxlanen pa awánima.Ma tiqayaꞌ qaxikin kikꞌin tijonik ma eqetzij ta3 Achel ri xinchilabꞌej kan chawa atoq ja nitzꞌen bꞌey chin ngibꞌa pa rochꞌulew Macedonia,+ keriꞌ chuqaꞌ nibꞌij chawa wokami, chi kakꞌojeꞌ pa tinamit Éfeso, chin ndabꞌij chake
         jujun ri ngeyoꞌon juley chik tijonik ri xa ma junan ta rikꞌin ri utzulej teq tijonik
         ri eqatijon kan roj rikꞌin, chi ma tikibꞌen chik keriꞌ, 4 y chi ma tikiyaꞌ kixikin rikꞌin tzij+ ri ngetzijox pa kiwiꞌ ri tzaq teq wineq ri xekꞌojeꞌ e chochꞌulew ojer, tzij ri eyoꞌon
         qa ruqꞌa-raqen, y ma jumbꞌey ngekꞌis, ri ndikibꞌen chake ri wineq chi ndikichuquchaꞌ
         kiꞌ pa ruwiꞌ ri xa ma jun reqalen. Tzij achel riꞌ ma ngerutoꞌ ta ri wineq chin ta
         más ndikikuqubꞌaꞌ kikꞌuꞌx rikꞌin ri Dios chubꞌanik ri ndirajoꞌ rijaꞌ.5 Nojel re nuchilabꞌen chawa chi ndabꞌij, chin kin ta konojel ngeꞌojowan+ rikꞌin chꞌajchꞌaj kánima, chin chuqaꞌ ndikinaꞌ pa kánima chi ma jun mak keqalen chuwech
         ri Dios, y chin qetzij kuqul kikꞌuꞌx rikꞌin ri Dios. 6 Porque ekꞌo jujun sachineq chikiwech chi jariꞌ ri ndirajoꞌ ri Dios chake, y xa xbꞌa
         kánima chirij tzij ri ma jun utz ndukꞌen pe. 7 Rejeꞌ ndikinaꞌ chi etijonelaꞌ chin ri ley xyoꞌox chare ri Moisés, pero ma kikꞌoxoman
         ta utz-utz ri achike ndikibꞌilaꞌ, y ri tijonik ri ndikibꞌij chi kin keriꞌ, nixta riꞌ
         kikꞌoxoman utz-utz.8 Qetaman chi ri ley+ utz, pero ndikꞌatzin chi ndikusex pa ruchojmil. 9 Porque ri Dios xuyaꞌ pe ri ley ma koma ta ri wineq chojmilej kikꞌaslen, xa xuyaꞌ pe
         koma ri ngeqꞌajo ruwiꞌ ri ley, koma chuqaꞌ ri ma ngeniman ta, koma ri maneq Dios pa
         kiwech, ri ngebꞌanun mak, ri ngeqasan ruqꞌij rubꞌiꞌ ri Dios y ma jun reqalen ndikibꞌen
         chare, ri ndikikamisaj ri kitataꞌ, ri ndikikamisaj ri kiteꞌ, ri ndikikamisaj xa achike
         na chi wineq.+10 Xyoꞌox chuqaꞌ koma ri ndikikꞌamalaꞌ qa kiꞌ xa achoq na ikꞌin chin ndikibꞌen mak, ri
         achiꞌaꞌ ri ndikikꞌamalaꞌ qa kiꞌ chi achiꞌaꞌ chin ndikibꞌen mak,+ ri ngekitzꞌen wineq chin ngekikꞌayij,+ ri ngereqꞌon, ri ngeꞌukusan rubꞌiꞌ ri Dios chin ngereqꞌon,+ y koma chuqaꞌ ri eyakatajneq chirij ri utzulej teq tijonik+ ruyoꞌon ri Dios, 11 utzulej teq tijonik ri rukꞌuan riꞌ rikꞌin ri utzulej teq tzij chin kolotajik ri pataneq
         rikꞌin ri Dios ri kin jabꞌel roruqꞌij. Y ja utzulej teq tzij riꞌ ri ruchilabꞌen ri
         Dios chuwa chi niyaꞌ rutzijol.+Ri Pablo ndumatioxij roma xjoyowex ruwech roma ri Dios12 Nimatioxij chare ri Qajaw Cristo Jesús ri ruyoꞌon wuchuqꞌaꞌ chin nibꞌen ri rusamaj,
         porque xunikꞌoj ri wánima, xutzꞌet chi kin xtinbꞌen wi ri rusamaj nduyaꞌ pa nuqꞌaꞌ,
         y nimatioxij chuqaꞌ chare chi xiruyaꞌ+ chin nibꞌen ri samaj riꞌ. 13 Xiruyaꞌ pa rusamaj, maske rubꞌanun kan riyin xinyoqꞌolaꞌ rubꞌiꞌ y xentzeqlebꞌej ri
         kitaqin rijaꞌ chin xinbꞌen itzel+ chake; y santienta kichapik xinbꞌen. Pero ri Dios xujoyowaj nuwech, porque ri tiempo
         riꞌ, kꞌajani tintaqij ri Cristo y pa nutzij riyin, kin utz ri ngitajin rikꞌin. 14 Pero ri Qajaw tzꞌan favor+ xuyaꞌ pa nuwiꞌ, y xuyaꞌ pa wánima chi kuqul nukꞌuꞌx rikꞌin y chi nginojowan roma
         nutaqin ri Cristo Jesús.15 Y re tzij re nibꞌij chawa, kin qetzij wi, y kin utz chi nditaqix koma konojel wineq:
         Ri Cristo Jesús xuqaqa chochꞌulew chin xerukal ri eꞌaj mak,+ y chikikajal rejeꞌ, ja yin ri más santienta numak. 16 Pero maske santienta numak, ri Cristo Jesús xujoyowaj nuwech y xukuy numak. Y keriꞌ
         ndukusaj chi ejemplo ri nukꞌaslen chin ndukꞌut chikiwech ri wineq ri xketaqin richin,
         chi layaj eroyobꞌen chin ndikiyaꞌ kan ri kimak y ndikiyaꞌ kánima rikꞌin, chin keriꞌ
         nduyaꞌ ri kꞌaslen ma ndikꞌis ta chake. 17 Romariꞌ, ¡kin ta jumul xtiyoꞌox ruqꞌij ri Dios ri kin Rey+ wi chin jumul.+ Rijaꞌ ma nditzꞌetetej ta y jumul kꞌo rukꞌaslen y kin xe wi rijaꞌ Dios! Amén.18 Y rat Timoteo, ri kin rat achel nukꞌajol roma ataqin ri Cristo, nichilabꞌej chawa
         chi tatzijoj nojel re nubꞌiꞌin chawa. Ma tamestaj ri tzij kibꞌiꞌin pa awiꞌ ri hermanos
         ri ngeqꞌalajrisan ri ndubꞌij pe ri Dios pa kánima.+ Rikꞌin ri tzij riꞌ tawilaꞌ ruchuqꞌaꞌ ri awánima chin ndabꞌen ri utzulej rusamaj ri
         Dios ri ruyoꞌon chawa chin ndabꞌen. 19 Y chin ndabꞌen ri utzulej samaj riꞌ, ndikꞌatzin chi kuqul akꞌuꞌx rikꞌin ri Dios, y
         ndikꞌatzin chuqaꞌ chi pa awánima ndanaꞌ chi ma jun mak aweqalen chuwech.+ Ekꞌo jujun ri ma xkiyaꞌ chi ta pa cuenta ri ndubꞌij pe ri kánima, y romariꞌ ma kuqul
         chi ta kikꞌuꞌx rikꞌin ri Cristo Jesús. 20 Keriꞌ xkibꞌen ri Himeneo+ y ri Alejandro. Y romariꞌ xenjech pa ruqꞌaꞌ ri Satanás, chin keriꞌ tiketamaj chi
         ma tikiyaqꞌ rubꞌiꞌ ri Dios.

Ndikꞌatzin ndibꞌan orar koma konojel wineq21 Ngatinpixabꞌaj chi pa ruwiꞌ nojel, takꞌutuꞌ chikiwech ri hermanos chi ndikꞌatzin ndikibꞌen
         orar koma konojel wineq,+ chi tikꞌutux chare ri Dios pa ruwiꞌ ri ndikꞌatzin chake, chi tikꞌutux ri ru-favor
         ri Dios pa kiwiꞌ y timatioxix nojel chare ri Dios, 2 y tibꞌan chuqaꞌ orar koma ri reyes y koma konojel ri kꞌo uchuqꞌaꞌ pa kiqꞌaꞌ, chin
         keriꞌ ndikꞌojeꞌ uxlanen chiqakajal roj wineq y ma jun oyowal xtibꞌanatej, chin ma
         cuesta ta ndiqakꞌuaj jun loqꞌolej kꞌaslen chuwech ri Dios y chikiwech ri wineq. 3 Riꞌ kin utz wi y ndiqaꞌ chuwech ri Dios+ ri Qakolonel. 4 Porque rijaꞌ ndirajoꞌ chi konojel wineq ngekolotej+ y ndiketamaj utz-utz ri qetzij. 5 Porque xaxe jun Dios kꞌo.+ Y xaxe Jun ri ndibꞌanun chaqe roj wineq chi ma jun qamak ndiqeqalej chuwech ri Dios
         y keriꞌ kꞌo cheꞌel ngojbꞌeqaqa chuwech. Y ri Jun ri ndibꞌanun riꞌ, ja ri Cristo Jesús,
         ri aj chikaj ri xuꞌok wineq chiqakajal. 6 Rijaꞌ xuyaꞌ ri rukꞌaslen pa kamik chin xutaj+ ri qamak roj qonojel wineq, y ri kamik riꞌ ndukꞌut chi xuqaqa ri tiempo+ ri rubꞌanun pe ruwech ri Dios chin xuqꞌalajrisaj chi ri rurayibꞌel ja ri ngekolotej
         ri wineq. 7 Y ri Dios xiruchaꞌ chin niyaꞌ utzulej rutzijol chi rijaꞌ ndirajoꞌ chi ri wineq ngekolotej,
         y xiruchaꞌ chuqaꞌ chin xinok apóstol. Kin qetzij ri nibꞌij, y ma ngireqꞌon ta. Xiruchaꞌ
         chin ngentijoj ri wineq ma israelitas ta+ chin ndikitaqij ri Cristo Jesús y ndikinimaj ri qetzij.Ri ndikꞌatzin ndikibꞌen ri achiꞌaꞌ y ri ixoqiꞌ atoq ndikimal kiꞌ pa rubꞌiꞌ ri Dios8 Niwojoꞌ chi ri achiꞌaꞌ tikibꞌanaꞌ orar xa achike na chi lugar.+ Rikꞌin chꞌajchꞌaj kánima tikijotobꞌaꞌ kiqꞌaꞌ chikaj atoq ndikibꞌen orar, y ma jun
         oyowal kiyakon pa kánima chikij chꞌaqa chik. 9 Y keriꞌ chuqaꞌ ri ixoqiꞌ, atoq ndikiweq kiꞌ, kekikusaj tzieq ri ndutzꞌapij ri ki-cuerpo.+ Tikinojij utz-utz achike chi tzieq rukꞌulun ndikikusaj, y ja ta ri más rukꞌulun ri
         ndikikusaj. Y ma ndikibꞌen rukꞌojlen kiwiꞌ xe chin ndikibꞌananelaꞌ, y atoq ndikiweq
         kiꞌ, ma tibꞌa kánima chirij rukusaxik achikejeꞌ ebꞌanun chare qꞌanapueq o perla, nixta
         kekikusalaꞌ tzieq santienta kajel. 10 Pa rukꞌexel riꞌ, tikiweqaꞌ ri kikꞌaslen rikꞌin ndikibꞌen ri utz+ chake chꞌaqa chik, achel rukꞌulun chi ndikibꞌen ri ixoqiꞌ ri kꞌo ruqꞌij ri Dios pa
         kiwech. 11 Y nibꞌij chuqaꞌ chake chi atoq ndikimal kiꞌ kikꞌin ri eralkꞌuaꞌl ri Dios chin ngetijox,
         ma jun kechꞌaꞌa apu+ y keniman. 12 Porque ma niyaꞌ ta qꞌij chi ri ixoqiꞌ ngekitijoj o ndiqꞌax kitzij pa kiwiꞌ ri achiꞌaꞌ.
         Ma jun achike tikibꞌij apu atoq ekꞌo chikikajal ri ndikimal kiꞌ pa rubꞌiꞌ ri Dios.
         13 Porque ri Dios nabꞌey xubꞌen ri Adán, y kꞌajariꞌ xubꞌen ri Eva. 14 Y chuqaꞌ ma ja ta ri Adán ri xchꞌakatix, xa ja ri ixaq+ ri xchꞌakatix, y keriꞌ xuqꞌej ri mandamiento xuyaꞌ ri Dios. 15 Pero ri ixoqiꞌ kin ngekolotej wi, roma ngeꞌalan, si jumul kuqul kikꞌuꞌx rikꞌin ri
         Dios, si ngeꞌojowan, si ndikikꞌuaj jun loqꞌolej kꞌaslen, y si ndikibꞌen ri rukꞌulun
         chi ndikibꞌen. 

Ri kꞌaslen ndikꞌatzin ndikikꞌuaj ri ndikajoꞌ ngeꞌok ukꞌuey bꞌey chikiwech ri hermanos31 Re nibꞌij chawa kin qetzij wi y utz chin nditaqix: Si jun hermano ndurayij ndok ukꞌuey
         bꞌey+ chikiwech ri ndikimal kiꞌ pa rubꞌiꞌ ri Dios, kin utz samaj ri ndurayij. 2 Pero ri ukꞌuey bꞌey, ndikꞌatzin chi kereꞌ ndiqꞌalajin pa rukꞌaslen: Man ta jun itzel
         ndibꞌix chirij ri kꞌaslen rukꞌuan, xaxe jun rixjayil kꞌo, retaman nduqꞌet riꞌ rikꞌin
         ri ngerubꞌanalaꞌ, kin ndikaney runoꞌoj, kin utz nditzꞌetetej rukꞌaslen koma chꞌaqa
         chik, jabꞌel ndukꞌen apu kiwech pa rachoch ri epataneq jukꞌan chik apeꞌ, jabꞌel nditiker
         nduyaꞌ tijonik pa ruwiꞌ ri rutzij ri Dios, 3 nditiker nduqꞌet riꞌ chuwech rutijik yaꞌ, ma chꞌeyonel ta, kin utz runoꞌoj, maneq
         oyowal ndirajoꞌ y ma ndijamem ta chirij méra. 4 Ndikꞌatzin chuqaꞌ chi utzulej ukꞌuey bꞌey chikiwech ri aj pa rachoch, y chi ri eralkꞌuaꞌl
         ndikinimaj rutzij+ y kikꞌuan jun chojmilej kꞌaslen. 5 Porque si jun hermano ma retaman ta ndukꞌuaj utz kibꞌey ri aj pa rachoch, ¿nditiker
         kami ngeruchajij ri eralkꞌuaꞌl ri Dios? Maneq. 6 Ma rukꞌulun ta chi ri ukꞌuey bꞌey, jun hermano ri kꞌa jubꞌaꞌ ok tiempo tutaqij ri
         Jesucristo, ma kꞌateꞌ tunimrisaj riꞌ y keriꞌ ndukꞌulwachij ri castigo xukꞌulwachij
         ri itzel roma xunimrisaj riꞌ. 7 Ri ukꞌuey bꞌey, ndikꞌatzin chi utz rukꞌaslen chikiwech ri wineq+ ma kitaqin ta ri Cristo, ma kꞌateꞌ tibꞌanatej chi ndilitej jun itzel pa rukꞌaslen
         y nditzaq pa ruqꞌaꞌ ri itzel.Ri achike chi kꞌaslen ndikꞌatzin ndikikꞌuaj ri diáconos8 Y keriꞌ chuqaꞌ ri diáconos, jareꞌ rubꞌeyal kikꞌaslen ndikꞌatzin ndikikꞌuaj: Ndikꞌatzin
         chi chojmilej kikꞌaslen, ma kaꞌiꞌ ta ruwech kitzij ndikiyaꞌ, ndikiqꞌet kiꞌ chuwech
         rutijik yaꞌ, y ma bꞌaneq ta kánima chirij rubꞌanik itzel teq achike chuchꞌakik méra.
         9 Ndikꞌatzin chuqaꞌ chi rikꞌin chꞌajchꞌaj kánima+ ndikikuqubꞌaꞌ kikꞌuꞌx rikꞌin ri utzulej teq tijonik ri ndichꞌaꞌa pa ruwiꞌ ri Cristo,
         tijonik ri ruqꞌalajrisan ri Dios chiqawech chupan re tiempo reꞌ. 10 Ri ngeꞌok diáconos, nabꞌey ndikꞌatzin chi tzꞌeton pe achike chi kꞌaslen+ kikꞌuan, y si ma jun achike ndilitej chikij, utz ndikitzꞌen ri samaj. 11 Keriꞌ chuqaꞌ ri ixoqiꞌ* ndikꞌatzin chi kereꞌ ndiqꞌalajin pa kikꞌaslen: Kikꞌuan jun chojmilej kꞌaslen chikiwech
         ri wineq, man ta chuqaꞌ eꞌixokiꞌ ri ma ndikiqꞌet ta kiꞌ rikꞌin ri kaqꞌ chikij wineq,+ ketaman ndikiqꞌet kiꞌ rikꞌin ri ngekibꞌanalaꞌ, y kuqul kikꞌuꞌx ri hermanos kikꞌin
         chi pa ruchojmil ndikibꞌen ri samaj. 12 Ri diácono, ndikꞌatzin chi xaxe jun rixjayil kꞌo, y ndikꞌatzin chi utzulej ukꞌuey
         bꞌey chikiwech ri aj pa rachoch. 13 Porque ri diáconos ri utz kibꞌanun pe chare ri samaj, kin kꞌo keqalen chikiwech ri
         eralkꞌuaꞌl ri Dios, y más kuqul kikꞌuꞌx chin ndikitzijoj chake ri wineq chi tikitaqij
         ri Cristo Jesús.Ri reqalen ri qataqin14 Timoteo, riyin kin nuyoꞌon pa wánima chi ngatentzꞌetaꞌ yan. Pero nitzꞌibꞌaj e re wuj
         reꞌ chawa, 15 chin keriꞌ si ma xkibꞌeqaqa yan ta, awetaman ri achike chi kꞌaslen ndikꞌatzin ndakꞌuaj
         chikiwech ri eralkꞌuaꞌl ri Dios. Porque ja rejeꞌ ri rutinamit ri Kꞌaslik Dios, y ja
         rejeꞌ ri etemeyon richin ri qetzij, kin achel jun ruxeꞌ+ jay nditemen richin ri jay. 16 Y kin qetzij chi santienta reqalen ri qataqin, ri ewan pe rubꞌeyal ojer kan, pero
         wokami qꞌalajrisan chiqawech roma ri Dios pa ruwiꞌ ri Cristo. Y jareꞌ ri rukꞌuꞌx:Ri Cristo xqꞌalajrisex chiqawech rikꞌin jun cuerpo achel qa-cuerpo roj wineq.Xqꞌalajrisex chiqawech roma ri Espíritu Santo chi kin chojmilej ri rukꞌaslen.Xtzꞌetetej koma ángeles.Xyoꞌox utzulej rutzijol chake ri ma israelitas ta,Xtaqix koma wineq chochꞌulew,Xukꞌuꞌex e+ y xkꞌan ruwech chikaj rikꞌin nimalej ruqꞌij.

Ri Pablo ndupixabꞌaj ri Timoteo chi tukꞌuaj jun chojmilej kꞌaslen41 Pero kin qꞌalej ri rubꞌiꞌin pe ri Espíritu Santo chi chupan re rukꞌisibꞌel tiempo
         rojkꞌo, ekꞌo ri ndikiyaꞌ kan rokacheq chuwech ri qetzij tijonik ri xkuqeꞌ kikꞌuꞌx
         rikꞌin. Xa ngekinimaj tzij epataneq kikꞌin espíritu ri ngechꞌakatin kichin y tijonik+ epataneq kikꞌin itzel teq espíritu. 2 Ri wineq ri ndikiyaꞌ ri tijonik riꞌ xa kaꞌiꞌ kipalej, xa echꞌakatinelaꞌ y kikowirisan
         ri kánima, romariꞌ ma jun achike ndikinaꞌ chare ri itzel teq achike ngetajiyaj+ rikꞌin. 3 Ndikibꞌij chi xajan ngekꞌuleꞌ ri wineq, ndikibꞌij chuqaꞌ chi xajan ngekꞌuxeꞌ jujun
         achike ri ebꞌanun roma ri Dios chin rikꞌin matioxinik ngekꞌux+ koma ri ketaman utz-utz ri qetzij y kitaqin ri Ajaw. 4 Porque nojel ri ebꞌanun roma ri Dios chin ngekꞌuxeꞌ kin utz wi, y maneq roma man ta
         ndikꞌuxeꞌ atoq ndimatioxix chare rijaꞌ. 5 Porque ri tzꞌibꞌan chupan ri rutzij ri Dios y ri matioxinik ri ndiqayaꞌ chare pa ruwiꞌ
         ri achike ndiqakꞌux, jariꞌ ngebꞌanun chꞌajchꞌaj chare ri ndiqakꞌux.6 Y rat Timoteo, si ngaꞌatijoj ri hermanos rikꞌin ri tijonik nitzꞌibꞌaj e chawa, kin
         ndiqꞌalajin chi rat jun utzulej rusamajel ri Cristo Jesús, ri kin kꞌiyineq pa awánima
         ri utzulej teq tijonik awoqan pe pa akꞌaslen y kꞌiyineq chuqaꞌ pa awánima ri utzulej
         teq tzij ri rubꞌanun chawa chi akuqubꞌan akꞌuꞌx rikꞌin ri Cristo Jesús.7 Ma tayaꞌ axikin kikꞌin tzij+ eyoꞌon qa ruqꞌa-raqen ri ndikiqasaj ruqꞌij ri Dios, ri xa rijilej teq ixoqiꞌ etzijoyon
         pe. Xa kin tatijaꞌ aqꞌij chi qꞌij-qꞌij ndakꞌuaj jun utzulej kꞌaslen chuwech ri Dios.
         8 Porque ri ndabꞌen ejercicio qꞌij-qꞌij ndukꞌen pe jubꞌaꞌ utz chare ri a-cuerpo. Pero
         ri ndakꞌuaj jun utzulej kꞌaslen chuwech ri Dios kꞌo utz ndukꞌen pe chare nojel akꞌaslen,
         porque kꞌo utz ndukꞌen pe chare ri akꞌaslen chireꞌ wokami y chare ri akꞌaslen nduyaꞌ
         ri Dios más chiqawech apu. 9 Re nibꞌij chawa kin qetzij wi, y kin utz wi chi nditaqix koma konojel wineq.+10 Romariꞌ ndiqatij qaqꞌij y ndiqakosisaj qiꞌ chin ndiqabꞌen rusamaj ri Dios. Porque
         qakuqubꞌan qakꞌuꞌx+ rikꞌin ri Kꞌaslik Dios chi nduyaꞌ chaqe ri qoyobꞌen. Xe wi rijaꞌ ri ndikolo kichin
         konojel wineq, y ja ri ngetaqin richin ri ngerukal.11 Kaꞌatijoj ri hermanos rikꞌin nojel reꞌ, y tabꞌij chake chi tikibꞌanaꞌ. 12 Man ta jun ri xtubꞌen chawa chi ma jun aweqalen+ roma kꞌa rat kꞌajol. Pero chin ma tibꞌanatej keriꞌ, katok ejemplo chikiwech ri hermanos
         rikꞌin ri tzij ngeꞌel pa achiꞌ, rikꞌin chuqaꞌ akꞌuan jun chojmilej kꞌaslen, rikꞌin
         ngatojowan, rikꞌin kuqul akꞌuꞌx rikꞌin ri Dios, y rikꞌin akꞌuan jun chꞌajchꞌaj kꞌaslen.
         13 Tatijaꞌ aqꞌij chi jumul ndabꞌen leer ri rutzij ri Dios chikiwech ri hermanos atoq
         ndikimal kiꞌ, kaꞌapixabꞌaj y kaꞌatijoj. Keriꞌ tabꞌanaꞌ jumul hasta kꞌa kibꞌeqaqa na
         awikꞌin. 14 Tabꞌanaꞌ cuenta ri loqꞌolej sipanik ruyoꞌon ri Espíritu Santo chawa, sipanik ri xqꞌalajrisex
         pe roma ri Dios chin ndiyoꞌox chawa+ y kin xyoꞌox wi atoq ri eꞌukꞌuey bꞌey chikiwech ri rutinamit ri Dios xkiyaꞌ kiqꞌaꞌ
         pa awiꞌ.+15 Tatijaꞌ aqꞌij chi jumul ndabꞌen nojel reꞌ, chin ndiqꞌalajin chikiwech konojel chi
         kꞌiyineq ri akꞌaslen chiraqen ri Ajaw. 16 Tachajij ri akꞌaslen y tachajij chuqaꞌ ri tijonik ndayaꞌ. Jumul keriꞌ tabꞌanaꞌ, porque
         si keriꞌ ndabꞌen, ma xe ta rat ngakolotej, xa kin ngekolotej chuqaꞌ ri ngeꞌakꞌaxan
         awichin.

Ri Pablo ndubꞌij chare ri Timoteo chi pa rubꞌeyal tipixabꞌan51 Si jun hermano rijilej chi ok y ma ja ta ndajin rikꞌin, ma tachꞌolij, xa relik tapixabꞌaj,
         achel kin ta chare atataꞌ ngachꞌaꞌa keriꞌ. Y keriꞌ chuqaꞌ ri kꞌajolaꞌ, kaꞌapixabꞌaj
         achel kin ta achaqꞌ-animal awiꞌ kikꞌin keriꞌ. 2 Ri hermanas erijilej chi ok, kaꞌapixabꞌaj achel kin ta chare ateꞌ ngachꞌaꞌa keriꞌ.
         Y ri xtaniꞌ, rikꞌin chꞌajchꞌaj awánima kaꞌapixabꞌaj, achel ta chake eꞌawanaꞌ ngachꞌaꞌa
         keriꞌ.3 Takꞌutuꞌ chi ndikꞌatzin ngetoꞌox ri malkaꞌ teq ixoqiꞌ ri kin eꞌintéra chik y ma jun
         ndibꞌanun cuenta kichin. 4 Pero si jun malkaꞌ ixaq ekꞌo ral o riy, ja rejeꞌ keꞌilin richin. Porque ja rejeꞌ ri
         nabꞌey ndikꞌatzin ndikibꞌen ri utz chake ri kite-kitataꞌ, chin ndikitzolij jubꞌaꞌ
         nojel ri utz bꞌanun pe chake+ koma ri kite-kitataꞌ. Keriꞌ ndikꞌatzin ndikibꞌen porque jariꞌ ri ndiqaꞌ chuwech ri
         Dios. 5 Pero ri malkaꞌ ixaq ri ma jun roxpochel nditoꞌon richin, royobꞌen rutoꞌik rikꞌin ri
         Dios y chi chaqꞌaꞌ chi paqꞌij+ ndubꞌen orar y jumul ndukꞌutuj chare ri Dios ri ndikꞌatzin chare. 6 Pero ri malkaꞌ ixaq ri ndujech riꞌ pa ruqꞌaꞌ ri rayinik chin ri ru-cuerpo, maske kꞌo
         rukꞌaslen, xa kamineq+ chuwech ri Dios. 7 Rat tabꞌanaꞌ mandar chake konojel chi tikinimaj nojel reꞌ, chin keriꞌ nixta jun itzel
         achike xtilitej chirij ri kikꞌaslen. 8 Ndikꞌatzin chi jun ngerutoꞌ ri roxpochel, pero más ndikꞌatzin chi ngerilij ri ekꞌo
         pa rachoch, porque si jun ma nduyaꞌ ta ri ndikꞌatzin chake, xa más itzel rukꞌaslen
         ke chuwech jun ri ma rutaqin ta ri Ajaw y xa ruyoꞌon kan roracheq chuwech ri Dios.9 Ri malkaꞌ teq ixoqiꞌ ri rukꞌulun chi nditzꞌibꞌex kibꞌiꞌ chupan ri lista+ chin ngeꞌilix koma ri hermanos, ja ri ixoqiꞌ ri más 60 kijunaꞌ y xe ok jun kachijil
         xkꞌojeꞌ, 10 ri etaman chikij chi ekibꞌanun ri utz achel reꞌ: Ekikꞌiytisan jabꞌel ri kal, xkikꞌen
         apu kiwech pa kachoch+ ri epataneq jukꞌan chik apeꞌ, kichꞌajloꞌon pe kaqen+ ri loqꞌolej teq ralkꞌuaꞌl ri Dios, ekitoꞌon ri ndikiqꞌasaj kꞌayew, y nojel ruwachinel
         utz kibꞌanun pe.11 Pero ri malkaꞌ ri kꞌa ma eꞌintéra ta ixoqiꞌ, ma titzꞌibꞌex kibꞌiꞌ chupan ri lista,
         porque rejeꞌ maske ndikiyaꞌ kitzij chi ndikibꞌen rusamaj ri Cristo, pero xa kꞌateꞌ
         ruwech ndikitzolij kitzij, roma ndiyakatej pe kirayinik chin ngekꞌuleꞌ chik jumbꞌey.
         12 Y romariꞌ xtiqaqa castigo pa kiwiꞌ, roma ma xkibꞌen ta cumplir ri kitzij xkiyaꞌ pa
         nabꞌey.+13 Y ri malkaꞌ teq ixoqiꞌ riꞌ, xa ngerutzꞌen chuqaꞌ qꞌoral, xe torowen ndikiyal chi teq
         jay. Y ma xe ta ngeqꞌorayaj, xa ja man jaꞌ teq tzij ngekibꞌij chikij wineq, ndikitzeq
         kiꞌ+ xa apejeꞌ na y ndikibꞌilaꞌ tzij ri ma rukꞌulun ta chi ndikibꞌij. 14 Romariꞌ, ngenpixabꞌaj ri malkaꞌ ri kꞌa ma eꞌintéra ta ixoqiꞌ chi kekꞌuleꞌ+ chik jumbꞌey, kekikꞌiytisaj kal. Kin ta utz ndikibꞌen cuenta ri kachoch, chin keriꞌ
         ma ndikiyaꞌ jun roma chake ri itzel ngetzꞌeto kichin ri eralkꞌuaꞌl ri Dios, chi ngechꞌaꞌa
         itzel teq tzij chikij.+15 Porque ekꞌo malkaꞌ teq ixoqiꞌ ri xkiyaꞌ kan ri Cristo y koqan yan chik ri ndirajoꞌ
         ri Satanás.16 Si jun hermana ekꞌo malkaꞌ ixoqiꞌ pa ru-familia, ja rijaꞌ tilin kichin. Y keriꞌ ma
         ndiyoꞌox ta eqaꞌ pa kiwiꞌ ri eralkꞌuaꞌl ri Dios, chin keriꞌ ri hermanos ngetiker ngekitoꞌ
         ri chꞌaqa chik malkaꞌ ixoqiꞌ ri qetzij ma jun ngeꞌilin kichin.17 Ri eꞌukꞌuey bꞌey chikiwech ri hermanos ri ndikibꞌen ri samaj pa rubꞌeyal, kin rukꞌulun
         chi ndinimrisex kibꞌiꞌ y ndiyoꞌox ri ndikꞌatzin chake+ koma ri hermanos. Y más ndikꞌatzin ndibꞌan keriꞌ chake ri ngetzijon ri rutzij ri
         Dios y ndikiyaꞌ tijonik pa ruwiꞌ. 18 Porque chupan ri rutzij ri Dios kereꞌ tzꞌibꞌan kan: Ma tayaꞌ ruwosal ri wakx atoq
         ndupetzelaꞌ ri trigo chin ndipochꞌotej, chin kꞌo cheꞌel ndukꞌux+ jubꞌaꞌ. Y ndubꞌij chuqaꞌ: Jun samajel rukꞌulun chi nditoj+ roma ri samaj ndubꞌen.19 Ma tataqij ri sujunik ndibꞌan chirij jun ukꞌuey bꞌey kichin ri hermanos, si ma ekaꞌi-oxiꞌ
         ta+ ri junan ndikibꞌij chirij.20 Ri ukꞌuey bꞌey kichin ri hermanos ri ma nduyaꞌ ta kan ri mak, chikiwech konojel tabꞌij
         chare+ chi ma utz ta ri ndajin rikꞌin, chin keriꞌ ri chꞌaqa chik ndikixibꞌij kiꞌ.+21 Y chuwech ri Dios y ri Cristo Jesús y chikiwech ri ángeles echaꞌon, nibꞌij chawa chi
         tabꞌanaꞌ nojel ri nubꞌiꞌin e chawa, ma nabꞌey tanojij jun achike chirij jun si ma
         awetaman ta chaj ri bꞌanatajneq, y junan kiwech kaꞌatzꞌetaꞌ konojel. 22 Ma xetal chaꞌanin tayaꞌ aqꞌaꞌ pariꞌ jun hermano chin ndok pa rusamaj ri Dios, si ma
         awetaman ta achike rubꞌanun rukꞌaslen. Ma kꞌateꞌ ndajin rikꞌin mak, y jajun rat ndaweqalej
         ri rumak.+ Xa kin tachajij awiꞌ, chin keriꞌ jabꞌel chꞌajchꞌaj ri akꞌaslen.23 Y roma jutaqil ngayawej, ma xe raxyaꞌ tatij, xa tatijaꞌ jubꞌaꞌ vino roma ri qꞌaxon
         pamaj ndabꞌen.24 Ekꞌo jujun ri kin ndiqꞌalajin wi ri mak+ ngetajin rikꞌin atoq kꞌajani tinikꞌox ri kikꞌaslen chin ta ngeyoꞌox pa rusamaj ri
         Dios, pero ekꞌo jujun ri ma ndiqꞌalajin yan ta ri mak kibꞌanun, kꞌa atoq ndinikꞌox
         na utz-utz ri kikꞌaslen. 25 Keriꞌ chuqaꞌ ekꞌo jujun ri kin ndiqꞌalajin ri utz ngetajin rikꞌin, y ekꞌo jujun ri
         ma ndiqꞌalajin yan ta ri utz ngetajin rikꞌin, kꞌa atoq ndinikꞌox na utz-utz ri kikꞌaslen.
         Pero maneq cheꞌel man ta xtiqꞌalajin pe.

61 Konojel ri loqꞌon teq samajelaꞌ+ ri kitaqin ri Cristo, tikiyaꞌ pa kánima chi ri ekajaw kin nim kiqꞌij, chin ma tiyoqꞌotej
         rubꞌiꞌ ri Dios,+ nixta tiyoqꞌotej ri tijonik ndiqayaꞌ. 2 Ri loqꞌon teq samajelaꞌ ri kitaqin ri Cristo ri ekꞌo kajaw ri kitaqin chuqaꞌ ri Cristo,
         ma tikinojij chi ma ndikꞌatzin ta ndikinimrisaj kiqꞌij ri kajaw roma ki-hermanos kiꞌ.
         Pa rukꞌexel riꞌ, más utz tikibꞌanaꞌ chare ri samaj,+ porque ri achoq chake kꞌo utz ndukꞌen pe ri kisamaj, kin kitaqin ri Cristo y eꞌojowan
         chuqaꞌ roma rijaꞌ. Y rat Timoteo, kaꞌatijoj y kaꞌapixabꞌaj ri hermanos rikꞌin nojel
         reꞌ.Ri qetzij bꞌeyomal3 Xa achike na jun ri ndukꞌut jun chik tijonik+ ri ma junan ta rubꞌeyal rikꞌin ri utzulej tijonik chin ri Qajaw Jesucristo, y ma
         junan ta chuqaꞌ rubꞌeyal rikꞌin ri tijonik ri ndukꞌen pe utzulej kꞌaslen ri ndiqaꞌ
         chuwech ri Dios, 4 xa ruyon chuwech nim ndunaꞌ y ma jun rukꞌoxoman+ pa ruwiꞌ ri ngerubꞌilaꞌ. Xa kin ndiqaꞌ chuwech ndutaqꞌ kiwech wineq pa ruwiꞌ tzij
         ri ma jun utz ndukꞌen pe, tzij ri xa ndukꞌen pe chi ri wineq itzel ndikinaꞌ roma utz
         kibꞌanun chꞌaqa chik, ndukꞌen pe chuqaꞌ oyowal, ndukꞌen pe chi ri wineq ngechꞌaꞌa
         itzel chirij jun chik, ndukꞌen pe chi ndinojix itzel teq achike chirij jun chik, 5 y ndukꞌen pe chi jutaqil kꞌo oyowal chikikajal wineq. Ri ngekꞌutu jun chik tijonik,
         xa kin suqꞌurneq kinoꞌoj+ roma ri itzel ngekinojilaꞌ,+ y kiyoꞌon kan rokacheq chuwech ri qetzij, y xa ndikinojij chi rikꞌin ri tijonik ndikiyaꞌ,
         kin kꞌo cheꞌel ndikibꞌen méra chin ngebꞌeyomer. 6 Pero ri más nim bꞌeyomal ja ri akꞌuan jun loqꞌolej kꞌaslen y ngakikot rikꞌin ri achajin.+7 Porque atoq xojalex, ma jun achike qakꞌamon pe. Y atoq ngojken e, ma jun chuqaꞌ achike
         ngojtiker ndiqakꞌuaj.+8 Pero si kꞌo achike ndiqakꞌux y kꞌo chuqaꞌ qatziaq+ chin ndiqakusaj, qojkikot rikꞌin riꞌ. 9 Pero ri ndikirayij ngeꞌok bꞌeyomaꞌ,+ ngeqaqa pa ruqꞌaꞌ ri itzel teq rayinik, y jariꞌ ndiximo kichin, y chuqaꞌ ngetzaq
         pa ruqꞌaꞌ ri jalajaj teq achike ri nditaqchiꞌin kichin, ri ndusuqꞌ kinoꞌoj y ndukꞌen
         pe kꞌayew chake. Ri itzel teq rayinik riꞌ, ndubꞌen chake ri wineq chi ndikꞌis kiqꞌij
         y ngerukꞌuaj chupan ri kamik ri ma ndikꞌis ta. 10 Porque ri ndibꞌa awánima chirij méra ndukꞌen pe nojel ruwech itzel teq achike. Y ekꞌo
         jujun roma ngejamem chirij méra, xeꞌel e pa rubꞌey+ ri Ajaw, y kiyon chikiwech xkiwulij santienta qꞌaxomal chikij.Ri Pablo ndupixabꞌaj ri Timoteo11 Pero rat Timoteo, rat jun achi rusamajel ri Dios. Katanimej chuwech nojel ri ngetajin
         rikꞌin rejeꞌ. Takꞌuaj jun chojmilej kꞌaslen, tabꞌanaꞌ ri ndiqaꞌ chuwech ri Dios, takuqubꞌaꞌ
         más akꞌuꞌx rikꞌin rijaꞌ, katojowan, kakochꞌon y loqꞌ awánima tabꞌanaꞌ chake konojel.
         12 Rikꞌin ri kuqubꞌel kꞌuxlaj kꞌo pa awánima, tatijaꞌ aqꞌij chi jumul+ ndabꞌen pa akꞌaslen ri ndubꞌij ri rutzij ri Dios. Kin tiqꞌalajin utz-utz chi kꞌo
         chik awikꞌin+ ri kꞌaslen ma ndikꞌis ta, porque chin riꞌ xatoyox roma ri Dios. Y kin chikiwech ekꞌiy
         testigos xabꞌij chi akuqubꞌan akꞌuꞌx rikꞌin ri Ajaw. 13 Y chuwech ri Dios ri ndiyoꞌon rukꞌaslen nojel y chuwech ri Cristo Jesús+ ri xubꞌij chi rukuqubꞌan rukꞌuꞌx rikꞌin ri Dios atoq kꞌo chuwech ri Poncio Pilato,
         nibꞌij chawa: 14 Tabꞌanaꞌ nojel ri ndubꞌij ri Dios rikꞌin jun chꞌajchꞌaj kꞌaslen, ma ndayaꞌ jun roma
         chi ndibꞌix itzel achike chawij.+ Keriꞌ tabꞌanaꞌ jumul hasta kꞌa nduruqꞌalajrisaj chi na riꞌ ri Qajaw Jesucristo. 15 Rijaꞌ nduqꞌalajrisaj riꞌ atoq nduqaqa ri qꞌij rubꞌanun ruwech ri Dios, ri Dios ri
         kin jabꞌel roruqꞌij y kin xe wi rijaꞌ kꞌo pa ruwiꞌ nojel. Ja rijaꞌ ri nimalej Rey
         pa kiwiꞌ konojel teq reyes. Y ja rijaꞌ ri nimalej Ajaw pa kiwiꞌ konojel teq ajaw.
         16 Y ja rijaꞌ ri jumul kꞌo rukꞌaslen, y kꞌo pa jun lugar apeꞌ nojel ndiyikꞌan, apeꞌ nixta
         jun wineq nditiker ndeqaqa, y chuqaꞌ nixta jun wineq tzꞌeteyon richin+ y nixta xtitzꞌetetej. ¡Ja rijaꞌ ri tinimrisex rubꞌiꞌ y pa ruqꞌaꞌ rijaꞌ tikꞌojeꞌ jumul
         nojel uchuqꞌaꞌ! Amén.17 Tachilabꞌej chake ri kꞌo kibꞌeyomal wokami chochꞌulew chi ma tikinimrisaj kiꞌ, nixta
         tikikuqubꞌaꞌ kikꞌuꞌx rikꞌin ri bꞌeyomal kichajin, porque ri bꞌeyomal riꞌ xa ndikꞌis.
         Tabꞌij chake chi tikikuqubꞌaꞌ kikꞌuꞌx rikꞌin ri Dios ri nduyaꞌ nojel ruwech achike
         chaqe chin ndikikot ri qánima. 18 Tabꞌij chake chi tikibꞌanaꞌ ri utz, chi tikikusaj ri kibꞌeyomal chin ngekitoꞌ chꞌaqa
         chik, ma tikikꞌekꞌej ndikiyaꞌ ri kichajin, y ma tikichꞌiquj kiꞌ chin ngetoꞌon. 19 Porque si keriꞌ ndikibꞌen, ndikinabꞌeyirisaj apu utzulej bꞌeyomal chikaj, y ndikibꞌen
         kichin chare ri qetzij kꞌaslen nduyaꞌ ri Dios.Ndikꞌatzin ndibꞌan cuenta ri utzulej tijonik20 Y rat Timoteo, tatijaꞌ aqꞌij ndabꞌen cuenta ri utzulej tijonik ri chilabꞌen chawa
         chi ndayaꞌ. Ma tatzeq awiꞌ chupan teq tzij ri ma jun rubꞌeyal. Y ma kaꞌawakꞌaxaj tzij
         ri ndibꞌix nimalej nojibꞌel chake, pero xa ma ke ta riꞌ,+ tzij ri eyakatajneq chirij ri tijonik ndayaꞌ. 21 Porque ekꞌo jujun xkitaqij ri tzij riꞌ, y romariꞌ xesach y ma koqan chi ta ri qetzij
         ri qataqin.Ri Dios kin ta xtuyaꞌ ri ru-favor pa iwiꞌ.- Cakchiquel Santo Domingo Xenacoj NT [cakX] -Guatemala 2015 (DBL 2016)2 TimoteoRi rukan wuj rutzꞌibꞌan kan ri apóstol Pablo chare ri Timoteo2 Timoteo2Ti.Ri rukan wuj rutzꞌibꞌan kan ri apóstol Pablo chare ri Timoteo

Ri Pablo nduteq ruxunaqil ruwech ri Timoteo11 Riyin Pablo ru-apóstol ri Cristo Jesús porque jariꞌ rurayibꞌel ri Dios. Ri Dios xiruchaꞌ
         chin nitzijoj chi konojel ri xe jun ndikibꞌen rikꞌin ri Cristo Jesús, ndikil ri utzulej
         kꞌaslen+ ri ndusuj rijaꞌ. 2 Nitzꞌibꞌaj e re wuj reꞌ chawa rat Timoteo, ri rat achel nukꞌajol ri tzꞌan ngatinwojoꞌ.
         Ri Tataꞌaj Dios y ri Qajaw Cristo Jesús kin ta xtikiyaꞌ ki-favor pa awiꞌ, xtikijoyowaj
         awech, y xtikiyaꞌ uxlanen pa awánima.Ri Pablo ndukꞌuxlaꞌaj ri Timoteo pa ru-oración3 Riyin jumul ngatinkꞌuxlaꞌaj pa nu-oración. Chi chaqꞌaꞌ chi paqꞌij nimatioxij chare
         ri Dios, ri Dios ri niyaꞌ ruqꞌij rikꞌin chꞌajchꞌaj wánima+ achel kibꞌanun pe ri watit-numamaꞌ. 4 Atoq nikꞌuxlaꞌaj chi xatoqꞌ atoq xatinyaꞌ kan, tzꞌan nirayij ngatentzꞌetaꞌ chik jumbꞌey,
         y keriꞌ ngikikot junan awikꞌin. 5 Nimatioxij chare ri Dios porque nikꞌuxlaꞌaj chi rat qetzij kuqul akꞌuꞌx rikꞌin ri
         Cristo Jesús, achel xkibꞌen ri awatiꞌ Loida y ri ateꞌ+ Eunice ri xkuqeꞌ kikꞌuꞌx más nabꞌey chawech rat. Kin ndunaꞌ wánima chi rat chuqaꞌ
         kuqul akꞌuꞌx rikꞌin ri Cristo Jesús.Ma kakꞌix ndayaꞌ utzulej rutzijol ri Qajaw6 Y romariꞌ nikꞌuxlaꞌaj chawa chi tatijaꞌ aqꞌij chi ma tichup qa ri loqꞌolej sipanik
         ruyoꞌon ri Dios chawa atoq xinyaꞌ nuqꞌaꞌ pa awiꞌ.+ Porque ja ri Dios ri xyoꞌon ri loqꞌolej sipanik riꞌ chawa. 7 Porque ri espíritu ruyoꞌon ri Dios pa qánima, ma jun ta espíritu ri ndubꞌen chaqe
         chi ndiqaxibꞌij qiꞌ+ chi ndiqabꞌen ri samaj yoꞌon chaqe. Xa kin jun espíritu ri ndubꞌen chaqe chi ngojtiker
         ndiqabꞌen ri samaj riꞌ rikꞌin ruchuqꞌaꞌ+ rijaꞌ, ndubꞌen chuqaꞌ chaqe chi ngojojowan, y ndubꞌen chaqe chi ngojtiker ndiqaqꞌet
         qiꞌ chuwech ri itzel teq rayinik. 8 Romariꞌ, ma kakꞌix ndayaꞌ utzulej rutzijol ri Qajaw, ma kakꞌix chuqaꞌ ndabꞌij chi
         awetaman nuwech riyin ri yin tzꞌapel pa cheꞌ roma nitzijoj ri utzulej teq tzij chin
         kolotajik. Pa rukꞌexel riꞌ, rikꞌin ri uchuqꞌaꞌ yoꞌon chawa roma ri Dios, takochꞌoꞌ
         junan wikꞌin ri kꞌayew ndipuꞌun pa qakꞌaslen roma rutzijoxik ri utzulej teq tzij chin
         kolotajik. 9 Ri Dios xojrukal, y xojroyoj chin ndiqakꞌuaj jun chꞌajchꞌaj+ kꞌaslen. Rijaꞌ xojroyoj+ ma roma ta chi kꞌo utz qabꞌanun.+ Xa kin roma ri nimalej ru-favor rijaꞌ, y roma chuqaꞌ keriꞌ runojin pe xe pa nabꞌey
         atoq kꞌajani tubꞌen ri rochꞌulew. Xe jampeꞌ atoq riꞌ runojin chi nduyaꞌ ru-favor+ chaqe roj ri xe jun qabꞌanun rikꞌin ri Cristo Jesús. 10 Y ri nimalej favor riꞌ xqꞌalajrisex chiqawech chupan re tiempo rojkꞌo, rikꞌin ri xuruqꞌalajrisaj
         riꞌ ri Qakolonel Cristo Jesús. Rijaꞌ xukꞌis ruqꞌij ri ruchuqꞌaꞌ ri kamik+ y xuyikꞌaj ri bꞌey chiqawech chin ndiqil ri kꞌaslen ma ndikꞌis ta, jun kꞌaslen ri
         maneq ruqꞌaꞌ ri kamik chare. Keriꞌ xubꞌen roma rutzijoxik ri utzulej teq tzij chin
         kolotajik.11 Y ri Dios xiruchaꞌ+ yin chin xinok apóstol, tijonel y tzijoy richin ri utzulej teq tzij riꞌ. 12 Romariꞌ niqꞌasaj kꞌayew+ waweꞌ pa cheꞌ, pero ma ngikꞌix ta yinkꞌo chireꞌ, porque kin wetaman ri utzulej runoꞌoj
         ri achoq ikꞌin nukuqubꞌan nukꞌuꞌx y kin kuqul nukꞌuꞌx chi rijaꞌ kꞌo ruchuqꞌaꞌ chin
         nduchajij ri ruyoꞌon chuwa hasta kꞌa nduqaqa na ri qꞌij atoq nditzolij pe.13 Y nibꞌij kꞌa chawa rat Timoteo, chi kin achel ri utzulej teq tijonik ri nuyoꞌon chawa,
         kin keriꞌ rubꞌeyal ri tijonik tayaꞌ+ chake chꞌaqa chik. Y kin ta kuqul akꞌuꞌx keriꞌ ndabꞌen, y ngatojowan chuqaꞌ roma
         xe jun abꞌanun rikꞌin ri Cristo Jesús. 14 Y rikꞌin ri toꞌonik nduyaꞌ ri Espíritu Santo ri kꞌo pa qánima, tabꞌanaꞌ cuenta ri
         utzulej tijonik ruyoꞌon kan ri Dios pa aqꞌaꞌ.15 Rat awetaman chi konojel ri hermanos ri ekꞌo pa teq tinamit chin ri rochꞌulew Asia
         yin kiyoꞌon chik kan. Chikikajal rejeꞌ ekꞌo ri Figelo y ri Hermógenes. 16 Ri Ajaw kin ta xtujoyowaj kiwech ri ekꞌo pa rachoch ri hermano Onesíforo, porque rijaꞌ
         kꞌiy mul xuruyaꞌ ruchuqꞌaꞌ wánima waweꞌ apeꞌ yin tzꞌapel pa cheꞌ. Ma xkꞌix ta woma,
         maske xirutzꞌet chi yin ximon rikꞌin cadenas. 17 Rijaꞌ atoq xuqaqa waweꞌ pa tinamit Roma, xutij ruqꞌij chi xirukanoj, hasta kꞌa xiril
         na. 18 Rat awetaman chuqaꞌ chi rijaꞌ tzꞌan toꞌonik xuyaꞌ atoq xkꞌojeꞌ pa tinamit Éfeso. Ri
         Ajaw kin ta xtujoyowaj ruwech+ chupan ri qꞌij atoq nditzolij pe ri Cristo Jesús.

Jun utzulej rusamajel ri Cristo ndikꞌatzin ndukachꞌ kꞌayew21 Rat Timoteo ri rat achel nukꞌajol, rikꞌin ri favor yoꞌon pa awiꞌ, tikꞌojeꞌ ruchuqꞌaꞌ+ awánima, porque xe jun abꞌanun rikꞌin ri Cristo Jesús. 2 Ri utzulej tijonik xawakꞌaxaj junan kikꞌin santienta wineq ri xeꞌakꞌaxan wichin, ja
         tijonik riꞌ tachilabꞌej chake hermanos ri ndanaꞌ chi kin xtikibꞌen rusamaj ri Dios
         y kꞌes kinoꞌoj chin ngekitijoj chꞌaqa chik.3 Y jajun rat takochꞌoꞌ ri kꞌayew+ ndaqꞌasaj roma ndabꞌen rusamaj ri Cristo Jesús. Kin takochꞌoꞌ achel ndikochꞌon jun
         utzulej soldado. 4 Ri soldado ri kꞌo pa cuartel ndikꞌatzin ndubꞌen ri ndiqaꞌ chuwech ri xoyon richin
         chin xok soldado, y romariꞌ ma ndubꞌen ta jun samaj ri ma chin ta pa cuartel. 5 Y jun ri ndok pa jun etzꞌanin, ndikꞌatzin ndetzꞌan achel bꞌiꞌin chi ndibꞌan+ chupan ri etzꞌanin riꞌ, porque si ma xtubꞌen ta keriꞌ, ma nduchꞌek ta ri premio.
         6 Keriꞌ chuqaꞌ jun tikonel ri ndutij ruqꞌij ndubꞌen rusamaj pa qꞌas, rukꞌulun chi ja
         rijaꞌ ri nabꞌey kꞌo ruqꞌaꞌ chare ruwech ri tikoꞌ. 7 Tanojij utz-utz re nibꞌij e chawa, porque si keriꞌ ndabꞌen, ri Ajaw ndubꞌen chawa
         chi más ndakꞌoxomaj nojel reꞌ.8 Kin takꞌuxlaꞌaj ri Jesucristo ri riy-rumam kan ri rey David. Rijaꞌ xken y xkꞌastajbꞌex
         pe chikikajal ri animaꞌiꞌ.+ Jareꞌ ri utzulej teq tzij chin kolotajik ri nitzijoj riyin. 9 Y roma nitzijoj ri utzulej teq tzij riꞌ, niqꞌasaj kꞌayew, y hasta yin ximon pa cheꞌ
         achel yin ta jun itzel achi keriꞌ. Pero ri rutzij ri Dios ma qꞌaton ta rutzijoxik.
         10 Romariꞌ nikachꞌ nojel ri kꞌayew niqꞌasaj. Keriꞌ nibꞌen koma ri eruchaꞌon ri Dios+ chin ngekolotej roma xe jun ndikibꞌen rikꞌin ri Cristo Jesús, y keriꞌ ngebꞌeqaqa
         apeꞌ kꞌo rijaꞌ y ndikꞌojeꞌ kiqꞌij chin jumul.11 Kin qetzij wi re ndibꞌix:Si roj achel roj kamineq chik rikꞌin rijaꞌ, ndiqil chuqaꞌ qakꞌaslen roma rijaꞌ.+12 Si xtiqakachꞌ qawech chupan ri kꞌayew ndiqaqꞌasaj roma qataqin rijaꞌ, nduqaqa qꞌij
         atoq junan ndeqabꞌanaꞌ reinar rikꞌin.Y si xtiqabꞌij chi ma roj ta richin rijaꞌ, keriꞌ chuqaꞌ rijaꞌ xtubꞌij chi ma roj ta
         richin.+13 Y maske roj ndiqajalalaꞌ ruwech qatzij, rijaꞌ ma ke ta riꞌ ndubꞌen. Rijaꞌ kin ndubꞌen
         wi ri ndubꞌij.+Porque kin richin wi chi ndubꞌen ri ndubꞌij.Jun utzulej samajel chuwech ri Dios14 Rat Timoteo, takꞌuxlaꞌaj nojel reꞌ chake ri hermanos. Chuwech ri Dios tabꞌij chake
         chi ma tikichuquchaꞌ kiꞌ pa kiwiꞌ tzij, porque ma jun utz ndukꞌen pe+ chake. Xa ndusuqꞌ kinoꞌoj ri ngeꞌakꞌaxan richin. 15 Tatijaꞌ aqꞌij chi jumul rat jun utzulej samajel ngatzꞌetetej roma ri Dios, chi maneq
         roma ngakꞌix roma utz abꞌanun chare ri samaj, y chi pa rubꞌeyal ndayaꞌ ri tijonik
         pa ruwiꞌ ri qetzij. 16 Ma tatzeq awiꞌ+ chupan tzij ri xa aj rochꞌulew teq nojibꞌel ri ma jun rubꞌeyal, porque ri ndikitzeq
         kiꞌ chupan tzij achel riꞌ, xa más itzel ndubꞌen qa ri kikꞌaslen. 17 Ri tzij ndikibꞌilaꞌ ri wineq riꞌ kin achel jun yabꞌil ri ndubꞌen chi ndiqꞌey ruchꞌakul
         jun wineq y ja tzij achel riꞌ ndikibꞌilaꞌ ri Himeneo y ri Fileto. 18 Rejeꞌ xa xeꞌel yan e chupan ri qetzij, porque ndikibꞌij chi ri kꞌastajibꞌel kichin
         ri animaꞌiꞌ xbꞌanatej yan. Y romariꞌ ekꞌo jujun ri ma kuqul chi ta kikꞌuꞌx rikꞌin
         ri Dios. 19 Pero roj ri kuqul qakꞌuꞌx rikꞌin ri Dios, rubꞌanun chaqe achel jun jay ri jabꞌel utz
         ri ruxeꞌ. Y chirij ri ruxeꞌ, tzꞌibꞌan kan chi ri Ajaw retaman kiwech ri erichin rijaꞌ.+ Y tzꞌibꞌan chuqaꞌ chi konojel ri ngebꞌiꞌin chi ja ri Ajaw ri kikolonel, tikiyaꞌ kan
         rubꞌanik ri ma utz ta.20 Pa jun nimalej achoch, ma xe ta bꞌambꞌel bꞌanun chare qꞌanapueq y saqipueq ekꞌo, xa
         kin ekꞌo chuqaꞌ bꞌambꞌel ebꞌanun chare cheꞌ y chare chꞌabꞌeq. Ekꞌo bꞌambꞌel ngekusex
         chin ndiyoꞌox achikejeꞌ ri santienta keqalen chikipan y ekꞌo bꞌambꞌel ri ngekusex
         chin ndiyoꞌox achikejeꞌ ri ma kꞌiy ta keqalen chikipan. 21 Y keriꞌ chuqaꞌ roj, si ndiqayaꞌ kan rubꞌanik ri ma utz ta, kin ndichꞌajchꞌojir ri
         qakꞌaslen, y ngojok achel teq bꞌambꞌel ri ngekusex chin ndiyoꞌox achikejeꞌ santienta
         keqalen chikipan, y ngojkꞌatzin chare ri Ajaw porque roj runabꞌan chin ndiqabꞌen nojel
         ruwech utzulej samaj.22 Rat Timoteo, taqꞌataꞌ awiꞌ chuwech ri itzel teq rayinik achel ri kꞌo pa kánima ri
         kꞌajolaꞌ y ri xtaniꞌ. Pa rukꞌexel riꞌ, takꞌuaj jun chojmilej kꞌaslen+ ri ndukꞌut chi xe jun ruwech atzij ayoꞌon chare ri Dios. Katojowan y takanoj chi
         ndikꞌojeꞌ uxlanen chikikajal ri hermanos. Keriꞌ tabꞌanaꞌ junan kikꞌin ri hermanos
         ri rikꞌin chꞌajchꞌaj kánima ngebꞌiꞌin chi ja ri Ajaw ri kikolonel. 23 Riyin nikamuluj rubꞌixik chawa: Ma ndatzeq awiꞌ chupan tzij ri nixta jun kibꞌeyal
         y nixta jun utz ndikikꞌen pe. Rat awetaman chi tzij achel riꞌ xa ndikikꞌen pe oyowal.+24 Y jun rusamajel ri Ajaw ma ndutzeq ta riꞌ pa oyowal, xa kin ndikꞌatzin chi utz runoꞌoj
         ndubꞌen chake konojel. Y ndikꞌatzin chuqaꞌ chi rijaꞌ jun utzulej tijonel+ y ngerukachꞌ ri altíra kinoꞌoj. 25 Ki-kiꞌ awánima takꞌutuꞌ ruchojmil ri rutzij ri Dios chikiwech ri ndikipabꞌaꞌ kiꞌ chuwech
         ri qetzij, kolopeꞌ ri Dios xtisamej pa kánima chin ndijalatej ri kinoꞌoj y keriꞌ ndikiyaꞌ
         yan chik pa cuenta ri qetzij, 26 chin keriꞌ xketzolij ta pe pa kuxnaqil y xkeꞌanimej pe pa ruqꞌaꞌ ri itzel ri tzꞌamayon
         kichin. Rijaꞌ erutzꞌamon chin ndikibꞌen ri rurayibꞌel.

Ri rubꞌeyal kikꞌaslen ri wineq chupan ri rukꞌisibꞌel teq qꞌij31 Rat Timoteo, ma tamestaj chi chupan ri rukꞌisibꞌel teq qꞌij,+ kin kꞌo kꞌayew nduqaqa. 2 Porque ekꞌiy chikikajal ri wineq kin xtikiyaꞌ pa nabꞌey xe ri kꞌo utz ndukꞌen pe chake,
         xkejamem chirij méra, xtikinimrisaj kiꞌ y xtikiyalaꞌ qa kiqꞌij, xkeyoqꞌon, ma xkekinimaj
         ta kite-kitataꞌ,+ ma xkematioxin ta, y ma jun reqalen xtikibꞌen chare ri Dios. 3 Ma xkeꞌojowan ta, jumul xtikꞌuxkꞌut kánima, xtikiqꞌabꞌaj tzij chikij wineq, ma xtikiqꞌet
         ta kiꞌ chuwech ri mak, emachꞌikilik chikibꞌanik, y nojel ri utz xa itzel xtikitzꞌet
         chare. 4 Xtikijech kachibꞌil pa kiqꞌaꞌ wineq itzel kinoꞌoj, ma xtikinojij ta jubꞌaꞌ achike
         ndukꞌen pe ri ngekibꞌanalaꞌ, nim xtikinaꞌ kiꞌ chikiwech chꞌaqa chik. Más xtikikanoj
         ri ndiqaꞌ chikiwech chochꞌulew, pa rukꞌexel chi ndikikanoj ri Dios. 5 Rejeꞌ xtikibꞌananej achel ndikibꞌen ta ri ndiqaꞌ chuwech ri Dios,+ pero ma xtikiyaꞌ ta qꞌij chare chin ndujel ri kikꞌaslen.Ma tatzeq awiꞌ kikꞌin wineq ri ngebꞌanun keriꞌ. 6 Porque chikikajal rejeꞌ ekꞌo ri ngebꞌeqaqa pa teq achoch y rikꞌin ri tijonik ndikiyaꞌ,
         ndikibꞌen chake ri ixoqiꞌ ri payaya ndiqasex kijolon chi ngetzaq pa kiqꞌaꞌ. Ri ixoqiꞌ
         riꞌ tzꞌan ralal kimak y eꞌukꞌuan roma jalajaj itzel teq rayinik, 7 y jumul ndikajoꞌ ndiketamaj kꞌakꞌakꞌ teq tijonik, pero ma jumbꞌey ngetiker ndiketamaj
         rukꞌuꞌx ri qetzij. 8 Y kin achel ri Janes y ri Jambres ojer kan xkipabꞌaꞌ kiꞌ chuwech ri Moisés, keriꞌ
         chuqaꞌ ri achiꞌaꞌ ri ngeꞌok pa teq achoch, ndikipabꞌaꞌ kiꞌ chuwech ri qetzij. Suqꞌurneq
         kinoꞌoj+ roma ri itzel ngekinojilaꞌ. Ndikibꞌananej chi kitaqin ri Dios, pero xa ma ke ta riꞌ.
         9 Pero ma jumul ta ngetaqix, porque nduqaqa qꞌij atoq ndeqꞌalajin pe chikiwech konojel
         chi ma ja ta ri utz ri ngetajin rikꞌin, achel xqꞌalajin kikꞌin ri achiꞌaꞌ ri xkipabꞌaꞌ
         kiꞌ chuwech ri Moisés ojer.Ri rusamaj ri Dios ndukꞌen pe kꞌayew10 Pero rat, Timoteo, awoqan utz-utz ri tijonik ri rat nutijon rikꞌin. Awoqan rubꞌeyal
         ri utzulej kꞌaslen nukꞌuan. Kꞌo chuqaꞌ pa awánima ri achike roma ngitajin rikꞌin ri
         samaj nibꞌen, chi kin kuqul nukꞌuꞌx rikꞌin ri Dios, chi ma poyineq ta nukꞌuꞌx nibꞌen
         ri samaj, chi nginojowan y chi nukochꞌon nuwech chupan ri kꞌayew niqꞌasaj.+11 Awetaman chuqaꞌ chi xitzeqlebꞌex chin xbꞌan itzel chuwa, y chi xinqꞌasaj jalajaj ruwech
         kꞌayew+ chupan ri oxiꞌ tinamit, ri Antioquía, ri Iconio, y ri Listra. Awetaman ri achike
         chi nimalej teq kꞌayew xinqꞌasaj y awetaman chuqaꞌ chi ri Ajaw kin xirukal chupan
         nojel riꞌ.+12 Y qetzij wi, konojel ri xe jun kibꞌanun rikꞌin ri Cristo Jesús y ndikajoꞌ ndikikꞌuaj
         jun utzulej kꞌaslen chuwech ri Dios, kin ngetzeqlebꞌex chin ndibꞌan itzel chake.+13 Pero ri wineq itzel kinoꞌoj y echꞌakatinelaꞌ, más itzel ndubꞌen qa ri kinoꞌoj. Ngekichꞌakatij
         ri wineq, y rejeꞌ chuqaꞌ ngechꞌakatix.14 Jakꞌa rat Timoteo, ma jun tayaꞌ kan ri utzulej tijonik ri xawetamaj y xok pa awánima,
         porque kin awetaman ri achoq kikꞌin xawetamaj wi+ ri tijonik riꞌ. 15 Y xe jampeꞌ kꞌa rat kaꞌal, awetaman pe rubꞌeyal ri rutzij ri Dios tzꞌibꞌan kan. Ri
         utzulej teq tzij riꞌ kꞌo cheꞌel nduyaꞌ nojibꞌel chawa chin ndawil ri kolotajik roma
         kin kuqul akꞌuꞌx rikꞌin ri Cristo Jesús.+16 Y nojel ri tzꞌibꞌan kan chupan ri rutzij ri Dios, ja ri Dios+ xkusan kichin ri erusamajelaꞌ chin xkitzꞌibꞌaj. Y utz ndikusex chin tijonik. Utz
         chuqaꞌ ndikusex chin ndichojmirisex ri kꞌaslen, utz chuqaꞌ ndikusex chin ndiqꞌalajrisex
         chare jun wineq chi tujalaꞌ rukꞌaslen. Y utz chuqaꞌ ndikusex chin ndibꞌix chare jun
         wineq achike modo ndukꞌuaj jun chojmilej kꞌaslen chuwech ri Dios. 17 Chin keriꞌ, ri ndibꞌanun rusamaj ri Dios kin runabꞌan riꞌ chin ndubꞌen ri samaj riꞌ,+ y kin ta kꞌo nojel rikꞌin ri ndikꞌatzin chin nditiker ndubꞌen nojel ruwech utzulej
         samaj.

41 Ri Ajaw Jesucristo ri nduqaqa chik jumbꞌey, y ndiqꞌalajin chi kin Rey wi, rijaꞌ nduruqꞌataꞌ
         tzij pa kiwiꞌ ri wineq kꞌa ekꞌes y pa kiwiꞌ ri ekamineq chi e. Chuwech rijaꞌ y chuwech
         ri Dios,+ nichilabꞌej chawa rat Timoteo, 2 chi ma kataneꞌ chutzijoxik ri rutzij ri Dios chake ri ndikajoꞌ ndikakꞌaxaj y chake
         ri ma ndikajoꞌ ta ndikakꞌaxaj. Tabꞌij chake ri wineq ri koqan jun tijonik ma qetzij
         ta, chi tikiyaꞌ kan. Tabꞌij chake ri kikꞌuan itzel kꞌaslen, chi tikijalaꞌ ri kikꞌaslen.
         Kaꞌapixabꞌaj konojel chi jumul tikibꞌanaꞌ ri utz. Rikꞌin nojel awánima kaꞌatijoj+ konojel rikꞌin rutzij ri Dios, y ma tikꞌo akꞌuꞌx. 3 Porque nduqaqa tiempo atoq ri wineq ma ndikajoꞌ ta ndikakꞌaxaj ri utzulej teq tijonik+ ruyoꞌon ri Dios, xa kin ndikꞌaqet kixikin chin ndikakꞌaxaj xa apux chi tijonik, y
         romariꞌ ekꞌiy kitijonelaꞌ ngekꞌojeꞌ ri ngekꞌutu chikiwech chi kin utz ngekibꞌanalaꞌ
         ri itzel teq rayinik. 4 Ri tiempo riꞌ, ri wineq xa ndikiyaꞌ kan rokacheq chuwech ri qetzij, chin ndikiyaꞌ
         kixikin rikꞌin tzꞌukun y nojin teq tzij+ eyoꞌon qa ruqꞌa-raqen. 5 Pero rat pa awuxnaqil tabꞌanaꞌ nojel. Takochꞌoꞌ ri kꞌayew ngepuꞌun pa akꞌaslen. Tatzijoj
         ri utzulej teq tzij chin kolotajik chake ri wineq chin ndikitaqij ri Ajaw. Tabꞌanaꞌ
         nojel ri samaj ri yoꞌon pa aqꞌaꞌ roma ri Dios.6 Porque ri qꞌij chin ngibꞌa y niyaꞌ kan re rochꞌulew, xa naqaj chik kꞌo, y ninaꞌ chi
         ngikamisex,+ y keriꞌ nginok achel jun sipanik ri ndiqꞌijox pariꞌ ri ru-altar ri Dios chin ndisujeꞌ
         chuwech. 7 Jumul nutijon pe nuqꞌij chi nibꞌen chi ndichꞌakon ri qetzij richin ri Dios, y xinkꞌis
         yan rubꞌanik nojel ri samaj ri yoꞌon chuwa chi nibꞌen.+ Jumul nubꞌanun chi ri utzulej tijonik ri nutaqin ma jalatajneq ta. 8 Y wokami yakel apu jun nimalej rajel-rukꞌexel+ ri ndiyoꞌox chuwa roma nukꞌuan jun chojmilej kꞌaslen, y ja ri Ajaw ri utzulej Qꞌatoy
         tzij ri xtiyoꞌon chuwa chupan ri qꞌij atoq nduqꞌet tzij. Y ri rajel-rukꞌexel riꞌ ma
         xe ta chuwa riyin nduyaꞌ wi, xa kin ndiyoꞌox chuqaꞌ chake konojel ri bꞌaneq kánima
         chiroyobꞌexik chi nduqaqa chik jumbꞌey ri Ajaw.Ri Pablo kꞌo nduchilabꞌej chare ri Timoteo9 Rat Timoteo, tatijaꞌ aqꞌij chi nganuꞌatzꞌetaꞌ yan. 10 Porque ri Demas xbꞌa ránima chirij ri aj rochꞌulew kꞌaslen,+ romariꞌ xiruyaꞌ kan, xbꞌa pa tinamit Tesalónica. Ri hermano Crescente bꞌaneq chubꞌanik
         rusamaj ri Dios pa teq tinamit ri ekꞌo pa rochꞌulew Galacia. Y ri hermano Tito bꞌaneq
         chuqaꞌ chubꞌanik rusamaj ri Dios pa teq tinamit ri ekꞌo pa rochꞌulew Dalmacia. 11 Xaxe ri hermano Lucas kꞌo kan wikꞌin. Y atoq xkapuꞌun, takꞌamaꞌ pe ri hermano Marcos,+ porque rijaꞌ ndikꞌatzin chuwa chin ngirutoꞌ pa rusamaj ri Ajaw. 12 Xinteq chuqaꞌ ri hermano Tíquico+ pa tinamit Éfeso. 13 Atoq xkapuꞌun, tabꞌanaꞌ kamelal chuwa, takꞌamaꞌ pe ri kꞌul niqꞌuꞌuj ri xinyaꞌ kan
         rikꞌin ri Carpo pa tinamit Tróade. Y kaꞌakꞌamaꞌ pe chuqaꞌ ri bꞌoton teq wuj.* Ri más ngekꞌatzin chuwa, ja ri bꞌoton teq wuj ebꞌanun chare kitzꞌumal chikap. 14 Ri Alejandro ri ngerubꞌanalaꞌ jalajaj teq achike chare chꞌichꞌ, kꞌiy itzel rubꞌanun
         chuwa. Ja ri Ajaw ndiyoꞌon rukꞌexel+ chare roma ri erubꞌanaloꞌon. 15 Tabꞌanaꞌ cuenta awiꞌ chuwech, porque rijaꞌ santienta yakatajneq chirij ri rutzij ri
         Dios ri ndiqatzijoj roj.16 Atoq nabꞌey mul xinukꞌuꞌex pa qꞌatbꞌel tzij, nixta jun xkꞌojeꞌ wikꞌin chin xirutoꞌ,
         xa konojel xinkiyaꞌ kan nuyon. Y riyin ma niwojoꞌ ta chi ri Dios xtubꞌen rukꞌexel
         chake+ roma ri ma xinkitoꞌ ta. 17 Pero ri Ajaw ma xiruyaꞌ ta kan, xa kin xirutoꞌ y xuyaꞌ wuchuqꞌaꞌ chin keriꞌ xintzijoj
         ri utzulej teq tzij chin kolotajik, y keriꞌ xkakꞌaxaj konojel ri ma israelitas ta
         ri utzulej teq tzij riꞌ. Y ri Ajaw xirukal chuwech ri kamik.+18 Wetaman chuqaꞌ chi xkirukal chuwech nojel itzel teq achike ri xtojowex chuwij+ y ngiruchajij chin ngirukꞌuaj pa aj chikaj ru-reino. ¡Tiyoꞌox nimalej ruqꞌij rijaꞌ
         chin jumul! Amén.Ri Pablo nduteq ri rukꞌisibꞌel teq ruxunaqil kiwech ri hermanos19 Tayaꞌ ruxunaqil kiwech ri Prisca y ri Aquila,+ y konojel ri ekꞌo pa rachoch ri Onesíforo.+20 Ri hermano Erasto+ xkanej kan pa tinamit Corinto, jakꞌa ri hermano Trófimo+ ndiyawej xinyaꞌ kan pa tinamit Mileto. 21 Y rat Timoteo, tatijaꞌ aqꞌij kapuꞌun waweꞌ+ apeꞌ yinkꞌo, nabꞌey chi nditzꞌukutej pe ri tiempo chin tew. Ndikiteq ruxunaqil awech
         ri hermano Eubulo, keriꞌ chuqaꞌ ri Pudente, ri Lino, ri Claudia, y konojel ri hermanos
         waweꞌ.22 Kin ta xtikꞌojeꞌ ri Ajaw Jesucristo pa awánima. Kin ta xtikꞌojeꞌ chuqaꞌ ru-favor ri
         Dios iwikꞌin rix iwonojel.- Cakchiquel Santo Domingo Xenacoj NT [cakX] -Guatemala 2015 (DBL 2016)TitoRi wuj ri rutzꞌibꞌan kan ri apóstol Pablo chare ri TitoTitoTit.Ri wuj ri rutzꞌibꞌan kan ri apóstol Pablo chare ri Tito

Ri Pablo nduteq ruxunaqil ruwech ri Tito11 Riyin Pablo, yin rusamajel ri Dios y ru-apóstol ri Jesucristo y yin taqon chikitoꞌik
         ri echaꞌon roma ri Dios chin ndikitaqij ri Jesucristo. Yin taqon chuqaꞌ chin ndiketamaj
         utz-utz ri qetzij+ ri ndukꞌut chikiwech achike ndikibꞌen chin ndikikꞌuaj jun loqꞌolej kꞌaslen achel
         ndirajoꞌ ri Dios.+2 Ri rukꞌuꞌx ri kꞌaslen riꞌ, ja ri ndoyobꞌex ri kꞌaslen ma ndikꞌis ta. Y ja kꞌaslen
         riꞌ rusujun ri Dios chi nduyaꞌ xe jampeꞌ atoq kꞌajani titzꞌukutej pe ri tiempo+ ojer kan. Y kin nduyaꞌ wi ri rusujun, porque ri Dios ma ndireqꞌon ta. 3 Y atoq xuqaqa ri tiempo ri rubꞌanun wi pe ruwech ri Dios ri Qakolonel, xuqꞌalajrisaj
         ri rutzij y xuyaꞌ pa nuqꞌaꞌ+ chin nitzijoj, kin achel xubꞌen mandar chuwa chi nibꞌen. 4 Nitzꞌibꞌaj e re wuj reꞌ chawa rat Tito, ri kin qetzij rat achel nukꞌajol roma junan
         qataqin+ ri Cristo Jesús. Ri Qatataꞌ Dios y ri Qakolonel Cristo Jesús kin ta xtikiyaꞌ ki-favor
         pa awiꞌ y xtikiyaꞌ chuqaꞌ uxlanen pa awánima.Ri ndikꞌatzin nditzꞌetetej pa kikꞌaslen ri ndikajoꞌ ngeꞌok ukꞌuey bꞌey chikiwech ri
         hermanos5 Riyin xatinyaꞌ kan pa rochꞌulew Creta, chin ndatzꞌaqatisaj nojel ri ndikꞌatzin chi
         ndibꞌan rukꞌojlen. Y kereꞌ xinbꞌij chawa: Nojel tinamit apeꞌ ekꞌo ralkꞌuaꞌl ri Dios
         ri ndikimal kiꞌ pa rubꞌiꞌ, kaꞌachaꞌ hermanos chin ngeꞌok ukꞌuey bꞌey chikiwech.+6 Y jun ri ndok ukꞌuey bꞌey chikiwech ri ndikimal kiꞌ pa rubꞌiꞌ ri Dios, ndikꞌatzin
         chi rukꞌuan jun chojmilej kꞌaslen, chin keriꞌ ma jun itzel ndilitej pa rukꞌaslen.
         Y ndikꞌatzin chi xaxe jun rixjayil kꞌo y chi kitaqin chuqaꞌ ri Jesucristo ri eralkꞌuaꞌl,
         y man ta ndibꞌix chikij ri eralkꞌuaꞌl chi kikꞌuan xa apux chi kꞌaslen o ma ngeniman
         ta.+7 Ri ndok ukꞌuey bꞌey kin ndikꞌatzin chi ma jun itzel ndilitej pa rukꞌaslen, porque
         pa ruwiꞌ rusamaj ri Dios ndiyoꞌox wi. Romariꞌ ndikꞌatzin chi ma nim kerunaꞌ chare,
         ma chaꞌanin ta ndipuꞌun royowal, nduqꞌet riꞌ chuwech rutijik yaꞌ,+ ma chꞌeyonel ta, y ma ndibꞌa ta ránima chirij méra ri ma pa ruchojmil ta ndichꞌak.
         8 Ndikꞌatzin chuqaꞌ chi jabꞌel ndukꞌen apu kiwech pa rachoch ri epataneq jukꞌan chik
         apeꞌ, bꞌaneq ránima chubꞌanik ri utz, ndunojij utz-utz ri ndubꞌen, rukꞌuan jun chojmilej
         kꞌaslen, chꞌajchꞌaj rukꞌaslen, y nditiker nduqꞌet riꞌ chuwech ri mak. 9 Ri ndok ukꞌuey bꞌey ndikꞌatzin chi ndukꞌut ri rutzij ri Dios achel ri qetzij kꞌutun
         kan chuwech, chin keriꞌ nditiker ndubꞌochiꞌij kánima ri hermanos rikꞌin utzulej teq
         tijonik, y nditiker chuqaꞌ ndubꞌen chake ri eyakatajneq chirij ri qetzij chi ndikiyaꞌ
         cuenta chare chi ma ja ta ri ngetajin rikꞌin.Ndikꞌatzin chi ri Tito ndupabꞌaꞌ riꞌ chikiwech ri eyakatajneq chirij ri utzulej tijonik10 Porque ekꞌiy ri eyakatajneq chirij ri utzulej tijonik y ndikikꞌut tzij ri ma jun keqalen
         ri achoq kikꞌin ngechꞌakatin. Y ri más ngebꞌanun keriꞌ ja ri nuwinaqul israelitas
         ri ngebꞌiꞌin chi ri ndikajoꞌ ngekolotej, ndikꞌatzin chi ndikibꞌen circuncidar kiꞌ.+11 Rukꞌulun chi ndibꞌan chake ri ngeyoꞌon jun tijonik keriꞌ chi kechꞌojochiꞌ, porque
         ngekichꞌakatij chi teꞌej-tataꞌatz y ri kalkꞌuaꞌl. Y ma xe ta riꞌ ndikibꞌen, xa kin
         ndikajoꞌ chi ngetoj roma ri tijonik ndikiyaꞌ, tijonik ri ma rukꞌulun ta chi ndiyoꞌox.12 Xkꞌojeꞌ jun kiwinaqul ri xubꞌij kan kereꞌ pa kiwiꞌ: Ri aj rochꞌulew Creta jumul ngereqꞌon.
         Xa kin itzel kinoꞌoj achel ta eꞌitzel teq chikap keriꞌ, eqꞌoroy ri xe waꞌin koma.
         Keriꞌ xubꞌij ri jun achi ri ndibꞌix profeta chare koma ri ruwinaqul aj rochꞌulew Creta.
         13 Y kin qetzij ri xubꞌij kan. Roma kꞌa riꞌ, rat Tito, kaꞌachꞌolij chin tikiyaꞌ kan nojel
         ri tijonik ri ma pa rubꞌeyal ta y tikitaqij ri qetzij. 14 Tabꞌij chuqaꞌ chake chi ma tikiyaꞌ kixikin rikꞌin tzꞌukun y nojin teq tzij eyoꞌon
         qa ruqꞌa-raqen, ri ndikitzijoj ri nuwinaqul israelitas, nixta tikiyaꞌ kixikin rikꞌin
         mandamientos ri xa epataneq kikꞌin wineq ri ndikiyaꞌ kan rokacheq chuwech ri qetzij.+15 Ri wineq chꞌajchꞌaj kikꞌaslen, chꞌajchꞌaj chuqaꞌ ndikitzꞌet chare nojel. Jakꞌa ri
         wineq ma chꞌajchꞌaj ta kikꞌaslen y ma kitaqin ta chuqaꞌ ri Dios, nojel ma chꞌajchꞌaj
         ta ndikitzꞌet chare, porque nixta ri achike ndikinojij, nixta ri kánima ma chꞌajchꞌaj
         ta chuwech ri Dios.+16 Ndikibꞌij chi ketaman runoꞌoj ri Dios, pero roma ri itzel ndikibꞌanalaꞌ, kin ndiqꞌalajin
         chi xa maneq Dios pa kiwech. Xa ndimulu rukꞌuꞌx ri Dios rikꞌin ri itzel ngetajiyaj.
         Ma ngeniman ta y ma jun kikꞌaꞌtz chin ndikibꞌen ri utz.

Jujun teq pixabꞌanik21 Pero rat Tito, kin ja achel ndirajoꞌ ri utzulej teq tijonik ruyoꞌon ri Dios ri kꞌutun
         kan chawech, jariꞌ ri tatzijoj. 2 Ri rijilej teq achiꞌaꞌ ndikꞌatzin chi kereꞌ ndiqꞌalajin pa kikꞌaslen: Ketaman ndikijekꞌ
         kiꞌ rikꞌin ri ndikibꞌij y ri ndikibꞌen, ndikikꞌuaj jun kꞌaslen ri utz nditzꞌetetej
         koma ri wineq, ndikinojij utz-utz ri ndikibꞌen, kuqul kikꞌuꞌx rikꞌin ri utzulej teq
         tijonik ruyoꞌon ri Dios ri kꞌutun kan chikiwech, ngeꞌojowan y ngekochꞌon chupan ri
         kꞌayew ndikiqꞌasaj pa kikꞌaslen. 3 Keriꞌ chuqaꞌ, ri rijilej teq ixoqiꞌ ndikꞌatzin chi kereꞌ ndiqꞌalajin pa kikꞌaslen:
         Ndikikꞌuaj jun loqꞌolej kꞌaslen ri ndiqaꞌ chuwech ri Dios, ma ndikitzꞌuk ta aqꞌ, ndikiqꞌet
         kiꞌ chuwech rutijik yaꞌ, y ngekitijoj chꞌaqa rikꞌin ri utz.+4 Ndikꞌatzin chuqaꞌ ngekitijoj ri ixoqiꞌ ri más kꞌa eꞌakꞌolaꞌ chi kekajoꞌ ri kachijil
         y ri kal, 5 chi tikijekꞌaꞌ kiꞌ rikꞌin ri ndikibꞌij y ri ndikibꞌen, chi tikikꞌuaj jun chꞌajchꞌaj
         kꞌaslen, chi jabꞌel tikibꞌanaꞌ chare ri kopísa chikachoch,+ chi utz tikibꞌanaꞌ chake chꞌaqa, y chi tikinimaj kitzij ri kachijil.+ Keriꞌ tijonik tikiyaꞌ chake ri ixoqiꞌ ri más kꞌa eꞌakꞌolaꞌ chin ma tiyoqꞌotej ri
         rutzij ri Dios.6 Y rat Tito, kaꞌapixabꞌaj chuqaꞌ ri kꞌajolaꞌ chin tikijekꞌaꞌ kiꞌ rikꞌin ri ndikibꞌij
         y ri ndikibꞌen. 7 Y nojel ri ndabꞌen, takꞌutuꞌ rikꞌin ri akꞌaslen ri utz ri ndikꞌatzin chi ndikibꞌen
         ri kitaqin ri Ajaw. Y atoq ngaꞌatijoj rikꞌin ri rutzij ri Dios, kin pa ruchojmil tayaꞌ
         ri tijonik, y tiqꞌalajin chuqaꞌ chi kin kꞌo reqalen ri ndabꞌij. 8 Kaꞌakusaj tzij ri rukꞌulun chi ndakusaj chubꞌixik, tzij ri ma jun itzel achike ndibꞌix
         chikij, chin keriꞌ ri ngechꞌaꞌa chirij ri rutzij ri Dios kin xkekꞌix, roma ma jun
         achike itzel ndikil chin ndikibꞌij chiqij.9 Ndikꞌatzin chi ri loqꞌon teq samajelaꞌ ndikinimaj kitzij ri kajaw rikꞌin nojel ri
         samaj ndibꞌix chake. Kin ja ta ri ndiqaꞌ chikiwech ri kajaw ri ndikibꞌen, y ma tikikꞌululaꞌ
         ruwech kitzij ri kajaw. 10 Ma tok kiqꞌaꞌ pa ruwiꞌ ri ma kichin ta, xa kin tiqꞌalajin pa kikꞌaslen chi rukꞌulun
         chi ri kajaw kuqul rukꞌuꞌx kikꞌin, chin keriꞌ ndiqꞌalajin reqalen ri tijonik ri kꞌutun
         chiqawech roma ri Dios ri Qakolonel.11 Porque xuqꞌalajin chikiwech konojel wineq ri favor nduyaꞌ ri Dios ri rukꞌamon pe kolotajik.+12 Y ri favor riꞌ ndukꞌut chiqawech chi tiqayaꞌ kan rubꞌanik nojel ri itzel teq achike
         ri ndikibꞌanalaꞌ ri wineq maneq Dios pa kiwech y chi tiqayaꞌ kan nojel ri itzel teq
         rayinik ri ekꞌo chochꞌulew. Mientras rojkꞌo chochꞌulew, tiqajekꞌaꞌ qiꞌ rikꞌin ri ndiqabꞌij
         y ri ndiqabꞌen, tiqakꞌuaj jun chojmilej kꞌaslen y tiqabꞌanaꞌ ri ndiqaꞌ chuwech ri
         Dios. 13 Keriꞌ tiqabꞌanaꞌ ri janipeꞌ tiempo ndiqoyobꞌej ri favor+ ri rusujun kan ri Dios chi nduyaꞌ chaqe atoq nduqaqa chik jumbꞌey ri nimalej qa-Dios
         y Qakolonel Jesucristo rikꞌin nimalej ruqꞌij.+14 Rijaꞌ kin xujech riꞌ pa kamik qoma chin xojrelesaj pa ruqꞌaꞌ nojel ruwech mak ri tzꞌamayon
         qichin. Xuchꞌajchꞌojrisaj chuqaꞌ ri qakꞌaslen+ chin keriꞌ xojok jun tinamit ri kin richin wi rijaꞌ, jun tinamit ri ndibꞌa qánima
         chubꞌanik ri utz.+15 Nojel re nubꞌiꞌin pe chawa, tabꞌij atoq ndayaꞌ tijonik. Ri kikꞌuan jun utzulej kꞌaslen,
         tabꞌij chake chi ma tikiyaꞌ kan. Y ri itzel kikꞌaslen, tabꞌij chake chi tikiyaꞌ kan
         ri itzel kꞌaslen riꞌ. Ma taxibꞌij awiꞌ ndabꞌen keriꞌ, porque ja ri Dios yoyon uchuqꞌaꞌ
         pa aqꞌaꞌ. Y ma tayaꞌ qꞌij chi ma jun aweqalen ndibꞌan chawa.+

Ri tijonik ri ndikꞌatzin nduyaꞌ ri Tito31 Takꞌuxlaꞌaj chake ri hermanos chi tikinimaj kitzij ri ngebꞌanun gobernar y kekinimaj
         chuqaꞌ ri chꞌaqa chik ri kꞌo uchuqꞌaꞌ pa kiqꞌaꞌ pa ruwiꞌ ri tinamit.+ Takꞌuxlaꞌaj chuqaꞌ chake chi ndikꞌatzin chi jumul tikꞌojeꞌ pa kánima chi ndikibꞌen
         jalajaj ruwech utz chake chꞌaqa, 2 chi ma itzel kechꞌaꞌa chirij jun wineq,+ y ma tikibꞌen oyowal.+ Utz kinoꞌoj y loqꞌ kánima tikibꞌanaꞌ chikiwech konojel.3 Porque jumbꞌey kan, roj chuqaꞌ ma jun qanoꞌoj, xetal xojtajiyaj rikꞌin. Ma xojniman
         ta chuwech ri Dios.+ Kin roj chꞌakatin. Xojkꞌojeꞌ chuqaꞌ pa ruqꞌaꞌ ri itzel teq rayinik ri xeqabꞌanalaꞌ
         y xkikot qánima kikꞌin. Chubꞌanik xqabꞌen itzel teq achike chake chꞌaqa wineq. Itzel
         xqanaꞌ chare roma utz kibꞌanun chꞌaqa chik, itzel xqatzꞌetelaꞌ qiꞌ chiqawech y xeqabꞌanalaꞌ
         itzel teq achike ri achoq roma ri wineq xmulu kikꞌuꞌx qikꞌin. 4 Pero atoq ri Dios ri Qakolonel xuqꞌalajrisaj ri utzulej runoꞌoj y xuqꞌalajrisaj chuqaꞌ
         chi ngerajoꞌ konojel wineq,+5 xojrukal pe pa ruqꞌaꞌ ri mak. Y keriꞌ xubꞌen, pero ma roma ta kꞌo utz qabꞌanaloꞌon
         pe, xa kin roma xujoyowaj qawech,+ y xubꞌen chꞌajchꞌaj chaqe roma xuyaꞌ jun kꞌakꞌakꞌ qalaxik,+ y xujel ri qakꞌaslen roma ri samaj ndubꞌen ri Espíritu Santo pa qánima. 6 Ri Dios kin ma xukꞌekꞌej ta xuyaꞌ pe ri Espíritu Santo pa qawiꞌ y ja ri Qakolonel
         Jesucristo xukusaj chin xuyaꞌ pe.+7 Y ri Dios xubꞌen keriꞌ chin nixta jun qamak ndiqeqalej chuwech roma ri favor ruyoꞌon
         chaqe,+ chin keriꞌ ndok qichin ri utzulej kꞌaslen ma ndikꞌis ta ri qoyobꞌen rikꞌin nojel
         qánima.+8 Nojel re ngitajin chutzꞌibꞌaxik chawa kin qetzij wi y utz chin nditaqix, y niwojoꞌ
         chi ma kataneꞌ chikitijoxik ri kitaqin chik ri Dios rikꞌin re tzij reꞌ, chin keriꞌ
         ndikꞌojeꞌ pa kánima chi ndikꞌatzin ndikibꞌen utz chake chꞌaqa chik. Porque nojel reꞌ
         kin utz y kꞌo utz ndukꞌen pe chake konojel. 9 Pero ma tachuquchaꞌ awiꞌ kikꞌin wineq pa ruwiꞌ tzij ri ma jun utz ndikikꞌen pe, achel
         ri tzij ngetzijox pa ruwiꞌ nukꞌun teq bꞌiꞌaj kichin wineq ri xekꞌojeꞌ ojer kan. Y
         ma tabꞌen oyowal, nixta tatzeq apu awiꞌ chupan tzij ngekibꞌanalaꞌ ri wineq ri ma junan
         ta ngenojin pa ruwiꞌ ri ndubꞌij ri ley xyoꞌox chare ri Moisés.+ Porque nojel tzij achel riꞌ xa ma jun kibꞌeyal y ma jun utz ndikikꞌen pe chawa.10 Y si kꞌo jun ri ndirajoꞌ ndujech kiwech ri hermanos rikꞌin jun tijonik ri ma qetzij
         ta, tapixabꞌaj. Tabꞌij chare chi ma tubꞌen keriꞌ. Y si abꞌiꞌin chik chare jumbꞌey
         y ma ndiniman ta, tabꞌij chik jumbꞌey chare. Y si keriꞌ ma ndiniman ta, ma tayaꞌ chik
         qꞌij chare chi ndikꞌojeꞌ chiꞌikajal rix ri ndimal iwiꞌ pa rubꞌiꞌ ri Ajaw.+11 Porque ri ndibꞌanun keriꞌ, ndiqꞌalajin chi ma pa rubꞌeyal chi ta ndinojin, xa kin
         mak ndajin rikꞌin, y ruyon chuwech royon castigo pa ruwiꞌ.Ri rukꞌisibꞌel teq achike nduchilabꞌej e ri Pablo12 Atoq niteq e ri hermano Artemas o ri hermano Tíquico apeꞌ ratkꞌo, chimanchiꞌ kabꞌiyin
         chinukꞌulik pa tinamit Nicópolis, porque nubꞌanun ruwech chi chiriꞌ niqꞌasaj ri tiempo
         chin tew. 13 Tabꞌanaꞌ nojel ri ngatiker ndabꞌen chin ndayaꞌ e ri ndikꞌatzin chake ri Zenas ri jabꞌel
         retaman rubꞌeyal ri leyes y ri Apolos, chin keriꞌ kin kꞌo kikꞌin nojel ri ndikꞌatzin
         chin ri kibꞌey. 14 Y ri hermanos tiketamaj ndikibꞌen ri utz+ chin ngekitoꞌ ri ndikꞌatzin kitoꞌik, chin ndiwachin jabꞌel ri kikꞌaslen chuwech ri
         Dios.+Ri rukꞌisibꞌel teq tzij ndubꞌij ri Pablo chupan re wuj reꞌ15 Konojel ri hermanos ri ekꞌo wikꞌin ndikiteq e ruxunaqil awech. Tayaꞌ chuqaꞌ ruxunaqil
         kiwech konojel ri ngojkajoꞌ ri junan qataqin ri Jesucristo kikꞌin. Ri favor ri nduyaꞌ
         ri Dios kin ta xtikꞌojeꞌ pa iwánima rix iwonojel.- Cakchiquel Santo Domingo Xenacoj NT [cakX] -Guatemala 2015 (DBL 2016)FilemónRi wuj rutzꞌibꞌan kan ri apóstol Pablo chare ri FilemónFilemónFlm.Ri wuj rutzꞌibꞌan kan ri apóstol Pablo chare ri Filemón

Ri Pablo nduteq ruxunaqil ruwech ri Filemón11 Riyin Pablo, yin tzꞌapel pa cheꞌ roma nitzijoj ri rutzij ri Cristo Jesús.+ Wachibꞌilan ri hermano Timoteo nitzꞌibꞌaj e re wuj reꞌ chawa rat Filemón ri tzꞌan
         ngatiqajoꞌ y rat qachibꞌil chupan ri rusamaj ri Dios. 2 Ndiqateq e ruxunaqil ruwech ri hermana Apia. Y ndiqateq e chuqaꞌ ruxunaqil ruwech
         ri hermano Arquipo ri qachibꞌil chupan ri rusamaj ri Dios,+ y chake chuqaꞌ ri kitaqin ri Jesucristo ri ndikimal kiꞌ pa awachoch. 3 Ri Qatataꞌ Dios y ri Ajaw Jesucristo kin ta xtikiyaꞌ ki-favor pa iwiꞌ y xtikiyaꞌ chuqaꞌ
         uxlanen pa iwánima.Ri Pablo ndimatioxin chare ri Dios roma ri Filemón4 Kin nimatioxij+ chare ri nu-Dios awoma rat Filemón, y jumul ngatinkꞌuxlaꞌaj pa teq nu-oración, 5 porque yin wakꞌaxan chi rat kin kuqul akꞌuꞌx rikꞌin ri Ajaw Jesús y kin ndawojoꞌ,
         y keriꞌ chuqaꞌ ngaꞌawojoꞌ konojel ri loqꞌolej teq ralkꞌuaꞌl ri Dios.+6 Yin nikꞌutuj chare ri Dios chi roma kuqul akꞌuꞌx rikꞌin ri Ajaw Jesús, ngojatoꞌ y
         keriꞌ qachibꞌil qiꞌ pa rusamaj ri Dios. Kꞌo nimalej teq achike ngojtiker ndiqabꞌen
         y kin xtiqabꞌen wi rikꞌin ndawetamaj nojel ri favor yoꞌon chaqe qonojel, chin ndiyoꞌox
         ruqꞌij ri Cristo. 7 Porque riyin santienta ngikikot y kꞌo ruchuqꞌaꞌ wánima, roma wakꞌaxan chi rat kin
         ngaꞌawojoꞌ ri loqꞌolej teq ralkꞌuaꞌl ri Dios y kin ayoꞌon ruchuqꞌaꞌ kánima.+Ri Pablo ndukꞌutuj kamelal chare ri Filemón8 Roma kꞌa riꞌ, maske yin jun rusamajel ri Cristo, y kꞌo uchuqꞌaꞌ pa nuqꞌaꞌ chin nibꞌij
         chawa ri ndikꞌatzin chi ndabꞌen, 9 pero ma niwojoꞌ ta nibꞌen mandar chawa. Xa más utz nikꞌutuj kamelal chawa roma ri
         ajowabꞌel chin ri Ajaw kꞌo pa qánima. Takꞌuxlaꞌaj chi yin rijilej chik achi, y pa
         ruwiꞌ riꞌ, wokami chuqaꞌ yin tzꞌapel pa cheꞌ+ roma nitzijoj ri rutzij ri Cristo Jesús. 10 Yin nikꞌutuj kamelal chawa roma ri Onésimo.+ Porque rijaꞌ xutaqij ri Jesucristo chireꞌ apeꞌ yin tzꞌapel pa cheꞌ, y romariꞌ xok
         achel walkꞌuaꞌl.+11 Jumbꞌey kan, rijaꞌ jun loqꞌon asamajel ri ma kin ta xarutoꞌ. Pero wokami yalan toꞌonik
         nduyaꞌ chuwa, y keriꞌ nderubꞌanaꞌ awikꞌin rat chuqaꞌ. 12 Y chin ngabꞌerutoꞌ, niteq e ri Onésimo ri tzꞌan niwojoꞌ. 13 Yin niwojoꞌ chi rijaꞌ ndikꞌojeꞌ ta waweꞌ chin ngirutoꞌ pa akꞌexel rat+ ri janipeꞌ qꞌij xkitzꞌapeꞌ pa cheꞌ roma nitzijoj ri utzulej teq tzij chin kolotajik.
         14 Pero ma jun achike xinwojoꞌ xinbꞌen ri man ta xatinkꞌulubꞌej rat, chin keriꞌ ri kamelal
         ri nikꞌutuj chawa, kin rikꞌin nojel awánima ndabꞌen,+ y ma roma ta chi jariꞌ niwojoꞌ riyin. 15 Porque kolopeꞌ kꞌo utz ndukꞌen pe chawa+ chi ri Onésimo xbꞌa chik jukꞌan y ma xarutoꞌ ta chik, porque wokami ri nditzolij
         apu awikꞌin, jumul yan chik ngarutoꞌ. 16 Pero ma achel chi ta jun relik loqꞌon asamajel, porque wokami más reqalen ke chuwech
         jun loqꞌon samajel, roma rijaꞌ jun hermano+ ri tzꞌan ndiqajoꞌ. Riyin santienta niwojoꞌ, y rat ndikꞌatzin chi más ndawojoꞌ, porque
         rijaꞌ wokami ma xe ta jun asamajel, chuqaꞌ jun hermano ri achoq pa ránima kꞌo ri Ajaw.17 Y keriꞌ, si rat ndanaꞌ chi junan qánima awikꞌin, takꞌamaꞌ apu ruwech ri Onésimo, achel
         kin ta ja yin ri ndakꞌen apu nuwech keriꞌ. 18 Y si kꞌo jun chꞌaꞌoj rubꞌanun kan chawa, o si kꞌo rukꞌas awikꞌin, tabꞌij chuwa, y
         yin xkitojo richin. 19 Riyin Pablo, rikꞌin nuqꞌaꞌ nitzꞌibꞌaj e chawa chi kin nitaj wi ri rukꞌas. Pero nikꞌuxlaꞌaj
         apu chawa chi rat kꞌo akꞌas chuqaꞌ wikꞌin, porque xawil kꞌakꞌakꞌ akꞌaslen roma xintzijoj
         ri rutzij ri Dios chawa. 20 Rat hermano Filemón, niwojoꞌ chi ndabꞌen ri kamelal ri nikꞌutuj chawa, y chi ndabꞌen
         chuwa chi ngikikot awoma, roma xe jun qabꞌanun rikꞌin ri Cristo.21 Yin xintzꞌibꞌaj e re wuj reꞌ chawa roma wetaman chi kin nganiman wi, y chi xtabꞌen
         más ke chuwech ri nikꞌutuj chawa. 22 Tabꞌanaꞌ apu chuqaꞌ rukꞌojlen jun apeꞌ ngikꞌojeꞌ, porque yin kuqul nukꞌuꞌx chi roma
         ri oración ri ndibꞌen rix woma,+ ri Dios kin xtubꞌen chi ngixbꞌentzꞌetaꞌ.Ri rukꞌisibꞌel teq ruxunaqil ruwech ri Filemón23 Ri hermano Epafras+ ri junan roj tzꞌapel rikꞌin pa cheꞌ roma ndiqatzijoj ri rutzij ri Cristo Jesús, nduteq
         e ruxunaqil awech. 24 Y ri Marcos, ri Aristarco, ri Demas y ri Lucas+ ri ewachibꞌil pa samaj ndikiteq e chuqaꞌ ruxunaqil awech.25 Ri favor ri nduyaꞌ ri Ajaw Jesucristo kin ta xtikꞌojeꞌ pa iwánima.- Cakchiquel Santo Domingo Xenacoj NT [cakX] -Guatemala 2015 (DBL 2016)HebreosRi wuj tzꞌibꞌan kan chake ri hermanos HebreosHebreosHe.Ri wuj tzꞌibꞌan kan chake ri hermanos Hebreos

Ri Dios rukusan ri Rukꞌajol chin ndichꞌaꞌa chaqe11 Ri Dios santienta mul y jalajaj teq rubꞌeyal xukanoj chin xchꞌaꞌa chake ri ojer teq
         qatit-qamamaꞌ. Y ja ri profetas xerukusaj chin xuqꞌalajrisaj ri xrajoꞌ xubꞌij.+2 Pero wokami chupan re rukꞌisibꞌel tiempo rojkꞌo,+ ja ri Rukꞌajol xukusaj chin xuqꞌalajrisaj ri ndirajoꞌ ndubꞌij chaqe, y ja chuqaꞌ
         ri Rukꞌajol xukusaj chin xubꞌen nojel ri ekꞌo chikaj y chochꞌulew, y xubꞌen chi nojel
         riꞌ xok richin ri Rukꞌajol. 3 Rikꞌin ri Rukꞌajol ndiqꞌalajin ri nimalej ruqꞌij ri Dios, y rikꞌin rijaꞌ nditzꞌetetej
         achike qitz runoꞌoj ri Dios. Ja ri ruchuqꞌaꞌ ri rutzij ri Rukꞌajol tzꞌamayon kichin
         nojel ri achike ekꞌo, chin keriꞌ ekꞌo pa kikꞌojlibꞌel y ma ngebꞌojbꞌoꞌ ta. Y atoq
         ri Rukꞌajol xuqꞌasaj yan ri kamik chin ndichꞌajchꞌojir ri qakꞌaslen roj wineq chuwech
         ri mak, xbꞌetzꞌuyeꞌ e chikaj pa rikiqꞌaꞌ ri nimalej Rey Dios.+4 Y keriꞌ xqꞌalajin chi ri Rukꞌajol más nim ruqꞌij ke chikiwech ri ángeles. Y rikꞌin
         chuqaꞌ xbꞌix Rukꞌajol ri Dios chare, xqꞌalajin chi rijaꞌ más nim reqalen ke chikiwech
         ri ángeles.+Ri Rukꞌajol ri Dios más nim ruqꞌij ke chikiwech ri ángeles5 Porque ri Dios ma jumbꞌey rubꞌiꞌin kereꞌ chare jun ángel:Ja rat ri Nukꞌajol,Y wokami niqꞌalajrisaj chi jumul wi rat Nukꞌajol.+Y ma jumbꞌey chuqaꞌ ri Dios kereꞌ ta rubꞌiꞌin pa ruwiꞌ jun ángel:Riyin nginok rutataꞌY rijaꞌ ndok nukꞌajol.6 Y atoq ri Dios xuteq pe chochꞌulew ri Rukꞌajol ri kin kꞌo más ruqꞌij ke chikiwech
         konojel, xchꞌaꞌa chik jumbꞌey y kereꞌ xubꞌij:Iwonojel rix nu-ángeles, tiyaꞌ ruqꞌij.Keriꞌ xubꞌij ri Dios.7 Jakꞌa pa kiwiꞌ ri ángeles, ri rutzij ri Dios kereꞌ ndubꞌij:Ri Dios ndubꞌen chake ri ru-ángeles chi ngeꞌok achel kaqiqꞌ+Y ndubꞌen chake ri rusamajelaꞌ chi ngeꞌok achel ruxaq teq qꞌaqꞌ.8 Pero pa ruwiꞌ ri Rukꞌajol, ri Dios kereꞌ xubꞌij:Rat Dios, kin richin wi jumul ndabꞌen reinar,Y kin pa ruchojmil ndabꞌen reinar.9 Rat kin ndiqaꞌ chawech ndabꞌen ri utz, y kin itzel ndatzꞌet ri ma utz ta.Romariꞌ riyin ri Dios, ri a-Dios rat, xinqꞌij aceite pa awiꞌY rikꞌin riꞌ xinbꞌen chawa chi más santienta ngakikotKe chikiwech ri awachibꞌil.+10 Y kereꞌ chuqaꞌ xubꞌij ri Dios chare ri Rukꞌajol:Rat Ajaw, xe jampeꞌ pa nabꞌey xabꞌen ri rochꞌulew,Y ja chuqaꞌ rat xabꞌanun ri kaj.11 Ri rochꞌulew y ri kaj kin xtikꞌis kiqꞌij,Ngejaratej achel jun tzieq,+Pero rat jumul ratkꞌo.12 Ndabꞌat ri rochꞌulew y ri kaj achel ndibꞌan chare jun kꞌul,Y achel jun tzieq ndijal e, kin keriꞌ xtabꞌen chake.Jakꞌa rat, ma jumbꞌey ndijalatej awech,+Y ri akꞌaslen ma ndikꞌis ta.Keriꞌ xubꞌij ri Dios chare ri Rukꞌajol.13 Pero chare jun ángel ri Dios ma jumbꞌey kereꞌ xubꞌij:Katzꞌuyeꞌ pa wikiqꞌaꞌ, y chireꞌ kakꞌojeꞌKꞌa kenyaꞌ na chuxeꞌ awaqen konojel ri itzel ngetzꞌeto awichin.+Ri Dios ma jumbꞌey xubꞌij keriꞌ chare jun ángel.14 Porque konojel ri ángeles xa erusamajelaꞌ ri Dios+ y e-espíritus ri ngeruteq chikitoꞌik ri wineq ri achoq chake nduyaꞌ ri kolotajik.

Ma tiqamestaj ri nimalej reqalen ri kolotajik sipan chaqe21 Roma ri kꞌaja xqabꞌij pe pa ruwiꞌ ri Rukꞌajol ri Dios, kin más ndikꞌatzin ndiqatij
         qaqꞌij chi ndiqakꞌoxomaj ri ndubꞌij ri utzulej teq tzij chin kolotajik qakꞌaxan pe,
         ma kꞌateꞌ tisach ri qetzij bꞌey chiqawech. 2 Porque ojer kan ri Dios xchꞌaꞌa y ri mandamientos xeruyaꞌ atoq xchꞌaꞌa, xeꞌok ley
         pa ruwiꞌ ri rutinamit, y ja ri ángeles xerukusaj chin xkiyaꞌ.+ Ri mandamientos riꞌ xkꞌatzin chi xekinimaj ri rutinamit ri Dios, y ri xkiqꞌej ruwiꞌ
         ri ndubꞌij ri mandamientos riꞌ y ma xekinimaj ta, kin xebꞌan castigar achel ndubꞌij
         chupan ri ley riꞌ. 3 Y romariꞌ, si maneq reqalen xtiqabꞌen chare ri nimalej kolotajik sipan chaqe, ¿achike
         modo xtiqakal qiꞌ chuwech ri castigo? Re kolotajik reꞌ, ja ri mismo Ajaw Jesús xyoꞌon
         rutzijol nabꞌey, y ri xeꞌakꞌaxan richin, xkiyaꞌ rutzijol chaqe.+4 Y re kolotajik reꞌ kin qetzij wi. Keriꞌ xqꞌalajin, porque ri Dios xuqꞌalajrisaj rikꞌin
         nimalej teq retal ruchuqꞌaꞌ y nimalej teq achike ri ma jumbꞌey etzꞌeton, rikꞌin jalajaj
         teq milagros, y rikꞌin chuqaꞌ chi ri Espíritu Santo xuyaꞌ jalajaj loqꞌolej teq sipanik
         chake ri rusamajelaꞌ ri Dios+ achel xrajoꞌ rijaꞌ.Ri Rukꞌajol ri Dios xuꞌok wineq chiqakolik roj ri roj okuneq ruchaqꞌ5 Keriꞌ nibꞌij chiwa, porque ri Dios ma pa kiqꞌaꞌ ta ángeles ndujech ri kꞌakꞌakꞌ rochꞌulew
         ri ndikꞌojeꞌ más chiqawech apu, rochꞌulew ri ndiqayaꞌ rutzijol chiwa. 6 Porque chupan ri rutzij ri Dios kꞌo jun ri kereꞌ rubꞌiꞌin kan chare ri Dios:¿La kꞌo kami jun wineq ri kin utz rukꞌaslen chin ta ndakꞌuxlaꞌaj?¿La kꞌo kami jun wineq ri kin utz rukꞌaslen chin ta ndayaꞌ ri a-favor pa ruwiꞌ?+7 Ma richin ta kꞌiyal qꞌij xabꞌen chare chi más maneq ok ruqꞌij ke chikiwech ri ángeles,Kin xabꞌen chi xkꞌojeꞌ ruqꞌij y xanimrisaj rubꞌiꞌ.8 Y xabꞌen chi pa ruqꞌaꞌ rijaꞌ ndikꞌojeꞌ nojel ri achike eꞌabꞌanun.+Keriꞌ tzꞌibꞌan kan.Y keriꞌ kꞌa, atoq ndubꞌij chi pa ruqꞌaꞌ rijaꞌ ndikꞌojeꞌ nojel ri erubꞌanun ri Dios,
         ndubꞌij tzij chi nderilaꞌ qꞌij atoq pa qaqꞌaꞌ roj wineq ndikꞌojeꞌ nojel.+ Pero wokami yan, kꞌajani tiqatzꞌet chi nojel kꞌo chi ta pa qaqꞌaꞌ. 9 Pero ndiqatzꞌet chi ri Jesús xe chin jubꞌaꞌ teq qꞌij xbꞌan chare chi menos jubꞌaꞌ
         ruqꞌij ke chikiwech ri ángeles, y ndiqatzꞌet chuqaꞌ chi xnimrisex chik ruqꞌij+ y xnimrisex chik rubꞌiꞌ roma ri kamik xuqꞌasaj. Y roma ri Dios xrajoꞌ xuyaꞌ ru-favor
         pa qawiꞌ, ri Jesús xken qoma roj qonojel.10 Porque ri Dios ri achoq ichin nojel ri achike ekꞌo y achoq roma ebꞌanun nojel, rijaꞌ
         roma ndirajoꞌ chi santienta ralkꞌuaꞌl ngebꞌekꞌojeꞌ chupan ri nimalej ruqꞌij, romariꞌ
         xubꞌen chi xuqꞌasaj qꞌaxomal+ ri Jesús chin xok nojel ri xrajoꞌ ri Dios chi xok, y keriꞌ ja ri Jesús ri xjaqo bꞌey
         chin ngekolotej ri ralkꞌuaꞌl ri Dios. 11 Porque ri Jesús ri ndichꞌajchꞌojrisan kꞌaslen, kin richin wi ri Dios, y erichin chuqaꞌ
         ri Dios ri ndichꞌajchꞌojrisex kikꞌaslen. Romariꞌ ri Rukꞌajol ri Dios ma ndikꞌix ta
         ndubꞌij chi eruchaqꞌ,+12 achel ndubꞌij rijaꞌ:Chake ri enchaqꞌ, nitzijoj ri utzulej anoꞌoj,Y chikikajal ri ndikimal kiꞌ chin ndikiyaꞌ aqꞌij, nibꞌixaj ri abꞌiꞌ.+13 Y ndubꞌij chuqaꞌ:Riyin kuqul nukꞌuꞌx rikꞌin ri Dios.Y ndubꞌij chuqaꞌ:Ja chireꞌ yinkꞌo kikꞌin ri ralkꞌuaꞌl ri Dios ri eruyoꞌon chuwa.+Keriꞌ xubꞌij ri Jesús.14 Y achel kꞌo ki-cuerpo y kikikꞌel ri eralkꞌuaꞌl ri Dios, keriꞌ chuqaꞌ ri Jesús xkꞌojeꞌ
         ru-cuerpo y rukikꞌel, chin keriꞌ, rikꞌin ri kamik xuqꞌasaj ndukꞌis ruqꞌij nojel ri
         uchuqꞌaꞌ kꞌo pa ruqꞌaꞌ ri rajawal ri kamik, y riꞌ ja ri itzel.+15 Ri kamik xuqꞌasaj ri Jesús, chin chuqaꞌ ngerukal konojel ri jumul ekꞌo pa ruqꞌaꞌ ri
         xibꞌriꞌil, porque kixibꞌin kiꞌ chuwech ri xtibꞌanatej kikꞌin atoq ngeken e. 16 Porque ma chikitoꞌik ta ángeles xuqaqa ri Jesús chin xuqꞌasaj ri kamik, rijaꞌ xuqaqa
         chikitoꞌik ri xtikikuqubꞌaꞌ kikꞌuꞌx rikꞌin ri Dios achel xukuqubꞌaꞌ rukꞌuꞌx ri Abraham.
         17 Y chin xtiker xubꞌen keriꞌ, xkꞌatzin chi xuꞌok wineq achel ri wineq ri ngerukal e,
         chin xok ri más nimalej ruqꞌij Sacerdote ri ndujoyowaj kiwech ri wineq ri ngeꞌok ruchaqꞌ,+ y kin jumul wi ndubꞌen rusamaj ri Dios pa ruchojmil, chin keriꞌ roma ri kamik xuqꞌasaj,
         ndikuyutej kimak ri wineq chuwech ri Dios. 18 Y roma rijaꞌ xuqꞌasaj santienta kꞌayew atoq ri itzel xutaqchiꞌij chin ta xrajoꞌ xutzeq
         pa mak, ndiqꞌalajin chi rijaꞌ kꞌo ruchuqꞌaꞌ chin ngerutoꞌ ri ngetojtobꞌex roma ri
         itzel.+

Ri Jesús más kꞌo ruqꞌij ke chuwech ri Moisés31 Romariꞌ, loqꞌolej teq hermanos ri rix oyon roma ri Dios chin ngixok richin, tiyaꞌ
         utz-utz cuenta chare ri ndubꞌen ri Jesús, ri qa-Apóstol y más nimalej ruqꞌij qa-Sacerdote,
         ri achoq ikꞌin kuqul qakꞌuꞌx achel ndiqatzijoj. 2 Porque ri Jesús kin jumul ndubꞌen ri samaj yoꞌon pa ruqꞌaꞌ roma ri Dios, achel chuqaꞌ
         ri Moisés kin xubꞌen nojel ri xchilabꞌex chare chukꞌuaxik rutinamit ri Dios.+3 Pero ri Jesús xbꞌan chare chi más kꞌo ruqꞌij ke chuwech ri Moisés. Achel chuqaꞌ jun
         bꞌanuy jay, más kꞌo ruqꞌij ke chuwech ri jay rubꞌanun. 4 Nojel teq achoch kꞌo bꞌanayon richin, pero ri bꞌanayon nojel ri achike ekꞌo, ja ri
         Dios.+5 Y ri Moisés jun utzulej rusamajel ri Dios ri kin xubꞌen nojel ri xchilabꞌex chare
         chukꞌuaxik rutinamit ri Dios. Y rikꞌin nojel ri xubꞌanalaꞌ chukꞌuaxik ri tinamit riꞌ,
         rewan riꞌ ri achike nduqꞌalajrisaj ri Dios atoq xurilaꞌ ri tiempo. 6 Jakꞌa ri Cristo ma relik ta ok rusamajel ri Dios achel ri Moisés. Ri Cristo kin Rukꞌajol
         wi ri Dios, y jumul ndubꞌen nojel ri ndikꞌatzin pa ruwiꞌ rutinamit ri Dios, y ri tinamit
         riꞌ ja roj, si qetzij ma ndiqayaꞌ ta kan chi kuqul qakꞌuꞌx rikꞌin y ngojkikot ndiqoyobꞌej
         ri rusujun kan.Ma tiqayaꞌ kan chi ndiqanimaj ri ndubꞌij ri Dios7 Romariꞌ achel ndubꞌij ri Espíritu Santo chupan ri rutzij ri Dios tzꞌibꞌan kan:Si wokami ndiwakꞌaxaj ri ndubꞌij ri Dios chiwa,8 Ma tikowrisaj iwánima, achel xkibꞌen ri ojer teq iwatit-imamaꞌ pa chaqiꞌj y tzꞌiran
         ulewAtoq rikꞌin ri itzel teq achike xekibꞌanalaꞌ, xkitojtobꞌej ri janipeꞌ ndikochꞌon ri
         Dios.+9 Romariꞌ ri Dios kereꞌ xubꞌij:Chiriꞌ ri ojer teq iwatit-imamaꞌ xkitojtobꞌej ri janipeꞌ ngikochꞌon,Maske 40 junaꞌ xkitzꞌet ri nimalej teq achike xenbꞌanalaꞌ pe chikiwech.10 Romariꞌ, xyakatej woyowal chake ri ojer teq iwatit-imamaꞌ riꞌ,Y kereꞌ xinbꞌij pa kiwiꞌ: Jumul esachineq pa kánimaY ma ndikajoꞌ ta ndiketamaj ruchojmil ri bꞌey nukꞌutun chikiwech.11 Romariꞌ, pa woyowal xinbꞌen jurar:Ma la chuwaꞌq ma la kabꞌij xkeꞌok chupan ri uxlanen nusujun.+Keriꞌ xubꞌij ri Dios.12 Rix hermanos, wokami ndikꞌatzin chi ndichajij ri ikꞌaslen, ma kꞌateꞌ kꞌo jun chiwech
         rix ri itzel xtubꞌen qa ránima y ma xtutaqij chi ta ri ndubꞌij ri Kꞌaslik Dios, y
         romariꞌ xtuyaꞌ kan. 13 Pa rukꞌexel riꞌ, qꞌij-qꞌij tibꞌochilaꞌ y tipixabꞌaj iwiꞌ chiwech, utz kꞌa yoꞌon tiempo
         chaqe, achel ndubꞌij ri rutzij ri Dios, chin keriꞌ nixta jun xtichꞌakatix roma ri
         mak y xtikowir qa ri ránima. 14 Porque kꞌo chuqaꞌ qaqꞌaꞌ chare ri yoꞌon chik chare ri Cristo, pero ndikꞌatzin chi
         jumul ndiqayaꞌ qánima rikꞌin hasta pa rukꞌisibꞌel, achel qabꞌanun pe xe jampeꞌ pa
         nabꞌey.15 Achel ndubꞌij chupan ri rutzij ri Dios ri kꞌaja xqabꞌij pe:Si wokami ndiwakꞌaxaj ri ndubꞌij ri Dios chiwa,Ma tikowrisaj ri iwánima, achel xkibꞌen ri ojer teq iwatit-imamaꞌ ri xeyakatej chirij
         ri Dios.Keriꞌ tzꞌibꞌan kan.16 Y kin ja ri wineq ukꞌuan kibꞌey roma ri Moisés ri xeꞌel pe pa rochꞌulew Egipto, ja
         wineq riꞌ ri maske xkakꞌaxaj ri xubꞌij ri Dios, xa xeyakatej chirij.+17 ¿Y achoq chake xyakatej royowal ri Dios 40 junaꞌ? Chake ri xekibꞌanalaꞌ mak, romariꞌ
         xeken y xepokꞌeꞌ kan pa chaqiꞌj y tzꞌiran ulew.+18 ¿Y achoq chake xubꞌen jurar ri Dios chi ma la chuwaꞌq ma la kabꞌij xkeꞌok chupan ri
         uxlanen rusujun? Chake ri ma xeniman ta. 19 Konojel ri wineq riꞌ, ndiqatzꞌet chi ma xeꞌok ta chupan ri uxlanen sujun, porque ma
         xkitaqij ta ri Dios.+

41 Romariꞌ, tiqabꞌanaꞌ cuenta ri qakꞌaslen, utz chi kꞌa kꞌo cheꞌel ngojok chupan ri uxlanen
         rusujun ri Dios. Ma kꞌateꞌ ekꞌo jujun chiꞌikajal ri ma xkeꞌok ta chupan ri uxlanen
         riꞌ. 2 Porque jajun chaqe roj tzijon pe ri utzulej teq tzij chin kolotajik,+ achel xtzijox ri utzulej rutzij ri Dios chake ri ojer teq qatit-qamamaꞌ. Pero chake
         rejeꞌ, ri xkakꞌaxaj xa ma jun utz xukꞌen pe, porque ma xkikuqubꞌaꞌ ta kikꞌuꞌx rikꞌin
         ri utzulej tzij xkakꞌaxaj. 3 Keriꞌ nibꞌij chiwa porque roj ri qataqin ri utzulej teq tzij qakꞌaxan, qatzꞌamon bꞌey
         chin ngojok chupan ri uxlanen rusujun ri Dios. Pero ri Dios pa kiwiꞌ ri ma xkuqeꞌ
         ta kikꞌuꞌx rikꞌin, kereꞌ xubꞌij:Romariꞌ, pa woyowal xinbꞌen jurar:Ma la chuwaꞌq ma la kabꞌij xkeꞌok chupan ri uxlanen nusujun.+Keriꞌ xubꞌij ri Dios, maske xe jampeꞌ pa nabꞌey atoq xubꞌen ri rochꞌulew runabꞌan
         chik ri uxlanen riꞌ. 4 Porque kꞌo jun apeꞌ chupan ri rutzij ri Dios ndichꞌaꞌa pa ruwiꞌ ri xubꞌen ri Dios
         atoq xkꞌachaj yan rubꞌanik ri kaj y ri rochꞌulew. Chiriꞌ ndubꞌij:Atoq ri Dios xukꞌis rubꞌanik nojel ri samaj xubꞌen, pa ruwuq qꞌij xuxlan.+Keriꞌ tzꞌibꞌan kan.5 Pero achel xqabꞌij yan pe, chupan ri rutzij ri Dios kereꞌ chuqaꞌ ndubꞌij:Ma la chuwaꞌq ma la kabꞌij xkeꞌok chupan ri uxlanen nusujun.Keriꞌ tzꞌibꞌan kan.6 Romariꞌ, ri ojer teq qatit-qamamaꞌ ma xeꞌok ta chupan ri uxlanen riꞌ, porque ma xeniman
         ta. Pero qꞌalej chuqaꞌ chi kꞌa ekꞌo jujun ri ngeꞌok chupan ri uxlanen rusujun ri Dios.
         7 Porque atoq qꞌaxneq chik kꞌiy tiempo, ri Dios xuchaꞌ chik jun qꞌij chin nduyaꞌ uxlanen,
         romariꞌ xuyaꞌ pa ránima ri David chin xubꞌij:Si wokami ndiwakꞌaxaj ri ndubꞌij ri Dios chiwa,Ma tikowrisaj ri iwánima,+xchajeꞌ.8 Xa ta ja chupan ri qetzij uxlanen rusujun ri Dios, xeꞌukꞌuꞌex ri ojer teq qatit-qamamaꞌ
         roma ri Josué, ri Dios man ta xuyaꞌ pa ránima ri David chin xchꞌaꞌa pa ruwiꞌ jun chik
         qꞌij chin uxlanen. 9 Romariꞌ, qetaman chi kꞌa kꞌo jun loqꞌolej uxlanen chin rutinamit ri Dios. 10 Porque ri jun ri okuneq chupan ri uxlanen rusujun ri Dios, nduxlan chuqaꞌ chuwech
         ri erubꞌanaloꞌon pe, achel ri Dios xuxlan chuwech ri erubꞌanun. 11 Romariꞌ tiqatijaꞌ qaqꞌij chi ngojok chupan ri uxlanen ndusuj ri Dios, ma kꞌateꞌ kꞌo
         jun xtoqan rubꞌey kikꞌaslen ri ma xeniman ta ojer.12 Porque ri rutzij ri Dios kin kꞌaslik wi y kꞌo ruchuqꞌaꞌ, y más nditiker ndisokon ke
         chuwech jun espada+ ri kaꞌiꞌ apeꞌ kꞌo rey, y más nej ndok qa chupan ri qánima y ri qa-espíritu. Ndeqaqa
         hasta apeꞌ kꞌo ri rututꞌil ri qabꞌaqil, y nditiker ndunikꞌoj ri ndiqanojij y ri ndiqarayij
         pa qánima. 13 Y nixta jun chikikajal ri ebꞌanun ri nditiker ta ndirewaj riꞌ chuwech ri Dios, nojel
         ri ebꞌanun roma rijaꞌ kin ngeqꞌalajin wi chuwech, y chuwech rijaꞌ ndeqabꞌij nojel
         ri qabꞌanun pa qakꞌaslen.Ja ri Jesús ri más nimalej ruqꞌij qa-Sacerdote14 Ri Jesús ri Rukꞌajol ri Dios, ja rijaꞌ ri más nimalej ruqꞌij qa-Sacerdote ri xbꞌa
         e chikaj y xbꞌekꞌojeꞌ rikꞌin ri Dios. Romariꞌ, tiqatijaꞌ qaqꞌij chi jumul kuqul qakꞌuꞌx
         rikꞌin ri achike qataqin pa ruwiꞌ rijaꞌ. 15 Porque ri más nimalej ruqꞌij Sacerdote riꞌ, kin kꞌo pa qawiꞌ, y nditiker ndujoyowaj
         qawech atoq maneq ok ruchuqꞌaꞌ qánima+ chuwech ri mak. Porque atoq xkꞌojeꞌ chochꞌulew, rijaꞌ xtaqchiꞌix achel ngojtaqchiꞌix
         roj. Ri itzel xukusaj nojel itzel teq achike chirij chin xutaqchiꞌij y xrajoꞌ ta xutzeq
         pa mak, pero rijaꞌ ma jumbꞌey xtzaq pa mak.+16 Y roma chikaj kꞌo wi ri más nimalej ruqꞌij qa-Sacerdote, kuqul qakꞌuꞌx tiqakꞌutuj
         qatoꞌik chare ri Dios ri tzꞌuyul pa ru-trono,+ chin keriꞌ ndiqil rujoyowaxik qawech y ri ru-favor ri Dios atoq ndikꞌatzin chaqe.

51 Porque nojel sacerdote ri más nimalej ruqꞌij, ndichaꞌox chikikajal ri wineq chin ndichꞌaꞌa
         pa ki-cuenta ri wineq chuwech ri Dios, chin keriꞌ ngerusuj jalajaj teq sipanik y ngerukamisaj
         awej ri ngekikꞌen pe ri wineq chin ndikuyutej ri kimak.+2 Ri sacerdote riꞌ xa wineq ok chuqaꞌ ri maneq ruchuqꞌaꞌ ránima chuwech ri mak, romariꞌ
         nditiker ndupoqonaj kiwech ri wineq ri ma ketaman ta ri ndirajoꞌ ri Dios y sachineq
         rubꞌey ri Dios chikiwech. 3 Y roma maneq ok ruchuqꞌaꞌ ránima chuwech ri mak, ndikꞌatzin ngerusuj awej chuwech
         ri Dios chin ndikuyutej ri mak rubꞌanun rijaꞌ,+ y ri mak kibꞌanun ri wineq.4 Y nixta jun wineq ruyon ta chuwech ndok ri más nimalej ruqꞌij sacerdote. Xa kin ja
         ri Dios ndoyon richin, achel xbꞌanatej ojer rikꞌin ri Aarón.+5 Keriꞌ chuqaꞌ ri Cristo, ma ruyon ta chuwech xok ri más nimalej ruqꞌij Sacerdote, xa
         kin ja ri Dios xchaꞌon richin, porque kereꞌ xubꞌij chare:Ja rat ri Nukꞌajol,Y wokami niqꞌalajrisaj chi jumul wi rat Nukꞌajol.+6 Achel chuqaꞌ ndubꞌij jun chik apeꞌ chupan ri rutzij ri Dios tzꞌibꞌan kan:Rat, rat Sacerdote chin jumul,Sacerdote achel ri sacerdote Melquisedec.+7 Atoq ri Cristo xkꞌojeꞌ chochꞌulew, rikꞌin oqꞌej y kaw ruchꞌabꞌel xubꞌen orar, xukꞌutuj
         kamelal chare ri Dios ri kꞌo ruchuqꞌaꞌ chin ndukal pa ruqꞌaꞌ ri kamik; y roma rijaꞌ
         kin xniman, xakꞌaxex roma ri Dios. 8 Ri Cristo kin Rukꞌajol wi ri Dios, pero rikꞌin ri kꞌayew xuqꞌasaj, xretamaj xniman.+9 Y roma xubꞌen nojel ri achike roma xtaq pe chochꞌulew, rijaꞌ xok Kolonel ri nduyaꞌ
         kolotajik chin jumul chake konojel ri ngeniman richin.+10 Porque ri Dios xubꞌen chare chi xok ri más nimalej ruqꞌij Sacerdote, Sacerdote achel
         ri sacerdote Melquisedec.Pixabꞌanik chin ngojkꞌiy chiraqen ri Ajaw11 Pa ruwiꞌ ri qabꞌiꞌin pe, kꞌa kꞌiy achike ndiqajoꞌ ndiqabꞌij, pero cuesta ndiqabꞌij
         rubꞌeyal chiwa porque kꞌajani kixtiker ndikꞌoxomaj roma ma ndiwojoꞌ ta. 12 Y roma kꞌiy chik tiempo itaqin ri Ajaw, kin ta rix tijonelaꞌ chik, pero xa kꞌa ndikꞌatzin
         ngixtijox chik jumbꞌey rikꞌin tijonik chin ri rutzij ri Dios ri más ma cuesta ta ngekꞌoxomex.
         Xa kꞌa rix achel chꞌuteq akꞌolaꞌ, ri kꞌa tzꞌun ipan y kꞌajani kixtiker ndikꞌux rikil
         wey. 13 Porque ri ndikitijoj kiꞌ xe ok rikꞌin ri tijonik más ma cuesta ta, xa eꞌachel chꞌuteq
         akꞌolaꞌ, porque kꞌajani tiketamaj utz-utz rukajal ri utz rikꞌin ri ma utz ta.+14 Pero ri tijonik chin ri rutzij ri Dios ri más cuesta ndikꞌoxomex, ndiyoꞌox chake ri
         ekꞌiyineq pa kikꞌaslen chiraqen ri Ajaw, porque rejeꞌ rukꞌamon chake ndikichaꞌ achike
         ri utz roma kitijon kiꞌ pa ruwiꞌ achike ri utz y achike ri ma utz ta.+

61 Romariꞌ tiqabꞌanaꞌ chare ri qakꞌaslen chi ndikꞌiy más chiraqen ri Ajaw. Tiqetamaj
         más chuwech ri nabꞌey teq tijonik xyoꞌox chaqe pa ruwiꞌ ri Cristo. Ma qojkikot xe
         ok rikꞌin ri tijonik qetaman chik pa ruwiꞌ ri Cristo, achel ri tijonik ri ndubꞌij
         chi ndikꞌatzin ndiqayaꞌ kan ri itzel teq achike ri ndukꞌen pe kamik, o ri tijonik
         pa ruwiꞌ ri ndikꞌatzin ndiqakuqubꞌaꞌ qakꞌuꞌx rikꞌin ri Dios, 2 o ri tijonik pa ruwiꞌ bautismos,+ o ri tijonik pa ruwiꞌ ri achike roma ndiyoꞌox qꞌaꞌaj pa kiwiꞌ ri hermanos,+ o ri tijonik pa ruwiꞌ ri kikꞌastajibꞌel ri animaꞌiꞌ, o ri tijonik pa ruwiꞌ ri qꞌaton
         tzij ri maneq chik cheꞌel ndijalatej ri xtubꞌen ri Dios pa kiwiꞌ ri wineq. 3 Y kin xtikꞌiy más ri qakꞌaslen chiraqen ri Dios, si rijaꞌ nduyaꞌ qꞌij chaqe.4 Porque ri xyikꞌex yan jumbꞌey ri kikꞌaslen, y xekikot yan chupan ri favor nduyaꞌ ri
         Dios, y xkꞌojeꞌ yan chuqaꞌ ri Espíritu Santo kikꞌin, 5 y xkinaꞌ yan rukiꞌil ri utzulej rutzij ri Dios, y rukiꞌil chuqaꞌ ri nimalej teq uchuqꞌaꞌ
         ri nditzꞌetetej chupan ri tiempo más chiqawech apu, 6 si rejeꞌ maske bꞌanun nojel reꞌ kikꞌin, xkimalij kan ri Dios, maneq cheꞌel xtitzolix
         chi pe kánima rikꞌin ri Dios, porque xa castigo ndikoyoj chikij roma xa achel ndikibꞌajij
         chik jumbꞌey ri Rukꞌajol ri Dios cho cruz y ndikikꞌixbꞌisaj chikiwech ri wineq. 7 Ri ndikibꞌen chare ri kikꞌaslen chi ndikꞌiy más chiraqen ri Ajaw, kin eꞌachel jun
         ulew ri ndubꞌiqꞌ qa ri qatataꞌ ri jutaqil ndiqaqa pa ruwiꞌ. Ri ulew riꞌ nduyaꞌ utzulej
         tikoꞌ chake ri ngesamajin richin, y ri ulew kin ndiyoꞌox ru-favor ri Dios pa ruwiꞌ.
         8 Pero ri wineq ri ndikimalij kan ri Dios, xa eꞌachel jun ulew ri ma jun rikꞌaꞌtz, porque
         xa qꞌayis y kꞌix ngebꞌeꞌel pe chuwech. Jun ulew achel riꞌ xa itzel nditzꞌat y pa rukꞌisibꞌel
         xa ndikꞌatisex nojel ruwech.+9 Hermanos ri tzꞌan ngixqajoꞌ, maske kaw jubꞌaꞌ re tzij re ngojtajin chubꞌixik chiwa,
         kin kuqul qakꞌuꞌx chi rix ma imalin ta kan ri Dios, y ndibꞌen ri utz pa ikꞌaslen,
         rix achel ri ulew ri nduyaꞌ utzulej tikoꞌ y rikꞌin ri ngixtajin rikꞌin, ndiqꞌalajin
         chi ngixkolotej. 10 Porque ri Dios kin pa ruchojmil ndubꞌen nojel, romariꞌ ma ndumestaj ta ri samaj ibꞌanun
         pe pa rubꞌiꞌ, y ma ndumestaj ta chuqaꞌ chi rix ndiwojoꞌ rijaꞌ. Keriꞌ ndiqꞌalajin roma
         eꞌitoꞌon pe y kꞌa ngeꞌitoꞌ ri loqꞌolej teq ralkꞌuaꞌl. 11 Pero ndiqarayij chi chiꞌijununal nditij iqꞌij chi ngixtoꞌon y keriꞌ ta kꞌa jumul ndibꞌen
         hasta pa rukꞌisibꞌel, chin keriꞌ rikꞌin kuqubꞌel kꞌuxlaj ndiwoyobꞌej apu ri qꞌij chin
         ndiwil ri favor rusujun kan. 12 Ma ndiqajoꞌ ta chi ngixqꞌorayaj, ndiqajoꞌ chi ndiwoqaj kikꞌaslen ri ndok kichin ri
         rusujun ri Dios porque kiyoꞌon kánima rikꞌin rijaꞌ y ma qꞌaxneq ta kikꞌuꞌx chiroyobꞌexik
         ri rusujun.Ri Dios kin nduyaꞌ wi ri rusujun13 Porque ri Dios atoq kꞌo xusuj chare ri Abraham, kin xubꞌen jurar, y roma maneq chik
         jun bꞌiꞌaj ri más nim ruqꞌij, ri Dios pa rubꞌiꞌ rijaꞌ mismo xubꞌen jurar. 14 Y xubꞌij chare: Kin qetzij wi, riyin santienta favor niyaꞌ pa awiꞌ, y nibꞌen chawa
         chi santienta awiy-amam ngebꞌekꞌojeꞌ,+ xchajeꞌ ri Dios. 15 Y keriꞌ ri Abraham ma xkꞌo ta rukꞌuꞌx chiroyobꞌexik ri xsuj chare, y kin xyoꞌox wi
         chare. 16 Ri wineq atoq ndikibꞌen jurar, ndikikusaj rubꞌiꞌ jun ri más nim ruqꞌij ke chikiwech
         rejeꞌ, y riꞌ ndubꞌij tzij chi ja ri qetzij ngetajin chubꞌixik, y ma ndikꞌatzin ta
         ndibꞌix chik jun achike pa ruwiꞌ ri xkibꞌij. 17 Romariꞌ, ri Dios xubꞌen jurar atoq xrajoꞌ xukꞌut utz-utz chikiwech ri ngekochin ri
         rusujun, chi rijaꞌ ma ndujel ta ruwech rutzij, xa kin nduyaꞌ wi ri rusujun.+18 Y rikꞌin ri kꞌo xusuj y ri xubꞌen jurar, ndiqꞌalajin chi ri Dios ma ndireqꞌon ta y
         ma ndujel ta ruwech rutzij. Keriꞌ xubꞌen chin ndubꞌochiꞌij qánima roj ri qakanon qatoꞌik
         rikꞌin chin ngojrukal, chin keriꞌ kaw kuqul qakꞌuꞌx chi rijaꞌ kin nduyaꞌ wi ri qoyobꞌen
         chi nduyaꞌ. 19 Y ri qoyobꞌen chi nduyaꞌ kin achel jun yuqubꞌel chin ri qánima ri roj ruximon kaw,
         achel jun ancla yoꞌon qa pa yaꞌ ri ndubꞌen chare jun barco chi xe jun apeꞌ ndikꞌojeꞌ
         pariꞌ ri yaꞌ. Ri qoyobꞌen ndubꞌen chaqe chi achel roj qꞌaxneq chi apu jukꞌan chin
         ri pimilej kꞌul ri tzꞌapiyon ruchiꞌ ri kꞌojlibꞌel más loqꞌolej chin ri aj chikaj rachoch
         ri Dios. 20 Chiriꞌ xok apu nabꞌey ri Jesús qoma roj y xujeq ri bꞌey chiqawech, porque okuneq más
         nimalej ruqꞌij Sacerdote chin jumul, Sacerdote achel ri sacerdote Melquisedec.+

Ri Melquisedec más nimalej ruqꞌij ke chuwech ri Abraham71 Nikꞌuxlaꞌaj ri Melquisedec chiwa, porque rijaꞌ rey chin ri tinamit Salem, y sacerdote
         chin ri nimalej ruqꞌij Dios. Y atoq ri Abraham tzolijneq pe pa guerra roma xtiker
         pa kiqꞌaꞌ ri reyes, ri Melquisedec xbꞌerukꞌuluꞌ ri Abraham y xubꞌen bendecir.+2 Y ri Abraham xujech chare ri Melquisedec ri diezmo chin nojel ri xukꞌen chikiqꞌaꞌ
         ri reyes. Ri bꞌiꞌaj Melquisedec ndubꞌij tzij, rey ri ndubꞌen nojel pa ruchojmil, y
         ndubꞌij tzij chuqaꞌ, rey pa ruwiꞌ ri tinamit Salem, y Salem ndubꞌij tzij, rey ri nduyaꞌ
         uxlanen chikikajal ri wineq. 3 Chupan ri rutzij ri Dios, ma jun achike ndubꞌij si xekꞌojeꞌ rute-rutataꞌ ri Melquisedec,
         nixta etaman si xekꞌojeꞌ ratit-rumamaꞌ, ma etaman ta chuqaꞌ si xalex o xken, y rikꞌin
         riꞌ ndiqꞌalajin chi rijaꞌ okuneq sacerdote chin jumul, achel ri Rukꞌajol ri Dios,
         ri kin Sacerdote wi chin jumul.+4 Tiyaꞌ cuenta chare chi kin nimalej ruqꞌij ri Melquisedec, porque hasta ri ojer qamamaꞌ
         Abraham xuyaꞌ chare ri diezmo ri xrelesaj e rikꞌin nojel ri xukꞌen chikiqꞌaꞌ ri reyes
         pa guerra.+5 Ri ley xyoꞌox chare ri Moisés, ndubꞌij chi ri eriy-rumam ri Leví ri echaꞌon chin ngeꞌok
         sacerdotes, chake rejeꞌ ndiyoꞌox ri diezmos koma ri kiwinaqul, maske ri kiwinaqul
         eriy-rumam ri Abraham chuqaꞌ.+6 Pero ri Melquisedec maske ma riy-rumam ta kan ri Leví, xjach ri diezmo pa ruqꞌaꞌ roma
         ri Abraham, y ri Melquisedec xubꞌen bendecir ri Abraham ri achoq chare kꞌo rusujun
         kan ri Dios. 7 Y kin qetzij wi chi ri más nimalej ruqꞌij, jariꞌ ri ndibꞌanun bendecir ri más maneq
         ok ruqꞌij. 8 Chireꞌ chochꞌulew, ri diezmo ndiyoꞌox chake sacerdotes israelitas ri xa ngeken e,
         pero pa ruwiꞌ ri sacerdote Melquisedec ndibꞌix chi kꞌo rukꞌaslen, y ri Abraham chare
         rijaꞌ xuyaꞌ ri diezmo. 9 Y rikꞌin ri xuyaꞌ ri diezmo ri Abraham chare ri Melquisedec, ri sacerdotes eriy-rumam
         kan ri Leví ri achoq chake ndiyoꞌox ri diezmo wokami, achel ta jajun rejeꞌ xkiyaꞌ
         ri diezmo chare ri Melquisedec, roma ri diezmo xuyaꞌ ri ojer kimamaꞌ Abraham. 10 Keriꞌ ndiqabꞌij, porque atoq ri Melquisedec xbꞌerukꞌuluꞌ ri Abraham, kꞌajani talex
         nixta ri Leví y nixta jun rumam, xa kꞌa ekꞌo pa ru-cuerpo ri Abraham, romariꞌ ndiqabꞌij
         chi rejeꞌ kin achel xkiyaꞌ ta ri diezmo chare ri Melquisedec chuqaꞌ.Ri Jesús xok Sacerdote pa kikꞌexel ri sacerdotes eriy-rumam kan ri Leví11 Ri samaj ri xkibꞌen ri sacerdotes eriy-rumam kan ri Leví, samaj ri kin rukꞌuꞌx ri
         ley ri xyoꞌox chake ri israelitas, xa ta xubꞌen chi ri israelitas xchꞌajchꞌojir kikꞌaslen
         chuwech ri Dios, man ta xkꞌatzin chi xuqaqa jun chik Sacerdote achel ri sacerdote
         Melquisedec, jun Sacerdote ri ma achel ta ri sacerdote Aarón nixta achel ri chꞌaqa
         chik sacerdotes eriy-rumam kan ri Leví. 12 Keriꞌ nibꞌij chiwa, porque atoq ngejalatej e ri bꞌotzaj sacerdotes, ndikꞌatzin chuqaꞌ
         chi ndijalatej ri ndubꞌij ri ley. 13 Y ri Qajaw Jesucristo ri achoq pa ruwiꞌ ndubꞌij ri rutzij ri Dios chi Sacerdote wokami,
         rijaꞌ jun riy-rumam kan ri Judá, y chikikajal rejeꞌ nixta jun chaꞌon chin ta okuneq
         sacerdote. 14 Y kin qꞌalej chi ri Qajaw Jesucristo jun riy-rumam kan ri Judá. Y ri ley xyoꞌox chare
         ri Moisés nixta jun achike ndubꞌij chi ngeꞌok sacerdotes ri eriy-rumam kan ri Judá.15 Y más qꞌalej chi ri Dios xerujel ri sacerdotes, porque xuteq pe jun chik Sacerdote
         achel ri sacerdote Melquisedec. 16 Ri Qajaw Jesucristo xok Sacerdote, pero ma achel ta ri ndubꞌij ri ley xyoꞌox chare
         ri Moisés, ri ndubꞌij chi chikikajal ri eriy-rumam kan ri Leví ngechaꞌox ri ngeꞌok
         sacerdotes. Ri Jesucristo xok Sacerdote roma nim ruchuqꞌaꞌ ri rukꞌaslen ri ma jubꞌaꞌ
         xtikꞌis. 17 Porque ri Dios kereꞌ rubꞌiꞌin kan pa ruwiꞌ ri Rukꞌajol:Rat, rat Sacerdote chin jumul,Sacerdote achel ri sacerdote Melquisedec,+xchajeꞌ.18 Romariꞌ, ri ndubꞌij ri ley pa kiwiꞌ ri sacerdotes eriy-rumam kan ri Leví, xjal e,
         porque ri ley riꞌ maneq ruchuqꞌaꞌ chin xeruchꞌajchꞌojrisaj ri wineq chuwech ri Dios.+19 Porque ri ley nixta jun achike xtiker xuchꞌajchꞌojrisaj chin jumul chuwech ri Dios.+ Jakꞌa ri achike qoyobꞌen wokami kin más wi utz roma ja ri Jesús ri qa-Sacerdote,
         ri achoq roma ngojjel apu rikꞌin ri Dios.Ja ri Jesús ri más nimalej ruqꞌij Sacerdote chin jumul20 Ri Dios kin xubꞌen jurar atoq xuyaꞌ ri Jesucristo chin xok qa-Sacerdote. Pero pa kiwiꞌ
         ri sacerdotes eriy-rumam kan ri Leví, ri Dios nixta jun juramento xubꞌen atoq xeruyaꞌ
         chin xeꞌok sacerdotes. 21 Pero atoq ri Jesús xok Sacerdote, ri Dios kin xubꞌen jurar chare. Achel ndubꞌij chupan
         ri rutzij tzꞌibꞌan kan:Ri Ajaw Dios kereꞌ xubꞌen jurarY ma ndutzolij ta rutzij:Rat, rat Sacerdote chin jumul.Keriꞌ tzꞌibꞌan kan.22 Y rikꞌin ri keriꞌ xubꞌen jurar ri Dios, ja ri Jesús ri etal chi kin ndikꞌachaj wi
         ri pacto rubꞌanun ri Dios qikꞌin roj ri qataqin, y re kꞌakꞌakꞌ pacto reꞌ más jabꞌel
         chuwech ri nabꞌey. 23 Porque chupan ri nabꞌey pacto, xkꞌatzin chi xekꞌojeꞌ ekꞌiy sacerdotes eriy-rumam kan
         ri Leví, roma ngeken e y ma ngetiker ta ngeꞌok sacerdotes chin jumul. 24 Jakꞌa ri Jesús chin jumul kꞌo rukꞌaslen, y romariꞌ ma ndijalatej ta, xa kin Sacerdote
         chin jumul. 25 Romariꞌ, nditiker ngerukal chin jumul ri ngetaqin richin chin ngebꞌeqaqa rikꞌin ri
         Dios, porque jumul kꞌo rukꞌaslen chin ndukꞌutuj ru-favor ri Dios pa kiwiꞌ.26 Y keriꞌ kꞌa, ja ri Jesús ri más nimalej ruqꞌij Sacerdote ri ndikꞌatzin chaqe, porque
         rijaꞌ kin loqꞌolej wi, ma jumbꞌey rubꞌanun mak, y nixta jun itzel kꞌo pa ránima.+ Ma junan ta rukꞌaslen kikꞌin ri wineq, porque ri wineq kin eꞌaj mak wi, y rijaꞌ kin
         más nim ruqꞌij bꞌanun chare chikaj. 27 Y ri Jesús ma achel ta ri más nimalej teq kiqꞌij sacerdotes eriy-rumam kan ri Leví,
         ri ndikꞌatzin chi qꞌij-qꞌij ngekikamisaj chikap chin ngekisuj chuwech ri Dios pariꞌ
         ri altar. Rejeꞌ keriꞌ ndikibꞌen roma kimak rejeꞌ y kꞌateriꞌ roma kimak ri kiwinaqul.+ Pero ri Jesús atoq xkꞌojeꞌ chochꞌulew, xe jumbꞌey y chin jumul xusuj ri rukꞌaslen
         pa kamik chuwech ri Dios, roma kimak ri wineq.+28 Porque chupan ri ley xyoꞌox chare ri Moisés, ndubꞌij chi ri ngeꞌok más nimalej teq
         kiqꞌij sacerdotes, xa wineq ri kꞌo cheꞌel ngetzaq pa mak. Pero tiempo más pe chuwech
         ri ley riꞌ, ri Dios xubꞌen jurar chi ja ri Rukꞌajol ri más nimalej ruqꞌij Sacerdote
         chin jumul, porque kin ndubꞌen nojel ri ndibꞌix chare roma ri Dios.+

Ja ri Jesús ri más nimalej ruqꞌij Sacerdote chin ri kꞌakꞌakꞌ pacto81 Ri rukꞌuꞌx nojel ri ngojtajin chubꞌixik chiwa, jareꞌ: Pa qawiꞌ roj kꞌo jun más nimalej
         ruqꞌij Sacerdote tzꞌuyul pa rikiqꞌaꞌ ri ru-trono ri nimalej Dios chikaj. 2 Y riꞌ, ja ri Jesús ri ndubꞌen ri loqꞌolej samaj chin sacerdote chupan ri qetzij rachoch
         ri Dios, achoch ri ma wineq ta ebꞌanayon,+ xa kin ja ri Ajaw Dios.3 Konojel ri más nimalej teq kiqꞌij sacerdotes, echaꞌon chin ngekisuj awej teq chikap
         y jalajaj teq sipanik chuwech ri Dios chin ndikuyutej kimak ri wineq.+ Romariꞌ ri Jesús ri más nimalej ruqꞌij qa-Sacerdote, xkꞌatzin chuqaꞌ chi kꞌo achike
         xusuj chuwech ri Dios. 4 Si ri Jesús kꞌo ta chochꞌulew, man ta okuneq sacerdote, porque ekꞌo chik sacerdotes
         israelitas ri ngekisuj ofrendas pariꞌ ri altar, achel ndubꞌij ri ley xyoꞌox chare
         ri Moisés. 5 Pero ri sacerdotes riꞌ ngesamej chupan ri aj rochꞌulew rachoch ri Dios, rachibꞌel
         y rumochꞌochꞌil ri qetzij rachoch ri Dios kꞌo chikaj. Y roj qetaman chi keriꞌ, porque
         atoq ri Moisés ja ndutzꞌuk ndupabꞌaꞌ ri rachoch ri Dios, ri Dios kereꞌ xubꞌij chare:
         ¡Tatzꞌetaꞌ utz-utz nojel ri achike xtabꞌen! Tabꞌanaꞌ chare ri achoch qitz achel xinkꞌut
         chawech pariꞌ ri juyuꞌ,+ xchajeꞌ. 6 Pero ri Jesús ri más nimalej ruqꞌij qa-Sacerdote, más utzulej samaj yoꞌon chare ke
         chuwech ri samaj yoꞌon chake ri sacerdotes eriy-rumam kan ri Leví. Y keriꞌ chuqaꞌ
         ri kꞌakꞌakꞌ pacto ri xubꞌen ri Dios kikꞌin ri wineq, kin más utz chuwech ri pacto
         kꞌo nabꞌey, porque ja ri Jesús xukusaj chin xubꞌen ri kꞌakꞌakꞌ pacto, y más jabꞌel
         teq achike ndusuj ri Dios chupan ri pacto riꞌ.Ri kꞌakꞌakꞌ pacto más jabꞌel chuwech ri nabꞌey pacto7 Xa ta ri nabꞌey pacto xtiker xubꞌen chꞌajchꞌaj chare kikꞌaslen ri wineq chuwech ri
         Dios, man ta xkꞌatzin chi ri Dios xubꞌen jun rukan pacto. 8 Pero atoq ri Dios xutzꞌet chi ri rutinamit ma chꞌajchꞌaj ta ri kikꞌaslen, chi chꞌolinik
         xubꞌij:Ngetuqaqa qꞌij, ndichajeꞌ ri Ajaw,Atoq nibꞌen jun kꞌakꞌakꞌ pacto kikꞌin ri aj Israel y ri aj Judá.+9 Ma achel ta ri pacto ri xinbꞌen kikꞌin ri ojer teq katit-kimamaꞌ,Chupan ri qꞌij atoq xenyuqej chikiqꞌaꞌChin xenwelesaj pe pa rochꞌulew Egipto;Y roma rejeꞌ ma xkibꞌen ta ri ndubꞌij chupan ri pacto xinbꞌen kikꞌin,Riyin xinmalij kan kiwech.10 Romariꞌ nibꞌen jun kꞌakꞌakꞌ pacto kikꞌin ri israelitas,Atoq qꞌaxneq chik ri tiempo chin ri nabꞌey pacto,Y jareꞌ rubꞌeyal, ndichajeꞌ ri Ajaw:Niyaꞌ ri nu-ley pa kinojibꞌal,Y nitzꞌibꞌaj pa kánima,Riyin nginok ri ki-Dios,Y rejeꞌ ngeꞌok nutinamit.+11 Chupan teq ri qꞌij riꞌ, ma ndikꞌatzin chi taChi ndikitijoj kiꞌ chikiwech chi kiwinaqul kiꞌ o chi koxpochel kiꞌ,Chin ndiketamaj nunoꞌoj riyin ri Ajaw.Porque chupan ri tiempo riꞌ, konojel ndiketamaj nunoꞌoj,Chi chꞌutiꞌq chi nimaꞌq.12 Chupan teq ri qꞌij riꞌ, riyin nikuy nojel ri itzel teq achike kibꞌanun,Y ma jumbꞌey chik nikꞌuxlaꞌaj ri kimak.+Keriꞌ xubꞌij ri Ajaw.13 Y atoq ri Dios ndichꞌaꞌa pa ruwiꞌ jun kꞌakꞌakꞌ pacto, riꞌ ndubꞌij tzij chi xubꞌen
         chare ri nabꞌey pacto chi ma ndikꞌatzin chi ta, y qetaman chi ri ma ndikꞌatzin chi
         ta, y nditziaqur qa, jubꞌaꞌ chik ndirajoꞌ chin ndikꞌis ruqꞌij.
         
            
               	8:2 He. 9:11

               	8:3 He. 5:1

               	8:5 Ex. 25:40; Hch. 7:44

               	8:8 Jer. 31:31

               	8:10 Jer. 24:7; Zac. 8:8

               	8:12 He. 10:17

            

         
      

   
      
         9
Ri nabꞌey pacto ma ndubꞌen ta chake ri wineq chi chaj chik kibꞌanun chuwech ri Dios91 Y achel xqabꞌij yan, kꞌo leyes chupan ri nabꞌey pacto ri xubꞌen ri Dios rikꞌin ri
         rutinamit, ri ngechꞌaꞌa pa ruwiꞌ ri achike rubꞌanik ndiyoꞌox ruqꞌij rijaꞌ chupan ri
         aj rochꞌulew rachoch, y kꞌo chuqaꞌ leyes xeruyaꞌ ri ndichꞌaꞌa pa ruwiꞌ ri achike rubꞌanik
         ndibꞌan chare ri rachoch.+2 Romariꞌ kereꞌ xbꞌan chare: Ri achoch riꞌ xbꞌan rikꞌin kꞌul, y kꞌo chuqaꞌ jun pimilej
         kꞌul jachayon rupan ri achoch riꞌ. Chupan ri kꞌojlibꞌel kꞌo pe nabꞌey, xyoꞌox ri candelero,
         y xyoꞌox chuqaꞌ ri mesa apeꞌ ngeyoꞌox ri kaxlan teq wey ri ngesujeꞌ chuwech ri Dios.+ Ri nabꞌey kꞌojlibꞌel riꞌ, ndibꞌix loqꞌolej kꞌojlibꞌel chare. 3 Y chirij apu ri rukan kꞌul ri jachayon rupan rachoch ri Dios, kꞌo apu ri kꞌojlibꞌel
         ndibꞌix más loqꞌolej chare. 4 Chunaqaj apu ri kꞌul chin ri kꞌojlibꞌel más loqꞌolej kꞌo jun altar bꞌanun chare qꞌanapueq
         apeꞌ ndiporox ri pon, y chupan ri kꞌojlibꞌel riꞌ kꞌo apu chuqaꞌ ri káxa chin ri nabꞌey
         pacto xubꞌen ri Dios rikꞌin ri rutinamit, y ri káxa riꞌ, qꞌanapueq nojel rij-rupan.
         Chupan ri káxa kꞌo jun chꞌuti bꞌambꞌel bꞌanun chuqaꞌ chare qꞌanapueq apeꞌ kꞌo jubꞌaꞌ
         maná ri achel xkikꞌux ri rutinamit ri Dios ojer. Kꞌo chuqaꞌ ri ruchꞌamiꞌy ri Aarón
         ri xjotayin pe, y ri kaꞌiꞌ tzꞌajtzꞌeq teq abꞌej achoq chikiwech tzꞌibꞌan ri rukꞌuꞌx
         ri nabꞌey pacto.+5 Y pariꞌ ri káxa, ekꞌo kaꞌiꞌ kachibꞌel ru-ángeles ri Dios ri ndibꞌix querubín chake,+ ri ngeqꞌalajrisan ri nimalej ruqꞌij ri Dios. Ri ángeles riꞌ rikꞌil kixikꞌ chin ndikimujaj
         ri lugar apeꞌ ndikuyutej kimak ri wineq. Pero wokami ma ndiqabꞌij yan ta nojel rubꞌeyal
         riꞌ. 6 Y rikꞌin ri keriꞌ rubꞌanik bꞌanun chare rupan ri rachoch ri Dios, ri sacerdotes israelitas
         qꞌij-qꞌij ngeꞌok apu chupan ri nabꞌey kꞌojlibꞌel chin ndikibꞌen nojel ri yoꞌon pa
         kiqꞌaꞌ chin ndikibꞌen. 7 Pero chupan ri rukan kꞌojlibꞌel chin ri rachoch ri Dios, xe ri más nimalej ruqꞌij
         sacerdote kꞌo cheꞌel ndok apu, y xe chupan jun qꞌij pa jun junaꞌ, y atoq ndok apu,
         ndukꞌuaj apu kikikꞌel chikap chin ndusuj chuwech ri Dios roma rumak rijaꞌ y roma ri
         kimak ri tinamit ri ma chubꞌanik ta kibꞌanun.+8 Y rikꞌin ri keriꞌ ndibꞌanatej chupan ri aj rochꞌulew rachoch ri Dios, ri Espíritu
         Santo nduqꞌalajrisaj chi mientras kꞌa kꞌo ri aj rochꞌulew rachoch ri Dios, kꞌajani
         tijaqeꞌ ri bꞌey chin ngeꞌok ri wineq chupan ri kꞌojlibꞌel más loqꞌolej apeꞌ kꞌo ri
         Dios. 9 Nojel reꞌ ndukꞌut chiqawech chupan re tiempo re nitzꞌibꞌaj reꞌ chiwa, chi ri rusujik
         jalajaj teq sipanik y awej teq chikap chuwech ri Dios, ma nditiker ta ndubꞌen chake
         ri ngesuju chin ta ndikinaꞌ pa kánima chi chaj chik kibꞌanun chuwech ri Dios.+10 Y ekꞌo chuqaꞌ leyes chupan ri nabꞌey pacto pa ruwiꞌ ri achike utz nditijeꞌ, ri achike
         utz ndikꞌuxeꞌ, y pa ruwiꞌ jalajaj teq chꞌajchꞌojrisanik ri ndikꞌatzin ngebꞌan chuwech
         ri Dios. Ri leyes riꞌ xkꞌojeꞌ keqalen xe hasta xuqaqa ri tiempo atoq ri Dios xuyaꞌ
         ri kꞌakꞌakꞌ pacto.Ri nimalej reqalen rukamik ri Cristo11 Pero ri Cristo okuneq más nimalej ruqꞌij Sacerdote ri ndiyoꞌon más utzulej teq favores
         ri kꞌo qaqꞌaꞌ chake, y wokami ndisamej chupan ri qetzij rachoch ri Dios chikaj, ri
         más kꞌo ruqꞌij y reqalen. Ri achoch riꞌ ma wineq ta ebꞌanayon, y riꞌ ndubꞌij tzij
         chi ma aj rochꞌulew ta achoch.+12 Ri Cristo xbꞌa e chikaj y xok chupan ri kꞌojlibꞌel más loqꞌolej chin ri rachoch ri
         Dios, ma chin ta ndusujlaꞌ kikikꞌel wakx y cabras, xa kin ja ri rukikꞌel rijaꞌ ri
         xbꞌiyin cho cruz ri xusuj chare ri Dios chin xojrulaqꞌ, y xe jumbꞌey keriꞌ xubꞌen
         chin xojrelesaj pa ruqꞌaꞌ ri tzꞌamayon qichin chin jumul. 13 Chupan ri nabꞌey pacto, ri kikikꞌel ri achijaꞌ teq wakx y ri achijaꞌ teq cabra y chuqaꞌ
         ri ruchajil ri ati wakx ri ndixol rikꞌin yaꞌ,+ ri ndikirex chirij ri ki-cuerpos ri wineq ma echꞌajchꞌaj ta chuwech ri Dios, ndikibꞌen
         chik chꞌajchꞌaj chare ri wineq riꞌ chuwech ri Dios. 14 Y si keriꞌ ngetiker ndikibꞌen ri kikikꞌel y ri kichajil ri chikap, ¡kin más wi nditiker
         ndubꞌen ri rukikꞌel ri Cristo! Porque ri rukikꞌel ri xbꞌiyin cho cruz, nduchꞌajchꞌojrisaj
         ri qánima chuwech ri itzel teq achike eqabꞌanaloꞌon ri xa pa kamik ngojrukꞌuaj.+ Keriꞌ xubꞌen ri Cristo chin ndiqayaꞌ ruqꞌij ri Kꞌaslik Dios. Ri Cristo rikꞌin ri
         ruchuqꞌaꞌ ri Espíritu ri jumul kꞌo rukꞌaslen, xusuj riꞌ chi chꞌajchꞌaj ofrenda chuwech
         ri Dios.Ri kꞌakꞌakꞌ pacto xkꞌojeꞌ reqalen rikꞌin rukamik ri Cristo15 Y romariꞌ, ja ri Jesús xkusex chin xbꞌan ri kꞌakꞌakꞌ pacto, chin keriꞌ rikꞌin ri rukamik
         ngerukal ri wineq chuwech ri mak xkibꞌen atoq xekꞌojeꞌ chuxeꞌ ruchuqꞌaꞌ ri nabꞌey
         pacto. Y roma chuqaꞌ ri rukamik roj qonojel ri roj oyon roma ri Dios, ndiyoꞌox chaqe
         ri herencia ri ma ndikꞌis ta, herencia ri rusujun kan rijaꞌ. 16 Keriꞌ nibꞌij chiwa, porque atoq bꞌanun ruwujil jun herencia, hasta kꞌa ndiken na e
         ri ndiyoꞌon ri herencia, ndikꞌojeꞌ reqalen ri ruwujil ri herencia riꞌ. 17 Porque jun ruwujil herencia, maneq reqalen si ri ndiyoꞌon ri herencia kꞌa kꞌes, pero
         ndikꞌojeꞌ reqalen atoq ndiken e. 18 Romariꞌ, chin xkꞌojeꞌ reqalen ri nabꞌey pacto ri xubꞌen ri Dios kikꞌin ri rutinamit,
         xkꞌatzin chi xekamisex y xbꞌiyin kikikꞌel awej teq chikap. 19 Porque atoq ri Moisés xukꞌis rubꞌixik nojel ri mandamientos yoꞌon pe chupan ri ley
         chake ri ruwinaqul israelitas, xbꞌerukꞌamaꞌ pe kusmal teq karneꞌl oqꞌoman rikꞌin color
         keq, y xuxim chutzaꞌ jun ruqꞌaꞌ cheꞌ ndibꞌix hisopo chare, xumubꞌaꞌ pa kikikꞌel cabras
         y kikikꞌel achijaꞌ teq wakx xolon rikꞌin yaꞌ. Xukiraj ri kikꞌ chirij ri bꞌoton wuj
         ri achoq chuwech tzꞌibꞌan ri ley y pa kiwiꞌ ri wineq erutinamit ri Dios.+20 Y ri Moisés xubꞌij chake: Rikꞌin re kikꞌ reꞌ nditzꞌukutej e ri pacto ri ndubꞌen ri
         Dios iwikꞌin, ri achoq chupan ndubꞌij ri ndirajoꞌ chi rix ndibꞌen.+21 Ri Moisés chuqaꞌ xukiraj kikꞌ chirij rachoch ri Dios y chikij nojel ri ngekusex chin
         ndibꞌan ri rusamaj ri Dios pa rachoch. 22 Chupan ri ley riꞌ, ndubꞌij chi jubꞌaꞌ ma nojel ri ndichꞌajchꞌojrisex, ndikꞌatzin chi
         rikꞌin kikꞌ ndibꞌan. Y si ma ndibꞌiyin ta rukikꞌel jun awej ri ndikamisex, ma ndikuyutej
         ta ri mak chuwech ri Dios.+23 Romariꞌ, ri aj rochꞌulew rachoch ri Dios y nojel ri achike ekꞌo chupan xkꞌatzin chi
         xechꞌajchꞌojrisex rikꞌin kikikꞌel awej teq chikap. Ri achoch riꞌ jun rachibꞌel ri
         qetzij rachoch ri Dios kꞌo chikaj,+ y roma ri rachoch ri Dios kꞌo chikaj kin más nim ruqꞌij, xkꞌatzin chi xbꞌiyin kikꞌ
         más nim reqalen ke chuwech ri kikikꞌel awej teq chikap.Ri rukamik ri Cristo xukꞌen pe kolotajik chaqe24 Keriꞌ nibꞌij chiwa porque ri Cristo, ma chupan ta ri aj rochꞌulew rachoch ri Dios,
         ri kin rachibꞌel wi ri qetzij rachoch ri Dios, xok chin xusuj ri rukikꞌel. Ri Cristo
         xbꞌa e chikaj, y xbꞌeqaqa chuwech ri Dios chin ndukꞌutuj favor pa qawiꞌ.+25 Y ma ndikꞌatzin ta chi kꞌiy mul ndusuj ri rukikꞌel chuwech ri Dios. Pero waweꞌ chochꞌulew
         ri más nimalej ruqꞌij sacerdote juna-junaꞌ ndok apu chupan ri kꞌojlibꞌel más loqꞌolej
         chin ri rachoch ri Dios chin nderusujuꞌ kikꞌ ri xa ma rukikikꞌel ta rijaꞌ. 26 Xa ta keriꞌ xkꞌatzin xubꞌen ri Cristo, kꞌiy ta mul xkꞌatzin xusuj riꞌ pa kamik, xe
         jampeꞌ xtzꞌukutej pe ri rochꞌulew hasta wokami. Pero chupan ri rukꞌisibꞌel tiempo
         rojkꞌo, rijaꞌ xuqaqa chochꞌulew chin xusuj riꞌ pa kamik xe jumbꞌey y chin jumul, chin
         xkuyutej ri mak kibꞌanun ri wineq.+27 Y achel rubꞌiꞌin kan ri Dios, chi ri wineq xe jumbꞌey ngeken y kꞌateriꞌ ndiqꞌat tzij
         pa kiwiꞌ, 28 keriꞌ chuqaꞌ ri Cristo, xe jumbꞌey xkꞌatzin xusuj rukꞌaslen pa kamik chin xkuyutej
         kimak santienta wineq.+ Y nduruqꞌalajrisaj chik riꞌ, pero ma chin chi ta ndukuy kimak wineq, xa kin chin
         ngeturukꞌamaꞌ ri nojel kánima koyobꞌen chi ngerukal.

Ri kikikꞌel ri awej teq chikap ma ndirelesaj ta chin jumul ri kimak ri wineq101 Ri ndubꞌij chupan ri ley xyoꞌox chare ri Moisés, xaxe yan jun rumochꞌochꞌil ri qetzij
         favores ri nduyaꞌ ri Dios más chiqawech apu. Romariꞌ ri ley ma xtiker ta xubꞌen chꞌajchꞌaj
         chin jumul chare ri kikꞌaslen ri wineq, ri juna-junaꞌ ngekisuj awej teq chikap chuwech
         ri Dios. 2 Xa ta ri ley xtiker xubꞌen chꞌajchꞌaj chin jumul chare ri kikꞌaslen ri wineq, man
         ta ndikinaꞌ chi kꞌa kꞌo kimak, y man ta chik ngekisuj awej teq chikap chuwech ri Dios.
         3 Pa rukꞌexel chi ndubꞌen chꞌajchꞌaj chake, ri rusujik kikikꞌel awej teq chikap ri ndibꞌan
         juna-junaꞌ chuwech ri Dios, xaxe ndukꞌuxlaꞌaj chake chi kꞌa keqalen ri kimak.+4 Porque ri kikikꞌel ri achijaꞌ teq wakx y ri achijaꞌ teq cabras, ma jubꞌaꞌ ngetiker
         ndikelesaj e chin jumul ri mak kibꞌanun ri wineq.Ri Cristo xe jumbꞌey y chin jumul xusuj riꞌ pa kamik chuwech ri Dios5 Romariꞌ, atoq ri Cristo ja nduꞌalex chochꞌulew, kereꞌ xubꞌij chare ri Dios:Rat ma ndarayij ta chi ngesuj kikikꞌel awej teq chikap y jalajaj teq sipanik chawech,Romariꞌ, xanabꞌaꞌ jun aj rochꞌulew cuerpo chuwa chin nisuj chawech.6 Ri ngeporox awej teq chikap chawech, y ri ngekamisex awej teq chikap chin ndisuj kikikꞌel
         chawech roma ri mak, ma ndikikot ta awánima rikꞌin.7 Romariꞌ, xinbꞌij: Ja re yinkꞌo chireꞌ,Chin nibꞌen ri arayibꞌel rat nu-Dios,Achel ndubꞌij ri atzij ri tzꞌibꞌan kan pa nuwiꞌ chupan ri bꞌoton wuj,xchajeꞌ ri Cristo.8 Achel ri kꞌaja ok xqabꞌij, ri Cristo nabꞌey kereꞌ xubꞌij: Ri awej ri ngeporox, ri
         jalajaj teq sujunik ri ngesuj, ri awej teq chikap ri ngekamisex chin ndisuj kikikꞌel
         chawech roma ri mak y ri jalajaj teq sipanik ri ngesuj chawech, ma ndarayij ta y ma
         ndikikot ta awánima rikꞌin. Keriꞌ xubꞌij ri Cristo chare ri Dios, maske ri ley xyoꞌox
         chare ri Moisés ndubꞌij chi keriꞌ kebꞌan. 9 Atoq xubꞌij yan keriꞌ ri Cristo, xubꞌij chuqaꞌ: Ja re yinkꞌo chireꞌ, chin nibꞌen ri
         arayibꞌel rat, xchajeꞌ. Y keriꞌ xkꞌis reqalen ri nabꞌey pacto y xtzꞌukutej e ri kꞌakꞌakꞌ
         pacto. 10 Ri Dios xubꞌen chꞌajchꞌaj chaqe roma ri Jesucristo xubꞌen ri rurayibꞌel ri Dios, atoq
         xusuj ri ru-cuerpo pa kamik xe jumbꞌey y chin jumul.11 Qꞌij-qꞌij ri sacerdotes israelitas epeꞌel ndikibꞌen rusamaj ri Dios y ndikisuj kikikꞌel
         awej teq chikap chuwech ri Dios,+ pero ri kikꞌ ri ngekisuj ma nditiker ta ndirelesaj chin jumul ri mak pa kikꞌaslen
         ri wineq. 12 Pero ri Cristo, xe jumbꞌey y chin jumul xusuj riꞌ pa kamik chuwech ri Dios chin xrelesaj
         ri mak, kꞌajariꞌ xbꞌa e chikaj y xbꞌetzꞌuyeꞌ e pa rikiqꞌaꞌ ri Dios.+13 Y chiriꞌ kꞌo, royobꞌen ri qꞌij atoq xkeyoꞌox chuxeꞌ rutzij konojel ri itzel ngetzꞌeto
         richin.+14 Porque rijaꞌ xe jumbꞌey xkꞌatzin chi xusuj riꞌ pa kamik chuwech ri Dios, chin xubꞌen
         chi ma jumbꞌey chik ndikeqalej mak konojel ri ndichꞌajchꞌojrisex kikꞌaslen roma rijaꞌ.
         15 Keriꞌ chuqaꞌ ri Espíritu Santo nduyaꞌ rutzij chi qetzij ri ngojtajin chubꞌixik, rikꞌin
         ri kereꞌ ndubꞌij:16 Atoq xeꞌeqꞌax yan ri qꞌij riꞌ,Jareꞌ ri pacto xtinbꞌen kikꞌin ri wineq:Niyaꞌ ri nu-ley pa kánimaY nitzꞌibꞌaj pa kinojibꞌal.17 Y ma jumbꞌey chik xtinkꞌuxlaꞌaj ri kimak y ri itzel teq achike kibꞌanaloꞌon,+ndichajeꞌ ri Ajaw. Y jariꞌ ri tzij nduyaꞌ ri Espíritu Santo.18 Y rikꞌin xekuyutej yan ri mak roma ri Ajaw, ma ndikꞌatzin chi ta ndisujeꞌ kikikꞌel
         awej teq chikap pa kikꞌexel ri wineq.Pixabꞌanik chin ma tiqayaꞌ kan roqacheq chuwech ri Ajaw19 Hermanos, roj wokami kin kuqul qakꞌuꞌx chi ngojtiker ngojok apu chupan ri kꞌojlibꞌel
         más loqꞌolej chin ri rachoch ri Dios, y riꞌ roma xbꞌiyin rukikꞌel ri Jesús cho cruz.
         20 Porque rikꞌin ri rukamik ri Jesús, xujeq jun kꞌakꞌakꞌ y kꞌaslik bꞌey chiqawech. Atoq
         xken rijaꞌ, ri pimilej kꞌul jachayon rupan rachoch ri Dios xretzetej, y xel pa kaꞌiꞌ,
         y wokami maneq ndiqꞌato qabꞌey chin ngojbꞌeqaqa chuwech ri Dios. 21 Y ma xe ta riꞌ, ja chuqaꞌ ri Jesús ri más nimalej ruqꞌij Sacerdote pa qawiꞌ roj ri
         rutinamit ri Dios. 22 Romariꞌ qojjel apu chuwech ri Dios rikꞌin nojel qánima y ma kaꞌiꞌ qakꞌuꞌx tiqabꞌen,
         y kin ta chꞌajchꞌojrisan ri qánima chuwech ri itzel ndiqanaꞌ chare roma ri ma utz
         ta eqabꞌanaloꞌon pe, y kin ta chꞌajon ri qa-cuerpo rikꞌin loꞌx yaꞌ. 23 Y roj ri qatzijon chake ri wineq chi qoyobꞌen ri rusujun ri Dios, ma kaꞌiꞌ qakꞌuꞌx
         tiqabꞌen chiroyobꞌexik, xa kin jumul kuqul qakꞌuꞌx tiqoyobꞌej, porque ri Dios ri sujuyun,
         ma ndujel ta ruwech rutzij, xa kin ndubꞌen wi ri rubꞌiꞌin. 24 Y tiqakanoj achike rubꞌeyal ndiqabꞌen chin ndiqatolaꞌ qiꞌ chiqawech, chin más ngojojowan
         y ngeqabꞌen utz chake konojel. 25 Ma tiqayaꞌ kan chi ndiqamal qiꞌ pa rubꞌiꞌ ri Ajaw, achel rukꞌamon chake jujun chi
         ndikibꞌen. Xa kin timoloꞌ iwiꞌ chin ndibꞌochilaꞌ iwiꞌ, y más ndikꞌatzin chi keriꞌ
         ndibꞌen wokami, porque ndiqatzꞌet chi ja nduqaqa ri qꞌij chi ri Ajaw nditzolij pe.+26 Porque roj ri qetaman rubꞌeyal ri qetzij, si kꞌa keriꞌ chubꞌanik ndiqabꞌen mak, maneq
         chik jun xtiken qoma chin ndikuyutej ri mak riꞌ.+27 Xa kin xe chik rikꞌin xibꞌriꞌil qoyobꞌen ri nimalej castigo nduyaꞌ ri Dios, y ri qꞌaqꞌ
         ri ndikꞌaꞌa apeꞌ ngebꞌeyoꞌox ri itzel ngetzꞌeto ruwech. 28 Atoq jun nduqꞌej ruwiꞌ ri ley xyoꞌox chare ri Moisés, si ekꞌo kaꞌi-oxiꞌ ri xetzꞌeto
         richin y ndikiyaꞌ kitzij chirij chi keriꞌ xubꞌen, ri jun riꞌ kin ndikamisex wi y ma
         ndipoqonex ta ruwech.+29 Si keriꞌ ndibꞌan, tinojij na kꞌa janipeꞌ más castigo rukꞌulun ndiyoꞌox chare ri ma
         jun reqalen ndubꞌen chare ri Rukꞌajol ri Dios y ma jun reqalen ndubꞌen chare ri kikꞌ
         chin ri kꞌakꞌakꞌ pacto ri achoq chare xchꞌajchꞌojrisex ri rukꞌaslen, y ndichꞌaꞌa chuqaꞌ
         chirij ri Espíritu Santo ri ruyoꞌon ri ru-favor pa ruwiꞌ.+30 Porque qetaman runoꞌoj ri Ajaw ri kereꞌ rubꞌiꞌin kan: Pa nuqꞌaꞌ riyin kꞌo chin niyaꞌ
         castigo, y pa nuqꞌaꞌ riyin kꞌo chin niyaꞌ rukꞌexel. Y kereꞌ chuqaꞌ tzꞌibꞌan kan chupan
         ri rutzij ri Dios: Ja ri Ajaw ndiqꞌato tzij pa ruwiꞌ ri rutinamit.+31 Y ¡kin juyo ruwech ri ndiqaqa pa ruqꞌaꞌ ri Kꞌaslik Dios chin ndiyoꞌox castigo chare!32 Rix tikꞌuxlaꞌaj ri qꞌij xeꞌeqꞌax yan, atoq kꞌa jubꞌaꞌ tiyikꞌex ri ikꞌaslen roma ri
         Ajaw y xikachꞌ ri santienta kꞌayew xbꞌan chiwa. 33 Janteq xixkꞌixbꞌisex, xbꞌiloꞌox tzij chiꞌipalej y xbꞌan itzel teq achike chiwa chikiwech
         wineq, y janteq xe jun iwánima xibꞌen kikꞌin ri xbꞌan kꞌayew chake. 34 Porque xipoqonaj kiwech ri xetzꞌapix pa cheꞌ, y hasta xixkikot atoq xmaj chiwech ri
         ichajin, porque iwetaman chi chikaj ichajin más yalan teq achike ri ma ngekꞌis ta.+35 Romariꞌ, ma tiyaꞌ kan chi kuqul ikꞌuꞌx rikꞌin ri Ajaw, porque riꞌ kin nim rajel-rukꞌexel
         ndukꞌen pe chiwa. 36 Keriꞌ nibꞌij chiwa, porque ndikꞌatzin chi qꞌij-qꞌij ngixkochꞌon, chin keriꞌ rikꞌin
         ri ndibꞌen ri rurayibꞌel ri Dios, ndiyoꞌox chiwa ri sujun kan roma rijaꞌ. 37 Porque ri Dios chupan ri rutzij tzꞌibꞌan kan kereꞌ ndubꞌij:Jubꞌaꞌ chik qꞌij ndirajoꞌChin nduqaqa ri Jun bꞌiꞌin kan chi nduqaqa,Kin nduqaqa yan.38 Ri ma jun rumak reqalen chinuwech, kin ndiril ri qetzij kꞌaslen, roma kuqul rukꞌuꞌx
         wikꞌin.+Pero si xtitzolij chirij y ma xkiroqaj chi ta,Ma jubꞌaꞌ xtikikot ri wánima rikꞌin.Keriꞌ tzꞌibꞌan kan.39 Pero roj ma roj ta achel ri kiyoꞌon kan rokacheq chuwech ri Dios, y romariꞌ ebꞌaneq
         chupan ri bꞌey chin castigo. Roj, roj achel ri ebꞌaneq chupan ri bꞌey chin kolotajik,
         roma kuqul qakꞌuꞌx rikꞌin ri Ajaw.

Ri kikꞌaslen ri kuqul kikꞌuꞌx rikꞌin ri Dios111 Ri kuqubꞌel kꞌuxlaj ja ri ndataqij rikꞌin nojel awánima chi ri Dios nduyaꞌ ri awoyobꞌen
         y kin awetaman chi kꞌo jun qꞌij ndatzꞌet ri kꞌajani keqꞌalajin wokami.+2 Ri ojer teq qatit-qamamaꞌ xeqaꞌ chuwech ri Dios, porque xkikuqubꞌaꞌ kikꞌuꞌx rikꞌin.3 Roj roma qakuqubꞌan qakꞌuꞌx rikꞌin ri Dios, qakꞌoxoman chi ri kaj y ri rochꞌulew xekꞌojeꞌ
         roma xchꞌaꞌa ri Dios y xubꞌij chi kekꞌojeꞌ.+ Y riꞌ ndubꞌij tzij chi rijaꞌ ma jun achike xukusaj chin xerubꞌen ri ngeqatzꞌet wokami.4 Ri Abel roma kuqul rukꞌuꞌx rikꞌin ri Dios, xusuj chuwech ri Dios jun ofrenda más utz
         ke chuwech ri ofrenda xusuj ri Caín, y romariꞌ ri Dios xubꞌij chi nixta jun rumak
         xreqalej y kin xqaꞌ chuwech ri ofrenda xusuj.+ Y ri Abel roma xukuqubꞌaꞌ rukꞌuꞌx rikꞌin ri Dios, maske kamineq chik, kin achel kꞌa
         ndichꞌaꞌa ta chaqe wokami.5 Ri Henoc roma kuqul rukꞌuꞌx rikꞌin ri Dios, keriꞌ kꞌes xukꞌuꞌex e chikaj,+ ma xqꞌax ta pa kamik y xkanox pero ma xilitej ta, porque xukꞌuꞌex roma ri Dios. Y
         ri rutzij ri Dios ndubꞌij chi nabꞌey chi xukꞌuꞌex, xtzꞌetetej chi xubꞌen ri ndiqaꞌ
         chuwech ri Dios. 6 Y keriꞌ kꞌa, jun wineq chin ndiqaꞌ chuwech ri Dios ndikꞌatzin chi rukuqubꞌan rukꞌuꞌx
         rikꞌin. Porque ri ndirajoꞌ ndijel apu chuwech ri Dios, ndikꞌatzin ndutaqij chi ri
         Dios kin kꞌo wi y chi nduyaꞌ utzulej rajel-rukꞌexel chake ri ngekanon richin.7 Ri Noé roma kuqul rukꞌuꞌx rikꞌin ri Dios, xniman chuwech, atoq xbꞌix chare roma ri
         Dios chi ndibꞌanatej jun nim qatataꞌ ri ma jumbꞌey bꞌanatajneq,+ y rijaꞌ rikꞌin xibꞌriꞌil pa ránima chuwech ri Dios, xubꞌen jun nimalej barco chin
         xukal riꞌ rijaꞌ y ri aj pa rachoch. Y ma jun rumak xreqalej chuwech ri Dios roma xukuqubꞌaꞌ
         rukꞌuꞌx rikꞌin ri Dios,+ y roma chuqaꞌ riꞌ, kin xtzꞌetetej chi pa rubꞌeyal xbꞌanatej chi xqaqa castigo pa
         kiwiꞌ ri wineq. 8 Ri Abraham roma kuqul rukꞌuꞌx rikꞌin ri Dios, kin xniman atoq xoyox roma ri Dios,
         chin xbꞌa pa jun lugar ri ndusipaj ri Dios chare. Y xutzꞌen bꞌey, maske ma retaman
         ta apeꞌ ndibꞌa wi.+9 Roma kuqul rukꞌuꞌx rikꞌin ri Dios, xbꞌekꞌojeꞌ chupan ri lugar sujun chare, apeꞌ kꞌa
         nixta jun achike richin rijaꞌ. Y chupan jay bꞌanun rikꞌin pimilej teq kꞌul xkꞌojeꞌ,
         achel xkibꞌen chuqaꞌ ri Isaac y ri Jacob, ri achoq chake sujun chuqaꞌ ri lugar riꞌ.
         10 Keriꞌ xubꞌen ri Abraham, porque royobꞌen ri tinamit ri ma ndiwulutej ta roma kin kowilej
         ruxeꞌ. Ri tinamit riꞌ, ja ri Dios xnojin achike rubꞌanik ndibꞌan chare y ja chuqaꞌ
         ri Dios ndibꞌanun richin.11 Ri Abraham roma kuqul rukꞌuꞌx rikꞌin ri Dios, xyoꞌox uchuqꞌaꞌ pa rubꞌaqil chin xralkꞌualaj
         jun ralkꞌuaꞌl rikꞌin ri rixjayil Sara, porque xutaqij chi ri Dios ri ma jumbꞌey ndujel
         ruwech rutzij kin nduyaꞌ wi ri rusujun. Y keriꞌ xbꞌanatej maske ri Abraham rijilej
         chik y ri Sara ma ndalan ta.+12 Y romariꞌ, ri Abraham, maske maneq chi ok ruchuqꞌaꞌ pa rubꞌaqil chin ngeralkꞌualaj
         akꞌolaꞌ,+ xekꞌojeꞌ santienta riy-rumam, kin esantienta achel ri chꞌumil ekꞌo chikaj y achel
         ri sanayiꞌ chuchiꞌ ri mar ri maneq cheꞌel ngeꞌajilex nojel.13 Konojel ri wineq ri roj chꞌoyineq pe pa kiwiꞌ, xeken e, y ma yoꞌon yan ta chake ri
         rusujun ri Dios, pero roma kuqul kikꞌuꞌx chi ri Dios kin nduyaꞌ wi ri rusujun, rejeꞌ
         xekikot chi kꞌo jun qꞌij ndok kichin ri sujun chake. Y hasta xkibꞌij chi maneq kitinamit
         chochꞌulew y xaxe jubꞌaꞌ teq qꞌij ekꞌo chuwech. 14 Y rikꞌin ri keriꞌ xkibꞌij, qꞌalej chi koyobꞌen jun lugar kichin apeꞌ ngebꞌekꞌojeꞌ.
         15 Si xa ja ta ri tinamit apeꞌ eꞌeleneq pe kꞌo pa kánima, kꞌa kꞌo ta cheꞌel xetzolij
         chiriꞌ. 16 Pero xkirayij jun lugar más yalan, y ri lugar riꞌ ja ri kꞌo chikaj. Romariꞌ ri Dios
         ma ndikꞌix ta ndubꞌij chi rijaꞌ ki-Dios, porque rubꞌanun rukꞌojlen jun kitinamit.+17 Ri Dios xutojtobꞌej ránima ri Abraham chin xutzꞌet si ndiniman, romariꞌ xubꞌij chare
         chi tusujuꞌ ri Isaac ri junayon rukꞌajol pa kamik chuwech.+ Y roma kuqul rukꞌuꞌx rikꞌin ri Dios, ri Abraham kin xniman y xuyaꞌ ri Isaac pariꞌ
         jun altar chin ta xusuj chuwech ri Dios. Keriꞌ xubꞌen ri Abraham ri achoq chare kꞌo
         achike esujun roma ri Dios. 18 Porque chare rijaꞌ ri Dios kereꞌ rubꞌiꞌin kan: Chikikajal ri riy-rumam ri akꞌajol
         Isaac xkenchaꞌ ri xkeꞌok nutinamit,+ xchajeꞌ. 19 Ri Abraham xutaqij chi maske xken ta ri Isaac, ri Dios kin kꞌo ruchuqꞌaꞌ chin nduyaꞌ
         chik rukꞌaslen. Y keriꞌ ndiqabꞌij chi achel ta qetzij xken ri Isaac, y xyoꞌox chik
         rukꞌaslen roma ri Dios y xjach chare ri rutataꞌ.20 Ri Isaac roma kuqul rukꞌuꞌx rikꞌin ri Dios, xubꞌij chake ri ekaꞌiꞌ rukꞌajol Jacob
         y Esaú ri favor ndiyoꞌox chake más chikiwech apu.21 Ri Jacob roma kuqul rukꞌuꞌx rikꞌin ri Dios, chupan teq ri qꞌij atoq jubꞌaꞌ chik ndirajoꞌ
         chi ndiken, xerubꞌen bendecir ekaꞌiꞌ rumam, ri erukꞌajol ri José, y ruchuqꞌuyubꞌen
         ruchꞌamiꞌy xuyaꞌ ruqꞌij ri Dios.22 Ri José roma kuqul rukꞌuꞌx rikꞌin ri Dios, chupan teq ri qꞌij atoq jubꞌaꞌ chik ndirajoꞌ
         chi ndiken, xukꞌuxlaꞌaj kan chake ri ruwinaqul israelitas chi nderilaꞌ qꞌij ngeꞌel
         e pa rochꞌulew Egipto, y xubꞌij kan ri achike ndibꞌan chare ri rubꞌaqil atoq xteqaqa
         ri qꞌij riꞌ.+23 Ri rute-rutataꞌ ri Moisés roma kuqul kikꞌuꞌx rikꞌin ri Dios, ma xkixibꞌij ta kiꞌ xkewaj
         oxiꞌ ikꞌ ri Moisés atoq xalex,+ maske ri rey Faraón rubꞌiꞌin chi kekamisex ri chꞌuteq kꞌajolaꞌ ri ngeꞌalex.+ Keriꞌ xkibꞌen porque ri Moisés jabꞌel ok chi akꞌual xkitzꞌet.24 Ri Moisés roma kuqul rukꞌuꞌx rikꞌin ri Dios, atoq xok pe intéra, ma xrajoꞌ chi ta
         xbꞌix chare chi ral rumiꞌal ri Faraón. 25 Xa kin xuchaꞌ xuqꞌasaj kꞌayew junan kikꞌin rutinamit ri Dios,+ pa rukꞌexel chi xubꞌen itzel teq achike ri xubꞌen ta chare chi xa jubꞌaꞌ ta ok qꞌij
         xkikot y xa pa mak ta xukꞌuaj ri rukꞌaslen. 26 Porque xuyaꞌ pa ránima chi más utz xuqꞌasaj kꞌayew, achel ri Jun xtaq pe roma ri Dios
         chukolik ri rutinamit, ke chuwech xkꞌojeꞌ ri bꞌeyomal chin ri rochꞌulew Egipto pa
         ruqꞌaꞌ. Keriꞌ xubꞌen porque xuyaꞌ ruwech chirij ri nimalej rajel-rukꞌexel ri nduyaꞌ
         ri Dios chare.27 Ri Moisés roma kuqul rukꞌuꞌx rikꞌin ri Dios, ma xuxibꞌij ta riꞌ chuwech royowal ri
         Faraón, xa kin xuyaꞌ kan ri rochꞌulew Egipto,+ y ma jumbꞌey xtzolij kan chirij porque kin achel ta xutzꞌet ri Dios ri ma nditzꞌetetej
         ta. 28 Ri Moisés roma kuqul rukꞌuꞌx rikꞌin ri Dios, xubꞌen ri xbꞌix chare roma ri Dios, xubꞌij
         chake ri ruwinaqul israelitas chi kekikamisaj alaj teq karneꞌl y ri kikikꞌel ri karneꞌl
         tikikilaꞌ chirij ri ruchiꞌ teq kachoch, chin keriꞌ atoq ndeqꞌax ri kamisanel ángel,
         ma ngekamisex ta ri nimalaꞌtz kalkꞌuaꞌl.+ Y jariꞌ ri nabꞌey Pascua.29 Ri israelitas roma kuqul kikꞌuꞌx rikꞌin ri Dios, xjaqatej ri mar keq chikiwech, y
         pa chaqiꞌj xeꞌeqꞌax chupan,+ kin achel ngebꞌiyaj pa chaqiꞌj ulew keriꞌ. Y atoq ri aj Egipto xkajoꞌ chuqaꞌ xeꞌeqꞌax
         chupan, xejiqꞌ pa yaꞌ.30 Ri israelitas roma kuqul kikꞌuꞌx rikꞌin ri Dios, wuquꞌ qꞌij xkiyaꞌ vuelta chirij ri
         tinamit Jericó, y pa ruwuq qꞌij xetzaq ri pimilej teq xan ri tzꞌapiyon rij ri tinamit.+31 Keriꞌ chuqaꞌ ri Rahab ri ixaq ri xukꞌayilaꞌ riꞌ chake achiꞌaꞌ ojer. Rijaꞌ roma xukuqubꞌaꞌ
         rukꞌuꞌx rikꞌin ri Dios, ma xken ta junan kikꞌin ri ruwinaqul ri ma xeniman ta chuwech
         ri Dios, porque rijaꞌ utz rukꞌamik kiwech xubꞌen ri israelitas etaqon e chin ndekitzꞌetaꞌ
         chilaqꞌel ri tinamit Jericó.+32 Kꞌa kꞌo kꞌiy achike niwojoꞌ nibꞌij, pero maneq kꞌiy tiempo chin ta ngichꞌaꞌa pa ruwiꞌ
         ri xkibꞌen ri Gedeón, ri Barac, ri Sansón, ri Jefté, ri David, ri profeta Samuel y
         ri chꞌaqa chik profetas. 33 Porque rejeꞌ, roma kuqul kikꞌuꞌx rikꞌin ri Dios, ekꞌo jujun xetiker pa kiqꞌaꞌ reyes
         y xekimej ri ki-reinos,+ jujun chik pa ruchojmil xeqꞌaton tzij, jujun chik xkil ri sujun kan roma ri Dios,
         jujun chik xekitzꞌapilaꞌ xakey koj,+34 jujun chik xkichup ruchuqꞌaꞌ nimalej teq qꞌaqꞌ, jujun chik xkikal kiꞌ pa kiqꞌaꞌ wineq
         ri xkajoꞌ xekikamisaj rikꞌin espada, jujun chik xyoꞌox kuchuqꞌaꞌ atoq ma jun chik
         kuchuqꞌaꞌ, jujun chik xyoꞌox kuchuqꞌaꞌ pa guerra, jujun chik xechꞌakon pa kiqꞌaꞌ ejércitos
         y xkibꞌen chi xeꞌanimej chikiwech. 35 Ekꞌo ixoqiꞌ roma kuqul kikꞌuꞌx rikꞌin ri Dios, xekꞌastajbꞌex pe ri koxpochel ekamineq
         e, y xetzolix chake.+Pero jujun chik wineq roma kuqul kikꞌuꞌx rikꞌin ri Dios, xeken roma ri kꞌayew xbꞌan
         chake y maske xsuj chake chi ngesoqꞌopix si ndikiyaꞌ kan ri Dios, ma xkajoꞌ ta, porque
         rejeꞌ xkajoꞌ ngekꞌastajbꞌex pe chikikajal ri animaꞌiꞌ, y ndekilaꞌ ri más jabꞌel kꞌaslen.
         36 Jujun chik roma kuqul kikꞌuꞌx rikꞌin ri Dios, xekꞌixbꞌisex chikiwech wineq, xeroq,
         xexim rikꞌin cadenas y xeyoꞌox pa cheꞌ.+37 Jujun chik roma kuqul kikꞌuꞌx rikꞌin ri Dios, xekꞌaq chi abꞌej, jujun chik xeꞌelesex
         pa nikꞌaj rikꞌin sierra, jujun chik xekamisex rikꞌin espada, jujun chik jubꞌaꞌ jukꞌan,
         jubꞌaꞌ jukꞌan xekꞌojeꞌ, y xe chi ok kitzꞌumal karneꞌl o cabras okuneq kitziaq,+ maneq ok kichajin, bꞌis-bꞌis kiwech xbꞌan chake, y xbꞌan chuqaꞌ itzel chake. 38 Ri wineq ri ma xkitaqij ta ri Dios ma erukꞌulun ta chi wineq achel rejeꞌ xekꞌojeꞌ
         chikikajal. Rejeꞌ xetzeqlebꞌex chin ndibꞌan itzel chake, pero roma kuqul kikꞌuꞌx rikꞌin
         ri Dios, xebꞌekꞌojeꞌ pa chaqiꞌj y tzꞌiran teq ulew, pa teq juyuꞌ, pa jul chin juyuꞌ
         y pa teq siwan.+39 Y konojel rejeꞌ roma kuqul kikꞌuꞌx rikꞌin ri Dios, xkikot ri Dios kikꞌin roma xeqaꞌ
         chuwech. Pero ma xuyaꞌ yan ta chake ri rusujun, 40 porque rubꞌanun ruwech chi ri favor nduyaꞌ, kin nduyaꞌ chaqe roj junan kikꞌin rejeꞌ.
         Y ri favor riꞌ, ja ri ngojok nojel ri ndirajoꞌ rijaꞌ chi ngojok.

Ri Dios ndukꞌajisaj kiwech ri eralkꞌuaꞌl121 Y roma kin ekꞌiy ri ojer teq qatit-qamamaꞌ ri xkikꞌut kan rikꞌin ri kikꞌaslen achike
         rubꞌeyal ri ndikuqeꞌ qakꞌuꞌx rikꞌin ri Dios, romariꞌ tiqelesaj e pa qakꞌaslen nojel
         ri ndubꞌen chaqe chi ma ngojan ta, y ri mak ri ndubꞌen chaqe chi ngojtzaq, tiqaxikꞌaꞌ
         qiꞌ, ma qojkos chin ndeqakꞌisaꞌ ri bꞌey kꞌa kꞌo na chiqawech.+2 Y jumul tiqayaꞌ qawech chirij ri Jesús ri xjaqo bꞌey chiqawech chin ndiqakuqubꞌaꞌ
         qakꞌuꞌx rikꞌin ri Dios y nditoꞌon qichin chin jumul kuqul qakꞌuꞌx hasta pa rukꞌisibꞌel.
         Ri Jesús roma retaman chi kin xtikikot, ma xupoqonaj ta riꞌ xuqꞌasaj ri kꞌix xukꞌen
         pe ri kamik xuqꞌasaj cho cruz, xa kin xukachꞌ.+ Y xbꞌetzꞌuyeꞌ e pa rikiqꞌaꞌ ri Dios ri tzꞌuyul pa ru-trono.+3 Romariꞌ, utz-utz tiyaꞌ cuenta chare ri xubꞌen ri Jesús. Rijaꞌ kin xukachꞌ nojel ri
         kꞌayew xuqꞌasaj pa kiqꞌaꞌ aj mak teq wineq, chin keriꞌ rix ma kixkos y ma tipoꞌ ikꞌuꞌx.
         4 Kin qetzij chi rix nditij iqꞌij chi ma ngixtzaq pa ruqꞌaꞌ ri mak, y romariꞌ iqꞌasan
         kꞌayew. Pero kꞌa ma iqꞌasan ta jun kꞌayew ri rix rukꞌuan pa kamik. 5 Y xa imestan ri pixabꞌanik ruyoꞌon ri Dios chupan ri rutzij, pixabꞌanik ri achel nduyaꞌ
         jun tataꞌatz chare jun ralkꞌuaꞌl. Ri Dios kereꞌ xubꞌij:Walkꞌuaꞌl, ma tabꞌen chi maneq reqalenRi rukꞌajisaxik awech nibꞌen yin ri Awajaw,+Ma tipoꞌ akꞌuꞌx atoq nibꞌij chawa chi ma utz ta ri ngatajin rikꞌin.6 Porque riyin ri Awajaw Dios nikꞌajisaj kiwech ri ngenwojoꞌ,Y ri nikꞌen apu kiwech chin ngeꞌok walkꞌuaꞌl, ngenraq atoq ma chaj ta ngetajin rikꞌin.Keriꞌ xubꞌij ri Dios.7 Tiyaꞌ pa iwánima chi ri kꞌayew ndiqꞌasaj, xa kin jun rukꞌajisaxik iwech ndubꞌen ri
         Dios.+ Rijaꞌ Tataꞌaj ri ngixrutzꞌet achel ralkꞌuaꞌl, porque, ¿la kꞌo kami jun akꞌual ri
         ma ndibꞌan ta castigar roma ri rutataꞌ chin ndikꞌajisex ruwech? 8 Porque si ma ndikꞌajisex ta iwech achel ndubꞌen ri Dios chake konojel ralkꞌuaꞌl, riꞌ
         ndubꞌij tzij chi ma rix ralkꞌuaꞌl ta, xa rix achel akꞌolaꞌ ri ma qꞌalej ta achike
         kitataꞌ. 9 Tiqakꞌuxlaꞌaj chi jumbꞌey kan, atoq kꞌa roj akꞌolaꞌ, ri qate-qatataꞌ xkikꞌajisaj qawech
         y roj xeqanimaj. Si keriꞌ, kin más rukꞌulun chi ndiqanimaj ri Tataꞌaj Dios ri kꞌo
         pa kiwiꞌ konojel espíritus, chin keriꞌ ndiqil ri kꞌaslen ma ndikꞌis ta. 10 Kin qetzij chi ri qate-qatataꞌ xkikꞌajisaj qawech jun tiempo chireꞌ chochꞌulew, y
         ja ri achel más utz pa kiwech rejeꞌ xkibꞌen chukꞌajisaxik qawech, pero ri Tataꞌaj
         Dios ndukꞌajisaj qawech chin ndukꞌen pe utz chaqe, chin xtok loqꞌolej ri qakꞌaslen
         achel ri rukꞌaslen rijaꞌ.+11 Kin qetzij chi atoq xkꞌajisex qawech, ma utz ta xqanaꞌ chare, xa xqꞌaxa chaqe, pero
         si xqetamaj ri xrajoꞌ xukꞌut ri Dios chiqawech, ndikꞌojeꞌ uxlanen pa qánima y ndiqetamaj
         ndiqabꞌen ri utz chuwech rijaꞌ.+12 Romariꞌ, ma tiyaꞌ kan chi kuqul ikꞌuꞌx rikꞌin ri Dios, porque ndikꞌatzin chi rix ndiyaꞌ
         ruchuqꞌaꞌ ri iqꞌaꞌ ekosneq y ruchuqꞌaꞌ ri iwaqen ngeqꞌaxa.+13 Tiyaꞌ pa iwánima chi ndikꞌuaj jun chojmilej kꞌaslen, chin keriꞌ ri ngejetzꞌmaꞌy ma
         ngeꞌel ta e chupan ri utzulej bꞌey y ngekꞌachaj.+Pixabꞌanik chin ma tiqayaꞌ kan ri Dios14 Titijaꞌ iqꞌij chi ndikꞌojeꞌ uxlanen chiwech kikꞌin konojel wineq,+ y titijaꞌ iqꞌij chi ndikꞌuaj jun chꞌajchꞌaj kꞌaslen, porque nixta jun nderutzꞌetaꞌ
         ruwech ri Ajaw, si ma chꞌajchꞌaj ta rukꞌaslen.+15 Titoꞌ iwiꞌ rix iwonojel, chin man ta kꞌo jun chiꞌikajal ri ma xtiril ta ri favor nduyaꞌ
         ri Dios. Ma kꞌateꞌ xtalex pe jun kꞌayilej noꞌoj chiꞌikajal ri ndukꞌen pe kꞌayew chiwa
         y xa nduchꞌabꞌaqrisaj kikꞌaslen ekꞌiy.+16 Man ta jun chiꞌikajal ri ndukꞌamalaꞌ qa riꞌ xa achoq na ikꞌin chin ndubꞌen mak, o
         ndubꞌen chi nixta jun reqalen ri kin loqꞌolej wi chuwech ri Dios, achel xubꞌen ri
         Esaú ri xa roma jun leq rikil xuyaꞌ kan chare ri ruchaqꞌ ri bendición ri kin richin
         wi rijaꞌ roma nimalaꞌtz.+17 Porque rix iwetaman chi atoq xqꞌax ri tiempo, ri Esaú xrajoꞌ chi xyoꞌox ta ri bendición
         riꞌ chare, pero maske santienta xoqꞌ, maneq cheꞌel xutzolij ri xbꞌanatej yan, y ri
         rutataꞌ ma xuyaꞌ chi ta ri bendición chin ri nimalaꞌtz chare.+18 Keriꞌ nibꞌij chiwa porque rix jeleneq apu rikꞌin ri Dios, y ma xiqꞌasaj ta ri xkiqꞌasaj
         ri ojer teq qatit-qamamaꞌ. Rejeꞌ kixibꞌin kiꞌ xejel apu chunaqaj ri juyuꞌ rubꞌiniꞌan
         Sinaí, porque xa ta xkitzꞌen apu, xeken ta. Ri juyuꞌ riꞌ ndijina pa qꞌaqꞌ, qꞌequ-qꞌequꞌ
         xubꞌen, y xwujuj santienta kaqiqꞌ pa ruwiꞌ.+19 Xakꞌaxex chi xqꞌajan jun trompeta y xakꞌaxex chuqaꞌ ri xubꞌij ri Dios, y ri xeꞌakꞌaxan
         xkikꞌutuj kamelal chare ri Moisés chi ma tichꞌaꞌa chi pe más ri Dios chake. 20 Keriꞌ xkikꞌutuj ri ojer teq qatit-qamamaꞌ, porque ndiqꞌaxa chake ndikibꞌen ri ru-mandamiento
         ri Dios, ri kereꞌ ndubꞌij: Xa achike na jun xtiyoꞌon pe jun raqen chuwech re juyuꞌ
         reꞌ, tikꞌaq chi abꞌej chin tikamisex, chi wineq chi awej keriꞌ tibꞌan chake. 21 Y kin santienta xibꞌriꞌil xukꞌen pe ri xtzꞌetetej chiriꞌ, porque hasta ri Moisés kereꞌ
         xubꞌij: Ngibꞌarbꞌot roma nuxibꞌriꞌil.+22 Pa rukꞌexel riꞌ, rix, rix jeleneq apu chunaqaj ri juyuꞌ rubꞌiniꞌan Sión, apeꞌ kꞌo
         rutinamit ri Kꞌaslik Dios, ri aj chikaj Jerusalén+ y rix jeleneq apu chikinaqaj millones chi ángeles ri junan ngekikot ndikiyaꞌ ruqꞌij
         ri Dios. 23 Rix jeleneq apu chikinaqaj ri nabꞌey teq ralkꞌuaꞌl ri Dios ri kimolon kiꞌ pa rubꞌiꞌ
         y tzꞌibꞌan chik kibꞌiꞌ chikaj,+ rix jeleneq apu chunaqaj ri Dios ri ndiqꞌato tzij pa kiwiꞌ konojel wineq. Rix jeleneq
         apu chikinaqaj ri ki-espíritus ri chojmilej kikꞌaslen, ri eꞌokuneq chik nojel ri ndirajoꞌ
         ri Dios chi ngeꞌok. 24 Rix jeleneq apu chunaqaj ri Jesús ri xkusex roma ri Dios chin xubꞌen ri kꞌakꞌakꞌ pacto
         qikꞌin. Rix jeleneq apu chuqaꞌ rikꞌin rukikꞌel ri Jesús, kikꞌ ri ndukꞌutuj rukuyik
         kimak ri wineq,+ y ma achel ta rukikꞌel ri Abel ri xkamisex ojer, ri xa ndukꞌutuj chare ri Dios chi
         nduqꞌet tzij pa ruwiꞌ ri xkamisan richin.25 Romariꞌ, tibꞌanaꞌ cuenta iwiꞌ chi ma tiyaꞌ kan roꞌiwacheq chuwech ri Dios ri ndipixabꞌan
         iwichin, porque si ri ojer teq qatit-qamamaꞌ ma xkikal ta kiꞌ chuwech ri castigo,
         roma xkiyaꞌ kan rokacheq chuwech ri Dios atoq xepixabꞌex roma ri Moisés, pior kꞌa
         roj riꞌ, ma ngojkolotej ta si xtiqayaꞌ kan roqacheq chuwech ri Dios ri ndipixabꞌan
         pe qichin chikaj. 26 Ojer kan atoq ri Dios xpixabꞌan pariꞌ ri juyuꞌ, xselon ri rochꞌulew,+ pero wokami ri Dios ndubꞌij: Jumbꞌey chik nibꞌen chare ri rochꞌulew chi xtiselon,
         y ma xe ta ri rochꞌulew, xa keriꞌ chuqaꞌ nibꞌen chare ri rokaj,+ xchajeꞌ. 27 Y atoq ndubꞌij ri Dios chi xtubꞌen chik jumbꞌey chi ndiselon ri rochꞌulew y ri rokaj,
         riꞌ ndubꞌij tzij chi nojel ri kꞌo cheꞌel ngeselox ngeꞌelesex e,+ chin keriꞌ xaxe ri maneq cheꞌel ngeselox ngekanej kan. 28 Romariꞌ roj ri ndajin ruyaꞌik ri ru-reino ri Dios chaqe, reino ri ma jun xtiselon
         richin,+ qojmatioxin chare, tiqayaꞌ ruqꞌij rikꞌin xibꞌriꞌil y rikꞌin ndiqabꞌen ri ndiqaꞌ chuwech
         rikꞌin nojel qánima. 29 Porque ri qa-Dios, kin achel qꞌaqꞌ ri kꞌo cheꞌel ndukꞌis qaqꞌij.+

Ri ndikꞌatzin ndikibꞌen ri kitaqin ri Cristo131 Hermanos, jumul tiwojoꞌ iwiꞌ achel ri ibꞌanun pe.+2 Ma timestaj chi ndikꞌatzin ndikꞌen apu kiwech pa iwachoch ri epataneq jukꞌan chik
         apeꞌ,+ porque jujun ri keriꞌ xkibꞌen, nixta xketamaj chi kin ángeles ri xekikꞌen apu kiwech
         pa kachoch.3 Ma keꞌimestaj ri etzꞌapel pa cheꞌ, tinaꞌ chare chi achel ta jajun rix, ri rix tzꞌapel
         junan kikꞌin keriꞌ. Ma keꞌimestaj chuqaꞌ ri ndibꞌan itzel chake, tinaꞌ chare chi achel
         ja ta rix ri ndibꞌan keriꞌ chiwa.+4 Chiꞌiwonojel tibꞌanaꞌ respetar kikꞌaslen ri achi rikꞌin ri rixjayil, man ta jun tukanoj
         rukꞌexel ri achoq ikꞌin kꞌulan. Porque ri Dios nduqꞌet tzij pa kiwiꞌ ri ndikikanolaꞌ
         rukꞌexel ri achoq ikꞌin ekꞌulan, y nduqꞌet tzij chuqaꞌ pa kiwiꞌ ri ndikikꞌamalaꞌ qa
         kiꞌ xa achoq na ikꞌin chin ndikibꞌen mak.+5 Ma kixjamem chirij méra,+ kixkikot rikꞌin ri ruyoꞌon ri Dios chiwa. Porque ri Dios kereꞌ rubꞌiꞌin kan: Ma jumbꞌey
         xkatinyaꞌ kan, y ma jumbꞌey xtinmalij kan awech,+ xchajeꞌ. 6 Romariꞌ, roj kin kaw qawech ndiqabꞌij, achel ndubꞌij chupan ri rutzij ri Dios:Ja ri Ajaw nditoꞌon wichin y ma nixibꞌij ta wiꞌ.¿Achike kꞌa xketiker xtikibꞌen ri wineq chuwa?+Keriꞌ tzꞌibꞌan kan.7 Ma keꞌimestaj ri eꞌukꞌuayon bꞌey chiwech y rix kitijon kan rikꞌin ri rutzij ri Dios.
         Tiyaꞌ utz-utz cuenta chare ri utzulej kꞌaslen xkikꞌuaj, y tibꞌanaꞌ rix achel xkibꞌen
         rejeꞌ ri xkuqeꞌ kikꞌuꞌx rikꞌin ri Dios.8 Ri Jesucristo kin ja achel pa nabꞌey, keriꞌ wokami y chin jumul.+9 Ma tiyaꞌ qꞌij chi ngixukꞌuꞌex chunimaxik jalajaj teq tijonik ri ma junan ta rikꞌin
         ri ndubꞌij ri rutzij ri Dios.+ Porque más utz chi rix ndiwil ruchuqꞌaꞌ iwánima rikꞌin ri favor nduyaꞌ ri Dios, ke
         kikꞌin tijonik ri ndubꞌij achike utz o ma utz ta chin ndikꞌuxeꞌ, porque ri tijonik
         riꞌ ma ndukꞌen ta pe kuqubꞌel kꞌuxlaj chake ri ngeniman kichin.10 Roj ri qataqin ri Jesucristo, qichin ri kuyubꞌel mak xukꞌen pe rijaꞌ atoq xusuj rukikꞌel
         pa qakꞌexel chuwech ri Dios. Y ri sacerdotes israelitas ri ngekisuj kikikꞌel awej
         teq chikap chuwech ri Dios chupan ri aj rochꞌulew rachoch, maneq kiqꞌaꞌ chare ri kuyubꞌel
         mak riꞌ, porque kꞌa kikuqubꞌan na kikꞌuꞌx chi rikꞌin ri ngekisuj rejeꞌ, ndikuyutej
         ri mak. 11 Keriꞌ nibꞌij, porque ri más nimalej ruqꞌij sacerdote kikikꞌel awej teq chikap ndukꞌuaj
         atoq ndok apu chupan ri kꞌojlibꞌel más loqꞌolej chin ri aj rochꞌulew rachoch ri Dios
         y chiriꞌ ndusuj ri kikꞌ chuwech ri Dios roma kimak ri wineq, pero ri ki-cuerpos ri
         awej teq chikap riꞌ, ngeꞌelesex e saqil chuchiꞌ ri tinamit y chiriꞌ ngeporox.+12 Romariꞌ ri Jesús chuqaꞌ xkamisex saqil chuchiꞌ e ri tinamit, chin ngeruchꞌajchꞌojrisaj
         ri aj rutinamit rikꞌin ri rukikꞌel.+13 Romariꞌ, ma tiqakuqubꞌaꞌ qakꞌuꞌx rikꞌin ri rusujik kikikꞌel awej teq chikap chin ta
         ndikuyutej qamak, xa kin tiqayaꞌ qánima rikꞌin ri Jesús ri xkamisex saqil e chin ri
         tinamit y ma tipoꞌ qakꞌuꞌx atoq ngojyoqꞌ roma qataqin rijaꞌ. 14 Porque chireꞌ chochꞌulew, maneq jun qatinamit ri kin chin ta jumul. Roj bꞌaneq qánima
         chirij ri más yalan tinamit ri nduqaqa más chiqawech apu. 15 Y roma ri Cristo xken qoma, ma ndikꞌatzin chi ta ngeqasuj awej chuwech ri Dios. Pa
         rukꞌexel riꞌ jumul tiqasujuꞌ chare ri Dios rikꞌin qachiꞌ loqꞌolej teq tzij chin ndiqayaꞌ
         ruqꞌij, tzij ri achoq ikꞌin ndiqabꞌij chi qetzij ja rijaꞌ ri Dios.+16 Ma timestaj ndibꞌen ri utz chake ri wineq y ngeꞌitoꞌ ri ndikꞌatzin kitoꞌik, porque
         jariꞌ ri ndikikot ri Dios rikꞌin,+ pa rukꞌexel chi ngesuj awej teq chikap chuwech.17 Tinimaj kitzij ri ukꞌuey bꞌey chiwech y tibꞌanaꞌ ri ndikibꞌij chiwa, porque rejeꞌ
         ndikitij kiqꞌij chi ndikichajij ri iwánima, porque ketaman chi ndikꞌutux razón chake
         ri achike xkibꞌen chin xixkichajij.+ Romariꞌ tinimaj kitzij, chin keriꞌ ndikikot kánima ngixkichajij, y man ta ndibꞌen
         chake chi rikꞌin kaꞌiꞌ kikꞌuꞌx ngixkichajij, porque si keriꞌ ndibꞌen, xa ma jun utz
         ndukꞌen pe chiwa.18 Tibꞌanaꞌ orar qoma roj, porque kuqul qakꞌuꞌx chi utz ngojtajin rikꞌin, y ndiqarayij
         chi kin ta jumul keriꞌ ndiqabꞌen pa ruwiꞌ nojel.+19 Y más nikꞌutuj chiwa chi tibꞌanaꞌ orar chi ri Dios nduyaꞌ qꞌij chuwa chi ngibꞌa yan
         apu iwikꞌin jumbꞌey chik.Ri rukꞌisibꞌel teq tzij chin re wuj reꞌ20 Ri Dios ri ndiyoꞌon uxlanen pa qánima, ja rijaꞌ ri xkꞌastajbꞌan pe chikikajal ri animaꞌiꞌ
         ri Nimalej Qayuqꞌunel ri roj rukarneꞌl, y riꞌ ja ri Qajaw Jesús ri xbꞌiyin rukikꞌel
         chin xkꞌachaj ri pacto ri kin chin jumul.+21 Kin ta ja Dios riꞌ, ndiyoꞌon nojel ri ndikꞌatzin chiwa chin ngixtiker ndibꞌen ri utz
         pa ikꞌaslen, achel ndirajoꞌ rijaꞌ, y kin ta roma ri Jesucristo, ri Dios ndubꞌen chuqaꞌ
         chaqe chi ngojtiker ndiqabꞌen ri ndiqaꞌ chuwech.+ ¡Kin ta ndiyoꞌox nimalej ruqꞌij chin jumul! Amén.22 Hermanos, nikꞌutuj kamelal chiwa, chi utz tikꞌamaꞌ apu pa iwánima ri pixabꞌanik nutaqon
         e chiwa chupan re wuj reꞌ, porque xa kaꞌi-oxiꞌ ok tzij ri nutzꞌibꞌan e chiwa. 23 Tiwetamaj chi ri hermano Timoteo xelesex yan pe pa cheꞌ. Si rijaꞌ nduqaqa yan wikꞌin,
         junan ngojbꞌa apu chiꞌitzꞌetik.24 Tiyaꞌ ruxunaqil kiwech konojel ri rusamajelaꞌ ri Dios ri eꞌukꞌuayon bꞌey chiwech,
         y tiyaꞌ chuqaꞌ ruxunaqil kiwech konojel ri loqꞌolej teq ralkꞌuaꞌl ri Dios. Ri hermanos
         aj rochꞌulew Italia ndikiteq ruxunaqil iwech.25 Ri Ajaw kin ta xtuyaꞌ ru-favor pa iwiꞌ rix iwonojel.- Cakchiquel Santo Domingo Xenacoj NT [cakX] -Guatemala 2015 (DBL 2016)SantiagoRi wuj rutzꞌibꞌan kan ri SantiagoSantiagoStg.Ri wuj rutzꞌibꞌan kan ri Santiago

Ri Santiago nduteq ruxunaqil kiwech ri hermanos11 Riyin Santiago, rusamajel ri Dios y rusamajel ri Ajaw Jesucristo, nitzꞌibꞌaj e re
         wuj reꞌ chiwa rix ri kiy-kimam kan ri kabꞌlajuj+ rukꞌajol ri Israel ri ikiran iwiꞌ chuwech ri rochꞌulew. Niteq e ruxunaqil iwech.Ri kochꞌonik kꞌiy utz ndukꞌen pe2 Hermanos, santienta tikikot iwánima atoq ngixtojtobꞌex rikꞌin jalajaj ruwech kꞌayew
         pa ikꞌaslen. 3 Porque rix iwetaman chi atoq rix qꞌaxneq chik chupan ri kꞌayew riꞌ, y nditzꞌetetej
         chi qetzij kuqul ikꞌuꞌx+ rikꞌin ri Dios, riꞌ ndubꞌen chiwa chi más ngixkochꞌon.+4 Pero ma tikꞌis qa ri kochꞌonik iwikꞌin, porque kꞌiy utz ndukꞌen pe chare ri ikꞌaslen,
         y keriꞌ ngixkꞌiy chiraqen ri Ajaw, ngixok nojel ri ndirajoꞌ ri Dios chi ngixok,+ y ma jun ri man ta tzꞌaqet pa ikꞌaslen.5 Y si kꞌo jun chiꞌikajal ri maneq ok runojibꞌal, tukꞌutuj nojibꞌel chare ri Dios,+ y kin xtiyoꞌox wi pe chare. Porque ri Dios nduyaꞌ nojibꞌel chake konojel ri ngekꞌutun
         chare, ma ndukꞌekꞌej ta y ma nabꞌey ta ndukꞌusalaꞌ tzij pa ruwiꞌ ri ndikꞌutun, y kꞌaja
         ta riꞌ xtuyaꞌ. 6 Pero ri ndikꞌutun nojibꞌel chare ri Dios, ndikꞌatzin chi kuqul rukꞌuꞌx chi ndiyoꞌox
         chare ri ndukꞌutuj.+ Porque si rikꞌin kakaꞌ rukꞌuꞌx ndukꞌutuj, rijaꞌ xa achel jun rubꞌolqot ri mar, ri
         ndukꞌuꞌex kelaꞌ, ndukꞌuꞌex kelaꞌ roma ri kaqiqꞌ. 7 Ri kakaꞌ rukꞌuꞌx ndukꞌutuj nojibꞌel chare ri Ajaw, ma tunojij chi ndiyoꞌox pe chare
         ri ndukꞌutuj. 8 Porque ri keriꞌ ndubꞌen, jun wi achike ndunojij kami, y jun wi achike ndunojij chuwaꞌq,
         y keriꞌ ndubꞌen rikꞌin nojel.9 Ri hermano ri maneq ok ruchajin, tikikot, porque bꞌanun chare roma ri Dios chi kin
         kꞌo ruqꞌij.+10 Y ri hermano bꞌeyon tikikot chuqaꞌ, roma rukꞌoxoman chi ndikꞌatzin nduqasaj riꞌ chuwech
         ri Ajaw. Porque ri bꞌeyon xa achel rukontzꞌijal qꞌayis ri ma chin ta jumul ndikꞌojeꞌ.+11 Porque atoq ndel pe ri qꞌij y nduyaꞌ pe ruchuqꞌaꞌ, ndichaqiꞌj qa ri qꞌayis, y ri rukontzꞌijal
         nditzaq e, y nojel ri rex ok nditzuꞌun xa ndikꞌis qa. Keriꞌ chuqaꞌ ndibꞌanatej rikꞌin
         ri rukꞌaslen ri ndubꞌen bꞌeyomal, xa ndikꞌis qa.12 Kin jabꞌel roruqꞌij ri ndikochꞌon ri kꞌayew+ nduqꞌasaj, porque atoq xukachꞌ yan, nditzꞌetetej chi qetzij kuqul rukꞌuꞌx rikꞌin
         ri Dios, y ndiyoꞌox chare jun nimalej rajel-rukꞌexel+ y riꞌ ja ri kꞌaslen ma ndikꞌis ta, ri rusujun ri Dios chake ri ngeꞌojowan richin.
         13 Atoq jun nditaqchiꞌix chin ndubꞌen itzel teq achike, ma tubꞌij chi ja ri Dios nditaqchiꞌin
         richin, porque ri Dios ma ngerutaqchiꞌij ta ri wineq chin ndikibꞌen itzel teq achike,
         nixta rijaꞌ nditaqchiꞌix chin ndubꞌen itzel teq achike. 14 Atoq jun nditaqchiꞌix chin ndubꞌen itzel teq achike, xa ja ri itzel ri ngerurayij
         pa ránima+ ri nditaqchiꞌin richin, y jariꞌ ndukꞌuan richin chin ndubꞌen mak. 15 Y atoq jun wineq nduyaꞌ qꞌij chare ri itzel teq rayinik chi ndubꞌen qa ruxeꞌ pa ránima,
         ndeꞌalex pe ri mak+ y atoq ri mak kꞌiyineq chik pa rukꞌaslen, kamik ndukꞌen pe+ chare.16 Hermanos ri tzꞌan ngixinwojoꞌ, ma tichꞌakatij qa iwiꞌ. 17 Chikaj rikꞌin ri Dios pataneq nojel ri utzulej teq achike y nojel ri loqꞌolej teq
         sipanik. Ja rijaꞌ bꞌanayon kichin nojel ri chꞌumilaꞌ ri ndujalalaꞌ riꞌ ri luz ndikiyaꞌ,
         pero rijaꞌ ma jumbꞌey ndijalatej ruwech+ y maneq qꞌequꞌ rikꞌin. 18 Y roma keriꞌ xrajoꞌ rijaꞌ, xuyaꞌ ri aj chikaj kꞌaslen chaqe, roma xqataqij ri utzulej
         teq tzij chin kolotajik ri ndichꞌaꞌa pa ruwiꞌ ri qetzij. Y keriꞌ xojok achel ri nabꞌey
         teq ruwech tikoꞌ+ ri ngechꞌup chin ngesuj chuwech.Tiqabꞌanaꞌ pa qakꞌaslen ri ndubꞌij ri rutzij ri Dios19 Hermanos ri tzꞌan ngixinwojoꞌ, tikꞌuxlaꞌaj ri nibꞌij chiwa: Rix iwonojel tiwakꞌaxaj
         utz-utz nabꞌey ri ndibꞌix chiwa, ma xetal paqiꞌ titzolij ruwech jun tzij y ma chaꞌanin
         paqiꞌ tipuꞌun iwoyowal+ pa ruwiꞌ jun achike. 20 Porque ri wineq ri xe oyowal koma, ma ngetiker ta ndikikꞌuaj jun chojmilej kꞌaslen
         chuwech ri Dios. 21 Romariꞌ, tiwelesaj e pa ikꞌaslen nojel ri ndichꞌabꞌaqrisan richin y nojel ri itzel
         teq achike kꞌo pa iwánima. Tiqasaj iwiꞌ chuwech ri Dios chunimaxik ri rutzij tikon
         kan pa iwánima, porque ri utzulej teq tzij riꞌ kꞌo ruchuqꞌaꞌ chin ngixrukal.+22 Pero ma xe tiwakꞌaxaj ri utzulej teq tzij tzijon chiwa, xa kin tibꞌanaꞌ pa ikꞌaslen
         ri ndubꞌij,+ porque si ma ke ta riꞌ ndibꞌen, xa iyon chiwech ndichꞌakatij qa iwiꞌ. 23 Porque si jun wineq xe ndirakꞌaxaj ri rutzij ri Dios y ma ndubꞌen ta ri ndubꞌij ri
         tzij riꞌ,+ xa achel jun wineq ri ndutzꞌet ruwech pa jun espejo. 24 Atoq xutzꞌet yan riꞌ pa espejo y ndibꞌa, ja paqiꞌ ndumestaj qa achike rubꞌanun ri
         ruwech. 25 Pero ri ma ndumestaj ta ri tzij rakꞌaxan pe y jumul ruyoꞌon pa cuenta ri ndubꞌij ri
         chojmilej teq tzij ri elesayon richin chuxeꞌ ruchuqꞌaꞌ ri mak, y jumul ndutij ruqꞌij
         ndubꞌen ri ndubꞌij ri utzulej teq tzij riꞌ, ri jun riꞌ kin jabꞌel roruqꞌij+ rikꞌin nojel ri ndubꞌen pa rukꞌaslen.26 Si kꞌo jun ndunojij chi qetzij runiman ri Ajaw, pero xa ma nduqꞌet ta riꞌ rikꞌin ri
         ngerubꞌilaꞌ,+ xa ruyon chuwech nduchꞌakatij qa riꞌ, y ma qetzij ta ri ndunojij chi runiman ri Ajaw.
         27 Porque chuwech ri Tataꞌaj Dios, ri qetzij runiman rijaꞌ, ma jun itzel pa rukꞌaslen,+ xa kin chꞌajchꞌaj y kereꞌ ndubꞌanalaꞌ: Ngerutoꞌ ri mebꞌaꞌ teq akꞌolaꞌ y ri malkaꞌ
         teq ixoqiꞌ chupan ri kꞌayew ndikiqꞌasaj, y ndubꞌen cuenta ri rukꞌaslen chin ma nduchꞌabꞌaqrisaj
         ta riꞌ rikꞌin ri itzel teq achike ndusuj ri rochꞌulew.

Junan kiwech keqatzꞌetaꞌ ri wineq21 Nu-hermanos, rix ri itaqin ri Qajaw Jesucristo ri kin nimalej ruqꞌij,+ nibꞌij chiwa chi ma utz ta chi ngeꞌichaꞌ kiwech+ wineq. 2 Porque si apeꞌ imolon iwiꞌ pa rubꞌiꞌ ri Dios, ndeqaqa jun achi rukusan jabꞌel teq
         tzieq, y chi ruwiꞌ ruqꞌaꞌ rukusan anillo bꞌanun chare qꞌanapueq, y ndeqaqa chuqaꞌ
         jun achi ri maneq ok ruchajin y jarajaj teq tzieq rukusan, 3 rix ja ri achi ri rukusan jabꞌel teq tzieq utz nditzꞌet ruwech y kereꞌ ndibꞌij chare:
         Katzꞌuyeꞌ chireꞌ chupan re jabꞌel tzꞌuyubꞌel reꞌ. Pero chare ri achi maneq ok ruchajin,
         kereꞌ ndibꞌij: Rat kapeꞌeꞌ na chiriꞌ, o katzꞌuyeꞌ chireꞌ pa ulew chiwaqen. 4 Atoq keriꞌ ndibꞌen, ndiqꞌalajin chi ngeꞌichaꞌ kiwech wineq, y xa ngixok qꞌatoy teq
         tzij ri rix ukꞌuan roma itzel teq noꞌoj, porque ma junan ta kiwech ngeꞌitzꞌet ri wineq.5 Nu-hermanos ri tzꞌan ngixinwojoꞌ, tiwakꞌaxaj re nibꞌij chiwa: Ri Dios eruchaꞌon ri
         maneq ok kichajin+ chochꞌulew chin ndikitaqij rijaꞌ, y riꞌ kin nimalej bꞌeyomal, y eruchaꞌon chuqaꞌ
         chin ngeꞌok pa ru-reino ri Dios, reino ri sujun chake konojel ri ngeꞌojowan richin.
         6 Pero rix maneq keqalen+ ndibꞌen chake ri maneq ok kichajin. ¿Ma nduqaqa ta kꞌa chiꞌikꞌuꞌx chi ja ri bꞌeyomaꞌ
         ri ngixkiyaꞌ pa kꞌayew chin ngewaꞌ chiwij, y ja chuqaꞌ ri bꞌeyomaꞌ ri rix kijororen
         ngixkikꞌuaj pa qꞌatbꞌel tzij chin ndikiqꞌabꞌaj tzij chiwij? 7 ¿La ma ja ta kꞌa ri bꞌeyomaꞌ ri ngeyoqꞌon rubꞌiꞌ ri Ajaw, bꞌiꞌaj ri xsikꞌix pa iwiꞌ
         chin xixok richin?8 Rix kin utz ndibꞌen, si qetzij ndibꞌen cumplir ri ley ruyoꞌon ri Rey Dios, ri tzꞌibꞌan
         kan chupan ri rutzij y kereꞌ ndubꞌij: Kaꞌawojoꞌ ri wineq+ achel ndawojoꞌ awiꞌ rat. Keriꞌ tzꞌibꞌan kan. 9 Pero si rix ngeꞌichaꞌ kiwech wineq, mak ngixtajin rikꞌin. Y kin rukꞌulun ndiqaqa pa
         iwiꞌ ri castigo nduyaꞌ ri Dios, porque rix qꞌajoy tzij chin ri ru-ley ri Dios. 10 Porque si jun ndubꞌen nojel ri ndubꞌij chupan ri ley, pero nduqꞌej jun chikiwech ri
         mandamientos, riꞌ ndubꞌen chare ri jun riꞌ, chi ndok qꞌajoy tzij chin nojel ri mandamientos.+11 Porque ri Dios kereꞌ rubꞌiꞌin kan: Ma takanoj rukꞌexel ri achoq ikꞌin rat kꞌulan.+ Y xubꞌij kan chuqaꞌ: Ma kakamisan.+ Si jun ma rukanon ta rukꞌexel ri achoq ikꞌin kꞌulan, pero ndikamisan, ri jun riꞌ
         okuneq jun qꞌajoy tzij chin ri ley. 12 Romariꞌ, tichajij iwiꞌ rikꞌin ri ndibꞌij y ri ndibꞌen, porque kin ja ri utzulej teq
         tzij ri elesayon pe iwichin chuxeꞌ ruchuqꞌaꞌ ri mak, jariꞌ ri xtikusex chiwij chin
         ndiqꞌat tzij pa iwiꞌ. 13 Porque si jun wineq ma ndupoqonaj ta kiwech wineq, ma ndijoyowex ta chuqaꞌ ruwech
         rijaꞌ chupan ri qꞌij atoq ri Dios nduqꞌet tzij pa kiwiꞌ ri wineq.+ Pero ri ndipoqonan, kin xtijoyowex ruwech chupan ri qꞌij riꞌ.Ri rutaqin ri Ajaw ndikꞌatzin ndubꞌen ri utz14 Nu-hermanos, ¿kꞌo kami reqalen si jun ndubꞌij chi rutaqin ri Ajaw, pero ma ndubꞌen
         ta ri utz chake chꞌaqa chik? ¿La ndikolotej kami ri jun riꞌ, roma xe ok ndubꞌij chi
         rutaqin ri Ajaw? 15 Tiqabꞌij na kꞌa chi kꞌo jun hermano o jun hermana ri maneq chi ok kitziaq ndikikusaj,
         y maneq chuqaꞌ achike ndikikꞌux qꞌij-qꞌij, 16 y si jun chiꞌikajal rix kereꞌ ndubꞌij e chake: ¡Man ta jun achike xtikꞌulwachij pa
         bꞌey! ¡Tikusaj yan chik pimilej itziaq y tiwilij yan chik utz-utz iwiꞌ! Pero ma nduyaꞌ
         ta e+ ri ndikꞌatzin chake chin ndikiqꞌasaj ri kikꞌaslen, ¿achike ndikꞌatzin ri tzij ndubꞌij
         e chake? 17 Keriꞌ chuqaꞌ ri ndibꞌiꞌin chi rutaqin ri Ajaw, pero ma ndubꞌen ta ri utz chin ngerutoꞌ
         chꞌaqa chik, xa ma jun reqalen ndubꞌij chi rutaqin ri Ajaw.18 Naq xa kꞌo jun ri kereꞌ xtibꞌiꞌin chuwa: Riyin nutaqin ri Ajaw, jakꞌa rat ndabꞌen
         ri utz chake chꞌaqa. Chare ri jun riꞌ, kereꞌ nibꞌij: Rat ndabꞌij chi ataqin ri Ajaw,
         pero ma ndabꞌen ta ri utz chake chꞌaqa. Takꞌutuꞌ kꞌa chinuwech achike modo chi qetzij
         ataqin ri Ajaw, si ma ndabꞌen ta ri utz. Y riyin nikꞌut chawech chi qetzij nutaqin
         ri Ajaw rikꞌin ri utz nibꞌen chake chꞌaqa chik. 19 Rat ataqin chi ri Dios xe jun. ¡Kin utz chi keriꞌ ndataqij! Pero hasta ri itzel teq
         espíritu ndikitaqij chi ri Dios xe jun, y romariꞌ kin ngebꞌarbꞌot chi xibꞌriꞌil. 20 Rat xa rat achel jun wineq ri maneq runoꞌoj keriꞌ. Takꞌoxomaj kꞌa chi ma jun utz ndukꞌen
         pe chawa si xaxe ok ndabꞌij chi ataqin ri Ajaw, y ma ndabꞌen ta ri utz chake chꞌaqa
         chik.+21 Tiqakꞌuxlaꞌaj kꞌa ri xubꞌen ri qatit-qamamaꞌ Abraham+ ojer. Rijaꞌ xutaqij ri xubꞌij ri Dios chare porque xusuj ri rukꞌajol Isaac pariꞌ
         jun altar, romariꞌ ri Dios xubꞌen chare chi nixta jun rumak xreqalej. 22 Rikꞌin reꞌ, ndiqatzꞌet chi ri Abraham qetzij xutaqij ri Ajaw,+ y rikꞌin ri xubꞌen chunimaxik ri Dios, kin tzꞌaqet wi pa ránima chi rutaqin ri Ajaw.
         23 Y rikꞌin riꞌ, xbꞌanatej ri tzꞌibꞌan kan chupan ri rutzij ri Dios pa ruwiꞌ ri Abraham,
         ri kereꞌ ndubꞌij: Ri Abraham xutaqij ri xbꞌix chare roma ri Dios, y romariꞌ ri Dios
         xubꞌen chare chi nixta jun rumak xreqalej.+ Y ndubꞌij chuqaꞌ ri rutzij ri Dios chi ri Abraham ramígo ri Dios.+24 Rikꞌin riꞌ ndiqatzꞌet chi jun wineq ma xe ta ok roma ndubꞌij chi rutaqin ri Ajaw,
         kin ja ta romariꞌ nixta jun rumak reqalen chuwech ri Dios, xa kin ndikꞌatzin chuqaꞌ
         ndubꞌen ri utz ri ndirajoꞌ ri Dios. 25 Keriꞌ chuqaꞌ ri Rahab+ ri ixaq ri xukꞌayilaꞌ riꞌ chake achiꞌaꞌ ojer, nixta jun rumak xreqalej chuwech ri
         Dios, porque xerewaj pa rachoch ri ekaꞌiꞌ achiꞌaꞌ etaqon e chin ndekitzꞌetaꞌ chilaqꞌel
         ri tinamit Jericó, y xeruteq pa jun chik bꞌey chin xeꞌanimej. 26 Romariꞌ ri rukꞌuꞌx ri qabꞌiꞌin pe jareꞌ: Si jun ndubꞌij chi rutaqin ri Ajaw, pero
         ma ndubꞌen ta ri utz chake chꞌaqa chik, xa ma jun reqalen ndubꞌij chi rutaqin ri Ajaw.
         Xa achel jun cuerpo kamineq, y maneq chik ri ránima.

Tiqaqꞌataꞌ qiꞌ chuwech ri tzij ngeqabꞌilaꞌ31 Nu-hermanos, ma ekꞌiy chiꞌikajal rix tirayij ngixok tijonelaꞌ+ kichin ri hermanos, porque si ma ndiqabꞌen ta ri ndiqakꞌut, más kꞌiy castigo nduyaꞌ
         ri Dios chaqe atoq nduqꞌet tzij pa qawiꞌ. 2 Porque roj qonojel+ kꞌiy mul ma ja ta ri ndiqabꞌen, y ngeqabꞌij tzij ri ndubꞌen chake chꞌaqa chi ma utz
         ta ndikinaꞌ chare, pero si kꞌo jun ri ma ndisach ta rikꞌin ri tzij ngerubꞌilaꞌ,+ ri rukꞌaslen ri jun riꞌ kin ja achel ri ndirajoꞌ ri Dios, y nditiker chuqaꞌ nduqꞌet
         riꞌ chikiwech ri itzel teq achike. 3 Atoq ndiqayaꞌ freno pa ruchiꞌ jun kej, chin ndunimaj qatzij ndiqabꞌen keriꞌ chare,
         y keriꞌ apejeꞌ na ri ndiqajoꞌ, ngojtiker ndiqakꞌuaj ri kej. 4 Tiyaꞌ cuenta chuqaꞌ chare ri ngebꞌanatej kikꞌin ri barcos, maske kin enimaꞌq y ngenimox
         roma kaqiqꞌ ri santienta ruchuqꞌaꞌ, pero ri barcos riꞌ, xa rikꞌin jun wíta timón ngesamajix
         koma ri achiꞌaꞌ ukꞌuayon kichin, y xa apejeꞌ na ndikajoꞌ rejeꞌ, ngetiker ngekikꞌuaj.
         5 Achel chuqaꞌ jun chꞌuti racheq qꞌaqꞌ nditiker ndubꞌen chare jun liꞌaj komon cheꞌ chi
         ndijina pe, ja chuqaꞌ keriꞌ ri qaqꞌ, porque ri qaqꞌ maske xa jun chꞌuti ruwachinel
         ruqꞌa-raqen ri qa-cuerpo, rikꞌin ri tzij ngerubꞌilaꞌ nditiker ngojrunim chupan kꞌiy
         achike.+6 Ri qaqꞌ achel jun qꞌaqꞌ keriꞌ, porque ri qaqꞌ kin jun kꞌisoy ruqꞌij kꞌiy achike.+ Rikꞌin ri qaqꞌ ngojtiker ndiqabꞌij nojel ruwech itzel teq achike. Y maske xa jun
         chꞌuti ruwachinel ruqꞌa-raqen ri qa-cuerpo, nduchꞌabꞌaqrisaj nojel ri qakꞌaslen, y
         ndikusex roma ri itzel ri rajawal ri infierno chin ndiqakꞌis kiqꞌij wineq y chin chuqaꞌ
         ndikꞌis ruqꞌij ri qakꞌaslen roj. 7 Ri jalajaj teq kiwech chikap, achel ri aj xikꞌ teq chikap, ri kumatziꞌ y ri chikap
         ekꞌo pa mar, kin ebꞌanun pe amansar koma ri wineq chochꞌulew. 8 Pero nixta jun wineq nditiker ndubꞌen amansar ri raqꞌ. Ri qaqꞌ xa kin itzel wi, y
         nixta jun nditiker nduqꞌet riꞌ chuwech ri raqꞌ. Ri qaqꞌ kin achel jun kumetz ri rukꞌuan
         veneno pa ruchiꞌ y ri veneno riꞌ ndukꞌen pe kamik. 9 Rikꞌin ri qaqꞌ, ndiqayaꞌ ruqꞌij ri Qajaw y Qatataꞌ Dios, y rikꞌin chuqaꞌ ri qaqꞌ ngeqabꞌilaꞌ
         mal teq tzij chikij wineq ri bꞌanun chake roma ri Dios chi ngetiker ngenojin achel
         ndinojin rijaꞌ.+10 Riꞌ kaꞌiꞌ ruwech qatzij ndubꞌij tzij chi pa qachiꞌ ngeꞌel pe utzulej teq tzij y ngeꞌel
         pe chuqaꞌ itzel teq tzij. Nu-hermanos, ma utz ta ndiqabꞌij itzel teq tzij chikij wineq.
         11 Porque chupan jun alaxbꞌel yaꞌ ma kaꞌiꞌ ta ruwech yaꞌ ri ndalex pe, ma ndalex ta pe
         raxyaꞌ y kꞌayilej yaꞌ. 12 Nu-hermanos, rix iwetaman chi jun mata higo ma nduwachij ta aceitunas, y jun raqen
         uva ma nduwachij ta higos. Keriꞌ chuqaꞌ pa jun alaxbꞌel yaꞌ ma ndalex ta pe raxyaꞌ
         y chuqaꞌ tzayilej yaꞌ. Ri nojibꞌel pataneq rikꞌin ri Dios13 Si chiꞌikajal rix kꞌo jun ri ruchajin nojibꞌel y kin kꞌes runoꞌoj, tukꞌutuꞌ kꞌa chi
         keriꞌ rikꞌin rukꞌuaxik jun chojmilej kꞌaslen, y rikꞌin chuqaꞌ ngerubꞌanalaꞌ+ ri utz chake chꞌaqa chik. Keriꞌ tubꞌanaꞌ rikꞌin jun ránima ri ukꞌuan roma ri nojibꞌel
         pataneq rikꞌin ri Dios, ri ndibꞌanun chare chi ma nim ta ngerunaꞌ chare. 14 Pero si rix ndikꞌayir qa ri iwánima chirij jun roma utz rubꞌanun, y chuqaꞌ ndiwojoꞌ
         chi xaxe rix ngixyoꞌox pa cuenta, si keriꞌ ndibꞌanalaꞌ, ma tinimrisaj iwiꞌ, porque
         rikꞌin riꞌ, ndiqꞌalajin chi xa rix tzꞌukuy aqꞌ chirij ri qetzij. 15 Ma tibꞌij chi kꞌo inojibꞌal, porque jun nojibꞌel keriꞌ, ma pataneq ta rikꞌin ri Dios,
         xa aj rochꞌulew, xa kichin wineq y xa rikꞌin ri itzel pataneq wi. 16 Porque si itzel ndinaꞌ chare chirij jun roma utz rubꞌanun, y ndiwojoꞌ chi xaxe rix
         ngixyoꞌox pa cuenta, rikꞌin ri keriꞌ ndibꞌen, nditzꞌukutej pe oyowal y nojel ruwech
         itzel achike. 17 Pero ri wineq ri kichajin ri nojibꞌel pataneq rikꞌin ri Dios,+ kin qetzij chi kikꞌuan jun chꞌajchꞌaj kꞌaslen, ndikiqꞌet kiꞌ chuwech ri oyowal, utz
         kinoꞌoj ndikibꞌen chake chꞌaqa chik, chaj ndikikꞌuaj kiꞌ kikꞌin chꞌaqa chik, ngepoqonan
         y jabꞌel ngetoꞌon, ma ngekichaꞌ ta kiwech wineq, y ma kaꞌiꞌ ta kipalej. 18 Y ri ndikitij kiqꞌij chi ndikꞌojeꞌ uxlanen pa kánima ri wineq,+ ngekitoꞌ ri wineq chin ndikikꞌuaj jun chojmilej kꞌaslen ri ndukꞌen pe uxlanen chikikajal
         konojel.

Ri bꞌaneq kánima chirij ri itzel teq achike, eyakatajneq chirij ri Dios41 ¿Achike kꞌa ri ndibꞌanun chiwa chi itzel nditzꞌet iwiꞌ chiwech chin ngeꞌibꞌen kakaj
         y nimaꞌq teq oyowal? Ri ndibꞌanun keriꞌ chiwa, ja ri itzel teq rayinik kꞌo pa iwánima,+ ri ndikajoꞌ ngixkiyaꞌ chuxeꞌ ri kuchuqꞌaꞌ. 2 Rix ngixjamem chirij kꞌiy achike, pero roma ma ndiwil ta, hasta ngixkamisan,+ y itzel ndinaꞌ chare roma utz rubꞌanun jun chik, y roma ma ngixtiker ta ndiwil ri
         ndiwojoꞌ, ndibꞌanalaꞌ kakaj y nimaꞌq teq oyowal chiwech. Rix maneq iwikꞌin ri ndiwojoꞌ,
         porque ma ndikꞌutuj ta chare ri Dios. 3 Y atoq rix ndikꞌutuj jun achike chare ri Dios, rijaꞌ ma nduyaꞌ ta pe chiwa, porque
         ma ndikꞌutuj ta chin ndibꞌen ri utz, xa chin ndibꞌanalaꞌ ri itzel teq achike ndirayilaꞌ.
         4 ¡Rix ma xe ta chare ri Dios iyoꞌon ri iwánima! ¿La ma iwetaman ta kꞌa si ndibꞌa iwánima
         chirij ri ndusuj ri rochꞌulew,+ rix yakatajneq chirij ri Dios? Romariꞌ konojel ri ndibꞌa kánima chirij ri ndusuj
         ri rochꞌulew, kin eyakatajneq chirij ri Dios. 5 Ma tinojij rix chi maneq reqalen ri tzꞌibꞌan kan chupan ri rutzij ri Dios ri kereꞌ
         ndubꞌij: Ri Dios santienta ndirajoꞌ ri espíritu ri ruyoꞌon chaqe. Keriꞌ tzꞌibꞌan kan.
         6 Pero ri Dios ngojrutoꞌ más rikꞌin ri nimalej ru-favor ruyoꞌon pa qawiꞌ, achel ndubꞌij
         chupan ri rutzij: Ri Dios ma ndukꞌen ta apu kiwech ri ndikinimrisalaꞌ kiꞌ, pero nduyaꞌ
         ri ru-favor+ pa kiwiꞌ ri ndikiqasaj kiꞌ chuwech. Keriꞌ tzꞌibꞌan kan. 7 Romariꞌ, kin tijachaꞌ iwiꞌ pa ruqꞌaꞌ ri Dios. Ma tiyaꞌ lugar chare ri itzel chi ngixrutaqchiꞌij,+ y keriꞌ ri itzel ndanimej e y ngixruyaꞌ kan. 8 Kixjel apu rikꞌin ri Dios,+ y ri Dios kin xtijel pe iwikꞌin rix.+ ¡Rix aj mak, tichojmirisaj ri ikꞌaslen! ¡Y rix ri ndiwojoꞌ ndiyaꞌ ruqꞌij ri Dios,
         pero xa ndibꞌanalaꞌ chuqaꞌ itzel teq achike, tichꞌajchꞌojrisaj kꞌa ri iwánima! 9 ¡Kixbꞌison, tiqꞌaxa iwánima y kixoqꞌ roma ri imak! ¡Rix ri ngixtzeyaj roma ri itzel
         teq achike ngeꞌibꞌanalaꞌ, titzꞌamaꞌ oqꞌej, y rix ri ndikikot ri iwánima roma ri itzel
         teq achike ngeꞌibꞌanalaꞌ, kixbꞌison! 10 Tiqasaj iwiꞌ chuwech ri Ajaw, y rijaꞌ kin xtunimrisaj iqꞌij.+11 Hermanos, riyin nibꞌij chiwa chi ma utz ta ngixwalal chirij jun chik.+ Ri ndiwalal chirij jun hermano, o ndubꞌij chi ma ja ta ri ndajin rikꞌin, xa kin chirij
         ri ley chin ri Dios ndiwalal y ndubꞌen chi ri ley maneq reqalen. Y si jun maneq reqalen
         ndubꞌen chare ri ru-ley ri Dios, xa ma ndunimaj ta ri ley. Pa rukꞌexel riꞌ, xa ndeqꞌax
         rutzij pa ruwiꞌ ri ley. 12 Xaxe wi jun ri Qꞌatoy tzij ri yoyon pe ri ley, y ja rijaꞌ ri kꞌo uchuqꞌaꞌ pa ruqꞌaꞌ
         chin ngerukal ri wineq o ndukꞌis kiqꞌij.+ Jakꞌa rat, ¿achike kꞌa rat chin ndabꞌij si utz o ma utz ta rubꞌanun ri kikꞌaslen
         ri wineq?Ma tinimrisaj iwiꞌ roma ri ndiwojoꞌ ndibꞌen13 Wokami tiwakꞌaxaj ri nibꞌij chiwa rix ri ndibꞌilaꞌ kereꞌ: Wokami o chuwaꞌq ngojbꞌa
         pa jun chik tinamit y ngojbꞌekꞌojeꞌ chiriꞌ jun junaꞌ, ngojloqꞌon y ngojkꞌayin chin
         ndiqabꞌen méra,+ ngixchajeꞌ. 14 Y xa ma iwetaman ta ri ndipuꞌun pa ruwiꞌ ri ikꞌaslen chuwaꞌq-kabꞌij. Porque ri ikꞌaslen
         xa achel ri neblina ndiqaqa chochꞌulew, ri xa jubꞌaꞌ ok kꞌo y ndikꞌis paqiꞌ e.+15 Ri ndikꞌatzin ndibꞌij rix, jareꞌ: Si ri Ajaw nduyaꞌ qakꞌaslen, ndiqabꞌen ri jalajaj
         teq achike qanojin, kixchajeꞌ. 16 Pero rix ma ke ta riꞌ ndibꞌij, xa ndinimrisalaꞌ iwiꞌ rikꞌin ri tzij ndibꞌilaꞌ chuwech
         ri Dios. Y ri keriꞌ ndibꞌij xa kin itzel wi. 17 Porque si jun retaman ndubꞌen ri utz, y ma ndubꞌen ta, xa mak+ ri ndajin rikꞌin.

Ri ndikikꞌulwachij ri bꞌeyomaꞌ itzel kinoꞌoj51 Rix bꞌeyomaꞌ,+ tiwakꞌaxaj reꞌ:¡Kixoqꞌ y kixsikꞌin chi oqꞌej roma ri pataneq pa iwiꞌ! 2 Ri ibꞌeyomal xa qꞌayinaq rubꞌanun y ri itziaq iyakon xchikopir qa.+3 Ri iqꞌanapueq y ri isaqipueq xpusir qa ruwech, y jariꞌ ndikꞌutu iwichin chi rix kꞌekꞌ,
         y roma ri ikꞌekꞌel, keriꞌ rubꞌanun ri ibꞌeyomal, y jariꞌ ri nditaqo iwichin pa qꞌaqꞌ.+ Rix iwetaman chi rojkꞌo chik chupan ri kꞌisibꞌel teq qꞌij, y xa tzꞌan bꞌeyomal imolon
         ruchiꞌ. 4 Tiyaꞌ cuenta chare chi ri koqꞌej ri samajelaꞌ ri xkimal ruwech ri itikoꞌ ri ma xeꞌitaj
         ta,+ jariꞌ ri ndisujun iwichin, y ri koqꞌej rejeꞌ xakꞌaxex pe roma ri Ajaw+ ri kꞌo nojel uchuqꞌaꞌ pa ruqꞌaꞌ. 5 Jakꞌa rix, chireꞌ chochꞌulew ikꞌuan jun kꞌaslen ri kin nojel kꞌo iwikꞌin, y nojel
         ri ndurayij ri iwánima iyoꞌon chare. Itiojrisan iwiꞌ achel wakx ri xe chik koyobꞌen
         ri qꞌij chin ngekamisex.+6 Ri wineq ri maneq itzel kibꞌanun chiwa, xeꞌisujuj y xitzꞌuk aqꞌ chikij chin xeꞌiteq
         pa kamik, y rejeꞌ ma jun achike xetiker xkibꞌen chin xkitoꞌ kiꞌ pa iqꞌaꞌ.Ma tikꞌo ikꞌuꞌx chiroyobꞌexik ri Ajaw7 Romariꞌ hermanos, ma tikꞌo ikꞌuꞌx, xa kin rikꞌin nojel iwánima tiwoyobꞌej ri qꞌij
         atoq ri Ajaw Jesucristo xtuqaqa chik jumbꞌey. Tiyaꞌ cuenta chare chi jun ri ndisamej
         pa rulew chutikik ru-semilla, ma ndikꞌo ta rukꞌuꞌx ndiroyobꞌej ndiqaqa ri nabꞌey teq
         jabꞌ y ri rukꞌisibꞌel jabꞌ+ pa ruwiꞌ ri rutikoꞌ. 8 Keriꞌ chuqaꞌ rix, ma tikꞌo ikꞌuꞌx ndiwoyobꞌej ri qꞌij atoq ri Ajaw nduqaqa chik jumbꞌey,
         xa kin tikꞌojeꞌ ruchuqꞌaꞌ iwánima rikꞌin rijaꞌ chin jumul, porque jubꞌaꞌ chik ndirajoꞌ
         chin nduqaqa.+9 Hermanos, ma kixwalal chirij chik jun,+ chin keriꞌ ma tibꞌan keriꞌ chiwa rix. Tiyaꞌ cuenta chare chi ri Jesucristo ri Qꞌatoy
         Tzij pa kiwiꞌ konojel wineq, jubꞌaꞌ chik ndirajoꞌ chin nduqaqa.+10 Hermanos, tiwoqaj raqen kibꞌey ri profetas. Rejeꞌ ma xkꞌo ta kikꞌuꞌx, xa kin xkikachꞌ
         ri kꞌayew xkiqꞌasaj,+ y xkiqꞌalajrisaj ri xubꞌij pe ri Ajaw pa kánima. 11 Tiyaꞌ cuenta chare chi roj jabꞌel rokiqꞌij ndiqatzꞌet ri xkikachꞌ ri kꞌayew xkiqꞌasaj
         ojer kan. Rix iwakꞌaxan ri kꞌayew+ xukachꞌ ri Job, y iwetaman chuqaꞌ ri utz ri xubꞌen ri Ajaw chare pa rukꞌisibꞌel.+ Porque ri Ajaw kin utzulej runoꞌoj y kin ndujoyowaj kiwech ri wineq.+12 Nu-hermanos, pa ruwiꞌ ri nubꞌiꞌin pe chiwa, nibꞌij chuqaꞌ chiwa chi ma tibꞌen jurar
         atoq ngixchꞌaꞌa, xaxe tibꞌij jaꞌn atoq keriꞌ wi ri ndibꞌij, o naq atoq ma ke ta riꞌ.+ Ma tiyaꞌ chupan ri itzij ri kaj, ri rochꞌulew o jun chik achike, chin keriꞌ ri Dios
         ma nduqꞌet ta tzij pa iwiꞌ roma keriꞌ xtibꞌen.Ri ruchuqꞌaꞌ ri oración13 Si kꞌo jun nduqꞌasaj kꞌayew chiꞌikajal, tubꞌanaꞌ orar. Si kꞌo jun ndikikot, tubꞌixaj
         rubꞌiꞌ ri Dios.+14 Si kꞌo jun ndiyawej, keroyoj ri eꞌukꞌuey bꞌey kichin ri ndikimal kiꞌ pa rubꞌiꞌ ri
         Ajaw, y rejeꞌ tikibꞌanaꞌ orar pa ruwiꞌ y tikimalaꞌ chare aceite olivo+ pa rubꞌiꞌ ri Ajaw. 15 Y ri oración ri ndibꞌan rikꞌin kuqubꞌel kꞌuxlaj, ndubꞌen chi ri ndiyawej ndikꞌachaj,
         porque ri Ajaw ndukꞌachojrisaj, y si ri ndiyawej kꞌo mak erubꞌanun, ngekuyutej.+16 Romariꞌ rix chiꞌiwachibꞌil iwiꞌ tiyaꞌ chiwij ri mak eꞌibꞌanaloꞌon, y tibꞌanaꞌ orar
         pa iwiꞌ chiwech+ chin ngixkꞌachaj chuwech ri iyabꞌil. Tiwetamaj chi ri oración ri ndubꞌen jun ri chojmilej
         rukꞌaslen, kꞌo ruchuqꞌaꞌ chin ndibꞌanatej ri ndukꞌutuj. 17 Achel xbꞌanatej rikꞌin ri profeta Elías ojer, rijaꞌ maske xa jun ok relik wineq ri
         xunaꞌ rayinik pa ránima achel roj, pero roma rijaꞌ rikꞌin nojel ránima xubꞌen orar
         y xukꞌutuj chi ma tiqaqa jabꞌ+ pa ruwiꞌ ri rochꞌulew, kin keriꞌ wi xbꞌanatej y ma xubꞌen ta jabꞌ oxiꞌ junaꞌ rikꞌin
         nikꞌaj. 18 Y atoq xeꞌeqꞌax yan ri oxiꞌ junaꞌ rikꞌin nikꞌaj, xubꞌen chik orar, y xpuꞌun chik jabꞌ+ chikaj, y ri tikoꞌ jabꞌel chik xewachin.Keqatoꞌ ri aj mak wineq chin nditzolij pe kánima rikꞌin ri Dios19 Nu-hermanos, si kꞌo jun chiꞌikajal ndisach ri qetzij bꞌey chuwech, y jun chiꞌikajal
         rix ndubꞌen chi nditzolij pe+ ránima rikꞌin ri Dios, 20 tiwetamaj kꞌa, chi ri ndibꞌanun chare jun aj mak chi nditzolij pe chupan ri qetzij
         bꞌey, ndukal ri ránima chuwech ri kamik, y ndubꞌen chi santienta mak ngekuyutej.+- Cakchiquel Santo Domingo Xenacoj NT [cakX] -Guatemala 2015 (DBL 2016)1 PedroRi nabꞌey wuj rutzꞌibꞌan kan ri apóstol Pedro1 Pedro1P.Ri nabꞌey wuj rutzꞌibꞌan kan ri apóstol Pedro

Ri Pedro nduteq e ruxunaqil kiwech ri hermanos11 Riyin Pedro, yin apóstol chin ri Jesucristo. Niteq e ruxunaqil iwech rix, ri rix oqotan
         e pa itinamit, y wokami rixkꞌo pa teq tinamit ri ekꞌo pa rochꞌulew Ponto, pa rochꞌulew
         Galacia, pa rochꞌulew Capadocia, pa rochꞌulew Asia+ y pa rochꞌulew Bitinia. 2 Ri Tataꞌaj Dios xe jampeꞌ pa nabꞌey rubꞌanun pe ruwech pa iwiꞌ rix chi rix ruchaꞌon+ pe chin nduchꞌajchꞌojrisaj ikꞌaslen roma ri samaj ndubꞌen ri Espíritu Santo pa ikꞌaslen,
         chin keriꞌ ngixniman, y chin chuqaꞌ ndichꞌaj ri mak chiwij rikꞌin ri rukikꞌel+ ri Jesucristo. Kin ta xtikꞌojeꞌ santienta uxlanen pa iwánima y ri favor ri nduyaꞌ
         ri Dios pa iwiꞌ.Tiqayaꞌ ruqꞌij ri Dios roma ri kolotajik nduyaꞌ chaqe3 Kin ta xtiyoꞌox ruqꞌij ri Dios, ri ru-Dios y Rutataꞌ ri Qajaw Jesucristo, ke roma
         ri nimalej rujoyowaxik qawech, xubꞌen chi xojalex chik jumbꞌey,+ roma ri Jesucristo xkꞌastajbꞌex pe chikikajal ri animaꞌiꞌ. Reꞌ ndubꞌen chaqe chi
         kuqul qakꞌuꞌx qoyobꞌen ri rusujun kan. 4 Y ndubꞌen chuqaꞌ chi ndiyoꞌox ri herencia yakon apu chiwa chikaj roma ri Dios. Ri
         herencia riꞌ ma ndiqꞌey ta,+ kin jumul chꞌajchꞌaj y ma ndikꞌis ta ruqꞌij. 5 Y roma kuqul ikꞌuꞌx rikꞌin ri Dios, rijaꞌ ngixruchajij+ rikꞌin ri nimalej ruchuqꞌaꞌ, chin keriꞌ ndiwil ri kolotajik ri runabꞌan chik chin
         nduqꞌalajrisaj chupan ri rukꞌisibꞌel teq qꞌij.6 Y jariꞌ ndibꞌanun chiwa chi santienta ngixkikot, maske wokami xtiqꞌasaj jalajaj teq
         kꞌayew+ jubꞌaꞌ teq qꞌij si keriꞌ ndirajoꞌ ri Dios. 7 Ri kꞌayew xa chin ndiqꞌalajin chi qetzij kuqul ikꞌuꞌx rikꞌin ri Dios,+ y más kꞌo reqalen chi kuqul ikꞌuꞌx ke chuwech ri qꞌanapueq ri xa ndikꞌis. Ri qꞌanapueq
         ndikꞌatzin ndiqꞌasex pa qꞌaqꞌ+ chin ndikanej kan ri qetzij qꞌusqꞌuj qꞌanapueq. Keriꞌ kꞌa chuqaꞌ rix, ndikꞌatzin
         ngixqꞌax pa kꞌayew, chin keriꞌ atoq iqꞌasan chik ri kꞌayew y ndiqꞌalajin chi kuqul
         ikꞌuꞌx, riꞌ kin ndukꞌen wi pe chiwa chi ndiyoꞌox iqꞌij y ndinimrisex ibꞌiꞌ chupan
         ri qꞌij atoq nduruqꞌalajrisaj chik riꞌ ri Jesucristo.8 Rix kin ndiwojoꞌ rijaꞌ maske ma itzꞌeton ta+ ruwech, y wokami itaqin+ maske ma nditzꞌet yan ta. Y roma santienta ngixkikot, hasta ma ndiwil ta tzij chin
         ndibꞌij ri ndinaꞌ, xa kin ngixkikot achel ngekikot ri ekꞌo chikaj. 9 Porque rikꞌin riꞌ, ndeꞌiwilaꞌ ri achike roma iyoꞌon iwánima rikꞌin ri Ajaw, y riꞌ
         ja ri ikolotajik.10 Ojer kan, ri profetas xkitij kiqꞌij chi xkajoꞌ ta xketamaj más pa ruwiꞌ ri kolotajik
         ri yoꞌon chiwa rix wokami roma ru-favor ri Dios, favor ri achoq pa ruwiꞌ xechꞌaꞌa
         kan jubꞌaꞌ. 11 Xkitij kiqꞌij chin xkajoꞌ xketamaj achike ri Cristo y jampeꞌ ndebꞌanatej ri ndubꞌij
         pe ri Espíritu chin ri Cristo pa kánima, porque ri Espíritu ruqꞌalajrisan chake chi
         ri Jun ri nduteq pe ri Dios chukolik ri rutinamit kin xtuqꞌasaj+ wi kꞌayew, y atoq qꞌaxneq chik chupan ri kꞌayew, ngebꞌanatej nimalej teq favores
         ri ngekꞌutu chi nimalej ruqꞌij. 12 Pero ri Dios xuqꞌalajrisaj chake ri profetas chi ri favor ndikitzijoj, ma pa ki-tiempo+ ta rejeꞌ ndiyoꞌox, xa kꞌa pa i-tiempo rix. Y ja favor riꞌ ri iwakꞌaxan pa kichiꞌ
         ri ngetzijon ri utzulej teq tzij chin kolotajik, rikꞌin ruchuqꞌaꞌ ri Espíritu Santo
         taqon pe chikaj. ¡Y hasta ri ángeles chuqaꞌ ndikajoꞌ ndiketamaj rubꞌeyal ri favor
         riꞌ! 13 Roma kꞌa riꞌ, utz rukusaxik tibꞌanaꞌ ri inojibꞌal, y kin pa iwuxnaqil tibꞌanaꞌ nojel.
         Nojel iwánima tiwoyobꞌej ri favor rusujun ri Dios chin nduyaꞌ chiwa chupan ri qꞌij
         atoq nduruqꞌalajrisaj chik riꞌ ri Jesucristo.Ri Dios ngojrupixabꞌaj chin ndiqakꞌuaj jun loqꞌolej kꞌaslen14 Kin tikꞌutuꞌ chi qetzij rix ralkꞌuaꞌl ri Dios. Tinimaj rutzij, ma tikꞌuaj chik ri
         ikꞌaslen chupan ri itzel teq rayinik+ ri xeꞌibꞌanalaꞌ ojer, atoq kꞌajani tiwetamaj ri ndirajoꞌ ri Dios chiwa. 15 Pa rukꞌexel riꞌ, tikꞌuaj jun loqꞌolej+ kꞌaslen, porque ri Dios ri xoyon iwichin, kin loqꞌolej wi. 16 Porque chupan ri rutzij ri Dios ri tzꞌibꞌan kan, kereꞌ ndubꞌij: Tikꞌuaj jun loqꞌolej
         kꞌaslen, porque riyin kin yin loqꞌolej+ wi. Keriꞌ ndubꞌij ri Dios.17 Rix ndibꞌij Qatataꞌ chare ri Dios ri ndiqꞌato tzij pa kiwiꞌ konojel wineq chin nduyaꞌ
         rukꞌexel+ chake achel kibꞌanun pa kikꞌaslen. Romariꞌ, ndikꞌatzin chi ndinimaj rutzij rikꞌin
         nojel iwánima ri janipeꞌ qꞌij ndikꞌojeꞌ ikꞌaslen chochꞌulew. 18 Rix iwetaman chi ri Dios xixrelesaj pe chupan ri itzel kꞌaslen ri xikꞌen kan rikꞌin
         ri kikꞌaslen ri ojer teq iwatit-imamaꞌ. Y rix iwetaman chi ri rajel ri ikolotajik,
         ma xtoj ta rikꞌin qꞌanapueq nixta rikꞌin saqipueq ri xa ngekꞌis. 19 Rix xixloqꞌ+ rikꞌin ri nimalej reqalen rukikꞌel ri Cristo ri xsuj chuwech ri Dios, achel ndisuj
         rukikꞌel jun alaj karneꞌl+ tzꞌaqet ruqꞌa-raqen y jabꞌel chꞌajchꞌaj. 20 Ri Cristo kin bꞌiꞌin wi pe pa ruwiꞌ chi nduken pa kikꞌexel ri wineq, y riꞌ kin xe
         atoq kꞌajani tibꞌan ri rochꞌulew.+ Pero kꞌaja chupan re rukꞌisibꞌel teq tiempo rojkꞌo, xtaq pe chin xukꞌen pe utz chiwa.
         21 Rix roma itaqin ri Cristo, xe chare ri Dios iyoꞌon wi itzij, ri Dios ri xkꞌastajbꞌan
         e ri Cristo chikikajal ri animaꞌiꞌ y xubꞌen chare chi xkꞌojeꞌ chik nimalej ruqꞌij,
         y keriꞌ kin rikꞌin ri Dios ikuqubꞌan ikꞌuꞌx y iwoyobꞌen ri rusujun kan.22 Wokami roma iniman ri qetzij, rix ichꞌajchꞌojrisan ri ikꞌaslen chin ngeꞌiwojoꞌ ri
         hermanos rikꞌin nojel iwánima. Romariꞌ, rikꞌin chꞌajchꞌaj iwánima santienta tiwojoꞌ
         iwiꞌ+ chiwech. 23 Rix xixalex chik jumbꞌey,+ pero ri jun alaxik riꞌ, ma achel ta ri alaxik chikiqꞌaꞌ ri ite-itataꞌ ri xa ngeken
         e, xa kin xixalex roma rutzij ri Dios, ri kin kꞌaslik wi y ma ndikꞌis ta. 24 Romariꞌ chupan ri rutzij ri Dios tzꞌibꞌan kan ndubꞌij:Konojel wineq xa eꞌachel ri qꞌayis.Y ri kiqꞌij ri wineq, xa achel rukontzꞌijal qꞌayis.Porque ri qꞌayis ndichaqiꞌj qa y ri rukontzꞌijal nditzaq e.+25 Pero ri rutzij ri Ajaw, kin chin wi jumul ndikꞌojeꞌ.+Keriꞌ tzꞌibꞌan kan.Y ri utzulej teq tzij riꞌ, ja ri utzulej teq tzij chin kolotajik ri tzijon kan chiwa
         rix.

Ri kꞌakꞌakꞌ rutinamit ri Dios21 Romariꞌ, rix tiyaꞌ kan nojel ri itzel teq achike kꞌo pa iwánima chikij chꞌaqa,+ tiyaꞌ kan nojel ruwech chꞌakatinik, ri kaꞌiꞌ ipalej, ri itzel ndinaꞌ chare roma utz
         kibꞌanun chꞌaqa chik, y nojel itzel teq tzij+ ri ndikusaj chin ndiqasaj kiqꞌij chꞌaqa. 2 Achel ri chꞌuteq akꞌolaꞌ+ ri kꞌa tzꞌun kipan tzꞌan ndikirayij ngetzꞌuman, keriꞌ tibꞌanaꞌ rix. Kin tirayij tikanoj
         rukꞌiyilen ri ikꞌaslen rikꞌin ri qetzij rutzij ri Dios, chin ngixkꞌiy pa ikꞌaslen,
         hasta kꞌa kixkolotej na e chin jumul, 3 Keriꞌ tibꞌanaꞌ, porque iwetaman chi ri Ajaw kin utz runoꞌoj iwikꞌin.+4 Kixjel apu rikꞌin ri Ajaw. Ja rijaꞌ ri kꞌaslik abꞌej, ri pa kiwech ri wineq,* ma jun rikꞌaꞌtz chin ta xkusex, pero pa ruwech ri Dios, ri abꞌej riꞌ, kin chaꞌon
         wi y yalan reqalen. 5 Y rix chuqaꞌ rix achel kꞌaslik teq abꞌej,+ ri ndajin samaj pa iwánima chin ngixok rachoch ri Dios, ri apeꞌ ngixkusex chi loqꞌolej
         teq sacerdotes.+ Y keriꞌ rix ukꞌuan roma ri Espíritu Santo ndisuj sipanik+ ri ndiqaꞌ chuwech ri Dios roma ri Jesucristo. 6 Porque ri rutzij ri Dios tzꞌibꞌan kan kereꞌ ndubꞌij:Tiyaꞌ cuenta chare chi pa tinamit Sión riyin niyaꞌ jun nusamajel ri nijunumaj rikꞌin
         jun abꞌejRi ndikꞌatzin chin ndok ruchuqꞌaꞌ ruxeꞌ ri jay,Jun abꞌej ri kin chaꞌon wi y yalan nim reqalen.Y ri nditaqin richin rijaꞌ, ma jumbꞌey xtikꞌixbꞌisex, porque kin ndiyoꞌox wi chare
         ri sujun kan.Keriꞌ tzꞌibꞌan kan.7 Pa iwech rix ri ngixtaqin richin rijaꞌ, ri abꞌej riꞌ yalan reqalen, pero pa kiwech
         ri ma kitaqin ta, ma jun reqalen, achel ndubꞌij chupan ri rutzij ri Dios tzꞌibꞌan
         kan:Ri abꞌej ri pa kiwech ri bꞌanuy teq jay ma jun rikꞌaꞌtz chin ta xkikusaj,Ja abꞌej riꞌ, ri xkꞌatzin chin xok ruchuqꞌaꞌ ruxeꞌ ri jay.+8 Y chupan ri rutzij ri Dios tzꞌibꞌan kan ndubꞌij chuqaꞌ:Jun abꞌej ri achoq chuwech ndikipajkꞌij kaqen ri wineq, jun nimalej abꞌej ri achoq
         pariꞌ+ ngetzaq.Keriꞌ tzꞌibꞌan kan.Ri wineq riꞌ ndikipajkꞌij kaqen chuwech, porque keriꞌ bꞌiꞌin kan chi ndibꞌanatej kikꞌin,
         porque ma ndikitaqij ta ri utzulej teq tzij chin kolotajik.9 Pero rix, rix jun tinamit chaꞌon+ roma ri Dios, rix sacerdotes ri ndibꞌen rusamaj ri Dios ri nimalej Rey, rix jun loqꞌolej
         tinamit y rix loqꞌon roma ri Dios. Keriꞌ rubꞌanun ri Dios chiwa, chin nditzijoj ri
         nimalej teq achike erubꞌanun rijaꞌ ri xoyon iwichin chin xixrelesaj pe chupan ri qꞌequꞌ
         y xixruyaꞌ chupan ri nimalej ru-luz rijaꞌ. 10 Rix jumbꞌey kan, nixta rix rutinamit ri Dios, pero wokami rix rutinamit.+ Jumbꞌey kan, ri Dios ma rujoyowan ta iwech, pero wokami kin rujoyowan iwech.Tikꞌuaj jun utzulej kꞌaslen11 Hermanos, riyin tzꞌan ngixinwojoꞌ. Y roma ma chochꞌulew ta kꞌo ri qetzij iwachoch,
         y xaxe jubꞌaꞌ ngixkꞌojeꞌ e chuwech ri rochꞌulew, nikꞌutuj kamelal chiwa chi tiqꞌataꞌ
         iwiꞌ chuwech ri itzel teq achike ndurayij ri i-cuerpo, ri ndikajoꞌ ndikiyaꞌ ri iwánima
         chuxeꞌ ri kuchuqꞌaꞌ.+12 Tikꞌuaj jun utzulej kꞌaslen+ chikikajal ri ma kitaqin ta ri Dios, chin keriꞌ maske ndikibꞌij chiwij chi rix bꞌanuy
         itzel teq achike,+ rejeꞌ roma ndikitzꞌet chi rix ndibꞌen ri utz chikitoꞌik ri wineq, kin xtikiyaꞌ ruqꞌij
         ri Dios chupan ri qꞌij atoq rijaꞌ nduyaꞌ qꞌij chake chi ndikitaqij ri utzulej teq
         tzij chin kolotajik.Tinimaj kitzij ri kꞌo uchuqꞌaꞌ pa kiqꞌaꞌ pa ruwiꞌ ri itinamit13 Rix roma itaqin ri Ajaw, ndikꞌatzin ndinimaj kitzij konojel ri kꞌo uchuqꞌaꞌ pa kiqꞌaꞌ
         pa ruwiꞌ ri itinamit.+ Tinimaj rutzij ri rey, porque ri rey jariꞌ ri más kꞌo ruqꞌij chikikajal ri kꞌo uchuqꞌaꞌ
         pa kiqꞌaꞌ chochꞌulew. 14 Tinimaj kitzij chuqaꞌ ri ngebꞌanun gobernar, porque rejeꞌ yoꞌon uchuqꞌaꞌ pa kiqꞌaꞌ
         pa kiwiꞌ ri tinamit roma ri rey chin ngekibꞌen castigar ri ngebꞌanun itzel teq achike,+ y chin chuqaꞌ ndikinimrisaj kibꞌiꞌ ri ngebꞌanun ri utz. 15 Porque ri rurayibꞌel ri Dios chiwa, ja ri ndibꞌen ri utz, chin keriꞌ ri wineq ri ma
         pa ruchojmil ta ngenojin y xetal ngekibꞌilaꞌ tzij chiwij, atoq ndikitzꞌet ri utz ngixtajin
         rikꞌin, ma jun chik achike xtikibꞌij chiwij.16 Rix, rix libre chik,+ pero ma tikusaj ri libertad riꞌ chin ndibꞌen mak. Xa kin pa ruqꞌaꞌ ri Dios tijachaꞌ
         ri ikꞌaslen y tibꞌanaꞌ ri ndirajoꞌ rijaꞌ. 17 Tibꞌanaꞌ chi konojel wineq kꞌo keqalen pa iwech, keꞌiwojoꞌ ri hermanos, tinimaj rutzij
         ri Dios rikꞌin nojel iwánima, y tibꞌanaꞌ chi kꞌo reqalen pa iwech ri rey kꞌo pa ruwiꞌ
         ri itinamit.Ri ndikꞌatzin ndikibꞌen ri ekꞌo chuxeꞌ kitzij chꞌaqa chik18 Rix samajelaꞌ, chiꞌijununal tinimaj kitzij+ ri iwajaw chochꞌulew rikꞌin nojel iwánima, y ma xe tinimaj kitzij ri iwajaw ri ngixkajoꞌ
         y utz kinoꞌoj chiwa, xa kin ndikꞌatzin chuqaꞌ ndinimaj kitzij ri ma utz ta kinoꞌoj
         chiwa. 19 Porque si roma ndiwojoꞌ ndibꞌen ri ndirajoꞌ ri Dios ndikachꞌ qꞌaxomal+ ri maneq roma bꞌanun chiwa, riꞌ kin kꞌo reqalen chuwech ri Dios. 20 Porque, ¿kꞌo kami reqalen ndiwil chuwech ri Dios si roma imak ngixchꞌay y ndikachꞌ?
         Ma jun. Pero si roma ndibꞌen ri utz+ ndiqꞌasaj keriꞌ y kin ndikachꞌ, reꞌ kin kꞌo reqalen chuwech ri Dios. 21 Porque xixoyox roma ri Dios chin ndiqꞌasaj jubꞌaꞌ kꞌayew+ roma ri utz ngixtajin rikꞌin, porque ri Cristo chuqaꞌ xuqꞌasaj kꞌayew iwoma,+ y keriꞌ xuyaꞌ kan ejemplo chiwech chi tiwoqaj ri achel xubꞌen rijaꞌ pa rukꞌaslen.
         22 Rijaꞌ ma jun mak xubꞌen, y nixta jun chꞌakatinik xel pa ruchiꞌ.+23 Atoq xebꞌix mal teq tzij chare, ma xutzolij ta rukꞌexel,+ y atoq xyoꞌox pa kꞌayew, ma xubꞌij ta chi ndutzolij rukꞌexel. Rijaꞌ xa kin xujech
         riꞌ pa ruqꞌaꞌ ri Dios ri pa ruchojmil nduqꞌet tzij pa kiwiꞌ ri wineq. 24 Ri Cristo xreqalej ri qamak pa ru-cuerpo cho cruz, chin keriꞌ ngojken chuwech ri qamak
         y ndiqakꞌuaj jun chojmilej kꞌaslen. Ri Cristo xsokotej chin keriꞌ roj xojkꞌachꞌojrisex.+25 Porque rix jumbꞌey kan, rix achel karneꞌl sachineq bꞌey chikiwech,+ pero wokami xtzolij pe iwánima rikꞌin ri Cristo ri Yuqꞌunel+ y Chajinel chin ri iwánima.

Ri ndikꞌatzin ndikibꞌen ri ekꞌulan31 Keriꞌ chuqaꞌ rix ixoqiꞌ, chiꞌijununal tinimaj kitzij ri iwachijil, chin keriꞌ si ekꞌo
         jujun ri ma kitaqin ta ri Dios, atoq ndikitzꞌet ri ikꞌaslen rix, rejeꞌ ndikitaqij+ ri utzulej teq tzij chin kolotajik, maske rix ma jun tzij ndibꞌij chake pa ruwiꞌ
         ri kolotajik riꞌ. 2 Porque ri iwachijil ndikitzꞌet ri chꞌajchꞌaj ikꞌaslen ikꞌuan y ndikiyaꞌ cuenta chare
         chi kin ngixniman wi. 3 Atoq ndiweq iwiꞌ, ma tibꞌen rukꞌojlen ri iwiꞌ xe chin ndibꞌananelaꞌ, y ma tibꞌa iwánima
         chirij rukusaxik joyas ebꞌanun rikꞌin qꞌanapueq, nixta pa ruwiꞌ jabꞌel teq tzieq santienta
         kajel. 4 Ri iweqbꞌel ndikꞌatzin, ja ri ndikꞌuaj jun jabꞌel yalan noꞌoj y ki-kiꞌ iwánima. Jun
         weqbꞌel keriꞌ, kin santienta reqalen chuwech ri Dios. 5 Porque keriꞌ ruweqbꞌel kánima xkibꞌen ri loqꞌolej teq ixoqiꞌ ojer, xkikuqubꞌaꞌ kikꞌuꞌx
         rikꞌin ri Dios y xeniman chikiwech ri kachijil.+6 Achel xubꞌen ri Sara ojer kan, xunimaj rutzij ri Abraham ri rachijil y xubꞌij wajaw+ chare. Y rix, rix achel ral ri Sara, si ndibꞌen ri utz y ma ndixibꞌij ta iwiꞌ ndiqꞌasaj
         kꞌayew pa ikꞌaslen.7 Keriꞌ chuqaꞌ rix achiꞌaꞌ, rikꞌin utzulej noꞌoj tikꞌuaj ri kꞌaslen rikꞌin ri iwixjayil.+ Tiyaꞌ keqalen, tikꞌuxlaꞌaj chi más jubꞌaꞌ ok kuchuqꞌaꞌ ke chiwech rix, y chi junan
         kikꞌin rejeꞌ ndikochij ri kꞌaslen ri nduyaꞌ ri Dios chiwa roma ri ru-favor. Keriꞌ
         tibꞌanaꞌ kikꞌin, chin nixta jun achike ndiqꞌato ri i-oración.Ri ndikꞌatzin ndikibꞌen konojel ri kitaqin ri Ajaw8 Ri rukꞌuꞌx nojel re ngitajin chutzꞌibꞌaxik chiwa, jareꞌ: Xe jun iwánima+ tibꞌanaꞌ rix iwonojel, kixpoqonan,+ tiwojoꞌ iwiꞌ chiwech, utz inoꞌoj tibꞌanaꞌ y ma tinimrisaj iwiꞌ. 9 Ma titzolij rukꞌexel ri itzel ndibꞌan chiwa, nixta titzolij rukꞌexel ri mal teq tzij+ ndibꞌix chiwa. Pa rukꞌexel riꞌ, tikꞌutuj chare ri Dios chi tuyaꞌ ru-favor pa kiwiꞌ
         ri ngebꞌanun keriꞌ chiwa. Porque ri Dios rix royon chin nduyaꞌ ru-favor+ pa iwiꞌ. 10 Porque ri rutzij ri Dios tzꞌibꞌan kan, kereꞌ ndubꞌij:Ri ndirajoꞌ ndukꞌuaj jun yalan kꞌaslen chochꞌulew y ndirajoꞌ ndikikot,Tuqꞌataꞌ riꞌ chin ma ngerubꞌilaꞌ mal teq tzij chake chꞌaqa chik,Y ma tukusaj ruchiꞌ chin ndichꞌakatin.11 Tuyaꞌ kan ri itzel kꞌaslen, y tubꞌanaꞌ ri utz,Tukanoj nojel ri ndukꞌen pe uxlanen chikikajal ri wineq y ja ri kꞌaslen chin uxlanen
         tiroqaj.12 Porque ri Ajaw ngerutzutzaꞌ pe ri kikꞌuan jun chojmilej kꞌaslen chin ngeruchajij,Y ndirakꞌaxaj ri oraciones ndikibꞌen.+Pero yakatajneq royowal chake ri ndikibꞌanalaꞌ itzel teq achike.+Keriꞌ tzꞌibꞌan kan.13 Si jumul nditij iqꞌij ndibꞌen ri utz chake chꞌaqa chik, nixta jun ndibꞌanun itzel
         chiwa.+14 Pero si roma ndikꞌuaj jun chojmilej kꞌaslen ndibꞌan chiwa chi ndiqꞌasaj kꞌayew, ¡kin
         jabꞌel roꞌiqꞌij!+ Ma tixibꞌij iwiꞌ+ chikiwech ri keriꞌ ngebꞌanun chiwa, nixta tichꞌujrisaj iwiꞌ chunojixik. 15 Pa iwánima tinimrisaj ruqꞌij ri Cristo, rikꞌin ndibꞌen chare chi ja rijaꞌ rajaw ri
         ikꞌaslen. Kin jumul kꞌes inoꞌoj chin nditzolij ruwech kitzij+ ri ngekꞌutun razón chiwa chi achike roma kuqul ikꞌuꞌx iwoyobꞌen ri rusujun kan ri
         Dios. 16 Pero atoq nditzolij ruwech kitzij, tibꞌanaꞌ rikꞌin jun iwánima ri nixta jun oyowal
         ndurayij+ y rikꞌin yalan teq tzij. Tikꞌuaj jun chꞌajchꞌaj kꞌaslen, chin ma itzel tunaꞌ ri iwánima,
         chin keriꞌ ri ngewalal chirij ri utzulej kꞌaslen ikꞌuan roma itaqin ri Cristo, xa
         kiyon ndikikꞌixbꞌisaj qa kiꞌ roma ri tzij ndikibꞌilaꞌ chiwij.17 Porque más utz ndiqꞌasaj kꞌayew roma ndibꞌen ri utz,+ si jariꞌ ri rurayibꞌel ri Dios chi ndiqꞌasaj pa ikꞌaslen, ke chuwech ndiqꞌasaj kꞌayew
         roma ndibꞌen ri ma utz ta. 18 Tikꞌuxlaꞌaj chi ri Cristo xe jumbꞌey xkꞌatzin xken chin xutaj ri qamak. Rijaꞌ nixta
         jun mak rubꞌanun, y xuqꞌasaj kꞌayew qoma roj ri roj aj mak, chin xujeq bꞌey chiqawech
         chin kꞌo cheꞌel ngojok rikꞌin ri Dios.+ Ri aj rochꞌulew ru-cuerpo ri Cristo xken, pero ri ru-espíritu kin kꞌes wi. 19 Y pa ru-espíritu xbꞌa apeꞌ etzꞌapel ri espíritus y xbꞌetzijon chikiwech. 20 Ri espíritus riꞌ, ja ri ma xeniman ta chupan teq ri qꞌij atoq ri Noé ndajin rikꞌin
         ri nimalej barco.+ Atoq riꞌ, ri Dios layaj xeroyobꞌej ri wineq chin ta xtzolij kánima rikꞌin, pero xa
         waqxaqiꞌ ok wineq xkikal kiꞌ,+ porque xeꞌok chupan ri barco ri xuliꞌej ri yaꞌ. 21 Y achel xkibꞌen ri wineq ojer ri xkikal kiꞌ chupan ri yaꞌ, roj wokami ndiqabꞌen bautizar+ qiꞌ, chin ndiqakꞌut chi xojkolotej yan chuwech ri castigo nduyaꞌ ri Dios. Ri bautismo
         ma chin ta nduchꞌajchꞌojrisaj ri qa-cuerpo. Ri bautismo ndukꞌut chi ndiqajoꞌ chi jumul
         utz rubꞌanun ri qánima chuwech ri Dios, y chi rijaꞌ roj rukolon roma ri Jesucristo
         xkꞌastej pe chikikajal ri animaꞌiꞌ. 22 Ri Jesucristo atoq xbꞌa e chikaj, xbꞌekꞌojeꞌ pa rikiqꞌaꞌ+ ri Dios y chuxeꞌ rutzij ekꞌo ángeles, ekꞌo chuqaꞌ ri chꞌaqa chik espíritus ri kꞌo
         uchuqꞌaꞌ pa kiqꞌaꞌ, y ekꞌo chuqaꞌ ri nimalej kuchuqꞌaꞌ. 

41 Roma kꞌa riꞌ, achel ri Cristo xuqꞌasaj kꞌayew pa ru-cuerpo, rix tiyaꞌ pa iwánima chi
         keriꞌ ndikꞌatzin ndiqꞌasaj chuqaꞌ, porque si jun hermano nduqꞌasaj kꞌayew pa ru-cuerpo
         roma rutaqin ri Cristo, maneq chik más ruchuqꞌaꞌ ri mak+ pa rukꞌaslen. 2 Keriꞌ tiyaꞌ pa iwánima, chin keriꞌ ri janipeꞌ chik qꞌij ngixkꞌaseꞌ e chochꞌulew, ma
         tukꞌuꞌex ri ikꞌaslen roma ri itzel teq rayinik ri ndalex pe pa iwánima,+ y xa kin tibꞌanaꞌ ri rurayibꞌel ri Dios. 3 Rix jumbꞌey kan, kꞌiy tiempo xikꞌuaj jun kꞌaslen achel kikꞌaslen ri wineq ma kitaqin
         ta ri Dios.+ Ma xixtiker ta xiqꞌet iwiꞌ chuwech ri ma utz ta ndurayij ri i-cuerpo, kin xbꞌa iwánima
         chirij itzel teq rayinik, xeꞌibꞌen nimaqꞌij apeꞌ xixwayilaꞌ y xiqꞌabꞌarisaj iwiꞌ,
         santienta awariénta xitijlaꞌ, y xiyalaꞌ kiqꞌij tiox+ ri kin ndimulu rukꞌuꞌx ri Dios rikꞌin. 4 Wokami ri wineq ri ma kitaqin ta ri Dios, ndisach kikꞌuꞌx chiwij, roma rix ma ndibꞌen
         chi ta achel ndikibꞌen rejeꞌ, chi kikꞌuan jun itzel kꞌaslen, y romariꞌ itzel ngechꞌaꞌa
         chiwij.+5 Pero ri wineq riꞌ, ndeqaqa jun qꞌij ndekibꞌij ri xkibꞌen pa kikꞌaslen chuwech ri Cristo
         ri kin runabꞌan chik riꞌ chin nduqꞌet tzij pa kiwiꞌ ri ekꞌes y ri ekamineq.+6 Romariꞌ xtzijox chuqaꞌ ri utzulej teq tzij chin kolotajik chake ri ekamineq,+ chin ndikꞌojeꞌ rukꞌaslen ri ki-espíritu, achel kꞌo rukꞌaslen ri Dios ri kin espíritu
         wi, maske chireꞌ chochꞌulew ri wineq riꞌ xeken wi e, achel qꞌaton pa kiwiꞌ konojel
         wineq.Utz rukusaxik tiqabꞌanaꞌ ri loqꞌolej teq sipanik ngeruyaꞌ ri Dios7 Ri rukꞌisibꞌel chin nojel ri ndajin chochꞌulew nduqaqa yan,+ romariꞌ titzꞌetaꞌ utz-utz ri ndibꞌen pa ikꞌaslen, y titijaꞌ iqꞌij chi jumul ndibꞌen
         orar. 8 Y pa ruwiꞌ nojel ri ndibꞌen pa ikꞌaslen, ri más ndikꞌatzin ja ri ndiwojoꞌ iwiꞌ rikꞌin
         nojel iwánima. Porque ri ngixojowan+ ndubꞌen chiwa chi ndikuy santienta mak.+9 Atoq ndikꞌatzin ndikꞌen apu kiwech pa iwachoch ri epataneq jukꞌan chik apeꞌ, tibꞌanaꞌ
         rikꞌin nojel iwánima, y ma kixwalal ri keriꞌ ndibꞌen. 10 Chiꞌijununal tikusaj ri loqꞌolej sipanik yoꞌon chiwa roma ri Dios chin ngeꞌitoꞌ ri
         chꞌaqa chik hermanos. Kin ta qꞌalej chi rikꞌin nojibꞌel ndikusaj ri jalajaj ruwech
         loqꞌolej sipanik ngeruyaꞌ ri Dios roma ri nimalej ru-favor. 11 Ri hermano ri yoꞌon loqꞌolej sipanik chare chi ndipixabꞌan, kin tukusaj tzij ri pataneq
         rikꞌin ri Dios.+ Atoq jun ngerutoꞌ ri ndikꞌatzin kitoꞌik, tiqꞌalajin rikꞌin chi ja ri Dios yoyon uchuqꞌaꞌ
         chare chin nditoꞌon. Nojel ri ndibꞌen, tibꞌanaꞌ chin ndiyoꞌox ruqꞌij ri Dios roma
         ri xubꞌen ri Jesucristo. Rijaꞌ kin nimalej ruqꞌij y nimalej ruchuqꞌaꞌ chin jumul.+ Amén.Tikikot qánima chupan ri kꞌayew ndiqaqꞌasaj roma qataqin ri Dios12 Hermanos, riyin tzꞌan ngixinwojoꞌ, y nibꞌij chiwa chi ma tisach ikꞌuꞌx roma ri kꞌayew
         ndiqꞌasaj, porque ri kꞌayew riꞌ chin nditojtobꞌex ri iwánima si qetzij kuqul ikꞌuꞌx
         rikꞌin ri Dios.+ Y ma tinaꞌ chi ja rix ri nabꞌey ndikꞌulwachij jun kꞌayew keriꞌ. 13 Pa rukꞌexel chi ndisach ikꞌuꞌx, xa kixkikot chi jajun rix ndiqꞌasaj jubꞌaꞌ kꞌayew
         achel xuqꞌasaj ri Cristo iwoma, chin keriꞌ atoq nduruqꞌalajrisaj riꞌ chupan ri nimalej
         ruqꞌij, rix chuqaꞌ kin santienta xkixkikot rikꞌin.+14 Jabꞌel roꞌiqꞌij atoq ndibꞌix itzel teq tzij chiwa+ roma itaqin ri Cristo, porque ri Espíritu chin ri Dios ri kꞌo nimalej ruqꞌij kin
         kꞌo wi pa iwiꞌ rix. 15 Man ta ndibꞌanatej chi jun chiꞌikajal rix nduqꞌasaj kꞌayew roma xubꞌen jun kamik,
         o jun eleqꞌ, o jun chꞌaꞌoj, o rujuꞌun apu riꞌ apeꞌ ma oyon ta.+16 Pero si kꞌo jun nduqꞌasaj kꞌayew roma rutaqin ri Cristo, ma tikꞌix, xa kin tuyaꞌ ruqꞌij
         ri Dios roma rutaqin ri Cristo.+17 Roma ja tiempo chik chi ri Dios nduqꞌet tzij pa kiwiꞌ ri wineq, pero ri nabꞌey keriꞌ
         ndibꞌan chaqe, ja roj ri qataqin rijaꞌ, chin ndichojmirisex ri qakꞌaslen. Y si ndiqꞌat
         tzij nabꞌey pa qawiꞌ roj ri qataqin chik, tinojij na kꞌa janipeꞌ chi castigo ndiyoꞌox+ chake ri ma ndikinimaj ta ri utzulej teq tzij chin kolotajik ri nduyaꞌ ri Dios. 18 Achel ndubꞌij ri rutzij ri Dios tzꞌibꞌan kan: Si ri kikꞌuan jun chojmilej kꞌaslen
         chuwech ri Dios, cuesta ngekolotej, ¿achike xtibꞌanatej kikꞌin ri wineq maneq Dios
         pa kiwech, y jumul ndikibꞌen mak?+ Keriꞌ tzꞌibꞌan kan. 19 Roma kꞌa riꞌ, roj ri ndiqaqꞌasaj kꞌayew roma ndiqabꞌen ri rurayibꞌel ri Dios,+ ma tiqayaꞌ kan chi ndiqabꞌen ri utz y jumul tiqajachaꞌ qánima pa ruqꞌaꞌ ri Dios ri
         bꞌanayon qichin, y kin ndubꞌen wi ri ndubꞌij.

Ri ndikꞌatzin ndikibꞌen ri ukꞌuey bꞌey chikiwech ri hermanos51 Y roma re qabꞌiꞌin pe, ngixinpixabꞌaj chuqaꞌ rix ri ukꞌuey bꞌey chikiwech ri hermanos.
         Riyin chuqaꞌ yin jun ukꞌuey bꞌey achel rix, y yin jun ri xintzꞌet ri kꞌayew xuqꞌasaj
         ri Cristo. Riyin chuqaꞌ jun ri ndikꞌojeꞌ nuqꞌij chikikajal ri ndikꞌojeꞌ kiqꞌij atoq
         ri Cristo xtuqꞌalajrisaj chik riꞌ chupan ri nimalej ruqꞌij.+2 Keꞌichajij utz-utz ri hermanos+ achel ndubꞌen jun yuqꞌunel kikꞌin ri rukarneꞌl, porque ri hermanos riꞌ erichin ri
         Dios y ejachon pa iqꞌaꞌ rix chin ngeꞌichajij. Ma tinaꞌ chi jun eqaꞌ chiwij, xa kin
         nojel iwánima keꞌichajij achel ndirajoꞌ ri Dios chi ndibꞌen. Ma tibꞌen ri samaj roma
         ndiwojoꞌ ndiwelesaj méra chikiqꞌaꞌ,+ xa kin tibꞌa iwánima chikichajixik. 3 Ma tibꞌen achel rix kajaw+ ri hermanos ri ejachon pa iqꞌaꞌ chin ngeꞌichajij. Pa rukꞌexel riꞌ, titijaꞌ iqꞌij
         tikꞌuaj jun chojmilej kꞌaslen chikiwech, chin keriꞌ ndikoqaj ri ikꞌaslen. 4 Y keriꞌ, atoq nduruqꞌalajrisaj chik riꞌ jumbꞌey ri Cristo ri nimalej Yuqꞌunel+ kichin ri yuqꞌunelaꞌ, kin xtiyoꞌox chiwa jun nimalej rajel-rukꞌexel, y riꞌ, ja ri
         xtikꞌojeꞌ iqꞌij chin jumul.Ri ndikꞌatzin ndikibꞌen ri hermanos5 Y achel qabꞌiꞌin pe chi ndikꞌatzin ndiqanimaj qiꞌ chiqawech, keriꞌ chuqaꞌ rix qꞌopojiꞌ
         y kꞌajolaꞌ, tinimaj kitzij ri eꞌukꞌuey bꞌey chikiwech ri hermanos. Rix iwonojel tiqasaj
         iwiꞌ chin ndinimaj iwiꞌ chiwech.+ Porque ri rutzij ri Dios tzꞌibꞌan kan kereꞌ ndubꞌij:Ri Dios ma ndukꞌen ta apu kiwech ri ndikinimrisalaꞌ kiꞌ,Pero nduyaꞌ ri ru-favor pa kiwiꞌ ri ndikiqasaj kiꞌ chuwech.+Keriꞌ tzꞌibꞌan kan.6 Romariꞌ, tiqasaj iwiꞌ chuwech ri Dios ri kin nimalej ruchuqꞌaꞌ, y rijaꞌ kin xtunimrisaj
         iqꞌij chupan ri qꞌij ri runojin rijaꞌ pa iwiꞌ.+7 Tiyaꞌ pa ruqꞌaꞌ ri Dios nojel ri kꞌayew ndinaꞌ pa iwánima,+ porque rijaꞌ kin ngixrubꞌen cuenta.8 Pa iwuxnaqil tibꞌanaꞌ nojel y tichajij utz-utz ri ikꞌaslen, porque ri itzel+ royowal chiwa, y achel jun koj ndisikꞌin ndukanoj achike ta jun nduqetzelaꞌ chi eyaj.
         9 Tipabꞌaꞌ iwiꞌ chuwech ri itzel, rikꞌin jabꞌel kuqul ikꞌuꞌx+ rikꞌin ri Dios, porque iwetaman chi nojel apeꞌ pariꞌ ri rochꞌulew, ri qa-hermanos
         ndikiqꞌasaj kꞌayew achel ri ndiqꞌasaj rix wokami. 10 Y ri Dios ri ndiyoꞌon nojel ruwech favor, ri xoyon iwichin chin ndikꞌojeꞌ iqꞌij chupan
         ri nimalej ruqꞌij ri Cristo,+ roma xe jun ibꞌanun rikꞌin, rijaꞌ atoq iqꞌasan chik jubꞌaꞌ tiempo+ chupan ri kꞌayew, ndubꞌen chiwa chi ngixok nojel ri ndirajoꞌ rijaꞌ chi ngixok, ndubꞌen
         chiwa chi ma jumbꞌey xtiyaꞌ kan, chi kꞌo ruchuqꞌaꞌ ri iwánima, y chi nixta jun ndelesan
         e iwichin pa ruqꞌaꞌ rijaꞌ. 11 Kin richin wi rijaꞌ ri uchuqꞌaꞌ pa ruwiꞌ nojel chin jumul.+ Amén.Ma kixel e chupan ri favor nduyaꞌ ri Dios12 Ri Silvano+ xirutoꞌ chin xintzꞌibꞌaj e re wuj reꞌ chiwa. Rijaꞌ jun hermano ri kin kuqul nukꞌuꞌx
         rikꞌin. Chupan re wuj reꞌ ma kꞌiy ta ok achike nutzꞌibꞌan e chiwa,+ pero ri achike nutzꞌibꞌan e, kin chin ngixinpixabꞌaj y chin chuqaꞌ nibꞌij chiwa chi
         ri favor iwilon ndikꞌutu chi qetzij ri Dios ngixrajoꞌ. Roma kꞌa riꞌ, ma jumbꞌey kixel
         e chuxeꞌ ri favor riꞌ.13 Ri hermanos ekꞌo pa Babilonia, ri echaꞌon roma ri Dios, achel rubꞌanun chiwa rix,
         ndikiteq e ruxunaqil iwech. Keriꞌ chuqaꞌ ri Marcos+ ri kin achel nukꞌajol pa rubꞌiꞌ ri Ajaw, nduteq e ruxunaqil iwech. 14 Keriꞌ chuqaꞌ rix, tiyaꞌ ruxunaqil iwech chiwech rikꞌin jun loqꞌolej tzꞌubꞌanik+ chiꞌiqꞌoꞌtz.Rix iwonojel ri xe jun ibꞌanun rikꞌin ri Cristo, tikꞌojeꞌ uxlanen pa iwánima.- Cakchiquel Santo Domingo Xenacoj NT [cakX] -Guatemala 2015 (DBL 2016)2 PedroRi rukan wuj rutzꞌibꞌan kan ri apóstol Pedro2 Pedro2P.Ri rukan wuj rutzꞌibꞌan kan ri apóstol Pedro

Ri Pedro nduteq e ruxunaqil kiwech ri hermanos11 Riyin Simón Pedro, samajel y apóstol chin ri Jesucristo, niteq e ruxunaqil iwech rix
         ri ikuqubꞌan ikꞌuꞌx rikꞌin rijaꞌ achel qabꞌanun roj chuqaꞌ.+ Ri qakuqubꞌan qakꞌuꞌx kin achel jun nimalej bꞌeyomal ri yoꞌon chaqe roma ri chojmilej
         samaj xubꞌen ri qa-Dios y Qakolonel Jesucristo. 2 Kin ta xtikꞌiyer ru-favor ri Dios pa iwiꞌ y ri uxlanen nduyaꞌ pa iwánima, roma iwetaman
         ri utzulej runoꞌoj rijaꞌ y ri utzulej chuqaꞌ runoꞌoj ri Qajaw Jesús.Ri rukꞌiyilen qakꞌaslen ri ndirajoꞌ ri Dios3 Ri Dios rikꞌin ri nimalej ruchuqꞌaꞌ rusipan nojel ri ndikꞌatzin chaqe chin ri qakꞌaslen
         chochꞌulew, y chin chuqaꞌ ndiqakꞌuaj jun loqꞌolej kꞌaslen chuwech. Rijaꞌ ruyoꞌon nojel
         riꞌ chaqe, roma xqetamaj ri utzulej runoꞌoj ri Cristo ri xoyon qichin chin ndiqꞌalajin
         pa qakꞌaslen ri nimalej ruqꞌij rijaꞌ y ri utzulej runoꞌoj.+4 Nojel riꞌ ruyoꞌon ri Dios chaqe, retal chi ruyoꞌon ri rusujun kan ri kin jabꞌel wi
         y nimalej reqalen. Y ruyoꞌon nojel riꞌ chaqe, chin keriꞌ rix ri xixanimej yan pe pa
         ruqꞌaꞌ ri itzel teq rayinik ri ekꞌo chochꞌulew, ndubꞌen qa ri ikꞌaslen achel rukꞌaslen
         rijaꞌ.+5 Y romariꞌ, rix ndikꞌatzin nditij iqꞌij chi rikꞌin ri ikuqubꞌan pe ikꞌuꞌx rikꞌin ri
         Jesucristo, ndikꞌuaj chuqaꞌ pa ikꞌaslen jun utzulej noꞌoj. Y pa ruwiꞌ ndikꞌuaj utzulej
         noꞌoj pa ikꞌaslen, ngixkꞌoxoman utz-utz. 6 Y pa ruwiꞌ ngixkꞌoxoman utz-utz, ndiqꞌet chuqaꞌ iwiꞌ chuwech ri mak,+ y pa ruwiꞌ ndiqꞌet iwiꞌ chuwech ri mak, ngixkochꞌon, y pa ruwiꞌ ngixkochꞌon,+ ndikꞌuaj jun kꞌaslen achel ndirajoꞌ ri Dios, 7 y pa ruwiꞌ ndikꞌuaj jun kꞌaslen achel ndirajoꞌ ri Dios, rix ri itaqin ri Jesucristo
         ndiwojoꞌ iwiꞌ chiwech, y pa ruwiꞌ ndiwojoꞌ iwiꞌ chiwech, kin ngixojowan achel ndojowan
         ri Dios.+8 Si nojel reꞌ kꞌo pa ikꞌaslen y ngekꞌiyer, ndubꞌen chiwa chi ma ngixqꞌoran ta pa rusamaj
         ri Dios y kin ndiwachin ri ikꞌaslen chiretamaxik ri utzulej runoꞌoj ri Qajaw Jesucristo.
         9 Porque ri maneq re utzulej teq noꞌoj reꞌ pa rukꞌaslen, xa achel jun soqꞌ keriꞌ, y
         xa achel jun ri ma nej ta nditzuꞌun ri ma nduyaꞌ chi ta cuenta chare chi xchꞌajchꞌojrisex
         yan chuwech ri mak xerubꞌanalaꞌ jumbꞌey kan.+10 Romariꞌ, hermanos, roma rix oyon+ y rix chaꞌon roma ri Dios, titijaꞌ iqꞌij chi kin ta ngekꞌiyer nojel re utzulej teq
         noꞌoj reꞌ pa ikꞌaslen, porque si keriꞌ ndibꞌen, ma jumbꞌey ndiwil jun roma ndiyaꞌ
         kan ri Dios. 11 Porque si ngekꞌiyer re utzulej teq noꞌoj reꞌ pa ikꞌaslen, kin jabꞌel ndikꞌan apu iwech
         chupan ri reino ma ndikꞌis ta chin ri Qajaw y Qakolonel Jesucristo.+Ri Pedro xutzꞌet ri nimalej ruqꞌij ri Ajaw12 Romariꞌ hermanos, re nutzꞌibꞌan chiwa chupan re wuj reꞌ, kin kꞌo pa wánima chi jumul
         nikꞌuxlaꞌaj chiwa, maske rix iwetaman chik rubꞌeyal y kin kuqul ikꞌuꞌx rikꞌin ri qetzij
         kꞌutun kan chiwech.+13 Porque riyin nunaꞌon pa wánima chi pa ruchojmil nibꞌen chi nikꞌasoj ijolon pa ruwiꞌ
         nojel reꞌ, mientras kꞌa yin kꞌes. 14 Porque xa ma layaj chi ta ngikꞌaseꞌ chochꞌulew, achel ruqꞌalajrisan chik ri Qajaw
         Jesucristo chinuwech.+15 Y chuqaꞌ nitij nuqꞌij nibꞌen ri ndikꞌatzin chin kꞌo cheꞌel ndikꞌuxlaꞌaj jumul re nibꞌij
         chiwa atoq yin kamineq chik.16 Nojel re nibꞌij chiwa kin qetzij, porque roj apóstoles ma qakusan ta tzꞌukun y nojin
         teq tzij eyoꞌon qa ruqꞌa-raqen chin qabꞌiꞌin chiwa ri uchuqꞌaꞌ kꞌo pa ruqꞌaꞌ ri Qajaw
         Jesucristo y chi rijaꞌ nduqaqa chik jumbꞌey. Xa kin rikꞌin qawech xqatzꞌet ri nimalej
         ruqꞌij.+17 Xqatzꞌet atoq xnimrisex rubꞌiꞌ y xyoꞌox ruqꞌij roma ri Tataꞌaj Dios, y xqakꞌaxaj ri
         loqꞌolej ruchꞌabꞌel ri nimalej ruqꞌij Dios ri kereꞌ xubꞌij pe chikaj: Jareꞌ ri Nukꞌajol,
         y tzꞌan niwojoꞌ, santienta ngikikot roma rijaꞌ,+ xchajeꞌ. 18 Roj xqakꞌaxaj ri jun chꞌabꞌel riꞌ, ri pataneq chikaj, roma rojkꞌo rikꞌin ri Cristo
         pa ruwiꞌ ri loqꞌolej juyuꞌ atoq riꞌ.+19 Y rikꞌin ri xqatzꞌet y xqakꞌaxaj, ndiqꞌalajin chi qetzij ri kitzꞌibꞌan kan ri profetas
         ojer, y rix utz ndibꞌen si ndiyaꞌ pa cuenta utz-utz ri kitzꞌibꞌan kan. Porque ri kitzꞌibꞌan
         kan rejeꞌ, kin achel jun lámpara ri ndiyikꞌan pa qꞌequꞌ, y nduyaꞌ luz hasta ke ndiseqresan
         na pe, y nduqaqa na ri Cristo ri nduyikꞌaj ri iwánima achel ndiyikꞌan ri jun chꞌumil
         chin kumaj saqer.+20 Pero pa ruwiꞌ nojel reꞌ, ndikꞌatzin ndiwetamaj chi ri kiqꞌalajrisan kan ri profetas
         chupan ri rutzij ri Dios, ma kiyon ta rejeꞌ xkinojij qa ri xkitzꞌibꞌaj. 21 Porque ri xkiqꞌalajrisaj ri profetas ojer, ma kiyon ta chikiwech xkitzꞌuk qa. Xa kin
         ja ri Espíritu Santo ukꞌuayon kichin chubꞌixik ri ruyoꞌon ri Dios pa kánima.+

Ri kiqꞌabꞌan kiꞌ chi etijonelaꞌ chin ri rutzij ri Dios21 Chikikajal ri israelitas ojer kan, xebꞌeqꞌalajin pe ri xkiqꞌabꞌaj kiꞌ chi eru-profetas
         ri Dios.+ Keriꞌ chuqaꞌ chiꞌikajal rix, ngebꞌeqꞌalajin pe ri ndikiqꞌabꞌaj kiꞌ chi etijonelaꞌ
         etaqon roma ri Dios, y ma ndinabꞌex ta atoq ndikijulaꞌ apu jalajaj teq tijonik ma
         eqetzij ta ri ndukꞌis kiqꞌij ri hermanos, hasta ndikibꞌij chi ri Jesucristo ri xloqꞌon
         kichin, ma ja ta rijaꞌ ri Ajaw pa ruwiꞌ nojel. Pero ri keriꞌ ndikibꞌen, ndikoyoj castigo
         chikij ri pa jumel ruwech nduyaꞌ ri Dios pa kiwiꞌ. 2 Y ekꞌiy ri xketzeqlebꞌen ri seqꞌ teq noꞌoj ndikibꞌanalaꞌ rejeꞌ, y romariꞌ kin xtibꞌix
         itzel teq tzij chirij ri qetzij bꞌey.+3 Y roma ngejamem chirij méra, ri itzel teq tijonelaꞌ riꞌ kin xtikikanolaꞌ rubꞌeyal
         jun tijonik chin ndikelesaj méra chiꞌiqꞌaꞌ.+ Pero xe jampeꞌ ojer bꞌiꞌin pe pa kiwiꞌ roma ri Dios chi ngebꞌan castigar, y maneq
         cheꞌel ndikikal kiꞌ chuwech ri castigo riꞌ.4 Porque ri Dios nixta ri ángeles ri xkibꞌen mak xerukuy,+ xa xerutorij qa chupan ri qꞌarachꞌaraj siwan apeꞌ etzꞌapel koyobꞌen ri qꞌij chi ndiyoꞌox
         castigo chake.+5 Ri Dios chuqaꞌ ma xerukuy ta ri wineq xekꞌojeꞌ ojer kan, xa kin xuteq pe ri kamik
         chi jabꞌ pa kiwiꞌ konojel ri xkikꞌuaj itzel kꞌaslen. Pero xukal ri Noé, ri xtzijon
         rubꞌeyal ri chojmilej kꞌaslen y xerukal chuqaꞌ wuquꞌ chik wineq+ junan rikꞌin. 6 Ri Dios chuqaꞌ xubꞌij chi tikꞌis kiqꞌij ri kaꞌiꞌ tinamit xkibꞌiniꞌaj Sodoma y Gomorra,
         romariꞌ xerukꞌatisaj hasta xechajir na.+ Keriꞌ xubꞌen, chin xukꞌut chikiwech ri wineq chi ri Dios kin ngerubꞌen castigar konojel
         ri kꞌo pa kánima chi ndikikꞌuaj jun kꞌaslen ri ndukꞌut chi maneq Dios pa kiwech. 7 Pero xukal pe ri Lot ri kin chojmilej rukꞌaslen chikikajal ri itzel teq wineq chin
         ri kaꞌiꞌ tinamit riꞌ,+ jun achi ri janíma poyineq ránima roma ri itzel teq achike ngekibꞌanalaꞌ ri wineq
         chiriꞌ. 8 Porque ri Lot ri kin chojmilej rukꞌaslen, kꞌo rachoch chikikajal ri aj Sodoma y ri
         aj Gomorra, y qꞌij-qꞌij santienta ndibꞌison ránima, roma ndirakꞌaxaj y ndutzꞌet chi
         ri aj chiriꞌ ma ndikiqꞌet ta kiꞌ chi ndikibꞌanalaꞌ ri xajan chin ndibꞌan.+9 Nojel reꞌ ndukꞌut chiqawech chi ri kikꞌuan jun utzulej kꞌaslen ri ndiqaꞌ chuwech ri
         Ajaw, rijaꞌ retaman ngerelesaj chuxeꞌ ri kꞌayew ndikil pa kikꞌaslen,+ pero ri kikꞌuan jun itzel kꞌaslen, chuxeꞌ castigo eruyoꞌon wi mientras nduqaqa ri
         qꞌij atoq ndiqꞌat tzij pa kiwiꞌ chin ndiyoꞌox ri castigo chin jumul chake. 10 Y kin más castigo nduyaꞌ chake ri wineq ri ngebꞌanun ri itzel teq rayinik chin ri
         ki-cuerpo, rayinik ri nduchꞌabꞌaqrisaj kikꞌaslen, y ma jun achoq chuwech ndikajoꞌ
         ngeniman. Ma ndikixibꞌij ta kiꞌ ndikibꞌanalaꞌ itzel teq achike, y maske ndibꞌix chake
         chi ma utz ta ngetajin rikꞌin, ma ndikijel ta kinoꞌoj, xetal ngetajiyaj rikꞌin, nixta
         ndikixibꞌij kiꞌ ngechꞌaꞌa itzel chikij ri kꞌo uchuqꞌaꞌ pa kiqꞌaꞌ chikaj. 11 Jakꞌa ri ángeles, ri más kꞌo kuchuqꞌaꞌ y más kꞌo ruchuqꞌaꞌ kitzij, kin ndikixibꞌij
         kiꞌ chi itzel ngechꞌaꞌa chikij ri kꞌo uchuqꞌaꞌ pa kiqꞌaꞌ atoq ngekisujuj chuwech ri
         Ajaw.12 Pero ri itzel teq tijonelaꞌ riꞌ, itzel ngechꞌaꞌa chirij ri nixta ketaman rubꞌeyal.
         Rejeꞌ xa eꞌachel chikap maneq kinoꞌoj y ndikiyaꞌ kiꞌ chin ngetzꞌan y ngekamisex. Y
         achel ndikikꞌulwachij ri chikap, keriꞌ chuqaꞌ ndikikꞌulwachij ri tijonelaꞌ riꞌ. 13 Keriꞌ rukꞌexel ndiyoꞌox chake roma ri itzel teq achike kibꞌanun chake chꞌaqa chik.+ Ri wineq riꞌ maske paqꞌij, kin utz ndikinaꞌ chare ri ndikibꞌanalaꞌ itzel teq achike.
         Ndikimal kiꞌ iwikꞌin atoq ndibꞌanalaꞌ inimaqꞌij, pero xa eseqꞌ chi wineq chiꞌikajal
         y eyoꞌol kꞌix chiwa, y xa ngekikot roma ri itzel kꞌaslen kikꞌuan.14 Ma tikitzꞌet jun ixaq, kin ja paqiꞌ ndikirayij, ma ndikꞌo ta kikꞌuꞌx ndikibꞌen mak.
         Ngekibꞌochilaꞌ ri maneq ok ruchuqꞌaꞌ kánima rikꞌin ri Ajaw chin ndikibꞌen mak chuqaꞌ.
         Rukꞌamon chare ri kánima chi ndijamem chirij méra. Romariꞌ kin rukꞌulun chi ndiqaqa
         castigo pa kiwiꞌ. 15 Rejeꞌ xkiyaꞌ kan ri chojmilej bꞌey chin ri Ajaw, xesach roma xkoqaj rubꞌey rukꞌaslen
         ri profeta Balaam,+ rukꞌajol jun achi rubꞌiniꞌan Bosor. Ri Balaam riꞌ, ri xkꞌojeꞌ ojer kan, xurayij xuchꞌek
         méra, maske ma utz ta xtajiyaj rikꞌin chin ta xuchꞌek. 16 Ri Balaam xchꞌolix roma ri itzel ndirajoꞌ nderubꞌanaꞌ chake ri israelitas. Ri ru-burra
         ri ma ndichꞌaꞌa ta, xchꞌaꞌa+ chare achel ndichꞌaꞌa jun wineq, y riꞌ xubꞌen chare ri Balaam chi xujekꞌ riꞌ chuwech
         ri chꞌujulej teq achike runojin ndubꞌen.17 Ri itzel teq tijonelaꞌ riꞌ, xa eꞌachel alaxbꞌel teq yaꞌ ri xechaqiꞌj yan, y eꞌachel
         teq nubes ri maneq jabꞌ kikꞌuan, eꞌukꞌuan roma ruchuqꞌaꞌ ri kaqiqꞌ. Chake rejeꞌ bꞌanun
         chik rukꞌojlen jun lugar ri kin qꞌequ-qꞌequꞌ rupan. 18 Atoq ngechꞌaꞌa, ngekibꞌilaꞌ tzij chin ndikinimrisalaꞌ kiꞌ, pero ri ndikibꞌilaꞌ, xa
         nixta jun rubꞌeyal. Rejeꞌ ngekibꞌochilaꞌ ri kꞌa jubꞌaꞌ qꞌij kekolotej pe chikikajal
         ri wineq ri sachineq rubꞌey ri Dios chikiwech, y ndikibꞌilaꞌ chake chi ma tikijekꞌ
         kiꞌ chuwech ri ndiqaꞌ chikiwech y tikibꞌanalaꞌ xa achike na ri ndurayij ri ki-cuerpo.
         19 Ndikibꞌij chake chi ngekelesaj pa ruqꞌaꞌ ri ma ndiyoꞌon ta qꞌij chake chi ndikibꞌen
         ri ndurayij ri ki-cuerpo, pero ri ngebꞌiꞌin keriꞌ ma ndikinaꞌ ta kiꞌ chi ekꞌo chuxeꞌ
         ruchuqꞌaꞌ ri itzel teq achike ndikirayij.+ Keriꞌ nibꞌij, porque atoq jun wineq kꞌo chuxeꞌ ruchuqꞌaꞌ jun itzel rayinik, kin pa
         ruqꞌaꞌ ri rayinik riꞌ kꞌo wi. 20 Porque ri xekolotej yan pe chuwech ri achikejeꞌ ri ngeseqꞌan kikꞌaslen chochꞌulew,
         roma xketamaj runoꞌoj ri Qajaw y Qakolonel Jesucristo, si ndikiseqꞌaj chik kiꞌ jumbꞌey
         chupan, y ngekꞌojeꞌ chik chuxeꞌ ruchuqꞌaꞌ ri itzel kꞌaslen riꞌ, xa más itzel ndubꞌen
         qa ri kikꞌaslen ke chuwech ri rubꞌanun nabꞌey.+21 Xa más ta utz, man ta xketamaj rubꞌeyal ri chojmilej kꞌaslen, ke chuwech xketamaj
         y ngetzolij chikij y ndikiyaꞌ kan ri loqꞌolej mandamiento xyoꞌox chake.+22 Xa ndibꞌanatej kikꞌin rejeꞌ achel ndubꞌij ri jun tzij: Ri tzꞌiꞌ ri xxaꞌaꞌ yan e, xa
         nderukꞌuxuꞌ chi pe ri ruxaꞌoj,+ y ri aq ri kꞌaja xatanisex, nderukichaꞌ chi pe riꞌ pa chꞌabꞌeq.

Ri qꞌij atoq ri Ajaw Jesús nduqaqa chik jumbꞌey31 Hermanos, riyin tzꞌan ngixinwojoꞌ, y ja rukan wuj reꞌ ri nitzꞌibꞌaj e chiwa. Y chupan
         ri kaꞌiꞌ wuj nutijon nuqꞌij chi rix nupixabꞌan e chin nibꞌen chiwa chi pa ruchojmil
         ngixnojin.+2 Chin keriꞌ ma timestaj ri kiqꞌalajrisan kan ri loqꞌolej profetas ojer,+ y ma timestaj chuqaꞌ ri mandamiento pataneq rikꞌin ri Qajaw y Qakolonel Jesucristo,
         ri kibꞌiꞌin kan ri i-apóstoles chiwa.3 Ri nabꞌey niwojoꞌ chi rix ndikꞌoxomaj utz-utz, jareꞌ: Chupan re rukꞌisibꞌel tiempo
         rojkꞌo, ngebꞌeqꞌalajin pe wineq eꞌukꞌuan roma ri itzel teq rayinik kꞌo pa kánima,
         y ndiketzꞌabꞌej rutzij ri Dios.+4 Rejeꞌ ndikibꞌilaꞌ: Si bꞌiꞌin kan chi ri Jesucristo nduqaqa chik jumbꞌey, ¿achike kꞌa
         roma kꞌajani tuqaqa? Porque kꞌiy chik tiempo keken e ri nabꞌey teq wineq ri xetaqin,
         y nixta jun achike jalatajneq ruwech. Kin achel atoq xbꞌan ri rochꞌulew pa nabꞌey,
         kꞌa junajaꞌ rubꞌanun wokami.+5 Ri wineq riꞌ keriꞌ ndikibꞌilaꞌ, porque kiyon ndikibꞌen qa chi ma ketaman ta chi xe
         ojer xel pa ruchiꞌ ri Dios ri tzij ri xbꞌanun chi xkꞌojeꞌ ri kaj, chi xel pe ri rochꞌulew
         pa yaꞌ, y chuqaꞌ chi pa yaꞌ tikil wi.+6 Pero jun qꞌij, ri Dios mismo xukusaj yaꞌ chin xukꞌis ruqꞌij ri rochꞌulew,+ xuteq jun kamik chi jabꞌ, xkꞌiy pe ri yaꞌ y xeken ri wineq ri ma xkitaqij ta ri Dios.
         7 Rikꞌin chuqaꞌ ri rutzij ri Dios, ri kaj y ri rochꞌulew ri ngeqatzꞌet wokami qꞌaton
         tzij pa kiwiꞌ chi ngeporox pa qꞌaqꞌ, pero eyakel apu chin ri qꞌij atoq ri Dios nduqꞌet
         tzij y ndiqaqa nimalej castigo pa kiwiꞌ ri wineq maneq Dios pa kiwech.8 Pero rix hermanos ri tzꞌan ngixinwojoꞌ, ma timestaj chi chare ri Ajaw, jun qꞌij achel
         1,000 junaꞌ, y 1,000 junaꞌ achel jun qꞌij keriꞌ.+9 Keriꞌ nibꞌij chiwa, porque ri Ajaw kꞌajani tuqaqa, ma roma ta chi ndilayaj, achel
         ndikibꞌij jujun wineq chi ma jumbꞌey ndibꞌanatej ri rubꞌiꞌin kan.+ Rijaꞌ kꞌajani tuqaqa roma ma qꞌaxneq ta rukꞌuꞌx chi rix royobꞌen, porque ma ndirajoꞌ
         ta chi kꞌo jun man ta ndikolotej, xa kin ndirajoꞌ chi konojel ndikijel kinoꞌoj y ndikiyaꞌ
         kánima rikꞌin.+10 Pero achel jun eleqꞌon pa jumel ruwech ndok pa jun achoch,+ keriꞌ pa jumel ruwech nduqaqa ri tiempo atoq ndibꞌanatej nojel ri rubꞌiꞌin kan ri
         Ajaw. Chupan teq ri qꞌij riꞌ, ri kaj santienta ndiqꞌajan ndikꞌis, nojel ri ebꞌanun
         roma ri Dios ngekꞌis pa qꞌaqꞌ, y ri rochꞌulew y nojel ri achike ekꞌo chuwech, maneq
         apeꞌ ndikewaj kiꞌ, xa ndikꞌis ruqꞌij nojel.11 Y roma iwetaman chi nojel reꞌ kin xtikꞌis ruqꞌij, ndikꞌatzin chi ndikꞌuaj jun loqꞌolej
         kꞌaslen ri ndiqaꞌ chuwech ri Dios.+12 Tiwoyobꞌej y nojel iwánima tirayij chi nduqaqa yan ri tiempo atoq ndibꞌanatej nojel
         ri rubꞌiꞌin kan ri Dios. Ri tiempo riꞌ ndukꞌen pe chi ri kaj nditzijtej qꞌaqꞌ chirij
         y ndikꞌis ruqꞌij, y nojel ri ekusan chin xbꞌan nojel ri kꞌo, ngeyiꞌer pa qꞌaqꞌ.+13 Pero roj ri qataqin ri Ajaw, qoyobꞌen ri kꞌakꞌakꞌ kaj y ri kꞌakꞌakꞌ rochꞌulew ri rusujun
         kan ri Dios chaqe, ri apeꞌ ndibꞌanatej nojel pa ruchojmil.+14 Roma kꞌa riꞌ, rix hermanos ri tzꞌan ngixinwojoꞌ, nibꞌij chiwa chi rikꞌin ri iwoyobꞌen
         chi ndibꞌanatej nojel reꞌ, titijaꞌ iqꞌij chi atoq nduqaqa ri qꞌij riꞌ, kin ta kꞌo
         uxlanen pa iwánima rikꞌin ri Dios, chꞌajchꞌaj ta ri ikꞌaslen y nixta jun itzel achike
         ndilitej chiwij.+15 Tiwetamaj chi ri Ajaw kꞌajani tuqaqa, porque ndirajoꞌ chi konojel wineq ngekolotej.+ Y ri qa-hermano Pablo ri tzꞌan ndiqajoꞌ, kꞌo chuqaꞌ rutzꞌibꞌan chiwa pa ruwiꞌ reꞌ,
         rikꞌin ri nojibꞌel ruyoꞌon ri Dios chare. 16 Chupan nojel ri wuj erutzꞌibꞌan, rijaꞌ ndichꞌaꞌa pa ruwiꞌ reꞌ, pero ekꞌo jujun teq
         achike erutzꞌibꞌan ri cuesta ndikꞌoxomex. Y ri wineq ri ma kꞌiy ta ketaman pa ruwiꞌ
         ri rutzij ri Dios, y xa kakaꞌ kikꞌuꞌx rikꞌin ri Ajaw, xa ndikijel rubꞌeyal, achel
         ndikibꞌen rikꞌin ri chꞌaqa chik rutzij ri Dios tzꞌibꞌan kan, y xa kiyon ndikikꞌis
         kiqꞌij rikꞌin ri keriꞌ ndikibꞌen.Ri rukꞌisibꞌel teq achike nduchilabꞌej e ri Pedro17 Roma kꞌa riꞌ, rix hermanos ri tzꞌan ngixinwojoꞌ, nibꞌij chiwa chi roma iwetaman chik
         nojel reꞌ, tichajij utz-utz ri ikꞌaslen, ma kꞌateꞌ kixukꞌuꞌex chupan ri itzel teq
         noꞌoj apeꞌ esachineq ri kikꞌuan itzel kꞌaslen, y keriꞌ ngixel e chupan ri nimalej
         ru-favor ri Ajaw.+18 Pa rukꞌexel ri keriꞌ ndibꞌen, titijaꞌ iqꞌij chin ngixkꞌiy chupan ru-favor ri Qajaw
         y Qakolonel Jesucristo y tiwetamaj más runoꞌoj.+ ¡Kin ta xtiyoꞌox nimalej ruqꞌij rijaꞌ wokami y chin jumul! Amén.+- Cakchiquel Santo Domingo Xenacoj NT [cakX] -Guatemala 2015 (DBL 2016)1 JuanRi nabꞌey wuj rutzꞌibꞌan kan ri apóstol Juan1 Juan1Jn.Ri nabꞌey wuj rutzꞌibꞌan kan ri apóstol Juan

Ri Jun ri ndiqꞌalajrisan runoꞌoj ri Dios nduyaꞌ kꞌaslen11 Re wuj re nitzꞌibꞌaj e chiwa, ndichꞌaꞌa pa ruwiꞌ ri Jun ri kin xixkꞌo wi atoq kꞌajani
         tibꞌan ri kaj y ri rochꞌulew.+ Y roj ri roj apóstoles kin rikꞌin qawech xqatzꞌet rijaꞌ,+ rikꞌin qaxikin xqakꞌaxaj ri xubꞌij, y rikꞌin qaqꞌaꞌ xqatzꞌen.+ Y ri achoq pa ruwiꞌ ngojchꞌaꞌa, ja ri Jun ri ndiqꞌalajrisan runoꞌoj ri Dios+ y nduyaꞌ kꞌaslen. 2 Ri Jun ri ndiyoꞌon kꞌaslen,+ xuruqꞌalajrisaj riꞌ chochꞌulew y roj rikꞌin qawech xqatzꞌet, y ndiqatzijoj chi qetzij
         porque xqatzꞌet.+ Y ri kꞌaslen nduyaꞌ rijaꞌ, ja ri kꞌaslen ma ndikꞌis ta. Y ri ndiyoꞌon ri kꞌaslen
         riꞌ, kin xixkꞌo wi rikꞌin ri Tataꞌaj Dios, y xuruqꞌalajrisaj riꞌ chiqawech. 3 Ndiqatzijoj chiwa ri xqatzꞌet+ y ri xqakꞌaxaj, chin keriꞌ ma ndiyaꞌ kan chi xe jun ibꞌanun qikꞌin, achel xe jun
         qabꞌanun rikꞌin ri Qatataꞌ Dios,+ y rikꞌin ri Jesucristo ri Rukꞌajol. 4 Nojel reꞌ ndiqatzꞌibꞌaj chiwa,+ chin keriꞌ tzꞌaqet ndikikot qánima+ roj qonojel.Ndikꞌatzin ndiqabꞌij chare ri Dios ri mak qabꞌanun5 Y jareꞌ ri tijonik rukꞌutun kan ri Jesucristo chiqawech y ndiqatzijoj chiwa wokami:
         Ri Dios kin luz wi,+ y rikꞌin rijaꞌ ma jun qꞌequꞌ kꞌo. 6 Si ndiqabꞌij chi xe jun qabꞌanun rikꞌin ri Dios, pero xa qakꞌuan ri qakꞌaslen pa qꞌequꞌ,+ xa ngojreqꞌon, y ma ndiqabꞌen ta ri qetzij+ pa qakꞌaslen. 7 Pero si ndiqakꞌuaj qakꞌaslen pa luz achel rijaꞌ kꞌo pa luz,+ riꞌ ndubꞌen chaqe chi xe jun ndiqabꞌen chiqawech kikꞌin ri hermanos, y ri rukikꞌel
         ri Jesús ri Rukꞌajol, qꞌij-qꞌij ngojruchꞌajchꞌojrisaj chuwech nojel qamak.8 Si ndiqabꞌij chi nixta jun qamak,+ xa qayon ndiqachꞌakatij qiꞌ, y ri qetzij ma kꞌo ta pa qánima. 9 Pero si ndiqayaꞌ chiqij ri mak qabꞌanun, rijaꞌ kin ndukuy ri qamak y ngojruchꞌajchꞌojrisaj
         chuwech nojel ri itzel teq achike qabꞌanaloꞌon. Rijaꞌ ndukuy qamak, porque kin chojmilej
         y kin ndubꞌen wi ri ndubꞌij. 10 Si ndiqabꞌij chi maneq mak+ qabꞌanun, ndiqabꞌen chare achel xa jun reqꞌóta keriꞌ,+ y ri rutzij ma kꞌo ta pa qánima.

21 Rix ri kin achel rix walkꞌuaꞌl keriꞌ, nitzꞌibꞌaj e nojel reꞌ chiwa, chin ma ngixtzaq
         pa mak, pero si kꞌo jun ndubꞌen mak, kꞌo jun ndichꞌaꞌa pa qakꞌexel chare ri Tataꞌaj
         Dios, y riꞌ ja ri Jesucristo ri kin chojmilej rukꞌaslen.+2 Rijaꞌ xujech rukꞌaslen pa kamik pa qakꞌexel chin xkꞌis royowal ri Dios pa qawiꞌ roma
         ri qamak, y ma xe ta roma ri qamak roj, xa kin roma chuqaꞌ kimak konojel wineq chochꞌulew.+Ri Dios ndubꞌij chi tiqajoꞌ qiꞌ3 Si roj ndiqabꞌen ri ndubꞌij ri ru-mandamientos ri Dios, jariꞌ ndikꞌutu chi qetzij
         qetaman runoꞌoj rijaꞌ.+4 Pero si kꞌo jun ndubꞌij chi retaman runoꞌoj ri Dios, y ma ndubꞌen ta ri ndubꞌij ri
         ru-mandamientos, xa ndireqꞌon y maneq ri qetzij pa ránima.+5 Pero ri ndiniman rutzij ri Dios, pa rukꞌaslen ri jun riꞌ, ndiqꞌalajin chi kin qetzij
         ndojowan achel ndojowan ri Dios. Y jareꞌ ri ndikꞌutu chi xe jun qabꞌanun rikꞌin ri
         Dios:+6 Ri ndibꞌiꞌin chi jumul xe jun rubꞌanun rikꞌin ri Dios, ndikꞌatzin chi ri rukꞌaslen
         achel ri kꞌaslen xukꞌuaj ri Jesucristo+ chochꞌulew.7 Hermanos ri tzꞌan ngixinwojoꞌ, re mandamiento re nitzꞌibꞌaj e wokami chiwa ma kꞌakꞌakꞌ
         ta,+ xa kin ja ri mandamiento xyoꞌox chiwa atoq xitaqij ri Cristo. Re ojer mandamiento
         reꞌ ja ri iwakꞌaxan pe. 8 Pero kꞌo chuqaꞌ cheꞌel ndiqabꞌij chi ri nitzꞌibꞌaj e chiwa jun kꞌakꞌakꞌ mandamiento,+ porque ri rubꞌeyal ri kꞌaslen xukꞌuaj ri Cristo, y ri rubꞌeyal ikꞌaslen chuqaꞌ rix,
         ndukꞌut chi kꞌakꞌakꞌ. Porque ri qꞌequꞌ ja ndikꞌis e pa ikꞌaslen, y wokami ndiyikꞌan
         chik pa ikꞌaslen ri qetzij luz pataneq rikꞌin ri Dios.+9 Si jun ndubꞌij chi rukꞌuan rukꞌaslen chupan ri luz riꞌ, pero xa itzel ndutzꞌet ruwech
         jun ru-hermano, xa kꞌa pa qꞌequꞌ kꞌo ri rukꞌaslen.+10 Jakꞌa ri kin jabꞌel ndirajoꞌ ri ru-hermano, kin qetzij chi rukꞌuan rukꞌaslen chupan
         ri luz, y ma jun achike xtibꞌanun chare chi nduyaꞌ kan ri Dios.+11 Pero ri itzel ndutzꞌet ruwech jun hermano, pa qꞌequꞌ kꞌo wi y ja ri qꞌequꞌ ri ukꞌuayon
         ri rukꞌaslen. Ma retaman ta apeꞌ bꞌaneq ri rukꞌaslen, roma ri qꞌequꞌ achel soqꞌ rubꞌanun
         chare.+Ri qetzij kuqul kikꞌuꞌx rikꞌin ri Cristo12 Rix ri kin achel rix walkꞌuaꞌl keriꞌ, nitzꞌibꞌaj e reꞌ chiwa, porque ri imak xekuyutej
         yan roma ri xuqꞌasaj ri Jesucristo iwoma.+13 Nitzꞌibꞌaj e reꞌ chiwa rix ri achel tataꞌatz chikikajal ri kitaqin ri Cristo, porque
         iwetaman runoꞌoj ri Cristo+ ri kin xixkꞌo wi atoq kꞌajani tibꞌan ri kaj y ri rochꞌulew. Nitzꞌibꞌaj e chuqaꞌ chiwa
         rix ri achel akꞌolaꞌ chikikajal ri kitaqin ri Cristo, porque xixtiker yan pa ruqꞌaꞌ
         ri itzel. 14 Nitzꞌibꞌaj e reꞌ chiwa rix, ri kin achel chꞌuteq wíta akꞌolaꞌ, porque iwetaman runoꞌoj
         ri Tataꞌaj Dios. Nitzꞌibꞌaj e reꞌ chiwa rix ri achel tataꞌatz chikikajal ri kitaqin
         ri Cristo, porque iwetaman runoꞌoj ri Cristo ri kin xixkꞌo wi atoq kꞌajani tibꞌan
         ri kaj y ri rochꞌulew. Nitzꞌibꞌaj e chuqaꞌ chiwa rix ri achel akꞌolaꞌ chikikajal ri
         kitaqin ri Cristo, porque santienta iwuchuqꞌaꞌ,+ y ri rutzij ri Dios kin kꞌo pa iwánima y xixtiker yan pa ruqꞌaꞌ ri itzel.+15 Ma tibꞌa iwánima chirij ndibꞌen ri ma utz ta ndikibꞌen ri wineq chochꞌulew, nixta
         chirij ri achike ekꞌo chochꞌulew, porque ri ndibꞌanun keriꞌ, ndiqꞌalajin chi ma ndirajoꞌ
         ta ri Tataꞌaj Dios pa ránima.+16 Porque nojel ri itzel teq achike ekꞌo chochꞌulew, ma rikꞌin ta ri Tataꞌaj Dios pataneq,
         xa kin chin ri rochꞌulew, y ri itzel teq achike riꞌ, jareꞌ: Ri itzel teq rayinik chin
         ri qa-cuerpo,+ ri itzel teq rayinik chin ri qawech y ri nim ndiqanaꞌ chare roma ri kꞌo qikꞌin chochꞌulew.
         17 Y ri wineq ri ngebꞌanun ri ma utz ta chochꞌulew xa kin xkekꞌis, y ngekꞌis chuqaꞌ nojel
         ri itzel teq kirayinik, pero si jun ndubꞌen pa rukꞌaslen ri rurayibꞌel ri Dios, ndiril
         ri kꞌaslen ma ndikꞌis ta.+18 Rix ri kin achel chꞌuteq wíta akꞌolaꞌ keriꞌ, iwetaman chi rojkꞌo chik chupan ri rukꞌisibꞌel
         tiempo+ chin ri rochꞌulew. Y achel iwakꞌaxan chi nduqaqa ri jun ri ndiyakatej chirij ri Cristo,+ wokami ekꞌiy chik ri eyakatajneq chirij ri Cristo, romariꞌ qetaman chi xa rojkꞌo
         chik chupan ri rukꞌisibꞌel tiempo chin ri rochꞌulew. 19 Rejeꞌ chiqakajal roj xeꞌel e, pero ma eqachibꞌil ta, porque xa ta eqachibꞌil, xekꞌojeꞌ
         ta jumul chiqakajal. Pero xeꞌel e chiqakajal, chin xqꞌalajin+ chi ma konojel ta eqachibꞌil.20 Pero rix, rix ukꞌuan roma ruchuqꞌaꞌ ri Espíritu ri yoꞌon chiwa+ roma ri Cristo ri kin loqꞌolej wi,+ y romariꞌ rix iwonojel iwetaman chik ri qetzij ruqꞌalajrisan ri Dios. 21 Nitzꞌibꞌaj e reꞌ chiwa, ma roma ta chi man ta iwetaman ruchojmil ri qetzij, xa kin
         roma iwetaman+ ruchojmil, y roma chuqaꞌ iwetaman chi nixta jun aqꞌ nditzꞌukutej pe rikꞌin ri qetzij.
         22 ¿Achike ri altíra tireqꞌon? Riꞌ ja ri ndibꞌiꞌin chi ri Jesús ma ja ta ri Jun taqon
         pe roma ri Dios chukolik ri rutinamit.+ Ri ndibꞌiꞌin keriꞌ ndiqꞌalajin chi yakatajneq chirij ri Cristo, porque ndubꞌij chi
         ri Dios ma Rutataꞌ ta ri Cristo, y ri Cristo ma Rukꞌajol ta ri Dios. 23 Konojel ri ndikibꞌij chi ri Jesús ma Rukꞌajol ta ri Tataꞌaj Dios, maneq ri Tataꞌaj
         Dios pa kánima. Pero ri ndibꞌiꞌin chi ri Jesús kin Rukꞌajol ri Dios, kꞌo chuqaꞌ ri
         Tataꞌaj Dios+ pa ránima.24 Romariꞌ, jumul tikꞌojeꞌ pa iwánima ri utzulej teq tzij ri ndichꞌaꞌa pa ruwiꞌ ri Cristo,
         ri xiwakꞌaxaj xe jampeꞌ xitaqij pe. Si ri utzulej teq tzij riꞌ jumul ndikꞌojeꞌ pa
         iwánima, riꞌ ndubꞌen chi jumul xe jun ndibꞌen rikꞌin ri Rukꞌajol ri Dios y rikꞌin
         ri Tataꞌaj Dios.+25 Y si jumul xe jun qabꞌanun rikꞌin, kin qichin wi ri kꞌaslen ma ndikꞌis ta ri rusujun
         kan rijaꞌ chaqe.+26 Riyin nitzꞌibꞌaj e reꞌ chiwa, chin ma ngixqaqa pa kiqꞌaꞌ ri wineq ri ndikajoꞌ ngixkichꞌakatij.+27 Pero rix kꞌo ruchuqꞌaꞌ ri Espíritu Santo pa iwánima ri ruyoꞌon ri Jesucristo chiwa,
         y ma ndikꞌatzin ta chi ri wineq riꞌ ngixkitijoj, porque ja ri Espíritu Santo nditijon
         iwichin pa ruwiꞌ nojel ri ruqꞌalajrisan ri Dios, y nojel ri ndukꞌut rijaꞌ kin qetzij,
         ma aqꞌ ta.+ Romariꞌ jumul xe jun tibꞌanaꞌ rikꞌin ri Cristo, achel rukꞌutun ri Espíritu Santo
         chiwech.28 Wokami rix ri kin achel rix walkꞌuaꞌl keriꞌ, jumul xe jun tibꞌanaꞌ rikꞌin ri Cristo,
         chin keriꞌ atoq rijaꞌ nduruqꞌalajrisaj riꞌ, roj kin kuqul qakꞌuꞌx rikꞌin,+ y ma ngojkꞌixbꞌiyaj ta ngojel e chuwech atoq nduqaqa chik jumbꞌey.+Ri rubꞌanik kikꞌaslen ri eralkꞌuaꞌl ri Dios29 Rix iwetaman chi ri Jesucristo pa ruchojmil ndubꞌen nojel, romariꞌ tiwetamaj chuqaꞌ,
         chi konojel ri ndikikꞌuaj jun chojmilej kꞌaslen, ndiqꞌalajin chi kikꞌuan ri kꞌakꞌakꞌ
         alaxik nduyaꞌ ri Dios.

31 Tiyaꞌ cuenta chare chi ri Tataꞌaj Dios santienta ngojrajoꞌ roma hasta ndubꞌij ralkꞌuaꞌl
         chaqe, y kin qetzij wi chi roj ralkꞌuaꞌl.+ Y ri wineq ma ndikiyaꞌ ta pa cuenta chi roj ralkꞌuaꞌl, roma ma ketaman ta runoꞌoj
         rijaꞌ. 2 Y nibꞌij chiwa rix ri tzꞌan ngixinwojoꞌ, chi wokami roj ralkꞌuaꞌl chik ri Dios, y
         maske kꞌajani tiqꞌalajin ri kꞌakꞌakꞌ rubꞌanik qakꞌaslen ndubꞌen ri Dios más apu chiqawech,
         kin qetaman chi atoq ri Jesucristo nduqaqa chik jumbꞌey, ri rubꞌanik ri qakꞌaslen
         ndubꞌen qa achel rukꞌaslen rijaꞌ, porque kin xtiqatzꞌet rikꞌin qawech qitz achike
         rijaꞌ.+3 Y konojel ri koyobꞌen chi keriꞌ ndibꞌanatej, jumul ndikichꞌajchꞌojrisaj ri kikꞌaslen,
         chin ndikibꞌen chare achel rukꞌaslen ri Jesucristo, ri kin chꞌajchꞌaj wi.+4 Pero konojel ri xe mak koma, ndikiqꞌej ri ndubꞌij ri ley ruyoꞌon kan ri Dios, porque
         ri mak ja ri ndaqꞌej ri ndubꞌij ri ley. 5 Rix iwetaman chi ri Jesucristo xuqaqa chochꞌulew chin xurelesaj ri mak qeqalen, pero
         rijaꞌ nixta jun rumak.+6 Konojel ri jumul xe jun kibꞌanun rikꞌin rijaꞌ, kiyoꞌon kan ri mak, pero konojel ri
         xe mak koma, ma kikꞌoxoman ta achike rijaꞌ, nixta ketaman ri utzulej runoꞌoj.+7 Rix ri kin achel rix walkꞌuaꞌl keriꞌ, nixta jun tichꞌakatin iwichin, porque ri ndikitij
         kiqꞌij ndikibꞌen nojel pa ruchojmil, kin chojmilej kikꞌaslen chuwech ri Dios, achel
         ri Jesucristo kin chojmilej rukꞌaslen. 8 Pero ri jun ri xe mak roma, xa kin chin wi ri itzel,+ porque ri itzel xe jampeꞌ kꞌajani tibꞌan ri kaj y ri rochꞌulew ndajin rikꞌin mak.
         Y ri Rukꞌajol ri Dios xuqꞌalajrisaj riꞌ chin ndurukꞌisaꞌ ruqꞌij rusamaj ri itzel.+9 Konojel ri kikꞌuan ri kꞌaslen nduyaꞌ ri Dios, ma ndikibꞌen chi ta mak, porque ri ru-Espíritu
         ri Dios kꞌo pa kánima, y jariꞌ ri ndibꞌanun chake chi ma ndikibꞌen chi ta mak.+10 Rikꞌin reꞌ nditzꞌetetej achike ri eralkꞌuaꞌl ri Dios y achike ri eralkꞌuaꞌl ri itzel:
         Ri ma ndukꞌuaj ta jun chojmilej kꞌaslen, y ma ngerajoꞌ ta ri ru-hermanos, ma richin
         ta ri Dios.Ri mandamiento ruyoꞌon kan ri Dios, ja ri tiqajoꞌ qiꞌ chiqawech11 Porque ri tijonik ri xyoꞌox pe rubꞌixik chiwa xe jampeꞌ xitaqij pe ri Cristo jareꞌ:
         Tiqajoꞌ qiꞌ chiqawech.+12 Ma tiqabꞌen achel xubꞌen ri Caín ojer. Porque rijaꞌ kin chin wi ri itzel y xukamisaj
         ri ruchaqꞌ. Y, ¿achike roma xukamisaj? Porque ri xerubꞌanalaꞌ ri Caín pa rukꞌaslen
         kin itzel wi,+ jakꞌa ri xerubꞌanalaꞌ ri ruchaqꞌ, kin pa ruchojmil wi.13 Hermanos, ma tisach ikꞌuꞌx si itzel ngixtzꞌat koma ri wineq.+14 Roj qetaman chi xojkolotej yan chuwech ruchuqꞌaꞌ ri kamik, y wokami kꞌo chik ri kꞌaslen
         ma ndikꞌis ta qikꞌin roma ngekajoꞌ ri hermanos. Pero ri ma ndojowan ta, kꞌajani tikolotej
         chuwech ruchuqꞌaꞌ ri kamik. 15 Ri jun ri itzel ndutzꞌet ru-hermano,+ xa achel jun kamisanel keriꞌ.+ Y rix iwetaman chi jun kamisanel maneq ri kꞌaslen ma ndikꞌis ta rikꞌin. 16 Y rikꞌin ri xuyaꞌ rukꞌaslen ri Jesucristo qoma, xqetamaj achike rubꞌeyal ri qetzij
         ngojojowan.+ Qojojowan kꞌa roj achel ngojojowex roma ri Dios, tiqayaꞌ qakꞌaslen chikitoꞌik ri
         hermanos. 17 Pero si kꞌo jun kꞌo ruchajin chochꞌulew, y ndutzꞌet chi ri ru-hermano maneq ok achike
         rikꞌin chin nduqꞌasaj rukꞌaslen, y ma ndupoqonaj ta ruwech chin ndutoꞌ, ri jun riꞌ
         xa maneq rajowabꞌel ri Dios pa ránima.+18 Rix ri kin achel rix walkꞌuaꞌl keriꞌ, ma xe rikꞌin qachiꞌ tiqabꞌij chi ngeqajoꞌ ri
         hermanos, xa kin qetzij qojojowan rikꞌin ri utz ri ngeqabꞌanalaꞌ chikitoꞌik.+19 Y rikꞌin ri qetzij ngojojowan, qetaman chi rojkꞌo chupan ri qetzij, y riꞌ ndubꞌen
         chaqe chi kuqul qakꞌuꞌx chuwech. 20 Pero si pa qánima ndiqanaꞌ chi roj aj mak, ri Dios más retaman ke chuwech ri qánima,
         y ja rijaꞌ ri etamayon nojel. 21 Y nibꞌij chiwa rix ri tzꞌan ngixinwojoꞌ: Si pa qánima ma jun qamak qewan chuwech ri
         Dios, riꞌ ndubꞌen chaqe chi kuqul qakꞌuꞌx ngojjel apu chuwech rijaꞌ.+22 Y ri Dios nduyaꞌ pe chaqe nojel ri achike ndiqakꞌutuj chare, porque ndiqabꞌen ri ndubꞌij
         ri ru-mandamientos y ndiqabꞌanalaꞌ chuqaꞌ ri ndiqaꞌ chuwech.+23 Y ri mandamiento ruyoꞌon kan ri Dios chaqe, jareꞌ: Tiqataqij ri Jesucristo ri Rukꞌajol,+ y tiqajoꞌ qiꞌ chiqawech achel xubꞌen kan mandar chaqe. 24 Y ri ndiniman ri ndubꞌij ri ru-mandamientos ri Dios, jumul xe jun rubꞌanun rikꞌin
         ri Dios, y ri Dios jumul xe jun rubꞌanun rikꞌin rijaꞌ.+ Y qetaman chi ri Dios jumul xe jun rubꞌanun qikꞌin roma ruyoꞌon ri Espíritu Santo
         chaqe.+

Kin ngeqꞌalajin ri erichin ri Dios y ri ma erichin ta41 Rix ri tzꞌan ngixinwojoꞌ, nibꞌij chiwa chi nabꞌey keꞌitojtobꞌej ri ngebꞌiꞌin chi rikꞌin
         ri Dios pataneq ri ndikibꞌij, chin nditzꞌet si qetzij ri ndikibꞌij o xa eꞌukꞌuan roma
         jun espíritu ri ma richin ta ri Dios. Keriꞌ nibꞌij chiwa porque chochꞌulew ebꞌaneq
         ekꞌiy ri ndikiqꞌabꞌaj kiꞌ chi eru-profetas ri Dios.+2 Y jareꞌ ri rubꞌeyal chin ndiwetamaj achike ri ukꞌuan roma ri Espíritu Santo: Ri ndibꞌiꞌin
         chi ri Jesucristo xuqaqa chochꞌulew y xkꞌojeꞌ ru-cuerpo achel qa-cuerpo roj wineq,
         qꞌalej chi rikꞌin ri Dios pataneq ri ndubꞌij.+3 Pero si jun ndubꞌij chi ri Jesús ma xuqaqa ta chochꞌulew, nixta xkꞌojeꞌ ru-cuerpo
         achel qa-cuerpo roj wineq, ri jun riꞌ ma ja ta ri Espíritu Santo ukꞌuayon richin,
         xa ja ri espíritu chin ri jun ri yakatajneq+ chirij ri Cristo. Y rix iwakꞌaxan pe chi ri itzel espíritu riꞌ nduqaqa wi, y wokami
         kꞌo chik chochꞌulew.4 Rix ri kin achel rix walkꞌuaꞌl keriꞌ, rix richin ri Dios, y xixtiker yan pa kiqꞌaꞌ
         ri kiqꞌabꞌan kiꞌ chi e-profetas, porque ri Espíritu Santo ri kꞌo pa iwánima más kꞌo
         ruchuqꞌaꞌ ke chuwech ri itzel ri rajawal ri rochꞌulew. 5 Ri kiqꞌabꞌan kiꞌ chi e-profetas, xa eꞌaj rochꞌulew y aj rochꞌulew teq nojibꞌel ndikibꞌilaꞌ.
         Romariꞌ ri wineq erichin ri rochꞌulew ndikitaqij ri ndikibꞌij.+6 Jakꞌa roj, roj richin ri Dios, y ri wineq ri ketaman runoꞌoj ri Dios ndikitaqij ri
         ndiqabꞌij,+ pero ri wineq ri ma erichin ta ri Dios ma ndikitaqij ta ri ndiqabꞌij.+ Rikꞌin reꞌ ndiqetamaj achike jun kꞌo ri Espíritu chin ri qetzij pa ránima, y achike
         jun kꞌo ri espíritu chin chꞌakatinik pa ránima.Ri ndiqajoꞌ qiꞌ, retal chi xe jun qabꞌanun rikꞌin ri Dios7 Rix ri tzꞌan ngixinwojoꞌ, nibꞌij chiwa: Tiqajoꞌ qiꞌ chiqawech, porque rikꞌin ri Dios
         pataneq chi ngojojowan. Y konojel ri ngeꞌojowan, kikꞌuan chik ri kꞌaslen nduyaꞌ ri
         Dios y ketaman runoꞌoj ri Dios. 8 Jakꞌa ri ma ndojowan ta, ma retaman ta runoꞌoj ri Dios, porque ri Dios kin richin
         wi chi ndojowan. 9 Y ri Dios xukꞌut chi santienta ngojrajoꞌ, porque xuteq pe ri junayon Rukꞌajol chochꞌulew,
         chin keriꞌ roma rijaꞌ kꞌo kꞌakꞌakꞌ qakꞌaslen.+10 Ri rukꞌuꞌx ri ajowabꞌel jareꞌ: Ri Dios xojrajoꞌ nabꞌey, y ma ja ta roj ri xojojowan
         richin rijaꞌ. Y roma xojrajoꞌ, xuteq pe ri Rukꞌajol chin xujech rukꞌaslen pa kamik
         pa qakꞌexel, chin xkꞌis royowal ri Dios ri yakatajneq pa qawiꞌ roma ri qamak.+11 Rix ri tzꞌan ngixinwojoꞌ, nibꞌij chiwa: Si ri Dios keriꞌ xubꞌen chin xukꞌut chi ngojrajoꞌ,
         roj chuqaꞌ ndikꞌatzin ndiqajoꞌ qiꞌ chiqawech. 12 Ri Dios ma jumbꞌey tzꞌeton ruwech roma jun wineq,+ pero si ndiqajoꞌ qiꞌ chiqawech, rijaꞌ jumul xe jun rubꞌanun qikꞌin, y keriꞌ qetaman
         chi tzꞌaqet ngojojowan. 13 Qetaman chi jumul xe jun qabꞌanun rikꞌin ri Dios y rijaꞌ jumul xe jun rubꞌanun qikꞌin,
         roma ruyoꞌon ri Espíritu Santo pa qánima.+14 Y roj rikꞌin qawech qatzꞌeton ri Rukꞌajol ri Dios+ y ndiqatzijoj chi ja ri Tataꞌaj Dios taqayon pe chin xuꞌok Kolonel qichin roj wineq.+15 Xa achike na jun ri ndutaqij chi ja ri Jesús ri Rukꞌajol ri Dios,+ jumul xe jun rubꞌanun rikꞌin ri Dios, y ri Dios jumul xe jun rubꞌanun rikꞌin rijaꞌ.16 Y roj qetaman y ndiqataqij chi ri Dios ngojrajoꞌ. Ri Dios kin richin wi chi ndojowan,
         y ri jun ri jumul ndojowan, jumul xe jun rubꞌanun rikꞌin ri Dios, y ri Dios jumul
         xe jun rubꞌanun rikꞌin rijaꞌ. 17 Y rikꞌin ri jumul xe jun qabꞌanun rikꞌin ri Dios, nditzꞌaqet ri ajowabꞌel pa qánima,
         y riꞌ ndubꞌen chaqe chi kuqul qakꞌuꞌx chi ma ndiyoꞌox chi ta castigo chaqe chupan
         ri qꞌij atoq ri Dios nduqꞌet tzij.+ Kuqul qakꞌuꞌx porque achel ndojowan ri Cristo, keriꞌ chuqaꞌ ngojojowan roj chochꞌulew.
         18 Si ngojojowan achel ndojowan rijaꞌ, maneq roma ndiqaxibꞌij qiꞌ, porque ri tzꞌaqet
         ajowabꞌel ndirelesaj ri xibꞌriꞌil.+ Ri wineq ri kꞌa nduxibꞌij riꞌ chi ri Dios nduyaꞌ castigo chare, kꞌajani tzꞌaqet ndojowan.19 Roj ngojojowan, porque ri Dios xojrajoꞌ nabꞌey. 20 Si kꞌo jun ri kereꞌ ndubꞌij: Riyin niwojoꞌ ri Dios, ndichajeꞌ, pero xa itzel ndutzꞌet
         ruwech ri ru-hermano, xa ndireqꞌon. Porque si ma ndirajoꞌ ta ri ru-hermano+ ri kin ndutzꞌet wi ruwech, ma nditiker ta chuqaꞌ ndirajoꞌ ri Dios, ri ma jumbꞌey
         rutzꞌeton. 21 Y jareꞌ ri mandamiento+ ri ruyoꞌon kan ri Cristo: Ri ndirajoꞌ ri Dios, tirajoꞌ chuqaꞌ ri ru-hermano.

Ri ataqin ri Dios ndubꞌen chawa chi ngatojowan51 Konojel ri ndikitaqij chi ri Jesús jariꞌ ri Jun taqon pe roma ri Dios chukolik ri
         rutinamit,+ kikꞌuan chik ri kꞌakꞌakꞌ alaxik nduyaꞌ ri Dios. Y konojel ri ndikajoꞌ jun tataꞌatz,
         ndikajoꞌ chuqaꞌ ri ralkꞌuaꞌl ri tataꞌatz riꞌ. 2 Y atoq ndiqajoꞌ ri Dios y ndiqabꞌen ri ndubꞌij ri ru-mandamientos, nditzꞌetetej chi
         ngeqajoꞌ ri eralkꞌuaꞌl ri Dios chuqaꞌ. 3 Keriꞌ nibꞌij chiwa, porque atoq ndiqabꞌen ri ndubꞌij ri ru-mandamientos ri Dios, ndiqꞌalajin
         chi ndiqajoꞌ rijaꞌ,+ y ri mandamientos riꞌ ma cuesta ta chin ngeqanimaj.+4 Porque qonojel ri qakꞌuan chik ri kꞌaslen nduyaꞌ ri Dios, ngojtiker pa ruqꞌaꞌ ri itzel
         teq rayinik chin ri rochꞌulew, y roj ngojtiker pa ruqꞌaꞌ ri itzel teq rayinik, roma
         qataqin ri Ajaw.+5 Y ri ngetiker pa ruqꞌaꞌ ri itzel teq rayinik, ja ri ngetaqin chi ri Jesús kin Rukꞌajol
         wi ri Dios.+6 Ri Jesucristo xuqaqa chochꞌulew, xbꞌan bautizar rikꞌin yaꞌ y xbꞌiyin rukikꞌel atoq
         xbꞌajix cho cruz.+ Ma xe ta xbꞌan bautizar rikꞌin yaꞌ, xa kin xbꞌiyin chuqaꞌ rukikꞌel. Y ja ri Espíritu
         Santo ndiqꞌalajrisan nojel reꞌ chiqawech, porque ja rijaꞌ ri qetzij.+7 Eꞌoxiꞌ ri ngeqꞌalajrisan chikaj chi ja ri Jesús ri rukꞌajol ri Dios: Ri Tataꞌaj Dios,
         ri Jun ri ndiqꞌalajrisan runoꞌoj ri Dios y ri Espíritu Santo. Y re eꞌoxiꞌ reꞌ xe jun
         ruwech kitzij kibꞌanun.*8 Y eꞌoxiꞌ chuqaꞌ ri ngeqꞌalajrisan chochꞌulew: Ri Espíritu Santo, ri chꞌabꞌel xakꞌaxex
         chikaj atoq xbꞌan bautizar ri Jesús, y ri rukikꞌel ri Jesús ri xbꞌiyin cho cruz. Y
         chi eꞌoxiꞌ ndikiqꞌalajrisaj chi keriꞌ wi.+9 Si roj ndiqayaꞌ pa cuenta ri ndikibꞌij ri wineq, ri ruqꞌalajrisan ri Dios pa ruwiꞌ
         ri Rukꞌajol kin más kꞌo reqalen chin ndiqayaꞌ pa cuenta. Porque ri qꞌalajrisan pa
         ruwiꞌ ri Rukꞌajol, kin ja ri Dios qꞌalajrisayon.+10 Ri kitaqin ri Rukꞌajol ri Dios, ndikinaꞌ chi ri ruqꞌalajrisan ri Dios pa ruwiꞌ ri
         Rukꞌajol kin qetzij wi.+ Pero ri ma kitaqin ta ri Dios ndikibꞌen chare achel xa jun reqꞌóta keriꞌ, porque
         ma ndikitaqij ta ri ruqꞌalajrisan pa ruwiꞌ ri Rukꞌajol. 11 Y jareꞌ ri ruqꞌalajrisan ri Dios chiqawech: Ruyoꞌon ri kꞌaslen ma ndikꞌis ta chaqe,
         y ri kꞌaslen riꞌ yoꞌon chaqe roma xe jun qabꞌanun rikꞌin ri Rukꞌajol.+12 Ri xe jun rubꞌanun rikꞌin ri Rukꞌajol ri Dios, kꞌo ri kꞌaslen ma ndikꞌis ta rikꞌin,+ pero ri ma rutaqin ta ri Rukꞌajol ri Dios, maneq ri kꞌaslen ma ndikꞌis ta rikꞌin.Ri rukꞌisibꞌel teq achike nduchilabꞌej e ri Juan13 Nojel reꞌ nitzꞌibꞌaj e chiwa rix ri itaqin chi ja ri Jesús ri Rukꞌajol ri Dios, chin
         kuqul ikꞌuꞌx chi kꞌo ri kꞌaslen ma ndikꞌis ta iwikꞌin.+14 Y roj kuqul qakꞌuꞌx chi atoq ndiqakꞌutuj jun achike chare ri Dios, si ri ndiqakꞌutuj
         kꞌo pa rurayibꞌel rijaꞌ, kin ngojrakꞌaxaj wi.+15 Y roma qetaman chi rijaꞌ ndirakꞌaxaj ri achike ndiqakꞌutuj, qetaman chuqaꞌ chi nduyaꞌ
         chaqe ri ndiqakꞌutuj chare.16 Si jun ndutzꞌet jun ru-hermano ndajin rikꞌin mak, pero ri mak riꞌ ma ndukꞌuan ta pa
         kamik, tukꞌutuj chare ri Dios roma, y ri Dios nduchojmirisaj rukꞌaslen ri jun ri ndajin
         rikꞌin mak. Pero kꞌo mak ri ndukꞌuan pa kamik,+ y pa kiwiꞌ ri ngetajin rikꞌin ri mak riꞌ, ma nibꞌij ta chiwa chi tikꞌutuj koma. 17 Nojel ri itzel teq achike ngebꞌanaloꞌox, kin mak wi,+ pero kꞌo mak ri ma ndukꞌuan ta pa kamik.18 Qetaman chi konojel ri kikꞌuan chik ri kꞌaslen nduyaꞌ ri Dios, ma ndikibꞌen chi ta
         mak,+ porque ri Rukꞌajol ri Dios ndichajin kichin, y ri itzel maneq ruqꞌaꞌ chake.19 Roj qetaman chi roj richin ri Dios, y qetaman chuqaꞌ chi konojel wineq ri ma kitaqin
         ta ri Cristo, ekꞌo chuxeꞌ ruchuqꞌaꞌ ri itzel. 20 Qetaman chuqaꞌ chi ri Rukꞌajol ri Dios xuqaqa chochꞌulew, y xuyaꞌ etamabꞌel chaqe
         chin ndiqetamaj runoꞌoj ri qetzij Dios.+ Y roj xe jun qabꞌanun rikꞌin ri qetzij Dios, porque xe jun qabꞌanun rikꞌin ri Jesucristo
         ri Rukꞌajol.+ Ja rijaꞌ ri qetzij Dios, y ja rijaꞌ ri ndiyoꞌon ri kꞌaslen ma ndikꞌis ta. 21 Romariꞌ rix ri kin achel rix walkꞌuaꞌl keriꞌ, tibꞌanaꞌ cuenta iwiꞌ, ma tiyaꞌ kiqꞌij

Ri Juan nduteq ruxunaqil kiwech ri hermanos11 Riyin Juan jun ukꞌuey bꞌey chikiwech ri hermanos, nitzꞌibꞌaj e re wuj reꞌ chiwa rix
         ri ralkꞌuaꞌl teq ri Dios ri ndimal iwiꞌ pa rubꞌiꞌ,* ri rix chaꞌon roma rijaꞌ. Riyin qetzij ngixinwojoꞌ,+ y ma xe ta riyin, xa kin ngixkajoꞌ chuqaꞌ konojel ri kikꞌoxoman chik ri qetzij.+2 Y ngixqajoꞌ, porque pa qánima kꞌo ri qetzij ri ruqꞌalajrisan kan ri Dios y ri qetzij
         riꞌ chin jumul ndikꞌojeꞌ pa qánima. 3 Ri Tataꞌaj Dios y ri Jesucristo ri Rukꞌajol ri Tataꞌaj Dios, kin ta xtikiyaꞌ ki-favor
         pa qawiꞌ, kin ta xtikijoyowaj qawech, y kin ta xtikiyaꞌ uxlanen pa qánima roj ri qakꞌuan
         qakꞌaslen chupan ri qetzij y ngojojowan.Ri mandamiento ruyoꞌon kan ri Dios ja ri tiqajoꞌ qiꞌ4 Riyin tzꞌan xikikot chi xenwil jujun hermanos eꞌiwinaq rix chi kikꞌuan kikꞌaslen chupan
         ri qetzij,+ achel rubꞌanun kan mandar ri Tataꞌaj Dios chaqe. 5 Wokami kꞌa hermanos, nikꞌutuj kamelal chiwa chi tiqajoꞌ qiꞌ chiqawech, achel ndubꞌij
         ri mandamiento ruyoꞌon kan ri Dios pa nabꞌey atoq xqataqij ri Ajaw, y re mandamiento
         re nitzꞌibꞌaj e chiwa ma kꞌakꞌakꞌ ta.+6 Y ri rubꞌeyal ri ajowabꞌel ja ri ndiqakꞌuaj ri qakꞌaslen achel ndubꞌij ri mandamientos
         eruyoꞌon kan ri Dios.+ Y ri mandamiento ri iwakꞌaxan pe pa nabꞌey atoq xitaqij ri Jesucristo, ja ri tiwojoꞌ
         iwiꞌ chiwech.+Tiqabꞌanaꞌ cuenta qiꞌ chikiwech ri chꞌakatinelaꞌ7 Porque wokami ekꞌiy ebꞌaneq chochꞌulew, ri ngebꞌiꞌin chi ri Jesucristo atoq xuqaqa
         chochꞌulew, ma xkꞌojeꞌ ta ru-cuerpo achel qa-cuerpo roj wineq.+ Ri keriꞌ ngebꞌiꞌin, xa echꞌakatinelaꞌ, y xa ejunan rikꞌin ri jun ri yakatajneq chirij
         ri Cristo.+8 Rix tibꞌanaꞌ cuenta iwiꞌ chuwech ri tijonik riꞌ, chin keriꞌ, ma xe keriꞌ tikꞌis ri
         rusamaj ri Dios qabꞌanun kan chiꞌikajal. Pa rukꞌexel chi keriꞌ, kin ta xtiwil nojel
         ri rajel-rukꞌexel rusujun kan ri Dios.+9 Xa achike na jun ri nduyaꞌ qa más ruwiꞌ ri tijonik chin ri Cristo, ma kꞌo ta ri Dios
         pa ránima. Jakꞌa ri jun ri jumul kꞌo chupan ri tijonik chin ri Cristo, kꞌo ri Tataꞌaj
         Dios y ri Rukꞌajol ri Dios pa ránima. 10 Si kꞌo jun xteqaqa apeꞌ rixkꞌo ri rukꞌuan apu jun chik tijonik, ma tikꞌen apu ruwech
         pa iwachoch, nixta tiyaꞌ ruxunaqil ruwech.+11 Porque ri ndiyoꞌon ruxunaqil ruwech, jajun rijaꞌ ndireqalej ri itzel ndajin rikꞌin
         ri jun riꞌ.Ri rukꞌisibꞌel ruxunaqil kiwech ri hermanos12 Riyin kꞌa kꞌiy achike niwojoꞌ nibꞌij chiwa, pero ma niwojoꞌ ta chi xe chuwech wuj
         nitzꞌibꞌaj e. Niwojoꞌ ngixbꞌentzꞌetaꞌ, chin nebꞌij chiwa ri kꞌo pa wánima, y keriꞌ
         jabꞌel ndikikot ri qánima iwikꞌin, roma ndiqatzꞌet qawech.+13 Ri eralkꞌuaꞌl ri Dios ri ndikimal kiꞌ waweꞌ, ri echaꞌon roma rijaꞌ, ndikiteq e ruxunaqil

Ri Juan nduteq ruxunaqil ruwech ri hermano Gayo11 Riyin Juan, jun ukꞌuey bꞌey chikiwech ri hermanos, nitzꞌibꞌaj e re wuj reꞌ chawa rat
         hermano Gayo ri tzꞌan ngatojowex. Niteq e ruxunaqil awech rat ri qetzij ngatinwojoꞌ.Ri Juan ndikikot roma ri utz ngerubꞌanalaꞌ ri hermano Gayo2 Riyin ri tzꞌan ngatinwojoꞌ, nirayij chi achel utz bꞌaneq ri akꞌaslen chuwech ri Dios,
         ke ta riꞌ bꞌaneq nojel chawech y man ta ngayawej. 3 Porque riyin santienta xikikot atoq xetuqaqa jujun hermanos, y xukibꞌij chuwa chi
         rat kin kꞌo awánima rikꞌin ri qetzij ruqꞌalajrisan ri Dios, y chupan ri qetzij akꞌuan
         ri akꞌaslen.+4 Ri más ndubꞌen chuwa chi ngikikot, jareꞌ: Niwakꞌaxaj chi ri kitaqin ri Jesucristo,
         ri kin eꞌachel walkꞌuaꞌl,+ kikꞌuan ri kikꞌaslen chupan ri qetzij.5 Rat ri tzꞌan ngatinwojoꞌ, kin pa ruchojmil wi ngatajin rikꞌin chikitoꞌik ri hermanos,+ y más keriꞌ ndabꞌen chikitoꞌik ri hermanos aj jukꞌan chik apeꞌ ri ngebꞌeqaqa pa atinamit.
         6 Rejeꞌ xukibꞌij chaqe roj ri ndiqamal qiꞌ pa rubꞌiꞌ ri Dios chi rat tzꞌan ngatojowan,
         y utz ndabꞌen chi ndayaꞌ chik e ri ndikꞌatzin chake chin ndikitzꞌen chi e kibꞌey+ apejeꞌ na ngebꞌa. Pero tabꞌanaꞌ achel kin ta ja ri Dios ndiyoꞌon e chake. 7 Porque rejeꞌ kin rusamaj ri Jesucristo ebꞌaneq chubꞌanik, y ma jun kitoꞌik ndikikꞌutuj
         chake ri wineq ri achoq chake ndikitzijoj rubꞌiꞌ.+8 Romariꞌ, ndikꞌatzin chi ja roj ngojtoꞌon kichin, chin keriꞌ, ngojtoꞌon jubꞌaꞌ chin
         ndibꞌa más rutzijoxik ri qetzij ruqꞌalajrisan ri Dios.Ri rukꞌaslen ri Diótrefes y ri rukꞌaslen ri Demetrio9 Riyin xintzꞌibꞌaj yan e jun wuj chake ri ndikimal kiꞌ pa rubꞌiꞌ ri Dios chiriꞌ pa
         atinamit, pero ri Diótrefes ndirajoꞌ chi xe rijaꞌ ri ndinimex rutzij koma ri hermanos
         ekꞌo chiriꞌ, y romariꞌ ma ndunimaj ta ri nubꞌiꞌin e chupan ri wuj riꞌ. 10 Romariꞌ, atoq ngibꞌeqaqa iwikꞌin, nechꞌolij, nebꞌij chare chi ma utz ta ri ndubꞌanalaꞌ.
         Porque rijaꞌ nduqasaj qaqꞌij rikꞌin ri aqꞌ ndubꞌilaꞌ chiqij, y ma xe ta riꞌ, porque
         ma ndukꞌen ta apu kiwech ri hermanos ri ngebꞌeqaqa, nixta nduyaꞌ qꞌij chake ri hermanos
         aj chiriꞌ chi ndikikꞌen apu kiwech. Y ri ngekꞌamo apu kiwech, ngerelesaj e chikikajal
         ri hermanos ri ndikimal kiꞌ pa rubꞌiꞌ ri Ajaw.11 Rat Gayo ri tzꞌan ngatinwojoꞌ, nibꞌij chawa chi ma tawoqaj ri itzel teq achike+ ngekibꞌanalaꞌ chꞌaqa chik, rat kin tawoqaj ri utz. Ri ndibꞌanun ri utz, kin chin
         wi ri Dios,+ jakꞌa ri ndibꞌanun itzel teq achike, ma retaman ta+ runoꞌoj ri Dios.12 Konojel hermanos ndikibꞌij chi ri hermano Demetrio jun utzulej hermano, porque kin
         ukꞌuan rukꞌaslen roma ri qetzij. Roj chuqaꞌ utz rutzijol ndiqayaꞌ ri Demetrio, y rat
         awetaman chi ri ndiqabꞌij kin qetzij wi.Ri rukꞌisibꞌel ruxunaqil kiwech ri hermanos13 Riyin kꞌa kꞌiy achike ri niwojoꞌ nibꞌij e chawa, pero ma niwojoꞌ ta ngentzꞌibꞌaj e
         chuwech wuj.+14 Porque niwojoꞌ ngatentzꞌetaꞌ yan, chin keriꞌ nibꞌij chawa ri kꞌo pa wánima.15 Ri uxlanen ri nduyaꞌ ri Ajaw kin ta xtikꞌojeꞌ pa awánima. Ri qachibꞌil waweꞌ ndikiteq
         e ruxunaqil awech. Rat tayaꞌ chuqaꞌ ruxunaqil kiwech chikijununal ri qachibꞌil ri

Ri Judas nduteq ruxunaqil kiwech ri hermanos11 Riyin Judas, rusamajel ri Jesucristo y qachaqꞌ-qanimal qiꞌ rikꞌin ri Santiago, niteq
         e ruxunaqil iwech rix ri rix oyon roma ri Tataꞌaj Dios ri kin ngixrajoꞌ, y rix chajin+ chuqaꞌ chin ngixjach chare ri Jesucristo atoq nduqaqa chik. 2 Ri Dios kin ta más xtujoyowaj iwech, kin ta xtuyaꞌ más uxlanen pa iwánima, y kin ta
         más xkixrajoꞌ.Jujun ri maneq Dios pa kiwech eꞌokuneq chikikajal rutinamit ri Dios3 Rix ri tzꞌan ngixinwojoꞌ, riyin kin nutijon nuqꞌij chi nutzꞌibꞌan e jun wuj chiwa
         pa ruwiꞌ ri kolotajik yoꞌon chaqe. Pero xinnaꞌ pa wánima nitzꞌibꞌaj e re wuj reꞌ chiwa,
         chin ngixinpixabꞌaj chi tipabꞌaꞌ iwiꞌ chikiwech ri ndikajoꞌ ndikijel qa rubꞌeyal ri
         tijonik ri xe jumbꞌey y chin jumul ruyoꞌon kan ri Dios chaqe roj ri loqꞌolej rutinamit.
         4 Porque chilaqꞌel xeꞌok chiꞌikajal wineq ri maneq Dios pa kiwech ri tzꞌibꞌan chi kan
         pa kiwiꞌ chi ndiyoꞌox castigo chake. Ri wineq riꞌ ndikikusaj ru-favor ri qa-Dios chin
         ndikikꞌuaj jun kꞌaslen ri nduyaꞌ kꞌixbꞌel palej, y ndikibꞌij chi ri Jesucristo ma
         ja ta rijaꞌ ri Ajaw+ pa ruwiꞌ nojel.Ri Dios nduyaꞌ castigo chake ri ma ngeniman ta5 Niwojoꞌ nikꞌuxlaꞌaj chiwa jujun teq achike ri iwetaman chik, chi atoq ri Ajaw Dios
         erelesan chi pe ri israelitas pa rochꞌulew Egipto, ri ma xetaqin ta,+ xukꞌis kiqꞌij. 6 Keriꞌ chuqaꞌ niwojoꞌ nikꞌuxlaꞌaj chiwa ri xbꞌanatej kikꞌin ri ángeles ri xkiyaꞌ kan
         ri uchuqꞌaꞌ yoꞌon pa kiqꞌaꞌ y xkiyaꞌ kan chuqaꞌ ri lugar apeꞌ eruyoꞌon ri Dios chikaj.
         Ri Dios erutzꞌapin pa jun qꞌarachꞌaraj+ lugar, apeꞌ maneq cheꞌel chi ngeꞌel kꞌa terilaꞌ na ri qꞌij atoq ndiqꞌat tzij pa kiwiꞌ.
         7 Y achel xyoꞌox castigo chake rejeꞌ, keriꞌ chuqaꞌ xyoꞌox castigo chake ri aj Sodoma
         y ri aj Gomorra,+ y ri chꞌaqa chik tinamit ri ekꞌo chikinaqaj. Ri wineq riꞌ xa achoq na ikꞌin xkikꞌamalaꞌ
         qa kiꞌ chin xkibꞌen mak, y xbꞌa kánima chirij y xekibꞌanalaꞌ xa apux y seqꞌ teq mak
         rikꞌin ri ki-cuerpo.+ Romariꞌ, ri Dios xeruyaꞌ pa qꞌaxomal chupan ri qꞌaqꞌ ri ma jubꞌaꞌ xtichup, chin xeꞌok
         ejemplo chi ma tiqabꞌen keriꞌ.8 Y maske ri wineq ri xeꞌok chiꞌikajal ketaman ri xubꞌen ri Dios chake ri ma xkinimaj
         ta tzij, xa kꞌa koqan na chuqaꞌ itzel kꞌaslen. Rejeꞌ ndikibꞌij chi roma ri ndiqꞌalajrisex
         chikiwech pa kachikꞌ, kꞌo cheꞌel ndikijech kiꞌ pa ruqꞌaꞌ ri mak ri ndurayij ri ki-cuerpo.
         Ma ndikajoꞌ ta ndikinimaj ri Ajaw, y ndikibꞌilaꞌ itzel teq tzij chikij ri kꞌo uchuqꞌaꞌ
         pa kiqꞌaꞌ+ chikaj. 9 Pero nixta ri arcángel Miguel+ atoq ndikichuquchaꞌ kiꞌ chi tzij rikꞌin ri itzel pa ruwiꞌ ru-cuerpo+ ri Moisés, ma jun mal+ tzij xubꞌij chirij ri itzel, xaxe xubꞌij chare: Ja ri Ajaw pa awiꞌ.+10 Jakꞌa ri wineq ri eꞌokuneq chiꞌikajal, ndikibꞌilaꞌ itzel teq tzij chirij nojel achike
         ri ma ketaman ta rubꞌeyal.+ Pero ri itzel teq achike ri ndurayij ri ki-cuerpo, ri kin etaman wi rubꞌanik, ndikikichilaꞌ
         kiꞌ chupan. Eꞌachel teq awej, ri xetal ngetajiyaj. Ma ndikinojij ta si utz o ma utz
         ta ndukꞌen pe chake ri itzel teq achike ngekibꞌanalaꞌ, y jariꞌ ri ndikꞌiso kiqꞌij.11 ¡Juyo kiwech rejeꞌ! Porque koqan rukꞌuaxik ri kꞌaslen xukꞌuaj ri Caín,+ y roma ngejamem chirij méra, xeqaqa chupan ri mak xubꞌen ri Balaam,+ y ndikꞌis kiqꞌij achel xkꞌis ruqꞌij ri Coré,+ roma xeyakatej chirij ri Dios. 12 Y atoq rix ndimal iwiꞌ chin ndibꞌen ri waꞌin ri achoq chupan ndikꞌut chi kin ndiwojoꞌ
         iwiꞌ chiwech, ngebꞌeqaqa chuqaꞌ rejeꞌ y xa kꞌixbꞌel palej ndikibꞌanalaꞌ. Ma jun kikꞌix
         ngewayilaꞌ chiꞌikajal, y ma jubꞌaꞌ ndubꞌij kánima chi xa ma ja ta ri ngetajin rikꞌin.
         Xa eꞌachel itzel teq yuqꞌunelaꞌ ri ma ngekibꞌen ta cuenta ri karneꞌl, xaxe ndikikanoj
         ri utz ndukꞌen pe chake rejeꞌ. Ma jun utz ndikikꞌen pe chiwa, xa eꞌachel ri nubes
         ri maneq jabꞌ kikꞌuan, nubes ri eꞌukꞌuan roma ruchuqꞌaꞌ ri kaqiqꞌ. Eꞌachel chuqaꞌ
         cheꞌ ri nixta jun chꞌuti kiwech ndikiyaꞌ maske ruqꞌijul chik, cheꞌ ri ma xe ta ekamineq,
         xa ekꞌuqun chi e chuqaꞌ. 13 Xa eꞌachel bꞌoloj teq yaꞌ pa mar,+ ri nixta jun ndiqꞌato kichin, y ri kꞌixbꞌel teq achike ngekibꞌanalaꞌ kin achel ri
         bꞌoloj teq yaꞌ ndiwaqa ruwiꞌ. Eꞌachel chꞌumil ri xetal keriꞌ ebꞌaneq. Pero rejeꞌ kin
         qꞌaton chik pa kiwiꞌ chin ngetaq chupan ri qꞌarachꞌaraj qꞌequꞌ chin jumul.14 Ri Henoc+ kꞌo xuqꞌalajrisaj kan chikij ri wineq riꞌ. Rijaꞌ jun chikikajal ri ruwuq tzaq wineq
         ri xekꞌojeꞌ chochꞌulew, ri xtzꞌukutej pe rikꞌin ri Adán. Y ri Henoc xubꞌij kan: Tiwakꞌaxaj
         kꞌa, riyin xintzꞌet chi ri Ajaw pataneq junan kikꞌin miles y miles loqꞌolej teq ru-ángeles,
         15 chin nduqꞌet tzij pa kiwiꞌ konojel y nduyaꞌ castigo chake ri ngebꞌanun itzel teq achike
         roma maneq Dios pa kiwech. Rijaꞌ nduyaꞌ castigo chake porque kin qꞌalej chi maneq
         ruqꞌij pa kiwech rikꞌin ri itzel teq achike ngekibꞌanalaꞌ y rikꞌin chuqaꞌ ri itzel
         teq tzij ndikibꞌilaꞌ chirij. Keriꞌ rubꞌiꞌin kan ri Henoc. 16 Ri wineq ri eꞌokuneq chiꞌikajal, nojel achike ngechꞌaꞌa chirij, ma jun ndiqaꞌ chikiwech,
         xe ri itzel teq rayinik kꞌo pa kánima ngekibꞌanalaꞌ, kiyon ndikinimrisalaꞌ kiꞌ chikiwech,
         y ndikinimrisalaꞌ rubꞌiꞌ jun wineq rikꞌin jabꞌel teq tzij, xe chin kꞌo achike ndikelesaj
         chiruqꞌaꞌ.Ma qojel e chuxeꞌ rajowabꞌel ri Dios17 Pero rix ri tzꞌan ngixinwojoꞌ, tikꞌuxlaꞌaj ri kibꞌiꞌin kan ri eru-apóstoles ri Qajaw
         Jesucristo.+18 Rejeꞌ kereꞌ kibꞌiꞌin kan chiwa: Chupan ri rukꞌisibꞌel teq qꞌij, ngetuqaqa wineq ri
         ndiketzꞌabꞌelaꞌ ri rutzij ri Dios,+ wineq ri ukꞌuan kikꞌaslen roma ri itzel teq rayinik kꞌo pa kánima. Keriꞌ kibꞌiꞌin
         kan ri apóstoles. 19 Y ja pa kiwiꞌ ri wineq ri eꞌokuneq chiꞌikajal echꞌoyineq wi kan. Porque ja ri eꞌokuneq
         chiꞌikajal ri ngetiko oyowal chiꞌikajal, y xa ja ri aj rochꞌulew kinoꞌoj ri kꞌo pa
         kánima ri ndikibꞌanalaꞌ, y maneq ri Espíritu Santo pa kikꞌaslen.20 Pero rix ri tzꞌan ngixinwojoꞌ, tikꞌiytisaj+ ri ikꞌaslen chupan ri loqꞌolej tijonik itaqin, tijonik ri pataneq rikꞌin ri Dios,
         y tiyaꞌ qꞌij chi ri Espíritu Santo ndukꞌuan iwichin pa oración.+21 Ma tiwelesaj e iwiꞌ chuxeꞌ rajowabꞌel ri Dios, y tiwoyobꞌej+ apu ri rujoyowaxik iwech ndubꞌen ri Qajaw Jesucristo chin nduyaꞌ ri kꞌaslen ma ndikꞌis
         ta chiwa.22 Tipoqonaj kiwech, keꞌitoꞌ ri ma nojel ta kikꞌuꞌx ekꞌo pa rubꞌey ri Ajaw. 23 Ri hermanos echꞌakatin chik, keꞌikoloꞌ+ achel xa ta ngeꞌiwelesaj pe pa qꞌaqꞌ keriꞌ, y tipoqonaj kiwech chꞌaqa chik, pero
         tichajij iwiꞌ chin ma tiseqꞌaj ri ikꞌaslen rikꞌin ri itzel teq achike ngekibꞌanalaꞌ,
         timulu ikꞌuꞌx hasta rikꞌin ri kitziaq ri kiseqꞌan rikꞌin ri mak+ ndikibꞌen.Ri Judas nduyaꞌ ruqꞌij ri Dios24 Kin nimalej ruqꞌij ri Dios ri nditiker ngixruchajij+ chin ma ngixtzaq pa mak, y nditiker chuqaꞌ ndubꞌen chiwa chi chꞌajchꞌaj ikꞌaslen+ ngixbꞌekꞌojeꞌ chuwech rijaꞌ ri kin nimalej ruqꞌij, apeꞌ santienta ngixbꞌekikot. 25 Chupan ri janipeꞌ tiempo qꞌaxneq kan, keriꞌ chuqaꞌ wokami y ri más chiqawech apu,+ kin xe wi rijaꞌ ri kꞌo nimalej ruqꞌij, ja rijaꞌ ri nojel nditiker ndubꞌen y ja rijaꞌ
         ri kꞌo uchuqꞌaꞌ pa ruqꞌaꞌ pa ruwiꞌ nojel. Xe wi rijaꞌ Dios ri Qakolonel roma ri nimalej
         samaj xurubꞌanaꞌ ri Qajaw Jesucristo. Amén.- Cakchiquel Santo Domingo Xenacoj NT [cakX] -Guatemala 2015 (DBL 2016)ApocalipsisRi xuqꞌalajrisaj ri Jesucristo chuwech ri apóstol JuanApocalipsisAp.Ri xuqꞌalajrisaj ri Jesucristo chuwech ri apóstol Juan

Ri Juan nduteq ruxunaqil kiwech wuquꞌ bꞌotzaj hermanos11 Chupan re wuj reꞌ tzꞌibꞌan wi ri xuqꞌalajrisaj+ ri Dios chare ri Jesucristo, chin keriꞌ ri Jesucristo nduqꞌalajrisaj chikiwech ri
         rusamajelaꞌ nojel ri ndikꞌatzin chi ngebꞌanatej yan. Rijaꞌ xuteq pe ri ru-ángel+ chin xuqꞌalajrisaj nojel reꞌ chinuwech yin Juan, ri rusamajel ri Jesucristo. 2 Y yin kin niyaꞌ rutzijol chi qetzij ri xuqꞌalajrisaj ri Dios, chi qetzij ri xuqꞌalajrisaj
         ri Jesucristo, y qetzij nojel ri xintzꞌet+ chuqaꞌ.3 Kin jabꞌel roruqꞌij ri ndibꞌanun leer re wuj reꞌ, y keriꞌ chuqaꞌ ri ngeꞌakꞌaxan+ y ndikibꞌen ri ndubꞌij+ ri tzij eqꞌalajrisan kan chupan, porque naqaj chik kꞌo ri qꞌij chin ngebꞌanatej nojel
         ri tzꞌibꞌan chupan.4 Riyin Juan nitzꞌibꞌaj re wuj reꞌ chiwa rix hermanos, ri rix wuquꞌ bꞌotzaj ralkꞌuaꞌl
         ri Dios, ri ndimal iwiꞌ pa rubꞌiꞌ rijaꞌ pa teq itinamit chin ri rochꞌulew Asia. Ri
         Dios kin ta xtuyaꞌ ru-favor pa iwiꞌ y xtuyaꞌ chuqaꞌ uxlanen pa iwánima. Rijaꞌ kin
         xixkꞌo wi pe,+ kꞌo wokami y kin xtuqaqa wi. Keriꞌ chuqaꞌ ri wuquꞌ teq espíritu ekꞌo apu chuwech
         ri qa-Dios ri tzꞌuyul pa ru-trono, kin ta xtikiyaꞌ favor pa iwiꞌ y xtikiyaꞌ chuqaꞌ
         uxlanen pa iwánima. 5 Keriꞌ chuqaꞌ ri Ajaw Jesucristo ri ma jumbꞌey rujalon ruwech ri ruqꞌalajrisan, kin
         ta xtuyaꞌ ru-favor pa iwiꞌ y xtuyaꞌ chuqaꞌ uxlanen pa iwánima. Ja rijaꞌ ri nabꞌey
         xkꞌastej pe chikikajal ri animaꞌiꞌ+ y ma ndiken chi ta. Ja rijaꞌ ri nimalej Ajaw pa kiwiꞌ konojel reyes chochꞌulew. Rijaꞌ
         ngojrajoꞌ y xojrukal chuwech ri qamak rikꞌin ri rukikꞌel.+6 Y xubꞌen chaqe chi xojok jun tinamit apeꞌ ja rijaꞌ ri Rey+ y xubꞌen chuqaꞌ chi xojok sacerdotes chin ndiqabꞌen ri rusamaj ri ru-Dios y Rutataꞌ.
         ¡Kin ta xtiyoꞌox nimalej ruqꞌij y kin ta pa ruqꞌaꞌ rijaꞌ xtikꞌojeꞌ ri uchuqꞌaꞌ pa
         ruwiꞌ nojel chin jumul! Amén.7 Titzꞌetaꞌ, ri Jesucristo pataneq pa teq nube,+Y konojel wineq ngetzꞌeto richin,Ndikitzꞌet chuqaꞌ ri xekamisan+ e richin,Y konojel ri jalajaj teq wineq chochꞌulewNgeꞌoqꞌ roma rijaꞌ.¡Kin keriꞌ wi ndibꞌanatej! Amén.8 Ri Ajaw Dios ri kin xixkꞌo wi pe, kꞌo wokami y kin xtuqaqa wi, ndubꞌij: Ja riyin ri
         Alfa y ri Omega, ri nabꞌey y ri rukꞌisibꞌel chin nojel.+ Pa nuqꞌaꞌ riyin kꞌo nojel uchuqꞌaꞌ.Ri Jesucristo nduqꞌalajrisaj riꞌ chuwech ri apóstol Juan9 Riyin Juan, yin i-hermano y iwachibꞌil chupan ri kꞌayew ndiqaqꞌasaj, y keriꞌ chuqaꞌ
         junan roj jun tinamit apeꞌ ri Dios ndubꞌen reinar pa qawiꞌ, y junan chuqaꞌ qakochꞌon
         qawech chupan ri ndiqaqꞌasaj roma xe jun qabꞌanun rikꞌin ri Jesús. Riyin Juan xibꞌeyoꞌox
         pa jun chꞌuti rochꞌulew rubꞌiniꞌan Patmos ri kꞌo pa mar, roma nitzijoj ri utzulej
         rutzij ri Dios y niyaꞌ rutzijol ri xuqꞌalajrisaj ri Jesús. 10 Pa jun domingo, qꞌij ri ndibꞌix chin ri Ajaw chare, xikꞌojeꞌ chuxeꞌ ruchuqꞌaꞌ ri Espíritu
         Santo y xinwakꞌaxaj jun chꞌabꞌel chuwij ri kaw xchꞌaꞌa pe, y ri chꞌabꞌel riꞌ achel
         ndiqꞌajan jun trompeta. 11 Y xubꞌij pe chuwa: Tatzꞌibꞌaj chuwech jun wuj ri ndatzꞌet, y tataqaꞌ e chake ri bꞌotzaj
         teq ralkꞌuaꞌl ri Dios ri ndikimal kiꞌ pa rubꞌiꞌ rijaꞌ pa teq kitinamit pa rochꞌulew
         Asia. Ri wuquꞌ tinamit riꞌ ja ri Éfeso, ri Esmirna, ri Pérgamo, ri Tiatira, ri Sardes,
         ri Filadelfia y ri Laodicea.12 Riyin xinyaꞌ vuelta chin nitzꞌet ri ndichꞌaꞌa pe chuwa. Y atoq nuyoꞌon chik vuelta,
         xintzꞌet wuquꞌ candeleros+ ebꞌanun chare qꞌanapueq. 13 Y pa kinikꞌajal ri candeleros xintzꞌet Jun ri kin achel ri aj chikaj ri xuꞌalex chiqakajal.+ Ri rutziaq rukusan ndeqaqa hasta chiruqul raqen y ximil rorukꞌuꞌx rikꞌin jun ximibꞌel
         bꞌanun chare qꞌanapueq.+14 Ri rusmal ruwiꞌ puchupuj achel rusaqil ri lana+ y ri saqbꞌach, y ri pa teq ruwech achel ruxaq qꞌaqꞌ+ keriꞌ. 15 Ri raqen ngetzꞌintzꞌot achel bronce jabꞌel juqun ruwech.+ Y ri ruchꞌabꞌel ndiqꞌajan, achel ngeqꞌajan santienta yaꞌ+ ri ngeqaqa pa kiwiꞌ abꞌej. 16 Pa rikiqꞌaꞌ ruqꞌaꞌ kꞌo wuquꞌ chꞌumil, y pa ruchiꞌ ndel pe jun espada+ chꞌut rutzaꞌ ri kaꞌiꞌ apeꞌ kꞌo rey, y ri ruwech ndiyikꞌan achel ri qꞌij atoq tzꞌan
         ruchuqꞌaꞌ.17 Y atoq xintzꞌet reꞌ, achel yin kamineq xitzaq qa chiraqen.+ Pero rijaꞌ xuyaꞌ ri rikiqꞌaꞌ ruqꞌaꞌ pa nuwiꞌ y xubꞌij chuwa: Ma taxibꞌij awiꞌ. Ja
         riyin ri nabꞌey y ri rukꞌisibꞌel chare nojel,+18 ja riyin chuqaꞌ ri kꞌo nukꞌaslen, y xiken chochꞌulew, pero kin kꞌo wi nukꞌaslen chin
         jumul, y kꞌo uchuqꞌaꞌ pa nuqꞌaꞌ pa ruwiꞌ ri kamik y pa ruwiꞌ ri lugar apeꞌ yoꞌon kánima
         ri animaꞌiꞌ. 19 Tatzꞌibꞌaj ri eꞌatzꞌeton pe, ri ndajin wokami y ri ngebꞌanatej más apu chuwech ri
         ndajin wokami. 20 Ri xatzꞌet yan y ma kin ta qꞌalej rubꞌeyal chawech, ja niqꞌalajrisaj chawech: Ri wuquꞌ
         chꞌumil xatzꞌet pa wikiqꞌaꞌ jareꞌ: Ri wuquꞌ chꞌumil, ewuquꞌ nusamajelaꞌ ri ekꞌo pa
         kiwiꞌ wuquꞌ bꞌotzaj ralkꞌuaꞌl ri Dios ri ndikimal kiꞌ pa rubꞌiꞌ rijaꞌ pa rochꞌulew
         Asia, y ri wuquꞌ candeleros ebꞌanun chare qꞌanapueq, ja ri wuquꞌ bꞌotzaj ralkꞌuaꞌl
         ri Dios riꞌ.

Ri xtzꞌibꞌex chake ri eralkꞌuaꞌl ri Dios ekꞌo pa tinamit Éfeso21 Tatzꞌibꞌaj reꞌ chare ri nusamajel kꞌo pa ruwiꞌ ri bꞌotzaj ralkꞌuaꞌl ri Dios ri ndikimal
         kiꞌ pa tinamit Éfeso:+ Riyin ri Jesucristo ri ekꞌo wuquꞌ chꞌumil pa wikiqꞌaꞌ nuqꞌaꞌ y ngibꞌiyaj pa kinikꞌajal
         ri wuquꞌ candeleros ebꞌanun chare qꞌanapueq, nibꞌij kereꞌ: 2 Riyin wetaman ri ngaꞌabꞌanalaꞌ,+ chi atijon aqꞌij ndabꞌen ri nusamaj y akochꞌon awech chupan ri kꞌayew ndaqꞌasaj,
         y ma akꞌamon ta apu kiwech ri wineq itzel kinoꞌoj. Keriꞌ chuqaꞌ eꞌatojtobꞌen ri ndikibꞌij
         chi e-apóstoles y xa kiqꞌabꞌan kiꞌ y xaꞌawil chi xa ereqꞌóta.+3 Ma amalin ta kan nuwech, kin akochꞌon ri bꞌanun pe chawa roma yin ataqin y ma poyineq
         ta akꞌuꞌx.+4 Pero kꞌo jun achike pa akꞌaslen ri ma ndiqaꞌ ta chinuwech, chi xa ma ngatojowan chi
         ta achel xatojowan pa nabꞌey.+5 Romariꞌ takꞌuxlaꞌaj ri kꞌaslen akꞌuan pa nabꞌey, tajalaꞌ anoꞌoj y titzolij pe awánima
         wikꞌin, y tabꞌanaꞌ achel xabꞌen pa nabꞌey. Si ma ke ta riꞌ xtabꞌen, ngibꞌa qa apeꞌ
         ratkꞌo, y niwelesaj e+ ri a-candelero pa rukꞌojlibꞌel. 6 Pero kꞌa kꞌo achike ri ndabꞌen pa akꞌaslen ri ndiqaꞌ chinuwech, chi itzel ndatzꞌet
         chare ri ndikibꞌanalaꞌ ri wineq ri ndibꞌix nicolaítas+ chake, y ri ndikibꞌanalaꞌ rejeꞌ, itzel chuqaꞌ nitzꞌet chare riyin. 7 ¡Ri ndirajoꞌ ndukꞌoxomaj, tukꞌoxomaj ri ndubꞌij ri Espíritu Santo chake ri bꞌotzaj
         teq ralkꞌuaꞌl ri Dios! Chare ri xtitiker ndubꞌen ri nubꞌiꞌin kan, niyaꞌ qꞌij chi ndukꞌux
         ruwech ri cheꞌ ri nduyaꞌ ri kꞌaslen+ ma ndikꞌis ta, ri kꞌo pa qꞌusqꞌuj ru-paraíso ri Dios. Ri xtzꞌibꞌex chake ri eralkꞌuaꞌl ri Dios ekꞌo pa tinamit Esmirna8 Tatzꞌibꞌaj reꞌ chare ri nusamajel kꞌo pa ruwiꞌ ri bꞌotzaj ralkꞌuaꞌl ri Dios ri ndikimal
         kiꞌ pa tinamit Esmirna: Riyin ri Jesucristo ri nabꞌey y ri rukꞌisibꞌel+ chare nojel, ri xiken y xkꞌojeꞌ chik nukꞌaslen, nibꞌij kereꞌ: 9 Riyin wetaman ri kꞌayew ndaqꞌasaj y chi maneq ok achajin, pero pa nuwech riyin kin
         rat bꞌeyon.+ Wetaman chuqaꞌ chi ri ngebꞌiꞌin chi e-israelitas pero xa kiqꞌabꞌan kiꞌ, tzꞌan itzel
         teq tzij ndikibꞌilaꞌ chawij. Rejeꞌ xa jun bꞌotzaj wineq ri koqan rutijonik ri itzel.
         10 Ma taxibꞌij awiꞌ+ rikꞌin ri ndaꞌaqꞌasaj, porque ri itzel ndubꞌen chake jujun ri ekꞌo chiꞌikajal chi
         ngeyoꞌox pa cheꞌ, chin ngixtojtobꞌex si qetzij yin itaqin, y lajuj qꞌij ndiqꞌasaj
         kꞌayew pa ikꞌaslen. Ma tajel ruwech atzij chi yin ataqin maske ndipuꞌun kamik+ chawij, y riyin niyaꞌ jun nimalej rajel-rukꞌexel chawa, y riꞌ ja ri kꞌaslen ma ndikꞌis
         ta.+11 ¡Ri ndirajoꞌ ndukꞌoxomaj, tukꞌoxomaj ri ndubꞌij ri Espíritu Santo chake ri bꞌotzaj
         teq ralkꞌuaꞌl ri Dios! Ri xtitiker ndubꞌen ri nubꞌiꞌin kan, nixta jun ruqꞌaꞌ ri rukan
         kamik chare.+Ri xtzꞌibꞌex chake ri eralkꞌuaꞌl ri Dios ekꞌo pa tinamit Pérgamo12 Tatzꞌibꞌaj reꞌ chare ri nusamajel kꞌo pa ruwiꞌ ri bꞌotzaj ralkꞌuaꞌl ri Dios ri ndikimal
         kiꞌ pa tinamit Pérgamo: Riyin ri Jesucristo ri nukꞌuan ri espada+ chꞌut rutzaꞌ ri kaꞌiꞌ apeꞌ kꞌo rey, nibꞌij kereꞌ: 13 Riyin wetaman chi ri tinamit apeꞌ ratkꞌo, rubꞌanun rukꞌojlibꞌel ri itzel chare, pero
         rat ma jumbꞌey yin ayoꞌon kan, y ma axibꞌin ta awiꞌ ndabꞌij chi yinkꞌo pa awánima,
         nixta chupan teq ri qꞌij atoq xkamisex ri nusamajel Antipas, ri ma jumbꞌey xujel ruwech
         rutzij chi yin rutaqin. Y rijaꞌ kin chiriꞌ chiꞌikajal xkamisex wi, pa itinamit apeꞌ
         kꞌo rukꞌojlibꞌel ri itzel. 14 Pero ekꞌo achike pa akꞌaslen ri ma ndiqaꞌ ta chinuwech, roma ayoꞌon qꞌij chi ekꞌo
         jujun chiꞌikajal ri koqan rutijonik ri Balaam,+ ri xukꞌut chuwech ri Balac achike rubꞌeyal xubꞌen chake ri israelitas chin xkiyaꞌ
         kan ri Dios. Ri Balaam xubꞌij chare chi kerutaqchiꞌij ri israelitas chin ndikikꞌux
         ri rikil sujun chikiwech tiox, y kerutaqchiꞌij chuqaꞌ chin ndikikꞌamalaꞌ qa kiꞌ xa
         achoq na ikꞌin+ chin ndikibꞌen mak. 15 Keriꞌ chuqaꞌ, ayoꞌon qꞌij chi chiꞌikajal ekꞌo jujun ri koqan ri kitijonik ri wineq
         ndibꞌix nicolaítas+ chake. 16 Roma kꞌa riꞌ, ma tayaꞌ chik qꞌij chi ngekꞌojeꞌ chiꞌikajal y titzolij pe awánima wikꞌin.
         Si ma xtabꞌen ta keriꞌ, ngibꞌa yan qa paqiꞌ apeꞌ ratkꞌo, y nikusaj ri espada ndel
         pe pa nuchiꞌ chikij ri wineq riꞌ. 17 ¡Ri ndirajoꞌ ndukꞌoxomaj, tukꞌoxomaj ri ndubꞌij ri Espíritu Santo chake ri bꞌotzaj
         teq ralkꞌuaꞌl ri Dios! Ri xtitiker ndubꞌen ri nubꞌiꞌin kan, niyaꞌ chare jubꞌaꞌ chin
         ri maná ewan kan chi ndukꞌux, y niyaꞌ chuqaꞌ chare jun chꞌuti seq abꞌej apeꞌ tzꞌibꞌan
         jun kꞌakꞌakꞌ bꞌiꞌaj.+ Xa kin xe ri achoq chare niyaꞌ ndiretamaj ri bꞌiꞌaj riꞌ, y ma jun chik.Ri xtzꞌibꞌex chake ri eralkꞌuaꞌl ri Dios ekꞌo pa tinamit Tiatira18 Tatzꞌibꞌaj reꞌ chare ri nusamajel kꞌo pa ruwiꞌ ri bꞌotzaj ralkꞌuaꞌl ri Dios ri ndikimal
         kiꞌ pa tinamit Tiatira: Riyin ri Jesucristo, ri Rukꞌajol ri Dios, ri pa teq nuwech+ achel ruxaq qꞌaqꞌ keriꞌ, y ri waqen ngetzꞌintzꞌot chuqaꞌ achel bronce jabꞌel juqun
         ruwech, nibꞌij kereꞌ: 19 Wetaman ri ngaꞌabꞌanalaꞌ, wetaman chi ngatojowan, chi yin ataqin, chi eꞌatoꞌon ri
         ndikꞌatzin kitoꞌik y akochꞌon ri kꞌayew ndaqꞌasaj pa akꞌaslen. Wetaman chuqaꞌ chi
         wokami más ndabꞌen ri nusamaj ke pa nabꞌey. 20 Pero kꞌo achike ndabꞌen ri ma ndiqaꞌ ta chinuwech, chi ayoꞌon qꞌij chare ri jun ixaq
         rubꞌiniꞌan Jezabel,+ ri ndubꞌij chi kꞌo ruqꞌalajrisan ri Dios chare, y xa ma qetzij ta. Rijaꞌ ngerutijoj
         y ngerutaqchiꞌij ri nusamajelaꞌ chin ndikikꞌamalaꞌ qa kiꞌ xa achoq na ikꞌin chin ndikibꞌen
         mak, y ngerutaqchiꞌij chuqaꞌ chin ndikikꞌux ri rikil sujun chikiwech tiox. 21 Y riyin nuyoꞌon tiempo chare ri ixaq riꞌ chi ndujel runoꞌoj,+ y nduyaꞌ ránima wikꞌin, pero rijaꞌ ma ndirajoꞌ ta nduyaꞌ kan chi ndukꞌamalaꞌ qa riꞌ
         xa achoq na ikꞌin chin ndubꞌen mak. 22 Romariꞌ, riyin nibꞌen chare chi ndiqaqa chochꞌat roma yabꞌil, y ri ndikibꞌen mak rikꞌin,
         niyaꞌ santienta kꞌayew pa kikꞌaslen si ma ndikiyaꞌ ta kan ri mak ri xerutijoj ri ixaq
         rikꞌin, y nditzolij pe ri kánima wikꞌin. 23 Y pa kikꞌaslen ral ri ixaq riꞌ niyaꞌ jun yabꞌil chin kamik; y keriꞌ konojel bꞌotzaj
         ralkꞌuaꞌl ri Dios ndiketamaj chi ja riyin ri etamayon ri kꞌo pa kánima konojel y ri
         achike ndikinojij,+ y chikijununal niyaꞌ rukꞌexel chake achel rukꞌulun chi niyaꞌ+ roma ri ngekibꞌanalaꞌ. 24 Jakꞌa rix y ri chꞌaqa chik ri ekꞌo chuqaꞌ pa tinamit Tiatira, ri ma ibꞌanun ta ri
         ndukꞌut ri ixaq Jezabel, y ma iwetaman ta ri ndibꞌix nimalej teq noꞌoj chin ri Satanás
         chare, chiwa rix iwonojel kereꞌ nibꞌij: Ma niyaꞌ chi ta jun eqaꞌ más chiwij.+25 Xe niwojoꞌ chi titijaꞌ iqꞌij chi ma tikꞌis qa ri utz ndibꞌanalaꞌ, y keriꞌ jumul, hasta
         kꞌa kinuqaqa na chik jumbꞌey. 26 Chare ri xtitiker ndubꞌen ri nubꞌiꞌin kan, y ndubꞌen ri nusamaj qꞌij-qꞌij hasta pa
         rukꞌisibꞌel, niyaꞌ uchuqꞌaꞌ pa ruqꞌaꞌ pa kiwiꞌ ri jalajaj kiwech wineq ekꞌo chochꞌulew,
         27 Kin nibꞌen chare chi achel rukꞌuan jun chꞌichꞌ pa ruqꞌaꞌ ri achoq chare ndubꞌen chi
         ndikinimaj rutzij, o ndukꞌis kiqꞌij achel ngepaxloꞌox bꞌambꞌel+ ebꞌanun rikꞌin chꞌabꞌeq. 28 Niyaꞌ ri uchuqꞌaꞌ riꞌ chare achel ruyoꞌon ri Nataꞌ chuwa riyin, y niyaꞌ chuqaꞌ chare
         ri chꞌumil+ nditzꞌetetej kumaj saqer. 29 ¡Ri ndirajoꞌ ndukꞌoxomaj, tukꞌoxomaj ri ndubꞌij ri Espíritu Santo chake ri bꞌotzaj
         teq ralkꞌuaꞌl ri Dios!

Ri xtzꞌibꞌex chake ri eralkꞌuaꞌl ri Dios ekꞌo pa tinamit Sardes31 Tatzꞌibꞌaj reꞌ chare ri nusamajel kꞌo pa ruwiꞌ ri bꞌotzaj ralkꞌuaꞌl ri Dios ri ndikimal
         kiꞌ pa tinamit Sardes: Riyin ri Jesucristo ri kꞌo ri wuquꞌ teq espíritu chin ri Dios
         wikꞌin y chuqaꞌ ri wuquꞌ chꞌumil, nibꞌij kereꞌ: Riyin wetaman ri ngaꞌabꞌanalaꞌ, wetaman
         chi ndibꞌix chawij chi yalan ri akꞌaslen, pero ma qetzij ta, rat xa rat kamineq+ pa nuwech. 2 ¡Tikꞌastej awech!+ Tabꞌanaꞌ chi ndikꞌamo pe riꞌ ri kaꞌi-oxiꞌ utz ri kꞌa kꞌo pa akꞌaslen, ma tayaꞌ qꞌij
         chi ngeken qa, porque nitzꞌet chi ma yalan ta utz ri ngaꞌabꞌanalaꞌ chuwech ri nu-Dios.
         3 Takꞌuxlaꞌaj ri tijonik yoꞌon kan chawa y awakꞌaxan pe, y tabꞌanaꞌ ri ndubꞌij. Tajalaꞌ
         ri anoꞌoj y titzolij pe awánima rikꞌin ri Dios. Porque si ma ndikꞌaseꞌ ta awech, kꞌateꞌ
         ruwech ngibꞌeqaqa apeꞌ ratkꞌo achel ndeqaqa jun eleqꞌon,+ y nixta ndanabꞌej atoq ngibꞌeqaqa pa awiꞌ. 4 Pero kꞌa ekꞌo na jujun ralkꞌuaꞌl ri Dios pa tinamit Sardes ri ma kiseqꞌan ta ri kikꞌaslen
         rikꞌin ri ma utz ta. Rejeꞌ kin erukꞌulun chi ngebꞌiyaj wikꞌin kikusan puchupuj teq
         tzieq.+5 Ri xtitiker ndubꞌen ri nubꞌiꞌin kan, kin niweq rikꞌin puchupuj teq tzieq, y ma jumbꞌey
         xtinyuj ri rubꞌiꞌ chupan ri wuj apeꞌ tzꞌibꞌan kibꞌiꞌ ri ndiyoꞌox ri kꞌaslen+ ma ndikꞌis ta chake, y xtinbꞌij chuwech ri Nataꞌ y chikiwech ri ru-ángeles chi rijaꞌ
         wichin riyin.+6 ¡Ri ndirajoꞌ ndukꞌoxomaj, tukꞌoxomaj ri ndubꞌij ri Espíritu Santo chake ri bꞌotzaj
         teq ralkꞌuaꞌl ri Dios!Ri xtzꞌibꞌex chake ri eralkꞌuaꞌl ri Dios ekꞌo pa tinamit Filadelfia7 Tatzꞌibꞌaj reꞌ chare ri nusamajel kꞌo pa ruwiꞌ ri bꞌotzaj ralkꞌuaꞌl ri Dios ri ndikimal
         kiꞌ pa tinamit Filadelfia: Riyin ri Jesucristo ri yin loqꞌolej,+ ri yin qetzij, ri yin ukꞌuayon ri lawiꞌil chin ri rey David,+ ri ngijaqo y nixta jun nditiker nditzꞌapin y atoq nitzꞌapij, nixta jun nditiker ndijaqo+ nibꞌij kereꞌ: 8 Riyin wetaman ri ngaꞌabꞌanalaꞌ. Tatzꞌetaꞌ chi nujaqon jun puerta chawech ri nixta
         jun nditiker nditzꞌapin richin. Rat maske jubꞌaꞌ ok awuchuqꞌaꞌ, kin abꞌanun wi pe
         ri nubꞌiꞌin y ma awewan ta chi yin ataqin.+9 Ri jun bꞌotzaj wineq ri kitaqin rutijonik ri Satanás, ri ndikibꞌij chi e-israelitas
         pero xa kiqꞌabꞌan kiꞌ, tayaꞌ cuenta chare, riyin nibꞌen chi jujun chikiwech rejeꞌ
         ngebꞌexukeꞌ y ndikiqasaj kijolon chiꞌawaqen,+ y ndiketamaj chi riyin ngatinwojoꞌ.+10 Y roma abꞌanun pe ri nubꞌiꞌin chawa chi takochꞌoꞌ ri ndaqꞌasaj pa akꞌaslen, riyin
         ngatinkal chuqaꞌ chuwech ri kꞌayew+ nduqaqa pa ruwiꞌ nojel ri rochꞌulew ri achoq chupan ngetojtobꞌex ri wineq. 11 Riyin nginuqaqa yan.+ Ma tayaꞌ kan chi yin ataqin, chin keriꞌ nixta jun xtimajo ri nimalej rajel-rukꞌexel
         xtiyoꞌox chawa.+12 Ri xtitiker ndubꞌen ri nubꞌiꞌin kan, riyin nibꞌen chare chi ndok columna chin rachoch
         ri nu-Dios y kin chiriꞌ rikꞌin ri Dios xtikꞌojeꞌ wi jumul. Riyin nitzꞌibꞌaj ri rubꞌiꞌ+ ri nu-Dios chirij, y keriꞌ chuqaꞌ ri rubꞌiꞌ ri rutinamit ri nu-Dios, ri kꞌakꞌakꞌ
         Jerusalén ri ndiqaqa pe chikaj apeꞌ kꞌo ri nu-Dios. Keriꞌ chuqaꞌ nitzꞌibꞌaj ri kꞌakꞌakꞌ
         nubꞌiꞌ yin chirij. 13 ¡Ri ndirajoꞌ ndukꞌoxomaj, tukꞌoxomaj ri ndubꞌij ri Espíritu Santo chake ri bꞌotzaj
         teq ralkꞌuaꞌl ri Dios!Ri xtzꞌibꞌex chake ri eralkꞌuaꞌl ri Dios ekꞌo pa tinamit Laodicea14 Tatzꞌibꞌaj reꞌ chare ri nusamajel kꞌo pa ruwiꞌ ri bꞌotzaj ralkꞌuaꞌl ri Dios ri ndikimal
         kiꞌ pa tinamit Laodicea: Riyin ri Jesucristo, kin ja wi ri nibꞌij, y ri achike nuqꞌalajrisan,
         kin qetzij y ma jumbꞌey nujalon ruwech. Ja riyin ri xirukusaj ri Dios chin xubꞌen
         nojel ri kꞌo,+ y ja riyin ri kereꞌ nibꞌij: 15 Riyin wetaman ri ngaꞌabꞌanalaꞌ, chi nixta rat tew nixta rat maqꞌen chinuwech. ¡Más
         ta kꞌa utz chi rat ta tew o rat ta maqꞌen! 16 Pero roma ma rat maqꞌen ta nixta rat tew, y xa rat lilaj, riyin ngatinxaꞌaꞌ e pa nuchiꞌ.
         17 Rat kereꞌ ndabꞌilaꞌ: Yin bꞌeyon,+ santienta nuchajin, y ma jun achike ri man ta kꞌo wikꞌin, ngachajeꞌ. Pero ma ndanaꞌ
         ta awiꞌ chi xa juyo awech, lutz rubꞌanun ri akꞌaslen, maneq achike achajin, y xa achel
         rat soqꞌ y rat chꞌanel keriꞌ. 18 Romariꞌ ngatinpixabꞌaj chi taloqꞌoꞌ qꞌanapueq chꞌajchꞌojrisan pa qꞌaqꞌ ri nikꞌayij
         yin, chin keriꞌ ndikꞌojeꞌ ri qetzij bꞌeyomal awikꞌin. Taloqꞌoꞌ chuqaꞌ seq teq tzieq
         chin ndakusaj, y keriꞌ ma nditzꞌetetej ta chik ri akꞌix, porque xa rat chꞌanel. Taloqꞌoꞌ
         chuqaꞌ aqꞌon chin ndayaꞌ pa teq awech y keriꞌ chaj ngatzuꞌun. 19 Riyin nikꞌajisaj kiwech y nichojmirisaj kikꞌaslen konojel ri ngenwojoꞌ.+ Roma kꞌa riꞌ, ma kakanej lilaj, xa kin tatijaꞌ aqꞌij chi ndayaꞌ kan ri itzel teq
         achike ngaꞌabꞌanalaꞌ y titzolij pe awánima rikꞌin ri Dios. 20 Tayaꞌ cuenta chare chi riyin yin peꞌel chuchiꞌ ri puerta y ngikꞌujkꞌut apu. Si kꞌo
         jun ndirakꞌaxaj ri nuchꞌabꞌel y ndujeq pe ri puerta chinuwech,+ riyin nginok apu rikꞌin, ngiwaꞌ rikꞌin y rijaꞌ ndiwaꞌ wikꞌin riyin. 21 Ri xtitiker ndubꞌen ri nubꞌiꞌin kan, niyaꞌ qꞌij chare chi nditzꞌuyeꞌ wikꞌin pa nu-trono,
         achel riyin xitiker xinbꞌen ri xubꞌij ri Nataꞌ chuwa y xitzꞌuyeꞌ rikꞌin rijaꞌ pa ru-trono.+22 ¡Ri ndirajoꞌ ndukꞌoxomaj, tukꞌoxomaj ri ndubꞌij ri Espíritu Santo chake ri bꞌotzaj
         teq ralkꞌuaꞌl ri Dios!

Ri Juan ndutzꞌet chi ri Dios tzꞌuyul pa ru-trono41 Y atoq xbꞌix yan reꞌ chuwa, riyin Juan kꞌateꞌ ruwech xintzꞌet jun puerta jaqel chikaj,
         y ri jun chꞌabꞌel ri xinwakꞌaxaj pa nabꞌey ri ndiqꞌajan achel jun trompeta,+ kereꞌ xubꞌij chuwa: Kajoteꞌ pe chireꞌ y riyin nikꞌut chawech ri ndikꞌatzin chi ngebꞌanatej
         más apu chuwech ri xatzꞌet+ yan.2 Y kin ja atoq riꞌ xikꞌojeꞌ chuxeꞌ ruchuqꞌaꞌ ri Espíritu Santo,+ y kꞌateꞌ ruwech xintzꞌet jun trono chikaj y xintzꞌet chuqaꞌ ri Dios tzꞌuyul pariꞌ+ ri trono riꞌ. 3 Y ri tzꞌuyul pa ru-trono, nditzuꞌun achel ri abꞌej ndibꞌix jaspe y cornalina chake.
         Y chirij ri trono rusiriren riꞌ jun kotoqꞌaꞌ,+ rex nditzuꞌun achel ri abꞌej ndibꞌix esmeralda chare. 4 Chirij ri trono riꞌ, kisiriren kiꞌ 24 tronos, y pa kiwiꞌ ri tronos riꞌ etzꞌuyul 24
         rijilej teq achiꞌaꞌ+ kiweqon kiꞌ rikꞌin seq teq tzieq y pa kijolon kikusan coronas ebꞌanun chare qꞌanapueq.
         5 Y chiriꞌ apeꞌ kꞌo ri trono ngeꞌel pe koyopaꞌ,+ y rayos ri santienta ngeqꞌajan. Chuwech ri trono ngekꞌat chuqaꞌ wuquꞌ antorchas,+ y ri wuquꞌ antorchas riꞌ ja ri wuquꞌ teq espíritu chin ri Dios. 6 Y chuwech ri trono kꞌo jun achel mar+ vidrio nditzuꞌun ruwech achel jun cristal, y pa nikꞌaj apeꞌ kꞌo ri trono kisiriren
         kiꞌ chirij ri trono ekajiꞌ ri kꞌo kikꞌaslen+ ri nojneq runaqꞌ teq kiwech chikij y chikiwech. 7 Ri nabꞌey chikiwech ri kajiꞌ kꞌo kikꞌaslen, achel jun koj keriꞌ. Ri rukan achel jun
         alaj wakx, ri rox achel ruwech jun achi keriꞌ, y ri rukaj achel jun kot ndirapap chikaj.+8 Ri kajiꞌ kꞌo kikꞌaslen, chikijununal kꞌo waqiꞌ kixikꞌ, y ri kixikꞌ nojneq rij-ruxeꞌ
         rikꞌin runaqꞌ teq kiwech. Y chi chaqꞌaꞌ chi paqꞌij ma ngeꞌuxlan ta ndikibꞌilaꞌ:Kin loqꞌolej, kin loqꞌolej, kin loqꞌolej ri Ajaw DiosRi achoq pa ruqꞌaꞌ kꞌo nojel uchuqꞌaꞌ.+Ja rijaꞌ ri kin xixkꞌo wi pe, kꞌo wokami y kin xtuqaqa wi.+9 Y nojel mul atoq ri kajiꞌ kꞌo kikꞌaslen ndikinimrisaj rubꞌiꞌ ri Dios tzꞌuyul pa ru-trono+ ri kin jumul wi kꞌo rukꞌaslen,+ y ndikiyaꞌ chuqaꞌ ruqꞌij y ngematioxin chare, 10 ri 24 rijilej teq achiꞌaꞌ ngexukeꞌ y ngelukeꞌ chuwech+ ri tzꞌuyul pa ru-trono, chin ndikiyaꞌ ruqꞌij rijaꞌ ri kin jumul wi kꞌo rukꞌaslen.
         Ndikiyalaꞌ apu ri ki-coronas chuwech y kereꞌ ndikibꞌilaꞌ chare:11 Ajaw y qa-Dios,Ja rat ri kin rukꞌulun chi ndiyoꞌox aqꞌij, y ndinimrisex abꞌiꞌ,Ja rat ri kin rukꞌulun chi achajin nojel ruwech uchuqꞌaꞌ.+Porque xe wi rat bꞌanayon nojel ri ebꞌanun,+Y roma arayibꞌel rat ekꞌo.

Ri Alaj Karneꞌl y ri bꞌoton wuj51 Y xintzꞌet pa rikiqꞌaꞌ ruqꞌaꞌ ri Dios ri tzꞌuyul pa ru-trono jun bꞌoton wuj tzꞌibꞌan
         rij-rupan,+ y wuquꞌ sellos+ tzꞌamayon richin. 2 Y xintzꞌet jun ángel tzꞌan ruchuqꞌaꞌ ri rikꞌin kaw ruchꞌabꞌel xubꞌij: ¿Achike ta kꞌa
         jun rukꞌulun chin ndujeq ri bꞌoton wuj y ngerelesaj ri sellos tzꞌamayon richin? 3 Pero nixta jun xilitej chikaj, chochꞌulew, nixta chuxeꞌ qa ri rochꞌulew, ri rukꞌulun
         ta chin ndujeq ri bꞌoton wuj, o ndunikꞌoj ri tzꞌibꞌan chupan. 4 Riyin Juan santienta nginoqꞌ, porque nixta jun xilitej ri rukꞌulun ta chin ndujeq
         ri bꞌoton wuj, nixta chin ndunikꞌoj ri tzꞌibꞌan chupan. 5 Ja atoq riꞌ jun chikikajal ri rijilej teq achiꞌaꞌ xubꞌij pe chuwa: Ma ngatoqꞌ chik.
         Tatzꞌetaꞌ, chikikajal ri santienta eriy-rumam ri Judá+ ilon jun ri achel koj+ porque tzꞌan ruchuqꞌaꞌ, jun riy-rumam kan ri rey David. Rijaꞌ xtiker xubꞌen nojel
         ri xubꞌij ri Dios chare, y rukꞌulun chi ngerelesaj ri wuquꞌ sellos tzꞌamayon richin
         ri bꞌoton wuj y ndujeq.6 Y atoq xitzuꞌun apu apeꞌ kꞌo ri trono, pa kinikꞌajal ri kajiꞌ kꞌo kikꞌaslen y ri 24
         rijilej teq achiꞌaꞌ, xintzꞌet jun Alaj Karneꞌl+ peꞌel apu chiriꞌ, y ndiqꞌalajin chi altíra sokotajneq roma ri kamik xuqꞌasaj. Xintzꞌet
         chi kꞌo wuquꞌ rukꞌaꞌ y wuquꞌ runaqꞌ teq ruwech,+ y riꞌ ja ri wuquꞌ teq espíritu+ chin ri Dios etaqon chuwech nojel ri rochꞌulew.+7 Ri Alaj Karneꞌl riꞌ xjel apu y xukꞌen apu ri bꞌoton wuj pa rikiqꞌaꞌ ruqꞌaꞌ ri Dios
         ri tzꞌuyul pa ru-trono. 8 Y atoq xukꞌen apu ri bꞌoton wuj, ri kajiꞌ kꞌo kikꞌaslen y ri 24 rijilej teq achiꞌaꞌ,
         xexukeꞌ y xelukeꞌ chuwech ri Alaj Karneꞌl. Chikijununal kikꞌuan jujun arpa y jujun
         mixixára bꞌanun chare qꞌanapueq ri enojneq rikꞌin pon. Ri pon riꞌ, ja ri ki-oraciones+ ri loqꞌolej rutinamit ri Dios. 9 Rejeꞌ ndikibꞌixaj jun kꞌakꞌakꞌ bꞌix+ ri kereꞌ ndubꞌij:Ja rat ri kin rukꞌulun+ chi xakꞌen apu ri bꞌoton wuj y ndawelesaj ri wuquꞌ sellos tzꞌamayon richin,Porque altíra xasokotej atoq xakamisex.Y rikꞌin ri akikꞌel xaꞌalaqꞌ+ jalajaj kiwech wineq, ri jalajaj kichꞌabꞌel, kitinamit y kirochꞌulew chin xeꞌok ralkꞌuaꞌl
         ri Dios.10 Xabꞌen chake chi xeꞌok jun tinamit apeꞌ ja ri qa-Dios ri Rey,Y xabꞌen chuqaꞌ chake chi xeꞌok sacerdotes+ chin ndikibꞌen ri rusamaj,Y rejeꞌ ndekibꞌanaꞌ reinar chochꞌulew.11 Y xinwakꞌaxaj kichꞌabꞌel santienta ángeles y xintzꞌet chi kimolon apu kiꞌ chirij ri
         trono, y chikij chuqaꞌ ri kajiꞌ kꞌo kikꞌaslen y chikij ri rijilej teq achiꞌaꞌ. Ri
         ángeles+ riꞌ e-millones y millones ri maneq cheꞌel ngeꞌajilex ejarupeꞌ. 12 Ri ángeles riꞌ rikꞌin kaw kichꞌabꞌel ndikibꞌilaꞌ:Ri Alaj Karneꞌl ri xkamisex,Kin rukꞌulun chi ndubꞌen mandar pa ruwiꞌ nojel, y chi kꞌo nojel bꞌeyomal pa ruqꞌaꞌ,Kin rukꞌulun chuqaꞌ chi ndikꞌojeꞌ nojel etamabꞌel rikꞌin, y chi pa ruqꞌaꞌ rijaꞌ kꞌo
         nojel ruwech uchuqꞌaꞌ,Rukꞌulun chi ndinimrisex rubꞌiꞌ, chi ndiyoꞌox ruqꞌij y kin utz ndibꞌix utzulej teq
         tzij chare.+13 Y nojel ri kꞌo kikꞌaslen chikaj, chochꞌulew, chuxeꞌ qa ri rochꞌulew, y chupan ri mar,
         y nojel ri chꞌaqa chik ebꞌanun roma ri Dios, xenwakꞌaxaj chi kereꞌ ndikibꞌij:Chare ri Dios ri tzꞌuyul pa ru-trono y chare ri Alaj KarneꞌlKin utz ndibꞌix utzulej teq tzij, ndiyoꞌox kiqꞌij, ndinimrisex kibꞌiꞌ, y kin ta kichin
         chuqaꞌ rejeꞌ ri uchuqꞌaꞌPa ruwiꞌ nojel chin jumul.+14 Y ri kajiꞌ kꞌo kikꞌaslen, kereꞌ ndikibꞌilaꞌ: ¡Kin keriꞌ kꞌa tibꞌanatej! Y ri rijilej
         teq achiꞌaꞌ xexukeꞌ, xelukeꞌ+ y xkiyaꞌ ruqꞌij ri Dios y ri Alaj Karneꞌl.

Ri kajiꞌ nabꞌey teq sellos tzꞌamayon richin ri bꞌoton wuj61 Riyin xintzꞌet atoq ri Alaj Karneꞌl xuraqꞌachꞌij ri nabꞌey chikiwech ri wuquꞌ sellos
         tzꞌamayon richin ri bꞌoton wuj,+ y jun chikikajal ri kajiꞌ kꞌo kikꞌaslen, xinwakꞌaxaj chi xchꞌaꞌa, y rikꞌin ruchꞌabꞌel
         achel rayo+ xubꞌij: ¡Katámpe! 2 Y atoq xitzuꞌun apu, xintzꞌet jun kej seq rij, y kꞌo jun ri tzꞌuyul pe chirij, rukꞌuan
         jun chꞌabꞌ, y xyoꞌox jun corona+ chare. Y achel jun chꞌakoyineq chik xel e,+ y chin ndichꞌakon bꞌaneq wi.3 Atoq ri Alaj Karneꞌl xuraqꞌachꞌij ri rukan sello tzꞌamayon richin ri bꞌoton wuj, xinwakꞌaxaj
         ri rukan kꞌo rukꞌaslen chi xubꞌij: ¡Katámpe! 4 Y xbꞌeꞌel pe jun chik kej. Ri kej riꞌ keq rij, y ri jun tzꞌuyul pe chirij, xyoꞌox
         jun espada nim chare. Xyoꞌox qꞌij chare chin nduyaꞌ oyowal chikikajal ri wineq y chin
         ndubꞌen chake chi ndikikamisalaꞌ kiꞌ chikiwech.5 Atoq ri Alaj Karneꞌl xuraqꞌachꞌij ri rox sello tzꞌamayon richin ri bꞌoton wuj, xinwakꞌaxaj
         ruchꞌabꞌel ri rox kꞌo rukꞌaslen chi xubꞌij: ¡Katámpe! Y atoq xintzꞌet, kꞌateꞌ ruwech
         xbꞌeꞌel pe jun kej xaq rij y ri jun tzꞌuyul pe chirij rukꞌuan jun etabꞌel pa ruqꞌaꞌ.
         6 Ja atoq riꞌ xinwakꞌaxaj jun chꞌabꞌel pa kinikꞌajal ri kajiꞌ kꞌo kikꞌaslen ri xubꞌij:
         Kaꞌiꞌ libra trigo, o waqiꞌ libra cebada, rajel jun qꞌij samaj, pero ma jun achike
         tabꞌen chake+ ri aceite y ri vino.7 Atoq ri Alaj Karneꞌl xuraqꞌachꞌij ri rukaj sello tzꞌamayon richin ri bꞌoton wuj, xinwakꞌaxaj
         ruchꞌabꞌel ri rukaj kꞌo rukꞌaslen+ chi xubꞌij: ¡Katámpe! 8 Y atoq xitzuꞌun apu, xintzꞌet jun kej qꞌen-qꞌen rij y ri jun tzꞌuyul pe chirij rubꞌiniꞌan
         kamik, y oqan pe roma ri Hades ri lugar kichin ri animaꞌiꞌ, y xyoꞌox uchuqꞌaꞌ chake
         pa ruwiꞌ ri rukaj parte chin ri rochꞌulew chin ngekikamisaj ri wineq rikꞌin espada,
         wayijal, itzel teq yabꞌil y kꞌuxunel teq chikap+ chin ri rochꞌulew.Ri ruwoꞌ y ri ruwaq sellos ri tzꞌamayon richin ri bꞌoton wuj ngejaq9 Atoq ri Alaj Karneꞌl xuraqꞌachꞌij ri ruwoꞌ sello tzꞌamayon richin ri bꞌoton wuj, xintzꞌet
         chuxeꞌ ri altar ri kánima ri ekamisan e roma ma xkimalij ta kan rutzijoxik ri rutzij
         ri Dios+ y ma xkiyaꞌ ta kan rutzijoxik chi kitaqin ri Dios.+10 Y rikꞌin kaw kichꞌabꞌel xkibꞌij: Ajaw, rat ri ratkꞌo pa ruwiꞌ nojel, rat ri kin rat
         loqꞌolej wi y kin ndabꞌen nojel ri ndabꞌij, ¿jampeꞌ ndaqꞌet tzij+ pa kiwiꞌ ri wineq ri xekamisan qichin chochꞌulew y ndayaꞌ rukꞌexel chake? 11 Xyoꞌox seq teq tzieq+ chake chikijununal y xbꞌix chake chi tikoyobꞌej chi na jubꞌaꞌ, hasta kꞌa ketzꞌaqet
         na ri ejarupeꞌ chik más chikikajal ri kitaqin ri Jesucristo y erusamajelaꞌ chuqaꞌ
         ri Dios ri ngekamisex achel xkikꞌulwachij e rejeꞌ.12 Y atoq ri Alaj Karneꞌl xuraqꞌachꞌij ri ruwaq sello tzꞌamayon richin ri bꞌoton wuj,
         xintzꞌet chi xbꞌanatej jun nim kobꞌraqen,+ y ri qꞌij xqꞌeqꞌumer qa, y xok qa xaq achel jun tzieq chin bꞌis. Y nojel ruwech ri
         raqen ikꞌ xubꞌen qa keq achel kikꞌ.+13 Y ri chꞌumilaꞌ ekꞌo chikaj xetzaq qa chochꞌulew,+ achel ngetzaq qa ri rex teq ruwech ri cheꞌ higuera atoq ndiselox roma ruchuqꞌaꞌ jun
         nim kaqiqꞌ. 14 Y ri kaj xraqꞌachꞌitej y xubꞌat e riꞌ+ achel ndibꞌot jun wuj, y nojel teq juyuꞌ y chuqaꞌ ri chꞌuteq rochꞌulew ekꞌo pa mar,
         xjalatej kikꞌojlibꞌel. 15 Ja atoq riꞌ ri reyes chin ri rochꞌulew, ri wineq kꞌo kiqꞌij, ri eꞌukꞌuey kibꞌey soldados
         más nim kiqꞌij, ri bꞌeyomaꞌ, ri kꞌo uchuqꞌaꞌ pa kiqꞌaꞌ, ri loqꞌon teq samajelaꞌ, ri
         e-libre, konojel reꞌ xkewalaꞌ kiꞌ chupan teq jul y chikikajal abꞌej pa teq juyuꞌ.+16 Y kereꞌ ndikibꞌij chake ri nimaꞌq teq abꞌej y ri juyuꞌ: Kixtzaq pe chiqij y qojiwewaj+ chuwech ri Dios ri tzꞌuyul pa ru-trono y chuwech ri nimalej royowal ri Alaj Karneꞌl.
         17 Porque wokami xuqaqa ri nimalej qꞌij+ chin ndiqaqa koyowal pa qawiꞌ, y, ¿kꞌo kami jun xtitiker xtukachꞌ+ ralal ri oyowal riꞌ? Nixta jun.

Ri ndibꞌanatej nabꞌey chuwech chi ndijaq ri ruwuq sello71 Atoq xbꞌanatej yan reꞌ, xitzuꞌun chi apu, y xintzꞌet ekajiꞌ ángeles epeꞌel chi jujun
         pa kiwiꞌ ri kajiꞌ ruchiꞌ ri rochꞌulew, kiqꞌaton ruwech ri kajiꞌ kaqiqꞌ,+ chin nixta jun kaqiqꞌ teqꞌax pa ruwiꞌ ri rochꞌulew, pa ruwiꞌ ri mar y nixta pa kiwiꞌ
         ri cheꞌ. 2 Xintzꞌet chuqaꞌ jun ángel eleneq e apeꞌ ndalex pe ri qꞌij y jatal e chikaj, rukꞌuan
         jun sello chin ri Kꞌaslik Dios, ri achoq chare nduyaꞌ ketal ri eralkꞌuaꞌl ri Dios.
         Ri ángel riꞌ kaw xsikꞌin chake ri kajiꞌ ángeles ri achoq chake yoꞌon uchuqꞌaꞌ chin
         ndikiyaꞌ kꞌayew pa ruwiꞌ ri rochꞌulew y ri mar. 3 Y xubꞌij chake: Ma tiyaꞌ yan kꞌayew pa ruwiꞌ ri rochꞌulew, ri mar, y ri cheꞌ, kꞌa
         tiqayaꞌ na etal+ pa runikꞌajal kiwech ri erusamajelaꞌ ri qa-Dios.4 Y xinwakꞌaxaj chi ri xyoꞌox ketal e-144 mil. Ri wineq riꞌ, kiy-kimam kan ri kabꞌlajuj
         rukꞌajol ri Israel. 5 Ri xyoꞌox ketal, kabꞌlajuj mil chikikajal ri eriy-rumam ri Judá, kabꞌlajuj mil chikikajal
         ri eriy-rumam ri Rubén, kabꞌlajuj mil chikikajal ri eriy-rumam ri Gad, 6 kabꞌlajuj mil chikikajal ri eriy-rumam ri Aser, kabꞌlajuj mil chikikajal ri eriy-rumam
         ri Neftalí, kabꞌlajuj mil chikikajal ri eriy-rumam ri Manasés, 7 kabꞌlajuj mil chikikajal ri eriy-rumam ri Simeón, kabꞌlajuj mil chikikajal ri eriy-rumam
         ri Leví, kabꞌlajuj mil chikikajal ri eriy-rumam ri Isacar, 8 kabꞌlajuj mil chikikajal ri eriy-rumam ri Zabulón, kabꞌlajuj mil chikikajal ri eriy-rumam
         ri José y kabꞌlajuj mil chikikajal ri eriy-rumam ri Benjamín. Konojel reꞌ xyoꞌox ketal.9 Y atoq xbꞌanatej yan reꞌ, xentzꞌet santienta wineq ri nixta jun nditiker ndajilan
         kichin. Ri wineq riꞌ jalajaj kirochꞌulew, jalajaj katit-kimamaꞌ, jalajaj kitinamit
         y kichꞌabꞌel.+ Rejeꞌ kikusaloꞌon seq teq tzieq+ y kikꞌuan ruqꞌaꞌ teq palma pa kiqꞌaꞌ, epeꞌel apu chuwech ri trono y chuwech ri Alaj
         Karneꞌl. 10 Y rikꞌin kaw kichꞌabꞌel ndikibꞌilaꞌ:Ri xebꞌanun chi xojkolotej,+ ja ri qa-DiosRi tzꞌuyul+ pa ru-tronoY ri Alaj Karneꞌl,xechajeꞌ.11 Konojel ri ángeles epeꞌel apu kisiriren kiꞌ chirij ri trono y chikij ri rijilej teq
         achiꞌaꞌ, y ri kajiꞌ kꞌo kikꞌaslen+ xexukeꞌ y xelukeꞌ qa chuwech ri trono chin xkiyaꞌ ruqꞌij ri Dios. 12 Y ndikibꞌilaꞌ:¡Amén!Ri qa-Dios kin utz ndibꞌix utzulej teq tzij chare, kin utz ndiyoꞌox ruqꞌij,Kin richin rijaꞌ nojel nojibꞌel, kin utz ndiyoꞌox matioxinik chare,Kin utz ndinimrisex rubꞌiꞌ. Rijaꞌ kin rukꞌulun wi chi ndubꞌen mandar pa ruwiꞌ nojel
         y chi kꞌo nojel ruwech uchuqꞌaꞌ pa ruqꞌaꞌ chin jumul.¡Amén!13 Y jun chikikajal ri rijilej teq achiꞌaꞌ xubꞌij pe chuwa: Re kiweqon kiꞌ rikꞌin ri
         seq teq tzieq, ¿eꞌachike rejeꞌ y apeꞌ eꞌeleneq pe ndabꞌij rat? 14 Y riyin xinbꞌij chare: Táta, rat etamayon. Y rijaꞌ xubꞌij chuwa: Rejeꞌ ja ri eꞌeleneq
         pe chupan ri nimalej kꞌayew y kichꞌajchꞌojrisan+ pe kiꞌ chupan rukikꞌel+ ri Alaj Karneꞌl, achel ndubꞌen jun ri nduchꞌej rutziaq y kin puchupuj ndubꞌen chare.15 Romariꞌ, ekꞌo apu chuwech ru-trono ri Dios,Y ndikibꞌen rusamaj chi chaqꞌaꞌ chi paqꞌij,Y ri Dios ri tzꞌuyul pa ru-trono,Ndikꞌojeꞌ pa kinikꞌajal chin ngeruchajij.+16 Y ma jun chik ruchꞌumunik pamaj ndikiqꞌasaj, nixta ndichaqiꞌj chik kichiꞌ.Ri qꞌij ma ngerukꞌatisaj taY nixta jun chik kꞌaten ndikinaꞌ.+17 Porque ja ri Alaj Karneꞌl ri kꞌo apu apeꞌ kꞌo ri tronoRi ndiyuqꞌun+ kichinY kin xkerukꞌuaj apeꞌ ndalex pe ri yaꞌ ri ndiyoꞌon kꞌaslen ma ndikꞌis ta,Y ja ri Dios ri ndisuꞌun e ri ruyiꞌal teq kiwech ri koqꞌej rejeꞌ.+

Ri xbꞌanatej atoq xjaq ri rukꞌisibꞌel sello tzꞌamayon richin ri bꞌoton wuj81 Atoq ri Alaj Karneꞌl xujeq ri ruwuq sello tzꞌamayon richin ri bꞌoton wuj,+ jun laꞌeq nikꞌaj hora nixta jun achike xakꞌaxex chikaj.Pa kiqꞌaꞌ ewuquꞌ ángeles ndiyoꞌox jujun trompetas2 Y xentzꞌet ri wuquꞌ ángeles ri epeꞌel apu chuwech ri Dios, y xyoꞌox jujun trompeta+ pa kiqꞌaꞌ chikijununal. 3 Y xbꞌeqaqa chik jun ángel rukꞌuan pa ruqꞌaꞌ jun mixixára bꞌanun chare qꞌanapueq y
         xbꞌepeꞌeꞌ chuchiꞌ ri altar. Y xyoꞌox santienta pon chare, chin ndubꞌen xe jun chare
         rikꞌin ri ki-oraciones konojel ri loqꞌolej teq ralkꞌuaꞌl ri Dios chin ndusuj pariꞌ
         ri altar bꞌanun chare qꞌanapueq ri kꞌo apu chuwech ri trono. 4 Y ri ángel xubꞌen chi ri rusibꞌil ri pon xjoteꞌ chuwech ri Dios, junan rikꞌin ri ki-oraciones+ ri loqꞌolej teq ralkꞌuaꞌl ri Dios. 5 Y ri ángel xunojisaj ri mixixára rikꞌin racheq qꞌaqꞌ ri kꞌo pariꞌ ri altar, y xutorij
         pe chochꞌulew. Ja atoq riꞌ xetzꞌetetej koyopaꞌ, xeꞌakꞌaxex rayos ri santienta ngeqꞌajan,+ y xbꞌanatej jun nim kobꞌraqen.+6 Y ri wuquꞌ ángeles ri kikꞌuan jujun trompetas xkinabꞌaꞌ kiꞌ chin ndikixulaj ri trompetas.Ri kajiꞌ nabꞌey teq trompetas ngexulex7 Y ri nabꞌey ángel xuxulaj ri trompeta yoꞌon chare, y kꞌo saqbꞌach+ y qꞌaqꞌ xolon rikꞌin kikꞌ ri xetorix pe chochꞌulew, y jun rox parte chin ri rochꞌulew
         xkꞌat, y keriꞌ chuqaꞌ jun rox parte ri cheꞌ xekꞌat y nojel rex teq qꞌayis chuqaꞌ.8 Ri rukan ángel xuxulaj ri trompeta yoꞌon chare, y jun achel nim juyuꞌ ndikꞌat pa qꞌaqꞌ
         xtorix pa mar, y jun rox parte chin ri mar xok qa kikꞌ. 9 Y jun rox parte chin ri kꞌo kikꞌaslen pa mar xeken, y jun rox parte ri barcos ekꞌo
         pa mar xetzubꞌutzuꞌ chuqaꞌ.10 Atoq ri rox ángel xuxulaj ri trompeta yoꞌon chare, xintzꞌet xbꞌetzaq pe chikaj jun
         nim chꞌumil+ ndikꞌat achel jun antorcha, y xqaqa pa kiwiꞌ jun rox parte ri raqen teq yaꞌ, y pa
         kiwiꞌ ri alaxbꞌel teq yaꞌ+ chuqaꞌ. 11 Ri chꞌumil riꞌ, rubꞌiniꞌan Xaqixaq, y jun rox parte ri yaꞌ chin ri rochꞌulew xkꞌayir,+ y santienta wineq xeken romariꞌ.12 Ri rukaj ángel xuxulaj ri trompeta yoꞌon chare, y jun rox parte kiwech ri qꞌij, ri
         raqen ikꞌ y ri chꞌumilaꞌ xesokotej y xqꞌeqꞌumer+ qa, y romariꞌ jun rox parte chin ri aqꞌaꞌ y jun rox parte chin ri qꞌij, maneq chik
         kiyikꞌinik.13 Xintzꞌet y xinwakꞌaxaj jun kot ndirapap pa runikꞌajal ri kaj, y rikꞌin jun kaw chꞌabꞌel
         ndubꞌij: ¡Juyo kiwech! ¡Juyo kiwech! ¡Juyo kiwech ri wineq chochꞌulew! Porque wokami
         ja ngexulex ri oxiꞌ chik trompetas yoꞌon chake ri ángeles, y riꞌ ndukꞌen pe más kꞌayew.+

Ri ruwoꞌ trompeta ndixulex91 Atoq ri ruwoꞌ ángel xuxulaj ri trompeta yoꞌon chare, xintzꞌet chikaj jun chꞌumil tzaqineq
         qa chochꞌulew, y chare ri chꞌumil riꞌ xyoꞌox ri lawiꞌil chin ri rar siwan.+2 Ri chꞌumil riꞌ xujeq ruchiꞌ ri rar siwan, y xbꞌeꞌel pe sibꞌ, achel ri sibꞌ ndel pe
         pa jun nim horno. Y ri sibꞌ riꞌ xubꞌen chi xqꞌeqꞌumer+ ruwech ri qꞌij y ri kaqiqꞌ. 3 Chupan ri sibꞌ xebꞌeꞌel pe sakꞌ+ ri xebꞌa chuwech ri rochꞌulew, y xyoꞌox uchuqꞌaꞌ chake chin ngetiꞌon achel alacranes.
         4 Y xbꞌix chake chi ma tikibꞌen chꞌaꞌoj+ chake ri qꞌayis, ri tikoꞌ y ri cheꞌ ekꞌo chochꞌulew, xaxe tikiyaꞌ kꞌayew pa kiwiꞌ
         ri wineq maneq retal ru-sello ri Dios pa runikꞌajal kiwech.+5 Pero ma xyoꞌox ta qꞌij chake chin ngekikamisaj ri wineq, xaxe chin ngekiyaꞌ pa qꞌaxomal
         woꞌoꞌ ikꞌ. Y ri qꞌaxomal ndikiyaꞌ, achel ri qꞌaxon nduyaꞌ jun alacrán atoq nditiꞌon.6 Chupan teq ri qꞌij riꞌ, ri wineq ndikikanolaꞌ kikamik+ y ma ndikil ta. Ndikirayilaꞌ pa kánima ngeken chin ngeꞌuxlan, pero ma jubꞌaꞌ ngerukꞌuaj
         ri kamik.7 Ri sakꞌ riꞌ eꞌachel teq kej+ enabꞌan chik chin ngebꞌa pa guerra. Pa kijolon kꞌo achel coronas ebꞌanun chare qꞌanapueq,
         y ri kipalej achel kiwech wineq keriꞌ. 8 Ri kiwiꞌ achel rusmal kiwiꞌ ixoqiꞌ keriꞌ, y ri keyaj achel kichin koj,+9 kikusan chuqaꞌ jun tobꞌel chokikꞌuꞌx achel ri tobꞌel ebꞌanun rikꞌin chꞌichꞌ, y ri
         kixikꞌ ngeqꞌajan achel ngeqꞌajan ekꞌiy carruajes+ eqiriren koma kej ebꞌaneq pa guerra. 10 Ri kijey y ri ruchꞌutal kijey achel kijey alacranes keriꞌ, y chikijey kꞌo kuchuqꞌaꞌ
         chin ngekiyaꞌ pa qꞌaxomal ri wineq woꞌoꞌ ikꞌ. 11 Ri ki-rey+ ri sakꞌ riꞌ, ja ri ángel rajawal ri rar siwan. Ri ángel riꞌ pa chꞌabꞌel hebreo rubꞌiniꞌan
         Abadón, y pa chꞌabꞌel griego rubꞌiniꞌan Apolión.12 Xqꞌax ri nabꞌey kꞌayew, pero chirij riꞌ epataneq kaꞌiꞌ chik kꞌayew.Ri ruwaq trompeta ndixulex13 Y ri ruwaq ángel xuxulaj ri trompeta yoꞌon chare, y xinwakꞌaxaj jun chꞌabꞌel xel pe
         chikikajal ri kajiꞌ ukꞌaꞌ chin ri altar bꞌanun chare qꞌanapueq+ ri kꞌo apu chuwech ri Dios. 14 Ri chꞌabꞌel riꞌ kereꞌ xubꞌij chare ri ruwaq ángel ri rukꞌuan ri trompeta: Kaꞌakiraꞌ
         ri ekajiꞌ ángeles eximil chuchiꞌ ri nimalej raqen yaꞌ rubꞌiniꞌan Éufrates.+15 Y xesoqꞌopix ri kajiꞌ ángeles ri enabꞌan apu chin ri hora, ri qꞌij, ri ikꞌ y ri junaꞌ
         chaꞌon chin ngekikamisaj jun rox parte ri wineq. 16 Riyin Juan xinwakꞌaxaj chi ri ki-ejército ri ángeles riꞌ e-200 millones ri ndikitzꞌuyubꞌej
         kej.17 Chupan ri achel achikꞌ nibꞌen, xintzꞌet chi ri kej y ri etzꞌuyul chikij, chokikꞌuꞌx
         kikusaloꞌon tobꞌel keq nditzuꞌun achel qꞌaqꞌ, azul achel ri abꞌej rubꞌiniꞌan jacinto,
         y qꞌen achel ri azufre. Ri kijolon ri kej riꞌ, achel kijolon koj+ keriꞌ, y pa kichiꞌ ndel pe qꞌaqꞌ, sibꞌ y azufre. 18 Y roma ri qꞌaqꞌ, ri sibꞌ, y ri azufre ri ndel pa kichiꞌ, xeken jun rox parte ri wineq.
         19 Ri kej riꞌ, pa kichiꞌ y chikijey kꞌo wi ri kuchuqꞌaꞌ; ri kijey kꞌo kijolon achel kijolon
         kumetz, y rikꞌin riꞌ ndikiyaꞌ qꞌaxomal.20 Ri wineq ri ma xeken ta pa ruqꞌaꞌ ri kꞌayew riꞌ, ma xkijel ta kinoꞌoj+ chin ta xkiyaꞌ kan ruyaꞌik kiqꞌij itzel teq espíritu+ y tiox ekibꞌanun+ chare qꞌanapueq, saqipueq, bronce, abꞌej y cheꞌ, tiox ri xa ma ngetzuꞌun ta, ma ngeꞌakꞌaxan
         ta+ y ma ngebꞌiyin ta. 21 Ma xkijel ta kinoꞌoj chin ta xkimalij kan ri ma utz ta ngetajin rikꞌin, achel ri ngekamisan,
         ri ngeꞌeleqꞌan, ri ndikibꞌen kiqꞌij wineq, y ri ndikikꞌamalaꞌ qa kiꞌ xa achoq na ikꞌin
         chin ndikibꞌen mak.

Ri ndibꞌanatej nabꞌey chi ndixulex ri ruwuq trompeta101 Y xintzꞌet chik jun ángel santienta ruchuqꞌaꞌ bꞌaneq qa chochꞌulew pa jun nube, y
         jun kotoqꞌaꞌ,+ pariꞌ ri rujolon. Ri ruwech ri ángel riꞌ achel ri qꞌij+ nditzuꞌun y ri raqen achel ruxaq teq qꞌaqꞌ.+2 Pa ruqꞌaꞌ rukꞌuan jun chꞌuti bꞌoton wuj jaqel, y ri rikiqꞌaꞌ raqen xuyaꞌ pariꞌ ri
         mar, y ri ruxakan raqen pariꞌ ri rochꞌulew. 3 Y kaw xsikꞌin pe, achel ruchꞌabꞌel jun koj. Y atoq xsikꞌin, xechꞌaꞌa pe wuquꞌ rayos+ y xqꞌajan kichꞌabꞌel. 4 Atoq xechꞌaꞌa pe ri wuquꞌ rayos, riyin Juan ja nitzꞌuk qa kitzꞌibꞌaxik ri xkibꞌij,
         atoq xinwakꞌaxaj jun chꞌabꞌel chikaj ri xubꞌij chuwa: Tayakaꞌ pa awánima+ ri xkibꞌij ri wuquꞌ rayos y ma tatzꞌibꞌaj.5 Ri ángel ri xintzꞌet chi peꞌel pariꞌ ri mar y ri rochꞌulew, xujotobꞌaꞌ ri rikiqꞌaꞌ
         ruqꞌaꞌ chikaj,+6 y pa rubꞌiꞌ ri Dios ri kin jumul wi kꞌo rukꞌaslen,+ y kin bꞌanayon ri kaj y nojel ri kꞌo chuwech, ri rochꞌulew y nojel ri kꞌo chuwech,
         y ri mar y nojel ri kꞌo chupan, kereꞌ xubꞌen jurar: ¡Ma kꞌiy chi ta tiempo ndeqꞌax
         chin ndibꞌanatej ri rubꞌiꞌin ri Dios! 7 Porque chupan teq ri qꞌij atoq ri ruwuq ángel ja ndutzꞌuk ruxulik ri trompeta+ yoꞌon chare, ri Dios ndutzꞌaqatisaj ri rubꞌanun pe ruwech chi ndubꞌen, achel ruqꞌalajrisan
         kan chikiwech ri profetas ri erusamajelaꞌ, xchajeꞌ.8 Y ri aj chikaj chꞌabꞌel ri xinwakꞌaxaj xchꞌaꞌa chi pe chuwa y xubꞌij: Kaxuleꞌ qa apeꞌ
         kꞌo ri ángel peꞌel pariꞌ ri mar y ri rochꞌulew y takꞌamaꞌ apu pa ruqꞌaꞌ ri bꞌoton
         wuj jaqel. 9 Xixuleꞌ qa apeꞌ kꞌo ri ángel, y xinbꞌij chare chi tuyaꞌ pe ri bꞌoton wuj chuwa, y
         rijaꞌ xubꞌij pe chuwa: Takꞌamaꞌ apu y takꞌuxuꞌ.+ Ri apan kin ndikꞌayir rikꞌin, pero pa achiꞌ achel rukiꞌil kabꞌ+ chin wanan xtanaꞌ chare, xchajeꞌ chuwa.10 Xinkꞌen kꞌa apu ri bꞌoton wuj pa ruqꞌaꞌ ri ángel y xinkꞌux. Pa nuchiꞌ xinnaꞌ achel
         rukiꞌil ri kabꞌ+ chin wanan, pero atoq xinbꞌiqꞌ qa, xinnaꞌ chi xkꞌayir nupan. 11 Y xbꞌix chuwa: Ndikꞌatzin ndaqꞌalajrisaj chik jumbꞌey ri ndubꞌij ri Dios pa ruwiꞌ
         ri ndebꞌanatej kikꞌin santienta wineq jalajaj kitinamit, jalajaj kirochꞌulew, y jalajaj
         kichꞌabꞌel y ri ndebꞌanatej kikꞌin reyes, xinucheꞌex.

111 Xyoꞌox pe jun aj chuwa ri achel cheꞌ chin nginetan,+ y kereꞌ xbꞌix chuwa: Kayakatej, taꞌawetaj ri rachoch ri Dios y ri altar; kaꞌawajilaj
         chuqaꞌ ri ngeyoꞌon ruqꞌij ri Dios chiriꞌ. 2 Pero ri chijay chin rachoch ri Dios, ma tawetaj, porque jachon pa kiqꞌaꞌ wineq ma
         israelitas ta, y 42 ikꞌ ndikiyeqꞌelaꞌ chi aqen+ ri loqꞌolej tinamit. 3 Y riyin niyaꞌ uchuqꞌaꞌ chake ri ekaꞌiꞌ nusamajelaꞌ enuchaꞌon chin ndikiqꞌalajrisaj
         nutzij 1,260 qꞌij, y rejeꞌ ndikikusaj tzieq chin bꞌis atoq riꞌ.4 Ri ekaꞌiꞌ yoꞌol rutzijol nutzij, ja ri kaꞌiꞌ cheꞌ olivos+ y ri kaꞌiꞌ candeleros, rejeꞌ ekꞌo apu chuwech ri Dios Rajaw ri rochꞌulew, xchajeꞌ.
         5 Y xa achike na jun ri ndirajoꞌ ndubꞌen itzel chake, ma nditiker ta, porque pa kichiꞌ
         ri ekaꞌiꞌ riꞌ ndel pe qꞌaqꞌ+ ri achoq ikꞌin ngekiporoj ri itzel ngetzꞌeto kichin. Keriꞌ ri kamik ndukꞌulwachij
         xa achike na ri ndirajoꞌ ndubꞌen itzel chake. 6 Ri ekaꞌiꞌ riꞌ yoꞌon uchuqꞌaꞌ pa kiqꞌaꞌ chin ndikibꞌen chi ma tiqaqa pe jabꞌ+ chikaj, chupan teq ri qꞌij atoq ndikiqꞌalajrisaj ri ndubꞌij pe ri Dios pa kánima.
         Y chuqaꞌ yoꞌon uchuqꞌaꞌ pa kiqꞌaꞌ pa ruwiꞌ ri yaꞌ chin ndikibꞌen chi ndok qa kikꞌ,
         y chin ndikiyaꞌ jalajaj teq kꞌayew pa ruwiꞌ ri rochꞌulew jarupeꞌ na mul ndikajoꞌ ndikiyaꞌ.
         7 Y atoq ndikikꞌis rutzijol ri bꞌiꞌin pe chake chin ndikiqꞌalajrisaj, ri itzel chikap
         ri ndel pe pa rar siwan, nderubꞌanaꞌ guerra+ chake, nditiker pa kiqꞌaꞌ y ngerukamisaj. 8 Y ri ki-cuerpos ri ekaꞌiꞌ riꞌ ngepokꞌeꞌ pa nimabꞌey chin ri nimalej tinamit apeꞌ xkamisex
         ri Kajaw rejeꞌ cho cruz. Ri tinamit riꞌ ndijunumex rikꞌin ri tinamit Sodoma y rikꞌin
         ri rochꞌulew Egipto apeꞌ kꞌiy itzel teq achike xebꞌanatej. 9 Y ekꞌo wineq jalajaj kitinamit, jalajaj katit-kimamaꞌ, jalajaj kichꞌabꞌel y jalajaj
         kirochꞌulew,+ ngekitzꞌet ri cuerpos epakꞌal. Oxiꞌ qꞌij rikꞌin nikꞌaj ngepokꞌeꞌ+ ri cuerpos chiriꞌ y ri wineq ma ndikiyaꞌ ta qꞌij chin ngemuq. 10 Ja atoq riꞌ ri wineq chochꞌulew ngekikot, ndikibꞌanalaꞌ nimaqꞌij y ndikitaqalaꞌ sipanik
         chikiwech, porque xeken ri ekaꞌiꞌ riꞌ+ ri xeyoꞌon kꞌayew pa kikꞌaslen ri wineq chochꞌulew. 11 Y atoq qꞌaxneq chik ri oxiꞌ qꞌij rikꞌin nikꞌaj, ri Dios nduteq espíritu chin kꞌaslen+ chin ndok pa ki-cuerpo ri ekaꞌiꞌ riꞌ, y ngebꞌeyakatej chi pe. Y ri wineq ri ngetzꞌeto
         kichin, santienta xibꞌriꞌil ndok pa kánima. 12 Y ri ekaꞌiꞌ samajelaꞌ riꞌ xkakꞌaxaj jun chꞌabꞌel chikaj ri kaw xubꞌij: ¡Kixjoteꞌ pe
         chireꞌ! Y xejoteꞌ e+ chikaj chupan jun nube+ chikiwech ri itzel xetzꞌeto kichin. 13 Y ja atoq riꞌ xbꞌanatej jun nimalej kobꞌraqen,+ y jun lajuj parte chin ri nimalej tinamit xwuluwuꞌ, y xeken wuquꞌ mil wineq. Y ri
         ma xeken ta, santienta xkixibꞌij kiꞌ y xkiyaꞌ ruqꞌij ri aj chikaj Dios.14 Rikꞌin nojel re xbꞌanatej, xqꞌax yan ri rukan kꞌayew, pero ja pataneq ri rox.Ri ndibꞌanatej atoq ndixulex ri ruwuq trompeta15 Ri ruwuq ángel xuxulaj ri trompeta yoꞌon chare+ y chikaj xeꞌakꞌaxex nimalej teq chꞌabꞌel ri kereꞌ ndikibꞌilaꞌ:Wokami pa ruqꞌaꞌ ri Qajaw DiosXyoꞌox ri aj rochꞌulew reino,Y pa ruqꞌaꞌ chuqaꞌ ri Jun ri xuteq chochꞌulew chukolik ri rutinamit.Y Rijaꞌ ndubꞌen reinar chin jumul+ pa kiwiꞌ.16 Y ri 24 rijilej teq achiꞌaꞌ ri etzꞌuyul pa teq ki-tronos+ chuwech ri Dios, xexukeꞌ y xelukeꞌ. Y chin ndikiyaꞌ ruqꞌij ri Dios, 17 kereꞌ ndikibꞌilaꞌ:Ajaw Dios, pa aqꞌaꞌ rat kꞌo nojel uchuqꞌaꞌ.Kin ratkꞌo wi pe y ratkꞌo wokami.Chawa rat ndiqamatioxij porque wokami xqꞌalajin ri nimalej awuchuqꞌaꞌ,Y xatzꞌuk e chin ndabꞌen reinar.18 Xyakatej koyowal jalajaj teq tinamit chawa,Pero ja xuqaqa ri tiempo chin ndiqaqa awoyowal pa kiwiꞌ.Ja xuqaqa ri tiempo chin ndaqꞌet tzij pa kiwiꞌ ri ekamineq,+Y chin chuqaꞌ ndayaꞌ rajel-rukꞌexel chake ri profetas roma ri samaj kibꞌanaloꞌon,Chake ri loqꞌolej teq awalkꞌuaꞌlY chake ri kinimrisan ri abꞌiꞌ.Chi chꞌutiꞌq chi nimaꞌq, kin ndayaꞌ rajel-rukꞌexel chake,Y xuqaqa chuqaꞌ ri tiempo chin ndakꞌis kiqꞌij ri ngekꞌiso ruqꞌij ri rochꞌulew.Ri ndibꞌanatej nabꞌey chi ngeqꞌalajin nimalej teq etal chikaj19 Y xjaqatej chikaj ri puerta chin ri rachoch ri Dios, y chiriꞌ xtzꞌetetej ri káxa+ ri achoq chupan yakel ri pacto ri xubꞌen ri Dios rikꞌin ri rutinamit. Xetiker pe
         koyopaꞌ y rayos ri santienta ngeqꞌajan, xbꞌanatej jun nim kobꞌraqen y xubꞌen chuqaꞌ
         santienta saqbꞌach.

Ri ixaq ri ndalex ral121 Y xtzꞌetetej jun nimalej etal chikaj. Ri etal riꞌ jun ixaq ruweqon riꞌ chare ri qꞌij,
         y chuxeꞌ qa ri raqen kꞌo ri raqen ikꞌ y pa rujolon rukusan jun corona ruchajin kabꞌlajuj
         chꞌumil. 2 Ri ixaq riꞌ ndisikꞌin roma ri qꞌaxomal ndunaꞌ, porque pataneq alanik chirij y ja ndajin
         ruqꞌaxon roma ndalex ri ral.Ri ojer itzel kumetz keq rij3 Y xtzꞌetetej chik jun etal chikaj, y ri etal riꞌ jun mama itzel kumetz keq rij. Ri
         kumetz riꞌ wuquꞌ rujolon, lajuj rukꞌaꞌ+ y pa teq rujolon rukꞌuan jujun corona. 4 Ri kumetz riꞌ, rikꞌin ri rujey ruqiriren jun rox parte ri chꞌumilaꞌ chikaj, y xerukiraj
         pe chochꞌulew.+ Ri itzel kumetz riꞌ xbꞌepeꞌeꞌ chuwech ri ixaq ri ndajin ruqꞌaxon roma ndalex ri ral,
         chin keriꞌ xe xtalex ri ral, ja nduqetzelaꞌ.+5 Y ri ixaq riꞌ xalex jun chꞌuti ral alaꞌ ri ndekꞌojeꞌ pa kiwiꞌ nojel kiwech wineq chochꞌulew,
         y kin achel rukꞌuan jun chꞌichꞌ+ pa ruqꞌaꞌ ri achoq chare ndubꞌen chake ri wineq chi ndikinimaj rutzij. Y ri ral ri
         ixaq xkꞌan e y xukꞌuꞌex e apeꞌ kꞌo ri Dios y ri ru-trono. 6 Ri ixaq riꞌ, xanimej xbꞌa pa jun chaqiꞌj y tzꞌiran ulew, apeꞌ ri Dios rubꞌanun rukꞌojlen
         jun lugar chare, chin ndilix 1,260 qꞌij.7 Y xbꞌanatej chuqaꞌ jun guerra chikaj. Ri Miguel+ y ri ángeles ekꞌo chuxeꞌ rutzij xkibꞌen guerra chare ri itzel kumetz y ri ru-ángeles.
         Keriꞌ chuqaꞌ ri itzel kumetz y ri ru-ángeles xkipabꞌaꞌ kiꞌ chuwech ri Miguel, 8 pero ma xetiker ta pa ruqꞌaꞌ, y ma xyoꞌox chi ta qꞌij chake chi xekꞌojeꞌ chikaj. 9 Xelesex kꞌa e ri mama ojer itzel kumetz+ ri ndibꞌix chuqaꞌ Satanás+ chare. Ja rijaꞌ ri ndichꞌakatin kichin ri jalajaj kiwech wineq chochꞌulew. Y xetorix
         qa rijaꞌ y ri ru-ángeles+ chochꞌulew.10 Ja atoq riꞌ xinwakꞌaxaj jun nim chꞌabꞌel chikaj ri xubꞌij:Wokami ri qa-Dios jabꞌel ruqꞌalajrisan chi ngerukal+ ri rutinamit,Chi kꞌo nimalej ruchuqꞌaꞌ, chi ja rijaꞌ ri ndubꞌen reinar,+Y chi kin kꞌo uchuqꞌaꞌ pa ruqꞌaꞌ ri Jun ri xuteq chochꞌulew chukolik ri rutinamit;Porque ja xsututex e ri sujunel+ kichin ri qa-hermanos,Ri ngerusujuj chi chaqꞌaꞌ chi paqꞌijChuwech ri qa-Dios.11 Y ri qa-hermanos riꞌ xetiker+ chirij ri itzel,Roma rukikꞌel ri Alaj KarneꞌlY roma chuqaꞌ xkiyaꞌ rutzijol chi kitaqin rijaꞌ.Ma xkipoqonaj ta ri kikꞌaslen, maske xekamisex.12 Roma kꞌa riꞌ, kixkikot rix,Ri rixkꞌo chikaj,Pero, ¡juyo iwech rix ri rixkꞌo chochꞌulew y rix ri rixkꞌo pa mar!Porque ri itzel kin retaman chi xa jubꞌaꞌ chi ok qꞌij yoꞌon chare,Y santienta royowal qajneq qa chochꞌulew apeꞌ rixkꞌo,xchajeꞌ.13 Atoq ri itzel kumetz xuyaꞌ cuenta chare chi xtorix qa chochꞌulew, xutzeqlebꞌej ri
         ixaq ri xalex chꞌuti ral alaꞌ chin ndubꞌen itzel chare.+14 Y xyoꞌox chare ri ixaq riꞌ ri kaꞌiꞌ ruxikꞌ ri nimalej kot, chin ndirapap ndibꞌa pa
         chaqiꞌj y tzꞌiran ulew, apeꞌ kꞌo ri lugar bꞌanun rukꞌojlen chin ndilix jun junaꞌ,
         kaꞌiꞌ junaꞌ y nikꞌaj chik junaꞌ, chin ma tilitej roma ri itzel kumetz. 15 Atoq ri itzel kumetz xutzꞌet chi keriꞌ, xupubꞌaj pe pa ruchiꞌ jun achel raqen yaꞌ,
         chin ta xqirirex ri ixaq roma ri yaꞌ. 16 Pero ri rochꞌulew xjaqatej ruchiꞌ chin xutoꞌ ri ixaq y xubꞌiqꞌ qa ri yaꞌ ri xupubꞌaj
         pe ri itzel kumetz pa ruchiꞌ. 17 Ja atoq riꞌ ri itzel kumetz xyakatej santienta royowal chare ri ixaq, romariꞌ xbꞌerubꞌanaꞌ
         guerra chake ri chꞌaqa chik ral ri ixaq+ ri kiniman ri mandamientos ruyoꞌon kan ri Dios y ma kiyoꞌon ta kan chi ndikiyaꞌ utzulej
         rutzijol ri Jesús.+18 Y ri itzel kumetz xbꞌepeꞌeꞌ pariꞌ ri sanayiꞌ chin ri mar.

Ri itzel chikap ri ndel pe pa mar131 Riyin Juan xintzꞌet chi pa mar xel pe jun itzel chikap lajuj rukꞌaꞌ+ y wuquꞌ rujolon. Pa teq rukꞌaꞌ kꞌo jun corona, y pariꞌ teq ri rujolon tzꞌibꞌan jun
         bꞌiꞌaj ri nduyaqꞌ rubꞌiꞌ ri Dios. 2 Ri itzel chikap xintzꞌet, achel leopardo+ nditzꞌetetej. Ri raqen eꞌachel richin jun oso keriꞌ, y ri ruchiꞌ achel ruchiꞌ jun
         koj. Ri itzel kumetz+ xuqꞌasaj ri ruchuqꞌaꞌ chare ri itzel chikap riꞌ, xuyaꞌ ri ru-trono y xuyaꞌ chuqaꞌ
         santienta uchuqꞌaꞌ pa ruqꞌaꞌ. 3 Y xintzꞌet chi jun chikikajal ri rujolon ri itzel chikap riꞌ, achel kamineq roma xsokotej,
         pero ri sokotajik xkꞌachaj y konojel wineq chochꞌulew xsach kikꞌuꞌx y koqan+ ri itzel chikap. 4 Ri wineq xkiyaꞌ ruqꞌij ri itzel kumetz, porque xuyaꞌ uchuqꞌaꞌ pa ruqꞌaꞌ ri itzel chikap,
         y xkiyaꞌ chuqaꞌ ruqꞌij ri itzel chikap y ndikibꞌilaꞌ: ¿La kꞌo kami jun achel re chikap
         reꞌ? ¿Kꞌo kami jun xtitiker pa ruqꞌaꞌ?5 Y xyoꞌox qꞌij chare ri itzel chikap chi ndichꞌaꞌa, chi ndunimrisalaꞌ riꞌ+ y chi ngerubꞌilaꞌ yoqꞌonik teq tzij chirij ri Dios. Y chin 42 ikꞌ+ xyoꞌox uchuqꞌaꞌ pa ruqꞌaꞌ chin ndubꞌen mandar pa kiwiꞌ ri wineq. 6 Y ri itzel chikap xchꞌaꞌa, y xuyaqꞌ ri Dios, y xerubꞌilaꞌ yoqꞌonik teq tzij chirij
         rubꞌiꞌ ri Dios, chirij ri rachoch ri Dios, y chuqaꞌ chikij ri ekꞌo chiriꞌ. 7 Y xyoꞌox qꞌij chare chi ndubꞌen guerra chake ri loqꞌolej ralkꞌuaꞌl ri Dios y chi nditiker
         pa kiqꞌaꞌ.+ Y xyoꞌox chuqaꞌ uchuqꞌaꞌ pa ruqꞌaꞌ chin ndikꞌojeꞌ pa kiwiꞌ wineq jalajaj katit-kimamaꞌ,
         jalajaj kitinamit, kichꞌabꞌel y kirochꞌulew. 8 Ri ngeyoꞌon ruqꞌij ri itzel chikap, ja ri wineq ri ekꞌo chochꞌulew ri xe jampeꞌ pa
         nabꞌey atoq kꞌajani titzꞌukutej pe ri rochꞌulew+ ma tzꞌibꞌan ta kibꞌiꞌ chupan ri wuj apeꞌ tzꞌibꞌan kibꞌiꞌ ri ndiyoꞌox ri kꞌaslen+ ma ndikꞌis ta chake. Ri wuj riꞌ chin ri Alaj Karneꞌl+ ri altíra sokotajneq roma ri kamik xuqꞌasaj.9 Ri ndirajoꞌ ndukꞌoxomaj, tukꞌoxomaj utz-utz re tzij reꞌ:10 Chupan teq ri qꞌij riꞌ, si kꞌo jun ri bꞌiꞌin chik pa ruwiꞌ chi ndukꞌuꞌex pa cheꞌ,Pa cheꞌ ndeyoꞌox wi,Si kꞌo jun bꞌiꞌin chik chi ndikamisex rikꞌin espada,Rikꞌin espada ndikamisex.+Rikꞌin ri keriꞌ ndibꞌanatej, ndikꞌatzin chi ngekochꞌon+ ri loqꞌolej ralkꞌuaꞌl ri Dios, y ndikꞌatzin chuqaꞌ chi ma ndikiyaꞌ kan chi kuqul
         kikꞌuꞌx rikꞌin ri Dios.Ri itzel chikap ri ndel pe pa ulew11 Y xintzꞌet chik jun itzel chikap xel pe pa ulew. Ri itzel chikap riꞌ, kꞌo kaꞌiꞌ rukꞌaꞌ
         achel richin jun wíta karneꞌl, pero ndichꞌaꞌa achel jun mama itzel kumetz. 12 Ri jun chik itzel chikap riꞌ, ndukusaj nojel ri uchuqꞌaꞌ yoꞌon chare ri nabꞌey itzel
         chikap+ ri xel pe pa mar, y kin chuwech ri itzel chikap riꞌ ndukusaj wi. Y ndubꞌen chare
         ri rochꞌulew y ri ekꞌo chuwech chi ndikiyaꞌ ruqꞌij ri nabꞌey itzel chikap eleneq pe
         pa mar, ri xkꞌachaj chuwech ri sokotajik chin kamik. 13 Y ndubꞌen nimalej teq milagros,+ hasta ndubꞌen chi ndiqaqa pe qꞌaqꞌ chikaj y ndiqaqa chochꞌulew chikiwech ri wineq.
         14 Rikꞌin ri milagros+ ri xyoꞌox qꞌij chare chi ngerubꞌanalaꞌ chuwech ri nabꞌey itzel chikap, ngeruchꞌakatij
         ri wineq chochꞌulew. Xubꞌen mandar chi tikibꞌanaꞌ jun rachibꞌel ri nabꞌey itzel chikap
         ri xsokotej rikꞌin espada y ma xken ta. 15 Y chare ri rukan itzel chikap xyoꞌox chuqaꞌ uchuqꞌaꞌ chin nduyaꞌ rukꞌaslen ri rachibꞌel
         ri nabꞌey itzel chikap, chin keriꞌ tichꞌaꞌa pe ri achibꞌel, y tubꞌij chi kekamisex
         konojel ri ma ndikiyaꞌ ta ruqꞌij.+16 Ri achibꞌel riꞌ, ndubꞌen chuqaꞌ chake konojel wineq chi tiyoꞌox jun etal+ chirij ri rikiqꞌaꞌ teq kiqꞌaꞌ o pa runikꞌajal teq kiwech. Keriꞌ xubꞌij chi tibꞌan
         chake chi chꞌutiꞌq chi nimaꞌq, chake bꞌeyomaꞌ, chake ri maneq ok kichajin, chake loqꞌon
         teq samajelaꞌ y chake ri e-libres. 17 Y xubꞌen chi nixta jun nditiker ndikꞌayin o ndiloqꞌon, si ma kꞌo ta ri etal riꞌ+ chirij, y ri etal riꞌ, ja ri rubꞌiꞌ ri itzel chikap o ri número chin ri rubꞌiꞌ. 18 Chin ndawetamaj ri ndubꞌij tzij ri número riꞌ, ndikꞌatzin nojibꞌel. Ri kꞌo nojibꞌel+ rikꞌin, tiretamaj ri ndubꞌij tzij ri número chin ri itzel chikap, porque ri ru-número,
         xa kin chin wineq, y riꞌ ja ri 666.

Ri Alaj Karneꞌl y ri echaꞌon roma ri Dios141 Atoq xitzuꞌun chi apu, kꞌateꞌ ruwech xintzꞌet ri Karneꞌl+ peꞌel pariꞌ ri juyuꞌ rubꞌiniꞌan Sión, y rikꞌin rijaꞌ ekꞌo 144 mil+ wineq ri tzꞌibꞌan ri rubꞌiꞌ ri Alaj Karneꞌl y ri rubꞌiꞌ ri Rutataꞌ Dios pa runikꞌajal
         kiwech. 2 Y xinwakꞌaxaj jun chꞌabꞌel pataneq chikaj. Ri chꞌabꞌel riꞌ, ndiqꞌajan achel santienta
         yaꞌ+ ri ngeqaqa pa kiwiꞌ abꞌej, achel chuqaꞌ ndiqꞌajan jun nimalej rayo y achel ngeqꞌajan
         ri arpas+ atoq ngeqꞌojomex keriꞌ. 3 Y ri 144 mil wineq ndikibꞌixaj jun kꞌakꞌakꞌ bꞌix+ chuwech ri Dios ri tzꞌuyul pa ru-trono, chikiwech ri kajiꞌ kꞌo kikꞌaslen y chikiwech
         ri rijilej teq achiꞌaꞌ. Y nixta jun nditiker ndiretamaj ri bꞌix riꞌ, xa kin xe wi
         ri 144 mil ri rikꞌin nimalej ajel xekolotej pe chochꞌulew. 4 Jareꞌ ri ma xekꞌojeꞌ ta kikꞌin ixoqiꞌ y kin chꞌajchꞌaj wi ri kikꞌaslen.+ Rejeꞌ ndikoqaj ri Alaj Karneꞌl apejeꞌ na ndibꞌa wi. Xeloqꞌ wi pe chikikajal ri wineq
         chochꞌulew, y eꞌachel ri nabꞌey teq ruwech tikoꞌ+ ndisuj chare ri Dios y chare ri Alaj Karneꞌl. 5 Y nixta jun chꞌakatinik xilitej pa kichiꞌ,+ xa kin chꞌajchꞌaj+ ri kánima.Ri aj chikaj ri xalex chikikajal ri wineq y waqiꞌ ángeles6 Y xintzꞌet jun chik ángel ndirapap pa runikꞌajal ri kaj rukꞌuan ri utzulej teq tzij
         chin ri kolotajik chin jumul,+ chin nderuyaꞌ rutzijol chake ri ekꞌo chochꞌulew, chake konojel+ wineq jalajaj kirochꞌulew, jalajaj katit-kimamaꞌ, kichꞌabꞌel y kitinamit. 7 Y rikꞌin kaw ruchꞌabꞌel xubꞌij: Tiyaꞌ ruqꞌij ri Dios y tinimrisaj rubꞌiꞌ, porque ja
         xuqaqa ri qꞌij chin nduqꞌet tzij. Kixxukeꞌ y kixlukeꞌ chuwech ri Dios ri xbꞌanun ri
         kaj,+ ri rochꞌulew,+ ri mar+ y ri alaxbꞌel teq yaꞌ.8 Atoq xqꞌax yan riꞌ, xbꞌeꞌel pe jun rukan ángel ri xubꞌij: ¡Xkꞌis ruqꞌij, xkꞌis ruqꞌij
         ri nimalej tinamit Babilonia+ ri xbꞌanun chake ri wineq jalajaj kirochꞌulew chi xkiqꞌabꞌarisaj kiꞌ chupan nojel
         ri ruchuqꞌaꞌ ri mak ndajin chiriꞌ, y ri mak riꞌ ja ri ndikikꞌamalaꞌ qa kiꞌ xa achoq
         na ikꞌin chin ndikibꞌen mak!9 Atoq xqꞌax yan riꞌ, xbꞌeꞌel pe jun rox ángel ri rikꞌin kaw ruchꞌabꞌel xubꞌij: Xa achike
         na jun ri xtiyoꞌon ruqꞌij ri itzel chikap y ri rachibꞌel y nduyaꞌ qꞌij chin ndiyoꞌox
         retal ru-sello ri itzel chikap chiruqꞌaꞌ o pa runikꞌajal ruwech,+10 ri wineq riꞌ kin xtutij nojel ruchuqꞌaꞌ ri castigo nduyaꞌ ri Dios,+ castigo ri kꞌo chupan ri copa chin ri royowal. Ndiyoꞌox kꞌayew chare pa qꞌaqꞌ ri
         ndiraqa rikꞌin azufre, y chikiwech ri loqꞌolej ángeles y chuwech ri Alaj Karneꞌl ndibꞌan
         wi. 11 Y ri rusibꞌil ri qꞌaqꞌ ri achoq chupan ngeyoꞌox ri ndiyoꞌox kꞌayew chake, kin chin
         jumul ndijoteꞌ chikaj.+ Nixta jun uxlanen ndiyoꞌox chake, chi chaqꞌaꞌ chi paqꞌij ndikiqꞌasaj kꞌayew, porque
         xkiyaꞌ ruqꞌij ri itzel chikap y ri rachibꞌel. Keriꞌ ndibꞌan chake ri ngeyoꞌon qꞌij
         chi ndiyoꞌox retal rubꞌiꞌ ri itzel chikap chikiqꞌaꞌ o pa runikꞌajal kiwech. 12 ¡Chireꞌ nditzꞌetetej chi ri eloqꞌolej ralkꞌuaꞌl ri Dios ri kiniman ri ru-mandamientos+ y ma kiyoꞌon ta kan chi kuqul kikꞌuꞌx rikꞌin ri Jesús, ndikꞌatzin chi ngekochꞌon!+13 Ja atoq riꞌ riyin Juan xinwakꞌaxaj jun chꞌabꞌel chikaj ri xubꞌij: Tatzꞌibꞌaj reꞌ:
         Wokami nditiker e chi jabꞌel rokiqꞌij konojel ri ngeken+ y xe jun kibꞌanun rikꞌin ri Ajaw.Jaꞌn, keriꞌ, ndichajeꞌ ri Espíritu Santo. Porque kin ngeꞌuxlan+ chuwech ri itzel ndibꞌan chake roma rusamaj ri Ajaw, y nojel ri utz kibꞌanun ma xe
         ta keriꞌ ndikanej, xa kin ndiyoꞌox wi rajel-rukꞌexel chake.14 Atoq wakꞌaxan chik riꞌ, kꞌateꞌ ruwech xintzꞌet jun nube seq, y pariꞌ ri nube tzꞌuyul
         Jun ri kin achel ri aj chikaj ri xuꞌalex chiqakajal.+ Pa rujolon rukusan jun corona bꞌanun chare qꞌanapueq, y pa ruqꞌaꞌ rukꞌuan jun jos
         santienta rey. 15 Ja atoq riꞌ jun chik ángel xel pe pa rachoch ri Dios, y rikꞌin kaw ruchꞌabꞌel xubꞌij
         chare ri tzꞌuyul pariꞌ ri nube: ¡Takusaj ri jos akꞌuan, taꞌaqꞌataꞌ kiwech ri tikoꞌ+ kꞌo chochꞌulew! Porque utz chik chin ngeqꞌat.16 Y ri tzꞌuyul pariꞌ ri nube xukusaj ri rujos y xumal e ruwech ri tikoꞌ chochꞌulew.17 Ja atoq riꞌ jun chik ángel xel pe pa rachoch ri Dios chikaj, rukꞌuan chuqaꞌ jun jos
         santienta rey. 18 Y jun chik ángel xbꞌeꞌel pe apeꞌ kꞌo ri altar. Ri ángel riꞌ yoꞌon uchuqꞌaꞌ pa ruqꞌaꞌ
         pa ruwiꞌ ri qꞌaqꞌ, y rikꞌin kaw ruchꞌabꞌel xubꞌij chare ri ángel ri rukꞌuan ri jos
         santienta rey: Takusaj ri jos akꞌuan y taqꞌataꞌ ri tzeqaj teq uva chochꞌulew, porque
         utz chik chin ngeqꞌat. 19 Y ri ángel xujuꞌ ri rujos chuxeꞌ ri tzeqaj teq uva chochꞌulew, xerumal e y xebꞌeruyaꞌ
         chupan ri nimalej pitzꞌbꞌel apeꞌ ngepitzꞌ ri ruwech uva, y riꞌ ndubꞌij tzij, ri nimalej
         castigo ri nduyaꞌ ri Dios chin ndiqaqa ri royowal+ pa kiwiꞌ. 20 Y saqil e chin ri tinamit+ xeyeqꞌeloꞌox ri ruwech uva chi aqen chupan ri nimalej pitzꞌbꞌel,+ y chiriꞌ xel pe kikꞌ ri xjoteꞌ hasta apeꞌ kꞌo ki-frenos ri kej pa kichiꞌ, y jun laꞌeq
         300 kilómetros xchemeꞌ ri kikꞌ riꞌ.

Ri wuquꞌ ángeles y ri wuquꞌ kꞌayew151 Riyin Juan xintzꞌet jun chik nimalej etal chikaj ri ndisach akꞌuꞌx ndatzꞌet: Ri etal
         riꞌ, wuquꞌ ángeles kikꞌuan wuquꞌ rukꞌisibꞌel teq kꞌayew. Y kikꞌin ri kꞌayew riꞌ nditzꞌaqet
         rukꞌusaxik ri royowal+ ri Dios pa kiwiꞌ ri wineq.Ri ndibꞌanatej nabꞌey chi ndiwoxix ri kꞌo chupan ri copas2 Y xintzꞌet jun achel mar+ vidrio xolon rikꞌin qꞌaqꞌ nditzuꞌun, y pa ruwiꞌ ri achel mar riꞌ epeꞌel apu ri xetiker
         pa ruqꞌaꞌ ri nabꞌey itzel chikap y pa ruqꞌaꞌ ri rachibꞌel, y ma xkiyaꞌ ta qꞌij chi
         xyoꞌox ri ru-número ri rubꞌiꞌ chikiqꞌaꞌ, o pa runikꞌajal kiwech. Rejeꞌ kikꞌuan arpas
         ri xyoꞌox chake roma ri Dios. 3 Y ndikibꞌixaj ri bꞌix ri xubꞌixaj ri Moisés+ rusamajel ri Dios y ri bꞌix chin ndiyoꞌox ruqꞌij ri Alaj Karneꞌl, y kereꞌ ndikibꞌij:Ajaw Dios, pa aqꞌaꞌ rat kꞌo nojel uchuqꞌaꞌ.Ndisach qakꞌuꞌx roma ri nimalej teq asamaj abꞌanun,Kin qetzij y chojmilej+ wi ri ngaꞌabꞌanalaꞌ.Ja rat ri Rey pa kiwiꞌ ri wineq jalajaj kirochꞌulew.4 Ajaw, ¿kꞌo kami jun ri man ta ndunimrisaj abꞌiꞌY man ta nduyaꞌ aqꞌij?Porque xa kin xe wi rat ri rat loqꞌolej.Romariꞌ konojel wineq ri jalajaj teq kirochꞌulew ngetuqaqa y ndukiyaꞌ aqꞌij.Porque xqꞌalajin chi ri ndabꞌen, kin pa ruchojmil ndabꞌen, xechajeꞌ.5 Y atoq xbꞌanatej yan riꞌ, kꞌateꞌ ruwech xintzꞌet chi chikaj xjaq+ ri más loqꞌolej kꞌojlibꞌel chupan ri rachoch ri Dios ri bꞌanun chare kꞌul, apeꞌ kꞌo
         ri káxa ri achoq chupan yakel ri tzꞌajtzꞌeq teq abꞌej ri achoq chikiwech tzꞌibꞌan
         ri ley ri xyoꞌox chare ri Moisés. 6 Y chupan ri loqꞌolej kꞌojlibꞌel riꞌ xebꞌeꞌel pe ri wuquꞌ ángeles kikꞌuan ri wuquꞌ
         kꞌayew. Ri ángeles riꞌ kiweqon kiꞌ rikꞌin chꞌajchꞌaj teq tzieq bꞌanun chare lino+ nditzꞌintzꞌot, y ximil rokikꞌuꞌx rikꞌin ximibꞌel bꞌanun chare qꞌanapueq. 7 Y jun chikikajal ri kajiꞌ kꞌo kikꞌaslen+ xujech wuquꞌ copas ebꞌanun chare qꞌanapueq chake ri wuquꞌ ángeles, jujun chikijununal
         xuyaꞌ chake. Ri copas riꞌ enojneq rikꞌin ruchuqꞌaꞌ ri castigo nduyaꞌ ri Dios ri kin
         jumul kꞌo rukꞌaslen. 8 Ri loqꞌolej kꞌojlibꞌel chin ri rachoch ri Dios, xnoj+ rikꞌin sibꞌ+ retal ri nimalej ruqꞌij y ruchuqꞌaꞌ ri Dios, y nixta jun nditiker ndok apu chiriꞌ,
         hasta kꞌa nditzꞌaqet na ri wuquꞌ kꞌayew ri ndikiyaꞌ ri wuquꞌ ángeles riꞌ.

161 Ja atoq riꞌ xinwakꞌaxaj chi chupan ri más loqꞌolej kꞌojlibꞌel chin ri rachoch ri Dios,
         kꞌo jun ri rikꞌin kaw ruchꞌabꞌel kereꞌ xubꞌij pe chake ri wuquꞌ ángeles: ¡Kixbꞌiyin
         y teꞌiwoxij pa ruwiꞌ ri rochꞌulew ri ruchuqꞌaꞌ ri castigo nduyaꞌ ri Dios+ chin ndukꞌusaj royowal,+ castigo ri kꞌo chupan ri wuquꞌ copas ikꞌuan!Ri wuquꞌ copas2 Ri nabꞌey ángel+ xbꞌa, y pa ruwiꞌ ri rochꞌulew xbꞌeruwoxij ri kꞌo chupan ri copa rukꞌuan, y ri wineq
         ri xkiyaꞌ qꞌij chin xyoꞌox retal ru-sello ri nabꞌey itzel chikap chikij, y ndikiyalaꞌ
         chuqaꞌ ruqꞌij ri rachibꞌel ri chikap riꞌ, xebꞌeꞌel pe itzel y chuwilej teq chꞌaꞌk+ chikij ri ngeruyaꞌ pa qꞌaxomal.3 Ri rukan ángel xbꞌa, y pa ruwiꞌ ri mar xbꞌeruwoxij ri kꞌo chupan ri copa rukꞌuan,
         y ri mar xchuwir qa, kin achel rukikꞌel jun ámna xubꞌen qa, y nojel ri kꞌo kikꞌaslen
         pa mar xeken.+4 Ri rox ángel xbꞌa, y pa kiwiꞌ ri raqen teq yaꞌ y ri alaxbꞌel teq yaꞌ+ xbꞌeruwoxij ri kꞌo chupan ri copa rukꞌuan, y ri yaꞌ xok qa kikꞌ.+5 Y xinwakꞌaxaj ruchꞌabꞌel ri ángel ri yoꞌon uchuqꞌaꞌ chare pa ruwiꞌ ri yaꞌ chi kereꞌ
         xubꞌij:Ajaw, rat ri kin rat loqꞌolej wi, ri kin ratkꞌo wi pe,+ y ratkꞌo wokami,Kin pa ruchojmil+ xabꞌen, roma kereꞌ castigo xayaꞌ.6 Porque rejeꞌ xekikamisajRi loqꞌolej awalkꞌuaꞌlY ri a-profetas,+Y rat xabꞌen chake chi ndikitij kikꞌ,+Kin achel rukꞌulun chi ndibꞌan chake,xchajeꞌ.7 Y xinwakꞌaxaj jun chꞌabꞌel cho altar ri xubꞌij pe: Kin keriꞌ wi, Ajaw Dios, ri kꞌo
         nojel uchuqꞌaꞌ pa aqꞌaꞌ. Kin pa ruchojmil+ ndayaꞌ castigo, y ja ri castigo ri rukꞌulun chi ndiyoꞌox, jariꞌ ri ndayaꞌ.8 Ri rukaj ángel+ xbꞌa, y pa ruwiꞌ ri qꞌij xbꞌeruwoxij ri kꞌo chupan ri copa rukꞌuan, y ri qꞌij xkꞌojeꞌ
         ruchuqꞌaꞌ chin ngerukꞌatisaj ri wineq rikꞌin ruqꞌaqꞌal. 9 Janíma xekꞌat ri wineq rikꞌin ruqꞌaqꞌal ri qꞌij y xkiyaqꞌ rubꞌiꞌ ri Dios ri kꞌo uchuqꞌaꞌ
         pa ruqꞌaꞌ pa ruwiꞌ teq ri kꞌayew riꞌ. Y ri wineq ma xkijel ta kinoꞌoj nixta xkiyaꞌ
         kánima rikꞌin ri Dios, chin ta xkiyaꞌ ruqꞌij.10 Ri ruwoꞌ ángel xbꞌa, y pa ruwiꞌ ru-trono ri nabꞌey itzel chikap xbꞌeruwoxij ri kꞌo
         chupan ri copa rukꞌuan, y jun nimalej qꞌequꞌ+ xkꞌojeꞌ pa ruwiꞌ ri rochꞌulew apeꞌ ndubꞌen reinar ri chikap riꞌ. Y ri wineq ndikikachꞌulaꞌ
         kaqꞌ roma ri qꞌaxomal ndikinaꞌ. 11 Y roma ri qꞌaxomal ndikinaꞌ y roma ri itzel y chuwilej teq chꞌaꞌk kꞌo chikij,+ ri wineq ndikiyaqꞌ rubꞌiꞌ ri aj chikaj Dios, y ma xkiyaꞌ ta kan ri itzel teq achike
         ngekibꞌanalaꞌ.12 Ri ruwaq ángel xbꞌa, y pa ruwiꞌ ri nimalej raqen yaꞌ rubꞌiniꞌan Éufrates+ xbꞌeruwoxij ri kꞌo chupan ri copa rukꞌuan, y ri raqen yaꞌ riꞌ xchaqiꞌj+ qa chin xbꞌan kan rukꞌojlen ri bꞌey apeꞌ ngeꞌeqꞌax ri reyes ri ngeꞌel pe apeꞌ ndalex
         ri qꞌij.+13 Y xintzꞌet chi pa ruchiꞌ ri itzel kumetz,+ pa ruchiꞌ ri nabꞌey itzel chikap y pa ruchiꞌ ri achi ri ruqꞌabꞌan riꞌ chi profeta,+ xebꞌeꞌel pe oxiꞌ seqꞌ teq espíritu eꞌachel xpeq. 14 Ri espíritus riꞌ, kin erichin wi ri itzel. Ngekibꞌanalaꞌ nimalej teq milagros,+ ngebꞌa chikimolik ri ki-ejército ri reyes chochꞌulew chin ndikibꞌen guerra+ chare ri Dios chupan ri nimalej qꞌij atoq nduyaꞌ castigo ri Dios ri achoq pa ruqꞌaꞌ
         kꞌo nojel uchuqꞌaꞌ.15 Ri Ajaw Jesucristo ndubꞌij: Kꞌateꞌ ruwech nginuqaqa achel nduqaqa jun eleqꞌon.+ Kin jabꞌel rokiqꞌij ri ndikichajij kiꞌ y ndikikꞌuaj jun chojmilej kꞌaslen. Porque
         ri keriꞌ ngebꞌanun, kin achel kikusan kitziaq ngeꞌilitej atoq nginuqaqa, y ma ngekꞌix
         ta achel ndikꞌix jun ri ma rukusan ta rutziaq ndilitej.16 Ri oxiꞌ itzel teq espíritu xekimal ri reyes y ri ki-ejército pa jun lugar ri pa chꞌabꞌel
         hebreo rubꞌiniꞌan Harmagedón.17 Ri ruwuq ángel xbꞌa, y pa kaqiqꞌ xbꞌeruwoxij ri kꞌo chupan ri copa rukꞌuan. Y pa kꞌojlibꞌel
         más loqꞌolej chin ri rachoch ri Dios chikaj, apeꞌ kꞌo ri ru-trono, kꞌo jun ri rikꞌin
         kaw ruchꞌabꞌel kereꞌ xubꞌij pe: Rikꞌin xwoxix ri kꞌo chupan ri copa, xtzꞌaqet rukꞌusaxik
         ri royowal ri Dios pa kiwiꞌ ri wineq, xchajeꞌ. 18 Ja atoq riꞌ xetiker pe koyopaꞌ, y rayos ri santienta ngeqꞌajan, y xbꞌanatej jun nim
         kobꞌraqen ri ma jumbꞌey keriꞌ bꞌanatajneq xe jampeꞌ ekꞌo pe wineq chochꞌulew.+19 Y ri nimalej tinamit xperetej pa oxiꞌ y ri chꞌaqa chik tinamit ri ekꞌo jalajaj rochꞌulew,
         xewulutej, y ri Dios xukꞌuxlaꞌaj ri nimalej tinamit Babilonia+ chin ndubꞌen chare chi tutijaꞌ+ nojel ruchuqꞌaꞌ ri castigo nduyaꞌ chin ndiqaqa ruqꞌaqꞌal ri royowal pa kiwiꞌ. 20 Y konojel ri chꞌuteq rochꞌulew ri ekꞌo pa mar xekꞌis qa pa yaꞌ y ri juyuꞌ ma xeꞌilitej
         ta+ chik. 21 Y chikaj xtzaq pe chikij ri wineq nimaꞌq teq saqbꞌach+ jubꞌama laꞌeq jun quintal kalal chi jujun. Y ri wineq xkiyaqꞌ rubꞌiꞌ ri Dios porque
         ri saqbꞌach riꞌ santienta kꞌayew xukꞌen pe chake.

Ri xbꞌanatej nabꞌey chi ndiyoꞌox castigo chare ri ixaq tzꞌuyul chirij ri itzel chikap
         keq rij171 Y jun chikiwech ri wuquꞌ ángeles ri achoq chake xyoꞌox ri wuquꞌ copas xjel pe wikꞌin
         y xubꞌij chuwa: ¡Katámpe! Y nikꞌut chawech ri castigo ndiyoꞌox chare ri ixaq itzel
         chubꞌanik ri ndukꞌayilaꞌ riꞌ+ chake achiꞌaꞌ. Ri ixaq riꞌ tzꞌuyul pariꞌ santienta yaꞌ.+2 Rikꞌin rijaꞌ xkikꞌamalaꞌ qa kiꞌ ri reyes chin ri rochꞌulew chin xkibꞌen mak, y ri
         wineq ekꞌo chochꞌulew xkiqꞌabꞌarisalaꞌ kiꞌ rikꞌin rumak+ ri ixaq ri xa achoq na ikꞌin ndubꞌanalaꞌ.3 Y chuxeꞌ ruchuqꞌaꞌ ri Espíritu Santo yinkꞌo atoq ri ángel xirukꞌuaj pa jun chaqiꞌj
         y tzꞌiran ulew.Ri ixaq tzꞌuyul chirij ri itzel chikapChiriꞌ xintzꞌet jun ixaq tzꞌuyul chirij jun itzel chikap keq rij. Ri chikap riꞌ kꞌo
         wuquꞌ rujolon y lajuj rukꞌaꞌ,+ y nojneq rij rikꞌin bꞌiꞌaj ri nduyaqꞌ rubꞌiꞌ ri Dios.4 Ri ixaq riꞌ, ruweqon riꞌ rikꞌin tzieq morado y keq y chuqaꞌ rikꞌin qꞌanapueq, jabꞌel
         teq abꞌej y perlas.+ Pa ruqꞌaꞌ rukꞌuan jun copa bꞌanun chare qꞌanapueq, nojneq rikꞌin mak ri ndimulu rukꞌuꞌx
         ri Dios rikꞌin, y keriꞌ chuqaꞌ nojneq kikꞌin seqꞌ teq mak ri ngerubꞌanalaꞌ ri ixaq
         xa achoq na ikꞌin. 5 Pa runikꞌajal ruwech ri ixaq riꞌ, tzꞌibꞌan jun bꞌiꞌaj ri ma kin ta qꞌalej rubꞌeyal
         ri achike ndubꞌij tzij: Ri nimalej tinamit Babilonia, kiteꞌ ri ixoqiꞌ ri ndikikꞌayilaꞌ
         kiꞌ chake achiꞌaꞌ, y kiteꞌ ri ngebꞌanun seqꞌ teq mak chochꞌulew ri ndimulu rukꞌuꞌx
         ri Dios kikꞌin. 6 Y xintzꞌet chi ri ixaq riꞌ ruqꞌabꞌarisan riꞌ rikꞌin ri kikikꞌel ri loqꞌolej ralkꞌuaꞌl
         ri Dios y rikꞌin ri kikikꞌel ri ekamisan+ roma xkiyaꞌ rutzijol ri rubꞌiꞌin kan ri Jesús.Y atoq xintzꞌet ri ixaq riꞌ, santienta xsach nukꞌuꞌx. 7 Y ri ángel xubꞌij chuwa: ¿Achike roma xsach akꞌuꞌx? Riyin niqꞌalajrisaj chawech achike
         ndubꞌij tzij ri itzel chikap keq rij, wuquꞌ rujolon y lajuj rukꞌaꞌ, y ri ixaq tzꞌuyul
         chirij. 8 Ri itzel chikap xatzꞌet, xa jun ri xkꞌojeꞌ yan rukꞌaslen, y ma kꞌo chi ta, pero maske
         ma kꞌo ta, xa jubꞌaꞌ chik ndirajoꞌ chin ndel pe chupan ri rar siwan,+ nabꞌey chi ndeyoꞌox apeꞌ ngeyoꞌox ri ma ngekolotej ta. Y ri wineq ekꞌo chochꞌulew,
         ri xe jampeꞌ pa nabꞌey atoq kꞌajani tibꞌan ri rochꞌulew+ ma tzꞌibꞌan ta kibꞌiꞌ chupan ri wuj apeꞌ tzꞌibꞌan kibꞌiꞌ ri ndiyoꞌox ri kꞌaslen ma
         ndikꞌis ta chake, rejeꞌ ndisach kikꞌuꞌx chirij ri itzel chikap ri xkꞌojeꞌ yan y ma
         kꞌo chi ta, y ndekꞌojeꞌ chik jumbꞌey.9 Kꞌiy nojibꞌel+ ndirajoꞌ chin ndikꞌoxomex ri ndubꞌij tzij reꞌ: Ri wuquꞌ rujolon+ ri chikap, ewuquꞌ juyuꞌ ri achoq pa kiwiꞌ tzꞌuyul ri ixaq, y ewuquꞌ reyes chuqaꞌ.
         10 Ewoꞌoꞌ chikiwech ri reyes riꞌ ma ndikibꞌen chi ta reinar, jun ndubꞌen reinar wokami,
         y jun kꞌajani tubꞌen reinar, y atoq nderubꞌanaꞌ reinar, xa chi jubꞌaꞌ ok tiempo ndubꞌen
         reinar. 11 Ri itzel chikap ri xkꞌojeꞌ yan y ma kꞌo chi ta, ri ndeyoꞌox apeꞌ ngeyoꞌox ri ma ngekolotej
         ta, ja rijaꞌ ri ruwaqxaq rey y jun chikikajal ri wuquꞌ teq reyes.12 Ri lajuj teq ukꞌaꞌ+ xatzꞌet, elajuj reyes ri kꞌajani tikibꞌen reinar,+ pero xa jubꞌaꞌ ok tiempo ndiyoꞌox chake chin ndikibꞌen reinar junan rikꞌin ri itzel
         chikap. 13 Ri lajuj reyes riꞌ, xe jun ruwech kitzij ndikibꞌen chin ndikijech ri uchuqꞌaꞌ kꞌo
         pa kiqꞌaꞌ y ri ki-reino chare ri itzel chikap. 14 Y ndikibꞌen guerra+ chare ri Alaj Karneꞌl, pero ri Alaj Karneꞌl nditiker pa kiqꞌaꞌ, porque rijaꞌ Rey
         pa kiwiꞌ konojel reyes y Ajaw pa kiwiꞌ konojel ajaw.+ Y ri ekꞌo rikꞌin ri Alaj Karneꞌl, jariꞌ ri eꞌoyon, echaꞌon y ma jumbꞌey kiyoꞌon kan
         rijaꞌ.15 Y ri ángel xubꞌij chuqaꞌ chuwa: Ri santienta yaꞌ atzꞌeton apeꞌ tzꞌuyul ri ixaq ri
         ndukꞌayilaꞌ riꞌ chake achiꞌaꞌ, ndubꞌij tzij: Santienta wineq jalajaj kitinamit, kirochꞌulew
         y kichꞌabꞌel. 16 Ri lajuj teq ukꞌaꞌ y ri itzel chikap ri xaꞌatzꞌet, itzel ndikitzꞌet ruwech ri ixaq
         ri ndukꞌayilaꞌ riꞌ chake achiꞌaꞌ; ndikimej e nojel ri achoq chare ruweqon riꞌ y ndikichꞌanabꞌaꞌ
         kan,+ ndikikꞌux ri ruchꞌakul y ri rubꞌaqil ndikiporoj. 17 Porque ri Dios xuyaꞌ pa kánima rejeꞌ chin ndikibꞌen achel ndirajoꞌ rijaꞌ. Y romariꞌ
         ri reyes riꞌ, xe jun ruwech kitzij ndikibꞌen chin ndikiyaꞌ chare ri itzel chikap ri
         ki-reino, hasta kꞌa tibꞌanatej na+ ri rubꞌiꞌin kan ri Dios. 18 Y ri ixaq xatzꞌet, ja ri nimalej tinamit+ ri kꞌo uchuqꞌaꞌ pa ruqꞌaꞌ pa kiwiꞌ ri reyes chochꞌulew.

Ri nimalej tinamit Babilonia ndikꞌis ruqꞌij181 Atoq nutzꞌeton chik riꞌ, xintzꞌet jun chik ángel xulan pe chikaj ri kꞌo santienta
         uchuqꞌaꞌ pa ruqꞌaꞌ, y ri rochꞌulew xyikꞌex rikꞌin ri nimalej ruqꞌij ri ángel. 2 Y rikꞌin kaw ruchꞌabꞌel xubꞌij: ¡Xkꞌis ruqꞌij! ¡Xkꞌis ruqꞌij ri nimalej tinamit Babilonia!+Y xok qa kikꞌojlibꞌel itzel teq espíritu,Kachoch konojel kiwech seqꞌ teq espíritu,Kachoch seqꞌ aj xikꞌ teq chikap+Y kachoch seqꞌ teq chikap ri ndimulu akꞌuꞌx kikꞌin.3 Porque ri jalajaj kiwech wineq ekꞌo chochꞌulewXkiqꞌabꞌarisaj kiꞌ chupan ri rumak xubꞌen.Keriꞌ chuqaꞌ xkibꞌen ri reyes chin ri rochꞌulewXkikꞌamalaꞌ qa kiꞌ rikꞌin chin xkibꞌen mak,Y ri ngekꞌayin,Xebꞌeyomer rikꞌin ri rukꞌisik méra xubꞌen roma xulaqꞌ xa achike na ndurayilaꞌ,xchajeꞌ ri ángel.4 Y xinwakꞌaxaj jun chꞌabꞌel chikaj ri ndubꞌij:Rix nutinamit, kixel pe+ chiriꞌ,Chin ma tibꞌen mak achel ndikibꞌen rejeꞌ,Y keriꞌ ma ndiqaqa ta pa iwiꞌ rix ri castigo ndiqaqa pa kiwiꞌ rejeꞌ.5 Porque ri mak chin ri tinamit riꞌ runukꞌun e riꞌ, ndeqaqa e hasta chikaj+Y ri Dios xukꞌuxlaꞌaj nojel ri itzel teq achike kibꞌanun ri aj chiriꞌ.6 Rix ri ngixyoꞌon castigo,+Kamul rukꞌexel tiyaꞌ chare ri xubꞌen rijaꞌ chake chꞌaqa.Chupan ri copa ri xukusaj chin xeruqꞌabꞌarisaj ri wineq rikꞌin ri rumak,Tiyoꞌox kamul chare ri ruchuqꞌaꞌ ri castigo nduyaꞌ ri Dios.7 Y achel santienta xunimrisaj riꞌ rijaꞌ y xbꞌa ránima chukꞌisik méra roma ri ngerurayilaꞌ,Keriꞌ chuqaꞌ rix tiyaꞌ santienta kꞌayew chare y tibꞌanaꞌ chi santienta ndoqꞌ chi bꞌis,Porque ndunimrisalaꞌ riꞌ y kereꞌ ndubꞌij pa ránima:Riyin jun reina ri ma jumbꞌey xtikꞌan e ri nu-reino,Ma yin malkaꞌ+ ta ixaq y nixta jumbꞌey xkinoqꞌ chi bꞌis,ndichajeꞌ.8 Roma kꞌa riꞌ, kꞌateꞌ ruwech ndiqaqa jalajaj kꞌayew pa ruwiꞌ,Y ri kꞌayew riꞌ, ja ri wayijal, ri bꞌis y ri kamik,Y ndikꞌis ruqꞌij pa qꞌaqꞌ.Porque kin nim wi ruchuqꞌaꞌ+ ri Ajaw Dios ri xuqꞌet tzij pa ruwiꞌ.9 Y ri reyes+ chin ri rochꞌulew ri xkikꞌamalaꞌ qa kiꞌ rikꞌin chin xkibꞌen mak y xbꞌa kánima chukꞌisik
         méra roma ri ngekirayilaꞌ, kin xtikoqꞌej y xtikibꞌisoj+ ri nimalej tinamit riꞌ atoq ndikitzꞌet rusibꞌil ri qꞌaqꞌ ri ndikꞌiso ruqꞌij. 10 Y chi nej epeꞌel roma santienta kixibꞌin kiꞌ ndikitzꞌet ri nim castigo xyoꞌox chare
         ri tinamit, y ndikibꞌilaꞌ:¡Juyo ruwech! ¡Juyo ruwech ri nimalej tinamit,Babilonia ri xkꞌojeꞌ santienta ruchuqꞌaꞌ!Porque xe pa jumel xkꞌis ruqꞌij.+11 Ri kꞌayinelaꞌ chin ri rochꞌulew ndikoqꞌej y ndikibꞌisoj chuqaꞌ ri nimalej tinamit,
         porque nixta jun chik ndiloqꞌo ri kikꞌay.+12 Ri kikꞌay rejeꞌ ja ri qꞌanapueq, saqipueq, jabꞌel teq abꞌej, perlas, tzieq bꞌanun
         chare lino jabꞌel ruwech, kꞌul ebꞌanun chare seda keq y morado kiwech, jalajaj tzꞌalen
         teq cheꞌ jubꞌulej kuxlaꞌ, kꞌay bꞌanun chare marfil, y chare cheꞌ santienta keqalen,
         chare bronce, chare chꞌichꞌ y chare mármol. 13 Keriꞌ chuqaꞌ canela, jubꞌulej teq qꞌayis, pon, mirra, jubꞌulej teq aqꞌon, vino, aceite,
         harina, trigo, wakx, karneꞌl, kej, carruajes y wineq chin ngekꞌayix. 14 Y kereꞌ ndibꞌix chare ri tinamit riꞌ:Maneq chik awikꞌin nojel ri xjakꞌekꞌ awánima chirij,Y xkꞌis chawech ri jalajaj teq achike tzꞌan rajel,Y nixta jumbꞌey chik ngaꞌawil,xucheꞌex.15 Ri ngekꞌayin ri kꞌay riꞌ, y xebꞌeyomer+ chuqaꞌ rikꞌin ri kꞌay xkikꞌayij chiriꞌ, chi nej epeꞌel santienta kixibꞌin kiꞌ, roma
         ri nim kꞌayew xyoꞌox chare ri tinamit, ngeꞌoqꞌ y ngebꞌison ndikitzꞌet ri qꞌaxomal
         qajneq pa ruwiꞌ. 16 Y ndikibꞌilaꞌ:¡Juyo ruwech! ¡Juyo ruwech ri nimalej tinamitRi xuweq riꞌ rikꞌin tzieq bꞌanun rikꞌin lino jabꞌel ruwech,Y tzieq keq y morado kiwech,Y xuweq chuqaꞌ riꞌ rikꞌin qꞌanapueq, jabꞌel teq abꞌej y perlas,17 Porque, xe pa jumel xkꞌis ruqꞌij santienta bꞌeyomal!xechajeꞌ.Ri kikꞌuan ri barcos+ pariꞌ ri mar, keriꞌ chuqaꞌ ri kitojon chin ngeꞌukꞌuꞌex pa barco, ri samajelaꞌ chin
         ri barcos y ri ngebꞌanun chꞌaqa chik samaj chin pa mar, kꞌa nej xebꞌekꞌojeꞌ wi. 18 Y atoq ndikitzꞌet rusibꞌil ri qꞌaqꞌ ri ndikꞌiso ruqꞌij ri tinamit Babilonia, kereꞌ
         ngesikꞌin chubꞌixik: ¿La kꞌo kami jun chik tinamit kin nim ruqꞌij achel la tinamit
         laꞌ?+19 Ri wineq riꞌ, ndikijopij ulew pa kijolon,+ ndikibꞌisoj ri tinamit, y ngesikꞌin chi oqꞌej ndikibꞌilaꞌ:¡Juyo ruwech! ¡Juyo ruwech ri nimalej tinamit,Porque xe pa jumel xkꞌis ruqꞌij!Chirij rubꞌeyomal xebꞌeyomerKonojel kajaw ri barcos.20 ¡Kixkikot kꞌa rix ri rixkꞌo chikajRoma ri xbꞌanatej rikꞌin ri tinamit riꞌ!¡Kixkikot+ rix loqꞌolej ralkꞌuaꞌl ri Dios,Rix apóstoles, y rix profetas,Porque ri Dios kin xuqꞌet tzij pa ruwiꞌ ri tinamit riꞌ,Y rikꞌin riꞌ xuyaꞌ rukꞌexel chare roma ri xubꞌen chiwa!+21 Ja atoq riꞌ jun ángel santienta ruchuqꞌaꞌ, xutzeqej jun mama abꞌej, achel jun nim
         abꞌej jokꞌbꞌel trigo y xutorij qa pa mar,+ y xubꞌij:Kereꞌ ndibꞌan chare ri nimalej tinamit Babilonia.Rikꞌin jun nimalej uchuqꞌaꞌ nditorix,Y ma ndilitej ta chik.+22 Ma jumbꞌey chik ndakꞌaxex pa tinamitChi ngeqꞌajan arpas,+ xul y trompetas ri ngeqꞌojomex, nixta kichꞌabꞌel ri ngebꞌixan,Nixta ngeꞌilitej ri ndikikusaj nojibꞌel pa ruwiꞌ ri samaj ndikibꞌen,Nixta ndakꞌaxex chik chi ngeqꞌajan nimaꞌq teq abꞌej jokꞌbꞌel trigo.23 Ma jun chik lámpara ndiyikꞌan chiriꞌ,Y ma jun chik nimaqꞌij chin kꞌulubꞌik ndakꞌaxex, xa ndikꞌis nojel,Porque kin ndikinimrisalaꞌ kiꞌ ri kꞌayinelaꞌ chin ri tinamit riꞌ,Y rikꞌin ri kisamaj ri aj itz+ ekꞌo chiriꞌ, xechꞌakatix nojel kiwech wineq chochꞌulew,xchajeꞌ ri ángel.24 Y chiriꞌ pa tinamit Babilonia xekamisex ri profetas, ri loqꞌolej ralkꞌuaꞌl ri Dios
         y chuqaꞌ konojel ri ekamisan chochꞌulew.+

191 Atoq xintzꞌet yan reꞌ, xinwakꞌaxaj jun nim chꞌabꞌel ri achel kichin santienta wineq
         chikaj, ri kereꞌ ndubꞌij:¡Tinimrisex rubꞌiꞌ ri qa-Dios!Porque ja rijaꞌ ri ndiyoꞌon ri kolotajik,+Ja chuqaꞌ rijaꞌ ri kin rukꞌulun wi chi ndiyoꞌox ruqꞌijY pa ruqꞌaꞌ rijaꞌ kꞌo nojel uchuqꞌaꞌ.+2 Porque pa ruchojmil nduqꞌet tzij+ y ja ri castigo ri rukꞌulun chi ndiyoꞌox, jariꞌ ri nduyaꞌ.Porque pa ruchojmil xuyaꞌ castigo chare ri ixaq itzel chubꞌanik ri ndukꞌayilaꞌ riꞌ
         chake achiꞌaꞌ.Keriꞌ xubꞌen chare roma ri ixaq riꞌ xerutaqchiꞌij ri wineq chochꞌulew chin ndikikꞌamalaꞌ
         qa kiꞌ rikꞌin chin ndikibꞌen mak.Ja chuqaꞌ rijaꞌ ri xkamisan kichin ri erusamajelaꞌ ri Dios,Y romariꞌ ri Dios xuyaꞌ rukꞌexel+ chare.3 Y ri santienta wineq xkibꞌij chik jumbꞌey:¡Tinimrisex rubꞌiꞌ ri Dios!Porque ri rusibꞌil ri tinamit Babilonia chin jumul ndijoteꞌ+ chikaj,xechajeꞌ.4 Y ri 24 rijilej teq achiꞌaꞌ+ y ri kajiꞌ kꞌo kikꞌaslen, xexukeꞌ y xelukeꞌ y xkiyaꞌ ruqꞌij ri Dios ri tzꞌuyul pa
         ru-trono, y xkibꞌij: ¡Amén! ¡Tinimrisex rubꞌiꞌ ri Dios! xechajeꞌ.5 Y xel pe pa trono jun chꞌabꞌel ri kereꞌ xubꞌij:¡Tinimrisaj ruqꞌij ri qa-Dios+Rix iwonojel ri rusamajelaꞌ.Chi chꞌutiꞌq chi nimaꞌqRix ri iniman rutzij, tiyaꞌ ruqꞌij!Ri Dios ndiyoꞌox ruqꞌij6 Y xinwakꞌaxaj achel kichꞌabꞌel santienta wineq ri ngeqꞌajan achel santienta yaꞌ+ ri ngeqaqa pa kiwiꞌ abꞌej, y chuqaꞌ achel ngeqꞌajan rayos, y kereꞌ ndikibꞌij:¡Tinimrisex rubꞌiꞌ ri Dios!Porque ri Ajaw qa-Dios ri achoq pa ruqꞌaꞌ kꞌo nojel uchuqꞌaꞌ, kin ndubꞌen reinar.7 Y qojkikot,Tiqabꞌanaꞌ nimaqꞌij+ y tiqayaꞌ ruqꞌij ri Dios,Porque ja xuqaqa ri qꞌijChin ndikꞌuleꞌ ri Alaj Karneꞌl,Y ri xten ri ndok rixjayil rubꞌanun chik rukꞌojlen riꞌ.8 Y xyoꞌox qꞌij chare chi xuweq riꞌRikꞌin tzieq bꞌanun rikꞌin lino jabꞌel ruwech ri kin chꞌajchꞌaj y nditzꞌintzꞌot.Y ri lino riꞌ, ja ri utz ri ekibꞌanaloꞌon+Ri loqꞌolej ralkꞌuaꞌl ri Dios,xechajeꞌ.9 Y kereꞌ xubꞌij ri ángel chuwa: Tatzꞌibꞌaj reꞌ: ¡Kin jabꞌel rokiqꞌij ri xeꞌoyox chin
         ngewaꞌ chupan ri nimaqꞌij+ chin rukꞌulubꞌik ri Alaj Karneꞌl! Y xubꞌij chuqaꞌ chuwa: Re tzij re xinbꞌij chawa
         kin eqetzij wi, porque erutzij ri Dios.10 Y riyin xixukeꞌ y xilukeꞌ chin xiyaꞌ ruqꞌij ri xchꞌaꞌa pe chuwa, pero rijaꞌ xubꞌij:
         ¡Ma ndabꞌen kelaꞌ!+ Porque chi roj kaꞌiꞌ roj rusamajelaꞌ ri Dios, achel ri chꞌaqa chik a-hermanos ri
         ma kiyoꞌon ta kan chi ndikiyaꞌ utzulej rutzijol ri Jesús. ¡Ja ri Dios tayaꞌ ruqꞌij!Porque ri ngeyoꞌon utzulej rutzijol ri Jesús, eꞌukꞌuan roma ri Espíritu ri xukꞌuan
         kichin ri profetas.Ri Jun ri tzꞌuyul pe chirij jun kej seq rij11 Y xintzꞌet ri kaj jaqel, y kꞌateꞌ ruwech xqꞌalajin jun kej seq rij, y ri Jun ri tzꞌuyul
         pe chirij, ja ri kin ndubꞌen wi ri ndubꞌij y kin qetzij+ ri ndubꞌij. Rijaꞌ kin pa ruchojmil+ nduqꞌet tzij pa kiwiꞌ ri wineq y ndubꞌen guerra. 12 Ri runaqꞌ teq ruwech eꞌachel ruxaq qꞌaqꞌ,+ pa rujolon ekꞌiy coronas kꞌo, y kꞌo chuqaꞌ jun rubꞌiꞌ+ tzꞌibꞌan, ri nixta jun etamayon, xa kin xe rijaꞌ. 13 Ri rutziaq muꞌul pe pa kikꞌ,+ y ri rubꞌiꞌ ndibꞌix chare, jareꞌ: Ri ndiqꞌalajrisan runoꞌoj ri Dios.+14 Y ri aj chikaj ejército koqan pe, kikusan tzieq bꞌanun rikꞌin lino jabꞌel ruwech,
         seq y chꞌajchꞌaj+ y etzꞌuyul pe chikij kej seq kij. 15 Y pa ruchiꞌ+ ri Jun bꞌaneq chikiwech ri ejército, ndel pe jun espada chꞌut rutzaꞌ, ri achoq ikꞌin
         ngerusak ri jalajaj kiwech wineq chochꞌulew, y kin achel rukꞌuan jun chꞌichꞌ+ pa ruqꞌaꞌ ri achoq chare ndubꞌen chi ndikinimaj rutzij. Y achel ndibꞌan chare ri
         ruwech uva, ngeyeqꞌeloꞌox chi aqen+ apeꞌ ngepitzꞌ, keriꞌ chuqaꞌ rijaꞌ ngeruyeqꞌelaꞌ chi aqen ri kiyakon royowal ri Dios
         ri kꞌo nojel uchuqꞌaꞌ pa ruqꞌaꞌ, y nduyaꞌ nojel ruchuqꞌaꞌ ri castigo chake. 16 Chirij ri rutziaq y chirij ri raꞌ tzꞌibꞌan jun bꞌiꞌaj ri ndubꞌij: Rey pa kiwiꞌ konojel
         reyes, y Ajaw pa kiwiꞌ konojel ajaw.+Ri itzel chikap nditorix qa chupan ri qꞌaqꞌ ri ndiraqa rikꞌin azufre17 Y xintzꞌet jun ángel peꞌel pariꞌ ri qꞌij ndisikꞌin chake ri chikap ngerapap pa runikꞌajal
         ri kaj y ndubꞌij: Kixámpe, timoloꞌ iwiꞌ chin ngixkꞌojeꞌ chupan ri nimalej waꞌin+ rubꞌanun rukꞌojlen ri Dios chiwa, 18 chin ndikꞌux kichꞌakul reyes, kichꞌakul ri eꞌukꞌuey kibꞌey soldados más nim kiqꞌij,
         kichꞌakul ri kꞌo uchuqꞌaꞌ pa kiqꞌaꞌ,+ kichꞌakul kej y ri etzꞌuyul chikij, kichꞌakul chuqaꞌ nojel kiwech wineq, chi loqꞌon
         teq samajelaꞌ chi e-libre, chi chꞌutiꞌq chi nimaꞌq, xchajeꞌ.19 Y ja atoq riꞌ xintzꞌet ri itzel chikap, xentzꞌet chuqaꞌ ri reyes chin ri rochꞌulew
         y ri ki-ejércitos, kimolon kiꞌ chin ndikibꞌen guerra+ chare ri Jun ri tzꞌuyul chirij ri kej seq rij y chare ri ru-ejército. 20 Y xtzꞌan ri itzel chikap y ri achi ri ruqꞌabꞌan riꞌ chi profeta, ri rubꞌanun pe nimalej
         teq milagros chuwech ri itzel chikap. Rikꞌin ri milagros xerubꞌanalaꞌ ri achi riꞌ,
         xeruchꞌakatij ri wineq ri xkiyaꞌ qꞌij chin xyoꞌox retal ru-sello ri nabꞌey itzel chikap
         chikiqꞌaꞌ o pa runikꞌajal kiwech, y xubꞌen chuqaꞌ chake chi xkiyaꞌ ruqꞌij rachibꞌel
         ri itzel chikap. Rijaꞌ junan rikꞌin ri itzel chikap, kꞌa keriꞌ na ekꞌes xetorix qa
         chupan ri qꞌaqꞌ+ ri ndiraqa rikꞌin azufre. 21 Y ri chꞌaqa chik ebꞌaneq pa guerra ekachibꞌilan ri ekaꞌiꞌ riꞌ, xekamisex rikꞌin ri
         espada ri ndel pe pa ruchiꞌ ri Jun tzꞌuyul chirij ri kej seq rij. Y konojel ri aj
         xikꞌ teq chikap, xenanoꞌ chukꞌuxik kichꞌakul ri xekamisex chiriꞌ.

Ri itzel nditorix qa pa rar siwan201 Y xintzꞌet jun ángel xulan pe chikaj rukꞌuan ri lawiꞌil chin ri rar siwan,+ y rukꞌuan chuqaꞌ pa ruqꞌaꞌ jun mama cadena. 2 Ri ángel riꞌ xutzꞌen ri ojer itzel kumetz ri ndibꞌix Diablo y Satanás+ chare, xuxim chin mil junaꞌ, 3 y xutorij qa pa rar siwan y xutzꞌapij kan. Xubꞌen kan sellar ruwiꞌ ri rar siwan chin
         keriꞌ ri ojer kumetz ma ngeruchꞌakatij chi ta ri wineq,+ hasta kꞌa titzꞌaqet na ri mil junaꞌ y kꞌateriꞌ, ndikꞌatzin ndikir chik jumbꞌey, pero
         xe chin jubꞌaꞌ teq qꞌij.4 Y xentzꞌet tronos y chiriꞌ xetzꞌuyeꞌ qa ri xyoꞌox uchuqꞌaꞌ pa kiqꞌaꞌ chin ndikiqꞌet
         tzij. Xintzꞌet chuqaꞌ kánima ri xqupix kiqul roma xkitzijoj ri utzulej rutzij ri Dios+ y ma xkiyaꞌ ta kan chin ndikiyaꞌ utzulej rutzijol ri Jesús, y xentzꞌet chuqaꞌ ri
         ma xkiyaꞌ ta ruqꞌij ri itzel chikap+ y ri rachibꞌel, y ma xkiyaꞌ ta qꞌij chi xyoꞌox chikiqꞌaꞌ o pa runikꞌajal teq kiwech
         ri retal ru-sello ri itzel chikap. Konojel riꞌ xkꞌojeꞌ chik kikꞌaslen y xkibꞌen reinar
         junan rikꞌin ri Cristo mil junaꞌ. 5 Jareꞌ ri nabꞌey kꞌastajibꞌel kichin ri animaꞌiꞌ,+ jakꞌa ri chꞌaqa chik animaꞌiꞌ, hasta kꞌa ndeqꞌax na ri mil junaꞌ, kꞌajariꞌ ngekꞌastajbꞌex
         pe. 6 Kin jabꞌel rokiqꞌij y loqꞌolej kikꞌaslen ri ngekꞌastajbꞌex pe chupan ri nabꞌey kꞌastajibꞌel.
         Ri rukan kamik+ maneq ruqꞌaꞌ chake, xa kin ngebꞌeꞌok ru-sacerdotes ri Dios y ri Cristo, y ndikibꞌen
         reinar junan rikꞌin chin mil junaꞌ.7 Y atoq nditzꞌaqet ri mil junaꞌ,+ ri Satanás ndelesex pe apeꞌ tzꞌapin. 8 Y ndibꞌa chin ngerutaqchiꞌij rikꞌin chꞌakatinik ri jalajaj kiwech wineq chin ngebꞌa
         pa guerra+ junan rikꞌin. Keriꞌ ndubꞌen chake ri ekꞌo chuwech ri kajiꞌ ruchiꞌ ri rochꞌulew, y
         riꞌ ja ri aj rochꞌulew Gog y ri aj rochꞌulew Magog.+ Y ri ngemol kiwech, esantienta. Kin eꞌachel ri sanayiꞌ chuchiꞌ ri mar keriꞌ. 9 Y kinojisan ruwech ri rochꞌulew ebꞌaneq e, y xkisirirej kiꞌ chirij ri tinamit ri tzꞌan
         ndirajoꞌ ri Dios apeꞌ ekꞌo ri loqꞌolej ralkꞌuaꞌl. Pero ja atoq riꞌ xqaqa pe qꞌaqꞌ
         chikaj y xerukꞌatisaj konojel ri kimolon kiꞌ chirij ri tinamit. 10 Y ri itzel ri xchꞌakatin kichin ri jalajaj kiwech wineq, xtorix qa chupan ri qꞌaqꞌ
         ri ndiraqa rikꞌin azufre, apeꞌ ekꞌo ri itzel chikap y ri achi ri ruqꞌabꞌan riꞌ chi
         profeta. Chiriꞌ ngeyoꞌox pa qꞌaxomal chi chaqꞌaꞌ chi paqꞌij chin jumul.Ri castigo ri nduyaꞌ ri Jun tzꞌuyul pa jun trono seq11 Y xintzꞌet jun nimalej trono seq rij y ri Jun tzꞌuyul chupan. Y chuwech ri Jun riꞌ
         xeꞌanimej ri rochꞌulew y ri kaj, y ma jumbꞌey chik xeꞌilitej.+12 Xentzꞌet chuqaꞌ ri ekamineq, chi chꞌutiꞌq chi nimaꞌq epeꞌel apu chuwech ri Jun tzꞌuyul
         pa trono, y xejaq jujun teq wuj, y xjaq chuqaꞌ ri wuj apeꞌ tzꞌibꞌan kibꞌiꞌ ri ndiyoꞌox
         ri kꞌaslen+ ma ndikꞌis ta chake. Y kin ja ri tzꞌibꞌan chupan teq ri wuj ri xekusex chin xqꞌat
         tzij pa kiwiꞌ ri ekamineq, y kin achel xkibꞌanalaꞌ+ atoq xekꞌaseꞌ chochꞌulew, keriꞌ rajel-rukꞌexel xyoꞌox chake. 13 Ri mar xerujech ri xeken chupan, keriꞌ chuqaꞌ ri kamik y ri lugar apeꞌ yoꞌon kánima
         ri animaꞌiꞌ, xekijech ri ekamineq ekꞌo kikꞌin. Y ri wineq riꞌ xqꞌat tzij pa kiwiꞌ
         chin xyoꞌox rajel-rukꞌexel chake achel xkibꞌanalaꞌ+ pa kikꞌaslen. 14 Ri kamik+ y ri lugar apeꞌ xkꞌojeꞌ kánima ri animaꞌiꞌ, xetorix qa chupan ri qꞌaqꞌ ri ndiraqa
         rikꞌin azufre. Ri qꞌaqꞌ riꞌ, jariꞌ ri rukan kamik. 15 Y konojel ri ma xilitej ta kibꞌiꞌ chupan ri wuj apeꞌ tzꞌibꞌan kibꞌiꞌ ri ndiyoꞌox ri
         kꞌaslen ma ndikꞌis ta chake, xetorix qa chupan ri qꞌaqꞌ ri ndiraqa rikꞌin azufre.

211 Y xintzꞌet jun kꞌakꞌakꞌ kaj y jun kꞌakꞌakꞌ rochꞌulew,+ porque ri nabꞌey kaj y ri nabꞌey rochꞌulew emaneq chik, y ri mar maneq chik chuqaꞌ.Ri kꞌakꞌakꞌ tinamit Jerusalén2 Y xintzꞌet ri loqꞌolej tinamit, ri kꞌakꞌakꞌ Jerusalén+ eleneq pe chikaj apeꞌ kꞌo ri Dios. Ri tinamit riꞌ, ruweqon pe riꞌ achel jun xten
         ndikꞌuleꞌ rikꞌin ri kꞌajol ndok rachijil. 3 Y xinwakꞌaxaj jun chꞌabꞌel xsikꞌin pe apeꞌ kꞌo ru-trono ri Dios ri kereꞌ xubꞌij: ¡Tatzꞌetaꞌ!
         Ri Dios ndubꞌen rachoch chikikajal ri wineq.+ Ja rejeꞌ ri rutinamit, y ja rijaꞌ ri ki-Dios y ndikꞌojeꞌ chikikajal. 4 Rijaꞌ ndusuꞌ nojel ruyiꞌal teq kiwech+ ri koqꞌej, y chiriꞌ maneq chik kamik, y ma ngeꞌoqꞌ chi ta, nixta ngejila chi bꞌis
         y ma jun chik qꞌaxon ndikinaꞌ,+ porque nojel ri richin ri nabꞌey kꞌaslen xekꞌis yan.5 Y ri Jun tzꞌuyul+ pa ru-trono xubꞌij: ¡Tatzꞌetaꞌ! Riyin nibꞌen kꞌakꞌakꞌ+ chare nojel. Y xubꞌij pe chuwa: Tatzꞌibꞌaj reꞌ, porque re tzij reꞌ, kin qetzij y
         kin utz chi nditaqix.6 Y xubꞌij chuqaꞌ chuwa: Riyin xinbꞌen yan kꞌakꞌakꞌ chare nojel. Ja riyin ri Alfa y
         ri Omega, ri nabꞌey y ri rukꞌisibꞌel chin nojel. Ri ndichaqiꞌj ruchiꞌ, niyaꞌ qꞌij
         chare chi ndutij ri yaꞌ ndel pe pa alaxbꞌel yaꞌ ri ndiyoꞌon ri kꞌaslen+ ma ndikꞌis ta. 7 Chare ri xtitiker ndubꞌen ri nubꞌiꞌin kan, kin niyaꞌ nojel reꞌ chare, y kin xtiqꞌalajin
         chi ja riyin ri ru-Dios+ y ja rijaꞌ ri walkꞌuaꞌl. 8 Pero ri ndikixibꞌij kiꞌ ndikitzijoj ri nutzij, ri ma nginikitaqij ta, ri ndikikꞌuaj
         jun kꞌaslen ri ndimulu nukꞌuꞌx rikꞌin, ri ngekamisan, ri ndikikꞌamalaꞌ qa kiꞌ xa achoq
         na ikꞌin chin ndikibꞌen mak, ri eꞌaj itz, ri ngeyoꞌon kiqꞌij tiox y konojel ri ngereqꞌon,
         konojel rejeꞌ ndiyoꞌox rukꞌexel chake chupan ri qꞌaqꞌ ri ndiraqa rikꞌin azufre.+ Jareꞌ ri rukan kamik, xchajeꞌ.9 Y ri apeꞌ yinkꞌo, xjel pe jun chikiwech ri wuquꞌ ángeles+ ri xeqꞌijo ri wuquꞌ rukꞌisibꞌel teq kꞌayew pa ruwiꞌ ri rochꞌulew, kꞌayew ri ekikꞌuan
         pa teq copas, y ri ángel riꞌ xubꞌij chuwa: ¡Katámpe! Nikꞌut chawech ri xten ndok rixjayil
         ri Alaj Karneꞌl.10 Y xikꞌojeꞌ chuxeꞌ ruchuqꞌaꞌ ri Espíritu Santo,+ y ri ángel xirukꞌuaj pariꞌ jun nimalej juyuꞌ nej jatal chikaj, y xukꞌut chinuwech
         ri loqꞌolej tinamit Jerusalén ri pataneq chikaj, apeꞌ kꞌo ri Dios. 11 Ri tinamit riꞌ roma ri nimalej ruqꞌij ri Dios+ nditzꞌintzꞌot achel jun abꞌej santienta rajel, achel ri abꞌej ndibꞌix jaspe chare,
         ri achel vidrio+ ri kꞌo cheꞌel ngatzuꞌun apu chupan. 12 Ri tinamit riꞌ tzꞌapin rij roma jun pimilej xan nej rujotolen. Ri xan riꞌ, ruchajin
         kabꞌlajuj puertas y chikijununal ri puertas yoꞌon jun chajinel ángel chikichiꞌ. Chikij
         chi jujun ri puertas tzꞌibꞌan jun bꞌiꞌaj, y ri bꞌiꞌaj riꞌ ja ri kibꞌiꞌ ri kabꞌlajuj
         rukꞌajol ri ojer tataꞌatz rubꞌiniꞌan Israel. 13 Oxiꞌ puertas chin ri xan ngetzuꞌun ri lado apeꞌ ndalex pe ri qꞌij, oxiꞌ ri lado apeꞌ
         ndiqaqa ri qꞌij, oxiꞌ ngetzuꞌun ri lado norte y oxiꞌ ri lado sur.+14 Ruxeꞌel ri xan+ chin ri tinamit kabꞌlajuj abꞌej okuneq, y chikij chikijununal ri abꞌej, tzꞌibꞌan
         jun bꞌiꞌaj kichin ri kabꞌlajuj ru-apóstoles+ ri Alaj Karneꞌl.15 Ri ángel ri ndichꞌaꞌa chuwa rukꞌuan jun aj bꞌanun chare qꞌanapueq chin ndiretaj+ ri tinamit, ri xan+ y ri kabꞌlajuj ru-puertas. 16 Ri tinamit Jerusalén cuadrado rubꞌanun, ri raqen y ri ruwech ejunan. Ri ángel xretaj
         ri tinamit rikꞌin ri aj, ri ruwech 2,200 kilómetros, keriꞌ ri raqen y keriꞌ chuqaꞌ
         ri rujotolen. 17 Y xretaj chuqaꞌ ri xan ri tzꞌapiyon rij ri tinamit, y ri rupimilen ri xan xretaj 64
         metros. Ri aj ri xukusaj ri ángel chin xretaj, achel ri ndikikusaj ri wineq chochꞌulew
         keriꞌ.18 Ri xan chirij ri tinamit, bꞌanun chare abꞌej rubꞌiniꞌan jaspe, y ri tinamit bꞌanun
         chare qꞌanapueq qꞌasan pa qꞌaqꞌ y achel vidrio josqꞌin ruwech nditzuꞌun. 19 Ruxeꞌel ri xan chin ri tinamit, eweqon rikꞌin kabꞌlajuj abꞌej+ santienta kajel. Ri nabꞌey abꞌej rubꞌiniꞌan jaspe, ri rukan zafiro, ri rox ágata,
         ri rukaj esmeralda, 20 ri ruwoꞌ ónice, ri ruwaq cornalina, ri ruwuq crisólito, ri ruwaqxaq berilo, ri rubꞌelej
         topacio, ri rulajuj crisoprasa, ri rujulajuj jacinto, y ri rukabꞌlajuj amatista. 21 Ri kabꞌlajuj puertas chin ri xan, chare kabꞌlajuj perlas ebꞌanun, y chi jujun ri puertas
         jun perla okuneq. Ri nimabꞌey+ chin ri tinamit, chare qꞌanapueq qꞌasan pa qꞌaqꞌ bꞌanun y achel vidrio ri kꞌo cheꞌel
         ngatzuꞌun apu chupan.22 Y chupan ri tinamit, ma jun achoch apeꞌ ndiyoꞌox ruqꞌij ri Dios xintzꞌet, porque ja
         ri Ajaw Dios ri kꞌo nojel uchuqꞌaꞌ pa ruqꞌaꞌ+ y ri Alaj Karneꞌl ri eꞌokuneq rachoch ri Dios chiriꞌ. 23 Y ma ndikꞌatzin chi ta chi ri qꞌij y ri raqen ikꞌ ngeyikꞌan richin ri tinamit. Porque
         ja ri nimalej ruqꞌij ri Dios ndiyikꞌan richin, y ri Alaj Karneꞌl ndiyikꞌan chuqaꞌ
         richin ri tinamit. 24 Ri jalajaj kiwech wineq ekꞌo chochꞌulew kin xkebꞌiyaj pa ruyikꞌinik+ ri tinamit riꞌ. Y ri reyes chin ri rochꞌulew kin xtekijachaꞌ ri kibꞌeyomal chiriꞌ.
         25 Ri puertas chin ri tinamit, jumul ejaqel, y ma ngetzꞌapix ta,+ porque chiriꞌ ma ndichaqꞌaꞌ ta qa. 26 Ri kibꞌeyomal ri jalajaj kiwech wineq ekꞌo chochꞌulew, bꞌeyomal ri bꞌanayon chake
         chi kꞌo kiqꞌij, ndejach chare. 27 Pero ri wineq ri ngekibꞌanalaꞌ seqꞌ teq achike,+ ma jumbꞌey xkeꞌok chupan ri tinamit riꞌ, nixta ri wineq ri ngebꞌanun chi ndimulu
         rukꞌuꞌx ri Dios, nixta ri ereqꞌóta. Xa kin xe ngeꞌok chiriꞌ ri kꞌo kibꞌiꞌ chupan ri
         wuj apeꞌ tzꞌibꞌan kibꞌiꞌ ri ndiyoꞌox ri kꞌaslen+ ma ndikꞌis ta chake. Ri wuj riꞌ chin ri Alaj Karneꞌl.

221 Atoq nutzꞌeton chik reꞌ, ri ángel ri ukꞌuayon wichin xukꞌut chinuwech jun raqen yaꞌ
         ri ndiyoꞌon ri kꞌaslen ma ndikꞌis ta. Ri raqen yaꞌ riꞌ, achel vidrio nditzuꞌun y ndalex
         pe+ apeꞌ kꞌo ki-trono ri Dios y ri Alaj Karneꞌl. 2 Pa runikꞌajal ri nimabꞌey chin ri kꞌakꞌakꞌ tinamit Jerusalén ndeqꞌax ri raqen yaꞌ
         riꞌ y chi kaꞌiꞌ lado chin ri raqen yaꞌ kꞌo ri cheꞌ ri ndiyoꞌon ri kꞌaslen+ ma ndikꞌis ta. Ri cheꞌ riꞌ kabꞌlajuj mul nduyaꞌ ruwech pa jun junaꞌ, ikꞌ-ikꞌ ndiwachin.
         Ri ruxaq ri cheꞌ ndikꞌatzin chin ngeꞌoqꞌomex ri jalajaj kiwech wineq ekꞌo chochꞌulew.
         3 Y chiriꞌ pa tinamit nixta jun ndikꞌojeꞌ chuxeꞌ ruchuqꞌaꞌ royowal ri Dios. Ri ki-trono
         ri Dios y ri Alaj Karneꞌl ndikꞌojeꞌ pa tinamit, y ri rusamajelaꞌ ri Dios ndikiyaꞌ
         ruqꞌij rijaꞌ, 4 y ndikitzꞌet ruwech+ ri Dios, y ri rubꞌiꞌ ndikꞌojeꞌ pa runikꞌajal kiwech. 5 Chiriꞌ ma ndichaqꞌaꞌ chi ta qa y ma ndikꞌatzin ta ruyikꞌinik lámparas nixta ruyikꞌinik
         ri qꞌij chake ri ngekꞌojeꞌ chiriꞌ, porque chiriꞌ ja ri Ajaw Dios ri ndiyikꞌan+ kichin, y rejeꞌ ndikibꞌen reinar+ chin jumul.Ri Ajaw Jesús nduqaqa yan6 Y ri ángel xubꞌij chuwa: Re tzij re awakꞌaxan kin qetzij y kin utz chi nditaqix. Ri
         Ajaw Dios, ri ndiyoꞌon ri rutzij pa kánima ri profetas+ chin ndikiqꞌalajrisaj, xuteq ri ru-ángel chin nduruqꞌalajrisaj chikiwech ri rusamajelaꞌ
         ri ndikꞌatzin chi ngebꞌanatej yan.7 Ja atoq riꞌ ri Ajaw xubꞌij: ¡Tiwakꞌaxaj kꞌa! ¡Riyin ngibꞌa yan qa+ chochꞌulew! ¡Kin jabꞌel roruqꞌij ri ndibꞌanun ri ndubꞌij ri tzij etzꞌibꞌan kan chupan
         re wuj reꞌ!+ xchajeꞌ.8 Y ja riyin Juan ri xinakꞌaxan y xitzꞌeto+ nojel reꞌ, y atoq xinwakꞌaxaj y xintzꞌet yan nojel ri xkꞌut chinuwech roma ri ángel,
         xixukeꞌ y xilukeꞌ chiraqen chin niyaꞌ ruqꞌij.+9 Pero ri ángel xubꞌij chuwa: ¡Ma ndabꞌen kelaꞌ! Porque chi roj kaꞌiꞌ roj rusamajelaꞌ
         ri Dios, achel ri a-hermanos ri profetas, achel chuqaꞌ konojel ri ndikibꞌen ri ndubꞌij
         ri qꞌalajrisan kan chupan re wuj reꞌ. ¡Ja ri Dios tayaꞌ ruqꞌij!10 Y ri ángel xubꞌij chuqaꞌ chuwa: Ma tawewaj pa awánima ri tzij eqꞌalajrisan kan chupan
         re wuj reꞌ, porque ri qꞌij chin ngebꞌanatej, nduqaqa yan. 11 Ri ma kikꞌuan ta jun chojmilej kꞌaslen, kꞌa keriꞌ tikibꞌanaꞌ, y ri kikꞌuan jun seqꞌ
         kꞌaslen, kꞌa keriꞌ tikibꞌanaꞌ+ chuqaꞌ. Ri kikꞌuan jun chojmilej kꞌaslen, kꞌa keriꞌ tikibꞌanaꞌ, y ri kikꞌuan jun
         loqꞌolej kꞌaslen, kꞌa keriꞌ tikibꞌanaꞌ.12 Ri Ajaw xubꞌij: ¡Tiwakꞌaxaj kꞌa! ¡Riyin ngibꞌa yan qa chochꞌulew!+ Y nikꞌuaj qa ri rajel-rukꞌexel ri rukꞌulun chi niyaꞌ chake ri wineq roma ri kibꞌanun
         pa kikꞌaslen chikijununal.+13 Ja riyin ri Alfa y ri Omega, ri nabꞌey y ri rukꞌisibꞌel chin nojel,+ ja riyin ri kin yinkꞌo wi y ngikꞌojeꞌ chin jumul.14 Jabꞌel rokiqꞌij ri ndikichꞌajchꞌojrisaj ri kikꞌaslen. Chake rejeꞌ ndiyoꞌox qꞌij chin
         ndikikꞌux ruwech ri cheꞌ ri ndiyoꞌon kꞌaslen ma ndikꞌis ta, y chuqaꞌ chin ngeqꞌax
         chupan ri puerta chin ngeꞌok apu pa kꞌakꞌakꞌ tinamit Jerusalén. 15 Pero chiriꞌ, ma ngeꞌok ta+ ri tzꞌiꞌ teq wineq, ri aj itz, ri ndikikꞌamalaꞌ qa kiꞌ xa achoq na ikꞌin chin ndikibꞌen
         mak, ri ngekamisan, ri ngeyoꞌon kiqꞌij tiox, y konojel ri ndiqaꞌ chikiwech ngereqꞌon
         y jutaqil ngereqꞌon.16 Riyin Jesús, xinteq ri nu-ángel chin xbꞌeruqꞌalajrisaj nojel reꞌ chiwech rix ri bꞌotzaj
         teq ralkꞌuaꞌl ri Dios ri ndimal iwiꞌ pa rubꞌiꞌ. Y ja riyin ri ruxeꞌel kan ri rey David+ y ri riy-rumam kan chuqaꞌ; ja riyin ri chꞌumil ri ndiyikꞌan atoq ndiseqresan pe.17 Ri Espíritu Santo y ri xten ri ndok rixjayil ri Alaj Karneꞌl kereꞌ ndikibꞌij: ¡Katuqaqa
         yan! Y ri ndirakꞌaxaj, tubꞌij chuqaꞌ: ¡Katuqaqa yan! Ri ndichaqiꞌj ruchiꞌ, tipuꞌun,+ y ri ndirajoꞌ ndutij ri yaꞌ ndisipex, tutijaꞌ ri yaꞌ ndiyoꞌon ri kꞌaslen ma ndikꞌis
         ta.18 Chake konojel ri ndikakꞌaxaj ri tzij eqꞌalajrisan kan chupan re wuj reꞌ nibꞌij: Si
         jun nduyaꞌ ruwiꞌ ri tzꞌibꞌan kan chupan,+ ri Dios nduyaꞌ pa ruwiꞌ ri jun riꞌ ri castigo etzꞌibꞌan kan chupan. 19 Y si jun wineq kꞌo ndirelesaj chare ri qꞌalajrisan kan chupan re wuj reꞌ, ri Dios
         ma nduyaꞌ ta qꞌij chare+ chin ndukꞌux ruwech ri cheꞌ ri ndiyoꞌon kꞌaslen ma ndikꞌis ta, y ma nduyaꞌ ta chuqaꞌ
         qꞌij chare chi ndok apu pa loqꞌolej tinamit, y nixta nduyaꞌ chare ri utzulej rajel-rukꞌexel
         sujun kan chupan re wuj reꞌ.20 Ri xqꞌalajrisan re tzij reꞌ chinuwech, ndubꞌij: ¡Riyin ngibꞌa yan qa chochꞌulew! Y
         riyin xinbꞌij: Amén, ¡Katuqaqa yan, Ajaw Jesús!21 Ri favor ri nduyaꞌ ri Ajaw Jesús kin ta xtikꞌojeꞌ pa iwiꞌ rix iwonojel.

